
    မာတိကာ

  
  
    
      	
        ၁။ မြူများရှင်းလင်းသွားပြီး ကောင်းကင်နိုင်ငံတော်သို့ လမ်းကြောင်းကို ကျွန်တော် ရှာတွေ့ခဲ့သည်
      

      	
        ၂။ သန့်စင်ခြင်းဆီသို့ လမ်း
      

      	
        ၃။ တရားစီရင်ခြင်း၏ နက်နဲမှုကို ဖော်ထုတ်ခြင်း
      

      	
        ၄။ လှည့်စားခံရသော စိတ်ဝိညာဉ်တစ်ခု၏ နိုးထမှု
      

      	
        ၅။ အလည်လွန်သည့် နှလုံးသားတစ်ခု အိမ်ပြန်လာသည်
      

      	
        ၆။ နားထောင်ပါ။ စကားပြောသည့်သူမှာ မည်သူနည်း။
      

      	
        ၇။ ကျွန်မ မိုက်မဲသော သတို့သမီးတစ်ဦး ဖြစ်လာလုနီးပါး ဖြစ်ခဲ့ပုံ
      

      	
        ၈။ သန့်စင်ခြင်းကို ရရှိခြင်း လမ်းကြောင်းပေါ်သို့ အနန္တတန်ခိုးရှင် ဘုရားသခင်က ကျွန်တော့်ကို ဦးဆောင်ခဲ့သည်
      

      	
        ၉။ ထူးခြားသော ချစ်ခြင်းမေတ္တာတစ်မျိုး
      

      	
        ၁၀။ ကောင်းကင်နိုင်ငံတော်သည် ကမ္ဘာမြေပေါ်တွင် အမှန်တကယ် တည်လေသည်
      

      	
        ၁၁။ YouTube မှ အသိပေးချက်များက ကျွန်မကို သခင်နှင့် ပြန်လည်ဆုံစည်းစေခဲ့သည်
      

      	
        ၁၂။ သုံးပါးတစ်ဆူ ပဟေဠိ ထုတ်ဖော်ပြခံရသည်
      

      	
        ၁၃။ ဤအသံက မည်သည့်နေရာက လာသနည်း
      

      	
        ၁၄။ သခင်သည် အရှေ့တိုင်းတွင် ပေါ်ထွန်းခဲ့ပြီ
      

      	
        ၁၅။ ဘုရားသခင်၏ နာမတော်နှင့် ပတ်သက်သည့် နက်နဲမှုကို နားလည်သဘောပေါက်ခြင်းမှတစ်ဆင့် သိုးသငယ်၏ ခြေလှမ်းများကို ကျွန်မ အမီလိုက်သည်
      

      	
        ၁၆။ ဘုရားသခင်၏ နှုတ်ကပတ်တော်သည် ကျွန်ုပ်၏ ခွန်အားဖြစ်သည်
      

      	
        ၁၇။ စာတန်၏ တင်းကျပ်သော ဝန်းရံမှုမှ ထိုးဖောက်ထွက်ခြင်း
      

      	
        ၁၈။ ဘုရားသခင်၏ နှုတ်ကပတ်တော်က ကျော့ကွင်းကိုဖြတ်၍ကျွန်မကို လမ်းပြသည်
      

      	
        ၁၉။ “ခိုတမန်လေး” တစ်ကောင်က အရေးကြီးသော သတင်း ဆောင်ကြဉ်းလာသည်
      

      	
        ၂၀။ တရုတ်ကွန်မြူနစ်ပါတီ အစိုးရ၏ မုသားများကို ကျွန်တော် ရိပ်စားမိပြီး၊ ဘုရားသခင်၏ ချစ်ခြင်းမေတ္တာက ကျွန်တော့်ကို သူ့ထံသို့ ပြန်လည်တိုးဝင်ချဉ်းကပ်စေသည်
      

      	
        ၂၁။ ကောလာဟလ ထောင်ချောက်မှ ချိုးဖျက်လွတ်မြောက်ခြင်း
      

      	
        ၂၂။ “ကျား၏ သားရဲတွင်း” မှ ထွက်ပြေးခြင်း
      

      	
        ၂၃။ တိုက်ပွဲတစ်ခု
      

      	
        ၂၄။ ကောင်းကင်နိုင်ငံတော်သို့ သွားရာလမ်းပေါ်က အတားအဆီးမှာ အဘယ်သူနည်း
      

      	
        ၂၅။ စစ်မှန်သော ခရစ်တော်နှင့် ခရစ်တော်၏ အယောင်ကိုဆောင်သောသူတို့ကြား ပိုင်းခြားသိမြင်ခြင်းနှင့်ဆိုင်သော သမ္မာတရားကို သဘောပေါက်ပြီးနောက်၊ ကျိုးကြောင်းမမြင်ဘဲ ကျွန်မ သတိထားခြင်း မပြုတော့ပါ။
      

      	
        ၂၆။ ကျွန်မ စိတ်နှလုံးတံခါးကိုဖွင့်ခြင်းနှင့်၊ သခင့်ပြန်ကြွလာခြင်းကို ကြိုဆိုခြင်း
      

      	
        ၂၇။ သခင်နှင့် ပြန်လည်ပေါင်းစည်းခဲ့သည်
      

      	
        ၂၈၀။ အလင်းရောင်ကို မြင်ဖို့ မြူကို ထိုးဖောက်ထွက်ခြင်း
      

      	
        ၂၉။ မှောင်မိုက်သော ဥမင်လိုဏ်ခေါင်းတစ်ခုပြီးနောက် နွေးထွေးသော အလင်းတစ်ခု
      

      	
        ၃၀။ ထိုနေ့တွင် ကောင်းကင်က အထူးသဖြင့် ကြည်လင်ပြီး နေသာသည်
      

      	
        ၃၁။ ဆူးချုံရိုင်းအလယ်တွင် ပေါက်ခဲ့သည့် မြက်ပင်လေးတစ်ခု
      

      	
        ၃၂။ ထိုးဖောက်ကျော်လွှားမှုတစ်ခု
      

      	
        ၃၃။ အခွင့်သာခြင်းနှင့် ကံအကြောင်းမလှခြင်း
      

      	
        ၃၄။ ခရစ်ယာန် ဝိညာဉ်ရေးရာ နိုးကြားမှုတစ်ခု
      

      	
        ၃၅။ နောက်ဆုံးသောကာလတွင် ဘုရားသခင်၏ ကယ်တင်ခြင်းကို လက်ခံပြီးနောက် ကျွန်ုပ်တို့သည် အသက်တာအသစ်ကို ရရှိသည်
      

      	
        ၃၆။ ပျောက်သားသောတစ်ယောက် ပြန်လာခြင်း
      

      	
        ၃၇။ ဘုရားသခင်သည် ကျွန်မဘေးတွင် ရှိသည်
      

      	
        ၃၈။ မတူညီသောနည်းလမ်းဖြင့် ကယ်တင်ခံရခြင်း
      

      	
        ၃၉။ သခင် ပြန်ကြွလာခြင်းကို ကျွန်တော် ကြိုဆိုပြီးပြီ
      

      	
        ၄၀။ အိမ်ကို ပြန်လာခြင်း
      

      	
        ၄၁။ မေလ ၂၈ ကျောက်ယွမ်အမှုက မိသားစုကပ်ဘေးတစ်ခုကို ဖြစ်ပေါ်စေသည်
      

      	
        ၄၂။ ကွာရှင်းပြတ်စဲခြင်း မုန်တိုင်း ချုပ်ငြိမ်းသည်
      

      	
        ၄၃။ လမ်းပျောက်ခဲ့ပြီး တစ်ဖန် ပြန်ရှာတွေ့ပြီ
      

      	
        ၄၄။ ကျွန်တော် အိမ်ပြန်ခဲ့ပြီ
      

      	
        ၄၅။ ချောက်ကမ်းပါးစွန်းမှ ပြန်လာသည်
      

      	
        ၄၆။ သေမင်းတံခါးဝမှ အသက်ပြန်ရှင်လာခြင်း
      

    

  


၁။ မြူများရှင်းလင်းသွားပြီး ကောင်းကင်နိုင်ငံတော်သို့ လမ်းကြောင်းကို ကျွန်တော် ရှာတွေ့ခဲ့သည်

ချန်းအိုင်း၊ တရုတ်ပြည်နယ်

ကျွန်တော် ငယ်ငယ်ကတည်းက သခင့်အပေါ် ကျွန်တော့် မိဘများ၏ ယုံကြည်မှုနောက်သို့ ကျွန်တော် လိုက်လျှောက်ခဲ့ပြီး၊ ယခု အိုမင်းမှုက ကျွန်တော့်ရှေ့တွင် သိသာထင်ရှားစွာ မြင်နေရလေသည်။ ကျွန်တော့် တစ်သက်လုံး သခင့်ကို ယုံကြည်ခဲ့သော်လည်း၊ မိမိကိုယ်ကိုယ် အပြစ်မှ ဖယ်ရှားရန် နှင့် ကောင်းကင်နိုင်ငံတော်သို့ ဝင်ရောက်ရန် နည်းလမ်းနှင့် ပတ်သက်သည့် ပြဿနာသည် ကျွန်တော့်ကို လမ်းပျောက်ပြီး နာကျင်စေ လျက် အမြဲတမ်း အံ့သြတုန်လှုပ်ခြင်း ဖြစ်စေသည့် ဖြေရှင်းမရနိုင်သော ပဟေဠိတစ်ခုဖြစ်ခဲ့သည်။ ကျွန်တော့် အချိန် ကျရောက်လာသည့်အခါ တွင် ကျွန်တော့် အသက်တာသည် စုံလင်ပြီး၊ မိမိ၏နှလုံးသားတွင် ငြိမ်သက်မှုဖြင့် သခင့်ကို နောက်ဆုံးတွင် တွေ့နိုင်သည် ဆိုသည့် အသိဖြင့် သေခြင်းတရားကို ရင်ဆိုင်နိုင်ရန်၊ မိမိကိုယ်ကိုယ် အပြစ်မှ ဖယ်ရှားပြီး၊ ကောင်းကင်နိုင်ငံတော်ထဲသို့ ဝင်ရောက်ရန် နည်းလမ်းကို ကျွန်တော့် တစ်သက်တာအတွင်းတွင် ဖော်ထုတ်အဖြေရှာနိုင်ဖို့ များစွာ ဆန္ဒရှိခဲ့ သည်။

ဤအကျပ်အတည်းကို ဖြေရှင်းဖို့ အားထုတ်ကြိုးပမ်းရာတွင်၊ ကျွန်တော် သမ္မာကျမ်းစာကို အထပ်အထပ်အခါခါ ဖတ်ရှုလျက်၊ ဓမ္မဟောင်းကျမ်းမှ ဓမ္မသစ်ကျမ်းသို့၊ ပြီးလျှင် ဓမ္မသစ်ကျမ်းမှ ပြန်၍ ဓမ္မဟောင်းကျမ်းသို့ ဖတ်ကာ၊ သမ္မာကျမ်းစာမှ စိတ်အားထက်သန်စွာ အကြံဉာဏ်ရယူခဲ့သည်။ သို့သော်လည်း အဆုံးသတ်တွင်၊ မည်သည့် မှန်ကန်သည့် အဖြေကိုမျှ ကျွန်တော် ရှာမတွေ့ခဲ့ပါ။ ရွေးချယ်စရာ ကုန်လျက်၊ ကျွန်တော်သည်- “ကောင်းကင်နိုင်ငံတော်ကို အနိုင်အထက် ပြုသော သူတို့သည်လည်း လုယူဝင်စားရကြ၏။” (ရှင်မဿဲခရစ်ဝင် ၁၁:၁၂) ဟု သခင်က ပြောခဲ့သောကြောင့် သခင့်သွန်သင်ချက်များ အတိုင်း တတ်နိုင်သမျှ ကောင်းမွန်စွာ ပြုမူကျင့်ကြံဖို့ အကောင်းဆုံး ကြိုးစားရုံသာ တတ်နိုင်ခဲ့သည်။ သို့သော် လက်တွေ့ဘဝတွင် ကျွန်တော် မည်မျှ ခက်ခက်ခဲခဲ ကြိုးစားပါစေ၊ သခင်က ကျွန်တော့်ထံမှ လိုအပ်သည့် အရာအတိုင်း အသက်မရှင်နိုင်သေးသည်ကို ကျွန်တော် ရှာဖွေတွေ့ရှိ ခဲ့သည်။ သခင်ယေရှု ပြောခဲ့သည့်အတိုင်း- “သင်၏ဘုရားသခင် ထာဝရဘုရားကို စိတ်နှလုံးအကြွင်းမဲ့ဉာဏ်ရှိသမျှနှင့် ချစ်လော့၊ ဟူသော ပညတ်သည် ပဌမပညတ်ဖြစ်၏။ ကြီးမြတ်သော ပညတ်လည်းဖြစ်၏။ ထိုမှတပါး ကိုယ်နှင့်စပ်ဆိုင်သောသူကို ကိုယ်နှင့်အမျှ ချစ်လော့ဟူသော ဒုတိယကပညတ်သည် ပဌမ ပညတ်နှင့် သဘောတူ၏။” (ရှင်မဿဲခရစ်ဝင် ၂၂:၃၇-၃၉) ကျွန်တော်တို့က ဘုရားသခင်ကို စိတ်နှလုံးအကြွင်းမဲ့ဖြင့် ချစ်ပြီး၊ ညီအစ်ကိုမောင်နှမများ အချင်းချင်း ချစ်ဖို့ကို သခင်က လိုအပ်လေသည်။ သို့သော် ကျွန်တော် မည်သည့်အရာကို လုပ်ပါစေ၊ ကျွန်တော့် မိသားစုအတွက် ကျွန်တော့်၏ ချစ်ခြင်းမေတ္တာသည် သခင့် အတွက် ကျွန်တော့် ချစ်ခြင်းမေတ္တာထက် ပိုကြီးမားပြီး၊ အသင်းတော်မှ ကျွန်တော့် ညီအစ်ကိုမောင်နှမများကို ကိုယ်နှင့်အမျှ အမှန်တကယ် မချစ်နိုင်သောကြောင့်၊ ဤချစ်ခြင်းမေတ္တာ မျိုးကို ကျွန်တော် မရရှိနိုင်ခဲ့ပါ။ ဆန့်ကျင်ဘက်အားဖြင့် ကျွန်တော်၏ ကိုယ်ပိုင်အကျိုးစီးပွားများ ပါဝင် ပတ်သက်နေသည့်အချိန်တွင် ကျွန်တော်က အခြားသူများနှင့် ပတ်သက်၍ မကြာခဏ သဘောထားသေးသိမ်ပြီး၊ ချင့်တွက်လွန်းလှသည်မှာ ကျွန်တော့် အတွင်း၌ မကျေမချမ်းမှုများ နိုးကြွလာခဲ့သည်။ ကျွန်တော့် ကဲ့သို့ လူတစ်ယောက်က မည်သို့ ကယ်တင်ခံရပြီး၊ ကောင်းကင် နိုင်ငံတော်သို့ ဝင်ရောက်နိုင်မည်နည်း။ သခင်ယေရှုက- “ငါအမှန်ဆို သည်ကား၊ သင်တို့သည် ပြောင်းလဲ၍ သူငယ်ကဲ့သို့မဖြစ်လျှင် ကောင်းကင် နိုင်ငံတော် သို့ မရောက်ရကြ။” (ရှင်မဿဲခရစ်ဝင် ၁၈:၃) “သင်တို့ ကျင့်သောအကျင့်သည် ဖာရိရှဲတို့နှင့် ကျမ်းပြုဆရာတို့ကျင့်သောအကျင့်ထက် မလွန်မသာလျှင်၊ သင်တို့သည် ကောင်းကင်နိုင်ငံတော်သို့ မဝင်ရကြဟု ငါအမှန်ဆို၏။” (ရှင်မဿဲခရစ်ဝင် ၅:၂၀) တို့ကဲ့သို့သော ကောင်းကင်နိုင်ငံတော် ထဲသို့ ဝင်ရောက်ခြင်း အကြောင်းအရာများစွာ ကိုလည်း ဟောပြောခဲ့သည်။ ကျွန်တော်က သခင်၏ဤသတ်မှတ်ချက် တစ်ခုတစ်လေကိုမျှ လက်တွေ့မလုပ်ဆောင်နိုင်ခဲ့ပါ။ ကျွန်တော် မကြာခဏ မုသားပြောပြီး၊ ကျွန်တော့်စိတ်ကြိုက်မတွေ့သည့် တစ်စုံ တစ်ရာကို ကြုံတွေ့ရတိုင်း သခင့်ကို အပြစ်တင်လေသည်။ အကြိမ်ကြိမ် အဖန်ဖန် အပြစ်ကျူးလွန်လိုက်၊ ပြီးလျှင် နောင်တရလိုက်၊ နောင်တရ လိုက်၊ ပြီးလျှင် အပြစ်ကျူးလွန်လိုက်ဖြစ်လျက် ကျွန်တော့် အတွေးများက လှည့်ဖြားမှု နှင့် မရိုးသားမှုများ ပါဝင်ပြီး၊ အပြစ်တွင် အမြဲမပြတ် ဆင်းရဲ ဒုက္ခခံနေရသည်။ သခင်က သန့်ရှင်းပြီး၊ သမ္မာကျမ်းစာတွင်- “သန့်ရှင်းခြင်းပါရမီမရှိလျှင်၊ အဘယ်သူမျှ ထာဝရဘုရားကို မဖူးမမြင်ရ။” (ဟေဗြဲ သြဝါဒစာ ၁၂:၁၄) ဟု ဖော်ပြထားလေသည်။ ကျွန်တော်ကဲ့သို့ လုံးလုံး ညစ်ညမ်းနေသည့် သူတစ်ယောက်က ကောင်းကင်နိုင်ငံတော်ကို ဝင်ရောက်ဖို့ မည်သို့ သင့်တော်နိုင်မည်နည်း။ ဤသည်မှာ ကျွန်တော့် အတွက် အလွန် ဦးနှောက်ခြောက်စရာကောင်းသည်။ သို့သော်လည်း ယုံကြည်မှုရှိခြင်း နှင့် ဗတ္တိဇံခံယူခြင်းဆိုသည်မှာ ဧကန်မုချ ကယ်တင်ခံ ရခြင်း ဖြစ်ကြောင်း၊ သခင့်ကို ကျွန်တော်တို့ မိမိစိတ်နှလုံးတွင် ယုံကြည်ပြီး၊ ကျွန်တော်တို့၏ နှုတ်မှ လက်ခံပါက၊ ကျွန်တော်တို့က ယုံကြည်မှုအားဖြင့် ၊ဖြောင့်မတ်ပြီးဖြစ်ကာ ထာဝရ ကယ်တင်ခံရကြောင်း၊ သခင် တစ်ဖန်ပြန် ကြွလာသည့်အချိန်တွင် ကျွန်တော်တို့ကို တကယ့်ကို ကောင်းကင် နိုင်ငံတော်သို့ ချီမမည် ဖြစ်ကြောင်း ရောမသြဝါဒစာ၊ ဂလာတိသြဝါဒစာ နှင့် ဧဖက်သြဝါဒစာ တို့တွင် ပေါလု ထောက်ခံခဲ့သည်အတိုင်း ယုံကြည်မှု ဖြင့် ဖြောင့်မတ်ခြင်း၏ နည်းလမ်းကို ကျွန်တော် ဖတ်ရသည့် အခါတိုင်း- ကျွန်တော်သည် ဝမ်းမြောက်ခြင်းဖြင့် လွှမ်းခြုံခဲ့ရသည်။ ကျွန်တော် ကောင်းကင် နိုင်ငံတော်သို့ ဝင်ရောက်ခြင်းတွက် စိတ်ပူရန် မလိုဟု ခံစားခဲ့ရသည်။ သို့သော်လည်း ထို့နောက်တွင် လူများသည် သူတို့၏ ကိုယ်ပိုင်အားထုတ်ကြိုးပမ်းမှုမှ တစ်ဆင့်သာ ကောင်းကင်နိုင်ငံတော်သို့ ဝင်ရောက်နိုင်သည့်အကြောင်း သခင်ပြောခဲ့သည့် အရာကို ကျွန်တော် သတိရပြီး စိတ်ပူမိသည်။ ယုံကြည်မှုဖြင့် ဖြောင့်မတ်ပြီးနောက်၊ ကောင်းကင်နိုင်ငံတော်သို့ ဝင်ရောက်နိုင်ရန်မှာ ထိုမျှ အမှန်တကယ် ရိုးရှင်း ပါသလား။ အထူးသဖြင့် ဘာသာတရားကိုင်းရှိုင်းသော ယုံကြည်သူ သက်ကြီးသူများက ၎င်းတို့၏ အသက်တာ အဆုံးသတ် နားသို့ ရောက်နေသည့်အချိန်တွင် ဂနာမငြိမ်ဖြစ်ပြီး၊ စိတ်ပူပန်လွန်းလှသည်မှာ သူတို့က များစွာ ငိုကြွေးပြီး၊ သူတို့ထဲက တစ်ယောက်မျှ သွားဖို့ကို ပျော်ပုံမပေါက် သည်ကိုလည်း ကျွန်တော် တွေ့ခဲ့ရသည်။ ကျွန်တော် ဤသို့ မတွေးဘဲ မနေနိုင်ခဲ့ပါ။ ယုံကြည်မှုတစ်ခုတည်းအားဖြင့် ဖြောင့်မတ်ခြင်း မှ တစ်ဆင့် ကောင်းကင်နိုင်ငံတော်သို့ ဝင်ရောက်နိုင်သည်ဟု သူတို့က ဆိုပါက၊ သူတို့ သေအံ့မူးမူးအချိန်များတွင် အဘယ့်ကြောင့် အလွန် ကြောက်လန့်သည့်ပုံ ပေါက်နေကြသနည်း။ သူတို့က ကယ်တင်ခံရခြင်းရှိ မရှိကိုလည်းကောင်း၊ သေဆုံးပြီးနောက် သူတို့မည်သည့်နေရာသို့ သွားမည်ကိုလည်းကောင်း မသိကြသည့် ပုံစံပေါက်နေသည်။ ကျွန်တော်က သခင်ယေရှု၏ နှုတ်ကပတ်တော်များကို အကြိမ်ကြိမ် အဖန်ဖန် တစ်စိမ့်စိမ့် ချင့်ချိန်ပြီး၊ ပေါလု၏ စကားများကိုလည်း ချင့်ချိန် စဉ်းစားခဲ့ကာ၊ ကောင်းကင်နိုင်ငံတော်သို့ မည်သူဝင်ရောက်နိုင်ကြောင်း အရေးကိစ္စနှင့် ပတ်သက်ပါက သခင်ယေရှု၏ နှုတ်ကပတ်တော်များနှင့် ပေါလု၏ စကားများသည် အလွန် ကွဲပြားနေသည်ကို ရှာဖွေတွေ့ရှိခဲ့ရသည်။ ပေါလုအရ လူတစ်ယောက်က သခင့်ကို ယုံကြည်ခြင်း သက်သက် အားဖြင့် ယုံကြည်မှုဖြင့် ဖြောင့်မတ်သည် ဟု ဖြစ်သည်။ ၎င်းမှာ မှန်ကန်ပါက၊ လူတိုင်း ကယ်တင်ခံရမည် ဖြစ်သည်။ သို့ပါက သခင်ယေရှုက- “ကောင်းကင်နိုင်ငံတော်သည် ပင်လယ်၌ချ၍ အမျိုးမျိုးသောငါးတို့ကို အုပ်မိသောပိုက် ကွန်နှင့်တူ၏။ ငါးနှင့်အပြည့်ရှိသောအခါ တံငါတို့သည် ကုန်းပေါ်သို့ဆွဲတင်၍ထိုင်လျက်၊ ကောင်းသောငါးကို ခြင်းထဲသို့ ရွေးချယ် ထည့်ထား၍၊ မကောင်းသောငါးကို ပြင်သို့ပစ်လိုက်ကြ၏။” (ရှင်မဿဲ ခရစ်ဝင် ၁၃:၄၇-၄၈) ဟု အဘယ်ကြောင့် မိန့်တော်မူခဲ့သနည်း။ နောက်ဆုံးသော ကာလ်၌ သခင်ပြန်ကြွလာသည့်အချိန်တွင် သူက ဂျုံစပါးများကို တောပင်များမှ၊ သိုးများကို ဆိတ်များမှ၊ ပြီးလျှင် ကောင်းမြတ်သော အစေခံများကို ဆိုးယုတ်သော အစေခံများမှ အဘယ့်ကြောင့် ခွဲထုတ်ဖို့ လိုအပ်သနည်း။ သခင်ယေရှု ပြောခဲ့သည့် ဤနှုတ်ကပတ်တော်များမှ သခင့်ကို ယုံကြည်သူတိုင်း ကောင်းကင် နိုင်ငံတော်သို့ မဝင်ရောက်နိုင်သည်မှာ ရှင်းလင်းပါသည်။ ထို့ကြောင့် ကျွန်တော် စဉ်းစားမိသည်။ ကျွန်တော် ကယ်တင်ခံရပါသလား။ ပြီးလျှင် ကျွန်တော် သေဆုံးသည့်အချိန်တွင် ကောင်းကင်နိုင်ငံတော်သို့ ဝင်ရောက် နိုင်မလား။ ဤမေးခွန်းများက ကျွန်တော့် စိတ်ထဲတွင် ပဟေဠိများကဲ့သို့ စွဲကျန်နေပြီး၊ ကျွန်တော်က ၎င်းတို့ကို မည်သို့ဖြေဆိုရမှန်း မသိခဲ့ပါ။

ဤပြဿနာကို ဖြေရှင်းဖို့ အားထုတ်ကြိုးပမ်းရာတွင်၊ ခေတ်တစ်လျှောက် လူသိများသည့် ဝိညာဉ်ရေးရာ အကျော်အမော် ပုဂ္ဂိုလ်များ ရေးသားသည့် လက်ရာများမှ အကြံဉာဏ်ရယူခဲ့ သော်လည်း ကျွန်တော် ဖတ်သမျှ အများစုမှာ ရောမ၊ ဂလာတိ နှင့် ဧဖက်တို့တွင် ဖော်ပြထားသည့် ယုံကြည်မှုအားဖြင့်ဖြောင့်မတ်ခြင်း၏ အဓိပ္ပါယ် ကောက်ယူချက်များ ဖြစ်ပြီး ထိုစာအုပ်များထဲမှ တစ်အုပ်မှ ကျွန်တော်၏ ရှုပ်ထွေးမှုကို မပပျောက်စေနိုင်ပါ။ ထို့နောက် သခင်၌ လူသိများသည့် အကြီးအကဲများ အားလုံးထံသို့ သွားလည်ကာ၊ ကွဲပြားသည့် ဂိုဏ်းဂဏများစွာ၏ ဝတ်ပြုစုဝေးပွဲများသို့ တက်ရောက်ခဲ့သော်လည်း၊ သူတို့အားလုံးက အတူတူနီးပါး အရာများကိုသာ ပြောကြကာ၊ ကောင်းကင်နိုင်ငံတော်သို့ ဝင်ရောက်နည်း၏ နက်နဲမှုကို မည်သူမျှ ကျွန်တော့်ကို သိသာထင်ရှားစွာ ရှင်းမပြနိုင်ခဲ့ပါ။ နောက်ပိုင်းတွင် ကျွန်တော်သည် နိုင်ငံခြား တက်သစ်စ ဂိုဏ်းဂဏ တစ်ခုကို ရှာတွေ့ခဲ့ပြီး၊ ဤကဲ့သို့ အသင်းတော်မျိုးသည် သိမြင်နားလည်မှုအချို့ ပေးနိုင်ကောင်း ပေးနိုင်မည်ဟု မိမိဘာသာ တွေးခဲ့သည်။ ထို့ကြောင့် ရွှင်လန်း တက်ကြွသောစိတ်ဖြင့် သူတို့၏ ဝတ်ပြုစုဝေးပွဲများထဲမှ တစ်ခုကို ကျွန်တော် သွားတက်ရောက်ခဲ့သည်။ သူတို့ဒေသနာ၏ အစတွင် အတော်အတန် သိနားလည်စေသည်ဟု သိခဲ့ရသော်လည်း နောက်ဆုံးတွင် သူတို့သည်လည်း ယုံကြည်မှုအားဖြင့် ဖြောင့်မတ်ခြင်းနှင့် ပတ်သက်သည့် နည်းလမ်းကိုသာ ဟောကြားနေသည်ကို တွေ့ခဲ့ရပြီး၊ စိတ်ပျက်ခြင်းဖြင့် အလွန်စိတ်ကသိကအောက် ဖြစ်ခဲ့ရသည်။ ဝတ်ပြုစုဝေးပွဲ ပြီးနောက် ကျွန်တော်က သင်းအုပ်ခေါင်းဆောင်အား ရှာဖွေပြီး “ဆရာ၊ စိတ်မရှိပါနဲ့၊ ဆရာက ‘တစ်ကြိမ်ကယ်တင်ခံရဖူးလျှင် အမြဲကယ်တင်ခံရ’ လို့ပြောတဲ့ အချိန်မှာ ကျွန်တော် နားမလည်ခဲ့ဘူး။ ဒီအကြောင်းကို ကျွန်တော်နဲ့ ပိုပြီး မိတ်သဟာယ ဝေမျှလို့ရမလားခင်ဗျာ။” ဟု မေးခဲ့သည်။ သင်းအုပ်ဆရာ က “ဒါက နားလည်ဖို့ အရမ်းလွယ်ကူတဲ့အရာပါ။ ရောမသြဝါဒစာမှာ  ‘ဘုရားသခင်ရွေးကောက်တော်မူသော သူတို့ကို အဘယ်သူသည် အပြစ်တင်မည်နည်း။ ဖြောင့်မတ်ရာ၌ တည်စေသောသူကား ဘုရားသခင်ပေတည်း။ အပြစ်စီရင်သောသူကား အဘယ်သူနည်း။’ (ရောမ ၈:၃၃-၃၄) လို့ပြောထားတယ်။ သခင်ယေရှုက ကားတိုင်ပေါ် တင်ခံရခြင်း အားဖြင့် ကျွန်တော်တို့ အပြစ်တွေအားလုံးကို ဖြေပေးခဲ့ပြီးပြီ။ အဲဒါဟာ အတိတ်က ကျွန်တော်တို့ ကျူးလွန်ခဲ့တဲ့ အပြစ်တွေပဲဖြစ်ဖြစ်၊ ဒီနေ့လက်ရှိ ကျွန်တော်တို့ ကျူးလွန်တဲ့ အပြစ်တွေပဲဖြစ်ဖြစ် ဒါမှမဟုတ် အနာဂတ်မှာ ကျွန်တော်တို့ ကျူးလွန်နိုင်သေးတဲ့ အပြစ်တွေပဲဖြစ်ဖြစ် အပြစ်တွေ အားလုံးကို ခွင့်လွှတ်ပေးပြီးဖြစ်တယ်လို့ ဆိုလိုတာဖြစ်တယ်။ ကျွန်တော် တို့က ခရစ်တော်အပေါ် ယုံကြည်ခြင်းနဲ့ ထာဝရ ဖြောင့်မတ်ရာ ရောက်ပြီး၊ သခင်က ကျွန်တော်တို့ အပြစ်တွေအတွက် ကျွန်တော်တို့ကို စီရင်ခြင်းမရှိဘူးဆိုရင်၊ ကျွန်တော်တို့ကို ဘယ်သူက စွပ်စွဲနိုင်မှာလဲ။ ဒါကြောင့် ကျွန်တော်တို့က ကောင်းကင်နိုင်ငံတော်ထဲ ဝင်ရောက်ဖို့ ယုံကြည်မှုကို ဆုံးရှုံးလို့ မဖြစ်ဘူး။” ဟု ပြောလေသည်။ သင်းအုပ်ဆရာ၏ အဖြေက ကျွန်တော့်ကို ပို၍ပင် စိတ်ရှုပ်ထွေးစေ သောကြောင့် ကျွန်တော်က- “ဟေဗြဲမှာ ‘အကြောင်းမူကား၊ သမ္မာတရားကို သိပြီးမှ ကိုယ်အလိုသို့ လိုက်၍ပြစ်မှားပြန်လျှင်၊ နောက်တဖန် အပြစ်ဖြေသောယဇ်ကို ပူဇော်ရာအခွင့် မရှိဘဲ။’ (ဟေဗြဲသြဝါဒစာ ၁၀:၂၆) လို့ ရေးထားတဲ့အရာကို ဆရာ ဘယ်လိုဖြေရှင်းမလဲ” ဟု ဆက်ပြီးမေးခဲ့သည်။ သင်းအုပ်ဆရာ၏ မျက်နှာက ရဲတက်သွားပြီး၊ သူက မည်သည့်အရာမျှ ထပ်မပြောတော့ဘဲ၊ ကျွန်တော့် မေးခွန်းမှာ အဖြေမရဘဲ ကျန်ရစ်ခဲ့သည်။ ဤဝတ်ပြုစုဝေးပွဲက ကျွန်တော့် စိတ်ရှုပ်ထွေးခြင်းကို မဖြေရှင်းနိုင်ရုံ သာမက၊ ထိုအစား ကျွန်တော့် စိတ်အနှောင့်အယှက်ဖြစ်ခြင်းကို တိုးလာစေခဲ့သည်။ ကျွန်တော်က “သခင့်ကို ငါယုံကြည်ခဲ့တာ ဆယ်စုနှစ်တွေကြာခဲ့ပြီ၊ ဒါပေမဲ့လည်း ငါသေတဲ့အချိန်မှာ၊ ငါ့စိတ်ဝိညာဉ် ဟာ သခင့်ဆီကို သွားမသွားတောင် ငါမရှင်းသေးဘူးဆိုရင် ဒါဟာ ငါ့တစ်ဘဝလုံး အမှတ်မှားတဲ့ ယုံကြည်မှု အမျိုးအစား တစ်ခု ရှိတယ်လို့ မဆိုလိုနေ ဘူးလား။” ဟု မိမိဘာသာတွေးမိခဲ့သည်။ ထို့နောက် ကျွန်တော့် ပြဿနာ အတွက် အဖြေကို လုံးဝ နေရာအနှံ့ ရှာဖွေခြင်း လမ်းကြောင်းကို စတင်ခဲ့ပါသည်။

၂၀၀၀ခုနှစ် မတ်လတွင်၊ နိုင်ငံခြားသားများ ဟောကြားသည့် ဒေသနာများသည် ပိုသာလွန်ပြီး၊ သူတို့က ကျွန်တော်၏ ရှုပ်ထွေးခြင်း ကို ဧကန်မုချ ဖြေရှင်းမည်ဟု ယုံကြည်စိတ်ချမှုရှိလျက်၊ နိုင်ငံခြားသား များ ဖွင့်သည့် ဓမ္မသင်တန်းကျောင်းတစ်ခုတွင် သွားရောက် လေ့လာ ခဲ့သည်။ သို့သော် အံ့အားသင့်စွာပင်၊ ထိုနေရာတွင် ကျွန်တော်သည် ယုံကြည်မှုဖြင့် ပြည့်လျှံလျက်ရှိသည့် အချိန်အတောအတွင်း နှစ်လကြာ သင်ယူလေ့လာ ပြီးနောက်တွင်၊ သင်းအုပ်ဆရာများအားလုံးသည် တူညီသည့်အရာ အဟောင်းများကိုသာ ဟောကြားကြပြီး၊ သူတို့၏ ဒေသနာများတွင် သိမြင်မှုအသစ် လုံးဝ မရှိသည်ကို ကျွန်တော် ရှာဖွေတွေ့ရှိခဲ့သည်။ ထိုနေရာတွင်ရှိစဉ် အသက်ပေးသည့် ဒေသနာတစ်ခုမျှ မကြားခဲ့ရသကဲ့သို့၊ ဝိညာဉ်ရေးရာ စာတမ်းတိုတစ်ခုပင် မဖတ်ခဲ့ရပါ။ ကျွန်တော်၏ ရှုပ်ထွေးခြင်းက မပပျောက်သွားရုံမျှမက၊ ထိုအစား ထိုနေရာတွင် ကျွန်တော်နေသည့်အချိန်များက ကျွန်တော့်ကို ပို၍ပင် ပျာယာခတ် စေခဲ့သည်။ ကျွန်တော်က စိတ်မရှုပ်ဘဲမနေနိုင်ကာ၊ “ငါဒီမှာရောက်နေ တာ နှစ်လကျော်ခဲ့ပေမဲ့ ငါဘာများ ဆည်းပူးမိလဲ။ ဒီမှာ ထောက်ပံ့မှု မရနိုင်ဘူးဆိုရင်တော့၊ ဒီလေ့လာမှုတွေကို ဆက်လုပ်နေတာ ဘာအကျိုး ရှိလဲ။”

ညစာစားပြီး တစ်ညနေတွင်၊ ကျွန်တော်က သင်းအုပ်ဆရာ တစ်ယောက်ကို “ဆရာ၊ ဓမ္မပညာ ကျောင်းသားတွေ အနေနဲ့၊ ကျွန်တော် တို့ လေ့လာတာ ဒါအကုန်ပဲလား။ အသက်တာရဲ့ လမ်းခရီး အကြောင်း ကျွန်တော်တို့ ပြောလို့မရဘူးလား။” ဟု မေးခဲ့သည်။ သင်းအုပ်ဆရာက အလွန် တည်ကြည်စွာဖြင့် “ဆရာတို့ ဓမ္မပညာဆိုင်ရာ လေ့လာမှုတွေမှာ ဒီအကြောင်းအရာတွေကို မဆွေးနွေးဘူးဆိုရင်၊ ဆရာတို့ ဘာအကြောင်း ပြောသင့်လဲ။ စိတ်အေးအေးထားပြီးတော့၊ ဆက်လေ့လာပါ။ ဆရာတို့က ကမ္ဘာမှာ အကြီးဆုံး ဘာသာရေး အဖွဲ့အစည်း တစ်ခုဖြစ်တယ်၊ ပြီးတော့ ဆရာတို့က နိင်ငံတကာက အသိအမှတ်ပြုခံထားရတာပါ။ ဆရာတို့က မင်းကို ဒီမှာ သုံးနှစ် လေ့ကျင့်ပေးပြီး၊ အဲဒီနောက်မှာ မင်းက သင်းအုပ်ဆရာတစ်ယောက် အဖြစ် နိုင်ငံတကာအဆင့် သတ်မှတ် အရည်အချင်းပြည့်မီလိမ့်မယ်။ အဲဒီအချိန်ရောက်လာရင်၊ ဧဝံဂေလိ ဟောကြားဖို့ နဲ့ အသင်းတော်တွေ တည်ထောင်ဖို့ အဲဒီအောင်လက်မှတ်ကို ကမ္ဘာ နေရာအနှံ့ကို မင်း ယူသွားလို့ရတယ်လေ။” ဟု ပြန်ဖြေခဲ့သည်။ သင်းအုပ်ဆရာ၏ အဖြေက ကျွန်တော့်အတွက် အမှန်တကယ် စိတ်ပျက် ဖွယ်ကောင်းလေသည်။ ကျွန်တော် သင်းအုပ်ဆရာတစ်ယောက် မဖြစ်ချင် ပါ၊ ကောင်းကင် နိုင်ငံတော်သို့ ဝင်ရောက်ရန် နည်းလမ်းကိုသာ ကျွန်တော် သိချင်ပါသည်။ ထို့ကြောင့် ကျွန်တော်က “ဆရာ၊ သင်းအုပ်ဆရာ တစ်ယောက်ရဲ့ အောင်လက်မှတ်ရှိတာဟာ အထူးအခွင့်အလမ်း များစွာကို ရရှိစေတဲ့အတွက်ကြောင့်၊ ကျွန်တော်က ကောင်းကင်နိုင်ငံတော်ကို ဝင်ရောက်ဖို့ အဲဒါကို အသုံးပြုနိုင်မလား။” ဟု သူ့ကို မေးလိုက်သည်။ ဤအရာကို ကြားရာတွင်၊ သင်းအုပ်ဆရာက တိတ်ဆိတ် သွားလေသည်။ ကျွန်တော်က ဆက်ပြောခဲ့သည်။ “ဆရာ၊ ဆရာငယ်ငယ်တည်းက သခင့်ကို ယုံကြည်ခဲ့တယ်လို့ ကျွန်တော် ကြားရတယ်။ အဲဒါက အခုဆိုရင် ဆယ်စုနှစ်များစွာ ဖြစ်နေပြီဆိုတော့ ကျွန်တော် စဉ်းစားမိတယ်၊ ဆရာ ကယ်တင်ခံရပြီးပြီလား။” သူက “ဟုတ်တယ်၊ ဆရာ ကယ်တင်ခံရပြီးပြီ။” ဟု ပြန်ဖြေခဲ့သည်။ ကျွန်တော်က “ဒါဆို ဆရာက ကောင်းကင် နိုင်ငံတော်ကို ဝင်ရောက်နိုင်မလား” ဟု မေးခဲ့သည်။ မိမိကိုယ်မိမိ ယုံကြည် စွာဖြင့် သူက “ဟုတ်တာပေါ့ ဆရာဝင်နိုင်မှာပေါ့” ဟု ပြောခဲ့သည်။ ထို့နောက် ကျွန်တော်က “ဒါဆို ကျွန်တော် မေးပါရစေ၊ ကောင်းကင် နိုင်ငံတော်ကို ဆရာဝင်ရောက်နိုင်တယ်လို့ ပြောတာရဲ့ အခြေခံ အကြောင်းအရင်းက ဘာလဲ။ ဆရာက ကျမ်းပြုဆရာတွေနဲ့ ဖာရိရှဲတွေ ထက် ပိုဖြောင့်မတ်တဲ့ လူတစ်ယောက်လား။ ဆရာ ကိုယ့်ကိုယ်ကိုယ် ချစ်သလောက် ကိုယ်နဲ့ သက်ဆိုင်သူတွေကို ချစ်လား။ ဆရာက သန့်ရှင်းလား။ အဲဒီ အကြောင်းလေး တွေးကြည့်ပါ။ ကျွန်တော်တို့က တစ်ချိန်လုံး အပြစ်လုပ်ပြီး၊ သခင့်သွန်သင်ချက်တွေကို မဆန့်ကျင်ဘဲ မနေနိုင်သေးဘူး၊ ပြီးတော့ ကျွန်တော်တို့က နေ့မှာ အပြစ်ကျူးလွန်ပြီး၊ ညမှာ ဝန်ခံတဲ့ အခြေအနေနဲ့ နေ့တိုင်း အသက်ရှင်နေကြတယ်။ ဘုရားသခင်က သန့်ရှင်းတယ်လေ၊ ဒါ့ကြောင့် ကျွန်တော်တို့က အပြစ်တွေအများကြီးနဲ့ ပြည့်နေတဲ့အချိန်မှာ ကောင်းကင်နိုင်ငံတော်ကို ကျွန်တော်တို့ ဝင်ရောက် နိုင်မယ်လို့ ဆရာ တကယ် ထင်လား။” သင်းအုပ်ဆရာက အကြံအိုက်ပြီး၊ သူ့မျက်နှာက ရဲတွတ်သွားကာ၊ အချိန်အတန်ကြာသည့်တိုင်အောင် သူနောက်ထပ် စကားတစ်လုံးမျှ မဆိုတော့ပါ။ သူ့တုံ့ပြန်မှုကို ကျွန်တော် အလွန်စိတ်ပျက်ပြီး၊ ကျွန်တော် ထိုနေရာတွင် ကျွန်တော့် လေ့လာမှု များကို ဆက်လက်ပြုလုပ်ပါက၊ အသက်ကို ရရှိရန်နှင့် ကောင်းကင် နိုင်ငံတော်သို့ ဝင်ရောက်ရန် နည်းလမ်းနှင့် ပတ်သက်သည့် နက်နဲမှုကို ကျွန်တော် နားလည် သဘောပေါက်နိုင်မည် မဟုတ်ဟု ခံစားရသည်။ ထို့ကြောင့် ကျွန်တော်က ဓမ္မကျောင်း၌ ကျွန်တော့် လေ့လာမှုများကို ချန်ထားခဲ့ပြီး၊ ကျွန်တော့် ဇာတိမြို့သို့ ပြန်လာခဲ့သည်။

အိမ်သို့အပြန်ခရီးတွင်၊ ကျွန်တော် ခံစားဖူးသမျှထဲတွင် အားအလျော့ဆုံးကို ခံစားခဲ့ရသည်။ ကျွန်တော့် နောက်ဆုံး မျှော်လင့်ချက် ခြေမှုန်းခံရသည့်အလား ခံစားခဲ့ရသည်။ ကျွန်တော်က “နိုင်ငံခြားသား သင်းအုပ်ဆရာတွေ ဖွင့်တဲ့ ဓမ္မကျောင်းမှာတောင် ငါ့ရှာဖွေမှုက ကိုယ့်ကိုယ်ကိုယ် အပြစ်က ဖယ်ရှားဖို့နဲ့ ကောင်းကင် နိုင်ငံတော်ထဲ ဝင်ရောက်ဖို့ လမ်းကြောင်းကို မရနိုင်သေးဘူး။ ဒီလမ်းကြောင်းကို ငါ တခြားဘယ်မှာသွားပြီး ရှာဖွေနိုင်မလဲ။” ကျွန်တော်သည် လမ်းဆုံးရောက် နေသည်ဟု ခံစားခဲ့ရသည်။ ထိုအခိုက်အတန့်တွင်ပင်၊ သေခါနီးသည့် အချိန်တွင် ကျွန်တော်၏ အိုမင်းနေသောအဖေနှင့် သင်းအုပ်ဆရာ တစ်ယောက်တို့ ငိုကြွေးကြသည့် ပုံရိပ်များက ကျွန်တော့် မျက်လုံးများ ရှေ့တွင် တစ်ဖန် လျှပ်တပြက် ပေါ်ပေါက် လာခဲ့သည်။ ယုံကြည်မှုအားဖြင့် မှန်ကန်ကြောင်းခြင်းနှင့် ပတ်သက်သည့် နည်းလမ်းအကြောင်း၊ လူများက သေပြီး နောက်ပိုင်းတွင် ကောင်းကင်နိုင်ငံတော် ထဲသို့ ဝင်ရောက်နိုင် ကြောင်း သူတို့တစ်ဘဝလုံးကုန်အောင် ဟောကြားခဲ့ သော်လည်း အဆုံးသတ်တွင် သူတို့သည် နောင်တများဖြင့် ပြည့်ကာ ကွယ်လွန် သွားပုံကို ကျွန်တော်တွေးမိသည်။ ကျွန်တော့် တစ်ဘဝလုံး သခင့်ကို ယုံကြည်ခဲ့ပြီး၊ လူများ သေဆုံးသည့်အချိန်တွင် သူတို့ ကောင်းကင် နိုင်ငံတော်ထဲသို့ ဝင်ရောက်မည်ဖြစ်ကြောင်းကို နေ့စဉ်နေ့တိုင်း ကျွန်တော် လူများကို ပြောနေခဲ့သည်၊ သို့သော် ကောင်းကင်နိုင်ငံတော်သို့ အမှန်တကယ် ဝင်ရောက်ဖို့ နည်းလမ်းကိုမူ ကျွန်တော့်မှာ မည်သည့်အခါမျှ စစ်မှန်သော ရှင်းလင်းပြတ်သားမှု မရှိသေးပါ- ကျွန်တော် အဖေနှင့် သင်းအုပ်ဆရာတို့ကဲ့သို့ပင် ကျွန်တော်လည်း ဤဘဝမှ နောင်တ အပြည့်ဖြင့် ထွက်ခွာရမည်လား။ ကျွန်တော်၏ ပူဆွေးမှု အလယ်တွင်၊ သခင့်ထံမှ ဤနှုတ်ကပတ်တော်များက ကျွန်တော့် စိတ်ထဲကို ရုတ်တရက် ရောက်လာခဲ့သည်။ “တောင်းကြလော့။ တောင်းလျှင်ရမည်။ ရှာကြလော့။ ရှာလျှင်တွေ့မည်။ တံခါးကိုခေါက်ကြလော့။ ခေါက်လျှင်ဖွင့်မည်။” (ရှင်မဿဲခရစ်ဝင် ၇:၇) “အဲဒါမှန်တယ်” ဟု ကျွန်တော်တွေးမိသည်။ “သခင်က သစ္စာစောင့် သိတယ်၊ ပြီးတော့ ငါက စစ်မှန်တဲ့ နှလုံးသား တစ်ခုနဲ့ ရှာဖွေသမျှ ကာလပတ်လုံး သခင်က ငါ့ကို လမ်းပြမှာ သေချာ ပေါက်ပဲ။ ငါလက်လျှော့လို့မရဘူး။ ငါ့ခန္ဓာကိုယ်ထဲမှာ ထွက်သက် တစ်ခုကျန်နေသမျှ ကာလပတ်လုံး၊ ကောင်းကင်နိုင်ငံတော်ဆီ သွားရာ လမ်းကြောင်း အတွက် ငါဆက်ပြီးရှာနေဦးမှာပဲ။” ထို့နောက် ဆုတောင်းဖို့ အတွက် သခင့်ရှေ့တော်မှောက်သို့ ကျွန်တော် ရောက်လာခဲ့သည်။ “ချစ်လှစွာသော သခင်၊ ကျွန်တော်က ကိုယ့်ကိုယ်ကိုယ် အပြစ်ကနေ ဖယ်ရှားဖို့နဲ့ ကောင်းကင်နိုင်ငံတော်ထဲ ဝင်ရောက်ဖို့ နည်းလမ်း အတွက် နေရာတိုင်းမှာ ရှာဖွေခဲ့ပါတယ်၊ ဒါပေမဲ့လည်း ဘယ်သူကမှ ကျွန်တော့် ပြဿနာကို ဖြေရှင်းနိုင်စွမ်း မရှိပါဘူး။ ချစ်လှစွာသော သခင်၊ ကျွန်တော် ဘာလုပ်သင့်သလဲ။ သင်းအုပ်ဆရာတစ်ယောက် အနေနဲ့ ကျွန်တော့် ညီအစ်ကိုမောင်နှမတွေကို အဆုံးအထိ လုံ့လဝီရိယရှိတဲ့ ရှာဖွေသူတွေ ဖြစ်သင့်ပြီး၊ စိတ်ရှည်သင့်ပြီးတော့၊ ကိုယ်တော်က ကျွန်တော်တို့ သေပြီးနောက်မှာ ကောင်းကင်နိုင်ငံတော်ထဲကို ခေါ်ဖို့ လာလိမ့်မယ်လို့ ကျွန်တော် သူတို့ကို နေ့တိုင်း ပြောခဲ့တယ်။ ဒါပေမဲ့ ဒီအချိန်မှာ၊ ကျွန်တော်ဟာ ကိုယ့်ကိုယ်ကိုယ် အပြစ်ကနေ ဖယ်ရှားဖို့နဲ့၊ ကောင်းကင် နိုင်ငံတော်ထဲကို ဝင်ရောက်ဖို့နည်းလမ်းကို တကယ့်ကို မသိပါဘူး။ ကျွန်တော်က ကျွန်တော့် ညီအစ်ကိုမောင်နှမတွေကို တွင်းတစ်ခုထဲကို ဦးဆောင်နေရင်း မျက်မမြင်တွေကို ဦးဆောင်နေတဲ့ မျက်မမြင် တစ်ယောက် မဖြစ်နေဘူးလား။ ချစ်လှစွာသော သခင်၊ ကောင်းကင် နိုင်ငံတော်ထဲ ဝင်တဲ့ လမ်းကြောင်းကို ရှာဖွေဖို့ ကျွန်တော် ဘယ်ကို သွားသင့်ပါသလဲ။ ကျေးဇူးပြုပြီး ကျွန်တော့်ကို လမ်းပြတော် မူပါ။”

ကျွန်တော် ဇာတိမြို့ကို ပြန်ရောက်ပြီးနောက်၊ ကျွန်တော်တို့ အသင်းတော်မှ သိုးကောင်းနှင့် ခေါင်းဆောင်သိုး များစွာတို့ကို အရှေ့အရပ်မှ လျှပ်ပြက်ခြင်းက ခိုးယူသွားသည်ဟု ကြားရသည်။ အရှေ့အရပ်မှလျှပ်ပြက်ခြင်း၏ နည်းစဉ်သည် အသစ်သော နားလည် သဘောပေါက်မှု နှင့် အသစ်သော သိမြင်မှုတို့ကို ထောက်ပံ့ပေး သည်ဟု လူများစွာတို့က ပြောနေကြပြီး၊ အတွေ့အကြုံရှိသည့် သင်းအုပ်ဆရာများ ပင် သူတို့၏ ဒေသနာများအပေါ် လေးစားကြည်ညိုမှုရှိကြသည်။ ဤအရာများကို ကျွန်တော် ကြားသည့်အချိန်တိုင်း ကျွန်တော်က “အရှေ့အရပ်က လျှပ်ပြက်ခြင်းက ပေးတဲ့ ဒေသနာတွေက တကယ့်ကို မြင့်မြတ်ပုံ ရတယ်။ အရှေ့အရပ်က လျှပ်ပြက်ခြင်းကလူတစ်ယောက်နဲ့မှ ငါမကြုံဘူးတာ ဝမ်းနည်းစရာပဲ။ သူတို့နဲ့ တစ်ရက်မှာ ငါတွေ့လို့ရခဲ့ရင် အရမ်းကောင်းမှာပဲ။ အဲဒီနေ့သာ ရောက်လာရင်၊ သူတို့ ဒေသနာတွေဟာ ဘာဖြစ်လို့ တကယ်ကို ကောင်းနေရတာလဲဆိုတာရယ်၊ ငါ နှစ်ပေါင်း များစွာ သယ်ဆောင်လာတဲ့ ဒီရှုပ်ထွေးမှုတွေကို သူတို့က ပပျောက်စေ နိုင်လား၊ မပပျောက်စေ နိုင်ဘူးလားဆိုတာရယ် တွေ့ဖို့ ငါ အသေအချာကို နားထောင်ပြီး၊ အရမ်း လေးလေးနက်နက်ကို ရှာဖွေမှာပဲ။”

တစ်နေ့မှာ အသင်းတော် ခေါင်းဆောင်က “ဟိုအသင်းတော် ကတော့ သူ့သိုးကောင်းတော်တော်များများကို အရှေ့အရပ်က လျှပ်ပြက်ခြင်းရဲ့ အခိုးခံရတယ်။ ဂိုဏ်းဂဏအားလုံးက သူတို့ အသင်းတော်တွေကို အခု ထိန်းချုပ်ကန့်သတ်ထားပြီး၊ ကျွန်မတို့ ညီအစ်ကိုမောင်နှမတွေကို အရှေ့ အရပ်က လျှပ်ပြက်ခြင်းက တစ်ယောက်နဲ့မှ လုံးလုံး မပတ်သက်ဖို့ ၊ ပြီးတော့ အထူးသဖြင့် သူတို့ ဒေသနာတွေကို နားမထောင်ဖို့ တိုက်တွန်းရ မယ်။ ကျွန်မတို့ရဲ့ သစ္စာစောင့်သိသူတွေအားလုံး က အရှေ့အရပ်က လျှပ်ပြက်ခြင်းကို စပြီးယုံကြည်လာရင်၊ ကျွန်မတို့က ဘယ်သူ့ကို တရားဟောရတော့မှာလဲ။” ဟု ကျွန်တော့်ကို ပြောခဲ့သည်။ အသင်းတော် ခေါင်းဆောင် ဤသို့ ပြောသည်ကို ကြားရသည်မှာ ကျွန်တော့်ကို ရွံရှာစေပြီး၊ ကျွန်တော်က “ငါတို့အသင်းတော်က လူတိုင်းကို လက်ခံတယ် ဆိုရင် ဘာဖြစ်လို့ ငါတို့က အသင်းတော်ကို ထိန်းချုပ်ကန့်သတ်ရတာလဲ။ အဝေးတစ်နေရာက သူစိမ်းတစ်ယောက်ကို ခင်ဗျားက ဘာဖြစ်လို့ မကြိုဆိုမှာလဲ။ သမ္မာကျမ်းစာထဲမှာ ‘ဧည့်သည် ဝတ်ပြုခြင်းအမှုကို မမေ့မလျော့ကြနှင့်။ ၂အချို့သောသူတို့သည် ဧည့်သည်ဝတ်ကို ပြုသည်တွင်၊ ကောင်းကင်တမန်တို့ကို အမှတ်တမဲ့ ဧည့်ခံကြပြီ။’ (ဟေဗြဲသြဝါဒစာ ၁၃:၁-၃) လို့ ပြောထားတယ်။ အာဗြဟံက သူစိမ်းတွေကို လက်ခံကြိုဆို တဲ့အတွက် ဘုရားသခင်ရဲ့ ကောင်းကြီး မင်္ဂလာပေးခြင်းကို ခံခဲ့ရပြီး၊ သူက အသက်တစ်ရာမှာ သားတစ်ယောက်ရခဲ့တယ်။ လောတက ကောင်းကင် တမန် နှစ်ပါးကို လက်ခံကြိုဆိုခဲ့လို့ သောဒုံရဲ့ ပျက်ဆီးခြင်းကနေ ကယ်တင်ခံရတယ်။ ပြည့်တန်ဆာရာခပ်က ဣသရေလက သူလျှိုတွေကို ဝင်ခွင့်ပြုပြီး၊ သူ့ရဲ့ မိသားစုတစ်စုလုံးက ကယ်တင်ခံရတယ်။ ဆင်းရဲတဲ့ မုဆိုးမ တစ်ယောက်က ပရောဖက်ဧလိယကို လက်ခံခဲ့လို့ ငတ်မွတ်ခြင်းက သုံးနှစ်ခွဲကြာ ရှောင်လွှဲနိုင်ခဲ့တယ်။ ဝေးရာကလာတဲ့ သူစိမ်းတွေကို လက်ခံ ကြိုဆိုလို့ လူတော်တော်များများထဲက တစ်ယောက်မှ မထိခိုက်ခဲ့ ဘဲ ဆန့်ကျင်ဘက်အနေနဲ့ သူတို့အားလုံးက ဘုရားသခင်ရဲ့ ကောင်းကြီး မင်္ဂလာကို ခံစားခဲ့ရတယ်။ ဒါ့ကြောင့် သူစိမ်းတွေကို လက်ခံကြိုဆိုခြင်းက သခင့်အလိုတော်နဲ့ ကိုက်ညီ တယ်ဆိုတာ ရှင်းလင်းလှပါတယ်။ ဒါဆိုရင် အစ်မက ဘာဖြစ်လို့ သခင့်အလိုတော်နဲ့ ဆန့်ကျင်ပြီးတော့၊ အကြောင်းမဲ့ သက်သက် အသင်းတော်ကို ထိန်းချုပ် ကန့်သတ်ပြီး၊ ဘယ်သူစိမ်း တစ်ယောက်ကိုမျှ ဝင်ခွင်မပြုခဲ့တာလဲ။” ဟု မိမိဘာသာ တွေးမိသည်။ ဤသို့ ကျွန်တော်တွေးလျက် ကျွန်တော့်ခေါင်းကို ခါပြီး၊ သူမကို “ဒါကို လုပ်တာဟာ သခင့်အလိုတော်နဲ့ ဆန့်ကျင်နေတယ်။ ကျွန်တော်တို့ အသင်းတော်က ဘုရားသခင်နဲ့ သက်ဆိုင်ပြီး၊ အားလုံးကို ကြိုဆိုတယ်။ သူတို့ မိတ်သဟာယပြုခြင်းက သခင့်ကို ယုံကြည်ခြင်း အကြောင်း ဖြစ်သမျှ ကာလပတ်လုံး၊ ကျွန်တော်တို့က ဘယ်သူ့ကိုမဆို ကြိုဆိုသင့်ပြီး၊ သူတို့ဘယ်သူတွေပဲ ဖြစ်ဖြစ်၊ ကျွန်တော်တို့က သဘောထားကြီးကြီးနဲ့ ရှာဖွေသင့်ပြီး၊ အကြံဉာဏ်တွေကို အတူတကွ စူးစမ်းစစ်ဆေးသင့်တယ်။ ဒါကို လုပ်မှသာလျှင် ကျွန်တော်တို့က သခင့် သွန်သင်ချက်တွေနဲ့ ကိုက်ညီမှာဖြစ်တယ်။” ဟူ၍ ပြောလိုက်သည်။

၂၀၀၀ ခုနှစ် ဇူလိုင်လ၏ နေ့တစ်နေ့တွင် အစ်ကိုဝမ်၏ နေအိမ်၌ အရှေ့အရပ်မှ လျှပ်ပြက်ခြင်းကို ဟောကြားနေသည့် ညီအစ်မ နှစ်ယောက်ကို ကျွန်တော် ဆုံတွေ့ခဲ့သည်။ အချင်းချင်း ခဏတဖြုတ် နှုတ်ဆက်ပြီး နောက်၊ ကျွန်တော်က “ကျွန်တော်က ကယ်တင်ခံရ၏ မခံရ၏၊ ပြီးတော့ ကောင်းကင်နိုင်ငံတော်ကို ဝင်ရောက်နိုင်၏ မနိုင်၏ ဆိုတဲ့ အကြောင်းနဲ့ ပတ်သက်ပြီး အမြဲတမ်း ဦးနှောက်ခြောက်ရတယ်။ အခု ကျွန်တော်တို့က ယုံကြည်ခြင်းနှင့် ဗတ္တိဇံခံယူခြင်းအားဖြင့်သာ ကယ်တင်ခံရမယ်၊ ကိုယ့်နှလုံးသားထဲမှာ သခင့်ကို ယုံကြည်ပြီး ကိုယ့်နှုတ်က သခင့်ကို ဝန်ခံခြင်းအားဖြင့် ကိုယ်က ယုံကြည်ခြင်းအားဖြင့် ဖြောင့်မတ်ရာရောက်ပြီး၊ ထာဝရကယ်တင်ခံရတဲ့အပြင်၊ သခင်ပြန်ကြွလာ တဲ့အချိန်မှာ ကောင်းကင်နိုင်ငံတော်ကို ဧကန်မုချ ချီမခံရမယ် ဆိုတဲ့ ပေါလုရဲ့စကားတွေကို ဘာသာရေးလောကတစ်ခုလုံးက လိုက်နာ စောင့်ထိန်းကြတယ်။ ဒါပေမဲ့ ကျွန်တော့်သဘောအရဆိုရင်တော့ ကောင်းကင်နိုင်ငံတော်ကို ဝင်ရောက်ခြင်းက အဲဒီလောက် ရိုးရှင်းတယ် လို့ မထင်ဘူး။ သမ္မာကျမ်းစာထဲမှာ ပြောထားတဲ့အတိုင်း ‘သန့်ရှင်းခြင်းပါရမီမရှိလျှင်၊ အဘယ်သူမျှ ထာဝရဘုရားကို မဖူးမမြင်ရ။’ (ဟေဗြဲသြဝါဒစာ ၁၂:၁၄) လို့ဖြစ်တယ်။ ကျွန်တော်ပဲဖြစ်ဖြစ်၊ ကျွန်တော့် အနီးတဝိုက်က ညီအစ်ကိုမောင်နှမတွေပဲဖြစ်ဖြစ်၊ နေ့တိုင်း အပြစ်မှာ ဆင်းရဲဒုက္ခခံနေရတာနဲ့ တစ်နေ့လုံး ကုန်ဆုံးနေပြီး၊ ကျွန်တော်တို့လို နေ့တိုင်း အပြစ်မှာ အသက်ရှင်နေတဲ့ လူတွေက ကောင်းကင် နိုင်ငံတော်ကို ဝင်ရောက်နိုင်မယ်လို့ ကျွန်တော် မထင်ဘူး။ ကျွန်တော်က ကောင်းကင်နိုင်ငံတော်ကို ဝင်ရောက်ဖို့နည်းလမ်း အတိအကျကိုသာ သိချင်တယ်။ အစ်မတို့ ဒါနဲ့ပတ်သက်ပြီး ကျွန်တော်နဲ့ မိတ်သဟာယ ဝေမျှပေးလို့ရမလား။” ဟု သူတို့ကို မေးခဲ့သည်။

အစ်မဂျိုးက ပြုံးပြီး၊ “အစ်ကိုရေ၊ အစ်ကိုမေးတဲ့ ဒီမေးခွန်းက အရေးကြီးတယ်။ ကောင်းကင်နိုင်ငံတော်ကို ဝင်ရောက်ဖို့ နည်းလမ်းက ယုံကြည်သူတိုင်းအတွက် အဓိက စိုးရိမ်မှုတစ်ခုပဲ။ ဒီကိစ္စနှင့် ပတ်သက်ပြီး ရှင်းလင်းပြတ်သားဖို့ဆိုတာက သခင့်ကို ယုံကြည်သူတွေက သခင်ယေရှုရဲ့ နှုတ်ကပတ်တော်တွေနဲ့အညီ အမြဲတမ်း ကိုယ့်ကိုကိုယ် ပြုမူကျင့်ကြံ သင့်ပြီး၊ လူသားတွေ ပြောတဲ့အတိုင်း ပြုမူကျင့်ကြံရမှာ မဟုတ်ဘူး ဆိုတာကို ပထမဆုံး သိထားဖို့ ဖြစ်တယ်။ သခင်ယေရှုက အစ်မတို့ကို ရှင်းရှင်းလင်းလင်း ပြောထားတယ်။ ‘သခင်၊ သခင်ဟု ငါ့ကိုလျှောက်သော သူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။ ကောင်းကင်ဘုံ၌ ရှိတော်မူသော ငါ့ခမည်းတော်၏အလိုကို ဆောင်သောသူသာလျှင် ဝင်ရ လိမ့်မည်။’ (ရှင်မဿဲခရစ်ဝင် ၇:၂၁) အစ်မတို့က ကယ်တင်ခံရဖို့ ကျေးဇူးတော်ကို မှီခိုတာနဲ့ ဒါမှမဟုတ် ယုံကြည်မှုအားဖြင့် ဖြောင့်မတ်ရာရောက်တာနဲ့ပဲ ကောင်းကင်နိုင်ငံတော်ထဲကို ဝင်ရောက်နိုင် မယ်လို့ သခင်က ဘယ်တော့မှ မပြောခဲ့ပါဘူး။ ယုံကြည်မှု နဲ့ ဖြောင့်မတ်ရာရောက်ဖို့၊ ယုံကြည်မှုကြောင့် ထာဝရကယ်တင်ခံရဖို့ နဲ့၊ အဲဒီနောက်မှာ ကောင်းကင်နိုင်ငံတော်ကို ချီမခံရဖို့- အဲဒါတွေက ပေါလုရဲ့ စကားတွေ ဖြစ်တယ်။ ပေါလုက ဖောက်ပြန်တဲ့ လူသားမျိုးနွယ်ထဲက တစ်ယောက်ဖြစ်တဲ့ တမန်တော်တစ်ယောက်သာ ဖြစ်ပြီး၊ သူလည်း သခင်ယေရှုရဲ့ ကယ်တင်ခြင်းကို လိုအပ်ခဲ့တယ်။ တခြားလူတွေ ကောင်းကင်နိုင်ငံတော်ကို ဝင်ရောက်နိုင်တယ်၊ မဝင်ရောက်နိုင်ဘူး ဆိုတာကို သူက ဘယ်လို အဆုံးအဖြတ်ပေးနိုင်မှာလဲ။ သခင်ယေရှု ကသာ ကောင်းကင်နိုင်ငံတော်ရဲ့ သခင်၊ ကောင်းကင်နိုင်ငံတော်ရဲ့ ဘုရင် ဖြစ်တယ်။ သခင့်နှုတ်ကပတ်တော်တွေကသာ သမ္မာတရားဖြစ်ပြီး၊ သြဇာအာဏာကို ပိုင်ဆိုင်တယ်။ ဒါ့ကြောင့် အစ်မတို့ ကောင်းကင် နိုင်ငံတော် ဝင်ရောက်နိုင်ဖို့ နည်းလမ်းနဲ့ ပတ်သက်လာရင်၊ သခင့် နှုတ်ကပတ်တော်တွေကိုသာ အစ်မတို့ နားထောင်သင့်တယ်။ ဒါက လုံးလုံးသေချာပါတယ်။”

“အဲဒီနောက်မှာ ‘ယုံကြည်ခြင်းအားဖြင့် ဖြောင့်မတ်ခြင်း နဲ့ ယုံကြည်ခြင်းကြောင့် ကယ်တင်ခံရခြင်းတို့က ဘာတွေလဲ’၊ ပြီးတော့ ‘သင်ဟာ ကယ်တင်ခံရတာနဲ့ တစ်ပြိုင်နက် ကောင်းကင်နိုင်ငံတော်ကို ဝင်ရောက်နိုင်လား’ ဆိုတဲ့ မေးခွန်းတွေ ရှိတယ်။ ဒီမေးခွန်းတွေကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေထဲမှာ အရမ်း ရှင်းရှင်းလင်းလင်း ရှင်းပြထားတယ်၊ ဒါ့ကြောင့် ဘုရားနှုတ်ကပတ်တော် တွေရဲ့ ကျမ်းပိုဒ်နည်းနည်းကို အခု ဖတ်ကြရအောင်။ အနန္တတန်ခိုးရှင် ဘုရားသခင်က ပြောတယ်။ ‘နောက်ဆုံးသောကာလအတွင်းတွင် ယေရှု ဆင်းသက် လာမည်ကိုသာ သင်သိသည်၊ သို့သော် သူ မည်သို့ အတိအကျ ဆင်းသက်လာမည်နည်း။ ရွေးနုတ်ခြင်းခံရပြီးစဖြစ်ပြီး မပြောင်းလဲသေးသော၊ သို့မဟုတ် ဘုရားသခင်အားဖြင့် စုံလင်ခြင်းသို့ မရောက်သေးသော သင်တို့ကဲ့သို့ အပြစ်သားတစ်ဦးအနေဖြင့်၊ သင်သည် ဘုရားသခင်၏ စိတ်နှလုံးနှင့် ညီညွတ်နိုင်သလော။ လူဟောင်းအတိုင်း ရှိနေဆဲဖြစ်သည့် သင့်အတွက်၊ သင်သည် ယေရှုအားဖြင့် ကယ်တင်ခံခဲ့ရသည်ဆိုသည်နှင့် ဘုရားသခင်၏ ကယ်တင်ခြင်းကြောင့် သင်သည် အပြစ်သားအဖြစ် ယူဆမခံရသည်မှာ မှန်သော်လည်း၊ ဤအရာက သင်သည် အပြစ်မရှိသကဲ့သို့ မစင်ကြယ်သောသူ မဟုတ်သည်ကို သက်သေမပြပေ။ သင်သည် မပြောင်းလဲသေးပါက၊ မည်ကဲ့သို့ သန့်ရှင်းစင်ကြယ်ခြင်း ရှိနိုင်မည်နည်း။ အတွင်း၌ သင်သည် မစင်ကြယ်ခြင်း၊ အတ္တနှင့် ဆိုးရွားယုတ်မာခြင်းတို့ဖြင့် ပတ်ချာဝိုင်းနေသည့်တိုင်အောင် သင်သည် ယေရှုနှင့်အတူ ဆင်းသက်လိုနေဆဲဖြစ်သည်၊ သင်ထိုမျှ ကံကောင်းသလော။ သင်သည် ဘုရားသခင်၌ သင်၏ယုံကြည်ခြင်းတွင် အဆင့်တစ်ခု ချန်လှပ်မိပြီ ဖြစ်သည်။ သင်သည် ရွေးနုတ်ခြင်း ခံရရုံသာ ရှိသေးသော်လည်း၊ မပြောင်းလဲသေးပေ။ သင့်အတွက် ဘုရားသခင်၏ စိတ်နှလုံးနှင့် ညီညွတ်ရန်မှာ၊ ဘုရားသခင်သည် သင့်ကို ပြောင်းလဲစေခြင်းနှင့် သန့်စင်စေခြင်းအမှုကို ကိုယ်တိုင် လုပ်ရပေမည်။ သင်သည် ရွေးနုတ်ခြင်းသာ ခံရပါက၊ မွန်မြတ်သန့်ရှင်းခြင်းကို ရယူနိုင်စွမ်းရှိမည် မဟုတ်ပေ။ ဤနည်းဖြင့် သင်သည် ပြောင်းလဲခြင်းနှင့် စုံလင်စေခြင်း၏ အဓိကအဆင့်ဖြစ်သော လူကို စီမံခန့်ခွဲသည့် ဘုရားသခင်၏အမှုတွင် အဆင့်တစ်ဆင့်ကို သင်လွတ်သွားခဲ့သည့် အတွက် သင်သည် ဘုရားသခင်၏ ကောင်းမြတ်သော ကောင်းချီးများကို ဝေမျှရန် အရည်အသွေးပြည့်မီလိမ့်မည် မဟုတ်ပေ။ ထို့ကြောင့် ရွေးနုတ်ခံရပြီးစ အပြစ်သားတစ်ဦးဖြစ်သည့် သင်သည် ဘုရားသခင်၏ အမွေဥစ္စာကို တိုက်ရိုက်အမွေဆက်ခံနိုင်စွမ်း မရှိပေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမည်နာမများနှင့် ကိုယ်ပိုင်လက္ခဏာတို့နှင့် ပတ်သက်၍) ‘ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီး ဖြစ်သဖြင့်၊ ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူပြီဖြစ်ပြီး၊ ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ပြီဖြစ်သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား)”

အစ်မဝမ်က သူမ၏ မိတ်သဟာယကို ဆက်လျက် “ကျေးဇူးတော် ခေတ်မှာ၊ သခင်ယေရှုက ကားစင်တင်ခံခြင်း နည်းလမ်းနဲ့ လူသားမျိုးနွယ် အတွက် အပြစ်ဖြေရာယဇ်ဖြစ်ပြီး၊ အစ်မ တို့ကို စာတန်ရဲ့ လက်ခုပ်ထဲက ရွေးနှုတ်ကယ်တင်ရင်း လူသား မျိုးနွယ်ရဲ့ ရွေးနှုတ်ကယ်တင်ခြင်း အမှုကို ပြုခဲ့တယ်။ အစ်မတို့က သခင့်ကယ်တင်ခြင်းကို လက်ခံပြီး၊ သခင့်ကို အစ်မတို့ရဲ့ အပြစ်တွေကို ဝန်ခံပြီး၊ နောင်တရသမျှ ကာလပတ်လုံး၊ အစ်မတို့ရဲ့ အပြစ်တွေဟာ ခွင့်လွှတ်ခံရတယ်၊ အဲဒီနောက်မှာ အစ်မတို့က သခင်ရဲ့ ကျေးဇူးတော်နဲ့ ကောင်းကြီးမင်္ဂလာတို့ကို ပျော်မွေ့ခံစားရဖို့ သင့်တော် သွားတယ်။ ‘အစ်မတို့ အပြစ်တွေ ခွင့်လွှတ်ခံရတယ်’ ဆိုတာနဲ့ ပတ်သက်ပြီး အစ်မဆိုလိုတာက အစ်မတို့ဟာ ပညတ်တော်ကို ချိုးဖောက် တဲ့အတွက် ပညတ်တော်အောက်မှာ သေဖို့ စီရင်ခံရတာ ဒါမှမဟုတ် အပြစ်ဒဏ်ပေးခံရတာ နောက်ထပ် မရှိတော့ဘူးလို့ ပြောတာပါ။ ပြီးတော့ ဒါဟာ ယုံကြည်ခြင်းနဲ့ ဖြောင့်မတ်ရာရောက်ခြင်းနဲ့ ယုံကြည်ခြင်း ကြောင့် ကယ်တင်ခံရခြင်းကို အမှန်တကယ် ဆိုလိုတာ ဖြစ်တယ်။ ဒါပေမဲ့ အဲဒီနောက်မှာ အစ်မတို့က အပြစ်မရှိတော့ဘူး၊ ဒါမှမဟုတ် ညစ်ညမ်းမှု ကင်းမဲ့သွားတယ်လို့ မဆိုလိုသလို အစ်မတို့က ကောင်းကင်နိုင်ငံတော်ကို ဝင်ရောက်နိုင်မယ်လို့လည်း မဆိုလိုပါဘူး။ ဒါဟာ ဘာဖြစ်လို့လဲဆိုတော့ အစ်မတို့ အပြစ်တွေဟာ ခွင့်လွှတ်ခံရပေမဲ့လည်း၊ အစ်မတို့ရဲ့ အပြစ်ရှိတဲ့ သဘာဝက အစ်မတို့ထဲမှာ နက်နက်ရှိုင်းရှိုင်း အမြစ်တွယ်နေဆဲ ဖြစ်ပြီး၊ အစ်မတို့က ပြဿနာတွေ ကြုံရတဲ့အခါမှာ၊ ကိုယ့်ရာထူးနဲ့ အကျိုးစီးပွား တွေကို ကာကွယ်ဖို့ မကြာခဏဆိုသလို တခြားလူတွေကို မုသားတွေ ပြောပြီး၊ လှည့်စားကြလို့ဖြစ်တယ်။ အစ်မတို့က သခင့်ကျေးဇူးတော်ကို ပျော်မွေ့တဲ့အခါ၊ သူ့ကို ကျေးဇူးတင်ပြီး၊ ချီးမွမ်းကြတယ်၊ ပြီးတော့ သခင့်အတွက် ခွန်အားပြည့်ပြည့်ဝဝနဲ့ ကိုယ့်ကိုယ့်ကိုယ် အသုံးတော်ခံ ကြတယ်။ ဒါပေမဲ့ ကပ်ဘေး ဖြစ်ပေါ်လာတဲ့ အခိုက်အတန့် ဒါမှမဟုတ် အစ်မတို့ရဲ့ မိသားစုတွေမှာ ဆိုးရွားတဲ့ အရာတစ်ခုခု ဖြစ်လာတဲ့ အခိုက်အတန့်မှာ အစ်မတို့ဟာ သခင့်ကို ငြင်းပယ်ပြီး သစ္စာဖောက်တဲ့ အထိတောင် အထင်လွဲပြီး အပြစ်တင်ကြတယ်။ ဒါ့ကြောင့် အစ်မတို့လို ရွေးနှုတ်ခံရပေမဲ့ မကြာခဏ အပြစ်ကျူးလွန်ပြီး၊ ဘုရားသခင်ကို အာခံတဲ့ လူတွေက ကောင်းကင်နိုင်ငံတော်ကို ဝင်ရောက်ဖို့ ဘယ်လို အရည်အချင်း ပြည့်မီနိုင်မှာလဲ။ ဘုရားသခင်ဟာ ဖြောင့်မတ်ပြီး၊ သန့်ရှင်းတယ်၊ ပြီးတော့ သူက ညစ်ညမ်းပြီး ဖောက်ပြန်တဲ့ လူတွေကို သူ့နိုင်ငံတော်ထဲ ဝင်ရောက်ဖို့ ဘယ်တော့မှ ခွင့်ပြုမှာ မဟုတ်ဘူး။ အစ်မတို့ကို စာတန်ရဲ့ လွှမ်းမိုးမှုကနေ အပြီးအပြတ် ကယ်တင်ဖို့၊ နောက်ဆုံးသောကာလမှာ လူတွေအပေါ် သူ့ရဲ့ တရားစီရင်ခြင်း နဲ့ သန့်စင်ခြင်း အမှုပြုရင်း သူဟာ သူ့ရဲ့ စီမံခန့်ခွဲမှု အစီအစဉ်နဲ့ ဖောက်ပြန်တဲ့ လူသားမျိုးနွယ်အနေနဲ့ အစ်မတို့ရဲ့ လိုအပ်ချက် တွေအတိုင်း အမှုပြုတယ်။ လူ့ဇာတိခံဘုရားသခင်က အစ်မတို့ရဲ့ ဖောက်ပြန်ပျက်စီးမှု၊ အစ်မတို့ရဲ့ ညစ်ညမ်းမှု၊ မဖြောင့်မတ်ခြင်း နဲ့ အာခံခြင်းတွေကို စီရင်ဖို့နဲ့ အစ်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားဖို့ လမ်းကြောင်းကို အစ်မတို့ကို ပြဖို့ နှုတ်ကပတ်တော်တွေကို သန်းပေါင်းများစွာ ဖော်ပြခဲ့တယ်။ ဘုရား နှုတ်ကပတ်တော်တွေရဲ့ စီရင်ခြင်းနဲ့ ပြစ်တင်ဆုံးမခြင်းတွေကို တွေ့ကြုံ ခံစားခြင်းကတစ်ဆင့် အစ်မတို့က ကိုယ့်ရဲ့ဆိုးယုတ် ဖောက်ပြန်တဲ့ စိတ်သဘောထားတွေကို ဖယ်ရှားတဲ့အခါ၊ ဘုရားနှုတ်ကပတ်တော်တွေကို လက်တွေ့လုပ်ဆောင် နိုင်တဲ့အခါ၊ ဘုရားသခင်ကို အမှန်တကယ် နာခံပြီး ကိုးကွယ်တဲ့ လူတွေ ဖြစ်လာတဲ့အခါကျမှသာ၊ အစ်မတို့က ဘုရားသခင်ရဲ့ နိုင်ငံတော်ထဲကို ဝင်ရောက်ဖို့ သင့်တော်လာမယ်။ အမှန်တော့ သခင်ယေရှုက တရားစီရင်ခြင်းအမှုပြုဖို့ နောက်ဆုံးသောကာလမှာ ပြန်လာမယ်လို့ ဟိုးအရင်ကတည်းက ပရောဖက်ပြုခဲ့တာဖြစ်တယ်။ သူပြောခဲ့တဲ့အတိုင်း ‘ငါ့စကားကို ကြားသောသူသည် မယုံကြည်ဘဲနေလျှင် ထိုသူကို ငါသည်အပြစ်မစီရင်။ လောကီသား တို့ကို အပြစ်စီရင်အံ့သောငှါ ငါလာသည်မဟုတ်၊ လောကီသား တို့ကို ကယ်တင်အံ့သောငှါငါလာ၏။ ငါ့ကိုပယ်၍ ငါ့စကားကို နာမခံသောသူအား အပြစ်စီရင်သောသူရှိသေး၏။ ငါဟောပြောသော စကား ပင် နောက်ဆုံးသောနေ့၌ ထိုသူအားအပြစ်စီရင်လိမ့်မည်။’ (ရှင်ယောဟန်ခရစ်ဝင် ၁၂:၄၇-၄၈) ‘ဥပဇ္ဇျာယ်ဆရာသည် ရောက်လာလျှင်၊ ဒုစရိုက်အပြစ်ကို၎င်း၊ အပြစ်ကင်းခြင်းကို၎င်း၊ အပြစ်စီရင်ခြင်းကို၎င်း၊ လောကီသားတို့အား ထင်ရှားစွာဘော်ပြမည်။’ (ရှင်ယောဟန်ခရစ်ဝင် ၁၆:၈) တဲ့။ ဒါကြောင့် နောက်ဆုံးသောကာလမှာ ဘုရားသခင်ရဲ့ တရားစီရင်ခြင်း အမှုတော်ကို လက်ခံခြင်း၊ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားခြင်း နဲ့ သန့်စင်ခြင်းကို အောင်မြင်ရရှိခြင်း တို့နဲ့သာ ဘုရားသခင်ရဲ့ နိုင်ငံတော်ကို အစ်မတို့ ဝင်နိုင်မယ်ဆိုတာ ရှင်းပါတယ်။” ဟူ၍ ပြောသည်။ 

ထိုအစ်မများ၏ မိတ်သဟာယပြုခြင်းများကို နားထောင်ပြီးနောက်၊ အရာအားလုံးက ရုတ်တရက်ရှင်းလင်းလာပြီး၊ အလင်းက ကျွန်တော့် နှလုံးသားကို ချက်ချင်းပြည့်စေခဲ့သည်။ “ဪ၊ ဒါဆို အဲဒါဟာ ကောင်းကင်နိုင်ငံတော်ကို ဝင်ရောက်ဖို့ နည်းလမ်းပေါ့။” ဟု ကျွန်တော် တွေးခဲ့သည်။ “သခင်ယေရှုက လူသားမျိုးနွယ်ကို ရွေးနှုတ်ကယ်တင်ခြင်း အမှုပြုပြီး၊ ငါတို့ကို အပြစ်က ဖယ်ရှားပေးခြင်း အမှုမပြုဘူးဆိုတာကို အခုကျမှသာ နောက်ဆုံးတော့ ငါ နားလည်သဘောပေါက်တယ်။ သခင်က ငါတို့အပြစ်တွေကို အမှန်တကယ် ဖြေပေးခဲ့ပေမဲ့လည်း ငါတို့ရဲ့ အပြစ်ရှိတဲ့သဘာဝက ငါတို့မှာ နက်နက်ရှိုင်းရှိုင်း အမြစ်တွယ်နေသေး တယ်၊ ပြီးတော့ ငါတို့က မကြာခဏ အလိုအလျောက် အပြစ်ကျူးလွန်ပြီး၊ သခင့်ကို အာခံနေသေး တယ်။ ငါက အပြစ်ရဲ့ ချည်နှောင်မှုတွေနဲ့ ချုပ်ချယ်မှုတွေကနေ ကိုယ့်ကိုယ်ကိုယ် လွတ်အောင် ဘယ်တော့မှ မလုပ်နိုင်ခဲ့တာ အံ့အားသင့်စရာတော့ မဟုတ်ဘူး- အမှန်တော့ အဲဒါဟာ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလက တရားစီရင် ခြင်း အမှုတော်ကို ငါလက်မခံသေးလို့ဖြစ်တယ်။” ထို့ကြောင့် ကျွန်တော်က ထိုအစ်မနှစ်ယောက်ကို ပြောလိုက်သည်။ “သခင့်ကို ကျေးဇူးတင်တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေနဲ့ အစ်မတို့ရဲ့ မိတ်သဟာယ ပြုခြင်းတွေကို နားထောင်တာနဲ့၊ နောက်ဆုံးမှာ ကျွန်တော်တို့ ဆုပ်ကိုင်ထားတဲ့ ယုံကြည်မှုဖြစ်တဲ့- သခင့်ကို သူတို့ နှလုံးသားထဲက ယုံကြည်ပြီး၊ သခင့်ကို နှုတ်နဲ့ ဝန်ခံတဲ့လူတိုင်းက ကောင်းကင်နိုင်ငံတော်ကို ချီမခံရနိုင်တယ်ဆိုတာဟာ- ကျွန်တော်တို့ရဲ့ အယူအဆနဲ့ စိတ်ကူးသာ ဖြစ်တာကို ကျွန်တော် သိလိုက်ရတယ်။ သခင်ယေရှု ပြုခဲ့တဲ့ အမှုတော်က ရွေးနှုတ်ခြင်းအမှုတော် ဖြစ်ပြီး၊ ပြန်ကြွလာတဲ့ သခင်က စီရင်ခြင်းအမှုပြုမယ်ဆိုတာကို အခု ကျွန်တော် နားလည်သဘောပေါက်လိုက်ပြီ။ အဲဒါဟာ ကိုယ်တော်က ကျွန်တော်တို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို လုံးလုံးလျားလျား သန့်စင် ပြီး ပြောင်းလဲမယ်၊ အဲဒီနောက်မှသာ ကျွန်တော်တို့က ကောင်းကင် နိုင်ငံတော်ကို ဝင်ရောက်နိုင်မယ်လို့ ဆိုလိုတာဖြစ်တယ်။ ကျွန်တော်က ဝိညာဉ်ရေးရာ စာအုပ်တွေ အများကြီးဖတ်ပေမဲ့ လူရဲ့ အပြစ်ရှိခြင်းနဲ့ ပတ်သက်တဲ့ ပြဿနာအတွက် ဖြေရှင်းချက်ကို ကျွန်တော် ဘယ်တော့မှ ရှာမတွေ့တာ အံ့အားသင့်စရာမဟုတ်ဘူး။ အစ်မတို့ရေ အဲဒါဆိုရင် ဘုရားသခင်က နောက်ဆုံးသောကာလမှာ စီရင်ခြင်းနဲ့ ပြစ်တင်ဆုံးမခြင်း အမှုတော်ကို ဘယ်လိုပြုမှာလဲ။ ကျွန်တော်နဲ့ မိတ်သဟာပြုခြင်း ထပ်ဝေမျှလို့ရမလား။”

ထို့နောက် အစ်မဝမ်က “ဒီမေးခွန်းအတွက် အဖြေဟာ ဘုရား နှုတ်ကပတ်တော်တွေထဲမှာ ရှင်းရှင်းလင်းလင်း ဖော်ပြထားတယ်၊ ဒါကြောင့် အဲဒီထဲက ကျမ်းပိုဒ်တစ်ခုလောက် ဖတ်ကြရအောင်။ အနန္တတန်ခိုးရှင်ဘုရားသခင်က- ‘နောက်ဆုံးသောကာလတွင် ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထား ပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းလမ်းများကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ထိန်းချုပ်ခံရနိုင်ပြီး၊ ဘုရားသခင်ထံ ကျိုးနွံနာခံခြင်းအဖြစ်သို့ လုံးလုံးလျားလျား သိမ်းသွင်းစည်းရုံးခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏) ဆိုပြီး ပြောခဲ့ပါတယ်။

“နောက်ဆုံးသောကာလမှာ အစ်မတို့ရဲ့ ဘုရားသခင်ကို အာခံတဲ့ ဆိုးယုတ်တဲ့ သဘာဝနဲ့ ဖောက်ပြန်ပျက်စီးတဲ့ အနှစ်သာရကို စီရင်ပြီး ဖော်ထုတ်နေရင်း၊ ကယ်တင်ခြင်း အပြည့်အဝ ရရှိဖို အစ်မတို့လိုအပ်တဲ့ သမ္မာတရားအားလုံးကို ဘုရားသခင်က ဖော်ပြနေတယ်ဆိုတာ ဘုရား သခင်ရဲ့ နှုတ်ကပတ်တော်က အစ်မတို့ကို ရှင်းရှင်းလင်းလင်း ပြောထား တယ်။ ဒီနှုတ်ကပတ်တော်အားလုံးက သမ္မာတရားတွေ ဖြစ်ပြီး၊ အဲဒီ နှုတ်ကပတ်တော်တွေက ဘုရားသခင်ရဲ့ သြဇာအာဏာနဲ့ ဘုန်းတန်ခိုး တို့ကို သယ်ဆောင်လာတယ်၊ ပြီးတော့ ဘုရားသခင်ရဲ့ အရာအားလုံးနဲ့ ဖြစ်ခြင်းအပြင်၊ ပြစ်မှားစော်ကားခြင်းကို သည်းမခံတဲ့ ဘုရားသခင်ရဲ့ ဖြောင့်မတ်တဲ့ စိတ်သဘောထားကိုလည်း ထုတ်ဖော်ပြတယ်။ ဘုရား နှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းတွေက တစ်ဆင့်၊ ပြီးတော့ အချက်အလက်တွေရဲ့ ထုတ်ဖော်ခြင်းနဲ့ အစ်မတို့က ကိုယ့်ရဲ့ ဆိုးယုတ်တဲ့ သဘာဝနဲ့ စာတန်အားဖြင့် ကိုယ့်ရဲ့ ဖောက်ပြန်ပျက်စီးမှုနဲ့ ပတ်သက်တဲ့ သမ္မာတရားတို့အပေါ် နားလည် သဘောပေါက်မှုတချို့ ရရှိလာခဲ့တယ်။ အစ်မတို့က စာတန်ရဲ့ နက်နက် ရှိုင်းရှိုင်း ဖောက်ပြန်ဖျက်ဆီးခံရတယ်၊ အစ်မတို့က သဘာဝအားဖြင့် မာနထောင်လွှားတယ်၊ စိတ်ကြီးဝင်တယ်၊ ကလိမ်ကကျစ်ကျတယ်၊ လှည့်စားတယ်၊ တစ်ကိုယ်ကောင်းဆန်တယ်၊ အတ္တကြီးတယ်၊ လောဘ ကြီးတယ်၊ ကောက်ကျစ်တယ်၊ တခြားလူတွေကို အောင်နိုင်ဖို့ စိတ်ထက်သန်တယ်၊ ပြီးတော့ အစ်မတို့ရဲ့ သွေးထဲ၊ အရိုးထဲထိ ထုတ်ဖော်တာတွေအားလုံးဟာ အစ်မတို့ရဲ့ ဆိုးယုတ်တဲ့ စိတ်သဘောထား တွေ ဖြစ်တယ်ဆိုတာကို အစ်မတို့ မြင်ရတယ်။ ဒီဖောက်ပြန်ပျက်စီးတဲ့ စိတ်သဘောထားတွေရဲ့ လွှမ်းမိုးတာခံရပြီး၊ အစ်မတို့က ဘုရားသခင်ကို အမြဲမပြတ် မရည်ရွယ်ဘဲနဲ့ အာခံပြီး ပုန်ကန်နေကြတယ်။ ဥပမာအားဖြင့် အစ်မတို့ အသင်းတော်မှာ အလုပ်လုပ်ပြီး၊ ဒေသနာတွေကို ဟောကြားတဲ့အချိန်မှာ၊ အစ်မတို့ဟာ ကြီးကျယ်တဲ့ စကားအသုံးအနှုန်း တွေကို တောင်ရောက်မြောက်ရောက်ပြောတယ်၊ ပြီးတော့ တခြားသူတွေ က အစ်မတို့ကို ကြည်ညိုပြီး၊ လေးစားဖို့ ကိုယ့်ကိုယ်ကိုယ် ကြွားဝါပြီး ချီးမြှောက်ကြတယ်။ အချင်းချင်း ခြေပုန်းခုတ်တာတွေနဲ့ ပြိုင်ဆိုင်တာတွေ အထိတောင် လုပ်ကြရင်း ကိုယ့်အကျိုးစီးပွားတွေကို ကာကွယ်ဖို့ တခြား လူတွေကို ခဏခဏ မုသားတွေပြောပြီး၊ လှည့်စားတယ်။ အစ်မတို့ရဲ့ အယူအဆတွေနဲ့ မကိုက်ညီတဲ့ လူတွေ၊ အဖြစ်အပျက်တွေ၊ အမှုအရာတွေ ဒါမှမဟုတ် အခြေအနေတွေနဲ့ အစ်မတို့ ကြုံတွေ့တဲ့အခါမှာ၊ ဘုရားသခင် ကို မလျော်ကန်တဲ့ တောင်းဆိုမှုတွေ အမြဲတမ်းပြုတယ်၊ ဒါမှမဟုတ် လွန်ကဲတဲ့ လိုအင်ဆန္ဒတွေကို ထားထားကြတယ်၊ ပြီးတော့ ဘုရားသခင်ရဲ့ စီစဉ်ညွှန်ကြားမှုတွေ နဲ့ အစီအစဉ်တွေကို အစ်မတို့ မနာခံနိုင်ကြဘူး။ ဘုရားနှုတ်ကပတ်တော်တွေရဲ့ စီရင်ခြင်းနဲ့ ပြစ်တင်ဆုံးမခြင်းတို့ကို တွေ့ကြုံခံစားခြင်းကတစ်ဆင့်၊ အစ်မတို့ဟာ သမ္မာတရားတစ်ချို့ကို တဖြည်းဖြည်းချင်း နားလည်သဘောပေါက်လာတယ်၊ အစ်မတို့ရဲ့ ဆိုးယုတ်တဲ့ သဘာဝနဲ့ ပတ်သက်ပြီး စစ်မှန်တဲ့ နားလည် သဘောပေါက်မှု တစ်ချို့ရလာပြီး၊ အဲဒီသဘာဝကို အမှန်တကယ်ကို မုန်းတီးတယ်၊ ပြီးတော့ ဘုရားသခင်ရဲ့ ဖြောင့်မတ်တဲ့ စိတ်သဘောထားနဲ့ ပတ်သက်တဲ့ စစ်မှန်တဲ့ နားလည်သဘောပေါက်မှု တစ်ချို့လည်း ရလာခဲ့တယ်။ ဘုရားသခင်က ဘယ်လိုလူမျိုးကို ချစ်ပြီး၊ ဘယ်လိုလူမျိုးကို မုန်းတယ်ဆိုတာ သိလာသလို၊ ဘယ်လိုရှာဖွေ လိုက်စားမှုက ဘုရားသခင်ရဲ့ အလိုတော်နဲ့ ကိုက်ညီတယ် ဆိုတာကို အစ်မတို့ သိလာတယ်။ အပြုသဘောဆောင်တဲ့အရာနဲ့ အပျက်သဘောဆောင်တဲ့ အရာတို့ကြားမှာ ထိုးထွင်းသိမြင်မှုတစ်ချို့ကို အစ်မတို့ သင်ယူရတယ်။ ဒီအရာတွေကို အစ်မတို့ နားလည် သဘောပေါက်ဆိုတာနဲ့ တပြိုင်နက်၊ အစ်မတို့ရဲ့ တကယ့် စိတ်နှလုံး အတွင်းပိုင်းထဲက ဇာတိပကတိကို စွန့်ပယ်ဖို့ နဲ့ ဘုရား နှုတ်ကပတ်တော်တွေ အတိုင်း လက်တွေ့ လုပ်ဆောင်ဖို့ တို့ကို အစ်မတို့ ဆန္ဒရှိလာတယ်။ ဖြည်းဖြည်းချင်းဆိုသလို အချိန်ကြာလာတာနဲ့အမျှ ဘုရားသခင်ကို ကြောက်ရွံ့ပြီး၊ ချစ်ဖို့ ဆန္ဒက အစ်မတို့ထဲမှာ ပေါ်ပေါက် လာတယ်၊ အစ်မတို့ဟာ ကိုယ့်ရဲ့ဆိုးယုတ်ပြီး ဖောက်ပြန်ပျက်စီးတဲ့ စိတ်သဘောထားတွေရဲ့ ချည်နှောင်မှုတွေနဲ့ ချုပ်ချယ်မှုတစ်ချို့ကနေ လွတ်မြောက်လာပြီး၊ ဘုရားသခင်ကို မလျော်ကန်တဲ့ တောင်းဆိုမှုတွေ လုပ်တာ ပိုနည်းလာတယ်။ ဖန်ဆင်းခံသတ္တဝါတွေအဖြစ် ကိုယ့်နေရာကို ယူနိုင်လာပြီး၊ ကိုယ့်တာဝန်ကို ထမ်းဆောင်လာနိုင်တယ်၊ ဘုရားသခင်ရဲ့ စီစဉ်ညွှန်ကြားခြင်းတွေ နဲ့ စီစဉ်မှုတွေကို ကျိုးနွံနာခံတယ်၊ ပြီးတော့ စစ်မှန်တဲ့ လူသားတစ်ယောက်ရဲ့ အသွင်တစ်ခုမှာ စပြီး အသက်ရှင် နေထိုင်တယ်။ အစ်မတို့ ဘုရားသခင်ရဲ့ အမှုတော်ကို တွေ့ကြုံခံစား တဲ့အခါ၊ အစ်မတို့ ကောင်းကင်နိုင်ငံတော်ကို ဝင်ရောက်ဖို့ တစ်ခု တည်းသော လမ်းကြောင်းက အနန္တတန်ခိုးရှင်ဘုရားသခင်ရဲ့ နောက်ဆုံးသောကာလက စီရင်ခြင်းနဲ့ ပြစ်တင်ဆုံးမှုခြင်း အမှုတော်တွေကို လက်ခံဖို့၊ သမ္မာတရားကို ရှာဖွေလိုက်စားဖို့၊ ဘုရားသခင်ကို သိကျွမ်းခြင်း နဲ့ ကိုယ့်ကိုယ်ကိုယ် သိကျွမ်းခြင်းတို့ကို အောင်မြင်ရရှိဖို့၊ ပြီးတော့ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထား တွေကို ပြောင်းလဲစေဖို့ တို့ဖြစ်တယ်ဆိုတဲ့ အချက်အပေါ် နက်ရှိုင်းတဲ့ အသိမှတ်ပြုခြင်းတစ်ခုကို အစ်မတို့ ရရှိလာခဲ့တယ်။”

အနန္တတန်ခိုးရှင်ဘုရားသခင်ထံမှ ဤနှုတ်ကပတ်တော်များနှင့် အစ်မတို့၏ မိတ်သဟာယပြုခြင်းတို့ကို ကြားခြင်းက ကျွန်တော့်ကို ပို၍ပင် ကြီးမားသော အတွင်းပိုင်း ရှင်းလင်းပြတ်သားမှုဆီသို့ ဆောင်ကြဉ်း ပေးခဲ့သည်။ အနန္တတန်ခိုးရှင်ဘုရားသခင် ဖော်ပြသည့် သမ္မာတရားများ သည် အလွန်လက်တွေ့ကျပြီး၊ ကျွန်တော်တို့ ဖောက်ပြန်ပျက်စီးသည့် လူသားများ အမှန်တကယ် လိုအပ်သည့် အရာပင် ဖြစ်သည်။ အနန္တတန်ခိုးရှင်ဘုရားသခင်၏ နောက်ဆုံးသော ကာလ တရားစီရင်ခြင်း အမှုတော်ကို လက်ခံခြင်းနှင့် တွေ့ကြုံ ခံစားခြင်းတို့ဖြင့်သာလျှင်၊ ကျွန်တော်တို့၏ ဖောက်ပြန်ပျက်စီး သော စိတ်သဘောထားများ၏ ချည်နှောင်မှုများနှင့် ချုပ်ချယ်မှုများတို့ကို အပြီးအပြတ် ဖယ်ရှားနိုင်သည်။ ကျွန်တော်က သက်ပြင်းမချဘဲ မနေနိုင်ကာ၊ “ကျွန်တော် သခင့်ကို နှစ်ပေါင်းများစွာ ယုံကြည်ခဲ့ပေမဲ့၊ ကျွန်တော်ဟာ အပြစ်မှာ ဆင်းရဲ ဒုက္ခခံခြင်းသက်သက် ဘဝတစ်ခုကို အသက်ရှင်သန် ရင်း အမြဲတမ်း နေ့မှာ အပြစ်ကျူးလွန်ပြီး၊ အဲဒီနောက်မှာ အဲဒီအပြစ်တွေကို ညမှာဝန်ခံတယ်။ လူသားမျိုးနွယ်ကို သန့်စင်ဖို့ သမ္မာတရားအားလုံးကို ဘုရားသခင်က မဖော်ပြခဲ့ရင်၊ ကျွန်တော်တို့ရဲ့ ဖောက်ပြန်ပျက်စီးတဲ့ စိတ်သဘောထားတွေ ကို ကိုယ့်ကိုယ်ကိုယ် ဖယ်ရှားဖို့ လမ်းကြောင်းကို ဘုရားသခင်က မပြခဲ့ဘူးဆိုရင်၊ ကျွန်တော်ဟာ သေချာပေါက် အပြစ်ရ သိပ်ကို တင်းတင်းကျပ်ကျပ် ချည်နှောင်ခြင်းကိုခံရပြီး လွတ်မြောက်ခြင်း လမ်းကြောင်းကို ဘယ်တော့မှ ရှာတွေ့ခဲ့မှာ မဟုတ်ဘူး။ သခင်ယေရှုက- ‘သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြားသမျှတို့ကို ဟောပြောလိမ့်မည်။ နောင်လာလတ္တံ့သောအရာတို့ကိုလည်း သင်တို့အား ဖော်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃) လို့ ပြောတာဟာ အံ့သြစရာမဟုတ်ဘူး။ သခင်ယေရှုက နောက်ဆုံးသောကာလမှာ ဖော်ပြဖို့ နှုတ်ကပတ်တော်တွေ အများကြီးရှိ သေးပြီး၊ ကျွန်တော်တို့ကို သမ္မာတရားအားလုံးထဲ ဝင်ရောက်ဖို့ ဦးဆောင်မယ်လို့ ဟိုးအရင်တုန်းက ပြောခဲ့တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက သြဇာအာဏာ နဲ့ ဘုန်းတန်ခိုးတွေကို သယ်ဆောင်လာတယ်၊ အဲဒီနှုတ်ကပတ်တော်တွေ က ကျွန်တော်နားလည်သဘောပေါက်ချင်ပေမဲ့ ဘယ်တော့မှ နားမလည်နိုင် ခဲ့တဲ့ သမ္မာတရားတွေနဲ့ နက်နဲမှုတွေအားလုံးကို ထုတ်ဖော်ခဲ့ပြီး၊ ကျွန်တော့်ကို လုံးလုံး လက်ခံယုံကြည်စေခဲ့တယ်။ နောက်ဆုံးမှာ ကျွန်တော်ဟာ ကောင်းကင်နိုင်ငံတော်ကို ဝင်ရောက်ဖို့ လမ်းကြောင်းကို ရှာတွေ့ခဲ့ပြီ။” ဟု ပြောခဲ့သည်။ ညီအစ်မနှစ်ယောက်က ပျော်ရွှင်စွာ ခေါင်းညိတ်လေသည်။

ထို့နောက် ကျွန်တော်က စိတ်လှုပ်ရှားစွာဖြင့်၊ “ဒါဟာ သခင့် အသံတော်ဖြစ်တယ်။ အနန္တတန်ခိုးရှင်ဘုရားသခင်က ပြန်ကြွ လာတဲ့ သခင်ယေရှုဖြစ်တယ်။ ကျွန်တော်အကြာကြီး တောင့်တခဲ့တဲ့ အရာတစ်ခု ဟာ နောက်ဆုံးမှာ ဖြစ်လာပြီ၊ ပြီးတော့ ကျွန်တော်ဟာ အရမ်း ကံကောင်းပြီး၊ အရမ်း ကောင်းကြီးမင်္ဂလာခံစားရတယ်။ သခင်ယေရှု မွေးဖွားတဲ့ အရင်အချိန်တုန်းက ရှစ်ရက်သားပဲရှိသေးတဲ့ သူငယ်တော် ယေရှုကို ရှုမောင်က မြင်တဲ့အချိန်မှာ မယုံကြည်နိုင်လောက်တဲ့ ဝမ်းမြောက်ခြင်းကို ခံစားခဲ့ရတယ်။ ကျွန်တော့်တစ်သက်တာမှာ သခင် ပြန်ကြွလာခြင်းကို ကြိုဆိုနိုင်ဖို့ နဲ့ ဘုရားသခင်ရဲ့ ကိုယ်ပိုင် မိန့်မြွက်ချက်တွေကို ကြားဖို့ဆိုတာ ရှုမောင်တုန်းကထက် ပိုပြီးတောင် များပြားတဲ့ အခွင့်ကောင်းကို ကျွန်တော်ရရှိတာဖြစ်တယ်၊ ပြီးတော့ ကျွန်တော် သခင့်ကို အရမ်းကို ကျေးဇူးတင်တာပဲ” ဟု ပြောခဲ့သည်။ ကျွန်တော် စကားပြောရင်း စိတ်ခံစားချက် လွှမ်းမိုးလာပြီး၊ စိတ်လှုပ်ရှားခြင်းကြောင့်ဖြစ်သော မျက်ရည်များကျ လာခဲ့သည်။ ဘုရားသခင်ကို ဆုတောင်းဖို့ ကြမ်းပြင်ပေါ်တွင် ဒူးထောက်လိုက် သော်လည်း အလွန်ငိုကြွေးနေသည်မှာ ကျွန်တော် စကားမပြောနိုင်ခဲ့ပါ။ ညီအစ်မတို့သည်လည်း မျက်ရည်ကျအောင် တို့ထိခံကြရလေသည်။

ကျွန်တော့်ကို နှစ်ပေါင်းများစွာ ဖိစီးခဲ့သည့် စိတ်အနှောင့်ယှက် ဖြစ်ခြင်းက နောက်ဆုံးတွင် အနန္တတန်ခိုးရှင်ဘုရားသခင်၏ နှုတ်ကပတ်တော်များ၌ ၎င်း၏ ဖြေရှင်းချက်ကို ရှာတွေ့ခဲ့လေသည်။ ကောင်းကင်နိုင်ငံတော်သို့ ဦးတည်သည့် သန့်စင်ခြင်း လမ်းကြောင်းကို ကျွန်တော် နေရာတိုင်းတွင် ရှာဖွေသော်လည်း လုံးဝ မရှာဖွေနိုင်ခဲ့ပုံကို တွေးမိသည်။ သို့သော်လည်း ယခု နောက်ဆုံး၌ ကျွန်တော် တွေ့ရှိခဲ့ပြီဖြစ်သည်။ ဤသည်မှာ ကျွန်တော့်အတွက် ဘုရားသခင်၏ ကျေးဇူးတော်နှင့် ကယ်တင်ခြင်းတို့ဖြစ်သည်ကို ကျွန်တော် သိပါသည်။ နောက်ပိုင်းတွင် ဝတ်ပြုစုဝေးပွဲများ တက်ရောက်ခြင်း နှင့် အနန္တတန်ခိုးရှင် ဘုရားသခင်၏ နှုတ်ကပတ်တော် များအပေါ် ညီအစ်ကိုမောင်နှမများနှင့် မိတ်သဟာယပြုခြင်းများ အားဖြင့် ကျွန်တော်က ပို၍ ပို၍များသော သမ္မာတရားများကို နားလည်သဘောပေါက်လာပြီး၊ ကျွန်တော်တို့ကို ကယ်တင်ရန် ဘုရားသခင်၏ အလိုတော်နှင့် ပတ်သက်သည့် နားလည် သဘောပေါက်မှု တစ်ချို့ကိုလည်း ရရှိခဲ့သည်။ ယခုအခါတွင် ဘုရား နှုတ်ကပတ်တော်များ၏ ပို၍များသော စီရင်ချက်နှင့် ပြစ်တင်ဆုံးမမှု တို့ကို လက်ခံဖို့၊ သူ့အမှုတော်ကို တွေ့ကြုံခံစားဖို့၊ ကျွန်တော့် ဖောက်ပြန်ပျက်စီး သည့် စိတ်သဘောထားများမှ မိမိကိုယ်ကိုယ် တဖြည်းဖြည်းချင်း ဖယ်ရှားပြီး၊ သန်စင်စေဖို့တို့ကို လက်ခံဖို့ ဆန္ဒရှိလာပါသည်။ ဘုရားသခင် ကို ကျေးဇူးတင်ပါသည်။


၂။ သန့်စင်ခြင်းဆီသို့ လမ်း

ခရစ်စ်တိုဖာ ဖိလစ်ပိုင်

ကျွန်တော့်အမည်ကတော့ ခရစ်စ်တိုဖာ ဖြစ်ပါသည်၊ ကျွန်တော်သည် ဖိလစ်ပိုင်ရှိ အိမ်အသင်းတော် တစ်ခု၏ သင်းအုပ်ဆရာတစ်ယောက် ဖြစ်ပါသည်။ ၁၉၈၇ ခုနှစ်မှာ ကျွန်တော်က ဗိတ္တိဇံကို ခံယူပြီး၊ သခင်ယေရှုဆီကို ပြန်လာခဲ့ကာ၊ ထို့နောက် သခင့်ကျေးဇူးတော်အားဖြင့် ၁၉၉၆ ခုနှစ်၌ ကျွန်တော်သည် ဒေသန္တရ အသင်းတော် တစ်ခု၏ သင်းအုပ်ဆရာတစ်ယောက် ဖြစ်လာခဲ့သည်။ ထိုအချိန်က ကျွန်တော်သည် ဖိလစ်ပိုင် နိုင်ငံတဝိုက်မှ နေရာများစွာ၌ အလုပ်လုပ်ပြီး၊ တရား ဟောကြားနေခဲ့ရုံ သာမကပဲ၊ ဟောင်ကောင်နှင့် မလေးရှား တို့ကဲ့သို့ နေရာမျိုး များတွင်လည်း တရားဟောကြားခဲ့သည်။ သန့်ရှင်းသော ဝိညာဉ်တော်၏ အလုပ် နှင့် လမ်းပြမှုတို့မှတစ်ဆင့် ကျွန်တော်သည် သခင့်အတွက် ကျွန်တော့်အလုပ်တွင် မကုန်ခန်းနိုင်သော အင်အားများ ရှိခဲ့ပြီး၊ ကျွန်တော့် တရားဒေသနာများအတွက် မဆုံးနိုင် သည့် လှုံ့ဆော် အားပေးမှုရှိသည်ဟု ခံစားခဲ့ရသည်။ ကျွန်တော်က အပျက် သဘောဆောင်ပြီး အားနည်း နေသည့် ညီအစ်ကို မောင်နှမများကို ထောက်ပံ့မှုများ မကြာခဏ ပေးခဲ့သည်။ တစ်ခါတစ်ရံတွင် ၎င်းတို့၏ မယုံကြည်သူ မိသားစုဝင်များ က ကျွန်တော့်ကို ဖော်ရွေမှု မရှိသည့်အခါတွင်၊ ကျွန်တော်သည် သည်းခံစိတ်ရှည်နိုင်စွမ်း ရှိဆဲဖြစ်သည့် အပြင်၊ သခင့်ကို ယုံကြည်မှု မပျောက်ဆုံးသွား ပဲနှင့် သခင်က သူတို့ကို ပြောင်းလဲနိုင်သည်ဟု ယုံကြည်ခဲ့သည်။ ထို့ကြောင့် ကျွန်တော်က ယုံကြည်သူ တစ်ယောက် ဖြစ်လာပြီးကတည်းက ကြီးမားစွာ ပြောင်းလဲခဲ့သည်ဟု ခံစားခဲ့ရသည်။ သို့သော်လည်း ၂၀၁၁ ခုနှစ်မှ စတင်ကာ၊ ကျွန်တော်သည် ယခင်ကလောက် သန့်ရှင်းသော ဝိညာဉ်တော်၏ အလုပ်ကို ခံစားနိုင်စွမ်း မရှိတော့ပါ။ ကျွန်တော့် ဒေသနာများအတွက် ဉာဏ် အလင်းရခြင်း အသစ်ကို တဖြည်းဖြည်း ဆုံးရှုံးလာကာ၊ အပြစ်၌ အသက်ရှင်နေထိုင်ခြင်းမှ လွတ်မြောက်ရန် ခွန်အားလည်း ချို့တဲ့ခဲ့ရသည်။ ကျွန်တော့် ဇနီးနှင့် သမီးတို့ ကျွန်တော် မနှစ်သက်သည့် အရာများ ပြုလုပ်နေသည်ကို မြင်သည့် အခါတွင် ကျွန်တော့်မှာ စိတ်မဆိုးပဲ မနေနိုင်သည့် အပြင်၊ သူတို့ကို ဒေါသဖြင့် ဆူပူမိခဲ့သည်။ ဤသည်မှာ သခင့်အလိုတော်ကို စောင့်ထိန်းနေခြင်းမဟုတ်သည်ကို သိခဲ့သော်လည်း မကြာခဏဆိုသလို ကျွန်တော် ကိုယ့်ကိုယ်ကို မထိန်းနိုင်ခဲ့ပါ။ ဤသည်မှာ အထူးသဖြင့် ကျွန်တော့်အတွက် စိတ်သောကရောက်စေခဲ့သည်။ အပြစ် ကျူးလွန်ခြင်း နှင့် ပြီးနောက် ဝန်ခံခြင်း အသက်တာမှ မိမိကိုယ်ကို ရုန်းထွက်လွတ်မြောက်နိုင်ရန်၊ ကျွန်တော်က သမ္မာကျမ်းစာဖတ်ခြင်း၊ အစာရှောင်ခြင်း နှင့် ဆုတောင်း ခြင်းတို့တွင် ပို၍ အားထုတ်ကြိုးပမ်းခဲ့ပြီး၊ ဤအရာကို အတူတကွ ရှာဖွေပြီး လေ့လာစုံစမ်းနိုင်ရန် ဝိညာဉ်ရေးရာ သင်းအုပ်ဆရာများကို နေရာတိုင်းတွင် ရှာခဲ့သည်။ သို့သော်လည်း ကျွန်တော့် အားထုတ် ကြိုးပမ်းမှုများ အားလုံးသည် အရာမထင်ဖြစ်ခဲ့သည်၊ ကျွန်တော့်၏ အပြစ်ရှိသော အသက်တာနှင့် ကျွန်တော့် ဝိညာဉ်ထဲမှ အမှောင်ထုသည် မည်သည့်ပြောင်းလဲခြင်းမျှ မရှိခဲ့ပါ။

ထို့နောက် ၂၀၁၆ ခုနှစ် နွေဦးရာသီ တစ်ညနေတွင် ကျွန်တော့် ဇနီးက ကျွန်တော့်ကို “ခရစ်စ်တိုဖာ၊ ရှင် လတ်တလောမှာ တကယ့်ကို စိတ်ညစ်နေတာကို ကျွန်မ သတိပြုမိတယ်။ ရှင်ဘာတွေ တွေးနေတာလဲ” ဟု မေးခဲ့သည်။ ကျွန်တော် စိတ်ညစ်နေခဲ့သည့်အရာကို သူမကို ပြောပြခဲ့သည်၊ “ငါ့မှာ သင်းအုပ်ဆရာတစ်ယောက် ဖြစ်ပြီး သခင့်ကို ယုံကြည်ခဲ့တာလည်း နှစ်ပေါင်းများစွာ ကြာခဲ့ ရက်သားနဲ့ အပြစ်မှာ အသက်ရှင်နေထိုင်တာကနေ လွတ်မြောက်နိုင်စွမ်း မရှိရတဲ့ အကြောင်းအရင်းကို ဒီပြီးခဲ့တဲ့ နှစ် အနည်းငယ်ထဲမှာ တွေးနေခဲ့တာပါ။ ငါ သခင့်ကို ခံစားရနိုင်စွမ်း မရှိတော့ဘူး၊ အဲဒီလို မခံစားရ တာက ကိုယ်တော်က ငါ့ကို စွန့်ပယ်လိုက်သလိုပဲ။ ငါတရားဟောဖို့ နေရာအနှံ့ကို သွားခဲ့ ပေမဲ့လည်း၊ ကိုယ့်ဘာသာ အချိန်လေး နည်းနည်း ရတာနဲ့ အထူးသဖြင့် ညသန်းခေါင်မှာဆိုရင်၊ ငါဟာ လစ်ဟာခြင်းနဲ့ စိုးရိမ် ကြောင့်ကျမှုမျိုးကို အမြဲတမ်း ခံစားရပြီး၊ ဒီခံစားချက်က ပိုပြီးသာ ကြီးထွားလာတယ်။ ငါက ဒီနှစ်တွေမှာ သခင့်ကို ဘယ်လောက်ပဲ ယုံကြည်ပြီး၊ သမ္မာကျမ်းစာကို အများကြီး ဖတ်၊ သခင့် ဒေသနာတွေ အများကြီးကို နားထောင်တဲ့ အပြင် ကားတိုင်ကို ထမ်းပြီး၊ ကိုယ့်ကိုကိုယ် သိမ်းပိုက်ဖို့ အတွက် မကြာခဏ စိတ်ပိုင်းဖြတ်ခဲ့ပေမဲ့လည်း၊ အပြစ်ရဲ့ ချည်နှောင်ခြင်းကို ငါအမြဲတမ်း ခံနေရတဲ့အကြောင်းကို တွေးမိတယ်။ ငါက ကိုယ့်ကိုယ်ပိုင် အကျိုးစီးပွားနဲ့ ဂုဏ်ကို ကာကွယ်ဖို့ မုသားတွေ ပြောနိုင် စွမ်း ရှိတဲ့အပြင် ‘သူတို့ နှုတ်၌ မုသားမရှိ။' (ဗျာဒိတ်ကျမ်း ၁၄:၅) အတိုင်း လျော်ညီအောင် အသက် မရှင်နိုင်ခဲ့ဘူး။ ဆင်းရဲဒုက္ခ တွေနဲ့ စစ်ဆေးခြင်းတွေကို ရင်ဆိုင်ရတဲ့အချိန်မှာ၊ ဒါတွေဟာ သခင့် လိုက်လျောမှုကြောင့် ဖြစ်တယ်ဆိုတာကို ငါသိပေ မဲ့လည်း၊ သခင့်အကြောင်း ညဉ်းတွားတာနဲ့ သူ့ကို အထင်လွဲမှားတာတွေကနေ ကိုယ့်ကိုကိုယ် မရပ်နိုင် သေးဘူး။ ငါဟာ ကိုယ့်ကိုကိုယ် လိုလိုလားလားနဲ့ စွန့်လွှတ်ခြင်းမှာ လုံးလုံးလျားလျား အရေးနိမ့်ရတယ်။ ဒီလိုနည်းနဲ့ အပြစ်မှာ အသက်ရှင်နေထိုင်နေလို့ကတော့ သခင်ပြန်ကြွလာတဲ့အချိန်မှာ ငါဟာ ကောင်းကင် နိုင်ငံတော်ကို ဝင်ရောက်နိုင်မှာ မဟုတ်ဘူး ဆိုတာကို ကြောက်နေမိတယ်”

ဤအချက်ကို ကြားပြီး၊ ကျွန်တော့်ဇနီးက “ခရစ်စ်တိုဖာ၊ ရှင်ဘယ်လိုဖြစ်လို့ ဒါမျိုးတွေးနိုင်တာလဲ။ ရှင့်မှာ ယုံကြည်မှု ရှိရမယ်လေ။ ရှင်က သင်းအုပ်ဆရာ တစ်ယောက်လေ။ ကျွန်မတို့ဟာ အပြစ်မှာ အသက်ရှင် နေထိုင်ပြီး၊ အပြစ်ရဲ့ ချည်နှောင်မှုက မလွတ်မြောက်သည့် တိုင်အောင် သမ္မာကျမ်းစာက 'သင်သည် သခင် ယေရှုကိုနှုတ်ဖြင့် ဝန်ခံ၍၊ ဘုရားသခင်သည် သူ့ကို သေခြင်းမှ ထမြောက်စေတော်မူပြီဟု စိတ်နှလုံးထဲ၌ ယုံကြည်လျှင်၊ ကယ်တင်ခြင်းသို့ရောက်လိမ့်မည်။' (ရောမ ၁၀:၉) ‘အကြောင်းမူကား၊ ထာဝရဘုရားကို ပဌနာပြုသောသူရှိသမျှတို့သည် ကယ်တင်တော်မူခြင်းသို့ ရောက်ရကြလတံ့။’ (ရောမ ၁၀:၁၃) လို့ပြောထားပါတယ်။ ကျွန်မတို့တွေက သမ္မာကျမ်းစာကို ဆက်ဖတ်ပြီး၊ စုဝေးပွဲ တွေကိုတက်၊ သခင့်ကို ဆုတောင်းတဲ့အပြင်၊ ကားတိုင် ကိုထမ်း၊ သခင့်ဒုတိယအကြိမ် ပြန်ကြွလာတဲ့အထိ သူ့ နောက် တန်းတန်းမတ်မတ် လိုက်နေသမျှ ကာလပတ်လုံး၊ ကျွန်မတို့တွေဟာ ကောင်းကင်နိုင်ငံတော်ကို ဝင်ရောက်ပြီး၊ သခင့်ကောင်းကြီးမင်္ဂလာကို လက်ခံရရှိမှာပဲ”ဟု ပြောခဲ့ သည်။

ထို့နောက် ကျွန်တော်က “ငါလည်း အရင်က ဒီလိုပဲ တွေးခဲ့တာပဲ၊ ဒါပေမဲ့ ၁ ရှင်ပေတရု ၁:၁၆ မှာက ‘အကြောင်းမူကား၊ ငါသည်သန့်ရှင်းတော်မူသောကြောင့်၊ သင်တို့သည်လည်း သန့်ရှင်းခြင်းရှိကြလော့’ ဟု ကျမ်းစာလာသတည်း။’ လို့ပြောထားတယ်။ ငါ့မှာ သခင့်ကို ယုံကြည်ခဲ့တာ နှစ်ပေါင်း ၃၀ ကြာခဲ့ပေမဲ့ သခင့်လမ်းခရီးကို မထိန်းသိမ်းနိုင်တဲ့အပြင်၊ အပြစ်မှာ အသက်ရှင်နေထိုင်ပြီး၊ သခင့်ကို မကြာခဏ ခုခံနိုင်စွမ်းရှိနေဆဲ ဖြစ်တယ်။ သခင့် သတ်မှတ်ချက်တွေကို နည်းနည်းမှ မဖြည့်ဆည်းခဲ့ပါဘူး။ အား။ ငါက သခင့်သွန်သင်ချက်တွေကို နာခံဖို့ စိတ်ပိုင်းဖြတ် ပေမဲ့လည်း သူ့နှုတ်ကပတ်တော်ကို လက်တွေ့လုပ်ဆောင် နိုင်စွမ်း မရှိခဲ့တာ ဘယ်နှစ်ခါရှိပြီလဲ။ ဒီလိုနည်းနဲ့ ငါက ဘယ်လိုလုပ်ပြီး ကောင်းကင် နိုင်ငံတော်ကို ဝင်ရောက်ဖို့ ထိုက်တန်နိုင်မှာတဲ့လဲ။ သခင်ယေရှုက ‘သခင်၊ သခင်ဟု ငါ့ကိုလျှောက်သောသူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။ ကောင်းကင်ဘုံ၌ ရှိတော်မူသော ငါ့ခမည်းတော်၏အလိုကို ဆောင်သောသူသာလျှင် ဝင်ရလိမ့်မည်။’ (ရှင်မဿဲ ၇:၂၁) လို့ မိန့်တော်မူခဲ့တယ်။ သခင့် နှုတ်ကပတ်တော်တွေ အတိုင်းသာဆိုရင်၊ ကောင်းကင် နိုင်ငံတော်ကို ဝင်ရောက် ခြင်းဟာ ငါတို့ ထင်ထား သလောက် မရိုးရှင်းဘူး။ သခင်ဟာ သန့်ရှင်းတယ်၊ ဒါ့ကြောင့် သူ့နှုတ်ကပတ်တော်ကို လက်တွေ့ မလုပ်ဆောင်နိုင်တဲ့၊ သူ့ကို မကြာခဏ ဆန့်ကျင်နေတဲ့ လူတွေဟာ ကောင်းကင် နိုင်ငံတော်ကို ဘယ်လိုလုပ်ပြီး ချီဆောင်ခံရနိုင်မှာလဲ။ ပြောင်းလဲခဲ့ပြီး၊ ဘုရားသခင်ရဲ့ အလိုတော်ကို လုပ်တဲ့ သူတွေသာ ကောင်းကင် နိုင်ငံတော်ကို ဝင်ရောက်နိုင်မှာပါ” ဟု ကျွန်တော့် အမျိုးသမီးကို ပြောလိုက်သည်။

ကျွန်တော့်ဇနီးက ခဏတာ တွေးလိုက်ပြီး “ရှင်ပြောတာ အဓိပ္ပါယ်ရှိပါတယ်။ သခင်က သန့်ရှင်းပြီး၊ ကျွန်မတို့က အပြစ်ရှိနေဆဲပဲ။ ကျွန်မတို့က ဘုရားသခင်ရဲ့ နိုင်ငံတော်ကို ဝင်ရောက်ဖို့ မထိုက်တန်ဘူး။ အဲဒါက...ကျွန်မ ရုတ်တရက် သတိရသွားလို့...သင်းအုပ်ဆရာ လျူက ကိုးရီးယား သင်းအုပ်ဆရာကင်မ်ကို အသင်းတော် ကို ဖိတ်ခဲ့တယ် မဟုတ်လား။ ကျွန်မတို့ ဒီအကြောင်းအရာနဲ့ ပတ်သက်ပြီး ကြိုးစား ရှာဖွေမှုလေး တစ်ချို့လောက် လုပ်ရင်ရော” ဟု ပြောခဲ့သည်။ ကျွန်တော် က “ဟုတ်တယ်။ အဲဒါ ကောင်းတဲ့ အကြံဉာဏ်ပဲ။ သခင်ယေရှုက ‘တောင်းကြလော့။ တောင်းလျှင်ရမည်။ ရှာကြလော့။ ရှာလျှင်တွေ့မည်။ တံခါးကိုခေါက်ကြလော့။ ခေါက်လျှင်ဖွင့်မည်။’ (ရှင်မဿဲ ၇:၇) လို့မိန့်တော်မူခဲ့တာပဲ။ ငါတို့ ရှာဖွေသမျှကာလပတ်လုံး၊ သခင်က ငါတို့ကို ဦးဆောင်မယ်ဆိုတာ ငါယုံကြည်တယ်။ သင်းအုပ်ဆရာ တစ်ယောက်အနေနဲ့ ငါတို့ရဲ့ ညီအစ်ကိုမောင်နှမတွေရဲ့ အသက်တာတွေကို ငါထည့်စဉ်းစားရမယ်။ ငါက ငါ့ယုံကြည်မှုမှာ သူတစ်ပါးကို ဂရုမစိုက်ရင်၊ သူတို့ကိုရော၊ ကိုယ့်ကိုကိုယ်ပါ အကျိုးမဲ့စေတဲ့လုပ်ရပ်ကို လုပ်နေတာ ပဲဖြစ်မယ်။ သင်းအုပ်ဆရာ ကင်မ် လာတဲ့အထိ စောင့်ပြီး၊ သူ့ဆီက ဒီအကြောင်းအရာအတွက် ရှာဖွေကြရအောင်”ဟု ပြောလိုက်သည်။

ကျွန်တော်က သင်းအုပ်ဆရာကင်မ်ကို မေးမြန်းရန် ကြံစည်နေသည့် အားလျော်စွာ၊ သူ့ နောက်ခံအကြောင်း အနည်းငယ်ကို သိလိုခဲ့သည်။ ကျွန်တော်က သူတက်ရောက် နေသည့် ကိုးရီးယား အသင်းတော်ကို ရှာဖွေရန် အွန်လိုင်း တက်လိုက်သည်။ ပေါ်လာသည့် စာမျက်နှာများတွင် ကျွန်တော်က  ဆိုသည့် ဝဘ်ဆိုက် ကို တွေ့ခဲ့သည်။ ၎င်းကို ဖွင့်ကြည့် ရင်းဖြင့် ဤစာလုံးများက ကျွန်တော့်ကို စွဲဆောင်သွားသည်၊ “လူသည် ဇာတိပကတိ၏ ငြိမ်သက်ခြင်းနှင့် ပျော်ရွှင်မှု၊ မိသားစုဝင်တစ်ဦး၏ ယုံကြည်ခြင်းက မိသားစုတစ်ခုလုံးအပေါ် ကောင်းချီးမင်္ဂလာဆောင်ကြဉ်းခြင်း၊ နာမကျန်းမှုကို ပျောက်ကင်းစေခြင်း စသည်တို့ကဲ့သို့သော ကျေးဇူးတော်များစွာကို ရရှိခဲ့သည်။ ကျန်သည့်အရာများမှာ လူ၏ကောင်းသော လုပ်ဆောင်ချက်များနှင့် သူ၏ ဘုရားတရား ကိုင်းရှိုင်းသော အသွင်အပြင်ဖြစ်သည်။ အကယ်၍ တစ်စုံတစ်ဦးသည် ဤအရာများကို အခြေခံ၍ အသက်ရှင်နိုင်ပါက၊ ၎င်းတို့ကို လက်သင့်ခံ၍ရနိုင်သော ယုံကြည်သူအဖြစ် သတ်မှတ်ခဲ့ကြသည်။ ဤယုံကြည်သူမျိုးများသာ သေဆုံးပြီးနောက် ကောင်းကင်ဘုံသို့ ဝင်ရောက်နိုင်ပေသည်၊ ယင်းမှာ ၎င်းတို့ ကယ်တင်ခြင်းခံခဲ့ရသည်ဟု ဆိုလိုခဲ့ပေသည်။ သို့ရာတွင် ဤလူများက ၎င်းတို့၏ တစ်သက်တာတွင် အသက်၏လမ်းခရီးကို လုံးဝ နားမလည်ခဲ့ကြပေ။ ၎င်းတို့ လုပ်ဆောင်ခဲ့သမျှအားလုံးမှာ အပြစ်များကို ကျူးလွန်ပြီးနောက် ၎င်းတို့၏ စိတ်သဘောထား ပြောင်းလဲရန် မည်သည့်လမ်းကြောင်းမျှ မရှိဘဲ၊ အတောမသတ်သော သံသရာစက်ဝိုင်းတစ်ခုထဲတွင် ၎င်းတို့၏ အပြစ်များကို ဝန်ချရန် ဖြစ်ခဲ့သည်။ ယင်းမှာ ကျေးဇူးတော်ခေတ်တွင် ရှိသော လူ၏အခြေအနေဖြစ်ခဲ့သည်။ လူသည် ပြည့်စုံသော ကယ်တင်ခြင်းကို ရရှိပြီးဖြစ်ပါသလော။ မရရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄)) ဤစကား များသည် အလွန် ကောင်းမွန်စွာ ရေးသားဖော်ပြထား သည်မှာ ကျွန်တော့်မှာ အသေအချာကို ဆက်လက်ဖတ်ရှု ခဲ့ရသည်၊ “ထို့ကြောင့် အမှု၏ ထိုအဆင့် ပြီးဆုံးခဲ့သည့်နောက်တွင်၊ တရားစီရင်ခြင်းနှင့် ပြစ်တင်ဆုံးမခြင်း အမှု ကျန်ရှိခဲ့သေးသည်။ ဤအဆင့်သည် လူကို နှုတ်ကပတ်တော်အားဖြင့် ဖြူစင်စေရန်ဖြစ်ပြီး ထိုသို့ဖြင့် လိုက်လျှောက်ရမည့် လမ်းကြောင်းကို သူ့အား ပေးရန် ဖြစ်သည်။ လူသား၏ အပြစ်နှင့်ပြည့်သော သဘာဝကို ပပျောက်စေနိုင်ခဲ့မည် မဟုတ်သကဲ့သို့၊ လူသားသည် သူ့အပြစ်များ ခွင့်လွှတ်ခံရခြင်းတွင်သာ လုံးဝဥဿုံရပ်တန့်လာမည် ဖြစ်သည့်အတွက်၊ အကယ်၍ နတ်ဆိုးများကို နှင်ထုတ်ခြင်းကိုဆက်လက် လုပ်ဆောင်ခဲ့ပါက၊ ဤအဆင့်သည် အကျိုးဖြစ်ထွန်းမည် မဟုတ်သကဲ့သို့ အဓိပ္ပာယ်လည်းရှိမည် မဟုတ်ပေ။ ကားစင်တင်ခံရခြင်း အမှုသည် အဆုံးသို့ ရောက်ရှိလာပြီးဖြစ်သကဲ့သို့၊ ဘုရားသခင်သည် စာတန်အပေါ် အောင်နိုင်ပြီးဖြစ်သည့်အတွက်၊ အပြစ်ဖြေရာယဇ်မှတစ်ဆင့် လူသည် သူ၏အပြစ်များ ခွင့်လွှတ်ခြင်း ခံခဲ့ရသည်။ သို့ရာတွင် လူ၏ဖောက်ပြန်ပျက်စီးသော စိတ်သဘောထားသည် သူ့အတွင်းတွင် ကျန်ရှိနေဆဲဖြစ်သည်၊ လူသည် အပြစ်ပြုနိုင်ဆဲဖြစ်ပြီး ဘုရားသခင်ကို ဆန့်ကျင်နိုင်ဆဲဖြစ်ကာ၊ ဘုရားသခင်သည် လူသားမျိုးနွယ်ကို မရယူသေးပေ။ ယင်းမှာ အမှု၏ ဤအဆင့်တွင် ဘုရားသခင်သည် လူသားကို မှန်ကန်သော လမ်းကြောင်းနှင့်အညီ လက်တွေ့လုပ်ဆောင်စေလျက်၊ လူ၏ ဖောက်ပြန်ပျက်စီးသော စိတ်သဘောထားကို ဖော်ထုတ်ရန် နှုတ်ကပတ်တော်ကို အသုံးပြုရသည့် အကြောင်းရင်း ဖြစ်သည်။ ယခုတွင် လူ၏အသက်တာကို တိုက်ရိုက်ပံ့ပိုးပြီး လူ၏ စိတ်သဘောထားကို လုံးဝ အသစ်ပြုပြင်စေနိုင်သည်မှာ နှုတ်ကပတ်တော် ဖြစ်သည့်အတွက်၊ ဤအဆင့်သည် ယခင်အဆင့်ထက် ပိုမို အဓိပ္ပာယ်ရှိသည့်အပြင် အကျိုးလည်း ပိုမို ဖြစ်ထွန်းလေသည်။ ယင်းသည် များစွာ သာ၍ စေ့စပ်သေချာသော အမှု၏ အဆင့်တစ်ခု ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄)) ဤစာများကို ဖတ်ရှုရခြင်းသည် ကျွန်တော့် အတွက် မယုံနိုင်လောက်အောင် စိတ်လှုပ်ရှားဖွယ် ကောင်းလှပါသည်။ ကျွန်တော်က ၎င်းကို လုံးလုံးလျားလျား နားမလည်နိုင်သည့်အပြင်၊ အချို့သောစာများသည် ကျွန်တော့် အတွက် ပဟေဠိပင် ဖြစ်ရသော်လည်း၊ ဤစာများ သည် ကျွန်တော့်ကို မျှော်လင့်ချက်အချို့ကို မြင်တွေ့ ခွင့်ပေးခဲ့သည်။ ဤအရာအတွင်းတွင် ကျွန်တော့် ကိုယ်ကျွန်တော် သန့်စင်ဖို့နဲ့ ပြောင်းလဲဖို့ လမ်းကြောင်း တစ်ခု ရှာတွေ့နိုင်မည်ဟု ခံစားခဲ့ရသည်။ကျွန်တော့် ဆုတောင်းကို နားညောင်းပေးသည့်အတွက် ဘုရားသခင်ကို လှိုက်လှိုက်လှဲလှဲ ကျေးဇူးတော် ချီးမွမ်းခဲ့ပါသည်။ ကျွန်တော် ဆက်ဖတ်နေရင်းဖြင့် ဤစာများသည် ကျွန်တော့်၏ ဆာငတ်နေသည့် ဝိညာဉ်ကို ရေလောင်းပြီး ထိန်းကျောင်းပေးခဲ့သည့် အမှန်တကယ် အံ့သြဖွယ်ကောင်း သော စကားများဖြစ်သည်ဟု ကျွန်တော် ခံစားရပါသည်။ ကျွန်တော်က “သင့်နိုင်ငံ သို့မဟုတ် ဒေသတွင်း၌ ဧဝံဂေလိ အတွက် ဆက်သွယ်ရန် ဖုန်းနံပါတ်ကို ရှာမတွေ့ပါက၊ ကျွန်ုပ်တို့ကို စာတိုပို့ထားခဲ့ပါ။ ကျွန်ုပ်တို့မှ တတ်နိုင်သမျှ အစောဆုံး သင့်ကို ဆက်သွယ်ပါမည်” ဆိုသည့် ဤစာကို ဝဘ်ဆိုက်တွင် တွေ့ရသည်။ ကျွန်တော် တစ်ချက် အမြန်ကြည့်လိုက်ရာ၊ ဖိလစ်ပိုင် နိုင်ငံအတွက် ဆက်သွယ် ရန် ဖုန်းနံပါတ်ကို မတွေ့ရသောကြောင့်၊ ကျွန်တော် ချက်ခြင်း စာတိုတစ်ခု ပေးပို့ထားခဲ့ပြီး၊ ကျွန်တော့် ဆက်သွယ်ရန် ဖုန်းနံပါတ် နှင့် အီးမေးလ် လိပ်စာ တို့ကို တွေဝေတွန့်ဆုတ်ခြင်းမရှိပဲ နှင့် ချရေးပေးခဲ့ပါသည်။

ထိုညနေတွင် ကျွန်တော် အိမ်ပြန်ရောက်ပြီးနောက်၊ ထိုအကြောင်းကို ကျွန်တော့်ဇနီးကို ပြောပြရာ၊ ကျွန်တော် ပြောစရာရှိသည်ကို ကြားပြီးနောက်တွင် သူမကလည်း ရှာဖွေရန် လိုလားနေခဲ့ပါသည်။ သူတို့က ကျွန်တော့်စာကို နောက်တစ်ရက်တွင် အကြောင်းပြန်ကာ၊ ထိုနေ့လည်ခင်း တွင်ပင် အွန်လိုင်းတွင် ကျွန်တော်တို့နှင့် ဆက်သွယ်ဖို့ စီစဉ်ခဲ့သည့်အတွက် သခင့်ကို ကျွန်တော် အမှန်တကယ်ပင် ကျေးဇူးတင်မိပါသည်။ ထိုနေ့လည်တွင် ကျွန်တော်တို့က အစ်မလျူနှင့် အစ်မဆုတို့ကို စကားပြောခဲ့သည်။ ထိုစကားပြောဆိုခြင်းမှ သူတို့သည် ရိုးရှင်းစွာ၊ ကျင်လည်စွာ နှင့် ထိုးထွင်သိမြင်နိုင်သောဉာဏ်တို့ဖြင့် စကားပြောဆိုခဲ့ သည်ဟု ကျွန်တော်ခံစားခဲ့ရသည်။ ကျွန်တော့်ဇနီးက ကျွန်တော့်ထက်ပင် ပို၍ ဆန္ဒစောနေခဲ့ကာ “ကျွန်မ မေးခွန်း တစ်ခု မေးလို့ရမလား” ဟု ပြောလိုက်သည်။ သူတို့က စိတ်ပါလက်ပါဖြင့် “ရတာပေါ့”ဟု ပြောခဲ့ပါသည်။ ကျွန်တော့် ဇနီးက “အစ်မအသင်းတော်ရဲ့ ဝဘ်ဆိုက်မှာ ‘နောက်ဆုံး သောကာလက ဘုရားသခင်သည် တရားစီရင် ခြင်းနှင့် ပြစ်တင်ဆုံးမခြင်းအမှုတော် အဆင့်တစ်ခုကို ပြုပြီးပြီ’ လို့ပြောထားတယ်။ ကျွန်မ ခင်ပွန်းနဲ့ ကျွန်မတို့ကလည်း ကိုယ်တော်ဟာ သန့်ရှင်းလို့ ဘယ် မသန့်ရှင်းတဲ့ လူတစ်ယောက်ကမှ သခင့်ကို မြင်မှာ မဟုတ်ဘူးလို့ သိထားကြပေမဲ့ ရောမ သြဝါဒ စာစောင်မှာက 'သင်သည် သခင် ယေရှုကိုနှုတ်ဖြင့် ဝန်ခံ၍၊ ဘုရားသခင်သည် သူ့ကို သေခြင်းမှ ထမြောက် စေတော်မူပြီဟု စိတ်နှလုံးထဲ၌ ယုံကြည်လျှင်၊ ကယ်တင်ခြင်းသို့ရောက်လိမ့်မည်။' (ရောမ ၁၀:၉) 'အကြောင်းမူ ကား၊ ထာဝရဘုရားကို ပဌနာပြုသော သူရှိသမျှတို့သည် ကယ်တင် တော်မူခြင်းသို့ ရောက်ရကြ လတံ့။' (ရောမ ၁၀:၁၃) လို့ပြောထားတယ်။ ကျွန်မတို့က သခင်ယေရှုကို ယုံကြည်တယ်ဆိုရင် ကျွန်မတို့က ကယ်တင်ခံရပြီးဖြစ်တဲ့အပြင်၊ ကောင်းကင်နိုင်ငံတော်ကို ဝင်ရောက်နိုင်ရမှာဖြစ်တယ်၊ ဒီတော့ နောက်ဆုံးသော ကာလက ဘုရားသခင်က ဘာကြောင့် တရားစီရင်ခြင်းနဲ့ ပြစ်တင်ဆုံးမခြင်း အမှုတော် အဆင့်တစ်ခုကို ပြုနေတာလဲ။ ဒါနဲ့ ပတ်သက်ပြီး ကျွန်မ သိပ်မရှင်းဘူး၊ ပြီးတော့ အစ်မတို့ အတွေးတွေကိုလည်း ကြားဖို့ မျှော်လင့်ပါတယ်”ဟု ပြန်ပြောခဲ့သည်။

အစ်မလျူက “ဘုရားသခင်ကို ကျေးဇူးတော် ချီးမွမ်း ပါတယ်။ အတူတူ ဆွေးနွေးပြီးတော့ ဘုရားသခင်က ကျွန်မ တို့ကို လမ်းပြခွင့်ပေးရအောင်။ ဒီမှာ ကယ်တင်ခံရခြင်း ဆိုတာ ဘာကိုဆိုလိုတယ်ဆိုတာကို တစ်ချက်ကြည့် ရအောင်။ ပညတ်တော်ခေတ်ရဲ့ နှောင်းပိုင်း ကာလမှာ လူတွေအားလုံးက ဘုရားသခင်နဲ့ ဝေးကွာသွားခဲ့ကြပြီး ဘုရားသခင်ကို ကြောက်တဲ့ နှလုံးသားတွေလည်း လုံးဝမရှိကြတော့ဘူး။ သူတို့က ပိုပိုပြီး အပြစ်ရှိလာကြ တဲ့အပြင်၊ မျက်မမြင်တဲ့၊ ခြေလက်မသန်တဲ့၊ ရောဂါရှိတဲ့ ခြံမွေးတိရစ္ဆာန်တွေနဲ့ ငှက်တွေကိုပါ ယဇ်တွေ အနေနဲ့ ပူဇော်လာကြတဲ့အထိ ဖြစ်လာကြတယ်။ အဲဒီအချိန်က လူတွေဟာ ပညတ်တော်ကို လုံးဝ မထိန်းသိမ်းတော့ပဲနဲ့၊ သူတို့အားလုံးဟာ ပညတ်တော်ကို ချိုးဖောက်တဲ့အတွက် သေဒဏ်စီရင်ခံရဖို့ ဘေးထဲကျရောက်ခဲ့တယ်။ အဲဒီ အခြေအနေ ကြောင့် ပညတ်တော်အောက်က အဲဒီသက်ရှိ တွေကို သေခြင်းတရားကနေပြီး ကယ်ဖို့၊ ဘုရားသခင် ကိုယ်တော်တိုင် ဇာတိပကတိ ဖြစ်လာပြီး၊ ရွေးနှုတ်ခြင်းအမှုတော်ကို တာဝန်ယူဆောင်ရွက်တော်မူ တဲ့အပြင်၊ လူသားမျိုးနွယ် တစ်ခုလုံးကို အပြစ်ကနေ ရွေးနှုတ်ဖို့ နောက်ဆုံးမှာ ကားတိုင် တင်ခံခဲ့ရတယ်။ လူတွေ သခင်ယေရှုကို ယုံကြည်ခြင်းအားဖြင့် သူတို့အပြစ်တွေက လွှတ်တာခံရနိုင်တာကြောင့်၊ ဆုတောင်း ခြင်းမှာ ဘုရားသခင်ရဲ့ ရှေ့တော်မှောက်ကို လာရောက်ဖို့နဲ့ ဘုရားသခင်ရဲ့ ကျေးဇူးတော်ဆိုင်ရာ ကောင်းကြီးမင်္ဂလာကို ပျော်မွေ့ဖို့ အရည်အချင်း ပြည့်မီလာကြတယ်။ ဒါက ကျေးဇူးတော်ခေတ်မှာ 'ကယ်တင်ခံ ရခြင်း' ရဲ့ စစ်မှန်တဲ့ အဓိပ္ပါယ်ဖြစ်ပါတယ်။ တခြားနည်းနဲ့ ပြောမယ်ဆိုရင်တော့ 'ကယ်တင်ခံရခြင်း' ဆိုတာ လူတစ်ယောက်ရဲ့ အပြစ်လွှတ်ခံ ရတယ်ဆိုတာထက် မပိုပါဘူး။ အဲဒါက ဘုရားသခင်က လူတွေကို အပြစ်နဲ့ စွန်းထင်းနေတယ်လို့ နောက်ထပ် မသတ်မှတ်တော့ပေမဲ့ ကျွန်မတို့က ပင်ကိုအားဖြင့် အပြစ်မရှိဘူးလို့ ဆိုလိုတာတော့ မဟုတ် ပါဘူး။ ဒါ့ကြောင့် ကယ်တင်ခံရခြင်းဆိုတာက ကျွန်မတို့က လုံးလုံး သန့်စင်ခံရပြီး၊ ပြည့်စုံတဲ့ ကယ်တင်ခြင်းကို ရရှိပြီလို့ ဆိုလိုတာမဟုတ်ပါဘူး။ ကျွန်မတို့ သန့်စင်ခံချင်တယ်ဆိုရင်၊ ကျွန်မတို့က ဘုရားသခင်ရဲ့ နောက်ဆုံးသော ကာလ တရားစီရင်ခြင်း အမှုတော်ကို လက်ခံရပါမယ်”ဟု ပြန်ပြောခဲ့သည်။

သူတို့ ဆွေးနွေးသွားသည်ကို ကြားပြီး နောက်မှသာလျှင်၊ ကျွန်တော်က “ကယ်တင်ခံရခြင်း” ဆိုသည်မှာ ရောမသြဝါဒစာစောင်တွင် ပြောခဲ့သည့်အတိုင်း၊ သခင်ယေရှု၏ ကယ်တင်ခြင်းကို လက်ခံခြင်း နှင့် ပညတ်တော်ကို ချိုးဖောက်သည့်အတွက် သေဒဏ်စီရင် မခံရတော့ခြင်းကို ညွှန်းဆိုကြောင်း ကျွန်တော့် ဇနီးနှင့် ကျွန်တော် နားလည်သဘောပေါက်ခဲ့ရသည်။ ယင်းမှာ ကျွန်တော်တို့ စိတ်ကူးထားခဲ့သကဲ့သို့ “ကယ်တင်ခံရခြင်း၊” လုံးလုံးလျားလျား သန့်စင်ခံရခြင်း မဟုတ်ပါ။ သူတို့ပြောခဲ့ သည့်အရာမှာ အဓိပ္ပါယ်ရှိပါသည်။ ထို “ကယ်တင်ခံရခြင်း” ရှင်းလင်းချက်သည် ကျွန်တော်တို့၏ အပြစ်ကျူးလွန်ခြင်း နှင့် ထို့နောက်တွင် ထိုအပြစ်များကို ဝန်ခံခြင်း အခြေအနေတွင် အသက်ရှင်နေထိုင်ခြင်း အနေအထားနှင့် ကိုက်ညီနေပါသည်။ ထို့ကြောင့် သခင်ယေရှု ပြုခဲ့သည်မှာ ရွေးနှုတ်ခြင်းအမှုတော်သာ ဖြစ်ပြီး၊ လူသားကို လုံးလုံးလျားလျား သန့်စင်ခြင်းနှင့် ကယ်တင်ခြင်းအမှုတော် မဟုတ်ပါ။ လူများသည် သခင့်ကို ယုံကြည်သည် နှင့်တပြိုင်နက် သူတို့သည် ကယ်တင်ခံရ သော်လည်း၊ ဤအချက်က သူတို့သည် လုံးလုံးလျားလျား သန့်စင်ခံရ သည်ဟု မဆိုလိုပါ။ သူတို့၏ မိတ်သဟာယကို နားထောင်ပြီး ထိုအထဲတွင် ရှာဖွေရန် သမ္မာတရား ရှိနေသည်ဟု ကျွန်တော် ခံစားခဲ့ရသောကြောင့်၊ ဆက်ပြော ရန် ကျွန်တော့် လိုလားမှုကို ဖော်ပြခဲ့ပါသည်။ ကျွန်တော်က “သခင့်ကို ကျေးဇူးတော်ချီးမွမ်းပါတယ်။ အစ်မပြောတာ တွေက အရမ်းကို အံ့သြဖို့ကောင်းတာပဲ။ အစ်မနဲ့ ဒီမိတ်သဟာယပြုရာကနေ အခု ကျွန်တော် 'ကယ်တင် ခံရခြင်း' ရဲ့ စစ်မှန်တဲ့ အဓိပ္ပါယ်ကို နားလည်ပါပြီ။ ကျေးဇူးပြုပြီးတော့ အစ်မ မိတ်သဟာယပြုတာကို ဆက်ပါ၊ ပြီးတော့ သခင်က ကျွန်တော်တို့ကို လမ်းပြပါစေ”ဟု ပြောလိုက်သည်။ အစ်မဆုက ဆက်ပြီးတော့ “ကောင်း တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော် ကျမ်းပိုဒ်တစ်ချို့ကို ဖတ်ကြ ရအောင်၊ ပြီးတော့ အဲဒါအားလုံးက ရှင်းလင်းလာလိမ့်မယ်၊ အနန္တတန်ခိုးရှင် ဘုရားသခင်က- ‘ထိုအချိန်က ယေရှု၏ အမှုမှာ လူသားမျိုးနွယ်တစ်ရပ်လုံးကို ရွေးနှုတ်ရန် ဖြစ်သည်။ သူ့ကို ယုံကြည်သူအားလုံးတို့၏ အပြစ်များသည် ခွင့်လွှတ်ခြင်း ခံခဲ့ရသည်၊ သူ့ကို ယုံကြည်နေသရွေ့ သူက သင့်ကို ရွေးနှုတ်မည်၊ သင်သည် သူ့ကို ယုံကြည်ပါက သင်သည် အပြစ်သားတစ်ယောက် မဟုတ်တော့ဘဲ၊ သင်၏အပြစ်များ အားလုံး ဖြေလွှတ်ခြင်းခံရသည်။ ဤသည်မှာ ကယ်တင်ခံရခြင်းနှင့် ယုံကြည်ခြင်းအားဖြင့် လျော်ကန်စေခြင်းဟူသည့် အဓိပ္ပာယ်ဖြစ်သည်။ သို့သော် ယုံကြည်ခဲ့ကြသည့် သူများအတွင်း၌ ဘုရားသခင်ကို ပုန်ကန်၍ ဆန့်ကျင်သည့်အရာ ကျန်နေသေးပြီး၊ ၎င်းကို တဖြည်းဖြည်းချင်း ဖယ်ရှားပစ်ရန် လိုခဲ့ပါသေးသည်။ ကယ်တင်ခြင်းဟူသည်မှာ လူသားသည် ယေရှု၏ ရယူခြင်းကို အပြည့်အဝ ခံခဲ့ပြီးပြီဟု ဆိုလိုခြင်းမဟုတ်ဘဲ၊ လူသားသည် သူသည်အပြစ်တရားနှင့် မသက်ဆိုင်တော့ဘဲ၊ သူ၏ အပြစ်များခွင့်လွှတ်ခံရခြင်းကို ဆိုလိုသည်။ သင်ယုံကြည်ပြီဆိုပါက အပြစ်တရားနှင့် နောက်တစ်ဖန် မည်သည့်အခါမျှ သက်ဆိုင်တော့မည် မဟုတ်ချေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၂)) ‘လူသည် သူ၏အနာရောဂါမှ ကုသပျောက်ကင်းခဲ့ပြီး သူ၏အပြစ်များ ခွင့်လွှတ်ခြင်း ခံခဲ့ရသော်လည်း၊ ၎င်းအတွင်းရှိ ဖောက်ပြန်ပျက်စီးသော ဆိုးယုတ်သော စိတ်သဘောထားများကို မည်သို့ ဖယ်ရှားရမည်ဆိုသည်အတွက်မူ၊ ဤအမှုကို လုပ်ဆောင်ဖို့ ရှိသေး၏။ လူသည် သူ၏ယုံကြည်ခြင်းအတွက် ကယ်တင်ခံရပြီး သူ့အပြစ်များ ခွင့်လွှတ်ခြင်းခံခဲ့ရသော်လည်း၊ လူ၏အပြစ်နှင့်ပြည့်သော သဘာဝသည် ပပျောက်စေခြင်း မရှိခဲ့သကဲ့သို့၊ ၎င်းအတွင်းရှိ ကျန်ရှိနေဆဲ ဖြစ်သည်။ လူ့ဇာတိခံ ဘုရားသခင်၏ ဆောင်ကြဉ်းပေးမှုအားဖြင့် လူ၏အပြစ်များသည် ခွင့်လွှတ်ခြင်း ခံခဲ့ရသော်လည်း၊ ဤအရာက လူသည် သူ၏အတွင်း၌ အပြစ်မရှိတော့ဟု မဆိုလိုပေ။ လူ၏အပြစ်များကို အပြစ်ဖြေရာယဇ်မှတစ်ဆင့် ခွင့်လွှတ်ခံရနိုင်သော်လည်း၊ လူသားကို နောက်ထပ် အပြစ်မပြုနိုင်တော့ရန် မည်သို့ ပြုလုပ်ရမည်ဆိုသည်နှင့် သူ၏ အပြစ်နှင့်ပြည့်သော သဘာဝကို မည်သို့ လုံးဝ ပပျောက်စေပြီး ပြောင်းလဲစေရမည်ဆိုသည်တို့အတွက်မူ၊ သူသည် ဤပြဿနာကို ဖြေရှင်းရန် မဖြစ်နိုင်ပေ။ လူသား၏ အပြစ်များ ခွင့်လွှတ်ခံခဲ့ရပြီး ဤသည်မှာ ဘုရားသခင်၏ ကားစင်တင်ခံရခြင်း အမှုကြောင့် ဖြစ်သော်လည်း၊ လူသည် သူ၏ အိုဟောင်းသည့် ဖောက်ပြန် ပျက်စီးသော ဆိုးယုတ်သည့် စိတ်သဘောထား အတွင်းတွင် ဆက်လက် အသက်ရှင်ခဲ့သည်။ ဤသို့ဖြစ်ရာ၊ လူ၏အပြစ်နှင့်ပြည့်သော သဘာဝကို တစ်ဖန် လုံးဝ ထွက်ပေါ်မလာဖို့ လုံးဝ ပပျောက်စေရန်၊ ထိုသို့ဖြင့် လူသား၏ စိတ်သဘောထားကို ပြောင်းလဲနိုင်စေရန်အလို့ငှာ၊ လူကို သူ၏ ဖောက်ပြန်ပျက်စီးသော ဆိုးယုတ်သော စိတ်သဘောထားမှ လုံးဝ ကယ်တင်ရမည် ဖြစ်သည်။ ဤအရာက လူသည် အသက်တာတွင် ကြီးထွားမှု လမ်းကြောင်းကို သဘောပေါက်ရန်၊ အသက်၏ လမ်းခရီးကို သဘောပေါက်ရန်နှင့် သူ၏ စိတ်သဘောထားကို ပြောင်းလဲဖို့ နည်းလမ်းကို သဘောပေါက်ရန် လိုအပ်ပေသည်။ ထို့အပြင် လူ၏စိတ်သဘောထားကို တဖြည်းဖြည်း ပြောင်းလဲ စေနိုင်စေရန်နှင့် သူသည် အလင်း၏ ထွန်းလင်းမှုအောက်တွင် အသက်ရှင်နိုင်ရန်အလို့ငှာ၊ သူ လုပ်ဆောင်သမျှအားလုံး ဘုရားသခင်၏ အလိုနှင့် ကိုက်ညီနိုင်ဖို့အလို့ငှာ၊ သူ၏ဖောက်ပြန်ပျက်စီးသော ဆိုးယုတ်သည့် စိတ်သဘောထားကို ဖယ်ရှားပစ်နိုင်ရန်နှင့် စာတန်၏ အမှောင်စွမ်းအားမှ ချိုးဖောက်လွန်မြောက်နိုင်ရန်၊ ထိုသို့ဖြင့် အပြစ်မှ အပြည့်အဝ လွတ်လာနိုင်ရန်အလို့ငှာ၊ လူသည် ဤလမ်းကြောင်းနှင့်အညီ ဆောင်ရွက်ဖို့ လိုအပ်ပေသည်။ ထိုအခါမှသာ လူသည် ပြီးပြည့်စုံသည့် ကယ်တင်ခြင်း ရရှိလိမ့်မည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄)) ‘ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီး ဖြစ်သဖြင့်၊ ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူပြီဖြစ်ပြီး၊ ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ပြီဖြစ်သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) လို့ မိန့်တော်မူခဲ့တယ်။ ကျွန်မတို့က ကျေးဇူးတော်ခေတ်က ဘုရားသခင်ရဲ့ ရွေးနှုတ်ခြင်းအမှုတော်ကို စောင့်ထိန်းပြီး၊ နောက်ဆုံးသာ ကာလက သူ့တရားစီရင်ခြင်းအမှုတော်ကို လက်မခံဘူးဆိုရင်၊ ကျွန်မတို့ရဲ့ အပြစ်ရှိခြင်း ဇစ်မြစ်ဟာ မဖြေရှင်းနိုင်ဘူး ဆိုတာကို အနန္တတန်ခိုးရှင်ဘုရားသခင်ရဲ့ နှုတ်ကပတ်တော်ကနေ ကျွန်မတို့ တွေ့နိုင်ပါတယ်။ နောက်ဆုံးသောကာလ ရဲ့အနန္တတန်ခိုးရှင် ဘုရားသခင် က ကြွရောက်ခဲ့ပြီး၊ ရွေးနှုတ်ခြင်း အမှုတော်ရဲ့ အခြေခံ အုတ်မြစ်ပေါ်မှာ လူတွေကို တရားစီရင်ခြင်းနဲ့ သန့်စင်ခြင်း အမှုတော်အဆင့်ကို ဆောင်ရွက်လျက်ရှိပါတယ်။ ကိုယ်တော်ဟာ လူရဲ့ ဖောက်ပြန်ပျက်စီးမှုဆိုင်ရာ အမှန်တရားကို ထုတ်ဖော်ဖို့ သမ္မာတရားတွေကို မိန့်မြွက်နေပြီး၊ လူသားရဲ့ ဆိုးယုတ်တဲ့ သဘာဝကို တရားစီရင်နေတယ်။ ကိုယ်တော်ဟာ လူတွေရဲ့ ဆိုးယုတ်တဲ့ စိတ်သဘောထားတွေကို ပြောင်းလဲဖို့၊ သူတို့ ကယ်တင်ခြင်းအပြည့်အဝ ရရှိနိုင်ဖို့အတွက် သူတို့ကို စာတန်ရဲ့ စွမ်းအားကနေ လုံးလုံး လွတ်မြောက်စေဖို့ အတွက် ကြွတော်မူခဲ့တယ်။ အဲဒါက နောက်ဆုံးသော ကာလက အနန္တ တန်ခိုးရှင်ဘုရားသခင်ရဲ့ တရားစီရင်ခြင်း အမှုတော်ဟာ လူတွေကို သန့်စင်ခြင်း၊ ကယ်တင်ခြင်းနဲ့ စုံလင်ခြင်းတို့အတွက် အရေးအကြီးဆုံးနဲ့ အခြေခံအကျဆုံး အမှုတော်ဖြစ်တယ် ဆိုတာကို ထင်ရှားစေပါတယ်။ ဒါ့ကြောင့် အနန္တတန်ခိုးရှင်ဘုရားသခင်ရဲ့ အမှုတော်ကို လက်ခံခြင်း အားဖြင့်သာလျှင် ကျွန်မတို့က ကိုယ့်ကိုယ်ပိုင် ဖောက်ပြန် ပျက်စီးတဲ့ အနှစ်သာရနဲ့ ဘုရားသခင်ရဲ့ ဖြောင့်မတ်တဲ့ စိတ်သဘောထားတို့ကို စစ်မှန်တဲ့ နားလည် သဘောပေါက်မှု တစ်ခုကို ရရှိပြီး၊ စာတန်ရဲ့ စွမ်းအားက နေလုံးလုံး လွတ်မြောက်တဲ့အပြင်၊ ဘုရားသခင်ရဲ့ အပြည့်အဝ ကယ်တင်ခံရပြီး၊ ဘုရားသခင်ကို နာခံပြီး ဝတ်ပြုကိုးကွယ်တဲ့၊ ဘုရားသခင်နဲ့ သဟဇာတဖြစ်တဲ့ လူတွေဖြစ်လာမှာ ဖြစ်တယ်”ဟု ပြောခဲ့သည်။

ဤဆွေးနွေးချက်များအားလုံးကို ကြားခြင်း နောက်ပိုင်းမှာ ကျွန်တော့်နှလုံးသားက အမှန်တကယ်ပင် အားတက်ခဲ့ပြီး၊ ကျွန်တော်၏ ကြာမြင့်ပြီဖြစ်သည့် စိတ်ရှုပ် ထွေးဖွယ်များက နောက်ဆုံးတွင် ဖြေရှင်းခဲ့ပြီဟု ခံစားခဲ့ ရသည်။ အမှန်မှာမူ ဘုရားသခင်သည် ကျေးဇူးတော်ခေတ် တွင် လူများကို သူတို့၏ ဖောက်ပြန်ပျက်စီးသည့် ဆိုးယုတ်သော စိတ်သဘောထားများအား ဖယ်ရှားပေးခြင်း အမှုတော်ကို မဟုတ်ပဲ ရွေးနှုတ်ခြင်း အမှုတော်ကို ဆောင်ရွက်ခဲ့ခြင်းသာ ဖြစ်ပေသည်။ နောက်ဆုံးသော ကာလ၌ သူ၏ လူ့ဇာတိခံယူခြင်းမှတစ်ဆင့် သမ္မာတရားကို ထုတ်ဖော်ခြင်းဖြစ်သည့် ဘုရားသခင်၏ တရားစီရင်ခြင်း အမှုတော်သည် လူသားမျိုးနွယ်ကို နှံ့စပ်စွာ သန့်စင်ခြင်းနှင့် ကယ်တင်ခြင်း အမှုတော်ပင် ဖြစ်သည်။ ထို့ကြောင့် ဘုရားသခင်သည် လူများကို မည်သို့ အမှန်တကယ်ကို သန့်စင်၊ ပြောင်းလဲစေကာ၊ လုံးလုံး ကယ်တင်သနည်း။ ကျွန်တော်က ဤမေးခွန်းအတွက် အဖြေကို သိလို စိတ်ထက်သန်သောကြောင့် “အစ်မအခုပဲ ပြောသွားတာကို ကျွန်တော် နားလည်ပါတယ်၊ ပြီးတော့ ကျွန်တော်တို့က ပြန်ကြွလာတဲ့ သခင်က တရားစီရင်ခြင်း အမှုတော်အဆင့် ကို ဆက်လက်ဆောင်ရွက်ခြင်းကတစ်ဆင့်သာလျှင် သန့်စင်ခြင်းကို ရရှိနိုင်မယ်ဆိုတာလည်း ကျွန်တော် သိပါတယ်။ ဒါက ကျွန်တော် အချိန်အတော်အကြာ တောင့်တခဲ့ရတဲ့ အရာလည်း ဖြစ်တယ်။ ကျွန်တော် တကယ်သိချင်တာကတော့ အနန္တတန်ခိုးရှင်ဘုရားသခင်က လူတွေကို သန့်စင်ပြီး ကယ်တင်ဖို့ သူ့တရားစီရင်ခြင်း အမှုတော်ကို ဘယ်လိုပြုတာလဲ။ ကျေးဇူးပြုပြီးတော့ အစ်မရဲ့ ဆွေးနွေးချက်ကို ဝေငှပါဗျာ”ဟု မမေးပဲ မနေ နိုင်ပါ။

အစ်မဆုက ဆက်ပြီး “အနန္တတန်ခိုးရှင်ဘုရားသခင်က လူတွေကို သန့်စင်ဖို့နဲ့ ကယ်တင်ဖို့ သူ့တရားစီရင်ခြင်း အမှုတော်ကို ဘယ်လိုပြုမယ်ဆိုတာနဲ့ ပတ်သက်တဲ့ မေးခွန်းက ပြောင်းလဲခြင်းနဲ့ သန့်စင်ခြင်းတို့ကို ရရှိလိုတဲ့ လူတိုင်းအတွက် အထူးသဖြင့် အရေးကြီးတဲ့ မေးခွန်းပဲ ဖြစ်ပါတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော် က ဒီရှုထောင့်ရဲ့ သမ္မာတရားအပေါ် အထူး ရှင်းလင်းချက် ပေးထားပါတယ်။ အဲဒါတွေကို ကျွန်မ အစ်ကို့ကို ပို့ပေးပါမယ်။ အစ်ကို ကျေးဇူးပြုပြီး အဲဒါတွေကို ဖတ်လိုက်ပါ”ဟု ပြောခဲ့သည်။

စိတ်လှုပ်ရှားစွာဖြင့် ကျွန်တော်က အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ပြခဲ့သည်။ “နောက်ဆုံးသောကာလတွင် ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထား ပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းလမ်းများကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ထိန်းချုပ်ခံရနိုင်ပြီး၊ ဘုရားသခင်ထံ ကျိုးနွံနာခံခြင်းအဖြစ်သို့ လုံးလုံးလျားလျား သိမ်းသွင်းစည်းရုံးခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏)

ဘုရားသခင်၏ နှုတ်ကပတ်တော်များကို ကျွန်တော် ဖတ်ရှုပြီးနောက်တွင် အစ်မဆုက သူမဆွေးနွေးချက်ကို ဆက်ခဲ့သည်၊ “အနန္တတန်ခိုးရှင်ဘုရားသခင်ရဲ့ နှုတ်ကပတ်တော် တွေက ဘုရားသခင်က လူတွေကို ဘယ်လို တရားစီရင်ပုံ နဲ့ သန့်စင်ပုံတို့ကို အရမ်းကို ပြတ်သားစွာ ရှင်းပြထားတယ်။ နောက်ဆုံးသောကာလက ဘုရားသခင်က လူသားမျိုးနွယ်ကို တရားစီရင်ဖို့၊ သန့်စင်ဖို့နဲ့ ကယ်တင်ဖို့တို့အတွက် ဘုရားသခင်ကို ခုခံတဲ့ လူသားရဲ့ ဖောက်ပြန်ပျက်စီးတဲ့ စိတ်သဘောထားနဲ့ ဆိုးယုတ်တဲ့ သဘာဝ တို့ကို ပစ်မှတ်ထားဖို့ သမ္မာ တရားတွေကို အဓိကအားဖြင့် မိန့်မြွက်တော်မူတယ်၊ စာတန်က လူတွေကို ဘယ်လို ဖောက်ပြန်ပျက်စီးစေပုံ၊ ဘုရားသခင်က လူတွေကို ဘယ်လိုကယ်တင်ပုံ၊ လူနောက် ကိုပဲလိုက်ဖို့ဆိုတာ ဘာလဲဆိုတာနဲ့ ဘုရားသခင်ကို နာခံဖို့ဆိုတာ ဘာလဲဆိုတာတွေ၊ ကျွန်မတို့ယုံကြည်မှုမှာ ကျွန်မတို့ ထားသင့်တဲ့ ရှုထောင့်တွေက ဘာတွေ ဖြစ်ကြောင်း၊ စိတ်သဘောထားဆိုင်ရာပြောင်းလဲမှုဟာ ဘာဖြစ်ကြောင်း၊ ဘုရားသခင်ကို ကြောက်ရွံ့ရိုသေပြီး၊ မကောင်းမှုကို ု ရှောင်ကြဉ်ခြင်းဆိုတာ ဘာဖြစ်ကြောင်း၊ ဘုရားသခင်ရဲ့ စိတ်သဘောထားကို ပြစ်မှားစော်ကားတာ ဟာ ဘာဖြစ်ကြောင်း၊ ရိုးသားတဲ့လူတစ်ယောက် အဖြစ် ဘယ်လိုနေရပုံ စတဲ့ သမ္မာတရားရဲ့ ရှုထောင့်တွေ အများကြီးကို အနန္တတန်ခိုးရှင် ဘုရားသခင်က မိန့်မြွက်ခဲ့ တယ်။ ဒီသမ္မာတရားအားလုံးက သြဇာအာဏာနဲ့ တန်ခိုးတို့ ပိုင်ဆိုင်ပြီး၊ လူတွေကို သူတို့အသက်တာတွေအတွက် အထောက်အပံ့ပေးနိုင်ပါတယ်။ အဲဒါတွေက ဘုရားသခင်က လူသားမျိုးနွယ်အပေါ်ကို ပေးအပ်နှင်းခဲ့တဲ့ ထာဝရအသက် ကို သွားရာလမ်းကြောင်း ဖြစ်တယ်။ လူတွေက ဘုရားသခင် ရဲ့ နှုတ်ကပတ်တော်ကို လက်ခံပြီး၊ လက်တွေ့လုပ်ဆောင်သမျှ ကာလပတ်လုံး၊ သူတို့တွေက သန့်စင်ခြင်းနဲ့ ကယ်တင်ခြင်းတို့ကို ရရှိနိုင်မှာ ဖြစ်တယ်။ အနန္တတန်ခိုးရှင်ဘုရားသခင်ရဲ့ တရားစီရင်ခြင်း အမှုတော် ကို နှစ်ပေါင်းများစွာ တွေ့ကြုံခံစားပြီးနောက်မှာ၊ ကျွန်မ တို့က ဒါတွေအားလုံးကို ကိုယ်တိုင်တွေ့ကြုံခံစားပြီး ဖြစ်တယ်။ ကျွန်မတို့က လူသားကို အနန္တတန်ခိုးရှင် ဘုရားသခင်ရဲ့ တရားစီရင်ခြင်း၊ ပြစ်တင်ဆုံးမခြင်းနဲ့ ဖော်ထုတ်ခြင်း နှုတ်ကပတ်တော်တွေကို ဖတ်ရှုတဲ့အခါမှာ အဲဒါတွေက အသွားနှစ်ဖက်ပါတဲ့ ဓါးတစ်ချာင်းလိုမျိုးပဲ၊ ကျွန်မတို့ရဲ့ ပုန်ကန်လိုခြင်းနဲ့ ဖောက်ပြန်ပျက်စီးခြင်း၊ ခုခံခြင်း၊ မှားယွင်းတဲ့ ရည်ရွယ်ချက်တွေ၊ အယူအဆတွေနဲ့ စိတ်ကူးထင်မြင်ချက်တွေအပြင်၊ ကျွန်မတို့နှလုံးသားရဲ့ နက်ရှိုင်းတဲ့နေရာတွေမှာ ဖုံးကွယ်နေတဲ့ စာတန်ရဲ့ အဆိပ်တွေ ကိုတောင် ထုတ်ဖော်နေတယ်လို့ ခံစားရ ပါတယ်။ အဲဒါက ကျွန်မတို့တွေဟာ မာနထောင်လွှားပြီး၊ ကိုယ့်ကိုကိုယ် မှန်ကန်တယ်လို့ယူဆတဲ့အပြင်၊ ကောက်ကျစ်ပြီး စဉ်းလဲတယ်၊ အတ္တကြီးပြီး ယုတ်မာတဲ့ အပြင် ကျွန်မတို့ အကျိုးစီးပွားတွေ ကလွဲရင် အားလုံးကို မျက်ကွယ်ပြုထားကြောင်း၊ ဘုရားသခင် ကိုလည်း ကြောက်ရွံ့ခြင်း လုံးဝမရှိကြောင်း တို့ကို ကျွန်မတို့ကို တွေ့မြင်စေတယ်။ ကျွန်မတို့ဟာ ဘာလူသားပုံသဏ္ဌာန်မှ မရှိဘဲ၊ ကျွန်မတို့လုပ်ရပ် တွေ၊ နှလုံးသားတွေနဲ့ စိတ်တွေမှာ အညစ်အကြေးတွေ နဲ့ ဖောက်ပြန်ပျက်စီးခြင်းတို့နဲ့ ပြည့်နှက်နေတယ်ဆိုတာ ကျွန်မတို့ မြင်ရတယ်။ ကျွန်မတို့က ကိုယ့်မျက်နှာကိုပြဖို့ အရမ်းကို အရှက်ရတယ်လို့ ခံစားရပြီး၊ ကျွန်မတို့ရဲ့ ဖောက်ပြန်ပျက်စီး ပြီး ဆိုးယုတ်တဲ့ စိတ်သဘောထားတွေနဲ့သာ ဆက်ပြီး အသက်ရှင်နေထိုင် နေမယ်ဆိုရင်၊ ကျွန်မတွေဟာ ဘုရားသခင်ကို ရွံရှာစေတဲ့လူတွေသာ အမြဲတမ်း ဖြစ်မှာဖြစ်ပြီး၊ ဘုရားသခင်ရဲ့ ချီးမွမ်းခြင်းကိုလည်း လုံးဝ ရရှိမှာ မဟုတ်တဲ့အပြင်၊ သုတ်သင်ဖယ်ရှင်းခြင်းနဲ့ အပြစ်ဒဏ်တို့အတွက်သာ ကံဇာတာပါလာတယ်ဆိုတာကို ကျွန်မတို့ နားလည်သဘောပေါက်ပါတယ်။ အနန္တတန်ခိုးရှင် ဘုရားသခင်ရဲ့ တရားစီရင်ခြင်းနဲ့ ထုတ်ဖော်ခြင်းတို့က ဘုရားသခင် ရှေ့တော်မှောက်မှာ မျက်နှာချင်းဆိုင် တရားစီရင်ခြင်း ခံလိုက်ရသလိုပဲ၊ ကျွန်မတို့ကို ဘုရားသခင်ရဲ့ ဘုန်းအာနုဘော်၊ အမျက်ဒေါသ နဲ့ ဖြောင့်မတ်တဲ့ စိတ်သဘောထားတွေကို သတိပြုမိ စေပြီးတော့၊ တဖြည်းဖြည်းချင်းဆိုသလို ဘုရားသခင်ကို ကြောက်ရွံ့တဲ့ နှလုံးသားတစ်စုံအပြင်၊ စစ်မှန်တဲ့ နောင်တနဲ့ ပြောင်းလဲမှုကို ရရှိစေပါတယ်။ ကျွန်မတို့က အခုဆိုရင် လူသားပုံသဏ္ထာန်ကို အနည်းငယ် အသက်ရှင်နေထိုင် နေပြီလို့ ခံစားရပြီး၊ ကျွန်မတို့ဟာ ဘုရားသခင်ရဲ့ ကြီးမြတ်တဲ့ ကယ်တင်ခြင်းကို အမှန်တကယ် ရရှိခဲ့ပြီဆိုတာ ကိုလည်း တွေ့မြင်ရပါတယ်။ ဘုရားသခင်ရဲ့ တရား စီရင်ခြင်းသာ ကျွန်မတို့အပေါ်ကို မကျရောက်ခဲ့ဘူးဆိုရင်၊ ကျွန်မတို့က လူသားရဲ့ ပြစ်မှားခြင်းတွေကို သည်းမခံတဲ့ ဘုရားသခင်ရဲ့ ဖြောင့်မတ်တဲ့ စိတ်သဘောထားနဲ့ ကိုယ်တော်ရဲ့ သန့်ရှင်းပြီး အကျိုးပြုတဲ့ အနှစ်သာရ တို့ကိုလည်း သိခွင့်ရှိခဲ့မှာ မဟုတ်ပါဘူး။ ကျွန်မတို့က ကိုယ့်ရဲ့ကိုယ်ပိုင် ပုန်ကန်ခြင်းနဲ့ ဖောက်ပြန်ပျက်စီးခြင်း ကိုလည်း မုန်းလာမှာ မဟုတ်သလို၊ ကျွန်မတို့ကိုယ်ပိုင် ဖောက်ပြန်ပျက်စီးခြင်းကို ဖယ်ရှားနိုင်ပြီး သန့်စင်ခံရမှာ လည်း မဟုတ်ပါဘူး။ ဒါ့ကြောင့် ကျွန်မတို့က ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကို တွေ့ကြုံရလေလေ၊ ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမ ခြင်းတို့ဟာ ကျွန်မတို့အတွက် အကောင်းဆုံးသော ဂရုစိုက်စောင့်ရှောက်မှု၊ ကျွန်မတို့ရဲ့ အကြီးမြတ်ဆုံးသော ကောင်းကြီးမင်္ဂလာ နဲ့ အစစ်မှန်ဆုံးသာ ကယ်တင်ခြင်း ဖြစ်တယ်ဆိုတာကို ကျွန်မတို့ပိုပြီး တွေ့မြင် ရပါတယ်။”

အစ်မလျူကလည်း ဤအရာကို မိတ်သဟာယထဲတွင် ဝေငှခဲ့သည်၊ “နောက်ဆုံးသောကာလ အနန္တတန်ခိုးရှင် ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်း အမှုတော်က လူတွေကို နှံ့စပ်အောင် သန့်စင်ခြင်း၊ ကယ်တင်ခြင်းနှင့် စုံလင်စေခြင်း အမှုတော်ပဲ ဖြစ်ပါတယ်။ ကျွန်မတို့က နောက်ဆုံးသောကာလ ရဲ့ ခရစ်တော် ပလ္လင်တော်ရှေ့တော်မှောက်မှာ တရားစီရင်ခြင်းကို လက်မခံဘူးဆိုရင်၊ ကျွန်မတို့ရဲ့ အသက်တာ စိတ်သဘောထားမှာ သန့်စင်ခြင်းနဲ့ ပြောင်းလဲခြင်းတွေကို ရရှိနိုင်မှာ မဟုတ်ဘူး။ ကျွန်မတို့ရဲ့ အဆုံးသတ် က ဘုရားသခင်ရဲ့ ငြင်းပယ်ခြင်းနဲ့ သုတ်သင်ဖယ်ရှင်းခြင်းသာ ဧကန်မုချဖြစ်မှာပါ၊ ကျွန်မတို့က သေပြီးနောက် ထာဝရ ခံရတဲ့ အပြစ်ဒဏ်ကို ခံစားရပြီး၊ သေဆုံးရမှာပဲ။ ကျွန်မတို့က ကယ်တင်ခြင်း နှင့် ကောင်းကင်နိုင်ငံတော်ကို ဝင်ရောက်ခြင်းအခွင့်တစ်ခုကို လုံးဝရမှာ မဟုတ်ဘူး။ ဒါကတော့ မလွဲမသွေပါပဲ။”

ကျွန်တော်က “ဘုရားသခင်ကို ကျေးဇူးတော် ချီးမွမ်း ပါတယ်။ ကျွန်တော့် နှလုံးသားက အစ်မတို့ ဆွေးနွေးချက် အားဖြင့် အရမ်းကို အားတက်ရပါတယ်။ ကျွန်တော်က သခင့်ကို နှစ်ပေါင်းများစွာ ယုံကြည်ခဲ့ပေမဲ့လည်း၊ အမှန်မှာ တော့ ကျွန်တော်ဟာ အပြစ်မှာ အသက်ရှင်နေထိုင်ခဲ့ပြီး၊ လွတ်မြောက်ဖို့ အင်အား မရှိခဲ့ပါဘူး။ အခုတော့ ကျွန်တော်က နောက်ဆုံးသော ကာလ ဘုရားသခင်ရဲ့ တရားစီရင်ခြင်း နဲ့ ပြစ်တင်ဆုံးမခြင်းတို့ကို တွေ့ကြုံမခံစား ဘူးဆိုရင်၊ အပြစ်ရဲ့ ချည်နှောင်ခြင်းနဲ့ ကန့်သတ်ချက်တွေ ကနေ လွတ်မြောက်နိုင်မှာ မဟုတ်ဘူးဆိုတာကို နားလည်ရပါပြီ။ ကျွန်တော်က အခု သန့်စင်ခြင်းနဲ့ ပြည့်စုံတဲ့ကယ်တင်ခြင်း လမ်းကြောင်းကို ရှာဖွေတွေ့ရှိ ခဲ့ပြီ”ဟု ပျော်ရွှင်စွာဖြင့် ပြောခဲ့ပါသည်။ ဆွေးနွေးပြီး ရက်အနည်းအငယ်အကြာတွင် ကျွန်တော့် ဇနီးနှင့် ကျွန်တော်တို့က သမ္မာတရားအချို့ကို နားလည် သဘောပေါက် လာခဲ့ပြီး၊ နောက်ဆုံးသော ကာလ အနန္တတန်ခိုးရှင် ဘုရားသခင်ရဲ့ အမှုတော်ကို လက်ခံခဲ့ ကြပါသည်။

ကျွန်တော့် အတွက် သူ၏ချစ်ခြင်းမေတ္တာနှင့် ကယ်တင်ခြင်း တို့အတွက် အနန္တတန်ခိုးရှင်ဘုရားသခင်ကို ကျွန်တော် ကျေးဇူးတင်မိပါသည်။ သင်းအုပ်ဆရာ တစ်ယောက်အနေဖြင့် ကျွန်တော်သိကျွမ်းသည့် အခြားသော သင်းအုပ်ဆရာများနှင့် ညီအစ်ကိုမောင်နှမများ အားလုံးတို့ကို ဘုရားသခင် ရှေ့ဆောင်မှောက်သို့ ယူဆောင်လာရန် တာဝန် နှင့် ဝတ္တရားရှိ နေပါသည်။ ဤညီအစ်ကိုမောင်နှမများနှင့် အချိန်ကာလ တစ်ခုတန် သည် အလုပ်လုပ်ပြီးနောက်၊ စုဝေးပွဲမကြာခဏ တက်ရောက်ကြသည့် အသင်းတော်မှ ညီအစ်ကိုမောင်နှမ ဒါဇင်များစွာက အနန္တတန်ခိုးရှင်ဘုရားသခင်ကို လက်ခံခဲ့ ကြရုံမျှမက၊ ကျွန်တော် တို့က တခြား အိမ်အသင်းတော်မှ သင်းအုပ်ဆရာ တစ်ယောက်ကိုပါ ဘုရားသခင်၏ မိသားစု ထဲသို့ခေါ်ဆောင် လာခဲ့ပြီး၊ သူ့အသင်းတော်မှ ညီအစ်ကို မောင်နှမ အများစုကလည်း ဘုရားသခင်ထံသို့ ပြန်လာခဲ့ ကြပါသည်။ ကျွန်တော့်မှာ ထိုညီအစ်ကို မောင်နှမများက နောက်ဆုံးသော ကာလမှ ဘုရားသခင်၏ ကယ်တင်ခြင်းကို လက်ခံပြီး၊ ဘုရားသခင်၏ ပလ္လင်တော်ရှေ့တော်မှောက်သို့ ချီမခံရခြင်း တို့ကို တွေ့မြင်ရ၍ သာယာကြည်နူးမိပါသည်။ ဤအရာအားလုံးသည် အနန္တတန်ခိုးရှင်ဘုရားသခင် အမှုတော် ၏ အသီးအပွင့်များပင် ဖြစ်ပါသည်။ ခပ်သိမ်းသော အမှုကိစ္စတွင် အနန္တတန်ခိုးရှင်ဘုရားသခင် ဘုန်းတော်ထင်ရှားပါစေ။


၃။ တရားစီရင်ခြင်း၏ နက်နဲမှုကို ဖော်ထုတ်ခြင်း

အန်းဟွေ၊ မလေးရှား

ကျွန်မ နာမည် အန်းဟွေဖြစ်ပါသည်။ ကျွန်မ အသက် ၄၆ နှစ်ဖြစ်ပါသည်။ မလေးရှားတွင် ကျွန်မ နေထိုင်ပြီး သခင့်ကို ယုံကြည်သူတစ်ဦးဖြစ်ပြီးသည်မှာ ၂၇ နှစ် ကြာပြီဖြစ်သည်။ ၂၀၁၅ ခုနှစ်၊ အောက်တိုဘာလတွင်၊ အလုပ်သစ်ဝင်ဖို့ အခြားမြို့ကြီးဆီကို ကျွန်မ ရွှေ့ပြောင်းရလေသည်။ ကျွန်မ၏ လုပ်ဖော်ကိုင်ဖက် အသစ်များအားလုံးက ဖေ့စ်ဘုတ်ကို တကယ် စိတ်ပါဝင်စားကြသည်၊ ယင်းကို သူတို့က အလာပသလ္လာပပြောဖို့၊ မိတ်ဆွေသစ်ရှာဖို့နှင့် ပို့စ်တွေတင်ဖို့အတွက် သုံးကြလေသည်။ ကျွန်မတွင် ဖေ့စ်ဘုတ် အကောင့်မရှိသည်ကို သူတို့ မြင်သည့် အခါ၊ ကျွန်မအတွက် တစ်ခု လုပ်ပေးကြပြီး အွန်လိုင်း မည်သို့ထိုင်ရသည်နှင့် ယင်းကို မည်သို့အသုံးပြုရသည်တို့ကို ကျွန်မ တဖြည်းဖြည်း သင်ယူခဲ့သည်။ ကျွန်မ အချိန်ရသည့်အခါ၊ သခင့်၌ ညီအစ်ကို မောင်နှမအချို့၏ တင်ထားသည့် စာများကို တစ်ချက်ကြည့်ပြီး ယင်းတို့ကို ကျွန်မ မျှဝေကာ Like ပေးလေသည်။ တစ်ခါတစ်ရံတွင် သခင့်ကို ချီးမွမ်းခြင်း စာအချို့ကို ကျွန်မ ရေးသည် သို့မဟုတ် ကျွန်မ၏ သူငယ်ချင်း အဖွဲ့ထဲက လူများနှင့်အတူ သခင့်၏ ကျေးဇူးတော်ကို မျှဝေလေသည်။ နေ့တိုင်းက ကျွန်မအတွက် ဝမ်းမြောက်ကျေနပ်စရာ ဖြစ်ခဲ့သည်။

၂၀၁၆ ခုနှစ် ဖေဖော်ဝါရီလ နေ့တစ်နေ့ ကျွန်မ၏ ဖေ့စ်ဘုတ် မိတ်ဆွေများထဲမှ တစ်ဦး၏ ပရိုဖိုင်ကို ကျွန်မ ဖွင့်ကြည့်နေချိန်တွင်၊ ဤစာကို ကျွန်မ တွေ့လိုက်ရသည်- “ကျွန်မတို့ရဲ့ အုပ်စုထဲမှာ တရားစီရင်ခြင်းနဲ့ ပတ်သက်တဲ့ ကိစ္စကို ကျွန်မတို့ ဆွေးနွေးခဲ့ကြတယ်။ ကျွန်မတို့အားလုံး ပြောတာ မတူကြ ပေမယ့် အဓိကအချက်တွေကို ကျွန်မတို့ သဘောတူကြပါတယ်။ တစ်ယောက်က၊ ‘တစ်ခုခုကို ငါ နားမလည်ရင်၊ ပေါက်ကရစကားဟောင်းတစ်ချို့ကို လေမရှည်ရဲ ပါဘူး။ အဲဒါက အနာဂတ်မှာ ဘုရားသခင် လုပ်ဆောင်မယ့် အရာတစ်ခုခုဖြစ်ပြီး ပရမ်းပတာ ထင်ကြေးတွေပေးဖို့ ငါတို့မကြိုးစားသင့်ဘူး’ လို့ ပြောတယ်။ တစ်ခြားတစ်ယောက်က၊ ‘ဆာလံ ၇၅:၂ မှာ “ချိန်းချက်သော အချိန်ကာလနှင့် ငါတွေ့ကြုံ သောအခါ ဖြောင့်မတ်စွာ တရားစီရင်မည်။” လို့ ပြောတယ်လေ။ လူတစ်ဦးစီတိုင်း လုပ်သမျှကို ဘုရားသခင်က မှတ်ထားတယ်၊ ဒါကြောင့် လူသားအားလုံးကို တရားစီရင်ဖို့ သခင်ယေရှု ပြန်ကြွလာတဲ့အခါ ရုပ်ရှင်ဇာတ်ကားတစ်ကားကို ပြနေသလိုပဲ ငါတို့ရဲ့ လုပ်ရပ်တွေကို သူက အားလုံးဆီကို ထုတ်ဖော်ပြမှာ။ ဒါကြောင့် ငါတို့ရဲ့ အပြုအမူမှာ အမြဲ ငါတို့ တည်ကြည်ဖြောင့်မတ်သင့်သလို၊ ဘုရားသခင်က ငါတို့ကို တရားမစီရင်ဖို့နဲ့ ငရဲထဲကို မပစ်ချဖို့ မကောင်းမှုကို ငါတို့ လုံးဝ မလုပ်သင့်ဘူး’ လို့ ပြောပါတယ်။ တစ်ခြားတစ်ယောက်က၊ ‘ကျမ်းစာထဲမှာ ပြောတယ်လေ- “တဖန်တုံ၊ ဖြူသောပလ္လင်ကြီးကို၎င်း၊ ပလ္လင်ပေါ် မှာ ထိုင်တော်မူသောသူကို၎င်း ငါမြင်၏။ ကောင်းကင်နှင့် မြေကြီးသည် မျက်နှာတော်ရှေ့မှ ပြေးလွင့်၍ သူတို့ နေစရာအရပ်မရှိ။ သေလွန်သောသူ အကြီးအငယ်တို့သည် ပလ္လင် တော်ရှေ့မှာ ရပ်နေကြသည်ကို ငါမြင်၏။ စာစောင်များ ကို ဖွင့်ထား၏ အသက်စာစောင်တည်းဟူသော အခြား တပါးသော စာစောင်ကိုလည်း ဖွင့်လေ၏။ သေလွန် သောသူတို့သည် မိမိတို့အကျင့်အတိုင်း၊ စာစောင်တို့၌ ရေးထားချက်များနှင့်အညီ တရားစီရင် ခြင်းကို ခံရကြ၏။” (ဗျာဒိတ်ကျမ်း ၂၀:၁၁-၁၂) တဲ့။ နောက်ဆုံးသော ကာလမှာ သခင်ယေရှု ပြန်ကြွလာတဲ့အခါ ကောင်းကင်မှာ ဧရာမ စားပွဲတစ်ခုကို သူ တည်ခင်းမယ်၊ အဲဒီစားပွဲနောက်မှာ သူထိုင်မယ်၊ ပြီးတော့ စာအုပ်တွေကို ဖွင့်မယ်ဆိုတာကို ကျမ်းစာကနေ ငါတို့ မြင်နိုင်တယ်။ အဲဒီနောက်၊ လူသားမျိုးနွယ်အားလုံး မြေကြီးပေါ်မှာ ဒူးထောက်လျက်သားနဲ့၊ အယောက်တိုင်း ရဲ့ နာမည်ကို သူ ခေါ်ပြီး သူတို့ရဲ့ လုပ်ရပ်တွေအတိုင်း သူတို့ အသီးသီးကို တစ်ယောက်ပြီးတစ်ယောက် တရားစီရင်မှာပဲ။ လူကောင်းတွေက သခင့်အားဖြင့် ကောင်းကင်နိုင်ငံတော်ဆီကို ခေါ်ဆောင်ခံရတဲ့အချိန်မှာ၊ ဆိုးယုတ်တဲ့လူတွေ ကတော့ ငရဲထဲ ပစ်ချခံရမှာပဲ။”

ဤစာကို ကျွန်မ ဖတ်ပြီးသည့်နောက်တွင် ကျွန်မ၏ ထိုင်ခုံ၌ ကျွန်မ ဆက်ထိုင်နေခဲ့ပြီး လူသားမျိုးနွယ်ကို သခင်ယေရှု တရားစီရင်နေသည့် စိတ်ပုံရိပ် တစ်ခုကို အကြမ်းဖျင်း ပုံဖော်နေမိခဲ့သည်။ သခင်က ပလ္လင်တစ်ခုပေါ်တွင် ထိုင်နေ သည်၊ လူအားလုံးက သူ၏ စားပွဲရှေ့တွင် ဒူးထောက်နေကြပြီး ဘုရားသခင်က တရားစီရင်ဖို့အတွက် သူတို့ရဲ့ အပြစ်တွေအားလုံးကို ဝန်ခံနေကြပြီး၊ သူတို့ထဲက တစ်ဦးစီကို သူတို့ရဲ့ လုပ်ရပ်တွေနဲ့အညီ ကောင်းကင် သို့မဟုတ် ငရဲသို့ သခင်က ပို့ဆောင်နေသည်။ အနှစ် ၂၀ ကျော်ကြာ သခင့်၏ သစ္စာရှိသော နောက်လိုက်တစ်ဦး ကျွန်မ ဖြစ်ခဲ့ပြီး သူ၏ သွန်သင်ချက်များကို လက်တွေ့ လုပ်ဆောင်ဖို့ ကျွန်မ မည်သို့ အကောင်းဆုံး ကြိုးစားခဲ့သည့်အကြောင်းကို ကျွန်မ တွေးမိခဲ့သည်။ ကျွန်မ၏ ဘာသာတရား ကိုင်းရှိုင်းမှုကို သခင်က မြင်ပြီး ကောင်းကင်နိုင်ငံတော်သို့ ကျွန်မကို ခေါ်သွားလိမ့်မည်ဟု ကျွန်မ ယုံကြည်မိသည်။ သို့သော် ယင်းကို ကျွန်မ အစအဆုံး ပိုပိုပြီး စဉ်းစားစဉ်၊ ကျွန်မ ရုတ်တရက် အကြံတစ်ခု ရလိုက်သည်- ယခု အင်တာနက် အသုံးပြုပုံကို ကျွန်မ သိသည့်အတွက် “တရားစီရင်ခြင်း” ကို ရှာပြီး ဘာထွက်လာသည်ကို ကြည့်လျှင် မကောင်းဘူးလား။ Browser ကို ကျွန်မ ဖွင့်လိုက်ပြီး ထိုစကားလုံးကို ကျွန်မ ရိုက်လိုက်သည်။ မည်သည့် လင့်ခ်ကို ကျွန်မ နှိပ်မိလိုက်သည်ကို မမှတ်မိနိုင်သော်လည်း၊ အံ့အားသင့်ဖွယ်ရာပင်၊ ဤစာကြောင်း ထွက်ပေါ်လာလေသည်- “ဘုရား၏ ပြစ်တင်ဆုံးမခြင်းနှင့် တရားစီရင်ခြင်းသည် လူတို့၏ ကယ်တင်ခြင်းအတွက် အလင်းဖြစ်၏ကျူး။” ဤအရာက ကျွန်မ၏ စိတ်ပါဝင်စားမှုကို နိုးဆွပေးခဲ့သည်၊ ထို့ကြောင့် နောက်ထပ် ဖတ်ရှုရန် ဝဘ်ဆိုက်ဆီ ကျွန်မ သွားလိုက်သည်။ ဝဘ်ဆိုက် စာမျက်နှာ ထွက်ပေါ်လာစဉ်၊ နှစ်လိုဖွယ်ဖြစ်ပြီး အတွေးပွားစေသည့် “ဘုရား၏ ပြစ်တင်ဆုံးမခြင်းနှင့် တရားစီရင်ခြင်းသည် လူတို့၏ ကယ်တင်ခြင်းအတွက် အလင်းဖြစ်၏ကျူး” ဟူသည့် ဤဓမ္မသီချင်းတစ်ပုဒ်ကို ကျွန်မ ကြားလိုက်ရသည်။ သီချင်းစာသားတွင် အောက်ပါအတိုင်း ပါရှိလေသည်- “...သူ့အသက်တာတွင် လူသားသည် သန့်ရှင်းစေခြင်းခံရရန်နှင့် သူ၏ စိတ်သဘောထား၌ ပြောင်းလမှုများ စွမ်းဆောင်ရရှိရန် ဆန္ဒရှိပါက၊ သူသည် အဓိပ္ပာယ်ရှိသော အသက်တာကို အသက်ရှင်ရန် ဆန္ဒရှိပြီး၊ သတ္တဝါ တစ်ဦးအနေဖြင့် သူ၏တာဝန်ကို ဖြည့်ဆည်းရန် ဆန္ဒရှိပါက၊ သူသည် စာတန်၏ ကြိုးကိုင်ခြယ်လှယ်ခြင်းနှင့် စွမ်းအားတို့မှ မိမိကိုယ်ကိုယ် လွတ်မြောက်စေပြီး ဘုရားသခင်၏ အလင်းတွင် အသက်ရှင်နိုင်ဖို့အလို့ငှာ၊ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့ကို လက်ခံရမည်ဖြစ်ပြီး၊ ဘုရားသခင်၏ ဆုံးမပဲ့ပြင်ခြင်းနှင့် ဘုရားသခင်၏ ရိုက်နှက်ခြင်းများအား သူ့ထံမှ ခွဲခွာခွင့်မပေးရပေ။ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့သည် အလင်းဖြစ်ပြီး၊ လူသား၏ ကယ်တင်ခြင်းအလင်းဖြစ်ကာ၊ လူသားအတွက် ထို့ထက်သာ၍ ကောင်းမွန်သော ကောင်းချီးမင်္ဂလာ၊ ကျေးဇူးတော် သို့မဟုတ် ကွယ်ကာမှုမရှိသည်ကို သိလော့။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ)

ဓမ္မသီချင်း ပြီးဆုံးသွားပြီးနောက် စာသားများကို ကျွန်မ တွေးဆခဲ့သည်။ ယင်းက အတော်လေး တို့ထိသည်ကို ကျွန်မ တွေ့ရသည်။ ကျွန်မ စတင် တွေးမိခဲ့သည်- “ဘုရားသခင်ရဲ့ ပြစ်တင်ဆုံးမခြင်းနဲ့ တရားစီရင်ခြင်းတွေက ငါတို့ ကယ်တင်ခြင်းရဲ့ အလင်းလား။ အဲဒါက လူသားမျိုးနွယ်ရဲ့ အကြီးမားဆုံး ကွယ်ကာမှုနဲ့ ကျေးဇူးတော်လား။ ဒါကို ငါတို့ ဘယ်လို နားလည်ရမလဲ။ လူတွေက သန့်စင်ခံရပြီး အဓိပ္ပါယ်ရှိတဲ့ အသက်တာတွေကို အသက်ရှင်တယ် ဆိုရင်၊ ဘုရားသခင်ရဲ့ ပြစ်တင်ဆုံးမခြင်းနဲ့ တရားစီရင်ခြင်းတွေကို လက်ခံရ မယ်လို့ ဆိုလိုတာလား။” ဤသီချင်းစာသားများကို ကျွန်မ အချိန်ယူ စဉ်းစားသည်နှင့်အမျှ၊ ကျွန်မ၏ ဦးနှောက်ထဲ မေးခွန်းများစွာ ပေါ်လာခဲ့သည်။ “ဘုရားသခင်က လူကို တရားစီရင်မယ်ဆိုရင်၊ လူက ရှုတ်ချခံရမှာ မဟုတ်လား။ ပြီးတော့ တရားစီရင်ခြင်းက ကယ်တင်ခြင်းရဲ့ အလင်းတစ်ခု ဘယ်လိုဖြစ် လာတာလဲ” ဟူ၍လည်း ကျွန်မတွေးမိသည်။ ဤကဲ့သို့သော မည်သည့်အရာကိုမျှ ယခင်က ကျွန်မ မကြားဖူးသောကြောင့် ကျွန်မ သိချင်စိတ်ရှိသလို စိတ်လည်း လှုပ်ရှားမိသည်။ ဓမ္မသီချင်းထဲတွင် ပြောထားသည့် တရားစီရင်ခြင်းက ကျွန်မ နားလည်ခဲ့သည့် တရားစီရင်ခြင်းပုံစံ မဟုတ်သော်လည်း၊ တရားစီရင်ခြင်းက နက်ရှိုင်းသော အဓိပ္ပါယ် ပိုင်ဆိုင်ပြီး လူတစ်ယောက်၏ အနာဂတ်၊ ကံကြမ္မာတို့နှင့် သက်ဆိုင်နေသည်ဟူသည ဤဇဝေဇဝါဖြစ်သော ခံစားချက် ကျွန်မ ရှိနေဆဲ ဖြစ်သည်။ ဓမ္မသီချင်း၏ အရင်းအမြစ်ကို ကျွန်မ စစ်ဆေးသည့်အခါ၊ ယင်းက အနန္တတန်ခိုးရှင် ဘုရားသခင် အသင်းတော်ထံမှဖြစ်သည်ကို ကျွန်မ တွေ့ခဲ့ရသည်၊ ထို့ကြောင့် သူတို့၏ ဝဘ်ဆိုက်ဆီ ကျွန်မ သွားလိုက်သည်။ ပင်မစာမျက်နှာက ဆန်းသစ်ပြီး ရသပြည့်စွာ နှစ်လိုဖွယ်ကောင်းသည်သာမက၊ အကြောင်းအရာ ကလည်း ထူးကဲစုံလင်ကာ အမျိုးမျိုးအဖုံဖုံနှင့် ဖြစ်လေသည်။ နားထောင်ရမည့် အရာများ၊ ဖတ်ရှုရမည့်အရာများ၊ သီချင်းများ၊ ဆွေးနွေးချက်များနှင့် အခြားအရာများစွာ ရှိလေသည်။ ကျွန်မ မိမိဘာသာ စဉ်းစားမိခဲ့သည်- “ဒီဝဘ်ဆိုက်အကြောင်းကို ဘယ်လိုဖြစ်ပြီး တစ်ယောက်မှ ငါ့ကို မပြောဖူးတာလဲ။ ဒါက အရမ်းကောင်းပေမယ့် ဘယ်သူမှ ဒါကို မတွေ့သေးလို့ မဝေမျှတာ ဖြစ်နိုင်မလား။” “စာအုပ်များ” လင့်ခ်ကို ကျွန်မ နှိပ်လိုက်ပြီး စာအုပ်စာရင်းကို ကျွန်မ အောက်ရွေ့သည့်အခါတွင် ဤခေါင်းစဉ်ကို ကျွန်မ တွေ့ခဲ့သည်။ အသက်တာအတွင်း ဝင်ရောက်ရာ၌ ကြုံတွေ့ရသည့် အတွေ့အကြုံများအကြောင်း သက်သေခံချက်များ။ ယင်းကို ကျွန်မ နှိပ်လိုက်သည့်အခါ၊ ထိုအရာ အများစုက ဘုရားသခင်၏ တရားစီရင်ခြင်းအကြောင်း သက်သေခံချက်များ ဖြစ်သည်ကို ကျွန်မ တွေ့ခဲ့ရသည်၊ ဥပမာ- “ဘုရားသခင်၏ တရားစီရင်ခြင်းနှင့် ပြစ်တင် ဆုံးမခြင်းတို့က ကျွန်မကို ကယ်တင်ခဲ့သည်”၊ “ဘုရားသခင်၏ တရားစီရင်ခြင်း နှင့် ပြစ်တင်ဆုံးမခြင်းတို့က ကျွန်မအတွက် ကြီးမားသော ကယ်တင်ခြင်းတစ်ခု ဖြစ်သည်”၊ “ဘုရားသခင်၏ ချစ်ခြင်းမေတ္တာကို သူ၏ တရားစီရင်ခြင်းနှင့် ပြစ်တင်ဆုံးမခြင်းထဲတွင် ကျွန်မ တွေ့ရသည်”၊ “ဘုရားသခင်၏ တရား စီရင်ခြင်းနှင့် ပြစ်တင်ဆုံးမခြင်းတို့က ကျွန်မ၏ အပြစ်နှင့်ပြည့်သော နှလုံးသားကို နိုးထစေခဲ့သည်”၊ “ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းတို့က ကျွန်တော်ကို မှန်ကန်တဲ့ လမ်းကြောင်းကို ပို့ပေးပါတယ်။” စသဖြင့် ဖြစ်သည်။ ကျွန်မ အလုပ်သွားဖို့ အချိန် ရောက်လုနီးပြီဖြစ်သောကြောင့်၊ ဤသက်သေခံ ချက်များ အနည်းငယ်ကို ကျွန်မ မြန်မြန် အကြမ်းဖျင်းဖတ်ဖို့ အချိန်သာ ရှိခဲ့သည်။ ထိုအရာများအားလုံးမှာ ယုံကြည်သူများက သူတို့၏ ဖောက်ပြန်ပျက်စီးသော စိတ်သဘောထားများ သန့်စင်ခံရကြပုံတို့ကို ဖော်ပြရင်းနှင့် သူတို့၏ ချို့တဲ့မှုများ၊ ဖောက်ပြန်ပျက်စီးခြင်း၊ ယုံကြည်ချက်တွင် မှားယွင်းသော အမြင်များ၊ စသည်တို့အကြောင်းနှင့် အနန္တတန်ခိုးရှင် ဘုရားသခင်၏ တရားစီရင်ခြင်း နှုတ်ကပတ်တော်များမှတဆင့် ဤအရာများ အတော်အတန် ပြောင်းလဲခဲ့ပုံ တို့ကိုလည်း ပြောဆိုရေးသားထားခြင်း ဖြစ်သည်။ ဤအရာက “ဘုရား၏ ပြစ်တင်ဆုံးမခြင်းနှင့် တရားစီရင်ခြင်းသည် လူတို့၏ ကယ်တင်ခြင်းအတွက် အလင်းဖြစ်၏” အကြောင်းကို သာ၍ပင် ကျွန်မကို သိစေချင်ခဲ့သည်။ တရားစီရင်ခြင်းဟူသည်မှာ ရှုတ်ချခံရခြင်းအကြောင်း မဟုတ်သည်မှာ ဖြစ်နိုင်ပါသလား။ ယင်းက လူအသီးသီး၏ အဆုံးသတ်ကို ဆုံးဖြတ်ခြင်း အကြောင်း မဟုတ်သလော။ ကျွန်မ တကယ်ကို နေမထိ ထိုင်မသာ စတင်ခံစားလာရပြီး၊ “ဘုရား၏ ပြစ်တင်ဆုံးမခြင်းနှင့် တရားစီရင်ခြင်းသည် လူတို့၏ ကယ်တင်ခြင်းအတွက် အလင်းဖြစ်၏” က ပြောနေသည့်အရာ၏ အကြောင်းရင်းကို ကျွန်မ စူးစမ်းဖော်ထုတ်ရမည်ကို ကျွန်မ သိခဲ့သည်။ “အသက်တာအတွင်း ဝင်ရောက်ရာ၌ ကြုံတွေ့ရသည့် အတွေ့အကြုံများ အကြောင်း သက်သေခံချက်များ” က လူတို့ကို သူတို့၏ ယုံကြည်မှုအတွက် အလွန့်အလွန် အသုံးကျသည့် စာအုပ်တစ်အုပ် ဖြစ်နိုင်သလို၊ ယင်းကို ကျွန်မ ကောင်းကောင်းကြည့်ရမည်ဟု ကောက်ချက်ချခဲ့သည်။ သို့သော် အချိန်ကုန်မြန်နေ ခဲ့သောကြောင့်၊ ကွန်ပြူတာကို ပိတ်ပြီး ကျွန်မ အလုပ်သွားခဲ့သည်။

ထိုညတွင် ကျွန်မသည် အိပ်ရာပေါ်၌ လူးလှိမ့်လျက်ဖြင့် အိပ်မရနိုင်ခဲ့ပါ။ အနန္တတန်ခိုးရှင် ဘုရားသခင် အသင်းတော်၏ ဝဘ်ဆိုက် ပုံရိပ်များက ကျွန်မ ခေါင်းထဲတွင် ဆက်တိုက်ပေါ်နေခဲ့သည်။ အထူးသဖြင့် “ဘုရား၏ ပြစ်တင်ဆုံးမခြင်းနှင့် တရားစီရင်ခြင်းသည် လူတို့၏ ကယ်တင်ခြင်းအတွက် အလင်းဖြစ်၏” ဟူသည့် စာကြောင်းကို ကျွန်မ နားမလည်နိုင်ခဲ့သလို၊ “တရားစီရင်ခြင်း” သည် မည်သည့်အရာ ဆိုလိုသည်ကို ကျွန်မ တကယ်သိချင်ခဲ့သည်။

နောက်နေ့တွင် ကျွန်မ မနက်စောစော ထပြီး၊ အနန္တတန်ခိုးရှင် ဘုရားသခင် အသင်းတော်၏ ဝဘ်ဆိုက်ကို ဖွင့်လိုက်ကာ “တရားစီရင်ခြင်း” ဟူသည့် စကားလုံးကို ကျွန်မ စတင်ရှာဖွေခဲ့သည်။ “ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏” ဆိုသည့် ခေါင်းစဉ်တပ်ထားသော ဆောင်းပါးတစ်ပုဒ်ကို ကျွန်မ တွေ့ရပြီး ယင်းကို ဖွင့်လိုက်ကာ ဤစကားလုံးများကို ဖတ်ရှုခဲ့ရသည်- “ယခင်အချိန်များကပြောခဲ့သည့် ဘုရားသခင်၏အိမ်တော်မှ အစပြုသည့် တရားစီရင်ခြင်းတွင်၊ ဤနှုတ်ကပတ်တော်များထဲမှ ‘တရားစီရင်ခြင်း’ သည် နောက်ဆုံးသောကာလတွင် သူ၏ ပလ္လင်ရှေ့သို့ လာကြသော သူများအပေါ် ယနေ့ ဘုရားသခင်ချမှတ်သော တရားစီရင်ခြင်းကို ရည်ညွှန်းပေသည်။ နောက်ဆုံးသောကာလ ရောက်လာပြီးချိန်တွင်၊ ဘုရားသခင်သည် ကောင်းကင်ဘုံတွင် ကြီးမားသော စားပွဲတစ်လုံးကို တည်ပေလိမ့်မည်၊ ယင်းအပေါ်တွင် အဖြူရောင် စားပွဲခင်းကြီးကို ဖြန့်ခင်းထားလိမ့်မည်ဖြစ်ပြီး၊ ထို့နောက် လူအားလုံး မြေပေါ် ဒူးထောက်လျက်နှင့် ကြီးမြတ်သော ပလ္လင်ပေါ်တွင် ထိုင်ရင်း၊ သူသည် လူအသီးသီး၏ အပြစ်များကို ထုတ်ဖော်ပြကာ၊ ထိုသို့ဖြင့် ၎င်းတို့သည် ကောင်းကင်ဘုံသို့ တက်ရမည်၊ သို့မဟုတ် ကန့်မီးအိုင်ထဲသို့ အပို့ခံရမည်ဆိုသည်ကို ဆုံးဖြတ်မည် ဟူသကဲ့သို့သော သဘာဝလွန် စိတ်ကူးများကို ယုံကြည်သော သူများ ရှိကောင်းရှိပေမည်။ လူသားက မည်သည့်အရာကို စိတ်ကူးသည်ဖြစ်စေ၊ ဘုရားသခင် အမှု၏ အနှစ်သာရကို မပြောင်းလဲနိုင်ပေ။ လူသား၏ စိတ်ကူးစိတ်သန်းများသည် လူသား၏ အတွေးများမှ ဖန်တီးမှုများသာ ဖြစ်သည်။ ယင်းတို့သည် လူသား၏ဦးနှောက်မှ လာသည်၊ လူသား မြင်ပြီးကြားပြီးသော အရာများမှ ပေါင်းရုံးကာ ဆက်စပ်ယူထားခြင်း ဖြစ်သည်။ ထို့ကြောင့် ငါပြောမည်၊ စိတ်ကူးပေါက်သည့် ပုံရိပ်များက မည်မျှတောက်ပသည်ဖြစ်စေ၊ ယင်းတို့သည် သရုပ်ဖော်ချက်များသာ ဖြစ်ပြီး၊ ဘုရားသခင်၏ အမှု၏ အစီအစဉ်ကို အစားထိုးနိုင်စွမ်း မရှိချေ။ အဆုံးတွင်၊ လူသားသည် စာတန်၏ ဖောက်ပြန်ပျက်စီးစေခြင်း ခံရပြီးဖြစ်သည်၊ ထို့ကြောင့် သူသည် ဘုရားသခင်၏ အတွေးများကို အဘယ်သို့ နားလည် သဘောပေါက်နိုင်မည်နည်း။ လူသားသည် ဘုရားသခင်၏ တရားစီရင်ခြင်းအမှုကို ဆန်းပြားသော အရာတစ်ခုအဖြစ် ယူဆ၏။ သူက တရားစီရင်ခြင်းအမှုကို လုပ်ဆောင်သည်မှာ ဘုရားသခင်ကိုယ်တိုင်ဖြစ်သည့်အတွက် ဤအမှုသည် အကြီးမားဆုံးသော အတိုင်းအတာ ဖြစ်ရမည်ဖြစ်ပြီး၊ သေမျိုးများအဖို့ နားမလည်နိုင်သောအရာ ဖြစ်ရမည်ဖြစ်ကာ၊ ကောင်းကင် တစ်လျှောက်လုံး ပဲ့တင်ထပ်ပြီး မြေကြီးကို လှုပ်ခါစေရမည်၊ သို့မဟုတ်ပါက၊ ယင်းသည် ဘုရားသခင်၏ တရားစီရင်ခြင်းအမှု အဘယ်သို့ ဖြစ်နိုင်မည်နည်းဟု ယုံကြည်လေသည်။ သူသည် ဤသည်မှာ တရားစီရင်ခြင်းအမှု ဖြစ်သည်နှင့်အမျှ၊ ဘုရားသခင်သည် သူအမှုပြုသည့် အချိန်တွင် အထူးသဖြင့် ခံ့ညားထည်ဝါပြီး ကြီးကျယ်ခမ်းနားရမည်ဖြစ်ကာ၊ တရားစီရင်ခံရလျက်ရှိသော သူတို့သည် မျက်ရည်များဖြင့် ငိုကြွေးမြည်တမ်းနေပြီး၊ သနားညှာတာမှုအတွက် ဒူးထောက်၍ တောင်းခံနေကြရမည်ဟု ယုံကြည်လေသည်။ ထိုသို့သော မြင်ကွင်းများသည် ဧကန်မုချ ကြီးကျယ်ခမ်းနားမည်ဖြစ်ကာ၊ နက်နက်ရှိုင်းရှိုင်း နိုးကြားတက်ကြွစေပေမည်။... ဘုရားသခင်၏ တရားစီရင်ခြင်း အမှုကို အံ့သြဖွယ်ဖြစ်ဖို့ အယောက်တိုင်း စိတ်ကူးကြ၏။ သို့သော်၊ ဘုရားသခင်သည် တရားစီရင်ခြင်းအမှုကို လူသားအလယ် အချိန်ကြာမြင့်စွာကတည်းက စတင်ပြီးသည့်အချိန်တွင်၊ သင်သည် ထိုင်းမှိုင်းလေးကန်သော အိပ်စက်ခြင်းဖြင့် ဝင်ကွေးနေသည်ကို သင်သိသလော။ ဘုရားသခင်၏ တရားစီရင်ခြင်းအမှုသည် တရားဝင် စတင်ပြီးဖြစ်သည်ဟု သင်ထင်သည့်အချိန်တွင်၊ ဘုရားသခင်သည် ကောင်းကင်နှင့် မြေကြီးကို အသစ်တဖန် ပြုလုပ်နှင့်ပြီးဖြစ်လိမ့်မည်။ ထိုအချိန်တွင်၊ သင်သည် ဘဝ၏အဓိပ္ပာယ်ကို နားလည်လာပြီးဖြစ်ရုံမျှသာ ဖြစ်ကောင်း ဖြစ်ပေမည်၊ သို့သော် ဘုရားသခင်၏ မငဲ့ညှာသော ပြစ်ဒဏ်ပေးခြင်းအမှုသည် သင့်အား နှစ်နှစ်ခြိုက်ခြိုက် အိပ်မောကျနေဆဲတွင် ငရဲထဲသို့ ခေါ်ဆောင်သွား လိမ့်မည်။ ထိုအခါမှသာ ဘုရားသခင်၏ စီရင်ခြင်းအမှုသည် အဆုံးသတ်နှင့်ပြီးဖြစ်သည်ကို သင် ရုတ်တရက် နားလည်လိမ့်မည်။” ဤစကားလုံးများအားဖြင့် ကျွန်မ တကယ်ကို အံ့အားသင့်သွားခဲ့ရသည်။ ၎င်းတို့က ဘုရားသခင်၏ နောက်ဆုံးသော ကာလ အမှုတော်အပေါ် လူတို့၏ အတွင်းကျကျ အတွေးများနှင့် အမြင်များကို မှန်ကန်တိကျစွာ ထုတ်ဖော်ပြလေသည်။ယင်းတို့သည် အလွန် စစ်မှန်ပြီးလက်တွေ့လည်းကျ လေသည်။ “ငါ စွဲကိုင်နေခဲ့တဲ့ ကောင်းကင်က တရားစီရင်ခြင်းနဲ့ဆိုင်တဲ့ စိတ်ကူး က ငါ့ရဲ့ စိတ်ကူးသက်သက် ဖြစ်နေနိုင်မလား။ လူတွေအားလုံးက ဘုရားသခင်ရဲ့ တရားစီရင်ခြင်း အမှုတော်ဟာ ဆန်းကြယ်ပြီး သဘာဝလွန်ဖြစ်တယ်ဆိုပြီး စိတ်ကူးကြတယ်လို့ ဒီစာပိုဒ်က ပြတယ်။ တရားစီရင်ခြင်း အမှုတော်က ရှေးကတည်းက စတင်ခဲ့သလို မကြာခင် ပြီးဆုံးတော့မယ်လို့လည်း အဲဒါက ညွှန်ပြတယ်၊ ပြီးတော့ အချိန်မဖြုန်းဘဲ ဘုရားသခင် ကိုယ်ထင်ပြခြင်းကို ရှာဖွေဖို့ လူတွေကို တိုက်တွန်းတယ်။ ဒါက ဘုရားသခင်ရဲ့ အသံတော် ဖြစ်နိုင်မလား” ဟု ကျွန်မ တွေးခဲ့သည်။ ယင်းအတွေးက ကျွန်မကို နေမထိ ထိုင်မသာ ဖြစ်စေခဲ့ပြီး ဘုရားသခင်၏ တရားစီရင်ခြင်း၏ အဓိပ္ပါယ်က အမှန်တကယ် မည်သည့်အရာဖြစ်သည်ဆိုသည့်အပေါ် ကျွန်မ ချက်ချင်း ရှင်းလင်းပြတ်သားမှုကို တကယ်လိုချင်မိခဲ့သည်။ သို့သော် အနန္တတန်ခိုးရှင် ဘုရားသခင် အသင်းတော်၏ ဝဘ်ဆိုက်ပေါ်တွင် အကြောင်းအရာ အလွန်များခဲ့ပြီး မည်သည့်နေရာက စတင်ကြည့်ရှုရမည်ကို ထိုအချိန်က ကျွန်မ မသိခဲ့ပါ၊ ထို့ကြောင့် အသင်းသားများကိုယ်တိုင်ကို ထွက်ရှာပြီး ကိစ္စရပ်များကို နားလည်ရန် သူတို့ ကျွန်မကို ကူညီနိုင်ခြင်းရှိမရှိကို ကြည့်ဖို့ ကျွန်မ ဆုံးဖြတ်ခဲ့သည်။

အနန္တတန်ခိုးရှင် ဘုရားသခင် အသင်းတော်၏ ဝဘ်ဆိုက်ပေါ်က အွန်လိုင်း ချက်တင်း လုပ်ငန်းစဉ်ကို အသုံးပြုပြီး တရားစီရင်ခြင်းအကြောင်း ကျွန်မ ပို၍ သင်ယူဖို့ စိတ်ဝင်စားကြောင်း သူတို့ကို ပြောသည့် စာတိုတစ်ခုကို ကျွန်မ ပို့ခဲ့သည်။ တစ်စုံတစ်ဦးက အလွန်လျင်မြန်စွာ ကျွန်မကို ဖြေကြားခဲ့ပြီး၊ ကျွန်မနှင့် ဆက်သွယ်ခဲ့သည့် အနန္တတန်ခိုးရှင် ဘုရားသခင် အသင်းတော်မှ ညီအစ်မနှစ်ဦး ဖြစ်သူ လျူဟွေး နှင့် လီမေ တို့ကို မိတ်ဆက်ပေးခဲ့သည်။ ကျွန်မတို့၏ စကားအချီအချပြောဆိုသည့် တစ်လျှောက်လုံးတွင်၊ ဤညီအစ်မ နှစ်ဦးက ပွင့်လင်းပြီး ရိုးသားသည့် ချဉ်းကပ်မှုတစ်ခု ရှိပြီး အလွန်ရိုးသား ပွင့်လင်းကြသည်ကို ကျွန်မ တွေ့ရသည်။ သူတို့နှင့် ကျွန်မ ရင်းရင်းနှီးနှီး ပွင့်ပွင့်လင်းလင်း စကားစမြည်ပြောဆိုချင်ခဲ့သည်။ ကျွန်မ သူတို့ကို ပြောလိုက် သည်- “အနန္တတန်ခိုးရှင် ဘုရားသခင် အသင်းတော်ရဲ့ ဝဘ်ဆိုက်ကို ကျွန်မ တကယ်နှစ်သက်တယ်။ အဲဒီမှာ ဝိညာဉ်ရေးရာ စာအုပ်တွေ၊ ချီးမွမ်းခြင်း ဓမ္မသီချင်းတွေ၊ တေးဂီတ ဗီဒီယိုတွေ၊ ဧဝံဂေလိ ရုပ်ရှင်တွေ၊ ဘုရား နှုတ်ကပတ်တော်တွေကို ဖတ်ရွတ်ခြင်းတွေနဲ့ နောက်ထပ် မျိုးစုံရှိတယ်။ အဲဒီမှာ တကယ်ကို အကြောင်းအရာတွေ အများကြီးပဲ၊ ဒါပေမယ့် ဘုရားသခင်ရဲ့ တရားစီရင်ခြင်းက ဘာကို ဆိုလိုသလဲဆိုတာကိုပဲ ကျွန်မ နားမလည်တာ။ ဘုရားသခင်ရဲ့ တရားစီရင်ခြင်းက အစပြုနှင့်ပြီးပြီဖြစ်ပြီး၊ ကောင်းကင်က တရားစီရင်ခြင်းနဲ့ဆိုင်တဲ့ စိတ်ကူးဟာ လူသား အယူအဆတွေနဲ့ စိတ်ကူးတွေရဲ့ ရလဒ်တစ်ခုသာ ဖြစ်တယ်လို့ ဆိုထားပုံရတဲ့ ‘ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏’ ဆိုတာကို ကျွန်မ ခုလေးတင် ဖတ်လိုက်ရတယ်။ ဒါက တရားစီရင်ခြင်းနဲ့ ပတ်သက်တဲ့ ကျွန်မရဲ့ ခါတိုင်း နားလည်မှုနဲ့ အတော်ကွာခြားနေတယ်။ ဒါနဲ့ပတ်သက်ပြီး ရှင်တို့ရဲ့ သိနားလည်မှုကို ကျွန်မနဲ့ ဝေမျှပေးလို့ ရမလား။”

ညီအစ်မ လျူဟွေးက ပြန်ဖြေခဲ့သည်- “ဘုရားသခင်ကို ချီးမွမ်းပါတယ်။ အတူတူ ကြိုးစားပြီး မိတ်သဟာယ ပြုလိုက်ရအောင်။ ဘုရားသခင်ရဲ့ နောက်ဆုံးသော ကာလ တရားစီရင်ခြင်း အမှုတော်ကို ကောင်းကင်မှာ ဆောင်ရွက်လိမ့်မယ်လို့ ယုံကြည်ရင်းနဲ့ ကျွန်မလည်း အဲဒီလို တွေးလေ့ရှိခဲ့တယ်။ ဒါပေမယ့် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ရှုပြီး ညီအစ်ကို မောင်နှမတွေနဲ့ မိတ်သဟာယပြုပြီးတဲ့နောက်မှာ၊ ဒါက တကယ်တော့ ကျွန်မရဲ့ ကိုယ်ပိုင်အယူအဆ၊ ကျွန်မရဲ့ ကိုယ်ပိုင် စိတ်ကူးပဲဖြစ်တယ်ဆိုတာ ကျွန်မ နားလည်လာခဲ့တယ်။ ဘုရားသခင်ရဲ့ တရားစီရင်ခြင်း အမှုတော်က ကောင်းကင်မှာ လုပ်ဆောင်မလား မြေကြီးမှာ လုပ်ဆောင်မလားဆိုတာကို ကျမ်းစာထဲက ပရောဖက်ပြုချက်အချို့မှာ အရမ်းကို ရှင်းရှင်းလင်းလင်း ဖော်ပြထားပါတယ်။ ဥပမာအနေနဲ့၊ ဗျာဒိတ်ကျမ်း ၁၄:၆-၇ မှာ ပြောတယ်- ‘မြေကြီးပေါ်မှာနေသော သူတည်းဟူသော အသီးအသီးဘာသာစကားကိုပြောသော လူအမျိုးအနွယ် ခပ်သိမ်းတို့အား ထာဝရဧဝံဂေလိတရားကို ဟောရသော ကောင်းကင်တမန်တပါးက၊ ဘုရားသခင်ကိုကြောက်ရွံ့၍ ချီးမွမ်းကြလော့။ တရားစီရင်တော်မူသော အချိန်ရောက်လာပြီ။ ကောင်း ကင်၊ မြေကြီး၊ သမုဒ္ဒရာနှင့် စမ်းရေတွင်းတို့ကို ဖန်ဆင်းတော်မူသောအရှင်ကို ကိုးကွယ်ကြလော့ဟု ကြီးသော အသံနှင့် ပြောဆို၍ ကောင်းကင်အလယ်၌ ပျံဝဲလျက် ရှိသည်ကို ငါမြင်၏။’ ဆာလံ ၉၆:၁၃ မှာ ပြောထားတယ်- ‘အကြောင်းမူကား၊ ကိုယ်တော်သည် ကြွလာ တော်မူ၏။ မြေကြီးသားတို့ကို တရားစီရင်ခြင်းငှါ ကြွလာ တော်မူ၏။ လောကသားတို့ကို ဖြောင့်မတ်ခြင်းတရားနှင့်၎င်း၊ လူများကို သစ္စာတော်နှင့်၎င်း စီရင်ဆုံးဖြတ်တော် မူလတံ့။’ ရှင်ယောဟန်ခရစ်ဝင် ၉:၃၉ မှာ ပြောတယ်။ ‘မျက်စိမမြင်သောသူသည် မြင်စေခြင်းငှါ၎င်း၊ မြင်သောသူကို မျက်စိကန်းစေ ခြင်းငှါ၎င်း၊ ငါသည် တရားစီရင်၍ ဤလောကသို့ ရောက်လာပြီဟု မိန့်တော်မူ၏။’ တဲ့။ ဒီသမ္မာကျမ်းဆိုင်ရာ ကျမ်းချက်တွေမှာ ‘မြေကြီးပေါ်မှာနေသော သူတည်းဟူသော အသီးအသီးဘာသာစကားကိုပြောသော လူအမျိုးအနွယ် ခပ်သိမ်းတို့အား ထာဝရဧဝံဂေလိတရားကို ဟောရသော’ ‘မြေကြီးသားတို့ကို တရားစီရင်ခြင်းငှါ ကြွလာ တော်မူ၏။’ ပြီးတော့ ‘ငါသည် တရားစီရင်၍ ဤလောကသို့ ရောက်လာပြီ’ ဆိုတာတွေကို ဖော်ပြထားတယ်။ နောက်ဆုံးသော ကာလမှာ ဘုရားသခင်က ကိုယ်တိုင်ကိုယ်ကျ ကမ္ဘာလောကထဲကို လာရမယ်၊ ပြီးတော့ တရားစီရင်ခြင်း အမှုကို ပြုဖို့၊ လူမျိုးအားလုံးနဲ့ တိုင်းနိုင်ငံအားလုံးကို တရားစီရင်ဖို့ ကမ္ဘာမြေကို သူ ကြွလာလိမ့်မယ်ဆိုတာ ဒီကနေ ကျွန်မတို့ မြင်နိုင်တယ်။ ဒါ့အပြင်၊ လူသားမျိုးနွယ်ကို ဘုရားသခင် မဖန်ဆင်းခင်မှာ ကျွန်မတို့အတွက် သင့်တော်တဲ့ ရှင်သန်နေထိုင်မှု ပတ်ဝန်းကျင်တစ်ခုကို ပြင်ဆင်ပေးဖို့ ကောင်းကင်၊ မြေကြီးနဲ့ အရာခပ်သိမ်းတို့ကို ဖန်ဆင်းခဲ့တယ်ဆိုတာ သမ္မာကျမ်းစာကို ဖတ်ရာကနေ ကျွန်မတို့ သိရတယ်။ အဲဒီနောက် ဘုရားသခင်က လူသားမျိုးနွယ်ကို ဖန်ဆင်းခဲ့ပြီး ကောင်းကင်မှာ မဟုတ်ဘဲ၊ ကမ္ဘာမြေပေါ်မှာ အသက်ရှင်ဖို့ ကျွန်မတို့အတွက် စီစဉ်ခဲ့တယ်။ ဒီတော့ ဘယ်လိုဖြစ်ပြီး ကျွန်မတို့က ကောင်းကင်ကို တက်သွားဖို့ ဖြစ်နိုင်မှာလဲ။ ဖောက်ပြန်ပျက်စီးတဲ့ လူသားမျိုးနွယ် အနေနဲ့ ဘုရားသခင်ရဲ့ တရားစီရင်ခြင်းကို ဒီနေရာ ကမ္ဘာမြေ ပေါ်မှာ လက်ခံရုံကလွဲလို့ ရွေးချယ်စရာမရှိဘူး။ ဒါ့အပြင်၊ ဗျာဒိတ်ကျမ်းထဲမှာ၊ ယောဟန်က ပတ်မု ကျွန်းပေါ်ကနေ ကောင်းကင်မှာ ပလ္လင်ဖြူကြီးတစ်ခုကို မြင်ခဲ့တယ်လို့ မှတ်တမ်းတင်ထားတယ်။ အမှန်တော့၊ ဒါက ယောဟန်ရဲ့ ရူပါရုံတွေထဲက တစ်ခုပဲဖြစ်တယ်၊ ဒါပေမယ့် တစ်ချို့လူတွေက ဒါကို နောက်ဆုံးသော ကာလမှာ ဘုရားသခင် ပြန်ကြွလာတဲ့အခါ လူတွေကို ကောင်းကင်မှာ တရားစီရင်လိမ့်မယ်ဆိုပြီး တိုက်ရိုက် အဓိပ္ပါယ်အတိုင်း အနက်ပြန်ခဲ့ကြတယ်။ ဒါက ကျွန်မတို့ရဲ့ အယူအဆတွေနဲ့ စိတ်ကူးတွေပါပဲ၊ ပြီးတော့ ပရောဖက်ပြုချက်တွေအပေါ် အနက်ပြန်လွဲခြင်းတစ်ခု ဖြစ်တယ်- ဒါက ဘုရားအမှုတော်ရဲ့ လက်တွေ့အရှိတရား လုံးဝ မဟုတ်ပါဘူး။”

ကျွန်မ ကြားလိုက်ရသည့်အရာအားဖြင့် ကြက်သေသေသွားမိခဲ့သည်- ထိုညီအစ်မက ကျွန်မကို ဝေမျှသည့် ကျမ်းချက်များအားလုံးကို ကျွန်မ ဖတ်ရှုခဲ့ပြီးဖြစ်သည်၊ သို့ဖြစ်၍ ထိုစကားလုံးများ၏ တကယ့် အဓိပ္ပါယ်ကို ကျွန်မ မည်သို့ဖြစ်ပြီး လုံးဝ သတိမထားမိခဲ့ပါသနည်း။ ဟုတ်ပါသည်။ ဘုရားသခင်က လူသားမျိုးနွယ်ကို ကမ္ဘာမြေပေါ်တွင် နေထိုင်ဖို့ ဖန်ဆင်းခဲ့သည်၊ ထို့ကြောင့် ကျွန်မတို့အနေဖြင့် ကောင်းကင်သို့ တက်သွားဖို့မှာ အဘယ်သို့ ဖြစ်နိုင်ပါမည်နည်း။ ကျွန်မ၏ ယုံကြည်ခြင်းက မရေရာမှုနှင့် မသိနားမလည်မှုတို့ဖြင့် တကယ်ကို ပြည့်နေခဲ့သည်။

ထို့နောက် ညီအစ်မ လီမေက ဤအရာကို ကျွန်မနှင့်အတူ မိတ်သဟာယပြု ခဲ့သည်- “နောက်ဆုံးသော ကာလမှာ ဘုရားသခင်က ကမ္ဘာမြေကြီးပေါ် တရားစီရင်ခြင်း အမှုတော်ကို လုပ်ဆောင်ဖို့ လူ့ဇာတိခံယူခဲ့ရုံသာမက၊ သူ့ရဲ့ အမှုတော်က အချိန်အကြာကြီးကတည်းက စတင်ခဲ့ပြီး မကြာခင် ပြီးဆုံးတော့မှာ ဖြစ်တယ်။ ဘုရားသခင်ရဲ့ တရားစီရင်ခြင်း အမှုတော်က လူတွေ စိတ်ကူးသလို ကောင်းကင်မှာ လုပ်ဆောင်တာ မဟုတ်သလို၊ လူတွေယုံကြည်သလို သူတို့ကို တိုက်ရိုက် ပြစ်ဒဏ်ချမှတ်တာ မဟုတ်ပါဘူး။ အမှန်တော့၊ ဘုရားသခင်ရဲ့ တရားစီရင်ခြင်း အမှုတော် မပြီးဆုံးခင်မှာ၊ ဘုရားသခင်ရဲ့ ပလ္လင်တော် ရှေ့မှောက်ကို လာတဲ့သူတွေအားလုံးက ဘုရားသခင်ရဲ့ နှုတ်ကပတ်တော်တွေ အားဖြင့် တရားစီရင်ခံရနိုင်တဲ့သူ၊ စမ်းသပ်ခံရပြီး သန့်စင်ခံရနိုင်တဲ့သူတွေ ဖြစ်ပါတယ်။ ဘုရားသခင်ရဲ့ တရားစီရင်ခြင်းကို လက်ခံပြီး သန့်စင်ခံရသူတွေ အားလုံးကို ဘုရားသခင်က သူ့ရဲ့ နိုင်ငံတော်ထဲ ခေါ်ဆောင်သွားမှာပါ။ ဒါပေမယ့် ဘုရားနှုတ်ကပတ်တော်တွေရဲ့ တရားစီရင်ခြင်း အမှုတော်ကို လက်ခံဖို့ ငြင်းဆန်တဲ့သူတွေကတော့၊ သူတို့ရဲ့ အပြစ်နဲ့ပြည့်တဲ့ သဘာဝတွေက ဘုရားသခင်အားဖြင့် တရားစီရင်မခံရသလို၊ သန့်စင်မခံရတဲ့အတွက်၊ အပြစ်ကို မကြာခဏ ဆက်လုပ်ရင်း အပြစ်တရားထဲမှာ သူတို့ ဆက်အသက်ရှင် ကြမှာဖြစ်တယ်။ သူတို့ဟာ လိမ်ညာကြမယ်၊ လိမ်လည်လှည့်စားကြမယ်၊ ဘုရားသခင်ကို ပုန်ကန်ပြီး ဆန့်ကျင်ကြမှာဖြစ်တယ်။ သူတို့ရဲ့ အပြစ်တွေအတွက် ငရဲမှာ သူတို့ အမြစ်ဖြတ်ချေမှုန်းခံရမှာဖြစ်တယ်- ဒါက ဘုရားသခင်ရဲ့ ဖြောင့်မတ်တဲ့ စိတ်သဘောထားရဲ့ စစ်မှန်တဲ့ အသွင်သဏ္ဍန် ဖြစ်တယ်။ ကျွန်မတို့ရဲ့ ယုံကြည်ခြင်းကြောင့် ကျွန်မတို့ရဲ့ အပြစ်နဲ့ပြည့်တဲ့ သဘာဝကနေ ကျွန်မတို့ အရွေးနုတ်ခံခဲ့ရပေမယ့်၊ ကျွန်မတို့ရဲ့ အပြစ်နဲ့ပြည့်တဲ့ သဘာဝ ပြဿနာက မပြေလည်သေးဘူးဆိုတာကို သခင့်နောက်ကို နှစ်တွေအများကြီး လိုက်ခဲ့ကြတဲ့ ကျွန်မတို့တွေက နက်နက်ရှိုင်းရှိုင်း ကြုံတွေ့ခံစားရတယ်။ သခင့်နောက် ကျွန်မတို့ လိုက်ကြပေမယ့်၊ တစ်ချိန်တည်းမှာပဲ သခင့်ရဲ့ သွန်သင်မှုတွေကို မကြာခဏ ဆန့်ကျင်လုပ်ဆောင်ကြပြီး၊ အဲဒီအစား လိမ်ညာမှု၊ လိမ်လည်လှည့်စားမှု၊ လှို့ဝှက်ကြံစည်မှုတွေမှာ ပါဝင်ပတ်သက်ခြင်းနဲ့ ကျော်ကြားမှုနဲ့ အခွင့်အလမ်းတွေ အတွက် ရုန်းကန်လှုပ်ရှားမှုတွေလို အပြစ်တွေကို ကျူးလွန်ဖို့ ကျွန်မတို့ရဲ့ အသွေးအသားဆိုင်ရာ စိတ်ဆန္ဒတွေကို စိတ်ကြိုက်အသက်ရှင်စေကြတယ်။ အချည်းနှီး ဝင့်ဝါမှုတွေကို ကျွန်မတို့ ဆာငတ်ကြပြီး ရုတ်ဝတ္ထုလောကကြီးရဲ့ ဆိုးယုတ်တဲ့ ရေပန်းစားမှုတွေနောက်ကို လိုက်ကြတယ်။ စသဖြင့်ပေါ့။ အထူးသဖြင့် စမ်းသပ်မှုတွေ၊ မတော်တဆမှုတွေနဲ့ ကပ်ဘေးတွေကို ကျွန်မတို့ ရင်ဆိုင်ရတဲ့အခါ၊ ဘုရားသခင်ကို ကျွန်မတို့ နားလည်မှုလွဲကြတယ်၊ အပြစ်တင်ပြီး သူ့ကို သစ္စာတောင်ဖောက်ကြတယ်။ ကျွန်မတို့က စဉ်ဆက်မပြတ် အပြစ်ပြုနေပြီး၊ အဲဒီနောက် ကျွန်မတို့ရဲ့ အပြစ်တွေကို ဝန်ချကြပေမယ့် ကျွန်မတို့ရဲ့ အပြစ်နဲ့ပြည့်တဲ့ သဘာဝရဲ့ အချုပ်အနှောင်တွေကို လုံးဝ မပယ်ရှားတဲ့ အခြေအနေတစ်ခုမှာ အသက်ရှင်နေကြတယ်လို့ ပြောလို့ရတယ်။ သမ္မာကျမ်းစာထဲမှာ ပြောပါတယ်- “သန့်ရှင်းခြင်းပါရမီမရှိလျှင်၊ အဘယ်သူမျှ ထာဝရဘုရားကို မဖူးမမြင်ရ။” (ဟေဗြဲသြဝါဒစာ ၁၂:၁၄) တဲ့။ ကျွန်မတို့လောက် ဖောက်ပြန်ပျက်စီးတဲ့ လူတွေက ဘုရားသခင်ရဲ့ နိုင်ငံတော်ထဲကို ဘယ်လိုဖြစ်ပြီး ဝင်နိုင်မှာလဲ။ အနန္တတန်ခိုးရှင် ဘုရားသခင်က ပြောပြီးပါပြီ- ‘ရွေးနုတ်ခြင်းခံရပြီးစဖြစ်ပြီး မပြောင်းလဲသေးသော၊ သို့မဟုတ် ဘုရားသခင်အားဖြင့် စုံလင်ခြင်းသို့ မရောက်သေးသော သင်တို့ကဲ့သို့ အပြစ်သားတစ်ဦးအနေဖြင့်၊ သင်သည် ဘုရားသခင်၏ စိတ်နှလုံးနှင့် ညီညွတ်နိုင်သလော။ လူဟောင်းအတိုင်း ရှိနေဆဲဖြစ်သည့် သင့်အတွက်၊ သင်သည် ယေရှုအားဖြင့် ကယ်တင်ခံခဲ့ရသည်ဆိုသည်နှင့် ဘုရားသခင်၏ ကယ်တင်ခြင်းကြောင့် သင်သည် အပြစ်သားအဖြစ် ယူဆမခံရသည်မှာ မှန်သော်လည်း၊ ဤအရာက သင်သည် အပြစ်မရှိသကဲ့သို့ မစင်ကြယ်သောသူ မဟုတ်သည်ကို သက်သေမပြပေ။ သင်သည် မပြောင်းလဲသေးပါက၊ မည်ကဲ့သို့ သန့်ရှင်းစင်ကြယ်ခြင်း ရှိနိုင်မည်နည်း။ အတွင်း၌ သင်သည် မစင်ကြယ်ခြင်း၊ အတ္တနှင့် ဆိုးရွားယုတ်မာခြင်းတို့ဖြင့် ပတ်ချာဝိုင်းနေသည့်တိုင်အောင် သင်သည် ယေရှုနှင့်အတူ ဆင်းသက်လိုနေဆဲဖြစ်သည်၊ သင်ထိုမျှ ကံကောင်းသလော။ သင်သည် ဘုရားသခင်၌ သင်၏ယုံကြည်ခြင်းတွင် အဆင့်တစ်ခု ချန်လှပ်မိပြီ ဖြစ်သည်။ သင်သည် ရွေးနုတ်ခြင်း ခံရရုံသာ ရှိသေးသော်လည်း၊ မပြောင်းလဲသေးပေ။ သင့်အတွက် ဘုရားသခင်၏ စိတ်နှလုံးနှင့် ညီညွတ်ရန်မှာ၊ ဘုရားသခင်သည် သင့်ကို ပြောင်းလဲစေခြင်းနှင့် သန့်စင်စေခြင်းအမှုကို ကိုယ်တိုင် လုပ်ရပေမည်။ သင်သည် ရွေးနုတ်ခြင်းသာ ခံရပါက၊ မွန်မြတ်သန့်ရှင်းခြင်းကို ရယူနိုင်စွမ်းရှိမည် မဟုတ်ပေ။ ဤနည်းဖြင့် သင်သည် ပြောင်းလဲခြင်းနှင့် စုံလင်စေခြင်း၏ အဓိကအဆင့်ဖြစ်သော လူကို စီမံခန့်ခွဲသည့် ဘုရားသခင်၏အမှုတွင် အဆင့်တစ်ဆင့်ကို သင်လွတ်သွားခဲ့သည့် အတွက် သင်သည် ဘုရားသခင်၏ ကောင်းမြတ်သော ကောင်းချီးများကို ဝေမျှရန် အရည်အသွေးပြည့်မီလိမ့်မည် မဟုတ်ပေ။ ထို့ကြောင့် ရွေးနုတ်ခံရပြီးစ အပြစ်သားတစ်ဦးဖြစ်သည့် သင်သည် ဘုရားသခင်၏ အမွေဥစ္စာကို တိုက်ရိုက်အမွေဆက်ခံနိုင်စွမ်း မရှိပေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမည်နာမများနှင့် ကိုယ်ပိုင်လက္ခဏာတို့နှင့် ပတ်သက်၍) ဒါကြောင့်၊ နောက်ဆုံးသော ကာလအတွင်းမှာ၊ ဖောက်ပြန်ပျက်စီးတဲ့ လူသားမျိုးနွယ်ရဲ့ လိုအပ်ချက်တွေနဲ့အညီ လူတွေကို တရားစီရင်ခြင်း၊ ပြစ်တင်ဆုံးမခြင်းနဲ့ သန့်စင်ခြင်း အမှုတော် အဆင့်ကို ဆောင်ရွက်ရင်း၊ ဘုရားသခင်က သူ့ရဲ့ စီမံခန့်ခွဲမှု အစီအစဉ်ကို အကောင်အထည်ဖော်နေတယ်။ ရည်ရွယ်ချက်ကတော့ ကျွန်မတို့ သန့်စင်ခံရပြီး ကယ်တင်ခံရဖို့ စာတန်ရဲ့ အုပ်စိုးမှုကနေ ကျွန်မတို့ကို လုံးလုံးလျားလျား ကယ်တင်ဖို့နဲ့ ကျွန်မတို့ရဲ့ အပြစ်နဲ့ပြည့်တဲ့ သဘာဝရဲ့ အချုပ်အနှောင်တွေကို ဖယ်ရှားဖို့ ဖြစ်တယ်။ ဒီအရာကနေ နောက်ဆုံးသော ကာလ ဘုရားသခင်ရဲ့ တရားစီရင်ခြင်း အမှုတော်က သန့်စင်ခြင်းနဲ့ ကယ်တင်ခြင်း သက်သက်ဖြစ်တယ်ဆိုတာ ကျွန်မတို့ မြင်နိုင်တယ်။ လူတွေ စိတ်ကူးသလို အဲဒါက ကျွန်မတို့ကို ပြစ်ဒဏ်ချမှတ်ဖို့ မဟုတ်ပါဘူး။”

ညီအစ်မ လျူက ကျွန်မနှင့်ဆက်ပြီး မိတ်သဟာယပြုသည်- “အဲဒါ မှန်တယ်၊ ညီမ အန်းဟွေ။ စဉ်းစားကြည့်ကြရအောင်၊ တကယ်လို့ ဘုရားသခင်ရဲ့ တရားစီရင်ခြင်း အမှုတော်က ကျွန်မတို့ကို ရှုတ်ချဖို့နဲ့ အပြစ်ပေးဖို့ဆိုရင်၊ စာတန်အားဖြင့် အားလုံး နက်နက်ရှိုင်းရှိုင်း ဖောက်ပြန်ပျက်စီးခဲ့ကြတဲ့ ကျွန်မတို့ ထဲက ဘယ်တစ်ယောက်ကမှ ဘယ်တော့မှ ကယ်တင်ခံရမှာမဟုတ်သလို၊ ကောင်းကင်နိုင်ငံတော်ထဲကို ဝင်နိုင်မှာ မဟုတ်ပါဘူး။ အဲဒါသာ မှန်ရင်၊ ဘုရားသခင်ရဲ့ တရားစီရင်ခြင်း အမှုတော်ရဲ့ အဓိပ္ပါယ်က ဘာဖြစ်မလဲ။ နောက်ဆုံးသော ကာလမှာ ဘုရားသခင်က ဘာကြောင့် တရားစီရင်ခြင်း အမှုတော်ကို လုပ်ဆောင်ရတဲ့အကြောင်းရင်းနဲ့ အဲဒါရဲ့ အဓိပ္ပါယ်ကဘာလဲဆိုတာကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ရှင်းရှင်းလင်းလင်း ဖော်ပြပါတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်နှစ်ပိုဒ်ကို ဖတ်လိုက်ရအောင်- ‘လူ၏အသက်တာ တစ်ခုလုံးသည် စာတန်၏ အုပ်စိုးမှုအောက်တွင် အသက်ရှင်ကာ မိမိဘာသာ စာတန်၏ စွမ်းအားမှ မိမိတို့ကိုယ်ကိုယ် လွတ်မြောက်စေနိုင်သည့် လူ တစ်ဦးမျှမရှိပေ။ အားလုံးသည် အဓိပ္ပာယ် သို့မဟုတ် တန်ဖိုးအနည်းငယ်မျှ မရှိဘဲ၊ ဖောက်ပြန်ပျက်စီးခြင်းနှင့် အနှစ်မဲ့ခြင်းထဲတွင်၊ ညစ်ညူးသော လောကတစ်ခု၌ အသက်ရှင်ကြသည်။ ၎င်းတို့သည် ဇာတိပကတိအတွက်၊ တပ်မက်ခြင်းအတွက်နှင့် စာတန်အတွက် ထိုသို့သော ပူပင်ကြောင့်ကြမဲ့သည့် ဘဝများကို အသက်ရှင်ကြသည်။ ၎င်းတို့၏ တည်ရှိမှုတွင် တန်ဖိုးအနည်းငယ်မျှ မရှိ။ လူသည် သူ့ကို စာတန်၏ စွမ်းအားမှ လွတ်မြောက်စေမည့် သမ္မာတရားကို ရှာတွေ့နိုင်စွမ်း မရှိပေ။ လူသည် ဘုရားသခင်ကို ယုံကြည်ပြီး သမ္မာကျမ်းစာကို ဖတ်ရှုသော်လည်း၊ စာတန်၏ စွမ်းအား ထိန်းချုပ်မှုမှ မိမိကိုယ်ကိုယ် မည်သို့ လွတ်မြောက်စေရမည်ကို သူ နားမလည်ပေ။ ခေတ်ကာလများတစ်လျှောက်တွင်၊ အလွန်နည်းပါးသော လူတို့သာ ဤလျှို့ဝှက်ချက်ကို ရှာဖွေတွေ့ရှိကြပြီးဖြစ်သည်၊ အလွန်နည်းပါးသော သူတို့က ယင်းကို သဘောပေါက်ကြပြီး ဖြစ်သည်။...လူသည် သန့်ရှင်းစေခြင်းမခံရပါက၊ သူသည် ညစ်ညူးခြင်း ရှိပေသည်။ သူသည် ဘုရားသခင်အားဖြင့် ကွယ်ကာခံရကာ စောင့်ရှောက်ခံရခြင်း မရှိပါက၊ သူသည် စာတန်၏အကျဉ်းသားတစ်ဦး ဖြစ်နေဆဲဖြစ်သည်။ အကယ်၍ သူသည် ပြစ်တင်ဆုံးမခြင်းနှင့် တရားစီရင်ခြင်းတို့ မခံရပါက စာတန်၏ မှောင်မိုက်စွမ်းအား၏ ဖိနှိပ်မှုကို လွတ်မြောက်ခြင်းငှာ နည်းလမ်း ရှိလိမ့်မည် မဟုတ်ပေ။ သင်ထုတ်ပြသသော ဖောက်ပြန်ပျက်စီးသည့် စိတ်သဘောထားနှင့် သင် အသက်ရှင်နေထိုင်သည့် မနာခံသော အပြုအမူတို့သည် စာတန်၏ အုပ်စိုးမှုအောက်တွင် သင် အသက်ရှင်နေဆဲ ဖြစ်သည်ကို သက်သေပြရန် လုံလောက်ပေသည်။ သင့်စိတ်နှင့် အတွေးများသည် သန့်ရှင်းစေခြင်းခံရသေးသကဲ့သို့၊ သင်၏ စိတ်သဘောထားသည် တရားစီရင်ခြင်းနှင့် ပြစ်တင်ဆုံးမခြင်း မခံရသေးပါက၊ သင်၏ ဖြစ်တည်မှု တစ်ခုလုံးသည် စာတန်၏ အုပ်စိုးမှုဖြင့် ထိန်းချုပ်ခံရဆဲ ဖြစ်သည်၊ သင့်စိတ်သည် စာတန်၏ ထိန်းချုပ်ခြင်းခံရသည်၊ သင့်အတွေးများသည် စာတန်၏ ကြိုးကိုင်ခြယ်လှယ်ခြင်းခံရပြီး၊ သင့်ဖြစ်တည်မှု တစ်ခုလုံးသည် စာတန်၏ လက်များဖြင့် ထိန်းချုပ်ခံရပေသည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ‘တရားစီရင်ခြင်း၊ ပြစ်တင်ဆုံးမခြင်းနှင့်ဆိုင်သည့် ဤအမှုအားဖြင့်၊ လူသည် သူကိုယ်တိုင်အတွင်းရှိ ညစ်ညူးပြီး ဖောက်ပြန်ပျက်စီးသည့် အနှစ်သာရကို အပြည့်အဝ သိလာလိမ့်မည် ဖြစ်ပြီး၊ သူသည် လုံးဝ ပြောင်းလဲနိုင်လိမ့်မည် ဖြစ်ပြီး သန့်ရှင်းလာလိမ့်မည်။ ဤနည်းဖြင့်သာ လူသည် ဘုရားသခင်၏ ပလ္လင်တော် ရှေ့မှောက်သို့ ပြန်လာရန် ထိုက်တန်နိုင်ပေသည်။ ယနေ့ လုပ်ဆောင်သည့် အမှုအားလုံးသည် လူသားက သန့်ရှင်းစေခြင်းခံရနိုင်ကာ ပြောင်းလဲစေခြင်း ခံရနိုင်ဖို့အလို့ငှာ ဖြစ်သည်။ နှုတ်ကပတ်တော်အားဖြင့် တရားစီရင်ခြင်းနှင့် ပြစ်တင်ဆုံးမခြင်းမှတစ်ဆင့်အပြင်၊ စစ်ဆေးခြင်းမှတစ်ဆင့်လည်း လူသားသည် သူ၏ ဖောက်ပြန်ပျက်စီးခြင်းကို ဖယ်ရှားသန့်စင်နိုင်ပြီး ဖြူစင်စေခြင်း ခံရနိုင်ပေသည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄)) ဒီတော့ ဘုရားသခင်ရဲ့ နှုတ်ကပတ်တော်တွေကနေ ကျွန်မတို့ ဘာကို တွေ့ကြုံနိုင်လဲ။ ရှုထောင့်တစ်ခုကနေ အဲဒါတွေကို ကြည့်တဲ့အခါ၊ ဘုရားသခင်ရဲ့ နှုတ်ကပတ်တော်တွေက အလွန့်အလွန်ကို လက်တွေ့ကျပြီး ကျွန်မတို့ရဲ့ တကယ့်ဘဝ အခြေအနေကို အရမ်းကို ကောင်းကောင်း ထင်ဟပ်စေတယ်ဆိုတာ ကျွန်မတို့ မြင်နိုင်တယ်။ နောက်ထပ် ရှုထောင့်ကနေ၊ ညစ်ညူးခြင်းနဲ့ ဖောက်ပြန်ပျက်စီးခြင်းကနေ ကျွန်မတို့ မိမိကိုယ်ကိုယ် ဖယ်ရှားဖို့ နဲ့ စာတန်ရဲ့ အမှောင်လွှမ်းမိုးမှုကနေ လွတ်မြောက်ဖို့ ဘုရားသခင်ရဲ့ တရားစီရင်ခြင်းနဲ့ သန့်စင်ခြင်းတွေကို ပထမဆုံး ကျွန်မတို့တွေ့ကြုံခံစားရမှာ ဖြစ်တယ်ဆိုတာကို ကျွန်မတို့ မြင်နိုင်တယ်။ အဲဒီနောက်မှပဲ သူ့ရဲ့ နိုင်ငံတော်ထဲကို ဘုရားသခင် ခေါ်ဆောင်တာခံရဖို့ ကျွန်မတို့ အရည်အချင်း ပြည့်မီမှာဖြစ်တယ်။ ဘုရားသခင်ရဲ့ နောက်ဆုံးသော ကာလ တရားစီရင်ခြင်း အမှုတော်မရှိဘဲနဲ့၊ ဘုရားသခင်ရဲ့ စိတ်နှလုံးတော်နဲ့ ကိုက်ညီတဲ့လူတွေ ဖြစ်လာရလောက်အောင် ကျွန်မတို့ သန့်စင်ခံရနိုင်မှာမဟုတ်သလို၊ ဘုရားသခင်ရဲ့ နိုင်ငံတော်ထဲကို ကျွန်မတို့ သေချာပေါက် ဝင်ရောက်နိုင်မှာ မဟုတ်ပါဘူး။ အပြစ်ပြုတာ နဲ့ ဘုရားသခင်ကို ဆန့်ကျင်တာတွေကိုပဲ ကျွန်မတို့ ရပ်တန်းက ရပ်နိုင်မှာ မဟုတ်သလို၊ နောက်ဆုံး ငရဲထဲမှာ ဘုရားသခင်ရဲ့ အမြစ်ဖြတ်ချေမှုန်းတာ ခံရကြမှာပါ။ အမှန်တော့၊ အနန္တတန်ခိုးရှင် ဘုရားသခင် အသင်းတော်ရဲ့ ညီအစ်ကို မောင်နှမတွေရဲ့ တကယ့်ဘဝ သက်သေခံချက်တွေကနေ၊ ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းက လူသားမျိုးနွယ်အတွက် ကယ်တင်ခြင်း အလင်းဖြစ်တယ် ဆိုတာ ကျွန်မတို့ မြင်နိုင်တယ်။ ကျွန်မတို့ အယောက်တိုင်းက စာတန်အားဖြင့် ဖောက်ပြန်ပျက်စီးခဲ့ကြပြီးပြီဖြစ်ပေမယ့်၊ အနန္တတန်ခိုးရှင် ဘုရားသခင်ရဲ့ ရှေ့မှောက်ကို ကျွန်မတို့ လာနိုင်ပြီး ဘုရားနှုတ်ကပတ်တော်တွေရဲ့ တရားစီရင်ခြင်း နဲ့ ပြစ်တင်ဆုံးမမှုတွေကို လက်ခံရရှိနိုင်တာကြောင့်၊ ကျွန်မတို့ရဲ့ အသက်တာ စိတ်သဘောထားတွေက တဖြည်းဖြည်း ပြောင်းလဲပါတယ်။ ပုန်ကန်ခြင်းနဲ့ အာခံခြင်းကနေ လက်ခံခြင်းနဲ့ ကျိုးနွံနာခံခြင်းဆီ ကျွန်မတို့ သွားကြတယ်။ မာနထောင်လွှားမှု၊ မိမိကိုယ်ကိုယ် မှန်တယ်လို့ ယူမှတ်မှုနဲ့ ဘယ်သူ့ကိုမျှ အလျော့မပေးမှုကနေ၊ ကျွန်မတို့ရဲ့ အတ္တတွေကို ဘေးဖယ်ဖို့ လိုလားလာခြင်းနဲ့ မှန်ကန်တဲ့အရာကို ကျိုးနွံနာခံခြင်း၊ သမ္မာတရားကို ကျိုးနွံနာခံခြင်းဆီ ကျွန်မတို့ သွားကြတယ်။ ဒါ့အပြင် ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်း တွေမှာ ဖော်ပြထားတဲ့ အရာတွေအားလုံးက သမ္မာတရားဖြစ်ပြီး၊ အဲဒါက ဘုရားသခင်ရဲ့ ဖြောင့်မတ်၊ သန့်ရှင်းတဲ့ စိတ်သဘောထား ဖော်ပြချက်တစ်ခုလည်း ဖြစ်တယ်၊ ဒါကြောင့် ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းတွေကို ကျွန်မတို့ တွေ့ကြုံလေလေ၊ ဘုရားသခင်ကို ကျွန်မတို့ သိလေလေပဲဖြစ်တယ်။ ပြီးတော့ ဘုရားသခင်ကို ကျွန်မတို့ သိလေလေ၊ ကမ္ဘာလောကထဲက လူတွေ၊ အမှုအရာတွေနဲ့ အဖြစ်အပျက်တွေကို ကျွန်မတို့ ရှင်းရှင်းလင်းလင်း မြင်နိုင်လေပဲဖြစ်တယ်။ အဲဒီလိုပဲ၊ ကျွန်မတို့ရဲ့ ရှုထောင့်အမြင်တွေနဲ့ တန်ဖိုးတွေက အတိုင်းအတာ အမျိုးမျိုးနဲ့ ပြောင်းလဲသွားတယ်။ ဘုရားသခင်ကို ကြောက်ရွံ့မှုနဲ့ ကျိုးနွံနာခံမှု ကျွန်မတို့ ပိုရှိကြတယ်။ ဒါက ကျွန်မတို့အထဲမှာ အနန္တတန်ခိုးရှင် ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းတို့က ရရှိတဲ့အရာပဲ။ ဘုရားနှုတ်ကပတ်တော်တွေထဲက သမ္မာတရား အလင်းရဲ့ တရားစီရင်ခြင်း မရှိဘဲ၊ နေ့တိုင်း အပြစ်တွေ ကျုးလွန်ပြီးနောက် ဝန်ချရင်း၊ အပြစ်တွေ ဝန်ချပြီးတဲ့နောက် ကျုးလွန်ရင်းနဲ့၊ အပြစ်တရားရဲ့ အချုပ်အနှောင်တွေကို ဘယ်တော့မှ မပယ်ရှားဘဲ အမှောင်ထဲမှာ ကျွန်မတို့အားလုံး အသက်ရှင်ကြရမှာဖြစ်တယ်။ အဲဒီတော့ ကျွန်မတို့ကို ဘုရားသခင်က သူ့ရဲ့နိုင်ငံတော်ထဲကို ဘယ်လိုဖြစ်ပြီး ခေါ်ဆောင်သွားနိုင်မှာလဲ။”

ညီအစ်မ လီနှင့် လျူတို့နှင့်အတူ မိတ်သဟာယပြုပြီးသည့်နောက် တောက်ပသော အလင်းက ကျွန်မ၏ စိတ်နှလုံးထဲ လင်းလာသကဲ့သို့ ခံစားခဲ့ရ သည်။ သူတို့ ပြောခဲ့သည့်အရာက မှန်ပါသည်။ ကျွန်မ၏ အသင်းတော်ထဲက သင်းအုပ်ဆရာ၊ အကြီးအကဲများနှင့် ညီအစ်ကို မောင်နှမများအားလုံးသည် အပြစ်တရား၏ ကျေးကျွန်ဘဝမှ မိမိတို့ကိုယ်ကိုယ် မလွတ်မြောက်စေနိုင်ခဲ့ကြပါ။ ကျွန်မကိုယ်တိုင်လည်း မရည်ရွယ်ဘဲနှင့် မကြာခဏ အပြစ်ပြုမိပြီး သခင့်၏ နှုတ်ကပတ်တော်များကို လက်တွေ့မလုပ်ဆောင်နိုင်ခဲ့ပါ။ ကျွန်မတို့အားလုံးက အပြစ်ကျုးလွန်ပြီးနောက် ဝန်ချခြင်း အခြေအနေတစ်ခုထဲတွင် အသက်ရှင်နေ ကြသည်- ကျွန်မတို့အနေဖြင့် ဘုရားသခင် ပြန်ကြွလာပြီး တရားစီရင်ခြင်းနှင့် သန့်စင်ခြင်း အမှုတော် အဆင့်ကို လုပ်ဆောင်ဖို့ တကယ်လိုအပ်ကြသည်။ အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ကျွန်မ မဆန်းစစ်ခဲ့လျှင် ဤသမ္မာတရားများကို ကျွန်မ ဘယ်သောအခါမျှ နားလည်လာလိမ့်မည် မဟုတ်ပါ။ ဘုရားသခင်၏ လမ်းပြမှုအတွက် ကျွန်မ အလွန် ကျေးဇူးတင်ရှိမိပါသည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ရှုခြင်းနှင့် ညီအစ်မများ၏ မိတ်သဟာယကို နားထောင်ခြင်းအပြင်၊ ဘုရားနှုတ်ကပတ်တော်များ၏ တရားစီရင်ခြင်းမှတဆင့် မိမိတို့၏ ဖောက်ပြန် ပျက်စီးသော စိတ်သဘောထားများ သန့်စင်ခံရပုံကို ဖော်ပြသည့် အနန္တတန်ခိုးရှင် ဘုရားသခင် အသင်းတော်မှ ညီအစ်ကို မောင်နှမများ၏ ရေးသားထားသော သက်သေခံချက်များကို ဖတ်ရှုခြင်းတို့အားဖြင့်၊ ကျွန်မသည် ဘုရားသခင်၏ နောက်ဆုံးသော ကာလ တရားစီရင်ခြင်း အမှုတော်ကို နားလည်သဘောပေါက်မှု အနည်းငယ်ရရှိခဲ့သည်။ ကျွန်မ၏ ကိုယ်ပိုင် အယူအဆများ ပပျောက်သွားခဲ့ပြီး၊ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့က ကျွန်မတို့အတွက် အပြစ်တရားမှ လွတ်မြောက်ပြီး သန့်စင်ခြင်း ရရှိဖို့ရန် မုချလိုအပ်သည်ကို ကျွန်မ ယခု သိရှိခဲ့ရသည်။

ထို့နောက် လျူဟွေးက ပြောလေသည်- “အနန္တတန်ခိုးရှင် ဘုရားသခင်ရဲ့ နောက်ထပ် နှုတ်ကပတ်တော်နှစ်ပိုဒ်ကို ကျွန်မတို့ ဖတ်ကြရအောင်။ အနန္တတန်ခိုးရှင် ဘုရားသခင်က ပြောပါတယ်- ‘သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းလမ်းများကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ထိန်းချုပ်ခံရနိုင်ပြီး၊ ဘုရားသခင်ထံ ကျိုးနွံနာခံခြင်းအဖြစ်သို့ လုံးလုံးလျားလျား သိမ်းသွင်းစည်းရုံးခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏) ‘ခရစ်တော်ပြောဆိုခဲ့သည့် သမ္မာတရားကို အားကိုးခြင်းမရှိဘဲ အသက်ရရှိလိုသူတို့သည် ကမ္ဘာမြေပေါ်တွင် အဓိပ္ပာယ်မရှိဆုံးသော လူများဖြစ်ပြီး၊ ခရစ်တော်ယူဆောင်လာသည့် အသက်၏လမ်းခရီးကို လက်မခံသောသူတို့သည် စိတ်ကူးယဉ်အိပ်မက်ထဲတွင် ပျောက်ဆုံးကြပေသည်။ ထို့ကြောင့် နောက်ဆုံးသောကာလ ခရစ်တော်ကို လက်မခံသူများသည် ဘုရားသခင်၏ စက်ဆုပ်ရွံရှာမှုကို ထာဝရခံရမည်ဖြစ်သည်ဟု ငါဆို၏။ ခရစ်တော်သည် နောက်ဆုံးသော ကာလအတွင်းတွင် နိုင်ငံတော်သို့ လူသားဝင်ရောက်ရန် တံခါးပေါက်ဖြစ်ပြီး၊ သူ့ကို ရှောင်ကွင်းသွားနိုင်သူ မည်သူမျှမရှိပေ။ ခရစ်တော်ကို အမှီမပြုလျှင် မည်သူမျှ ဘုရားသခင်၏ စုံလင်စေခြင်းကို မခံရနိုင်ပေ။ သင်သည် ဘုရားသခင်ကို ယုံကြည်သောကြောင့်၊ သူ၏နှုတ်ကပတ်တော်များကို လက်ခံရမည်ဖြစ်ပြီး သူ၏လမ်းခရီးကို နာခံရမည်ဖြစ်သည်။ သမ္မာတရားကို လက်ခံနိုင်စွမ်းမရှိဘဲနှင့် အသက်၏ထောက်ပံ့မှုကို လက်ခံနိုင်စွမ်းမရှိဘဲ၊ ကောင်းချီးမင်္ဂလာ ရရှိရေးကိုသာ သင် စဉ်းစား၍မရပေ။ သူ့ကို စစ်မှန်စွာ ယုံကြည်သူအားလုံးသည် အသက်ဖြင့် ထောက်ပံ့ခံရဖို့အလို့ငှာ၊ ခရစ်တော်သည် နောက်ဆုံးသောကာလအတွင်း ကြွလာခြင်း ဖြစ်သည်။ သူ၏အမှုသည် ခေတ်အဟောင်းကို အဆုံးသတ်ခြင်းနှင့် ခေတ်သစ်တစ်ခုထဲသို့ ဝင်ရောက်ခြင်းအတွက် ဖြစ်ပြီး၊ သူ၏ အမှုသည် ခေတ်အသစ်ထဲသို့ ဝင်ရောက်မည့်သူအားလုံး လျှောက်ရမည့် လမ်းကြောင်းဖြစ်၏။ သင်သည် သူ့ကို အသိအမှတ်ပြုနိုင်စွမ်း မရှိဘဲ၊ ယင်းအစား သူ့ကို ပြစ်တင်ရှုတ်ချပါက၊ ပြစ်မှားစော်ကားပါက၊ သို့မဟုတ် ညှဉ်းပန်းနှိပ်စက်ခြင်းပင် ပြုပါက၊ သင်သည် ထာဝရလောင်ကျွမ်းခံရဖို့ သေချာပြီး၊ ဘုရားသခင်၏ နိုင်ငံတော်ထဲသို့ မည်သည့်အခါမျှ ဝင်ရောက်ရလိမ့်မည် မဟုတ်ပေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်) အနန္တတန်ခိုးရှင် ဘုရားသခင်ရဲ့ နှုတ်ကပတ်တော် တွေကနေ နောက်ဆုံးသော ကာလမှာ လူသားမျိုးနွယ်ကို သန့်စင်ဖို့နဲ့ ကယ်တင်ဖို့ သမ္မာတရားအားလုံးကို ဖော်ပြဖို့အတွက် ဘုရားသခင်က လူသားမျိုးနွယ်ရဲ့ လိုအပ်ချက်တွေနဲ့အညီ လူ့ဇာတိခံယူခဲ့တယ်ဆိုတာ တွေ့နိုင်တယ်။ ပြစ်မှားပုန်ကန်မှုကို သည်းခံမှာမဟုတ်တဲ့ ဘုရားသခင်ရဲ့ ဖြောင့်မတ်တဲ့ စိတ်သဘောထားကို သူ ဖော်ပြတယ်။ သူ့ရဲ့ နှုတ်ကပတ်တော်တွေကနေတဆင့်၊ လူတွေရဲ့ သဘာဝ၊ အနှစ်သာရနဲ့ သူတို့ရဲ့ စစ်မှန်တဲ့ ဖောက်ပြန်ပျက်စီးမှု အခြေအနေကို ဘုရားသခင် ထုတ်ဖော်ပြပါတယ်။ အနန္တတန်ခိုးရှင် ဘုရားသခင် ဖော်ပြပြီးပြီဖြစ်တဲ့ တရားစီရင်ခြင်း နှုတ်ကပတ်တော်တွေကို လက်ခံခြင်းကနေ တဆင့်ပဲ ကျွန်မတို့ရဲ့ ဆိုးယုတ်တဲ့ သဘာဝနဲ့ ဖောက်ပြန်ပျက်စီးတဲ့ စိတ်သဘောထားတွေရဲ့ အစိတ်အပိုင်းအားလုံးဖြစ်တဲ့ ကျွန်မတို့ရဲ့ ကိုယ်ပိုင် မာနထောင်လွှားမှု၊ ကောက်ကျစ်မှု၊ တကိုယ်ကောင်းဆန်မှု၊ ဆိုးယုတ်မှု စသဖြင့်တွေကို ကျွန်မတို့ သိမြင်နိုင်ပါတယ်။ ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းတွေကို လက်ခံခြင်းကနေတဆင့်ပဲ ဘုရားသခင်ရဲ့ ဖြောင့်မတ်တဲ့ စိတ်သဘောထားကို ကျွန်မတို့ သိမြင်နိုင်ပြီး ဘုရားသခင်အတွက် ကြောက်ရွံ့တဲ့ စိတ်နှလုံးသားနဲ့ စစ်မှန်တဲ့ နောင်တတွေ ဖြစ်ပေါ်နိုင်မှာဖြစ်တယ်။ ဒီလိုနဲ့ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထား ပြောင်းလဲခြင်းနဲ့ သန့်ရှင်းခြင်းတွေကို ကျွန်မတို့ ရရှိနိုင်ပါတယ်။ ဒါက ဘုရားသခင်ရဲ့ တရားစီရင်ခြင်း အဓိပ္ပါယ်ဖြစ်ပြီး၊ ကယ်တင်ခြင်းဆီ ကျွန်မတို့ရဲ့ တစ်ခုတည်းသော လမ်းလည်း ဖြစ်ပါတယ်။ ညီမ အန်းဟွေ၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ကျွန်မတို့ စိတ်အားထက်သန်စွာ ဖတ်နိုင်သမျှ ဖတ်ကြတဲ့ကာလပတ်လုံး၊ ဘုရားသခင်ရဲ့ နောက်ဆုံးသော ကာလ တရားစီရင်ခြင်း အမှုတော်ရဲ့ အဓိပ္ပါယ်က ကျွန်မတို့အဖို့ ရှင်းလာပါလိမ့်မယ်၊ ပြီးတော့ အဲဒီထက်ပိုပြီး နောက်ဆုံးသော ကာလ ခရစ်တော်ကပဲ လူတွေအပေါ် ထာဝရအသက်လမ်း အပ်နှင်းနိုင်တယ်ဆိုတာ ကျွန်မတို့ မြင်ကြပါလိမ့်မယ်။”

သခင့်ကို ချီးမွမ်းပါသည်။ ညီအစ်မများနှင့် ဆွေးနွေးပြောဆိုရာမှ အလွန်ကြီးမားသော ပမာဏတစ်ခု ကျွန်မ ရရှိခဲ့ပါသည်။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို ကျွန်မ မတွေ့ကြုံရသေးသော်လည်း သူတို့နှင့် မိတ်သဟာယပြုခြင်းနှင့် “အသက်တာအတွင်း ဝင်ရောက်ရာ၌ ကြုံတွေ့ရသည့် အတွေ့အကြုံများအကြောင်း သက်သေခံချက်များ” ကို ဖတ်ရှုခြင်းမှတဆင့်၊ အနန္တတန်ခိုးရှင် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့က အမှန်တကယ် လူတို့ကို ပြောင်းလဲစေနိုင်သည်ကို ကျွန်မ ခံစားခဲ့ရသည်။ ကျွန်မအနေဖြင့် ကောင်းကင်နိုင်ငံတော်ထဲ ခေါ်ဆောင်ခံရဖို့ အရည်အချင်းပြည့်မီဖို့ရန်အလို့ငှာ ကျွန်မကို ပြောင်းလဲပြီး သန့်စင်စေဖို့ရန် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်း အမှုတော်ကို လုပ်ဆောင်ဖို့ ဘုရားသခင်ကို အမှန်တကယ် ကျွန်မ လိုအပ်သည်ကိုလည်း ကျွန်မ ခံစားရသည်။ နောက်ထပ် ရက်အနည်းငယ် မိတ်သဟာယပြုပြီးနောက်၊ နောက်ပိုင်း ရက်တစ်ရက်တွင်၊ ဘုရားသခင်၏ တရားစီရင်ခြင်း အမှုတော် အဓိပ္ပါယ်နှင့် ဘုရားသခင်၏ အမည်နာမများနှင့်ဆိုင်သော သမ္မာတရားကို ကျွန်မ ပို၍နားလည် လာခဲ့သည်။ စစ်မှန်သော ခရစ်တော်ကို အတုအယောင်များမှ၊ စစ်မှန်သော အသင်းတော်များကို အတုအယောင်အသင်းတော်များမှ ခွဲခြားသိမြင် ဖို့ သမ္မာတရားများကိုလည်း ကျွန်မ သင်ယူခဲ့သည်။ ဘုရားသခင်၏ လူ့ဇာတိခံ ယူခြင်း၊ ဘုရားသခင်၏ အမှုတော်နှင့် လူသား၏ အလုပ်ကြား ခြားနားချက်၊ လူသားမျိုးနွယ်ကို စာတန်က ဖောက်ပြန်ပျက်စီးစေပုံ၊ ကျွန်မတို့ကို ဘုရားသခင် က ကယ်တင်ပုံနှင့် နောက်ထပ်အကြောင်းအရာများတို့နှင့်ပတ်သက်သည့် သမ္မာတရားများကို ကျွန်မ သင်ယူခဲ့ရသည်။ အနန္တတန်ခိုးရှင် ဘုရားသခင်က အမှန်တကယ် ပြန်ကြွလာသည့် ခရစ်တော်ဖြစ်သည်ကို ကျွန်မ ခိုင်ခိုင်မာမာ ကောက်ချက်ချခဲ့ပြီး၊ ပျော်ရွှင်သော စိတ်နှလုံးဖြင့် နောက်ဆုံးသော ကာလ အနန္တတန်ခိုးရှင် ဘုရားသခင်၏ အမှုတော်ကို ကျွန်မ လက်ခံခဲ့သည်။ ဘုရားသခင်ကို ချီးမွမ်းပါသည်။ ထိုအချိန်ကတည်းက ဘုရားသခင်၏ နှုတ်ကပတ်တော်များကို ဖတ်ရှုခြင်းအတွက် မပြေနိုင်သော ဆာငတ်မှုတစ်ခု ကျွန်မ ရှိခဲ့သည်။ အသင်းတော် အသက်တာ အသက်ရှင်ခြင်း၊ ညီအစ်ကို မောင်နှမများနှင့်အတူ မိတ်သဟာယပြုခြင်းနှင့် ဘုရားနှုတ်ကပတ်တော်များ၏ ရေလောင်းပေးခြင်းနှင့် ကျွေးမွေးခြင်းတို့ကို လက်ခံခြင်းအားဖြင့်၊ ကျွန်မ၏ စိတ်ဝိညာဉ်က အာဟာရများစွာ ရရှိနေသည်ဟု ကျွန်မ ခံစားရသည်။ ဤအရာက ကျွန်မကို သမ္မာကျမ်းစာထဲက ဗျာဒိတ်ကျမ်းရှိ ဤပရောဖက်ပြုချက် လုံးဝပြည့်စုံခြင်းအား မျက်မြင် မြင်တွေ့ခွင့်ပေးခဲ့သည်- “ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။” (ဗျာဒိတ်ကျမ်း ၃:၂၀) ယင်းက ကျွန်မအထဲတွင် ပြည့်စုံသည်ကိုလည်း ကျွန်မ ကိုယ်တိုင်ကိုယ်ကျ ခံစားခဲ့ရသည်။ အနန္တတန်ခိုးရှင် ဘုရားသခင်က ကျွန်မ၏ နှလုံးသား တံခါးကိုဖွင့်ရန် ခေါက်ပြီးပြီဖြစ်ပြီး ဘုရားသခင်၏ အသံတော်ကို ကြားဖို့၊ ဘုရားသခင်၏ တရားစီရင်ခြင်း အမှုတော်ကို သိဖို့နှင့် သူ၏ ရှေ့မှောက် ပြန်လာဖို့ ကျွန်မကို အခွင့်ပေးပြီးဖြစ်သည်။ ဘုရားသခင်ကို ချီးမွမ်းပါသည်။


၄။ လှည့်စားခံရသော စိတ်ဝိညာဉ်တစ်ခု၏ နိုးထမှု 

ယွမ်ကြည်၊ ဘရာဇီးလ်နိုင်ငံ

ကျွန်တော်သည် တရုတ်ပြည်မြောက်ပိုင်းရှိ မြို့ငယ်လေး တစ်ခုတွင် မွေးဖွားခဲ့ပြီး၊ ၂၀၁၀ ခုနှစ်တွင် ဘရာဇီးလ်နိုင်ငံသို့ ဆွေမျိုးများနောက် လိုက်ခဲ့သည်။ ဤဘရာဇီးလ်နိုင်ငံတွင် ဒေသနာ အချို့နားထောင်ဖို့ ကျွန်တော့်ကို ဘုရားကျောင်းသို့ ခေါ်ဆောင်ခဲ့သည့် ခရစ်ယာန် သူငယ်ချင်း တစ်ယောက်နှင့် သိကျွမ်းခဲ့သည်၊ သုံးခေါက် လည်ပတ်ပြီးသည့်နောက် ကျွန်တော် မည်သည့်အရာကိုမျှ မခံစားရ သေးပါ။ ထို့နောက်ပိုင်းတွင် ကျွန်တော် အမှန်တကယ် အလုပ်ရှုပ် ခဲ့သောကြောင့် ကျွန်တော့် သူငယ်ချင်းက ကျွန်တော့်ကို ဘုရားကျောင်းသို့ နောက်တစ်ကြိမ် ခေါ်ဆောင်သည့်အချိန် ၂၀၁၅ ခုနှစ် ဇွန်လထဲက ရက်တစ်ရက်အထိ ဘုရားကျောင်းကို တစ်ဖန် ပြန်မသွားခဲ့ပါ။ ထိုအချိန်က ညီအစ်ကိုမောင်နှမများ ဝေမျှသည့်အရာမှ တစ်ဆင့် သခင်ယေရှုကို ရွေးနှုတ်ကယ်တင်သူတစ်ပါးအနေဖြင့် နားလည်သဘောပေါက်မှု တစ်ချို့ကို နောက်ဆုံးတွင် ကျွန်တော် ရရှိခဲ့သည်။ အထူးသဖြင့် ကမ္ဘာဦးကျမ်းကို ကျွန်တော် ပထမဆုံး ဖတ်ရသည့်အချိန်တွင်၊ လူကို ဘုရားသခင်က အမှန်တကယ် ဖန်ဆင်း တော်မူခဲ့ကြောင်း၊ ဘုရားသခင်က အရာအားလုံးကို ဖန်ဆင်းခဲ့ ကြောင်းတို့ကို ကျွန်တော် နားလည်သဘောပေါက်ခဲ့ပြီး၊ ဖန်ဆင်းရှင် သည် အမှန်တကယ် အံ့သြဖွယ်ကောင်းသည်ဟု ကျွန်တော် ခံစားခဲ့ ရသည်။ ကျွန်တော် ကျောင်းတက်စဉ်က ဖတ်စာအုပ်များအားလုံးက လူသည် လူဝံ၊ မျောက် အစရှိသော အဆင့်မြင့်ဆုံးသည့် နို့တိုက် သတ္တဝါများမှ အဆင့်ဆင့် ပြောင်းလဲဖြစ်ပေါ်လာကြောင်းနှင့် ကမ္ဘာ ပေါ်ရှိ အရာအားလုံးသည် သဘာဝအလျောက် ဖြစ်ပေါ်လာကြောင်း တို့ကို ကျွန်တော့်အား သင်ကြားပေးခဲ့သည်- အမှန်မှာမူ ကျွန်တော် သည် ဆယ်စုနှစ်နှစ်ခုကျော်ကြာ လှည့်စားခံခဲ့ရခြင်း ဖြစ်သည်။ သမ္မာကျမ်းစာကို ဖတ်ရှုပြီးနောက်မှသာလျှင် ကျွန်တော် အပြည့်အဝ နိုးထခဲ့ပြီး၊ ထိုအချိန်မှစကာ သခင်ယေရှုကို ကျွန်တော် စတင်ယုံကြည် ခဲ့သည်။

၂၀၁၅ ခုနှစ်နှောင်းပိုင်းတွင် တရုတ်ပြည်၌ ငါးလကြာပြီးနောက် ဘရာဇီးလ်နိုင်ငံသို့ ကျွန်တော် ပြန်သွားခဲ့သည်။ ဤတစ်ကြိမ်တွင် ပုံမှန် အလုပ်တစ်ခုကို ရှာဖွေပြီး၊ ကောင်းမွန်စွာ အခြေချဖို့ ဆုံးဖြတ်ခဲ့ သည်။ သို့သော်လည်း အမှုအရာများသည် စီစဉ်ထားသကဲ့သို့ အမြဲတမ်း ဖြစ်မလာခဲ့ပါ။ ကျွန်တော့်ကို အလွန်စိတ်အနှောင့်အယှက် ပေးပြီး စိုးရိမ်စေလျက်၊ အလုပ်နှင့် ဖြစ်စေ၊ ကျွန်တော့် ကိုယ်ပိုင် ဘဝနှင့်ဖြစ်စေ အဆင်ပြေချောမွေ့ခြင်း မရှိခဲ့ပါ။ တစ်ညနေတွင် ညည်းညူဖို့ ကျွန်တော့်၏ ခရစ်ယာန်သူငယ်ချင်းကို ဖုန်းဆက်ခဲ့ပြီး၊ သူက “ကိုယ့်ကိုယ့်ကိုယ် ဆိတ်ငြိမ်အောင်လုပ်ပြီး၊ သခင့်ကို ဆုတောင်း ပါ၊ ပြီးတော့ သခင်က မင်းအတွက် အရာအားလုံးကို ဘယ်လို စီစဉ် တယ်ဆိုတာ မင်းကြည့်လိုက်” ဟု ကျွန်တော့်ကို ပြောခဲ့သည်။ ထို့ကြောင့် ကျွန်တော်က မိမိ၏နှလုံးသားကို ဆိတ်ငြိမ်စေပြီး သခင့်ကို ဆုတောင်းခဲ့သည်၊ “သခင်ယေရှု၊ အလုပ်မှာ ကျွန်တော် ဘယ်လို ကိုင်တွယ်ဖြေရှင်းရမှန်းမသိတဲ့ ပြဿနာတစ်ချို့ကို ကြုံတွေ့ရပါ တယ်။ သခင်၊ ကိုယ်တော့်ဆီက အကူအညီတစ်ချို့ကို လက်ခံရ ရှိနိုင်ဖို့ ကျွန်တော် မျှော်လင့်ပါတယ်။” အံ့အားသင့်ဖွယ်ရာပင် လေးရက်ကြာ ပြီးနောက်၊ ကျွန်တော့် အလုပ်ရှင်က ကျွန်တော့်ကို အလုပ်သို့ပြန် လာရန် ဖုန်းဆက်ပြီး၊ တောင်းဆိုခဲ့သည်။ ကျွန်တော့်မှာ ပီတိဖြာပြီး၊ သခင်ယေရှုက ကျွန်တော့် ဆုတောင်းချက်များအား နားညောင်း သည်ကို ကျေးဇူးတင်ခဲ့သည်။ ထို့နောက်တွင် ပိုမိုများပြားသော သခင့်ကျေးဇူးတော်ကို ကျွန်တော် လက်ခံရရှိခဲ့သောကြောင့် အလုပ်မှ နားရက် ယူရလျှင်ပင်၊ သူ့ချစ်ခြင်းမေတ္တာကို ပြန်လည်ပေးဆပ်ဖို့ သီတင်းပတ်တိုင်း ကျွန်တော် ဝတ်ပြုစုဝေးပွဲများကို စတင်တက်ရောက် ခဲ့သည်။ 

၂၀၁၆ ခုနှစ် ဇွန်လတွင် စတင်ကာ၊ အသင်းတော် ဝတ်ပြုစုဝေး ပွဲများကို ကျွန်တော် တက်ရောက်ခဲ့ရုံသာမက၊ ဖေ့စ်ဘွတ်ခ်တွင် သူငယ်ချင်းများနှင့် သမ္မာကျမ်းစာပိုဒ်များကိုလည်း ဝေမျှခဲ့သည်၊ ထို့အပြင် သခင့်ကို ပိုမိုနားလည်သဘောပေါက်ခြင်း ရရှိနိုင်ရန် ဖေ့စ်ဘွတ်ခ်တွင် ပါရှိသည့် အကြောင်းအရာများကို လျှောက်ကြည့် ခဲ့သည်။ သူတို့ အချိန်ရသည့်အခါတွင် ကျွန်တော်နှင့် သမ္မာကျမ်း စာပိုဒ်များကို ဝေမျှကြသည့် သူငယ်ချင်းများအားလုံး ကိုလည်း ကျွန်တော့် အကောင့်ထဲ ထည့်သွင်းခဲ့သည်။ ဤသည်မှာ ကျွန်တော့် အတွက် အလွန်အမင်း အကျိုးကျေးဇူးရှိလေသည်။ တစ်နေ့တွင် ဖေ့စ်ဘွတ်ခ် လျှောက်ကြည့်နေစဉ်၊ “အပြစ်စီရင်ခြင်းနှင့် ဘုရားဆင်း ကြွလာ” ဆိုသည့် သရုပ်ဖော်ရေးသားချက် တစ်ခုဖြင့် ဗီဒီယိုတစ်ခုကို တွေ့ခဲ့သည်- ဤအရာက ကျွန်တော့် အာရုံကို ချက်ချင်း ဖမ်းစား ခဲ့သည်။ စူးစမ်းသိချင်စွာဖြင့်၊ ယင်းကို ကျွန်တော် နှိပ်လိုက်သည်။ ယင်းသည် အလွန် ကောင်းမွန်စွာ ရိုက်ကူးပြုလုပ် ထားသည်ကို ကျွန်တော် အားရကျေနပ်ဖွယ်ရာ အံ့အားသင့်ခဲ့လေသည်။ ရှင်းရှင်း ပြောရလျှင်၊ ၎င်းမှာ လက်ဖျားခါလောက်သည်။ ဤထည်ဝါသော၊ သြဇာပြည့်လျှမ်းသော သီဆိုမှု၊ ပြင်းထန်သောစိတ်ခံစားချက်ကို ဖြစ် ပေါ်စေသည့် စာသားနှင့် သီဆိုဖျော်ဖြေမှုတွင် လူတိုင်း၏ စိတ်အား ထက်သန်မှုတို့အားဖြင့် ကျွန်တော် ဆွဲဆောင်ခံရလေသည်။ ၎င်းကို သေချာစွာ ကြည့်လိုက်သည့်အခါ၊ ထိုဗီဒီယိုသည် အနန္တတန်ခိုးရှင် ဘုရားသခင် အသင်းတော်မှ ဖြစ်သည်ကို ကျွန်တော် တွေ့ရလေသည်။ ကျွန်တော်က “ဖျော်ဖြေသူတွေအားလုံးက အဲဒီထဲမှာ တကယ့်ကို စိတ်အားထက်သန်မှုနဲ့ ဖျော်ဖြေကြတယ်- အဲဒါက သူတို့ဟာ ဘုရား သခင် ကြားဖို့အတွက် သီဆိုနေကြသလိုပဲ။ အနန္တတန်ခိုးရှင် ဘုရား သခင် အသင်းတော်က လုံးဝကို မဆိုးတဲ့သဘောရတယ်။ ဒါဟာ သူတို့ အကြောင်းကို ငါ ပထမဆုံး ကြားဖူးတာပဲ။ ငါအခွင့်ရခဲ့ရင်၊ သူတို့နဲ့ ဆက်သွယ်သင့်တယ်” ဟု ကျွန်တော် တွေးမိခဲ့သည်။

တစ်နေ့တွင် ထိုဗီဒီယိုအတွက် လင့်ခ်ကို ဖေ့စ်ဘွတ်ခ် သူငယ်ချင်း တစ်ယောက် ဖြစ်ပြီး သမ္မာကျမ်းစာအကြောင်း ကျွန်တော် မကြာခဏ ဆွေးနွေးလေ့ရှိသည့် အစ်မရမ်ကို ကျွန်တော် ပို့ပေးခဲ့သည်။ သူမက လည်း ၎င်းကို အမှန်တကယ် နှစ်သက်ပြီး၊ သူမက အနန္တတန်ခိုးရှင် ဘုရားသခင် အသင်းတော် အကြောင်း ပို၍ သင်ယူ လေ့လာရာတွင် စိတ်ဝင်းစားသည်ဟု ပြောခဲ့သည်။ ဤအသင်းတော်သည် အမှန် တကယ်ပင် အလွန်ထူးခြားပြီး၊ သန့်ရှင်းသော ဝိညာဉ်တော်၏ အမှုတော်ဖြင့် ပြည့်ဝနေသည်ဟု သူမက ခံစားခဲ့ရသည်။ ထို့နောက် ထိုဗီဒီယိုကို ကျွန်တော့် ဖေ့စ်ဘွတ်ခ် စာမျက်နှာတွင်ဝေမျှခဲ့သော်လည်း အံ့အားသင့်စွာပင် ကျွန်တော့် သူငယ်ချင်းများထဲမှ တစ်ယောက်က ၎င်းကို ကြည့်ရှုပြီး၊ အနန္တတန်ခိုးရှင် ဘုရားသခင် အသင်းတော်သည် မကောင်းကြောင်း ကျွန်တော့်ကို ပြောခဲ့သည့်အပြင်၊ ၎င်းအကြောင်း အပျက်သဘောဆောင်သည့် အကြောင်းအရာ မျိုးစုံကိုလည်း ကျွန်တော့်ထံသို့ ပေးပို့ခဲ့သည်။ အနန္တတန်ခိုးရှင် ဘုရားသခင်ကို ပြစ်မှားစော်ကားပြီး၊ အနန္တတန်ခိုးရှင် ဘုရားသခင် အသင်းတော်ကို ပြစ်တင်ရှုတ်ချထားသည့် စာပေများအားလုံးကို မြင်ရခြင်းက ကျွန်တော့်ကို အမှန်တကယ် ကြောက်လန့်စေပြီး၊ ကျွန်တော်က “ဒီအသင်းတော်က ကောင်းပုံရပါတယ်- ဘယ်သူကများ သူတို့နဲ့ ဘယ်လိုလုပ်ပြီး ပြဿနာရှိနိုင်ရတာလဲ” ဟု တွေးမိသည်။ ထိုဗီဒီယိုကို ကျွန်တော် နောက်တစ်ခါ သွားကြည့်သည့်အချိန်တွင် ခရစ်တော်၏ အယောင်ကိုဆောင်သောသူသည် နောက်ဆုံးသောကာလတွင် ပေါ်ထွန်းလာမည်ဟု ဒေသနာတစ်ခုတွင် ကျွန်တော့် သင်းအုပ်ဆရာက တစ်ခါပြောဖူးသည့် အရာတစ်ခုကို ရုတ်တရက် ပြန်ပြောင်းတွေး မိခဲ့သည်။ သခင်ယေရှု၏ လမ်းကြောင်းမှ ကျွန်တော် လမ်းလွဲပါက၊ ကျွန်တော့်အတွက် အားလုံး ပြီးဆုံးသွားမည် မဟုတ်ပါလား။ ၎င်းမှာ ဉပက္ခာပြုထား၍မရနိုင်သည့် အရာတစ်ခုဖြစ်မှန်း ကျွန်တော် သိခဲ့ သောကြောင့်၊ ၎င်းကို မကြည့်ဖို့ ထိုအချိန်တွင်ပင် ကျွန်တော် ဆုံးဖြတ်ခဲ့သည်။ ကျွန်တော်က အစ်မရမ်ကို ချက်ချင်း ဆက်သွယ်ပြီး၊ သူမကို ထိုအခြေအနေအား ရှင်းပြခဲ့သည်။ သူမ၏ အဖြေမှာ “အဲဒါဟာ မှန်လား မှားလားဆိုတာ ဆုံးဖြတ်ပေးဖို့ တစ်ဖက်သတ်အမြင်ကိုပဲ အားကိုးလို့ မရဘူးလေ။ ဒါက သခင့်သွန်သင်ချက်တွေနဲ့ မကိုက်ညီ ဘူး။ သခင့်ထဲက အစ်မတို့ ယုံကြည်သူတွေအားလုံးက သူ့ရဲ့ပြန်ကြွ လာခြင်းကို စောင့်မျှော် နေကြပြီး၊ အခုချိန်မှာပဲ သူက ပြန်ကြွလာပြီး ဖြစ်တယ်လို့ လူတစ်ချို့က ပြောနေကြတယ်။ ဒါကို အစ်မတို့ စုံစမ်း စစ်ဆေးရမယ်လေ။ အစ်မတို့က အဲဒါကို မဆင်မခြင် အကဲဖြတ်ပြီး၊ ပြစ်တင်ရှုတ်ချရင်း လူအုပ်နောက်ပဲ လိုက်လို့မရဘူး။ အနန္တတန်ခိုးရှင် ဘုရားသခင် အသင်းတော်က လူတစ်ချို့ကို ရှာကြပြီး၊ အဲဒါကို စုံစမ်းစစ်ဆေး ကြရအောင်။ အစ်မတို့က သူတို့ရဲ့ စရိုက်မှန်ကို မြင်ရ မှာပဲ- ဘယ်အစစ်ကိုမှ အတုဖြစ်အောင်လုပ်လို့မရသလို၊ ဘယ်အတု ကိုမှလဲ အစစ် ဖြစ်အောင် လုပ်လို့မရဘူး” ဟူ၍ဖြစ်သည်။ ကျွန်တော် က “အစ်မရမ်က မှန်တယ်။ သခင်ပြန်ကြွလာပြီဆိုတဲ့ ဧဝံဂေလိကို တစ်ယောက်ယောက်က ဟောကြားတာကို ငါကြားဖူးတာ ဒါဟာ တကယ်ကို ပထမဆုံးအကြိမ်ပဲ၊ ဒါ့အပြင် အနန္တတန်ခိုးရှင်ဘုရားသခင် အသင်းတော်ကို ပြစ်တင်ရှုတ်ချနေတဲ့ အင်တာနက်ပေါ်က အကြောင်း အရာက မှန်လား၊ မှားလားဆိုတာ ငါမသိဘူး။ အနန္တတန်ခိုးရှင် ဘုရားသခင် အသင်းတော်က ရိုက်တဲ့ ဗီဒီယိုတွေနဲ့ ရုပ်ရှင်တွေက တော်တော် ကောင်းတယ်ဆိုတာ ငါမြင်ရတယ်။ အဲဒါတွေအကြောင်း ငါသွားပြီး၊ လေ့လာသင့်တယ်- အဲဒါဟာ သခင့်ပြန်ကြွလာခြင်းကို ချဉ်းကပ်ဖို့ တစ်ခုတည်းသော ယုတ္တိတန်တဲ့ နည်းလမ်းပဲ” ဟု တွေးမိသည်။ ထို့ကြောင့် အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို အစ်မရမ်နှင့်အတူ စုံစမ်း စစ်ဆေးဖို့ ကျွန်တော် သဘောတူခဲ့သည်။

အစ်မရမ်က ဗီဒီယို၏ အဆုံးတွင် ချန်ထားသည့် ဆက်သွယ်ရန် လိပ်စာ အသေးစိတ်မှတစ်ဆင့် ဆက်သွယ်ခဲ့ပြီး၊ မြောက်အမေရိကရှိ အနန္တတန်ခိုးရှင် ဘုရားသခင် အသင်းတော်၏ အစ်ကိုကျန်း နှင့် ဆက်သွယ်မှုရခြင်းဖြင့် အဆုံးသတ်ခဲ့သည်။ ကျွန်တော်တို့ သူနှင့် အွန်လိုင်းပေါ်တွင်ရှိသည်နှင့် တပြိုင်နက်၊ အစ်မရမ်နှင့် ကျွန်တော်က တူညီသော မေးခွန်းကို ဖော်ထုတ်မေးမြန်းခဲ့သည်။ “နောက်ဆုံးသော ကာလမှာ သခင် ပြန်လာမယ်ဆိုတာကို ကျွန်တော်တို့ နှစ်ယောက်လုံး သိပေမဲ့ သခင်ယေရှုက၊ ‘ထိုအခါ သူတပါးက ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟု ဆိုသော်လည်း မယုံကြနှင့်။ အကြောင်းမူကား၊ ခရစ်တော်၏အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။’ (ရှင်မဿဲခရစ်ဝင် ၂၄:၂၃-၂၄) လို့ပြောထားတယ်၊ အစ်ကို ကျန်းရေ၊ နောက်ဆုံးသောကာလမှာ ခရစ်တော်ရဲ့အယောင်ကိုဆောင်တဲ့သူတွေက လူတွေကို လှည့်စားဖို့ ပေါ်ပေါက်လာတယ်ဆိုတဲ့ ကိစ္စနဲ့ပတ်သက်ပြီး အစ်ကို ဘယ်လို ထင်လဲ။”

အစ်ကိုကျန်းက “သခင်ယေရှုက ကျွန်တော်တို့ကို သတိပေးဖို့ ဒီအရာတွေကို ပြောခဲ့တယ်။ ကိုယ်တော်က နောက်ဆုံးသောကာလ အတွင်း ပြန်ကြွလာတဲ့အချိန်မှာ၊ ခရစ်တော်ရဲ့ အယောင်ကိုဆောင်တဲ့ သူတွေလည်း ပေါ်လာမယ်။ သခင်ရဲ့ အလိုတော်က ကျွန်တော်တို့တွေ ခရစ်တော်ရဲ့ အယောင်ကို ဆောင်တဲ့လူရဲ့ လှည့်စားမခံအောင် ထိုးထွင်းသိမြင်မှု ရရှိစေချင်တာ ဖြစ်တယ်။ ဒါပေမဲ့ ကျွန်တော်တို့ သခင်ပြန်ကြွလာပြီလို့ ပြောတဲ့ လူမှန်သမျှကို သိမ်းကျုံးငြင်းပယ်လိုက် ဖို့ မဟုတ်သလို၊ သူတို့ကို ဝေဖန်အကဲဖြတ်ပြီး ပြစ်တင်ရှုတ်ချတဲ့ အထိတောင် လုပ်လိုက်ဖို့ သူက ဒါကို ပြောခဲ့တာ မဟုတ်ဘူး။ ဒါဟာ သခင်ယေရှုရဲ့ နှုတ်ကပတ်တော်တွေနဲ့ပတ်သက်တဲ့ ကျွန်တော်တို့ရဲ့ အဓိပ္ပာယ်ကောက်လွဲမှု ဖြစ်တယ်။ သခင်ယေရှုက ခရစ်တော်ရဲ့ အယောင်ကိုဆောင်သူတွေက ဘာလဲ ဆိုတဲ့အကြောင်း ရှင်းရှင်း လင်းလင်း ပြောထားတယ်။ ‘အကြောင်းမူကား၊ ခရစ်တော်၏အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။’ (ရှင်မဿဲ ခရစ်ဝင် ၂၄:၂၄) ခရစ်တော်ရဲ့ အယောင်ကို ဆောင်တဲ့သူတွေ ရဲ့ သိသာ ထင်ရှားတဲ့ ဝိသေသလက္ခဏာတွေကတော့ အံ့ဖွယ်သောအမှု တွေပြ၊ နိမိတ်လက္ခဏာတွေကို ပြုလုပ်၊ အနာတွေငြိမ်းစေပြီး၊ မကောင်းဆိုးဝါး တွေကို မောင်းထုတ်တာတို့ လုပ်ရင်း သူတို့က သခင်ယေရှုရဲ့ အမှုတော်ကို အတုခိုးတာဖြစ်တယ်။ ဒါတွေက ခရစ်တော်ရဲ့ အယောင်ကိုဆောင်ထားတဲ့ သူတွေရဲ့ အကောက်ကျစ် ဆုံးနဲ့ အဆိုးယုတ်ဆုံး နေရာတွေ ဖြစ်ပြီး၊ အဲဒါတွေက သူတို့ရဲ့ အဓိက ကွဲပြားခြားနားတဲ့ အင်္ဂါရပ်တွေ ဖြစ်တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ခရစ်တော်ရဲ့ အယောင်ကို ဆောင်တဲ့ သူတွေရဲ့ သရုပ်သကန်တွေနဲ့ ဝိသေသလက္ခဏာတွေနဲ့ ပတ်သက်ပြီး ပို့လို့တောင် တိကျပြီး၊ ပြတ်သားသေးတယ်။ အနန္တတန်ခိုးရှင် ဘုရားသခင်က ပြောတာက- ‘မျက်မှောက်ခေတ်အတွင်းတွင် နိမိတ်လက္ခဏာများနှင့် အံ့သြဖွယ်အမှုများကို ပြသနိုင်သကဲ့သို့၊ နတ်ဆိုးများကိုလည်း နှင်ထုတ်နိုင်ပြီး၊ မကျန်းမာသူများကိုလည်း အနာငြိမ်းစေနိုင်ကာ နိမိတ်လက္ခဏာများစွာ ဆောင်ရွက်နိုင်သည့် လူတစ်ဦး ထွက်ပေါ်လာပါက၊ ဤလူက ၎င်းသည် ကြွလာပြီဖြစ်သော ယေရှုဖြစ်သည်ဟုဆိုလျှင်၊ ဤသည်မှာ ယေရှုကို အတုခိုးသည့် နတ်ဆိုးများက ဖြစ်ပေါ်စေသည့် အတုတစ်ယောက် ဖြစ်ပေမည်။ ဤအရာကို အမှတ်ရလော့။ ဘုရားသခင်သည် တူညီသော အမှုကို ထပ်မလုပ်ပေ။ ယေရှု၏ အမှုအဆင့်သည် ပြီးစီးနှင့်ပြီးသားဖြစ်ပြီး၊ ဘုရားသခင်သည် အမှု၏ထိုအဆင့်ကို မည်သည့်အခါတွင်မျှ တစ်ဖန် ဆောင်ရွက်မည် မဟုတ်ပေ။...အကယ်၍ နောက်ဆုံးသော ကာလအတွင်းတွင် ဘုရားသခင်သည် နိမိတ်လက္ခဏာများနှင့် အံ့သြဖွယ်ရာများကို ပြသနေဆဲဖြစ်ခဲ့ပါက၊ နတ်ဆိုးများကို ဆက်လက် မောင်းထုတ်နေဆဲဖြစ်ပြီး၊ မကျန်းမာသောသူများကို အနာငြိမ်းစေဆဲ ဖြစ်ခဲ့ပါက- သူသည် ယေရှုကဲ့သို့နည်းတူ အတိအကျ လုပ်ဆောင်ခဲ့မည်ဆိုပါက- ဘုရားသခင်သည် တူညီသော အလုပ်တစ်ခုကို ထပ်လုပ်နေခြင်း ဖြစ်မည်ဖြစ်သကဲ့သို့၊ ယေရှု ပြုခဲ့သော အမှုသည် မည်သည့်အရေးပါမှု သို့မဟုတ် မည်သည့်တန်ဖိုးမျှ ရှိမည် မဟုတ်ပေ။ ထို့ကြောင့် ဘုရားသခင်သည် ခေတ်တိုင်းတွင် အမှု၏ အဆင့်တစ်ခုကို ဆောင်ရွက်လေသည်။ သူ့အမှု၏ အဆင့်အသီးသီး ပြီးစီးသည်နှင့်တစ်ပြိုင်နက်၊ မကြာမီ နတ်ဆိုးများက ယင်းကို လိုက်တုကြပြီး၊ စာတန်သည် ဘုရားသခင်နောက် ထပ်ကြပ်မကွာ စတင် လိုက်သည့်နောက်တွင်၊ ဘုရားသခင်သည် မတူကွဲပြားသော နည်းစနစ်တစ်ခုကို ပြောင်းလဲလေသည်။ ဘုရားသခင်သည် သူ့အမှု၏ အဆင့်တစ်ဆင့်ကို ပြီးစီးသည်နှင့်တစ်ပြိုင်နက်၊ ယင်းကို နတ်ဆိုးများက လိုက်တုကြလေသည်။ ဤအရာနှင့်ပတ်သက်၍ သင်တို့ ရှင်းရှင်းလင်းလင်း ဖြစ်ရမည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယနေ့ ဘုရားသခင်၏ အမှုကို သိခြင်း) လို့ဖြစ်တယ်။ အတုဟာ စစ်မှန်တဲ့အရာရဲ့ စိန်နားကပ်ရောင်နဲ့ ပါးပြောင်နိုင်ပြီး၊ အစစ်ကို အတုခိုးတာသာ လုပ်နိုင်တာကို ကျွန်တော်တို့အားလုံး သိကြတယ်။ ခရစ်တော်ရဲ့ အယောင်ကိုဆောင်ထားတဲ့ လူတွေဟာ ခြွင်းချက်တစ်ခု မဟုတ်ဘူး။ သူတို့က ဝိညာဉ်ဆိုးတွေဖြစ်ပြီး၊ ခရစ်တော်ရဲ့ အနှစ်သာရ ကင်းမဲ့ကြတယ်။ သူတို့က ခရစ်တော်ရဲ့ အမှုကို မပြုနိုင်ကြဘူး၊ သူတို့က သမ္မာတရားကို မဖော်ပြနိုင်သလို၊ ဘုရားသခင်ရဲ့ စိတ်သဘောထားနဲ့ ဘုရားသခင်ရဲ့ အရာအားလုံးနဲ့ ဖြစ်ခြင်းတို့ကို ဖော်ပြနိုင်စွမ်း မရှိကြဘူး။ သူတို့က လူကို သမ္မာတရား၊ လမ်းခရီးနဲ့ အသက်တို့ကို မဆောင်ကြဉ်းပေးနိုင်ဘူး။ ဒါ့ကြောင့် ခရစ်တော် အယောင်ဆောင်သူတွေက ခရစ်တော် ပြုနှင့်ပြီးတဲ့ အမှု ကိုပဲ အတုခိုးနိုင်တယ်။ သူတို့ လုပ်နိုင်သမျှက မိုက်မဲပြီး မာန ထောင်လွှားတဲ့ လူတွေကို လှည့်စားဖို့ နိမိတ်လက္ခဏာတွေ နဲ့ အံ့ဖွယ်အမှု အချို့ကို ပြုနိုင်တာပဲရှိတယ်။ သူတို့က ပြန်ကြွလာတဲ့ သခင်ယေရှုဖြစ်တယ်လို့ ရဲရဲတင်းတင်း ကြေညာပြီး၊ အနာငြိမ်းခြင်း၊ မကောင်းဆိုးဝါးတွေကို မောင်းထုတ်ခြင်း၊ နိမိတ်လက္ခဏာတွေ ပြုခြင်းနဲ့ နောင်တရခြင်းနဲ့ အပြစ်ကလွှတ်ခြင်း နည်းလမ်းကို တရား ဟောကြားခြင်းစတဲ့ အရာတွေကို လုပ်ဆောင်ရာမှာ သခင်ယေရှုကို အတုခိုးကြတဲ့ ဆိုးယုတ်တဲ့ ဝိညာဉ်တွေရဲ့ ဝင်ပူးတာကို ခံထားရတဲ့ လူတစ်ချို့ရှိတယ်။ သူတို့က လူတွေကို လှည့်စားတဲ့ ခရစ်တော်ရဲ့ အယောင်ကိုဆောင်ထားတဲ့ သူတွေဖြစ်တယ်ဆိုတာ လုံးဝသေချာ တယ်။ ဘုရားသခင်ရဲ့ အမှုတော်က အမြဲတမ်း ရှေ့ဆက်ဦးတည် တိုးတက်နေရင်း၊ အမြဲတမ်းသစ်ပြီး၊ ဘယ်တော့မှ မဟောင်းဘူး။ ကိုယ်တော်က သူအရင်က ပြုပြီးတဲ့ အမှုတော်ဟောင်းကို ဘယ်တော့မှ ထပ်လုပ်မှာ မဟုတ်ဘူး။ ဒါက သခင်ယေရှု အမှုပြုဖို့လာတဲ့ အချိန် ကလိုပဲ။ သူက ပညတ်တော်ခေတ်ကို အဆုံးသတ်စေပြီး၊ ကျေးဇူးတော် ခေတ်ကို ဖွင့်ပေးခဲ့တယ်။ လူတွေကို သူတို့ဘဝတွေမှာ လမ်းပြပေးဖို့ ပညတ်တော်ကို ထုတ်ပြန်ခြင်းနဲ့ပတ်သက်တဲ့ ယေဟောဝါဘုရား သခင် ပြုခဲ့တဲ့ အမှုတော်ကို သူက ထပ်မလုပ်ခဲ့ဘဲ၊ အဲဒီအစား ပညတ်တော်ခေတ် အမှုတော်ရဲ့ အခြေခံ အုတ်မြစ်ပေါ်မှာ သူ့ရဲ့ ရွေးနှုတ်ကယ်တင်ခြင်း အမှုတော်ကို ပြုခဲ့တယ်။ သခင်ယေရှုက လူသားမျိုးနွယ်ကို နောင်တရခြင်းနှင့် ခွင့်လွှတ်ခြင်း လမ်းခရီးကို ဆောင်ကြဉ်ပေးခဲ့တယ်။ ကျွန်တော်တို့က ကိုယ်တော့် ရှေ့တော်မှောက် ကို လာပြီး၊ ဝန်ခံပြီး နောင်တရသမျှ ကာလပတ်လုံး၊ လူသားမျိုးနွယ် အပေါ် အပ်နှင်းတဲ့ အလျှံပယ်ဖြစ်တဲ့ ကျေးဇူးတော်နဲ့ ကောင်းကြီး မင်္ဂလာတွေကို ပျော်မွေ့ဖို့ ကျွန်တော်တို့ကို သင့်တော်စေရင်းနဲ့၊ သခင်က ကျွန်တော်တို့ အပြစ်တွေကို ခွင့်လွှတ်ပြီး၊ ကျွန်တော်တို့ရဲ့ အပြစ်ကျူးလွန်မှုတွေကို သခင်က မေ့ပျောက်ပေးမှာ ဖြစ်တယ်။ အဲဒီအမှုတော်ရဲ့ အားလုံးက အသစ်ဖြစ်ပြီး၊ ဆိုးယုတ်တဲ့ ဝိညာဉ် တစ်ခုတစ်လေကမှ ဒါမှမဟုတ် စာတန်က အဲဒါကို လုပ်ခဲ့တာ မဖြစ်နိုင်ဘူး။ နောက်ဆုံးသော ကာလမှ ပြန်ကြွလာတဲ့ သခင်ယေရှု အတွက်လည်း အလားတူပဲဖြစ်တယ်- အနန္တတန်ခိုးရှင် ဘုရားသခင်က ကျေးဇူးတော်ခေတ်ကို အဆုံးသတ်ပြီး၊ နိုင်ငံတော်ခေတ်ကို စတင် ခဲ့တယ်။ အနန္တတန်ခိုးရှင် ဘုရားသခင်က သခင်ယေရှုရဲ့ ရွေးနှုတ်ခြင်း အမှုတော်ကို ထပ်မလုပ်ခဲ့ဘူး- ကိုယ်တော်က မကောင်းဆိုးဝါးတွေကို မောင်းမထုတ်ဘူး၊ အနာမငြိမ်းစေဘူး၊ ဒါမှမဟုတ် လူတွေအတွက် နိမိတ်လက္ခဏာတွေကို မလုပ်ခဲ့ဘူး။ အဲဒီအစား ကိုယ်တော်က သမ္မာတရားကို ဖော်ပြပြီး၊ ရွေးနှုတ်ကယ်တင်ခြင်းရဲ့ အခြေခံအုတ်မြစ် ပေါ်မှာ လူတွေကို စီရင်ခြင်းနဲ့ သန့်စင်ခြင်း အမှုတော်ရဲ့ အဆင့်ကိုသာ ပြုတယ်။ ကိုယ်တော်ဟာ လူသားမျိုးနွယ်ကို စာတန်ရဲ့ အုပ်စိုးမှုကနေ အပြည့်အဝကယ်တင်ပြီး၊ ကျွန်တော်တို့ကို ဘုရားသခင်ရဲ့ နိုင်ငံတော် ထဲကို ခေါ်ဆောင်တယ်။ ဒါဟာ အရင် ဘယ်တုန်းကမှ ဘုရားသခင် မပြုဘူးတဲ့ အမှုတော်အသစ် အားလုံးဖြစ်ပြီး၊ ခရစ်တော်ရဲ့ အယောင်ဆောင်တဲ့ ဘယ်သူတစ်ယောက်ကမှ မပြုနိုင်ပါဘူး။ ဘုရားသခင်ရဲ့ အမှုတော်က အမြဲတမ်းသစ်ပြီး၊ ဘယ်တော့မှ မဟောင်း တာကို ကျွန်တော်တို့ သိပြီး၊ စစ်မှန်တဲ့ ခရစ်တော်ကနေ ခရစ်တော်ရဲ့ အယောင်ဆောင်တဲ့သူတွေကို ထိုးထွင်းသိမြင်ခြင်းရဲ့ အခြေခံမူကို နားလည်သမျှကာလပတ်လုံး၊ ကျွန်တော်တို့က ဘုရားသခင်ရဲ့ ပေါ်ထွန်းခြင်း၊ အမှုတော် နဲ့ ခရစ်တော်ရဲ့ အယောင်ဆောင်တဲ့သူရဲ့ လှည့်စားခြင်းတို့အကြား အလိုအလျောက် ခွဲခြားသိလိမ့်မယ်” ဟု ပြောခဲ့သည်။ 

အစ်ကိုကျန်း၏ဆွေးနွေးပြောဆိုခြင်းမှ ကျွန်တော် များစွာ ရရှိခဲ့ သည်။ သူ့မိတ်သဟာယပြုခြင်းက အလွန်ရှင်းလင်း လှသည်။ ခရစ်တော်၏ အယောင်ကိုဆောင်သောသူများသည် ဘုရားသခင်က အတိတ်တွင် ပြုခဲ့သည့် အမှုတော်အချို့ကိုသာ ထပ်လုပ်ပြီး၊ အတု ခိုးနိုင်သည်၊ သို့သော် သူတို့က မည်သည့် အမှုတော်အသစ်ကို လုံးဝ မပြုနိုင်သကဲ့သို့၊ လူသားမျိုးနွယ်အတွက် လမ်းကြောင်းသစ်တစ်ခု ကိုလည်း မထောက်ပံ့ပေးနိုင်ပါ။ ယခုအချိန်တွင် သခင်ယေရှု၏ နှုတ်ကပတ်တော်များ နောက်ကွယ်မှ စစ်မှန်သည့် အဓိပ္ပါယ်ကို ကျွန်တော် နားလည်သဘောပေါက်ခဲ့သည်။ “အကြောင်းမူကား၊ ခရစ်တော်၏အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။” (ရှင်မဿဲခရစ်ဝင် ၂၄:၂၄) အစ်မရမ်ကလည်း ဤကျမ်းပိုဒ်မှ ကြီးစွာသော အကျိုးကျေးဇူးတစ်ခုကို ရရှိခဲ့သည်ဟု ဆိုလေသည်၊ ထို့ကြောင့် အစ်ကိုကျန်း၏ မိတ်သဟာယပြုခြင်းကို ကျွန်တော်တို့ ဆက်နားထောင်နိုင်ဖို့၊ နောက်တစ်နေ့ ညနေတွင် ကျွန်တော်တို့က အစ်ကိုကျန်းနှင့် ချိန်းဆိုမှု တစ်ခု ပြုလုပ်ခဲ့သည်။

အနန္တတန်ခိုးရှင် ဘုရားသခင် အသင်းတော်မှ အစ်ကိုကျန်း ဝေမျှခဲ့သည့် အရာသည် အံ့သြလောက်စရာဖြစ်ပြီး၊ ကျွန်တော့်အတွက် အမှန်တကယ် တည်ဆောက်စရာဖြစ်သည်ဟု ခံစားခဲ့ရသည်။ သို့သော်လည်း ထိုအွန်လိုင်းမှ ကောလာဟလများအားလုံးကို တွေးမိ သည့်အခါ ကျွန်တော် အနည်းငယ် စိုးရိမ်ကြောင့်ကြနေသေးသည်။ ကျွန်တော့် အသင်းတော်သို့ ပြန်ရောက်ပြီးနောက်၊ အသက်ကြီးသော အစ်ကိုများထဲမှ တစ်ယောက်ကို အနန္တတန်ခိုးရှင် ဘုရားသခင် အသင်းတော်အကြောင်း တစ်ခုတစ်လေ သိမသိကို ကျွန်တော် မေးမြန်းခဲ့သည်။ ကျွန်တော်တို့က သူတို့နှင့် မပတ်သက်သင့်ကြောင်း သင်းအုပ်ဆရာက ပြောထားသည်ဟု သူက ကျွန်တော့်ကို ပြောခဲ့သည်။ သင်းအုပ်ဆရာများစွာက ပြောသည့် အရာတစ်ချို့ဖြစ်သည့် အနန္တတန်ခိုးရှင်ဘုရားသခင်ကို ဝေဖန်အကဲဖြတ်ခြင်း၊ တိုက်ခိုက်ခြင်း နှင့် ပြစ်တင်ရှုတ်ချခြင်းတို့အကြောင်းကိုလည်း သူက ကျွန်တော့်ကို ပြောပြခဲ့သည်။ ဤအရာကို ကျွန်တော် ကြားသည့်အချိန်တွင် ကျွန်တော် အနည်းငယ် ချီတုံချတုံဖြစ်ခဲ့သည်။ ဤအပျက်သဘော ဆောင်သည့် သတင်းအချက်အလက်အကြောင်းကို အစ်မရမ်ကို အချိန်မဆိုင်းဘဲ အသိပေးခဲ့ပြီး၊ သူမကို အနန္တတန်ခိုးရှင် ဘုရားသခင် အသင်းတော်နှင့် အဆက်အသွယ်ဖြတ်ဖို့ အကြံပေးခဲ့သည်။ သို့သော်လည်း အစ်မရမ်က အနန္တတန်ခိုးရှင် ဘုရားသခင်၏ နောက်ဆုံးသောကာလမှ အမှုတော်ကို စုံစမ်းစစ်ဆေးဖို့ ခိုင်ခိုင်မာမာ ဆုံးဖြတ်ထားပုံရသည်။ သူမက “သိုးသငယ်ရဲ့ ခြေရာတွေက အစ်မကို ဦးဆောင်တဲ့ဘယ်နေရာကိုမဆို၊ အစ်မ လိုက်မယ်။ လတ်တလောမှာ အစ်မက အွန်လိုင်းပေါ်က အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ရှုတာနဲ့၊ အနန္တတန်ခိုးရှင် ဘုရားသခင် အသင်းတော်က ဗီဒီယိုတွေနဲ့ ဧဝံဂေလိ ရုပ်ရှင်မျိုးစုံကို ကြည့်ရာကနေ သမ္မာတရားအများကြီး အစ်မ နားလည် သဘောပေါက်ရတယ်။ အရင်က အစ်မကို ပိတ်ဆို့ထားတဲ့ စိတ်ရှုပ်ထွေးမှုနဲ့ အခက်အခဲ အများကြီးက ပြေလည်သွားပြီ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေဟာ သမ္မာတရား ဖြစ်တယ်လို့ အစ်မ ခံစားရ တယ်။ တခြားလူတွေက အနန္တတန်ခိုးရှင် ဘုရားသခင် အသင်းတော် ကို ဘယ်လို ပြစ်တင်ရှုတ်ချပါစေ၊ လုံးဝ ရှင်းလင်းပြတ်သားမှု ရတဲ့အထိ ဒါကို အစ်မ စုံစမ်းစစ်ဆေးမယ်” ဟု ​ကျွန်တော့်ကို ပြောခဲ့သည်။ ကျွန်တော်က အစ်မရမ်ကို ဖျောင်းဖျ နိုင်စွမ်းမရှိ သောကြောင့် သူမရော၊ အစ်ကို ကျန်းကိုပါ ဖေ့စ်ဘွတ်ခ်ပေါ်မှ ဘလော့ခ် လုပ်လိုက်ပြီး၊ သူတို့ကို ထပ် မဆက်သွယ်ရဲတော့ပါ။

သို့သော်လည်း နှစ်ရက်ပင်မကြာမီ အလုပ်ခေါင်ခိုက်မှု တစ်ခုကို စတင် ဖြတ်သန်းရသည်။ တစ်နေဝင်တစ်နေထွက် နေအိမ်တွင် အစား အစာ ချက်ပြုတ်ရန်မှလွဲ၍ မည်သည့်အရာမျှ လုပ်စရာ မရှိပါ။ ကျွန်တော် ပျင်းနေသည့် အားလျော်စွာ၊ ရုပ်ရှင်တစ်ချို့ကြည့်ဖို့ YouTube(ယူကျုဘ်)ကို ဖွင့်လိုက်သော်လည်း ထူးခြားစွာပင်၊ အကြိမ်တိုင်း အနန္တတန်ခိုးရှင်ဘုရားသခင် အသင်းတော်၏ ရုပ်ရှင်များ၊ သီချင်းဗီဒီယိုများနှင့် ဓမ္မသံကျူးအဖွဲ့လက်ရာများသာ ပေါ်လာသည်။ ကျွန်တော်က “အနန္တတန်ခိုးရှင်ဘုရားသခင် အသင်းတော်ရဲ့ ဗီဒီယိုတွေနဲ့ ရုပ်ရှင်တွေက အရမ်းမြန်မြန်ဆန်ဆန်ကို ထုတ်လုပ်တာပဲ။ အံ့အားသင့်ဖို့ကောင်းတယ်။ ဘုရားသခင်ဆီကလာတဲ့ အရာမှန်သမျှက သေချာပေါက်ကို ရှင်သန်ရမယ်၊ ဒီတော့အနန္တတန်ခိုးရှင်ဘုရားသခင် အသင်းတော်က ဘုရားသခင်ဆီက အမှန်တကယ်လာတာ ဖြစ်နိုင် မလား။ အစ်က ကျန်းက နောက်ဆုံး တစ်ခေါက်က ပြောခဲ့တဲ့ စကားတွေအားလုံးဟာ သမ္မာတရားနဲ့ ကိုက်ညီတာပေါ့။ အနန္တတန်ခိုးရှင်ဘုရားသခင် အသင်းတော်ကို နားလည်မှုတစ်ခုရဖို့ ငါ နောက်တစ်ကြိမ် ကြိုးစားသင့်တယ် ထင်တယ်။ တခြားလူတွေပြောတဲ့အရာ သက်သက်ကြောင့် အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို စုံစမ်းစစ်ဆေးဖို့ ငါ ပေါ့ပေါ့တန်တန် ငြင်းဆန်လို့မဖြစ်ဘူး” ဟု စတွေးလေသည်။ သို့သော် ကျွန်တော် အွန်လိုင်းပေါ်မှာ တွေ့ဖူးသည့် အနန္တတန်ခိုးရှင် ဘုရားသခင်ကို ပြစ်တင်ရှုတ်ချခြင်း အကြောင်းအရာများအပြင်၊ အနန္တတန်ခိုးရှင်ဘုရားသခင် အသင်းတော်ကို မဆက်သွယ်ဖို့ ကျွန်တော့် သင်းအုပ်ဆရာရဲ့ သတိပေးချက်ကိုပါ ကျွန်တော် တွေး လိုက်မိသည်နှင့်တပြိုင်နက် ကျွန်တော် နောက်ထပ်မည်သို့မျှ ရှေ့မဆက်လျှင် ကောင်းမည်ဟု တွေးခဲ့သည်။ ထို့ကြောင့် ကျွန်တော် က YouTubeတွင် တခြားဗီဒီယိုများ ကြည့်ရန် ရှာဖွေဖို့ ဆုံးဖြတ် ခဲ့သည်။ သို့သော် ကျွန်တော် ကြည့်သမျှ နေရာတိုင်းတွင်၊ အနန္တတန်ခိုးရှင်ဘုရားသခင် အသင်းတော်က ဗီဒီယိုများသာ ရှိပြီး၊ ကျွန်တော်က ကူကယ်ရာမဲ့သည့် အသိစိတ်တစ်ခုကို စတင်ခံစားလာ ရသည်။ အဆုံးတွင် ကျွန်တော့် စူးစမ်းစိတ်က အနိုင်ယူသွားပြီး၊ ကျွန်တော်က “အနန္တတန်ခိုးရှင်ဘုရားသခင် အသင်းတော်က ကောင်းတာ မကောင်းတာက အရေးမကြီးဘူး။ သူတို့ဗီဒီယိုတွေ ငါတစ်ချက်လောက်ပဲ ကြည့်လိုက်မယ်၊ ပြီးတော့ အဲဒါတွေက တကယ်ကို နည်းနည်းမှ မကောင်းဘူးဆိုရင်တော့၊ ထိုးထွင်သိမြင်မှု ရတဲ့ သင်ခန်းစာ တစ်ခုဖြစ်မှာပဲ” ဟု တွေးမိသည်။ ထို့နောက် ကျွန်တော်က “ဧဝံဂေလိ ဓမ္မတေးသံစုံကျူးအဖွဲ့ ၉ကြိမ်မြောက် ဖျော်ဖြေမှု” ဟု ခေါ်သည့် ဗီဒီယိုတစ်ခုကို နှိပ်လိုက်သည်။ ဤဗီဒီယိုက ကျွန်တော်နှင့် အမှန်တကယ် ပတ်သက်သည့် ခေတ်ပြိုင် လူ့အဖွဲ့အစည်း၏ စစ်မှန်သော သရုပ်ဖော်ချက်တစ်ခု ဖြစ်သောကြောင့် ၎င်းက ကျွန်တော့် စိတ်ဝင်စားမှုကို ဆွဲဆောင်လိုက်သည်။ ထိုဗီဒီယိုက လူ့ဘဝကို အလွန် ကွက်ကွက်ကွင်းကွင်း၊ လက်တွေ့ကျကျနှင့် စစ်မှန်စွာဖော်ပြထားသည်။ ထိုဗီဒီယိုနှင့်အတူ ကျွန်တော် ငိုကြွေးပြီး ရယ်မောခဲ့သည်၊ ကျွန်တော့် စိတ်နှလုံးက အလွန်တို့ထိခံရပြီး၊ အင်အားများဖြင့် ပြည့်သွားသည်။ ကျွန်တော့်မှာ အနန္တတန်ခိုးရှင် ဘုရားသခင် အသင်းတော်က ထုတ်လုပ်သည့် ဗီဒီယိုတစ်ခုစီတိုင်းကို ချက်ခြင်းကြည့်ဖို့ ပြင်းပြင်းပြပြဆန္ဒတစ်ခု ရှိလာခဲ့သည်။ ထို့နောက် တွင် ကျွန်တော်က အနန္တတန်ခိုးရှင် ဘုရားသခင် အသင်းတော်မှ ဗီဒီယိုများကို နေ့စဉ်ပုံမှန် စတင်ကြည့်ရှုခဲ့ပြီး၊ သီတင်းတစ်ပတ် အတွင်းတွင် တရုတ် ဓမ္မတေးသံကျူးအဖွဲ့ ဗီဒီယိုများ၏ ဇတ်ခန်း ၁၇ခန်းလုံးကို ကြည့်ခဲ့ပြီးဖြစ်သည်။ ထိုဗီဒီယိုများကို ကျွန်တော် ပိုကြည့်လေ၊ ၎င်းတို့အတွက် စွဲလမ်းမှု တစ်ခု ပိုခံစားရလေ ဖြစ်သည်။ အချိန်မဆွဲဘဲ ကြည့်ရှုဖို့နှင့် စုံစမ်းစစ်ဆေးဖို့ ကျွန်တော့် စိတ်နှလုံးထဲတွင် တိုက်တွန်းနေသည့် စွမ်းအားတစ်ခု ရှိနေသည့် ပုံပေါက်သည်။ ကျွန်တော်က “အနန္တတန်ခိုးရှင် ဘုရားသခင် အသင်းတော်က ဗီဒီယိုတွေ အများကြီး ငါကြည့်ခဲ့ပြီးပြီ။ တစ်ခုချင်း စီတိုင်းက ငါ့အတွက် အရမ်းအကျိုးရှိတာပဲ၊ ဒါ့အပြင် အဲဒီဗီဒီယိုတွေ တစ်ခုတစ်လေထဲမှာမှ အပျက်သဘောဆောင်တဲ့ စကားတစ်လုံးမှ မပါဘူး။ အားလုံး အပြုသဘောဆောင်တာတွေချည်းပဲ။ အဲဒီထဲက တစ်ချို့က လောကရဲ့ မှောင်မိုက်မှုကို ဖော်ထုတ်တယ်၊ တစ်ချို့က ဘုရားသခင်ကို သက်သေခံတယ်၊ ပြီးတော့ တစ်ချို့က ဘုရားသခင် ရှေ့တော်မှောက်ကို ပြန်လာဖို့ လူကို လမ်းပြတယ်။ အသွေးအသား ဆိုင်ရာ ဒါမှမဟုတ် လောကီဆိုင်ရာ အရေးကိစ္စတွေရဲ့ ညစ်ညမ်းမှု တစ်ခုမှ မရှိဘူး။ အနန္တတန်ခိုးရှင်ဘုရားသခင် အသင်းတော်က သန့်ရှင်းသော ဝိညာဉ်တော်ရဲ့ အမှုတော်နဲ့ ပြည့်နေတာပဲ။ ကောလာဟလတွေက ပြောတာတွေနဲ့ လုံးဝ မတူပါဘူး။ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလက အမှုတော် က စုံစမ်းစစ်ဆေးဖို့ သေချာပေါက် ထိုက်တန်တယ်” ဟု တွေးမိခဲ့သည်။

တစ်နေ့တွင် ဖေ့စ်ဘွတ်ခ်ကို လျှောက်ကြည့်နေစဉ်၊ “ဖေ့စ်ဘွတ်ခ် ပေါ်တွင် နောက်ဆုံးသောကာလ ကယ်တင်ခြင်းကို ကျွန်မ ရှာတွေ့ ခဲ့သည်” ဆိုသည့် ခေါင်းစီးဖြင့် တစ်စုံတစ်ယောက်၏ အတွေ့အကြုံနှင့် သက်သေခံချက်ကို ကျွန်တော် ဖတ်ရသည်။ ၎င်းကို ကျွန်တော် ဖွင့်လိုက်ပြီး၊ ဤအစ်မသည်လည်း ကျွန်တော်ကဲ့သို့ ဆင်တူရိုးမှား အတွေ့အကြုံများရှိသည်ကို တွေ့ရသည်။ သူမက အနန္တတန်ခိုးရှင် ဘုရားသခင်အသင်းတော်နှင့် ပထမဆုံး ဆက်သွယ်မှုရှိသည့် အချိန် တွင်၊ သူမကို တကယ့်ကို တားဆီးပိတ်ပင်သော အသင်းတော် အကြောင်း ကောလာဟလအချို့ကို သူမ၏ အွန်လိုင်း သူငယ်ချင်းများ က ပို့ပေးခဲ့သည်။ ကျွန်တော်က အဆုံးတွင် ဘာဖြစ်ခဲ့သည်ကို သိလို ဇောဖြင့် စိတ်မရှည်စွာ ဆက်ဖတ်ခဲ့သည်။ ဤအစ်မက သခင့်ကို ဆုတောင်းပြီး၊ သူမကို လမ်းပြပါရန် သူ့ကို တောင်းလျှောက်ပြီးနောက်၊ သူမ နားထောင်ဖို့နှင့် ယုံကြည်ဖို့ ရွေးချယ်သည့်အရာတွင် ကြေးများ၍ မရနိုင်တော့ဘဲ၊ အနန္တတန်ခိုးရှင်ဘုရားသခင် အသင်းတော်က မှန်သည်၊ မှားသည် ဆိုသည်ကို ထိုးထွင်းသိမြင်ဖို့ရာ လက်တွေ့ကျ သည့် နည်းလမ်းတစ်ခုဖြင့် စုံစမ်းစစ်ဆေးရမည်ဟု သူမ ခံစားခဲ့ ရသည်။ ကောလာဟလများကို မစဉ်းမစား နားထောင်ပြီး၊ သခင့် ဒုတိယအကြိမ် ကြွလာခြင်းကို စုံစမ်းစစ်ဆေးဖို့ ငြင်းဆန်ခြင်းက သိပ်ပြီးယုတ္တိတန်သည့် လုပ်နည်းကိုင်နည်း တစ်ခုမဟုတ်သောကြောင့် သခင့်ပြန်ကြွလာခြင်းအကြောင်း သမ္မာတရားကို ရှာဖွေဖော်ထုတ်ရ မည်ဟု သူမ ခံစားခဲ့ရသည်။ ထိုစကားလုံးများက ကျွန်တော်နှင့် အမှန်တကယ် စိတ်သဘောထားချင်းကိုက်ညီမှု ရှိခဲ့သည်။ သခင့် ပြန်ကြွလာခြင်း သည် အရေးကြီးသော အရာတစ်ခုဖြစ်ပြီး၊ ၎င်းကို နှိုင်းနှိုင်းချိန်ချိန် သဘောထားရပါမည်။ လူအုပ်နောက်ကိုသာ ကျွန်တော်တို့ လိုက်၍ မဖြစ်ပါ။ ၎င်းကို ကျွန်တော်တို့ မစဉ်းမစား ငြင်းပယ်ပြီး ဆန့်ကျင်၍ မဖြစ်ပါ။ ကျွန်တော်က ဆောင်းပါးကို ဆက်ဖတ်ပြီး၊ ဤအစ်မက အနန္တတန်ခိုးရှင်ဘုရားသခင်အကြောင်း နားလည်သဘောပေါက်လာသည့် အရာသည် သူမ၏ အွန်လိုင်း သူငယ်ချင်းများက သူမကို ပြောနေသည့် အရာများနှင့် လုံးလုံး လျားလျား ကွဲပြားနေသည်ကို ကျွန်တော် တွေ့ရသည်။ သူမက အနန္တတန်ခိုးရှင်ဘုရားသခင်၏ နှုတ်ကပတ်တော်များအကြောင်း သူမနှင့် မိတ်သဟာယပြုခဲ့ပြီး သူမအပေါ် ကူညီဖော်ရကာ ဂရုစိုက်ခဲ့ ကြသည့် အနန္တတန်ခိုးရှင် ဘုရားသခင် အသင်းတော်မှ လာရောက် လည်ပတ်သော ညီအစ်မအချို့ကိုလည်း ကိုယ်တိုင် ဧည့်ခံခဲ့သည်။ ကျွန်တော်သည် အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို စုံစမ်းစစ်ဆေးဖို့ ငြင်းပယ်လျက်၊ ဤကောလာဟလများ၏ လှည့်စားမှုကို ဆက်ခံ၍ မဖြစ်သကဲ့သို့၊ အတင်းအဖျင်းများကိုလည်း ယုံကြည်၍ မဖြစ်တော့သည်ကို ဤအစ်မ၏ တကယ့်ဘဝ အတွေ့အကြုံများက ကျွန်တော့်ကို ပြောခဲ့ သည်။ မဟုတ်ပါက ဘုရားသခင်၏ နောက်ဆုံးသောကာလ ကယ်တင်ခြင်းကို ကျွန်တော် ဆုံးရှုံးဖို့ အလွန် ဖြစ်နိုင်ဖွယ်ရှိသည်။ နောက်ထပ် စုံစမ်းစစ်ဆေးဖို့အတွက် အနန္တတန်ခိုးရှင် ဘုရားသခင် အသင်းတော်နှင့် ပြန်လည် ဆက်သွယ်ရမည်ကို ကျွန်တော် သိခဲ့သည်။

ထိုညက ကျွန်တော်က အိပ်ရာထဲတွင် မရပ်မနား ဟိုလှိမ့် ဒီလှည့် လုပ်နေစဉ် ကျွန်တော်က “ငါ အစ်မရမ်ကို ဘလော့ခ် လုပ်ထားပေမဲ့ လည်း၊ သူ့ကို ပြန်ရှာရမယ်။ ငါသူ့ကို ရှာတွေ့ရင်၊ အနန္တတန်ခိုးရှင် ဘုရားသခင် အသင်းတော်က အစ်ကို ကျန်းကို သေချာပေါက် ရှာတွေ့ နိုင်မှာပဲ။ အစ်မရမ်က စစ်မှန်တဲ့ ယုံကြည်သူတစ်ယောက် ဖြစ်ပြီးတော့၊ သူက အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို ဒီတစ်ချိန်လုံး စုံစမ်းစစ်ဆေးနေခဲ့တာ။ သူက အခု လောက်ဆို နားလည်သဘောပေါက်မှုတွေ အများကြီး ရနေ လောက်ပြီ။ သူ့စုံစမ်းစစ်ဆေးခြင်းက ဘယ်လိုနေလဲဆိုတာကို ငါသူ့ကို မေးဖို့ တကယ်လိုတယ်” ဟု တွေးမိသည်။ ၎င်းမှာ လွယ်ကူသည့် အလုပ်တစ်ခု မဟုတ်သော်လည်း၊ သူငယ်ချင်းအချို့၏ အကူအညီ မှတစ်ဆင့် အစ်မရမ်၏ ဖေ့စ်ဘွတ်ခ် အကောင့်ကို ရက်အနည်းငယ် ကြာပြီးနောက် ကျွန်တော် ရှာတွေ့ခဲ့သည်။ သူမကို ဘလော့ခ် လုပ်လိုက်သည့်အတွက် သူမက ကျွန်တော့်ကို စိတ်ဆိုးမနေခဲ့သည်ကို ကျွန်တော် တကယ့်ကို ပျော်ခဲ့ရသည်။ ကျွန်တော် သူမကို ဆက်သွယ်သည့်အချိန်တွင်၊ သူမက သူမ၏ စုံစမ်းစစ်ဆေးခြင်းမှ တစ်ဆင့် ရှင်းလင်းပြတ်သားမှုကို ရရှိခဲ့ပြီး၊ အနန္တတန်ခိုးရှင် ဘုရားသခင်သည် ပြန်ကြွလာသည့် သခင်ယေရှု ဖြစ်ကြောင်း သူမက ကျွန်တော့်အား ပြောပြခဲ့သည်။ သူမက ကျွန်တော့်ကို အစ်ကိုကျန်းနှင့် လည်း ပျော်ရွှင်စွာ ဆက်သွယ်ပေးခဲ့သည်။ ကျွန်တော်တို့ သုံးယောက် လုံး အွန်လိုင်းတွင် ဆက်သွယ်မိချိန်တွင် ကျွန်တော်က “ကျွန်တော့် လတ်တလော အတွေ့အကြုံကတစ်ဆင့်၊ သခင်က ကျွန်တော့်ကို လမ်းပြနေတယ်ဆိုတာ ကျွန်တော် မြင်ရတယ်။ ကျွန်တော်လည်း အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို ရှာဖွေပြီး စုံစမ်းစစ်ဆေးဖို့ ဆန္ဒရှိပါတယ်၊ ဒါပေမယ့် အစ်ကိုတို့ နှစ်ယောက်အတွက် ကျွန်တော့်မှာ မိတ်သဟာယပြုချင်တဲ့ မေးခွန်း တွေ အများကြီးရှိတယ်။ ကျွန်တော် တကယ့်ကို နားမလည်နိုင်တဲ့ အရာတစ်ခုကတော့ သခင်ယေရှုက သူ့အမှုကိုပြုဖို့ ယောက်ျား တစ်ယောက်အဖြစ် လူ့ဇာတိခံခဲ့တယ်၊ ဒါ့ကြောင့် သူ့အမှုကိုပြုဖို့ အခု မိန်းမတစ်ယောက်အဖြစ် ဘယ်လိုလုပ်ပြီး လူ့ဇာတိပြန်ခံယူခဲ့တာလဲ။ ဒါက နက်နဲမှုတစ်ခုပဲ။ အစ်ကိုကျန်းရေ၊ ဒါလေး ကျွန်တော့်ကို ရှင်းပြ နိုင်မလား” ဟု သူတို့ကို ပြောခဲ့သည်။ 

ကျွန်တော့်မေးခွန်းကို ပြန်ဖြေရာတွင်၊ အစ်ကိုကျန်းက “ဟုတ်တယ်။ ဘုရားသခင်ရဲ့ လူ့ဇာတိခံခြင်းတွေထဲမှာ နက်နဲမှုတွေ ပါဝင်နေတယ်- အဓိပ္ပာယ်က ကြီးမားပြီး၊ နက်နဲသလို၊ ကျွန်တော်တို့ အတွက် ဉာဏ်မမီတဲ့ အရာတစ်ခုပဲ။ ဒါ့ကြောင့် ကျွန်တော်တို့က သခင့်ပြန်ကြွလာခြင်းနဲ့ပတ်သက်ပြီး ချစ်ကြောက်ရိုသေတဲ့ စိတ်နှလုံး တွေကို ထိန်းသိမ်းထားရမယ်။ ဘုရားသခင်ရဲ့ အမှုတော်က ကျွန်တော်တို့ အယူအဆတွေနဲ့ နဲနဲလေးမှ မကိုက်ညီရင်တောင်၊ ကျွန်တော်တို့က ကိုယ့်နှုတ်ကို စောင့်ထိန်းရမယ်။ အရေးကိစ္စကို သေသေချာချာ မတွေးတောဘဲ ဝေဖန်လို့မရဘူး။ အလေးအနက် ပြောရမယ်ဆိုရင်၊ ဘုရားသခင်ရဲ့ အမှုတော်ကို စိတ်ကူးပေါက်သလို ဝေဖန်တာဟာ ဘုရားသခင်ကို ပြစ်မှားစော်ကားတာဖြစ်ပြီး၊ ပြစ်မှား စော်ကားခြင်း အပြစ်က ဒီတစ်သက် ဒါမှမဟုတ် နောက်တစ်သက်မှာ ခွင့်လွှတ်မခံရနိုင်ဘူး။ နောက်ဆုံးသောကာလရဲ့ အနန္တတန်ခိုးရှင် ဘုရားသခင်က ကြွလာတော်မူပြီး၊ နက်နဲမှုတွေအားလုံးကို ဖွင့်ပြပြီ။ ဒါဟာ သခင်ယေရှုရဲ့ ပရောဖက်ပြုခြင်းကို လုံးလုံး ပြည့်စုံစေခဲ့တယ်။ ‘သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြားသမျှတို့ကို ဟောပြောလိမ့်မည်။ နောင်လာလတ္တံ့သောအရာတို့ကိုလည်း သင်တို့အား ဖော်ပြလိမ့်မည်။’ (ရှင်ယောဟန် ခရစ်ဝင် ၁၆:၁၂-၁၃) သမ္မာတရားရဲ့ ဒီရှုထောင့်ကို နားလည်ဖို့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို အတူဖတ်ကြ ရအောင်။ အနန္တတန်ခိုးရှင်ဘုရားသခင်က- ‘ထိုစဉ်အချိန်က ယေရှုကြွလာခဲ့သောအခါ၊ သူသည် အမျိုးသားတစ်ဦး ဖြစ်ခဲ့သည်၊ ယခုတစ်ကြိမ် ဘုရားသခင်ကြွလာသောအခါမူ သူသည် အမျိုးသမီးတစ်ဦးဖြစ်သည်။ ဤအရာမှ ဘုရားသခင်သည် အမျိုးသားနှင့် အမျိုးသမီးနှစ်ဦးလုံးကို သူ၏အမှုအတွက် ဖန်ဆင်းခဲ့သည်ဆိုခြင်းကို သင်မြင်နိုင်သည်၊ ထို့ပြင် သူ့ထံတွင် ကျားမခွဲခြားခြင်း မရှိပေ။ သူ၏ဝိညာဉ်တော် ကြွလာသည့်အခါတွင် သူ့အနေဖြင့် သူနှစ်သက်သည့် မည်သည့်ဇာတိခန္ဓာကိုမဆို ခံယူနိုင်ပြီး သူ့ကို ကိုယ်စားပြုနိုင်သည့် ဇာတိခန္ဓာကို ခံယူနိုင်ပေသည်။ အမျိုးသားဖြစ်စေ၊ အမျိုးသမီးဖြစ်စေ ဘုရားသခင်ခံယူသော ဇာတိခန္ဓာဖြစ်နေသရွေ့၊ ယင်းသည် ဘုရားသခင်ကို ကိုယ်စားပြုနိုင်သည်။ အကယ်၍ ယေရှုကြွလာခဲ့သည့် အချိန်တွင် သူ့အနေဖြင့် အမျိုးသမီးအသွင်နှင့် ပေါ်လာခဲ့ပါလျှင်၊ တစ်နည်းအားဖြင့် အကယ်၍ သားယောက်ျားမဟုတ်ဘဲ သန့်ရှင်းသောဝိညာဉ်တော်အားဖြင့် ပဋိသန္ဓေတည်သော သမီးမိန်းကလေးဖြစ်ခဲ့လျှင် အမှု၏ထိုအဆင့်သည် ထပ်တူညီစွာ ပြီးပြည့်စုံခဲ့မည်ပင် ဖြစ်သည်။ အကယ်၍ ထိုကဲ့သို့သာ ဖြစ်ခဲ့မည်ဆိုပါက၊ အမှု၏ ယခုလက်ရှိအဆင့်ကို အမျိုးသားက ပြီးမြောက်အောင် လုပ်ဆောင်ရမည်ဖြစ်ပြီး၊ အမှုသည်လည်း ထပ်တူညီစွာပင် ပြီးမြောက်လာမည်ဖြစ်သည်။ အဆင့်အသီးသီးတွင် လုပ်ဆောင်ခဲ့သော အမှုသည် ညီတူညီမျှပင် အရေးပါသည်။ မည်သည့်အဆင့်၏ အမှုကမျှ ထပ်ကျော့မပြန်သကဲ့သို့ အခြားအဆင့်တစ်ခုနှင့်လည်း ကွဲပြားဆန့်ကျင်ခြင်း မရှိချေ။ ထိုအချိန်က ယေရှုသည် သူ၏အမှုကို လုပ်ဆောင်ရာ၌ တစ်ပါးတည်းသောသားတော်ဟူ၍ ခေါ်ဝေါ်သမုတ်ခြင်းကို ခံခဲ့ရသည်၊ ထို့ပြင် “သား” ဆိုသည့်အရာမှာ အမျိုးသားကို ညွှန်းဆိုနေခြင်းပင် ဖြစ်သည်။ သို့ဖြစ်လျှင် ဤအဆင့်တွင် အဘယ်ကြောင့် တစ်ပါးတည်းသောသားတော်သည် ဖော်ပြခြင်းမခံရသနည်း။ အဘယ်ကြောင့်ဆိုသော် အမှု၏လိုအပ်မှုများသည် ယခုအခါတွင် ယေရှုကဲ့သို့ မဟုတ်ဘဲ ကျားမပြောင်းလဲရန် လိုအပ်လာသောကြောင့်ဖြစ်သည်။ ဘုရားသခင်အတွက်မူ ကျားမကွဲပြားခြင်း မရှိပေ။ သူသည် သူ၏စိတ်ဆန္ဒရှိသည့်အတိုင်း သူ၏အမှုကို လုပ်ဆောင်သည်၊ ထို့ပြင် သူ၏အမှုကို လုပ်ဆောင်ရာတွင် သူသည် မည်သည့်ချုပ်နှောင်ကန့်သတ်မှုကိုမျှ မခံရဘဲ အထူးသဖြင့် လွတ်လပ်ပေသည်။ မည်သို့ပင်ဖြစ်စေကာမူ အမှု၏အဆင့်တိုင်းတွင် ၎င်းတို့၏ကိုယ်ပိုင်လက်တွေ့ကျသော ရည်ရွယ်ချက်ရှိသည်။ ဘုရားသခင်သည် နှစ်ကြိမ်နှစ်ခါ လူ့ဇာတိခံယူခဲ့သည်၊ ထို့ကြောင့် နောက်ဆုံးသောကာလတွင် သူ၏လူ့ဇာတိခံယူခြင်းသည် နောက်ဆုံးအကြိမ်ဖြစ်သည်မှာ ပြောစရာပင် မလိုပေ။ သူသည် သူ၏ဆောင်ရွက်ချက်များကို ထုတ်ဖော်ရန် ကြွလာခဲ့သည်။ အကယ်၍ ဤအဆင့်တွင် သူသည် လူသားတို့ မျက်မြင်တွေ့ရန်အလို့ငှာ အမှုကို ကိုယ်တိုင်ကိုယ်ကျ လုပ်ဆောင်ရန်အတွက် လူ့ဇာတိကို မခံယူခဲ့လျှင် လူသားတို့သည် သူတို့၏ အယူအဆများအတိုင်း ဘုရားသခင်သည် လူယောက်ျားသာဖြစ်သည်၊ လူမိန်းမ မဟုတ်ဟူသော အယူအဆကို ထာဝစဉ် လက်ကိုင်ထားမည်သာ ဖြစ်သည်။...အစအဦး၌ ယေဟောဝါသည် လူသားမျိုးနွယ်ကို ဖန်ဆင်းခဲ့သောအခါ၊ သူသည် လူနှစ်မျိုးကို ဖန်ဆင်းခဲ့သည်၊ ထိုနှစ်မျိုးမှာ အမျိုးသားနှင့် အမျိုးသမီးပင်ဖြစ်သည်၊ ထို့ကြောင့် သူခံယူသည့် ဇာတိခန္ဓာများလည်း အမျိုးသားနှင့် အမျိုးသမီးဟူ၍ ကွဲပြားသည်။ သူ့အနေဖြင့် သူ၏အမှုကို အာဒံနှင့် ဧဝတို့ကိုပြောခဲ့သည့် သူ၏နှုတ်ကပတ်တော်များအပေါ်တွင်မူတည်၍ ဆုံးဖြတ်ခဲ့ခြင်း မဟုတ်ပေ။ နှစ်ကြိမ်နှစ်ခါ လူ့ဇာတိကိုခံယူခြင်းသည် လူသားမျိုးနွယ်ကို ရှေးဦးစွာ သူဖန်ဆင်းခဲ့စဉ်အချိန်က သူ၏အတွေးနှင့်အညီပင် သတ်မှတ်ခဲ့ခြင်းဖြစ်သည်။ တစ်နည်းအားဖြင့်ဆိုသော်၊ ဘုရားသခင်သည် သူ၏နှစ်ကြိမ်လူ့ဇာတိခံယူသည့်အမှုကို အမျိုးသားနှင့် အမျိုးသမီးတို့အပေါ် အခြေခံ၍ ထိုသူတို့ ဖောက်ပြန်ဖျက်ဆီးခြင်း မခံရမီ ပြီးပြည့်စုံအောင် လုပ်ခဲ့ခြင်းဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်းနှစ်ကြိမ်သည် လူ့ဇာတိခံယူခြင်း၏ ရည်ရွယ်ချက်ကို ပြည့်စုံစေသည်) ‘လိင်သတ်မှတ်ချက်တွင်၊ တစ်ဦးသည် အမျိုးသားဖြစ်ပြီး၊ အခြားတစ်ဦးမှာ အမျိုးသမီး ဖြစ်သည်၊ ထို့ကြောင့် ဘုရားသခင် လူ့ဇာတိခံယူခြင်း၏ အဓိပ္ပာယ်သည် ပြီးပြည့်စုံသွားပြီ ဖြစ်ပြီး၊ ၎င်းသည် ဘုရားသခင်နှင့် ပတ်သက်သည့် လူသားများ၏ အယူအဆများကို ပပျောက်စေသည်၊ ဘုရားသခင်သည် အမျိုးသားရော၊ အမျိုးသမီးပါ နှစ်မျိုးစလုံးဖြစ်နိုင်ပြီး၊ လူ့ဇာတိခံယူသော ဘုရားသခင်သည် အနှစ်သာရအားဖြင့် လိင်သတ်မှတ်ချက် မရှိပေ။ သူသည် ယောက်ျားနှင့် မိန်းမ နှစ်မျိုးစလုံးကို ဖန်ဆင်းခဲ့ပြီး၊ သူ့အတွက် လိင်သတ်မှတ်ချက် မရှိပေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင် ကိန်းဝပ်သော ဇာတိပကတိ၏ အနှစ်သာရ) လို့ပြောခဲ့တယ်” ဟု ပြန်ဖြေခဲ့သည်။

ဘုရားသခင်၏နှုတ်ကပတ်တော်များကို ဖတ်ရှုပြီးနောက်၊ အစ်ကို ကျန်းက ဤမိတ်သဟာယပြုခြင်းကို ဝေမျှခဲ့သည်၊ “ဘုရားသခင် ပြသမျှက အဓိပ္ပါယ်ရှိတယ်။ ဘုရားသခင်က အဓိပ္ပါယ်မရှိတဲ့ အရာပဲ ဖြစ်ဖြစ်၊ တန်ဖိုးမရှိတဲ့ အရာပဲဖြစ်ဖြစ် တစ်ခုမှ လုံးလုံး လုပ်မှာ မဟုတ်ဘူး။ သမ္မာကျမ်းစာထဲမှာ- ‘ထိုသို့ ဘုရားသခင်သည် မိမိပုံသဏ္ဍာန်နှင့်အညီ လူကိုဖန်ဆင်းတော်မူ၏။ ဘုရားသခင်၏ ပုံသဏ္ဍာန်တော်နှင့်အညီ လူယောက်ျား၊ လူမိန်းမကို ဖန်ဆင်းပြီးလျှင်။’ (ကမ္ဘာဦးကျမ်း ၁:၂၇) လို့ပြောထားတယ်။ အစအဦးမှာ ဘုရားသခင်က လူယောက်ျားနဲ့ လူမိန်းမတို့ကို သူ့ပုံသဏ္ဍာန်တော်အတိုင်း ဖန်ဆင်းခဲ့ တယ်ဆိုတာ ကျွန်တော်တို့ တွေ့ရတယ်။ ဘုရားသခင်က ယောက်ျား တစ်ယောက် အဖြစ် လူ့ဇာတိခံယူနိုင်ပြီး၊ မိန်းမတစ်ယောက် အဖြစ်လည်း လူ့ဇာတိခံယူနိုင်တယ်။ ဘုရားသခင်မှာ ကျားမခွဲခြားတာ မရှိဘူး။ သူက ယောက်ျားတစ်ယောက် ဖြစ်လာသည်ဖြစ်စေ၊ မိန်းမ တစ်ယောက် ဖြစ်လာသည်ဖြစ်စေ၊ သူဟာ ဘုရားသခင်ရဲ့ အနှစ်သာရ ကို ပိုင်ဆိုင်ပြီး၊ ဘုရားသခင်ရဲ့ ကိုယ်ပိုင် အမှုတော်ကို လုပ်နိုင်စွမ်း ရှိတယ်။ သူ့ရဲ့ လူ့ဇာတိခံယူခြင်းရဲ့ အဓိပ္ပါယ်ကို စုံလင်စေဖို့နဲ့ ဘုရားသခင်ဟာ ယောက်ျားတစ်ယောက် အဖြစ်နဲ့သာ လူ့ဇာတိခံယူ နိုင်တယ်၊ သူဟာ မိန်းမတစ်ယောက်အဖြစ် လူ့ဇာတိမခံယူနိုင်ဘူးဆိုတဲ့ လူတွေရဲ့ မှားယွင်းတဲ့ ယုံကြည်မှုကို ပပျောက်စေဖို့ ဘုရားသခင်က လူ့ဇာတိနှစ်ကြိမ်ခံယူရာမှာ ကွဲပြားတဲ့လိင်နှစ်ခုကို ခံယူခဲ့တာ ဖြစ် တယ်။ ဒါက ဘုရားသခင်ရဲ့ လူ့ဇာတိခံယူခြင်းဟာ ယောက်ျား တစ်ယောက်ရဲ့ ထင်ရှားတဲ့ လက္ခဏာကို သရုပ်ထင်စေနိုင်ရုံ သာမဟုတ်ဘဲ၊ မိန်းမတစ်ယောက်ရဲ့ ထင်ရှားတဲ့ လက္ခဏာကိုလည်း သရုပ်ထင်စေနိုင်တယ်ဆိုတာကို လူသားမျိုးနွယ်ကို နားလည် သဘောပေါက်ခွင့်ပေးတယ်။ ဒါက ဘုရားသခင်ဟာ အမှန်တကယ် အနန္တတန်ခိုးရှင် ဖြစ်တယ်၊ ကျွန်တော်တို့က သူ့ကို နားလည် နိုင်စွမ်းရှိဘူး၊ ပြီးတော့ ငါတို့က ဘုရားသခင်ကို ထင်ရာမြင်ရာ မဝေဖန်သင့်ဘူး ဒါမှမဟုတ် ဘောင်မခတ်သင့်ဘူး ဆိုတာကို လူသားမျိုးနွယ်ကို မြင်ခွင့်ပေးတယ်။ ဒါ့အပြင်၊ ဘုရားသခင်ရဲ့ အနှစ်သာရက ဝိညာဉ်ရဲ့ အနှစ်သာရဖြစ်ပြီး၊ ဝိညာဉ်တွေမှာ လိင်ခွဲခြား တာမရှိဘူး။ လိင်က ဖန်ဆင်းခံ လူသားမျိုးနွယ်နဲ့ပဲ သက်ဆိုင်တယ်။ ဘုရားသခင်က လူသားမျိုးနွယ်ကို ကယ်တင်ဖို့နဲ့ ရွေးနှုတ်ဖို့အတွက် နှစ်ကြိမ် လူ့ဇာတိခံယူခဲ့တယ်၊ ဒါကြောင့် ဘုရားလူ့ဇာတိခံယူခြင်းရဲ့ လိင်ပိုင်းဆိုင်ရာက လူ့ဇာတိမှာ သူအမှုကိုပြုတဲ့ အချိန်ကာလပေါ်မှာပဲ မူတည်တယ်။ ကမ္ဘာမြေပေါ်က လူ့ဇာတိခံဘုရားသခင်ရဲ့ အမှုတော် အဆုံးသတ်တာနဲ့ တပြိုင်နက်၊ သူက ဝိညာဉ်ရေးရာလောကကို ပြန်သွားပြီး၊ အဲဒီအချိန်မှာ လိင်ခွဲခြားခြင်းတစ်ခုမှ နောက်ထပ် မရှိတော့ဘူး။ ဒါ့ကြောင့် ကျွန်တော်တို့က ဘုရားသခင်ကို တိကျတဲ့ လိင်တစ်ခုနဲ့ ဘောင်ခတ်တယ်ဆိုရင်၊ အဲဒါဟာ ကြီးမားတဲ့ ပြစ်မှား စော်ကားခြင်းတစ်ခုပဲ။”

အနန္တတန်ခိုးရှင်ဘုရားသခင်၏ နှုတ်ကပတ်တော်များနှင့် အစ်ကို ကျန်း၏ မိတ်သဟာယတို့ကို နားထောင်ခြင်းက ကျွန်တော့်ကို ရုတ်ခြည်း လျှပ်တပြက် ထိုးထွင်းအမြင်တစ်ခုပေးခဲ့သည်။ ဘုရားသခင် က သူ့လူ့ဇာတိခံယူခြင်း တစ်ခုချင်းစီတွင် ကွဲပြားသည့် လိင်တစ်ခုကို ခံယူခဲ့ရခြင်းအကြောင်းအရင်းကို ကျွန်တော် နောက်ဆုံးတွင် နားလည် သဘောပေါက်ခဲ့သည်။ ဤအရာတွင် ပါဝင်သည့်အရာသည် ပထမဆုံး လူသားမျိုးနွယ်ကို ဘုရားသခင် ဖန်ဆင်းခဲ့သည့် အချိန်မှ ဘုရား သခင်၏ အလိုတော် ဖြစ်သကဲ့သို့ သူ၏ နှစ်လိုဖွယ်ရှိသော ရည်ရွယ်ချက်များလည်း ဖြစ်သည်ကို ကျွန်တော် နားလည် သဘောပေါက်ခဲ့သည်။ ဘုရားသခင်က သူ၏လူ့ဇာတိခံခြင်း နှစ်ခု လုံးအတွက် ယောက်ျားတစ်ယောက်အဖြစ်သာ အမှုပြုဖို့ ကြွလာခဲ့ ပါက၊ ဘုရားသခင်သည် ယောက်ျားတစ်ယောက် ဖြစ်သည်ဟု ကျွန်တော်တို့ ထာဝရယုံကြည်မည် ဖြစ်ပြီး၊ ကျားလိင်သည် မလိင်ထက် ပိုမိုကြီးမြတ်ပြီး၊ မြင့်မားသည့် အဆင့်အတန်းရှိ သည်ဆိုသည့် အမှားကို ယုံကြည်မည်ဖြစ်သည်။ နောက်ဆုံးသော ကာလ၏ လူ့ဇာတိခံဘုရားသခင်က မိန်းမတစ်ယောက်အဖြစ် အမှုပြုခြင်းမှာ ဘုရားသခင်၏ တရားမျှတခြင်းနှင့် ဖြောင့်မတ်ခြင်း တို့၏ ပြယုဂ်တစ်ခုဖြစ်ပြီး၊ ၎င်းက ဤတစ်ကြိမ်တွင် မိန်းမ တစ်ယောက်အဖြစ် ဘုရားသခင် လူ့ဇာတိခံခြင်းနှင့် အမှုပြုခြင်း၏ မယုံကြည်နိုင်လောက်သည့် အဓိပ္ပါယ်ကို ကျွန်တော့်ကို မြင်ခွင့်ပေး ခဲ့သည်။ သို့မဟုတ်ပါက၊ ကျွန်တော်တို့သည် ဘုရားသခင်ကို နားလည်သဘောပေါက်ခြင်းတစ်ခု မည်သည့်အခါမျှ ရှိမည် မဟုတ် သလို၊ ဘုရားသခင်နှင့် ပတ်သက်သည့် ကျွန်တော်တို့၏ အယူအဆ များနှင့် ဘောင်ခတ်ခြင်းများသည် မည်သည့်အခါမျှ ဖယ်ရှင်းခံရမည် မဟုတ်ပါ၊ ထို့အပြင် ဤအရာက ဘုရားသခင်၏ စိတ်သဘောထားကို ပြစ်မှားစော်ကားလိမ့်မည်။ ဘုရားသခင် လူ့ဇာတိခံသည့် ပထမအကြိမ် တွင် သူက ယောက်ျားတစ်ယောက်အဖြစ် ပေါ်ထွန်းခဲ့ပြီး၊ နောက်ဆုံးသောကာလတွင် သူက မိန်းမတစ်ယောက် အဖြစ် ပေါ်ထွန်းခဲ့သည်။ ဘုရားသခင်၏ ဤလူ့ဇာတိခံယူခြင်းနှစ်ခုက ဘုရားလူ့ဇာတိခံယူခြင်း၏ စုံလင်သော အဓိပ္ပါယ်ကို ကျွန်တော်တို့ကို အမှန်တကယ် ပြသလေသည်။ ၎င်းတို့က ကျွန်တော့်ကို ဘုရားသခင် နှင့် ပတ်သက်ပြီး ပို၍ တိကျသေချာပြီး၊ ပိုမိုစစ်မှန်သည့် နားလည် သဘောပေါက်မှုတစ်ခု ပေးခဲ့သည်။ ဘုရားသခင်ကို ကျေးဇူးတင် ပါသည်။ ဘုရားသခင်၏ အမှုတော်သည် အမှန်တကယ် အမြော်အမြင် ရှိပေသည်။

အစ်မရမ်နှင့် အစ်ကိုကျန်းတို့က ဘုရားနှုတ်ကပတ်တော်နှင့် ပတ်သက်သည့် ကျွန်တော့်၏ နားလည်သဘောပေါက်မှုနှင့် သိကျွမ်းမှု တို့ကို နားထောင်ပြီးနောက်၊ ကျွန်တော်က ဘုရားသခင်၏ အလိုတော် ကို နားလည်နိုင်စွမ်းရှိပြီး၊ ဘုရားသခင်နှင့် ပတ်သက်သည့် ကျွန်တော့် အယူအဆများနှင့် အထင်လွဲမှုများကို ဖယ်ရှားနိုင်စွမ်းရှိ သည်ကို သူတို့ ပျော်ရွှင်ခဲ့ကြသည်။ ကျွန်တော့်အပေါ် ဘုရားသခင်ပြု တော်မူခဲ့သည့် ကယ်တင်ခြင်းအမှုတော်အားဖြင့် သူတို့မှာ မျက်ရည်ကျအောင် တို့ထိခံခဲ့ရသည်။ နောက်ထပ်သုံးကြိမ် မိတ်သဟာယ ပြုရာတွင် ကျွန်တော်တို့ အတူတကွ ပူးပေါင်းခဲ့ကြသည်။ ဘုရားသခင်၏ လမ်းပြမှုအတွက် ဘုရားသခင်ကို ကျေးဇူးတင်ပါသည်။ ဘုရား လူ့ဇာတိခံခြင်း၏ နက်နဲမှုကို သင်ယူခဲ့ပြီး၊ ဘုရားအမှုတော်၏ အဆင့်သုံးဆင့်နှင့် ပတ်သက်သည့် နက်နဲမှုကို ကျွန်တော် သင်ယူ ခဲ့ရကာ၊ ပို၍ပို၍ များပြားသော သမ္မာတရားများကို ကျွန်တော် နားလည်သဘောပေါက်ခဲ့သည်။ ဘုရားသခင်၏ အမှုတော်နှင့် လူ၏ အလုပ်တို့အကြား ကွာခြားချက်များ၊ သန့်ရှင်းသောဝိညာဉ်တော်၏ အမှုတော်နှင့် စာတန်၏အလုပ်တို့အကြား ကွာခြားမှုများနှင့် သမ္မာတရား၏ အခြားရှုထောင့်များကို ကျွန်တော် သင်ယူခဲ့သည်။ အနန္တတန်ခိုးရှင်ဘုရားသခင်သည် ပြန်ကြွလာသည့် သခင်ယေရှု ဖြစ်ကြောင်း၊ သူသည် သမ္မာတရား၊ လမ်းခရီးနှင့် အသက်တို့ ဖြစ်ကြောင်းကို ကျွန်တော် အမှန်တကယ် ခံစားခဲ့ရသည်။ ထိုစနေနေ့ ညနေတွင် အစ်မရမ်က ကျွန်တော့်ကို “ဘုရား၏မေတ္တာ ကျွန်ုပ်နှလုံးသားကို ဝန်းရံ” ဟု ခေါ်သည့် သီချင်းဗီဒီယိုအသစ် တစ်ပုဒ်ကို ပို့ပေးခဲ့သည်၊ “သူ့ကို စစ်မှန်စွာ ချစ်သောသူတို့ကို စုံလင်စေဖို့ ဘုရား၏အလိုတော်ကို ဖော်ပြခဲ့ပြီ သက်ရှိ အပြစ်ကင်းစင်သူအပေါင်းတို့ ဘုရားသခင်အား ချီးမွမ်းပူဇော်ကြလော့ ဝမ်းမြောက်ကခုန်ခြင်းသည် မင်္ဂလာရှိ၏၊ ပလ္လင်တော်၌ မြူးထူးကခုန်ကြလော့ ကမ္ဘာ့အရပ်လေးမျက်နှာမှ ဘုရားသခင်ဖိတ်ခေါ်၍ ကျွန်ုပ်တို့ ရောက်လာကြသည် အသက်နှင့်ဆိုင်သော သူ၏စကားများ ကျွန်ုပ်တို့အပေါ် အပ်နှင်း၊ သူ၏စစ်ကြောစီရင်ခြင်းဖြင့် ကျွန်ုပ်တို့ကို သန့်စင်” ဤဓမ္မသီချင်းသည် ကျွန်တော့်အတွက် အလွန် ခွန်အားရစရာဖြစ်ခဲ့သည်မှာ ကျွန်တော် မျက်ရည်ကျအောင် တို့ထိခံခဲ့ရသည်။ ကျွန်တော်က အစ်မရမ်၏ ဖုန်းနံပါတ်ကို ဆက် သော်လည်း ကျွန်တော့်မှာ စိတ်ခံစားချက်ဖြင့် အလွန်လွှမ်းမိုးနေ သောကြောင့် စကားမပြောနိုင်ခဲ့ပါ။ “ဘုရားသခင်ကို ကျေးဇူးတင်ပါ တယ်။ ကျေးဇူးတင်ပါတယ်…” ဟု အကြိမ်ကြိမ် အဖန်ဖန် ပြောရုံသာ ကျွန်တော် တတ်နိုင်ခဲ့ပါသည်။

ကျွန်တော့်ခံစားချက်များ၏ ပြင်းပြခြင်း လျော့ကျသွားသည်နှင့် တပြိုင်နက်၊ ထိုညတွင်ပင် ကျွန်တော့် ညီအစ်ကိုမောင်နှမများနှင့် အလွန် အူလှိုက်အသည်းလှိုက် စကားပြောခဲ့ကြသည်။ ထိုတစ်ချိန်လုံး အနန္တတန်ခိုးရှင်ဘုရားသခင်က ကျွန်တော့် ကယ်တင်ခြင်းအပေါ် လက်မလျှော့ခဲ့သလို၊ ကျွန်တော့်၏ ပုန်ကန်ခြင်းနှင့် အာခံခြင်းတို့ နှင့်အညီ ကျွန်တော့်ကို ကိုင်တွယ်ဖြေရှင်းခြင်း မရှိခဲ့သည်ကို ကျွန်တော် ကျေးဇူးတင်မိခဲ့သည်။ ထိုအစား ကိုယ်တော်က ကျွန်တော် နှင့် အမြဲတမ်း ရှိခဲ့လေသည်။ သူက ကျွန်တော့်ကို သူ့အိမ်တော်သို့ ပြန်လည်ခေါ်ဆောင်ရင်း၊ သူ့ရှေ့တော်မှောက်သို့ ခေါ်ဆောင်လျက် နည်းနည်းချင်း လမ်းပြပြီး၊ တို့ထိဖို့ ဧဝံဂေလိရုပ်ရှင်များ၊ ဗီဒီယိုများ နှင့် ညီအစ်ကိုမောင်နှမများ၏ ကိုယ်ပိုင် အတွေ့အကြုံများအကြောင်း ဆောင်းပါးများကို အသုံးပြုခဲ့သည်။ လှိုက်လှဲစွာဖြင့် ကျွန်တော်က ကျွန်တော့် ညီအစ်ကိုမောင်နှမများကို ပြောခဲ့သည်။ “ကျွန်တော် ဘုရားသခင်ရဲ့ ချစ်ခြင်းမေတ္တာကို တွေ့ကြုံခံစားပြီး၊ ဘုရားလူ့ဇာတိခံ ယူခြင်းနဲ့ပတ်သက်တဲ့ သမ္မာတရားကိုလည်း နားလည်ပြီးပြီ။ ကျွန်တော်က တစ်ဆင့်စကားတွေ ဒါမှမဟုတ် ကောလာဟလတွေကို ဘယ်တော့မှ ထပ်ပြီးယုံတော့မှာ မဟုတ်ဘူး။ အနန္တတန်ခိုးရှင် ဘုရားသခင်ကို ကျွန်တော့် ကယ်တင်ရှင် နဲ့ ကျွန်တော့် ဘုရားသခင် အဖြစ် ကျွန်တော် လုံးလုံး လက်ခံပါတယ်။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်တယ်ဆိုတာကို ကျွန်တော်က ဆုံးဖြတ်ပြီးဖြစ်တဲ့ အတွက်- သူက ကျွန်တော့်ကို ကျေးဇူးတော်တွေအများကြီးနဲ့ ထောက်ပံ့ခဲ့တဲ့ ဘုရားသခင်ဖြစ်ပြီး၊ သူဟာ လူသားမျိုးနွယ်ရဲ့ ရွေးနှုတ်ကယ်တင်သူဖြစ်ပါတယ်။”

အရင်က ကောလာဟလတွေကို ကျွန်တော် မည်သို့နားထောင် ခဲ့သည်၊ ဘုရားသခင်၏ နောက်ဆုံးသောကာလ အမှုတော် အကြောင်း စိတ်သဘောထားကွဲလွဲမှုများဖြင့် အောတိုက်နေခဲ့ပြီး၊ ဘုရားသခင်ကို ဝေဖန်သည့် စကားများပင် မည်သို့ပြောခဲ့သည်၊ ကျွန်တော်က မည်သို့ အလွန်ပုန်ကန်လိုသည်တို့ကို ပြန်ပြောင်းတွေးသည့်အချိန်တွင် ကျွန်တော် နာကျင်ထိခိုက်ကာ၊ နောင်တဖြင့်ပြည့်လေသည်။ သို့သော် အစ်မရမ်က “အစ်မတို့ ဘုရားသခင်ကို မသိတဲ့အခါမှာ လူသားတွေ ဖြစ်တဲ့အားလျော်စွာ အစ်မတို့က မုသားတွေရဲ့ လှည့်စားတာကို တကယ်ခံရလွယ်တယ်။ အစ်မတို့ တကယ် နောင်တရသမျှ ကာလ ပတ်လုံး၊ ဘုရားသခင်က မှတ်ထားမှာ မဟုတ်ဘူး။ ဘုရားသခင်ရဲ့ နှုတ်ကပတ်တော်က ပြောတာက- ‘ဘုရားသခင်သည် လူတို့ကို အဆုံးစီရင်ရန် မဟုတ်ဘဲ လူတို့ကို အကြီးမားဆုံး အတိုင်းအတာအထိ တတ်နိုင်သမျှ ကယ်တင်ရန် ဤအချိန်တွင် ကြွလာခဲ့ခြင်းဖြစ်သည်။ မည်သူသည် အမှားများ နှင့် လုံးဝ ကင်းရှင်းသနည်း။ အကယ်၍ အယောက်တိုင်း အဆုံးစီရင်ခြင်းကို ခံရပါက ၎င်းကို ကယ်တင်ခြင်းဟု အဘယ်သို့ ခေါ်နိုင်မည်နည်း။ ပြစ်မှားခြင်းအချို့မှာ တမင်တကာပြုခြင်း ဖြစ်၍ အခြားသောပြစ်မှားခြင်းများမှာ တမင်တကာပြုခြင်း မဟုတ်ပေ။ တမင်တကာမဟုတ်သောကိစ္စများအတွက် ၎င်းတို့ကို သင် လက်ခံပြီးနောက် ပြောင်းလဲနိုင်သည်၊ ထို့ကြောင့် ဘုရားသခင်သည် သင် မပြောင်းလဲမီ သင့်ကို အဆုံးစီရင်လိမ့်မည်လော။ ဤအရာမှာ လူတို့ကို ဘုရားသခင် ကယ်တင်သည့်နည်းလမ်း ဖြစ်သလော။ ၎င်းမှာ ထိုကဲ့သို့ မဟုတ်ပေ။ သင်သည် တမင်တကာမဟုတ်ဘဲ ပြစ်မှားသည်ဖြစ်စေ သို့မဟုတ် ပုန်ကန်တတ်သော ဗီဇတစ်ခုကြောင့် ပြစ်မှားသည်ဖြစ်စေ သင် မှတ်မိရမည်မှာ၊ လက်တွေ့အရှိတရား၌ အလျင်အမြန် နိုးထကြလော့။ ရှေ့ဆက်ကြလော့၊ မည်သည့် အခြေအနေ ဖြစ်ပေါ်ပါစေ သင် ရှေ့ဆက်ရမည်။ ဘုရားသခင်သည် လူတို့ကို ကယ်တင်ရန် အမှုပြုလျက်ရှိပြီး သူသည် သူကယ်တင်လိုသည့် လူတို့ကို ပေါ့ပေါ့တန်တန် အဆုံးစီရင်လိမ့်မည် မဟုတ်ပါ။’ (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်၏ အလိုတော်မှာ လူတို့ကို အကြီးမားဆုံး အတိုင်းအတာအထိ တတ်နိုင်သမျှ ကယ်တင်ရန် ဖြစ်သည်”) လို့ဖြစ်တယ်။” ဘုရားသခင်၏ နှုတ်ကပတ်တော်များက ကျွန်တော့်ကို ကြီးမားသည့် နှစ်သိမ့်မှုပေးပြီး၊ ဘုရားသခင်က ကရုဏာတော်နှင့် ခွင့်လွှတ်ခြင်းတို့ဖြင့် ပြည့်ဝသည်ကို ဘုရား နှုတ်ကပတ်တော်များက ကျွန်တော့်ကို မြင်တွေ့ခွင့်ပေးခဲ့သည်။ ဘုရားသခင်၏ ချစ်ခြင်းမေတ္တာက အလွန်ကြီးမားပါသည်။ ကျွန်တော့် စိတ်နှလုံးထဲတွင် ခံစားရသည့် ဘုရားသခင်ကို ကျေးဇူးတင်ရှိခြင်းအား ကျွန်တော် မချုပ်တည်းထားနိုင်ပါ။ နောက်ပိုင်း အချိန်ကာလများ တစ်လျှောက်တွင် အနန္တတန်ခိုးရှင် ဘုရားသခင် အသင်းတော်မှ ညီအစ်ကိုမောင်နှမများနှင့်အတူ အပြန်အလှန် ဆက်ဆံမှုမှများ တစ်ဆင့် အသင်းတော်သည် ကောလာဟလများက ဆိုသည့်အရာ လုံးဝ မဟုတ်သည်ကို ကျွန်တော် မြင်နိုင်ခဲ့သည်။ အမှန်မှာမူ ယင်းက လုံးလုံး ဆန့်ကျင်ဖက် ဖြစ်လေသည်။ ဤသည်မှာ ကျွန်တော်တို့ အတွက် သမ္မာတရားကို ရှာဖွေလိုက်စားဖို့နှင့် ဘုရားသခင်ကို သိကျွမ်းဖို့ နေရာဖြစ်သည်။ အနန္တတန်ခိုးရှင် ဘုရားသခင် အသင်းတော်တွင် ဝတ်ပြုစုဝေးခြင်းများ ကျွန်တော်တို့ ရှိသည့် အချိန်တွင်၊ စားခြင်း၊ သောက်ခြင်း နှင့် ပျော်ပွဲရွှင်ပွဲလုပ်ခြင်း အကြောင်း မည်သူမျှ မပြောပါ။ မည်သူကမျှ ကား၊ ငွေ သို့မဟုတ် အိမ်များအကြောင်း မပြောကြပါ။ မည်သူကမျှ လောကရှိ မသန့်ရှင်း သော၊ ညစ်ညမ်းသော၊ ဆိုးယုတ်သောအရာများအကြောင်း မပြော ကြပါ။ ကျွန်တော်တို့အားလုံး အနန္တတန်ခိုးရှင် ဘုရားသခင်၏ နှုတ်ကပတ်တော်များကို အတူတကွ ဖတ်ရှုပြီး၊ ဘုရား နှုတ်ကပတ်တော်များနှင့် ပတ်သက်သည့် ကျွန်တော်တို့၏ အတွေ့အကြုံနှင့် သိကျွမ်းမှုတို့အပေါ် မိတ်သဟာယပြုကြသည်။ ကျွန်တော်တို့က အနန္တတန်ခိုးရှင် ဘုရားသခင်၏ နှုတ်ကပတ်တော် များကို လက်တွေ့လုပ်ဆောင်ပြီး၊ လိုက်နာစောင့်ထိန်းသည်။ အနန္တတန်ခိုးရှင်ဘုရားသခင် အသင်းတော်ထဲတွင် ဘုရားသခင်၏ နှုတ်ကပတ်တော်များက တန်ခိုးအာဏာ စွဲကိုင်ထားသည်၊ သမ္မာတရားက တန်ခိုးအာဏာ စွဲကိုင်ထားသည်၊ ပြီးလျှင် ခရစ်တော်က တန်ခိုးအာဏာ စွဲကိုင်ထားသည်ကို ကျွန်တော် မြင်ရသည်။ ဤနေရာသည် တရားမျှတခြင်းနှင့် ဖြောင့်မတ်ခြင်းတို့ ပြည့်သည့် နေရာတစ်ခုဖြစ်သည်။ ကျွန်တော်က ကောင်းကင်နှင့် မြေကြီးအသစ်တွင် လှပသည့် အသက်တာတစ်ခု၏ အရသာကို မြည်းစမ်းနေရသကဲ့သို့ ခံစားရသည်။ ယခုအခါတွင် ထိုကောလာဟလများအကြောင်း ကျွန်တော် ပြန်တွေးသည့်အခါ၊ ၎င်းတို့က လူများကို ထောင်ချောက်ဆင်ပြီး ဘေးဖြစ်စေရုံသာ ဖြစ်ပြီး၊ ဘုရားသခင်၏ နောက်ဆုံးသောကာလ ကယ်တင်ခြင်းကို ကျွန်တော် ဆုံးရှုံးလုနီးပါး ဖြစ်သည်မှာ ထိုကောလာဟလများကြောင့် ဖြစ်သည်ကို ကျွန်တော် နားလည်သဘောပေါက်ခဲ့သည်။ ကျေးဇူးတော်ကြောင့်၊ အနန္တတန်ခိုးရှင် ဘုရားသခင်က ကျွန်တော့်ကို ကယ်တင်ခဲ့ပြီး ဘုရားသခင်၏ အမှုတော်နှင့်ဆိုင်သည့် သိနားလည်မှုအချို့ကို ရရှိခွင့်ပေးခဲ့သည်။ ကျွန်တော့် စိတ်ဝိညာဉ်က နိုးထလာသည်၊ စာတန်၏ ကောလာဟလများနှင့် ပတ်သက်သည့် အရှုပ်အထွေး ကွန်ရက်ထဲမှ အောင်မြင်ကျော်လွှားခဲ့ပြီး၊ ဘုရားသခင်၏ ပလ္လင်တော် ရှေ့မှောက်သို့ ကျွန်တော် လာရောက်ခဲ့သည်။ ကျွန်တော့်ကို ကယ်တင်ခြင်းအတွက် ဘုရားသခင်ကို ကျွန်တော် ကျေးဇူးတော် ချီးမွမ်းပါသည်။


၅။  အလည်လွန်သည့် နှလုံးသားတစ်ခု အိမ်ပြန်လာသည်

နိုဗို ဖိလစ်ပိုင်

ကျွန်တော့်နာမည်က နိုဗိုဖြစ်ပြီး၊ ကျွန်တော်က ဖိလစ်ပိုင်ကပါ။ ကျွန်တော်ငယ်စဉ်ကတည်းက ကျွန်တော့်အမေ၏ ဘုရားသခင်ကို ယုံကြည်မှုအတိုင်း နောက်လိုက်ခဲ့ပြီး၊ အသင်းတော်မှာ ဒေသနာတော်များအား ကျွန်တော့် မောင်နှမ များနှင့် သွားနားထောင်ခဲ့သည်။ ကျွန်တော့်က သခင့်ကို နှစ်ပေါင်းများစွာ ယုံကြည်ခဲ့သော်လည်း၊ မည်သည့်ပြောင်းလဲမှုကိုမျှ ကြုံရခဲ့ခြင်းမရှိပဲနှင့်၊ မယုံကြည်သူတစ်ယောက်နှင့် တူသည်ဟု ခံစားခဲ့ရပါသည်။ကျွန်တော့်နှလုံးသားတွင်း၌ ငွေမည်သို့ပိုရှာရမည့်အကြောင်း၊ ကျွန်တော့် နေ့ရက်များကို သက်တောင့်သက်သာဖြင့် မည်သို့ကုန်လွန်စေမည့်အကြောင်းနှင့် ကောင်းမွန်သည့် ဘဝတစ်ခုကို မည်သို့ပျော်မွေ့မည့် အကြောင်းတို့ကိုသာ အဆက်မပြတ် စဉ်းစားနေခဲ့သည်။ ထို့ထက်ပိုပြီးလျှင်၊ ကျွန်တော့် မိတ်ဆွေများနှင့် တစ်ချိန်လုံး အပြင်ထွက် သောက်စားပြီး၊ ငွေအနည်းငယ် အပိုအလျှံရှိသည်နှင့် လောင်းကစားသွားလုပ်ပါတော့သည်။ ဤအရာများကို လုပ်ဆောင်ခြင်းသည် သခင့်အလိုတော်နှင့် ဆန့်ကျင်နေကြောင်းကို ကျွန်တော် သိခဲ့သော်လည်း၊ ကျွန်တော်က သခင့်ကို မကြာခဏ ဆုတောင်းပြီး၊ ကျွန်တော့် အပြစ်များအတွက် ဝန်ခံခဲ့သည့်အပြင်၊ ထိုနေ့မှစပြီး ထိုအကျင့်ဆိုးများကို စွန့်လွှတ်ကာ၊ လုံးဝ အပြစ်အကျူးလွန်တော့မည့် အကြောင်းကို ကိုယ်တော့်ထံတွင် ပြတ်သားစွာ စိတ်ပိုင်းဖြတ်ခဲ့ပါသည်။ သို့သော်လည်း ကျွန်တော့် မိတ်ဆွေများ၏ မြှောက်ပင့်ခယမှုနှင့် ဆွဲဆောင်မှုတို့ဖြင့် ကျွန်တော်သည် ကိုယ့်ကိုကိုယ် တကယ်ကို ထိန်းချုပ်နိုင်ခြင်းမရှိခဲ့ပါ။ ထို့အပြင် ကျွန်တော်သည် ပို၍ပို၍ အကျင့်ပျက်သောသူ ဖြစ်လာကာ၊ ကျွန်တော့် နှလုံးသားသည် ဘုရားသခင်နှင့် ဝေးသည်ထက်ဝေးလာခဲ့သည်မှာ၊ ကျွန်တော့် ဆုတောင်းချက်များတွင် ရိုးသားမှု လုံးဝ မရှိတော့ပါ။ သီတင်းပတ်တိုင်း ကျွန်တော်က ရိုးရှင်းသော ဆုတောင်းခြင်းများကို ပြီးစလွယ် ဆိုခဲ့သည်။ သခင်ပြန်ကြွလာသည့်အချိန်တွင် ကိုယ်တော်က လူတစ်ယောက်ချင်းစီကို သူတို့၏ လုပ်ရပ်များနှင့် အမူအကျင့်များပေါ်တွင် အခြေခံပြီး သူတို့ ကောင်းကင်ဘုံသို့ တက်မည် သို့မဟုတ် ငရဲသို့ဆင်းမည်ကို တရားစီရင်မည် ဖြစ်ကြောင်း သိခဲ့သည်နှင့်အညီ တစ်ခါတစ်ရံတွင် ကျွန်တော်က အမှန်တကယ် စိတ်ပျက်မှုကို ခံစားခဲ့ရသည်။ ကျွန်တော်သည် ကိုယ်ကျင့်တရားပျက်လွန်းသောကြောင့် ဘုရားသခင်က ကျွန်တော့်ကို ထပ်မံခွင့်လွှတ်မည်မဟုတ်ဟုလည်း ခံစားခဲ့ရသည်။ နောက်ပိုင်းတွင် ကျွန်တော် အိမ်ထောင်ပြုပြီး၊ သားသမီးများ ရရှိလာခဲ့သည့်အပြင်၊ ကျွန်တော်တွေးသမျှမှာ ကျွန်တော့်ဇနီးနှင့် ကျွန်တော့် သားသမီးများအကြောင်းသာ ဖြစ်ခဲ့သည်။ ကျွန်တော်၏ ယုံကြည်မှုကို ကျွန်တော် မေ့ထားလိုက်သည်မှာ ကြာမြင့်ခဲ့ပြီ ဖြစ်သည်။ ကျွန်တော့် သားသမီးများအတွက် ပိုမိုကောင်းမွန်သည့် အနာဂတ်တစ်ခု ထောက်ပံ့ပေးရန် နှင့် ချမ်းသာလာရန် ကျွန်တော့် ဆန္ဒကို ပြည့်မြောက်စေရန်၊ ကျွန်တော်က နိုင်ငံခြားသို့သွားရောက်ရန် ဆုံးဖြတ်ခဲ့သည်မှာ ကျွန်တော် ထိုင်ဝမ်သို့ ရောက်ရှိလာခြင်း အကြောင်းအရင်းပင် ဖြစ်ပါသည်။ အလုပ်တစ်ခုရရှိပြီးသော်လည်း ကျွန်တော်သည် ဘဝနေထိုင်မှုပုံစံ အပြောင်းအလဲများ မပြုလုပ်ခဲ့သေးပါ။ ကျွန်တော့် အားလပ်ချိန်တွင် ကျွန်တော်သည် သောက်စားရန် နှင့် ကာရာအိုကေ သီဆိုရန်အတွက် လုပ်ဖော်ကိုင်ဖက်များဖြင့် သွားလေ့ရှိပြီး၊ မြူးထူးပျော်ရွှင်သည့် ဘဝတစ်ခုဖြင့် အသက်ရှင်နေထိုင်နေခဲ့သည်။ ကျွန်တော်သည် ဘုရားသခင်ကို ကျွန်တော်၏ ယုံကြည်ခြင်းအား ချောင်ထိုးပြီးမေ့ထားလိုက်သည်မှာ ကြာခဲ့ပြီဖြစ်သည်။

၂၀၁၁ ခုနှစ်တွင် ကျွန်တော်က ထိုင်ဝမ်ရှိ စက်ရုံတစ်ခုတွင် ဂဟေဆော်သူတစ်ယောက်အဖြစ် လုပ်ကိုင်ခဲ့သည်။ ၂၀၁၂ ခုနှစ် တစ်ရက်တွင် ထိုင်ဝမ်မှ လုပ်ဖော်ကိုင်ဖက်တစ်ယောက်က ကျွန်တော် ကတ်သလစ်တစ်ယောက် ဖြစ်ကြောင်း သိခဲ့သောကြောင့် ကျွန်တော့်ကို သူမအသင်းတော်မှ ပွဲတော်သို့ ဖိတ်ခေါ်ခဲ့သည်။ တနင်္ဂနွေတစ်မနက်တွင် သူမက ကျွန်တော့်ကို စက်ရုံမှ လာခေါ်ကာ၊ သူမမိတ်ဆွေ၏ နေအိမ်သို့ ခေါ်ဆောင်သွားခဲ့သည်။ ထိုနေရာတွင် ကျွန်တော်က အစ်ကို ဂျိုးဆက်ကို တွေ့ကြုံခဲ့ရခြင်းဖြစ်သည်။ သူက ကျွန်တော့်ကို “အစ်ကို၊ သခင်ယေရှုရဲ့ ဒုတိယအကြိမ် ပြန်ကြွခြင်းကို ယုံကြည်သလား” ဟု မေးခဲ့သည်။ ကျွန်တော်က ယုံကြည်သည်ဟု ပြောခဲ့ပါသည်။ ထို့နောက်တွင် သူက ကျွန်တော့်အား “သခင်ယေရှုက ပြန်ကြွလာတဲ့အချိန်မှာ ဘာအမှုပြုမလဲဆိုတာ သိလား” ဟု မေးခဲ့သည်။ ကျွန်တော်က “သခင်ယေရှု ပြန်ကြွလာတဲ့အချိန်မှာ၊ ကိုယ်တော်ဟာ ပလ္လင်ဖြူကြီးမှာ ထိုင်တော်မူပြီး၊ လူသားမျိုးနွယ်ကို တရားစီရင်မယ်လို့ ယုံကြည်တယ်။ လူတိုင်းက တရားစီရင်ခြင်းပလ္လင်တော်ရှေ့မှာ ဒူးထောက်ပြီး သူတို့အပြစ်တွေအတွက် ရှင်းပြရမယ်၊ ပြီးတော့ သခင်က သူတို့က ကောင်းကင်ဘုံတက်မလား ဒါမှမဟုတ် ငရဲကိုဆင်းမလား ဆိုတာကို သူတို့ လုပ်ရပ်တွေနဲ့ လုပ်ဆောင်ချက်တွေကို အခြေခံပြီး ဆုံးဖြတ်တော်မူမှာ ဖြစ်တယ်။” ဟု ဖြေလိုက်သည်။ အစ်ကိုဂျိုးဆက်က ကျွန်တော့်ကို ဆက်ပြီး “သခင်ယေရှုက ပြန်ကြွလာပြီး ဖြစ်တဲ့အပြင်၊ လက်ရှိမှာ နောက်ဆုံးသော ကာလက ကိုယ်တော်ရဲ့ တရားစီရင်ခြင်းအမှုတော်ကို ပြုနေလို့၊ ‘ဘုရားသခင်၏ အိမ်တော်သားတို့ကို ရှေ့ဦးစွာ စစ်ကြောစီရင်ရသော’ ဆိုတဲ့ ပရောဖက်ပြုခြင်းက ပြည့်စုံလျက်ရှိပြီလို့ ကျွန်တော်တို့က အစ်ကို့ကို ပြောခဲ့ရင်၊ အစ်ကိုက ဒါကို ယုံမှာလား” ဟု မေးခဲ့သည်။ သူက ဤသို့ပြောသည်ကို ကျွန်တော်ကြားသည့်အချိန်တွင် ကျွန်တော် အတော်ကို အံ့အားသင်သွားခဲ့သည်။ ကျွန်တော်က “သခင်ယေရှုပြန်ကြွခဲ့ပြီးပြီလား။ ဒါက ဘယ်လိုဖြစ်နိုင်မှာလဲ။ ငါလဲ ကောင်းကင်ပေါ်မှာ ပလ္လင်ဖြူကြီး ပေါ်လာတာကို မတွေ့လိုက်ရပါဘူး၊ ပြီးတော့ သခင်က တိမ်ဖြူနဲ့ ဆင်းသက်လာတာကိုလည်း မတွေ့ရသေးပါဘူး။ ဒါပေမဲ့ သူက သခင်က သူ့တရားစီရင်ခြင်း အမှုပြုဖို့ ပြန်ကြွလာခဲ့ပြီးဖြစ်လို့ ‘ဘုရားသခင်၏အိမ်တော်သားတို့ကို ရှေ့ဦးစွာစစ်ကြောစီရင် ရသော’ဆိုတဲ့ ပရောဖက်ပြုခြင်းကလည်း ပြည့်စုံလျက်ရှိပြီ လို့ပြောနေတယ်။ အဲဒါ အဓိပ္ပါယ်ရှိတယ်။ ဘုရားသခင်ရဲ့ ဉာဏ်ပညာက လူသားတွေအတွက် ဉာဏ်မမီနိုင်အောင်ပဲ ဖြစ်တာကြောင့် ငါလည်း ရှာဖနေမှပဲ ဖြစ်တော့မယ်” ဟု တွေးမိပါသည်။ ထို့နောက် ကျွန်တော်က “အစ်ကို၊ သခင်က ပြန်ကြွပြီး မကြွပြီးဆိုတာကို ကျွန်တော်တော့ ပြောရဲမှာ မဟုတ်ဘူး။ ဒါ့ကြောင့် ကျေးဇူးပြုပြီး ဒါကို ကျွန်တော်နဲ့ ဆွေးနွေးပေးပါဦး” ဟု ဖြေလိုက်သည်။ ထို့နောက် သူတို့က သခင့်ပြန်ကြွလာခြင်းနှင့် ကိုယ်တော်၏ တရားစီရင်ခြင်းအမှုတော်ကို ပြုနေခြင်းတို့ဆိုင်ရာ ပရောဖက်ပြုခြင်းများနှင့် သက်ဆိုင်သည့် သမ္မာကျမ်းစာတွင်းမှာ ကျမ်းချက်များစွာတို့ကို ရှာဖွေတွေ့ရှိကာ ကျွန်တော်ကို ဖတ်ပြကြသည်။ ဥပမာအားဖြင့် ရှင်ပေတရုသြဝါဒစာ ပဌမစောင် အခန်းကြီး ၄ အငယ် ၁၇ တွင် “ဘုရားသခင်၏အိမ်တော်သားတို့ကို ရှေ့ဦးစွာစစ်ကြော စီရင်ရသော အချိန်ရှိပြီ။”ဟု ပြောထားပြီး၊ ရှင်ယောဟန်ခရစ်ဝင် အခန်းကြီး ၁၆ အငယ် ၁၂-၁၃ တို့တွင် “သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြားသမျှတို့ကို ဟောပြောလိမ့်မည်။ နောင်လာလတ္တံ့သောအရာတို့ကိုလည်း သင်တို့အား ဖော်ပြလိမ့်မည်။” တို့ဖြစ်ပါသည်။ အစ်ကိုဂျိုးဆက်က ဤ “သမ္မာတရားနှင့်ပြည့်စုံသော ဝိညာဉ်တော်” ဆိုသည်မှာ သခင်ပြန်ကြွလာခြင်းနှင့် ကိုယ်တော်၏ သမ္မာတရားကို ဖော်ထုတ်ခြင်းအပြင်၊ ကိုယ်တော်၏ တရားစီရင်ခြင်းအမှုကို ပြုခြင်းတို့ကို ညွှန်းဆိုထားသည်ဟု ပြောခဲ့သည်။ နောက်ဆုံးသာ ကာလ၏ဘုရားသခင်သည် လူသားအနေဖြင့် ဇာတိပကတိ၌ ပြန်ကြွလာခဲ့ပြီးဖြစ်သည်။ ကျေးဇူးတော်ခေတ်၌ ကိုယ်တော်၏ ရွေးနှုတ်ခြင်းအမှုတော်ဆိုင်ရာ အခြေခံအုတ်မြစ်ပေါ်တွင် ကိုယ်တော်သည် သမ္မာတရားကို ဖော်ထုတ်ပြီး၊ ဘုရားသခင်၏ အိမ်တော်မှ စတင်သည့် သူ၏ တရားစီရင်ခြင်းမှုတော်ဆိုင်ရာ အဆင့်ကို ပြုတော်မူသည်။ လက်တွေ့တွင် ဤတရားစီရင်ခြင်းအမှုတော်သည် လူသားများကို လုံးလုံးလျားလျား သန့်စင်ရန် နှင့် ကယ်တင်ရန် အမှုတော် ဖြစ်သည်။ ဤသည်မှာ သခင်ယေရှု၏ ပရောဖက်ပြုခြင်းများဖြစ်သည့် “ငါ့စကားကို ကြားသောသူသည် မယုံကြည်ဘဲနေလျှင် ထိုသူကို ငါသည်အပြစ်မစီရင်။ လောကီသား တို့ကို အပြစ်စီရင်အံ့သောငှါ ငါလာသည်မဟုတ်၊ လောကီသား တို့ကို ကယ်တင်အံ့သောငှါငါလာ၏။ ငါ့ကိုပယ်၍ ငါ့စကားကို နာမခံသောသူအား အပြစ်စီရင်သောသူရှိသေး၏။ ငါဟောပြောသော စကား ပင် နောက်ဆုံးသောနေ့၌ ထိုသူအားအပြစ်စီရင်လိမ့်မည်။” (ရှင်ယောဟန် ၁၂:၄၇-၄၈) “ခမည်းတော်သည် အဘယ်သူကိုမျှ တရားစီရင်တော်မမူ။ တရားစီရင်ခြင်းအခွင့်ရှိသမျှကို သားတော်အား အပ်ပေးတော်မူ၏။” (ရှင်ယောဟန် ၅:၂၃) “သားတော်သည် လူသားဖြစ်သောကြောင့် တရားစီရင်ခြင်းအခွင့်ကိုလည်း အပ်ပေးတော်မူ၏။” (ရှင်ယောဟန် ၅:၂၇) တို့ကို တိတိကျကျ ပြည့်စုံလျက်ရှိသည်။ ကျွန်တော်က ထိုအစ်ကို၏ ဆွေးနွေးချက်ကို အာရုံစူးစိုက်စွာ နားထောင်ခဲ့ပြီး၊ ကျွန်တော်က သခင့်ပရောဖက်ပြုခြင်းများအားလုံး သည် ပြည့်စုံရမည်ဖြစ်ပြီး၊ ၎င်းတို့သည် တကယ်ဖြစ်လာရမည်ကို ယုံကြည်သောကြောင့် သူ ကျွန်တော့်ကို ဝေငှပြောပြခဲ့သည့် သတင်းစကားများအားလုံးသည် မှန်ကန်သည်ဟု ယုံကြည်ခဲ့ပါသည်။

ထို့နောက်တွင် အစ်ကိုဂျိုးဆက်က အနန္တတန်ခိုးရှင်ဘုရားသခင်၏ နှုတ်ကပတ်တော် ကျမ်းပိုဒ်နှစ်ပိုဒ်ကို ကျွန်တော့်ကို ဖတ်ပြခဲ့သည်။ “တရားစီရင်ခြင်းအမှုသည် ဘုရားသခင်ကိုယ်တိုင်၏အမှု ဖြစ်၏။ ထို့ကြောင့် ယင်းအား ဘုရားသခင်ကိုယ်တော်တိုင် ဆောင်ရွက် ရမည်မှာ ဟုတ်ပေသည်။ သူ့အစား၊ လူသားက အစားထိုး၍ ဆောင်ရွက် မပေးနိုင်ပေ။ တရားစီရင်ခြင်းသည် လူသားမျိုးနွယ်ကို သိမ်းပိုက်ဖို့ သမ္မာတရားကို အသုံးပြုခြင်း ဖြစ်သည့်အတွက်၊ လူသားအလယ် ဤအမှုကို ဆောင်ရွက်ရန် ဘုရားသခင်သည် လူ့ဇာတိခံ ပုံသဏ္ဌာန်ဖြင့် ပေါ်ထွန်းဦးမည်မှာ မေးစရာမလိုချေ။ ဆိုလိုသည်မှာ နောက်ဆုံးသောကာလတွင် ခရစ်တော်သည် ကမ္ဘာလောကအနှံ့ရှိ လူတို့ကို သွန်သင်ရန် သမ္မာတရားကို အသုံးပြုမည်ဖြစ်ပြီး၊ သမ္မာတရားအားလုံးကို သူတို့အား သိစေမည်။ ဤသည်မှာ ဘုရားသခင်၏ တရားစီရင်ခြင်း အမှုဖြစ်၏။” “နောက်ဆုံးသောကာလတွင် ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထား ပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းလမ်းများကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ထိန်းချုပ်ခံရနိုင်ပြီး၊ ဘုရားသခင်ထံ ကျိုးနွံနာခံခြင်းအဖြစ်သို့ လုံးလုံးလျားလျား သိမ်းသွင်းစည်းရုံးခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏)

ဤနှုတ်ကပတ်တော်များကို ဖတ်ရှုပြီးနောက်တွင် အစ်ကိုဂျိုးဆက်သည် နောက်ဆုံးသောကာလမှ ဘုရားသခင်၏ တရားစီရင်ခြင်းအမှုတော်နှင့် သက်ဆိုင်သည့် သမ္မာတရားများစွာကို ကျွန်တော်နှင့် ဆွေးနွေးခဲ့ပါသည်။ ကျွန်တော်က ဘုရားသခင်၏ အမှုတော်မှာ အလွန်လက်တွေ့ကျကြောင်းနှင့် ၎င်းသည် သဘာဝလွန်ဖြစ်ရပ် လုံးဝမဟုတ်ကြောင်း၊ နောက်ဆုံးသောကာလမှ ဘုရားသခင်၏ စီရင်ခြင်းအမှုတော်သည် ကျွန်တော်စိတ်ကူးထားသကဲ့သို့ လုံးဝမဟုတ်ကြောင်းတို့ကို ကျွန်တော်နားလည်သဘောပေါက် လာခဲ့ပါသည်။ ဘုရားသခင်က ဧရာမစားပွဲကြီးကို လေထဲတွင် ထားရှိတော်မူကာ၊ ဘုရားသခင်က ပလ္လင်ဖြူကြီးတစ်ခုပေါ်တွင် ထိုင်လျက်၊ လူသားမျိုးနွယ်တစ်ခုလုံးက ကိုယ်တော့်ရှေ့တော်မှောက်တွင် ဒူးထောက်လျက် ရှိသည်။ ထို့နောက်တွင် ဘုရားသခင်သည် ကျွန်တော်တို့ကို ကောင်းမြတ်လား သို့မဟုတ် ဆိုးယုတ်လား သတ်မှတ်တော်မူရန် ကျွန်တော်တို့ အပြစ်များကို တစ်ခုပြီးတစ်ခု စာရင်းပြုစုသည့်အပြင်၊ ကျွန်တော်တို့ ကောင်းကင်ဘုံတက်မလား သို့မဟုတ် ငရဲသို့ဆင်းမလား ဆိုသည်ကို ဆုံးဖြတ်မည် ဖြစ်သည်ဟု ကျွန်တော်က စိတ်ကူးခဲ့သည်။ ထိုအစား ဘုရားသခင်က လူ့ဇာတိပကတိဖြစ်လာပြီး၊ သမ္မာတရားကို လက်တွေ့ကျသည့်နည်းလမ်းဖြင့် ဖော်ပြရန်၊ လူသားတို့၏ အပြစ်များကို တရားစီရင်ရန် နှင့် လူသား၏ ဖောက်ပြန်ပျက်စီးခြင်းအပြင်၊ သူ့သဘာဝ နှင့် အနှစ်သာရတို့ဆိုင်ရာ သမ္မာတရားကိုလည်း ဖော်ထုတ်ရန် ကမ္ဘာကို ကြွလာတော်မူခဲ့သည်။ ကျွန်တော်တို့၏ ဆိုးယုတ်သောစိတ်သဘောထားများဖြစ်သည့် ကျွန်တော်တို့၏ မာနထောင်လွှားခြင်း၊ မိမိကိုယ်ကိုဂုဏ်ဖော်လွန်းခြင်း၊ ကျွန်တော်တို့၏ ကောက်ကျစ်မှု နှင့် ကလိမ်ကကျစ်ပြုမူခြင်းအပြင်၊ ကျွန်တော်တို့၏ တစ်ကိုယ်ကောင်းဆန်ခြင်းနှင့် ယုတ်ညံ့ခြင်း တို့အားလုံးသည် ကျွန်တော်တို့ သန့်စင်ခြင်းမခံရမီတွင် ဘုရားသခင်၏ တရားစီရင်မှုကို ကြုံရမည် ဖြစ်ကြောင်းပြောရန် အစ်ကိုဂျိုးဆက်က ဆွေးနွေးမှုကို ဆက်ခဲ့ပါသည်။ ဘုရားသခင်၏ တရားစီရင်ခြင်းအမှုတော် အဆုံးသတ်ရလဒ်မှာ ကျွန်တော်တို့က မိမိကိုယ်ပိုင် အညစ်အကြေးနှင့် ဖောက်ပြန်ပျက်စီးခြင်း၊ ကျွန်တော်တို့၏ အကျည်းတန်မှုနှင့် ယုတ်မာမှု တို့ကို တွေ့မြင်စေရန်၊ ပြီးနောက် ဘုရားသခင်ကို အာခံပြီး သစ္စာဖောက်သည့် ကျွန်တော်တို့၏ အနှစ်သာရကို တွေ့မြင်စေရန်၊ ကျွန်တော်တို့သည် စာတန်၏ နက်ရှိုင်းစွာ ဖောက်ပြန်ပျက်စီးစေခြင်းကို ခံရကြောင်း၊ ကျွန်တော်တို့သည် ဆိုးယုတ်သောစိတ်သဘောထားများဖြင့် ပြည့်နှက်နေကြောင်း၊ ကျွန်တော်တို့သည် စာတန်၏ပြယုဂ်ဖြစ်ပြီး၊ ကျွန်တော်တို့သည် သေဆုံးသင့်ကြောင်းတို့ကို သိရှိစေရန်တို့အတွက် ဖြစ်ပါသည်။ ဤနည်းဖြင့်သာလျှင် ကျွန်တော်တို့သည် မိမိကိုယ်ကို မုန်းတီးကာ၊ ကျိန်ဆဲ်ကြမည် ဖြစ်ပြီး၊ စာတန်ကိုလည်း အပြီးသတ် ပစ်ပယ်နိုင်မည် ဖြစ်သည်။ ထို့အပြင် ဘုရားသခင့် နှုတ်ကပတ်တော်၏ တရားစီရင်ခြင်းနှင့် ပြစ်တင်ဆုံးမခြင်းတို့ကြားတွင် ကျွန်တော်တို့သည် ဘုရားသခင်၏ ဖြောင့်မတ်၊ သန့်ရှင်းပြီး ပုန်ကန်ပြစ်မှား၍ မရနိုင်သည့် စိတ်သဘောထားတို့ကို သိရှိလာစေနိုင်ရန်အတွက်လည်း ဖြစ်ပါသည်။ ထို့နောက်တွင် ကျွန်တော်တို့သည် ဘုရားသခင်ကို ကြောက်သည့်နှလုံးသားတစ်ခုကို မရည်ရွယ်ပဲ ရရှိလာကာ၊ ဘုရားသခင်ကို အဆင်အခြင်မဲ့စွာ မနာခံရန် နှင့် အာခံရန်တို့ကို လုံးဝတစ်ဖန် ပြုရဲတော့မည် မဟုတ်သည့်အပြင်၊ ကျွန်တော်တို့ ဇာတိပကတိကို စွန့်ပယ်နိုင်လာပြီး၊ သမ္မာတရားကိုလည်း လက်တွေ့လုပ်ဆောင်လာနိုင်မည် ဖြစ်ပါသည်။ ကျွန်တော်တို့ အသက်တာ စိတ်သဘောထားသည် ပြောင်းလဲမှုကြုံရ သည်နှင့် တပြိုင်နက် ကျွန်တော်တို့သည် ဘုရားသခင်ကို အမှန်တကယ် နာခံပြီး၊ ဝတ်ပြုကိုးကွယ်နိုင်မည် ဖြစ်သည်။ ထို့အပြင် တစ်ဖန် ကျွန်တော်တို့သည် နောက်ဆုံးသောကာလ၌ဘုရားသခင် ဖော်ပြသည့် သမ္မာတရားဆိုင်ရာ ရှုထောင့်မျိုးစုံကို ရရှိကာ၊ ထို့နောက်တွင် ကျွန်တော်တို့သည် ဘုရားသခင်၏ လုံးလုံးလျားလျား သန့်စင်ခြင်းနှင့် ကယ်တင်ခြင်းကို ခံရမည့်အပြင်၊ ဘုရားသခင်၏နိုင်ငံတော်သို့ ဘုရားသခင် အားဖြင့် ယူဆောင်ခံရန်အတွက် အရည်အချင်းရှိလာမည် ဖြစ်သည်။ နောက်ဆုံးသောကာလမှ ဘုရားသခင်၏ တရားစီရင်ခြင်းအမှုတော်ကို လက်ခံရန် ငြင်းဆန်သူများသည် ဘုရားသခင်၏ သန့်စင်ခြင်းကို ရရှိနိုင်စွမ်းမရှိပါ၊ အဆုံးသတ်တွင် သူတို့သည် ဘုရားသခင်၏ အမှုတော်အားဖြင့်သာ သုတ်သင်ဖယ်ရှင်းခံရပြီးလျှင်၊ ကယ်တင်ခံရရန် နှင့် ကောင်းကင်နိုင်ငံတော်သို့ ဝင်ရောက်ရန် အခွင့်အလမ်းကို ဆုံးရှုံးမည် ဖြစ်ပါသည်။ အစ်ကိုဂျိုးဆက်၏ ဆွေးနွေးချက်ကို ကြားရင်းဖြင့် လူသားများကို ကယ်တင်ရန် ဘုရားသခင်၏ အမှုတော်သည် အလွန်မှန်ကန်ပြီး၊ လက်တွေ့ကျသည်ဟု ကျွန်တော်ခံစားခဲ့ရပါသည်။

ကျွန်တော်သည် သခင့်ကို နှစ်ပေါင်းများစွာ ယုံကြည်ခဲ့ပုံ၊ ကျွန်တော်သည် သခင့်ထံတွင် ကျွန်တော့်အပြစ်များကို ဝန်ခံပြီး၊ ဝန်ချတောင်းပန်ခဲ့သော်လည်း၊ ထို့နောက်တွင် ကျွန်တော်သည် အပြစ်ကျူးလွန်ခြင်း၊ လိမ်ညာခြင်း၊ လှည့်စားခြင်း၊ ကောက်ကျစ်ခြင်းနှင့် ကလိမ်ကကျစ်ပြုခြင်းတို့ကို ဆက်လက်၍ပြုခဲ့ပုံ အပြင်၊ မိမိ၏ လွန်လွန်ကဲကဲ ကိုယ့်ဂုဏ်ကိုဖော်လွန်းခြင်း၊ မာနထောင်လွှားခြင်းနှင့် မိမိကိုယ်ကို မှန်သည်ဟု မှတ်ယူသော ဆိုးယုတ်သော စိတ်သဘောထားတို့ကို မကြာခဏပင် ထုတ်ဖော်ခဲ့ပုံတို့အကြောင်း တွေးမိပါသည်။ ကျွန်တော်သည် အပြစ်ကျူးလွန်ခြင်း နှင့် ဝန်ခံခြင်း၊ ဝန်ခံခြင်းနှင့် အပြစ်ကျူးလွန်ခြင်း စက်ဝန်းထဲတွင် အဆက်မပြတ် အသက်ရှင်နေထိုင်ခဲ့သည်၊ ကျွန်တော်သည် အင်မတန်နာကျင်မှုဖြင့် အသက်ရှင်နေထိုင်နေခဲ့ပါသည်။ ဘုရားသခင်သည် ယခုအခါတွင် နောက်ဆုံးသောကာလမှ ကိုယ်တော်၏ တရားစီရင်ခြင်းနှင့် သန့်စင်ခြင်းအမှုတော်တို့ကို ပြုရန် ကြွတော်မူလာခဲ့ပြီး၊ ဤသည်မှာ ဖောက်ပြန်ပျက်စီးသည့် လူသားမျိုးနွယ်၏ လုံးဝဥဿုံ လိုအပ်နေသည့် အရာဖြစ်သည်။ သခင့်ကို ယုံကြည်သူများနှင့် အပြစ်မှလွှတ်ခံရသူများသည်လည်း နောက်ဆုံးသာကာလ၌ ဘုရားသခင်၏ တရားစီရင်ခြင်းဆိုင်ရာ အမှုတော်၏ သန့်စင်ခြင်းကို ခံရန် လိုအပ်ဆဲသာ ဖြစ်သည်။ သမ္မာကျမ်းစာတွင် “သန့်ရှင်းခြင်းပါရမီမရှိလျှင်၊ အဘယ်သူမျှ ထာဝရဘုရားကို မဖူးမမြင်ရ။” (ဟေဗြဲသြဝါဒစာ ၁၂:၁၄) ဟု ဆိုထားသည်။ သခင်သည် သန့်ရှင်းတော်မူသည်။ ကျွန်တော်တို့သည် မိမိတို့အပြစ်များကိုသာလွှတ်ခံရသော်လည်း၊ ကျွန်တော်တို့၏ အပြစ်ရှိသောသဘာဝ နှင့် ဆိုးယုတ်သော စိတ်သဘောထားများက သန့်စင်ခံရခြင်းမရှိပါက၊ မည်သည့်အချိန်တွင်မဆို ကျွန်တော်တို့သည် ဘုရားသခင်ကို အပြစ်ကျူးလွန်ခြင်းနှင့် အာခံခြင်းများ၊ မကြာခဏ ညည်းညူခြင်း သို့မဟုတ် ဘုရားသခင်ကို သစ္စာဖောက်ခြင်းကိုပင် ပြုနိုင်ဆဲသာ ဖြစ်သည်။ ထိုသို့သော ညစ်ညမ်းခြင်းနှင့် ဖောက်ပြန်ပျက်စီးခြင်းဖြင့် ပြည့်နှက်နေသည့် ကျွန်တော်တို့သည် သခင့်မျက်နှာတော်ကို မော်ကြည့်ရန် မည်သို့ အရည်အချင်း ရှိနိုင်မည်နည်း။ သို့မှသာလျှင် ကျွန်တော်တို့သည် နောက်ဆုံးသောကာလထဲက ဘုရားသခင်၏ တရားစီရင်ခြင်းအမှုတော်မှာ မည်မျှ လိုအပ်ကြောင်းကို ကျွန်တော်တို့နှလုံးသားတွင် ခံစားလာခဲ့ရသည်။ လူများ၏ အယူအဆများနှင့် စိတ်ကူးများအတိုင်း သခင်က ပြန်ကြွလာပြီး၊ လူတိုင်းကို ကိုယ်တော်နှင့် တွေ့ဆုံရန် လေထဲသို့ ခေါ်သွားပါက၊ အလွန်သဘာဝမကျ၊ အလွန်လက်တွေ့ကျလိမ့်မည် မဟုတ်ပေ။ ထို့နောက်တွင် အစ်ကိုဂျိုးဆက်က ဘုရားသခင်၏တရားစီရင်မှုနှင့် ပြစ်တင်ဆုံးမခြင်းများကို သူမည်သို့လက်ခံခဲ့ပုံ သူ့အတွေ့အကြုံများ နှင့် သက်သေခံချက်များကို ကျွန်တော်နှင့် ဆွေးနွေးပြောပြခဲ့သည်။ သူ၏ဆွေးနွေးပြောပြချက်သည် သန့်ရှင်းသောဝိညာဉ်တော်၏ ဉာဏ်အလင်းပေးခြင်းနှင့် အလင်းပြခြင်းတို့ ပါဝင်ကြောင်း ကျွန်တော်အမှန်တကယ်ကို ခံစားခဲ့ရသည်။ ၎င်းကို နားထောင်ရခြင်းသည် အလွန် စိတ်ဓါတ်ကိုမြှင့်တင်ခံရပြီး၊ သခင်ယေရှုသည် အမှန်တကယ် ပြန်ကြွလာခဲ့ပြီး ဖြစ်ကြောင်းကို ကျွန်တော် ယုံကြည်ခဲ့ပါသည်။ ထို့ကြောင့် ကျွန်တော်သည် သခင့်ပြန်ကြွခြင်းကို ကြိုဆိုရန် ကျွန်တော့်အခွင့်အရေးကို မဆုံးရှုံးရလေအောင် နောက်ဆုံးသောကာလမှ ဘုရားသခင်၏ အမှုတော်ကို ရှာဖွေပြီး စုံစမ်းရန် ဆုံးဖြတ်ခဲ့သည်။

ထို့နောက်တွင် အစ်ကိုဂျိုးဆက်က နှုတ်ကပတ်တော်သည် လူ့ဇာတိ၌ ပေါ်လာ၏ မိထ္ထူတစ်အုပ်ကို ကျွန်တော့်ကို ပေးခဲ့၍ ကျွန်တော်က အင်မတန် စိတ်လှုပ်ရှားခဲ့ပါသည်။ ထိုညနေတွင် ကျွန်တော့်အဆောင်သို့ ပြန်ရောက်ချိန်တွင်၊ ကျွန်တော်က ဘုရားသခင်၏ နှုတ်ကပတ်တော်များကို စတင်ဖတ်ရှုပြီး၊ ထို့နောက် ၎င်းတို့ကို ကျွန်တော် တစ်ညလုံးဖတ်ခဲ့ပါသည်။ ကျွန်မသည် အနန္တတန်ခိုးရှင်ဘုရားသခင်၏ ဤနှုတ်ကပတ်တော်များကို ဖတ်ရှုခဲ့ပါသည်။ “သင်တို့၏ နှုတ်များသည် လှည့်ဖြားတတ်ကာ ညစ်ညူးသော စကားလုံးများ၊ သစ္စာဖောက်တတ်ပြီး မာနထောင်လွှားသော စကားများဖြင့် ပြည့်နေသည်။ သင်တို့သည် ငါကို ရိုးသားစစ်မှန်မှု စကားများ၊ သန့်ရှင်းသော စကားများ၊ ငါ၏ နှုတ်ကပတ်တော်ကို တွေ့ကြုံပြီးနောက် ငါ့ကို ကျိုးနွံနာခံခြင်း စကားများအား မည်သည့်အခါတွင်မျှ သင်တို့ မပြောဖူးကြပေ။ နောက်ဆုံးတွင်၊ သင်တို့၏ယုံကြည်ခြင်းသည် မည်သည့်အရာနှင့် တူသနည်း။ သင်တို့၏ စိတ်နှလုံးများထဲတွင် လိုချင်တပ်မက်မှုနှင့် ငွေကြေးကလွဲ၍ မည်သည့်အရာမျှမရှိသကဲ့သို့၊ သင်တို့၏ စိတ်များထဲတွင် ရုပ်ဝတ္ထုပစ္စည်းများမှလွဲ၍ မည်သည့်အရာမျှမရှိပေ။ နေ့တိုင်း၊ သင်တို့သည် ငါ့ထံမှ တစ်စုံတစ်ရာ မည်သို့ရရှိမည်ကို တွက်ချက်ကြသည်။ နေ့တိုင်း၊ သင်တို့သည် ငါ့ထံမှ ချမ်းသာကြွယ်ဝမှု မည်မျှနှင့် ရုပ်ဝတ္ထုပစ္စည်း မည်မျှ ရရှိပြီးဖြစ်သည်ကို ရေတွက်နေကြသည်။ နေ့တိုင်း၊ သင်တို့သည် သင်တို့ မွေ့လျော်ခံစားနိုင်သည့် အရာများကို သာ၍များပြားသော အရေအတွက်များနှင့် သာ၍ မြင့်မားသော အဆင့်အတန်းတစ်ခုဖြင့် မွေ့လျော်ခံစားနိုင်ဖို့အလို့ငှာ၊ သင်တို့အပေါ် ကောင်းချီးမင်္ဂလာများ ယခင်ထက် သာ၍ သက်ဆင်းလာဖို့ရန် သင်တို့ စောင့်စားကြ၏။ သင်တို့၏ အတွေးများ၌ အချိန်တိုင်းရှိသည်မှာ ငါမဟုတ်သကဲ့သို့၊ ငါ့ထံမှလာသော သမ္မာတရားလည်း မဟုတ်ဘဲ၊ ယင်းထက်၊ သင်တို့၏ခင်ပွန်း သို့မဟုတ် ဇနီး၊ သင်တို့၏ သားများနှင့် သမီးများ၊ ပြီးလျှင် သင်တို့ စားသောက်ပြီး ဝတ်ဆင်သောအရာများ ဖြစ်ကြ၏။ သင်တို့သည် ယခင်ထက် သာ၍ ကြီးမားသည့်၊ ယခင်ထက် သာ၍ မြင့်မားသည့် ပျော်ရွှင်မှု မည်သို့ရရှိနိုင်သည်ကို စဉ်းစားကြသည်။ သို့သော်၊ သင်တို့သည် ကွဲထွက်မတတ် သင်တို့၏ ဗိုက်များကို ဖြည့်ပြီးသည့်အချိန်တွင်ပင်၊ အလောင်းကောင်တစ်ကောင် ဖြစ်နေဆဲ ဖြစ်သည် မဟုတ်လော။ အပြင်ပန်းအားဖြင့်၊ သင်တို့သည် အင်မတန် လှပသည့် အဝတ်အစားဖြင့် မိမိတို့ကိုယ်ကိုယ် ဆင်မြန်းကြသည့်အချိန်တွင်ပင်၊ သင်တို့သည် အသက်ကင်းမဲ့သည့် လမ်းလျှောက်နေသော အလောင်းကောင်တစ်ကောင် ဖြစ်နေဆဲ မဟုတ်လော။ သင်တို့၏ ဆံပင်များ အဖြူရောင်ဖြင့် အစင်းအကျားဖြစ်သည်အထိ၊ သင်တို့၏ ဝမ်းဗိုက်အတွက် သင်တို့ ပင်ပန်းကြီးစွာအလုပ်လုပ်ကြ၏၊ သို့သော်၊ သင်တို့ထဲမှ မည်သူမျှ ငါ၏အမှုအတွက် ဆံချည်တစ်ပင်မျှ မစွန့်လွှတ်ကြချေ။ သင်တို့သည် သင်တို့ကိုယ်တိုင်၏ ဇာတိခန္ဓာအတွက်နှင့် သင်တို့၏သားများနှင့် သမီးများအတွက် သင်တို့၏ခန္ဓာကို ခက်ခဲပင်ပန်းစေကာ ဦးနှောက်ခြောက်အောင် စဉ်းစားရင်း၊ စဉ်ဆက်မပြတ် အလုပ်များနေသည်- သို့သော်၊ သင်တို့ထဲမှ တစ်ဦးတစ်ယောက်ကမျှ ငါ၏ အလိုအတွက် စိုးရိမ်ခြင်း သို့မဟုတ် ပူပန်ခြင်း တစ်ခုတစ်လေမျှ မပြပေ။ ငါ့ထံမှ ရရှိဖို့ သင်တို့ မျှော်လင့်ကြသေးသည်မှာ မည်သည့်အရာနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခေါ်တော်မူသောသူအများရှိသော်လည်း ရွေးကောက်တော်မူသောသူနည်း၏)

ဤနှုတ်ကပတ်တော်များမှ ထုတ်ဖော်သည့်အရာသည် ကျွန်တော့်အသက်တာတွင် ဖြစ်နေသည့် အခြေအနေ အတိအကျပင် ဖြစ်ပြီး၊ ၎င်းတို့က ကျွန်တော့်နှလုံးသားတွင် အမှန်တကယ် ခံစားခဲ့ရသည့် အရာများပင် ဖြစ်သည်။ ထိုနှုတ်ကပတ်တော်များသည် ကျွန်တော့်ခံစားချက်မဲ့သည့် နှလုံးသားကို ထိုးဖောက်သွားသည့် အသွားနှစ်ဖကသွားဓါးကဲ့သို့ပင် ဖြစ်ပါသည်။ ဘုရားသခင်သာလျှင် လူ့အတွင်းအကျဆုံးနှလုံးသားကို စူးစမ်းနိုင်ပြီး၊ ဘုရားသခင်သာလျှင် လူသားမျိုးနွယ်၏ ဖောက်ပြန်ပျက်ဆီးခြင်းဆိုင်ရာ သမ္မာတရားကို ထုတ်ဖော်နိုင်သကဲ့သို့ လူသားများအတွင်း ၌ နက်ရှိုင်းစွာဖုံးကွယ်နေသည့် အရာကိုလည်း ထုတ်ဖော်နိုင်မည်သာ ဖြစ်ပါသည်။ ဤနှုတ်ကပတ်တော်များသည် သန့်ရှင်းသောဝိညာဉ်တော်၏ မိန့်မြွက်ချက်များဖြစ်သည့်အပြင်၊ ၎င်းတို့သည် ဘုရားသခင်၏ အသံတော်ဖြစ်သည်ဟု ကျွန်တော်ခံစားရသည်။ ဘုရားသခင်၏နှုတ်ကပတ်တော်များမှ ကျွန်တော်သည် သခင့်ကို နှစ်ပေါင်းများစွာ ယုံကြည်ခဲ့သော်လည်း၊ ကျွန်တော် မကြာခဏ ဝန်ခံပြီး၊ သခင့်ကို ဝန်ချတောင်းပန်သော်လည်း၊ ကျွန်တော့် အပြစ်ရှိသော သဘာဝနှင့် ဆိုးယုတ်သည့် စိတ်သဘောထားတို့သည် သန့်စင်ခံရခြင်းနှင့် ပြောင်းလဲခြင်း လုံးဝမရှိသည်ကို ကျွန်တော် သိလာခဲ့ရသည်။ ကျွန်တော်က သခင့်နာမတော်ကိုသာ အသိအမှတ်ပြုခဲ့ပြီး၊ ကျွန်တော့်နှလုံးသားတွင် သခင့်အတွက် နေရာမရှိခဲ့သကဲ့သို့၊ သခင့်အတွက် မိမိကိုယ်ကို အသုံးခံခြင်း သို့မဟုတ် အလုပ်လုပ်ခြင်းလည်း မရှိခဲ့ပါ။ ကျွန်တော်သည် မည်သို့ငွေရှာရန်၊ ဇာတိပကတိ၏ ကျွန်တော့် သာယာမှုများကိုမည်သို့ ပိုကောင်းစေရန် နှင့် ကျွန်တော့် မိသားစု ပိုမိုကြီးပွားချမ်းစွာ နေနိုင်အောင် မည်သို့ပြုလုပ်နိုင်ရန်တို့တွင်သာ ပိတ်မိနေခဲ့ပြီး၊ ဘုရားသခင်၏ အလိုတော်ကို ကျွန်တော်တစ်ခါမျှ စိတ်မဝင်စားခဲ့ဖူးပါ။ ကျွန်တော်သည် မကြာခဏ လိမ်လည်ပြီး၊ အပြစ်လုပ်သော်လည်း ဤအရာများအကြောင်း တစ်ခုမျှ မတွေးခဲ့ကြောင်းကိုပင် ကျွန်တော် သိခဲ့ပါသည်။ ဘုရားသခင်သည် ထာဝရချစ်ကြောင်း၊ ထာဝရ သနားကရုဏာနှင့် ပြည့်စုံကြောင်း အပြင်၊ ကျွန်တော် အပြစ်ကျူးလွန်လျှင်ပင် ကိုယ်တော်သည် ကျွန်တော့်အပြစ်များမှ ကျွန်တော့်ကို လွှတ်ပေးကာ၊ ကျွန်တော့်ကို သနားကရုဏာတော်ထားရှိပြီး၊ ကောင်းကြီးမင်္ဂလာပေးမည် ဖြစ်ကြောင်း ကျွန်တော် အမြဲတမ်း ယုံကြည်ခဲ့ပါသည်။ နောက်ဆုံးသောကာလထဲက ဘုရားသခင် ဖော်ပြသည့် ဤမိန့်မြွက်ချက်များကို ဖတ်ရှုပြီးနောက်တွင်သာလျှင် ကျွန်တော်သည် ဘုရားသခင်၏ ဖြောင့်မတပြီးသန့်ရှင်းသော စိတ်သဘောထားတို့ကို တွေ့မြင်ခဲ့ကာ၊ ဘုရားသခင်၏ စိတ်သဘောထားသည် မည်သူတစ်ယောက်မျှ ပုန်ကန်ပြစ်မှား၍မရနိုင်သည့် အရာတစ်ခုဖြစ်ကြောင်း ကျွန်တော်သိရှိခဲ့သည်။ ဘုရားသခင့်နှုတ်ကပတ်တော်၏ တရားစီရင်ခြင်းနှင့် ပြစ်တင်ဆုံးခြင်းတို့သည် ကျွန်တော်တို့အတွင်း၌ ကိုယ်တော့်ကို ကြောက်ရွံ့ရိုသေမှုများဖြစ်ပေါ်စေကာ၊ မိမိကိုယ်ပိုင် အတိတ်ကိုလည်း ယူကြုံးမရဖြစ်စေပါသည်။ ကျွန်တော်က ဘုရားသခင်ရှေ့တော်မှောက်တွင် လဲပြိုကာ၊ ခါးသီးစွာ ရှိုက်ငိုခဲ့သည်၊ “အိုဘုရားသခင်၊ ကျွန်တော် ကိုယ်တော့်ကို ဆန့်ကျင်ပုန်ကန်ခဲ့မိတယ်၊ ကိုယ်တော့်ကို လှည့်စားခဲ့ပြီး၊ အရာများစွာမှာ ကိုယ်တော့်ကို အာခံခဲ့ပါတယ်၊ ကျွန်တော်က ကိုယ်တော့်ရှေ့တော်မှောက် လာဖို့လည်း မထိုက်တန်ပါဘူး။ ကျွန်တော့် လုပ်သမျှက အပြစ်ဒဏ်ခံဖို့သာ ထိုက်ပါတယ်။ အိုဘုရားသခင် ကျွန်တော့်ကို နောင်တရဖို့နဲ့ ကယ်တင်ခံရဖို့ အတွက် အခွင့်အလမ်းပေးလို့ ကိုယ်တော့်ကို ကျေးဇူးတင်ပါတယ်။ အခုချိန်ကစပြီး သမ္မာတရားကို ရှာဖွေဖို့၊ ကျွန်တော့်တာဝန်ကို ကောင်းကောင်းထမ်းဆောင်ဖို့ နဲ့ ကိုယ်တော့် ချစ်ခြင်းမေတ္တာကို ပြန်လည်ပေးဆပ်ဖို့ ကျွန်တော် တတ်နိုင်သမျှ အစွမ်းကုန် ကြိုးစားပါမယ်” ကျွန်တော် ဆုတောင်းအပြီးမှာ ကျွန်တော် ပြတ်သားစွာ စိတ်ပိုင်းဖြတ်ခဲ့သည်။ ကျွန်တော်သည် ဘုရားသခင်၏ တရားစီရင်မှုကို လက်ခံရမည် ဖြစ်ပြီး၊ ကျွန်တော့် အပြစ်ကျူးလွန်ခြင်းနှင့် ဝန်ခံခြင်း အသက်တာကိုလည်း ပြောင်းလဲရမည်။ ကျွန်တော်က ပို၍များသည့် သမ္မာတရားကို နားလည်သဘောပေါက်နိုင်ရန် နှင့် မိမိ ဇာတိပကတိကို စွန့်ပယ်နိုင်ရန် ခွန်အားရရှိရန်၊ သမ္မာတရားကို လက်တွေ့လုပ်ဆောင်ပြီး ဘုရားသခင်၏ အလိုတော်ကို ဖြည့်ဆည်းဖို့ရန်တို့အတွက် ဘုရားသခင်၏ နှုတ်ကပတ်တော်များကို ပို၍ဖတ်ရှုပြီး ပို၍ ဆင်ခြင်စဉ်းစားရပါမည်။

ထိုအချိန်မှစပြီး ကျွန်တော်သည် အလုပ်နားချိန်တွင် ဘုရားသခင်၏ နှုတ်ကပတ်တော်များကို ဖတ်ရှုကာ ဆင်ခြင်နိုင်ရန် နှုတ်ကပတ်တော်သည် လူ့ဇာတိ၌ ပေါ်လာ၏ ကို ကျွန်တော်နှင့်အတူ အလုပ်သို့ ယူဆောင်သွားခဲ့သည်။ အနန္တတန်ခိုးရှင်ဘုရားသခင်၏ နှုတ်ကပတ်တော်မှနေပြီး ကျွန်တော်က ကျွန်တော့်အမူအကျင့်နှင့် အတွေးတို့သည် မည်မျှ ဖောက်ပြန်ပျက်စီးပြီး ပုန်ကန်လိုခဲ့ကြောင်း ကို ကျွန်တော် တွေ့မြင်ခဲ့ရသည်။ နောက်ပိုင်းတွင် ကျွန်တော်က “သင်၏ ဆုတောင်းခြင်းသည် သင့်စိတ်နှလုံး၏ စစ်မှန်သော အခြေအနေ၊ သန့်ရှင်းသော ဝိညာဉ်တော်၏ လုပ်ဆောင်ချက်တို့ နှင့်အညီ တစ်ဆင့်ပြီး တစ်ဆင့် ရှေ့ဆက်သင့်သည်။ သင်သည် ဘုရားသခင်၏ အလိုတော်၊ လူသားကို သူ တောင်းဆိုသည့် အရာနှင့်အညီ ဘုရားသခင်ကို မိတ်သဟာယပြုရန် လာသည်။ ဆုတောင်းခြင်းကို သင်စတင်၍ လက်တွေ့လုပ်ဆောင်သည့် အခါတွင်၊ ပထမဦးစွာ သင်၏ စိတ်နှလုံးကို ဘုရားသခင်အား ပေးလော့။ ဘုရားသခင်၏ အလိုတော်ကို နားလည် သဘောပေါက်ဖို့ မကြိုးပမ်းနှင့်- သင်၏နှလုံးသားထဲတွင်ရှိသည့် စကားများကိုသာ ဘုရားသခင်ကို ပြောဖို့ကြိုးစားလော့။ ဘုရားသခင်ရှေ့သို့ သင် လာသည့်အခါတွင်၊ ဤကဲ့သို့ ပြောလော့- ‘အို ဘုရားသခင်၊ ကျွန်ုပ် ကိုယ်တော့်ကို မနာခံလေ့မရှိခဲ့သည်ကို ယနေ့မှ ကျွန်ုပ် သိပါ၏။ ကျွန်ုပ်သည် ဧကန်အမှန် ဖောက်ပြန်ပျက်စီးပြီး စက်ဆုပ်ဖွယ်ဖြစ်ပါ၏။ ကျွန်ုပ်၏ဘဝကို ကျွန်ုပ် ဖြုန်းတီး၍သာ နေမိပါပြီ။ ယနေ့မှစ၍ ကိုယ်တော်အတွက်အသက်ရှင်ပါမည်။ အဓိပ္ပါယ်ရှိသည့် ဘဝကို အသက်ရှင်ပြီး၊ ကိုယ်တော်၏ အလိုတော်ကို ဖြည့်ဆည်းပါမည်။ ကိုယ်တော်၏ ဝိညာဉ်တော်သည် ကျွန်ုပ်ကို စဉ်ဆက်မပြတ် အလင်းပြကာ ဉာဏ်အလင်းပေးလျက် ကျွန်ုပ်၏အထဲတွင် လုပ်ဆောင်စေတော်မူပါ။ ကျွန်ုပ်အား ကိုယ်တော်၏ ရှေ့တွင် ခိုင်မာပြီး ထူးကဲလှသည့် သက်သေခံခွင့်ပေးတော်မူပါ။ ကိုယ်တော်၏ဘုန်းတော်၊ ကိုယ်တော်၏ သက်သေခံချက်ကို စာတန်အား မြင်စေတော်မူပါ။ ကိုယ်တော်၏ အောင်မြင်မှု သက်သေကို ကျွန်ုပ်တို့၏အတွင်း၌ ထင်ရှားစေတော်မူပါ။’ ဤသို့ သင် ဆုတောင်းသည့်အခါ၊ သင်၏ စိတ်နှလုံးသည် လုံးဝ လွတ်မြောက်လိမ့်မည်။ ဤသို့ ဆုတောင်းပြီးသည့်အခါ၊ သင်၏ စိတ်နှလုံးသည် ဘုရားသခင်နှင့် သာ၍ ရင်းနှီးလာလိမ့်မည် ဖြစ်ပြီး၊...” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဆုတောင်းခြင်းကို လက်တွေ့လုပ်ဆောင်ခြင်းနှင့် ပတ်သက်၍) ဟု မိန့်တော်မူထားသည့် ဤနှုတ်ကပတ်တော်များကို ဖတ်ရှုခဲ့ရပါသည်။ ဘုရားသခင်၏နှုတ်ကပတ်တော်ထဲတွင် ကျွန်တော့် ဖောက်ပြန်ပျက်စီးသည့် စိတ်သဘောထားကို ဖြေရှင်းရန် လက်တွေ့လုပ်ဆောင်ဖို့ လမ်းကြောင်း တစ်ခုကို ရှာဖွေတွေ့ရှိခဲ့ပြီး၊ ကျွန်တော်သည် ဘုရားသခင်ကို ရိုးသားသည့် နှလုံးသားတစ်ခုဖြင့် လေးလေးနက်နက် စတင်ဆုတောင်းခဲ့ပြီး၊ ဘုရားသခင်ကို မိမိ၏ ဖောက်ပြန်ပျက်စီးသည့် စိတ်သဘောထားအကြောင်း ဖွင့်ပြောကာ၊ ကျွန်တော့်နှလုံးသားတွင်းမှ အောင်မြင်ရရှိရန် မျှော်လင့်သည့်အရာအကြောင်း ပြောပြခဲ့သည်။ ကျွန်တော်က ကိုယ်တော့်နှုတ်ကပတ်တော်များအားဖြင့် အသက်ရှင်နေထိုင်နိုင်ရန် လမ်းပြဖို့ ကိုယ်တော့်ကို တောင်းလျှောက်ခဲ့သည်။ ဤကဲ့သို့ ဆုတောင်းခြင်းမျိုးများအားဖြင့် ဘုရားသခင်သည် ကျွန်တော့်ကို ဦးဆောင်ပြီး၊ ဉာဏ်အလင်းပေးနေ ကြောင်း ကျွန်တော် မကြာခဏ ခံစားခဲ့ရပြီး၊ ကျွန်တော့်နှလုံးသားသည် ယုံကြည်မှုနှင့် ခွန်အားတို့ဖြင့် ပြည့်နှက်လာခဲ့ပါသည်။ ကျွန်တော်သည် ယခင်ကနေထိုင်ခဲ့သည့် နည်းလမ်းအတိုင်း လုံးဝ အသက်ရှင်နေထိုင်ခြင်းမရှိတော့သကဲ့သို့၊ ကျွန်တော်သည် ကျွန်တော့်နှလုံးသားထဲမှ ထိုသို့သော ဖောက်ပြန်ပျက်စီးသည့် အတွေးများနှင့် စိတ်ကူးများအတိုင်း လုံးဝ ပြုမူခြင်း မရှိတော့ပါ။ ကျွန်တော့်အသက်တာသည် ပြောင်းလဲခဲ့ပြီးဖြစ်သည်။ ယင်းသည် အပြစ်ကျူးလွန်ခြင်း နှင့်ဝန်ခံခြင်းတို့ဖြင့် ကျွန်တော်ယခင်က အသက်ရှင်နေထိုင်ခဲ့သည့် အကျင့်ပျက်သည့် အသက်တာတစ်ခု လုံးဝမဟုတ်တော့ပဲနှင့် ကျွန်တော်သည် ဘုရားသခင်ရှေ့တော်မှောက်တွင် အမှန်တကယ် အသက်ရှင်နေထိုင်ကာ၊ ဘုရားသခင်၏ ဂရုစိုက်ခြင်းနှင့် ကွယ်ကာခြင်းတို့ကို ရရှိခဲ့ပါသည်။

၂၀၁၄ ခုနှစ် ဇူလိုင်လတွင် ကျွန်တော် ဖိလစ်ပိုင်နိုင်ငံသို့ ပြန်သွားခဲ့ပြီး၊ ဘုရားသခင်သည် ဖိလစ်ပိုင်နိုင်ငံတွင် ညီအစ်ကိုမောင်နှမများစွာကို ရွေးချယ်ခဲ့ကြောင်း ထိုအချိန်မှာသာ ကျွန်တော် သတိပြုမိလာခဲ့သည်။ ကျွန်တော့်မှာ အလွန်ပျော်ရွှင်ခဲ့ရသည်။ ယခုအခါတွင် ကျွန်တော်သည် ကျွန်တော့် ညီအစ်ကိုမောင်နှမများဖြင့် ဘုရားသခင်၏နှုတ်ကပတ်တော်များကို အသင်းတော်တွင် ဆွေးနွေးပြီး၊ ကျွန်တော်တို့သည် အသင်းတော် ၏ အသက်တာတစ်ခုဖြင့် အသက်ရှင်နေထိုင်ကာ၊ ကျွန်တော်တို့ အချင်းချင်း ကူညီ ထောက်ပံ့ကြသည်။ ကျွန်တော်တို့အားလုံးသည် သမ္မာတရားကို ရှာဖွေကြသည်၊ ကျွန်တော်တို့သည် မိမိတို့ စိတ်သဘောထားများကို ပြောင်းလဲရန်နှင့် ဘုရားသခင်အားဖြင့် ကယ်တင်ခံရရန် ကြိုးပမ်းကြသည်။ သခင်ယေရှုသည် ပြန်ကြွခဲ့ပြီးဖြစ်ကြောင်း သူတို့သိရှိနိုင်ရန် နှင့် သူတို့လည်း ကျွန်တော်တို့ကဲ့သို့ နောက်ဆုံးသာကာလမှ ဘုရားသခင်၏ ကယ်တင်ခြင်းကို ရရှိစေရန် ကျွန်တော်တို့က နောက်ဆုံးသောကာလထဲက အနန္တတန်ခိုးရှင်ဘုရားသခင်၏ အမှုတော်ကို မိမိတို့နိုင်ငံမှ လူများအပြင်၊ အခြားနိုင်ငံများလူများကိုလည်း သက်သေခံသည်။ အနန္တတန်ခိုးရှင်ဘုရားသခင်ကို ကျေးဇူးတင်သည်။ ယခုအခါတွင် ကျွန်တော်သည် အလွန် ကြွယ်ဝချမ်းသာပြီး ပျော်ရွှင်သည့်အသက်တာဖြင့် အသက်ရှင်နေထိုင်နေပြီ ဖြစ်သည်။ ကျွန်တော် မိမိကိုယ်ကို အကျင့်ပျက်သော အသက်တာ၊ ကျွန်တော် ယခင်က ရှိခဲ့သည့် အကျင့်စာရိတ္တပျက်ပြားသည့် အသက်တာမှ အပြည့်အဝ ဖယ်ရှားနိုင်ခဲ့ပြီဖြစ်သည်။ ကျွန်တော့် အသက်တာ၏ ပန်းတိုင်နှင့် ဦးတည်ချက်တို့ကို တွေ့ရှိရန် ဦးဆောင်တော်မူခဲ့သည့်သူမှာ အနန္တတန်ခိုးရှင်ဘုရားသခင် ဖြစ်သည်။ ဤသည်မှာ အဓိပ္ပါယ်ရှိသော အသက်တာတစ်ခုကို အသက်ရှင်နေထိုင်ရန် တစ်ခုတည်းသော နည်းလမ်းဖြစ်သည်ဟု ကျွန်တော် ခံစားရပါသည်။


၆။ နားထောင်ပါ။ စကားပြောသည့်သူမှာ မည်သူနည်း။

ဇောင်လီ၊ တရုတ်ပြည်

အသင်းတော် တရားဟောဆရာတစ်ယောက် အနေဖြင့် ဝိညာဉ်ရေးရာ ဆုတ်ယုတ်ကုန်ခမ်းစေခြင်းနှင့် တရားဟောစရာ မည်သည့်အရာမျှ မရှိခြင်းတို့ထက် ပိုမိုနာကျင်ဖွယ်ကောင်းသည့်အရာ မရှိပါ။ ညီအစ်ကို မောင်နှမများ ပို၍ပို၍နည်းပါးစွာ ဝတ်ပြုစည်းဝေးပွဲများသို့ ရောက်ရှိ လာသည်ကို မြင်သည့်အတွက် ကျွန်မ ခိုကိုးရာမဲ့သည်ဟု ခံစားခဲ့ရပြီး၊ စိတ်အားထက်သန်စွာ ဆုတောင်းရန်နှင့် ညီအစ်ကိုမောင်နှမတို့၏ ယုံကြည်မှုကို အားကောင်းလာစေဖို့ တောင်းလျှောက်ရန် သခင့် ရှေ့တော်မှောက်သို့ အကြိမ်ပေါင်းများစွာ လာရောက်ခဲ့သည်။ သို့သော်လည်း အသင်းတော်၏ ယိုယွင်းပျက်စီးမှုသည် လုံးဝ မတိုးတက်ဘဲ၊ ကျွန်မက အားနည်းခြင်းနှင့် အပျက်သဘောဆောင်ခြင်း တို့တွင်ပင် အသက်ရှင်ခဲ့ရသည်...

တစ်နေ့တွင် အစ်ကိုဝမ် နှင့် အစ်ကိုလင်းတို့ ရုတ်တရက် ပေါ်လာချိန်တွင် ကျွန်မက အိမ်တွင် အလုပ်လုပ်နေပြီး၊ သူတို့ကို ပျော်ရွှင်စွာ အထဲပေးဝင်ခဲ့သည်။ အာလာပသလ္လာပများ ပြောပြီးနောက် အစ်ကိုဝမ်က “အစ်မဇို၊ အစ်မ စိတ်ဝိညာဉ်က လက်ရှိမှာ ဘယ်လို နေလဲ။” ဟု ပြောခဲ့သည်။ ကျွန်မက သက်ပြင်းချပြီး “ပြောမနေ ပါနဲ့တော့။ အခုကျွန်မက စိတ်ဝိညာဉ်မှာ အားနည်းနေတယ်။ ပြီးတော့ ကျွန်မဒေသနာတွေမှာ ဘာမှကို ဟောစရာမရှိဘူး။ ညီအစ်ကို မောင်နှမတွေကလည်း အပျက်သဘောဆောင်ပြီး၊ အားနည်းနေကြ တယ်။ အသင်းတော်မှာ တစ်ယောက် တစ်လေတောင်ရှိခဲလှတယ်။” ဟု ပြောလိုက်သည်။ အစ်ကိုလင်းက “အစ်မဇို၊ ဒေသနာတွေမှာ ဘာမှ ဟောစရာမရှိဘဲ၊ အသင်းတော်မှာ တစ်ယောက်တစ်လေတောင် မရှိရတဲ့ အကြောင်းအရင်းတို့ကို အစ်မသိလား။” ဟု မေးလေသည်။ သူစကားပြောပြီးသည်နှင့် တပြိုင်နက်၊ ကျွန်မက “ဒါက ငါသိချင်တဲ့ ဟာပဲ။ သူတို့က အကြောင်းအရင်းကို တကယ်သိနိုင်လား။” ဟု တွေးမိသည်။ ကျွန်မက ကမန်းကတန်း မေးလိုက်သည်၊ “ဘာဖြစ်လို့ လဲ။” အစ်ကိုဝမ်က “သခင်က ပြန်ကြွလာပြီးဖြစ်လို့လေ။ သူက ဒုတိယ အကြိမ် လူ့ဇာတိခံခဲ့ပြီး၊ သူ့နှုတ်ကပတ်တော်တွေကို မိန့်မြွက်နေပြီး၊ အမှုတော်အသစ်ကို ပြုနေတယ်။ ညီအစ်ကိုမောင်နှမတွေ အတော် များများက နိုင်ငံတော်ခေတ်မှာ ဘုရားသခင်ရဲ့ အမှုတော်ကို လက်ခံ ပြီးကြပြီ၊ ပြီးတော့ သန့်ရှင်းသောဝိညာဉ်တော်ရဲ့ လက်ရှိအမှုတော်ရဲ့ ရေစီးကြောင်းနဲ့အထဲမှာ အသက်ရှင်ကြတယ်။ သူတို့အခြေအနေတွေ က ပိုပိုကောင်းလာကြတယ်။ ဘုရားအမှုတော်အသစ်နဲ့ အမီမလိုက် ကြတဲ့ လူတွေက သန့်ရှင်းသောဝိညာဉ်တော်ရဲ့ အမှုတော်ကို ဆုံးရှုံးကြတယ်၊ ဒါ့ကြောင့် သူတို့မှာ တရားဟောစရာ ဘာစကားလုံးမှ မရှိဘဲ၊ အပျက်သဘောဆောင်ပြီး၊ အားနည်းကြတယ်။ ကျွန်တော်တို့က ဘုရားသခင်ရဲ့ ခြေလှမ်းတွေကို အလျင်စလို အမီလိုက်ရမယ်။” ဟု ပြောလေသည်။ ဤအရာကိုကြားပြီးနောက်၊ ကျွန်မ၏ စီနီယာ လုပ်ဖော်ကိုင်ဖက် ၏ စကားများကို ရုတ်တရက် သတိရမိသည်၊ “တစ်ယောက်ယောက် ဘုရားသခင်ဟာ အမှုတော်အသစ်ကို ပြုဖို့ ကြွလာတယ်၊ သူက နှုတ်ကပတ်တော်အသစ်တွေကို မိန့်မြွက်တယ်လို့ ပြောခဲ့ရင်၊ အဲဒါဟာ သမ္မာကျမ်းစာကနေ သွေဖည်နေပြီး၊ သမ္မာ ကျမ်းစာက သွေဖည်တာဟာ သခင့်ကို မယုံကြည်တာပဲ။ အဲဒါဟာ အယူဝါဒကို စွန့်ပယ်တာပဲ။” ဤအရာကို တွေးလျက်၊ ကျွန်မက “သမ္မာကျမ်းစာက သွေဖည်တာက သခင့်ကို မယုံကြည်တာပဲလို့ စီနီယာ လုပ်ဖော်ကိုင်ဖက်တွေက ကျွန်မတို့ကို မကြာခဏ မပြောဘူး လား။ ဒါကို အစ်ကိုတို့အားလုံး သိသင့်တယ်၊ သမ္မာကျမ်းစာက သွေဖည်တာဟာ သခင့်လမ်းခရီးကနေ သွေဖည်တာပဲ။ အစ်ကိုတို့က ဒီလမ်းခရီးကို ကျွန်မကို တရားဟောဖို့ ဘယ်လိုလုပ်ပြီး ကြိုးစားရဲ တာလဲ။” ဟု အလေးအနက် ပြောလိုက် သည်။ ဤအရာကို ပြောရင်း ကျွန်မ ဒေါသတကြီးဖြင့် မတ်တပ်ရပ်လိုက်သည်။ အစ်ကိုလင်းက “အစ်မဇို၊ စိတ်မရှုပ်ပါနဲ့။ အစ်မက ဘုရားသခင်ကို ရိုးသားစွာ ယုံကြည်ပြီး၊ စိတ်အား ထက်သန်တယ် ဆိုတာ ကျွန်တော်တို့သိပါတယ်၊ ဒါကြောင့်လည်း ကျွန်တော်တို့က အစ်မကို ဘုရားသခင်ရဲ့ အမှုတော် အသစ်အကြောင်း ပြောနေကြတာပါ။ ကျွန်တော်တို့က သခင့်ကို နှစ်ပေါင်းများစွာ ယုံကြည်ခဲ့ကြပြီ။ ကျွန်တော်တို့က သခင့်ပြန်ကြွလာ ခြင်းကို အမြဲတမ်း စောင့်မျှော် မနေခဲ့ကြဘူးလား။ အခု သခင်က ပြန်ကြွလာပြီ၊ ပြီးတော့ နောက်ဆုံးသောကာလရဲ့ တရားစီရင်ခြင်း အမှုပြုနေတယ်။ ဒါက ထူးကဲတဲ့ သတင်းပဲ။ ကျွန်တော်တို့ ဝီရိယရှိရှိ ရှာဖွေပြီး၊ စုံစမ်းစစ်ဆေးရမယ်၊ ပြီးတော့ သခင့်ကို ကြိုဆိုဖို့ အခွင့်အလမ်းကို လက်လွတ်လို့ မဖြစ်ဘူး။” ဟု ပြောခဲ့သည်။ အစ်ကိုလင်း စကားဆုံးဖို့ကို မစောင့်ဘဲ၊ ကျွန်မလက်ကို မြှောက်ကာ၊ သူ့ကို ကျယ်လောင်စွာ ကြားဖြတ်ပြောလိုက်သည်၊ “ရပ်တော့၊ ရပ်တော့၊ ရပ်တော့။ ထပ်မပြောပါနဲ့တော့။ သမ္မာကျမ်းစာက သွေဖည် တဲ့ အရာကို ကျွန်မ ယုံကြည်မှာ မဟုတ်ဘူး။ အစ်ကိုတို့က သခင့် လမ်းခရီးအတိုင်း မလိုက်နာပေမဲ့၊ ကျွန်မကတော့ လိုက်နာရမယ်။” ကျွန်မက တကယ့်ကို နားမထောင်နေသည်ကို သူတို့တွေ့သောကြောင့်၊ ထွက်ခွာသွားရုံ မျှလွဲပြီး၊ ရွေးချယ်စရာ မရှိခဲ့ပါ။ နောက်ပိုင်းတွင် သူတို့ အကြိမ်အနည်းငယ် ပြန်လာကြသော်လည်း၊ ကျွန်မ သူတို့ကို လျစ်လျူရှုခဲ့သည်။

နောက်ပိုင်းတွင် ကျွန်မကို ဧဝံဂေလိဟောကြားဖို့ အစ်ကိုဝမ်နှင့် အစ်ကိုလင်းတို့က ညီအစ်မနှစ်ယောက်ဖြင့် ကျွန်မအိမ်သို့ လာခဲ့ကြ သည်။ ထိုနေ့က ကျွန်မ၏ခင်ပွန်းက အပြင်တွင် အလုပ်လုပ်နေစဉ် ကျွန်မက နေအိမ်တွင် ပဲကောက်နေခဲ့သည်။ သူတို့လာသည်ကို ကျွန်မ တွေ့ပြီး၊ သူတို့ကို အိမ်ထဲပေးဝင်ခဲ့သည်။ သူတို့ကို ကျွန်မ မြင်သည်နှင့် တစ်ပြိုင်နက်၊ ကျွန်မ၏ နှလုံးသားက ရင်ခုန်နှုန်း စမြန်လာခဲ့သည်။ သူတို့ဘာဖြစ်လို့ ပြန်လာကြပြီး၊ သူတို့နဲ့အတူ စစ်ကူနှစ်ယောက်ပါ ခေါ်လာရတာလဲ။” သူတို့ လေးယောက် အိမ်ထဲဝင်ပြီး၊ ကျွန်မကို နှုတ်ခွန်းဆက်ပြီးနောက်၊ ကျွန်မ၏ ခင်ပွန်းနှင့် စတင်မိတ်သဟာယ ပြုကြသည်။ ကျွန်မက ပို၍ပင် စိုးရိမ်ကြောင့်ကြလာပြီး၊ “သူတို့ ဟောကြားတဲ့ဟာတွေက သမ္မာကျမ်းစာကနေ သွေဖည်နေလို့ ငါက ငါ့ယောက်ျားကို စောင့်ကြည့်ရမယ်၊ ပြီးတော့ သူ့ကို ဘာမှ သိမှတ်ခွင့် ပေးလို့မဖြစ်ဘူး။” ဟု မိမိဘာသာတွေးခဲ့သည်။ သူတို့ကို ကျွန်မ မောင်းထုတ်ချင် သော်လည်း၊ ကျွန်မ ခင်ပွန်းက ကျွန်မကို စိတ်ဆိုး မည်ကို စိုးရိမ်ခဲ့သည်။ ကျွန်မမှာ သူတို့ပြောသမျှ တစ်ခုမျှ မမှတ်သား သော်လည်း၊ တိတ်တဆိတ်နေရုံသာ တတ်နိုင်ခဲ့သည်။ သို့သော် ကျွန်မ၏ ခင်ပွန်းက နားထောင်ပြီး၊ သူ့ခေါင်းကိုညိတ်ကာ၊ “ဟုတ်ပ။ မှန်တယ်။ ဟုတ်တယ်။ အဲဒါက ဒီလိုကိုး။ ခင်ဗျားတို့ ရှင်းပြတာ ကောင်းလိုက်တာ။” ဟု ပြောခြင်းမှ သူ့ကိုယ်သူ မရပ်နိုင်ခဲ့ပါ။ ကျွန်မ၏ ခင်ပွန်း အလွန်ထောက်ခံ အားပေးနေသည်ကို မြင်သည့်အတွက်၊ ကျွန်မ ရုတ်တရက် ဒေါသအမျက်ခြောင်းခြောင်းထွက်ပြီး၊ ကျွန်မ ခင်ပွန်းကို လက်ညှိုးထိုးကာ “ဘာက မှန်တာလဲ။ ရှင်က ကျမ်းစာ ဘယ်လောက် ဖတ်ပြီးလို့လဲ။ ရှင်က ဘုရားကို ယုံကြည်တာ ဘယ်လောက် ကြာပြီလဲ။ သခင့်ကို ရှင် ဆုတောင်းပြီးပြီလား။ ရှင်က ‘မှန်တယ်၊ မှန်တယ်၊ မှန်တယ်’တော့ ပြောနေတယ်၊ ဒါပေမဲ့ ရှင်က ဘယ်လောက် နားလည်လို့လဲ။” ဟု မာဆတ်ဆတ် ပြောလိုက်သည်။ ကျွန်မထိုသို့ ဝုန်းဒိုင်းကြဲနေရင်း၊ အခန်းက ရုတ်တရက် ငြိမ်ကျသွားပြီး၊ သူတို့အချင်းချင်း ကြည့်လိုက်ကြသည်။ ကျွန်မ ခင်ပွန်းက “မအော်ပါနဲ့။ အရင်နားထောင်။ အဲဒါ ငါတို့အတွက် ကောင်းတယ်။ မင်းနားမထောင် ရင်၊ အဲဒါက မှန်တယ်၊ မှားတယ် မင်းဘယ်လိုလုပ်ပြီး သိနိုင်မလဲ။” ဟု ကျွန်မကို အလောတကြီး ပြောလိုက်သည်။ သူ့အား သူတို့ကို နားထောင်ခြင်းမှ မတားနိုင်သည့်အတွက်၊ ကျွန်မက ကျယ်လောင် သော အသံများ တမင်သက်သက်လုပ်လျက် ပဲများကို ဒေါသတကြီး လက်နှစ်ဖက်ဖြင့် ခေါက်တုံ့ခေါက်ပြန် တွန်းခဲ့ပြီး၊ “ရှင့်ကို ပေး နားထောင်ရမယ်ဟုတ်လား။ ကျွန်မ ရှင့်ကို ဘာတစ်ခုမှ ပေးမကြား ဘူး။ ငါဒါကို အဆုံးသတ်မယ်။” ဟု တွေးမိသည်။ သို့သော်လည်း ပဲများဖြင့် အသံကျယ်အောင် လုပ်ခြင်းက ကျွန်မခင်ပွန်းကို သူတို့ မိတ်သဟာယအား နားထောင်ခြင်းမှ မတားဆီးနိုင်ခဲ့ပါ။ ဆန့်ကျင်ဖက် အားဖြင့် သူက စကားပြောပြီး၊ သူတို့လေးယောက်နှင့် ရယ်မောနေ ကြကာ၊ သူတို့ မိတ်သဟာယက သဟဇာတအဖြစ်ဆုံးဖြစ်လေသည်။ အနည်းငယ်ကြာပြီးနောက်၊ ကျွန်မခင်ပွန်းက “အိုး၊ လီရေ။ သခင်က တကယ့်ကို ပြန်ကြွလာပြီ။ ဒီစာအုပ်ရဲ့ နှုတ်ကပတ်တော်တွေက ဘုရားသခင်ရဲ့ ကိုယ်ပိုင် မိန့်မြွက်ချက်တွေပဲ။ အဲဒါက အရမ်းထူးကဲ တယ်။ လီရေ၊ ကိုယ်တို့အတွက် တစ်ခုခုသွား ချက်ပါလား။” ဟု ကျွန်မကို ပျော်ရွှင်စွာ ပြောလာခဲ့သည်။ ကျွန်မက သူ့ကို ရန်လုပ်သည့် အကြည့် တစ်ချက်ကြည့်ပြီး၊ မည်သည့်အရာမျှ ပြန်ပြောခဲ့ပါ။ နောက်ပိုင်းတွင် အစ်ကိုလင်းက တိတ်ခွေတစ်ချို့၊ ဓမ္မသီချင်း စာအုပ် တစ်အုပ် နှင့် နှုတ်ကပတ်တော်သည် လူ့ဇာတိ၌ ပေါ်လာ၏ မိတ္ထူ တစ်အုပ်တို့ကို ကျွန်မခင်ပွန်းနှင့် ထားခဲ့ပြီးနောက် ထွက်သွားကြသည်။ ကျွန်မက နောက်ထပ် သည်းမခံနိုင်တော့ဘဲ၊ ကျွန်မ ခင်ပွန်းကို “ဘုရားသခင်ကို ယုံကြည်ဖို့ဆိုတာ ကျွန်မတို့ သမ္မာကျမ်းစာကနေ သွေဖည်လို့မရဘူး၊ ပြီးတော့ သမ္မာကျမ်းစာက သွေဖည်တာဟာ ဘုရားသခင်ကို မယုံကြည်တာပဲလို့ စီနီယာ လုပ်ဖော်ကိုင်ဖက်တွေ ကျွန်မတို့ကို ဘယ်နှစ်ခေါက် ပြောခဲ့လဲ။ ရှင်မေ့သွားပြီလား။ ဒီကိစ္စကို ရှင်ဘာဖြစ်လို့ ခိုင်မာတဲ့ ရပ်တည်ချက်နဲ့ မရပ်တည်နိုင်ရတာလဲ။” ဟု ပြောလိုက်သည်။ ကျွန်မခင်ပွန်းက တွေဝေတုံ့ဆိုင်းခြင်းမရှိဘဲ၊ “သူတို့ပြောနေတာတွေက သမ္မာကျမ်းစာက မသွေဖည်ပေမဲ့ သမ္မာကျမ်းစာထက် ပိုမြင့်ပြီး၊ ပိုနက်ရှိုင်းတယ်။ အဲဒီအပြင်ကို သူတို့ ဖြန့်ဝေနေတဲ့ ဘုရားသခင်ရဲ့ အမှုတော်အသစ်က သခင့် နှုတ်ကပတ်တော်နဲ့ ဗျာဒိတ်ကျမ်းရဲ့ ပရောဖက်ပြုခြင်းတွေကို ပြည့်ဝ စေတယ်။ သူတို့ မိတ်သဟာယကို နားထောင်ပြီးနောက်မှာ ကိုယ်အရင် က နားမလည်ခဲ့တဲ့ သမ္မာကျမ်းစာထဲက အရာတွေ တော်တော် များများနဲ့ ပတ်သက်ပြီး၊ ကိုယ် နားလည်သဘောပေါက်ပြီး၊ ရှင်းသွား တယ်။ သူတို့ သက်သေခံတဲ့ အနန္တတန်ခိုးရှင် ဘုရားသခင်ရဲ့ ဧဝံဂေလိက စစ်မှန်တဲ့ လမ်းခရီးဖြစ်တယ်။ မင်းမျက်လုံးတွေ ဖွင့်လိုက်ပါ၊ ပြီးတော့ ကြည့်လိုက်။ ငါတို့အသင်းတော်မှာ လူနည်းနည်း ပဲ ကျန်တော့တယ်။ အသင်းတော်က ယိုယွင်းပျက်စီးလာ ပြီ။ ဒါလည်း မင်းက စီနီယာ လုပ်ဖော်ကိုင်ဖက်တွေရဲ့ စကားတွေကို မစွန့်သေးဘူး။ ဒါက အရမ်းကို မမိုက်မဲဘူးလား။ မင်း မြန်မြန်လုပ်ပြီး၊ ဒါကို စုံစမ်း စစ်ဆေးရင် ကောင်းမယ်။” ဟု ပြောလေသည်။ သူဤအရာကို ပြောသည်ကို ကြားလျက်၊ ကျွန်မက “ရှင်ကဘာသိလို့လဲ။ သမ္မာ ကျမ်းစာက သွေဖည်တာဟာ သခင့်ကို သစ္စာဖောက်တာပဲ။ ရှင်က သမ္မာကျမ်းစာကို မလိုက်နာရင်၊ ကျွန်မ လိုက်နာမယ်” ဟု ဒေါသတကြီးဖြင့် ပြောလိုက်သည်။

ဤနောက်ပိုင်းတွင် နေ့တိုင်း ကျွန်မ ခင်ပွန်းက အချိန်ရှိသည်နှင့် တစ်ပြိုင်နက်၊ အစ်ကိုလင်းထားခဲ့သည့် နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ကို သူဖတ်ခဲ့သည်။ တစ်ရက်တွင် ကျွန်မ ခင်ပွန်းက အရုဏ်မတက်မီ ထိုစာအုပ်ဖတ်ဖို့ အိပ်ရာထခဲ့သည်။ မှင်တက်စွာဖြင့် ကျွန်မခင်ပွန်းက- “သင် မေ့လျော့ပြီလော။...သင် အမှန်တကယ် မေ့လျော့သွားပြီလော။...” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှုကို ပေတရု သိကျွမ်းလာခဲ့ပုံ) ဟု ဖတ်သည်ကို ကျွန်မ ကြားလိုက်သည်။ သူအသံထွက်ဖတ်သည်ကို ကြားလျက်၊ ကျွန်မ အနည်းငယ် ဒေါသထွက်ပြီး တွေးမိသည်။ မနက်အစောကြီးမှာ၊ ပြီးတော့ လူတွေကို ပေးမအိပ်ဘူး။ ခဏကြာပြီးနောက်၊ ကျွန်မ သဲ့သဲ့ကြားလိုက်သည်။ “အဘယ့်ကြောင့် ဆိုသော် ယေရှု ကားစင်တင်မခံရမီတွင်၊ ပေတရုကို သူက၊ ‘ငါသည် ဤလောကနှင့် မစပ်ဆိုင်၊ ပြီးလျှင် သင်သည်လည်း ဤလောကနှင့် မစပ်ဆိုင်ပေ’ ဟု ပြောခဲ့သောကြောင့် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှုကို ပေတရု သိကျွမ်းလာခဲ့ပုံ) ထူးဆန်းလိုက်တာ။ သခင်ယေရှုကို ဒီစာအုပ်မှာ ဘာဖြစ်လို့ ဖော်ပြ ထားတာလဲ။ ငါနားကြားများ မှားနိုင်လား။ ထို့နောက် ကျွန်မက “သင် မေ့လျော့ပြီလော။...သင် အမှန်တကယ် မေ့လျော့သွားပြီလော။...” ဟု ရှင်းရှင်းလင်းလင်း ကြားရသည်။ ဤအရာကို ကျွန်မ ကြားသည့်အချိန်တွင်၊ ကျွန်မစိတ်နှလုံးက အနည်းငယ် စိတ်လှုပ်ရှားပြီး၊ နောက်ထပ် အိပ်စက်၍ မရတော့ပါ။ ကျွန်မက “ဒီစကားတွေကို ဘယ်သူက ပြောခဲ့တာလဲ။ အိုဘုရားသခင်။ ဒီမေးခွန်းကို ကျွန်မကို မေးနေတာ ကိုယ်တော်လား။ အဲဒါက ကိုယ်တော်က ကျွန်မကို ဒီစကားတွေကို ပြောနေသလိုပဲ။ အဲဒီစကား တွေက အရမ်းသိမ်မွေ့တယ်။ ငါ အမြန်ထပြီး၊ မနက်စာလုပ်ရမယ်။ မနက်စာပြီးတော့ အဲဒီစာအုပ်က သမ္မာကျမ်းစာနဲ့ တကယ်သွေဖည် လား မသွေဖည်ဘူးလား၊ ပြီးတော့ အဲဒါတွေဟာ ဘုရားသခင်ရဲ့ နှုတ်ကပတ်တော်တေွ ဟုတ်မဟုတ် ဆိုတာ တွေ့ဖို့၊ အဲဒီစာအုပ်မှာ ဘာပြောထားတယ်ဆိုတာကို အဆုံးမှာတော့ ငါ တွေ့မှာပဲ။” ဟု မိမိကိုယ်ကို ပြောခဲ့သည်။

မနက်စာစားပြီးနောက်၊ ကျွန်မခင်ပွန်းက စာအုပ်ထပ်ဖတ်ဖို့ သွားလေသည်။ ကျွန်မက မိမိဘာသာ တွေးမိသည်။ သူက ငါ့ကို သူနဲ့အတူဖတ်ဖို့ ဘာဖြစ်လို့ မခေါ်တာလဲ။ ကျွန်မက တံခါးမှာ အကြာကြီး ရပ်နေခဲ့သော်လည်း၊ ကျွန်မခင်ပွန်းက စာအုပ်ထဲမှာ စျာန်ဝင်နေပြီး၊ ကျွန်မကို သတိမထားမိပါ။ ထို့ကြောင့် ကျွန်မ မီးဖိုချောင်ထဲတွင် ခေါက်တုံ့ခေါက်ပြန် လမ်းလျှောက်ခဲ့သည်။ ကျွန်မ အရမ်း စိတ်ပူမိသည်။ ထိုစာအုပ်ထဲတွင် ရေးထားသည့်အရာကို ကျွန်မ တကယ်ဖတ်ချင်ပါသည်။ ထို့ကြောင့် အခန်းထဲသို့ ခေါင်းပြူကြည့်ပြီး၊ ကျွန်မခင်ပွန်းက စာအုပ်ထဲတွင် စျာန်ဝင်နေဆဲဖြစ်သည်ကို ကျွန်မ မြင်ရသည်။ ကျွန်မလည်း ထိုစာအုပ်ကို သွားဖတ်ချင်သော်လည်း၊ ညီအစ်ကိုမောင်နှမများက ကျွန်ကို မကြာခဏ လာတရားဟောခဲ့ပြီး၊ ကျွန်မက မည်သို့ငြင်းဆန်ခဲ့သည်ကို တွေးမိသည့်အချိန်တွင်၊ ကျွန်မက လက်ဦးမှုယူပြီး သွားဖတ်ပါက၊ ကျွန်မကို ကျွန်မခင်ပွန်းက ဝေဖန်မလား မဝေဖန်ဘူးလား ဆိုသည်ကို တွေးမိသည်။ သူက ကျွန်မကို ဝေဖန်ခဲ့ပါက၊ ကျွန်မ အလွန် အရှက်ရမည် ဖြစ်သည်။ ဤအရာကို တွေးလျက်၊ ကျွန်မ နောက်ကြောင်းပြန်လှည့်ခဲ့သည်။ ကျွန်မ အပြင်မှာ ခေါက်တုံ့ခေါက်ပြန်လမ်းလျှောက်ရင်း၊ မနက်က ကျွန်မခင်ပွန်း အသံထွက် ဖတ်ခဲ့သည့် စကားများကို ကျွန်မ သတိရပြီး၊ ပို၍ပင် စိုးရိမ်ကြောင့်ကြခဲ့သည်။ ကျွန်မက တွေးမိသည်။ ဒါက အဆင်ပြေမှာမဟုတ်ဘူး။ အဲဒီစာအုပ်ဘာအကြောင်းအရာလဲ ဆိုတာ ငါသွားကြည့်ရမယ်။ သို့သော်လည်း တံခါးဆီသို့ ရောက်ချိန်တွင် ကျွန်မ တစ်ဖန် နောက်ဆုတ်လိုက်ပြန်သည်။ မျောက်အုန်းသီးရထားသကဲ့သို့ ကျွန်မ မည်သည့်အရာကို လုပ်ရမှန်း မသိခဲ့ပါ။ နောက်ဆုံးတွင် ကျွန်မ ဆုံးဖြတ်ချက် ချလိုက်သည်။ အို။ ဘုရားသခင်က ငါ့ကို ထုတ်ပြော စေချင်တယ်။ ဘယ်သူကများ ငါ့ကို အဲဒီလို စကားပြောဖို့ ပြောပြီး၊ ငါ့ယောက်ျား အကြံကို နားမထောင်ဖို့ ပြောတာလဲ။ ထို့ကြောင့် ကျွန်မက အားတင်းလိုက်ပြီး၊ အခန်းထဲသို့ လျှောက်သွားပြီး၊ ရဲဆေးတင်လျက်၊ “ကျွန်မ ရှင်နဲ့ အတူဖတ်လို့ရမလား။” ဟု ကသိ ကအောက်ဖြစ်စွာ ပြောလိုက်သည်။ သူက ကျွန်မကို ဖျတ်ခနဲကြည့်ပြီး၊ အလွန်အံ့အားသင့်သွားပုံရသည်၊ ပြီးနောက် ကြည်နူးစွာဖြင့် “လာ၊ လာ။ အတူဖတ်ကြရအောင်။” ဟု ပြောလေ သည်။ ထိုအခိုက် အတန့်တွင်၊ ကျွန်မက အလွန်အမင်း တို့ထိခံရသည်။ ကျွန်မ စိတ်ကူးထားခဲ့သကဲ့သို့ ကျွန်မ ခင်ပွန်းက ကျွန်မကို မဝေဖန်ခဲ့ပါ။ ကျွန်မ၏ စိုးရိမ်ကြောင့်ကြသည့် စိတ်နှလုံးက နောက်ဆုံးတွင် နေသားကျသွားပြီး၊ ကျွန်မ ခင်ပွန်းနှင့် စာအုပ်ကို ပျော်ရွှင်စွာ ဖတ်ခဲ့သည်။ သို့သော် ထိုစာအုပ်ထဲမှ စကားများက မနက်အစောပိုင်း အချိန်က ကျွန်မကြားရသည့် အရာများ မဟုတ်ပေ။ ထို့နောက်တွင်ပင် ကျွန်မ ခင်ပွန်းက အပြင်ထွက်သွားသည်၊ ပြီးလျှင် ကျွန်မက ထိုစာအုပ်၏ စာမျက်နှာများကို ကမန်းကတန်း လှန်လှောကြည့် ခဲ့သည်။ ရုတ်တရက် ကျွန်မ ရှာဖွေနေသည့်အရာကို ကျွန်မ တွေ့သွားပြီး၊ ကျွန်မက ပျော်ရွှင်စွာ အသံထွက်ဖတ်ခဲ့သည်။ “ယေရှု၏ စကားများအားဖြင့် ပေတရု အလွန်ခွန်အားရခဲ့သည်၊ အဘယ့်ကြောင့် ဆိုသော် ယေရှု ကားစင်တင်မခံရမီတွင်၊ ပေတရုကို သူက၊ ‘ငါသည် ဤလောကနှင့် မစပ်ဆိုင်၊ ပြီးလျှင် သင်သည်လည်း ဤလောကနှင့် မစပ်ဆိုင်ပေ’ ဟု ပြောခဲ့သောကြောင့် ဖြစ်သည်။ နောက်ပိုင်းတွင်၊ ကြီးမားသည့် နာကျင်မှုကို ခံစားရသည့်အခြေအနေအထိ ပေတရုရောက်ရှိသည့်အချိန်တွင်၊ ယေရှုက သူ့ကို၊ ‘ပေတရု၊ သင် မေ့လျော့ပြီလော။ ငါသည် ဤလောကနှင့် စပ်ဆိုင်ခြင်းမရှိ၊ စောစီးစွာ ငါ ထွက်ခွာခဲ့သည်မှာ ငါ၏ အမှုအတွက်သာ ဖြစ်သည်။ သင်သည်လည်း ဤလောကနှင့် မစပ်ဆိုင်၊ သင် အမှန်တကယ် မေ့လျော့သွားပြီလော။ သင့်ကို ငါ နှစ်ကြိမ် ပြောပြီးဖြစ်သည်၊ သင် အမှတ်မရသလော’ ဟု သတိရစေခဲ့သည်။ ဤအရာကို ကြားသည့်အခါ၊ ပေတရုက၊ ‘ကျွန်ုပ် မမေ့လျော့ပါ’ ဟု ပြောခဲ့သည်။ ထို့နောက် ယေရှုက၊ ‘တစ်ခါက သင်သည် ပျော်စရာအချိန်တစ်ခုနှင့် ငါ၏ ထံပါး၌ အချိန်ကာလတစ်ခုကို ငါနှင့်အတူ ကောင်းကင်ဘုံတွင် ကုန်ဆုံးခဲ့သည်။ သင် ငါ့ကို လွမ်းဆွတ်သတိရပြီး ငါ သင့်ကို လွမ်းဆွတ်မိသည်။ ငါ့အမြင်တွင် ဖန်ဆင်းခြင်းများက ဖော်ပြရန်မထိုက်သော်လည်း၊ အပြစ်ကင်းစင်ပြီး ချစ်ဖွယ်ကောင်းသူ တစ်ဦးကို ငါ အဘယ်သို့ မချစ်ဘဲ နေနိုင်မည်နည်း။ ငါ၏ ကတိကို သင် မေ့လျော့ပြီလော။ ကမ္ဘာမြေပေါ်တွင် ငါ၏ စေခိုင်းသည့် တာဝန်ကို သင် လက်ခံရမည်။ သင့်ကို ငါ အပ်ခဲ့သည့် အလုပ်ကို သင် ဖြည့်ဆည်းရမည်။ ငါ၏ ထံပါးတွင် ရှိဖို့ရန် တစ်နေ့ သင့်ကို ငါ ဧကန်မုချ ဦးဆောင်လမ်းပြမည်’ ဟု ပြောခဲ့သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှုကို ပေတရု သိကျွမ်းလာခဲ့ပုံ) ၎င်းကို ကျွန်မ အကြိမ်အနည်းငယ် ဖတ်ရှုခဲ့ပြီး၊ ကျွန်မ ပို၍ဖတ်ရှုလေ၊ ထိုစကားများသည် သမ္မာကျမ်းစာမှ မသွေဖည်ဟု ခံစားရလေ ဖြစ်သည်။ ၎င်းတို့က သမ္မာကျမ်းစာထက် ပိုရှင်းလင်းပြီး၊ ပိုပွင့်လင်းမြင်သာခဲ့သည်။ သို့သော်လည်း ကျွန်မ၏ စီနီယာ လုပ်ဖော်ကိုင်ဖက်များက “ဘုရားသခင်က အမှုတော်အသစ်ကို ပြုဖို့ ကြွလာပြီး၊ နှုတ်ကပတ်တော် အသစ်တွေကို မိန့်မြွက်နေ တယ်ဆိုတဲ့ သတင်းစကားကို ဖြန့်ဝေတဲ့ ဘယ်သူမဆိုက သမ္မာ ကျမ်းစာကနေ သွေဖည်နေပြီး၊ သမ္မာကျမ်းစာက သွေဖည်တာဟာ သခင့်လမ်းခရီးက သွေဖည်တာပဲ။” ဟု ပြောခဲ့လေသည်။ သို့သော်လည်း သူတို့ပြောသည့်အရာများသည် အမှန်တရားနှင့် မကိုက်ညီပါ၊ ကိုက်ညီပါသလား။ ကျွန်မ၏ စိတ်နှလုံးထဲတွင် ကျွန်မ ဆုတောင်းခဲ့သည်။ “အို ဘုရားသခင်။ ဒါတွေအားလုံး ဘာကိုဆိုလို တာပါလဲ။ ကျွန်မ ကိုယ်တော့် အလိုတော်ကို နားလည်သဘောပေါက် နိုင်ဖို့ ကျွန်မကို ဉာဏ်အလင်းပေးပြီး၊ အလင်းပြတော်မူပါ။...” 

နောက်ပိုင်းတွင် အနန္တတန်ခိုးရှင် ဘုရားသခင်၏ နှုတ်ကပတ်တော်များကို ကျွန်မ ဖတ်ရသည်။ “နှစ်ပေါင်းများစွာ ကြာအောင်၊ လူတို့၏ (ကမ္ဘာပေါ်က အဓိက ဘာသာကြီး သုံးခုအနက် တစ်ခုဖြစ်သည့် ခရစ်ယာန်ဘာသာ၏) အစဉ်အလာ နည်းလမ်းဖြင့် ယုံကြည်မှုသည် သမ္မာကျမ်းစာကို ဖတ်ရှုခြင်း ဖြစ်ခဲ့သည်။ သမ္မာကျမ်းစာမှ သွေဖည်ခြင်းသည် သခင်ကို မယုံကြည်မှုဖြစ်သည်၊ သမ္မာကျမ်းစာမှ သွေဖည်ခြင်းသည် အများနှင့်ကွဲလွဲဆန့်ကျင်ခြင်းနှင့် မိစ္ဆာဒိဋ္ဌိ ဖြစ်ပြီး၊ လူများ အခြားစာအုပ်များကို ဖတ်ရှုကြလျှင်ပင်၊ ယင်းစာအုပ်များ၏ အခြေခံအုတ်မြစ်မှာ သမ္မာကျမ်းစာအား ရှင်းလင်းဖော်ပြမှု ဖြစ်ရပေမည်။ ဆိုလိုသည်မှာ၊ သင်က သခင့်ကို ယုံကြည်လျှင်၊ သမ္မာကျမ်းစာကို ဖတ်ရှုရမည်၊ သမ္မာကျမ်းစာမှလွဲ၍ သမ္မာကျမ်းစာနှင့် မပတ်သက်သည့် မည်သည့် စာအုပ်ကိုမျှ သင် မကိုးကွယ်ရပေ။ သင်က ထိုသို့ ပြုလုပ်လျှင်၊ ဘုရားသခင်အား သစ္စာဖောက်နေခြင်း ဖြစ်သည်။ သမ္မာကျမ်းစာ ရှိသည့် အချိန်မှ စ၍၊ သခင့်အပေါ် လူတို့၏ ယုံကြည်မှုသည် သမ္မာကျမ်းစာအား ယုံကြည်မှုပင် ဖြစ်ခဲ့သည်။ လူများသည် သခင်ကို ယုံကြည်ကြသည်ဟု ပြောမည့်အစား၊ သူတို့သည် သမ္မာကျမ်းစာကို ယုံကြည်ကြသည်ဟု ပြောလျှင် ပိုကောင်းသည်။ သူတို့သည် သမ္မာကျမ်းစာကို စတင် ဖတ်ရှုနေကြပြီဟု ပြောမည့်အစား၊ သူတို့သည် သမ္မာကျမ်းစာကို စတင်ယုံကြည်နေကြပြီဟု ပြောလျှင် ပိုကောင်း မည်ဖြစ်ပြီး၊ သူတို့သည် သခင့်ရှေ့မှောက် ပြန်လာခဲ့ကြပြီဟု ပြောမည့်အစား သူတို့သည် သမ္မာကျမ်းစာရှေ့မှောက် ပြန်လာခဲ့ကြပြီဟု ပြောလျှင် ပိုကောင်းလိမ့်မည်။ ဤနည်းဖြင့်၊ လူတို့သည် သမ္မာကျမ်းစာကို ဘုရားသခင်သဖွယ်၊ ၎င်းသည် သူတို့၏ အသက်သွေးကြောသဖွယ် ကိုးကွယ်ကြပြီး၊ သမ္မာကျမ်းစာကို ဆုံးရှုံးခြင်းသည် သူတို့၏ အသက်ကို ဆုံးရှုံးရခြင်းနှင့် တူညီလေသည်။ လူများသည် သမ္မာကျမ်းစာကို ဘုရားသခင်ကဲ့သို့ပင် မြင့်မြတ်သည်ဟု မြင်ပြီး၊ ဘုရားသခင်ထက်ကိုပင် ပိုမြင့်မြတ်သည် ဟု မြင်သူများပင် ရှိကြသည်။ လူများသည် သန့်ရှင်းသော ဝိညာဉ်တော်၏ လုပ်ဆောင်မှုမပါဘဲ၊ သူတို့သည် ဘုရားသခင်ကို မခံစားနိုင်ကြဘဲ၊ ဆက်ပြီး အသက်ရှင် နေထိုင်နိုင်ကြသည်— သို့သော် သူတို့သည် သမ္မာကျမ်းစာ ပျောက်သွားပါက၊ သို့မဟုတ် သမ္မာကျမ်းစာထဲမှ နာမည်ကြီး အခန်းကြီးများနှင့်၊ ပြောဆိုချက်များ ပျောက်သွားပါက၊ သူတို့၏ အသက်များကို ဆုံးရှုံးသွားသည့်အလား ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာကျမ်းစာနှင့် ပတ်သက်၍ (၁)) ဘုရားသခင်၏ နှုတ်ကပတ်တော်များက ကျွန်မစိတ်နှလုံးကို အမှန်တကယ် တို့ထိခဲ့သည်။ ဤအရာသည် ကျွန်မအကြောင်း အမှန်တကယ် ပြောနေခြင်း မဟုတ်ပါလား။ သခင့်ကို ကျွန်မ စတင်ယုံကြည်သည့် အချိန်ကို ပြန်ပြောင်းတွေးကြည့်လျက်၊ ဤသည်မှာ ကျွန်မ၏ ယုံကြည်မှုကို ထိန်းသိမ်းသည့် ပုံစံဖြစ်သည်။ ကျွန်မက သမ္မာကျမ်းစာကို မိမိ၏ အသက်သွေးကြောအဖြစ် သဘောထားသည်။ ကျွန်မက သမ္မာကျမ်းစာကို ဖတ်ပြီးတိုင်း ကလေးများ ကိုင်မည်ကို ကြောက်သည့်အတွက် အမြင့်တစ်နေရာတွင် ထားရသည်။ သမ္မာကျမ်းစာကို ကျွန်မက အရာအားလုံး၏ အပေါ်တွင် ထားပြီး၊ သမ္မာကျမ်းစာမှ သွေဖည်ခြင်းသည် သခင့်ကို သစ္စာဖောက်ခြင်းတစ်ခု ဖြစ်သည်ဟုပင် တွေးမိသည်။ ဤအရာကိုလုပ်သည်မှာ ကျွန်မ မှားနေခဲ့ပါသလား။ ရှာဖွေသည့် နှလုံးသားတစ်ခုဖြင့် ကျွန်မက “သမ္မာကျမ်းစာနှင့် ပတ်သက်၍ (၁)” မှနေပြီး “သမ္မာကျမ်းစာနှင့် ပတ်သက်၍ (၄)” အထိ ဖတ်ရှုခဲ့သည်။ ကျွန်မ ပို၍ဖတ်လေ၊ ပို၍ ဉာဏ်အလင်းပြသည်ဟု ခံစားရလေ ဖြစ်သည်။ အမှန်မှာမူ သမ္မာကျမ်းစာသည် ဘုရားသခင်၏ အမှုတော်နှင့် ပတ်သက်သည့် သမိုင်းဝင် မှတ်တမ်းတစ်ခုနှင့် ဘုရားသခင်၏ အမှုတော် ပထမ အဆင့်နှစ်ဆင့်၏ သက်သေခံချက်တစ်ခုသာ ဖြစ် သည်။ ဓမ္မဟောင်းကျမ်းတွင် ကမ္ဘာကြီး၏ ဖန်ဆင်ခြင်းမှ ပညတ်တော် ခေတ် အဆုံးသတ်အထိ ယေဟောဝါ ဘုရားသခင် ပြုတော်မူခဲ့သည့် အမှုတော်ကို မှတ်တမ်းတင်ထားသကဲ့သို့၊ ဓမ္မသစ်ကျမ်းတွင် ကျေးဇူးတော်ခေတ်တွင် သခင်ယေရှု၏ အမှုတော်ကို မှတ်တမ်းတင် ထားသည်။ ဘုရားသခင်၏ အမှုတော်သည် အမြဲတမ်း သစ်ကာ၊ မည်သည့်အခါမျှ မဟောင်းနွမ်းဘဲ၊ အမြဲတမ်း ရှေ့သို့ဆက်နေသည်။ ယခုအခါတွင် ဘုရားသခင်က သမ္မာကျမ်းစာ ပြင်ပတွင် အမှုတော် အသစ်ကို ပြုခဲ့ပြီ။ - နိုင်ငံတော်ခေတ်၏ အမှုတော်။ ဤအမှုတော် အဆင့်သည် လူသားမျိုးနွယ်အတွက် ဘုရားသခင်၏ ကယ်တင်ခြင်း အမှုတော်၏ နောက်ဆုံးအဆင့် ဖြစ်သည်။ ပညတ်တော်ခေတ်မှ ကျေးဇူးတော်ခေတ်ဆီသို့၊ ပြီးနောက် နောက်ဆုံးသောကာလမှ နိုင်ငံတော်ခေတ်ဆီသို့၊ အဆင့်သုံးဆင့်လုံးသည် တစ်ပါးတည်းသော ဘုရားသခင်က ပြုတော်မူခဲ့သည်။ အနန္တတန်ခိုးရှင်ဘုရားသခင်၏ နှုတ်ကပတ်တော်များကို ဖတ်ရခြင်းသည် ကျွန်မအတွက် အမြင်ကျယ် စေသော အတွေ့အကြုံတစ်ခု ဖြစ်ပြီး၊ ကျွန်မက နှုတ်ကပတ်တော် များကို သာယာမှုဖြင့် စူးစိုက်ဖတ်နေခဲ့သည်။ မှန်ပါသည်၊ ဘုရားသခင်သည် အလွန် အနန္တတန်ခိုးရှိပြီး၊ အမြော်အမြင်ရှိသည်၊ ဘုရားသခင်က သမ္မာကျမ်းစာထဲတွင် မှတ်တမ်းတင်ထားသည့် အနည်းငယ်သော အမှုတော်ကိုသာ ပြုလုပ်သည်မှာ မည်သို့ဖြစ်နိုင် မည်နည်း။ အနန္တတန်ခိုးရှင် ဘုရားသခင်၏နှုတ်ကပတ်တော်များက ဘုရားသခင်၏ နောက်ဆုံးသောကာလ နှုတ်ကပတ်တော်များနှင့် အမှုတော်တို့သည် သမ္မာကျမ်းစာကို မငြင်းဆန်ပါ။ ထိုအစား နှုတ်ကပတ်တော်များက သမ္မာကျမ်းစာတွင် မှတ်တမ်းတင်ထားသည့် ပညတ်တော်ခေတ်နှင့် ကျေးဇူးတော်ခေတ်တို့၏ အမှုတော်ကို မြှင့်တင်ကာ နက်ရှိုင်းစေပြီး၊ ယခု ဘုရားသခင် ပြုသမျှတို့သည် လက်ရှိလူများ၏ လိုအပ်ချက်များနှင့် ပို၍ ကိုက်ညီလေသည်။ ဘုရားသခင်၏ နှုတ်ကပတ်တော်များ ကျမ်းပိုဒ်တစ်ခုက ပြောသည်မှာ “ယနေ့ သင့်ကို သမ္မာကျမ်းစာ မဖတ်ကြားတော့ရန် မှာကြားနေရသည်မှာ၊ သမ္မာကျမ်းစာနှင့် ကွဲပြားသည့် အခြားအမှုတစ်ခု ရှိနေရသည်မှာ၊ ဘုရားသခင်က သမ္မာကျမ်းစာထဲ၌ ပိုသစ်ပြီး ပိုအသေးစိတ်ကျသည့် လက်တွေ့လုပ်ဆောင်မှုကို ရှာမကြည့်သည်မှာ၊ ၎င်းအစား သမ္မာကျမ်းစာ ပြင်ပ၌ ပိုကြီးမြတ်သည့်အမှု ရှိနေသည်မှာ အဘယ်ကြောင့်နည်း ဆိုသည်ကို သင် နားလည်ရမည်။ ဤသည်အားလုံးသည် သင်တို့ နားလည်သင့်သည့် အရာဖြစ်သည်။ သင်သည် အမှုအဟောင်းနှင့် အသစ်အကြား ခြားနားချက်ကို နားလည်ရမည်၊ ပြီးလျှင် သင်သည် သမ္မာကျမ်းစာကို မဖတ်သည့်တိုင်အောင် ၎င်းကို စိစစ်နိုင်စွမ်း ရှိရမည်၊ သို့မဟုတ်လျှင် သင်သည် သမ္မာကျမ်းစာကို ကိုးကွယ်မြဲ ကိုးကွယ်နေမည် ဖြစ်၍၊ သင်သည် အမှုသစ်ထဲကို ဝင်ရန်နှင့် အပြောင်းအလဲ အသစ်များကို ကြုံတွေ့ရန် ခဲယဉ်းလိမ့်မည်။ ပိုမြင့်မားသည့် လမ်းခရီး ရှိနေသောကြောင့်၊ နိမ့်ကျပြီး ဟောင်းနေသည့် လမ်းခရီးကို အဘယ့်ကြောင့် လေ့လာနေသနည်း။ ပိုသစ်သည့် မိန့်မြွက်ချက်များနှင့် ပိုသစ်သည့်အမှု ရှိနေလျှင်၊ သမိုင်းမှတ်တမ်း အဟောင်းများအကြားတွင် အဘယ့်ကြောင့် နေထိုင်နေသေးသနည်း။ မိန့်ကြားချက် အသစ်များက သင့်ကို ပံ့ပိုးပေးနိုင်သည်၊ ဤအချက်က ယင်းသည် အမှုသစ် ဖြစ်ကြောင်းကို သက်သေပြနေသည်၊ မှတ်တမ်းအဟောင်းများက သင့်ကိုဆန္ဒ ပြည့်ဝစေနိုင်ခြင်း၊ သင်၏လက်ရှိ လိုအပ်ချက်များကို ဖြည့်ဆည့်းပေးနိုင်ခြင်း မရှိဘဲ၊ ၎င်းတို့သည် သမိုင်းဖြစ်ပြီး ယခုအချိန် ယခုနေရာ၏ အမှုမဟုတ်ကြောင်းကို သက်သေပြနေသည်။ အမြင့်ဆုံးလမ်းခရီးသည် အသစ်ဆုံးအမှုဖြစ်ပြီး၊ အမှုသစ်နှင့်ဆိုလျှင် အတိတ်က လမ်းခရီး မည်မျှပင် မြင့်မားခဲ့ပါစေ၊ ၎င်းသည် လူတို့၏ ပြန်ပြောင်းဆင်ခြင် သုံးသပ်ချက်များ၏ သမိုင်းဖြစ်နေဆဲ ဖြစ်ပြီး၊ ရည်ညွှန်း ပြောဆိုချက်အဖြစ် ၎င်း၏တန်ဖိုးမှာ မည်သို့ပင်ရှိပါစေ၊ ယင်းသည် လမ်းခရီးဟောင်း ဖြစ်နေဆဲ ဖြစ်သည်။ ၎င်းကို ‘သန့်ရှင်းသည့် ကျမ်းစာအုပ်’ ထဲ မှတ်တမ်းတင်ထားစေကာမူ၊ လမ်းခရီးဟောင်းသည် သမိုင်းဖြစ်သည်၊ ‘သန့်ရှင်းသည့် ကျမ်းစာအုပ်’ ထဲမှာ မည်သို့မျှ ရေးမှတ် မထားသော်လည်း၊ လမ်းခရီးသစ်သည် ယခုအချိန် ယခုနေရာမှာ ရှိနေ၏။ ၎င်းလမ်းခရီးသည် သန့်ရှင်းသော ဝိညာဉ်တော်၏ အလုပ်ဖြစ်သည့် အတွက်ကြောင့်၊ သင့်ကို ကယ်တင်နိုင်ပြီး ဤလမ်းခရီးသည် သင့်ကို ပြောင်းလဲနိုင်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာကျမ်းစာနှင့် ပတ်သက်၍ (၁)) ဤအခိုက်အတန့်တွင် ကျွန်မက အလင်းကို ရုတ်တရက်မြင်ပြီး၊ ကျွန်မက သမ္မာကျမ်းစာကို အမြဲတမ်း ထိန်းသိမ်းထားသော်လည်း၊ ကျွန်မ၏ စိတ်ဝိညာဉ်က တိုး၍ အပျက်သဘောဆောင်လာရသည်မှာ ကျွန်မမှာ တရားဟောစရာ အကြောင်းအရာပင် မရှိတော့သည့် အကြောင်းအရင်းကို ကျွန်မ နားလည်သဘောပေါက်ခဲ့သည်။ ညီအစ်ကို မောင်နှမများသည်လည်း ပို၍ အားနည်းသည်ထက် အားနည်းလာ သည်မှာ ဝတ်ပြုအစည်းအဝေးများကိုပင် မတက်ရောက်တော့သည် အထိ ဖြစ်ပြီး၊ အနန္တတန်ခိုးရှင် ဘုရားသခင်၏ နိုင်ငံတော် ဧဝံဂေလိကို လက်ခံခဲ့ကြသူ ညီအစ်ကိုမောင်နှမများကမူ ယုံကြည်မှု အပြည့်အဝ ရှိသည်ကို ကျွန်မ သတိပြုမိသည်။ ကျွန်မက သူတို့ကို မည်သို့ ဆက်ဆံပါစေ၊ သူတို့က လုံးဝ အပျက်သဘောဆောင်ခြင်း သို့မဟုတ် စိတ်ပျက်အားလျော့ခြင်း မရှိဘဲ၊ ကျွန်မကို ဧဝံဂေလိ ဟောကြားဖို့ ထပ်ခါထပ်ခါ လာခဲ့ကြသေးသည်။ ဤအရာ၏ အကြောင်းအရင်းမှာ ကျွန်မ ဖက်တွယ်နေခဲ့သည့်အရာသည် ဘုရားသခင်၏ အတိတ်မှ အမှုတော်ဖြစ်သောကြောင့် ပင်တည်း။ ၎င်းမှာ သန့်ရှင်းသော ဝိညာဉ်တော်၏ အမှုတော်ကို ကြာမြင့်ပြီဖြစ်ကတည်းက ဆုံးရှုံးခဲ့သော နည်းလမ်းဟောင်းဖြစ်သည်။ သို့သော်လည်း အနန္တတန်ခိုးရှင် ဘုရားသခင် အသင်းတော်မှ ညီအစ်ကိုမောင်နှမများတို့သည် ဘုရားသခင်၏အမှုတော်အသစ် ခေါင်းဆောင်မှုကို လက်ခံခဲ့ကြကာ၊ ဘုရားသခင်၏ လက်ရှိ နှုတ်ကပတ်တော်၏ ထောက်ပံ့မှုကို လက်ခံရရပြီး၊ သန့်ရှင်းသောဝိညာဉ်တော်၏ အမှုတော်ကို ရရှိခဲ့ပြီးဖြစ် သည်။ ဤအရာမှာ လမ်းခရီးအသစ်နှင့် လမ်းခရီးအဟောင်း တို့ကြားမှ ကွာခြားချက် ဖြစ်သည်။ ဤသည်မှာ ဘာသာရေးလောက ကျဆင်းနေပြီး၊ အနန္တတန်ခိုးရှင်ဘုရားသခင် အသင်းတော်က ပို၍ပို၍ ကြီးပွားတိုးတက်လာရသည့် အကြောင်းအရင်း၏ အကြောင်းခံဖြစ်လေ သည်။ “သခင်” ဟု ကျွန်မက ဆုတောင်းခဲ့သည်။ “ကိုယ်တော်က တကယ့်ကို ပြန်ကြွလာပြီဆိုတာကို အခု နောက်ဆုံးမှာ ကျွန်မ နားလည်ပါတယ်၊ ကိုယ်တော်က ကျွန်မတို့ကို အသစ်သောလမ်းခရီးကို၊ အသက်တာရဲ့ အသစ်သော ထောက်ပံ့မှုတို့ကို ပေးခဲ့ပါတယ်။ ကိုယ်တော့်ကို ကျွန်မ ကျေးဇူးတင်ပါတယ်။”

ဤအချိန်တွင် ကျွန်မ၏ စိတ်ခံစားချက်များက ပျော်ရွှင်မှု နှင့် ဆိုးရွားစွာ ခံစားချက်တို့နှစ်ခုအကြား ဝေခွဲမရအကျပ်ရိုက်နေခဲ့သည်။ ကျွန်မက အလွန်ပုန်ကန်လိုပြီး၊ မနာခံသော်လည်း၊ ဘုရားသခင်က ကျွန်မကို မစွန့်ပစ်ခဲ့သည်ကို၊ ပြီးလျှင် ဘုရားသခင်၏ အသံတော်ကို ကျွန်မကို ကြားစေဖို့ ဘုရားနှုတ်ကပတ်တော်များကို ကျွန်မခင်ပွန်းအား အသံထွက်ဖတ်သည့် ဤထူးခြားသော နည်းလမ်းကို အသုံးပြုခဲ့ သည်ကို ကျွန်မပျော်ရွှင်မိသည်။ ဤသည်မှာ ကျွန်မအတွက် အမှန်တကယ်ကို ဘုရားသခင်၏ ချစ်ခြင်းမေတ္တာနှင့် သူ့ကယ်တင်ခြင်း တို့ဖြစ်သည်။ သခင့်ပြန်ကြွလာခြင်းကို ကျွန်မ နှစ်ပေါင်းများစွာ စောင့်မျှော်ခဲ့သော်လည်း၊ ကိုယ်တော်က ပြန်ကြွလာပြီး၊ ကျွန်မတံခါးကို ခေါက်သည့် အချိန်တွင် သခင့်ကို ကျွန်မ ငြင်းပယ်မည် ဆိုသည့် ဖြစ်နိုင်ချေကို ကျွန်မ တစ်ခါမျှ မစဉ်းစားဖူးသောကြောင့် ကျွန်မ ဆိုးရွားစွာခံစားရသည်။ ထိုညီအစ်ကိုမောင်နှမများက ကျွန်မကို ဧဝံဂေလိဖြန့်ဝေဖို့ ဤနေရာအထိ ထပ်ခါထပ်ခါ လာခဲ့ကြသော်လည်း၊ ကျွန်မက သူတို့ကို လျစ်လျူသာ ရှုခဲ့သည်။ သူတို့က ကျွန်မ၏ ခင်ပွန်းနှင့် မိတ်သဟာယပြုကြသော်လည်း၊ ကျွန်မက သူတို့ကို လှောင်ပြောင်ပြီး၊ တမင်သက်သက် နှောင့်ယှက်ခဲ့သည်…ဤအရာကို တွေးလျက်၊ ကျွန်မစိတ်နှလုံးထဲတွင် နာကျင်မှုကို ခံစားရပြီး၊ ကျွန်မ မျက်လုံးများမှ မျက်ရည်များ စီးကျလာသည်ကို မရပ်နိုင်ခဲ့ပါ။ ကျွန်မ ဘုရားသခင် ရှေ့တော်မှောက်တွင် ဒူးထောက်ပြီး သူ့ထံ ဆုတောင်းခဲ့သည်။ “အနန္တတန်ခိုးရှင်ဘုရားသခင်။ ကျွန်မ မှားခဲ့ပါ တယ်။ ကျွန်မ နှစ်ပေါင်းများစွာ သမ္မာကျမ်းစာကို ထိန်းသိမ်းပြီး၊ သမ္မာကျမ်းစာက သွေဖည်တာဟာ ဘုရားသခင်ကို မယုံကြည်ခြင်း ဖြစ်တယ်လို့ တွေးခဲ့ပါတယ်။ ကျွန်မက သမ္မာကျမ်းစာကို ဘုရားသခင် အဖြစ် သဘောထားဆက်ဆံခဲ့ပြီး၊ ကိုယ်တော့် အမှုတော်အသစ်ကို အဖန်တလဲလဲ ငြင်းပယ်ခဲ့ပါတယ်၊ ပြီးတော့ ကိုယ်တော့် ကြွလာခြင်း ကိုလည်း ငြင်းပယ်ခဲ့ပါတယ်။ ကျွန်မက အရမ်းကို ကြောင်းကျိုး မမြင်ခဲ့ပါဘူး။ အခု ကျွန်မ သမ္မာကျမ်းစာကို ဘေးဖယ်ချင်ပါတယ်၊ ကိုယ်တော့် အမှုတော်အသစ်နောက်ကို လိုက်ပြီး၊ ခေတ်အသစ်ရဲ့ ကိုယ်တော့် နှုတ်ကပတ်တော်တွေကို နားထောင်ချင်ပါတယ်။ ကျွန်မ ကိုယ်တော့်ကို ထပ်ပြီး လုံးဝ ရန်မလိုတော့ဘဲ၊ ကျွန်မ ဘဝတစ်ခုလုံးကို ကျွန်မရဲ့ အယူအဆတွေနဲ့ စိတ်ကူးတွေရဲ့ ဖျက်ဆီးတာကိုလည်း လုံးဝမခံချင်တော့ပါဘူး။ အိုဘုရားသခင်။ ကျွန်မ ကိုယ်တော်နဲ့ ပူးပေါင်းဖို့၊ ကိုယ်တော့်ကို ကျွန်မ အကြွေးတင်နေတာကို ကျေရာ ကျေကြောင်းပြုဖို့ အသင်းတော်ထဲက ကိုယ်တော့်ကို အမှန်တကယ် ယုံကြည်တဲ့သူတွေကို ကိုယ်တော့် မိသားစုထဲပြန် ခေါ်ဆောင်လာဖို့ သန္နိဌာန်တစ်ခုကို ချမှတ်ချင်ပါတယ်။


၇။ ကျွန်မ မိုက်မဲသော သတို့သမီးတစ်ဦး ဖြစ်လာလုနီးပါး ဖြစ်ခဲ့ပုံ

လီဖန်း၊ တရုတ်နိုင်ငံ

၂၀၀၂ ခုနှစ်၏ ဆောင်းဦးရာသီတွင်၊ ကျွန်မ၏ ဂိုဏ်းခွဲတစ်ခုဖြစ်သော သမ္မာတရား အသင်းတော်မှ အစ်မ ကျောက်က ကျွန်မကို သခင့်၏ ကြွလာခြင်းနှင့်ဆိုင်သော ကြီးမြတ်သော သတင်း ပြောဖို့ရန် သူမ၏ တူမဖြစ်သူ အစ်မ ဝမ်ကို ကျွန်မ၏ အိမ်သို့ ခေါ်လာခဲ့လေသည်။ ရက်အနည်းငယ်ကြာ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ရှုပြီး ညီမ ဝမ်၏ အသေးစိတ်ကျသော မိတ်သဟာယကို နားထောင်ပြီးသည့်နောက်၊ ကမ္ဘာလောက၏ ဖန်ဆင်းခြင်းမှ ယခုချိန်ထိ၊ လူသားမျိုးနွယ်ကို ကယ်တင်ဖို့ ဘုရားသခင်က အမှုတော်၏ အဆင့်သုံးဆင့်အား ဆောင်ရွက်ပြီးဖြစ်သည်ကို ကျွန်မ နားလည်ခဲ့သည်။ ကျွန်မ သိလာခဲ့သည့် အခြားသော သမ္မာတရားများမှာ သူ့အမှုတော်၏ အဆင့်အသီးသီးအတွင်း မတူကွဲပြားသော အမည်နာမတစ်ခုကို ဘုရားသခင် ခံယူခြင်း၊ ခေတ်အသီးသီးထဲက ဘုရားနာမတော်၏ အဓိပ္ပါယ်နှင့် ဘုရားသခင်၏ လူ့ဇာတိခံယူခြင်း နက်နဲမှု စသဖြင့်လည်း ဖြစ်သည်။ ဤသမ္မာတရားများသည် ကျွန်မအတွက် ကြီးမားသော အမြင်ပွင့်စေသည့်အရာများ အမှန်တကယ် ဖြစ်လာခဲ့ပြီး ထိုသမ္မာတရားတို့အား ကျွန်မ ကြည်နူးပီတိဖြစ်စွာ ကြည့်ရှုနေမိခဲ့သည်။ ကျွန်မ မိမိဘာသာ စဉ်းစားမိခဲ့သည်- “ဒီနည်းလမ်းက ရှင်းလင်းပြတ်သားတယ်လို့ ထင်ရတယ်၊ ပြီးတော့ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှု အရမ်းကို ဖြစ်နိုင်ခြေရှိတယ်၊ ဒါကြောင့် ဒီအခွင့်အရေးကို ငါ သေချာ ဖမ်းဆုပ်ပြီး အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ထပ်ဖတ်ရင် ပိုကောင်းမယ်။” မပြန်ခင်၊ အစ်မ ဝမ်က ကျွန်မအတွက် ဘုရားသခင်၏ နှုတ်ကပတ်တော်စာအုပ်အချို့ကို ချန်ထားပေးခဲ့သည်။ နေ့အချိန်အတောအတွင်း ကျွန်မ အချိန်ရသည့်အခါတိုင်း၊ ဘုရားနှုတ်ကပတ်တော်များကို ဖတ်ခဲ့သည်။ ယင်းတို့ကို ကျွန်မ ဖတ်လေလေ၊ ဖတ်ဖို့ နှစ်သက်လေလေဖြစ်ပြီး ယင်းတို့က ဘုရားသခင်၏ နှုတ်ကပတ်တော်များ ဖြစ်သည်ဟု ကျွန်မ ခံစားရလေလေ ဖြစ်ခဲ့သည်။ သုံးရက်ကြာပြီးနောက် ကျွန်မ စိတ်သောက ရောက်လာခဲ့သည်။ ကျွန်မ တွေးမိသည်- “ယုံကြည်သူလည်းဖြစ်တဲ့ ငါ့သားနဲ့ အသင်းတော်ထဲက ညီအစ်ကို မောင်နှမတွေအများကြီးက သခင်ပြန်ကြွလာတဲ့အကြောင်း ဒီကြီးမြတ်တဲ့ သတင်းကောင်းကို မသိကြသေးဘူး။ ငါ မြန်မြန်လုပ်ပြီး သူတို့ကို ပြောပြလိုက်တာ ပိုကောင်းမယ်။”

နောက်တစ်နေ့ နံနက်စောစောတွင်၊ ကျွန်မ သား၏ အိမ်သို့ ကျွန်မ သွားခဲ့သည်။ သူ့ကို ကျွန်မက၊ “ဒါ အရမ်းကောင်းတဲ့ စာအုပ်တစ်အုပ်ပဲ၊ သား အမြန်ဆုံး ဖတ်သင့်တယ်” ဟု ပျော်ရွှင်စွာ ပြောလိုက်သည်။ ကျွန်မ၏ သားက ကျွန်မကို ဖျပ်ခနဲ ကြည့်ပြီး၊ “ဘာစာအုပ်လဲ။ အမေ့ကို ကြည့်ရတာ အတော်နှစ်သက်တဲ့ပုံပဲ။ အဲဒီမှာသာ ချထားခဲ့လိုက်၊ ပြီးရင် ကျွန်တော် အချိန်ရတဲ့အခါ တစ်ချက်ကြည့်လိုက်မယ်” ဟု ပြောလေသည်။ ယုံကြည်သူအားလုံးက သခင့်၏ ပြန်ကြွလာခြင်းကို မျှော်လင့်စောင့်စားကြသည့်အတွက် သခင် ရောက်နှင့်ပြီးပြီကို သိလျှင် ကျွန်မသား ပျော်လိမ့်မည်ဟု ကျွန်မ ထင်ခဲ့သည်။

သို့သော် သုံးရက်ကြာပြီးနောက် လူခြောက်ဦးကို ဦးဆောင်လျက် ကျွန်မသား ကျွန်မ၏ အိမ်သို့ ပေါ်လာလိမ့်မည်ကို ကျွန်မ စိုးစဉ်းမျှ လုံးဝ စိတ်မကူးမိခဲ့ပါ။ သူတို့ထဲမှ တစ်ဦးမှာ ကျွန်မ၏ ဂိုဏ်းခွဲမှ သင်းအုပ်ဆရာရှား ဖြစ်ပြီး အခြားသူများမှာ ကျွန်မသား၏ ဂိုဏ်းခွဲမှ သင်းအုပ်ဆရာများနှင့် တရားဟောဆရာများ ဖြစ်ကြသည်။ မည်သို့ဖြစ်သည်ဆိုသည်နှင့် ကျွန်မကို တွေ့ဖို့ အဘယ်ကြောင့် လူများစွာ လာရသည်ကို ကျွန်မ နားမလည်နိုင်သောကြောင့် သူတို့ကို တွေ့ရသည်မှာ ကျွန်မ အနည်းငယ် မှင်သက်သွားရသည်။ မိသားစု အမည်မှာ လီ ဖြစ်သည့် သင်းအုပ်ဆရာတစ်ပါးက ကျွန်မကို တစ်ခဏ သေချာစွာ ကြည့်ပြီး သူ၏ မျက်နှာတွင် ပူပန်သည့်ပုံဖြင့်၊ “အန်တီ၊ ကျွန်တော်တို့အားလုံးက သခင့်ကို ယုံကြည်သူတွေ၊ မိသားစုကြီးတစ်ခု ဖြစ်ပါတယ်။ အန်တီ့ကို တစ်ယောက်ယောက်က စာအုပ်တစ်အုပ်ပေးတယ်လို့ အန်တီ့သားက ကျွန်တော့်ကို ပြောတယ်၊ ဒါပေမယ့် အဲဒါကို တကယ် မဖတ်သင့်ဘူး။ ခုချိန်က နောက်ဆုံးသော ကာလရောက်ပြီဖြစ်ပြီး သခင်ယေရှုက၊ “ထိုအခါ သူတပါးက ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟု ဆိုသော်လည်း မယုံကြနှင့်။ အကြောင်းမူကား၊ ခရစ်တော်၏အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။” (ရှင်မဿဲခရစ်ဝင် ၂၄:၂၃-၂၄) လို့ပြောခဲ့တယ်လေ။ တစ်ယောက်ယောက်က သခင်ပြန်ကြွခဲ့ပြီးပြီလို့ ပြောရင် သူဟာ သတိထားရမယ့် လူလိမ်တစ်ယောက်ဖြစ်ပြီး ကျွန်တော်တို့ နားမထောင်ဖို့ ငြင်းရမယ်လို့ ဒီသခင်ယေရှုရဲ့ နှုတ်ကပတ်တော်တွေက ဆိုလိုတယ်ဆိုတာ ကျွန်တော်တို့ ယုံကြည်တယ်။ ခုချိန်မှာပဲ၊ ကမ္ဘာလောက တစ်ခုလုံးမှာ အရှေ့ရပ်မှ လျှပ်ပြက်ခြင်းကပဲ သခင့်ရဲ့ ပြန်ကြွလာခြင်းကို လူသိရှင်ကြား သက်သေခံနေကြတယ်၊ ဒီတော့ အန်တီ ဘာပဲလုပ်လုပ် သူတို့နဲ့ ဘာမှ နောက်ထပ် မပတ်သက်နဲ့တော့။ အရှေ့ရပ်မှ လျှပ်ပြက်ခြင်းရဲ့ ဘယ်စာအုပ်ကိုမှလည်း ဖတ်မနေနဲ့။ သူတို့ရဲ့ လမ်းစဉ်က ကျွန်တော်တို့ရဲ့ ယုံကြည်ချက်နဲ့ မတူဘူး၊ ဒါကြောင့် သူတို့ကို နားမထောင်နဲ့။ အန်တီက သမ္မာကျမ်းစာကို သိပ်ကောင်းကောင်း နားမလည်သလို အန်တီ့မှာ ဝိညာဉ်ရေးအသက်တာ နုနယ်တယ်၊ ဒါကြောင့် အန်တီက လွယ်လွယ် လှည့်ဖြားခံရနိုင်တယ်။ ကျွန်တော်တို့က နှစ်တွေအများကြီး တရားဟောနေခဲ့ကြပြီး ကျမ်းစာကို ကောင်းကောင်း နားလည်တယ်။ တရုတ်ပြည်တစ်လျှောက်လုံး ကျွန်တော်တို့ ခရီးသွားခဲ့ကြပြီး အများကြီး မြင်ဖူးကြပြီးဖြစ်သလို အသက်တာမှာ ပိုပြီး ရင့်ကျက်ကြတယ်။ ဒီနေ့ အထူးသဖြင့် အန်တီ့ကို ကယ်ဖို့ ကျွန်တော်တို့ လာကြတာပါ၊ ဒီတော့ အန်တီ ကျွန်တော်တို့ကို ယုံပေးပြီး အန်တီ့သဘောအတိုင်း လုပ်ဖို့မကြိုးစားမှ ဖြစ်မယ်။” ဟု ပြောလေသည်။ ဤအရာကို ကျွန်မ ကြားသည့်အခါ ကျွန်မ မိမိဘာသာ တွေးခဲ့သည်- “ဒီသင်းအုပ်ဆရာက ငါ့ကို စိတ်ပူပေးတဲ့ပုံပဲ၊ ပြီးတော့ သူ ပြောတာ မမှားဘူး။ ငါက အသက်ကြီးပြီး ပညာကောင်းကောင်း မတတ်ခဲ့ဘူး၊ ပြီးတော့ ကျမ်းစာကို အဲဒီလောက်ကောင်းကောင်း နားမလည်ဘူး။ ငါ သေချာပေါက် သူတို့လောက် ကောင်းကောင်း မသိမြင်နိုင်ဘူး။” ဤအချိန်တွင်၊ သင်းအုပ်ဆရာ ရှားက၊ “ကျုပ်က သင်းအုပ်ဆရာတစ်ယောက်ဖြစ်ပြီး သခင်က သူ့ရဲ့ သိုးစုကို စီမံဖို့ ကျုပ်ကို ပေးထားခဲ့တာလေ။ ဒီတော့ အစ်မက မှန်တဲ့လမ်းကနေ လွဲမသွားဖို့ သေချာအောင်လုပ်ရမှာက ကျုပ်တာဝန်ပဲ။ သခင့်ရဲ့ သိုးအုပ်ကိုကျုပ်မစောင့်ရှောက်ရင်၊ ကျုပ်က သခင့်ကို ဖြေရှင်းချက် ပေးနိုင်မှာ မဟုတ်ဘူး။ အစ်မ၊ တခြားအဖွဲ့တွေဆီ ဟိုဟိုသည်သည် မပြေးပါနဲ့။ အရှေ့ရပ်မှ လျှပ်ပြက်ခြင်းက အစ်မကို ကျုပ်ဆီကနေ ခိုးသွားရင်၊ သခင့်ကို အစ်မယုံကြည်ခဲ့တဲ့ ဒီနှစ်တွေအားလုံးက အချည်းနှီးဖြစ်သွားလိမ့်မယ်” ဟု ပြောလေသည်။ သူတို့၏ တင်းမာသော မျက်နှာများကို ကြည့်ရင်းနှင့် ကျွန်မကို စကားပြောရာတွင် သူတို့၏ ပြင်းထန်သော လေသံကို ကြားရခြင်းက ကျွန်မကို အနည်းငယ် အထိတ်တလန့်ဖြစ်စေခဲ့သည်။ ကျွန်မ တွေးမိခဲ့သည်- “အဲဒါ မှန်တယ်။ တကယ်လို့ ငါ မှားယွင်းစွာ စယုံမိခဲ့ရင် ယုံကြည်ခဲ့တဲ့ အဲဒီနှစ်တွေအားလုံး အချည်းနှီးဖြစ်သွားမှာမဟုတ်လား။” သို့သော် ထို့နောက် ကျွန်မ တွေးခဲ့သည်- “အဲဒီစာအုပ်ထဲက စကားတွေက အရမ်းကို ကောင်းပြီး၊ အရမ်း မှန်ကန်တဲ့ပုံပဲလေ။ ဒီသင်းအုပ်ဆရာတွေနဲ့ တရားဟောဆရာတွေက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို မဖတ်ဖူးကြဘူးလေ၊ ဒီတော့ ဘယ်လိုဖြစ်ပြီး ဒါ မှန်တဲ့လမ်းမဟုတ်ဘူးလို့ သူတို့ ပြောနိုင်ရတာလဲ။” ထို့ကြောင့် သူတို့ကို ကျွန်မက၊ “ရှင်တို့ပြောတာ မှန်ကောင်းမှန်ပါလိမ့်မယ်၊ ဒါပေမယ့် သူတို့ဆီကနေ ကျွန်မ ကြားရတဲ့အရာက ကျမ်းစာထဲက သခင့်နှုတ်ကပတ်တော်တွေနဲ့ လုံးဝ ကိုက်ညီတယ်ရှင့်” ဟု ပြောခဲ့သည်။ ဤသို့ ကျွန်မ ပြောသည်ကို သူတို့ ကြားသည့်အခါ၊ ကျွန်မကို သူတို့အားလုံး တစ်ပြိုင်တည်း စတင် စကားပြောခဲ့ကြပြီး ကျွန်မ ခေါင်းမူးလာကာ စိတ်ရှုပ်ထွေးလာခဲ့ပြီး အလွန်အမင်းစိတ်အနှောင့်အယှက်ဖြစ်ခြင်းများစွာကို ကြုံရသည်အထိ သူတို့က ကျွန်မကို လန့်စေသည့်အရာများစွာ ပြောနေခဲ့ကြသည်။ ထိုနေရာတွင် ဘာတစ်ခုမှ မပြောနိုင်ဘဲ ကျွန်မ ထိုင်နေခဲ့သည်။ ထို့နောက် သူတို့က ကျွန်မကို သူတို့နှင့်အတူ ဆုတောင်းပြီး အရှေ့ရပ်မှ လျှပ်ပြက်ခြင်းကို ကျိန်ဆဲစေချင်ခဲ့သည်၊ သို့သော် ကျွန်မက ထိုအတိုင်း မလုပ်ခဲ့ပါ၊ ထို့ကြောင့် သူတို့က ကျွန်မကို တစ်ဖန်စတင်ပြီး အကြမ်းဖက်ခြိမ်းခြောက်ခဲ့ကြသည်။ နောက်ဆုံးတွင်၊ ကျွန်မသားက၊ “အခု ကျွန်တော့်အမေကို ကျွန်တော် ဖြေရှင်းပါရစေ” ဟု ပြောလေသည်။ ထို့နောက် သူက ဓမ္မသီချင်း စာအုပ်နှစ်အုပ်နှင့် “သိုးသငယ်နောက်လိုက်ပြီး သီချင်းအသစ်များကိုသီဆိုပါ” ကက်ဆက်ခွေအပြင် “တရားစီရင်ခြင်းသည် ဘုရားသခင်၏ အိမ်တော်မှ စတင်သည်” ဟု အမည်ရသည့် ဘုရားနှုတ်ကပတ်တော် စာအုပ်တစ်အုပ်တို့ကို ဗီရိုမှ ယူလိုက်ပြီး သင်းအုပ်ဆရာကို ယူဆောင်သွားဖို့ ယင်းတို့ကို ပေးလိုက်လေသည်။

သူတို့ ထွက်သွားပြီးနောက်၊ ကျွန်မ ညစာပင် မစားနိုင်လောက်အောင် အလွန် စိတ်မချမ်းမသာဖြစ်ခဲ့သည်၊ ထို့ကြောင့် သခင့်ရှေ့မှောက် ကျွန်မ လာပြီး ဆုတောင်းခဲ့ပါသည်- “သခင်ယေရှု၊ အဲဒီ သင်းအုပ်ဆရာတွေ ပြောတာ မှန်လား၊ မမှန်ဘူးလား။ ကျွန်မ အသက်တာအတွက် သူတို့ တကယ်စိတ်ပူပေးကြပုံပါပဲ။ သူတို့စကား ကျွန်မ နားမထောင်ရင်၊ ကျွန်မရဲ့ ယုံကြည်ခြင်းကို လွဲမှားတဲ့နေရာမှာ ထားမိမှာလား။ အို သခင်၊ ကိုယ်တော် ပြန်ကြွလာတဲ့ အနန္တတန်ခိုးရှင် ဘုရားသခင်ဖြစ်ပြီး ကိုယ်တော့်ကို ကျွန်မ လက်မခံရင်၊ ကိုယ်တော့်ကို ကျွန်မက တံခါးပိတ်ထားမိနေမှာ မဟုတ်ဘူးလား။ ကျွန်မက မိုက်မဲတဲ့ သတို့သမီးတွေထဲက တစ်ယောက် ဖြစ်မှာ မဟုတ်လား။ အို သခင်၊ ဒီရက်အနည်းငယ်မှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ရှုရာကနေတဆင့်၊ ကျွန်မရဲ့ ဝိညာဉ်က ထောက်ပံ့မှုအများကြီး ရရှိပြီးသလို ကျွန်မ ခံစားရပါတယ်။ ဒါကို ကျွန်မ အမှန်တကယ်၊ ရိုးရိုးသားသား ခံစားခဲ့ရပါတယ်၊ ဒါပေမယ့် ကျွန်မ မှားသွားနိုင်လား။ အခု သူတို့က ကျွန်မရဲ့ စာအုပ်တွေနဲ့ ကျွန်မရဲ့ ဓမ္မသီချင်းများ ကက်ဆက်ခွေတွေကို ယူသွားကြပြီဆိုတော့ ကျွန်မ တကယ်ကို ဝမ်းနည်းမိသလို ဘာလုပ်ရမယ်မသိပါဘူး။ ကျေးဇူးပြုပြီး ကျွန်မကို လမ်းပြတော်မူပါ...” ဆုတောင်းပြီးသည့်နောက်တွင်၊ အစ်မဝမ်က နောက်ထပ် အနန္တတန်ခိုးရှင် ဘုရားသခင်၏ နှုတ်ကပတ်တော်များ စာအုပ်ကို ပေးခဲ့ပြီး ဗီရို၏ အတွင်းနက်နက်တွင် ဖွက်ထားခိုင်းခဲ့သည်ကို ကျွန်မ ရုတ်တရက် သတိရမိခဲ့သည်။ ဤစာအုပ် ကျွန်မတွင် ရှိသေးသည်ကို နားလည်လိုက်သည့်အခါ၊ ကျွန်မ အနည်းငယ် သက်သာသလို ခံစားခဲ့ရသည်။ သို့သော် ထို့နောက်တွင် ထိုသင်းအုပ်ဆရာများ ပြောခဲ့သည့်အရာကို ကျွန်မ တွေးမိခဲ့ပြီး ဘာလုပ်ရမည်မသိ ဖြစ်နေဆဲ ဖြစ်ခဲ့သည်။ ထိုစာအုပ်ကို ကျွန်မ ဖတ်သင့်သလော၊ မဖတ်သင့်သလော။ ထိုညတွင်၊ ကျွန်မ လုံးဝ အိပ်ဖို့အနိုင်နိုင်ဖြစ်ခဲ့ပြီး၊ ကျွန်မ၏ စိတ်က ကမောက်ကမ ဖြစ်ခဲ့သည်။ မျက်ရည်များဖြင့် ဘုရားသခင်ထံ ကျွန်မ အဖန်ဖန် ဆုတောင်းခဲ့သည်...။

နောက်တစ်နေ့စောစောတွင်၊ ကျွန်မသားက ကျွန်မကို ကျွန်မ၏ အရင်အသင်းတော်က ဝတ်ပြုအစည်းအဝေးတစ်ခုဆီသို့ ခေါ်သွားဖို့ လာခဲ့လေသည်။ ကျွန်မ အလွန် ချိတုံချတုံဖြစ်နေခဲ့သော်လည်း၊ ကျွန်မ၏သားက ဝတ်ပြုအစည်းအဝေးနေရာဆီ ကျွန်မကို ဆွဲခေါ်သွားခဲ့ပြီး ကျွန်မကို အရှေ့ရပ်မှ လျှပ်ပြက်ခြင်းက ခိုးယူသွားခဲ့ပြီဟုပင် တရားဟောဆရာမကို ပြောခဲ့ကာ ကျွန်မကို နေဖို့ အစွမ်းကုန် ဖျောင်းဖျပေးရန် သူမကို တောင်းဆိုခဲ့သည်။ ချက်ချင်းပင်၊ တရားဟောဆရာမနှင့် ညီအစ်ကို မောင်နှမများအားလုံး ကျွန်မကို ဝန်းရံလိုက်လေသည်။ တရားဟောဆရာမက ကျွန်မ၏ လက်ကို ကိုင်လိုက်ပြီး နူးညံ့သော အသံဖြင့်၊ “အန်တီ၊ အန်တီ ဘာပဲလုပ်လုပ်၊ တခြားတစ်ဦးတစ်ယောက်က ဟောတာကို နားမယောင်နဲ့။ အန်တီက အမှားမှားအယွင်းယွင်း စယုံကြည်မိတယ်ဆိုရင်၊ လူစတွေကို သခင်က ချီဆောင်ဖို့ လာတဲ့အခါ အန်တီ ကျန်ခဲ့မှာ မဟုတ်လား။ အန်တီ့မှာ နုနယ်တဲ့ ဝိညာဉ်ရေးအသက်တာ ရှိတယ်၊ ဒါကြောင့် တစ်ယောက်ယောက်က ဖတ်ဖို့ စာအုပ်တစ်မျိုးမျိုးကို ပေးခဲ့ရင် အန်တီ ကျွန်မတို့ကို အရင်မေးကြည့်တာ ပိုကောင်းမယ်။ အန်တီ့အတွက် ကျွန်မတို့ စစ်ဆေးကြည့်ပေးပါရစေ...” ဟု ပြောလေသည်။ ညီအစ်ကို မောင်နှမများကလည်း ကျွန်မကို နေခဲ့ဖို့ ဆက်ကြိုးစား ဖျောင်းဖျနေခဲ့ကြပြီး သူတို့၏ “ချစ်ခြင်းမေတ္တာ”အားဖြင့် ကျွန်မ မျက်ရည်များကျသည်အထိ တို့ထိခံခဲ့ရသည်။ ကျွန်မ တို့ထိခံခဲ့ရပုံကို သူတို့ မြင်သည့်အခါ၊ သူတို့၏ အဓိကအချက်ကို နောက်တစ်ဖန် ပြောခဲ့ကြသည်- “အရှေ့ရပ်မှ လျှပ်ပြက်ခြင်းက တစ်ယောက်ယောက် အန်တီ့ဆီ ပြန်ပြီး အလည်လာရင်၊ သူတို့ကို အိမ်ထဲပေးမဝင်နဲ့နော်။ သူတို့နဲ့ နောက်ထပ် ဘာမှမပတ်သက်နဲ့တော့။” ကျွန်မ သဘောတူ ခေါင်းညိတ်ခဲ့သည်။

ရက်အနည်းငယ်သာ ကြပြီးနောက်၊ အစ်မဝမ်က ကျွန်မဆီ တစ်ဖန် လာခဲ့လေသည်။ ကျွန်မ သူ့ကို ပြောလိုက်သည်- “သင်းအုပ်ဆရာက ဒီကျမ်းပိုဒ်ကို ကျမ်းစာကနေ ကျွန်မကို ဖတ်ပြခဲ့တယ်- ‘ထိုအခါ သူတပါးက ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟု ဆိုသော်လည်း မယုံကြနှင့်။ အကြောင်းမူကား၊ ခရစ်တော်၏အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။’ (ရှင်မဿဲခရစ်ဝင် ၂၄:၂၃-၂၄) နောက်ဆုံးသော ကာလမှာ၊ ခရစ်တော်ရဲ့ အယောင်ကိုဆောင်တဲ့သူတွေ ပေါ်လာမှာဖြစ်ပြီး သခင် ပြန်ကြွလာပြီးပြီလို့ ပြောတဲ့သူတိုင်းက လူလိမ်ပဲ။ သမ္မာကျမ်းစာကို ကျွန်မ နားမလည်သလို၊ ကျွန်မရဲ့ ဝိညာဉ်အသက်တာက နုနယ်တယ်၊ ဒီတော့ ကျွန်မ အလွယ်တကူ လှည့်စားခံရတယ်။ တခြားလမ်းတစ်ခုတစ်လေကိုမှ ကျွန်မ နားမထောင်ဝံ့တာကြောင့် ရှင့်ကို ကျွန်မ အထဲပေးဝင်မှာ မဟုတ်ဘူး။ ပြန်မလာပါနဲ့ရှင်။” အလွန်ရိုးသားမှုဖြင့် အစ်မဝမ်က ပြောလေသည်- “သခင်ယေရှုက နောက်ဆုံးသော ကာလအတွင်းမှာ ခရစ်တော်ရဲ့ အယောင်ကိုဆောင်တဲ့သူတွေကို ကျွန်မတို့ သေချာသတိထားကြစေဖို့ ပြောခဲ့တာပါ၊ ဒါပေမယ့် ကျွန်မတို့က ခရစ်တော်ကိုလည်း ကျောခိုင်းဖို့ သူ မရည်ရွယ်ခဲ့ပါဘူး။ ခရစ်တော်ရဲ့ အယောင်ကို ဆောင်တဲ့သူ ပေါ်လာခဲ့ရင် အဲဒါက စစ်မှန်တဲ့ ခရစ်တော် ပေါ်ထွန်းနှင့်ပြီးလို့ပဲ၊ ဘာလို့လဲဆိုတော့ စစ်မှန်တဲ့ ခရစ်တော်မရှိဘဲနဲ့ အယောင်ဆောင်သူတွေက ဘာမှအတုခိုးစရာ မရှိဘူးလေ။ သခင်ယေရှုရဲ့ အဲဒီနှုတ်ကပတ်တော်တွေက ဘယ်လို ပိုင်းခြားသိမြင်ရမယ်ဆိုတာကို သင်ယူဖို့ ကျွန်မတို့ကို ပြောတာပါ။ နောက်ဆုံးသော ကာလအတွင်းမှာ ခရစ်တော်ရဲ့ အယောင်ကိုဆောင်တဲ့သူတွေ ပေါ်ထွန်းမှာကြောင့်သက်သက်နဲ့ပဲ သခင့်ရဲ့ ပြန်ကြွလာခြင်း ဧဝံဂေလိကို နားထောင်ဖို့ ကျွန်မတို့ ငြင်းဆိုသင့်တယ်လို့ ဒီနှုတ်ကပတ်တော်တွေက ပြောနေတာ မဟုတ်ပါဘူး။ ဒီလိုမဟုတ်ရင်၊ သခင့်ရဲ့ ပြန်ကြွလာခြင်းကို ကျွန်မတို့ ဘယ်လိုကြိုဆိုနိုင်မှာလဲ။ တကယ်တော့၊ သခင်ယေရှုက ခရစ်တော်ရဲ့ အယောင်ကို ဆောင်တဲ့သူတွေရဲ့ လက္ခဏာရပ်တွေကို ရှင်းရှင်းလင်းလင်း ဖော်ပြနှင့်ပြီးပါပြီ။ အဓိကအရာတွေမှာ နိမိတ်တွေ ထင်ရှားပြတာ၊ နိမိတ်လက္ခဏာတွေ ဆောင်ရွက်တာ၊ မကျန်းမာသူကို ပျောက်ကင်းစေတာ၊ နတ်ဆိုးတွေကို နှင်ထုတ်တာနဲ့ လူတွေကို လှည့်ဖြားဖို့ သခင် ပြုနှင့်ပြီးဖြစ်တဲ့ အမှုတော်ကို တုပတာတွေ ပါဝင်တယ်။ ဒါကြောင့် နောက်ဆုံးသော ကာလအတွင်းမှာ၊ နောင်တလမ်းကို ဟောပြောဖို့ သခင်ယေရှုကို တူအောင်တုတဲ့သူနဲ့ ရိုးရှင်းတဲ့ နိမိတ်လက္ခဏာအချို့ကို ထင်ရှားစေနိုင်တဲ့သူ၊ ဒါမှမဟုတ် မကျန်းမာသူကို ကုသပြီး မကောင်းဆိုးဝါးကို နှင်ထုတ်နိုင်တဲ့သူ ဘယ်သူမဆိုက ခရစ်တော်ရဲ့ အယောင်ကိုဆောင်တဲ့သူပဲ။ နောက်ဆုံးသော ကာလမှာ လူ့ဇာတိခံ ပြန်ကြွလာတဲ့ သခင်ယေရှုဖြစ်တဲ့ အနန္တတန်ခိုးရှင် ဘုရားသခင်က သခင်ယေရှု ပြုနှင့်ပြီးဖြစ်တဲ့ အမှုတော်ကို ပြန်မလုပ်ပါဘူး၊ ဒါပေမယ့် အဲဒီအစား သခင်ယေရှုရဲ့ ရွေးနုတ်ခြင်းအမှုတော်ရဲ့ အခြေခံအုတ်မြစ်အပေါ်မှာ အမှုတော်သစ်ကို ပြုတာဖြစ်တယ်။ အနန္တတန်ခိုးရှင် ဘုရားသခင်က ကျေးဇူးတော်ခေတ်ကို အဆုံးသတ်ပြီး နိုင်ငံတော်ခေတ်ကို ဖွင့်ပေးလိုက်သလို၊ သမ္မာတရားတွေကို သူဖော်ပြပြီး လူသားမျိုးနွယ်ကို တရားစီရင်ခြင်းနဲ့ သန့်စင်ပေးခြင်း အမှုတော် အဆင့်ကို ဆောင်ရွက်တယ်။ ရွေးနုတ်ခံရပြီးဖြစ်ပေမယ့် အပြစ်တရားထဲမှာ အသက်ရှင်နေကြသေးတဲ့ လူတွေအားလုံးကို သူတို့ရဲ့ အပြစ်နဲ့ပြည့်တဲ့ သဘာဝရဲ့ အချုပ်အနှောင်တွေကို စွန့်ပယ်ပြီး စာတန်ရဲ့ အမှောင်လွမ်းမိုးမှုကနေ သူတို့ကို ဖယ်ရှားခြင်းအားဖြင့် အနန္တတန်ခိုးရှင် ဘုရားသခင်က လုံးလုံးလျားလျား ကယ်တင်မှာဖြစ်တယ်။ အဲဒီနောက် သူက လူသားမျိုးနွယ်ကို သူတို့ရဲ့ နှစ်သက်ဖွယ်ရာ နောက်ဆုံး ခရီးပန်းတိုင်ဆီ ခေါ်သွားမှာဖြစ်တယ်။ ဘုရားသခင်ကပဲ ဒီအမှုကို ပြုနိုင်ပါတယ်၊ ခရစ်တော်ရဲ့ အယောင်ကိုဆောင်တဲ့သူ ဘယ်သူမှမလုပ်နိုင်ပါဘူး။” အစ်မဝမ် ပြောနေသည့်အရာက ကျိုးကြောင်းဆီလျော်ပုံရှိသော်လည်း၊ သင်းအုပ်ဆရာများ ကျွန်မကို ပြောခဲ့သည့်အရာများက ကျွန်မ၏ ခေါင်းထဲတွင် ရစ်ဝဲနေဆဲဖြစ်သည်။ ကျွန်မ၏ စိတ်က အနှောင့်အယှက်ဖြစ်သွားခဲ့ပြီး အာရုံမစိုက်နိုင်ခဲ့သလို၊ သူ၏ မိတ်သဟာယကို နောက်ထပ် မကြားချင်တော့ပါ။ ထို့ကြောင့် သူမထံမှ ကျွန်မ ထွက်ပြေးလွတ်မြောက်ဖို့ရန်အလို့ငှာ မုသားတစ်ခုဖြစ်သည့် ကျွန်မ၏ အိမ်ဘေးက အိမ်နီးချင်းထံတွင် ကျွန်မ လုပ်စရာ တစ်ခုရှိသည်ဟု သူမကို ကျွန်မ ပြောလိုက်သည်။ ထို့နောက်တွင် အစ်မဝမ်က ကျွန်မအိမ်ကို အကြိမ်များစွာ ပြန်လာခဲ့သော်လည်း သူ့ကို ကျွန်မ အမြဲရှောင်ရှားခဲ့သည်။ ကျွန်မ၏ အိမ်နီးချင်းက၊ “သူက မကောင်းတဲ့လူတစ်ယောက်နဲ့ မတူပါဘူး။ ရှင် ဘာကို ကြောက်နေတာလဲ” ဟု ကျွန်မကို ပြောလေသည်။ အစ်မဝမ်က လူကောင်းတစ်ဦးဖြစ်သည်ကို ကျွန်မ၏ စိတ်နှလုံးထဲတွင် သိခဲ့သော်လည်း၊ ကျွန်မက ဝိညာဉ်အသက်တာ နုနယ်သည့်အတွက် ကျွန်မ၏ ယုံကြည်ခြင်း လွဲမှားမည်ကို ကျွန်မ စိုးရိမ်မိခဲ့သည်။

ကျွန်မ၏ အရင် အသင်းတော်က ဝတ်ပြုအစည်းအဝေးတစ်ခုကို တက်ရောက်ဖို့ ကျွန်မ ပြန်သွားပြီးနောက်၊ တရားဟောဆရာများက သူတို့ အရင်က ပြောခဲ့ပြီးသည့် အရာများကို ပြောနေကြဆဲဖြစ်သည်ကို ကျွန်မ ကြားခဲ့ရသည်။ အရှေ့ရပ်မှ လျှပ်ပြက်ခြင်းကို မည်သို့ သတိထားရမည်၊ သို့မဟုတ် အသင်းတော်ကို လှူဒါန်းခြင်း အကြောင်းကို သူတို့ အမြဲပြောခဲ့သည်၊ သို့မဟုတ် သခင့်အတွက် သူတို့ မည်မျှ အလုပ်လုပ်ခဲ့ပြီး ဆင်းရဲဒုက္ခခံခဲ့ရသည်ဆိုသည်နှင့် သခင့်ကျေးဇူးတော်ကို မည်မျှ သူတို့ နှစ်သက်ခံစားခဲ့ရပြီးသည်ဆိုသည့် ငြီးငွေ့စရာကောင်းသည့် အကြောင်းအရာဟောင်းများစွာကို အဖန်ဖန်ပြောခဲ့ကြလေသည်။ သိမြင်မှုအသစ်ဖြင့် တစ်စုံတစ်ရာကို စိုးစဉ်းမျှပင် သူတို့ မပြောနိုင်ကြပါ။ သူတို့ကို နားထောင်နေရသည်ကို ကျွန်မ အလျင်အမြန် ငြီးငွေ့သွားခဲ့ပြီး ကျွန်မ စတင်ငိုက်မျဉ်းလာခဲ့သည်။ တစ်ခါတွင်၊ အခြားအသင်းတော်မှ ညီအစ်ကိုတစ်ဦးက တရားဒေသနာပေးဖို့ လာခဲ့လေသည်၊ သို့သော် ယင်းက သခင့်အမှုတော်ကို လုပ်ဆောင်ဖို့ အနိမ့်အမြင့် အတက်အကျကို သူမည်သို့ကြုံခဲ့ရသည်၊ သူမည်မျှ ဆင်းရဲဒုက္ခခံခဲ့ရသည်၊ ဧဝံဂေလိ ဖြန့်ဝေခြင်းမှတဆင့် လူမည်မျှကို သူ ပြောင်းလဲစေခဲ့သည်ဆိုသည်နှင့် အသင်းတော် မည်မျှ သူ ထူထောင်ခဲ့သည်ဆိုသည့် အလားတူ နောက်ထပ် အကြောင်းအရာများ ဖြစ်ခဲ့သည်။ သူက ဆက်၍ ကိုယ့်ဂုဏ်ကိုယ် ဖော်နေခဲ့သည်။ သူ့ကို နားထောင်ရခြင်းက ကျွန်မကို အလွန်မသက်မသာခံစားစေခဲ့ပြီး သူက သခင့်အတွက် သက်သေခံနေခြင်းမဟုတ်ဘဲ သူ့ကိုယ်သူ သက်သေခံနေခြင်း ဖြစ်သည်ဟုသည့် ခံယူချက် ကျွန်မ ဖြစ်လာခဲ့သည်။ နောက်တစ်ခါတွင်၊ ဝတ်ပြုအစည်းအဝေး နေရာတစ်ခုကို ကျွန်မ ရောက်သည့်အချိန်တွင် ညီအစ်မများထဲမှ တစ်ဦးက၊ “ဒီနေ့ ကျွန်မတို့မှာ ဒေသနာဝေငှပေးဖို့ အသက် ၂၀ကျော် အရွယ် အမျိုးသမီး ဓမ္မပညာကျောင်းသူတစ်ယောက် ရှိပါတယ်” ဟု ပြောလေသည်။ ယင်းကို ကြားရသည်မှာ ကျွန်မ အလွန်ပျော်ခဲ့ပြီး ကျွန်မတို့၏ တရားဟောဆရာများထက် သူမက ပိုကောင်းသော ဒေသနာတစ်ခုကို ဧကန်မုချ ပေးလိမ့်မည်ဖြစ်သောကြောင့် ဤအခါသမယကို ကျွန်မ အထူးအာရုံစိုက်မည်ဟု မိမိကိုယ်ကိုယ် ပြောခဲ့သည်။ သို့သော် ကျောင်းသူက အရှေ့ရပ်မှ လျှပ်ပြက်ခြင်းကို မည်သို့ သတိထားရမည်ဆိုသည်နှင့် သူ၏ ဒေသနာကို စခဲ့ပြီးနောက် ဓမ္မပညာကို လေ့လာသင်ယူဖို့ ကျမ်းစာကျောင်းသို့ ဝင်ရောက်ရန် အသက် ၁၆ နှစ်တွင် ပုံမှန်ပညာရေးများကို သူမ မည်သို့ စွန့်လွှတ်ခဲ့သည်၊ မိုးများသော်ငြားလည်း အပြင်တွင် သူမ မည်မျှအလုပ်လုပ်ခဲ့ပြီး ဆင်းရဲဒုက္ခခံခဲ့သည်၊ နေရာမည်မျှ သူရောက်ပြီးပြီ...ဆိုသည့်အကြောင်းကို သူမက ဆက်ပြောခဲ့လေသည်။ ကျွန်မ ပိုနားထောင်လေ၊ ကျွန်မ ပိုမိုငြီးငွေ့လေဖြစ်သည်။ ကျွန်မ မိမိဘာသာ တွေးခဲ့သည်- “ဒါက ဗူးသစ်တွေထဲက ဝိုင်ဟောင်းတွေပါပဲ။ ဘာလို့ ငြီးငွေ့စရာကောင်းတဲ့ အဲဒီအကြောင်းအရာဟောင်းတွေကိုပဲ သူတို့ ထပ်သလဲလဲလုပ်ရတာလဲ။ ဒီအရာထဲက ဘယ်ဟာမှ သူတို့ရဲ့ အတွေ့အကြုံ ဒါမှမဟုတ် သခင့်နှုတ်ကပတ်တော်တွေကို သိကျွမ်းခြင်းနဲ့ ဘာမှ မပတ်သက်သလို၊ အဲဒါက သခင့် လမ်းကို လိုက်လျှောက်ခြင်း ဒါမှမဟုတ် သူ့နှုတ်ကပတ်တော်တွေကို လက်တွေ့လုပ်ဆောင်ခြင်းနဲ့ ဝင်ရောက်ခြင်းဆီ ငါတို့ကို မဦးဆောင်ပါဘူး။” ကျွန်မ ဝတ်ပြုအစည်းအဝေးကို ပြန်သွားခဲ့သည်မှာ တစ်လကျော်နှင့်ပြီးဖြစ်သော်လည်း သူတို့ထံမှ ကျွန်မ မည်သည့်အရာမျှ မရခဲ့ပါ။ ဤတရားဒေသနာများကို ကျွန်မ ပိုနားထောင်လေလေ၊ ကျွန်မ၏ ဝိညာဉ် ပိုညိုးခြောက်လေလေဖြစ်လာပြီး၊ ဤသို့ ကျွန်မ ဆက်လက်ယုံကြည်နေလျှင် ဝိညာဉ်ရေးရာ ဆာငတ်မှုနှင့် ောဆာလောင်ခြင်းတို့ဖြင့် ကျွန်မ သေရလိမ့်မည်ဟု တွေးမိခဲ့သည်။ အသက်အနည်းငယ်ရှာတွေ့ဖို့ ကျွန်မ မည်သည့်နေရာ သွားနိုင်မည်နည်း။ ကျွန်မ ပိုမိုစဉ်းစားလေလေ၊ ပိုမို ဝမ်းနည်းလေလေ ဖြစ်ခဲ့သည်။

ဝတ်ပြုအစည်းအဝေးပြီးသည့်နောက်၊ လေးလံသော စိတ်နှလုံးဖြင့် အိမ်ကို ကျွန်မ လမ်းလျှောက်ပြန်ခဲ့သည်။ အစ်မ ဝမ်က ကျွန်မကို ပေးခဲ့သည့် “တရားစီရင်ခြင်းသည် ဘုရားသခင်၏ အိမ်တော်မှ စတင်သည်” ဟူသည့် စာအုပ်အကြောင်းကို ကျွန်မ စဉ်းစားခဲ့သည်၊ ယင်းစာအုပ်တွင် လူတို့အနေဖြင့် မာနမထောင်လွှားသင့်သလို မိမိတို့ကိုယ်ကိုယ် မချီးမြှောက်သင့်ဘဲ ဘုရားသခင်ကို ကြီးမြတ်သူအဖြစ် ဂုဏ်ပြုပြီး ချီးမြှောက်သင့်သည်ဟု ဖော်ပြထားလေသည်။ သို့သော် ဤတရားဟောဆရာများအားလုံးက မိမိတို့ကိုယ်ကိုယ် အခြားအရားအားလုံးအထက်တွင် ဂုဏ်ပြုရင်းနှင့် အခြားသူများအား မိမိတို့ကို ကြည်ညိုစေပြီး ကိုးကွယ်စေရင်း၊ မိမိတို့ကိုယ်ကိုယ်အတွက် သက်သေခံနေကြလေသည်။ စာအုပ် ပြောသည့်အရာက မှန်သည်ဟု ကျွန်မအတွက် ထင်ရသည်။ ထို့ကြောင့် ထိုညနေတွင်၊ အိမ်တွင် ကျွန်မ တစ်ဦးတည်းရှိချိန်၊ “တရားစီရင်ခြင်းသည် ဘုရားသခင်၏ အိမ်တော်မှ စတင်သည်” ဆိုသည့် ကော်ပီတစ်အုပ်ကို ထုတ်ယူလိုက်ပြီး တစ်ချို့ ဖတ်ကြည့်လိုက်သည်။ ကျွန်မ ပိုဖတ်လေ၊ ကျွန်မ၏ စိတ်နှလုံးက ပိုမြင့်တက်လေဖြစ်ပြီး ဤစကားများက ကျွန်မ၏ အသက်တာအတွက် အာဟာရဖြစ်နိုင်သည်ဟု ကျွန်မ တကယ်ခံစားခဲ့ရသည်။ ထိုသို့သော ကောင်းမွန်သည့် စာအုပ်တစ်အုပ်ကို အဘယ်ကြောင့် ကျွန်မတို့၏ သင်းအုပ်ဆရာက ဖတ်ခွင့်မပေးခဲ့သည်ကို ကျွန်မ တွေးရခက်ခဲ့သည်။ ကျွန်မတို့၏ အသက်တာအတွက် သူ့မှာ တာဝန်ရှိသည်ဟု ကျွန်မတို့၏ သင်းအုပ်ဆရာက မကြာခဏ ပြောခဲ့သော်လည်း၊ သူ၏ တရားဒေသနာများထဲတွင် သူ့ကိုယ်သူ မည်သို့ သက်သေခံရမည်ကိုသာ သိပုံရလေသည်။ အသက်ကို မည်သို့ရရှိမည်ကို သူ ကျွန်မတို့ကို လုံးဝမပြောခဲ့ပါ။ ကျွန်မ အလွန်အားနည်းခဲ့ပြီး အသင်းတော်၏ ဝတ်ပြုအစည်းအဝေးများကို မသွားချင်ခဲ့သည့် ကာလတစ်ခုကို ကျွန်မ သတိရမိသည်။ သင်းအုပ်ဆရာက ကျွန်မဆီ လုံးဝ အလည်မလာခဲ့သလို၊ မည်သည့် အားပေးမှုမျှ မပေးခဲ့ပါ။ ထို့ကြောင့် သို့ဆိုလျှင် ကျွန်မက အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ရှုခြင်းမှ ဝိညာဉ်ရေးရာ အာဟာရအချို့ကို ကျွန်မ စတင်ရလျှင် ရချင်း သူ ပေါ်လာပြီး အကြောင်းအရာဟောင်းကိုပဲ ထပ်သလဲလဲ သူတို့ပြောဆိုနေသည်ကို နားထောင်ဖို့ ကျွန်မ၏ အသင်းတော်ဟောင်းဆီသို့ မည်ကဲ့သို့သောကြောင့် ကျွန်မကို ပြန်ဆွဲခေါ်ရပါသနည်း။ ယင်းမှာ ကျွန်မ၏ အသက်တာအတွက် တာဝန်ယူခြင်း မဟုတ်ပါ။ ကျွန်မ မည်မျှ မှားသွားပြီကို ရုတ်တရက် ကျွန်မ နားလည်လိုက်ပြီး၊ ကျွန်မ ကိုယ့်ကိုယ်ကိုယ် ခါးခါးသီးသီး အပြစ်တင်ခဲ့သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များက ကျွန်မအသက်တာကို ထောက်ပံ့နိုင်သည်၊ ထို့ကြောင့် ယင်းက ၎င်းတို့သည် ဘုရားသခင်ထံမှ လာသည်မှာ အလွန်ဖြစ်နိုင်ခြေရှိသည်ဟု ဆိုလိုပေသည်။ သင်းအုပ်ဆရာပြောသည့်အရာကို ကျွန်မက ယုံကြည်ပြီး မှန်သော လမ်းခရီးကို လေ့လာဆန်းစစ်ခြင်းအား လက်လျှော့ရဖို့ အဘယ်သို့ ကျွန်မ အလွန် မိုက်မဲပြီး ကျိုးကြောင်းမမြင်နိုင်ခဲ့ပါသနည်း။ အစ်မဝမ်က ချစ်ခင်သော အားပေးမှုကို ကျွန်မအား အမြဲပေးခဲ့ပုံနှင့် ဘုရားသခင်၏ နောက်ဆုံးသော ကာလ ကယ်တင်ခြင်းကို ရရှိဖို့ အခွင့်အရေး ကျွန်မ ရရှိဖို့အလို့ငှာ ဘုရားသခင်၏ နောက်ဆုံးသော ကာလ အမှုတော်ကို ကျွန်မအတွက် သက်သေခံခဲ့သည်ကိုလည်း ကျွန်မ တွေးမိခဲ့သည်။ သို့သော် ကျွန်မက အစ်မဝမ်အပေါ် ထိုသို့ လုံးဝမကောင်းခဲ့ပါ၊ ပြီးလျှင် အချိန်အခါများစွာတွင် သူ့ကို တွေ့ဆုံဖို့ ကျွန်မ ရှောင်ပင်ရှောင်ခဲ့သည်။ သူ့ကို ရန်သူတစ်ဦးကဲ့သို့ ကျွန်မ မဆက်ဆံခဲ့သင့်ပါ။ ဤအရာကို ကျွန်မ စဉ်းစားသည့်အခါ၊ ကျွန်မ အလွန်အမင်း ဝမ်းနည်းခဲ့ရသည်။ ထို့ကြောင့် သခင့်ရှေ့မှောက်သို့ ကျွန်မ လာပြီး နောင်တနှင့်ဆိုင်သော ဆုတောင်းချက်တစ်ခုကို မျက်ရည်စက်လက်ဖြင့် ကျွန်မ တောင်းခဲ့သည်- “သခင်၊ ကျွန်မဆီကို ဘုရားနှုတ်ကပတ်တော်များ စာအုပ် ယူလာပေးတဲ့ အစ်မကို ရန်သူတစ်ယောက်လို ကျွန်မ ဆက်ဆံမိခဲ့ပြီး သူ့ကို ဥပက္ခာပြုမိခဲ့ပါတယ်။ ဒါက လူတစ်ယောက်ကို ကျွန်မက ဥပက္ခာပြုနေတာ မဟုတ်ဘဲ တကယ်တော့ ကိုယ်တော့်ရဲ့ ကယ်တင်ခြင်းကို ကျွန်မ ငြင်းပယ်နေခဲ့တာပါ။ သခင်၊ အခု အဲဒီ သင်းအုပ်ဆရာတွေကို နာခံပြီး နောက်ဆုံးသော ကာလ ဘုရားသခင်ရဲ့ အမှုတော်ကို လေ့လာဆန်းစစ်တာကို လက်မလျှော့ခဲ့သင့်ဘူးဆိုတာ ကျွန်မ သိပါပြီ။ ကိုယ်တော့်ထံ ကျွန်မ နောင်တရဖို့ ဆန္ဒရှိပါတယ်၊ ဒါပေမယ့် အစ်မဝမ်ကို ဘယ်မှာရှာရမယ်ဆိုတာ ကျွန်မ မသိပါဘူး။ ကျေးဇူးပြုပြီး ကျွန်မကို ကူညီတော်မူပါ…” ဆုတောင်းပြီးနောက်၊ စာအုပ်ကို ကျွန်မ တစ်ဖန်ကောက်ကိုင်လိုက်ပြီး ညည့်နက်သည်အထိ ကျွန်မ ဖတ်ရှုခဲ့သည်။ ကျွန်မ ပိုဖတ်လေလေ၊ အကြောင်းအရာက ကောင်းသည်ကို ကျွန်မ ခံစားရလေလေဖြစ်ပြီး၊ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ရှုခြင်းမှ ကျွန်မကို တားဆီးခဲ့သည့်အတွက် သင်းအုပ်ဆရာများကို ကျွန်မ ပိုမိုစက်ဆုပ်လာလေဖြစ်ခဲ့သည်။

ကျွန်မ၏ ဆုတောင်းချက်ကို နားညောင်းသည့်အတွက် သခင့်ကို ကျွန်မ အလွန်ကျေးဇူးတင်ပါသည်။ နောက်နေ့ နေ့လည်ခင်းတွင်၊ နေ့လည်စာ ကျွန်မ စားနေချိန်၊ ကျွန်မ၏ အိမ်ကို အစ်မဝမ် လာခဲ့လေသည်။ သူ့ကို နောက်ဆုံး တွေ့ခဲ့သည့်အချိန်ကတည်းက ဖြစ်ပျက်ခဲ့သည့် အရာအားလုံးအကြောင်းကို သူ့ကို ကျွန်မ ပြောပြခဲ့သည်။ ဘာသာတရားအတွင်းတွင် အာဟာရကို ကျွန်မ ရရှိနိုင်ခြင်းမရှိသည်ကို သူ ကြားသည့်အခါ၊ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ကျွန်မအတွက် သူ ဖတ်ရှုခဲ့သည်- “ဘုရားသခင်သည် ဤအချက်အား ပြီးမြောက်စေမည် ဖြစ်သည်- သူသည် စကြဝဠာ တစ်လျှောက်လုံးရှိ လူအားလုံးကို သူ့ရှေ့မှောက်သို့ လာစေကာ ကမ္ဘာကြီးပေါ်၌ ဘုရားသခင်ကို ကိုးကွယ်စေလိမ့်မည်ဖြစ်ပြီး၊ အခြားနေရာများရှိ သူ၏ အမှုသည် ရပ်စဲလိမ့်မည်ဖြစ်ကာ လူများသည် မှန်ကန်သော လမ်းခရီးကို ရှာဖွေရန် တွန်းအားပေးခံရလိမ့်မည်။ ယင်းသည် ယောသပ်ကဲ့သို့ ဖြစ်လိမ့်မည်- သူထံ၌ စားစရာများ ရှိသည့်အတွက်၊ အယောက်တိုင်းသည် အစားအစာအတွက် သူ့ထံလာကြပြီး သူ့ရှေ့၌ ဦးညွှတ်ကြသည်။ ငတ်မွတ်ခေါင်းပါးခြင်းကို ရှောင်ရှားဖို့ရန်အလို့ငှာ၊ လူများသည် မှန်သော လမ်းခရီးကို ရှာဖွေရန် တွန်းအားပေးခံရလိမ့်မည်။ ဘာသာရေးအသိုင်းအဝိုင်း တစ်ခုလုံးသည် ပြင်းထန်သော ငတ်မွတ်ခေါင်းပါးခြင်းကို ခံစားရလိမ့်မည်ဖြစ်ပြီး၊ ယနေ့၏ ဘုရားသခင် တစ်ပါးတည်းသာ အသက်စမ်းရေတွင်း ဖြစ်သည်၊ လူ၏ မွေ့လျော်မှုအတွက် ထောက်ပံ့သည့် အစဉ်စီးဆင်းသော စမ်းရေတွင်းကို ပိုင်ဆိုင်ကာ လူများသည် သူ့ထံလာပြီး မှီခိုကြလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နှစ်တစ်ထောင်နိုင်ငံတော် ရောက်ရှိလာခဲ့ပြီ) ထို့နောက် အစ်မက ကျွန်မနှင့်အတူ ဤအရာကို မိတ်သဟာယပြုခဲ့သည်- “ဘုရားသခင်က သက်စမ်းရေရဲ့ စမ်းရေတွင်း ဖြစ်ပြီး လူတွေရဲ့ အသက်တာတွေကို ဘုရားသခင်ကပဲ ထောက်ပံ့ပေးနိုင်တယ်။ ဘုရားသခင်ကို လူတွေက စွန့်ခွာတဲ့အခါ၊ သစ်ပင်ရဲ့ ပင်စည်ကနေ ကျွတ်ထွက်တဲ့ သစ်ကိုင်းတစ်ကိုင်းလိုပဲ အရာအားလုံးက မှောင်မိုက်လာပြီး ညိုးခြောက်လာခဲ့တယ်။ ကျွန်မတို့ ဘုရားသခင်ကို ယုံကြည်ရာမှာ၊ သိုးသူငယ်ရဲ့ ခြေလှမ်းတွေကို ကျွန်မတို့ နီးနီးကပ်ကပ် လိုက်လျှောက်ကြရမယ်၊ ဘုရားသခင်ရဲ့ လက်ရှိအမှုတော်ကို လက်ခံရမယ်၊ ပြီးတော့ ဘုရားသခင်ရဲ့ ရှေ့တော်မှောက်ကို လာရမယ်၊ အဲဒီနောက်မှပဲ သန့်ရှင်းသော ဝိညာဉ်တော်ရဲ့ လုပ်ဆောင်ချက်နဲ့ ဘုရားအသက်ရဲ့ သက်စမ်းရေရဲ့ အာဟာရနဲ့ အထောက်အပံ့ကို ကျွန်မတို့ ရနိုင်မှာဖြစ်တယ်။ ဘာသာတရားထဲက အဲဒီ သင်းအုပ်ဆရာတွေနဲ့ အကြီးအကဲတွေကို နားထောင်ခြင်းကနေ ဘာလို့ ကျွန်မတို့ အာဟာရ မရနိုင်ရတာလဲ။ ဒီအတွက် အကြောင်းရင်းနှစ်ခု ရှိပါတယ်။ တစ်ခုက အဲဒီသင်းအုပ်ဆရာတွေနဲ့ အကြီးအကဲတွေက သခင့်ရဲ့ ပညတ်ချက်တွေကို မလိုက်နာသလို သခင့်ရဲ့ နှုတ်ကပတ်တော်တွေကို လက်တွေ့မလုပ်ဆောင်ကြပါဘူး။ သူတို့မှာ ဘုရားသခင်ကို ကြောက်ရွံ့တဲ့ နှလုံးသားရှိဖို့မပြောနဲ့၊ တကယ့် ဘဝအတွေ့အကြုံမရှိကြသလို ဘုရားသခင်ကို အမှန်တကယ် သိကျွမ်းမှုမရှိကြဘူး။ ဘုရားသခင်ကို သူတို့ လုံးဝ မချီးမြှောက်ကြဘူး၊ ဒါမှမဟုတ် သူတို့ရဲ့ အလုပ်နဲ့ တရားဟောရာမှာ ကိုယ်တော့်ကို သက်သေမခံကြဘူးလေ။ သူတို့က ကိုယ့်ဂုဏ်ကိုယ် ဖော်ကြပြီး သူတို့ကိုယ်သူတို့ သက်သေခံကြတယ်။ သခင့်ရဲ့ လမ်းကနေ လုံးဝ သွေဖည်ခြင်းအားဖြင့်၊ သူတို့က လူတွေကို လှည့်ဖြားတဲ့ တကယ့် သိုးထိန်းရဲ့ အယောင်ကိုဆောင်တဲ့သူတွေအဖြစ်ကို ပြောင်းသွားကြတယ်။ ဒါဟာ သူတို့က သန့်ရှင်းသော ဝိညာဉ်တော်ရဲ့ စက်ဆုပ်၊ ငြင်းပယ်တာကို ခံရကြပြီး သန့်ရှင်းသော ဝိညာဉ်တော်ရဲ့ ဉာဏ်အလင်းပေးခြင်းနဲ့ လမ်းပြမှုတွေကို ဘယ်တော့မှ မရကြတဲ့အကြောင်းရင်း ဖြစ်တယ်။ ပြီးတော့ ဒါက ဘာသာရေး အဖွဲ့အစည်းက အရမ်း ခြောက်ကပ်ရတဲ့ အဓိကအကြောင်းရင်း ဖြစ်ပါတယ်။ တခြားအကြောင်းရင်းကတော့ သခင်ယေရှုက ခေတ်သစ်ရဲ့ အမှုတော်ကို လုပ်ဆောင်ဖို့ ပြန်ကြွနှင့်ပြီးပြီဆိုတာပါ။ လူတွေအပေါ် သန့်ရှင်းသော ဝိညာဉ်တော်ရဲ့ ကျေးဇူးတော်ခေတ် အမှုတော်က ရုပ်သိမ်းသွားပြီဖြစ်သလို အခု ဘုရားသခင်ရဲ့ အမှုတော်ကို အမှီလိုက်ကြတဲ့ လူတစ်စုအပေါ် လုပ်ဆောင်နေပြီဖြစ်တယ်။ ဒါပေမယ့် သင်းအုပ်ဆရာတွေနဲ့ အကြီးအကဲတွေက ဘုရားသခင်၏ အမှုတော်သစ်ကို လုံးဝ မလေ့လာမဆန်းစစ်ကြသလို၊ ဘုရားသခင်ရဲ့ ခြေလှမ်းတွေနောက် မလိုက်ကြဘူး၊ ဒါမှမဟုတ် သူ့ရဲ့ ဦးဆောင်မှုကို လက်မခံကြဘူး။ ဆန့်ကျင်ဘက်အနေနဲ့၊ သူတို့ လုပ်သမျှက ဘုရားသခင်ရဲ့ နောက်ဆုံးသောကာလအမှုတော်ကို အရူးအမူး ဆန့်ကျင်၊ ရှုတ်ချပြီး နောက်ဆုံးသော ကာလ ခရစ်တော်ဖြစ်တဲ့ အနန္တတန်ခိုးရှင် ဘုရားသခင်ကို အသရေဖျက်ပြီး ပြစ်မှားစော်ကားကြတာပါပဲ။ လူတွေကို မှန်တဲ့လမ်းခရီးကို လေ့လာဆန်းစစ်ပြီး ဘုရားသခင်ဆီ ပြန်သွားရာကနေ တားဆီးဖို့ သူတို့တတ်နိုင်တဲ့ ဘယ်အရာကိုမဆို လုပ်ဆောင်ကြတယ်၊ ဒီလိုနဲ့ သူတို့က သခင့်ကို ကားတိုင်မှာ သံမှိုရိုက်ခဲ့ကြတဲ့ ဖာရိရှဲတွေလိုပဲ ဖြစ်လာခဲ့ကြတယ်။ သူတို့က ဘုရားသခင်ရဲ့ ရှုတ်ချခြင်းနဲ့ သုတ်သင်ဖယ်ရှားပစ်ခြင်းကို ခံကြရနှင့်ပြီးဖြစ်တယ်၊ ဒါကြောင့် သူတို့အပေါ် သန့်ရှင်းသော ဝိညာဉ်တော် အမှုပြုနိုင်ဖို့ နည်းလမ်းမရှိဘူး။ ဒါကြောင့် အသက်ရဲ့အာဟာရကို ကျွန်မတို့ရချင်တယ်ဆိုရင်၊ သန်ရှင်းသော ဝိညာဉ်တော်ရဲ့ လတ်တလော အမှုတော်ကို ကျွန်မတို့ အမှီလိုက်ရမယ်၊ လတ်တလော ဘုရားသခင် ဖော်ပြနေတဲ့ နှုတ်ကပတ်တော်တွေကို လက်ခံရမှာဖြစ်ပြီး နောက်ဆုံးသော ကာလ ခရစ်တော်ဖြစ်တဲ့ အနန္တတန်ခိုးရှင် ဘုရားသခင်ရဲ့ ဦးဆောင်မှု၊ ထောက်ပံ့မှုနဲ့ ထိန်းကျောင်းမှုတွေကို လက်ခံရမှာဖြစ်တယ်။ ဒါက သမ္မာတရားနဲ့ အသက်ကိုရဖို့ ကျွန်မတို့အတွက် တစ်ခုတည်းသော လမ်းဖြစ်တယ်။ ဒါ သခင်ယေရှု ပြောခဲ့တဲ့၊ ‘ငါသည်လမ်းခရီးဖြစ်၏။ သမ္မာတရားကိုလည်းဖြစ်၏။ အသက်သည်လည်းဖြစ်၏။’ (ရှင်ယောဟန်ခရစ်ဝင် ၁၄:၆) ‘ငါပေးသောရေကို သောက်သောသူမူကား၊ ရေငတ်ခြင်းနှင့် အစဉ်မပြတ် ကင်းလွတ်လိမ့်မည်။ ငါပေးသော ရေသည် ထိုသူ၌ ထာဝရအသက်ရှင်ခြင်းအလို့ငှါ ထွက်သော စမ်းရေဖြစ်လိမ့်မည်။’ (ရှင်ယောဟန်ခရစ်ဝင် ၄:၁၄) ဆိုတဲ့အရာကို ပြည့်စုံစေပါတယ်။”

ဘုရားသခင်၏ နှုတ်ကပတ်တော်များနှင့် ပတ်သက်သည့် အစ်မဝမ်၏ မိတ်သဟာယကို နားထောင်ပြီးနောက်၊ အဘယ်ကြောင့် သင်းအုပ်ဆရာများ၊ အကြီးအကဲများနှင့် ဓမ္မပညာ ကျောင်းသူများက ဟောပြောဖို့ ဘာမျှထိုက်တန်မှုမရှိသည်ကို ကျွန်မ ရုတ်တရက် နားလည်သွားခဲ့သည်။ သူတို့က သမ္မာတရား မရှိကြပါ။ ဘုရားသခင်ကို သူတို့ ဆန့်ကျင်ကြပြီး သန့်ရှင်းသော ဝိညာဉ်တော်က သူတို့ကို စွန့်ခွာခဲ့သည်မှာ အချိန်ကြာပြီဖြစ်သည်။ သူတို့ တရားဟောသည့်အခါ၊ အားကိုးစရာ သူတို့မှာ ဉာဏ်ပညာပိုင်းဆိုင်ရာ အသိပညာသာရှိသော်လည်း၊ သန့်ရှင်းသော ဝိညာဉ်တော်၏ ဉာဏ်အလင်းပေးမှုမရှိပါ၊ ပြီးလျှင် ဤသည်မှာ သူတို့၏ တရားဟောချက်က မည်သူကိုမျှ အကျိုးမပြုရသည့်အကြောင်းရင်း ဖြစ်သည်။ သို့သော် ကျွန်မ နားမလည်သည့် အရာတစ်ခု ရှိနေသေးသောကြောင့် အစ်မဝမ်ကို ကျွန်မက၊ “အဲဒီ သင်းအုပ်ဆရာတွေနဲ့ အကြီးအကဲတွေအားလုံးက သူတို့ဟာ ကျမ်းစာနဲ့ အရမ်းအကျွမ်းဝင်ကြတယ်၊ သူတို့က ကျမ်းစာကျောင်း တက်ခဲ့ကြပြီး အသက်များစွာရရှိကြတယ်လို့ ပြောကြတယ်။ ကျွန်မက ကျမ်းစာကို အဲဒီလောက် နားမလည်ဘူး၊ ပြီးတော့ အသက်တာမှာ သူတို့က ကျွန်မထက် တကယ် ပိုပြီးရင့်ကျက်တယ်လို့ ကျွန်မ ယုံလို့၊ သူတို့ပြောတာကို ကျွန်မ နားထောင်ခဲ့တယ်။ ဒီတော့ အခု သူတို့မှာ တကယ်ပဲ အသက်ရရှိသလား မရရှိဘူးလားဆိုတာ ကျွန်မ မဆုံးဖြတ်နိုင်ဘူး အစ်မ၊ သူတို့မှာ အသက် များစွာရရှိတယ်လို့ အစ်မထင်လား” ဟု မေးခဲ့သည်။ အစ်မဝမ်က၊ “ဘယ်သူကမှ ကိုယ့်မှာ အသက်ကိုရရှိတယ်လို့ သက်သေခံလို့မရဘူး။ ဒီအရာအားလုံးကို ဘုရားသခင်ရဲ့ နှုတ်ကပတ်တော်အတိုင်း ဆုံးဖြတ်ရတာပါ။ အသက်ကိုရရှိတယ်ဆိုတာ ဘာကိုဆိုလိုတာလဲ။ ဘယ်အရာတွေက တိတိကျကျ ထင်ရှားသင့်သလဲ။ သခင်ယေရှုက၊ “ငါသည်လမ်းခရီးဖြစ်၏။ သမ္မာတရားကိုလည်းဖြစ်၏။ အသက်သည်လည်းဖြစ်၏။” (ရှင်ယောဟန်ခရစ်ဝင် ၁၄:၆) လို့ပြောခဲ့တယ်။ အနန္တတန်ခိုးရှင် ဘုရားသခင်က ပြောထားတယ်- ‘စစ်မှန်မှုကို သင် လက်ဝယ် ရရှိထားခြင်း ရှိ မရှိဟူသည် သင် ပြောဆိုသည့်အရာအပေါ် အခြေမခံပေ၊ ထို့ထက် ယင်းသည် သင် အသက်ရှင် နေထိုင်သည့်အရာအပေါ် အခြေခံသည်။ ဘုရားသခင်၏နှုတ်ကပတ်တော်များက သင်၏ အသက်တာနှင့် သင်၏ပင်ကိုဖော်ပြချက် ဖြစ်လာသောအခါတွင်သာ၊ သင့်တွင် စစ်မှန်မှု ရှိသည်ဟု ဆိုနိုင်မည် ဖြစ်ပြီး၊ ထိုအခါမှသာ သင်သည် စစ်မှန်သော အသိအမြင်နှင့် အမှန်တကယ် ဝိညာဉ်ရင့်ကျက်မှုကို ရရှိခဲ့ပြီးဖြစ်သည်ဟု မှတ်ယူနိုင်သည်။ သင်သည် ရှည်လျားသော အချိန်ကာလများတစ်လျှောက် စစ်ကြောခြင်းကို ကြံ့ကြံ့ခံနိုင်ရမည် ဖြစ်ကာ ဘုရားသခင် သတ်မှတ်ထားသည့် ပုံသဏ္ဌာန်အတိုင်း အသက်ရှင်နေထိုင်နိုင်ရမည်။ ယင်းသည် ဟန်ပြခြင်းမျှသာ မဖြစ်ရပေ၊ ယင်းသည် သင့်အထဲမှ သဘာဝအလျောက် စီးဆင်းလာရမည်။ ထိုအခါမှသာ သင်သည် စစ်မှန်မှုကို အမှန်တကယ် ပိုင်ဆိုင်လိမ့်မည် ဖြစ်ပြီး၊ ထိုအခါမှသာ သင်သည် အသက်တာကို ရရှိပြီးဖြစ်လိမ့်မည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားအား လက်တွေ့လုပ်ဆောင်ခြင်းသည်သာလျှင် စစ်မှန်မှု ပိုင်ဆိုင်ခြင်းဖြစ်သည်) ‘များစွာသော လူတို့သည် အသက်မရှိဟု အဘယ်ကြောင့် ဆိုရသနည်း။ အကြောင်းမှာ ၎င်းတို့သည် ဘုရားသခင်ကို မသိကျွမ်းသောကြောင့်ဖြစ်ပြီး၊ ဤအကြောင်းကြောင့် ၎င်းတို့၏ နှလုံးသားများထဲတွင် ဘုရားသခင်မရှိသကဲ့သို့ အသက်မရှိဟု ဆိုရခြင်း ဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကိုသိသောသူများသာလျှင် ဘုရားသခင်ကို သက်သေခံနိုင်ကြသည်) ဘုရားသခင်ရဲ့ နှုတ်ကပတ်တော်တွေကနေ၊ ခရစ်တော်က သမ္မာတရား၊ လမ်းခရီးနဲ့ အသက်ဖြစ်တယ်ဆိုတာ ကျွန်မတို့ မြင်နိုင်တယ်။ သမ္မာတရားက လူတွေရဲ့ အသက်အဖြစ် ဆောင်ရွက်နိုင်တယ်၊ သမ္မာတရားကို ရရှိတာက အသက်ကို ရရှိတာနဲ့ အတူတူဖြစ်သလို၊ အသက်ရှိခြင်းက တစ်စုံတစ်ယောက်ဟာ သမ္မာတရားကို ရရှိပြီးပြီဖြစ်ပြီး ဘုရားသခင်ကို သိတယ်ဆိုတာကို ညွှန်ပြပါတယ်။ သမ္မာတရားကို နားမလည်သလို ဘုရားသခင်ကို မသိတဲ့ သူတစ်ယောက်ဟာ ဘုရားသခင်ကို ကြောက်ရွံ့တဲ့ နှလုံးသားတစ်ခု ရှိမှာ မဟုတ်သလို၊ ဘုရားနှုတ်ကပတ်တော်တွေရဲ့ လက်တွေ့အရှိတရားအတိုင်း အသက်ရှင်နေထိုင်နိုင်မှာ မဟုတ်ပါဘူး။ ဒါက သူတို့မှာ အသက်မရရှိဘူးလို့ ဆိုလိုတာပါ။ တစ်ယောက်ယောက်က ဘုရားသခင်ရဲ့ နှုတ်ကပတ်တော်တွေကို အသက်အဖြစ် မရရှိထားရင်၊ သူတို့အထဲမှာ ရှိရင်းစွဲရှိထားတဲ့ စာတန်ရဲ့ အဆိပ်တွေနဲ့ အသက်ရှင်တုန်းပဲ ဖြစ်လိမ့်မယ်။ သူတို့က မာနထောင်လွှားမှု၊ စိတ်ကြီးဝင်မှု၊ တစ်ကိုယ်ကောင်းဆန်မှု၊ စက်ဆုပ်ဖွယ်ဖြစ်ခြင်း၊ မရိုးဖြောင့်မှု၊ ကောက်ကျစ်မှု၊ စသဖြင့် သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို မကြာခဏ ထုတ်ဖော်ပြတယ်။ ပြီးတော့ ဘုရားသခင်ကို သူတို့ ယုံကြည်ရင်တောင်မှ၊ ဘုရားသခင်ကို မကြောက်ရွံ့နိုင်ဘဲ မကောင်းမှုရဲ့ အဝေးမှာ မနေနိုင်ကြသေးပါဘူး။ သူတို့ မကြာခဏ လိမ်ညာတယ်၊ လှည့်စားတယ်၊ အပြစ်တွေ ကျူးလွန်ပြီး ဘုရားသခင်ကို ဆန့်ကျင်ကြတယ်။ သူတို့ကို အသက်ကိုရရှိတဲ့ လူတွေလို့ ဘယ်လိုဖြစ်ပြီး ခေါ်လို့ရဦးမှာလဲ။ သူတို့က အသက်ကိုရရှိတယ်လို့ သူတို့ပြောရင်၊ အဲဒါက ဘုရားသခင်ကို ဆန့်ကျင်တဲ့ ဖောက်ပြန်ပျက်စီးတဲ့ စိတ်သဘေားထားတွေနဲ့ ပြည့်နေတဲ့ ဆိုးယုတ်တဲ့ အသက်၊ အသွေးအသားဆန်တဲ့ အသက်ဖြစ်ပြီး၊ ဘုရားသခင်ရဲ့ နှုတ်ကပတ်တော်တွေကို တွေ့ကြုံခြင်းနဲ့ သမ္မာတရားကို ရရှိခြင်းကနေလာတဲ့ အသစ်သော အသက်မဟုတ်ပါဘူး။ ဒါကြောင့် သင်းအုပ်ဆရာတွေနဲ့ အကြီးအကဲတွေက ကျမ်းစာနဲ့ အကျွမ်းဝင်ကောင်း ဝင်နိုင်ပြီး ကျမ်းစာ အသိပညာနဲ့ ဓမ္မပညာဆိုင်ရာ သဘောတရားတွေကို ပိုင်ဆိုင်ကောင်း ပိုင်ဆိုင်နိုင်ပေမယ့်၊ အဲဒါက သူတို့ဟာ ဘုရားသခင်ကို သိပြီး ကြောက်ရွံ့ကြတယ်၊ ပြီးတော့ သမ္မာတရားကို နားလည်ကြပြီး သန့်ရှင်းသော ဝိညာဉ်တော်ရဲ့ လုပ်ဆောင်ချက် ရှိကြတယ်လို့ မဆိုလိုပါဘူး။ ပြီးတော့ အဲဒါက သခင့်ရဲ့ နှုတ်ကပတ်တော်တွေကို သူတို့ လက်တွေ့လုပ်ဆောင်တယ်၊ ဒါမှမဟုတ် ကိုယ်တော့်ကို နာခံကြတယ်လို့ သေချာပေါက် မဆိုလိုပါဘူး။ အဲဒီအစား၊ ကျွန်မတို့ မြင်ရတာက သူတို့ဟာ သူတို့ကိုယ်သူတို့ ချီးမြှောက်ကြပြီး သက်သေခံလေ့ရှိကြတယ်၊ ပြီးတော့ ယေဘုယျအားဖြင့် သူတို့ကို ယုံကြည်သူတွေ ကိုးကွယ်စေဖို့ ကြိုးစားကြတယ်ဆိုတာပါပဲ။ သူတို့ ထုတ်ဖော်ပြပြီး အသက်ရှင်နေထိုင်တာက- မာနထောင်လွှားပြီး စိတ်ကြီးဝင်ခြင်း၊ ဘုရားသခင်ကို ကြောက်ရွံ့မှု ကင်းမဲ့ခြင်း နဲ့ လူတွေကို အရူးလုပ်ဖို့ သူတော်ကောင်းယောင်ဆောင်ခြင်းဖြစ်တဲ့ စာတန်ရဲ့ ပုံသဏ္ဍာန်ဖြစ်တယ်။ သူတို့ရဲ့ အလုပ်မှာသာမက သူတို့ရဲ့ တရားဟောချက်မှာပါ သခင့်နှုတ်ကပတ်တော်တွေရဲ့ စစ်မှန်တဲ့ အသိပညာ တစ်ခုတစ်လေ ဒါမှမဟုတ် အခြားလူတွေကို အကျိုးဖြစ်စေတဲ့ လက်တွေ့ကျတဲ့ အတွေ့အကြုံတစ်ခုတစ်လေကို သူတို့ မပြောနိုင်ကြဘူး။ သူတို့ပြောတာကို နှစ်ဘယ်လောက်ကြာကြာ ရှင် နားထောင်ပေမယ့် သမ္မာတရား တစ်ခုတစ်လေမှ ရှင် လုံးဝနားလည်မှာမဟုတ်သလို ရှင့်ရဲ့ အသက်တာက လုံးဝ ကြီးထွားမှာ မဟုတ်ပါဘူး။ သူတို့က ဘုရားသခင်ကို ဒါမှမဟုတ် သူ့ရဲ့ အမှုတော်ကို သိကျွမ်းခြင်း မရှိသလို သမ္မာတရားကို ဖော်ပြဖို့နဲ့ နောက်ဆုံးသောကာလ သူ့ရဲ့ တရားစီရင်ခြင်း အမှုတော်ကို လုပ်ဆောင်ဖို့ ဘုရားသခင်က လူ့ဇာတိခံ ပြန်ကြွလာတဲ့အခါ၊ သူတို့ စိတ်နှလုံးတွေထဲမှာ ဘုရားသခင်အတွက် ကြောက်ရွံ့စိတ် တစ်စိုးတစ်စိမှ မရှိဘဲ ဘုရားသခင်ကို သွေးရူးသွေးတန်း သူတို့ အာခံကြတယ်၊ ရှုတ်ချပြီး ပြစ်မှားစော်ကားကြတယ်။ သူတို့မှာ ဘယ်လိုအသက်မျိုး ရှိလို့လဲ။ သူတို့မှာ စာတန်ရဲ့ အသက် လုံးဝ ရှိကြတာဖြစ်တယ်။ သူတို့က ကျမ်းစာကို ကောင်းကောင်းသိခဲ့ပြီး ဘုရားသခင်ကို စစ်မှန်တဲ့ ယုံကြည်မှုရှိပြီး အသက်ရှိတယ်လို့ ထင်ခဲ့ကြပေမယ့် ဘုရားသခင်ကို မသိခဲ့ကြသလို သခင့်ကို အာခံခြင်းတောင်ံပြုလုပ်ပြီး ရှုတ်ချကြသလို ကားတိုင်မှာ သံမှိုရိုက်ခဲ့ကြတဲ့ ဖာရိရှဲတွေလိုပဲဖြစ်တယ်။ သမ္မာကျမ်းစာကို တစ်ယောက်ယောက်က ကောင်းကောင်းသိတာနဲ့ပဲ သူတို့မှာ သမ္မာတရားနဲ့ အသက်ရရှိတယ်လို့ မဆိုလိုဘူးဆိုတာကို ဒါက ပြောပါတယ်။ အသက်ရရှိတဲ့ တစ်ဦးတည်းသော လူတွေက သမ္မာတရားကို နားလည်ပြီး လက်တွေ့လုပ်ဆောင်ကြသူတွေ၊ ပြီးတော့ ဘုရားသခင်ကို သိပြီး သူ့ကို ကြောက်ရွံ့တဲ့ စိတ်နှလုံးရှိသလို ဘုရားသခင်ရဲ့ နှုတ်ကပတ်တော်တွေအားဖြင့် အသက်ရှင်နိုင်သူတွေဖြစ်ပါတယ်။ အဲဒီသင်းအုပ်ဆရာတွေနဲ့ အကြီးအကဲတွေက သူတို့မှာ အသက်များစွာရရှိကြတယ်လို့ပြောပြီး၊ ဒါဟာ ယုံကြည်သူတွေကို အရူးလုပ်နေတာပဲဖြစ်သလို သူတို့ကိုယ်သူတို့ လှည့်ဖြားနေကြတာပဲဖြစ်တယ်။” ဟူ၍ ပြန်လည်တုံ့ပြန်ပြောဆိုခဲ့သည်။

အနန္တတန်ခိုးရှင် ဘုရားသခင်၏ နှုတ်ကပတ်တော်များနှင့် အစ်မဝမ်၏ မိတ်သဟာယကို နားထောင်ပြီးနောက်တွင်၊ အရာရာက ကျွန်မ စိတ်ထဲ အပြည့်အဝ ရှင်းလင်းသွားခဲ့သည်။ တစ်စုံတစ်ဦးက ကျမ်းစာကို ကောင်းကောင်းသိပြီး ကျမ်းစာအပေါ် အသေးစိတ်ရှင်းပြနိုင်ရုံမျှဖြင့် သမ္မာတရားကို နားလည်သည်၊ ဘုရားသခင်ကို သိသည်၊ သို့မဟုတ် အသက်ရှိသည်ဟု မဆိုလိုပါ။ မြင့်မားသည့် ရာထူးများရှိသည့်လူများ သို့မဟုတ် ဓမ္မပညာ ဆည်းပူးခဲ့ကြသူများ သို့မဟုတ် သမ္မာကျမ်းစာ အသိပညာရှိကြသူများအားလုံး အသက်များစွာရရှိကြသည်ဟု ကျွန်မ ထင်လေ့ရှိခဲ့သည်။ သို့သော် ယခုတွင် ကျွန်မ၏ ရှုထောင့်အမြင်က လုံးဝ အဓိပ္ပါယ်မရှိသည်ကို ကျွန်မ မြင်ရသည်။ သမ္မာတရားမရှိသည့် လူများက ပိုင်းခြားသိမြင်နိုင်ခြင်းမရှိသောကြောင့် အလွယ်တကူ အရူးလုပ်ခံရပုံရလေသည်။ ထို့နောက် ကျွန်မက အစ်မဝမ်ကို မေးခွန်းတစ်ခု မေးခဲ့ပါသည်- “အနန္တတန်ခိုးရှင် ဘုရားသခင် ပြောတာ သိပ်ကောင်းတယ်။ ကျွန်မတို့ လုပ်ရ မှာက သူ့ရဲ့နှုတ်ကပတ်တော်တွေကို ဂရုတစိုက်ဖတ်ဖို့ပဲ။ ပြီးရင် ဒါတွေက ဘုရားသခင်ရဲ့ နှုတ်ကပတ်တော်တွေဖြစ်သလို ဘုရားသခင်ရဲ့ အသံတော်တွေဖြစ်တယ်ဆိုတာ ကျွန်မတို့ နားလည်ကြလိမ့်မယ်။ ဒါဆိုရင် သင်းအုပ်ဆရာတွေက ဘယ်လိုကဘယ်လို ဒါကို လက်မခံကြဘဲ ကိုယ်တော့်ကို ဆန့်ကျင်ပြီး ရှုတ်ချဖို့တောင် အစွမ်းကုန်လုပ်ကြတာလဲ။” အစ်မဝမ်က၊ “အခု နောက်ဆုံးသော ကာလမှာ၊ အနန္တတန်ခိုးရှင် ဘုရားသခင်က ကြွလာပြီးပြီဖြစ်ပြီး သန့်စင်ခံရပြီး ကယ်တင်ခံရဖို့ ဖောက်ပြန်ပျက်စီးတဲ့ လူသားမျိုးနွယ်အတွက် လိုအပ်တဲ့ သမ္မာတရားအားလုံးကို ဖော်ပြပြီးဖြစ်တယ်။ ဒီသမ္မာတရားတွေက ကျွန်မတို့အပေါ် ဘုရားသခင် အပ်နှင်းတဲ့ ထာဝရ အသက်လမ်း ဖြစ်တယ်။ လူတွေက ဘုရားသခင်ရဲ့ နှုတ်ကပတ်တော်တွေကို အလေးအနက် ဖတ်သမျှကာလပတ်လုံး၊ ဒီနှုတ်ကပတ်တော်တွေက သမ္မာတရား၊ အသက်နဲ့ လမ်းခရီးဖြစ်သလို၊ လူသားမျိုးနွယ်ရဲ့ ရှင်သန်မှုအတွက် အခြေခံအုတ်မြစ်နဲ့ လမ်းညွှန်ဖြစ်တယ်ဆိုတာ သူတို့ ဝန်ခံလိမ့်မယ်။ ဒါက အမှန်တရားတစ်ခုပဲ။ သင်းအုပ်ဆရာတွေနဲ့ အကြီးအကဲအများစုက ဘုရားသခင်ရဲ့ နောက်ဆုံးသော ကာလ အမှုတော်ကို ဆန့်ကျင်၊ ရှုတ်ချကြပြီး အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို မဖတ်အောင် လူတွေကို တားဆီးဖို့ ကြိုးစားကြပေမယ့်၊ ဒါက အဲဒီ နှုတ်ကပတ်တော်တွေထဲက သြဇာအာဏာနဲ့ တန်ခိုးတွေကို သူတို့ မကြားနိုင်ဘူးလို့ မဆိုလိုပါဘူး။ တစ်ချို့ သင်းအုပ်ဆရာတွေနဲ့ အကြီးအကဲတွေက အသုံးကျတဲ့အရာတစ်ခုတစ်လေမှ မဟောနိုင်ကြလို့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ခိုးယူကြပြီး သူတို့ရဲ့ အသင်းသားတွေဆီကို ဟောကြတယ်။ အဲဒါတွေက သူတို့ကို သန့်ရှင်းသော ဝိညာဉ်တော်က ပေးတဲ့ ဉာဏ်အလင်းပေးခြင်းတွေဖြစ်တယ်လို့ အခိုင်အမာဆိုကြတယ်။ ဒါပေမယ့် ဘာဖြစ်လို့ သူတို့က အနန္တတန်ခိုးရှင် ဘုရားသခင်ကို သွေးရူးသွေးတန်း အာခံပြီး ရှုတ်ချနေကြသေးတာလဲ။ ဒါက သမ္မာတရားကို မုန်းတီးတဲ့ သူတို့ရဲ့ သဘာဝနဲ့ အနှစ်သာရတွေနဲ့ ပတ်သက်ပါတယ်။ သခင်ယေရှုက သူ့ရဲ့ အမှုတော်ကို လုပ်ဆောင်ဖို့ ပထမဆုံး စတင်ခဲ့ချိန်ကို ပြန်တွေးကြည့်ရင်၊ သူက နိမိတ်လက္ခဏာတွေအများကြီးကို ထင်ရှားစေခဲ့တယ်၊ အထူးသဖြင့် လာဇရုရဲ့ ရှင်ပြန်ထမြောက်ခြင်း နဲ့ မုန့်ငါးလုံး ငါးနှစ်ကောင်နဲ့ လူငါးထောင်ကို ကျွေးမွေးခဲ့တာတွေပေါ့၊ အဲဒါတွေက ယုဒပြည်တစ်လျှောက်လုံးက လူတွေအတွက် ပိုပြီး အံ့အားသင့်စရာ ဖြစ်ခဲ့တယ်။ ဒါကြောင့်၊ အဲဒီခေတ်အခါက သာမန်လူတွေအများကြီးက သခင့်နှုတ်ကပတ်တော်တွေနဲ့ အမှုတော်ကနေ သူဟာ ကြွလာတဲ့ မေရှိယဖြစ်တယ်ဆိုတာကို သတိပြုမိခဲ့ကြတယ်။ ဒါပေမယ့် ဂျူးလူမျိုးတွေရဲ့ခေါင်းဆောင်တွေက သခင်ယေရှုကို လက်မခံခဲ့ကြဘူး၊ အဲဒီအစား သူ့ကို အာခံပြီး ရှုတ်ချခဲ့ကြတယ်၊ ပြီးတော့ နောက်ဆုံးမှာ သခင့်ကို ကားစင်တင်ဖို့ ရောမအစိုးရနဲ့ လျှို့ဝှက်ပူးပေါင်းကြံစည်ခဲ့ကြတယ်။ ဒါဘာလို့ ဖြစ်ခဲ့တာလဲ။ အဲဒါဟာ သူတို့က သခင်ယေရှုရဲ့ နှုတ်ကပတ်တော်တွေထဲက သြဇာအာဏာနဲ့ တန်ခိုးကို မကြားနိုင်ခဲ့ကြလို့လား။ မဟုတ်ပါဘူး။ အဲဒါဟာ သခင်ယေရှုရဲ့ လမ်းကို လက်ခံနေကြတဲ့လူတွေ ပိုပိုပြီးများလာတာကို သူတို့တွေ့ခဲ့ကြလို့ဖြစ်တယ်။ သာမန်လူစုအားလုံးက သခင်ယေရှုကို ယုံကြည်ကြမယ်ဆိုရင် ဘယ်သူကမှ သူတို့နောက်လိုက်မှာ မဟုတ်ဘူး ဒါမှမဟုတ် သူတို့ကို ကိုးကွယ်မှာ မဟုတ်သလို သူတို့ရဲ့ အဆင့်အတန်းနဲ့ အသက်မွေးဝမ်းကျောင်းတွေ ဆုံးရှုံးမှာကို သူတို့ ကြောက်ခဲ့ကြတယ်။ သခင်ယေရှုက ဘုရားသခင်ဖြစ်တယ်ဆိုတာ သူတို့ ရှင်းရှင်းလင်းလင်း သိခဲ့ကြတယ်၊ ဒါပေမယ့် ကိုယ်တော့်ကို သူတို့ တမင်တကာ ဆန့်ကျင်ခဲ့တာဖြစ်တယ်။ ဒါက ဘုရားသခင်ကို အာခံတတ်ပြီး သမ္မာတရားကို မုန်းတီးတဲ့ သူတို့ရဲ့ အန္တိခရစ် အနှစ်သာရကို ထုတ်ဖော်ပြပါတယ်။ သခင်ယေရှုက၊ ‘ဘုရားသခင်အထံတော်၌ ကြားရသောသစ္စာတရားကို သင်တို့အား ဟောပြောသောသူတည်းဟူသော ငါ့ကိုသတ်အံ့သောငှါ သင်တို့သည် ယခုရှာကြံကြ၏။’ (ရှင်ယောဟန်ခရစ်ဝင် ၈:၄၀) ‘အဘယ်ကြောင့်ငါ့စကားကို နားမလည်ကြသနည်း။ ငါ၏ ဒေသနာကိုနာမခံမယူနိုင်သောကြောင့်သာ သင်တို့သည် ငါ့စကားကို နားမလည်ကြ။ သင်တို့သည် သင်တို့အဘတည်းဟူသော မာရ်နတ်မှဆင်းသက်ကြ၏။ သင်တို့အဘ၏ အလိုသို့လည်း လိုက်တတ်ကြ၏။ မာရ်နတ်သည် ရှေးဦးစွာမှ၍ လူအသက်ကိုသတ်သောသူဖြစ်၏။ သူ၌သစ္စာတရား မရှိ သောကြောင့် သစ္စာတရား၌မတည်မနေ။’ (ရှင်ယောဟန်ခရစ်ဝင် ၈:၄၃-၄၄) လို့ပြောပြီး သူတို့ကို ပြင်းပြင်းထန်ထန် ပြစ်တင်မောင်းမဲခဲ့တယ်။ ပစ္စုပ္ပန်ကာလမှာ၊ အနန္တတန်ခိုးရှင် ဘုရားသခင်က ဘာသာရေး အဖွဲ့အစည်းရဲ့ လက်ရှိ ခေါင်းဆောင်တွေရဲ့ သဘာဝနဲ့ အနှစ်သာကို ရှင်းလင်းပြတ်သားစွာ ထုတ်ဖော်ပြပြီးပါပြီ။ အနန္တတန်ခိုးရှင် ဘုရားသခင်က ပြောခဲ့ပါတယ်- ‘ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် “ကောင်းမွန်သည့် ဖွဲ့စည်းမှု” ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်) ဒီနေ့ ဘာသာရေး အဖွဲ့အစည်းရဲ့ ဒီခေါင်းဆောင်တွေက ရှေးကာလရဲ့ ဖာရိရှဲတွေလိုပါပဲ။ သူတို့က သမ္မာကျမ်းစာကို ကောင်းကောင်း သိကြပေမယ့်၊ ဘုရားသခင်ရဲ့ အမှုတော်နဲ့ပတ်သက်ပြီး သူတို့ လုံးဝ ဘာမှမသိကြဘူး။ ဘုရားသခင်ရဲ့ ပေါ်ထွန်းခြင်းကို တောင့်တပြီး ရှာဖွေကြတဲ့ လူတွေက ပိုပိုပြီး အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို လက်ခံနေကြတာ သူတို့ မြင်ကြပြီး ယုံကြည်သူအားလုံးက အနန္တတန်ခိုးရှင် ဘုရားသခင်ကို ယုံကြည်ကြမယ်ဆိုရင် သူတို့နောက်ကို ဘယ်သူမှ နောက်ထပ် မလိုက်ကြတော့မှာကို ဒါမှမဟုတ် သူတို့ကို ဘယ်သူမှ ငွေမလှူကြတော့မှာကို စိုးရိမ်ကြတယ်။ ဒါကြောင့် သူတို့ရဲ့ အဆင့်အတန်းနဲ့ အသက်မွေးဝမ်းကျောင်းတွေကို ကာကွယ်ဖို့၊ သခင့်ကို သစ္စာရှိခြင်းနဲ့ သူ့ရဲ့ သိုးစုကို ကာကွယ်ခြင်းဆိုတဲ့ ခေါင်းစီးစာတန်းအောက်မှာ နောက်ဆုံးသော ကာလ ဘုရားသခင်ရဲ့ အမှုတော်ကို သွေးရူးသွေးတန်း ဆန့်ကျင်ပြီး ရှုတ်ချဖို့ ကြမ်းတမ်းတဲ့ ကောလာဟလ မျိုးစုံကို သူတို့ လုပ်ကြံခဲ့ကြသလို၊ မှန်တဲ့ လမ်းခရီးကို ရှာဖွေခြင်းနဲ့ လေ့လာဆန်းစစ်ခြင်းကနေ ယုံကြည်သူတွေကို တားဆီးဖို့ သူတို့အကောင်းဆုံး လုပ်ကြတယ်။ ဒါကြောင့် ဘာသာရေး ခေါင်းဆောင်တွေက အမှန်တော့ သမ္မာတရားကို ငြီးငွေ့ပြီး မုန်းတီးတဲ့ ဖာရိရှဲတွေဖြစ်တယ်ဆိုတာ ကျွန်မတို့ မြင်နိုင်ပါတယ်။ သူတို့က လူတွေရဲ့ ဝိညာဉ်တွေကို ဝါးမျိုတဲ့ အသက်ရှင်နေတဲ့ မကောင်းဆိုးဝါးတွေဖြစ်ပြီး၊ ဘုရားသခင်ရဲ့ နောက်ဆုံးသော ကာလ အမှုတော်အားဖြင့် ထုတ်ဖော်ပြခံရတဲ့ အန္တိခရစ်တွေပဲဖြစ်ပါတယ်” ဟု ပြန်ပြောလေသည်။

ဘုရားသခင်၏ နှုတ်ကပတ်တော်များနှင့် အစ်မ၏ မိတ်သဟာယကို နားထောင်ပြီးနောက်တွင်၊ အလင်းကို ကျွန်မ ရုတ်တရက် မြင်လိုက်ရသည်။ ကျွန်မ သုံးလေးကြိမ်ခန့် ခေါင်းညိတ်ပြီး “အခု ဒီသင်းအုပ်ဆရာတွေနဲ့ အကြီးအကဲတွေက ဘုရားသခင်ရဲ့ ကြွလာခြင်းကို သက်သေခံနေကြတဲ့ လူတွေရှိတယ်ဆိုတာကို ကြားသိကြတဲ့အပေါ်၊ မရှာဖွေကြ၊ မဆန်းစစ်ကြဘဲ၊ အဲဒီအစား ဘာကြောင့် ကိုယ်တော့်ကို ထပ်တလဲလဲ ရှုတ်ချကြလဲဆိုတာ နောက်ဆုံးတော့ ကျွန်မ နားလည်သွားပြီ။ အခု အဲဒီသင်းအုပ်ဆရာတွေနဲ့ အကြီးအကဲတွေက အမှန်မှာတော့ ဘုရားသခင်ရဲ့ နှုတ်ကပတ်တော်တွေကို ဖတ်ခြင်းနဲ့ ဘုရားသခင်ဆီက အသက် အဟာရကို ရရှိခြင်းကနေ ကျွန်မကို ဆွဲထားပြီး တားဆီးဖို့ အစွမ်းကုန် လုပ်နေတဲ့အချိန်မှာ သူတို့က ကျွန်မကို ကာကွယ်ပေးနေတယ်၊ ပြီးတော့ ကျွန်မရဲ့ အသက်တာနဲ့ပတ်သက်ပြီး ပူပန်ပေးနေတယ်လို့ ဘာကြောင့် ကျယ်ကျယ်လောင်လောင် အခိုင်အမာဆိုကြလဲဆိုတာ ကျွန်မနားလည်သွားပြီ။ အဲဒါတွေအားလုံးက ဘာကြောင့်လဲဆိုရင် သူတို့ လုပ်သမျှက သူတို့ရဲ့ ကိုယ်ပိုင် အကျိုးအမြတ်တွေကို ကာကွယ်ဖို့ဖြစ်လို့ပဲ။ လူတွေက အနန္တတန်ခိုးရှင် ဘုရားသခင်နောက် စတင်လိုက်ကြမယ်ဆိုရင် သူတို့ရဲ့ ဒေသနာတွေကို နားမထောင်ကြမှာ ဒါမှမဟုတ် သူတို့ကို ငွေတွေ မလှူကြမှာကို သူတို့ ကြောက်ကြတယ်၊ ပြီးတော့ အဲဒါဟာ မှန်တဲ့ လမ်းခရီးကို လေ့လာဆန်းစစ်ရာကနေ လူတွေကို သူတို့ တားဆီးရတဲ့ အကြောင်းရင်းပဲဖြစ်တယ်။ သူတို့က တကယ်ကို စက်ဆုပ်စရာဖြစ်ပြီး စစ်မှန်တဲ့ ကယ်တင်ခြင်းကို ရရှိဖို့ ကျွန်မရဲ့ အခွင့်အရေးကို သူတို့ ဖျက်ဆီးခါနီးနီးပဲ။ အခု ဘယ်လို ပိုင်းခြားသိမြင်ရမယ်ဆိုတာ ကျွန်မ ပိုပြီးကောင်းကောင်းသိပြီဆိုတော့ သူတို့နဲ့ တစ်ခုတစ်လေ ပတ်သက်ဖို့ကို ကျွန်မ လက်ခံတော့မှာ မဟုတ်ဘူး။ ကျွန်မကို နှောင့်ယှက်ဖို့ သူတို့ ဘာပဲလုပ်လုပ်၊ ကျွန်မ ခိုင်ခိုင်မာမာ ရပ်တည်ပြီး အနန္တတန်ခိုးရှင် ဘုရားသခင်နောက် လိုက်တော့မယ်” ဟု ပြောလိုက်သည်။ ထို့နောက်တွင် ကျွန်မ၏ အရင်အသင်းတော် ဝတ်ပြုအစည်းအဝေးများသို့ နောက်တဖန် မည်သည့်အခါမျှ မသွားတော့ပါ။

နောက်မကြာမီတွင်၊ ကျွန်မ၏ အသင်းတော်ဟောင်းမှ တရားဟောဆရာနှစ်ပါး ကျွန်မ၏ အိမ်သို့ လာကြလေသည်။ သူတို့ထဲမှ တစ်ဦးဖြစ်သည့် တရားဟောဆရာ ကျန်းက ကျွန်မကို၊ “အန်တီ၊ ဘာလို့ ဝတ်ပြုအစည်းအဝေးတွေကို မလာတော့တာလဲ။ အရှေ့ရပ်မှ လျှပ်ပြက်ခြင်းက လူတွေနဲ့ အန်တီ ထပ်ပြီး အဆက်အသွယ် ရှိနေသေးတာလား။ အန်တီ ဘာပဲလုပ်လုပ်၊ သူတို့ရဲ့ ယုံကြည်ခြင်းဆီကို မပြောင်းလိုက်နဲ့။ သူတို့ရဲ့ ယုံကြည်မှုနောက်ကို အန်တီလိုက်ရင်၊ အန်တီတော့ သွားပြီပဲ” ဟု ပြောလေသည်။ ခိုင်မာသော အသံဖြင့် ကျွန်မက၊ “လတ်တလော နင်တို့နဲ့ ဝတ်ပြုအစည်းအဝေး တက်ရာကနေ ငါ ဘာမှ မရခဲ့ဘူး၊ ငါ့ရဲ့ စိတ်ဝိညာဉ်ထဲမှာ ပိုလို့တောင် မှောင်မိုက်လာတယ်၊ ပြီးတော့ သခင့်ရဲ့ မျက်မှောက်တော်ကို ငါ မခံစားနိုင်ခဲ့ဘူး။ ဒါပေမယ့် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ငါ စဖတ်ကတည်းက၊ ငါ့ စိတ်ဝိညာဉ်က အားတက်လာခဲ့ပြီး၊ အခု သမ္မာတရားတွေကို ငါ စနားလည်လာနေသလို ငါ့အသက်တာ အားဖြစ်လာတယ်။ ဘုရားသခင်က ငါနဲ့အတူရှိပြီး သန့်ရှင်းသော ဝိညာဉ်တော်က ငါ့အပေါ် အမှုပြုနေတယ်လို့ ငါ ခံစားရတယ်။ အခု အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်ပြီး အနန္တတန်ခိုးရှင် ဘုရားသခင် ဖော်ပြတဲ့ သမ္မာတရားတွေက ရှင်သန်တဲ့ သက်စမ်းရေဖြစ်တယ်ဆိုတာ ငါ သေချာသွားပြီ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကပဲ ငါ့ကို အာဟာရပေးနိုင်တယ်၊ ပြီးတော့ ငါ အသက်ရနိုင်တဲ့ ဘယ်နေရာမဆိုက ငါသွားမယ့်နေရာပဲ” ဟု ပြောလိုက်သည်။ ထို့နောက် သူတို့ထဲမှ တစ်ခြားတစ်ယောက်ဖြစ်သူ တရားဟောဆရာမ ဆောင်က၊ “အန်တီ့အတွက် ကျွန်မတို့ စိတ်ပူတယ်။ အန်တီက မှန်ကန်တဲ့လမ်းကြောင်းကနေ သွေဖည်သွားမှာကို ကျွန်မတို့ စိတ်ပူတယ်။ အန်တီက အသက်တာမှာ မရင့်ကျက်ဘူးလေ...” ဟု ပြောလေသည်။ သူ့ကို ကျွန်မက၊ “ငါ့အနေနဲ့ အသက်တာ မရင့်ကျက်ကောင်း မရင့်ကျက်နိုင်ပေမယ့်၊ ဘုရားသခင်က ဘယ်လိုပဲဖြစ်ဖြစ် ငါ့ကို ဦးဆောင်မှာပါ၊ နင်တို့ရဲ့ ပူပန်မှုအတွက် ကျေးဇူးတင်တယ်၊ ဒါပေမယ့် နင်တို့အနေနဲ့ နင်တို့ရဲ့ ကိုယ်ပိုင် အသက်တာတွေကို စိတ်ပူသင့်တယ်။ ငါ့ ဘဝကတော့ ဘုရားသခင်ရဲ့ လက်တော်ထဲမှာ ရှိတယ်...” ဟု ပြောခဲ့သည်။ ကျွန်မ ပြောဖို့ရှိသည့်အရာကို သူတို့ ကြားပြီးနောက်တွင်၊ ကျွဲမြီးတိုလျက် သူတို့ ပြန်သွားကြလေသည်။ အဝေးတွင် သူတို့ ပျောက်ကွယ်သွားကြသည်ကို ကျွန်မ စောင့်ကြည့်စဉ်၊ အရင်တုန်းက ကျွန်မ လုံးဝ မခံစားခဲ့ရသကဲ့သို့ဖြစ်သော ကြီးမားသည့် စိတ်အေးသက်သာခြင်း အသိစိတ်တစ်ခုကို ကျွန်မ ခံစားခဲ့ရသည်။ ထိုနောက်ပိုင်းတွင်၊ နောက်ထပ် နှစ်ကြိမ် သူတို့ ပြန်လာခဲ့ကြသော်လည်း၊ သူတို့၏ တိုက်တွန်းမှုများဖြင့် ကျွန်မ တုတ်တုတ်မျှမလှုပ်သည်ကို တွေ့ရသည့်အခါ၊ သူတို့ ဘယ်သောအခါမျှ တဖန်ပြန်မလာကြတော့ပါ။ ကျွန်မကို ဘုရားသခင်၏ လမ်းပြခြင်း ကျေးဇူးကြောင့်၊ ထိုဘာသာရေး ခေါင်းဆောင်များ၏ စစ်မှန်သော မျက်နှာများ နှင့် ဆိုးယုတ်သော ရည်ရွယ်ချက်များကို ကျွန်မ ထွင်းဖောက်မြင်ခဲ့ပြီး၊ စာတန်၏ လှည့်ကွက်များကို ကျွန်မ ထွင်းဖောက်မြင်ခဲ့ကာ စိတ်ရှုပ်ထွေးမှုထဲမှ ကျွန်မ၏ ထွက်ပေါက်နှင့် ဘုရားသခင်ထံသို့ ပြန်သည့်လမ်းကို ကျွန်မ မြင်ခဲ့သည်။ ယခုတွင် ရှင်သန်သော သက်စမ်းရေဖြင့် ကျွန်မ အထောက်အပံ့ခံရလျက်ရှိပြီး အနန္တတန်ခိုးရှင် ဘုရားသခင်နောက်တော်သို့ ကျွန်မ အမြဲလိုက်ကာ ကိုးကွယ်ပါမည်။


၈။ သန့်စင်ခြင်းကို ရရှိခြင်း လမ်းကြောင်းပေါ်သို့ အနန္တတန်ခိုးရှင် ဘုရားသခင်က ကျွန်တော့်ကို ဦးဆောင်ခဲ့သည်

ဂန်ချန်း၊ အမေရိကန်ပြည်ထောင်စု

အသက်ရှင်ရပ်တည်ရန် ကြိုးစားလုပ်ဆောင်ဖို့ စင်္ကာပူကို ၂၀၀၇ ခုနှစ်တွင် ကျွန်တော့်ဘာသာ လာခဲ့ပါသည်။ စင်္ကာပူက တစ်နှစ်ပတ်လုံး တကယ်ကို ပူလောင်ပြီး နေ့တိုင်း အလုပ်တွင် ကျွန်မ ချွေးများ စိုရွဲနေခဲ့သည်။ အလွန်အမင်း စိတ်ပျက်စရာကောင်းပြီး ထို့ထက် မိသားစု သို့မဟုတ် မိတ်ဆွေ တစ်ဦးတစ်လေမျှမရှိဘဲ လုံးဝ မရင်းနှီးသည့်နေရာတစ်ခုတွင် ကျွန်တော် ရှိခဲ့လေသည်- ဘဝက အလွန် ပျင်းစရာကောင်းပြီး ငြီးငွေ့ဖွယ် ခံစားခဲ့ရသည်။ သြဂုတ်လ နေ့တစ်နေ့တွင်၊ အလုပ်မှ အိမ်သို့အပြန်လမ်းတွင်- “ခရစ်တော်ယေရှုအားဖြင့် ငါတို့ကို ထာဝရဘုန်းအသရေတော်သို့ခေါ်တော်မူသော၊ ခပ်သိမ်းသော ကျေးဇူးကိုပြုတော်မူသော ဘုရားသခင်သည် ခဏဆင်းရဲခံပြီးသော သင်တို့ကိုစုံလင်တည်ကြည်ခိုင်ခံ့မြဲမြံ စေ တော်မူလိမ့်မည်။” (၁ ပေ ၅:၁၀) ဟု ရေးသားထားသည့် ဧဝံဂေလိ လက်ကမ်းစာစောင်တစ်ခုကို ကျွန်တော် ရရှိခဲ့သည်။ ဤနှုတ်ကပတ်တော်များကို ဖတ်ရှုရာတွင် ကျွန်တော့် စိတ်နှလုံးထဲတွင် နွေးထွေးမှုခံစားခဲ့ရသည်။ ထို့နောက်တွင်၊ ညီအစ်ကို တစ်ဦးနှင့်အတူ ဘုရားကျောင်းသို့ ကျွန်တော် သွားခဲ့သည်၊ ထိုနေရာတွင် ကျွန်တော့်ကို မာကြောင်း သာကြောင်း သတင်းမေးမြန်းကြသည့် ညီအစ်ကို မောင်နှမများထံမှ စိတ်အားထက်သန်သော ကြိုဆိုလက်ခံမှုက ကျွန်တော် အချိန်ကြာမြင့်စွာ မရှိခဲ့ရသည့် မိသားစု နွေးထွေးမှုကို ခံစားစေခဲ့သည်။ ကျွန်တော်၏ မျက်လုံးများက မျက်ရည်များဖြင့် ပြည့်လျှံသွားခဲ့သည်- ကျွန်တော် အိမ်ပြန်ရောက်လာသကဲ့သို့ပင် ခံစားခဲ့ရသည်။ ထိုအချိန်မှစ၍၊ တနင်္ဂနွေနေ့တိုင်း အသင်းတော်ကို သွားခြင်းက ကျွန်တော့်အတွက် မလုပ်မနေရ ဖြစ်လာခဲ့သည်။

ထိုနှစ် ဒီဇင်ဘာတွင် ကျွန်တော် ဗတ္တိဇံခံခဲ့ပြီး ယုံကြည်ခြင်း လမ်းကြောင်းပေါ် တရားဝင်တက်လှမ်းခဲ့သည်။ အသင်းတော် ဝတ်ပြုအစည်းအဝေးတစ်ခုတွင်၊ တရားဟောဆရာက ရှင်မဿဲ အခန်းကြီး ၁၈၊ အပိုဒ်ငယ် ၂၁-၂၂ ကို ဖတ်ရှုနေသည်ကို ကျွန်တော် ကြားခဲ့ရသည်- “ထိုအခါ ပေတရုသည် ချဉ်းကပ်၍၊ သခင်၊ ညီအစ်ကိုသည် အကျွန်ုပ်ကို ပြစ်မှား၍ အကျွန်ုပ်သည် သူ၏ အပြစ်ကို ဘယ်နှစ်ကြိမ်လွှတ်ရပါအံ့နည်း။ ခုနှစ်ကြိမ်မြောက်အောင် လွှတ်ရပါအံ့လောဟု မေးလျှောက်သော်၊ ယေရှုက၊ ခုနှစ်ကြိမ်မြောက်အောင်လွှတ်ရမည် ငါမဆို။ အကြိမ်ခုနှစ်ဆယ် ခုနှစ်လီမြောက်အောင် လွှတ်ရမည် ငါဆို၏။” ဤအရာကို ကြားရသည့်အခါ၊ ကျွန်တော် မိမိဘာသာ စဉ်းစားခဲ့သည်- “သခင်ယေရှုရဲ့ ခွင့်လွှတ်ခြင်းနဲ့ သည်းခံခြင်းက ဘယ်လိုဖြစ်ပြီး အရမ်းကြီးမြတ်နိုင်တာလဲ။ သူက လူတွေကို အကြိမ်ခုနှစ်ဆယ် ခုနှစ်လီမြောက်အောင် ခွင့်လွှတ်တယ်။ တကယ်လို့ ဒါကို လူတွေက တကယ်လုပ်နိုင်ရင်၊ ခိုက်ရန်ဖြစ်တာ ရှိတော့မှာမဟုတ်ဘဲ ချစ်ခြင်းမေတ္တာနဲ့ နွေးထွေးမှုပဲ ရှိမှာပဲ။” သခင့်နှုတ်ကပတ်တော်များဖြင့် ကျွန်တော် အလွန်တို့ထိ ခံခဲ့ရပြီး ကိုယ်တော်၏ သွန်သင်ချက်များနှင့်အညီ ပြုမူဖို့ ကျွန်တော် သန္နိဌာန်ချခဲ့ပါသည်။

နှစ်နှစ် သုံးနှစ်ကြာပြီးနောက်၊ ကျွန်တော့်၏ သူဌေးက ဆောက်လုပ်ရေး လုပ်ကွက်တစ်ခုကို စီမံခန့်ခွဲရာတွင် ကြီးကြပ်သူအဖြစ် ကျွန်တော့်ကို ထားခဲ့သည်၊ ထို့ကြောင့် အလုပ်ထဲသို့ ကျွန်တော့်၏ အားအင် အားလုံးကို ထည့်လိုက်ပြီး ဝတ်ပြုအစည်းအဝေးများ ပုံမှန် တက်ရောက်ခြင်းကို ရပ်တန့်လိုက်သည်။ နောက်ပိုင်းတွင် မိတ်ဆွေတစ်ဦးက ကျွန်တော့်ကို စီးပွားရေး လုပ်ငန်းရှင်တစ်ဦးဖြစ်သော မစ္စတာ လီထံ မိတ်ဆက်ပေးခဲ့ပြီး ကျွန်တော်တို့အတူတကွ ဆောက်လုပ်ရေး ကုမ္ပဏီတစ်ခုကို ထောင်ခဲ့ကြသည်။ ကျွန်တော် အလွန်ပျော်ရွှင်ခဲ့ပြီး အမှန်တကယ် ခြေစုံပစ်လုပ်ဆောင်ရန် စိတ်ပိုင်းဖြတ်ခဲ့သည်။ ထို့နောက် ငွေ၏ ဝဲဂယက်ထဲသို့ ကျွန်တော် လုံးဝ ကျရောက်သွားခဲ့ပြီး ဝတ်ပြုအစည်းအဝေးများအတွက် ဘုရားကျောင်းသို့ သွားခြင်းကိုလည်း လုံးဝ ရပ်လိုက်လေသည်။ ကျွန်တော့်၏ လုပ်ရည်ကိုင်ရည်အတွက် အခြားသူများ၏ ချီးမွမ်းခြင်းကို ရရှိဖို့ ပရောဂျက်များကို ကျွန်တော် ကောင်းကောင်းပြီးစီးချင်ခဲ့သည်၊ ထို့ကြောင့် အလုပ်သမားများကို ကျွန်တော် ပိုပိုပြီး တောင်းဆိုမှုများ ပြုလာခဲ့သည်။ သူတို့က တစ်စုံတစ်ခု မမှန်ကန်သည့်အရာ သို့မဟုတ် ကျွန်တော့် သတ်မှတ်ချက်များအတိုင်း မပြည့်မီသည့်အရာ လုပ်ဆောင်သည်ကို ကျွန်တော် မြင်သည့်အခါတိုင်း သူတို့ကို ကျွန်တော် အပြစ်ဖော်ဆုံးမခဲ့သည်။ အဖွဲ့ခေါင်းဆောင်မှာ ကျွန်တော့်၏ မတရားဖိနှိပ်ခြင်းကြောင့် မျက်ရည်များ မကြာခဏ ကျခဲ့ရသည်။ အလုပ်သမားများက ကျွန်တော့်ကို တွေ့သည့်အချိန်တိုင်း ကြောက်ရွံ့ကြပြီး ကျွန်တော့်ထံမှ ပုန်းပင်ပုန်းကွယ်ကြလေသည်။ မိတ်ဆွေကောင်းများဖြစ်လေ့ရှိသူများပင် ကျွန်တော့်အပေါ် အေးစက်လာကြပြီး ကျွန်တော့်ကို စိတ်ချယုံကြည်ခြင်းမရှိကြတော့ပါ။ ဤအရာကို မြင်ရသည်မှာ အလွန်စိတ်သောကရောက်စရာဖြစ်သည်။ သခင်ယေရှုက အခြားသူများကို အကြိမ်ခုနှစ်ဆယ် ခုနှစ်လီမြောက်အောင် ခွင့်လွှတ်ဖို့နှင့် အိမ်နီးချင်းများကို မိမိတို့ကိုယ်ကိုယ်ချစ်သကဲ့သို့ ချစ်ဖို့ရန် ညွှန်ကြားခဲ့သည်။ သို့သော်၊ ဤအရာကို ကျွန်တော် တစ်ကြိမ်တစ်ခါမျှပင် စိုးစဉ်းမျှ လက်တွေ့မလုပ်ဆောင်ခဲ့ပါ။ ယင်းက အဘယ်သို့ ခရစ်ယာန်တစ်ဦးဖြစ်ခြင်း ဖြစ်ရပါသနည်း။ ကျွန်တော် အပြစ်ပြုနေသည်ကို ကျွန်တော်သိခဲ့ပြီး သခင့်ထံ ဝန်ချကာ နောင်တရရင်း မကြာခဏ ဆုတောင်းခဲ့သည်။ ပြောင်းလဲဖို့ ကျွန်တော် သန္နိဌာန်ချခဲ့သည်။ သို့သော် တစ်စုံတစ်ခု ဖြစ်ပေါ်လာသည့်အခါတိုင်း၊ ိ မရည်ရွယ်ဘဲနှင့်ကျွန်တော် အပြစ်ပြုမိဆဲဖြစ်သည်။ ကျွန်တော် တကယ်ကို စိတ်တိုမိခဲ့သည်။

၂၀၁၅ ခုနှစ် သြဂုတ်လတွင်၊ ကုမ္ပဏီ အဆင်မပြေသောကြောင့် စီးပွားရေးလုပ်ငန်းများကို ရပ်ဆိုင်းလိုက်ရပြီး ကျွန်တော် အိမ်ပြန်ခဲ့သည်။ ဝမ်းနည်းညိုးငယ်ကာ စိတ်မသက်မသာဖြစ်လျက်၊ တစ်နေ့လုံး ကျွန်တော် အရက်မူးပြီး လောင်းကစားသာ လုပ်ခဲ့သည်။ ကျွန်မ အရက်သောက်သည်ကို ရပ်သင့်ကြောင်း ကျွန်တော့် ဇနီးက ပြောသည့်အခါ၊ သူမကိုသာ ကျွန်တော် အော်ဟစ်ခဲ့သည်- “အဲဒါ ငါ့ ပိုက်ဆံတွေကွ၊ ငါ ရှာထားတာ၊ ငါ သုံးချင်သလို သုံးမယ်။” သူမ တတ်နိုင်သည့်အရာ ဘာမျှမရှိခဲ့ပါ၊ ထို့ကြောင့် သူမသည် ထိုနေရာတွင် ထိုင်၍သာ ငိုနေခဲ့လေသည်။ ကျွန်တော့်၏ အမျက်ဒေါသကို ထွက်ပေါက်ဖွင့်ပေးလိုက်သည့်အကြိမ်တိုင်း၊ ကျွန်တော် နောင်တရပြီး မိမိကိုယ်ကိုယ် မုန်းတီးမိခဲ့သည်၊ သို့သော် ကျွန်တော် ကိုယ့်ကိုယ်ကိုယ် မထိန်းနိုင်ခဲ့ပါ။ ထိုအချိန်တွင် ခရစ်ယာန် ဖြောင့်မတ်မှန်ကန်မှုအားလုံး ကျွန်တော် လုံးဝ ပျောက်ဆုံးသွားခဲ့သည်။ ကျွန်တော့်၏ အပြုအမူနှင့် အနေအထိုင်တို့က မယုံကြည်သူတစ်ဦးနှင့် လုံးလုံးလျားလျား ဆင်တူခဲ့သည်။

ကျွန်တော် နာကျင်ပြီး အကူအညီမဲ့နေစဉ်တွင်၊ ဝတ်ပြုအစည်းအဝေးများ တစ်ဖန် တက်ရောက်ဖို့ ဘုရားကျောင်းသို့ ကျွန်တော် ပြန်သွားခဲ့သည်။ ထိုကာလတစ်လျှောက်တွင်၊ သခင်ယေရှုထံ ကျွန်တော် စဉ်ဆက်မပြတ် ဆုတောင်းခဲ့ပါသည်- “အို၊ သခင်။ ကျွန်တော် မလုပ်ချင်ခဲ့တဲ့ အရာတွေအများကြီး ကျွန်တော် လုပ်ခဲ့ပြီးပါပြီ၊ တခြားလူတွေကို နာကျင်စေတဲ့ အရာတွေအများကြီး ကျွန်တော် ပြောခဲ့ပြီးပါပြီ။ အပြစ်တရားထဲမှာ ကျွန်တော် အသက်ရှင်ပြီး ကိုယ်တော့်ကို ဆန့်ကျင်ပုန်ကန်မိနေခဲ့ပါတယ်။ ကျွန်တော် အပြစ်ပြုမိတဲ့အခါတိုင်းမှာ၊ ကျွန်တော် နောင်တရမိပြီး ကိုယ့်ကိုယ်ကိုယ် တကယ် မုန်းမိပါတယ်၊ ဒါပေမယ့် ကျွန်တော် ကိုယ့်ကိုယ်ကိုယ် မထိန်းချုပ်နိုင်ပါဘူး။ ညမှာ ကျွန်တော့်အပြစ်တွေကို ဝန်ချပေမယ့် အဲဒီနောက် နေ့မှာ ကျွန်တော့်ရဲ့ နည်းလမ်းဟောင်းတွေထဲကို ပြန်ကျရောက်ပြီး တစ်ဖန် အပြစ်ပြုမိပါတယ်။ အို သခင်။ ကျွန်တော့်ကို ကယ်တင်ဖို့ ကိုယ်တော့်ကို တောင်းလျှောက်ပါတယ်၊ အပြစ်တရားကနေ ချိုးဖျက်လွတ်မြောက်ဖို့ ကျွန်တော် ဘာကို လုပ်ရမလဲ။”

၂၀၁၆ ခုနှစ် နှစ်သစ်ကူးနေ့တွင်၊ အမေရိကန်မြေပေါ် ကျွန်တော် ခြေချခဲ့သည်- ငွေတစ်ချို့ရှာဖို့ နယူးယောက်မြို့သို့ ကျွန်တော် လာခဲ့ပါသည်။ ကျွန်တော် အားလပ်သည့်အချိန်တွင် ဘုရားကျောင်းသို့ ဆက်သွားနေခဲ့ပြီး သမ္မာကျမ်းစာကို ဖတ်ရှုကာ အခြားညီအစ်ကို မောင်နှမများနှင့်အတူ ဆုတောင်းရင်း ဆုတောင်းအဖွဲ့တစ်ဖွဲ့တွင်လည်း ကျွန်တော် ပါဝင်ခဲ့သည်။ ထိုနေရာတွင်၊ ကျင်းလျန်ဟု ခေါ်သည့် အစ်မတစ်ဦးနှင့် ကျွန်တော် သိကျွမ်းလာခဲ့သည်။ တစ်နေ့တွင်၊ အစ်မ ကျင်းလျန်က ကျွန်တော့်ကို ဝေမျှချင်သည့် သတင်းကောင်းတစ်ချို့ရှိသည်ဟု ကျွန်တော့်ကို ဖုန်းဆက်ပြောခဲ့သည်။ ကျွန်တော်က၊ “ဘာသတင်းကောင်းများလဲ” ဟု ဆိုခဲ့သည်။ သူမက၊ “သာသနာပြုတစ်ယောက် အလည်လာတယ်။ သူပြောတာကို နင် နားထောင်ချင်လား” ဟု ပြောလေသည်။ ကျွန်တော်က၊ “ကောင်းတာပေါ့။ ဘယ်မှာလဲ” ဟု ပြောလိုက်သည်။ ထို့နောက် သူမက ကျွန်တော့်အတွက် သူမ၏ အိမ်ကိုသွားဖို့ အချိန်စီစဉ်ပေးခဲ့လေသည်။

ထိုနေ့တွင် အစ်မ ကျင်းလျန်၏ အိမ်သို့ ကျွန်တော် သွားခဲ့သည်။ အခြားသော ညီအစ်ကို မောင်နှမအချို့လည်း ထိုနေရာတွင် ရှိခဲ့ပြီး တွေ့ဆုံပြီး အပြန်အလှန် နှုတ်ဆက်မှုများပြီးသည့်နောက်တွင်၊ သမ္မာကျမ်းစာကို ကျွန်တော်တို့အားလုံး စတင်ဆွေးနွေးခဲ့ကြသည်။ အစ်မ ကျောက်၏ မိတ်သဟာယက အလွန်ဉာဏ်အလင်းပေးပြီး ကျွန်တော့်အတွက် တကယ်ကို တည်ဆောက်စရာဖြစ်ခဲ့သည်။ ထို့နောက် ကျွန်တော်က သူ့ကို ကျွန်တော့်၏ စဉ်ဆက်မပြတ် အပြစ်ပြုခြင်းနှင့် ဝန်ခံခြင်းအကြောင်း၊ ပြီးလျှင် အပြစ်တရားမှ ကျွန်တော် မိမိကိုယ်ကိုယ် မဖယ်ရှားနိုင်ရခြင်း၏ နာကျင်မှုအကြောင်းကို ကျွန်တော် ပြောပြခဲ့ပြီး သူ၏ အကူအညီကို ရှာဖွေခဲ့သည်။ မိတ်သဟာယတွင်၊ သခင့်ကို ကျွန်တော်တို့ စတင်ယုံကြည်ပြီးသည့်နောက်တွင်ပင်၊ တစ်ချိန်လုံး ကျွန်တော်တို့ အပြစ်ပြုကြသေးပြီး နေ့တွင် အပြစ်ပြုကာ ညတွင် ဝန်ချသည့် ၊မိမိတို့ကိုယ်ကိုယ် လုံးဝ မဖယ်ရှားနိုင်သည့်၊ ဘယ်တော့မှ မဆုံးနိုင်သော သံသရာစက်ဝိုင်းထဲတွင် ရှင်သန်သည့် ဘဝက ကျွန်တော့်ကိုသာ ဖိစီးသည့် ပြဿနာတစ်ခု မဟုတ်ပါဟု သူမက ပြောခဲ့လေသည်။ ထို့ထက် ယင်းက ယုံကြည်သူများအားလုံး မျှဝေခံစားကြရသည့် ပြဿနာတစ်ခုဖြစ်လေသည်။ ထို့နောက် အစ်မ ကျောက်က ဘုရားနှုတ်ကပတ်တော်များ ဖတ်ရွတ်ခြင်းအချို့ပါဝင်သည့် ဗီဒီယိုတစ်ခုကို ကျွန်တော်တို့ကို ကြည့်ရှုစေခဲ့သည်။ နှုတ်ကပတ်တော်များက ဤသို့ဖြစ်လေသည်- “လူ့စိတ်သဘောထားသည် သူ၏ အနှစ်သာရကို သိခြင်းမှစ၍ သူ၏အတွေးအခေါ်၊ သဘာဝ၊ စိတ်ပိုင်းဆိုင်ရာ သဘောထားအမြင်အထိ- အခြေခံကျသော ပြောင်းလဲမှုများအားဖြင့် ပြောင်းလဲသင့်သည်။ ဤနည်းဖြင့်သာ လူ့စိတ်သဘောထားအတွင်း အစစ်အမှန် ပြောင်းလဲခြင်းများ ဖြစ်မြောက်ပေမည်။ လူသား၏ ဖောက်ပြန်ပျက်စီးသော စိတ်သဘောထားသည် စာတန်၏ အဆိပ်ခတ်ခြင်းနှင့် နင်းခြေခြင်းကို ခံရခြင်းမှ၊ ၎င်း၏စဉ်းစားတွေးခေါ်မှု၊ အကျင့်စာရိတ္တ၊ ထိုးထွင်းသိမြင်မှုနှင့် အသိစိတ်တို့အပေါ် စာတန် ဒုက္ခပေးသည့် လွန်ကဲစွာ ဘေးသင့်စေမှုတို့မှ ပေါ်ပေါက်လာခြင်း ဖြစ်သည်။ လူသား၏ ဤအခြေခံကျသောအရာများသည် စာတန်၏ ဖျက်ဆီးခြင်းကိုခံရပြီးဖြစ်ကာ၊ ၎င်းတို့သည် ဘုရားသခင်က နဂိုမူလတွင် ဖန်ဆင်းထားခဲ့ပုံနှင့် လုံးဝမတူကြသဖြင့်သာ လူသားသည် ဘုရားသခင်ကို ဆန့်ကျင်ကာ သမ္မာတရားကို နားမလည်ခြင်း အတိအကျပင် ဖြစ်သည်။ ထိုကြောင့် လူ့စိတ်သဘောထားအတွင်း၌ ပြောင်းလဲမှုသည် ဘုရားသခင်နှင့် သမ္မာတရားတို့နှင့် ပတ်သက်သည့် သူ၏ အသိပညာကို ပြောင်းလဲစေမည့် သူ၏အတွေးအခေါ်၊ ထိုးထွင်းသိမြင်မှုနှင့် အသိစိတ်တို့ ပြောင်းလဲခြင်းများဖြင့် အစပြုရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်)

ကျွန်တော်က၊ “ဒါတွေက ပြောနေတာက ငါပဲ မဟုတ်လား။ ငါက တခြားလူတွေကို ဒီကိစ္စအတွက် ဆူတယ် ဒါမှမဟုတ် ဟိုကိစ္စအတွက် အော်ရင်းနဲ့ သူတို့ကို အမြဲ အထင်အမြင်သေးတယ်။ ကိုယ်ကျင့်တရားနဲ့ ဆင်ခြင်တုံတရား ငါ ကင်းမဲ့ပြီး သန့်ရှင်းသူလို တင့်တယ်လျောက်ပတ်တဲ့ အမူအကျင့် နည်းနည်းလေးမှမကျန်အောင် ပျောက်ဆုံးသွားတာပဲ” ဟု တွေးရင်း ကျွန်တော် တကယ်ကို တို့ထိခံခဲ့ရသည်။ ဤနှုတ်ကပတ်တော်များအားလုံးက ကျွန်တော့်၏ ဖြစ်တည်မှု ရိုးတွင်းခြင်ဆီအထိ ထိုးဖောက်ခဲ့သည်။ ယခင်က ထိုကဲ့သို့အရာတစ်ခုခုကို ကျွန်တော် လုံးဝ မဖတ်ဖူးခဲ့သလို၊ ထိုသို့သော တရားဒေသနာမျိုးကို တရားဟောဆရာ တစ်ဦးတစ်လေက ဝေငှသည်ကိုလည်း မကြားခဲ့ဖူးပါ။ ကျွန်တော့်၏ စဉ်ဆက်မပြတ် အပြစ်ပြုခြင်းအားဖြင့် ကျွန်တော် စိတ်သောကရောက်ခဲ့သော်လည်း အပြစ်တရား၏ အချုပ်အနှောင်များမှ ကျွန်တော် မိမိကိုယ်ကိုယ် မလွတ်မြောက်နိုင်ခဲ့သေးပါ။ ဤနှုတ်ကပတ်တော်များက အပြစ်တရားကို နောက်ချန်ထားဖို့ လမ်းကြောင်းကို ကျွန်တော့်ကို ပြသခဲ့ပြီး ကျွန်တော် အံ့သြခဲ့ရသည်- ဤအရာက ရေးထားသည်မှာ အလွန်ကောင်းလှသည်။ ယင်းတို့ကို မည်သူက ရေးနိုင်ခဲ့ပါသနည်း။

အစ်မကျောက်က ဤအရာသည် ဘုရားသခင်၏ နှုတ်ကပတ်တော်ဖြစ်သည်၊ သခင်ယေရှုက လူ့ဇာတိဖြင့် ပြန်ကြွလာနှင့်ပြီးဖြစ်ကာ လတ်တလောတွင် သူ၏ နောက်ဆုံးသော ကာလ နှုတ်ကပတ်တော်မှတဆင့် လူတို့ကို တရားစီရင်ခြင်းနှင့် သန့်စင်ပေးခြင်း အမှုတော်ကို လုပ်ဆောင်နေသည်ဟု ပြောလေသည်။ ကျွန်တော့် နားကို ကျွန်တော် မယုံရဲအောင်ပင် ဖြစ်ခဲ့ရသည်။ မည်သည့် ယုံကြည်သူက ကိုယ်တော်၏ ပြန်ကြွလာခြင်းကို မတောင့်တဘဲ နေပါသနည်း။ ရုတ်တရက် ဤသခင့်၏ ပြန်ကြွလာခြင်း သတင်းကို ကြားရသောကြောင့်၊ ကျွန်တော် အလွန်စိတ်လှုပ်ရှားခဲ့သည်မှာ အတော်အတန် ဘာလုပ်လို့ ဘာကိုင်ရမှန်းမသိ ဖြစ်ခဲ့ရသည်။ သခင်က အမှန်တကယ်ပဲ ပြန်ကြွလာခဲ့ပြီးပြီလား။ သူမ၏ မိတ်သဟာယကို ဆက်ဖို့ ကျွန်တော် စိတ်အားထက်သန်စွာ တောင်းဆိုခဲ့သည်။ အစ်မကျောက်က၊ “သခင်ယေရှုက တကယ်ပဲ ပြန်ကြွလာပြီးပါပြီ၊ သူက နောက်ဆုံးသော ကာလမှာ လူ့ဇာတိခံယူတဲ့ ခရစ်တော်၊ အနန္တတန်ခိုးရှင် ဘုရားသခင် ဖြစ်ပါတယ်။ လူသားမျိုးနွယ်ကို သန့်စင်ပြီး ကယ်တင်ဖို့ သမ္မာတရားအားလုံးကို သူဖော်ပြပြီးပါပြီ၊ ပြီးတော့ ဘုရားအိမ်တော်က အစပြုတဲ့ တရားစီရင်ခြင်း အမှုတော်ကို လုပ်ဆောင်ဖို့ အစပြုပြီးပါပြီ။ ကိုယ့်ရဲ့ဆိုးယုတ်တဲ့ သဘာဝနဲ့ အချည်နှောင်ခံခဲ့ရပြီး ကိုယ့်ကိုယ်ကိုယ့် မဖယ်ရှားနိုင်ကြတဲ့ အပြစ်တရားထဲမှာ ရှင်သန်နေတဲ့ ကျွန်မတို့တွေကို စာတန်ရဲ့ အုပ်စိုးမှုကနေ သူက လုံးလုံးလျားလျား ကယ်တင်မှာဖြစ်တယ်။ နောက်ဆုံးမှာ ပြည့်ဝတဲ့ ကယ်တင်ခြင်းကို ကျွန်မတို့ ရရှိမှာဖြစ်ပြီး ဘုရားသခင်ရဲ့ ရယူခြင်းကို ခံရကြမှာဖြစ်တယ်။ ကျေးဇူးတော်ခေတ်မှာ၊ သခင်ယေရှုက ရွေးနုတ်ခြင်း အမှုတော်ကိုပဲ ဆောင်ရွက်ခဲ့တယ်။ ပညတ်တရားရဲ့အောက်မှာ ကျွန်မတို့ အစီရင်မခံရတော့ဖို့ သူက ကျွန်မတို့ကို အပြစ်ကနေ ရွေးနုတ်ပြီး ကျွန်မတို့ရဲ့ အပြစ်တွေကို ဖြေလွှတ်ပေးခဲ့တယ်။ သခင်က ကျွန်မတို့ရဲ့ အပြစ်တွေကို ဖြေလွှတ်ပေးခဲ့ပေမယ့်၊ ကျွန်မတို့ရဲ့ ဆိုးယုတ်တဲ့ သဘာဝ ဒါမှမဟုတ် ကျွန်မတို့ရဲ့ ဆိုးယုတ်တဲ့ စိတ်သဘောထားတွေကို သူက မလွှတ်ငြိမ်းစေခဲ့ဘူး။ မာနထောင်လွှားမှု၊ ကောက်ကျစ်မှု၊ တစ်ကိုယ်ကောင်းဆန်မှု၊ လောဘ၊ မလိုမုန်းထားမှု နဲ့ တခြား ဖောက်ပြန်ပျက်စီးတဲ့ စိတ်သဘောထားတွေက လူ့အတွင်းမှာ တည်ရှိနေတုန်းပဲဖြစ်တယ်။ ဒါတွေက အပြစ်ထက် ပိုနက်ရှိုင်းပြီး ပိုကိုင်တွယ်ရခက်တဲ့ အရာတွေဖြစ်တယ်။ဲဒါဟာ အတိအကျ ဘာကြောင့်လဲဆိုရင် ဒီဆိုးယုတ်တဲ့ စိတ်သဘောထားတွေနဲ့ ဆိုးယုတ်တဲ့ သဘာဝတွေက ဖြေရှင်းမခံခဲ့ရတာကြောင့် မရည်ရွယ်ဘဲနဲ့ ကျွန်မတို့ ဆက်ပြီးအပြစ်ပြုကြတယ်၊ ပြီးတော့ ပညတ်တရားကို ချိုးဖောက်တာထက် ပိုဆိုးရွားတဲ့ အပြစ်တွေကိုတောင် ကျွန်မတို့ ကျူးလွန်မိကြတာဖြစ်တယ်။ အရင်တုန်းက ဖာရိရှဲတွေကတော့၊ သခင့်ကို သူတို့ ကားစင်တင်ခဲ့တဲ့အထိ ဆန့်ကျင့်ပြီး ရှုတ်ချရတဲ့ အကြောင်းရင်းက လူ့ရဲ့ အပြစ်နဲ့ပြည့်တဲ့ သဘာဝ ဖြေရှင်းမခံခဲ့ရသေးတာကြောင့် မဟုတ်လား။ အမှန်တော့၊ ကျွန်မတို့ကိုယ်တိုင်က ဒီဖောက်ပြန်ပျက်စီးတဲ့ စိတ်သဘောထားတွေရဲ့ ထိန်းချုပ်တာကို ခံရတာကြောင့် ဒီအရာကို ကျွန်မတို့အားလုံး နက်နက်ရှိုင်းရှိုင်း အသိအမှတ်ပြုကြရတယ်။ ဒါကြောင့်၊ မကြာခဏ ကျွန်မတို့ အလိမ်အညာတွေ ပြောကြတယ်၊ မရိုးမသား ပြုမူကြတယ်၊ မာနထောင်လွှားပြီး ကိုယ့်ကိုယ်ကိုယ် စိတ်ကြီးဝင်ကြတယ်၊ ပြီးတော့ တခြားလူတွေကို တင်တင်စီးစီး အပြစ်ဖော်ဆုံးမကြတယ်။ တခြားလူတွေကို ကျွန်မတို့ ခွင့်လွှတ်ဖို့နဲ့ ကျွန်မတို့ကိုယ်ကျွန်မတို့ ချစ်ကြသလို ကျွန်မတို့ရဲ့ အိမ်နီးချင်းတွေကို ချစ်ကြဖို့ သခင်က တောင်းဆိုတယ်ဆိုတာ ကျွန်မတို့ ရှင်းရှင်းလင်းလင်း သိကြပေမယ့် ဒါကို ကျွန်မတို့ လက်တွေ့မလုပ်ဆောင်ကြဘူး။ လူတွေက အချင်းချင်း လျှို့ဝှက်ကြံစည်ကြတယ်၊ ကျော်ကြားမှုနဲ့ အကျိုးအမြတ်အတွက် အလုအယက်ကြိုးပမ်းကြပြီး သင့်သင့်မြတ်မြတ် အဆင်မပြေနိုင်ကြဘူး။ နာမကျန်းဖြစ်ခြင်း၊ သဘာဝ ဒါမှမဟုတ် လူလုပ် ကပ်ဘေးဒုက္ခတွေရဲ့ အချိန်ကာလအတွင်းမှာ၊ ဘုရားသခင်ကို ကျွန်မတို့ အပြစ်တင်ကြတုန်းပဲ၊ ပြီးတော့ ဘုရားသခင်ကို ငြင်းတောင် ငြင်းပယ်ကြတယ်၊ ဒါမှမဟုတ် သစ္စာဖောက်ကြတယ်။ ဒီအချက်တွေက ကျွန်မတို့အနေနဲ့ ကျွန်မတို့ရဲ့ ဆိုးယုတ်တဲ့ သဘာဝနဲ့ ဆိုးယုတ်တဲ့ စိတ်သဘောထားတွေကို မဖြေရှင်းဘူးဆိုရင် အပြစ်ပြုပြီး ဝန်ချတယ်၊ ဝန်ချပြီး အပြစ်ပြုတတ်တဲ့ ဒီစက်ဝိုင်းလို ဘဝကနေ ဘယ်တော့မှ လွတ်မြောက်နိုင်မှာ မဟုတ်ဘူးဆိုတာကို ပြပါတယ်။ ဒါကြောင့် လူကို အပြစ်ကနေ လုံးလုံးလျားလျား ကယ်တင်ဖို့၊ ဘုရားသခင်က ကျွန်မတို့ရဲ့ အပြစ်နဲ့ပြည့်တဲ့ သဘာဝကို ဖြေရှင်းဖို့ သူ့ရဲ့ တရားစီရင်ခြင်းနဲ့ သန့်စင်ခြင်းအမှုတော် အဆင့်တစ်ခုကို ဆောင်ရွက်ဖို့ ဘုရားသခင်အတွက် လိုအပ်ပါတယ်။ ဒါက ကျွန်မတို့ သန့်စင်ခံရပြီး ဘုရားသခင်ရဲ့ ကယ်တင်ခြင်းကိုခံရဖို့၊ သူ့ရဲ့ ရယူခြင်းခံရဖို့ တစ်ခုတည်းသော နည်းလမ်းဖြစ်တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကနေ နောက်ထပ် လက်ရွေးစင် အနည်းငယ်ကို ဖတ်ကြရအောင်၊ ပြီးရင် ရှင်တို့ နားလည်မှာပါ။”

အစ်မ ကျောက်က ဘုရားသခင်၏ နှုတ်ကပတ်တော် စာအုပ်ကို ဖွင့်လိုက်ပြီး စတင် ဖတ်ရှုလိုက်သည်- “လူသားအားလုံးသည် သူ့အပြစ်များမှ ခွင့်လွှတ်ခြင်းနှင့် ရွေးနုတ်ခြင်းကို ခံရပြီးဖြစ်ကောင်း ဖြစ်နိုင်သည့်အတွက်၊ ဘုရားသခင်သည် လူ၏ ဒုစရိုက်ကျူးလွန်ခြင်းများကို မအောက်မေ့ခြင်းနှင့် လူသားကို သူ၏ ဒုစရိုက်ကျူးလွန်ခြင်းများ နှင့်အညီ မဆက်ဆံခြင်း ဟုသာ မှတ်ယူ၍ ရနိုင်ပေသည်။ သို့ရာတွင် ဇာတိ၏ ခန္ဓာဖြင့် အသက်ရှင်သည့် လူသားသည် အပြစ်မှ လွှတ်မြောက်ခြင်း မခံရသေးသည့်အခါ၊ သူသည် ဖောက်ပြန်ပျက်စီးသည့် ဆိုးယုတ်သော စိတ်သဘောထားကို မပြီးနိုင် မဆုံးနိုင် ထုတ်ဖော်ပြလျက်၊ အပြစ်ကိုသာ ဆက်လုပ်နိုင်သည်။ ဤအရာက အပြစ်ပြုခြင်းနှင့် ခွင့်လွှတ်ခြင်းနှင့်ဆိုင်သည့် အဆုံးမရှိသော သံသရာတစ်ခု ဖြစ်သည့် လူများ အသက်ရှင် နေထိုင်သည့် အသက်တာ ဖြစ်သည်။ လူသားမျိုးနွယ် အများစုသည် ညနေတွင် အပြစ်ဝန်ချရန်သာ နေ့ပိုင်းတွင် အပြစ်လုပ်ကြသည်။ ဤနည်းဖြင့် အပြစ်ဖြေရာယဇ်သည် လူအတွက် အစဉ်အမြဲ ထိရောက်သော်လည်း၊ ယင်းသည် လူကို အပြစ်မှ ကယ်တင်နိုင်လိမ့်မည် မဟုတ်ပေ။ လူသားသည် ဖောက်ပြန်ပျက်စီးသော စိတ်သဘောထား ရှိဆဲဖြစ်သည့်အတွက်၊ ကယ်တင်ခြင်း အမှု၏ ထက်ဝက်သာ ပြီးစီးသေးသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄)) “ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။”(နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) “လူသား၏ အပြစ်များ ခွင့်လွှတ်ခံခဲ့ရပြီး ဤသည်မှာ ဘုရားသခင်၏ ကားစင်တင်ခံရခြင်း အမှုကြောင့် ဖြစ်သော်လည်း၊ လူသည် သူ၏ အိုဟောင်းသည့် ဖောက်ပြန် ပျက်စီးသော ဆိုးယုတ်သည့် စိတ်သဘောထား အတွင်းတွင် ဆက်လက် အသက်ရှင်ခဲ့သည်။ ဤသို့ဖြစ်ရာ၊ လူ၏အပြစ်နှင့်ပြည့်သော သဘာဝကို တစ်ဖန် လုံးဝ ထွက်ပေါ်မလာဖို့ လုံးဝ ပပျောက်စေရန်၊ ထိုသို့ဖြင့် လူသား၏ စိတ်သဘောထားကို ပြောင်းလဲနိုင်စေရန်အလို့ငှာ၊ လူကို သူ၏ ဖောက်ပြန်ပျက်စီးသော ဆိုးယုတ်သော စိတ်သဘောထားမှ လုံးဝ ကယ်တင်ရမည် ဖြစ်သည်။ ဤအရာက လူသည် အသက်တာတွင် ကြီးထွားမှု လမ်းကြောင်းကို သဘောပေါက်ရန်၊ အသက်၏ လမ်းခရီးကို သဘောပေါက်ရန်နှင့် သူ၏ စိတ်သဘောထားကို ပြောင်းလဲဖို့ နည်းလမ်းကို သဘောပေါက်ရန် လိုအပ်ပေသည်။ ထို့အပြင် လူ၏စိတ်သဘောထားကို တဖြည်းဖြည်း ပြောင်းလဲနိုင်စေရန်နှင့် သူသည် အလင်း၏ ထွန်းလင်းမှုအောက်တွင် အသက်ရှင်နိုင်ရန်အလို့ငှာ၊ သူ လုပ်ဆောင်သမျှအားလုံး ဘုရားသခင်၏ အလိုနှင့် ကိုက်ညီနိုင်ဖို့အလို့ငှာ၊ သူ၏ဖောက်ပြန်ပျက်စီးသော ဆိုးယုတ်သည့် စိတ်သဘောထားကို ဖယ်ရှားပစ်နိုင်ရန်နှင့် စာတန်၏ အမှောင်စွမ်းအားမှ ချိုးဖောက်လွန်မြောက်နိုင်ရန်၊ ထိုသို့ဖြင့် အပြစ်မှ အပြည့်အဝ လွတ်လာနိုင်ရန်အလို့ငှာ၊ လူသည် ဤလမ်းကြောင်းနှင့်အညီ ဆောင်ရွက်ဖို့ လိုအပ်ပေသည်။ ထိုအခါမှသာ လူသည် ပြီးပြည့်စုံသည့် ကယ်တင်ခြင်း ရရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄)) အစ်မကျောက်က မိတ်သဟာယတွင် ပြောကြားခဲ့သည်- “အခု ဘုရားသခင်ရဲ့ နှုတ်ကပတ်တော်တွေကို ကျွန်မတို့ ဖတ်ပြီးပြီဆိုတော့ ကျွန်မတို့ရဲ့ ဆိုးယုတ်တဲ့ သဘာဝအားဖြင့် ကျွန်မတို့ ဘာကြောင့် အမြဲအချည်နှောင်ခံရပြီး အပြစ်ကနေ ကျွန်မတို့ကိုယ်ကျွန်မတို့ ဘာကြောင့် မဖယ်ရှားနိုင်ရတာလဲဆိုတာကို ကျွန်မတို့ နားလည်ကြပြီ၊ မဟုတ်လား။ ကျေးဇူးတော်ခေတ်အတွင်းမှာ၊ ဘုရားသခင်က ရွေးနုတ်ခြင်း အမှုတော်ကိုပဲ ဆောင်ရွက်ခဲ့တယ်။ အဆုံးသတ်ကာလ လူတို့ကို တရားစီရင်ခြင်း၊သန့်စင်ခြင်းနဲ့ လုံးလုံးလျားလျား ကယ်တင်ခြင်း အမှုတော်ကို ဆောင်ရွက်တာမဟုတ်ဘူး။ ဒီတော့ ကျွန်မတို့က ဘယ်လိုပဲ ကျွန်မတို့ အပြစ်တွေကို ဝန်ချပြီး နောင်တရပါစေ၊ ကျွန်မတို့ မိမိကိုယ်ကိုယ် ဘယ်လိုပဲ သိမ်းပိုက်ဖို့ ကြိုးစားပါစေ၊ ကျွန်မတို့ ဘယ်လိုပဲ အစာရှောင်ပြီး ဆုတောင်းပါစေ၊ အပြစ်တရားကနေ လွတ်မြောက်မှုကို ကျွန်မတို့ ရနိုင်မှာမဟုတ်ဘူး။ ဲဒါက ကျွန်မတို့ရဲ့ အပြစ်နဲ့ပြည့်တဲ့ သဘာဝရဲ့ ကျေးကျွန်ဘဝနဲ့ ထိန်းချုပ်မှုကို ကျွန်မတို့ ချိုးဖျက်လွတ်မြောက်ချင်တယ်ဆိုရင်၊ သခင်ယေရှုရဲ့ ရွေးနုတ်ခြင်း အမှုတော်ကို ကြုံရခြင်းှလောက်က မလုံလောက်သေးဘူးလို့ ဆိုလိုတာပါ။ ကျွန်မတို့အနေနဲ့ ပြန်ကြွလာတဲ့ သခင်ယေရှု လုပ်ဆောင်ခဲ့တဲ့ တရားစီရင်ခြင်း အမှုတော်ကို လက်ခံရမှာဖြစ်တယ်။ ဒါဟာ ဘာကြောင့်လဲဆိုရင် သူ့ရဲ့ နောက်ဆုံးသော ကာလ တရားစီရင်ခြင်း အမှုတော်ကို လုပ်ဆောင်ရာမှာ၊ ဘုရားသခင်ကို အာခံပြီး သစ္စာဖောက်တဲ့ လူ့ရဲ့ ဆိုးယုတ်တဲ့ သဘာဝကို တရားစီရင်ပြီး ဖော်ထုတ်ဖို့ သမ္မာတရားရဲ့ ရှုထောင့်များစွာကို ဘုရားသခင်က ဖော်ပြလို့ပဲဖြစ်တယ်။ စာတန်အားဖြင့် လူသားမျိုးနွယ်ရဲ့ ကိုယ်ပိုင် နက်ရှိုင်းတဲ့ ဖောက်ပြန်ပျက်စီးခြင်း အမှန်တရားကို ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမမှုကနေတဆင့် လူသားတို့ ရှင်းရှင်းလင်းလင်း မြင်တွေ့ဖို့၊ လူ့ရဲ့ ပုန်ကန်ပြစ်မှားမှုကို သည်းမခံတဲ့ ဘုရားသခင်ရဲ့ ဖြောင့်မတ်တဲ့ စိတ်သဘောထားကို အမှန်တကယ် သိရှိဖို့၊ ဘုရားသခင်ကို ကြောက်ရွံ့တဲ့ စိတ်နှလုံး ဖြစ်ပေါ်စေဖို့ လူသားမျိုးနွယ်ကို အခွင့်ပေးရင်း၊ ဒီလိုနဲ့ လူ့ရဲ့ ဆိုးယုတ်တဲ့ စိတ်သဘောထားကို ပြောင်းလဲပေးပြီး သန့်စင်ပေးရင်းနဲ့ စာတန်ရဲ့ လွှမ်းမိုးမှုကနေ လူကို ကယ်တင်ရင်း၊ ဘုရားသခင်ရဲ့ ဖြောင့်မတ်၊ သန့်ရှင်းပြီး ပုန်ကန်ပြစ်မှားလို့မရတဲ့ စိတ်သဘောထားကို သူ ဖော်ပြပါတယ်။ ဘုရားသခင်ရဲ့ ဘုန်းအာနုဘော်တော်ဖြစ်ပြီး အမျက်ဒေါသနဲ့ပြည့်တဲ့ တရားစီရင်ခြင်းနဲ့ ပြစ်တင်ဆုံးမခြင်းထဲမှာ၊ ဘုရားသခင်ကို ကျွန်မတို့ မျက်နှာချင်းဆိုင် မြင်ရတယ်။ နှစ်ဖက်သွားဓါးတစ်စင်းလိုပဲ၊ ဘုရားရဲ့ နှုတ်ကပတ်တော်တွေက ကျွန်မတို့ရဲ့ စိတ်နှလုံးတွေကို ထိုးဖောက်တယ်၊ ဘုရားသခင်ကို အာခံပြီး ဆန့်ကျင်နေတဲ့ ကျွန်မတို့ရဲ့ ဆိုးယုတ်တဲ့ သဘာဝအပြင် ကျွန်မတို့ဘာသာ ရှာတွေ့လို့မရနိုင်တဲ့ ကျွန်မတို့ စိတ်နှလုံးသားတွေရဲ့ အနက်ရှိုင်းဆုံး ချောင်ကြိုချောင်ကြားတွေထဲက ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကိုတောင် ဘုရားရဲ့ နှုတ်ကပတ်တော်တွေကထုတ်ဖော်ပြတယ်။ ကျွန်မတို့ရဲ့ သဘာဝ အနှစ်သာရက မာနထောင်လွှားခြင်း၊ မိမိကိုယ်ကိုယ် စိတ်ကြီးဝင်ခြင်း၊တစ်ကိုယ်ကောင်းဆန်ခြင်း၊ ယုတ်ညံ့ခြင်း၊ ဝေ့လည်ကြောင်ပတ်လုပ်ခြင်းနဲ့ ကောက်ကျစ်ခြင်း စတဲ့ အင်မတန်ဆိုးယုတ်တဲ့ စိတ်သဘောထားတွေနဲ့ ပြည့်တယ်ဆိုတာ၊ ကျွန်မတို့က လူသား ပုံသဏ္ဍာန် တစ်စက်လေးမှ မရှိကြဘူးဆိုတာ၊ စာတန်ရဲ့ ပြယုဂ် လုံးဝဖြစ်ကြတယ်ဆိုတာတွေကို ဘုရားရဲ့ နှုတ်ကပတ်တော်တွေက ကျွန်မတို့ကို မြင်စေပါတယ်။ အဲဒီနောက်မှပဲ ဘုရားသခင်ရှေ့မှောက်ကို ကျွန်မတို့ ဝပ်စင်းကြတယ်၊ ကျွန်မတို့ကိုယ်ကျွန်မတို့ စတင် မုန်းတီးပြီး ကျိန်ဆဲကြတာဖြစ်တယ်။ တစ်ချိန်တည်းမှာပဲ၊ ဘုရားသခင်ရဲ့ နှုတ်ကပတ်တော်အားလုံးက သမ္မာတရားဖြစ်တယ်၊ အားလုံးက ဘုရားသခင်ရဲ့ စိတ်သဘောထားအပြင် ဘုရားသခင်ရဲ့ အသက်က ဘယ်အရာဖြစ်တယ်ဆိုတာရ ထုတ်ဖော်ပြချက်ဖြစ်တယ်ဆိုတာကိုလည်း ကျွန်မတို့ လေးလေးနက်နက် ခံစားရတယ်။ ဘုရားသခင်ရဲ့ ဖြောင့်မတ်တဲ့ စိတ်သဘောထားက ပုန်ကန်ပြစ်မှားမှုကို သည်းမခံဘူးဆိုတာနဲ့ ဘုရားသခင်ရဲ့ သန့်ရှင်းတဲ့ အနှစ်သာရက အညစ်နွမ်းခံမှာမဟုတ်ဘူးဆိုတာကို ကျွန်မတို့ မြင်ရတယ်။ ရလဒ်က ဘုရားသခင်အတွက် ကြောက်ရွံ့တတ်တဲ့ စိတ်နှလုံးတစ်ခုကို ဖြစ်ပေါ်စေခြင်းဖြစ်တယ်။ သမ္မာတရားကို ကျွန်မတို့ အစွမ်းကုန် စရှာကြတယ်၊ ပြီးတော့ ဘုရားသခင်ရဲ့ နှုတ်ကပတ်တော်အတိုင်း စတင်ပြုမူကြတယ်။ သမ္မာတရားကို ကျွန်မတို့ တဖြည်းဖြည်း နားလည်လာတာနဲ့အမျှ၊ ကျွန်မတို့ရဲ့ ကိုယ်ပိုင် ဆိုးယုတ်တဲ့ သဘာဝနဲ့ စိတ်သဘောထားတွေကို ပိုပိုပြီး သိနားလည်မှုတစ်ခု ကျွန်မတို့ ရကြမှာဖြစ်ပြီး ထိုးထွင်းသိမြင်မှုကို ပိုပိုပြီး ရကြလိမ့်မယ်။ ဘုရားသခင်ကို ကျွန်မတို့ရဲ့ သိကျွမ်းခြင်းကလည်း တိုးပွားလိမ့်မယ်။ ကျွန်မတို့ရဲ့ အတွင်းပိုင်း ဖောက်ပြန်ပျက်စီးတဲ့ စိတ်သဘောထားက ဖြည်းညင်းစွာ သန့်စင်ခံရမှာဖြစ်ပြီး အပြစ်ရဲ့ ချည်နှောင်မှုကနေ ကျွန်မတို့ လွတ်ကြမှာဖြစ်တယ်။ စစ်မှန်တဲ့ လွတ်မြောက်မှုကို ကျွန်မတို့ ရပြီး ဘုရားသခင်ရဲ့ ရှေ့မှောက်မှာ လွတ်လွတ်လပ်လပ် အသက်ရှင်ကြမှာပါ။ ဒါက ဘုရားသခင်ရဲ့ နောက်ဆုံးသော ကာလ တရားစီရင်ခြင်း အမှုတော်ကနေတဆင့် လူသားမျိုးနွယ်မှာ ရရှိတဲ့ ရလဒ် အတိအကျဖြစ်ပါတယ်။ ဒါကြောင့် ကျေးဇူးတော်ခေတ်ထဲက “ရွေးနုတ်ခြင်း” အမှုတော်နဲ့ နောက်ဆုံးသော ကာလထဲက “အပြစ်မှ လူကို ဖယ်ရှားခြင်း” အမှုတော်တွေဟာ မတူကွဲပြားတဲ့ အမှုတော်အဆင့်နှစ်ဆင့်ဆိုတာ မြင်နိုင်တယ်။ “ရွေးနုတ်ခြင်း”ဆိုတာ သခင်ယေရှုက လူ့အပြစ်တွေကို သူတို့ကိုယ်စား ယူဆောင်တာသာဖြစ်ပြီး သူတို့ရဲ့ အပြစ်တွေအတွက် ဒုက္ခခံသင့်တဲ့ အပြစ်ပေးခြင်းကို လွတ်မြောက်ဖို့ လူကို အခွင့်ပေးတာဖြစ်တယ်။ ဒါပေမယ့် အဲဒါက သူတို့ ဘယ်တော့မှ အပြစ်ပြန်မလုပ်တော့ဘူး ဒါမှမဟုတ် သူတို့ လုံးဝ သန့်စင်ခံခဲ့ရတယ်လို့ မဆိုထားနဲ့၊ လူတွေက အပြစ်မရှိတော့ဘူးလို့ မဆိုလိုပါဘူး။ “အပြစ်မှ လူကို ဖယ်ရှားခြင်း” ကတော့ ကျွန်မတို့က ကျွန်မတို့ရဲ့ ဖောက်ပြန်ပျက်စီးတဲ့ သဘာဝအပေါ် မမှီခိုပဲ အသက်ရှင်နိုင်ဖို့၊ ကျွန်မတို့ရဲ့ အသက်တာ စိတ်သဘောထားမှာ ပြောင်းလဲမှု ရရှိပြီး လုံးဝ သန့်စင်ခံလာရနိုင်ဖို့အတွက် လူသားမျိုးနွယ်ရဲ့ အပြစ်နဲ့ပြည့်တဲ့ သဘာဝကို လုံးဝ ဖော်ထုတ်ခြင်း ဖြစ်ပါတယ်။ ဒါကြောင့် ဘုရားသခင်ရဲ့ နောက်ဆုံးသော ကာလ တရားစီရင်ခြင်း အမှုတော်ကို လက်ခံခြင်းအားဖြင့်ပဲ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေက လုံးလုံးလျားလျား ဖြေရှင်းခံရနိုင်တယ်၊ စာတန်ရဲ့ လွှမ်းမိုးမှုကနေ ကျွန်မတို့ မိမိဘာသာ ဖယ်ရှားနိုင်ပြီး ကယ်တင်ခံရနိုင်တယ်၊ ဘုရားသခင်ရဲ့နိုင်ငံတော်ထဲကို ဦးဆောင်ခံရပြီး ဘုရားသခင်ရဲ့ ကတိတော်တွေနဲ့ ကောင်းချီးမင်္ဂလာတွေကို ကျွန်မတို့ ရနိုင်တာဖြစ်တယ်။”

ဘုရားသခင်၏ နှုတ်ကပတ်တော်များနှင့် အစ်မ၏ မိတ်သဟာယကို ကြားပြီးနောက်၊ ထိုအရာက လက်တွေ့အရှိတရားနှင့် လုံးဝ ကိုက်ညီပြီး အလွန် လက်တွေ့ကျသည်ဟု ကျွန်တော် ခံစားခဲ့ရသည်။ ယုံကြည်ခြင်းရှိသည့် လူတစ်ဦးအဖြစ် ရှင်သန်ခဲ့သည့် ကျွန်တော့်၏နှစ်ကာလများစွာကို ကျွန်တော် ပြန်တွေးမိခဲ့သည်။ ကျွန်တော် မကြာခဏ လိမ်ညာခဲ့ပြီး လိမ်လည်လှည့်စားခဲ့ရုံသာမက၊ မာနထောင်လွှားပြီး ထိန်းမနိုင်သိမ်းမရဖြစ်ခဲ့သည်၊ ရိုင်းစိုင်းကာ ကျိုးကြောင်းဆင်ခြင်မှုမရှိသလို တစ်ဇွတ်ထိုးလုပ်ခဲ့လေသည်။ ကျွန်တော့်အတွက် အလုပ်လုပ်ပေးခဲ့ကြသည့် လူတို့က ကျွန်တော့်ကို ကြောက်ရွံ့ခဲ့ကြပြီး ကျွန်တော့်ထံမှ ဝေးဝေးနေကြကာ၊ ကျွန်တော့် အိမ်တွင်ပင် ကျွန်တော့် ဇနီးနှင့် သမီးကလည်း ကျွန်တော့်ကို အနည်းငယ် ကြောက်လန့်ကြလေသည်။ မည်သူမျှ ကျွန်တော့်ထံ ရင်မဖွင့်လိုကြသလို၊ ကျွန်တော် ရင်ဖွင့်ဖို့အတွက် ရင်းနှီးသည့် မိတ်ဆွေတစ်ဦးပင် ကျွန်တော် မတွေ့နိုင်ခဲ့ပါ။ ယင်းက နာကျင်စရာဖြစ်ခဲ့ပြီး ကူကယ်ရာမဲ့မှုကို ကျွန်တော် ခံစားခဲ့ရသည်။ သမ္မာကျမ်းစာကို မကြာခဏ ဖတ်ပြီး ဆုတောင်းသော်လည်း၊ သခင့်ထံ ကျွန်တော့် အပြစ်များကို ဝန်ချပြီး ကိုယ့်ကိုယ်ကိုယ်ပင်လျှင် စက်ဆုပ်မိခဲ့သော်လည်း၊ အလားတူ ဆိုးရွားသည့် အရာများကို ကျွန်တော် ဆက်လုပ်နေမိခဲ့သည်။ ကျွန်တော် ကိုယ့်ကိုယ်ကိုယ် လုံးဝ မပြောင်းလဲနိုင်ခဲ့ပါ။ စဉ်ဆက်မပြတ် အပြစ်ပြုပြီး သခင့်ကို အာခံနေသည့် ကျွန်တော့်လို လူတစ်ယောက်သည် ဘုရားသခင်၏ နောက်ဆုံးသော ကာလ တရားစီရင်ခြင်း အမှုတော်ကို အလွန်လိုအပ်နေသည်။ သခင်ယေရှုက ယခု ပြန်ကြွလာလေပြီ- သူသည် လူ့ဇာတိခံ အနန္တတန်ခိုးရှင် ဘုရားသခင် ဖြစ်သည်။ ယနေ့တွင်၊ ဘုရားသခင်၏ အသံတော်ကို ကြားပြီး သမ္မာတရားကို ဟောပြောဖို့နှင့် လူကို တရားစီရင်ခြင်း၊ သန့်စင်စေခြင်းနှင့် ကယ်တင်ခြင်း အမှုတော်ကို ဆောင်ရွက်ဖို့ သခင်ယေရှု တစ်ဖန်ကြွလာပြီးဖြစ်သည်ကို သိရှိဖို့ အခွင့်အရေး ရရှိသောကြောင့် ကျွန်တော် တကယ်ကို အလွန်အမင်း ကံကောင်းလှပါသည်။ ကျွန်တော် လိုချင်တောင့်တမှုနှင့် ပြည့်နေသည်ကို ထိုအစ်မက မြင်ခဲ့သောကြောင့်၊ ဘုရားသခင်၏သိုးတို့သည် ဘုရားသခင်၏ အသံတော်ကို ကြားကြ၏ ဟုဆိုသည့် ဘုရားနှုတ်ကပတ်တော် စာအုပ်ကို ကျွန်တော့်ကို ပေးခဲ့သည်။ ကျွန်တော် ပျော်ရွင်စွာ လက်ခံခဲ့ပြီး အနန္တတန်ခိုးရှင် ဘုရားသခင်၌ ကျွန်တော့်၏ ယုံကြည်ခြင်းကို အမှန်တကယ် လက်တွေ့လုပ်ဆောင်ရန် သန္နိဌာန်ချခဲ့သည်။

အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို လက်ခံပြီးသည့်နောက်တွင် ဘုရားသခင်၏ နှုတ်ကပတ်တော်များစွာကို ကျွန်တော် ဖတ်ရှုခဲ့သည်။ ဘုရားသခင်၏ အမှုတော် အဆင့်သုံးဆင့်၊ လူ့ဇာတိခံယူခြင်း၏ နက်နဲမှု၊ ဘုရားသခင်၏ နာမတော်၏ အဓိပ္ပါယ်နှင့် သမ္မာကျမ်းစာ၏ အတွင်းပိုင်း ဇာတ်ကြောင်းတို့အပြင်၊ အောင်မြင်သောသူများကို မည်သို့ပြုလုပ်သည်၊ ခရစ်တော်၏ နိုင်ငံတော် အမှန်တကယ်ဖြစ်ပေါ်လာပုံ၊ လူအမျိုးအစား အသီးသီးတို့၏ အဆုံးသတ် ရလဒ်နှင့် ခရီးပန်းတိုင်တို့ မည်သို့ ချမှတ်ခံရမည်ဆိုသည်နှင့် သမ္မာတရား၏ အခြားရှုထောင့်များအကြောင်းကို ကျွန်တော် ဖတ်ခဲ့ပြီး တဖြည်းဖြည်းနှင့် ၎င်းတို့ကို သိနားလည်မှုအချို့ ရရှိခဲ့သည်။ ဘုရားသခင်၌ ယုံကြည်ခြင်းကိုလည်း ကျွန်တော် ပိုမို ရရှိခဲ့သည်။

ပထမတွင်၊ လူကို အလွန်ပြင်းထန်စွာ တရားစီရင်ပြီး ဖော်ထုတ်သည့် ဘုရားသခင်၏ နှုတ်ကပတ်တော်များကို ကျွန်တော် ဖတ်သည့်အခါ၊ ကျွန်တော် စိတ်သောကရောက်ပြီး စိတ်မသက်မသာ ခံစားခဲ့ရကာ ယင်းတို့နှင့် ပတ်သက်သည့် အယူအဆအချို့ရှိခဲ့သည်။ ဘုရားသခင်၏ နှုတ်ကပတ်တော်များက အလွန်ပြင်းထန်လွန်းသည်ဟု ကျွန်တော် ခံစားခဲ့ရသည်။ ကိုယ်တော်က အနည်းငယ်ပို၍ မနူးညံ့နိုင်ပါသလော။ ဤနည်းဖြင့် လူကို ဘုရားသခင်က တရားစီရင်လျှင်၊ လူက စီရင်ရှုတ်ချခံရမည် မဟုတ်ပါလား။ သို့ဆိုလျှင် အဘယ်သို့ သူက ကယ်တင်ခံရနိုင်မည်နည်း။ နောက်ပိုင်းတွင်၊ ဘုရားသခင်၏ နှုတ်ကပတ်တော်ကို ကျွန်တော် ဖတ်ခဲ့ရသည်- “နောက်ဆုံးသောကာလတွင် ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထား ပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းလမ်းများကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ထိန်းချုပ်ခံရနိုင်ပြီး၊ ဘုရားသခင်ထံ ကျိုးနွံနာခံခြင်းအဖြစ်သို့ လုံးလုံးလျားလျား သိမ်းသွင်းစည်းရုံးခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏) “လူသားကို ဘုရားသခင်၏ စုံလင်အောင် ပြုခြင်းသည် မည်သည့်အရာအားဖြင့် ပြီးမြောက်အောင်မြင်သနည်း။ ဘုရားသခင်၏ ဖြောင့်မတ်သော စိတ်သဘောထားအားဖြင့် ပြီးမြောက်အောင်မြင်ခြင်း ဖြစ်သည်။ ဘုရားသခင်၏ စိတ်သဘောထားတွင် အဓိကအားဖြင့် ဖြောင့်မတ်ခြင်း၊ အမျက်ဒေါသ၊ ဘုန်းအာနုဘော်၊ တရားစီရင်ခြင်းနှင့် ကျိန်ဆဲခြင်းတို့ ပါဝင်ပြီး၊ ဘုရားသခင်သည် လူသားကို အဓိကအားဖြင့် တရားစီရင်ခြင်းမှတစ်ဆင့် စုံလင်စေသည်။ လူအချို့က နားမလည်ဘဲ၊ ဘုရားသခင်သည် အဘယ်ကြောင့် တရားစီရင်ခြင်းနှင့် ကျိန်ဆဲခြင်းအားဖြင့်သာ လူသားကို စုံလင်စေနိုင်သနည်းဟု မေးမြန်းကြ၏။ ၎င်းတို့က ‘အကယ်၍ ဘုရားသခင်သည် လူသားကို ကျိန်ဆဲမည်ဆိုလျှင်၊ လူသားသည် သေဆုံးသွားမည် မဟုတ်သလော။ အကယ်၍ ဘုရားသခင်သည် လူသားကို တရားစီရင်မည်ဆိုလျှင် လူသားသည် ပြစ်ဒဏ်ချမှတ်ခံရမည် မဟုတ်သလော။ ဤသို့ဆိုသော် သူ့ကို အဘယ်သို့ စုံလင်အောင်ပြုနိုင်ဦးမည်နည်း’ ဟု ပြောကြသည်။ ထိုသို့သော စကားများသည် ဘုရားသခင်၏အမှုကို မသိသောလူများက ပြောသော စကားများ ဖြစ်သည်။ ဘုရားသခင်ကျိန်ဆဲသည့်အရာမှာ လူသား၏ နာခံမှုမရှိခြင်းကို ဖြစ်ပြီး၊ သူတရားစီရင်သည့်အရာမှာ လူသား၏ အပြစ်များကို ဖြစ်သည်။ ဘုရားသခင်သည် မညှာမတာ၊ ပြင်းပြင်းထန်ထန် ပြောဆိုသော်လည်း သူသည် ဤခက်ထန်သော နှုတ်ကပတ်တော်များ အားဖြင့် လူသားအတွင်း၌ မုချလိုအပ်သောအရာကို ဖော်ထုတ်လျက် လူသားအတွင်းမှ အရာအားလုံးကို ထုတ်ဖော်လေ၏၊ သို့ရာတွင် ယင်းကဲ့သို့သော တရားစီရင်မှုအားဖြင့် သူသည် လူသားအား လူ့ဇာတိဆိုင်ရာ အနှစ်သာရ၏ နက်နဲသိမ်မွေ့သော အသိပညာကို ပေးသောကြောင့် လူသားသည် ဘုရားသခင်၏ရှေ့မှောက်တွင် ကျိုးနွံနာခံခြင်းဖြစ်သည်။ လူသား၏ ဇာတိပကတိသည် အပြစ်ဖြစ်ပြီး စာတန်နှင့်သက်ဆိုင်သည်၊ ယင်းသည် နာခံမှုမရှိ၊ ဘုရားသခင်၏ ပြစ်တင်ဆုံးမခြင်းကို ခံရသည့်အရာဖြစ်သည်။ ထို့ကြောင့် လူသားအား သူ့ကိုယ်သူ သိစေရန် သူ့အပေါ်တွင် ဘုရားသခင်၏ တရားစီရင်ခြင်း နှုတ်ကပတ်တော်များ ကျရောက်ရမည်ဖြစ်ကာ စစ်ဆေးခြင်း အမျိုးအစားတိုင်းကို အသုံးပြုရမည်ဖြစ်သည်။ ထိုအခါမှသာလျှင် ဘုရားသခင်၏အမှုသည် ထိရောက်မှုရှိနိုင်မည်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဘုရားသခင်သည် သမ္မာတရားကို ဖော်ပြခြင်းမှတဆင့် သူ၏ နောက်ဆုံးသော ကာလ တရားစီရင်ခြင်းအမှုတော်ကို ဆောင်ရွက်ပြီး၊ ဘုရားသခင်ကို ဆန့်ကျင်သည့် လူသား၏ ဖောက်ပြန်ပျက်စီးသော စိတ်သဘောထားများ၊ ဆိုးယုတ်သော သဘာဝနှင့် ယုတ်မာသော လုပ်ဆောင်ချက်များကို ပြင်းပြင်းထန်ထန် တရားစီရင်သည်၊ ဖော်ထုတ်ပြီး ရှုတ်ချသည်ကို ဘုရားသခင်၏ နှုတ်ကပတ်တော်များမှ ကျွန်တော် နားလည်ခဲ့ရသည်။ ကျွန်တော်တို့အနေဖြင့် မိမိတို့၏ ကိုယ်ပိုင် ဖောက်ပြန်ပျက်စီးမှု အမှန်တရားကို ရှင်းရှင်းလင်းလင်း မြင်ဖို့၊ ကျွန်တော်တို့၏ ဖောက်ပြန်ပျက်စီးသော စိတ်သဘောထား၏ အနှစ်သာရကို လုံးလုံးလျားလျား နားလည်ဖို့နှင့် ကျွန်တော်တို့၏ ကိုယ်ပိုင် ဆိုးယုတ်သော သဘာဝနှင့် ကျွန်တော်တို့၏ ဖောက်ပြန်ပျက်စီးခြင်း အရင်းအမြစ်ကို သိဖို့ရန်အလို့ငှာ သူက ဤအရာကို လုပ်ဆောင်ခဲ့ခြင်းဖြစ်သည်။ ဤသည်မှာ ကျွန်တော်တို့က မိမိတို့ကိုယ်ကိုယ် စက်ဆုပ်နိုင်ပြီး ဇာတိပကတိကို စွန့်လွှတ်နိုင်ဖို့ တစ်ခုတည်းသော နည်းလမ်းဖြစ်သည်။ ထို့အပြင်၊ ကျွန်တော်တို့က ကိုယ်တော်၏ ဖြောင့်မတ်ခြင်းနှင့် သန့်ရှင်းခြင်းကို မြင်နိုင်သည့်အပြင် ကျွန်တော်တို့၏ ကိုယ်ပိုင် ညစ်ညမ်းမှု၊ အကျည်းတန်မှုနှင့် ဆိုးယုတ်မှုတို့ကို ရှင်းလင်းစွာ မြင်နိုင်သည်မှာ ဘုရားသခင်က သူ၏ ဖြောင့်မတ်သော၊ ဘုန်းအာနုဘော်တော်ဖြစ်ပြီး အမျက်ဒေါသနှင့်ပြည့်သော စိတ်သဘောထားကို သူ၏ တရားစီရင်ခြင်းနှင့် ပြစ်တင်ဆုံးမခြင်းတို့မှတဆင့် ပြသသောကြောင့်သာ ဖြစ်သည်။ ကျွန်တော်တို့က ကျွန်တော်တို့၏ ကိုယ်ပိုင် ဆိုးယုတ်သော သဘာဝနှင့် ကျွန်တော်တို့၏ ဖောက်ပြန်ပျက်စီးခြင်း အမှန်တရားကို သိနိုင်ဖို့အလို့ငှာလည်း ဘုရားသခင်က ဤအရာကို လုပ်ဆောင်ခြင်း ဖြစ်သည်။ ဘုရားသခင်က လူကို ပြင်းထန်စွာ တရားမစီရင်ခဲ့လျှင်၊ လူ၏ ဖောက်ပြန်ပျက်စီးခြင်းကို ဤကိစ္စရပ၏ အလယ်ဗဟိုကို တည့်တည့်ရိုက်ခြင်းအားဖြင့် ဘုရားသခင်က မဖော်ထုတ်ခဲ့လျှင်၊ သူ၏ ဖြောင့်မတ်ပြီး ဘုန်းအာနုဘော်တော်ဖြစ်သော စိတ်သဘောထားကို ဘုရားသခင် ထုတ်ဖော်မပြခဲ့လျှင်၊ စာတန်အားဖြင့် အလွန်နက်ရှိုင်းစွာ ဖောက်ပြန်ပျက်စီးကြပြီးဖြစ်သည့် ကျွန်တော်တို့ လူသားများသည် မိမိကိုယ်ကိုယ် ဆင်ခြင်သုံးသပ်နိုင်ကြမည်မဟုတ်သလို၊ မိမိကိုယ်ကိုယ် သိရှိနိုင်ကြလိမ့်မည် မဟုတ်ပါ။ ကျွန်တော်တို့၏ ကိုယ်ပိုင် ဖောက်ပြန်ပျက်စီးခြင်း သို့မဟုတ် ကျွန်တော်တို့၏ ဆိုးယုတ်သော သဘာဝ၏ အမှန်တရားကို ကျွန်တော်တို့ သိနိုင်စွမ်းရှိကြမည် မဟုတ်ပါ။ ထိုသို့ဖြစ်ခဲ့လျှင်၊ ကျွန်တော်တို့၏ အပြစ်နှင့်ပြည့်သော သဘာဝများကို ကျွန်တော်တို့ဘာသာ မည်သို့ ဖယ်ရှားပြီး သန့်စင်ခံရကြမည်နည်း။ ဘုရားသခင်၏ ပြင်းထန်သော နှုတ်ကပတ်တော်များအားဖြင့် ရရှိသည့် အကျိုးဆက်များမှ ၎င်းတို့အတွင်းတွင် ကွယ်ဝှက်ထားသည်မှာ လူသားအတွက် ဘုရားသခင်၏ စစ်မှန်သော ချစ်ခြင်းမေတ္တာ နှင့် လူကို ကယ်တင်ဖို့ ဘုရားသခင် လုပ်ဆောင်သည့် အပင်ပန်းခံ ကြိုးပမ်းမှုများ ဖြစ်သည်ကို ကျွန်တော်တို့ မြင်ရသည်။ ဘုရားသခင်၏ နှုတ်ကပတ်တော်များကို ကျွန်တော် ပိုဖတ်လေလေ၊ ဘုရားသခင်၏ တရားစီရင်ခြင်း အမှုတော် အဘယ်မျှ အံ့ဖွယ်ဖြစ်သည်ကို ကျွန်တော် ပိုခံစားရလေဖြစ်သည်။ ဘုရားသခင်၏ ပြင်းထန်သော တရားစီရင်ခြင်းကသာ လူကို သန့်စင်နိုင်၊ ပြောင်းလဲပေးနိုင်ပြီး ကယ်တင်နိုင်ပါသည်။ ဘုရားသခင်၏ နောက်ဆုံးသောကာလ တရားစီရင်ခြင်း အမှုတော်သည် အမှန်တကယ်ပင် ကျွန်တော်တို့ လိုအပ်သည့်အရာ ဖြစ်ပါသည်။

ကျွန်တော့်၏ မာနထောင်လွှားပြီး အလွန်အမင်း မိမိကိုယ်ကိုယ် မှန်သည်ဟု ယူမှတ်သော သဘာဝကြောင့်၊ အခြားသူများကို ကျွန်တော် စကားပြောဆိုသည့်အခါ၊ သူတို့ကို အထက်စီး ပုံစံဖြင့် မကြာခဏ သြဝါဒပေးခဲ့ပြီး ကျွန်တော့်၏ လုပ်ရပ်များတွင် ကျွန်တော် ထင်ရာစိုင်းခဲ့သည်။ အခြားသူများက ကျွန်တော့်စကား နားထောင်သည်ကို ကျွန်တော် အမြဲနှစ်သက်ခဲ့ပြီး ကြွားဝါတတ်လေ့ရှိသည်။ ဝတ်ပြုအစည်းအဝေး အကြိမ်အချို့၌၊ ကျွန်တော့်၏ လုပ်ငန်းအဖွဲ့အစည်းတွင် ပြဿနာများကို ကျွန်တော် မည်သို့ကိုင်တွယ်ခဲ့သည့်အကြောင်း၊ ညွှန်ကြားချက်များကို မလိုက်နာသည့် ဝန်ထမ်းများကို ကျွန်တော် မည်သို့ ပြစ်တင်မောင်းမဲပြီး ချိုးနှိမ်ခဲ့သည်ဆိုသည်တို့အပြင်၊ ကျွန်တော့်၏ ဇနီးနှင့် သမီးတို့က မည်သို့ ကျွန်တော် ပြောသည့်အရာ လုပ်ဆောင်ခဲ့သည်တို့ကို မိတ်သဟာယပြုပေးခဲ့သည်။ အထူးသဖြင့် ဘုရားသခင်၏ နှုတ်ကပတ်တော်များအပေါ် မိတ်သဟာယ ဝေငှသည့်အခါ၊ ကျွန်တော်က၊ “ဒီဘုရားသခင်ရဲ့ နှုတ်ကပတ်တော် ကျမ်းပိုဒ်က ဒါကို ဆိုလိုတယ်လို့ ကျွန်တော် ယုံကြည်တယ်”၊ “ကျွန်တော် ထင်တာက ဒီလို” ဆိုသကဲသို့သော အရာများကို ပြောဆိုလေ့ရှိခဲ့သည်။ မိမိကိုယ်ကိုယ် သတိမထားမိဘဲ မာနထောင်လွှားပြီး မိမိကိုယ်ကိုယ် မှန်သည်ဟု ယူမှတ်သော စိတ်သဘောထားကို ကျွန်တော် အမြဲ ထုတ်ဖော်ပြသည်ကို ညီအစ်ကိုတစ်ဦးက မြင်ခဲ့သည်။ သူက ဤသို့ ပြောဆိုပြုမူခြင်းသည် မာနထောင်လွှားမှု၊ မိမိကိုယ်ကိုယ် မှန်သည်ဟု ယူမှတ်မှုနှင့် ယုတ္တိမတန်ခြင်းတို့ကို ဖော်ပြခြင်းတစ်ခု ဖြစ်သည်ဟု ပြောရင်း ဝတ်ပြုအစည်းအဝေးတွင် ဤအရာကို ကျွန်တော့်ဆီ ထောက်ပြခဲ့သည်။ ယခင်က တစ်ဦးတစ်ယောက်က ကျွန်တော့်ကို ထိုသို့ ဖော်ထုတ်သည့်အပြင် အလွန်များသော လူများစွာရှေ့တွင်ဖြစ်လျှင်၊ ကျွန်တော်သည် မိမိကိုယ်ပိုင်အရေးကိစ္စကို သေချာပေါက် အငြင်းပွားမိမည်ဖြစ်ပြီး သူတို့ကို ချက်ချင်း ချေပမိခဲ့မည်ဖြစ်သည်။ သို့သော် ထိုအချိန်တွင်၊ အငြင်းပွားခြင်း သို့မဟုတ် မိမိကိုယ်ကိုယ် မှန်ကြောင်းပြောဆိုခြင်း မရှိဘဲ နုတ်ဆိတ်နေဖို့ ကျွန်တော် ရွေးချယ်ခဲ့သည်၊ အဘယ့်ကြောင့်ဆိုသော် တရားဒေသနာတစ်ခုမှ ဤစကားများ ကျွန်တော့် စိတ်ထဲရောက်လာသောကြောင့် ဖြစ်သည်- “သင်ကြုံရသည့် အကြောင်းအရာတိုင်းကို ‘ကျွန်တော် ထင်တယ်’ ဟု အမြဲပြောလျှင်၊ သင်၏ ထင်မြင်ချက်များကို သင် လက်လွတ်လိုက်သည်က အကောင်းဆုံးဖြစ်သည်။ သင်၏ အယူအဆများကို လက်လွတ်ပြီး သမ္မာတရားကို ရှာဖွေဖို့ သင့်ကို ကျွန်ုပ် တိုက်တွန်းလိုက်ပါသည်။ ဘုရားသခင်၏ နှုတ်ကပတ်တော်က ပြောသည့်အရာကို ကြည့်ပါ။ သင်၏ ‘ထင်မြင်ချက်’ သည် သမ္မာတရား မဟုတ်ပါ...။ သင်သည် အလွန် မာနထောင်လွှားပြီး မိမိကိုယ်ကိုယ် မှန်သည်ဟု မှတ်ယူပေသည်။ သမ္မာတရားနှင့် ရင်ဆိုင်ရသည့်အခါ၊ သင်၏ အယူအဆများနှင့် စိတ်ကူးများကိုပင် သင် လက်မလွတ်နိုင် သို့မဟုတ် မငြင်းပယ်နိုင်ပါ။ ဘုရားသခင်ကို သင် အနည်းငယ်မျှ မနာခံချင်ပါ။ သမ္မာတရားကို အမှန်တကယ် လိုက်စားပြီး ဘုရားသခင်ကို ကြောက်ရွံ့သည့် စိတ်နှလုံး အမှန်တကယ်ရှိသူတို့ထဲတွင်၊ မည်သူက ‘ကျွန်တော်ထင်တယ်’ ဟု ပြောနေသေးသနည်း။ ထိုအရာကို ပြောခြင်းဖြင့် တစ်ဦးတစ်ယောက်သည် မိမိ၏ ဆိုးယုတ်သော စိတ်သဘောထားကို ထုတ်ဖော်ပြသည့်အတွက် ဤပြောဆိုချက်က ဖယ်ရှားခံရနှင့်ပြီးဖြစ်သည်။” (အသက်တာထဲသို့ ဝင်ရောက်မှုဆိုင်ရာ တရားဟောချက်များနှင့် မိတ်သဟာယပြုခြင်း (၁၄) တွင်ပါဝင်သော “ဘုရားသခင်၏ နှုတ်ကပတ်တော်အကြောင်း တရားဟောချက်များနှင့် မိတ်သဟာယဖွဲ့ခြင်း ‘ဘုရားသခင်နှင့် မှန်ကန်သောဆက်ဆံရေးတစ်ခု တည်ဆောက်ခြင်းသည် အလွန်အရေးကြီး၏’ (၃)”) ကျွန်တော် ကိစ္စတစ်ရပ်ကို ကြုံရတိုင်း၊ “ကျွန်တော်ထင်တယ်”၊ “ကျွန်တော် ထိန်းသိမ်းတာက”၊ “ကျွန်တော် ယုံကြည်တယ်” ဟူသည့် စကားများက အများအားဖြင့် ကျွန်တော့်၏ နုတ်ဖျားများပေါ်တွင် ရှိခဲ့ပြီး “ကျွန်တော်” ဟူသည့် စကားလုံးဖြင့် အမြဲ စတင်ပြီး ကျွန်တော်ကိုယ်တိုင်က အရာရာအပေါ် အဆုံးအဖြတ်ပေးသူအဖြစ် အမြဲရှိခဲ့သည်ကို ဤမိတ်သဟာယက ကျွန်တော့်ကို ပြန်အမှတ်ရစေခဲ့သည်။ အမှုအရာများကို ကျွန်တော် မိမိဘာသာ သေချာမြင်နိုင်ပြီး ပြဿနာများကို ကိုင်တွယ်ဖြေရှင်းနိုင်သည်ဟု ယုံကြည်ခဲ့သည်။ ကျွန်တော် ပြောသကဲ့သို့ အခြားသူများကို အမြဲလုပ်စေပြီး ကျွန်တော့်ကို နာခံစေခဲ့သည်။ ကိုယ့်ကိုယ်ကိုယ် အမြဲတမ်း အထင်တကြီး သဘောထားခြင်းအားဖြင့်၊ ယင်းက မာနထောင်လွှားသော စိတ်သဘောထားတစ်ခုကို ထုတ်ဖော်ပြနေခြင်း မဟုတ်ပါလား။ ကျွန်တော့်၏ စိတ်သဘောထားကို ထောက်ပြသည့်အချိန်တွင် သူပြောခဲ့သည့်အရာက အားလုံးမှန်ကန်ပြီး ကျွန်တော် လက်ခံသင့်ပါသည်။ ကျွန်တော် ယုံကြည်ခဲ့သည့် အရာများက ကျွန်တော့်၏ အယူအဆများနှင့် စိတ်ကူးများမှ ပေါ်ထွက်ခဲ့ပြီး စာတန်ထံမှ လာကာ သမ္မာတရားမဟုတ်သည်မှာ သေချာသည်။ အိမ်မှာဖြစ်စေ၊ အလုပ်မှာဖြစ်စေ၊ သို့မဟုတ် လုပ်ဖော်ကိုင်ဖက်များအလယ်တွင်ဖြစ်စေ၊ ကျွန်တော်က နံပါတ်တစ်ကဲ့သို့ အမြဲ ပြုမူနေခဲ့ပုံကို ကျွန်တော်တွေးမိသည်။ တစ်ဦးတစ်ယောက်က ကျွန်တော့်ကို နားမထောင်လျှင် သို့မဟုတ် ကျွန်တော်၏ အမြင်များနှင့် တစ်စုံတစ်ရာ မကိုက်ညီလျှင်၊ ကျွန်တော် ဒေါသထွက်ပြီး သူတို့ကို ဆူခဲ့သည်။ ဤအရာများကို ကျွန်တော် ထုတ်ဖော်ပြနိုင်ခြင်း အချက်က ကျွန်တော့် စိတ်နှလုံးထဲတွင် ဘုရားသခင်အတွက် နေရာမရှိ၊ ဘုရားသခင်ကို ကြီးမြတ်သူအဖြစ် ကျွန်တော် ဂုဏ်မပြုဘဲ ယင်းထက် မိမိကိုယ်ကိုယ် ကြီးမြတ်သူအဖြစ် ဂုဏ်ပြုသည့်သဘော သက်ရောက်ပေသည်။ ယင်းသည် ကျွန်တော့်တွင်ရှိသည့် အလွန့်အလွန် မာနထောင်လွှားသော စိတ်သဘောထားတစ်ခုကို သက်သေပြသည့် ယေဘုယျအားဖြင့် ကျွန်တော် ပြောဆို၊ ပြုမူသည့်ပုံစံ ဖြစ်လေသည်။

နောက်ပိုင်းတွင် ဘုရားသခင်၏ ထိုနှုတ်ကပတ်တော်များကို ကျွန်တော် ဖတ်ခဲ့ရသည်- “သင်သည် သင့်အတွင်း၌ သမ္မာတရားကို အမှန်တကယ် ပိုင်ဆိုင်ပါက သင်လျှောက်လှမ်းသည့် လမ်းကြောင်းမှာ အလိုအလျောက်မှန်ကန်သော လမ်းကြောင်းဖြစ်လိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ အကယ်၍ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင်၏အတွင်းတွင် တည်ရှိခဲ့ပါက၊ ဘုရားသခင်ကို ဖီဆန်ခြင်းမှ ထိန်းထားဖို့ မဖြစ်နိုင်ပေ။ သင်သည် သူ့ကိုဖီဆန်ရန် လှုံ့ဆော်ခြင်းခံရမည်။ သင်သည် ရည်ရွယ်ချက်ရှိရှိနှင့် ထိုအရာကို ပြုမည်မဟုတ်၊ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ထုတ်ဖော်ကြွားဝါစေလိမ့်မည် ဖြစ်ကာ နောက်ဆုံးတွင် သင့်ကို ဘုရားသခင်၏ နေရာတွင် ထိုင်စေ၍ သင့်ကိုယ်သင်အတွက် သက်သေခံစေလိမ့်မည် ဖြစ်သည်။ အဆုံးတွင် သင်သည် အကိုးကွယ်ခံရဖို့ရန် မိမိကိုယ်ပိုင် စိတ်ကူးများ၊ မိမိကိုယ်ပိုင် အတွေးအခေါ်နှင့် မိမိကိုယ်ပိုင် အယူအဆများကို သမ္မာတရားများအဖြစ် ပြောင်းလဲလိမ့်မည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် မည်မျှများပြားလှသော ဒုစရိုက်မှုကို ပြုကြသည်ကို ကြည့်လော့။ မိမိတို့၏ ဆိုးယုတ်သော ပြုမူချက်များကို ဖြေရှင်းရန်အလို့ငှာ သူတို့သည် မိမိတို့သဘာဝဗီဇ၏ ပြဿနာကို ဦးစွာဖြေရှင်းရမည်။ စိတ်သဘောထား ပြောင်းလဲခြင်းမရှိဘဲ ဤပြဿနာအတွက် အခြေခံဖြေရှင်းချက် ဖြစ်ပေါ်ရန် ဖြစ်နိုင်မည်မဟုတ်ချေ။”(ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) ဘုရားသခင်ပြောသည့် နှုတ်ကပတ်တော်တိုင်းက သမ္မာတရားဖြစ်သည်- ကျွန်တော် အလွန်အမင်း ယုံကြည်လက်ခံမိခဲ့သည်။ ဆောက်လုပ်ရေး လုပ်ကွက်များတွင်၊ ကျွန်တော့် လုပ်ဖော်ကိုင်ဖက်များ အနီးအနားနှင့် ကျွန်တော် အိမ်တွင်ရှိသည့်အခါတွင် အခြားသူများကို အထက်စီးဖြင့် ကျွန်တော် သြဝါဒပေးခဲ့ပုံကို ကျွန်တော် တွေးမိသည်။ ဤအရာအားလုံးက ကျွန်တော်၏ ဆိုးယုတ်သော၊ မာနထောင်လွှားသော သဘာဝဖြင့် ကျွန်တော် စိုးမိုးခံရခြင်းသာ ဖြစ်သည်။ ကျွန်တော်က ဒေါသထွက်တတ်သည့် လူတစ်ဦးဖြစ်သောကြောင့် သို့မဟုတ် ကျွန်တော့်မှာ စိတ်ဆိုးတတ်သည့်သဘော ရှိသောကြောင့် သို့မဟုတ် မိမိကိုယ်ကိုယ် အထိန်းအကွပ်မဲ့သောကြောင့် မဟုတ်ပါ။ ကျွန်တော့်မှာ အရည်အချင်း၊ ပါရမီနှင့် တန်ခိုးအာဏာ ကောင်းကောင်းရထားသည်ဟု ကျွန်တော် ယုံကြည်ခဲ့သည်၊ ယင်းက ကျွန်တော့်၏ မာနထောင်လွှားမှုကို ရှင်သန်ကြီးထွားစေပြီး ကျွန်တော့်ဘဝ၏ ကျယ်ကျယ်ပြန့်ပြန့် သုံးစွဲမှုဖြစ်လာခဲ့သည်၊ ထို့ကြောင့် ကျွန်တော် မိမိကိုယ်ကိုယ် အခြားသူများထက် ပိုတော်သည်ဟု ထင်မှတ်ခဲ့သည်။ အခြား လူတိုင်းကို ကျွန်တော် အထင်သေးခဲ့သည်၊ ကျွန်တော်က အခြားလူတိုင်းထက် ပိုတော်ပြီး အခြားလူတို့အပေါ် အမြဲမင်းမူသည်ဟု ထင်မှတ်ခဲ့သည်။ ကျွန်တော့် အပြစ်၏ အရင်းအမြစ်ကို ကျွန်တော် ရှာတွေ့ခဲ့ပြီးဖြစ်ကာ ကျွန်တော့်၏ ဆိုးယုတ်ပြီး ဖောက်ပြန်ပျက်စီးသော စိတ်သဘောထားကို မဖြေရှင်းဘဲ ချန်ထားခြင်း၏ အန္တရာယ်များသော အကျိုးဆက်များကို မြင်ခဲ့ပြီးဖြစ်သည်။ ထို့ကြောင့် လူ၏ မာနထောင်လွှားသော သဘာဝကို တရားစီရင်ပြီး ဖော်ထုတ်သည့် ဘုရားသခင်၏ နှုတ်ကပတ်တော်များစွာကို အားကိုးပြီး ဖတ်ရှုရန် ကျွန်တော် ကြိုးပမ်းအားထုတ်ခဲ့ပြီး မိမိကိုယ်ကိုယ် နှိုင်းယှဉ်၍ ဆင်ခြင်သုံးသပ်ခဲ့သည်။ ဘုရားသခင်၏ တရားစီရင်ခြင်းနှင့် ထုတ်ဖော်ပြခြင်း နှုတ်ကပတ်တော်များအပြင် ဝတ်ပြုအစည်းအဝေးများတွင် ညီအစ်ကို မောင်နှမတို့၏ မိတ်သဟာယများမှတဆင့်၊ ကျွန်တော့်၏ ကိုယ်ပိုင် မာနထောင်လွှားသော သဘာဝကို နားလည်မှု အနည်းအကျဉ်း စတင်ရရှိခဲ့သည်။ အမှန်တွင် ကျွန်တော်က အခြားမည်သူမဆိုထက် ပိုမကောင်းကြောင်း နှင့် ကျွန်တော့်၏ အစွမ်းအစနှင့် ချမ်းသာကြွယ်ဝမှုတို့ကို ဘုရားသခင်က အပ်နှင်းထားခြင်းသာဖြစ်ကြောင်းတို့ကို ကျွန်တော် မြင်ခဲ့ရသည်၊ ထို့ကြောင့် ကျွန်တော့်တွင် ဝါကြွားစရာ ဘာမျှ မရှိပါ။ ဘုရားသခင်က ကျွန်တော့်အပေါ် ဉာဏ်ပညာနှင့် အသိဉာဏ် မအပ်နှင်းခဲ့လျှင်၊ ဘုရားသခင်က ကျွန်တော့်ကို ကောင်းချီးမပေးခဲ့လျှင်၊ ကျွန်တော့်ကိုယ်ကျွန်တော် မှီခိုခြင်းဖြင့် မည်သည့်အရာကို ကျွန်တော် ပြီးမြောက်နိုင်မည်နည်း။ လောကတွင် ပါရမီရှိသည့် လူများစွာ ရှိပါသည်။ အဘယ်ကြောင့် သူတို့သည် လက်ချည်းသက်သက်ဖြင့်သာ အဆုံးသတ်ရဖို့ သူတို့တစ်ဘဝလုံး အားထုတ်ပြီး ပြေးလွှားသွားကြရပါသနည်း။ ကျွန်တော့်၏ မာနထောင်လွှားသော စိတ်သဘောထားကို ဖြေရှင်းဖို့ လမ်းကြောင်းကိုလည်း ဘုရားသခင်၏ နှုတ်ကပတ်တော်များအတွင်းတွင် ကျွန်တော် ရှာတွေ့ခဲ့သည်၊ ယင်းမှာ ညီအစ်ကို မောင်နှမများအားဖြင့် ပြုပြင်ခြင်းနှင့် ကိုင်တွယ်ဖြေရှင်းခံရခြင်းတို့ကို ပိုမိုလက်ခံရန်၊ ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်မှုများနှင့် စစ်ဆေးမှုတို့ကို ပိုမိုလက်ခံရန်၊ ဘုရားသခင်၏ နှုတ်ကပတ်တော်များအရ မိမိကိုယ်ကိုယ် သုံးသပ်ရန်၊ မိမိကိုယ်ကိုယ် အစစ်အမှန် သိရှိခြင်းနှင့် မိမိကိုယ်ကိုယ် မုန်းတီးခြင်းတို့ကို ရရှိရန်နှင့် ကျွန်တော့်၏ ဆိုးယုတ်သော စိတ်သဘောထားအတိုင်း မပြုမူတော့ဘဲ ဘုရားသခင်၏ နှုတ်ကပတ်တော်များနှင့်အညီ ပြုမူရန် ဖြစ်သည်။ နောက်ပိုင်းတွင် တရားစီရင်ခံရပြီး ပြစ်တင်ဆုံးမခံရခြင်း၊ ပြုပြင်ခံရပြီး ကိုင်တွယ်ဖြေရှင်းခံရခြင်းနှင့်ဆိုင်သော ဖြစ်ရပ်များစွာကို ကျွန်တော် တွေ့ကြုံခဲ့ရပြီး အနှောင့်အယှက်များနှင့် ကျရှုံးမှုများစွာကို တွေ့ကြုံခဲ့ရသည်။ ကျွန်တော့်၏ ဆိုးယုတ်သော သဘာဝနှင့် ဖောက်ပြန်ပျက်စီးသော အနှစ်သာရတို့နှင့်သက်ဆိုင်သည့် ကျွန်တော့်၏ အသိပညာက တဖြည်းဖြည်း နက်သည်ထက်နက်လာခဲ့ပြီး ဘုရားသခင်၏ ကြီးမြတ်မှု၊ ဖြောင့်မတ်ခြင်းနှင့် သန့်ရှင်းခြင်းတို့ကို သိနားလည်မှု အနည်းအကျဉ်းကိုလည်း ကျွန်တော် ရရှိခဲ့သည်။ ဘုရားသခင်၏ ဖြောင့်မတ်ခြင်းနှင့် သန့်ရှင်းခြင်းတို့ကို ကျွန်တော် ပိုသိလာလေလေ၊ ကျွန်တော့်၏ ကိုယ်ပိုင် ညစ်ညူးမှု၊ ယုတ်ညံ့မှု၊ အရေးမပါမှုနှင့် သနားစဖွယ်ဖြစ်ခြင်းတို့ကို ကျွန်တော် ပို၍ မြင်လေလေဖြစ်ခဲ့သည်။ ယခင်က ကျွန်တော် အရေးကြီးသည်ဟုထင်သည့်အရာများ သို့မဟုတ် ဝါကြွားခဲ့သည့် အရာများသည်၊ နောက်ပိုင်း၌ ပြောဆိုဖို့ပင် မတန်ကြောင်း ကျွန်တော် ခံစားခဲ့ရသည်။ ကျွန်တော် မသိလိုက်မီတွင်၊ ကျွန်တော့်၏ မာနထောင်လွှားသော သဘာဝက စတင်ပြောင်းလဲခဲ့သည်။ မှန်သည့်အရာတစ်ခုခုကို ညီအစ်ကိုမောင်နှမများ၊ ကျွန်တော့် လုပ်ဖော်ကိုင်ဖက်များ သို့မဟုတ် ကျွန်တော့် မိသားစု၊ မည်သူမဆိုက ပြောသည့်အခါ၊ ကျွန်တော် လက်ခံခဲ့သည်။ အခြားသူများကို အထက်စီးဖြင့် ကျွန်တော် မပြောဆိုတော့ဘဲ၊ နှိမ့်ချမှုဖြင့် ပြုမူပြီး၊ ထင်ရာမစိုင်းတော့ပါ။ ပြဿနာတစ်ခု ထွက်ပေါ်သည့်အခါတိုင်း ကျွန်တော် အခြားသူများနှင့်အတူ ဆွေးနွေးလေ့ရှိပြီး မည်သူမဆို၏ အကြံပြုချက် မှန်ကန်သည်အတိုင်း ကျွန်တော် ပြုမူခဲ့သည်။ တဖြည်းဖြည်းနှင့်၊ ကျွန်တော့်အနီးအနား ရှိသူများနှင့် ကျွန်တော့် ဆက်ဆံရေးက ပုံမှန်စတင်ဖြစ်လာခဲ့သည်။ ကျွန်တော့် စိတ်နှလုံးထဲတွင် ငြိမ်သက်ခြင်းနှင့် ဝမ်းမြောက်ခြင်းရှိပြီး လူသားပုံသဏ္ဍာန်တစ်ခုကို နောက်ဆုံးတွင် ကျွန်တော် အသက်ရှင်နေထိုင်နေခဲ့ပြီဟု ကျွန်တော် ခံစားခဲ့ရသည်။

ဘုရားသခင်၏ နှုတ်ကပတ်တော်များကို စဉ်ဆက်မပြတ် ဖတ်ရှုခြင်းနှင့် အသင်းတော် အသက်တာကို အသက်ရှင်ခြင်းအားဖြင့်၊ ဘုရားသခင်၏ နောက်ဆုံးသော ကာလ တရားစီရင်ခြင်း အမှုတော်ကို ကျွန်တော် လက်ခံနိုင်ခဲ့သည်မှာ အမှန်တကယ် မည်မျှ ကြီးမြတ်သည်ကို ကျွန်တော် ပိုပိုပြီး ခံစားခဲ့ရသည်။ ကျွန်တော့်အနေဖြင့် ကျွန်တော့်၏ ဖောက်ပြန်ပျက်စီးသော စိတ်သဘောထားကို မိမိဘာသာ ဖြေရှင်းဖို့ နည်းလမ်းမရှိဟု အမှန်ပင် ခံစားခဲ့ရသည်။ ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့မှတဆင့်သာ ကျွန်တော် တဖြည်းဖြည်း ပြောင်းလဲပြီး သန့်စင်ခံခဲ့ရခြင်း ဖြစ်သည်။ အနန္တတန်ခိုးရှင် ဘုရားသခင်၏ အသင်းတော်ထဲတွင်၊ ညီအစ်ကို မောင်နှမများစွာက သမ္မာတရားကို ရှာဖွေခြင်းနှင့် အနန္တတန်ခိုးရှင် ဘုရားသခင်၏ နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံရာတွင် ကြိုးစားလုပ်ဆောင်နေကြသည်ကို ကျွန်တော် မြင်ရသည်။ တစ်စုံတစ်ဦးက ဖောက်ပြန်ပျက်စီးခြင်း ထုတ်ဖော်ပြသည့်အခါတိုင်း၊ အခြားသူများက ထိုအရာကို ထောက်ပြကြပြီး လူတိုင်းက အချင်းချင်း ကူညီကြလေသည်။ ကျွန်တော်တို့အားလုံး ဘုရားသခင်၏ နှုတ်ကပတ်တော်များအရ မိမိတို့ကိုယ်ကိုယ် သုံးသပ်ကြပြီး မိမိတို့ကိုယ်ကိုယ် သိရှိကြကာ ကျွန်တော်တို့၏ ဖောက်ပြန်ပျက်စီးခြင်းကို ဖြေရှင်းဖို့ သမ္မာတရားကို ရှာဖွေကြသည်။ ရိုးသားသော လူများဖြစ်ခြင်းနှင့် ဖြူစင်ပြီး ပွင့်လင်းခြင်းတို့ကို လူတိုင်းက လက်တွေ့လုပ်ဆောင်ကြလေသည်။ သမ္မာတရားနှင့် ကိုက်ညီသည့် မည်သည့် မိတ်သဟာယကိုမဆို ကျွန်တော်တို့ လက်ခံပြီး ကျိုးနွံနာခံကြကာ ကျွန်တော်တို့၏ ဖောက်ပြန်ပျက်စီးသော စိတ်သဘောထားများက ပိုပိုပြီး ပြောင်းလဲကြလေသည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များက အမှန်တကယ် လူတို့ကို သန့်စင်စေနိုင်ပြီး ပြောင်းလဲစေနိုင်ပါသည်။ ကျွန်တော်တို့အလယ်တွင် လူ့ဇာတိခံ ဘုရားသခင် ကြွလာပြီဖြစ်သည်၊ သူသည် ကျွန်တော်တို့ကို တရားစီရင်ပြီး သန့်စင်ရန် ကိုယ်တိုင်ကိုယ်ကျ သူ၏နှုတ်ကပတ်တော်များကို ဖော်ပြပြီး၊ အပြစ်ကို စွန့်ပစ်ရန် နှင့် အပြည့်အဝ ကယ်တင်ခံရရန် သူက ကျွန်တော်တို့ကို ဦးဆောင်လေသည်- ကျွန်တော်တို့ အလွန်ကံကောင်းလှပေသည်။ ကိုယ်တော်၏ ပြန်ကြွလာခြင်းကို စိတ်ဆန္ဒစောစွာ စောင့်ဆိုင်းနေကြသူ၊ အပြစ်၏ ချည်နှောင်မှုများကို စွန့်ပယ်ပြီး သန့်စင်ခြင်းခံရရန် တမ်းတသူ၊ သို့တိုင် လိုက်လျှောက်ဖို့ လမ်းမရှိဘဲ နာကျင်မှုထဲတွင် အသက်ရှင်ကြသူ စစ်မှန်သော ယုံကြည်သူများအားလုံးကို စဉ်းစားရင်း၊ ဘုရားသခင်ထံ ဆုတောင်းချက်တစ်ခုကို ကျွန်တော်တောင်းခဲ့ပြီး သန္နိဌာန်တစ်ခုကို ချမှတ်ခဲ့ပါသည်- “ကိုယ်တော့်ရဲ့ ခြေလှမ်းတွေနောက်လိုက်ရင်း၊ သန့်စင်ခံရခြင်းနဲ့ စုံလင်သော ကယ်တင်ခြင်း လမ်းကြောင်းပေါ် အစပြုရင်း ကျွန်တော့်လိုဖြစ်ဖို့ အခြားလူများဆီကို ကိုယ်တော့်ရဲ့ နိုင်ငံတော် ဧဝံဂေလိတရားကို ကျွန်တော် ဟောပြောဖို့ ဆန္ဒရှိပါတယ်။”


၉။ ထူးခြားသော ချစ်ခြင်းမေတ္တာတစ်မျိုး

ချန်းရှင်၊ ဘရာဇီးလ်နိုင်ငံ

၂၀၁၁ခုနှစ်တွင် အမှတ်မထင်ဖြစ်သည့် အခွင့်အလမ်းတစ်ခုက ကျွန်တော့်ကို တရုတ်ပြည်မှ ဘရာဇီးလ်နိုင်ငံသို့ လာခွင့်ရစေခဲ့သည်။ ကျွန်တော် ရောက်ခါစ အချိန်တွင်၊ ကျွန်တော်က လန်းဆန်းပြီး သစ်လွင်သော အတွေ့အကြုံများဖြင့် လွှမ်းမိုးခံရပြီး၊ သိချင်စိတ် ပြင်းပြခြင်းဖြင့် ပြည့်နှက်ကာ၊ ကျွန်တော့်မှာ အနာဂတ်နှင့် ပတ်သက်ပြီး အဆင်ပြေမည်ဟု မျှော်လင့်ချက်တစ်ခု ရှိခဲ့သည်။ သို့သော် အချိန်အချို့ ကြာပြီးနောက်၊ ဤလန်းဆန်းပြီး သစ်လွန်းသည့် ခံစားချက်က နိုင်ငံရပ်ခြားအဝေးတစ်နေရာတွင် ရောက်ရှိခြင်း၏ အထီးကျန်ခြင်းနှင့် နာကျင်ခြင်းတို့ဖြင့် အမြန် အစားထိုးခံခဲ့ရသည်။ နေ့စဉ်နေ့တိုင်း ကျွန်တော် နေအိမ်သို့ တစ်ယောက်တည်းပြန်ပြီး၊ စကားပြောဖို့ပင် လူတစ်ယောက်မျှ မရှိဘဲ တစ်ရက်ပြီးတစ်ရက် ကျွန်တော့် အနီးတဝိုက်မှ နံရံများကို ငေးလျက် မိမိဘာသာ အစားစားခဲ့သည်။ ကျွန်တော် အလွန်အထီးကျန်သည်ဟု ခံစားခဲ့ရပြီး၊ မကြာခဏ တိတ်တဆိတ် ငိုကြွေးခဲ့သည်။ ကျွန်တော် စိတ်သောကအရောက်ဆုံးနှင့် ခိုကိုးရာ အမဲ့ဆုံး ခံစားနေရသည့်အချိန်တွင်ပင်၊ သခင်ယေရှုက သူငယ်ချင်း တစ်ယောက်အားဖြင့် ဝတ်ပြုစုဝေးပွဲတစ်ခုသို့ ကျွန်တော့်ကို ခေါ်ဆောင် ခဲ့သည်။ သခင့်နှုတ်ကပတ်တော်ကို ဖတ်ရှုခြင်း၊ ဓမ္မသီချင်းများ သီဆိုခြင်းနှင့် ဝတ်ပြုစုဝေးပွဲများတွင် ဆုတောင်းခြင်းတို့မှ တစ်ဆင့် ကျွန်တော့် အထီးကျန်သော စိတ်နှလုံးသည် သခင့် နှစ်သိမ့်မှုကို ခံရ လေသည်။ ကောင်းကင်၊မြေကြီး နှင့် အရာအားလုံးတို့ကို ဘုရားသခင် က ဖန်ဆင်းတော်မူခဲ့ကြောင်းနှင့် လူသည်လည်း ဘုရားသခင်၏ ဖန်ဆင်ခြင်းဖြစ်ကြောင်းတို့ကို သမ္မာကျမ်းစာမှ ကျွန်တော် သင်ယူရ သည်။ သခင်ယေရှုသည် လူသားမျိုးနွယ်၏ ရွေးနှုတ်ကယ်တင်ခြင်း အတွက် ကားစင်တင်ခံခဲ့ရကြောင်း၊ ကျွန်တော် တို့ကို အပြစ်မှ ရွေးနှုတ်ခဲ့သူမှာ သခင်ယေရှုဖြစ်ကြောင်း နှင့် သူသည် လူသားမျိုးနွယ်၏ တစ်ပါးတည်းသော ရွေးနှုတ်သူ ဖြစ်ကြောင်းတို့ ကိုလည်း ကျွန်တော် သင်ယူခဲ့ရသည်။ အရာအားလုံးထက် ကြီးမြတ်လှသည့် သခင့် ကယ်တင်ခြင်း၏ မျက်မှောက်တော်ထဲသို့ လာရောက်လျက်၊ ကျွန်တော် က အလွန်အမင်း တို့ထိခံရပြီး၊ ကျွန်တော့် ဘဝ၏ ကျန်သည့် အချိန်များတွင် သခင့်နောက်ကို လိုက်ဖို့ သန္နိဌာန်ချမှတ် ခဲ့သည်။ ထို့ကြောင့် ကျွန်တော်သည် ကျေးဇူးတော် ချီးမွမ်းသည့်နေ့တွင် ဗိတ္တိဇံခံယူခဲ့ပြီး၊ ခရစ်ယာန်တစ်ယောက် တရားဝင် ဖြစ်လာခဲ့သည်။ ကျွန်တော်က သီချင်းဆိုရသည်ကို ကြိုက်ကာ၊ အထူးသဖြင့် ဘုရားသခင်ကို ချီးမွမ်းခြင်း ဓမ္မသီချင်းများကို သီဆိုခြင်းကို နှစ်သက်သောကြောင့်၊ ကျွန်တော် ဗိတ္တိဇံခံယူအပြီးနောက်၊ ဓမ္မတေး သံစုံကျူးအဖွဲ့ကို ပူးပေါင်းခြင်းဖြင့် အသင်းတော်အတွက် အလုပ်လုပ်ရာ တွင် တက်ကြွစွာ ပါဝင်လာခဲ့သည်။ ဘုရားသခင်၏ လမ်းပြမှုနှင့် ကောင်းကြီးမင်္ဂလာတို့ကြောင့်၊ ကျွန်တော် အေးအေးချမ်းချမ်းနှင့် ပျော်ပျော်ရွှင်ရွှင် အသက်ရှင်ခဲ့သည်။ ကျွန်တော် ဝတ်ပြုစုဝေးပွဲတစ်ခုသို့ သွားရောက်တိုင်း သို့မဟုတ် ဝတ်ပြုကိုးကွယ်ခြင်းတွင် ဘုရားသခင်ကို ချီးမွမ်းတိုင်း၊ အင်အားဖြင့် ပြည့်ဝသည်ဟု ခံစားရသည်။

သို့သော်လည်း အချိန်ကောင်းများသည် ထာဝရမတည်မြဲဘဲ၊ အသင်းတော်၏ အမှုတော် ရာထူးများကို ကျွန်တော် ဝင်ရောက်သည့် အခိုက်တွင်၊ အသင်းတော်မှ ညီအစ်ကိုမောင်နှမများသည် အပေါ်ယံတွင် အချင်းချင်း ဂရုစိုက်ပြီး၊ စောင့်ရှောက်သည့် အသွင်ပေါက်ကာ၊ သူတို့ အားလုံး သင့်မြတ်ကြသည်ဟု ထင်ရသော်လည်း၊ အမှန်တကယ်မှာမူ သူတို့ ပြောသမျှနှင့် လုပ်သမျှအရာအားလုံးသည် သူတို့ကိုယ်ပိုင် အကျိုးစီးပွားအတွက်သာဖြစ်ကြောင်း ကျွန်တော် တဖြည်းဖြည်းချင်း သိမြင်လာခဲ့သည်။ သူတို့က အသင်းတော်၏ အမှုတော်တွင် အလုပ်လုပ် နေစဉ် ကိုယ်ရေးကိုယ်တာ ဆုံးရှုံးမှုတစ်စုံတစ်ရာ မခံစားလိုကြဘဲ၊ မကြာခဏဆိုသကဲ့သို့ မည်သူက ပိုအလုပ်လုပ်နေပြီး၊ မည်သူက အလုပ် လုပ်သည်မှာ ပိုနည်းကြောင်း အချင်းချင်း၏ နောက်ကွယ်တွင် အတင်း အဖျင်းပြောဆိုကြလေသည်။ သင်းအုပ်ဆရာကပင် အလွန်အမင်း မျက်နှာကြီးရာ ဟင်းဖတ်ပါလေသည်။ သူက လူများကို သူတို့ အလှူငွေ ပမာဏအပေါ် အခြေခံကာ ဆက်ဆံပြီး၊ ဒေသနာတစ်ခု ဟောကြားတိုင်း အလှူငွေများကို အထူးဖော်ပြပြောဆိုခဲ့သည်။ သင်းအုပ်ဆရာက ဝတ်ပြုစုဝေးပွဲတစ်ခုသို့ လာရောက်တိုင်း၊ အလေးအထားဆုံးကိစ္စမှာ လူများက အလှူငွေ ပေးမပေးနှင့် သူတို့မည်မျှပေးသည်ဆိုသည့် အရာဖြစ်ပြီး၊ ညီအစ်ကိုမောင်နှမများ၏ အသက်တာများအကြောင်း သူ တစ်ခုမျှ မကြားလိုခဲ့ပါ။ သူက ချစ်ခြင်းမေတ္တာအကြောင်း ပြောသော်လည်း လက်တွေ့လုပ်ဆောင်ချက် တစ်ခုတစ်လေလုပ်သည် ကို ကျွန်တော် တစ်ခါမျှ မမြင်ဖူးခဲ့ပါ။ အစ်ကိုတစ်ယောက် သို့မဟုတ် အစ်မတစ်ယောက်က အခက်အခဲ ရှိတိုင်း၊ သင်းအုပ်ဆရာက သူတို့ကို မကူညီ သို့မဟုတ် မထောက်ပံ့ပါ။ သို့သော်လည်း ပို၍ပင် လက်ခံနိုင်ဖွယ် မရှိသည့်အရာမှာ သူက လူများကို ဝေဖန်နေသေးပြီး၊ ထိုအာဏာမရှိ၊ ခြူးတစ်ပြားမှမရှိသော ညီအစ်ကိုမောင်နှမများကို အထင်သေးခြင်းဖြစ်သည်။ ဤအခြေအနေ ကို အသင်းတော်ထဲတွင် ကျွန်တော် မြင်ရသည့်အခါ၊ ကျွန်တော်က စိတ်ပျကမိသည်သာမက၊ စိတ်လည်းရှုပ်ထွေးခဲ့သည်။ အသင်းတော် သည် အများစုအနေဖြင့် လူ့အဖွဲ့အစည်းထက် မခြားနားဘဲဖြစ် လာအောင် မည်ကဲ့သို့ ပြောင်းလဲ ခဲ့ရပါသနည်း။ ဖြည်းဖြည်းချင်းဖြင့်၊ ကျွန်တော် အစတွင် ရှိခဲ့သည့် ချစ်ခြင်းမေတ္တာနှင့် ယုံကြည်မှုတို့ ပျောက်ဆုံးခဲ့ရပြီး၊ တနင်္ဂနွေနေ့များ တွင် အသင်းတော်သို့ ကျွန်တော် သွားသည့်အခါတွင် နောက်ထပ် အလွန်တက်ကြွစွာ မပါဝင်တော့ပါ။ ကျွန်တော် သီချင်းပင် မဆိုချင်တော့ပါ။ သီတင်းပတ်တိုင်း အသင်းတော်သို့ ကျွန်တော် သွားသည့်အခါတွင်၊ ကျွန်တော်က အပြင် တွင်ရပ်ကာ ကော်ဖီ သောက်သည် သို့မဟုတ် ခုံတန်းရှည်များတွင် တစ်ခဏမှေးစက် လေသည်။ ဒေသနာပြီးဆုံးသည့်အချိန်တွင်၊ ကျွန်တော် က အလှူငွေ လွှဲအပ်ပြီး၊ ထွက်လာခဲ့သည်၊ ပြီးလျှင် ကျွန်တော့် စိတ်နှလုံးထဲတွင် ပူဆွေးမှုနှင့် ခိုကိုးရာမဲ့ခြင်း ခံစားချက်တစ်ခုဖြင့် ကျွန်တော် အမြဲတမ်း ထွက်လာရလေသည်။

၂၀၁၆ ခုနှစ် သြဂုတ်လ တနင်္ဂနွေတစ်ရက်တွင် ကျွန်တော် အစ်မလီမင်ကို ပန်းခြံတစ်ခုတွင် တွေ့ခဲ့သည်။ သူမက အမေရိကမှ လာပြီး၊ အစ်မ ဂေါက်ရှောင်ရင်း နှင့် အစ်မ လျူဖန်းတို့၏ အတန်းဖော် ဖြစ်ခဲ့သည်။ ကျွန်တော်တို့အားလုံး သခင့်ကို ယုံကြည်ကြပြီး၊ မြက်ခင်း ပေါ်တွင် ထိုင်စဉ် စကားပြောခွင့်ရခဲ့သည်။ ကျွန်တော်တို့ စကားပြော ပြီးရင်း ပြောရင်းဖြင့် အသင်းတော်ရှိ အခြေအနေနှင့် ပတ်သက်သည့် အကြောင်းအရာကို ပြောဖြစ်ခဲ့ကြပြီး၊ အသင်းတော်တွင် ကျွန်တော် မြင်ခဲ့ပြီးသမျှ အရာအားလုံးကို သူတို့ကို ကျွန်တော်ပြောပြခဲ့သည်။ ကျွန်တော် စကားပြောပြီးသည့်နောက်၊ အစ်မ လီမင်းက လေးလေး နက်နက် ခေါင်းညိတ်ပြီး၊ “ခုခေတ်မှာ အစ်ကို့အသင်းတော်ပဲ ဒီလိုဖြစ် လာတာ မဟုတ်ဘဲ၊ ဘာသာရေးလောကတစ်ခုလုံးက သန့်ရှင်းသော ဝိညာဉ်တော်ရဲ့ အမှုတော်ကို ဆုံးရှုံးခဲ့ကြပြီး၊ အမှောင်နဲ့ တိတ်ဆိတ် ခြောက်ကပ်မှုထဲကို ကျရောက်ကြပါပြီ။ သခင်ယေရှုက တစ်ချိန်က- “မတရားသောအမှုတို့သည်များပြားသဖြင့် အများသောသူတို့၏ ချစ်ခြင်းမေတ္တာသည် ခေါင်းပါးလိမ့် မည်။” (ရှင်မဿဲခရစ်ဝင် ၂၄:၁၂) လို့ ပရောဖက်ပြုခဲ့တယ်။ ကျွန်မတို့က အခု နောက်ဆုံးသောကာလ အဆုံးသတ်ကို ရောက်နေပြီး၊ တရားကင်းမဲ့ခြင်းက ဘာသာရေးမှာ အရင်ကထက် ပိုပိုပြီး အောတိုက်နေတယ်။ သင်းအုပ်ဆရာတွေနဲ့ အကြီးအကဲတွေက သခင့် ပညတ်တော်တွေကို မလိုက်နာဘူး၊ သူတို့က သခင့်လမ်းခရီးကို လက်တွေ့မလုပ်ဆောင်ဘူး၊ ပြီးတော့ သူတို့က အဲဒီလို အပြစ်မှာ အသက်ရှင်တာက ပြဿနာမရှိဘူးလို့ ထင်ကြတယ်။ အသင်းတော်ရဲ့ ကြီးပွားတိုးတက်ခြင်းက သန့်ရှင်းသောဝိညာဉ်တော်ရဲ့ အမှုတော်ကြောင့် ရရှိတဲ့ ရလဒ်ဖြစ်တယ်ဆိုတာ ကျွန်မတို့ အားလုံးသိ ကြတယ်။ လက်ရှိမှာ ဘုရားသခင်က အမှုတော်အသစ်ကို အစပြုနှင့် ပြီဖြစ်ပြီး၊ သန့်ရှင်းသောဝိညာဉ်တော်ရဲ့ အမှုတော်က ဘုရားသခင်ရဲ့ အမှုတော်အသစ်ကို လက်ခံပြီး၊ နာခံတဲ့ လူတစ်အုပ်ဆီကို ကူးပြောင်း သွားပြီဖြစ်တယ်။ ဘာသာတရားထဲက သင်းအုပ်ဆရာတွေနဲ့ အကြီးအကဲတွေက ယုံကြည်သူတွေကို ဘုရားသခင်ရဲ့ နောက်ဆုံးသော ကာလ အမှုတော်ကို ရှာဖွေဖို့နဲ့ စုံစမ်းစစ်ဆေးဖို့ ဦးမဆောင်ဘဲ၊ အဲဒီအစား လူတွေက ဘုရားသခင်ဆီကို လှည့်သွားကြတာကို တားဆီး ဖို့ ကောလာဟလတွေနဲ့ အတွေးမှားတွေ မျိုးစုံကို ဖြန့်ဖြူးခြင်းနဲ့ ဘုရားသခင်ရဲ့ အမှုတော်သစ်ကို အာခံပြီး၊ ပြစ်တင်ရှုချနေကြတယ်လေ။ သူတို့က ဘုရားသခင်ရဲ့ အမုန်းတရားနဲ့ ငြင်းပယ်ခြင်းတို့ကို ကြုံရလို့၊ ဘာသာရေးလောကတစ်ခုလုံးက ဘုရားသခင်ရဲ့ ကောင်းကြီးမင်္ဂလာ မရှိဘူး၊ သန့်ရှင်းသော ဝိညာဉ်တော်ရဲ့ အမှုတော်ကိုလည်း လုံးလုံး ဆုံးရှုံးရပြီး၊ သခင့်ရဲ့ ဖယ်ရှားခြင်းနှင့် သုတ်သင်ဖယ်ရှင်းခြင်းကို ခံကြရတယ်။ ဒါ့ကြောင့် အသင်းတော်က ပိုပိုပြီး ယိုယွင်းပျက်စီးလာပြီး မှောင်မိုက်လာတယ်။ အဲဒါဟာ သခင်ယေရှုက သူ့အမှုကိုပြုဖို့ လူ့ဇာတိခံတဲ့ အချိန်ကအတိုင်းပါပဲ။ သခင်ယေရှုရဲ့ အမှုတော်က ကျေးဇူးတော်ခေတ်ကို စတင်ခဲ့ပြီး၊ ပညတ်တော်ခေတ်ကို အဆုံးသတ် ခဲ့တယ်။ သခင်ယေရှုနောက်ကိုလိုက်တဲ့ လူတွေက ဘုရားသခင်ရဲ့ အမှုတော်အသစ်ကို လက်ခံပြီး၊ နာခံခဲ့တဲ့အတွက်၊ အဲဒီနောက်မှာ သူတို့ သန့်ရှင်းသောဝိညာဉ်တော်ရဲ့ အမှုတော်ကို ရရှိခဲ့တယ်၊ သခင်ယေရှုကို လက်မခံဘဲ၊ ဗိမာန်တော်ထဲမှာ ကျန်ခဲ့တဲ့ သူတွေကြားမှာ သန့်ရှင်းသော ဝိညာဉ်တော်က အမှုမပြုတော့ဘူး။ ဒါ့ကြောင့် တစ်ချိန်က ဘုရားသခင် ရဲ့ ဘုန်းအသရေနဲ့ပြည့်ခဲ့ပြီး၊ ယုံကြည်သူတွေက ဘုရားသခင်ကို ဝတ်ပြု ကိုးကွယ်ခဲ့တဲ့နေရာဖြစ်တဲ့ ဗိမာန်တော်ဟာ စီးပွားရေးလုပ်ငန်း လုပ်ဖို့ နေရာတစ်ခုနဲ့ ဓားပြတွင်းတစ်ခုဖြစ်လာတယ်လေ။ တနည်းပြောရရင် တော့ အသင်းတော်ရဲ့ ယိုယွင်းပျက်စီးခြင်းအတွက် အကြောင်းရင်း နှစ်ခု ရှိတယ်။ ပထမက သင်းအုပ်ဆရာကြီးတွေနဲ့ အကြီးအကဲတွေက ဘုရားသခင်ရဲ့ ပညတ်တော်တွေကို လိုက်နာစောင့်ထိန်းမှု မရှိသလို၊ ဘုရားသခင်ရဲ့ နှုတ်ကပတ်တော်ကိုလည်း လက်တွေ့မလုပ်ဆောင်လို့ ဖြစ်ပြီး သူတို့က အပြစ်ကို အဆက်မပြတ်ကျူးလွန်ပြီး၊ မကောင်းမှုပြုကြ လို့ဖြစ်တယ်။ ဒုတိယအကြောင်းအရင်းကတော့ ဘုရားသခင်က အမှုတော်အသစ်ကို ပြုနေလို့၊ သန့်ရှင်းသော ဝိညာဉ်တော်ရဲ့ အမှုတော်က ကူးပြောင်းသွားလို့၊ ပြီးတော့ လူတွေက ဘုရားသခင်ရဲ့ ခြေလှမ်းတွေကို အမီလိုက်မနေလို့ ဖြစ်တယ်။ ဒါပေမဲ့ အသင်းတော်ရဲ့ ယိုယွင်းပျက်စီးခြင်းနောက်မှာ ဘုရားသခင်ရဲ့ အလိုတော်ရှိပြီး၊ ဒီမှာ ရှာဖွေဖို့ သမ္မာတရားတစ်ခု ရှိနေတယ်။ အသင်းတော် ယိုယွင်း ပျက်စီးခြင်းကနေတစ်ဆင့် ဘုရားသခင်က သူ့ကို စိတ်နှလုံး အစစ်အမှန် နဲ့ ယုံကြည်ပြီး၊ သမ္မာတရားအတွက် ငတ်မွတ်တဲ့ သူတွေအားလုံးကို သန့်ရှင်းသောဝိညာဉ်တော်ရဲ့ အမှုတော်ကို ရှာဖွေနိုင်ဖို့၊ ဘုရားသခင်ရဲ့ ခြေလှမ်းတွေကို အမီလိုက်နိုင်ဖို့၊ ဘုရားသခင်ရဲ့ မျက်မှောက်တော်ထဲကို ဝင်ရောက်နိုင်ဖို့၊ ဘုရားသခင်ရဲ့ လက်ရှိ အမှုတော်နဲ့ ကယ်တင်ခြင်းကို ရရှိနိုင်ဖို့အတွက် ဘာသာရေးကို နောက်မှာချန်ထားခဲ့ဖို့ လှုံ့ဆော်တယ်” ဟု ပြောခဲ့သည်။

အစ်မလီ၏ မိတ်သဟာယပြုခြင်းကို နားထောင်ပြီးသည့်နောက် တွင်၊ ကျွန်တော်က ခေါင်းညိတ်ပြီး၊ “အစ်မပြောတာ မှန်တယ်။ အဲဒါဟာ သေချာပေါက် အစ်မပြောတဲ့အတိုင်းပါပဲ။ ဒီပြဿနာကို ကျွန်တော် ဘယ်တုန်းကမျှ နားမလည်နိုင်ခဲ့ဘူး။ အသင်းတော်ဟာ နဂိုမူလက ဘုရားသခင်ကို ဝတ်ပြုကိုးကွယ်တဲ့ နေရာတစ်ခုဖြစ်ပေမဲ့ အသင်းတော် နဲ့ လူ့အဖွဲ့အစည်းကြားမှာ အများစုအနေနဲ့ ကွာခြားမှု နောက်ထပ် မရှိတော့ဘူး။ အဲဒီအပြင် သင်းအုပ်ဆရာတွေ တရားဟောရာမှာလည်း အလင်းအသစ်မရှိသလို၊ သူတို့ကို နားထောင်ရာမှာလည်း နှစ်သက် ခံစားမှုတစ်ခုမှ မရှိဘူး၊ ပြီးတော့ လူတွေအားလုံးဟာ အခု အမှောင် ထဲမှာ အသက်ရှင်နေကြတယ်။ အမှန်မှာတော့၊ အဲဒါဟာ ကျွန်တော်တို့ က ဘုရားသခင်ရဲ့ အမှုတော်အသစ်ကို မီအောင်မလိုက်လို့ဖြစ်တယ်၊ ဒါ့ကြောင့် ဘုရားသခင်ရဲ့ အမှုတော်အသစ်ကို မီအောင်လိုက်ဖို့ အခု ကျွန်တော်တို့ ဘာလုပ်ရမလဲ” ဟု ပြောလိုက်သည်။ အစ်မလီက “သခင်ယေရှုက ပြန်ကြွလာခဲ့တာ ကြာခဲ့ပြီ။ နောက်ဆုံးသောကာလမှာ ဘုရားသခင်က အနန္တတန်ခိုးရှင် ဘုရားသခင်ရဲ့ နာမတော်အောက်မှာ သမ္မာတရားကို ဖော်ပြဖို့နဲ့ လူသားမျိုးနွယ်ကို စီရင်ခြင်းနှင့် သန့်စင်ခြင်း အမှုတော် အဆင့်ကို ပြုဖို့အတွက် လူသားအဖြစ် လူ့ဇာတိခံယူပြီးပါပြီ။ ကျွန်မတို့က ဘုရားသခင်ရဲ့ နောက်ဆုံးသောကာလ အမှုတော်နဲ့ အမီ လိုက်ပြီး၊ ဘုရားနှုတ်ကပတ်တော်ရဲ့ စီရင်ခြင်းကို လက်ခံရမယ်။ အဲဒါမှသာလျှင် ကျွန်မတို့က သန့်ရှင်းသောဝိညာဉ်တော်ရဲ့ အမှုတော်ကို ရရှိနိုင်မယ်” ဟု ပြောခဲ့သည်။ ကျွန်တော်က သခင်ယေရှု ပြန်ကြွ လာပြီး ဖြစ်ပြီး၊ တရားစီရင်ခြင်းအမှုပြုနေသည်ကို ကြားရသည့်အချိန် တွင် အံ့အားသင့်ခဲ့ရသည်။ ကျွန်တော်က “လူတစ်ယောက်ကို အပြစ်သား အဖြစ် ကြေညာပြီးနောက်မှာ အပြစ်ဒဏ်ပေးတာက တရားစီရင်ခြင်း မဟုတ်ဘူးလား။ ဘုရားသခင်ကို မယုံကြည်တဲ့သူတွေ ကို တရားစီရင်ဖို့ ဘုရားသခင်က နောက်ဆုံးသောကာလမှာ ကြွလာပြီး၊ သခင်ယေရှုကို ယုံကြည်တဲ့သူတွေဖြစ်တဲ့ ကျွန်တော်တို့က အပြစ်တွေကနေ ​ဖြေလွှတ် ခံရပြီး၊ ကယ်တင်ခြင်းနဲ့ ကျေးဇူးပြုခံရကြပြီပဲလေ။ သခင်ကြွလာ တဲ့အခါ သူက ကျွန်တော်တို့ကို ကောင်းကင်နိုင်ငံတော်ကို တိုက်ရိုက် ချီမမှာဖြစ်တဲ့အတွက် ကျွန်တော်တို့က ဘုရားသခင်ရဲ့ တရားစီရင်ခြင်း ကို လက်ခံဖို့မလိုပါဘူး။ ကိုယ်တော်က ကျွန်တော်တို့ကို ဘာလို့လာပြီး စီရင်နိုင်ရက်တာလဲ” ဟု တွေးခဲ့သည်။ ထိုအတွေးဖြင့်၊ ကျွန်တော့် ထင်မြင်ယူဆချက်ကို ဖွင့်ဟပြောခဲ့သည်၊ ထိုအချိန်တွင် အစ်မလျူဖန်း က “အစ်ကို၊ ကျွန်မက အစ်မဂေါက်နဲ့ အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို သီတင်းတစ်ပတ်ကြာ စုံစမ်း လေ့လာပြီးပြီ။ အနန္တတန်ခိုးရှင်ဘုရားသခင်ရဲ့ စကားကို ဖတ်ရှုခြင်း အားဖြင့် အဲဒါဟာ ဘုရားသခင်ရဲ့ အသံတော်ဖြစ်တာကို ကျွန်မတို့ သတိပြုမိခဲ့တယ်။ အနန္တတန်ခိုးရှင်ဘုရားသခင်က တကယ့်ကို ပြန်ကြွ လာတဲ့ သခင်ယေရှု ဖြစ်တယ်။ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်ကို ဖတ်ကြည့်လိုက်ပါ၊ ပြီးရင် အစ်ကိုနားလည် လာလိမ့်မယ်။ သခင်ယေရှုက တရားစီရင်ခြင်း အမှုကိုပြုဖို့ ပြန်ကြွ လာတဲ့ အကြောင်းအရင်းကတော့၊ သခင့်ကို ယုံကြည်သူတွေဖြစ်တဲ့ ကျွန်မတို့က ကျွန်မတို့အပြစ်တွေကနေ ခွင့်လွှတ် ခံရပြီးဖြစ်ပေမဲ့၊ ကျွန်မတို့က ကိုယ့်ကိုယ်ကိုယ် မလွတ်မြောက် စေနိုင်တဲ့ အပြစ်မှာ အမြဲတမ်း အသက်ရှင်နေဆဲဖြစ်တယ်။ ကျွန်မတို့က အပြစ်ရဲ့ ချည်နှောင်မှုနဲ့ ထိန်းချုပ်မှုတွေကနေ ကိုယ့်ကိုယ်ကိုယ် လွတ်အောင် လုပ်နိုင်စွမ်းမရှိဘဲ၊ ကျွန်မတို့ကို စီရင်ဖို့နဲ့ သန့်စင်ဖို့၊ ပြီးတော့ ကျွန်မတို့ရဲ့ အပြစ်ရှိတဲ့ သဘာဝနဲ့ ဆိုးယုတ်ပြီး ဖောက်ပြန် ပျက်စီးတဲ့ စိတ်သဘောထားတွေကို ဖယ်ရှားဖို့တို့အတွက် ဘုရားသခင်က သမ္မာတရားကို ဖော်ပြဖို့ ကျွန်မတို့ အမှန်တကယ် လိုအပ်တယ်။ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ တရားစီရင်ခြင်း အမှုတော်က သခင်ယေရှုရဲ့ ရွေးနှုတ်ကယ်တင်ခြင်း အမှုတော်ရဲ့ အခြေခံအုတ်မြစ်ပေါ်မှာ တည်ဆောက်ထားတဲ့ ပိုသစ်ပြီး၊ ပိုမြင့်မားတဲ့ အမှုတော်တစ်ခုဖြစ်တယ်။ အဲဒီအမှုတော်က နှုတ်ကပတ်တော်ရဲ့ တရားစီရင်ခြင်းကနေတစ်ဆင့် လူကို လုံးလုံး သန့်စင်ပြီး ကယ်တင် တယ်၊ ပြီးတော့ ကောင်းမွန်တဲ့ ပန်းတိုင်တစ်ခုဆီကို လူတွေကို ဦးဆောင်ပေးတယ်” ဟု ပြောခဲ့သည်။ ထို့နောက်ပိုင်းတွင် သူတို့က ကျွန်တော်နှင့် ပို၍များပြားသော သမ္မာတရားများအကြောင်း စိတ်ရှည်စွာ မိတ်သဟာယပြုခဲ့ကြသည်။ သို့သော်လည်း သူတို့မည်သည့် အရာကို ပြောပါစေ၊ သခင်က သူ့ကို ယုံကြည်သူများအား တရားစီရင်ရန် ပြန်ကြွလာခဲ့ပြီဖြစ်သည်ကို ကျွန်တော် လက်မခံနိုင်ခဲ့ပါ။ ဤအတွင်း ကျကျ ပဋိပက္ခကို ကျွန်တော် ကိုင်တွယ်ဖြေရှင်းနေစဉ်၊ တွေဝေနေသည် ဟုလည်း ခံစားခဲ့ရသည်။ အစ်မဂေါက် နှင့် အစ်မလျူတို့က ဘာသာ တရား အလွန်ကိုင်းရှိုင်းသော ယုံကြည်သူများဖြစ်ပြီး၊ လူတိုင်းက သခင့်အတွက် သူတို့၏ ယုံကြည်မှုနှင့် ချစ်ခြင်းတို့ကို အသိအမှတ်ပြုကြ လေသည်၊ ထို့ကြောင့် သခင်ယေရှုကို ယုံကြည်သူများအား စီရင်ရန် ကိုယ်တော် ပြန်ကြွလာနေကြောင်းနှင့် ကိုယ်တော်က ကျွန်တော်တို့ကို ကောင်းကင်နိုင်ငံတော်သို့ တိုက်ရိုက် ချီမမည်မဟုတ်ကြောင်းတို့ကို သူတို့ မည်သို့ယုံကြည်နိုင်ရပါသနည်း။ ဤအရေးကိစ္စတွင် ကျွန်တော် မသိလိုက်သည့် နက်နဲမှု သို့မဟုတ် သမ္မာတရားတစ်ချို့များ ရှိနေနိုင် ပါသလား။

ကျွန်တော် တွေးနေသည့်အခိုက်တွင်၊ အစ်မလီမင်းက စာအုပ် တစ်အုပ်ကို ထုတ်ပြီး၊ ကျွန်တော့်ကို “အစ်ကို၊ သခင်ယေရှုက- ‘စိတ်နှလုံး နှိမ့်ချသောသူတို့သည် မင်္ဂလာရှိကြ၏။ အကြောင်းမူကား ကောင်းကင် နိုင်ငံတော်သည် ထိုသူတို့၏ နိုင်ငံဖြစ်၏။’ (ရှင်မဿဲခရစ်ဝင် ၅:၃) လို့ပြောခဲ့တယ်။ ဘာအချက်အလက်မှ လုံလုံ လောက်လောက် မသိဘဲ လက်လွတ်စပယ် ကောက်ချက်မချလိုက်ပါနဲ့၊ ဟုတ်ပြီလား။ ပထမဆုံး အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ဟာ ဘုရားသခင်ရဲ့ အသံတော် ဟုတ်မဟုတ် ဆိုတာရယ်၊ အဲဒီ နှုတ်ကပတ်တော်ဟာ ကျွန်မတို့ အသက်တာတွေအတွက် ထောက်ပံ့ပေးနိုင်တယ် မပေးနိုင်ဘူး ဆိုတာရယ်၊ ပြီးတော့ ကျွန်မတို့ကို သန့်စင်ပြီး ကယ်တင်နိုင်တယ် မကယ်တင်နိုင်ဘူး ဆိုတာတွေကို ကြည့်ကြရအောင်၊ အဲဒီနောက်မှာ အနန္တတန်ခိုးရှင်ဘုရားသခင်က ပြန်ကြွလာတဲ့ သခင်ယေရှု ဟုတ် မဟုတ်ဆိုတာကို ကျွန်မတို့ သိလိမ့်မယ်။ ဘုရားသခင်ရဲ့ သိုးက ဘုရားသခင်ရဲ့ အသံတော်ကို ကြားလိမ့်မယ်လို့ ကျွန်မက ယုံကြည် တယ်၊ ဒါ့ကြောင့် ဘုရားသခင်ရဲ့ နှုတ်ကပတ်တော်ကို အတူဖတ်ကြ ရအောင်” ဟု အလေးအနက် ပြောခဲ့သည်။ ကျွန်တော်က အနည်းငယ် အင်တင်တင် ဖြစ်နေပြီး၊ သူမကို မဖြေခဲ့ပါ။ အစ်မ သုံးယောက်က ကျွန်တော့် သဘောထားကိုတွေ့ပြီး အနည်းငယ် ဝမ်းနည်းသွားကြ သည်။ အစ်မလျူက ရုတ်တရက် “ပထမဆုံး ဆုတောင်းပြီး၊ နောက်တော့မှ ဘုရားသခင်ရဲ့ နှုတ်ကပတ်တော်ကို ဖတ်ကြရအောင်” ဟု အကြံပေးခဲ့သည်။ ထို့နောက် အစ်မသုံးယောက်က စတင်ဆုတောင်း ကြပြီး၊ ကျွန်တော့်မှာ သူတို့နှင့်အတူလိုက် ဆုတောင်းဖို့ကလွဲပြီး၊ ရွေးချယ်စရာမရှိခဲ့ပါ။ သို့ဖြစ်စေကာမူ ကျွန်တော် ဆုတောင်းနေရင်း ကျွန်တော့်စိတ်နှလုံးကို ဆိတ်ငြိမ်ဖို့ အနိုင်နိုင် လုပ်ခဲ့ရသည်။ အစ်မများက မည်သည့်အရာကို ဆုတောင်းနေသည်ကို ကျွန်တော် မကြားနိုင်သော်လည်း၊ သူတို့ဘာသာ ပြုမူပုံများအားဖြင့် ကျွန်တော် တို့ထိခံခဲ့ရသည်။ ဘုရားသခင်အပေါ် သူတို့၏ စိတ်နေသဘောထား များက အလွန်ရိုးသားပြီး၊ သူတို့က အရာအားလုံးတွင် ဘုရားသခင်၏ အလိုတော်ကို ရှာဖွေကြသည်။ ဘုရားသခင်၏ နောက်ဆုံးသောကာလ အမှုတော်ကို ကျွန်တော် စုံစမ်းစစ်ဆေးလိမ့်မည်ဟု သူတို့က မျှော်လင့် ခဲ့ပြီး၊ ဤမျှော်လင့်ချက်ကလည်း ဘုရားသခင်၏ ချစ်ခြင်းမေတ္တာမှ ပေါက်ဖွားလာခြင်း ဖြစ်သည်။ ဆုတောင်းပြီးနောက် အစ်မလီက ကျွန်တော့်ကို စာအုပ်တစ်အုပ် လှမ်းပေးပြီး၊ ကျွန်တော့်ကို “ဒီ စစ်မှန်သော လမ်းခရီးကို စုံစမ်းခြင်းအပေါ် အမေးအဖြေတစ်ရာ စာအုပ်မှာပါတဲ့ မေးခွန်းအများစုက ဂိုဏ်းဂဏတွေ အားလုံးရဲ့ လူတွေအကြားမှာ မေးကြတယ်။ မေးခွန်း တစ်ခုချင်းစီကို ဖြေဖို့ ဘုရားသခင်ရဲ့ နှုတ်ကပတ်တော်ကနေ သက်ဆိုင်တဲ့ ကျမ်းပိုဒ်တွေကို ရွေးချယ်ထားတယ်။ လုပ်ပါ၊ တစ်ချက်လောက် ဖတ်ကြည့်လိုက်” ဟု အလေးအနက်ပြောခဲ့သည်။ ကျွန်တော်က စာအုပ်ကို မယူချင်သော် လည်း သူမက မည်မျှ ရိုးသားစွာ စကားပြော သည်ကိုမြင်သည့်အတွက်၊ ကျွန်တော်က အစ်မဂေါက်နှင့် အစ်မလျူ တို့ကို ထပ်ကြည့်ပြီး၊ သူတို့က ကျွန်တော့်ကို ဤအရာအား မည်မျှ စုံစမ်းစစ်ဆေးပြီး၊ ရှာဖွေစေလို သည်ကို မြင်ခဲ့ရသည်။ သခင့်ပြန်ကြွ လာခြင်းကို ကြိုဆိုရန်သည် မည်မျှ အရေးကြီးသည့် ကိစ္စ တစ်ခုဖြစ်ကြောင်းနှင့် ကျွန်တော်က ဂရုမစိုက်စွာ သဘောမထားသင့် ကြောင်းတို့ကို ကျွန်တော်တွေးမိခဲ့သည်။ ထို့နောက် ကျွန်တော်က စာအုပ်ကို လက်ခံလိုက်ပြီး၊ “ကောင်းပြီလေ၊ ကျွန်တော် ဒီစာအုပ်ကို လက်ခံချင်ပါတယ်။ ဒီနေ့တော့ အဲဒီအကြောင်း နောက်ထပ် မပြောဘဲနေကြရအောင်။ ကျွန်တော် အဲဒီစာအုပ်ကို ပထမဖတ်မယ်၊ အဲဒီနောက်မှ နည်းနည်းထပ်ပြောကြတာပေါ့” ဟု ပြောခဲ့သည်။

ကျွန်တော် အိမ်ပြန်ရောက်ပြီးနောက်၊ စာအုပ်ကို တစ်ဖက်သို့ ချထားခဲ့သည်- ကျွန်တော့်စိတ်က ခလောက်ဆန်နေခဲ့သည်။ အစ်မ လီမင်း မိတ်သဟာယပြုခဲ့သည့် အကြောင်းအရာကို ကျွန်တော် စဉ်းစား ပြီး၊ ယင်းက ကျွန်တော့်အတွက် အားလုံးရှင်းလင်းပြီး၊ ပွင့်လင်း မြင်သာ ခဲ့သည်။ သူမ ပြောသွားသမျှ အရာအားလုံးက မှန်ကန် သော်လည်း၊ ကျွန်တော် နားမလည်နိုင်သည့်အရာမှာ သခင်က သူ့ပြန် ကြွလာ ခြင်းတွင် တရားစီရင်ခြင်းအမှုတော်ကို ပြုရမည့်အကြောင်းအရင်းဖြစ် သည်။ ၎င်းကို ကျွန်တော် သေချာစွာ ချင့်ချိန်စဉ်းစား သော်လည်း နားမလည်သေးပါ။ သို့သော် သခင့်၏ ဒုတိယအကြိမ် ပြန်ကြွလာခြင်း အရေးကိစ္စအတွက်မူ၊ ကျွန်တော်က ယခုမှ ကြားသိရ သည့်အတွက်၊ ၎င်းနှင့် ပတ်သက်ပြီး၊ ကျိုးကြောင်းမမြင်ဘဲ ကိုယ်ပိုင် ဆုံးဖြတ်ချက်များ ကျွန်တော်မချမှတ်နိုင်သလို၊ ထိုင်ပြီး မိမိကံကြမ္မာ ကိုသာ ကြိတ်မှိတ် လက်ခံထားလို့မရပါ။ ထိုစာအုပ်ကို ဖတ်ကြည့်ပြီး၊ ထိုးထွင်းသိမြင်မှု တစ်ချို့ ဖြစ်ပေါ်သည်မှာ အကြံဉာဏ်ကောင်းတစ်ခု ဖြစ်မည်ဟု ကျွန်တော်တွေးမိသည်။ ထို့ကြောင့် ခြောက်ရက်ကြာ ထိုစာအုပ်ကို အစမှအဆုံး တစ်အုပ်လုံးကို ဖတ်ရှုခဲ့သည်။ အနန္တတန်ခိုးရှင် ဘုရားသခင်သည် ကျွန်တော် ယခင်က တစ်ခါမျှ မကြားဖူးသည့် သမ္မာတရားများစွာ နှင့် နက်နဲမှုများတို့ကို ထုတ်ဖော် ပြောခဲ့သည်ကို ကျွန်တော်တွေ့ရပြီး၊ ၎င်းတို့ကို ဖတ်ရှုခြင်းအားဖြင့် ကျွန်တော် အလွန်အားတက်ခဲ့သည်။ ထို့အပြင် အနန္တတန်ခိုးရှင် ဘုရားသခင်၏ နှုတ်ကပတ်တော်များကို ကျွန်တော် ဖတ်ရှုသည့် အချိန်တွင်၊ သခင်ယေရှု၏ နှုတ်ကပတ်တော်များကဲ့သို့ တူညီသော သဘော လက္ခဏာဖြင့် ပြောထားသည့် အရာများစွာရှိသည်ဟု ကျွန်တော် ခံစားခဲ့ရသည်။ နှုတ်ကပတ်တော်များသည် သြဇာအာဏာ နှင့် တန်ခိုးတို့ကို ပိုင်ဆိုင်သည်မှာ ဘုရားသခင် ကိုယ်တော်တိုင်က စကားပြောနေသည့်အလား ဖြစ်သည်။ ထို့ကြောင့် ထိုစာအုပ်ကို ကျွန်တော် ဖတ်ရှုပြီးနောက်တွင်၊ အနန္တတန်ခိုးရှင်ဘုရားသခင် ပြုတော် မူခဲ့သည့် တရားစီရင်ခြင်းအမှုတော်၏ အကြောင်းကို ပိုမို ကောင်းမွန်စွာ နားလည် လိုခဲ့ပြီး၊ ၎င်းနှင့် ပတ်သက်ပြီး အစ်မဂေါက်ကို သွားရှာပြီး မေးဖို့ ဆုံးဖြတ်လိုက်သည်။

နောက်တစ်နေ့တွင် ကျွန်တော် အစ်မဂေါက်အိမ်သို့ သွားပြီး၊ သူမ၏ သူငယ်ချင်းတစ်ချို့ကိုပါ တွေ့ဖြစ်လေသည်။ သူတို့အားလုံးက အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို လက်ခံခဲ့ကြပြီးဖြစ်ကာ၊ ဝတ်ပြုစုဝေးပွဲတစ်ခုပြုလုပ်ပြီး၊ အချင်းချင်း မိတ်သဟာယပြုနေကြသည်။ ကျွန်တော်တို့ အချင်းချင်း နှုတ်ဆက်ပြီး၊ အစ်မလီမင်က “အစ်ကို၊ အစ်ကို့မှာ ဘာအယူအဆတွေ ရှိသေးလဲ။ ဘုရားသခင်ရဲ့ နောက်ဆုံးသောကာလ အမှုတော်ရဲ့ ဘာရှုထောင့်ကို အစ်ကို နားလည်သဘောပေါက်ချင်လဲ။ ကျွန်မတို့ အတူတူ မိတ်သဟာယပြုလို့ရတယ်လေ” ဟု ကျွန်တော့်ကို မေးကာ အရေးကြီး သည့်အချက်ကို ချက်ချင်းပြောခဲ့သည်။ ကျွန်တော်က “သန့်ရှင်းသော ဝိညာဉ်တော်ရဲ့ အမှုတော်က ကူးပြောင်းသွားလို့ အသင်းတော်က နောက်ဆုံးသောကာလမှာ ယိုယွင်းပျက်စီးလာတယ်လို့ အစ်မက ပြောခဲ့တယ်။ ဒါကို ကျွန်တော် လက်ခံနိုင်ပေမဲ့ သခင့်ကို ယုံကြည်ကြတဲ့ ကျွန်တော်တို့ရဲ့ အပြစ်တွေက ပြေလွှတ်ပြီးဖြစ်တယ်၊ ပြီးတော့ သခင်က ကျွန်တော်တို့ကို အပြစ်သားတွေလို့ မမြင်ဘူး။ ဘုရားသခင်က စီရင်ခြင်း အမှုကိုဘာဖြစ်လို့ ပြုချင်သေးတာလဲ။ ဘုရားသခင်က ဒီအမှုတော် အဆင့်ကို မပြုရင် ကျွန်တော်တို့က ကောင်းကင်နိုင်ငံတော်ထဲကို ချီမ မခံရနိုင်ဘူးလား။ ဘုရားသခင်က လူတစ်ယောက်ကို တရားစီရင်တဲ့ အချိန်မှာ၊ အဲဒီလူက အဲဒီအချိန်မှာ ရှုတ်ချမခံရဘူးလား။ ကျွန်တော်တို့ အားလုံး အပြစ်ဒဏ်ပေးခံရမှာလား။ အဲဒါဆို ကျွန်တော်တို့က ကောင်းကင်နိုင်ငံတော်ကို ဘယ်လိုလုပ်ပြီး ချီမခံရမှာလဲ” ဟု ပြောခဲ့ သည်။ အစ်မလင်းက “လူအများစုရဲ့ အယူအဆတွေကတော့၊ ပြန်ကြွ လာတဲ့ သခင်ရဲ့ တရားစီရင်ခံရတဲ့ လူတွေဟာ ဘုရားသခင်ကို မယုံကြည်တဲ့ မယုံကြည်သူတွေပဲ။ ဘုရားသခင်က တစ်ယောက် ယောက်ကို တရားစီရင်တာကြောင့်၊ ဒါဆိုရင် အဲဒီလူဟာ ရှုတ်ချခံရပြီး၊ အပြစ်ဒဏ်ပေးခံရမယ်လို့ သူတို့တွေက ယုံကြည်ကြတယ်။ သခင့်ကို ယုံကြည်သူတွေက သူတို့အပြစ်တွေ လွှတ်ခံရပြီးဖြစ်တယ်၊ ပြီးတော့ သခင်ပြန်ကြွလာတဲ့အချိန်မှာ သူက သူတို့ကို ကောင်းကင်နိုင်ငံတော်ကို တိုက်ရိုက်ချီမမယ်၊ ပြီးတော့ သေချာပေါက်ကို တရားစီရင်မှာ မဟုတ်ဘူးလို့ သူတို့ ယုံကြည်ကြတယ်။ ဒါ့ကြောင့် သူတို့က ဘုရားသခင်ရဲ့ နောက်ဆုံးသောကာလ အမှုတော်ကို လက်ခံဖို့ ငြင်းဆန်ကြတယ်။ ဒါကို လုပ်ခြင်းအားဖြင့် သူတို့က ဘုရားသခင်ရဲ့ အလိုတော်ကို နားလည်မှုလွဲပြီး၊ ဘုရားသခင်ရဲ့ အမှုတော်ကို မသိဘူး ဆိုတာကို ပြနေတယ်။ အမှန်တော့ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်- သမ္မာတရားကို ဖော်ပြခြင်းနဲ့ လူတွေကို တရားစီရင်ခြင်းနဲ့ သန့်စင်ခြင်းဟာ- ယုံကြည်သူတွေကို ကောင်းကင်နိုင်ငံတော်ဆီ ချီမဖို့အတွက် အံကိုက်ပြုခဲ့တာ ဖြစ်တယ်။ သမ္မာကျမ်းစာက- ‘ဘုရားသခင်၏အိမ်တော်သားတို့ကို ရှေ့ဦးစွာစစ်ကြောစီရင်။’ (ရှင်ပေတရုသြဝါဒစာပဌမစောင် ၄:၁၇) လို့ ပြောတာကို ကျွန်မတို့အားလုံး သိပါ တယ်။ ဘုရားသခင်ရဲ့ နောက်ဆုံးသောကာလ တရားစီရင်ခြင်း အမှုတော်က ဘုရားသခင်ရဲ့ အိမ်တော်မှာ ပထမဆုံး စတင်တယ်လို့ ဒီပရောဖက်ပြုခြင်းက ကျွန်မ တို့ကို ရှင်းရှင်းလင်းလင်း ပြောပြတယ်။ အဲဒါက ဘုရားသခင်ကို စိတ်နှလုံးအစစ်အမှန်နဲ့ ယုံကြည်ပြီး၊ ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံတဲ့သူတွေနဲ့ စတာပဲ။ ဒါ့ကြောင့် သခင်ယေရှုကို ယုံကြည်ခြင်းဆိုတာက ကျွန်မတို့က ဘုရားသခင်ရဲ့ တရားစီရင်ခြင်းကို လက်ခံဖို့ မလိုဘူးလို့ ထင်ကြပေမဲ့ ဒီအမြင်က မှားတယ်။ နောက်ဆုံးသောကာလမှာ ဘုရားသခင်က သူ့ပလ္လင်တော် ရှေ့တော်မှောက်ကို လာတဲ့သူတွေ အားလုံးကို စီရင်ဖို့ သူ့နှုတ်ကပတ်တော်တွေကို အသုံးပြုတယ်၊ ပြီးတော့ သူက ဒီလူတွေကို သန့်စင်ပြီး ကယ်တင်ပြီး ဘေးဒုက္ခမလာခင်မှာ အောင်မြင်သူ တစ်အုပ် ကို ပြုလုပ်တယ်။ အဲဒီနောက်မှာ ဘေးဒုက္ခကြီး လာတဲ့အချိန်မှာ၊ သူက ကောင်းမြတ်သူ တွေကို ဆုချီးမြှင့်ပြီး၊ ဆိုးယုတ်သူတွေကို အပြစ်ဒဏ် ပေးမယ်။ ဒါဟာ ဘုရားသခင်ရဲ့ နောက်ဆုံးသောကာလ တရားစီရင်ခြင်း အမှုတော် ရှေ့ဆက်တဲ့နည်းလမ်းဖြစ်တယ်။ ဘယ်သူကမှ ဘုရားသခင်ရဲ့ နောက်ဆုံးသောကာလ တရားစီရင်ခြင်းအမှုတော်ကနေ ရုန်းထွက်လွတ် မြောက်နိုင်စွမ်း မရှိဘဲ၊ ဘုရားသခင်ရဲ့ တရားစီရင်ခြင်းကို လက်ခံပြီး နာခံတဲ့သူတွေအတွက်၊ အဲဒါဟာ သန့်စင်ခြင်း၊ ကယ်တင်ခြင်းနဲ့ စုံလင်ခြင်းတို့ဖြစ်တယ်။ ဘုရားသခင်ရဲ့ နောက်ဆုံးသောကာလ တရား စီရင်ခြင်းအမှုတော်ကို ငြင်းဆန်ပြီး၊ အာခံတဲ့သူတွေအတွက်က ဘုရားနှုတ်ကပတ်တော်ရဲ့ တရားစီရင်မှုကနေ သူတို့ ပုန်းကွယ်နိုင် ပေမဲ့လည်း၊ အဆုံးသတ်မှာ ဘေးဒုက္ခကြီးရဲ့ တရားစီရင်မှုက ရုန်းထွက် မလွတ်မြောက်နိုင်သေးဘူး။ ဒါဟာ အမှန်တရားဖြစ်တယ်။ ဘုရားသခင် က ကျွန်မတို့ကို နောက်ဆုံးသောကာလမှာ ဘာဖြစ်လို့ တရားစီရင်ချင် တာလဲဆိုတဲ့ အကြောင်းအရင်းကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်မှာ ရှင်းရှင်းလင်းလင်း ရှင်းပြထားတယ်။ ဘုရား နှုတ်ကပတ်တော် ကျမ်းပိုဒ်တစ်ပိုဒ်ကို အတူတူ ဖတ်ကြရအောင်။ အနန္တတန်ခိုးရှင် ဘုရားသခင်က ‘နောက်ဆုံးသောကာလအတွင်းတွင် ယေရှု ဆင်းသက် လာမည်ကိုသာ သင်သိသည်၊ သို့သော် သူ မည်သို့ အတိအကျ ဆင်းသက်လာမည်နည်း။ ရွေးနုတ်ခြင်းခံရပြီးစဖြစ်ပြီး မပြောင်းလဲသေးသော၊ သို့မဟုတ် ဘုရားသခင်အားဖြင့် စုံလင်ခြင်းသို့ မရောက်သေးသော သင်တို့ကဲ့သို့ အပြစ်သားတစ်ဦးအနေဖြင့်၊ သင်သည် ဘုရားသခင်၏ စိတ်နှလုံးနှင့် ညီညွတ်နိုင်သလော။ လူဟောင်းအတိုင်း ရှိနေဆဲဖြစ်သည့် သင့်အတွက်၊ သင်သည် ယေရှုအားဖြင့် ကယ်တင်ခံခဲ့ရသည်ဆိုသည်နှင့် ဘုရားသခင်၏ ကယ်တင်ခြင်းကြောင့် သင်သည် အပြစ်သားအဖြစ် ယူဆမခံရသည်မှာ မှန်သော်လည်း၊ ဤအရာက သင်သည် အပြစ်မရှိသကဲ့သို့ မစင်ကြယ်သောသူ မဟုတ်သည်ကို သက်သေမပြပေ။ သင်သည် မပြောင်းလဲသေးပါက၊ မည်ကဲ့သို့ သန့်ရှင်းစင်ကြယ်ခြင်း ရှိနိုင်မည်နည်း။ အတွင်း၌ သင်သည် မစင်ကြယ်ခြင်း၊ အတ္တနှင့် ဆိုးရွားယုတ်မာခြင်းတို့ဖြင့် ပတ်ချာဝိုင်းနေသည့်တိုင်အောင် သင်သည် ယေရှုနှင့်အတူ ဆင်းသက်လိုနေဆဲဖြစ်သည်၊ သင်ထိုမျှ ကံကောင်းသလော။ သင်သည် ဘုရားသခင်၌ သင်၏ယုံကြည်ခြင်းတွင် အဆင့်တစ်ခု ချန်လှပ်မိပြီ ဖြစ်သည်။ သင်သည် ရွေးနုတ်ခြင်း ခံရရုံသာ ရှိသေးသော်လည်း၊ မပြောင်းလဲသေးပေ။ သင့်အတွက် ဘုရားသခင်၏ စိတ်နှလုံးနှင့် ညီညွတ်ရန်မှာ၊ ဘုရားသခင်သည် သင့်ကို ပြောင်းလဲစေခြင်းနှင့် သန့်စင်စေခြင်းအမှုကို ကိုယ်တိုင် လုပ်ရပေမည်။ သင်သည် ရွေးနုတ်ခြင်းသာ ခံရပါက၊ မွန်မြတ်သန့်ရှင်းခြင်းကို ရယူနိုင်စွမ်းရှိမည် မဟုတ်ပေ။ ဤနည်းဖြင့် သင်သည် ပြောင်းလဲခြင်းနှင့် စုံလင်စေခြင်း၏ အဓိကအဆင့်ဖြစ်သော လူကို စီမံခန့်ခွဲသည့် ဘုရားသခင်၏အမှုတွင် အဆင့်တစ်ဆင့်ကို သင်လွတ်သွားခဲ့သည့် အတွက် သင်သည် ဘုရားသခင်၏ ကောင်းမြတ်သော ကောင်းချီးများကို ဝေမျှရန် အရည်အသွေးပြည့်မီလိမ့်မည် မဟုတ်ပေ။ ထို့ကြောင့် ရွေးနုတ်ခံရပြီးစ အပြစ်သားတစ်ဦးဖြစ်သည့် သင်သည် ဘုရားသခင်၏ အမွေဥစ္စာကို တိုက်ရိုက်အမွေဆက်ခံနိုင်စွမ်း မရှိပေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမည်နာမများနှင့် ကိုယ်ပိုင်လက္ခဏာတို့နှင့် ပတ်သက်၍) လို့ ပြောတယ်။ သခင်ယေရှုကို ယုံကြည်ခြင်းအားဖြင့် ကျွန်မတို့ရဲ့ အပြစ်တွေသာ လွှတ်ခံရတယ်ဆိုတာကို ဘုရားနှုတ်ကပတ်တော်ကနေ ကျွန်မတို့ နားလည်ရတယ်။ ဒါက ကျွန်မတို့က အပြစ်မလုပ်ဘူး ဒါမှမဟုတ် ကျွန်မတို့က အပြစ်ကင်းတယ်လို့ ဆိုလိုတာမဟုတ်ဘူး။ အမှန်မှာ ကျွန်မတို့အားလုံးက အပြစ်ကျူးလွန်လိုက်၊ ဝန်ခံလိုက်နဲ့ ဆိုးကျိုး သံသရာထဲမှာ အသက်ရှင်နေကြပြီး၊ ကျွန်မတို့ကို တရားစီရင်ဖို့နဲ့ သန့်စင်ဖို့ ဘုရားသခင်က သူ့နှုတ်ကပတ်တော်ကို ဖော်ပြတာကို ကျွန်မတို့ လိုအပ်သေးတယ်။ ကျွန်မတို့ သန့်စင်ခံရတဲ့ အချိန်ကျမှသာ၊ ကျွန်မတို့က ကောင်းကင်နိုင်ငံထဲကို ချီမခံရဖို့ အရည်အချင်း ပြည့်မီ မယ်။ အဲဒါကို သမ္မာကျမ်းစာထဲမှာ မှတ်တမ်းတင်ထားတယ်။ ‘ငါသည် သန့်ရှင်းသောကြောင့် သင်တို့သည်လည်း သန့်ရှင်းကြရမည်။’ (ဝတ်ပြုရာကျမ်း ၁၁:၄၄) ‘သန့်ရှင်းခြင်းပါရမီမရှိလျှင်၊ အဘယ်သူမျှ ထာဝရဘုရားကို မဖူးမမြင်ရ။’ (ဟေဗြဲသြဝါဒစာ ၁၂:၁၄) ဘုရားသခင်က သန့်ရှင်းတယ်။ ညစ်ညမ်းပြီး ဖောက်ပြန်ပျက်စီးတဲ့ လူတွေက ဘုရားသခင်ရဲ့ မျက်နှာတော်ကို ဖူးခွင့်ရနိုင်မှာမဟုတ်သလို၊ ဘုရားသခင်ရဲ့ နိုင်ငံတော်ကို ဝင်ရောက်ဖို့ မသင့်တော်ကြဘူး။ သခင်ယေရှု ပြုတော်မူခဲ့တဲ့ ရွေးနှုတ်ခြင်းအမှုတော်က ကျွန်မတို့ရဲ့ အပြစ်တွေကိုသာ ပြေစေပေမဲ့ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ အပြစ်ရှိတဲ့ သဘာဝတို့ကနေ ကျွန်မတို့ကို အပြစ်မဖြေပေးဘူး။ ဒါ့ကြောင့် ကျွန်မတို့ရဲ့ ဆိုးယုတ်ပြီး ဖောက်ပြန် ပျက်စီးတဲ့ စိတ်သဘောထားတွေဖြစ်တဲ့ မာနထောင်လွှားပြီး၊ စိတ်ကြီး ဝင်တာ၊ ကလိမ်ကကျစ်ကျပြီး၊ လည်တာ၊ တစ်ကိုယ်ကောင်းဆန်ပြီး၊ စက်ဆုပ်ဖို့ ကောင်းတာ၊ ဆိုးယုတ်ပြီး၊ လောဘကြီးတာ၊ သမ္မာတရားကို မနှစ်သက်တဲ့ ခံစားချက်နဲ့တရားမမျှတမှု ပျော်မွေ့တာတွေလိုဟာတွေ ကျန်ရှိနေသေးတယ်။ ဒီဖောက်ပြန်ပျက်စီးတဲ့ စိတ်သဘောထားတွေက ကျွန်မတို့ကို အပြစ်ပြုဖို့ ဦးဆောင်ပြီး ဘုရားသခင်ကို အာခံစေတဲ့ အကြောင်းရင်းခံ အတိအကျ ဖြစ်တယ်။ အဲဒါတွေကို မဖြေရှင်းရင်၊ ကျွန်မတို့က မကြာခဏ အပြစ်လုပ်မယ်၊ ကျော်ကြားမှုနဲ့ အကျိုးအမြတ် အတွက် အချင်းချင်း ယှဉ်ပြိုင်မယ်၊ မနာလိုတဲ့ အငြင်းပွားခြင်းတွေ လုပ်မယ်၊ လိမ်ညာပြီး လှည့်စားမယ်၊ ကိုယ့်ကိုယ်ကို ချီးမြှောက်မယ်၊ ကိုယ့်ကိုယ်ကို သက်သေခံမယ်။ အထူးသဖြင့် ဘုရားသခင်ရဲ့ အမှုတော် က ကျွန်မတို့ အယူအဆတွေနဲ့ မကိုက်ညီရင်၊ ကျွန်မတို့က ဘုရားသခင် ကို ဝေဖန်အကဲဖြတ်ဖို့၊ ငြင်းဆန်ဖို့နဲ့ ပြစ်တင်ရှုတ်ချဖို့၊ ပြီးတော့ ဘုရားသခင်ရဲ့ အမှုတော်ကို အာခံဖို့ ကိုယ့်အယူအဆတွေနဲ့ စိတ်ကူး တွေကို မှီခိုသေးတယ်။ ဘုရားသခင်ကို အာခံတဲ့ ဒီလိုလူတွေက ကောင်းကင်နိုင်ငံတော်ကို ဘယ်လိုချီမ ခံရနိုင်မှာလဲ။ ဘုရားသခင်က နောက်ဆုံးသောကာလမှာ သမ္မာတရားကို ဖော်ပြပြီး၊ တရားစီရင်ခြင်း အမှုပြုတယ်၊ ပြီးတော့ ဒါကို လုပ်ရတဲ့ သူ့ရည်မှန်းချက်က ကျွန်မတို့ရဲ့ ဆိုးယုတ်ပြီးဖောက်ပြန်တဲ့ စိတ်သဘောထားတွေကနေ ကျွန်မတို့ကို သန့်စင်ပေးပြီး၊ ကောင်းကင်နိုင်ငံတော်ထဲကို ချီမခံရဖို့ ကျွန်မတို့ရဲ့ အိပ်မက်ကို ဖြည့်ဆည်းပေးဖို့ ဖြစ်တယ်။ ဘုရားသခင်ရဲ့ တရားစီရင်ခြင်း ကို ကျွန်မတို့ လက်ခံတဲ့အခါမှာ၊ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကနေ လွတ်မြောက်ပြီး၊ သန့်စင်ခံရပြီး၊ ပြောင်းလဲ လာတဲ့အခါမှာ ဘုရားသခင်ရဲ့ ကတိတော်ကို အမွေဆက်ခံရဖို့နဲ့ နိုင်ငံတော်ထဲကို ဘုရားသခင်က ဦးဆောင်သွားတာခံရဖို့ ကျွန်မတို့ အရည်အချင်းပြည့်မီလာတာ ဖြစ်တယ်” ဟု ပြောခဲ့သည်။

ထိုအစ်မ၏ မိတ်သဟာယနှင့် အနန္တတန်ခိုးရှင် ဘုရားသခင်၏ နှုတ်ကပတ်တော်တို့ကို နားထောင်ပြီးသည့်နောက်၊ ကျွန်တော်က “လူတစ်ယောက်က သခင့်ကို ယုံကြည်တဲ့အခါမှာ၊ အဲဒီလူရဲ့ အပြစ်တွေ က ခွင့်လွှတ်ခံရပေမဲ့ အဲဒါက သူဟာ နောက်ထပ် အပြစ်မကျူးလွန် တော့ဘူးလို့ မဆိုလိုဘူး။ ဒါက တကယ့်ကို မှန်တယ်။ သင်းအုပ် ဆရာတွေနဲ့ အကြီးအကဲတွေကနေ ဟိုးအောက်ခြေက သာမာန် အသင်းသားတွေအထိ ငါကိုယ်တိုင် အပါအဝင် အသင်းတော် က လူတွေကို ကြည့်တဲ့အခါ၊ နေ့မှာ ငါတို့က အပြစ်ကျူးလွန်ပြီး၊ ညမှာ ဝန်ခံတဲ့ အခြေအနေတစ်ခုမှာ လူတိုင်းက အသက်ရှင်နေကြပြီး၊ ငါတို့ဟာ အပြစ်ရဲ့ ချည်နှောင်မှုနဲ့ ထိန်းချုပ်မှုကနေ ရုန်းထွက် လွတ်မြောက်နိုင်စွမ်းရှိဘူး။ လူတွေဟာ ပထမဆုံးအနေနဲ့ ဘုရား နှုတ်ကပတ်တော်ရဲ့ တရားစီရင်ခြင်းနဲ့ သန့်စင်ခြင်းမခံရဘဲနဲ့ သခင့် မျက်နှာတော်ကို မြင်နိုင်စွမ်း မရှိတဲ့ပုံပဲ။ လူတစ်ယောက်က ဒီနည်းလမ်း နဲ့ ပြောတဲ့အခါမှာ ဘုရားသခင်ဟာ လူသားကို တရားစီရင်ခြင်းနဲ့ သန့်စင်ခြင်းအမှု လာပြုဖို့ လုံးဝ လိုအပ်တာပဲ။ လူတစ်ယောက်က သခင်ယေရှုကို ယုံကြည်ရင်၊ အဲဒီလူဟာ တရားစီရင်ခြင်း ခံစရာမလို ဘူးလို့ ငါတစ်ချိန်က ယုံကြည်ခဲ့တယ်။ သခင်က သူ့ကို မယုံကြည်တဲ့ သူတွေကို လာပြီး တရားစီရင်မယ်လို့ ငါထင်ခဲ့တယ်။ အခုတော့ ဒီအယူအဆက ဘုရားသခင်ရဲ့ အလိုတော်နဲ့ လုံးဝမကိုက်ညီဘဲ၊ အဲဒါဟာ နားလည်မှုလွဲခြင်းတစ်ခုဆိုတာကို ငါနားလည်သဘောပေါက် ပြီ” ဟု တွေးမိသည်။ ထို့နောက်တွင်ပင် အစ်မဂေါက်က အနန္တတန်ခိုးရှင် ဘုရားသခင် အသင်းတော်မှ သီချင်းဆိုခြင်းနှင့် ကခုန်ခြင်းတို့ဖြင့် ကောင်းသောခါနာန်ပြည်၌ ဝမ်းမြောက်ပျော်ရွှင်မှု ဟု ခေါ်သည့် ဗီဒီယိုတစ်ခုကို ကျွန်တော့်အတွက် ဖွင့်ပြခဲ့သည်။ “ဘုရားရဲ့အိမ်တော်ကို ပြန်ရောက်တော့ ကျွန်ုပ် အနှိုင်းမဲ့ဝမ်းသာပျော်ရွှင်မှုကို ခံစားရတယ်။ လက်တွေ့ကျတဲ့ဘုရားကို မြင်ခွင့်ရတာ ကံကောင်းလှပါတယ်။ နှစ်ပေါင်းများစွာ မျှော်လင့်ခဲ့တာ လက်တွေ့ ဖြစ်လာပြီ။ အနန္တတန်ခိုးရှင် ဘုရားသခင်ရဲ့ စကားတွေဟာ လူတို့ကို နိုင်ငံတော်ခေတ်ဆီ ဦးဆောင်လမ်းပြပေးတယ်။ ဘုရားရဲ့စကားကို အခြေပြုပြီး ကျွန်ုပ် လျှောက်လှမ်းရမယ့် လမ်းရှိသည် လူတစ်ယောက်အနေနဲ့ ရွေးသင့်တဲ့လမ်းကို ကျွန်ုပ် နားလည်။ ဘဝရဲ့ သက်ရှိရေနဲ့ သွန်းလောင်းခံခဲ့ရပြီ။ ဘုရားနဲ့ မျက်နှာချင်းဆိုင်ရတာ အနှိုင်းမဲ့ဝမ်းမြောက်ခြင်းပါ။ ဝေးလံစွာ မရှာဖွေတော့ပါ။ ကျွန်ုပ် အိပ်မက်ထဲကကောင်းကင်နိုင်ငံဟာ လက်တွေ့ ဖြစ်ပေါ်လာပြီ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ) သီချင်းတစ်ခုလုံးက စိတ်ကြည်နူးဖွယ်နှင့် လွန်စွာ စိတ်လှုပ်ရှားဖွယ် ဖြစ်ပြီး၊ အလွန့်အလွန် စေ့ဆော်နိုင်လေသည်။ ဗီဒီယို ထဲက ညီအစ်ကို မောင်နှမတိုင်း၏ မျက်နှာများမှာ ပျော်ရွှင်မှုဖြင့် ပြည့်လျှံနေပြီး၊ ကျွန်တော်တို့က ဓမ္မသီချင်း သီဆိုခြင်းတွင် ဝင်မသီဆိုပဲ မနေနိုင်ခဲ့ပါ။ ကျွန်တော်တို့က တေးဂီတ နှင့်အတူ စတင်ကခုန်ပြီး ကျွန်တော်တို့၏ စိတ်နှလုံးများက ဝမ်းမြောက်ခြင်းဖြင့် ပြည့်နှက်ခဲ့သည်။ ဘုရား နှုတ်ကပတ်တော်၏ ထောက်ပံ့မှုကို ရရှိသည့် ညီအစ်ကိုမောင်နှများက ကောင်းကြီးမင်္ဂလာခံစားရပြီး၊ ဝမ်းမြောက် သည်ကို ကျွန်တော်တွေ့ ရသည်။ သူတို့က ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်း တို့ကို ကြုံတွေ့ခဲ့ရသော်လည်း၊ သူတို့မှာ မည်သည့်စိုးရိမ်ပူပန်မှု လုံးဝ မရှိသေးဘဲ၊ ထိုအစား လွတ်မြောက်ပြီး၊ လွတ်လပ်ကာ၊ ဝမ်းမြောက်ပြီး၊ ပျော်ရွှင်ကြသည်။ ဘာသာရေးတွင် ကျွန်တော့် ကိုယ်ပိုင်ယုံကြည်မှုနှင့် စိတ်အားထက်သန်မှုတို့အားလုံး မည်သို့ပျောက်ဆုံးသွားပြီး၊ ကျွန်တော် မြင်သမျှ အရာအားလုံးသည် အသင်းတော်၏ ယိုယွင်းပျက်စီးခြင်းနှင့် မှောင်မိုက်မှုတို့ ဖြစ်သည်ကို ကျွန်တော် တွေးမိသည်။ သို့သော် ငြားလည်း၊ အနန္တတန်ခိုးရှင်ဘုရားသခင် အသင်းတော်၏ ညီအစ်ကို မောင်နှမများကမူ သန့်ရှင်းသောဝိညာဉ်တော်၏ အမှုတော်ဖြင့် ပြည့်ဝနေသည်။ သမ္မာတရားအကြောင်း သူတို့၏ မိတ်သဟာယပြုခြင်း များမှ အလင်း ထွန်းလင်းနေသည်၊ သူတို့က ဘုရားသခင်ကို အားမာန် ဖြင့် ချီးမွမ်းပြီး၊ ကြီးစွာသော စိတ်လှုပ်ရှားမှုနှင့် အင်အားတို့ဖြင့် သူတို့က ဘုရားသခင်ကို သက်သေခံကြလေသည်။ နှိုင်းယှဉ်ကြည့်ပါက၊ သူတို့က ကျွန်တော့်အတွက် လုံးလုံးကွဲပြားသည့် ကမ္ဘာတစ်ခုတွင် အသက်ရှင်နေ ပုံရလေသည်။ ထို့နောက်ချက်ချင်း အိမ်သို့ပြန်ရောက်ခဲ့ပြီး၊ သူ့မိခင် ပွေ့ဖက်မှု၏ နွေးထွေးခြင်းကို ပျော်မွေ့နေသည့် လေလွင့် နေသော မိဘမဲ့ တစ်ယောက်ကဲ့သို့ ကျွန်တော် ခံစားရသည်။ ကျွန်တော်က “ဒီမှာ ရှာဖွေဖို့ သမ္မာတရား တကယ်ကို ရှိတယ်။ ငါက သခင့်ကြွလာခြင်းကို ကြိုဆိုဖို့နဲ့ ကောင်းကင်နိုင်ငံတော်ကို ချီမခံရဖို့ ငါ့အခွင့်အရေးကို လက်မလွတ်ရလေအောင် ဘုရားသခင်ရဲ့ နောက်ဆုံးသောကာလ တရားစီရင်ခြင်း အမှုတော်ရဲ့ သမ္မာတရား အကြောင်း ညီအစ်ကို မောင်နှမတွေ ပြုပေးတဲ့ မိတ်သဟာယတွေကို ကောင်းကောင်း နားထောင်ရမယ်” ဟု တွေးမိ သည်။

ထို့နောက်ပိုင်းတွင် အစ်မလီက ဘုရားသခင်၏ နှုတ်ကပတ်တော်မှ နောက်ထပ် ကျမ်းပိုဒ်နှစ်ခုကို ကျွန်တော်တို့ကို ဖတ်ပြခဲ့သည်။ “လူသားကို ဘုရားသခင်၏ စုံလင်အောင် ပြုခြင်းသည် မည်သည့်အရာအားဖြင့် ပြီးမြောက်အောင်မြင်သနည်း။ ဘုရားသခင်၏ ဖြောင့်မတ်သော စိတ်သဘောထားအားဖြင့် ပြီးမြောက်အောင်မြင်ခြင်း ဖြစ်သည်။ ဘုရားသခင်၏ စိတ်သဘောထားတွင် အဓိကအားဖြင့် ဖြောင့်မတ်ခြင်း၊ အမျက်ဒေါသ၊ ဘုန်းအာနုဘော်၊ တရားစီရင်ခြင်းနှင့် ကျိန်ဆဲခြင်းတို့ ပါဝင်ပြီး၊ ဘုရားသခင်သည် လူသားကို အဓိကအားဖြင့် တရားစီရင်ခြင်းမှတစ်ဆင့် စုံလင်စေသည်။ လူအချို့က နားမလည်ဘဲ၊ ဘုရားသခင်သည် အဘယ်ကြောင့် တရားစီရင်ခြင်းနှင့် ကျိန်ဆဲခြင်းအားဖြင့်သာ လူသားကို စုံလင်စေနိုင်သနည်းဟု မေးမြန်းကြ၏။ ၎င်းတို့က ‘အကယ်၍ ဘုရားသခင်သည် လူသားကို ကျိန်ဆဲမည်ဆိုလျှင်၊ လူသားသည် သေဆုံးသွားမည် မဟုတ်သလော။ အကယ်၍ ဘုရားသခင်သည် လူသားကို တရားစီရင်မည်ဆိုလျှင် လူသားသည် ပြစ်ဒဏ်ချမှတ်ခံရမည် မဟုတ်သလော။ ဤသို့ဆိုသော် သူ့ကို အဘယ်သို့ စုံလင်အောင်ပြုနိုင်ဦးမည်နည်း’ ဟု ပြောကြသည်။ ထိုသို့သော စကားများသည် ဘုရားသခင်၏အမှုကို မသိသောလူများက ပြောသော စကားများ ဖြစ်သည်။ ဘုရားသခင်ကျိန်ဆဲသည့်အရာမှာ လူသား၏ နာခံမှုမရှိခြင်းကို ဖြစ်ပြီး၊ သူတရားစီရင်သည့်အရာမှာ လူသား၏ အပြစ်များကို ဖြစ်သည်။ ဘုရားသခင်သည် မညှာမတာ၊ ပြင်းပြင်းထန်ထန် ပြောဆိုသော်လည်း သူသည် ဤခက်ထန်သော နှုတ်ကပတ်တော်များ အားဖြင့် လူသားအတွင်း၌ မုချလိုအပ်သောအရာကို ဖော်ထုတ်လျက် လူသားအတွင်းမှ အရာအားလုံးကို ထုတ်ဖော်လေ၏၊ သို့ရာတွင် ယင်းကဲ့သို့သော တရားစီရင်မှုအားဖြင့် သူသည် လူသားအား လူ့ဇာတိဆိုင်ရာ အနှစ်သာရ၏ နက်နဲသိမ်မွေ့သော အသိပညာကို ပေးသောကြောင့် လူသားသည် ဘုရားသခင်၏ရှေ့မှောက်တွင် ကျိုးနွံနာခံခြင်းဖြစ်သည်။ လူသား၏ ဇာတိပကတိသည် အပြစ်ဖြစ်ပြီး စာတန်နှင့်သက်ဆိုင်သည်၊ ယင်းသည် နာခံမှုမရှိ၊ ဘုရားသခင်၏ ပြစ်တင်ဆုံးမခြင်းကို ခံရသည့်အရာဖြစ်သည်။ ထို့ကြောင့် လူသားအား သူ့ကိုယ်သူ သိစေရန် သူ့အပေါ်တွင် ဘုရားသခင်၏ တရားစီရင်ခြင်း နှုတ်ကပတ်တော်များ ကျရောက်ရမည်ဖြစ်ကာ စစ်ဆေးခြင်း အမျိုးအစားတိုင်းကို အသုံးပြုရမည်ဖြစ်သည်။ ထိုအခါမှသာလျှင် ဘုရားသခင်၏အမှုသည် ထိရောက်မှုရှိနိုင်မည်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) “တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏)

အစ်မလီက “ကျွန်မတို့က စာတန်ရဲ့ ဖောက်ပြန်ပျက်စီးခံရပြီး နောက်မှာ၊ စာတန်ရဲ့ အုပ်စိုးမှုအောက်မှာ ကျွန်မတို့အားလုံး အသက်ရှင် ပြီး၊ ဘုရားသခင်ကို အာခံတဲ့ ကိုယ်ကျင့်တရား ပျက်သူတွေဖြစ် လာတယ်။ ဘုရားသခင်ရဲ့ ဖြောင့်မတ်ပြီး သန့်ရှင်းတဲ့ အနှစ်သာရအရ၊ ကျွန်မတို့အားလုံးက ဘုရားသခင်ရဲ့ ကျိန်ဆဲခြင်းနှင့် ဖျက်ဆီးခြင်း တို့အတွက် ပစ်မှတ်တွေဖြစ်လာပေမဲ့၊ ဘုရားသခင်ရဲ့ အလိုတော်က လူသားမျိုးနွယ်ကို ဖျက်ဆီးဖို့ မဟုတ်ဘူး၊ အဲဒီအစား လူသားမျိုးနွယ်ကို ကယ်တင်ဖို့ဖြစ်တယ်။ ဒါ့ကြောင့် လူတွေကို စာတန်ရဲ့ အုပ်စိုးမှုအောက် ကနေ လုံးလုံးကယ်တင်ဖို့ ဘုရားသခင်က နောက်ဆုံးသောကာလမှာ သူ့နှုတ်ကပတ်တော်တွေကို ဖော်ပြပြီး လူတွေကို တရားစီရင်ခြင်းနဲ့ သန့်စင်ခြင်းအမှုပြုတာပဲ။ တရားစီရင်ခြင်းအမှုတော်က အမှန်တကယ် တော့ လူတွေက သူတို့ရဲ့ ဖောက်ပြန်ပျက်စီးတဲ့ အနှစ်သာရနဲ့ သူတို့ရဲ့ ဖောက်ပြန်ပျက်စီးခြင်းရဲ့ အမှန်တရားကို သိနိုင်ဖို့၊ ဘုရားသခင်ရဲ့ ဖြောင့်မတ်ခြင်းနဲ့ သန့်ရှင်းခြင်း စိတ်သဘောထားကို သတိပြုမိပြီး၊ ကိုယ့်ကိုယ်ကိုယ် မုန်းတီးခြင်းကို ရရှိနိုင်ဖို့ရာ လူတွေရဲ့ ပုန်ကန်လိုခြင်းနဲ့ ဘုရားသခင်ကို အာခံတဲ့ စကားတွေ၊ လုပ်ရပ်တွေ၊ သဘာဝနဲ့ အနှစ်သာရတို့ကို ဖော်ထုတ်ဖို့ ဘုရားသခင်က သူ့နှုတ်ကပတ်တော်ကို အသုံးပြုနေတာဖြစ်တယ်။ အဲဒီနောက်မှာ လူတွေက တကယ့်ကို နောင်တရပြီး ပြောင်းလဲနိုင်တယ်၊ ပြီးတော့ သူတို့က သူတို့ရဲ့ ဖောက်ပြန်ပြီးဆိုးယုတ်တဲ့ စိတ်သဘောထားတွေကနေ လွတ်မြောက် ပြီး၊ ဘုရားသခင်ရဲ့ ရယူခြင်းကို ခံရနိုင်တာ ဖြစ်တယ်။ ဒီနည်းလမ်း အားဖြင့် လူတွေက ပြည့်ဝတဲ့ ကယ်တင်ခြင်းကို ရလိမ့်မယ်။ ဘုရား နှုတ်ကပတ်တော်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကနေတဆင့်ပဲ ကျွန်မတို့ဟာ ဖောက်ပြန်ပျက်ဆီးခြင်းနဲ့ ပြည့်နေတယ်ဆိုတာ၊ အချိန်ပြည့် နေရာတိုင်းမှာ ကျွန်မတို့က အတ္တကြီးခြင်း၊ မာန ထောင်လွှားခြင်း၊ လှည့်စားခြင်းနဲ့ လောဘကြီးခြင်းတို့လိုမျိုး ဖောက်ပြန် ပျက်စီးတဲ့ စိတ်သဘောထားတွေကို ပြနေတယ်ဆိုတာ၊ ပြီးတော့ ကျွန်မတို့က ဘုရားသခင်နဲ့ပတ်သက်ပြီး အယူအဆတွေ၊ စိတ်ကူးတွေ၊ အလွန်အကျွံ လိုအင်ဆန္ဒတွေ၊ မလျော်ကန်တဲ့ တောင်းဆိုမှုတွေနဲ့ ပြည့်နေတယ်ဆိုတာ၊ ပြီးတော့ ကျွန်မတို့က အသိစိတ်၊ ဒါမှမဟုတ် ဆင်ခြင်တုံတရား၊ သစ္စာရှိမှု ဒါမှမဟုတ် နာခံမှုတို့မရှိဘူး ဆိုတာတွေကို ကျွန်မတို့ တွေ့မြင်လာနိုင်တယ်။ ဘုရားသခင်ရဲ့ တရားစီရင်ခြင်းကို ကျွန်မတို့ ပိုပြီးလက်ခံလေ၊ ကျွန်မတို့က ဘယ်လောက် နက်နက်နဲနဲ ဖောက်ပြန်ပျက်စီးနေတယ်ဆိုတာ၊ ပြီးတော့ ကျွန်မတို့မှာ တကယ့်ကို လူ့သဘာဝမရှိဘူး ဆိုတာတွေကို ကျွန်မတို့ ပိုပြီး သတိပြုမိလေ ဖြစ်တယ်။ ကျွန်မတို့က ကိုယ့်ကိုယ်ကိုယ် စရွံရှာပြီး၊ ကျွန်မတို့ရဲ့ စိတ်နှလုံးထဲမှာ ကိုယ့်ကိုယ်ကိုယ် မုန်းတီးလာကြတယ်။ ဘုရားသခင်ရဲ့ တရားစီရင်ခြင်းကို ကျွန်မတို့ ပိုပြီးလက်ခံလေ၊ ဘုရားသခင်ရဲ့ သန့်ရှင်းခြင်းနဲ့ ဖြောင့်မတ်ခြင်းတို့ကို ကျွန်မတို့ ပိုမြင်ရလေဖြစ်ပြီး၊ ကျွန်မတို့စိတ်နှလုံးတွေက ဘုရားသခင်ကို ပိုပြီး ချစ်ကြောက်ရိုသေလေ ဖြစ်တယ်။ ကျွန်မတို့က ကိုယ့်သွေးသားဆိုင်ရာ လိုအင်ဆန္ဒတွေကို စွန့်ပယ်ဖို့နဲ့ ဘုရားနှုတ်ကပတ်တော်အတိုင်း အသက်ရှင်ဖို့တို့ကို လိုလား လာကြတယ်။ နောက်ပိုင်းမှာ အမှုအရာတွေအပေါ်မှာ ကျွန်မတို့ရဲ့ အမြင်ရှုထောင့်တွေနဲ့ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေမှာ ပြောင်းလဲခြင်းတစ်ခု ဖြစ်ပေါ်လာပြီး၊ ကျွန်မတို့က စစ်မှန်တဲ့ လူသားတစ်ယောက်ရဲ့ အသွင်တစ်ချို့အတိုင်း စပြီး အသက်ရှင်နေထိုင်တယ်။ အဲဒီနောက်မှာ ဘုရားသခင်ရဲ့ တရားစီရင်ခြင်းနှင့် ပြစ်တင်ဆုံးမခြင်းတို့က ကျွန်မတို့အတွက် ဘုရားသခင်ရဲ့ ကြီးစွာသော ချစ်ခြင်းမေတ္တာနဲ့ ကယ်တင်ခြင်း ဖြစ်တယ် ဆိုတာကို ကျွန်မတို့ အမှန်တကယ် အသိအမှတ်ပြုလာ ကြတယ်။ ဘုရားသခင်ရဲ့ တရားစီရင်ခြင်းနဲ့ ပြစ်တင် ဆုံးမခြင်းတို့ မရှိဘဲနဲ့၊ ကျွန်မတို့ အားလုံးက ပျက်စီးခြင်းအတွက် ပစ်မှတ်တွေ ဖြစ်သွား လိမ့်မယ်” ဟု ပြောလျက် ကျွန်တော်တို့ကို မိတ်သဟာယပြု ခဲ့သည်။

အစ်မက သူမ၏ မိတ်သဟာယကို ဤနေရာတွင် အဆုံးသတ်ခဲ့ပြီး၊ သူမပြောသည့်အရာအားဖြင့် ကျွန်တော် အလွန်တို့ထိခံရကာ၊ ဘုရားသခင်၏ ချစ်ခြင်းမေတ္တာသည် မည်မျှ ကြီးမားပြီး စစ်မှန်သည်ကို တွေ့ခဲ့သည်။ သူသည် လူသားမျိုးနွယ်ကို ချစ်သည့် ဘုရားသခင် ဖြစ်သည်။ လူများကို ကယ်တင်ခြင်းတွင် ဘုရားသခင်၏ ရည်ရွယ်ချက် ကောင်းကို အထင်လွဲသူမှာ ကျွန်တော် ဖြစ်သည်။ ဘုရားသခင်က လူများကို စီရင်ရန် နှင့် အပြစ်ဒဏ်ပေးရန် တရားစီရင်ခြင်းဖြစ်သည်ဟု ကျွန်တော်က တွေးခဲ့ပြီး၊ ဘုရားသခင်က နောက်ဆုံးသောကာလတွင် သူ့နှုတ်ကပတ်တော်ကို ဖော်ပြခြင်းနှင့် လူကို တရားစီရင်ခြင်းတို့က ပို၍ပင် စစ်မှန်သော ချစ်ခြင်းမေတ္တာ ဖြစ်နိုင်သည် သို့မဟုတ် ကျွန်တော်တို့အတွက် ပို၍ပင် ကြီးမားသည့် ကယ်တင်ခြင်းဖြစ်သည်ကို ကျွန်တော် တစ်ခါမျှ မတွေးမိခဲ့ပါ။ အနန္တတန်ခိုးရှင်ဘုရားသခင်ကို ကျေးဇူးတင်ပါသည်။ အနန္တတန်ခိုးရှင် ဘုရားသခင်၏ နှုတ်ကပတ်တော် ကို ဖတ်ခြင်းနှင့် အစ်မများ၏ မိတ်သဟာယပြုခြင်းများမှတစ်ဆင့်၊ ဘုရား နှုတ်ကပတ်တော်၏ တရားစီရင်ခြင်းကို နားလည် သဘောပေါက်မှု တစ်ချို့ ကျွန်တော် ရရှိခဲ့ပြီး၊ ဘုရားသခင်နှင့် ပတ်သက် သည့် ကျွန်တော့် အထင်လွဲခြင်းတို့က ပပျောက်သွားခဲ့သည်။ အနန္တတန်ခိုးရှင် ဘုရားသခင်သည် ပြန်ကြွလာသည့် သခင်ယေရှု ကိုယ်တိုင်ကိုယ်ကျ ဖြစ်သည်ဟု ကျွန်တော် ခိုင်မာစွာ ယုံကြည်လာခဲ့ပြီး၊ ဘုရားသခင်၏ တရားစီရင်ခြင်း အမှုတော်ကို ကျွန်တော် လက်ခံဖို့ လိုလားလာခဲ့သည်။ ကျွန်တော်က စိတ်ရှုပ်ထွေးခြင်းမြူထဲမှ အပြည့်အဝ လွတ်လာခဲ့ပြီး၊ ကျွန်တော့်မျက်နှာသည် ဝမ်းမြောက်သောအပြုံး တစ်ခုဖြင့် ပီတိဖြာနေသည်။ အစ်မလီက “အစ်ကို့ကို လမ်းပြတဲ့အတွက် ဘုရားသခင်ကို ကျေးဇူးတင်တယ်။ ဒါတွေအားလုံးက ဘုရား နှုတ်ကပတ်တော်ရဲ့ ရလဒ်ပဲ။ ကျွန်မတို့ သမ္မာတရားကို နားမလည် လာခင်မှာ၊ ဘုရားသခင်နဲ့ ဘုရားသခင်ရဲ့ အမှုတော်နဲ့ပတ်သက်တဲ့ အယူအဆတွေ ပေါ်ပေါက်နိုင်ပေမဲ့၊ သမ္မာတရားကို ကျွန်မတို့ ရှာဖွေ၊ လက်ခံပြီး၊ ဘုရားနှုတ်ကပတ်တော်ကို နားထောင်သမျှ ကာလပတ်လုံး၊ ကျွန်မတို့က သမ္မာတရားကို နားလည်ပြီး၊ ဘုရားအမှုတော်နဲ့ ပတ်သက် တဲ့ အသိရလာတယ်၊ ပြီးတော့ ကျွန်မတို့ရဲ့ အယူအဆတွေနဲ့ စိတ်ကူးတွေကလည်း မီးခိုးတိမ်တိုက်တွေလို လွင့်ပါးသွားလိမ့်မယ်။ အဲဒီနောက်မှာ ကျွန်မတို့က ဘုရားသခင်ရဲ့ အလိုတော်ကို နားလည်နိုင် ပြီး၊ ဘုရားသခင်ကို နောက်ထပ် အထင်လွဲတော့မှာ မဟုတ်ဘူး” ဟု ပျော်ရွှင်စွာပြောခဲ့သည်။

နောက်ဆုံးသောကာလက ဘုရားအမှုတော်ကို လက်ခံပြီး နောက်မှာ၊ အစ်မဂေါက်နှင့် တခြားလူများက အနန္တတန်ခိုးရှင် ဘုရားသခင် အသင်းတော်မှ ဧဝံဂေလိရုပ်ရှင်များ၊ သီချင်းဗီဒီယိုများနှင့် ဓမ္မသီချင်းများတို့ကို ကျွန်တော်နှင့် ဝေမျှခံစားနိုင်ရန် ကျွန်တော့်ဖုန်းထဲ တွင် စာပို့သည့် အက်ပလီကေးရှင်းတစ်ခုကို ကျွန်တော် ထည့်သွင်းခဲ့ သည်။ ကျွန်တော်က အနန္တတန်ခိုးရှင် ဘုရားသခင် အသင်းတော်မှ “ပလ္လင်တော်မှ အသက်ရေစီးဆင်းသည်” ဟု ခေါ်သည့် ဧဝံဂေလိရုပ်ရှင် ကို တွေ့သည့်အချိန်တွင်၊ ၎င်းက ကျွန်တော့်အပေါ် ကြီးစွာသော အကျိုးသက်ရောက်မှုရှိလေသည်။ ရုပ်ရှင်ထက် အသင်းတော်၏ ယိုယွင်း ပျက်စီးသည့် အခြေအနေက ကျွန်တော်တို့ အသင်းတော်ရှိ အခြေအနေ ကဲ့သို့ပင် ဖြစ်ပြီး၊ ရုပ်ရှင်က လုံးလုံး ရှင်းလင်းပြတ်သားမှုဖြင့် ဤယိုယွင်း ပျက်စီးမှု၏ အကြောင်းခံကို ပြသခဲ့သည်။ ဘုရားသခင်၏ အမှုတော် ပြောင်းလဲသွားပြီး၊ ဘုရားသခင်က ဘာသာရေးအသင်းတော်အတွင်း တွင် နောက်ထပ် အမှုမပြုနေတော့သောကြောင့် အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို လက်ခံဖို့ ငြင်းဆို သူများအားလုံးသည် ငတ်မွတ်ခေါင်းပါးမှုတစ်ခုကို ဒုက္ခခံနေကြရသည်။ အနန္တတန်ခိုးရှင်ဘုရားသခင်၏ နှုတ်ကပတ်တော်ကို လက်ခံခဲ့သူများက ဘုရားသခင်၏ အသက်ရေ ထောက်ပံ့ခြင်းကို ရရှိပြီး၊ နောက်ထပ် မခြောက်သွေ့တော့ဘဲ၊ ဘုရားသခင်နှင့်အတူ ကောင်းကြီးမင်္ဂလာ ခံစားရသည့် အသက်တာတစ်ခုတွင် အသက်ရှင်ကြသည်။ ကျွန်တော်က စောင့်လို့နေ ဆိုသည့် ရုပ်ရှင်ကို ကြည့်သည့်အချိန်တွင်၊ သက်ပြင်းမချ ဘဲ မနေနိုင်ခဲ့ပါ။ ရုပ်ရှင်ထဲက သင်းအုပ်ဆရာကြီးက သူ့တစ်သက်လုံး သခင့်ကို ယုံကြည်ခဲ့ပြီး၊ သူ့ အလုပ်ကြိုးစားမှုက အကျိုးကျေးဇူးခံစား ထိုက်သည်ဟု တွေးထင်ခဲ့သည်။ သူက ကောင်းကင်ဘုံသို့ ချီမခံရနိုင်ဖို့ အလို့ငှာသခင်ကြွလာရန်သာ စောင့်မျှော်နေခဲ့သည်။ သို့သော်လည်း သခင်ကြွလာသည့်အချိန်တွင် တိမ်တိုက်တစ်ခုပေါ်မှ ဆင်းသက်လာပြီး၊ သူ့ကို ပထမဆုံး ဗျာဒိတ်ပေးမည်ဟု ယုံကြည်မှုကို ခေါင်းမာစွာ ဖက်တွယ်တားသည်။ သူ့ဤခေါင်းမာမှုကြောင့် သူက ဘုရားသခင်၏ နောက်ဆုံးသောကာလမှ အမှုတော်ကို အာခံပြီး၊ လက်ခံဖို့ ငြင်းဆန်ခဲ့လေသည်၊ အဆုံးသတ်တွင် သူက တိမ်တိုက်တစ်ခုကို စောင့်မျှော်လျက် ကောင်းကင်ကို ငေးကြည့်ခြင်းဖြင့်သာ ကျန်ရစ်ပြီး၊ နောင်တအပြည့်ဖြင့် သေဆုံးခဲ့သည်။ ဤခါးသီးသော သင်ခန်းစာက ကြည့်ရှုသူကို စဉ်းစားစရာအကြောင်း အမှန်တကယ် ပေးခဲ့သည်။ တစ်ချိန်တည်းမှာပင် ကျွန်တော့်စိတ်နှလုံးထဲတွင် ဝမ်းမြောက်ဝမ်းသာ ဖြစ်ပြီး၊ သူ့ထံမှ ကောင်းကြီးမင်္ဂလာများ ရရှိဖို့သာ ကြိုးစားသော်လည်း၊ သူ့တရားစီရင်ခြင်းနှင့် သန့်စင်ခြင်းကို လက်ခံဖို့ ဝန်လေးသည့် ပုန်ကန်လိုသော သားတစ်ယောက် ဖြစ်သည့် ကျွန်တော့်ကို ကယ်တင်ခြင်းအတွက် နှင့် နောက်ဆုံးသောကာလတွင် သူ့ကယ်တင်ခြင်းကို ရရှိဖို့ သူ့ပလ္လင်တော်ရှေ့မှောက်သို့ ဦးဆောင်ခြင်း တို့အတွက် အနန္တတန်ခိုးရှင် ဘုရားသခင်ကို ကျေးဇူးတင်မိခဲ့ပါသည်။

ယခုအခါတွင် ကျွန်တော်သည် အနန္တတန်ခိုးရှင်ဘုရားသခင် အသင်းတော်ထဲတွင် အသင်းတော်အသက်တာဖြင့် အသက်ရှင်ပြီး၊ ဘုရားနှုတ်ကပတ်တော်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို အမှန်တကယ် တွေ့ကြုံခံစားခြင်းမှတစ်ဆင့် ဘုရားသခင်အတွက် တရားစီရင်ခြင်းအမှုပြုဖို့ရန်မှာ မည်မျှ စစ်မှန်ပြီး လက်တွေ့ကျသည်ကို ကျွန်တော် ဖြည်းဖြည်းချင်း စတင်သတိမူမိခဲ့သည်။ ဘုရားသခင်က လူ၏ သစ္စာဖောက်သည့် သဘာဝကို ခွဲခြမ်းစိတ်ဖြာသည့်အချိန်တွင်၊ ကျွန်တော်ကိုယ်တိုင် မည်သည့်အခါမျှ မလိမ်ညာခဲ့ဖူးဟု ခံစားရ သောကြောင့်၊ ဘုရားနှုတ်ကပတ်တော်များက ထုတ်ဖော်သည့် တကယ့်အခြေအနေကို အသိအမှတ်ပြုရန် ကျွန်တော် ငြင်းဆန်ခဲ့သည်။ ကျွန်တော့်အတွက် ဘုရားသခင် စီစဉ်ပေးခဲ့သည့် လက်တွေ့ကျသည့် အခြေအနေတစ်ခုကို တွေ့ကြုံရသည့်အချိန်တွင်၊ ကျွန်တော့်ကိုယ်ပိုင် အကျိုးစီးပွားများကို ကာကွယ်ဖို့နှင့် ကျွန်တော့် ဝင့်ဝါခြင်းကို ကာကွယ်ဖို့ အလိမ်အညာများကို အလိုအလျောက် ရှေ့နောက် မစဉ်းစားဘဲ ပြောချသည်။ ထို့အပြင် ကျွန်တော့် စိတ်နှလုံးထဲတွင် သစ္စာဖောက်ခြင်းနှင့် လှည့်စားခြင်းတို့ကို ခံစားရပြီး၊ ကျွန်တော့်မှာ လူမသိစေလိုသည့် လျှို့ဝှက်ချက်များစွာလည်း ရှိခဲ့သည်။ ဘုရား နှုတ်ကပတ်တော်က ထုတ်ဖော်သည့် အရာအားလုံးသည် သမ္မာတရား ဖြစ်ပြီး၊ စစ်မှန်သည့် အခြေအနေတစ်ခုဖြစ်ကြောင်းနှင့် ၎င်းမှာ လူ့သဘာဝနှင့် အနှစ်သာရဖြစ်ကြောင်းတို့ကို မြင်ဖို့ ဤအရာက ကျွန်တော့်ကို ဦးဆောင်ခဲ့သည်။ ထို့နောက်မှသာလျှင် ဘုရား နှုတ်ကပတ်တော်ကို အမှန်တကယ် ကျွန်တော် ယုံကြည်လက်ခံလာပြီး၊ သမ္မာတရားကို ရှာဖွေဖို့နှင့် မိမိ၏ ကိုယ်ပိုင် လှည့်စားသော သဘာဝကို ပြောင်းလဲဖို့ အရေးပေါ် လိုအင်ဆန္ဒတစ်ခု ရှိခဲ့သည်။ ဤအတွေ့အကြုံ ပြီးနောက်၊ ဘုရားသခင်၏ လက်တွေ့ကျသည့် တရားစီရင်ခြင်းနှင့် ပြစ်တင်ဆုံးခြင်းတို့ကြောင့်သာ မဟုတ်ခဲ့ပါက၊ ကျွန်တော်သည် မိမိ၏ သစ္စာဖောက်သည့် သဘာဝကို မည်သည့်အခါမျှ သိမည်မဟုတ်ဘဲ၊ မိမိ၏ လှည့်စားသော စိတ်သဘောထားကို ပြောင်းလဲဖို့ သမ္မာတရားကို မည်သည့်အခါမျှ လက်တွေ့လုပ်ဆောင်နိုင်ခဲ့မည် မဟုတ်ပါ။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့က ကျွန်တော့် ကို အမှန်တကယ် သန့်စင်ပေးနေခဲ့ပြီး၊ ကယ်တင်နေခဲ့သည်၊ ပြီးလျှင် ၎င်းတို့သည် ထူးခြားသော ချစ်ခြင်းမေတ္တာတစ်မျိုးဖြစ်သည်။ ဤအထူး ချစ်ခြင်းမေတ္တာမျိုးကို ကျွန်တော် ကောင်းစွာ ချစ်မြတ်နိုးပြီး၊ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံလိုပါသည်၊ ပြီးလျှင် ဘုရားသခင်ကို ကျွန်တော် စိတ်ကျေနပ် စေဖို့ရာ လူသစ်တစ်ယောက် အမြန်ဆုံးဖြစ်လာနိုင်ဖို့ ပြောင်းလဲချင် ပါသည်။


၁၀။ ကောင်းကင်နိုင်ငံတော်သည် ကမ္ဘာမြေပေါ်တွင် အမှန်တကယ် တည်လေသည်

ချန်းဘို၊ တရုတ်ပြည်

ကျွန်မတို့ ယုံကြည်သူများတွင်ရှိသည့် အကြီးမားဆုံးသော တောင့်တမှုက ကောင်းကင်နိုင်ငံတော်ထဲသို့ ဝင်ရောက်နိုင်ဖို့နှင့် သခင်က လူသားများကို အပ်နှင်းသည့် ထာဝရအတိသုခကို ပျော်မွေ့ဖို့ ဖြစ်သည်။ အနာဂတ်တွင် ကျွန်မတို့အတွက် သခင် ပြင်ဆင်ပေးမည့် နေရာသည် ကောင်းကင်ဘုံထက်တွင် ဖြစ်ကြောင်း၊ ထိုနေရာတွင် ရွှေမြေနှင့် ကျောက်စိမ်းနံရံများရှိမည် ဖြစ်ပြီး၊ ကျောက်မျက်ရတနာများသည် နေရာအနှံ့တွင် တဖိတ်ဖိတ် လက်နေမည်၊ ကျွန်မတို့က အသက်ပင်၏ အသီးကို စားနိုင်ပြီး၊ အသက်ရေစီးရာမြစ်မှ အသက်ရေကို သောက်သုံးနိုင်မည်၊ နာကျင်မှု၊ မျက်ရည်များ သို့မဟုတ် ဝမ်းနည်းမှုတို့ နောက်ထပ် မရှိတော့ဘဲ အရာအားလုံးက လွတ်လပ်ပြီး လွတ်မြောက်ကြ မည်ဟု သင်းအုပ်ဆရာတစ်ယောက်က ဒေသနာတစ်ခုတွင် ပြောသည်ကို ကျွန်မကြားတိုင်း၊ ကျွန်မက ဤမယုံကြည်နိုင် လောက်သော တလိပ်လိပ်တက်လာသည့် စိတ်ခံစားချက်နှင့် ဝမ်းမြောက်မှု တို့ကို ခံစားရသည်။ ဤနေရာသည် ကျွန်မ အလွန်အမင်း တောင့်တသည့် နေရာတစ်ခုဖြစ်ပြီး၊ ပင်ပန်းကြီးစွာ အလုပ်လုပ်ရပြီး ဝမ်းနည်းရသည့် ကမ္ဘာမြေပေါ်မှ ကျွန်မ၏ ဘဝက ကျွန်မ စိတ်နှလုံးအတွင်း တကယ့်ကို အလွန် စိတ်ပင်ပန်း ငြီးငွေ့ကျန်ရစ်စေသည်။ ထို့ကြောင့် ကျွန်မက သခင့်အတွက် လျှောက်သွားပြီး ဧဝံဂေလိ တရားဟောကြေားခြင်းနှင့် မိမိကိုယ်ကို စိတ်အားထက်သန်စွာ အသုံးခံခဲ့သည်။ ကျွန်မက ဧဝံဂေလိ ဖြန်ဝေပြီး၊ အသင်းတော်များ တည်ထောင်သည်၊ ၎င်းက မည်မျှ နာကျင်သည်ဖြစ်စေ၊ ခက်ခဲသည်ဖြစ်စေ ကျွန်မ အသက်ကောင်း ကောင်းရှုဖို့ပင် မည်သည့်အခါမျှ မနားခဲ့ပါ။ အထူးသဖြင့် ကျွန်မတို့က နောက်ဆုံးသောကာလတွင် ရောက်နေကြောင်းနှင့် သခင်က ကျွန်မတို့အားလုံးကို ကျွန်မတို့၏ ကောင်းကင်ဘုံ နေအိမ်သို့ မကြာမီ ခေါ်သွားမည်ဖြစ်ကြောင်းတို့ကို သိသော ကြောင့် ကျွန်မက ဖြစ်လာမှတုံ့ပြန်ခြင်းထက် ဖြစ်အောင် အခြေအနေကို များစွာ ဖန်တီးရယူခြင်းဖြင့် အလုပ်လုပ်ပြီး မိမိကိုယ်ကို အသုံးခံခဲ့သည်။

တစ်နေ့တွင် ကျွန်မတို့ အမေကို သွားလည်ဖို့ ကျွန်မ ညီမအိမ်သို့ သွားခဲ့ပြီး၊ ကျွန်မထွက်လာခဲ့နီးတွင်ပင်၊ ကျွန်မ ညီမက စာအုပ်တစ်အုပ်ပေးပြီး၊ သေချာစွာ ဖတ်ဖို့ ကျွန်မကို တိုက်တွန်း နှိုးဆော်ခဲ့သည်။ ကျွန်မက “ငါ့ညီမပေးတဲ့ ဒီစာအုပ်က ဝိညာဉ် ရေးရာနဲ့ ဆိုင်တဲ့ တစ်ခုခု ဖြစ်မယ်၊ ပြီးတော့ ဖြစ်ချင်တော့ ငါ့စိတ်ဝိညာဉ်ကလည်း အခု တော်တော် ခြောက်သွေ့နေတယ်။ ငါက သခင့်မျက်မှောက်တော်ကို မခံစားနေရဘူး။ ငါက သမ္မာကျမ်းစာကို ဖတ်ရှုတဲ့အချိန်မှာ ဘာအလင်းပေးခြင်းမှ မရဘူး။ ငါပြန်ရောက်တဲ့အချိန်မှာ၊ ဒီစာအုပ်ကို ကောင်းကောင်းဖတ်ရမယ်။ အဲဒီစာအုပ်ကနေပြီး အထောက်အပံ့တစ်ချို့ကို ငါရကောင်းရနိုင် တယ်။” ဟု မိမိဘာသာ ပြောခဲ့သည်။ အိမ်သို့ပြန်ပြီးနောက်၊ ကျွန်မက စာအုပ်တစ်အုပ်ကို ဖွင့်ပြီး စဖတ်ခဲ့သည်- ကျွန်မ မသိလိုက်မီတွင် ညှို့ယူဖမ်းစားခြင်း ခံလိုက်ရသည်။ ထိုစာအုပ်ကို ကျွန်မ ပို၍ဖတ်ရှုလေ၊ ကျွန်မ ပို၍ဖတ်ချင်လေ ဖြစ်ပြီး၊ ဤနှုတ်ကပတ်တော်များအတွင်း၌ အလင်းရှိကြောင်း၊ ထိုနှုတ်ကပတ်တော်များတွင် သန့်ရှင်းသောဝိညာဉ်တော်၏ ဉာဏ်အလင်းပြခြင်း ပါရှိကြောင်း၊ ပြီးလျှင် ဤနှုတ်ကပတ်တော် များသည် သာမာန်လူတစ်ယောက် မိန့်မြွက်ခဲ့သည့် စကားများ မဖြစ်နိုင်ကြောင်းတို့ကို ကျွန်မ ခံစားရသည်။ ထိုစာအုပ်ကို ဖတ်ပြီးနောက်၊ သမ္မာကျမ်းစာကို ဖတ်ခြင်းမှ ကျွန်မ ယခင်က လုံးဝ နားမလည်ခဲ့သည့် သမ္မာတရားများကို နားလည်သဘောပေါက် လာခဲ့သည်၊ ပြီးလျှင် အတွင်းကျကျ ရှင်းလင်းပြတ်သားမှု နှင့် ပျော်မွေ့မှုတို့၏ အသိစိတ်တစ်ခုကိုလည်း ခံစားရသည်။ ထိုစာအုပ် က ကျွန်မကို သခင့်ထံ ဆုတောင်းပြီး၊ တိုးဝင်ချဉ်းကပ် လိုစေခဲ့ သည်- ကျွန်မ၏ ယုံကြည်မှုက ကြီးထွားလာပြီး၊ ကျွန်မ၏ ဝိညာဉ်ရေးရာ အခြေအနေက ပိုပိုကောင်းလာခဲ့သည်။ ကျွန်မက “သန့်ရှင်းသောဝိညာဉ်တော်ရဲ့ အမှုတော်တစ်ခုတည်းသာလျှင် လူကို ယုံကြည်မှု နဲ့ ခွန်အားတို့ ထောက်ပံ့ပေးနိုင်တယ်၊ ပြီးတော့ လူရဲ့ စိတ်ဝိညာဉ်အတွက် အာဟာရ နဲ့ အထောက်အပံ့တို့ကို ထောက်ပံ့ပေးနိုင်တယ်။ ဒီစာအုပ်က နှုတ်ကပတ်တော်တွေက သန့်ရှင်းသောဝိညာဉ်တော်ဆီကလာတာ သေချာပေါက်ပဲ။” ဟု တွေးမိသည်။ ရလဒ်တစ်ခုအနေဖြင့် အိပ်ရာမှနိုးပြီး မနက်တိုင်း ကျွန်မ လုပ်သည့်အရာမှာ ဤစာအုပ်ကို ဖတ်ရှုခြင်း ဖြစ်သည်။

တစ်နေ့တွင် ကျွန်မက ထိုစာအုပ်ကိုဖွင့်ပြီး၊ အောက်ပါ ကျမ်းပိုဒ်ကို ဖတ်ခဲ့သည်။ “ငြိမ်သက်ခြင်း ချမ်းသာထဲသို့ ဘုရားသခင် ဝင်ရောက်ခြင်း ဆိုသည်မှာ သူသည် လူသားမျိုးနွယ်၏ ကယ်တင်ခြင်းနှင့်ဆိုင်သည့် သူ၏အမှုကို ဆောင်ရွက်တော့မည်မဟုတ်သည်ကို ဆိုလိုပေသည်။ ငြိမ်သက်ခြင်း ချမ်းသာထဲသို့ လူသားမျိုးနွယ် ဝင်ရောက်ခြင်း ဆိုသည်မှာ စာတန်၏ ဖောက်ပြန်ပျက်စီးခြင်း မရှိဘဲ၊ လူသားမျိုးနွယ် အားလုံးသည် ဘုရားသခင်၏ အလင်းအတွင်းနှင့် သူ၏ ကောင်းချီးမင်္ဂလာ အောက်တွင် အသက်ရှင်ကြလိမ့်မည် ဖြစ်ပြီး မည်သည့် မတရားမှုမျှ ဖြစ်ပွားလိမ့်မည် မဟုတ်သည်ကို ဆိုလိုသည်။ ဘုရားသခင်၏ စောင့်ရှောက်မှု အောက်တွင်၊ လူသားများသည် ကမ္ဘာမြေပေါ်တွင် ပုံမှန် နေထိုင်ကြလိမ့်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဤကျမ်းပိုဒ်ကို ကျွန်မ ဖတ်ချိန်တွင် ရင်ခုန်မှုခဏရပ်သွားပြီး၊ ကျွန်မက မိမိကိုယ်ကို တွေးမိသည်။ “အနာဂတ်မှာ လူဟာ ကမ္ဘာမြေမှာ အသက်ရှင်နေထိုင်မယ် တဲ့လား။ သခင်ယေရှုက အနာဂတ်မှာ ငါတို့ ကောင်းကင်ဘုံမှာ အသက်ရှင်နေထိုင်ရမယ်လို့ ကတိမပေးသွားဘူးလား။ ဒါက ငါတို့ဟာ ကမ္ဘာမှာရှိမယ်လို့ ဘာဖြစ်လို့ ပြောရတာလဲ။ ဒါက ဘယ်လိုဖြစ်နိုင်လဲ။ ငါများ ဒါကို နားလည်မှုလွဲတာလား။” ထို့ကြောင့် ကျွန်မက ထိုကျမ်းပိုဒ်ကို သေချာစွာ ပြန်လည်ဖတ်ရှု ခဲ့သည်၊ ထိုကျမ်းပိုဒ်က အနာဂတ်တွင် လူသည် ကမ္ဘာပေါ်တွင် အသက်ရှင်နေထိုင်မည်ဟု အမှန်တကယ် ပြောထားလေသည်။ အဲဒါက ဘာကို အမှန်တကယ် ဆိုလိုတာလဲဟု ကျွန်မ စဉ်းစား မိသည်။ ဤအရာက အလုပ်မဖြစ်ပါ- ဤအရာက မည်သည်ကို အမှန်တကယ် ဆိုလိုကြောင်း ကျွန်မ နားလည်ရမည်ကို ကျွန်မ သိခဲ့သည်။ ကျွန်မ ဆက်ဖတ်လေသည်။ “ဘုရားသခင်၌ ဘုရားသခင်၏ ခရီးပန်းတိုင် ရှိပြီး လူသားမျိုးနွယ်သည် လူသားမျိုးနွယ်၏ ခရီးပန်းတိုင်ရှိသည်။ အနားယူနေစဉ်တွင် ဘုရားသခင်သည် လူသားများ အားလုံးကို ကမ္ဘာမြေပေါ်ရှိ ၎င်းတို့၏ အသက်တာများ၌ ဆက်လက် လမ်းပြမည် ဖြစ်ပြီး၊ သူ၏ အလင်းအတွင်း ရှိနေစဉ်၊ လူသားများသည် ကောင်းကင်ဘုံရှိ တစ်ဆူတည်းသော စစ်မှန်သည့် ဘုရားသခင်ကို ကိုးကွယ်ကြလိမ့်မည်။...လူသားများသည် ငြိမ်သက်ခြင်း ချမ်းသာထဲသို့ ဝင်ရောက်သောအခါတွင်၊ ယင်းမှာ ၎င်းတို့သည် စစ်မှန်သည့် ဖန်ဆင်းခြင်းခံရသည့် အရာများ ဖြစ်လာကြပြီးဖြစ်သည်ကို ဆိုလိုသည်။ ၎င်းတို့သည် ဘုရားသခင်ကို ကမ္ဘာမြေပေါ်မှ ကိုးကွယ်ကြလိမ့်မည် ဖြစ်ပြီး ပုံမှန်လူသား အသက်တာများကို အသက်ရှင်ကြလိမ့်မည်။ လူတို့သည် ဘုရားသခင်ကို နာမခံတော့မည် မဟုတ်၊ သို့မဟုတ် ဘုရားသခင်ကို ဆန့်ကျင်တော့မည် မဟုတ်သကဲ့သို့၊ အာဒံနှင့် ဧဝတို့၏ မူလဘဝသို့ ပြန်သွားကြလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ကျွန်မပိုဖတ်လေ၊ ပို၍ စိတ်ရှုပ်ထွေးသည်ဟု ခံစားရလေ ဖြစ်သည်။ လူက ဘုရားသခင်ကို ကမ္ဘာပေါ်ကနေ ကိုးကွယ်မယ်တဲ့လား။ ဒါက ဘယ်လိုဖြစ်မှာလဲ။ သမ္မာကျမ်းစာက ကောင်းကင်ဘုံမှ နေတာကို မဖော်ပြထားဘူးလား။ ဘယ်လိုလုပ်ပြီး ကမ္ဘာပေါ်မှာ ဖြစ်မှာလဲ။ ကျွန်မက သမ္မာကျမ်းစာဆီသို့ သွားပြီး ရှင်ယောဟန်ခရစ်ဝင် ၁၄:၂-၃ ကို ဖွင့်လိုက်ပြီး၊ သခင်ယေရှုထံမှ ဤနှုတ်ကပတ်တော် များကို- “ငါ့အဘ၏အိမ်တော်၌ နေစရာအခန်းများရှိ၏။ သို့မဟုတ်လျှင် မဟုတ်ကြောင်းကိုသင်တို့အား ငါ မပြောဘဲမနေ။ သင်တို့နေစရာအရပ်ကို ပြင်ဆင်ခြင်းငှါ ငါသွားရ၏။ ငါသည်သွား၍ သင်တို့နေစရာအရပ်ကိုပြင်ဆင်ပြီးမှ တဖန်လာပြန်၍၊ ငါရှိရာအရပ်၌ သင်တို့ရှိ စေခြင်းငှါ သင်တို့ကို ငါ့ထံသို့ သိမ်းဆည်းမည်။” ဖတ်ခဲ့သည်။ သခင်ယေရှုက သူ့ရှင်ပြန်ထမြောက်ခြင်းနှင့် ကောင်းကင်ဘုံသို့ တက်ခြင်းသည် ကျွန်မတို့အတွက် နေရာတစ်ခု ပြင်ဆင်ရန် ဖြစ်သည်ဟု သိသာထင်ရှားစွာ ပြောခဲ့သောကြောင့်၊ ကျွန်မတို့၏ ပန်းတိုင်မှာ ကောင်းကင်ဘုံထက်တွင် ဖြစ်သင့်သည်။ ဤသည်မှာ သခင့်ကတိတော် ဖြစ်သည်။ ကျွန်မက “ဒီစာအုပ်က ပြောနေတာတွေဟာ သခင်ပြောတဲ့ဟာတွေနဲ့ ကွဲပြားတယ်၊ ဒါ့ကြောင့် ငါဆက်ဖတ်လို့ မရဘူး။” ဟု မိမိဘာသာတွေးမိသည်။ ထိုစာအုပ်ကိုဖတ်ပြီးနောက်၊ ကျွန်မက အလွန်စိတ်ရှုပ်ထွေးသော စိတ်အခြေအနေတွင် ရှိပြီး၊ လုပ်ဆောင်ရမည့် မှန်ကန်သည့် အရာကိုလည်း မသိသောကြောင့် သခင့်ထံ အဖန်တလဲလဲ ဆုတောင်းခဲ့သည်။ “အိုသခင်၊ ကျေးဇူးပြုပြီး ကျွန်မကို လမ်းပြပြီး ဦးဆောင်​တော်မူပါ။ ကျွန်မ ဒီစာအုပ်ကို ဖတ်သင့်ပါသလား၊ မဖတ်သင့်ဘူးလား။ အိုသခင်၊ ကျေးဇူးပြုပြီး ကျွန်မကို ဉာဏ်အလင်းပေးပြီး၊ လမ်းပြတော်မူပါ…” ဆုတောင်းပြီးနောက်၊ ဤစာအုပ်ကို ဖတ်ရှုပြီးနောက်တွင် သခင်နှင့် ကျွန်မ၏ ပေါင်းသင်း ဆက်ဆံရေးသည် မည်သို့ပိုမိုနီးစပ်လာကြောင်း၊ ကျွန်မ၏ ယုံကြည်မှုတွင် ပို၍ စိတ်အားထက်သန်လာကြောင်းနှင့် ကျွန်မ၏ စိတ်ဝိညာဉ်သည် အထောက်အပံ့ မည်သို့ရရှိလာကြောင်းတို့ကို တွေးမိသည်။ ထိုစာအုပ်ကို အောက်ချပြီး၊ ဖတ်ရှုခြင်းမှ ရပ်လိုက် ပါက၊ ဝိညာဉ်ရေးရာ ခြောက်ကပ်သည့် ခံစားချက်ဖြစ်သော ယခင်အခြေအနေသို့ ပြန်ရောက်သွားမည်ဟု ခံစားခဲ့ရသည်။ ထိုစာအုပ်သည် ကျွန်မအတွက် အလွန့်အလွန် တည်ဆောက်ပြီး၊ ၎င်းသည် သန့်ရှင်းသောဝိညာဉ်တော်ထံမှ လာကြောင်း အတည်ပြု ကာ၊ သန့်ရှင်းသောဝိညာဉ်တော်ထံမှ လာသည့် အရာမှန်သမျှသည် အမှားမဖြစ်နိုင်သည့်အတွက်၊ ၎င်း၏ ပါဝင်သော အကြောင်းအရာ အချို့သည် ကျွန်မ၏ အယူအဆများနှင့် မကိုက်ညီသည့်တိုင် ၎င်းကို ကျွန်မ မငြင်းပယ်သင့်သည့်အပြင်၊ ဖတ်ဖို့လည်း မငြင်းသင့် ကြောင်း ကျွန်မ သိခဲ့သည်။ ဤအရာအားလုံးကို သေချာစွာတွေး ပြီးနောက်၊ ကျွန်မ နောက်ဆုံး ဆုံးဖြတ်ချက်တစ်ခု မချမီ ဆက်ပြီးဖတ်ရှုသင့်သည်ဟု ဆုံးဖြတ်ခဲ့သည်။

ထို့ကြောင့် ထိုစာအုပ်ကို တစ်ဖန် ကောက်ကိုင်ပြီး၊ ဆက်ဖတ် ခဲ့သည်။ “လူသားမျိုးနွယ်၏ အနားယူရာအရပ်မှာ ကမ္ဘာမြေကြီးပေါ်တွင် ဖြစ်ပြီး၊ ဘုရားသခင်၏ အနားယူရာ အရပ်မှာ ကောင်းကင်ဘုံတွင် ဖြစ်သည်။ လူသားများသည် ငြိမ်သက်ခြင်း ချမ်းသာ၌ ဘုရားသခင်ကို ကိုးကွယ်စဉ်တွင်၊ ၎င်းတို့သည် ကမ္ဘာမြေပေါ်တွင် နေထိုင် လိမ့်မည်ဖြစ်ကာ၊ ဘုရားသခင်သည် ငြိမ်သက်ခြင်း ချမ်းသာထဲ၌ ကျန်သော လူသားမျိုးနွယ်ကို ဦးဆောင်နေစဉ်တွင်၊ သူသည် ကမ္ဘာမြေကြီးပေါ်မှ မဟုတ်ဘဲ ကောင်းကင်ဘုံမှ ၎င်းတို့ကို ဦးဆောင်လိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) “ဒီကျမ်းပိုဒ်က ဘုရားသခင်ရဲ့အနားယူရာနေရာက ကောင်းကင်ဘုံဖြစ်ပြီး၊ လူသား ရဲ့ အနားယူရာနေရာမှာ၊ လူသားက ဘုရားသခင်ကို ကမ္ဘာမြေ ပေါ်ကနေ ကိုးကွယ်မယ်လို့ ပြောထားတယ်။ ဒါကပြောထားသလို လူသားရဲ့ အနားယူရာနေရာက တကယ်ပဲ ကမ္ဘာမြေပေါ်မှာ ဖြစ်နိုင်သလား။ အဲဒါ မဖြစ်နိုင်ဘူး။ သခင်ယေရှုက ကျွန်မတို့ဟာ သခင်ရှိတဲ့ ဘယ်နေရာမှာမဆို ရှိသင့်ပြီး၊ သခင်ယေရှုက ရှင်ပြန်ထမြောက်ပြီး၊ ကောင်းကင်ဘုံကို တက်သွားပြီဖြစ်တဲ့ အတွက်၊ ကျွန်မတို့ကလည်း ကောင်းကင်ဘုံကို သေချာပေါက် တက်မယ်လို့ ပြောခဲ့တယ်။” ဟု စဉ်းစားလျက် ဤအရာကို ကျွန်မ အထပ်ထပ်အခါခါ အပြန်ပြန် အလှန်လှန် စဉ်းစားခဲ့သည်။ ကျွန်မက သခင့်အတွက် မည်သို့ ရှာဖွေနေခဲ့သည်၊ များစွာသော ဆင်းရဲဒုက္ခကို မည်သို့ သည်းခံခဲ့သည်ကို လွန်ခဲ့သည့်နှစ် အနည်းငယ်ကို ပြန်ပြောင်းတွေးကြည်ခဲ့သည်။ ထိုဆင်းရဲဒုက္ခများ အားလုံးသည် ကျွန်မ ကောင်းကင်ဘုံသို့ တက်နိုင်ပြီး၊ ကမ္ဘာကြီး၏ ဆင်းရဲဒုက္ခကို နောက်ထပ် မတွေ့ကြုံရဖို့ မဟုတ်ပါလား။ အနာဂတ်တွင် လူသားများသည် ကမ္ဘာပေါ်တွင်သာ အသက်ရှင် နေထိုင်ဦးမည်ဟု ဤစာအုပ်ထဲတွင် ပြောထားသကဲ့သို့ အမှန်တကယ် ဖြစ်ပါက၊ ကျွန်မ၏ မျှော်လင့်ချက်သည် အချည်းနှီး မဖြစ်ရပါလား။ ခေါင်းအစခြေအဆုံး အားနည်းသည်ဟု ခံစားရ လျက် ကျွန်မ အိပ်ရာပေါ်တွင် ထိုင်ပြီး၊ မလှုပ်ရှားနိုင်ခဲ့ပါ။ ၎င်းကို ကျွန်မ ပို၍တွေးတောလေ၊ ပို၍ မတည်ငြိမ်ဖြစ်သည်ဟု ခံစားရလေ ဖြစ်သည်။ ဤအရာအပေါ် ရှင်းလင်းပြတ်သားမှုတစ်ချို့ ကျွန်မ ရလိုသောကြောင့် ကျွန်မညီမ၏အိမ်သို့ ကမန်းကတန်း ပြေးလာခဲ့သည်။

ထိုနေရာသို့ ရောက်သည့်အချိန်တွင် ကျွန်မညီမက ကျွန်မကို မိတ်ဆက်ပေးသည့် လူလတ်ပိုင်းအရွယ် အမျိုးသမီးတစ်ဦး ဖြစ်သည့် အစ်မလီကို တွေ့ဆုံရသည်။ ခဏကြာပြီးနောက်၊ ဤစာအုပ်ကို ဖတ်ရှုအပြီးတွင် ကျွန်မ၏ အတွေးများကို သူတို့ကို ကျွန်မ ရင်ဖွင့်ခဲ့သည်။ ကျွန်မကို နားထောင်အပြီးတွင် အစ်မလီက ကျွန်မနှင့် ဤမိတ်သဟာယကို ဝေမျှခဲ့သည်။ “အစ်မရေ၊ သခင့်ကို ယုံကြည်တဲ့ ကျွန်မတို့အားလုံးက ကျွန်မတို့အတွက် သခင်က နေရာတစ်ခု ပြင်ဆင်ပေးဖို့ ကတိတော်ရှိတယ်၊ သူက ဘယ်နေရာ ရောက်နေပါစေ၊ ကျွန်မတို့လည်း အဲဒီနေရာမှာရှိမယ်လို့ ယုံကြည် ကြတယ်။ သခင်က ကောင်းကင်ဘုံကို ပြန်တက်သွားတဲ့အတွက် အနာဂတ်မှာ သူပြန်လာတဲ့အချိန်မှာ သူနဲ့အတူ ကျွန်မတို့ နေရမဲ့ နေရာဖြစ်တဲ့ ကောင်းကင်ဘုံထဲကို သူက ကျွန်မတို့ကို သေချာပေါက် ကြိုဆိုလိမ့်မယ်လို့ ထင်ကြတယ်။ ဒါပေမဲ့ ဒီလိုမျိုး စိတ်ကူးက၊ ဒီလိုမျိုး တွက်ချက်ခန့်မှန်းမှုက ယုတ္တိတန်တယ် မတန်ဘူးဆိုတာရော ကျွန်မတို့ တစ်ခါတစ်လေ တွေးဖူးလား။ အဲဒါက ကျွန်မတို့ စိတ်ကူးထားသလို ဖြစ်ရင်၊ သခင်က ကြွလာပြီးတော့ ကျွန်မတို့ အသက်ရှင်နေထိုင်ဖို့ ကျွန်မတို့ကို ကောင်းကင်ဘုံကို ခေါ်မယ်၊ အဲဒီနောက်မှာ သခင့်ဆုတောင်းပဌနာ ဖြစ်တဲ့ ‘နိုင်ငံတော် တည်ထောင်ပါစေသော။ အလိုတော်သည် ကောင်းကင်ဘုံ၌ ပြည့်စုံသကဲ့သို့ မြေကြီးပေါ်မှာ ပြည့်စုံပါစေသော။’ (ရှင်မဿဲခရစ်ဝင် ၆:၁၀) နဲ့ ဗျာဒိတ်ကျမ်းထဲက ‘ဘုရားသခင်၏ တဲတော်သည် လူတို့တွင်ရှိ၏။ လူတို့နှင့်အတူ ကျိန်းဝပ်တော်မူမည်။ သူတို့သည် ကိုယ်တော်၏လူ ဖြစ်ကြလိမ့်မည်။ ဘုရားသခင်သည် ကိုယ်တော်တိုင် သူတို့နှင့်အတူရှိနေ၍ သူတို့၏ ဘုရားသခင် ဖြစ်တော်မူမည်။’ (ဗျာဒိတ်ကျမ်း ၂၁:၃) ဆိုတဲ့ ပရောဖက်ပြုခြင်းတွေထဲက နှုတ်ကပတ်တော်တွေက အချည်းနှီး ဖြစ်မလာဘူးလား။ အဲဒါတွေက ဘယ်လိုပြည့်ဝနိုင်မလဲ။ ကျွန်မတို့ အတွက် ဘုရားသခင် ပေးတော်မူမဲ့ နောက်ဆုံးပန်းတိုင်က ကေင်းကင်ဘုံဖြစ်တယ်ဆိုရင် ဘုရားသခင်က နဂိုမူလက လူသား ကိုဖန်ဆင်းချိန်မှာ၊ ကျွန်မတို့ကို ကမ္ဘာမြေမှာ အသက်ရှင်စေခြင်းရဲ့ အဓိပ္ပာယ်က ဘာလဲ။” ကျွန်မက အနည်းငယ်မျှ လက်ခံယုံကြည် ခြင်းမရှိဘဲ ခွန်းတုံ့ပြန်ခဲ့သည်။ “အဲဒါက သမ္မာကျမ်းစာထဲမှ ပြောထားတဲ့ အရာဖြစ်ပေမဲ့လည်း၊ သခင်ကိုယ်တော်တိုင်က ‘သင်တို့နေစရာအရပ်ကို ပြင်ဆင်ခြင်းငှါ ငါသွားရ၏။ ငါသည်သွား၍ သင်တို့နေစရာအရပ်ကိုပြင်ဆင်ပြီးမှ တဖန်လာပြန်၍၊ ငါရှိရာအရပ်၌ သင်တို့ရှိ စေခြင်းငှါ သင်တို့ကို ငါ့ထံသို့ သိမ်းဆည်းမည်။’ (ရှင်ယောဟန်ခရစ်ဝင် ၁၄:၂-၃) လို့ ပြောခဲ့တယ်။ သခင်ယေရှုက ရှင်ပြန်ထမြောက်ပြီးနောက်၊ ကောင်းကင်ဘုံကို ကြွပြီး၊ ဒီမှာ သခင်က ကျွန်မတို့အတွက် နေရာပြင်ဆင်မယ်လို့ ပြောနေတယ်။ သူက ဘယ်နေရာမှာပဲရှိရှိ၊ ကျွန်မတို့လည်း အဲဒီနေရာမှာ ရှိမယ်လို့ ပြောခဲ့တယ်။ ဒါ့ကြောင့် ဘုရားသခင်က ကောင်းကင်ဘုံကို ထာဝရအသက်ကို ရရှိမယ်လို့ ဘုရားသခင်က ကျွန်မတို့ကို ကတိတော်ထားတယ်ဆိုတာ့ ဒါက သက်သေပြနေတယ်။ ဒါက ဘယ်သူမှ ငြင်းပန်လို့မရတဲ့ အရာတစ်ခုဖြစ်တယ်။” အစ်မလီက စိတ်ရှည်စွာဆက်ခဲ့သည်။ “အစ်မရေ၊ သခင်က သူ့ကို ယုံကြည်တဲ့သူတွေအတွက် နေရာတစ်ခုပြင်ဆင်နေတယ်ဆိုတာ ဟုတ်ပေမဲ့လည်း၊ ဒီနေရာဟာ တကယ့်ကို ကမ္ဘာပေါ်မှာလား၊ ကောင်းကင်ဘုံထက်မှာလား။ အဲဒါကို သခင့်ဆီက ဒီနှုတ်ကပတ်တော်တွေထဲမှာ မဖော်ပြထားတဲ့အတွက်ကြောင့် ကျွန်မတို့အတွက် သူပြင်ဆင်နေတဲ့ နေရာက ကောင်းကင်ဘုံမှာလို့ ကျွန်မတို့က ပြောတဲ့အချိန်မှာ ဘာကို အခြေပြုပြီးပြောနေတာလဲ။ ဒါက တကယ့်ကို သခင့်ကတိတော်ပဲလား၊ ဒါမှမဟုတ် အဲဒါက ကျွန်မတို့ရဲ့ အယူအဆတွေနဲ့ စိတ်ကူးတွေလား။ သခင့်ကို ယုံကြည်ကြတဲ့ ကျွန်မတို့အတွက်တော့၊ အရာအားလုံးက သခင့် နှုတ်ကပတ်တော်ပေါ်မှာ အခြေခံသင့်တယ်။- ကျွန်မတို့က ကိုယ့်ကိုယ်ပိုင် အယူအဆတွေနဲ့ စိတ်ကူးတွေနဲ့ သခင့် နှုတ်ကပတ်တော်ကို ရောနှောပြီး၊ အဲဒါဟာ သခင်ဆိုလိုတဲ့အရာ ဖြစ်တယ်လို့ အခိုင်အမာမပြောသင့်ဘူး။ ဒါက ကျွန်မတို့ သခင်ရဲ့ နှုတ်ကပတ်တော်ကို ရှင်းပြဖို့ ကိုယ်ပိုင် အကြံဉာဏ်နဲ့ ရည်ရွယ်ချက် တွေအားဖြင့် သွားနေတာမဟုတ်ဘူးလား။ ကျွန်မတို့က သခင့် နှုတ်ကပတ်တော်ကို ရှင်းပြဖို့ ကျွန်မတို့ရဲ့ ခေါင်းတွေ ဒါမှမဟုတ် ကိုယ့်ကိုယ်ပိုင် အတွေးမှာ ကျွန်မတို့ စိတ်ကူးတဲ့အရာတွေနဲ့ နှစ်သက်မှုတွေကို မှီခိုလို့မရဘူးလေ။ ဒါက အမှားတစ်ခု လုပ်နေတာပဲ။ ကမ္ဘာဦးကျမ်း ၂:၇-၈ ပြောထားတယ်။ ‘ယေဟောဝါဘုရားသခင်သည် မြေမှုန့်ဖြင့် လူကို ဖန်ဆင်း၍၊ သူ၏နှာခေါင်းထဲသို့ ဇီဝအသက်ကို မှုတ်တော်မူလျှင်၊ လူသည် အသက်ရှင်သော သတ္တဝါဖြစ်လေ၏။ ယေဟောဝါဘုရားသခင်သည်လည်း အရှေ့မျက်နှာ၊ ဧဒင်အရပ်၌ ဥယျာဉ်ကို စိုက်ပျိုးပြီးလျှင်၊ ဖန်ဆင်းတော်မူသောလူကို ထိုဥယျာဉ်၌ နေရာချတော်မူ၏။’ အစပိုင်းမှာ ဘုရားသခင်က ကမ္ဘာပေါ်မှာ လူကို ဖန်ဆင်းပြီး၊ ဘုရားသခင်က လူကို မဖန်ဆင်းခင်မှာ သူက ကျွန်မတို့ရဲ့ ရှင်သန်မှုအတွက် သင့်တော်တဲ့ ပတ်ဝန်းကျင်တစ်ခုကို ပြင်ဆင်ဖို့ အရာအားလုံးကို ပထမဦးစွာ ဖန်ဆင်းတော်မူခဲ့ တယ်ဆိုတာ ရှင်းပါတယ်။ ကျွန်မတို့ ကမ္ဘာပေါ်မှာ အသက်ရှင် နေထိုင်ဖို့က ဘုရားသခင်ရဲ့ အလိုတော် ဖြစ်တာကို ကျွန်မတို့ တွေ့မြင်နိုင်တယ်။ အဲဒီ့အပြင်၊ သခင့် ဆုတောင်းပဌနာမှာ သခင်က ဘုရားသခင်ရဲ့ နိုင်ငံတော် ကမ္ဘာမြေပေါ်မှာ တည်ဖို့ ဘုရားသခင်ကို ဆုတောင်းခဲ့တယ်။ အဲဒါကို ဗျာဒိတ်ကျမ်းထဲမှာလည်း ပရောဖက်ပြု ထားတယ်၊ ‘လောကီ နိုင်ငံသည် ငါတို့အရှင်၏ နိုင်ငံဖြစ်လေပြီ။ ထိုအရှင်၏ ခရစ်တော်နိုင်ငံဖြစ်လေပြီ။’ (ဗျာဒိတ်ကျမ်း ၁၁:၁၅) နဲ့ ‘ဘုရားသခင်၏ တဲတော်သည် လူတို့တွင်ရှိ၏။ လူတို့နှင့်အတူ ကျိန်းဝပ်တော်မူမည်။’ (ဗျာဒိတ်ကျမ်း ၂၁:၃) တို့ဖြစ်တယ်။ ဘုရားသခင်က ကျွန်မတို့အတွက် ပြင်ဆင်ပေးနေတဲ့ နေရာက ကမ္ဘာပေါ်မှာဆိုတာနဲ့ ကျွန်မတို့ အနာဂတ်ပန်းတိုင်က ကမ္ဘာပေါ်မှာ ဖြစ်ပြီး၊ ကောင်းကင်ဘုံမှာ မဟုတ်ဘူးဆိုတာကို ဒီကျမ်းပိုဒ်တွေနဲ့ ပရောဖက်ပြုခြင်းတို့ကနေ ကျွန်မတို့မြင်နိုင်တယ်။” အစ်မလီ၏ မိတ်သဟာယပြုခြင်းက ကျွန်မ၏ အယူအဆနှင့် လုံးလုံး ဆန့်ကျင်နေသည်။ သူမပြောသည့်အရာကို ကျွန်မ ယတိပြတ် နားမထောင်တော့ပါ။ ကျွန်မ မတ်တပ်ရပ်ပြီး၊ သူမကို ဒေါသတကြီးဖြင့် “ဒီလောက်နားထောင်ရတာ လုံလောက်ပါပြီ။ ကျွန်မက ကောင်းကင်ဘုံကို တက်နိုင်ဖို့အတွက် ဒီနှစ်တွေထဲမှာ ကျွန်မက ရှာဖွေနေခဲ့ပြီ၊ သခင့်အတွက် ကိုယ့်ကိုယ်ကိုယ် အသုံးခံပြီး၊ ဒုက္ခခံခဲ့တယ်။ ကျွန်မက ကမ္ဘာပေါ်မှာ နောက်ထပ် ဒုက္ခမခံရဖို့၊ သခင်က ကျွန်မကို ကောင်းကင်ဘုံထက်က အိမ်ကို ခေါ်သွားဖို့ ကျွန်မ အမြဲတမ်း တောင့်တခဲ့ပေမဲ့လည်း ကျွန်မတို့ရဲ့ နောက်ဆုံးပန်းတိုင်က ကမ္ဘာပေါ်မှာ ဖြစ်တယ်လို့ အစ်မက ပြောနေတယ်။ ဒါက ကျွန်မအတွက်တော့ တကယ့်ကို လက်မခံနိုင် စရာပဲ။” ဟု ပြောလိုက်သည်။ ဤအရာကို ပြောပြီးနောက် ကျွန်မက ထွက်ခွာဖို့ လှည့်လိုက်သည်။ ကျွန်မညီမလေးက ကျွန်မကို အကျိုးသင့်အကြောင့်သင့် ပြောဖို့ ကျွန်မဆီ ပြေးလာခဲ့ သည်။ “ဟေး။ အစ်မက ဘာလို့ ဒီလောက် ခေါင်းမာနိုင်ရတာလဲ။ အစ်မ ဖက်တွယ်နေတဲ့ ဒီအယူအဆက မှန်ရဲ့လား။ အစ်မက သခင့်ပြောစကားဖြစ်တဲ့ ‘သင်တို့နေစရာအရပ်ကို ပြင်ဆင်ခြင်းငှါ ငါသွားရ၏။’ ရဲ့ အဓိပ္ပာယ် အစစ်အမှန်ကို မသိဘဲ၊ အစ်မက ကိုယ့်ကိုယ်ပိုင် သြဝါဒကိုသာ ဆုပ်ကိုင်ထားတယ်။ အဲဒါက မိုက်မဲနေတာ မဟုတ်ဘူးလား။ ဒါက သမ္မာတရားကို ရှာဖွေသူတို့ ရှိသင့်တဲ့ စိတ်နေသဘောထားမျိုး မဟုတ်ဘူး။ ကျွန်မတို့ တောင့်တနေခဲ့တဲ့ သခင်ယေရှုက ပြန်ကြွလာပြီးပြီ- အနန္တတန်ခိုးရှင်ဘုရားသခင်က ပြန်ကြွလာတဲ့ သခင်ယေရှုဖြစ် တယ်။ ကျွန်မ အစ်မကို ဖတ်ဖို့ပေးတဲ့ စာအုပ်မှာ ဘုရားသခင်ရဲ့ ကိုယ်တော်တိုင် မိန့်မြွက်ချက်တွေနဲ့ နှုတ်ကပတ်တော်တွေ ပါရှိတယ်။ သခင်က ကျွန်မတို့ကို လာသိမ်းဆည်းဖို့ ပြန်ကြွလာပါ စေလို့ နေ့စဉ်နေ့တိုင်း ကျွန်မတို့ စောင့်ဆိုင်းခဲ့ရတဲ့ သခင်ဟာ အခုပြန်ကြွလာပြီ။ ကျွန်မတို့ သေသေချာချာ နားထောင်ရမယ်။ ကျွန်မတို့က တစ်သက်မှာတစ်ခါပဲ ရတဲ့ ဒီအခွင့်အရေးကို လုံးဝ လက်လွှတ်လို့မရဘူး။”

ကျွန်မ ညီမလေးက ဤအရာများအားလုံးကို ပြောသည်ကို ကြားရသည်မှာ ကျွန်မ တုန်လှုန်ခဲ့သည်။ ကျွန်မ၏ နားများပင် ကျွန်မ တကယ့်ကို မယုံရဲခဲ့ပါ။ သခင်က ပြန်ကြွလာပြီ။ ဒါမှန်လား။ ထို့နောက် ကျွန်မ ညီမလေးက “ဒီစာအုပ်ထဲက စကားတွေက သန့်ရှင်းသောဝိညာဉ်တော်ဆီက လာတယ်လို့ အစ်မ အရင်က မပြောခဲ့ဘူးလား။ အဲဒါကို ဖတ်တာက အစ်မကို အထောက်အပံ့ အများကြီးပေးတယ်၊ သန့်ရှင်းသောဝိညာဉ်တော်ရဲ့ အမှုတော်ကို ရတယ်၊ ပြီးတော့ သခင်နဲ့ အစ်မတို့ ပေါင်းသင်းဆက်ဆံရေးက ပိုနီးစပ်လာတယ်လို့ အစ်မပြောခဲ့တယ်လေ။ အခုတွေးကြည့်ပါ။ သခင့်ကိုယ်ပိုင် နှုတ်ကပတ်တော်တွေကလွဲရင်၊ ဒီလိုမျိုး အကျိုးသက်ရောက်မှုမျိုး ရရှိတဲ့နည်းလမ်းတစ်ခုနဲ့ တခြားဘယ်သူက စကားပြောနိုင်လဲ။ အခုသခင်က အမှုပြုဖို့နဲ့ နှုတ်ကပတ်တော်အသစ်တွေကို မိန့်မြွက်ဖို့ ပြန်ကြွလာခဲ့ပြီး၊ ကျွန်မတို့က ဘုရားနှုတ်ကပတ်တော်တွေရဲ့ ချိမြိန်မှုကို အရသာခံ နိုင်တယ်။ ကျွန်မတို့က ဒါကို မရှာဖွေ၊ မစစ်ဆေးဘူးဆိုရင်၊ ကျွန်မတို့ရဲ့ ကိုယ်ပိုင် အယူအဆတွေနဲ့ စိတ်ကူးတွေ၊ ပြီးတော့ သမ္မာကျမ်းစာရဲ့ တိုက်ရိုက် အဓိပ္ပါယ်ကောက်တာကိုသာ မစဉ်းမစား ဖက်တွယ်ထားမယ်ဆိုရင်၊ နောက်ဆုံးမှာ ကျွန်မတို့က ကိုယ့်ကိုယ်ကိုယ် သတ်နေတာ ဖြစ်မှာပဲ။ သူတို့အချိန်က သမ္မာကျမ်းစာကို နောကျေနေတဲ့ ဖာရိရှဲတွေဟာ သမ္မာကျမ်းစာရဲ့ စကားလုံးတွေကို မစဉ်းမစား ဖက်တွယ်ထားပေမဲ့ သမ္မာကျမ်းစာနဲ့ ပတ်သက်တဲ့ သူတို့ကိုယ်ပိုင် နားလည်သဘောပေါက်မှုက မှန်မမှန် ဒါမှမဟုတ် အဲဒါဟာ ဘုရားသခင်ရဲ့ အလိုတော်နဲ့ ကိုက်မကိုက်ကို မေးခွန်းထုတ်ဖို့ လုံးဝ မကြိုးစားကြဘူး။ အဲဒီအစား သူတို့က မေရှိယလို့ မခေါ်တဲ့ လူတစ်ယောက်က ကြွလာမဲ့ ကယ်တင်ရှင် မဟုတ်ဘူးလို့သာ ယုံကြည်ကြတယ်။ သခင်ယေရှုရဲ့ လမ်းခရီးက လူ့အသက်တာအတွက် အထောက်အပံ့ ပေးမပေး ဒါမှမဟုတ် လက်တွေ့လုပ်ဆောင်ခြင်းရဲ့ လမ်းကြောင်းတစ်ခုကို ပေးမပေးကို မစစ်ဆေးကြဘူး။ သူတို့က သူတို့အယူအဆတွေနဲ့ စိတ်ကူးတွေကို ခေါင်းမာမာနဲ့ ဆုပ်ကိုင်ထားပြီး၊ သခင်ယေရှုရဲ့ ကယ်တင်ခြင်းကို မစဉ်းမစား ငြင်းပယ်ရင်း၊ အဆုံးသတ်မှာ သခင့်ကို ကားတိုင်မှာ သံမှိုစွဲတဲ့ အရမ်းယုတ်မာတဲ့ အပြစ်ကို ကျူးလွန်ခဲ့ကြတယ်။ ကျွန်မတို့က ဖာရိရှဲတွေရဲ့ ခြေလှမ်းတွေနောက်ကို လိုက်ပြီး၊ ဘုရားသခင်ကို အာခံတဲ့ သူတို့လမ်းကြောင်းကို မလဲကျနိုင်ပါဘူး။” ဟု ပြောခဲ့သည်။ ကျွန်မ ညီမလေး၏ စကားများကို နားထောင်ပြီးနောက်၊ သူမပြောသည့်အရာသည် ယုတ္တိတန်သည်ဟု ကျွန်မက မိမိဘာသာ တွေးမိသည်။ သခင့်နှုတ်ကပတ်တော် များသာလျှင် ခြောက်သွေ့သော စိတ်ဝိညာဉ်အတွက် ဖြေရှင်းချက် ဖြစ်သည်။ ကျွန်မ ဤစာအုပ်ကို စဖတ်ကတည်းက၊ ကျွန်မ၏ ဝိညာဉ်ရေးရာ အခြေအနေက တကယ့်ကို မည်သို့ ပို၍ပို၍ ကောင်းလာသည်ကို ပြန်ပြောင်းတွေးမိသည်။ ၎င်းက ဘုရားသခင်၌ ယုံကြည်မှုကို ကျွန်မကို ပေးခဲ့ပြီး၊ ကျွန်မက သခင့်မျက်မှောက်တော်ကို ခံစားနိုင်ခဲ့သည်။ ကျွန်မက သမ္မာတရား အချို့ကိုပင် နားလည်သဘောပေါက်နိုင်လာသည်။ ဤစာအုပ်တွင် ပါသည့် စကားများသည် ပြန်ကြွလာသည့် သခင်၏ မိန့်မြွက်ချက် များ အမှန်တကယ် ဖြစ်နိုင်ပါသလား။ သခင့်ပြန်ကြွခြင်းက အလွန် အရေးကြီးလေသည်။ ကျွန်မက ဤအရာကို မစဉ်းမစား ငြင်းပယ် ပြီး၊ ဝေဖန်အကဲဖြတ်၍ မရဘဲ၊ ၎င်းကို စုံစမ်းစစ်ဆေးပြီး ရှာဖွေဖို့ အားထုတ်ကြိုးပမ်းရမှုကို သိခဲ့သည်။ သမ္မာတရားကို မရှာဖွေဘဲ သူတို့အယူအဆများကိုသာ ဆုပ်ကိုင်ထားပြီး၊ ဘုရားသခင်ကို အာခံခဲ့သည့် ထိုဖာရိရှဲများကဲ့သို့ ကျွန်မ ဖြစ်၍မရပါ။ ထိုအခိုက် အတန့်တွင် ကျွန်မက မမျှော်လင့်ဘဲ ဝမ်းမြောက်ပြီး၊ ကြောက်ခဲ့ သည်။ ကျွန်မ မမျှော်လင့်ဘဲ ဝမ်းမြောက်ရသည်မှာ ကျွန်မက သခင့်ကို ယုံကြည်ပြီး၊ သူပြန်ကြွလာဖို့နှင့် ကျွန်မ ပူပင် ကြောင့်ကြမဲ့သော ဘဝတစ်ခုတွင် အသက်ရှင်နိုင်သည့် နေရာဖြစ် သော၊ ကမ္ဘာပေါ်ရှိ ခက်ခဲသော ဘဝတစ်ခုကို နောက်ထပ် အသက်ရှင်စရာ မလိုတော့သည့် ကောင်းကင်နိုင်ငံတော်ထဲသို့ ကျွန်မကို သိမ်းဆည်းဖို့ တောင့်တခဲ့ကာ၊ ထိုနေက သခင့်ပြန်ကြွခြင်းနှင့် ပတ်သက်သည့် သတင်းကို ကျွန်မ ကြားလိုက်သောကြောင့် ဖြစ်သည်။ ၎င်းမှာ အမှန်တကယ်ကို အထိမ်းအမှတ်ဆိုင်ရာ ဝမ်းမြောက်ဖွယ်အရာတစ်ခု ဖြစ်သည်။ ကျွန်မက ကြောက်သည်မှာ အနန္တတန်ခိုးရှင် ဘုရားသခင်သာ ပြန်ကြွလာသည့် သခင်ဖြစ်ပါက၊ သခင်က ကျွန်မကို ကောင်းကင်နိုင်ငံတော်သို့ ခေါ်သွားဖို့ စောင့်မျှော်သည့် ကျွန်မ၏ အိပ်မက်က ပြိုကွဲသွားမည် ဖြစ်သောကြောင့်ပင်တည်း… ကျွန်မ၏ စိတ်နှလုံးက လုံးလုံး ခလောက်ဆန်ရှုပ်ထွေးနေသည်- ၎င်းက ကွဲပြားသည့် စိတ်ခံစားချက်များဖြင့် လွှမ်းနေသည်။ ဤခိုကိုးရာမဲ့မှု တွင်၊ ကျွန်မက သခင့်ဆီကို ဆုတောင်းခြင်းဖြင့်သာ လှည့််နိုင်ခဲ့ သည်။ “အိုသခင်။ သခင်က ကျွန်မကို သင့်ကောင်းကင်ဘုံက အိမ်ကို ခေါ်ဖို့ သခင်ပြန်ကြွလာတာကို ကျွန်မ နေ့စဉ်နဲ့အမျှ စောင့်မျှော်ခဲ့ပေမဲ့ ကျွန်မ နောက်ဆုံးပန်းတိုင်အတွက် သခင် ပြင်ဆင်ထားတဲ့ နေရာက ဒီကမ္ဘာပေါ်မှာလို့ သူတို့က ပြောနေတယ်။ ကျွန်မက ဒီအချက်ကို ရင်ဆိုင်နိုင်စွမ်း တကယ်ကို မရှိပါဘူး။ ကျွန်မ ကမ္ဘာပေါ်မှာ ဒီလို ခက်ခဲတဲ့ ဘဝတစ်ခုနဲ့ တကယ့်ကို ဆက်ပြီး အသက်မရှင်ချင်ပါဘူး။ အိုသခင်။ ကျွန်မစိတ်နှလုံးထဲမှာ အခု တကယ့်ကို ဒုက္ခခံနေရပါတယ်၊ ကျေးဇူးပြုပြီး ရှေ့လျှောက်လမ်းကြောင်းပေါ်မှာ ကျွန်မကို ကူညီပြီး လမ်းပြတော်မူပါ။” ကျွန်မ ဆုတောင်းပြီးနောက် သခင်ယေရှု၏ ဤနှုတ်ကပတ်တော်များ စိတ်ထဲဝင်လာခဲ့သည်။ “စိတ်နှလုံးနှိမ့်ချသောသူတို့သည် မင်္ဂလာရှိကြ၏။ အကြောင်းမူကား ကောင်းကင်နိုင်ငံတော်သည် ထိုသူတို့၏ နိုင်ငံဖြစ်၏။” (ရှင်မဿဲခရစ်ဝင် ၅:၃) မှန်ပါသည်။ သခင်က စိတ်နှလုံးနှိမ့်ချသောသူ၊ သမ္မာတရားရှာဖွေသူ များကို သခင်က နှစ်သက်သည်၊ ပြီးလျှင် သူတို့သာလျှင် ကောင်းကင်နိုင်ငံတော်ထဲသို့ ဝင်ရောက်နိုင်သည်။ ကျွန်မက စိတ်နှလုံးနှိမ့်ချသောသူ ဖြစ်သင့်သည်- သူတို့ မိတ်သဟာယကို သေသေချာချာ နားထောင်ခြင်းသည်သာလျှင် သခင့်အလိုတော်နှင့် ကိုက်ညီလေသည်။

ထိုအခိုက်အတန့်တွင်ပင် အစ်မလီက “သခင်က ‘စိတ်နှလုံးဖြူစင်သောသူတို့သည် မင်္ဂလာရှိကြ၏။ အကြောင်းမူကား၊ ထိုသူတို့သည် ဘုရားသခင်ကို မြင်ရကြလတံ့။’ (ရှင်မဿဲခရစ်ဝင် ၅:၈) လို့ပြောထားတယ်။ ကျွန်မတို့က သခင့်နှုတ်ကပတ်တော်ကို နားထောင်သင့်တယ်။ သခင့်ပြန်ကြွလာခြင်းကို ကြိုဆိုဖို့ ကျွန်မတို့ က စိတ်နှလုံး ဖြူစင်သင့်တယ်။ ဘုရားသခင် လက်ရှိမှာ ပြုနေတဲ့ အမှုတော်က ကျွန်မတို့ အယူအဆတွေ ဒါမှမဟုတ် စိတ်ကူးတွေနဲ့ မကိုက်ညီပေမဲ့လည်း၊ ဘုရားသခင်ပြုသမျှက ကောင်းမြတ်တယ်၊ အဲဒါတွေအားလုံးက လူသားမျိုးနွယ်အတွက် ဖြစ်ပြီး၊ အဲဒါတွေ အားလုံးမှာ ဘုရားသခင်ရဲ့ အလိုတော်ပါရှိတယ်- အဲဒီထဲမှာ ရှာဖွေဖို့ သမ္မာတရားရှိတယ်။ ကျွန်မတို့မှာ နှံ့နှံ့စပ်စပ် နားလည် သဘောပေါက်မှုတစ်ခု မရှိရင်၊ ဘုရားသခင်ရဲ့ ဉာဏ်အလင်းပေး ခြင်းကို လက်ခံရရှိနိုင်ပြီး၊ သူ့အလိုတော်ကို နားလည် သဘောပေါက်ဖို့ ပထမဆုံး ကိုယ့်ကိုယ်ကိုဘေးဖယ်ထားပြီး၊ သမ္မာတရားကို ရှာဖွေဖို့ အားထုတ်ကြိုးပမ်းရမယ်။ အစ်မ၊ အစ်မ စိတ်ထဲရှိတာ ထုတ်ပြောပြီး၊ အစ်မ မရှင်းသေးတာ မှန်သမျှကို ဝေမျှပါ၊ ပြီးတော့ မိတ်သဟာယပြုခြင်းမှာ ကျွန်မတို့ အတူတကွ ရှာဖွေနိုင်တာပေါ့။” ဟု ပြောသည်။ အစ်မလီပြောခဲ့သည့် အရာ သည် အကျိုးအကြောင်း ဆီလျော်ပြီး၊ ကျွန်မ စိတ်အေးအေးထား ကာ၊ ရှာဖွေသင့်သည်ဟု ကျွန်မ ခံစားရသောကြောင့် “အစ်မရေ၊ ကျွန်မ နားမလည်တဲ့ဟာ တစ်ခုတော့ရှိတယ်။ ကျွန်မတို့ရဲ့ နောက်ဆုံးပန်းတိုင်က ဘာဖြစ်လို့ ကောင်းကင်ဘုံမှာ မဟုတ်ဘဲ၊ အဲဒီအစား ဒီကမ္ဘာပေါ်မှာ ဖြစ်ရတာလဲ။” ဟု ပြောလိုက်သည်။ အစ်မလီက ရှင်ယောဟန်ခရစ်ဝင် ၃:၁၃ “ကောင်းကင်ဘုံကဆင်းသက်၍ ကောင်းကင်ဘုံ၌ရှိနေသော လူသားမှတပါးအဘယ်သူမျှ ကောင်းကင် ဘုံသို့ မတက်ပြီ။” နှင့် ဟေရှာယ အနာဂတ္တိကျမ်း ၆၆:၁ “ကောင်းကင်ဘုံသည် ငါ့ပလ္လင်ဖြစ်၏။ မြေကြီးသည် ငါ့ခြေတင် ရာခုံဖြစ်၏။” တို့ကို ရှာတွေ့ခဲ့သည်။ ပြီးလျှင် ဤကျမ်းပိုဒ်နှစ်ပိုဒ်ကို ကျွန်မ ဖတ်ဖို့ပေးခဲ့သည်။ ထို့နောက် သူမက ဤကျမ်းပိုဒ်နှစ်ခု၏ အဓိပ္ပါယ်ကို မိတ်သဟာယပြုခဲ့သည်။ သူမ၏ မိတ်သဟာယက ကျွန်မ၏ စိတ်နှလုံးထဲသို့ ရုတ်တရက် အလင်းဆောင်ကြဉ်းပေးခဲ့သည်- ကျွန်မက ဤသမ္မာကျမ်းပိုဒ်များ နှင့် ရင်းနှီးကျွမ်းဝင်ပြီးသား ဖြစ်သောကြောင့်၊ ၎င်းတို့နှင့် ပတ်သက်ပြီး ယခင်က ကျွန်မ တစ်ခါမျှ အမှန်တကယ် မစဉ်းစားခဲ့ ဖူးပါသလား။ ဘုရားသခင်၏ ပလ္လင်တော်နှင့် ကမ္ဘာမြေသည် ဘုရားသခင်၏ ခြေတော်တင်ရာခုံဖြစ်သည့်အတွက် ကောင်းကင်မှ ဆင်းသက်လာသည့် လူသားမှလွဲ၍ မည်သည့် လူတစ်ယောက်မျှ ကောင်းကင်နိုင်ငံတော်သို့ မတက်ရောက်နိုင်သည်ကို သခင်က အလွန် သိသာထင်ရှားစွာ ပြောထားသောကြောင့် လူသည် ကောင်းကင်ဘုံသို့ တက်ဖို့ မည်သို့ထိုက်တန်နိုင်မည်နည်း။ ဘုရားသခင်က ကမ္ဘာပေါ်တွင် လူကို ဖန်ဆင်းခဲ့ပြီး၊ ကမ္ဘာပေါ်တွင် ကျွန်မတို့ကို အသက်ရှင်နေထိုင်စေခဲ့သည်။ ဘုရားသခင်က လူကို ဖန်ဆင်းတော်မူသည့် ထိုနေ့မှစတင်ပြီး၊ လူသည် ကမ္ဘာပေါ်တွင် အသက်ရှင်နေထိုင်ကာ၊ မျိုးဆက်တစ်ခုပြီးတစ်ခု တိုးပွားခဲ့သည်။ လူသားမျိုးနွယ်ကို ကယ်တင်ဖို့ ဘုရားအမှုတော် အားလုံးသည် လည်း ကမ္ဘာပေါ်တွင် ပြုခဲ့သည်။ ဤသည်မှာ ကြာမြင့်ပြီဖြစ်သည့် အချိန်ကတည်းက ဘုရားသခင်က ကြိုတင်ပြဌာန်းတော်မူခဲ့ပြီး၊ မည်သူမျှ မပြောင်းလဲနိုင်သည့် အရာတစ်စုံတစ်ခု ဖြစ်သည်။ သူမက သခင်သည် ကျွန်မတို့အတွက် နေရာတစ်ခု ပြင်ဆင်မည်ဟု သခင်မည်သို့ ပြောခဲ့သည့်အကြောင်းကို သူမ၏ မိတ်သဟာယတွင် သမ္မာတရားကို ဆက်ပြီး ဆက်နွှယ်ပြောဆိုခဲ့သည်။ ဤအရာက နောက်ဆုံးသောကာလတွင် ကမ္ဘာပေါ်ရှိ လူ့ဇာတိခံဘုရားသခင် ၏ ပေါ်ထွန်းခြင်းနှင့် အမှုတော်တို့ကို ညွှန်းဆိုကြောင်း၊ နှင့် ကိုယ်တော်က နောက်ဆုံးသောကာလတွင် မွေးဖွားလာမည် ဖြစ်ပြီး၊ ကျွန်မတို့က ဘုရားသခင်၏ အသံတော်ကို ကြားကာ၊ ဘုရားသခင်၏ ပလ္လင်တော်ရှေ့တော်မှောက်တွင် ပိတ်မိပြီး၊ ဘုရားသခင်၏ နောက်ဆုံးသောကာလ တရားစီရင်ခြင်းနှင့် သန့်စင်ခြင်းတို့ကို လက်ခံ၍၊ ဘုရားသခင်၏ ကောင်းကင် နိုင်ငံတော်သို့ နောက်ဆုံးတွင် ဦးဆောင်ခြင်းခံရမည် ဖြစ်သည်ကို ကြိုတင်ပြဌာန်းတော်မူခဲ့ကြောင်း သူမက ရှင်းပြခဲ့သည်။ ဤအရာက “ငါရှိရာအရပ်၌ သင်တို့ရှိ စေခြင်းငှါ” (ရှင်ယောဟန်ခရစ်ဝင် ၁၄:၃) ဆိုသည့် နှုတ်ကပတ်တော်များ၏ စစ်မှန်သည့် အဓိပ္ပာယ် ဖြစ်သည်။ ဘုရားသခင်၏ နိုင်ငံတော်သည် ကမ္ဘာပေါ်တွင် အမှန်တကယ် တည်နေကြောင်း၊ လူသားမျိုးနွယ်၏ နောက်ဆုံးပန်းတိုင်သည် ကမ္ဘာပေါ်တွင်ဖြစ်ပြီး၊ ကောင်းကင်ဘုံတွင် မဟုတ်ကြောင်းတို့ကို ကျွန်မ မြင်ရသည်။ ဤတစ်ချိန်လုံး ကျွန်မက မိမိ၏ အယူအဆများနှင့် စိတ်ကူးတို့ဖြင့် အသက်ရှင်နေခဲ့သည်၊ ဘုရားသခင်၏ ပြန်ကြွလာခြင်းကို ကျွန်မအား ကောင်းကင်ဘုံတွင် အသက်ရှင်နေထိုင်ဖို့ ခေါ်သွားခြင်းသာ ဖြစ်သည်ဟု ဘောင်ခတ် ခဲ့သော်လည်း ၎င်းမှာ သခင့်အလိုတော် သို့မဟုတ် အမှန်တရားနှင့် လုံးဝ မကိုက်ညီပါ။ သို့သော် ကျွန်မက စာတန်၏ ဖိစီးနှိပ်စက် ခံလျက် ကမ္ဘာပေါ်တွင် ဤကဲ့သို့ ဘဝမျိုးဖြင့် အသက်ရှင်ဖို့ ဆန္ဒမရှိဆဲသာဖြစ်သည်။ ထို့နောက် ကျွန်မအတွင်းမှ အတွေးများ ကို အစ်မလီကို ရှင်းပြခဲ့သည်။

ကျွန်မကို နားထောင်ပြီးနောက်၊ အစ်မလီက နှုတ်ကပတ်တော်သည် လူ့ဇာတိ၌ ပေါ်လာ၏ ကို ဖွင့်ပြီး၊ အနန္တတန်ခိုးရှင်ဘုရားသခင်၏နှုတ်ကပတ်တော်မှ ကျမ်းပိုဒ်တစ်ခု ကို ကျွန်မကို ဖတ်ပြခဲ့သည်။ “ငြိမ်သက်ခြင်းချမ်းသာထဲတွင် အသက်ရှင်ခြင်းဆိုသည်မှာ စစ်ပွဲ မရှိ၊ ညစ်ညမ်းမှု မရှိသကဲ့သို့၊ မဆုတ်မနစ်သော မဖြောင့်မတ်မှုတို့ မရှိသည့် အသက်တာတစ်ခုကို ဆိုလိုပေသည်။ ယင်းမှာ စာတန်၏ နှောင့်ယှက်ခြင်းများ (ဤနေရာတွင် ‘စာတန်’ ဆိုသည်မှာ ရန်လိုသော အင်အားစုများကို ရည်ညွှန်းသည်)၊ စာတန်၏ ဖောက်ပြန်ပျက်စီးခြင်း ကင်းမဲ့သကဲ့သို့ ဘုရားသခင်ကို ဆန့်ကျင်ရာတွင် ရှိသည့် အင်အားစု တစ်ခုတစ်လေ၏ ကျူးကျော်ခြင်း ခံရလေ့မရှိသည့် အသက်တာ တစ်ခု ဖြစ်သည်ဟု ဆိုရပေမည်။ ယင်းမှာ အရာအားလုံးက မိမိ၏အမျိုးအစားနောက် လိုက်ကြပြီး ဖန်ဆင်းခြင်း၏ သခင်ကို ကိုးကွယ်နိုင်ကြကာ၊ ကောင်းကင်နှင့် မြေကြီး လုံးဝ ငြိမ်သက်အေးချမ်းလျက် ရှိသည့် အသက်တာ တစ်ခု ဖြစ်သည်- ဤသည်မှာ ‘လူသားများ၏ အေးအေးလူလူ ရှိသော အသက်တာ’ ဟူသည့် စကားများဖြင့် ဆိုလိုသည့်အရာ ဖြစ်သည်။...ဘုရားသခင်နှင့် လူသားမျိုးနွယ်သည် ငြိမ်သက်ခြင်း ချမ်းသာထဲသို့ ဝင်ရောက်ပြီးသည့်နောက်တွင်၊ စာတန်သည် တည်ရှိတော့မည် မဟုတ်။ ထိုနည်းတူ ဆိုးယုတ်သော ထိုလူတို့သည်လည်း ဆက်လက် တည်ရှိလိမ့်မည် မဟုတ်ပေ။ ဘုရားသခင်နှင့် လူသားမျိုးနွယ်တို့ အနားမယူမီတွင်၊ ကမ္ဘာမြေကြီးပေါ်တွင် ဘုရားသခင်ကို တစ်ချိန်က နှိပ်စက်ညှဉ်းပန်းခဲ့ကြသည့် ဆိုးယုတ်သော သူများအပြင်၊ ကမ္ဘာမြေပေါ်၌ ဘုရားသခင်ကို မနာခံခဲ့ကြသည့် ရန်သူတို့သည် ဖျက်ဆီးခံကြရနှင့်ပြီး ဖြစ်လိမ့်မည်။ ၎င်းတို့သည် နောက်ဆုံးသောကာလ၏ ကြီးမားသည့် ကပ်ဘေးများအားဖြင့် ချေမှုန်းသုတ်သင်ခံရကြပြီး ဖြစ်လိမ့်မည်။ ထိုဆိုးယုတ်သော လူများ လုံးဝ အမြစ်ဖြတ် ချေမှုန်းခံပြီးသည်နှင့်တစ်ပြိုင်နက်၊ ကမ္ဘာမြေကြီးသည် စာတန်၏ နှောင့်ယှက်ခြင်းကို မည်သည့်အခါမျှ တစ်ဖန် ကြုံရလိမ့်မည် မဟုတ်ပေ။ ထိုအခါမှသာ လူသားမျိုးနွယ်သည် ပြီးပြည့်စုံသော ကယ်တင်ခြင်းကို ရရှိလိမ့်မည် ဖြစ်ပြီး ဘုရားသခင်၏အမှုသည် လုံးလုံးလျားလျား ပြီးဆုံးသွားလိမ့်မည်။ ဤသည်တို့မှာ ငြိမ်သက်ခြင်း ချမ်းသာထဲသို့ ဝင်ရောက်ရန် ဘုရားသခင်နှင့် လူသားမျိုးနွယ်အတွက် မရှိမဖြစ် ရှိထားရမည့် လိုအပ်ချက်များ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်)

ကျွန်မတို့က ကမ္ဘာပေါ်တွင် ဆက်ပြီး အသက်ရှင်နေထိုင်မည် ဖြစ်သော်လည်း၊ ဘုရားသခင်က သူ၏ လူသားမျိုးနွယ်ကို ကယ်တင်ခြင်း အမှုတော် နောက်ဆုံးအဆင့်ကို ပြီးဆုံးသည်နှင့် တပြိုင်နက် စာတန်က ဖျက်ဆီးခံရပြီး၊ ကျွန်မတို့ လောကီ အသက်တာများတွင် ကျွန်မတို့သည် စာတန်၏နှောင့်ယှက်ခြင်းကို မည်သည့်အခါမျှ တစ်ဖန် ခံကြရတော့မည် မဟုတ်ပါ၊ ကျွန်မတို့က မည်သည့်အခါမျှ တစ်ဖန် ပင်ပန်းကြီးစွာ အလုပ်မလုပ်ရတော့ သကဲ့သို့ စိတ်သောကရောက်ရတော့မည် မဟုတ်ပါ၊ ပြီးလျှင် မျက်ရည်များ သို့မဟုတ် သက်ပြင်းချသံများလည်း ရှိတော့မည် မဟုတ်သည်ကို အနန္တတန်ခိုးရှင်ဘုရားသခင်၏ နှုတ်ကပတ်တော် များကို ဖတ်ရှုခြင်းမှတစ်ဆင့် ကျွန်မ နားလည်သဘောပေါက် ခဲ့ရသည်။ ၎င်းမှာ အာဒံနှင့် ဧဝတို့က ဧဒင်ဉယျာဉ်တွင် အသက်ရှင် နေထိုင်ခဲ့သကဲ့သို့ပင် ဖြစ်ပါသည်။ ကျွန်မတို့သည် ဘုရားသခင်ကို ဝတ်ပြုကိုးကွယ်ဖို့ လွတ်လပ်မည်၊ ပြီးလျှင် ဘုရားသခင်က လူနှင့် အတူရှိသည့် နေရာတွင် လှပပြီး ကောင်းကြီးမင်္ဂလာခံစားရသည့် ဘဝများကို အသက်ရှင်နေထိုင်မည်။ ဤသည်မှာ လူသားမျိုးနွယ် ၏ နောက်ဆုံး ပန်းတိုင်ဖြစ်ပြီး၊ ဤအရာမှာ ဘုရားသခင်၏ နောက်ဆုံးသောကာလ အမှုတော်ကို အဆုံးသတ်တွင် ပြီးမြောက် အောင်မြင်စေမည့် အရာဖြစ်သည်။ ၎င်းသည် အမှန်တကယ်ပင် ကြီးမြတ်လှသည်။ ထိုအခိုက်အတန့်တွင် ကျွန်မက “လူသား မျိုးနွယ်ရဲ့ နောက်ဆုံးပန်းတိုင်က ဘယ်သူကများ အရမ်းကို ရှင်းရှင်းလင်းလင်း ရှင်းပြနိုင်မှာလဲ။ လူသားမျိုးနွယ်ရဲ့ အဆုံးသတ် ကို ဘယ်သူကများ စီစဉ်နိုင်မှာလဲ။ ဘုရားသခင် တစ်ပါးတည်းသာ ဒါကို လုပ်နိုင်တယ်။” ဟု ဟစ်အော်ခဲ့သည်။အနန္တတန်ခိုးရှင် ဘုရားသခင်၏နှုတ်ကပတ်တော်များတွင် ကျွန်မ ဘုရားသခင်၏ အသံတော်ကို သတိပြုမိပြီး၊ အနန္တတန်ခိုးရှင် ဘုရားသခင်၏ အမှုတော်သည် ဘုရားသခင်၏ ပေါ်ထွန်းခြင်းနှင့် အမှုတော် တို့ဖြစ်သည်ကို တွေ့မြင်ခဲ့သည်။ ကျွန်မ အတွင်းမှ အယူအဆ များသည် နောက်ဆုံးတွင် ပပျောက်သွားခဲ့ပြီး၊ ကျွန်မက ဘုရားသခင်၏ ပလ္လင်တော် ရှေ့တော်မှောက်သို့ ပြန်လျက်၊ အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော် ကို ဝမ်းသာအားရ လက်ခံခဲ့သည်။


၁၁။ YouTube မှ အသိပေးချက်များက ကျွန်မကို သခင်နှင့် ပြန်လည်ဆုံစည်းစေခဲ့သည်

လီလန်၊ တောင်ကိုးရီးယားနိုင်ငံ

ဘဝတွင်၊ တစ်ခါတစ်ရံ အခွင့်အရေးပေါ်ပေါက်လာခြင်းများသည် ကြိုတင်မခန့်မှန်းနိုင်သော အကျိုးဆက်များ ရှိနိုင်သည်။ လွန်ခဲ့သည့် လအနည်းငယ်က ကျွန်မထံ မမျှော်လင့်သည့် အံ့သြဖွယ်ရာတစ်ခု ဖြစ်ပျက်ခဲ့သည်။ YouTube မှ အသိပေးချက်များက ကျွန်မကို သခင်နှင့် ပြန်လည်ဆုံစည်းစေခဲ့သည်။

ဇွန်လနံနက်ခင်းတစ်ခုတွင်၊ ကျွန်မ စောစီးစွာ နိုးလာပြီး၊ ကျွန်မ ခေါင်းအုံးနံဘေးတွင် ထားသည့် သမ္မာကျမ်းစာကို သာမန်ကာလျှံကာ စတင်ဖတ်ရှုခဲ့ပြီး၊ သခင်ယေရှုက ဖာရိရှဲတို့ကို ပြစ်တင်ကြိမ်းမောင်း သည့် အချိန်တွင် ပြောခဲ့သည့် စကားများကို ကျွန်မ ဖတ်ရှုခဲ့သည်။ “ငါ့အိမ်ကို ဆုတောင်းရာအိမ်ဟူ၍ ခေါ်ဝေါ်ကြ လတံ့...သော်လည်း၊ သင်တို့သည် ထို အိမ်ကို ထားပြတွင်း ဖြစ်စေ ကြပြီတကား။” (ရှင်မဿဲခရစ်ဝင် ၂၁:၁၃) ကျွန်မ အသင်းတော်၌ အခြေအနေသည် ပညတ်တော်ခေတ် အဆုံးသတ်ခါနီး ဗိမာန်တော်ရှိ အခြေအနေကဲ့သို့ပင် ဖြစ်လာသည့်အတွက် ဤကျမ်းပိုဒ်ကို ကျွန်မ ဖတ်ရှုသည့် အချိန်တွင် ကျွန်မ စိတ်မပူပဲ မနေနိုင်ခဲ့ပါ။ ကျွန်မ အသင်းတော်တွင် သင်းအုပ်ဆရာများနှင့် အကြီးအကဲများတို့က ယုံကြည်သူများ အချင်းချင်းချစ်ဖို့ မကြာခဏ တရားဟောကြားခဲ့သော်လည်း၊ သူတို့၏ ဝတ်ပြုပရိတ်သတ်အတွက် ဆုတောင်းသည့် အချိန်တွင် သူတို့ ကိုယ်တိုင် ငွေသားလက်ဆောင် အနည်းငယ်ကို အမှန်တကယ် လက်ခံ ပြီး၊ တစ်ခါတစ်ရံတွင် ပေးရသည့် ငွေပမာဏသည် ပေးသူအတွက် သူတို့ မည်မျှကြာအောင် ဆုတောင်းပေး သည်ကို သတ်မှတ်ပေး လေသည်။ အသင်းတော်ဆိုသည်မှာ လူများက ဘုရားသခင်ကို ဝတ်ပြုကိုးကွယ်သည့် နေရာတစ်ခု ဖြစ်သင့်သော်လည်း၊ ယခုအခါတွင် ယုံကြည်သူများ မင်္ဂလာဆောင်သည့် နေရာတစ်ခုသာ ဖြစ်လာခဲ့သည်။ သစ္စာစောင့်သိသူများက နေ့စဉ် ပို၍ နည်းပါးလာပြီး၊ သင်းအုပ်ဆရာများ နှင့် အကြီးအကဲများက သူတို့၏ ဒေသနာများတွင် အားထုတ်ကြိုးပမ်းမှု များစွာ မထည့်နေကြသကဲ့သို့၊ သခင့်လူအုပ်ကို အကောင်းဆုံး ထိန်းကျောင်းနိုင်မည့်နည်းလမ်းကိုလည်း မရှာဖွေကြဘဲ၊ ထိုအစား မင်္ဂလာဆောင်အခမ်းအနား ကျင်းပပေးခြင်းတွင် အဆုံးမသတ် နိုင်သည့် ပျော်မွေ့မှုကို ရှာတွေ့နေကြလေသည်။ ကျွန်မက “သင်းအုပ် ဆရာတွေနဲ့ အကြီးအကဲတွေက သခင့်လမ်းခရီးကနေ သွေဖည်ကုန်ကြပြီး၊ အသင်းတော်ဟာ အခုဆိုရင် ပြင်ပလောကနဲ့ ဘာမှ မခြားနားတော့ဘူး။ အသင်းတော်က ပညတ်တော်ခေတ် အဆုံးသတ်က ဗိမာန်တော်လိုပဲ ဓားပြတွင်း ဖြစ်လာပြီ။ သခင်က သူပြန်ကြွလာတဲ့ အချိန်မှာ ဒီလို အသင်းတော်တစ်ခုမှာ ပေါ်ထွန်းပါဦးမလား။” ဟု တွေးမိသည်။

“တီတီ၊ တီတီ၊ တီတီ...” နှိုးစက်တစ်ခုက ကျွန်မ၏ အတွေးစဉ်ကို ဖြတ်တောက်လိုက်သည်။ ကျွန်မ၏ လက်ကိုင်ဖုန်းကို ကောက်ကိုင် လိုက်ပြီး၊ နှိုးစက်ကိုပိတ်လိုက်ကာ၊ YouTube မှ ပို့သည့် အသိပေးချက် တစ်ခုကို ကျွန်မ ဖုန်းပေါ်တွင် မတော်တဆ သတိပြုမိ လိုက်သည်။ “အနန္တတန်ခိုးရှင် ဘုရားသခင် အသင်းတော်” ဆိုသည့် ရင်းနှီးနေပုံရသည့် စကားလုံးများက ကျွန်မ၏ အာရုံကို ဆွဲဆောင်လိုက်ပြီး၊ ကျွန်မက ၎င်းတို့ကို ယခင်က တစ်နေရာရာတွင် ကြားဖူးသည့်အလား ခံစားရ သော်လည်း၊ မည်သည့်နေရာတွင် ကြားဖူး သည်ကို ထိုအချိန်က စဉ်းစားမရခဲ့ပါ။ ကျွန်မ အလွန် အကြံအိုက်ခဲ့ပြီး၊ “YouTube မှာ အနန္တတန်ခိုးရှင်ဘုရားသခင်အသင်းတော်ရဲ့ ဗီဒီယိုတွေကို ငါ တစ်ခါမှ လည်း အမည်စာရင်းမသွင်းထားပါဘူး၊ ဒါဆို YouTube က ငါ့ကို ဘာဖြစ်လို့ ဒီအသင်းတော်အကြောင်း အသိပေးချက် တစ်ခု ပို့ရ တာလဲ။” ဟု တွေးမိသည်။ လွန်ခဲ့သည့် တစ်လခန့်က သူငယ်ချင်း တစ်ယောက်က သူတို့ ဒေသနာများထဲမှ တစ်ခုကိုနားထောင်ဖို့ ကျွန်မကို အနန္တတန်ခိုးရှင် ဘုရားသခင် အသင်းတော်သို့ ခေါ်သွားသည် ကို ကျွန်မ ရုတ်တရက် သတိရလိုက်သည်။ သူတို့ဒေသနာက ထူးခြားသစ်လွင်ပြီး၊ အလင်းပေး သည်၊ ၎င်းက သမ္မာကျမ်းစာနှင့် ကိုက်ညီမှုရှိပြီး၊ ၎င်းသည် ကျွန်မအတွက် အလွန် အားတက်ဖွယ်ရာ ဖြစ်သည်ဟု ထင်ရသည်။ ၎င်းကို ကျွန်မ ဆက် ပြီး စုံစမ်းစစ်ဆေးလိုခဲ့သော်လည်း၊ သခင်သည် လူ့ဇာတိခံ အနန္တတန်ခိုးရှင် ဘုရားသခင်အဖြစ် ပြန်ကြွလာပြီးဖြစ်သည်ဟု အနန္တတန်ခိုးရှင်ဘုရားသခင် အသင်းတော်က သက်သေခံကြောင်းနှင့် သူက နောက်ဆုံးသောကာလ တွင် အမှုတော် အဆင့်အသစ်ကို ပြုနေပြီး၊ သမ္မာတရားများစွာကို ဖော်ပြနေကြောင်းတို့ကို ကျွန်မကို ကျွန်မ သူငယ်ချင်းက ပြောခဲ့သည်။ အနန္တတန်ခိုးရှင်ဘုရားသခင် အသင်းတော်မှ ယုံကြည်သူများအားလုံးက အနန္တတန်ခိုးရှင်ဘုရားသခင် ဖော်ပြသည့် နှုတ်ကပတ်တော်များကို ဖတ်ရှု ကြောင်း၊ နှင့် သမ္မာကျမ်းစာကို မဖတ်ရှု ကြောင်းတို့ကိုလည်း ကျွန်မ သူငယ်ချင်းက ပြောခဲ့သောကြောင့်၊ ကျွန်မက “ဘုရားနှုတ်ကပတ်တော် အားလုံးက သမ္မာကျမ်းစာထဲမှာ ရှိပြီးတော့၊ သမ္မာကျမ်းစာပြင်ပမှာ ဘုရားသခင်ရဲ့ နှုတ်ကပတ်တော် ဒါမှမဟုတ် အမှုတော် တစ်ခုမှ ရှိတာ မဖြစ်နိုင်ဘူးလို့ သင်းအုပ်ဆရာတွေနဲ့ အကြီး အကဲတွေက ငါတို့ ဝတ်ပြုစုဝေးပွဲတွေမှာ မကြာခဏ ပြောကြ တယ်။ အဲဒီအပြင် ခေတ်တစ်လျှောက်က ယုံကြည်သူတွေအားလုံးက သမ္မာကျမ်းစာက တစ်ဆင့် သခင့်ကို ယုံကြည်ကြတယ်- သခင့်ကို ယုံကြည်ခြင်းက သမ္မာကျမ်းစာမှာ ယုံကြည်မှုရှိခြင်း ဖြစ်တာကြောင့် လူတစ်ယောက်က သမ္မာကျမ်းစာက ကင်းကွာနိုင်ပြီး၊ သခင့်ကို ဘယ်လို ယုံကြည်နိုင် သေးတာလဲ။” ဟု တွေးမိသည်။ ကျွန်မ၏ သူငယ်ချင်းက အနန္တတန်ခိုးရှင်ဘုရားသခင် အသင်းတော်မှာ ပိုမိုများပြားသော ဒေသနာတွေကို သွားနားထောင်ဖို့ ကျွန်မကို ဖိတ်ခေါ်ခဲ့သော်လည်း၊ ကျွန်မ အမြဲတမ်း ငြင်းပယ်ခဲ့သည်။ ကျွန်မ၏ လက်ကိုင်ဖုန်းက ဤအသိ ပေးချက်ကို ကြည့်လျက်၊ ကျွန်မက “သူတို့ဗီဒီယိုတွေကို ငါတစ်ခါမှ အမည်စာရင်းပေးမသွင်းဖူးပါဘူး၊ ဒါပေမဲ့လည်း အနန္တတန်ခိုးရှင် ဘုရားသခင် အသင်းတော်အကြောင်း အသိပေးချက် တစ်ခု ငါရရှိခဲ့တယ်။ သခင်က ဒါကို စီစဉ်တာများဖြစ်နိုင်မလား။” ဟု မတွေးဘဲ မနေနိုင်ပါ။ သို့သော်လည်း ကျွန်မသည် မိမိ၏ အယူအဆများကို ဖက်တွယ်ထား သောကြောင့်၊ ကျွန်မက လင့်ခ်ကို မဖွင့်ဘဲ၊ အနန္တတန်ခိုးရှင် ဘုရားသခင် အသင်းတော်ရဲ့ ဗီဒီယိုကို မကြည့်ခဲ့ပါ။

သို့သော် အံ့အားသင့်စွာပင်၊ ရက်တစ်ချို့ကြာပြီးနောက် အနန္တတန်ခိုးရှင် ဘုရားသခင်အသင်းတော်မှ တင်သည့် ရုပ်ရှင် အသစ်များ နှင့် ဓမ္မသီချင်းဗီဒီယိုများကို အကြံပေးသည့် YouTube မှ အသိပေး ချက်များကို ကျွန်မ မကြာခဏ လက်ခံရရှိခဲ့သည်။ “သခင်က ကျွန်မကို တကယ် လမ်းပြနေတာဖြစ်နိုင်လား။ အနန္တတန်ခိုးရှင် ဘုရားသခင် အသင်းတော်ရဲ့ ဗီဒီယိုတွေကို ငါ ကြည့်ဖို့က သခင့်အလိုတော် များလား။” ထို့ကြောင့် ကျွန်မက သခင့်ကို ဆုတောင်းခဲ့သည်။ “ချစ်လှစွာသော သခင်၊ ကျွန်မလက်ကိုင်ဖုန်းပေါ်မှာ အနန္တတန်ခိုးရှင်ဘုရားသခင် အသင်းတော် အကြောင်း အသိပေးချက်တွေ ကျွန်မ ဘာဖြစ်လို့ရနေတာလဲ။ အဲဒါတွေက ကိုယ်တော်ပြန်ကြွ လာပြီးဖြစ်တယ်လို့ သက်သေခံပေမဲ့၊ ဒါဟာ တကယ်ကို အမှန်ပဲလား။ ဒီဗီဒီယိုတွေကို ကျွန်မကြည့်သင့်လား။ အိုသခင်၊ ကျေးဇူးပြု ပြီး၊ ကျွန်မကို လမ်းပြတော်မူပါ။” ထို့နောက်တွင် သခင်ယေရှု၏ နှုတ်ကပတ်တော်များ အကြောင်းကို ကျွန်မ တွေးမိသည်။ “စိတ်နှလုံးနှိမ့်ချသောသူတို့သည် မင်္ဂလာရှိကြ၏။ အကြောင်းမူကား ကောင်းကင်နိုင်ငံတော်သည် ထိုသူတို့၏ နိုင်ငံဖြစ်၏။” (ရှင်မဿဲခရစ်ဝင် ၅:၃) “ဟုတ်တယ်။” ဟု ကျွန်မက တွေးမိသည်။ “သခင့်ကြွလာ ခြင်းက အရမ်းအရေးကြီးတယ်။ သခင်ပြန်ကြွလာတဲ့ အကြောင်း ငါသတင်းကြား ပြီးပြီ ဆိုတော့၊ ငါဟာ သဘောထား ကြီးကြီးနဲ့ ရှာဖွေရမယ်။ ရိုးရိုး သားသား စုံစမ်းစစ်ဆေးရမယ်။ ငါ ခွဲခြားသတ်မှတ်ရာမှာ အသိပညာ ရှိရမယ်။ အနန္တတန်ခိုးရှင်ဘုရားသခင်က ပြန်ကြွလာတဲ့ သခင်ယေရှု အမှန်တကယ် ဟုတ်မဟုတ်ကြည့်သင့်တယ်။ ငါက အဲဒါကို မရှာဖွေဘူး ဒါမှမဟုတ် စုံစမ်းမစစ်ဆေးဘဲ၊ ဖြစ်ချင်တော့ သခင်က တကယ့်ကို ပြန်လာခဲ့တယ်ဆိုရင်၊ ငါက သခင်နဲ့ ပြန်လည်ပေါင်းစည်းဖို့ ငါ့အခွင့်အရေး ကို လက်လွတ်ဆုံးရှုံးတာ မဟုတ်ဘူးလား။” ဤအရာကို တွေးလျက်၊ ကျွန်မက အနန္တတန်ခိုးရှင်ဘုရားသခင် အသင်းတော်၏ ဗီဒီယိုများကို ကြည့်ဖို့ ဆုံးဖြတ်လိုက်သည်။ သခင့်ကိုကျေးဇူးတင်ပါသည်။ ကျွန်မက ထိုဗီဒီယိုများကို မကြည့်ခဲ့ပါက၊ ကျွန်မ မည်သည့်အခါမျှ သိခဲ့မည် မဟုတ်ပါ။ ကျွန်မ ဗီဒီယိုများကို ကြည့်သည့် အချိန်ကျမှသာလျှင်၊ အနန္တတန်ခိုးရှင်ဘုရားသခင် အသင်းတော်၏ YouTube ချန်နယ်က လူတစ်ယောက်ဆန္ဒရှိနိုင်သည့် အရာများ အားလုံးရှိပြီး၊ ၎င်းမှာ အများအပြား ရှိသည်ကို ကျွန်မ ရှာဖွေတွေ့ ရှိခဲ့သည်။ ဧဝံဂေလိ ရုပ်ရှင်များ၊ ဓမ္မတေးသံကျူးအဖွဲ့၏ ဖျော်ဖြေမှုများ၊ သီချင်းဗီဒီယိုများ၊ ဓမ္မသီချင်းများနှင့် ပိုမိုများပြားသော အရာများရှိပါသည်။ ကွဲပြားသော သီချင်းများနှင့် ဧဝံဂေလိရုပ်ရှင်များအားလုံးက ကျွန်မ၏ အာရုံကို ချက်ချင်း ဖမ်းစားလိုက်ပြီး၊ အထူးသဖြင့် “ချစ်သခင်...ကျွန်ုပ်ကို စောင့်ပါ” ဆိုသည့် ဓမ္မသီချင်း၏ သီချင်းဗီဒီယိုအားဖြင့် ကျွန်မ နက်နက် ရှိုင်းရှိုင်း တို့ထိခံရသည်။ ၎င်းကို ကျွန်မ ကြည့်သည့်အချိန်တွင် ပြီးခဲ့သည့် နှစ်အနည်းငယ်အတွင်း ကျွန်မ၏ အသင်းတော်တွင် ယိုယွင်း ပျက်စီးခြင်း ကြောင့် သန့်ရှင်းသောဝိညာဉ်တော်၏ အမှုတော်ပါရှိသည့် အသင်းတော် တစ်ခုအား နေရာတိုင်းတွင် ရှာဖွေခဲ့သည့် ကျွန်မ၏ အတွေ့အကြုံ များကို မတွေးဘဲ မနေနိုင်ခဲ့ပါ။ ဗီဒီယိုများကို ကျွန်မ ပိုကြည့်လေ၊ ကျွန်မ ပို၍ကြည့်ချင်လေ ဖြစ်သည်။ ကျွန်မသည် မယုံကြည် နိုင်လောက်အောင် အားတက်ခဲ့ပြီး၊ အနန္တတန်ခိုးရှင် ဘုရားသခင် အသင်းတော်ကို နားလည် သဘောပေါက်ရန်နှင့် စုံစမ်းစစ်ဆေးရန် ပို၍ပင် ဆန္ဒရှိခဲ့ပါသည်။

တစ်နေ့တွင် ကျွန်တော့်သခင်ဘယ်သူလဲ ဆိုသည့် ဧဝံဂေလိ ရုပ်ရှင်မှ ယူထားသည့် ဘုရားသခင်နဲ့ သမ္မာကျမ်းစာအကြားက ဆက်နွယ်မှုကဘာလဲ။ ဆိုသည့် ခေါင်းစီးဖြင့် အလွန်ကောင်းမွန်သော ရုပ်ရှင်အပိုင်းတစ်ခုကို ကျွန်မ ကြည့်ခဲ့ရသည်။ ဤဗီဒီယိုတွင် အနန္တတန်ခိုးရှင်ဘုရားသခင်၏နှုတ်ကပတ်တော်များ ကျမ်းပိုဒ်တစ်ခုက ကျွန်မကို နက်နဲသည့် ခံစားချက်တစ်ခု ဖြစ် စေခဲ့သည်။ “၎င်းတို့သည် သမ္မာကျမ်းစာ၏ အတိုင်းအတာအတွင်း၌သာ ငါ၏တည်ရှိမှုကို ယုံကြည်ကြပြီး ငါ့ကို သမ္မာကျမ်းစာနှင့် တန်းတူထား၏၊ သမ္မာကျမ်းစာမရှိဘဲ ငါသည်မရှိ၊ ငါမရှိဘဲ သမ္မာကျမ်းစာမရှိ။ ၎င်းတို့သည် ငါ၏တည်ရှိခြင်း သို့မဟုတ် ငါ၏လုပ်ဆောင်ချက်များကို လုံးဝဂရုမစိုက်ကြဘဲ၊ ၎င်းအစား သမ္မာကျမ်းစာ၏စကားလုံးတိုင်းကို အလွန်အကျွံ အထူးဂရုပြုကြ၏။ ထို့အပြင် သမ္မာကျမ်းစာမှ ကြိုတင်ဟောကြားခြင်း မရှိပါက ငါလုပ်ဆောင်လိုသည့် မည်သည့်အရာကိုမျှ မလုပ်သင့်ဟု သာ၍များပြားသောသူတို့က ယုံကြည်ကြသည်။ ၎င်းတို့သည် သမ္မာကျမ်းစာကို အလွန်အကျွံ အရေးပေးကြ၏။ ၎င်းတို့သည် ငါပြောသည့် နှုတ်ကပတ်တော်တိုင်းကို အကဲဖြတ်ရန်နှင့် ငါ့ကို ပြစ်တင်ရှုတ်ချရန် သမ္မာကျမ်းစာမှ ကျမ်းပိုဒ်များကို အသုံးပြုသည်အထိ ကျမ်းစာထဲရှိ စကားလုံးများနှင့် ဖော်ပြချက်များကို အရေးကြီးလွန်းသည်ဟု မြင်ကြသည်ဟု ဆိုနိုင်၏။ ၎င်းတို့ရှာဖွေသည်မှာ ငါနှင့်သဟဇာတဖြစ်ရန် လမ်းမဟုတ်၊ သမ္မာတရားနှင့် သဟဇာတဖြစ်ရန် လမ်းလည်း မဟုတ်ဘဲ သမ္မာကျမ်းစာရှိစကားလုံးများနှင့် သဟဇာတဖြစ်ရန် လမ်းသာဖြစ်၍၊ သမ္မာကျမ်းစာနှင့် ကိုက်ညီခြင်းမရှိသည့် မည်သည့်အရာမဆိုသည် ခြွင်းချက်မရှိ ငါ၏အမှုမဟုတ်ဟု ၎င်းတို့ ယုံကြည်သည်။ ထိုကဲ့သို့သောလူတို့သည် ဖာရိရှဲများ၏ တာဝန်ကျေသော သားစဉ်မြေးဆက်များ မဟုတ်ပေဘူးလော။ ယုဒ ဖာရိရှဲတို့သည် ယေရှုကို ပြစ်တင်ရှုတ်ချရန် မောရှေ၏ပညတ်ကို အသုံးပြုခဲ့ကြ၏။ ၎င်းတို့သည် ထိုကာလကယေရှုနှင့် သဟဇာတဖြစ်ရန် ကြိုးပမ်းခြင်း မပြုခဲ့ကြသော်လည်း၊ အပြစ်မဲ့သောယေရှုကို ဓမ္မဟောင်းကျမ်း၏ ပညတ်တော်ကို မလိုက်နာခြင်း၊ မေရှိယ မဟုတ်ခြင်းတို့ဖြင့် တရားစွဲဆိုပြီးနောက်၊ အဆုံးတွင် ကားစင်တင်သည့်အထိ ပညတ်တရားကို ဝီရိယရှိစွာ အတိအကျလိုက်နာခဲ့၏။ ၎င်းတို့၏ပင်ကိုသဘာဝကား အဘယ်နည်း။ ယင်းမှာ ၎င်းတို့သည် သမ္မာတရားနှင့် သဟဇာတဖြစ်သည့်လမ်းကို မရှာဖွေခဲ့ခြင်း မဟုတ်သလော။ ၎င်းတို့သည် သမ္မာကျမ်းစာ၏စကားလုံး တစ်လုံးချင်းစီအပေါ် စွဲလမ်းခဲ့ကြသော်လည်း ငါ၏အလိုဆန္ဒသော်လည်းကောင်း ငါ့အမှု၏အဆင့်များနှင့် နည်းလမ်းများကိုသော်လည်းကောင်း လုံးဝဂရုပြုခြင်း မရှိပေ။ ၎င်းတို့သည် သမ္မာတရားကို ရှာဖွေခဲ့ကြသူများ မဟုတ်ဘဲ စကားလုံးများကို တင်းတင်းကျပ်ကျပ် ဖက်တွယ်ခဲ့ကြသူများဖြစ်ခဲ့၏။ ၎င်းတို့သည် ဘုရားသခင်ကို ယုံကြည်ခဲ့ကြသူများ မဟုတ်ဘဲ သမ္မာကျမ်းစာကို ယုံကြည်ခဲ့ကြသူများ ဖြစ်၏။ အဓိကအားဖြင့် ၎င်းတို့သည် ကျမ်းစာကို စောင့်ကြပ်သူများ ဖြစ်ခဲ့ကြ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သည် ခရစ်တော်နှင့် သဟဇာတဖြစ်ရာလမ်းကို ရှာဖွေသင့်သည်) အနန္တတန်ခိုးရှင် ဘုရားသခင် ၏ နှုတ်ကပတ်တော်များက သမ္မာကျမ်းစာအပေါ် ကျွန်မ တို့၏ စိတ်နေ သဘောထားကို လုံးလုံး ရှင်းလင်းပြတ်သားမှုဖြင့် ထုတ်ဖော်ခဲ့သည်။ ကျွန်မ၏ စိတ်နှလုံးထဲတွင် သမ္မာကျမ်းစာကို အရာ အားလုံး အထက်တွင် ရှိသည့်အရာအဖြစ် အမှန်တကယ် သဘောထား ခဲ့သည်။ သခင့်နှုတ်ကပတ်တော်များ အားလုံးသည် သမ္မာ ကျမ်းစာထဲတွင် ရှိကြောင်း၊ ထို့ကြောင့် သမ္မာကျမ်းစာက သခင့်ကို ကိုယ်စားပြုကြောင်း၊ သခင့်ကို ယုံကြည်ခြင်းသည် သမ္မာကျမ်းစာတွင် ယုံကြည်မှုရှိခြင်း ဖြစ်ကြောင်း၊ သမ္မာကျမ်းစာမှ သွေဖယ်ခြင်းသည် သခင့်ကို ယုံကြည်မှု မရှိနိုင်ခြင်းကို ဆိုလိုခြင်းဖြစ်ကြောင်းတို့ကို ကျွန်မ ယုံကြည်ခဲ့သည်။ သို့သော် ကျွန်မ နားမလည်သည့်အရာတစ်ခုရှိလေသည်။ သမ္မာကျမ်းစာ သည် သခင့်အတွက် သက်သေခံချက်တစ်ခုဖြစ်ကာ၊ ကျွန်မ တို့၏ ယုံကြည်မှု နှင့် ပတ်သက်သည့် အခြေခံအကြောင်းအရင်းကို ဖြစ်စေသည်၊ ကျွန်မတို့ ခရစ်ယာန်များသည် ကျွန်မတို့၏ သခင့်ကို ယုံကြည်ခြင်းအား သမ္မာကျမ်းစာပေါ်တွင် နှစ်ပေါင်း နှစ်ထောင်ကြာ အခြေခံခဲ့ပြီး၊ မည်သူ ကမျှ သမ္မာကျမ်းစာကို သခင့်ကို ယုံကြည်ခြင်းနှင့် တစ်ခါမျှ ခွဲမထုတ်ခဲ့ ဘူးပါ- သို့ပါက အနန္တတန်ခိုးရှင်ဘုရားသခင်၏ နှုတ်ကပတ်တော်များတွင် သမ္မာကျမ်းစာသည် ဘုရားသခင်နှင့် တန်းတူ ထား၍မရနိုင်ဟု အဘယ့်ကြောင့် ပြောခဲ့သနည်း။ ဤအရာက မည်သည် ကို ဆိုလိုသနည်း။

ကျွန်မက ဗီဒီယိုကို ဆက်ကြည့်ခဲ့ပြီးထို့နောက်တွင် အနန္တတန်ခိုးရှင် ဘုရားသခင် အသင်းတော်မှ ညီအစ်ကိုတစ်ယောက်က အောက်ပါအတိုင်း ပြောလျက် မိတ်သဟာယပြုပေးခဲ့သည်။ “အတူတကွ ဆင်ခြင်ကြည့်ရအောင်- သခင့်ကိုယုံကြည်ခြင်း ဆိုတာဘာလဲ။ သမ္မာကျမ်းစာကို ယုံကြည်ခြင်းဆိုတာ ဘာကိုဆိုလိုတာပါလဲ။ သခင်နဲ့ သမ္မာကျမ်းစာနဲ့ ဘယ်လိုဆက်စပ်ပါသလဲ။ ဘယ်အရာကိုအရင်လာသလဲ၊ သမ္မာကျမ်းစာလား၊ သခင်လား။ ဒါဆို ကယ်တင်ခြင်းအမှုကို ဘယ်သူဆောင်ရွက်သလဲ။ သမ္မာကျမ်းစာက သခင့်ရဲ့အမှုတော်ကို လုပ်ဆောင်နိုင်ပါသလား။ သမ္မာကျမ်းစာက သခင့်ကိုကိုယ်စားပြုနိုင်ပါသလား။ သမ္မာကျမ်းစာကို လူတွေဟာ မျက်စိမှိတ်ယုံနေကြရင်၊ ဒါဟာဘုရားသခင်ကို ကိုးကွယ်တာပဲလို့ အဓိပ္ပါယ်သက်ရောက်ပါ့မလား။ သမ္မာကျမ်းစာကို စွဲကိုင်ထားတာဟာ ဘုရားသခင်ရဲ့နှုတ်ကပတ်တော်ကို လက်တွေ့လုပ်ဆောင်ခြင်းနဲ့ အဖိုးတူညီလို့လား။ သမ္မာကျမ်းစာကို စွဲကိုင်ထားတာဟာ သခင့်လမ်းကိုလိုက်တယ်လို့ ဆိုလိုနိုင်ပါသလား။ အဲဒါကြောင့်၊ လူတွေဟာ သမ္မာကျမ်းစာကို အမြင့်မြတ်ဆုံးလို့ မှတ်ယူနေကြရင်၊ သခင့်ကို ချီးမြှောက်ရာကျလား၊ သူတို့ဟာ သခင်ကိုချစ်ကြောက်ရိုသေပြီး နာခံပြီတဲ့လား။…နှစ်ပေါင်းထောင်ချီပြီး ခုချိန်ထိ လူတွေဟာ သမ္မာကျမ်းစာကို သခင်လိုပဲ ကိုးကွယ်နေကြတယ် အချို့ဆို သခင်နဲ့ သူ့အမှုတော်တွေရဲ့ နေရာမှာတောင် အစားထိုးကြတယ်။ ဒါပေမဲ့၊ တစ်ယောက်မှ သခင့်ကိုအမှန်မသိကြ၊ မနာခံကြပါဘူး ဖာရိရှဲတွေဟာ သမ္မာကျမ်းစာကို စွဲကိုင်ထားကြရက်နဲ့ သခင်ယေရှုကို ကားတိုင်တင်ခဲ့ကြတယ်။ ဘာမှားနေပါသလဲ။ သမ္မာကျမ်းစာကို နားလည်တာဟာ ဘုရားသခင်ကို သိကျွမ်းခြင်းလား သမ္မာကျမ်းစာကို စွဲကိုင်တာဟာ သခင့်လမ်းကို လိုက်နေတာလား ဖာရိရှဲတွေဟာ သမ္မာကျမ်းစာ အနက်ဖွင့်ခြင်းကို ကျွမ်းကျင်တဲ့သူတွေပါ၊ ဒါပေမဲ့ သူတို့ဘုရားသခင်ကို မသိကျွမ်းကြဘူး ကယ်တင်ခြင်းအမှုကို လုပ်ဆောင်ပြီး၊ သမ္မာတရားကို ဖော်ပြတဲ့ သခင်ယေရှုကို ကားတိုင်တင်ကြတယ်။ ဒါကို ကျွန်တော်တို့ မေ့သွားကြပြီလား။ ဘုရားသခင်ကို အမှန်သိကျွမ်းခြင်းက ဘာကိုဆိုလိုတာလဲ။ သမ္မာကျမ်းစာကို အနက်ဖွင့်နိုင်တာ၊ သမ္မာကျမ်းစာ ဗဟုသုတတွေကို နားလည်တာတွေဟာ ဘုရားသခင်ကို သိကျွမ်းခြင်းလို အရည်အချင်းမီလား။ အဲသလိုသာဆိုရင်၊ ဖာရိရှဲတွေဟာ သမ္မာကျမ်းစာကို အနက်ဖွင့်နိုင်ခဲ့ရက်သားနဲ့၊ ဘာဖြစ်လို့ သခင်ယေရှုကို ပြစ်တင်ရှုတ်ချပြီး ဆန့်ကျင်ကြတာလဲ။ ဘုရားသခင်ကို သိကျွမ်းပြီး နာခံလားဆိုတာရဲ့ အဓိကအချက်က လူ့ဇာတိခံ ခရစ်တော်ကို သိပြီးနာခံရဲ့လား မနာခံဘူးလားဆိုတာပါပဲ။”

ထိုညီအစ်ကို၏ မေးခွန်းများကို ကျွန်မ ချင့်ချိန်စဉ်းစားရင်း၊ ကျွန်မ ၏ စိတ်နှလုံးထဲတွင် ၎င်းတို့ကို မိမိဘာသာ ဖြေဆိုခဲ့သည်။ “သခင်က သေချာပေါက် အရင်ကြွလာပြီး၊ အဲဒီနောက်မှာ သမ္မာကျမ်းစာက လာတယ်၊ ပြီးတော့ သမ္မာကျမ်းစာက လူသားမျိုးနွယ်ကို ကယ်တင်ခြင်း အမှုတော်ကို မပြုနိုင်ဘူး။ သမ္မာကျမ်းစာက သမ္မာကျမ်းစာ ဖြစ်ပြီး၊ သခင်က သခင်ဖြစ်တယ်။ သမ္မာကျမ်းစာက သခင့်ကို ကိုယ်စားပြုတယ်လို့ ငါအမြဲတမ်း ယုံကြည်ခဲ့တာကြောင့် ငါက သမ္မာကျမ်းစာကို သခင့် အထက်မှာရှိသလို သဘောထားနေခဲ့တာ မဟုတ်ဘူးလား။” ဤအရာကို ကျွန်မ တွေးသည့်အခိုက်တွင်၊ ရုတ်တရက် ချောက်ချားသွားပြီး၊ “သခင်က သခင်ဖြစ်ပြီး၊ သမ္မာကျမ်းစာက သမ္မာကျမ်းစာ ဖြစ်တဲ့ အတွက် ငါဟာ သမ္မာကျမ်းစာကို မြတ်နိုးကိုးကွယ်ရင်း၊ သမ္မာကျမ်းစာကို အရာ အားလုံးရဲ့အပေါ်မှာရှိသလို သဘောထားရင်းနဲ့ သင်းအုပ် ဆရာတွေနဲ့ အကြီးအကဲတွေပြောတဲ့အရာ နောက်ကို လိုက်ပြီး သခင့် အလိုတော်နဲ့ ကိုက်ညီအောင် လက်တွေ့ လုပ်ဆောင် နေခဲ့သလား။” ဟု တွေးခဲ့သည်။ ထို့နောက် ကျွန်မက “သမ္မာကျမ်းစာက ကင်းကွာရင် သခင့်ကို ယုံကြည်တာက သခင့်ကို ယုံကြည်တယ်လို့ တကယ် ဘယ်လို ခေါ်နိုင်မလဲ။ ငါတို့က သခင့်အပေါ် ငါတို့ယုံကြည်ခြင်းမှာ သမ္မာကျမ်းစာကို ဖက်တွယ်ထားခဲ့တာ မှားနေနိုင်လား။” ဟု တွေးမိသည်။ ထို့နောက်တွင်ပင် သခင်ယေရှု ပြောခဲ့သည့် ဤနှုတ်ကပတ်တော်များက ကျွန်မ၏ စိတ်ထဲဝင်လာခဲ့သည်။ “ကျမ်းစာအားဖြင့် ထာဝရအသက်ကိုရမည်ဟု စိတ်ထင်နှင့် သင်တို့သည် ကျမ်းစာကိုစေ့စေ့ကြည့်ရှု ကြ၏။ ထိုကျမ်းစာပင်ငါ၏သက်သေဖြစ်၏။ သင်တို့သည် အသက်ကိုရအောင် ငါ့ထံသို့ လာခြင်းငှါအလိုမရှိကြ။” (ရှင်ယောဟန်ခရစ်ဝင် ၅:၃၉-၄၀) ဤစကားများ ကို တစ်စိမ့်စိမ့်ချင့်ချိန်လျက်၊ သမ္မာကျမ်းစာသည် ဘုရားသခင်အတွက် သက်သေခံချက်တစ်ခုသာ ဖြစ်ကြောင်းနှင့် သခင့် ခွင့်ပြုချက်ကို ရချင်ပြီး၊ အသက်ကို ရရှိလိုပါက၊ သခင့်ကို ရှာဖွေဖို့လို ကြောင်းတို့ကို ကျွန်မ နားလည်သဘောပေါက်ခဲ့သည်။ “သမ္မာကျမ်းစာ ဟာ သခင့်ကို တကယ့်ကို ကိုယ်စားမပြုနိုင်တဲ့ ပုံပေါက်တယ်။” ဟု ကျွန်မ တွေးမိသည်။ “ငါတို့ အသက်တွေအတွက် ထောက်ပံ့ပေးသူက သခင်ဖြစ်ပြီး သမ္မာကျမ်းစာ မဟုတ်ဘူး၊ ပြီးတော့ သမ္မာကျမ်းစာမှာ ယုံကြည်မှုရှိခြင်းက သခင့်ကို ယုံကြည်မှုရှိခြင်း ဒါမှမဟုတ် သခင့်နောက်ကို လိုက်ခြင်းလို့ မဆိုလိုဘူး။ ငါက သမ္မာကျမ်းစာကို မစဉ်းမစား ဆက်ဖက်တွယ်ထားပြီး၊ မြတ်နိုး ကိုးကွယ်နေတယ်၊ ပြီးတော့ ဘုရားသခင်ရဲ့ အမှုတော်သစ်ကို မရှာသလို၊ ကျိုးနွံနာခံခြင်းမရှိဘူး ဆိုရင်တော့၊ ငါက ဖာရိရှဲတွေလိုသာ အဆုံးသတ်ဖို့ ဖြစ်နိုင်ခြေ တော်တော်များပြီး ဘုရားသခင်ကို နောက်တစ်ကြိမ် ကားတိုင် မှာ သံမှိုစွဲလိမ့်မယ်။ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်က သမ္မာတရားကို ပိုင်ဆိုင်ပြီး၊ အဲဒီနှုတ်ကပတ်တော် တွေက ငါ့အယူအဆ တွေနဲ့ စိတ်ရှုပ်စရာတွေကို ပျက်ပြားစေနိုင်စွမ်း ရှိတယ်။ သခင့်ပြန်ကြွ လာခြင်းကို ကြိုဆိုဖို့ ငါ့အခွင့်အရေးကို ငါလက် မလွတ်ရလေအောင် စိတ်ထက်ထက်သန်သန်နဲ့ စုံစမ်းစစ်ဆေးပြီး၊ ရှာဖွေရမယ်။” ဤအရာကို တွေးလျက်၊ ကျွန်မ စုံစမ်းစစ်ဆေးနိုင်ရန် အနန္တတန်ခိုးရှင်ဘုရားသခင် အသင်းတော်သို့ ခေါ်သွား ပေးပါရန် ကျွန်မ သူငယ်ချင်းအား တောင်းဆိုဖို့ ဆုံးဖြတ်လိုက်သည်။ 

ကျွန်မနှင့် ကျွန်မ သူငယ်ချင်းတို့ အနန္တတန်ခိုးရှင် ဘုရားသခင် အသင်းတော်ကို ရောက်ရှိပြီးနောက်၊ ညီအစ်ကိုမောင်နှမများက ကျွန်မ တို့ကို နွေးထွေးစွာ ကြိုဆိုခဲ့သည်၊ ယင်းနောက် သူတို့က ကျွန်မတို့နှင့် စိတ်ရှည်စွာ မိတ်သဟာယပြုခဲ့ကြသည်။ ကျွန်မက “တစ်လောက အစ်ကို တို့ အစ်မတို့ အသင်းတော်ရဲ့ ဝဘ်ဆိုဒ်ပေါ်မှာ ရုပ်ရှင်တွေနဲ့ ဗီဒီယိုတွေ ကြည့်ရာကနေ ကျွန်မ အကျိုးအမြတ် အများကြီး ရခဲ့တယ်၊ ပြီးတော့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက သမ္မာတရား တွေကို ပိုင်ဆိုင်တယ်၊ ကျွန်မရဲ့ ပြဿနာတွေနဲ့ စိတ်ရှုပ်ထွေးမှုတွေကို ဖြေရှင်းပေးနိုင်တယ်၊ ပြီးတော့ ကျွန်မကို သမ္မာတရားကို နားလည် သဘောပေါက်စေတယ် ဆိုတာ ကျွန်မ တွေ့ခဲ့တယ်။ ဒါပေမဲ့ ကျွန်မ နားမလည်သေးတဲ့ အရာတစ်ခု ရှိတယ်။ သင်းအုပ်ဆရာတွေနဲ့ အကြီးအကဲတွေက ဘုရားသခင်ရဲ့ နှုတ်ကပတ်တော် တွေဟာ သမ္မာကျမ်းစာထဲမှာအားလုံး ရှိတယ်၊ သမ္မာကျမ်းစာက ဘုရားသခင်ကို ကျွန်မတို့ရဲ့ ယုံကြည်မှုနဲ့ ပတ်သက်တဲ့ အခြေခံ အုတ်မြစ်ဖြစ်တယ်၊ ပြီးတော့ သခင့်ကို ယုံကြည်သူ တွေဟာ သမ္မာကျမ်းစာနဲ့ ကင်းကွာ လို့မရဘူး လို့ ကျွန်မတို့ကို မကြာခဏ ပြောခဲ့တယ်။ ဒါပေမဲ့ သခင်ယေရှုက အနန္တတန်ခိုးရှင် ဘုရားသခင်အဖြစ် ပြန်ကြွလာခဲ့ပြီ၊ ပြီးတော့ နောက်ဆုံးသောကာလမှာ အမှုတော် အဆင့်အသစ်ကို ပြုပြီး၊ နှုတ်ကပတ်တော် အသစ်တွေကို ဖော်ပြနေတယ်လို့ အစ်ကိုတို့ အစ်မတို့က သက်သေခံကြတယ်- ဒါတွေအားလုံးရဲ့ အဓိပ္ပါယ်က ဘာလဲ။ အစ်ကိုတို့ အစ်မတို့ ကျေးဇူးပြုပြီးတော့ ဒီကိစ္စနဲ့ ပတ်သက်ပြီး ကျွန်မနဲ့ မိတ်သဟာယပြု ပေးလို့ရမလား။” ဟု မေးမြန်းခဲ့သည်။

ထို့နောက် ကျွန်တော့်သခင်ဘယ်သူလဲ ဆိုသည့် ရုပ်ရှင်မှ ယူထားသည့် ဘုရားသခင်ရဲ့ အမှုတော်နဲ့ နှုတ်ကပတ်တော်အားလုံးဟာ သမ္မာကျမ်းစာထဲမှာ ရှိပါသလား။ ဆိုသည့် ခေါင်းစီးဖြင့် အလွန် ကောင်းမွန်သည့် ရုပ်ရှင်အပိုင်းတစ်ခုကို ဖွင့်ပြခြင်းဖြင့် ကျွန်မ၏ မေးခွန်းကို အစ်မဂျိုးက ဖြေဆိုခဲ့သည်။ ထိုရုပ်ရှင်မှ တရားဟောဆရာ က အောက်ပါအတိုင်း ပြောလျက် မိတ်သဟာယပြုပေးခဲ့သည်။ “ကျွန်တော်တို့အားလုံးသိကြပါတယ်၊ သမ္မာကျမ်းစာ၂စောင်လုံးဟာ ဘုရားသခင်ရဲ့အမှုတော်အဆင့်နှစ်ဆင့်ကို မှတ်တမ်းတင်ထားတယ်။ ပညတ်တော်ခေတ်နဲ့ ကျေးဇူးတော်ခေတ်အတွင်းက ဘုရားသခင်ရဲ့နှုတ်ကပတ်တော်နဲ့ အမှုတော်တွေကို၊ သမ္မာကျမ်းစာထဲမှာ အားလုံးမှတ်တမ်းတင်ထားတယ်လို့ ဘယ်သူပြောရဲပါသလဲ။ ပညတ်တော်ခေတ်ထဲမှာ ပရောဖက်တွေ ကနေတဆင့် ဟောခဲ့တဲ့ ဘုရားသခင်ရဲ့ နှုတ်ကပတ်တော် အားလုံးနဲ့ ကျေးဇူးတော်ခေတ်ထဲက သခင်ယေရှုရဲ့ နှုတ်ကပတ်တော်အားလုံးဟာ သမ္မာကျမ်းစာထဲမှာ ရှိတယ်လို့ ပြောဝံ့ပါသလား။ တကယ်တော့၊ ခင်ဗျားတို့အားလုံး သခင်ယေရှုရဲ့နှုတ်ကပတ်တော်တွေအများကြီး သမ္မာကျမ်းစာထဲမှာ မှတ်တမ်းမတင်ထားတာကို ကောင်းကောင်းသတိထားမိကြပါတယ်။ သမ္မာကျမ်းစာထဲက သခင်ယေရှုရဲ့နှုတ်ကပတ်တော်တွေဟာ၊ ရေခဲတုံးကြီးရဲ့ ထိပ်ဖျားလေးလောက်ပဲရှိပါတယ်။ ပညတ်တော်ခေတ်ထဲက ပရောဖက်အများစုရဲ့ မှတ်အုပ်တွေလည်း သမ္မာကျမ်းစာထဲမှာ မပါရှိပါဘူး ဒါကိုအများစုက ဝန်ခံခဲ့ပါတယ်။ ဘုရားသခင်ရဲ့နှုတ်ကပတ်တော်တွေနဲ့ အမှုတော်အားလုံးဟာ သမ္မာကျမ်းစာထဲမှာ မှတ်တမ်းတင်ထားတယ်လို့ ဘယ်လိုလုပ်ပြီး ပြောနိုင်ရတာလဲ။ ဒါဟာ အချက်အခက်အားလုံးနဲ့ ဆန့်ကျင်နေတာပဲ မဟုတ်ဘူးလား။ ဒီသဘောနဲ့သာဆို ခင်ဗျားတို့ဟာလူလိမ်တွေပဲ မဟုတ်ဘူးလား။ သခင်ယေရှုက သူပြန်ကြွလာဦးမယ်လို့ ကြိုပြောထားပါတယ်။ ပြန်လည်ကြွလာမယ့် သခင်ယေရှုရဲ့ နှုတ်ကပတ်တော်တွေက ဘယ်လိုလုပ်ပြီး သမ္မာကျမ်းစာထဲမှာ ကြိုတင်မှတ်တမ်းတင်ထားမှာလဲ။ ဒါကိုကျွန်တော်တို့ရှင်းရှင်းလင်းလင်းသိသင့်တယ် သမ္မာကျမ်းစာဟာ အတိတ်က ဘုရားသခင့်အမှုတော်တွေရဲ့ မှတ်တမ်းတစ်ခုပါပဲ။ ဓမ္မဟောင်းကျမ်းရေးခဲ့တဲ့ နှစ်ပေါင်းများစွာကတည်းက၊ သခင်ယေရှုက ရွေးနုတ်ခြင်းအမှုကို ကျေးဇူးတော်ခေတ်ထဲမှာ လုပ်ဆောင်ခဲ့ပါတယ်။ အခုကျွန်တော့်ကိုပြောပါ သခင်ယေရှုရဲ့နှုတ်ကပတ်တော်တွေ အလိုအလျောက် ရေးထားပါ့မလား။ ဘုရားသခင်ရဲ့နှုတ်ကပတ်တော်နဲ့ အမှုတော်တွေကို သမ္မာကျမ်းစာထဲမရောက်ခင် ပြုစုရေးသားရသေးတယ်။ နောက်ဆုံးသောကာလမှာ၊ အနန္တတန်ခိုးရှင် ဘုရားသခင်ဟာ ဘုရားသခင့်အိမ်တော်ကနေစပြီး စီရင်ခြင်းအမှုကို စတင်လုပ်ဆောင်ဖို့ ပြန်ကြွလာခဲ့ပြီ၊ ပြီးတော့၊ လူသားတွေကိုကယ်တင်ဖို့ သမ္မာတရားတွေကို ဖော်ပြခဲ့တယ် ဒီသမ္မာတရားတွေက သမ္မာကျမ်းစာထဲမှာ အလိုအလျောက်ပေါ်လာနိုင်မှာလား။ အနန္တတန်ခိုးရှင် ဘုရားသခင်အသင်းတော်က အနန္တတန်ခိုးရှင် ဘုရားသခင် ဖော်ပြတဲ့ သမ္မာတရားအားလုံးကို နိုင်ငံတော်ခေတ်ရဲ့ သမ္မာကျမ်းစာ၊ နှုတ်ကပတ်တော်သည် လူ့ဇာတိ၌ ပေါ်လာ၏ ထဲမှာ ပြုစုရေးသားထားပါတယ်။ ဒီနိုင်ငံတော်ခေတ်ရဲ့ သမ္မာကျမ်းစာထဲမှာ ဘုရားသခင်ရဲ့ဖော်ပြချက်တွေကလွဲလို့ လူတွေရဲ့စကားတွေ ဘာတစ်ခုမှ ဒီအထဲမှာမပါပါဘူး ကျွန်တော်တို့က နှုတ်ကပတ်တော်သည် လူ့ဇာတိ၌ ပေါ်လာ၏ ဟာ နောက်ဆုံးသောကာလထဲမှာ ဘုရားသခင် ပေးသနားတဲ့ အသက်ရဲ့ထာဝရလမ်းလို့ ပြောကြပါတယ် ဘုရားသခင်ရဲ့နှုတ်ကပတ်တော်နဲ့ အမှုတော်တွေဟာ သမ္မာကျမ်းစာထဲမှာအားလုံးရှိတယ်၊ ပြီးတော့ ဘုရားသခင့်နှုတ်ကပတ်တော်နဲ့ အမှုတော်တွေ အခြားမှာမရှိဘူးဆိုတဲ့အမြင်ဟာ မမှန်ပါဘူး၊ ယုတ္တိမရှိပါဘူး၊ ပြီးတော့ လူတွေရဲ့အယူအဆနဲ့ စိတ်ကူးသက်သက်ပါပဲ။”

တရားဟောဆရာ၏ မိတ်သဟာယပြုခြင်းကို နားထောင်ပြီး နောက်၊ သူပြောသွားသည့်အရာက အမှန်တရားများကို သက်သေပြ သည်ဟု ကျွန်မ ခံစားခဲ့ရသည်။ သမ္မာကျမ်းစာသည် ဘုရားသခင်အပေါ် ကျွန်မတို့၏ ယုံကြည်မှု၌ အသုံးပြုဖို့ ကျွန်မတို့အတွက် မှီငြမ်းစာအုပ် တစ်အုပ် ဖြစ်နိုင်သော်လည်း၊ ၎င်းက သခင့်နှုတ်ကပတ်တော်များ သို့မဟုတ် အမှုတော်များကို ကိုယ်စားပြုနိုင်ဖို့ မဆိုထားနှင့် သခင့်ကိုပင် ကိုယ်စားမပြုနိုင်ပါ။ ကျွန်မက သမ္မာကျမ်းစာနှင့် ပတ်သက်၍ မှန်ကန် သည့် ကိုင်တွယ်ဖြေရှင်းနည်းကို ယူရမည်ဖြစ်ပြီး၊ ဘုရားသခင်၏ အမှုတော်နှင့် နှုတ်ကပတ်တော်များ ကို သမ္မာကျမ်းစာ၏ စာမျက်နှာ အတွင်းတွင်သာ ကန့်သတ်ဖို့ မဆိုထားနှင့် သမ္မာကျမ်းစာနှင့် သခင်တို့ကို တန်းတူ ဂုဏ်ဒြပ်အဖြစ် သဘောထား၍ မဖြစ်သည်ကို ကျွန်မသိခဲ့သည်။ သမ္မာကျမ်းစာသည် ဘုရား၏ ယခင် အမှုတော် အဆင့်နှစ်ဆင့်၏ မှတ်တမ်းတစ်ခုမျှသာ ဖြစ်ပြီး၊ ၎င်းက ပညတ်တော်ခေတ်နှင့် ကျေးဇူးတော် ခေတ်တို့ရှိ ဘုရားသခင်၏ အမှုတော်များကို မှတ်တမ်းတင်ထားသည်။ သို့သော်လည်း ဘုရားသခင်သည် အလွန်ကြီးမြတ်ပြီး၊ အလျှံပယ်ဖြစ် သောကြောင့် ဤစာအုပ် တစ်အုပ်တည်းသာ ဖြစ်သည့် သမ္မာကျမ်းစာက ဘုရားသခင် အကြောင်း အားလုံး မည်သို့ ပါဝင်နိုင်မည်နည်း။ ရှင်ယောဟန်ခရစ်ဝင်ကျမ်းက “ယေရှုပြုတော်မူသော အခြားအမှုအရာအများ ရှိသေး၏။ ထိုအမှုအရာရှိသမျှတို့ကို အသီးအခြားရေးထားလျှင်၊ မြေကြီးမဆံ့နိုင်အောင် ကျမ်းစာများပြားလိမ့်မည်ဟု ထင်မှတ်ခြင်းရှိ၏။” (ရှင်ယောဟန်ခရစ်ဝင် ၂၁:၂၅) ဟု ပြောထားသည်။ ယခုအခါတွင် သခင်ယေရှု၏ အမှုတော်နှင့် နှုတ်ကပတ်တော်များသည် သမ္မာကျမ်းစာ ထဲတွင် အားလုံးမှတ်တမ်းတင်ထားပုံမရသော်လည်း ကျွန်မက ဘာသာရေးလောက၏ သင်းအုပ်ဆရာများနှင့် အကြီးအကဲများက ပေးသည့် အဓိပ္ပါယ်ကောက်ယူခြင်းများဖြင့်သာ သဘောတူ လက်ခံခဲ့ကာ၊ သမ္မာကျမ်းစာထက်ကျော်ပြီး ဘုရားသခင်၏ အမှုတော် သို့မဟုတ် နှုတ်ကပတ်တော်များ မရှိဟု ယုံကြည်ခဲ့သည်။ - လူ၏ အယူအဆများ နှင့် စိတ်ကူးများကိုသာ ဖက်တွယ်ထားလျက်၊ မည်သည့် မစဉ်းစားမဆင်ခြင် သည့် ငနုံငအ တစ်ယောက် ဖြစ်နေခဲ့ပါသနည်း။ ဤအခြေအနေသည် ခုခံကာကွယ်ခြင်းငှာ မစွမ်းသော အခြေအနေ တစ်ခု သက်သက်ဖြစ် လေသည်။

ကျွန်မက ဗီဒီယိုများကို ဆက်ကြည့်နေပြီး၊ တရားဟောဆရာက အနန္တတန်ခိုးရှင်ဘုရားသခင်၏ နှုတ်ကပတ်တော်ကျမ်းပိုဒ်အချို့ကို ဖတ်ပြ လေသည်။ “သမ္မာကျမ်းစာထဲတွင် မှတ်သားထားသည့် အရာများသည် အကန့်အသတ်ရှိ၏။ ၎င်းတို့သည် ဘုရားသခင်၏ လုပ်ဆောင်မှုကို အလုံးစုံ ကိုယ်စားမပြုနိုင်ပေ။ ခရစ်ဝင်ကျမ်း လေးကျမ်းသည် ယေရှုက သင်္ဘောသဖန်းပင်ကို ကျိန်ဆိုခြင်း၊ ပေတရုက သခင်ကို သုံးကြိမ်တိုင်အောင် ငြင်းပယ်ခြင်း၊ သူ၏ လက်ဝါးကားတိုင်ပေါ် အသေခံခြင်းနှင့် ရှင်ပြန်ထမြောက်ခြင်း ပြီးနောက် နောက်လိုက် တပည့်တော်များရှေ့တွင် ယေရှု၏ ကိုယ်ထင်ပြခြင်း၊ အစာရှောင်ခြင်းအကြောင်း သွန်သင်မှု၊ ဆုတောင်းခြင်းအကြောင်း သွန်သင်မှု၊ ကွာရှင်းခြင်းအကြောင်း သွန်သင်မှု၊ ယေရှု၏မွေးဖွားခြင်းနှင့် ဆွေစဉ်မျိုးဆက်စာရင်း၊ တပည့်တော်များကို ယေရှုခန့်အပ်ခြင်း စသည့် ဖြစ်ပျက်မှုများကို အရေအတွက် ကန့်သတ်ချက်ဖြင့် ရေးထားသော အခန်းကြီးများ အားလုံး တစ်ရာထက် လျော့နည်းလေသည်။ သို့သော်၊ ယနေ့ အမှုကို ယင်းတို့နှင့် နှိုင်းယှဉ်လျက်ပင် လူသားသည် ယင်းတို့ကို ရတနာများကဲ့သို့ တန်ဖိုးထားကြသည်။ ယေရှုသည် မွေးဖွားလာသည့် အချိန်မှစ၍ များစွာသော အလုပ်ကို လုပ်ဆောင်ခဲ့သည်ဟုပင် သူတို့ ယုံကြည်ကြသည်။ ဘုရားသခင်က ဤမျှသာ လုပ်နိုင်စွမ်းရှိပြီး နောက်ထပ် ဘာမျှမလုပ်တော့သည့်အလား၊ ယေရှုက သူ၏ဘဝတွင် လုပ်ခဲ့သည့် အလုပ်အားလုံးမှာ ထိုမျှသာဖြစ်သည်ဟုပင် ၎င်းတို့ ယုံကြည်ကြလေသည်။ ဤသည်မှာ ရယ်စရာ မကောင်းသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၁)) “ထိုအချိန်က၊ ယေရှုသည် သူ၏တပည့်များအား မည်သို့လက်တွေ့လုပ်ဆောင်ရမည်၊ မည်သို့အတူတကွစုရုံးရမည်၊ ဆုတောင်းခြင်းတွင် မည်သို့တောင်းလျှောက်ရမည်၊ အခြားသူများကို မည်သို့ဆက်ဆံရမည် စသည်တို့ကဲ့သို့သော အကြောင်းအရာများ နှင့်ပတ်သက်၍ တရားဟောပြောချက် အတွဲများဖြင့်သာ ကျေးဇူးတော်ခေတ်တွင် မြွက်ကြားခဲ့သည်။ သူဆောင်ရွက်ခဲ့သည့် အမှုမှာ ကျေးဇူးတော်ခေတ်၏ အမှုဖြစ်ပြီး၊ တပည့်တော်များနှင့် သူ့နောက်လိုက်သူများအနေဖြင့် မည်သို့ လက်တွေ့ လုပ်ဆောင်သင့် သည်ကိုသာ အသေးစိတ် ရှင်းပြခဲ့သည်။ သူသည် ကျေးဇူးတော်ခေတ်၏ အမှုကိုသာ လုပ်ဆောင်ခဲ့ပြီး နောက်ဆုံးသောကာလ၏ မည်သည့်အမှုကိုမျှ မလုပ်ဆောင်ခဲ့ပေ။...ခေတ်တစ်ခုစီထဲက ဘုရားသခင်၏ အမှုသည် ရှင်းလင်းပြတ်သားသော နယ်နိမိတ်များ ရှိ၏။ သူသည် လက်ရှိခေတ်၏ အမှုကိုသာ လုပ်ဆောင်ပြီး၊ အမှု၏ နောက်အဆင့်ကို မည်သည့်အခါမျှ ကြိုတင် မဆောင်ရွက်ပေ။ ထိုသို့ဖြင့်သာ ခေတ်အသီးသီးနှင့်ဆိုင်သည့် သူ၏ ကိုယ်စားပြုခြင်းအမှုသည် ရှေ့သို့ ရောက်ရှိနိုင်ပေသည်။ ယေရှုသည် နောက်ဆုံးသော ကာလ၏ နိမိတ်လက္ခဏာများ၊ မည်သို့ စိတ်ရှည်ရမည်၊ ပြီးလျှင် မည်သို့ ကယ်တင်ခြင်းခံရမည်၊ မည်သို့နောင်တရပြီး ဝန်ခံရမည်၊ ပြီးလျှင် ကားတိုင်ကို မည်သို့ ထမ်းရွက်ပြီး ဆင်းရဲဒုက္ခများကို မည်သို့ ကြံ့ကြံ့ခံရမည် ဆိုသည်တို့ကိုသာ ပြောဆိုခဲ့သည်။ နောက်ဆုံးသော ကာလထဲတွင်ရှိသည့် လူသားသည် ဝင်ရောက်မှုကို မည်သို့ ရရှိသင့်သည်ကို သူ လုံးဝ မပြောဆိုသကဲ့သို့၊ ဘုရားသခင်၏ အလိုကို ဖြည့်ဆည်းဖို့ မည်သို့ကြိုးစားသင့်သည် ဆိုသည်နှင့်သက်ဆိုင်၍ လုံးဝ သူ မပြောဆိုခဲ့ပေ။ ထိုသို့ဖြစ်သဖြင့်၊ ဘုရားသခင်၏ နောက်ဆုံးသော ကာလအမှုအတွက် သမ္မာကျမ်းစာကို ရှာဖွေဖို့ဆိုသည်မှာ ရယ်ဖွယ်ကောင်းသည် မဟုတ်လော။ သမ္မာကျမ်းစာကို ဖမ်းဆုပ်ထားခြင်းမျှဖြင့် မည်သည့်အရာကို သင် သိမြင်နိုင်သနည်း။ သမ္မာကျမ်းစာကို ရှင်းလင်းဖော်ပြသူဖြစ်စေ၊ တရားဟောဆရာဖြစ်စေ၊ အဘယ်သူသည် ယနေ့၏အမှုကို ကြိုတင် တွေ့မြင်နိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မိမိ၏ အယူအဆများထဲ၌ ဘုရားသခင်ကို ဘောင်ခတ်ထားသော လူသားသည် ဘုရားသခင်၏ ဗျာဒိတ်တော်များကို မည်သို့ လက်ခံရရှိနိုင်မည်နည်း) “သင်က ပညတ်တော်ခေတ်၏ အလုပ်ကို ကြည့်လိုပြီး၊ ဣသရေလအမျိုးသားများ ယေဟောဝါ၏ လမ်းခရီးကို မည်သို့ လိုက်နာခဲ့ကြကြောင်းကို ကြည့်လိုလျှင်၊ သင်သည် ဓမ္မဟောင်းကျမ်းကို ဖတ်ရှုရမည်။ သင်သည် ကျေးဇူးတော်ခေတ်၏ အလုပ်ကို နားလည်လိုလျှင်၊ ဓမ္မသစ်ကျမ်းကို ဖတ်ရှုရမည်။ သို့သော်လည်း နောက်ဆုံးသောကာလ၏ အမှုကို သင် မည်သို့ မြင်သနည်း။ သင်သည် ယနေ့၏ဘုရားသခင်၏ ဦးဆောင်မှုကို လက်ခံလျက် ယနေ့၏အမှုတော်ထဲကို ဝင်ရောက်ကြရမည်။ အဘယ်ကြောင့်ဆိုသော် ယင်းသည် အမှုသစ်ဖြစ်ပြီး၊ မည်သူမျှ ယခင်က သမ္မာကျမ်းစာထဲတွင် မှတ်တမ်းတင် မထားခဲ့သောကြောင့် ဖြစ်သည်။ ယနေ့တွင် ဘုရားသခင်သည် လူ့ဇာတိခံယူပြီး တရုတ်နိုင်ငံ၌ အခြားရွေးကောက်ခံရသူများကို ရွေးထားပြီ ဖြစ်သည်။ ဘုရားသခင်သည် ထိုလူများ၌ အမှုပြုသည်၊ သူသည် ကမ္ဘာကြီးပေါ်က သူ၏အမှုတော်မှ ဆက်လက်ဆောင်ရွက်ပြီး၊ ကျေးဇူးတော်ခေတ်၏အမှုတော်မှ ဆက်ပြီး ဆောင်ရွက်သည်။ ယနေ့၏အမှုတော်သည် လူသားတို့ မည်သည့်အခါကမျှ မလျှောက်ဖူးသေးသည့် လမ်းကြောင်းဖြစ်ပြီး မည်သူကမှ မမြင်ဖူးသည့် လမ်းခရီးဖြစ်သည်။ ယင်းသည် ယခင် မည်သည့်အခါမျှ မလုပ်ခဲ့ဖူးသည့် အမှုတော်ဖြစ်သည်၊ ယင်းသည် ကမ္ဘာကြီးပေါ်က ဘုရားသခင်၏ နောက်ဆုံးအမှုတော် ဖြစ်သည်။...သမ္မာကျမ်းစာထဲ၌ ယင်းကဲ့သို့သောအမှု၏ ပြည့်စုံစွာ ရှင်းလင်းဖော်ပြထားသော မှတ်တမ်းများ မည်သို့ ပါဝင်နိုင်မည်နည်း။ မည်သူသည် ယနေ့အမှု၏ တစ်ချက်ချင်းစီကို မည်သည့် အရာကိုမျှ ထိန်ချန်မထားဘဲ၊ ကြိုတင်ပြီး မှတ်တမ်းတင်ပေးနိုင်ခဲ့မည်နည်း။ မည်သူကများ ဟောင်းနွမ်းလှသည့် ထိုစာအုပ်ထဲ၌ ယခုကဲ့သို့ ပိုမို ကြီးမြတ်ပြီး ပို၍ ဉာဏ်ပညာရှိကာ၊ အစဉ်အလာကို အာခံသည့် အမှုကို မှတ်တမ်းတင်ပေးနိုင်ခဲ့မည်နည်း။ ယနေ့အမှုသည် သမိုင်းမဟုတ်ပေ၊ သို့ဖြစ်၍ သင်က ယနေ့၏လမ်းကြောင်း အသစ်အတိုင်း လျှောက်သွားချင်ပါက၊ သင်သည် သမ္မာကျမ်းစာမှ သွေဖည်ရမည်ဖြစ်သည်၊ သင်သည် သမ္မာကျမ်းစာထဲက အနာဂတ္တိကျမ်း စာအုပ်များ သို့မဟုတ် သမိုင်းကို ကျော်လွန်ပြီးသွားရမည်။ သို့ဖြစ်မှသာ သင်သည် လမ်းကြောင်းအသစ်ကို မှန်ကန်စွာ လျှောက်နိုင်မည် ဖြစ်သည်၊ ထို့အပြင် ထိုအခါကျမှသာ သင်သည် လောကသစ်နှင့် အမှုသစ်ထဲကို ဝင်ရောက်နိုင်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာကျမ်းစာနှင့် ပတ်သက်၍ (၁))

တရားဟောဆရာက ဘုရားသခင်၏ နှုတ်ကပတ်တော်များကို ဖတ်ရှုခြင်းပြီးနောက်၊ ရုပ်ရှင်ထဲမှ အစ်ကိုတစ်ယောက်က “အနန္တတန်ခိုးရှင် ဘုရားသခင်ရဲ့နှုတ်ကပတ်တော်ဟာ အချက်အလက်တွေနဲ့ လုံးဝကိုက်ညီတာပဲ သမ္မာကျမ်းစာဟာ ပညတ်တော်ခေတ်နဲ့ ကျေးဇူးတော်ခေတ်ထဲမှာ ဘုရားသခင်ရဲ့နှုတ်ကပတ်တော်နဲ့ အမှုတော်တွေရဲ့ မှတ်တမ်းတစ်ခုလောက်ပါပဲ နောက်ဆုံးသောကာလထဲက ဘုရားသခင်ရဲ့နှုတ်ကပတ်တော်နဲ့ အမှုတော်တွေကို ကြိုတင်ရေးသားထားဖို့ မဖြစ်နိုင်ဘူး ဘုရားသခင်ရဲ့နှုတ်ကပတ်တော်နဲ့ အမှုတော်တွေဟာ သမ္မာကျမ်းစာထဲမှာပဲရှိတယ်လို့ ကျွန်တော်တို့အခိုင်အမာပြောလေ့ရှိတယ် ဒါဟာဘုရားသခင်ရဲ့အမှုတော်နဲ့ မကိုက်ညီဘူး” ဟု ပြောလျက် မိတ်သဟာယပြုခဲ့သည်။ ဘုရားသခင်၏ နှုတ်ကပတ်တော်များနှင့် ထိုအစ်ကို၏ မိတ်သဟာယပြုခြင်း တို့ကို နားထောင်ပြီးနောက် ကျွန်မမှာ သဘောတူခြင်းဖြင့် ခေါင်းမညိတ်ဘဲ မနေနိုင်ပါ။ ကျွန်မက “အဲဒါမှန်တယ်။ ဘုရားသခင် မလုပ်ရသေးတဲ့ အမှုတော်အကြောင်းကို ဘယ်သူက သမ္မာကျမ်းစာထဲမှာ ဘယ်လို ရေးနိုင်လဲ။ ဗျာဒိတ်ကျမ်း ၅:၄-၅ မှာ ‘ထိုအခါအသက်ကြီးသောသူတပါးက၊ မငိုကြွေးနှင့်၊ ယုဒအမျိုး ခြင်္သေ့သတည်းဟူသော ဒါဝိဒ်၏အမြစ်သည် ထိုစာစောင်ကို၎င်း၊ တံဆိပ် ခုနစ် ချက်တို့ကို၎င်း၊ ဖွင့်ခြင်းငှါ အောင်မြင်လေပြီဟု ငါ့ကို ပြောဆို၏။’ လို့ ဖော်ပြထားတာကို အခုမှသာ ငါ နားလည် သဘောပေါက်ခဲ့တယ်။ ဒီကျမ်းပိုဒ်မှာ တံဆိပ်ခုနှစ်ချက်နှင့် ချိတ်ပိတ်ထား တဲ့ စာစောင်က နောက်ဆုံးသောကာလမှာ သခင်ပြန်ကြွလာတဲ့ အချိန်မှာသာ ဖွင့်နိုင်မယ်လို့ ဆိုထားတယ်၊ ဒါ့ကြောင့် အဲဒါက သခင်က သမ္မာကျမ်းစာထဲမှာ မှတ်တမ်းမတင်ထားတဲ့ နှုတ်ကပတ်တော်တွေကို ပြောဖို့နဲ့ အမှုတွေ ပြုဖို့ ကျန်သေးတယ်လို့ မပြဘူးလား။” ဟု မိမိဘာသာ တွေးမိသည်။ ဤအရာကိုတွေးလျက်၊ အနန္တတန်ခိုးရှင် ဘုရားသခင် အသင်းတော်ကို စောစောစီးစီး မစုံစမ်းမစစ်ဆေးခဲ့ခြင်းအတွက် ကျွန်မ နောင်တရခဲ့လေသည်။ ကျွန်မက သင်းအုပ်ဆရာများနှင့် အကြီးအကဲများ နောက်ကို တကယ့်ကို မစဉ်းမစား မလိုက်ခဲ့သင့်သလို၊ မိမိ၏ အယူအဆ များနှင့် စိတ်ကူးများပေါ် မှီခိုခြင်းအားဖြင့် ဘုရားသခင်၏ အမှုတော်ကို ဘောင်မခတ်ခဲ့သင့်ပါ။

ထို့နောက် အစ်မဂျိုးက “ညီမရေ၊ အစ်မတို့ အခုဒီဗီဒီယို ကြည့်ပြီးပြီ ဆိုတော့၊ သမ္မာကျမ်းစာက ဘုရားသခင်ရဲ့ အတိတ်က အမှုတော်ရဲ့ မှတ်တမ်းတစ်ခုနဲ့ ဘုရားသခင်ရဲ့ အမှုတော်ကို သက်သေခံချက်တစ်ခုသာ ဖြစ်ပြီး၊ အဲဒါက နောက်ဆုံးသောကာလမှာ လူသားမျိုးနွယ်ကို ကယ်တင်ဖို့ အမှုပြုခြင်းမှာ ဘုရားသခင်ရဲ့ နေရာကို မယူနိုင်ဘူး ဆိုတာ အစ်မတို့ နားလည်သဘောပေါက်ရတယ်။ ဘုရားသခင်ရဲ့ အမှုတော်က အမြဲတမ်း ရှေ့ကိုဆက်တိုးပြီး၊ လက်ရှိမှာ အနန္တတန်ခိုးရှင် ဘုရားသခင်က သခင်ယေရှုရဲ့ ရွေးနှုတ်ခြင်းအမှုတော် အခြေခံအုတ်မြစ်ပေါ်မှာ အမှုတော် အဆင့်အသစ်ကို ပြုနေတယ်။ အဲဒါက နိုင်ငံတော်ခေတ်မှာ တရားစီရင်ဖို့နဲ့ ပြစ်တင်ဆုံးမဖို့ နှုတ်ကပတ်တော်တွေကို အသုံးပြုတဲ့ အမှုတော်ကို ဆိုလိုတာဖြစ်တယ်။ ဒါက ‘ငါ့စကားကို ကြားသောသူသည် မယုံကြည်ဘဲနေလျှင် ထိုသူကို ငါသည်အပြစ်မစီရင်။ လောကီသား တို့ကို အပြစ်စီရင်အံ့သောငှါ ငါလာသည်မဟုတ်၊ လောကီသား တို့ကို ကယ်တင်အံ့သောငှါငါလာ၏။ ငါ့ကိုပယ်၍ ငါ့စကားကို နာမခံသောသူအား အပြစ်စီရင်သောသူရှိသေး၏။ ငါဟောပြောသော စကား ပင် နောက်ဆုံးသောနေ့၌ ထိုသူအားအပြစ်စီရင်လိမ့်မည်။’ (ရှင်ယောဟန်ခရစ်ဝင် ၁၂:၄၇-၄၈) ‘ဘုရားသခင်၏အိမ်တော်သားတို့ကို ရှေ့ဦးစွာစစ်ကြောစီရင်ရသော အချိန်ရှိပြီ။’ (ရှင်ပေတရုသြဝါဒစာပဌမစောင် ၄:၁၇) ဆိုတဲ့ သမ္မာကျမ်းစာဆိုင်ရာ ပရောဖက်ပြုခြင်းကို လုံးလုံး ပြည့်စုံစေတယ်၊ နောက်ဆုံးသော ကာလမှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေနဲ့ အမှုတော်တို့က သမ္မာကျမ်းစာကို မငြင်းဆိုပေမဲ့၊ အဲဒီအစား ပညတ်တော်ခေတ် နဲ့ ကျေးဇူးတော်ခေတ်တို့က ဘုရားသခင်ရဲ့ နှုတ်ကပတ်တော်တွေနဲ့ အမှုတော်တို့ထက် ပိုမိုမြင့်မားပြီး၊ ပိုနက်နဲတဲ့ အဆင့်တစ်ခုမှာ ရှိတယ်၊ ပြီးတော့ အနန္တတန်ခိုးရှင် ဘုရားသခင်ရဲ့ အမှုတော်က ကျွန်မတို့လက်ရှိ လိုအပ်ချက်တွေအတွက် ပိုဆီလျော်တယ်။ နှုတ်ကပတ်တော်သည် လူ့ဇာတိ၌ ပေါ်လာ၏ ဖြစ်တဲ့ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေက နိုင်ငံတော်ခေတ်ရဲ့ သမ္မာကျမ်းစာကို ဖြစ်ပေါ် စေတယ်—။ ဒီနှုတ်ကပတ်တော်တွေက နောက်ဆုံးသောကာလမှာ လူသား မျိုးနွယ် ကို ဘုရားသခင် ပေးတဲ့ ထာဝရအသက်ရဲ့ လမ်းခရီးဖြစ်တယ်၊ ဒီနှုတ်ကပတ်တော်တွေက ဘုရားသခင်ရဲ့ အမှုတော်အဆင့် သုံးဆင့်ရဲ့ နက်နဲမှု နဲ့ ဘုရားသခင်ရဲ့ လူ့ဇာတိခံခြင်းရဲ့ နက်နဲမှုတို့ကို ထုတ်ဖော် တယ်၊ ပြီးတော့ ဘုရားသခင်ရဲ့ စိတ်သဘောထား၊ ဘုရားသခင်ရဲ့ အရာအားလုံးနဲ့ ဖြစ်ခြင်း၊ ပြီးတော့ သူ့ရဲ့ အနန္တတန်ခိုးနဲ့ ဉာဏ်ပညာတို့ကို ဖော်ပြတယ်။ ဒါတွေအပြင်၊ ဘုရားသခင်ကို ချီးမြှောက်ဖို့၊ သက်သေခံဖို့နဲ့ အစေခံဖို့ လမ်းကြောင်း၊ သမ္မာတရားရဲ့ စစ်မှန်မှုထဲကို ဝင်ရောက်ဖို့ လမ်းကြောင်းနဲ့ ပြည့်ဝတဲ့ ကယ်တင်ခြင်းရဖို့နဲ့ စုံလင်ခံရဖို့ လမ်းကြောင်း တို့ကိုလည်း အစ်မတို့ကို ပြတယ်။ အစ်မတို့က အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံမှသာလျှင်၊ ဘုရားသခင်ရဲ့ အမှုတော်နဲ့အမီလိုက်ပြီး၊ ဘုရားသခင်ရဲ့ လက်ရှိ နှုတ်ကပတ်တော်တွေကနေ ထောက်ပံ့မှုရယူမှသာလျှင် သန့်ရှင်းသော ဝိညာဉ်တော်ရဲ့ အမှုတော်ကို ရရှိမှာဖြစ်တယ်။ အစ်မတို့က သမ္မာ ကျမ်းစာကို အမြဲတမ်း ဖက်တွယ်ထားပြီး၊ နောက်ဆုံးသောကာလမှာ ဘုရားသခင်ရဲ့ အမှုတော်နဲ့ မိန့်မြွက်ချက်တွေကို လက်ခံဖို့ ငြင်းတယ် ဒါမှမဟုတ် ဘုရားသခင်ရဲ့ အမှုတော် အဆင့်တွေနောက်ကို လိုက်ဖို့ ငြင်းတယ် ဆိုရင်တော့၊ အစ်မတို့ကို ဘုရားသခင်က အပ်နှင်းတဲ့ အသက်နဲ့ ဆိုင်တဲ့ အသက်ရေရဲ့ ထောက်ပံ့မှုကို ရနိုင်စွမ်းရှိမှာ မဟုတ်ဘူး၊ ပြီးတော့ အစ်မတို့က သုတ်သင်ဖယ်ရှားပြီး စွန့်ပစ်ခြင်းကိုသာခံရမှာပဲ။ အခု လက်ရှိမှာ ဘာသာတရားအားလုံးနဲ့ ဂိုဏ်းဂဏအားလုံးတို့ဟာ ပိုပြီး ယိုယွင်းပျက်စီးလာကြတယ်။ သူတို့တွေက ဘုရားသခင်ရဲ့ နောက်ဆုံးသောကာလ အမှုတော်ကို အမီမလိုက်ကြဘဲ၊ ဘုရားသခင်ရဲ့ လက်ရှိ နှုတ်ကပတ်တော်တွေက ထောက်ပံ့မှုကို မရကြတာကြောင့်၊ သူတို့က ထွက်ပေါက်မရှိတဲ့ ကန္တာရထဲမှာ လမ်းပျောက်နေတာကို သူတို့ဘာသာ တွေ့နေရတယ်။” ဟု ပြောလျက် မိတ်သဟာယပြုခဲ့သည်။

အနန္တတန်ခိုးရှင်ဘုရားသခင် အသင်းတော်၌ ညီအစ်ကိုမောင်နှမ များပေးသည့် မိတ်သဟာယပြုခြင်း မှတစ်ဆင့် အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်သည် သမ္မာကျမ်းစာ ဆိုင်ရာ ပရောဖက်ပြုခြင်းများနှင့် လုံးလုံး ကိုက်ညီပြီး၊ သမ္မာကျမ်းစာမှ လုံးဝ မသွေဖည်သည်ကို ကျွန်မ နားလည်သဘောပေါက်ခဲ့သည်။ ထိုအစား ကျွန်မတို့က အပြစ်၏ ချည်နှောင်မှုများကို အပြီးအပြတ် ဖယ်ရှားနိုင်ပြီး၊ ဘုရားသခင်အားဖြင့် သန့်စင်ပြီး ကယ်တင်ခံရကာ၊ ဘုရားသခင်ထံမှ သမ္မာတရားနှင့် အသက်တို့ကို ရဖို့အလို့ငှာ ဘုရားသခင်က ကျွန်မတို့၏ လိုအပ်ချက်များအတိုင်း ပို၍သစ်သော၊ ပို၍မြင့်မားသော အမှုတော်အဆင့် တစ်ခုကို ပြုလေသည်။ ဘာသာရေး လောကသည် ပိုပို၍ ပျက်စီး ယိုယွင်းလာပြီး ဆုတ်ယုတ်ရသည့်အကြောင်းအရင်း၊ ပြီးလျှင် ကျွန်မ၏ စိတ်ဝိညာဉ်သည် အမြဲတမ်း ခြောက်သွေ့သည်ဟု ခံစားရသည့် အကြောင်း အရင်းတို့ကိုလည်း ကျွန်မ နားလည် သဘောပေါက်လာခဲ့သည်။ ၎င်းက ကျွန်မတို့သည် ဘုရားသခင်၏ နှုတ်ကပတ်တော်များနှင့် အမှုတော်တို့ကို သမ္မာကျမ်းစာ စာမျက်နှာ များတွင်သာ ကန့်သတ်ထားပြီး၊ ဘုရားသခင်၏ နောက်ဆုံးသောကာလ အမှုတော်သစ်ကို မရှာဖွေ သို့မဟုတ် လက်မခံ သည့်အပြင်၊ သိုးသူငယ်၏ ခြေလှမ်းများဖြင့် အမီမလိုက်ဘဲ မာန ထောင်လွှားပြီး၊ စိတ်ကြီးဝင်ကာ၊ မိမိတို့၏ အယူအဆများကို ဖယ်တွယ်ထားသောကြောင့် ဖြစ်သည်။ ထို့နောက် ညီအစ်ကိုမောင်နှမ များက ကျွန်မကို သမ္မာတရား၏ ပုံစံအားလုံးနှင့် ပတ်သက်၍ တစ်ယောက် ပြီးတစ်ယောက် မိတ်သဟာယပြုပေးခဲ့ကြသည်၊ ဘုရားသခင်၏ နှုတ်ကပတ်တော်များက ကျွန်မ၏ ပြဿနာများနှင့် စိတ်ရှုပ်ထွေးခြင်းများ ကို ဖြေရှင်းပေးခဲ့သည်။ အနန္တတန်ခိုးရှင် ဘုရားသခင်သည် ပြန်ကြွလာ သည့် သခင်ယေရှုဖြစ်သည်ကို ကျွန်မ လုံးဝ သေချာလာပြီး၊ ကျွန်မ၏ စိတ်နှလုံးသည် သခင့်အတွက် ကျေးဇူးတင်ရှိခြင်းများဖြင့် ပြည့်နေခဲ့သည်။

ဘုရားသခင်၏ နောက်ဆုံးသောကာလမှ အမှုတော်ကို ကျွန်မ လက်ခံပြီးနောက်၊ အသင်းတော်အသက်တာတွင် ကျွန်မ တက်ကြွစွာ ပါဝင်ခဲ့ပြီး၊ ဘုရားနှုတ်ကပတ်တော်များ၏ ရေလောင်းခံရခြင်း၊ ထောက်ပံ့ခံ ရခြင်းနှင့် ညီအစ်ကိုမောင်နှမများဖြင့် မိတ်သဟာယပြုခြင်း တို့မှတစ်ဆင့် ကျွန်မ ယခင်က တစ်ခါမျှ နားမလည်ခဲ့ဖူးသည့် သမ္မာတရားများစွာနှင့် နက်နဲမှုများစွာတို့ကို နားလည်လာပြီး၊ ကျွန်မ၏ စိတ်ဝိညာဉ်က အားရကျေနပ်မှု ရှိလေသည်။ ကျွန်မက ဘုရားသခင် ကို ပို၍ တိုးဝင် ချဉ်းကပ်လာသည့်အလား ခံစားရကာ၊ ကျွန်မ၏ စိတ်နှလုံးသည် ပို၍ပို၍ များသော အလင်းဖြင့် ပြည့်နေခဲ့ပြီး၊ နေ့စဉ်နေ့တိုင်း ကျွန်မ ကြွယ်ဝသော ငြိမ်သက်ခြင်းနှင့် ဝမ်းမြောက်ခြင်း တစ်ခုကို ခံစားခဲ့ရသည်။ တစ်ခါတစ်ရံ တွင် ကျွန်မက သမ္မာကျမ်းစာကို မည်သို့ ဖက်တွယ်ထားခဲ့သည့်အကြောင်း၊ ဘုရားသခင်၏ နှုတ်ကပတ်တော်များနှင့် အမှုတော်များကို သမ္မာကျမ်းစာ ၏ စာမျက်နှာ တွင်သာ ဘောင်ခတ်ပြီး၊ ဘုရားသခင်၏ နောက်ဆုံးသော ကာလ အမှုတော်ကို ရှာဖွေဖို့ သို့မဟုတ် စုံစမ်းစစ်ဆေးဖို့ မည်သို့ ငြင်းဆန်ခဲ့ သည့်အကြောင်း တို့ကို တွေးသည့်အခါတွင်၊ ကျွန်မ အလွန့်အလွန် နောင်တရပြီး၊ အလွန် အကြွေးတင်ရှိသည်ဟု ခံစားရ သည်။- ကျွန်မ မည်မျှ အမှန်တကယ် ကျိုးကြောင်းမမြင်ဘဲ၊ ပညာမဲ့ခဲ့ သည်ကို တွေ့ခဲ့သည်။ ဘုရားသခင်က ကျွန်မကို သနားကရုဏာပြပြီး၊ အနန္တတန်ခိုးရှင်ဘုရားသခင် အသင်းတော်အကြောင်း အသိပေးချက် များ ကျွန်မကို ပို့ဖို့ YouTube ကို အသုံးပြုခြင်းအားဖြင့် ကယ်တင်ပြီး၊ ထိုသို့ဖြင့် ဘုရားသခင်၏ အသံတော်ကို ကျွန်မ ကြားဖို့ ဦးဆောင်ခြင်းမရှိခဲ့ပါက ကျွန်မက သင်းအုပ်ဆရာများနှင့် အကြီးအကဲများနောက်ကို မစဉ်းမစား လိုက်နေဆဲဖြစ်လိမ့်မည်ဖြစ်ပြီး၊ ဘုရားသခင်၏ နောက်ဆုံးသောကာလ အမှုတော်ကို ရှာဖွေ သို့မဟုတ် စုံစမ်းစစ်ဆေးခဲ့မည် မဟုတ်ပါ။ သို့ပါက ကျွန်မသည် သမ္မာကျမ်းစာကို နှစ်တစ်ရာကြာအောင် ဖတ်နိုင်ခဲ့ပြီး၊ ပြန်ကြွလာသည့် သခင့်ကို ကြိုဆိုနိုင်စွမ်းရှိခဲ့မည် မဟုတ်သေးပါ။ ဘုရားသခင်၏ နောက်ဆုံးသောကာလ ကယ်တင်ခြင်းကို လက်ခံနိုင်စွမ်း ရှိသည်မှာ လုံးဝ ဘုရားသခင်၏ ခေါင်းဆောင်မှုနှင့် လမ်းပြမှုတို့ကြောင့်၊ ပြီးလျှင် ဘုရားသခင်၏ အံ့သြဖွယ် ကယ်တင်ခြင်းတို့ကြောင့်သာ ဖြစ်လေ သည်။ ဘုရားသခင်ကို ကျေးဇူးတင်ပါသည်။


၁၂။ သုံးပါးတစ်ဆူ ပဟေဠိ ထုတ်ဖော်ပြခံရသည်

ဂျင်းမို၊ မလေးရှား

၁၉၉၇ ခုနှစ်တွင် ကျွန်မ သခင်ယေရှု၏ ဧဝံဂေလိတရားကို လက်ခံဖို့ အခွင့်ရခဲ့ပြီး၊ ကျွန်မ နှစ်ခြင်းခံသည့်အချိန်တွင် သင်းအုပ်ဆရာက သုံးပါးတစ်ဆူဖြစ်သော- ခမည်းတော်၊ သားတော်နှင့် သန့်ရှင်းသော ဝိညာဉ်တော်၏ အမည်နာမဖြင့် ကျွန်မကို ဆုတောင်းပြီး နှစ်ခြင်းပေးခဲ့သည်။ ထိုအချိန်မှစ၍ ကျွန်မ ဆုတောင်းသည့်အခါတိုင်း သုံးပါးတစ်ဆူဖြစ်သည့် ချစ်တော်မူသော ကောင်းကင်ဘုံရှင် အဖခမည်းတော်၊ ကယ်တင်ရှင် သခင်ယေရှုနှင့် သန့်ရှင်းသော ဝိညာဉ်တော်တို့၏ အမည်နာမ၌ ကျွန်မ၏ ဆုတောင်းကို ဆက်ကပ်ခဲ့သည်။ သို့သော် ကျွန်မ၏ စိတ်နှလုံးအတွင်း၌ မရေရာမှုအချို့ အမြဲရှိခဲ့သည်- သုံးပါးက အဘယ်သို့ တစ်ပါးတည်းဖြစ်နိုင်မည်နည်း။ သုံးပါးတစ်ဆူဆိုသည်မှာ မည်သည့်အရာဖြစ်သည်ကို ကျွန်မ မည်သည့်အခါမျှ ပြည့်ပြည့်ဝဝ ရှင်းရှင်းလင်းလင်း ထုတ်ဖော်မပြောဆိုနိုင်ပါ၊ သို့မဟုတ် နားမလည်နိုင်ခဲ့ပါ။

နှစ်နှစ်ကြာပြီးနောက် ကျွန်မ၏ အသင်းတော်ထဲတွင် ကျွန်မ သင်းထောက်တစ်ဦး ဖြစ်လာခဲ့ပြီး၊ အလားအလာရှိသည့် ယုံကြည်သူများကို သူတို့၏ ဘာသာရေးလေ့လာမှုများ၌ အဖော်ပြုရသည့်အခါ သုံးပါးတစ်ဆူ ဆိုသည်မှာ မည်သည့်အရာ ဆိုလိုသည်ကို မေးသောသူ တစ်စုံတစ်ဦး မကြာခဏ ရှိတတ်လေသည်။ အပြစ်ဝန်ချခြင်း အတောအတွင်း၌လည်း ခမည်းတော်၊ သားတော်နှင့် သန့်ရှင်းသောဝိညာဉ်တော်နှင့်ဆိုင်သည့် သုံးပါးတစ်ဆူအကြောင်းကို လူတို့ မကြာခဏ မေးတတ်ကြသည်။ ဤနက်နဲသောအရာကို ကျွန်မလည်း နားမလည်သည်နှင့်အမျှ သူတို့ကို ကျွန်မ မည်သည့်အခါမျှ မဖြေနိုင်ခဲ့သလို ဤအရာက ကျွန်မကို များစွာ စိတ်သောကရောက်စေခဲ့သည်။ ဤကိစ္စရပ်အပေါ် ကျွန်မ ရှင်းလင်းပြတ်သားမှုတစ်ခု အလွန်ရချင်ခဲ့သည်၊ ထို့ကြောင့် ခိုင်မာပြတ်သားသော အဖြေတစ်ခုကိုရဖို့ မျှော်လင့်ချက်ဖြင့် ထိုအရာအား ကျွန်မကို ရှင်းပြဖို့ သင်းအုပ်ဆရာနှင့် တရားဟောဆရာများကို ကျွန်မ တောင်းဆိုခဲ့သည်။ သို့သော် သူတို့၏ တုန့်ပြန်အဖြေပေးမှုတွင် အခြေခံအားဖြင့်- “ဘုရားသခင်က ခမည်းတော်၊ သားတော်၊ သန့်ရှင်းသော ဝိညာဉ်တော် ဖွဲ့စည်းပါဝင်တဲ့ သုံးပါးတစ်ဆူဖြစ်တယ်။ ကျွန်မတို့ရဲ့ ကယ်တင်ခြင်းအတွက် ခမည်းတော်က အစီအစဉ်တွေကို ချမှတ်တယ်၊ သားတော်က အဆုံးသတ်ပေးစဉ်မှာပဲ အစီအစဉ်ကို ဆောင်ရွက်တဲ့သူက သန့်ရှင်းသော ဝိညာဉ်တော်ဖြစ်တယ်။ ခမည်းတော်က ဘုရားသခင် ဖြစ်တယ်၊ သားတော်က ဘုရားသခင်ဖြစ်ပြီး သန့်ရှင်းသော ဝိညာဉ်တော်လည်း ဘုရားသခင်ဖြစ်တယ်- တစ်ဆူတည်း၊ စစ်မှန်တဲ့ ဘုရားသခင်ကို တစ်ပြိုင်တည်းပုံဖော်တဲ့ ပုဂ္ဂိုလ်သုံးပါးဖြစ်တယ်” ဟု ပါရှိတတ်သည်။ ဤရှင်းပြချက်က ကျွန်မကို ပို၍ပင် အကြံအိုက်စေခဲ့ပြီး ကျွန်မက၊ “ဒါပေမယ့် သူက ပုဂ္ဂိုလ်သုံးပါးဆိုရင် ဘယ်လိုဖြစ်ပြီး ဘုရားတစ်ပါးတည်း ဖြစ်နိုင်တာလဲ” ဟု မေးခဲ့သည်။ ထိုအခါ သူတို့က ကျွန်မကို၊ “သုံးပါးတစ်ဆူက နက်နဲတဲ့အရာတစ်ခုဖြစ်တယ်။ အဲဒါနဲ့ပတ်သက်ပြီး အရမ်းကို နက်နက်နဲနဲ မတွေးနဲ့။ မင်းရဲ့ ယုံကြည်မှုအပေါ် မှီခိုပြီး အဲဒါကို ယုံလိုက်။ မင်းလုပ်ရမှာက အဲဒါပဲ” ဟု ပြောကြလေသည်။ ဤအရာအားဖြင့် ကျွန်မ ဇဝေဇဝါ ခံစားနေရဆဲဖြစ်သော်လည်း “အဲဒါကို နောက်ထပ် မတွေးပါနဲ့တော့။ ယုံသာ ယုံလိုက်ပါ” ဟု စဉ်းစားရင်း မိမိကိုယ်ကိုယ် အတင်းလက်ခံလိုက်ရသည်။ ကျွန်မ ဆုတောင်းသည့်အခါ သုံးပါးတစ်ဆူ- ချစ်တော်မူသော ကောင်းကင်ဘုံရှင် အဖခမည်းတော်၊ ကယ်တင်ရှင် သခင်ယေရှုနှင့် သန့်ရှင်းသော ဝိညာဉ်တော်ထံ ဆုတောင်းဆဲဖြစ်သည်။ ထိုနည်းအတိုင်း ဆုတောင်းခြင်းအားဖြင့်သာ ဘုရားသခင်က ကျွန်မ၏ ဆုတောင်းချက်များကို နားညောင်းမည်ကဲ့သို့ ကျွန်မ ခံစားခဲ့ရပြီး၊ ဘုရားသခင်၏ ပုဂ္ဂိုလ်များမှ တစ်ပါးထံသာ ကျွန်မ ဆုတောင်းလျှင် သူ ကျွန်မကို နားမညောင်းမည်ကို ကျွန်မ စိုးရွံ့ခဲ့သည်။ ထို့ကြောင့် ကျွန်မ၏ ကိုယ်ပိုင် စိတ်ကူးနှင့်ဆိုင်သော သုံးပါးတစ်ဆူကို ယုံကြည်ရင်း နှစ်များစွာ ထိုစိတ်ရှုပ်ထွေးမှုထဲတွင် ကျွန်မ ဆက်နေခဲ့သည်။ ထို့နောက်တွင် အသင်းတော်အတွင်းရှိ ညီအစ်ကို မောင်နှမများက သုံးပါးတစ်ဆူသည် မည်သည့်အရာ ဆိုလိုကြောင်း ကျွန်မကို မေးသည့်အခါတိုင်းတွင် မည်သို့ ပြန်ဖြေရမည်ကို ကျွန်မ မသိဘဲ ရှိနေဆဲဖြစ်သည်။ သူတို့ တကယ်နားမလည်သည်ကို သူတို့၏ မျက်နှာများမှ ကျွန်မ ပြောနိုင်သော်လည်း ကျွန်မ လုပ်နိုင်သမျှမှာ သင်းအုပ်ဆရာက ကျွန်မကို ပြောထားခဲ့သည့်အတိုင်း သူတို့ကို ဖြေကြားဖို့ ဖြစ်သည်။ ဤအရာက ကူကယ်ရာမဲ့သည့် ခံစားချက်ကို ကျွန်မအား ပေးခဲ့ပြီး ဆုတောင်းခြင်းဖြင့် သခင့်ရှေ့မှောက်သို့ တိုးဝင်ရန်သာ ကျွန်မတတ်နိုင်ခဲ့သည်- “ချစ်ရပါသော ကောင်းကင်ဘုံရှင်အဖ၊ ကိုယ်တော့်ကို ကျွန်မ ကျေးဇူးတင်ရှိပါတယ်။ ညီအစ်ကို မောင်နှမတွေနဲ့ အလားအလာရှိတဲ့ ယုံကြည်သူတွေက သုံးပါးတစ်ဆူအကြောင်း ကျွန်မကို မေးခွန်းမေးကြတဲ့အခါ သူတို့ကို ဘယ်လိုဖြေရမယ်ဆိုတာ ကျွန်မ မသိပါဘူး။ ကျွန်မကို ကူညီဖို့ ကိုယ်တော့်ကို ကျွန်မ တောင်းလျှောက်ပါတယ်။ သုံးပါးတစ်ဆူက ဘာကိုဆိုလိုတယ်ဆိုတာ ကျွန်မသိလာနိုင်ဖို့၊ ဒီကိစ္စရပ်အားဖြင့် ကျွန်မ စိတ်မရှုပ်ထွေးတော့ဘဲ ကိုယ်တော့်ကို လူတွေ ပိုများများ သိလာကြဖို့ ကျွန်မကို သန့်ရှင်းသောဝိညာဉ်တော် လမ်းပြစေမူပါ။”

၂၀၁၇ ခုနှစ် မေလတွင် ဖေ့စ်ဘုတ်ပေါ်၌ ညီအစ်မတစ်ဦးကို ကျွန်မ ဆုံခဲ့ရသည်။ သူက အလွန်ချစ်တတ်ပြီး စိတ်ရှည်သည်၊ သမ္မာကျမ်းပိုဒ် အနည်းငယ်ကို ကျွန်မတို့ ဝေမျှပြီး ဆွေးနွေးပြီးသည့်နောက်တွင် သူမ၏ မိတ်သဟာများထဲတွင် အမြင်မှန်ရှိကြောင်း ကျွန်မ တွေ့ရှိခဲ့သည်။ ယင်းတို့ထံမှ ကျွန်မ များစွာရရှိခဲ့ပြီး သူမနှင့် စိတ်ကူးများဖလှယ်ဖို့ ကျွန်မ စိတ်အားထက်သန်ခဲ့သည်။ နောက်ပိုင်းတွင် သူက ကျွန်မနှင့် ညီအစ်ကို မောင်နှမ အနည်းငယ်ကို ဝတ်ပြုအစည်းအဝေးတစ်ချို့ဆီ ခေါ်သွားခဲ့သည်။ ဤဝတ်ပြုအစည်းအဝေးများ၌ မိတ်သဟာယများမှတဆင့်၊ လူ့ဇာတိခံယူခြင်းမှာ မည်သည့်အရာဖြစ်ကြောင်းနှင့် သခင်ကြွလာမည့်နည်းလမ်း စသဖြင့် ယခင်က ကျွန်မ လုံးဝနားမလည်ခဲ့ဖူးသည့် သမ္မာတရားအချို့ကို ကျွန်မ နားလည်လာခဲ့သည်။ သူတို့ထံမှ ကျွန်မ များစွာ အကျိုးကျေးဇူးခံစားခဲ့ရပြီး ကျမ်းစာ၏ ကျမ်းပိုဒ်အချို့နှင့်ဆိုင်၍ များစွာ ပိုမိုရှင်းလင်းသည့် သိနားလည်မှုတစ်ခုကို ရရှိခဲ့သည်။ ကျွန်မ မတတ်နိုင်သော်ငြားလည်း သူ့အနေဖြင့် ကျမ်းစာဖတ်ရှုခြင်းမှ အဘယ်သို့ အလွန်များစွာ နားလည်လာနိုင်သည်ကို ထိုညီအစ်မအား ကျွန်မ မေးသည့်အခါ၊ “ကျွန်မ နားလည်သဘောပေါက်သမျှအားလုံးက ဘုရားသခင်ရဲ့ နှုတ်ကပတ်တော်တွေကနေ လာတာပါ။ ကျွန်မတို့ရဲ့ သခင်ယေရှုက ပြန်ကြွလာနှင့်ပြီးပါပြီ။ နောက်ဆုံးသောကာလမှာ သူ့ရဲ့ နှုတ်ကပတ်တော်တွေကို ဖော်ပြဖို့နဲ့ အသစ်သော အမှုတော်ကို လုပ်ဆောင်ဖို့ လူသားအဖြစ် သူက လူ့ဇာတိခံပြီးပြီ...” ဟု ကျွန်မကို ပြောလေသည်။ ဤသတင်းစကားဖြင့် ကျွန်မ အလွန်အံ့အားသင့်ခဲ့ပြီး စိတ်လှုပ်ရှားခဲ့ကာ ညီအစ်မကို အလျင်စလို မေးခွန်းတစ်ခု ကျွန်မ မေးခဲ့သည်- “အဲဒါ အမှန်ပဲလား။ သခင် တကယ်ပဲ ပြန်ကြွလာပြီးပြီလား။” သူက သေချာမှုဖြင့်၊ “ဟုတ်တယ်၊ အဲဒါ အမှန်ပဲ” ဟု ပြန်ဖြေလေသည်။ နောက်ဆုံးသောကာလတွင် လူ့ဇာတိခံ ပုံသဏ္ဍာန်ဖြင့် သခင်ပြန်ကြွလာပြီးဖြစ်ကာ ဘုရားသခင်၏ အမည်နာမ ပြောင်းလဲသွားပြီဖြစ်ကြောင်း သူက ဆက်ပြောခဲ့သည်။ ဗျာဒိတ်ကျမ်းထဲတွင် ပရောဖက်ပြုထားသည့် “အနန္တတန်ခိုးရှင် ဘုရားသခင်” ဖြစ်လျက်၊ ယခု ဘုရားသခင်ကို အနန္တတန်ခိုးရှင် ဘုရားသခင်ဟု ခေါ်လေသည်။ “အနန္တတန်ခိုးရှင် ဘုရားသခင်” ဟူသည့် အမည်ကို ကျွန်မ ကြားလိုက်ရသည့်အခိုက်တွင် ကျွန်မ၏ နှလုံးသားက တစ်ချက်ခုန်သွားပြီး မိမိဘာသာ ကျွန်မ တွေးလိုက်မိသည်- “‘အနန္တတန်ခိုးရှင် ဘုရားသခင် ဟုတ်လား။’ အဲဒါက ‘အရှေ့အရပ်မှ လျှပ်ပြက်ခြင်း’ မဟုတ်လား။ ငါတို့ သင်းအုပ်ဆရာက အရှေ့ရပ်မှ လျှပ်ပြက်ခြင်းကို ငါတို့ကို သတိထားခိုင်းပြီး သူတို့နဲ့ ဘာမှမပတ်သက်ဖို့ ပြောခဲ့တယ်။ ဒါ့အပြင်၊ သခင်ယေရှုကို ငါတို့ ယုံကြည်ကြတယ်၊ ဒါပေမယ့် ဒီညီမက သခင်ယေရှု ပြန်ကြွပြီဖြစ်ပြီး အနန္တတန်ခိုးရှင် ဘုရားသခင် အမည်နာမကို ယူဆောင်ပြီးပြီလို့ ပြောနေတယ်၊ ဒီတော့ သူ့နာမည်က ဘယ်လိုဖြစ်ပြီး ကွဲပြားရတာလဲ။ ငါ လမ်းလွဲတာနဲ့ အဆုံးသတ်သွားမှာလား။” သို့သော် ထို့နောက် ကျွန်မ တွေးမိခဲ့သည်- “ဒီညီမကို ငါ သိထားကတည်းက သူ့ရဲ့ မိတ်သဟာယပြုချက်တွေက သမ္မာကျမ်းစာနဲ့ ကိုက်ညီရုံသာမက၊ အရမ်းလည်း အလင်းပြသလို၊ သန့်ရှင်းသော ဝိညာဉ်တော်ရဲ့ ဉာဏ်အလင်းပေးမှု ရှင်းရှင်းလင်းလင်း ပါရှိတယ်ဆိုတာ ငါ တွေ့ခဲ့ရတယ်။ ဒီလမ်းက မှားတယ်ဆိုရင် ဘာလို့ သန့်ရှင်းသော ဝိညာဉ်တော်ရဲ့ လုပ်ဆောင်ချက် ရှိနိုင်တာလဲ။ သူပြောတာကို ငါ ဆက်ပြီး နားထောင်သင့်လား၊ နားမထောင်သင့်ဘူးလား။”

ကွဲလွဲနေသော ခံစားချက်များအားဖြင့် ကျွန်မ စိတ်ထိခိုက်ခံစားနေစဉ် ယခင်က ကျွန်မကို ထိုညီမ ဝေမျှထားခဲ့သည့် ကျမ်းတစ်ပိုဒ်ကို ကျွန်မ ရုတ်တရက် သတိရမိခဲ့သည်- “လူ့ဇာတိခံယူသော ဘုရားသခင်ကို ခရစ်တော်ဟုခေါ်သည်၊ ထို့ကြောင့် လူတို့ကို သမ္မာတရား ပေးနိုင်သော ခရစ်တော်ကို ဘုရားသခင်ဟု ခေါ်၏။ သူသည် ဘုရားသခင်၏ အနှစ်သာရ ပိုင်ဆိုင်ပြီး၊ သူ၏ အမှုတွင် လူသားက မရရှိနိုင်သည့် ဘုရားသခင်၏ စိတ်သဘောထားနှင့် ဉာဏ်ပညာတို့ ပိုင်ဆိုင်သည့်အတွက်၊ ဤအရာနှင့်ပတ်သက်၍ လွန်ကဲသောအရာတစ်ခုမျှ မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်) ဤကျမ်းပိုဒ်က ခရစ်တော်ကို ဖော်ပြပြီး ခရစ်တော်က လူတို့ကို သမ္မာတရား ပေးနိုင်ကြောင်းပြောလေသည်။ ရှင်ယောဟန် ခရစ်ဝင် အခန်းကြီး ၁၄၊ အပိုဒ်ငယ် ၆ တွင် သခင်ယေရှုက၊ “ငါသည်လမ်းခရီးဖြစ်၏။ သမ္မာတရားကိုလည်းဖြစ်၏။ အသက်သည်လည်းဖြစ်၏။ ငါ့ကို အမှီ မပြုလျှင် အဘယ်သူမျှ ခမည်းတော်ထံသို့မရောက်ရ။” ဟု ဆိုပါသည်။ သခင်ယေရှုက ခရစ်တော်ဖြစ်သည်၊ ဘုရားသခင်က လူ့ဇာတိခံလာပြီး၊ “ငါသည်လမ်းခရီးဖြစ်၏။ သမ္မာတရားကိုလည်းဖြစ်၏။ အသက်သည်လည်းဖြစ်၏။” ဟု ပြောခဲ့သည်။ အနန္တတန်ခိုးရှင် ဘုရားသခင်နှင့် ယေရှုတို့၏ စကားများက ခရစ်တော်နှင့် သမ္မာတရားကို ဖော်ပြသည်။ “တကယ်လို့ အနန္တတန်ခိုးရှင် ဘုရားသခင်က ခရစ်တော်ဆိုရင်၊ သူက သမ္မာတရားကို သေချာပေါက် ဖော်ပြနိုင်ပြီး လူတွေရဲ့ အသက်တာတွေအတွက် အာဟာရကို ထောက်ပံ့ပေးနိုင်တယ်” ဟု ကျွန်မတွေးမိသည်၊ မကြာခင်က ထိုညီမ ကျွန်မကို ဖတ်ပြခဲ့ပြီးဖြစ်သည့် အနန္တတန်ခိုးရှင် ဘုရားသခင်၏ နှုတ်ကပတ်တော်များစွာကို ကျွန်မတွေးမိသည်။ ၎င်းတို့ကို ကျွန်မ နားထောင်စဉ်တွင် ၎င်းတို့က သြဇာအာဏာနှင့် တန်ခိုးတို့ကို ပိုင်ဆိုင်သည်ဟု ကျွန်မ ခံစားခဲ့ရပြီး၊ အနန္တတန်ခိုးရှင် ဘုရားသခင်၏ နှုတ်ကပတ်တော်များက အမှန်ပင် သမ္မာတရားဖြစ်ပြီး ၎င်းတို့က သန့်ရှင်းသော ဝိညာဉ်တော်ထံမှ လာကြသည်ဟု ကျွန်မ ခံစားခဲ့ရသည်။ ထို့ကြောင့် ဤလမ်းက မှန်ကန်သော လမ်းဖြစ်ရမည်ဖြစ်ပြီး မမှားယွင်းနိုင်ကြောင်း ကျွန်မ နားလည်လိုက်သည်။ ကျမ်းစာထဲတွင် ပြောပါသည်- “သို့ဖြစ်၍၊ ယုံကြည်ခြင်းသည် ကြားနာခြင်း အားဖြင့်ဖြစ်၏။ ကြားနာခြင်းသည်လည်း၊ ဘုရားသခင်၏ စကားတော်အားဖြင့် ဖြစ်၏။” (ရောမသြဝါဒစာ ၁၀:၁၇) အနန္တတန်ခိုးရှင် ဘုရားသခင်က ပြန်ကြွလာသည့် သခင်ယေရှုဖြစ်ပြီး ကျွန်မက ဤလမ်းခရီးကို ရှာဖွေဖို့ သို့မဟုတ် ဆန်းစစ်ဖို့ မလုပ်နိုင်ခဲ့ဘဲ၊ သင်းအုပ်ဆရာများနှင့် အကြီးအကဲများက ပြောသည့်အရာကိုသာ ကျိုးကြောင်းမမြင်ဘဲ ယုံကြည်မိခဲ့လျှင် သခင့်၏ ကယ်တင်ခြင်းကို ကျွန်မလွဲချော်ပြီး သူ၏ ပြန်ကြွလာခြင်းကို မကြိုဆိုနိုင်ဘဲ ရှိလိမ့်မည် မဟုတ်ပါလား။ ဤအရာကို တွေးရင်းဖြင့် အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ပို၍ကောင်းစွာ နားလည်သဘောပေါက်နိုင်ဖို့အလို့ငှာ နောက်ထပ် ဝတ်ပြုအစည်းအဝေး အနည်းငယ်ကိုတက်ရန် ကျွန်မ ဆုံးဖြတ်ခဲ့သည်။

နောက်ထပ် ဝတ်ပြုအစည်းအဝေးတွင် ဘုရားသခင်၏ နှုတ်ကပတ်တော်များနှင့်ဆိုင်သော ဤစာပိုဒ်ကို ညီအစ်မက ကျွန်မတို့ကို ဝေမျှခဲ့သည်- “ယနေ့ကာလ၏ အမှုသည် ကျေးဇူးတော်ခေတ်၏အမှုကို ရှေ့သို့တွန်းပို့ပေးသည်၊ ဆိုလိုသည်မှာ အနှစ်ခြောက်ထောင် စီမံခန့်ခွဲမှုအစီအစဉ်တစ်ရပ်လုံးအောက်၌ပြုသော အမှုသည် ရှေ့သို့တိုးလာခြင်း ဖြစ်သည်။ ကျေးဇူးတော်ခေတ်သည် အဆုံးသတ်သွားပြီဖြစ်သော်လည်း ဘုရားသခင်၏အမှု၌ တိုးတက်မှုရှိသည်။ အမှု၏ ဤအဆင့်သည် ကျေးဇူးတော်ခေတ်နှင့် ပညတ်တော်ခေတ်တို့အပေါ်တွင် အခြေခံ၍ တည်ဆောက်ထားခြင်းဖြစ်သည်ဟု အဘယ့်ကြောင့် ငါသည် ထပ်တလဲလဲ ပြောသနည်း။ အဘယ်ကြောင့်ဆိုသော် ယနေ့၏အမှုသည် ကျေးဇူးတော်ခေတ်တွင် လုပ်ဆောင်ခဲ့သော အမှု၏အဆက်ဖြစ်ပြီး ပညတ်တော်ခေတ်တွင် လုပ်ဆောင်ခဲ့သော အမှုအပေါ် တိုးတက်လာမှုလည်း ဖြစ်သောကြောင့်ဖြစ်သည်။ ထိုအဆင့်သုံးခုမှာ တစ်ခုနှင့်တစ်ခု တင်းကျပ်စွာ ဆက်နွှယ်လျက်ရှိနေပြီး ကွင်းဆက်တစ်ခုနှင့်တစ်ခု နီးကပ်စွာ ချိတ်ဆက်နေသည်။ အမှု၏ ဤအဆင့်သည် ယေရှုလုပ်ဆောင်ခဲ့သည့် အမှုအပေါ်တွင် အခြေခံထားသည်ဟု အဘယ်ကြောင့် ငါပြောသနည်း။ အကယ်၍သာ ဤအဆင့်သည် ယေရှုလုပ်ဆောင်ခဲ့သည့် အမှုအပေါ်တွင် အခြေမခံထားလျှင် ဤအဆင့်တွင် နောက်ထပ်တစ်ကြိမ် ကားစင်တင်သတ်ခြင်း တစ်ခု ဖြစ်ပျက်ရန် လိုလိမ့်မည်ဖြစ်ကာ၊ ပြီးခဲ့သောအဆင့်၏ ရွေးနုတ်ခြင်းအမှုကိုလည်း နောက်ထပ်ပြန်၍ လုပ်ဆောင်ရလိမ့်မည်ဖြစ်သည်။ ဤသည်မှာ အဓိပ္ပာယ်ရှိမည် မဟုတ်ပေ။ ထို့ကြောင့် အမှုသည် လုံးဝပြီးဆုံးသွားခြင်း မဟုတ်ဘဲ ခေတ်သည် ရှေ့သို့တိုးလာခြင်းဖြစ်ပြီး အမှု၏အဆင့်အတန်းသည် ယခင်ကထက် သာ၍မြင့်မားလာခြင်း ဖြစ်သည်။ အမှု၏ ဤအဆင့်သည် ပညတ်တော်ခေတ်၏ အုတ်မြစ်ပေါ်တွင်နှင့် ယေရှုအမှု၏ ကျောက်ပေါ်တွင် တည်ထားခြင်းဖြစ်သည်ဟု ဆိုနိုင်သည်။ ဘုရားသခင်၏အမှုကို တစ်ဆင့်ပြီးတစ်ဆင့် တည်ဆောက်ထားခြင်းဖြစ်ပြီး ယခုအဆင့်သည် အသစ်သော အစပြုခြင်းမဟုတ်ပေ။ အမှု၏ အဆင့်သုံးဆင့်စလုံး ပေါင်းစည်းခြင်းကိုသာလျှင် အနှစ်ခြောက်ထောင် စီမံခန့်ခွဲမှု အစီအစဉ်ဟု မှတ်ယူနိုင်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်းနှစ်ကြိမ်သည် လူ့ဇာတိခံယူခြင်း၏ ရည်ရွယ်ချက်ကို ပြည့်စုံစေသည်) ထို့နောက် ထိုညီမက “ဘုရားသခင်ရဲ့ အမှုတော်က အမြဲ ရှေ့ဆက်လှုပ်ရှားနေပြီး လူသားရဲ့ လိုအပ်ချက်တွေနဲ့အညီ မတူညီတဲ့ခေတ်တွေမှာ မတူညီတဲ့အမှုကို ဆောင်ရွက်ပြီး မတူညီတဲ့အမည်နာမကို သူယူဆောင်ပါတယ်။ ဒါပေမယ့် ဘယ်လိုအမည်နာမနဲ့ ဘယ်လို အမှုတော်အဆင့်ကို ဘုရားသခင် ဆောင်ရွက်ပါစေ၊ အနှစ်သာရအားဖြင့် အဲဒါက လူသားမျိုးနွယ်ကို ကယ်တင်ဖို့ အမှုတော်ကို ဆောင်ရွက်နေတာ ဘုရားသခင် ကိုယ်တော်တိုင်ဖြစ်တယ်။ ပညတ်တော်ခေတ်မှာ သူ့အမှုတော်ကို ဆောင်ရွက်ဖို့ ဘုရားသခင်က ယေဟောဝါဆိုတဲ့ အမည်နာမကို ယူဆောင်ခဲ့တယ်- ကမ္ဘာမြေပေါ်မှာ လူသားရဲ့ အသက်တာကို လမ်းပြဖို့ ပညတ်တော်နဲ့ ပညတ်ချက်တွေကို သူကြေငြာခဲ့ပြီး၊ အပြစ်တရားက ဘယ်အရာဖြစ်တယ်၊ ဘာစည်းမျဉ်းတွေကို သူတို့ လိုက်နာသင့်တယ်၊ ဘုရားသခင်ကို ဘယ်လို ဝတ်ပြုကိုးကွယ်သင့်တယ် စတဲ့အရာတွေကို လူကို သိခွင့်ပေးခဲ့တယ်။ ကျေးဇူးတော်ခေတ်မှာ ဘုရားသခင်က လူ့ဇာတိဖြစ်လာခဲ့ပြီး ယေရှုအမည်ကို ယူခဲ့တယ်၊ ပညတ်တော်ခေတ် အမှုတော်ရဲ့ အခြေခံအုတ်မြစ်ပေါ်မှာ လူသားမျိုးနွယ်ကို ရွေးနုတ်ဖို့ ကားစင်တင်ခံရတဲ့ အမှုတော်ကို သူ ဆောင်ရွက်ခဲ့တယ်၊ အဲဒါရဲ့ အကျိုးဆက်ကတော့ လူ့ရဲ့အပြစ်တွေ ခွင့်လွတ်ခံခဲ့ရတာဖြစ်တယ်။ အခု နောက်ဆုံးသော နိုင်ငံတော်ခေတ်မှာ ဘုရားသခင်က ဒုတိယအကြိမ် လူ့ဇာတိခံလာခဲ့တယ်၊ အနန္တတန်ခိုးရှင် ဘုရားသခင် အမည်နာမကို ယူဆောင်ရင်း သူဟာ ရွေးနုတ်ခြင်း အမှုတော်ရဲ့ အခြေခံအုတ်မြစ်ပေါ်မှာ လူကို တရားစီရင်ခြင်း၊ သန့်စင်စေခြင်းနဲ့ဆိုင်တဲ့ သူ့ရဲ့ အမှုတော်ကို ဆောင်ရွက်တယ်။ ဒီအရာရဲ့ရလဒ်က လူ့အတွင်းမှာ သိုထားတဲ့ အပြစ်နဲ့ပြည့်တဲ့ သဘာဝနဲ့ ဖောက်ပြန်ပျက်စီးတဲ့ စိတ်သဘောထားတွေဟာ ဖယ်ရှားခံရပြီး၊ လူက အပြစ်တွေ ကျုးလွန်ရခြင်းနဲ့ ဘုရားသခင်ကို အာခံရခြင်း အကြောင်းရင်းဟာ အပြီးသတ် အမြစ်ဖြုတ်ခံရတာဖြစ်တယ်။ အမှုရဲ့ အဆင့်အသီးသီးက ပြီးခဲ့တဲ့ အဆင့်ထက် ပိုမြင့်မားပြီး ပိုနက်နဲတာနဲ့အတူ အမှုတော်ရဲ့ အဆင့်သုံးဆင့်က အချင်းချင်း တကယ့်ကို ပြည့်စုံစေကြတယ်။ ဘုရားအမှုတော်ရဲ့ ဘယ်အဆင့်မှ တစ်ခုတည်း ရပ်တည်လို့မရဘူး- အတူတူ ယှက်နွယ်တဲ့ အမှုတော် အဆင့်သုံးဆင့်ကသာ လူသားမျိုးနွယ်ကို ကယ်တင်ဖို့ ဘုရားသခင် ဆောင်ရွက်တဲ့ ပြည့်စုံတဲ့ အမှုတော်ကို ပုံဖော်ပြီး လူသားမျိုးနွယ်အတွက် ဘုရားသခင်ရဲ့ အနှစ်ခြောက်ထောင် စီမံခန့်ခွဲမှုအစီအစဉ်ကို သူတို့ အတူတကွ ပုံဖော်ကြတာပါ။ ခေတ်တွေကို ပိုင်းခြားသတ်မှတ်ဖို့နဲ့ ခေတ်တွေကို ပြောင်းလဲဖို့ သူ့ရဲ့ အမည်နာမကို ဘုရားသခင်က သုံးရုံမျှသုံးတာဖြစ်ပြီး အဲဒါက ခေတ်နဲ့အတူ ဘုရားသခင်ရဲ့ အမည်နာမ အမြဲပြောင်းလဲတာကို ကျွန်မတို့မြင်ရတဲ့ အကြောင်းရင်းဖြစ်ပါတယ်။ ဒါပေမယ့် ဘုရားသခင်ရဲ့ အမည်နာမ ဘယ်လိုပဲ ပြောင်းလဲပါလေစေ၊ ဘုရားသခင်က တစ်ပါးတည်း ဖြစ်နေတုန်းပါပဲ။” ဟု ပြောကာ မိတ်သဟာယပြုပေးခဲ့သည်။ ဘုရားသခင်၏ နှုတ်ကပတ်တော်များနှင့် ထိုညီမ၏ မိတ်သဟာယကို နားထောင်ပြီးသည့်နောက်တွင် ကျွန်မ အံ့အားသင့်ခဲ့ရသည်။ ထိုတစ်ချိန်လုံး သခင့်ကို ကျွန်မ ယုံကြည်လာခဲ့ပြီး ဘုရားသခင်၏ အနှစ်ခြောက်ထောင် စီမံခန့်ခွဲမှုအစီအစဉ်ကို ရှင်းပြနိုင်သောသူ တစ်ဦးတစ်ယောက်ကိုမျှ ကျွန်မ မတွေ့ခဲ့ရပါ၊ သို့သော် အနန္တတန်ခိုးရှင် ဘုရားသခင်၏ နှုတ်ကပတ်တော်များက ဤနက်နဲမှုကို ဖွင့်ပြလိုက်ပါပြီ- ဤနှုတ်ကပတ်တော်များမှာ အမှန်တကယ်ပင် ဘုရားသခင်၏ အသံတော်ဖြစ်သည်တကား။ ကျွန်မ၏ ယုံကြည်မှုတွင် ကျွန်မ လမ်းမလွဲခဲ့ပါ- အနန္တတန်ခိုးရှင် ဘုရားသခင်သည် အမှန်တကယ်ပင် ပြန်ကြွလာသည့် သခင်ယေရှုဖြစ်သည်။ ယင်းမှာ ဘုရားသခင်က ခေတ်တစ်ခုမှ နောက်တစ်ခုသို့ သူ၏ အမည်နာမကို ပြောင်းလဲခဲ့ခြင်းသာ ဖြစ်လေသည်၊ ထိုမျှသာပင်။ သို့သော် သူသည် တစ်ပါးတည်းသော ဘုရားသခင် ဖြစ်နေဆဲဖြစ်သည်။

နောက်ထပ်ရက်အနည်းငယ် ယင်းကို ကျွန်မ ဆက်လက်စုံစမ်းစစ်ဆေးခဲ့သည်။ ထိုညီအစ်မက နောက်ဆုံးသော ကာလတွင် ဘုရားသခင်ဆောင်ရွက်သည့် တရားစီရင်ခြင်း အမှုတော်နှင့် ဘုရားနာမတော်များ၏ အဓိပ္ပါယ်ကဲ့သို့သော သမ္မာတရား၏ ရှုထောင့်များအပေါ် ကျွန်မတို့ကို မိတ်သဟာယပြုပေးခဲ့ပြီး၊ ကျွန်မ ပိုမိုကြားရလေလေ၊ ရှင်းလင်းမှုကို ပိုမိုရရှိလေလေဖြစ်ခဲ့သည်။ တစ်နေ့တွင် သူက၊ “ဘုရားသခင်၏ နှုတ်ကပတ်တော်တွေက သမ္မာကျမ်းစာရဲ့ နက်နဲမှုတွေအားလုံးကို ထုတ်ဖော်ပြလိုက်ပြီ” ဟု ပြောလေသည်၊ ဤသည်ကို ကျွန်မ ကြားရသည့်အခါ ကျွန်မ၏ စိတ်နှလုံးက ချက်ချင်း အားတက်လာခဲ့သည်။ ကျွန်မကို နှစ်ပေါင်းများစွာ အင်မတန် အံ့သြတုန်လှုပ်မှုဖြစ်စေခဲ့သည့် သုံးပါးတစ်ဆူ ကိစ္စရပ်အကြောင်းကို သူမအား ကျွန်မပြောလိုက်သည်။ ထိုအခါ ညီအစ်မက ဘုရားနှုတ်ကပတ်တော်များမှ ကျမ်းတစ်ပိုဒ်ကို ကျွန်မကို ဖတ်ပြခဲ့သည်။ အနန္တတန်ခိုးရှင် ဘုရားသခင်က ပြောပါသည်- “အကယ်၍ သင်တို့အထဲတွင် သုံးပါးတစ်ဆူ အမှန်တကယ် တည်ရှိသည်ဟု ပြောဆိုသူရှိပါက၊ ပုဂ္ဂိုလ်သုံးပါးထဲရှိ ဤဘုရားသခင်တစ်ဆူသည် မည်သည့်အရာ အတိအကျဖြစ်သည်ကို ရှင်းပြလော့။ သန့်ရှင်းသော ခမည်းတော် ဆိုသည်မှာ အဘယ်နည်း။ သားတော်ဆိုသည်မှာ အဘယ်နည်း။ သန့်ရှင်းသော ဝိညာဉ်တော် ဆိုသည်မှာ အဘယ်နည်း။ ယေဟောဝါသည် သန့်ရှင်းသော ခမည်းတော်လော။ ယေရှုသည် သားတော်လော။ သို့ဆိုလျှင် သန့်ရှင်းသော ဝိညာဉ်တော်မှာ မည်သည့်အရာဖြစ်သနည်း။ ခမည်းတော်သည် ဝိညာဉ်တော်ဖြစ်သည် မဟုတ်လော။ သားတော်၏ အနှစ်သာရသည်လည်း ဝိညာဉ်တော် ဖြစ်သည် မဟုတ်လော။ ယေရှု၏ အမှုသည် သန့်ရှင်းသော ဝိညာဉ်တော်၏ အမှုဖြစ်သည် မဟုတ်လော။ ထိုအချိန်က ယေဟောဝါ၏ အမှုကို ယေရှုကဲ့သို့ အလားတူ ဝိညာဉ်တော်က ဆောင်ရွက်ခဲ့သည် မဟုတ်လော။ ဘုရားသခင်သည် ဝိညာဉ်တော်များ မည်မျှရှိနိုင်သနည်း။ သင်၏ ရှင်းပြချက်အရ၊ ခမည်းတော်၊ သားတော်နှင့် သန့်ရှင်းသော ဝိညာဉ်တော် ပုဂ္ဂိုလ်သုံးပါးတို့သည် တစ်ဆူဖြစ်သည်၊ သို့ဆိုပါက ဝိညာဉ်တော် သုံးပါးရှိပေသည်၊ သို့သော် ဝိညာဉ်တော် သုံးပါးရှိခြင်းသည် ဘုရားသခင်သုံးဆူ ရှိသည်ဟု ဆိုလိုသည်။ ဤသည်မှာ စစ်မှန်သော ဘုရားသခင် တစ်ဆူမျှမရှိဟု ဆိုလိုပေသည်။ ဤသို့သော ဘုရားသခင်မျိုးသည် အဘယ်သို့ ဘုရားသခင်၏ ပင်ကိုအနှစ်သာရ ဆက်ရှိနိုင်ဦးမည်နည်း။ ဘုရားသခင် တစ်ဆူတည်းသာ ရှိသည်ဟု သင်လက်ခံပါက၊ သူသည် အဘယ်သို့ သားတော်တစ်ပါးနှင့် ခမည်းတော်တစ်ပါး ရှိနိုင်သနည်း။ ဤအရာအားလုံးသည် သင်၏ အယူအဆများ မဟုတ်လော။ ဘုရားသခင် တစ်ဆူတည်းသာ ရှိသည်၊ ဤဘုရားသခင်တွင် ပုဂ္ဂိုလ်တစ်ပါးတည်းနှင့် ဘုရားသခင်၏ ဝိညာဉ်တော် တစ်ပါးတည်း ရှိသည်မှာ သမ္မာကျမ်းစာထဲ၌ “သန့်ရှင်းသော ဝိညာဉ်တော် တစ်ပါးတည်းသာရှိ၍ ဘုရားသခင် တစ်ဆူတည်းသာ ရှိတော်မူ၏။” ဟူ၍ ရေးသားသကဲ့သို့ ဖြစ်ပေသည်။ သင်ပြောသည့် ခမည်းတော်နှင့်၊ သားတော် တည်ရှိသည်ဖြစ်စေ၊ မတည်ရှိသည်ဖြစ်စေ၊ စင်စစ်တွင် ဘုရားသခင် တစ်ဆူတည်းသာ ရှိပြီး၊ သင်တို့ယုံကြည်သော ခမည်းတော်၊ သားတော်နှင့် သန့်ရှင်းသော ဝိညာဉ်တော်၏ အနှစ်သာရသည် သန့်ရှင်းသော ဝိညာဉ်တော်၏ အနှစ်သာရ ဖြစ်သည်။ တစ်နည်းအားဖြင့်၊ ဘုရားသခင်သည် ဝိညာဉ်တော်ဖြစ်၏၊ သို့သော် သူသည် လူ့ဇာတိခံယူနိုင်ပြီး လူတို့အလယ် နေထိုင်နိုင်သည့်အပြင် အရာအားလုံး၏ အထက်၌ ရှိနေနိုင်သည်။ သူ၏ ဝိညာဉ်တော်သည် အလုံးစုံ အပါအဝင်ဖြစ်ပြီး နေရာတိုင်းတွင် ရှိသည်။ သူသည် ဇာတိခန္ဓာထဲနှင့် စကြဝဠာအထက်တွင် တစ်ပြိုင်နက်တည်း ရှိနေနိုင်သည်။ လူအားလုံးက ဘုရားသခင်သည် စစ်မှန်သော တစ်ဆူတည်းသော ဘုရားသခင် ဖြစ်သည်ဟု ပြောကြသည့်အတွက်၊ မည်သူမျှ စိတ်ထင်တိုင်း ခွဲ၍မရသည့် ဘုရားသခင်တစ်ဆူတည်း ရှိပေသည်။ ဘုရားသခင်သည် တစ်ပါးတည်းသော ဝိညာဉ်တော် ဖြစ်ပြီး၊ တစ်ပါးတည်းသော ပုဂ္ဂိုလ် ဖြစ်ကာ၊ ယင်းသည် ဘုရားသခင်၏ ဝိညာဉ်တော် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သုံးပါးတစ်ဆူ တည်ရှိပါသလော)

ညီမက၊ “ဘုရားသခင်ရဲ့ နှုတ်ကပတ်တော်တွေက အရမ်းရှင်းပါတယ်။ ဘုရားသခင်က တုနှိုင်းမဲ့ဖြစ်ပြီး ဘုရားတစ်ပါးတည်းသာ ရှိပါတယ်။ သန့်ရှင်းသော ဝိညာဉ်တော်လည်း တစ်ပါးတည်းပဲ ရှိပါတယ်။ ခမည်းတော်၊ သားတော်၊ သန့်ရှင်းသော ဝိညာဉ်တော်တွေဟာ အနှစ်သာရတစ်ခုတည်းဖြစ်ပြီး၊ အဲဒါက ဝိညာဉ်တော်ရဲ့ အနှစ်သာရဖြစ်တယ်။ ဘုရားသခင်က ယေဟောဝါလို ဝိညာဉ်တော်အားဖြင့် အမှုပြုနိုင်ပေမယ့် သခင်ယေရှုနဲ့ အနန္တတန်ခိုးရှင် ဘုရားသခင်လို လူသားအဖြစ် လူ့ဇာတိခံယူခြင်းအားဖြင့်လည်း သူအမှုပြုနိုင်တယ်။ ဒါပေမယ့် ဘုရားသခင်က ဝိညာဉ်တော်ထဲမှာ အမှုပြုသည်ဖြစ်စေ၊ လူ့ဇာတိထဲမှာ အမှုပြုသည်ဖြစ်စေ အနှစ်သာရအားဖြင့် အဲဒါ သူ့ရဲ့ ကိုယ်ပိုင်အမှုတော်ကို ဆောင်ရွက်နေတဲ့ ဘုရားသခင် ဖြစ်နေဆဲပါပဲ။ ဒါကြောင့် သုံးပါးတစ်ဆူ အယူအဆက လူသားရဲ့ အယူအဆတွေ၊ စိတ်ကူးတွေနဲ့ နှီးနွယ်ပြီး အပြည့်အဝ မခိုင်လုံပါဘူး။ အမှန်တော့ သုံးပါးတစ်ဆူ အယူအဆက သခင်ပေါ်ထွန်းပြီးနောက် အနှစ် ၃၀၀ ကျော်အကြာ နိုင်စီးယား အသင်းတော်ပေါင်းစုံကောင်စီမှာ ဖြစ်တည်ခဲ့တာပါ။ အဲဒီကောင်စီမှာ ခရစ်ယာန်လောက တစ်ဝှမ်းလုံးက ဘာသာရေး ကျွမ်းကျင်သူတွေဟာ သူတို့ရဲ့ အယူအဆတွေ၊ စိတ်ကူးတွေနဲ့ ယုတ္တိတန်တဲ့ ကောက်ချက်တွေအပေါ် အခြေခံပြီး သုံးပါးတစ်ဆူ အယူအဆကို နောက်ဆုံးမှာ ထူထောင်လိုက်တဲ့အချိန်ထိ ဘုရားသခင်ရဲ့ တစ်ပေါင်းတစ်စည်းတည်းဖြစ်ပြီး အမျိုးစုံလင်တဲ့ သဘောသဘာဝတွေအကြောင်း တက်ကြွတဲ့ ဆွေးနွေးမှုတစ်ခုမှာ ပါဝင်ခဲ့ကြတယ်။ အဲဒီအချိန်ကစပြီး သန့်ရှင်းတဲ့ သားတော်သခင်ယေရှုအပြင် ကောင်းကင်ဘုံမှာ သန့်ရှင်းတဲ့ အဖခမည်းတော်ရှိပြီး ခမည်းတော်နဲ့ သားတော်တို့ နှစ်ဦးလုံးက တန်ဆာပလာအဖြစ် အသုံးပြုတဲ့ သန့်ရှင်းသော ဝိညာဉ်တော်လည်း ရှိတယ်ဆိုတဲ့ ယုံကြည်မှုနဲ့ လူတွေက ကောင်းကင်၊ မြေကြီးနဲ့ အရာခပ်သိမ်းကို ဖန်ဆင်းခဲ့တဲ့ တစ်ပါးတည်းသော စစ်မှန်တဲ့ ဘုရားသခင်ကို သုံးပါးတစ်ဆူအဖြစ် သတ်မှတ်ခဲ့ကြတယ်။ ဒါက အရမ်းပဲ ဖြစ်ကိုမဖြစ်နိုင်ပါဘူး။ ဘာသာရေးလောကရဲ့ အနက်ပြန်မှုနဲ့ ကျွန်မတို့သွားပြီး ခမည်းတော်၊ သားတော်၊ သန့်ရှင်းသော ဝိညာဉ်တော်ဆိုတဲ့ သုံးပါးတစ်ဆူကို ကျွန်မတို့ ယုံကြည်မယ်ဆိုရင်၊ အဲဒါက ဝိညာဉ်တော်သုံးပါးရှိပြီး ဘုရားသုံးပါးရှိတယ်လို့ ဆိုလိုတာ ဖြစ်ပြီးတော့၊ အဲဒါက တစ်ပါးတည်းသော တုနှိုင်းမဲ့ ဘုရားသခင်ရှိတယ်ဆိုတဲ့ အမှန်တရားနဲ့ ကွဲလွဲဆန့်ကျင်တယ် မဟုတ်လား။ အမှန်မှာတော့ သုံးပါးတစ်ဆူဆိုတာ မရှိပါဘူး။ ဒါက လူ့စိတ်ကနေ လုံးလုံး ပေါက်ဖွားလာခဲ့တဲ့ အနက်ပြန်မှုတစ်ခုဖြစ်ပြီး ကျွန်မတို့ရဲ့ အယူအဆတွေနဲ့ စိတ်ကူးတွေကို အခြေခံပြီး ဖောက်ပြန်ပျက်စီးတဲ့ လူသားမျိုးနွယ်အားဖြင့် ပြုလုပ်တဲ့ ကောက်ချက်ချမှုတစ်ခု ဖြစ်ပါတယ်။ ဘုရားသခင်က အဲဒီလို အရာတစ်ခုကို ဘယ်တော့မှ မပြောခဲ့ဘူး၊ ဘုရားသခင်ရဲ့ လှုံ့ဆော်ခြင်းခံခဲ့ရတဲ့ ဘယ်ပရောဖက် သို့မဟုတ် ဘယ်တမန်တော်ကမှ အဲဒီလို အရာတစ်ခုကို မပြောခဲ့သလို၊ ကျမ်းစာထဲမှာ ဘယ်မှာမှ အဲဒီလို အရာတစ်ခုကို မှတ်သားထားတာ မရှိပါဘူး” ဟု ပြောရင်း မိတ်သဟာယပြုပေးခဲ့သည်။

ဘုရားသခင်၏ နှုတ်ကပတ်တော်များနှင့် ညီအစ်မ၏ မိတ်သဟာယကို ကျွန်မနားထောင်သည့်အခါ ကျွန်မ၏ စိတ်နှလုံးထဲတွင် မရှင်းလင်းမှုအချို့ ရှိနေသေးသောကြောင့် ကျွန်မက၊ “သမ္မာကျမ်းစာက ယေရှု ဗတ္တိဇံခံပြီးတဲ့နောက်မှာ ကောင်းကင်ဖွင့်လှစ်ပြီး သန့်ရှင်းသော ဝိညာဉ်တော်က ချိုးငှက်တစ်ကောင်လို လာပြီး ယေရှုအပေါ် နားသလို ကောင်းကင်ကနေ အသံတော်တစ်ခုက- ‘ဤသူကား ငါနှစ်သက်မြတ်နိုးရာ၊ ငါ၏ချစ်သားပေတည်း။’ (ရှင်မဿဲခရစ်ဝင် ၃:၁၇) လို့ ပြောတယ်။ ပြီးတော့ သူ ကားစင်တင်မခံရခင်မှာ သခင်ယေရှုက ဆုတောင်းပြီး ‘အကျွန်ုပ်အဘ၊ ဤခွက်သည် အကျွန်ုပ်ကို လွန်သွားနိုင်လျှင် လွန်သွားပါစေသော်။ သို့သော်လည်း အကျွန်ုပ်အလိုရှိသည်အတိုင်း မဖြစ်ပါစေနှင့်။ ကိုယ်တော်အလိုရှိသည် အတိုင်း ဖြစ်ပါစေသော။’ (ရှင်မဿဲခရစ်ဝင် ၂၆:၃၉) လို့လည်း ပြောခဲ့တယ်။ ကျမ်းစာက ကောင်းကင်မှာရှိတဲ့ ဘုရားသခင်က ယေရှုကို သူ့ရဲ့ ချစ်သားလို့ ခေါ်ပြီး ယေရှုက သူဆုတောင်းတဲ့အခါ ကောင်းကင်မှာရှိတဲ့ ဘုရားသခင်ကို သူ့ရဲ့ခမည်းတော်လို့ ခေါ်တယ်လို့ ပြောတယ်။ ဒီတော့ ဒီမှာ ခမည်းတော်၊ သားတော်နဲ့ သန့်ရှင်းသော ဝိညာဉ်တော်ဆိုပြီးရှိတယ်- ဒါက ဘုရားသခင်ဟာ သုံးပါးတစ်ဆူဖြစ်တယ်လို့ မပြဘူးလား။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေထဲမှာ သုံးပါးတစ်ဆူ မတည်ရှိဘူး၊ ပြီးတော့ အဲဒါက လူ့ရဲ့ အယူအဆနဲ့ စိတ်ကူးသာဖြစ်တယ်လို့ ဘာကြောင့်ပြောတာလဲ။ ဒါတွေအားလုံးက ဘာကို ဆိုလိုတာလဲ” ဟု မေးလိုက်သည်။

ကျွန်မ၏ မေးခွန်းကို ဖြေရာတွင် ညီအစ်မက၊ “ဓမ္မဟောင်းကျမ်းထဲမှာ အဲဒီလို သုံးပါးတစ်ဆူ အယူအဆက ရှိကိုမရှိတာပါ။ သခင်ယေရှုက လူ့ဇာတိခံယူလာခဲ့ပြီး သူ့ရဲ့ အမှုတော်ကို ဆောင်ရွက်ဖို့ ကမ္ဘာမြေကို ကြွလာခဲ့ပြီးတဲ့နောက်မှာပဲ ‘ခမည်းတော်နဲ့ သားတော်’ ဆိုတဲ့ အနက်အဓိပ္ပါယ် ကျွန်မတို့မှာ ရှိခဲ့ကြတာပါ။ ဖိလိပ္ပုက ဘုရားသခင်ကို မသိခဲ့ဘဲ ကမ္ဘာမြေပေါ်က သခင်ယေရှုအပြင် ကောင်းကင်မှာလည်း သန့်ရှင်းတဲ့ ဖခမည်းတော်ရှိတယ်ဆိုတာ သူ ယုံကြည်ခဲ့တယ်၊ ဒါကြောင့် သူက ယေရှုကို၊ ‘သခင်၊ ခမည်းတော်ကို အကျွန်ုပ်တို့အား ပြတော်မူပါ’ လို့ ပြောခဲ့တယ်။ သခင်ယေရှုက သူ့ရဲ့ မှားယွင်းတဲ့အမြင်ကို ပြင်ပေးခဲ့ပြီး ဖိလိပ္ပုကို၊ ‘ဤမျှကာလပတ်လုံး ငါသည်သင်တို့နှင့်အတူရှိပြီးမှ သင်သည် ငါ့ကို မသိသေးသလော။ ငါ့ကိုမြင်သောသူသည် ခမည်းတော်ကိုမြင်၏။ သို့ဖြစ်လျှင်၊ ခမည်းတော်ကို အကျွန်ုပ်တို့အား ပြတော်မူပါဟု သင်သည် အဘယ်သို့ဆိုသနည်း။’ (ရှင်ယောဟန်ခရစ်ဝင် ၁၄:၉) လို့ ပြောရင်းနဲ့ ဒီနက်နဲမှုကို ဖွင့်ပြခဲ့တယ်။ သူက၊ ‘ငါ၌ တည်နေတော်မူသော ခမည်းတော်သည် ပြုတော်မူ၏။ ငါသည် ခမည်းတော်၌ ရှိသည်ကို၎င်း၊’ (ရှင်ယောဟန်ခရစ်ဝင် ၁၄:၁၀) ‘ငါသည် ငါ့ခမည်းတော်နှင့် တလုံးတဝတည်းဖြစ်သည်။’ (ရှင်ယောဟန်ခရစ်ဝင် ၁ဝ:၃၀) လို့လည်း ပြောခဲ့တယ်။ ခမည်းတော်က သားတော်ဖြစ်ပြီး သားတော်က ခမည်းတော်ဖြစ်တယ်။ ခမည်းတော်နဲ့ သားတော်က တစ်လုံးတစ်ဝတည်း ဖြစ်ပါတယ်၊ သူတို့က ဝိညာဉ်တော် တစ်ပါးတည်းနဲ့ဆိုင်တယ်။ ဒါကိုပြောခြင်းအားဖြင့် သခင်ယေရှုက သူနဲ့ ခမည်းတော်ဟာ တစ်ပါးတည်းသော ဘုရားသခင်ဖြစ်တယ်၊ နှစ်ပါးမဟုတ်ဘူးဆိုတာကို ကျွန်မတို့ကို ပြောနေတာပါ” ဟု ပြောရင်း မိတ်သဟာယပြုပေးခဲ့သည်။ 

ထို့နောက် ညီအစ်မက “ခမည်းတော်နှင့် သားတော်” တို့၏ နက်နဲမှုကို ထုတ်ဖော်ပြခြင်းဟု ခေါင်းစဉ်တပ်ထားသည့် နှစ်သက်ဖွယ်ရာ ရုပ်ရှင်ဇာတ်လမ်းတိုတစ်ခုကို ကျွန်မအား ပြသခဲ့သည်။ ထို့နောက်ပိုင်းတွင် အနန္တတန်ခိုးရှင် ဘုရားသခင်၏ နှုတ်ကပတ်တော်များ စာတစ်ပိုဒ်ကို ကျွန်မတို့ ဆက်ဖတ်ခဲ့ကြသည်- “‘ဘုရားသခင်က ယေရှုကို သူ၏ချစ်သောသားဟု ပွင့်လင်းစွာ ဖော်ပြခဲ့သည် မဟုတ်လော။’ ဟု ဆိုကြသော သူအချို့ ရှိကြသေးသည်။ ယေရှုသည် ဘုရားသခင်၏ နှစ်သက်မြတ်နိုးရာ ချစ်သား ဖြစ်သည်- ဤအရာကို ဘုရားသခင် ကိုယ်တော်တိုင် သေချာပေါက် ပြောခဲ့ပေသည်။ ယင်းမှာ ဘုရားသခင်သည် မိမိကိုယ်ကိုယ် သက်သေခံခြင်း ဖြစ်သည်၊ သို့သော် ကောင်းကင်ဘုံရှိ ဝိညာဉ်တော်က သူကိုယ်တိုင်၏ လူ့ဇာတိခံယူခြင်းကို သက်သေခံနေခြင်း ဟူသည့် ကွဲပြားခြားနားသော ရှုထောင့်မှသာ ဖြစ်သည်။ ယေရှုသည် သူ၏ လူ့ဇာတိ ခံယူခြင်း ဖြစ်ပြီး၊ ကောင်းကင်ဘုံရှိ သူ၏ သားတော်မဟုတ်ပေ။ သင်နားလည်ပါ၏လော။ “ငါသည် ခမည်းတော်၌ရှိသည်ကို၎င်း၊ ခမည်းတော်သည် ငါ၌ ရှိတော်မူသည်ကို၎င်း၊” ဟူသော ယေရှု၏ စကားများသည် ၎င်းတို့မှာ ဝိညာဉ်တော် တစ်ပါးတည်း ဖြစ်သည်ကို ညွှန်းပြသည် မဟုတ်လော။ လူ့ဇာတိခံယူခြင်းကြောင့်သာ ၎င်းတို့သည် ကောင်းကင်နှင့် မြေကြီးကြားတွင် ခွဲခွာနေရခြင်း ဖြစ်သည် မဟုတ်လော။ လက်တွေ့အရှိတရားတွင်၊ ၎င်းတို့သည် တစ်ပါးတည်း ဖြစ်နေဆဲ ဖြစ်သည်။ မည်သို့ပင် ဖြစ်စေကာမူ၊ ယင်းသည် ဘုရားသခင်က မိမိကိုယ်ကိုယ် သက်သေခံခြင်း သက်သက် ဖြစ်သည်။...သူသည် လူ့ဇာတိခံယူခြင်း ဖြစ်ခဲ့သောကြောင့်၊ သူ့ကို ဘုရားသခင်၏ ချစ်သောသားဟု ခေါ်ဆိုခဲ့ပြီး၊ ဤအရာမှ ခမည်းတော်နှင့် သားတော်ကြားက ဆက်နွှယ်မှု ဖြစ်လာပေသည်။ ယင်းမှာ ကောင်းကင်နှင့် မြေကြီးကြားရှိ ခြားနားခြင်းကြောင့် သက်သက် ဖြစ်သည်။ ယေရှုသည် လူ့ဇာတိ၏ ရှုထောင့်မှ ဆုတောင်းခဲ့သည်။ သူသည် ထိုသို့သော ပုံမှန်လူသားသဘာဝ၏ ဇာတိပကတိကို ယူတင် ဝတ်ဆင်ထားခဲ့ပြီးဖြစ်သည့် အတွက်၊ “ငါ၏ အပြင်ပန်းအကာသည် ဖန်ဆင်းခံ သတ္တဝါတစ်ဦး၏ အရာသာ ဖြစ်သည်။ ငါသည် ဤကမ္ဘာမြေသို့ ကြွလာရန် လူ့ဇာတိအား ယူတင်ဝတ်ဆင်သည့်အတွက်၊ ယခုတွင် ငါသည် ကောင်းကင်ဘုံနှင့် အလွန့်အလွန် ဝေးကွာလျက်ရှိ၏။” ဟုသူပြောခဲ့သည်မှာ လူ့ဇာတိ၏ ရှုထောင့်မှ ဖြစ်သည်။ ဤအကြောင်းရင်းကြောင့်၊ သူသည် ခမည်းတော် ဘုရားသခင်အား ဇာတိပကတိ၏ ရှုထောင့်မှသာ ဆုတောင်းနိုင်ခဲ့သည်။ ဤသည်မှာ သူ၏တာဝန် ဖြစ်ခဲ့ပြီး၊ ယင်းမှာ လူ့ဇာတိခံ ဘုရားသခင်၏ ဝိညာဉ်တော်က ဖြည့်ဆည်းထားသင့်သည့် အရာ ဖြစ်သည်။ သူသည် ခမည်းတော်အား လူ့ဇာတိ၏ ရှုထောင့်မှ ဆုတောင်းခဲ့သောကြောင့်သာ၊ သူသည် ဘုရားသခင် မဟုတ်ဟု ပြော၍မရနိုင်ပေ။ သူသည် ဝိညာဉ်တော်၏ လူ့ဇာတိခံယူခြင်းသာ ဖြစ်ပြီး၊ သူ၏ အနှစ်သာရသည် ဝိညာဉ်တော် ဖြစ်နေဆဲ ဖြစ်သည့်အတွက်၊ သူသည် ဘုရားသခင်၏ ချစ်သားဟု ခေါ်ဆိုခံခဲ့ရသော်လည်း၊ ဘုရားသခင် ကိုယ်တော်တိုင် ဖြစ်ဆဲဖြစ်ခဲ့သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သုံးပါးတစ်ဆူ တည်ရှိပါသလော)

ညီအစ်မက၊ “ဘုရားသခင်က သခင်ယေရှုအဖြစ် ပထမဆုံး လူ့ဇာတိခံလာခဲ့ပြီး သူ့ရဲ့အမှုတော်ကို ဆောင်ရွက်ဖို့ ကြွလာခဲ့ချိန်မှာ ဘယ်သူမှ ဘုရားသခင်ကို မသိခဲ့ကြဘူး၊ လူ့ဇာတိခံယူခြင်းဆိုင်ရာ သမ္မာတရားကို သူတို့ နားမလည်ခဲ့ကြသလို လူ့ဇာတိခံယူခြင်းက ဘာလဲဆိုတာကို သူတို့ မသိခဲ့ကြဘူး။ သခင်ယေရှုက သူဟာ သူတို့ကိုးကွယ်ခဲ့ကြတဲ့ ယေဟောဝါဘုရားသခင်ဖြစ်တယ်လို့ သူတို့ကို တိုက်ရိုက် ပြောခဲ့မယ်ဆိုရင် အဲဒီအချိန်က သူတို့ရဲ့ ဝိညာဉ်ရေး အသက်တာကြောင့် အဲဒါကို သူတို့ လက်ခံနိုင်ကြမှာ မဟုတ်သလို သခင်ယေရှုဟာ သူ့ရဲ့ အမှုတော်ကို စတင်မဆောင်ရွက်ခင်မှာပဲ လူသားမျိုးနွယ်ရဲ့ ရှုတ်ချမှုနဲ့ ငြင်းပယ်မှုတွေကို ခံခဲ့ရမှာဖြစ်တယ်။ အဲဒီအခါ လူသားမျိုးနွယ်ကို ကယ်တင်ဖို့ဖြစ်တဲ့ ဘုရားသခင်ရဲ့ အမှုတော်က ဖြစ်နိုင်ခဲ့မှာ မဟုတ်သလို လူသားမျိုးနွယ်က သခင်ယေရှုကို အပြစ်ဖြေရာယဇ်တစ်ခုအဖြစ် ဘယ်တော့မှ ရရှိခဲ့ကြမှာ မဟုတ်ပါဘူး။ လူသားမျိုးနွယ်က သခင်ယေရှုကို လက်ခံဖို့၊ သူ့ကိုယုံကြည်ပြီး ဘုရားသခင်ရဲ့ ကယ်တင်ခြင်းကို ရရှိဖို့ ယေရှုက သူ့ရဲ့အမှုတော်ကို တရားဝင်မစတင်ခင်မှာ ဘုရားသခင်က သူ့ဝိညာဉ်တော်ရဲ့ ရှုထောင့်ကနေ သူ့ကိုယ်သူ သက်သေခံခဲ့ပြီး သူကိုယ်တိုင်ရဲ့ ဇာတိသွေးသားကို သူ့ရဲ့သားတော်လို့ ခေါ်ခဲ့တာဖြစ်တယ်၊ ဒါမှသာ လူတွေက ယေရှုဟာ ဘုရားသခင်ဆီက လာတယ်ဆိုတာကို မြင်နိုင်မှာဖြစ်တယ်။ ဒါက သခင်ယေရှုရဲ့ ကယ်တင်ခြင်းကို ကျွန်မတို့ လက်ခံတာ လွယ်ကူချောမွေ့စေဖို့ ကူညီပါတယ်။ ပြီးတော့ သခင်ယေရှုဆုတောင်းပြီး ကောင်းကင်ဘုံက ဘုရားသခင်ကို သူ့ရဲ့ ခမည်းတော်လို့ ခေါ်တဲ့အခါ၊ ဒါဟာ လူ့ဇာတိခံလူသားက သူကိုယ်တိုင်ရဲ့အတွင်းထဲက ဝိညာဉ်တော်ကို လူ့ဇာတိရှုထောင့်ကနေ ခမည်းတော်လို့ ခေါ်ခြင်းပဲဖြစ်တယ်။ ဒါကို ဝိညာဉ်တော်နဲ့ လူ့ဇာတိတို့ကြား ခြားနားချက်ကို အခြေခံပြီး လုပ်ဆောင်ခဲ့တာဖြစ်တယ်။ အဲဒါက သီးခြား ခမည်းတော်နဲ့ သားတော်ရှိတယ်လို့ မဆိုလိုပါဘူး။ အမှန်တော့ ခမည်းတော်နဲ့ သားတော်တို့နဲ့ဆိုင်တဲ့ အနက်အဓိပ္ပါယ်ဖွင့်ဆိုခြင်းက ဘုရားသခင်ရဲ့ လူ့ဇာတိခံယူခြင်း ကာလအတွင်းမှာပဲ သင့်တော်တာပါ။ ကမ္ဘာမြေပေါ်က ဘုရားသခင်ရဲ့ အမှုတော် အဆုံးသတ်တဲ့အချိန်၊ တစ်နည်းအားဖြင့် သခင်ယေရှုက ရွေးနုတ်ခြင်း အမှုတော်ကို ပြည့်စုံစေခဲ့တဲ့အချိန်၊ ရှင်ပြန်ထမြောက်ပြီး ကောင်းကင်ကို တက်ကြွသွားတဲ့အချိန်မှာ ခမည်းတော်နဲ့ သားတော်တို့နဲ့ဆိုင်တဲ့ အနက်အဓိပ္ပါယ်ဖွင့်ဆိုမှုက နောက်ထပ် ဘယ်လိုမှ မလိုအပ်တော့ပါဘူး။ ဒါကြောင့် လူသားမျိုးနွယ်ရဲ့ အယူအဆတွေနဲ့ လုပ်ဇာတ်ခင်းထားတဲ့ ခမည်းတော်နဲ့ သားတော်ဆိုင်ရာ အနက်ဖွင့်ဆိုခြင်းကို ကျွန်မတို့ အသုံးပြုလို့မရသလို၊ ဘုရားသခင်ဆိုတဲ့နေရာမှာ ခမည်းတော်နဲ့ သားတော်ရှိတယ်၊ ပြီးတော့ ခမည်းတော်နဲ့ သားတော်တို့နှစ်ဦးလုံးက အသုံးပြုတဲ့ တန်ဆာပလာဖြစ်တဲ့ သန့်ရှင်းသော ဝိညာဉ်တော်လည်းရှိပြီး ဘုရားသခင်ဟာ သုံးပါးတစ်ဆူဖြစ်တယ်ဆိုရင်းနဲ့ အဲဒါကို ဘုရားသခင်အဖို့ လုံးလုံး အသုံးချလိုက်လို့ မရပါဘူး။ အဲဒီလို ပြောဖို့ဆိုတာ ဘုရားသခင်ရဲ့ နှုတ်ကပတ်တော်နဲ့ သဘောကွဲလွဲပြီး အမှန်တရားတွေနဲ့ ကွဲလွဲပါတယ်။ အရင်က သမ္မာတရားကို ကျွန်မတို့ နားမလည်ခဲ့ကြလို့ အဲဒီလိုအရာတစ်ခုကို ကျွန်မတို့ ပြောတဲ့အခါ ဘုရားသခင်က ကျွန်မတို့ကို မစီရင်ခဲ့ပါဘူး။ ဒါပေမယ့် အခုချိန်မှာ ဘုရားသခင်က ဒီသမ္မာတရားနဲ့ နက်နဲမှုကို ပြည့်ပြည့်စုံစုံ ထုတ်ဖော်ပြပြီးဖြစ်သလို၊ သမ္မာတရားကို ကျွန်မတို့ လက်ခံရမှာဖြစ်ပြီး ဘုရားသခင်ကို သူ့ရဲ့ နှုတ်ကပတ်တော်တွေအရ သိရှိရမှာဖြစ်တယ်။ အဲဒါပဲ မှန်ကန်တယ်၊ ပြီးတော့ အဲဒါပဲ ဘုရားသခင်ရဲ့ အလိုတော်နဲ့ ကိုက်ညီပါတယ်” ဟု ပြောလေသည်။

ညီအစ်မ၏ မိတ်သဟာယမှတဆင့် သခင်ယေရှုက ကောင်းကင်ဘုံရှိ ဘုရားသခင်ကို သူ၏ ခမည်းတော်ဟု ခေါ်ရသည့် အကြောင်းရင်းကို ကျွန်မ နားလည်လာခဲ့သည်။ ယင်းမှာ သူက လူသားအဖြစ် လူ့ဇာတိခံခဲ့ပြီး လူတစ်ဦး၏ ရှုထောင့်မှ ကောင်းကင်ဘုံရှိ ခမည်းတော်ကို ဆုတောင်းနေခဲ့သောကြောင့် ဖြစ်သည်။ ဘုရားသခင်က သခင်ယေရှုကို သူ၏ချစ်သားအဖြစ် သက်သေခံခဲ့ပြီး ဤသည်မှာ ဘုရားသခင်က ဝိညာဉ်တော်၏ ရှုထောင့်မှ သူကိုယ်တိုင်၏ လူ့ဇာတိခံ အသွေးအသားကို သက်သေခံနေခဲ့ခြင်းဖြစ်သည်။ တစ်ပါးက ကောင်းကင်တွင်ရှိပြီး တစ်ပါးက မြေကြီးပေါ်တွင် ရှိသော်လည်း အနှစ်သာရအားဖြင့် သူတို့သည် ဝိညာဉ်တော်တစ်ပါးတည်းနှင့် ဆိုင်လေသည်။ ယင်းမှာ ဘုရားသခင်က ဤအရာများကို မတူညီသော ရှုထောင့်များမှ ပြောဆိုနေခဲ့ခြင်းဖြစ်ပြီး၊ ထိုသို့အားဖြင့် “ခမည်းတော်နှင့် သားတော်” တို့ဆိုင်ရာ အနက်ဖွင့်ဆိုခြင်းက ထွက်ပေါ်လာခဲ့ပေသည်။ ဘုရားသခင်သည် တစ်ပါးတည်းသော စစ်မှန်သည့် ဘုရားသခင်ဖြစ်သည်၊ သူသည် အလုံးစုံကို လွှမ်းခြုံကာ နေရာတိုင်းတွင်ရှိသည့် တစ်ပါးတည်းသော ဝိညာဉ်တော်ဖြစ်သည်။ သူသည် ကောင်းကင်ဘုံတွင် ရှိနိုင်ပြီး မြေကြီးပေါ်တွင် ရှိနိုင်သည်၊ လူ့ဇာတိလည်း ခံယူနိုင်ပေသည်။ ဤအရာအားလုံးကို ကျွန်မ နားလည်လိုက်သည်နှင့် တစ်ပြိုင်နက် အရာရာမှာ ရုတ်တရက် ရှင်းလင်းလာခဲ့သည်၊ နှစ်များစွာ ကျွန်မကို အမြဲအဖော်ပြုခဲ့သည့် မရှင်းလင်းမှုက ချက်ချင်းကုန်ဆုံးသွားခဲ့ပြီး မယုံနိုင်လောက်သော အလင်းပြမှုနှင့် လွတ်မြောက်မှု အသိတစ်ခုကို ကျွန်မ ခံစားခဲ့ရသည်။

ယင်းနောက်တွင် ညီအစ်မက “သုံးပါးတစ်ဆူ” ကို စူးစမ်းလေ့လာခြင်းဟုခေါ်သည့် ဧဝံဂေလိသက်သေခံချက် ရုပ်ရှင်တစ်ခုကို ကျွန်မကို ပြသခဲ့ပြီး ယင်းအထဲတွင် ဘုရားသခင်ထံမှ ဤနှုတ်ကပတ်တော်များကို ကျွန်မ မြင်ခဲ့ရသည်- “ဤနှစ်များစွာ တစ်လျှောက်တွင်၊ ဘုရားတစ်ပါးတည်းက ဘုရားသုံးပါးအဖြစ်သို့ ပွင့်ပွင့်လင်းလင်း ခွဲခြားခံရပြီးဖြစ်သည့် အတိုင်းအတာအထိ မျိုးဆက်အသီးသီးက သာ၍ အနုစိတ်သထက် အနုစိတ်အောင် ခွဲရင်းဖြင့် ဘုရားသခင်ကို သင်တို့က ဤနည်းဖြင့် ခွဲခဲ့ကြသည်။ ယခုတွင်မူ သင်တို့သည် ဘုရားသခင်ကို အနုစိတ်လွန်းစွာ ခွဲကြပြီးဖြစ်သည့်အတွက်၊ သူ့ကို တစ်ပါးတည်း အဖြစ်သို့ ပြန်လည် ပေါင်းစပ်ရန်ဆိုသည်မှာ လူသားအတွက် တကယ့်ကို မဖြစ်နိုင်ချေ။ အလွန် နောက်မကျခင် ငါ၏မဆိုင်းမတွ လုပ်ဆောင်ခြင်းကြောင့်သာ မဟုတ်ပါက၊ သင်တို့သည် ဤနည်းလမ်းအတိုင်း အရှက်မရှိ မည်မျှ ကြာကြာ ဆက်သွားကြမည်မှာ ပြောဖို့ခက်သည်။ ဤနည်းဖြင့် ဘုရားသခင်ကို ဆက်လက်ခွဲဖို့ရန်မှာ၊ သူသည် သင်တို့၏ ဘုရားသခင်အဖြစ် မည်သို့ ဆက်ဖြစ်နိုင်သေးသနည်း။ သင်တို့သည် ဘုရားသခင်အား အသိအမှတ်ပြုကြဦးမည်လော။ သင်တို့သည် သူ့ကို သင်တို့၏ ဖခမည်းတော်အဖြစ် အသိအမှတ်ပြုပြီး သူ့ထံသို့ လှည့်ပြန်ကြဦးမည်လော။ ငါသည် အနည်းငယ် နောက်ကျ၍ ရောက်ရှိခဲ့ပြီး ဖြစ်မည်ဆိုပါက၊ သင်တို့သည် ‘ခမည်းတော်နှင့် သားတော်’၊ ယေဟောဝါနှင့် ယေရှုကို ဣသရေလသို့ ပြန်ပို့ပြီး၊ သင်တို့ကိုယ်တိုင်က ဘုရားသခင်၏ တစ်စိတ်တစ်ပိုင်း ဖြစ်သည်ဟု အခိုင်အမာ ပြောဆိုကြဖွယ် ရှိသည်။ ကံအားလျော်စွာ၊ ယခုသည် နောက်ဆုံးသော ကာလဖြစ်၏။ နောက်ဆုံးတွင် ငါရှည်ကြာစွာ စောင့်ခဲ့ရသော ဤနေ့ရက်သည် ရောက်လာပြီဖြစ်ပြီး၊ ငါ ကိုယ်တိုင်၏ လက်ဖြင့် အမှု၏ ဤအဆင့်ကို ငါဆောင်ရွက်ခဲ့သည့် နောက်ပိုင်းတွင်သာ သင်တို့၏ ဘုရားသခင် ကိုယ်တိုင်အား ခွဲခြင်းသည် ရပ်တန့်ပြီးဖြစ်ပေမည်။ ဤအတွက်ကြောင့် မဟုတ်ပါက၊ သင်တို့သည် သင်တို့အလယ်မှ စာတန်များ အားလုံးကိုပင် ဝတ်ပြုကိုးကွယ်ခြင်းအတွက် သင်တို့၏ စားပွဲများအပေါ် ထားရှိရင်း၊ သင်တို့ အရှိန်မြှင့်ကြပြီး ဖြစ်ပေမည်။ ဤသည်မှာ သင်တို့၏ လှည့်ဖြားမှု ဖြစ်သည်။ ဤသည်မှာ ဘုရားသခင်ကို သင်တို့၏ ခွဲခြင်းနည်းလမ်း ဖြစ်သည်။ ယခု သင်တို့သည် ထိုသို့ ဆက်လုပ်မည်လော။ သင်တို့အား ငါမေးပါရစေ- ဘုရားသခင် မည်မျှရှိပါသနည်း။ အဘယ်ဘုရားသခင်သည် သင့်ထံ ကယ်တင်ခြင်း ဆောင်ကြဉ်း ပေးမည်နည်း။ သင်တို့ အမြဲ ဆုတောင်းလေ့ရှိသည်မှာ ပထမ ဘုရားသခင်လော၊ ဒုတိယလော သို့မဟုတ် တတိယလော။ ၎င်းတို့ထဲမှ မည်သူကို သင်တို့ အမြဲယုံကြည်သနည်း။ ခမည်းတော်လော။ သို့မဟုတ် သားတော်လော။ သို့မဟုတ် ဝိညာဉ်တော်လော။ သင်ယုံကြည်သောသူမှာ အဘယ်သူဖြစ်သည်ကို ငါ့အားပြောပြလော့။ ဘုရားသခင်အား ယုံကြည်သည်ဟု စကားလုံးတိုင်းဖြင့် သင် ပြောသော်ငြားလည်း၊ သင်တို့ အမှန်ယုံကြည်သောအရာမှာ သင်၏ ကိုယ်ပိုင် ဦးနှောက်များ ဖြစ်သည်။ သင်တို့သည် သင်တို့၏ နှလုံးသားများထဲတွင် ဘုရားသခင် တကယ်ကို မရှိပေ။ သို့သော်ငြားလည်း သင်တို့၏ စိတ်များထဲတွင် ထိုသို့သော ‘သုံးပါးတစ်ဆူများ’ များစွာ ရှိကြ၏။ သင်တို့ သဘောမတူကြပါသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သုံးပါးတစ်ဆူ တည်ရှိပါသလော)

ကျွန်မတို့ ရုပ်ရှင်ကို ကြည့်ပြီးသည့်နောက်တွင် ကျွန်မ ပျော်ရွှင်မှုခံစားခဲ့ရသော်လည်း ကျွန်မ ဝမ်းလည်းဝမ်းနည်းမိသလို မိမိကိုယ်ကိုယ် အပြစ်တင်မှုအနည်းငယ်လည်း ခံစားခဲ့ရသည်။ ကျွန်မ ပျော်ရွှင်သည်မှာ နှစ်များစွာကြာ ကျွန်မနှင့်အတူရှိလာခဲ့သည့် မရှင်းလင်းမှုက နောက်ဆုံးတွင် ပြေလည်သွားခဲ့သောကြောင့် ဖြစ်သည်- ဘုရားသခင်သည် တစ်ပါးတည်းဖြစ်ပြီး သုံးပါးတစ်ဆူဆိုင်ရာ အနက်ဖွင့်ခြင်းက တကယ်ကို မတည်ရှိပါ။ တစ်ပါးတည်းသော စစ်မှန်သည့် ဘုရားသခင်ကို ယုံကြည်ခြင်းသာ ဘုရားသခင်၏ အလိုတော်နှင့် ကိုက်ညီပြီး ယခင်က ကျွန်မဆုတောင်းခဲ့သလို ခမည်းတော်ကို တစ်ခဏဆုတောင်းပြီးနောက် ဝိညာဉ်တော် သို့မဟုတ် သားတော်ကို နောက်ထပ်ဆုတောင်းဖို့ မလိုတော့ပါ- ကျွန်မ အလွန့်အလွန် စိတ်အေးသက်သာခံစားခဲ့ရသည်။ သို့သော် နှစ်ပေါင်းများစွာ ဘုရားသခင်ကို ကျွန်မ ယုံကြည်ခဲ့ပြီးသော်လည်း ဘုရားသခင်ကို မသိခဲ့သောကြောင့် ကျွန်မဝမ်းနည်းမိပြီး မိမိကိုယ်ကိုယ် အပြစ်တင်မိခဲ့သည်။ ကျွန်မ ယုံကြည်နေခဲ့သည့်အရာမှာ ကျွန်မ၏ အယူအဆများနှင့် စိတ်ကူးများက ဖန်တီးခဲ့သည့် ဘုရားတစ်ပါးထက် ဘာမျှမပိုပါ- ဒဏ္ဍာရီလာ မရေရာသော ဘုရားတစ်ပါးပင်။ စစ်မှန်သော ဘုရားသခင်ကို ကျွန်မ ယုံကြည်နေခဲ့ခြင်း မဟုတ်သည့်အပြင် ဘုရားသခင်ကို ကျွန်မအာခံနေခဲ့ကာ တစ်စစီခွဲခြားနေခဲ့သည်- ဘုရားသခင်ကို ကျွန်မ အမှန်တကယ် ပြစ်မှားစော်ကားမိနေခဲ့သည်တကား။ ဖောက်ပြန်ပျက်စီးသော လူသားမျိုးနွယ်များ၏ ယုံကြည်မှုနှင့်ဆိုင်သော ရယ်ဖွယ်ကောင်းမှုများကို ထုတ်ဖော်ပြသည်မှာ အနန္တတန်ခိုးရှင် ဘုရားသခင်၏ ကြွလာခြင်းဖြစ်ပြီး၊ ဘာသာရေးလောကကို အမြဲအကျပ်ရိုက်စေခဲ့သည့် ဤနက်နဲမှုကို ဖွင့်ပြသည်မှာ အနန္တတန်ခိုးရှင် ဘုရားသခင်ဖြစ်သည့်အတွက် ဘုရားသခင်၏ ကျေးဇူးတော်ကို ချီးမွမ်းပါသည်။ အနန္တတန်ခိုးရှင် ဘုရားသခင်သည် ပြန်ကြွလာခဲ့သည့် သခင်ယေရှု၊ ကောင်းကင်၊ မြေကြီးနှင့် အရာခပ်သိမ်းတို့ကို ဖန်ဆင်းခဲ့သည့်အရှင် ဖြစ်သည်မှာ အသေအချာပင်ဖြစ်သည်။ သူသည် တစ်ပါးတည်းသော စစ်မှန်သည့် ဘုရားသခင်ဖြစ်ပေသည်။

နောက်ပိုင်းတွင် အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ရှုခြင်းမှတဆင့် ဘုရားသခင်၏ နှုတ်ကပတ်တော်များအားလုံးမှာ သမ္မာတရားဖြစ်ပြီး ဘုရားသခင်၏ အသံတော်ဖြစ်သည်ကို ကျွန်မတွေ့မြင်ခဲ့သည်။ အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ကျွန်မ တုံ့ဆိုင်းခြင်းမရှိဘဲ လက်ခံခဲ့ပြီး သိုးသငယ်၏ ခြေလှမ်းများကို စတင်အမှီလိုက်ခဲ့သည်။ ယခုတွင် ကျွန်မ ဆုတောင်းသည့်အခါ ဘုရားသုံးပါးထံ ကျွန်မ ဆုတောင်းစရာ မလိုတော့ပါ။ အနန္တတန်ခိုးရှင် ဘုရားသခင်၏ နာမဖြင့်သာ ကျွန်မဆုတောင်းပြီး၊ ဤအရာက ကျွန်မကို အလွန့်အလွန် စိတ်အေးသက်သာ ဖြစ်စေသည်၊ အေးချမ်းစေပြီး ဝမ်းမြောက်စေပါသည်။ ကျွန်မဆုတောင်းသည့်အခါ ဘုရားသခင်၏ ပုဂ္ဂိုလ်များထဲမှ တစ်ဦး သို့မဟုတ် နောက်တစ်ဦးဆီကို လုံလောက်အောင် ဆုတောင်းနေသည် မဟုတ်သောကြောင့်၊ ဘုရားသခင်က ကျွန်မ၏ ဆုတောင်းချက်များကို နားမညောင်းမည်ကို ကျွန်မ စိုးရိမ်စရာ မလိုတော့ပါ။ သမ္မာတရားကို နားလည်ခြင်းနှင့် ဘုရားသခင်ကို သိကျွမ်းခြင်းမှလာသည့် လွတ်မြောက်မှု၊ လွတ်လပ်မှု၊ ဝမ်းမြောက်ခြင်းနှင့် ပျော်ရွှင်ခြင်းတို့ကို ကျွန်မ အမှန်တကယ် တွေ့ကြုံရပြီဖြစ်သည်။ ဘုရားသခင်၏ ကျေးဇူးတော်အား ချီးမွမ်းခြင်းရှိပါစေ။


၁၃။ ဤအသံက မည်သည့်နေရာက လာသနည်း

ရှီရင်း၊ တရုတ်ပြည်

ကျွန်မက ခရစ်ယာန်မိသားစု တစ်စုတွင် မွေးဖွားလာပြီး၊ ကျွန်မ၏ ဆွေမျိုးများစွာတို့သည် တရားဟောဆရာများ ဖြစ်ကြသည်။ ကျွန်မ ငယ်စဉ်အချိန်မှစ၍ ကျွန်မ မိဘများနှင့်အတူ သခင့်ကို ယုံကြည်ခဲ့သည်။ ကြီးပြင်းလာပြီးနောက်၊ သခင့်ထံ ကျွန်မ ဤဆုတောင်းချက်ကို တောင်းခဲ့ပါသည်။ ယုံကြည်သူတစ်ယောက်လည်း ဖြစ်သည့် ခင်ပွန်း တစ်ယောက်ကို ကျွန်မ ရှာတွေ့နိုင်ပါက၊ သခင့်ကို အစေခံခြင်းတွင် သူနှင့်အတူတကွ မိမိကိုယ်ကိုယ် ပူဇော်ဆက်ကပ်မည်။ ကျွန်မ အိမ်ထောင်ပြုပြီးနောက်၊ ကျွန်မ၏ ခင်ပွန်းက သခင်ကို တကယ် ယုံကြည်လာခဲ့ပြီး၊ အချိန်ပြည့် ဆက်ကပ်အပ်နှံထားသည့် တရားဟော ဆရာတစ်ယောက် အမှန်တကယ် ဖြစ်လာခဲ့သည်။ ကျွန်မ ခင်ပွန်းက သခင့်အတွက် သူ့အလုပ်တွင် သူ့စိတ်ကို အာရုံစိုက်နိုင်ဖို့နှင့် သခင့်ရှေ့တော်မှောက်တွင် သူပြုခဲ့သည့် ကတိကဝတ်ကို စောင့်ထိန်းနိုင် ဖို့အလို့ငှာ၊ ကျွန်မ၏ အိမ်ထောင်မှု အရေးကိစ္စများကို စီမံခန့်ခွဲခြင်းနှင့် ပတ်သက်သည့် ခက်ခဲသော အလုပ်တာဝန်ကို တာဝန်ယူရန် ကိုယ်တိုင်စတင်လုပ်ဆောင်ခဲ့သည်။ ၎င်းမှာ အနည်းငယ် ခက်ခဲပြီး၊ ပင်ပန်းသော်လည်း၊ ကျွန်မမှာ သခင့်ကို ကျွန်မ၏ အထောက်အပံ့ အဖြစ် ရရှိထားသောကြောင့် အရေးကိစ္စများ မည်မျှ ခက်ခဲပါစေ၊ ကျွန်မ၏ စိတ်နှလုံးသည် ဝမ်းမြောက်ခြင်းနှင့် ငြိမ်သက်ခြင်းတို့ဖြင့် ပြည့်နေခဲ့သည်။

၁၉၉၇ ခုနှစ် ရောက်လာပြီး၊ ကုန်ဆုံးသွားကာ၊ တချို့အချိန်တွင် ကျွန်မခင်ပွန်း၏ ဒေသနာများသည် တစ်ချိန်က ၎င်းတို့တွင် ရှိခဲ့သည့် အလင်းမပါဝင်တော့သည်ကို ကျွန်မ သတိပြုမိခဲ့သည်။ နေအိမ်တစ်ဝိုက် တစ်ခုခုပြုလုပ်ရန် ကျွန်မ သူ့ကိုပြောသည့်အချိန်တိုင်း၊ သူက သူ့တရားဟောခြင်း အလုပ်ဖြင့် ရှုပ်နေခြင်းကိုသာ ဆင်ခြေပေးလေ သည်။ သူက အိမ်အလုပ်တစ်ချို့ လုပ်လျှင်ပင်၊ တကယ့်ကို စိတ်မပါဘဲ၊ အသေးအမွှားကိစ္စများအတွက် ကျွန်မကို သူမကြာခဏ ဒေါသထွက် လေ့ရှိသည်။ အပြင်ပန်းတွင် ကျွန်မက စိတ်ရှည်ရှည်ထားပြီး၊ သူနှင့် မငြင်းခုံခဲ့သော်လည်း၊ ကျွန်မ၏ စိတ်နှလုံးထဲတွင် ကျွန်မ ခင်ပွန်း၏ အပြုအမူနှင့် ပတ်သက်ပြီး အမှန်တကယ် မကျေမနပ် ခံစားခဲ့ရသည်။ ကျွန်မတို့ အိမ်ထောင်၏ ကြီးလေးသောဝန်ထုပ်နှင့် ကျွန်မ၏ စိတ်ဝိညာဉ်အတွင်းမှ မှောင်မိုက်မှုတို့က ကျွန်မကို ပူပန်သောက ရောက်စေခဲ့သည်။ ကျွန်မသည် အားလုံးအိပ်ပျော်နေကြသည့်အချိန် ညဉ့်နက်အချိန်တွင် ဆုတောင်းဖို့နှင့် ရင်ဖွင့်ဖို့၊ ပြီးလျှင် ကျွန်မကို ပို၍များသော ယုံကြည်မှုနှင့် ခွန်အားတို့ပေးဖို့ သခင့်ကို တောင်းလျှောက်ရန် သခင့်ရှေ့တော်မှောက်သို့ လာရောက်ခြင်းသာ ကျွန်မ လုပ်နိုင်ခဲ့သည်။ တစ်ချိန်တည်းမှာပင်၊ သခင်မကြာမီ ပြန်ကြွလာဖို့နှင့် ကျွန်မ၏ စိတ်မချမ်းမြေ့ဖွယ် တည်ရှိမှုမှ ကယ်တင်ဖို့ တို့အတွက် ကျွန်မ တမ်းတခဲ့ပါသည်။

၂၀၀၀ ခုနှစ် ဧပြီလ၏နေ့တစ်နေ့တွင်၊ ကျွန်မက အဝတ်များ သိမ်းဆည်းနေချိန်တွင် ကျွန်မခင်ပွန်း၏ အိတ်ကို အမှတ်မထင် တွေ့ရှိပြီး၊ ၎င်းမှာ လုံးဝ ပြည့်သိပ်နေသည်ကို တွေ့ရသည်။ စပ်စုလိုစိတ်ဖြင့် ကျွန်မ ဇစ်ကိုဖွင့်လိုက်ပြီး၊ သမ္မာကျမ်းစာတစ်အုပ် နှင့် ဓမ္မသီချင်းစာအုပ်တစ်အုပ် အပြင် အပြင်ပိုင်းအဖုံးတစ်ခု ပါရှိသည့် အသစ်စက်စက် စာအုပ်တစ်အုပ်တို့ကို တွေ့ရသည်။ ကျွန်မက “ဒီစာအုပ်ကို အရင်က ငါဘယ်လိုလုပ်ပြီး မတွေဖူးရတာလဲ။ ဒါတရား ဟောခြင်းအတွက် ကိုးကားချက်စာအုပ်တစ်မျိုးမျိုး ဒါမှမဟုတ် ဝိညာဉ်ရေးရာ အကျော်အမော်ပုဂ္ဂိုလ်တစ်ချို့ရဲ့ အတွေ့အကြုံတွေ ဖြစ်ရမယ်။ ငါဒါကို ဖတ်ရမယ်- ငါလည်း ဒီစာအုပ်ကနေ ဝိညာဉ် အဟာရတစ်ချို့ ရနိုင်မယ် ထင်တယ်။” ဟု မိမိဘာသာ တွေးမိသည်။ ကျွန်မက သိချင်စိတ်ပြင်းပြ သောကြောင့် ထိုစာအုပ်ကို ဖွင့်လိုက်ပြီး “စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်” ဟု ရေးသားထားသည့် ခေါင်းစီးတစ်ခုကို တွေ့ရသည်။ “ကောင်းလိုက်တဲ့ ဝတ္ထုခေါင်းစီးပါလား။” ဟု ကျွန်မ တွေးမိသည်။ “ခေါင်းစီးကို အခြေခံပြီး သုံးသပ်ရတာတော့၊ စစ်ဆေးခြင်းနဲ့ ပတ်သက်တဲ့ အတွေ့အကြုံက ဆိုးတဲ့အရာတစ်ခုတော့ မဟုတ်ဘူး။ ငါက အခု ငါမကျော်လွန်နိုင်တဲ့ စစ်ဆေးခြင်းတစ်ခုကို ကြုံတွေ့နေရတယ်၊ ဒါ့ကြောင့် သူ့ရဲ့ စစ်ဆေးခြင်းနဲ့ ပတ်သက်တဲ့ အတွေ့အကြုံကို တွေ့ဖို့ သေသေချာချာ ဖတ်ဖို့လိုတယ်။ ဒါဆိုရင် ငါလည်း အဲဒီထဲကနေ လက်တွေ့လုပ်ဆောင်ဖို့ လမ်းကြောင်းတစ်ခု ရှာနိုင်မှာပဲ။” ထို့နောက် ကျွန်မ စတင်ဖတ်ရှု ခဲ့သည်။ “ယခင်က လူတို့အားလုံးသည် ဘုရားသခင်၏ ရှေ့မှောက်၌ ၎င်းတို့၏ ဆုံးဖြတ်ချက်များကို ချမှတ်ရန်လာပြီ ‘ဘုရားသခင်ကို အခြားမည်သူမျှ မချစ်လျှင်ပင် သူ့ကို ကျွန်ုပ်ချစ်ရမည်။’ ဟု ပြောကြမည်ဖြစ်သည်။ သို့သော် ယခုတွင် စစ်ဆေးခြင်းက သင့်အပေါ် ကျရောက်ပြီး ဤအရာက သင်၏အယူအဆများနှင့် တစ်ထပ်တည်းမကျသဖြင့် သင်သည် ဘုရားသခင်အပေါ် ယုံကြည်ခြင်း ပျောက်ဆုံးလေသည်။ ဤသည်မှာ စစ်မှန်သော ချစ်ခြင်းမေတ္တာဖြစ်သလော။ ယောဘ၏ လုပ်ဆောင်ချက်များ အကြောင်းကို သင် အကြိမ်ပေါင်းများစွာ ဖတ်ခဲ့ပြီးပြီ၊ ယင်းတို့ကို သင်မေ့သွားပြီလော။ စစ်မှန်သော ချစ်ခြင်းမေတ္တာသည် ယုံကြည်ခြင်းအထဲမှသာ ရုပ်လုံးပေါ်လာနိုင်သည်။...ဒုက္ခကို သင်ရင်ဆိုင်ရသည့်အခါ၊ သင်သည် သွေးသားဇာတိအတွက် ပူပန်မှုကို ဘေးဖယ်သည့်အပြင် ဘုရားသခင်အပေါ် ညည်းတွားချက်များ မပြုဘဲ နေနိုင်ရမည်။ ဘုရားသခင်သည် သင့်ထံမှ သူ့ကိုယ်သူ ပုန်းကွယ်နေသည့်အခါ၊ သူ့နောက်သို့လိုက်ရန်၊ သင်၏ရှိရင်းစွဲမေတ္တာကို တုံ့ဆိုင်းခွင့်မပြုဘဲ သို့မဟုတ် ပျောက်ကွယ်ခွင့်မပြုဘဲ ထိန်းသိမ်းထားရန်အတွက် သင်၌ ယုံကြည်ခြင်း ရှိနိုင်ရမည်။ ဘုရားသခင် မည်သည့်အရာကို ပြုသည်ဖြစ်စေ သင်သည် သူ၏ စီစဉ်ပုံကို ကျိုးနွံနာခံကာ သူ့အပေါ် ညည်းတွားချက်များ ပြုမည့်အစား သင်ကိုယ်တိုင်၏ ဇာတိပကတိကို ကျိန်ဆဲရန် အသင့်ဖြစ်နေရမည်။ စမ်းသပ်မှုများကို သင်ရင်ဆိုင်ရသည့်အခါ သင်မြတ်နိုးသောတစ်စုံတစ်ရာနှင့် လမ်းခွဲရန် ဝန်လေးနေပါစေ သို့မဟုတ် ခါးသီးစွာ ငိုကြွေးနေပါစေ ဘုရားသခင်ကို သင်ကျေနပ်စေရမည်။ ဤသည်သာလျှင် စစ်မှန်သောချစ်ခြင်း နှင့် ယုံကြည်ခြင်းဖြစ်သည်။ သင်၏ တကယ့်ဝိညာဉ်ရင့်ကျက်မှုမှာ မည်သို့ဖြစ်ပါစေ၊ သင်၌ ဒုက္ခခံလိုစိတ်နှင့် စစ်မှန်သောယုံကြည်ခြင်း နှစ်ခုလုံးကို ဦးစွာပိုင်ဆိုင်ရမည်ဖြစ်ပြီး သင်၌ ဇာတိပကတိကို စွန့်လွှတ်လိုစိတ်လည်း ရှိရမည်။ သင်သည် ဘုရားသခင်၏အလိုတော်ကို ဖြည့်ဆည်းရန်အတွက် တစ်ကိုယ်ရေဆင်းရဲဒုက္ခများကို ကြံ့ကြံ့ခံရန်နှင့် သင်၏ တစ်ကိုယ်ရေ အကျိုးအမြတ်များအား လက်လွှတ်ဆုံးရှုံးမှုခံရရန် လိုလိုလားလားဖြစ်သင့်သည်။ သင်သည် သင့်စိတ်နှလုံးထဲတွင် သင့်ကိုယ်သင်နှင့်ပတ်သက်၍ နောင်တရနိုင်စွမ်းလည်း ရှိရမည်- အတိတ်တွင် သင်သည် ဘုရားသခင်ကို မကျေနပ်စေနိုင်ခဲ့သဖြင့် ယခုတွင် သင့်ကိုယ်သင် နောင်တရတတ်ခြင်းဖြစ်သည်။ သင်သည် ဤအရာများထဲမှ မည်သည့်အရာကိုမျှ ကင်းမဲ့ခြင်း မရှိရပေ၊ ဘုရားသခင် သင့်ကို စုံလင်စေမည်မှာ ဤအရာများအားဖြင့် ဖြစ်သည်။ သင်သည် ဤစံနှုန်းများနှင့် မပြည့်မီနိုင်ပါက စုံလင်အောင်ပြုခြင်း မခံရနိုင်ချေ။”(နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်) ဤစကားများက ကျွန်မ စိတ်နှလုံးကို အမှန်တကယ် တို့ထိခဲ့သည်။ ဤအရာကို ဖတ်စဉ်တွင် ကျွန်မ ငိုကြွေးခဲ့သည်- ဤသည်မှာ ကျွန်မ ကြုံတွေ့နေ ရသည့် အရာ အတိအကျပင် မဟုတ်ပါလား။ ယခင်က ကျွန်မက သခင့်ကို မိမိကိုယ်တိုင် နှင့် မိမိ၏ခင်ပွန်းတို့အား ဆက်ကပ်အပ်နှံဖို့ သန္နိဌာန်ချခဲ့သည်။ ကျွန်မ ခင်ပွန်းက နေအိမ်ပြင်ပတွင် သခင့်အတွက် လုပ်ဆောင်နေသည့် အမှုတွင် ကျွန်မ ခင်ပွန်းကို အားပေးဖို့အလို့ငှာ၊ အိမ်ထောင်တစ်ခုကို ထိန်းသိမ်း အုပ်ချုပ်ခြင်း၏ ဝန်ထုပ်များကို တာဝန် ယူဖို့ မည်မျှပင်ခက်ခဲ ကြမ်းတမ်းပါစေ၊ သို့မဟုတ် ခြေကုန်လက်ပန်း ကျပါစေ တကယ့်ကို ပျော်ရွှင်ခဲ့သည်။ ထိုအချိန်တွင် နေအိမ်ရှိ အခက်အခဲများ နှင့် ကျွန်မအပေါ် ကျွန်မခင်ပွန်း၏ ထောက်ထား ညှာတာမှု ကင်းမဲ့ခြင်း တို့ကြောင့်၊ ကျွန်မက မတရားသဖြင့်ခံရသည့် ခံစားချက်တစ်ခု အမြဲတမ်း ဖြစ်နေလျက်ဖြင့် အသက် ရှင်နေခဲ့သည်။ ကျွန်မက စစ်ဆေးခြင်းအလယ်တွင် အသက်ရှင် နေပြီး၊ ကျွန်မ တစ်ချိန်က ရှိခဲ့သော ယုံကြည်မှု နှင့် ချစ်ခြင်းမေတ္တာတို့ ဆုံးရှုံးနေ ခဲ့သည်။ ကျွန်မက ဘုရားသခင် ရှေ့တော်မှောက်တွင် ပြုခဲ့သည့် သန္နိဌာန်ကို ခိုင်မာစွာ ဆုပ်ကိုင်ထားနိုင်စွမ်း မရှိဖြစ်လာပြီး၊ တိတ်တဆိတ် တစ်ယောက်တည်း မကြာခဏ ငိုကြွေးခဲ့သည်။ ယောဘသည် ထိုကဲ့သို့ ကြီးမားပြီး၊ ခက်ခဲကြမ်းတမ်းသော စမ်းသပ်မှု တစ်ခု အလယ်တွင် ဘုရားသခင်ကို မည်သို့ သက်သေရပ်တည် နိုင်ခဲ့ပြီး၊ ဘုရားသခင်ကို ယုံကြည်မှု မပျောက်ဆုံးသည့် အကြောင်းကို ကျွန်မ တွေးမိသည်။ သူက- “ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နုတ်သိမ်းတော်မူ၏၊ ယေဟောဝါ၏ နာမတော်သည် မင်္ဂလာရှိပါစေဟု ဆိုလေ၏။” (ယောဘဝတ္တု ၁:၂၁) ဟုပင် ဆိုခဲ့သေးသည်။ ၎င်းကိုပင် ကျွန်မ မည်သို့ မေ့ပျောက်နိုင်ခဲ့ သနည်း။ ထို့နောက် ကျွန်မက သခင့်မျက်မှောက်တော်တွင် တစ်ချိန်က ပြုခဲ့သည့် အရာများအားလုံးနှင့် ပတ်သက်ပြီး နက်ရှိုင်းစွာ နောင်တရခဲ့သည်။ ယောဘသည် ဘုရားသခင်ကို စိတ်ကျေနပ်အောင် မလုပ်နိုင်ခြင်းထက် သူကိုယ်တိုင် ဒုက္ခခံပြီး၊ သူ့ကိုယ်ပိုင် အကျိုးစီးပွားများ ကိုသာ စွန့်လွှတ်လိုက်ချင်ခဲ့သည်။ သခင့်ကို နှစ်ပေါင်း များစွာ ယုံကြည်ခဲ့ သော်လည်း၊ သူ့အပေါ် ကျွန်မ ယုံကြည်မှု ပျောက်ဆုံးခဲ့သည်။ စစ်ဆေးခြင်းကို သည်းခံနေစဉ်တွင် သခင့်ကို ညည်းညူခဲ့ပြီး၊ သူ့အတွက် ကျွန်မ ချစ်ခြင်းမေတ္တာကို နည်းနည်မျှ မဖော်ပြနေခဲ့ပါ။ ဤအရာကို ကျွန်မ နားလည်သဘောပေါက်သည့် အခိုက်တွင်၊ ကျွန်မ ယခင်ကကဲ့သို့ နောက်ထပ်ဆက်နေလို့မဖြစ်တော့ကြောင်း၊ ကျွန်မ ခင်ပွန်း၏ သခင့်အတွက် အလုပ်တွင် ကျွန်မ သူ့ကို အားပေးသင့် ကြောင်း နှင့် ဆင်းရဲဒုက္ခအနည်းငယ်ကို ခံစားခြင်းသည် ကျွန်မအတွက် သင့်တော်မှန်ကန်ကြောင်းတို့ကို တိတ်တဆိတ် စိတ်ပိုင်းဖြတ်ခဲ့သည်။ 

ကျွန်မ၏ အတွေးများ ထိုနေရာသို့ ရောက်သည်နှင့် တပြိုင်နက်၊ ကျွန်မ၏ စိတ်နေစိတ်ထားသည် သန်မာမှုတစ်ခုသို့ ပို၍ ကောင်းမွန်စွာ ပြောင်းလဲသွားခဲ့သည်။ ဤစကားများသည် ကောင်းမွန်စွာ ပြောဆို ထားပြီး၊ ကျွန်မ၏ တကယ့် အခြေအနေများ၏ တကယ့် အကြောင်းအရင်းကို အမှန်တကယ် တို့ထိခဲ့သည်။ ထိုစကားများက ကျွန်မကို လက်တွေ့ လုပ်ဆောင်ခြင်း လမ်းကြောင်းတစ်ခုကို ညွှန်ပြခဲ့ပြီး၊ ကျွန်မ သတိမပြု မိခင်မှာပင်၊ ခွန်အားနှင့် ယုံကြည်မှုတို့ ကျွန်မထဲတွင် ပေါ်ထွက်လာခဲ့သည်။ ကျွန်မက “ဒီစကားတွေကို ဘယ်သူပြောခဲ့တာလဲ။ သူက ဘယ်လိုလုပ်ပြီး ဒီလောက် မြင့်မြတ်တဲ့ နားလည်သဘောပေါက်မှု ရှိနိုင်တာလဲ။ ငါ လူသိများတဲ့ ဝိညာဉ်ရေးရာ အကျော်အမော် ပုဂ္ဂိုလ်တွေ ရေးသားတဲ့ စာအုပ်တွေကို ဖတ်ဖူးပါတယ်၊ ပြီးတော့ အဲဒီစာအုပ်တွေက အတော်အတန် တည်ဆောက်ပေးတယ် ဆိုပေမဲ့လည်း၊ ဒီစာအုပ် လောက် ကြည်လင်ပြတ်သားပြီး၊ ရှင်းအောင် ဖော်ပြထားတဲ့ နည်းလမ်း တစ်ခုနဲ့ ရေးထားတာမဟုတ်သလို၊ အဲဒီစာအုပ်တွေမှာ သမ္မာတရား လည်း မရှိဘူး။ ဒီစကားတွေဟာ ဘယ်သူဆီက အမှန်တကယ် လာတာလဲ။” ဟု စဉ်းစားမိသည်။ ဤစာအုပ်ရှိ စကားများဖြင့် ကျွန်မ ဆွဲဆောင်ခံရပြီး၊ ဆက်ဖတ် လိုခဲ့သည်။ ကျွန်မ ပို၍ ဖတ်ရှုလေ၊ ဤစကားများသည် မည်မျှ အံ့သြလောက်စရာကောင်းသည်ကို ပို၍ ခံစားရလေ ဖြစ်သည်။ စာကြောင်းတစ်ခုချင်းစီတိုင်းက ကျွန်မ၏ စိတ်နှလုံးကို တိုက်ရိုက် စကားပြောလေသည်။ လူတစ်ယောက်၏ ဆင်းရဲဒုက္ခက မည်မျှ ကြီးမားပါစေ၊ ကျွန်မတို့က ဆင်းရဲဒုက္ခကို ရင်ဆိုင်ရာတွင် ဘုရားသခင် နောက်ကို အဆုံးထိ လိုက်ပြီး၊ ဘုရားသခင်ကို ပျော်ရွှင်စွာ ကျိုးနွံနာခံရ မည်ဖြစ်သည်ကို ကျွန်မကို ထိုစကားများက နားလည်သဘောပေါက် စေခဲ့သည်။ စမ်းသပ်မှုတစ်ခု အလယ်တွင် အားနည်းလာသည့်တိုင်၊ ၎င်းတို့က သခင့်ကို ယုံကြည်မှုရှိသင့်ပြီး၊ ခိုင်မာစွာရပ်တည်ဖို့ ဘုရားသခင်ကို မှီခိုအားကိုးသင့်သည်။ ကျွန်မက ပို၍ ဖတ်ရှုလေလေ၊ ကျွန်မ၏ စိတ်နှလုံးထဲတွင် အလင်းပေးခံ ရပြီး၊ ကျွန်မထံတွင် လက်တွေ့လုပ်ဆောင်ခြင်းနှင့် ပတ်သက်သည့် လမ်းကြောင်းတစ်ခု ရရှိသည်ဟု ခံစားရလေလေဖြစ်သည်။ ထို့နောက်တွင်ပင် ကျွန်မ၏ ခင်ပွန်းက အိမ်သို့ ပြန်ရောက်လာပြီး၊ ကျွန်မက သူ့ကို ချက်ချင်း မေးမြန်းခဲ့သည်၊ “အစ်ကို ဒီစာအုပ်ကို ဘယ်ကရတာလဲ။” သူက ပြုံးပြီး၊ “ကိုယ် တစ်ယောက်ယောက်ဆီက ငှားလာတာ၊ ပြီးတော့ သူ့ကို မကြာခင်ပြန်ပေးရမယ်။” ဟု ပြောခဲ့သည်။ ကျွန်မ မည်သည့်အရာမျှ ထပ်မပြောခဲ့ပါ။

တစ်နေ့တွင် ကျွန်မ ချက်ပြုတ်နေစဉ်၊ ကျွန်မ ခင်ပွန်းဖွင့်ထားသည့် ဓမ္မသီချင်းတစ်ပုဒ်၏ တစ်စွန်းတစ်စကို ကျွန်မကြားရသည်။ “အဘယ်သူသည် မချစ်ခင်မကြင်နာသနည်း။ အဘယ်သူသည် ဘုရားသခင်ကိုတွေ့ရန် တောင့်တခြင်း မရှိသနည်း။...တစ်ခါက ဘုရားသခင်သည် လူသားနှင့် အတူ ဝမ်းမြောက်ခြင်းနှင့် ဝမ်းနည်းခြင်းတို့ကို မျှဝေခံစားခဲ့ပြီး၊ ယနေ့ သူသည် လူသားမျိုးနွယ်နှင့် ပြန်လည်ပေါင်းစည်းပြီးဖြစ်ကာ၊ ကုန်လွန်သော အချိန်ကာလများ၏ ဇာတ်ကြောင်းများကို သူနှင့်အတူ မျှဝေခံစားလေသည်။ သူသည် ယုဒပြည်မှ ထွက်သွားပြီးနောက်၊ လူတို့သည် သူ၏အရိပ်အယောင်ကို ရှာမတွေ့နိုင်ခဲ့ကြပေ။ ၎င်းတို့သည် ယနေ့ သူနှင့်တစ်ဖန်ပြန်တွေ့ပြီးကာ သူနှင့်ပြန်လည် ပေါင်းစပ်ပြီးဖြစ်သည် မသိကြဘဲ၊ ဘုရားသခင်အား နောက်တစ်ကြိမ်တွေ့ဆုံရန် တမ်းတကြ၏။ ဤအရာက ယမန်နေ့၏ အတွေးများကို မလှုံ့ဆော်ဘဲ အဘယ်သို့နေနိုင်မည်နည်း။ ယနေ့မှ လွန်ခဲ့သော အနှစ်နှစ်ထောင်တွင်၊ ယုဒလူတို့မှ ဆင်းသက်လာသူ၊ ရှိမုန်ဗာယောနသည် ကယ်တင်ရှင်ယေရှုကို ရှုမြင်ခဲ့သည်၊ သူနှင့်တစ်စားပွဲတည်းတွင် စားခဲ့ပြီး၊ သူ့နောက်နှစ်ပေါင်းများစွာ လိုက်ခဲ့ပြီးနောက် သူ့အတွက် သာ၍ နက်ရှိုင်းသော ချစ်ခင်စိတ် ခံစားခဲ့ရသည်။ သူ့ကို အူထဲအသည်းထဲက ချစ်ခဲ့သည်။ သူသည် သခင်ယေရှုကို လေးလေးနက်နက် ချစ်ခဲ့၏။ တစ်ခါက ဘုရားသခင်သည် လူသားနှင့် အတူဝမ်းမြောက်ခဲ့ကာ အတူဝမ်းနည်းခဲ့ပြီး ယနေ့ သူသည် လူသားနှင့် ပြန်လည်ပေါင်းစပ်ခဲ့၍ အတိတ်ကဇာတ်ကြောင်းများကို သူနှင့်အတူ အပြန်အလှန်ပြောဆိုခဲ့၏။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ စာအုပ်ထဲရှိ “တမ်းတခြင်းအနှစ် နှစ်ထောင်”) ဤဓမ္မသီချင်း၏ စာသားများက ကျွန်မ၏ အတွင်းကျကျ အတွေးများကို ဖော်ပြခဲ့ပြီး၊ သခင့်ပြန်ကြွလာခြင်းကို တောင့်တသည့် ကျွန်မ၏ ခံစားချက်ကို နှိုးဆွပေးခဲ့သည်။ ကျွန်မ နားထောင်ရင်း ငိုကြွေးခဲ့သည်၊ ပြီးလျှင် ကျွန်မက “ငါအခုချိန်ထိ ယုံကြည်သူတစ်ယောက် ဖြစ်လာခဲ့တဲ့တစ်လျှောက် ငါတို့တွေ အတူတူ လာကြပြီး ကုန်သွားတဲ့ အချိန်တွေကို စားမြုံ့ပြန်နိုင်ဖို့ သခင်ယေရှု မကြာခင် ပြန်ကြွလာတာကို မျှော်လင့်ရင်း၊ သခင်ယေရှုအကြောင်း နေ့စဉ်နေ့တိုင်း တွေးခဲ့တယ်။” ဟု မိမိဘာသာတွေးမိသည်။ ထိုဓမ္မသီချင်း၏ စာသားများသည် အလွန် စစ်မှန်ပြီး တို့ထိလေသည်၊ ပြီးလျှင် သခင့်အတွက် လူများတွင်ရှိသည့် တောင့်တခြင်း ခံစားချက်ကို အထူးသဖြင့် ဖော်ပြနိုင်စွမ်းရှိသည်။ ထို့နောက် ကျွန်မချက်ပြုတ် နေသည့် အစားအစာကို ဘေးဖယ်ပြီး၊ အပြည့်အဝ အာရုံစိုက်လျက် နားထောင်ခဲ့သည်။ “ဘုရားအတွက် သစ္စာရှိသော နှလုံးသား” ဟု ခေါ်သည့် နောက်ထပ် ဓမ္မသီချင်းတစ်ပုဒ် လာလေသည်။ “ကျွန်ုပ်၏နှလုံးသားထဲရှိ ဆန္ဒနှင့် သခင့်အပေါ် ချစ်ခြင်း စိတ်သဘောကိုသာ လက်ခံဖို့ တောင်းဆိုပါသည်”(သိုးသငယ်နောက်လိုက်ပြီး သီချင်းအသစ်များကိုသီဆိုပါ စာအုပ်ထဲရှိ) ကျွန်မက “ဒီဓမ္မသီချင်းကို ဘယ်သူရေးတာလဲ။ သူ့ရဲ့ စိတ်ပိုင်းဖြတ်ချက်က ဘာလို့ ဒီလောက် ကြီးမားနိုင်ရတာလဲ။” ဟု တွေးမိသည်။ “ကျွန်ုပ်၏နှလုံးသားထဲရှိ ဆန္ဒနှင့် သခင့်အပေါ် ချစ်ခြင်း စိတ်သဘောကိုသာ လက်ခံဖို့ တောင်းဆိုပါသည်” ဆိုသည့် စာကြောင်းသည် အထူးသဖြင့် ကျွန်မအတွက် စိတ်ဓာတ် တက်ကြွစေခဲ့သည်။ ဘုရားသခင်အတွက် ထိုသို့သော ချစ်ခြင်းမေတ္တာ မျိုးသည် အလွန်ဖြူစင်လေသည်။ ယခင်က ကျွန်မ၏ ယုံကြည်မှုတွင်၊ သခင်ကို ချစ်ဖို့ ကျွန်မ မသိခဲ့ဘဲ၊ သူ့ကျေးဇူးတော်ကို ပျော်မွေ့ဖို့နှင့် ငြိမ်သက်ခြင်းနှင့် ဝမ်းမြောက်ခြင်းတို့ကိုသာ ရှာဖွေလိုက်စားလိုခဲ့သည်။ ဤဓမ္မသီချင်းက ထိုနေ့တွင် ကျွန်မ၏ လောကအမြင်ကို အမှန်တကယ် ဖွင့်ပေးခဲ့ပြီး၊ ဘုရားသခင်ကို ယုံကြည်သူများသည် ဘုရားသခင်ကို ချစ်ရမည် ဖြစ်ပြီး၊ မိမိကိုယ်ကိုယ်အတွက် မည်သည့်အရာကိုမျှ မရှာဖွေရကြောင်းကို ကျွန်မ တွေ့မြင်ခဲ့သည်။ ဤကဲ့သို့ ချစ်ခြင်း မေတ္တာမျိုးသာလျှင် ဖြူစင်နိုင်သည်။ ဤဓမ္မသီချင်းသည် အလွန် ကောင်းမွန်စွာ ရေးသားထားသည်။ ထို့နောက် ကျွန်မသည်လည်း ဤရည်မှန်းချက်ကို ရှာဖွေလိုက်စားလိုကြောင်းနှင့် အခြားမည်သူမျှ သခင့်ကို ချစ်သည် ဖြစ်စေ မချစ်သည်ဖြစ်စေ ကျွန်မက သခင့်ကို ချစ်မည်ဖြစ်ကြောင်း တို့ကို ကျွန်မ၏ စိတ်နှလုံးထဲတွင် တိတ်တဆိတ် သန္နိဌာန်ချမှတ် ခဲ့လေသည်။

ထိုစာအုပ်ထဲမှ စကားများကို ဖတ်ရှုပြီး၊ ထိုဓမ္မသီချင်းများကို နားထောင်ပြီးနောက်၊ ထိုစကားများက ပြောသည့်အတိုင်း ကျွန်မ စတင် ပြုမူခဲ့သည်။ ကျွန်မ၏ ခင်ပွန်းက အလုပ်လုပ်ဖို့ အပြင်ပြန် ထွက်ပြီး၊ အိမ်အလုပ်များကို ကူညီရန် အချိန်မရသည့် အခါတွင် ကျွန်မသည် ယခင်ကလောက် ထိခိုက်နာကျင်မှုမရှိတော့ပါ။ အခြား သော ညီအစ်ကို မောင်နှမများက သူတို့ပြောသည့် တစ်စုံတစ်ရာတွင် အမှားအယွင်း တစ်ခုခု လုပ်မိပါက၊ ကျွန်မက ဘုရားသခင်ကို စိတ်ကျေနပ်စေ လိုသောကြောင့် သည်းခံနိုင်စွမ်းရှိလာခဲ့သည်။ ကျွန်မက ဓမ္မသီချင်းတွင် ဖွဲ့ဆိုထားသည့်အတိုင်း ဘုရားသခင်ကို စိတ်နှလုံး အကြွင်းမဲ့ဖြင့် ချစ်ဖို့သာ ကြိုးစားခဲ့ပါသည်။

မျက်တောင်တစ်ခတ်လျှပ်တပြက်အချိန်အတွင်းတွင် ကျွန်မတို့ ကောက်ပဲသီးနှံများကို စိုက်ပျိုးဖို့ အချိန်ကျခဲ့လေသည်။ တစ်ညနေတွင် ရှင်းလင်းနေစဉ်၊ ကျွန်မ၏ ခင်ပွန်းက “မနက်ဖြန် မြို့ပြင်က နောက်ထပ် အသင်းတော် တစ်ခုကို ကိုယ်သွားဖို့ လိုတယ်။” ဟု ကျွန်မကို ပြော သည်။ “အစ်ကို သုံးလေးရက်အတွင်း ပြန်ရောက်မှာလား။” ဟု ကျွန်မ ချက်ချင်း တုံ့ပြန်လိုက်သည်။ သူက “ကိုယ်မသိဘူး။” ဟု ပြောခဲ့သည်။ “မကြာခင် ပြန်လာဖို့ ကိုယ် အတတ်နိုင်ဆုံး ကြိုးစားမယ်လေ။ မင်း အိမ်က အလုပ်တွေနဲ့ ကိုယ့်ကိုယ်ကိုယ် စိတ်ဖိစီးမခံနဲ့နော်။” ကျွန်မက ချက်ချင်း ဝမ်းနည်းသည့်မျက်နှာဖြင့်၊ “ရှင်ကတော့ စိတ်ဖိစီးမနေပါနဲ့ လို့တော့ ပြောတာပေါ့၊ ဒါပေမဲ့ ကျွန်မက စိတ်မဖိစီးပဲ ဘယ်လိုနေ နိုင်မှာလဲ။ ရှင်ဘယ်တော့ပြန်လာမလဲ လုံးဝ မသိဘဲနဲ့ ရှင်ထွက်သွား တယ်၊ ပြီးတော့ တခြားလူတွေအားလုံးရဲ့ လယ်တွေက မျိုးကြဲပြီးနှင့်ပြီ။ ကျွန်မတို့မှာတော့ ကိုယ့်လယ်ကို ထွန်တောင် မထွန်ရသေးဘူး၊ ပြီးတော့ မျိုးစေ့တွေက နောက်ကျမှ စိုက်ရင်၊ နွေဦးရာသီမှာ သီးနှံ ကောင်းကောင်း ရမှာမဟုတ်ဘူး။ အဲဒါဆိုရင် ကျွန်မတို့ ဘာလုပ်ကြ မလဲ။ ကျွန်မ ယောက်ျားကသာ လယ်တွေကို ပြီးအောင် မျိုးကြဲခဲ့ ပြီးတော့မှ၊ ညီအစ်ကိုမောင်နှမတွေကို ကူညီဖို့ ထွက်သွားတယ်ဆိုရင် အကောင်းသား” ဟု တွေးမိသည်။ ထိုညနေတွင် ကျွန်မ လုံးဝ အိပ်မပျော်ဘဲ အိပ်ရာထဲလှဲနေသည်။ ကျွန်မက လုံးလုံး စိတ်ကစဉ့် ကလျားဖြစ်ပြီး စိတ်ဖိစီးလျက်ဖြင့် “ပြီးခဲ့တဲ့ တစ်ခေါက်က ငါ့ယောက်ျား ထွက်သွားတော့၊ သူက နှစ်ပတ်ကြာခဲ့တယ်၊ ဒါပေမဲ့ အဲဒီတုန်းက ငါတို့မှာ လယ်မှာ လုပ်စရာတစ်ခုမှ မရှိခဲ့ဘူး။ အခုအချိန်က စိုက်ပျိုးရေး အတွက် အရေးကြီးတဲ့ အချိန်ဖြစ်တယ်၊ ဒါ့ကြောင့် သူသာ နှစ်ပတ်ပြန်သွားမယ် ဆိုရင်၊ ငါဘာလုပ်ရမလဲ။ လုပ်ဖော်ကိုင်ဖက် တစ်ယောက်ကို အလုပ်လုပ်ဖို့ သူ့ကိုပြောခိုင်းပြီး၊ အဲဒါပြီးပြတ်သွား အောင် လုပ်ရင် ကောင်းမယ်ထင်တယ်” ဟုတွေးမိသည်။ သို့သော် ကျွန်မ ထပ်၍ စဉ်းစားလိုက်သည်။ “မဟုတ်ဘူး၊ အဲဒါ ဖြစ်မှာ မဟုတ်ဘူး။ ညီအစ်ကိုမောင်နှတွေက သူ့ထောက်ပံ့မှုကို စောင့်ဆိုင်းနေ ကြတာ။ သူသာ မသွားခဲ့ရင်၊ သခင့်ကို စော်ကားရာမရောက်နေ ဘူးလား။” ဤစစ်ဆေးမှု အလယ်တွင် ကျွန်မက သခင့် မျက်မှောက်တော်ထဲသို့ လာရောက်ပြီး ဆုတောင်းခဲ့သည်။ “သခင်။ ကျွန်မခင်ပွန်းက ညီအစ်ကိုမောင်နှမတွေကို သွားအားပေးဖို့အတွက် ကျွန်မက မလိုလားတာ မဟုတ်ပါဘူး၊ ကျွန်မတို့မှာ အခု လယ်တွေ စိုက်ပျိုးဖို့လိုနေလို့ပါ။ ကျွန်မက ဒီစစ်ဆေးခြင်းရဲ့ ထိရောက်မှုကို တကယ်ခံစားနေရပြီး၊ ကျွန်မ ဘာလုပ်ရမှန်း မသိပါဘူး။ သခင်။ ကျွန်မရဲ့ စိတ်နှလုံးကို ကာကွယ်ပေးဖို့ နဲ့ ဒီအရာတွေရဲ့ အနှောင့် အယှက်ပေးခံရခြင်းကနေ ကျွန်မကို ထိန်းသိမ်းပေးဖို့ ကျွန်မ ကိုယ်တော့် အကူအညီကို တောင်းလျှောက်ပါတယ်။” ဆုတောင်း ပြီးနောက်၊ ဤစကားများသည် ကျွန်မ၏ စိတ်ထဲသို့ အလွန်သိသာ ထင်ရှားစွာ ဝင်ရောက်လာခဲ့သည်။ “သင်၏ တကယ့်ဝိညာဉ်ရင့်ကျက်မှုမှာ မည်သို့ဖြစ်ပါစေ၊ သင်၌ ဒုက္ခခံလိုစိတ်နှင့် စစ်မှန်သောယုံကြည်ခြင်း နှစ်ခုလုံးကို ဦးစွာပိုင်ဆိုင်ရမည်ဖြစ်ပြီး သင်၌ ဇာတိပကတိကို စွန့်လွှတ်လိုစိတ်လည်း ရှိရမည်။ သင်သည် ဘုရားသခင်၏အလိုတော်ကို ဖြည့်ဆည်းရန်အတွက် တစ်ကိုယ်ရေဆင်းရဲဒုက္ခများကို ကြံ့ကြံ့ခံရန်နှင့် သင်၏ တစ်ကိုယ်ရေ အကျိုးအမြတ်များအား လက်လွှတ်ဆုံးရှုံးမှုခံရရန် လိုလိုလားလားဖြစ်သင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဤစကားများက ကျွန်မ၏ စိတ်နှလုံးကို ချက်ချင်း ဆုပ်ကိုင်လိုက်ပြီး၊ အတော် အားတက်စေခဲ့သည်။ “မှန်တယ်” ဟု ကျွန်မ တွေးမိသည်။ “တစ်ယောက်ယောက်က သခင့်ကို စိတ်ကျေနပ်စေချင်တယ်ဆိုရင်၊ သူတို့က အခက်အခဲကို သည်းခံဖို့ သန္နိဌာန်ချဖို့ လိုပြီး၊ ခန္ဓာကိုယ်မှာ ဒုက္ခခံဖို့ ပျော်သင့်တယ်၊ ပြီးတော့ ဘုရားသခင်ရဲ့ အလိုတော်ကို ဖြည့်ဆည်းဖို့ ရည်ရွယ်သမျှ ကာလပတ်လုံး ကိုယ်ပိုင် အကျိုးစီးပွား တွေကို အထိခိုက်ခံသင့်တယ်။” ဤစကားများက ကျွန်မကို ယုံကြည်မှု ပေးပြီး၊ ကျွန်မက “လယ်တွေ နည်းနည်းနောက်ကျပြီး စိုက်ခဲ့ရင်၊ ဒါဆိုလည်း ရှိပါစေတော့။ ငါတို့ ဘယ်လောက်ရိတ်သိမ်းရတယ်ဆိုတာ ဘုရားသခင်ပေါ်မူတည်ပါတယ်၊ ပြီးတော့ ငါ့ယောက်ျားက သခင့်အတွက် အလုပ်လုပ်တာဟာ ပိုအရေးကြီးတဲ့အရာ ဖြစ်တယ်။” ဟု တွေးခဲ့သည်။ ဤအရာကို တွေးလျက်၊ ကျွန်မ၏ စိတ်နှလုံးထဲတွင် အေးဆေးသက်သာရှိပြီး၊ ဖြေလျော့မှုကို ခံစားရကာ၊ ကျွန်မ မသိလိုက်မီတွင် အိပ်မောကျသွားခဲ့သည်။ နောက်တစ်နေ့နံနက်တွင် ကျွန်မက “သခင့်အတွက် အစ်ကိုအလုပ်တွေကို သွားလုပ်ပါ၊ ပြီးတော့ ဘာအတွက်မှ စိတ်မပူနဲ့။ အစ်ကိုဘယ်အချိန်ပဲ ပြန်လာပြန်လာ အဆင်ပြေမှာပါ။ ကျွန်မ သခင်စီစဉ်တဲ့ဟာကို ကျိုးနွံနာခံပါ့မယ်။” ဟု ကျွန်မ ခင်ပွန်းကို ပြောခဲ့သည်။ ကျွန်မ၏ လုပ်ရပ်များက သခင့်ကို စိတ်ကျေနပ်စေသည်ဆိုသည့် အချက်ကို တွေးလျက်၊ ကျွန်မ၏ စိတ်နှလုံးထဲတွင် ဝမ်းမြောက်ခြင်းနှင့် တည်ငြိမ်မှုတို့ကို ခံစားခဲ့ရသည်။

ကျွန်မ ခင်ပွန်းက ရက်အနည်းငယ် အကြာတွင် ပြန်ရောက် လာခဲ့ပြီး၊ ကျွန်မအတွက် သူက လုံးဝ ကွဲပြားသည့် လူတစ်ယောက် ကဲ့သို့ ပုံပေါက်နေသည်။ ကျွန်မကို အိမ်အလုပ်များဖြင့် ကူညီခဲ့ပြီး၊ “မင်း အလုပ်အရမ်းလုပ်တယ်။ အိမ်တွင်းအိမ်ပြင် နှစ်ခုလုံးမှာ ကိုယ်တို့ ကိစ္စတွေကို ကိုယ်တွယ်ဖြေရှင်းရင်း၊ ဒီလွန်ခဲ့တဲ့ သုံးလေးနှစ်နဲ့တင် မင်းအတွက် တော်တော်ခက်ခဲနေပြီ။ ကိုယ် ဒါကို သတိပြုမိပါတယ်။ ကိုယ်လည်း အိမ်အလုပ် ဝန်ထုပ်ဝန်ပိုးကို မင်းနဲ့ ဝေမျှ ယူဖို့ မကူညီဘဲနဲ့ အပြင်မှာပဲ အလုပ်လုပ်နေခဲ့တယ်။ အခုအချိန်ကစပြီး၊ ကိုယ်အချိန်ရတဲ့ အခါတိုင်း မင်းကို ပိုပြီး ကူညီပါ့မယ်။” ဟူ၍ပင် ပြောခဲ့သည်။ ကျွန်မ၏ ခင်ပွန်းက ယခင်က ဤသို့ တစ်ခါမျှ မပြောဖူးသည့်အတွက်ကြောင့် သူဤသို့ပြောသည်ကို ကြားရသည်မှာ ကျွန်မအတွက် အလွန် စိတ်ထိခိုက်စေခဲ့ လေသည်။ ကျွန်မက “အဲဒီစာအုပ်ကို သူဖတ်ပြီး ကတည်းက၊ သူ့ဆီမှာ ဒီလို ကြီးမားတဲ့ အပြောင်းအလဲတစ်ခုကို ငါမြင်ရ တယ်။ သူ့ဒေသနာတွေက အလင်းနဲ့ပြည့်ရုံတင်မကဘူး၊ ငါ့အပေါ် သူ့စိတ်နေသဘောထားဟာလည်း ကွဲပြားလာတယ်။ ဒီနှစ်တွေ တစ်လျှောက်မှာ သမ္မာကျမ်းစာ ဖတ်ရှုတာက သူ့ကို မပြောင်းလဲစေ ခဲ့ပေမဲ့၊ အခုတော့ သူက ဒီလောက် အချိန်တိုအတွင်းမှာ အရမ်းကို ပြောင်းလဲသွားခဲ့တယ်။ အဲဒီစာအုပ်ထဲက စကားတွေက လူတွေကို တကယ့်ကို ပြောင်းလဲနိုင်တဲ့ စွမ်းအားရှိသလိုပဲ။” ဟု မိမိဘာသာ တွေးမိသည်။ တစ်ချိန်တည်းမှာပင် ထိုစာအုပ်ထဲတွင် ပါသည့်အရာသည် ကျွန်မအတွက် အလွန် အကျိုးရှိသည်ဟုလည်း ခံစားခဲ့ရသည်။ ၎င်းကိုဖတ်ရခြင်းက ကျွန်မကို ယုံကြည်မှုနှင့် ခွန်အားတို့ဖြင့် ပြည့်ဝစေ ခဲ့ပြီး၊ ထိုစာအုပ်က ပြောသည့်အတိုင်း ကျွန်မ ပြုမူသည့် အချိန်တွင်၊ ကျွန်မခင်ပွန်းနှင့် ပတ်သက်ပြီး ကျွန်မ ခံစားရသည့် မကျေနပ်ချက်သည် အရည်ပျော်သွားခဲ့သည်။ ပြီးလျှင် ၎င်းကို ဖတ်ရှုပြီးနောက် ကျွန်မအပေါ် သူ့စိတ်နေသဘောထားသည်လည်း ပြောင်းလဲသွားသည်။ ကျွန်မကို မည်သို့ထောက်ထားညှာတာပြီး၊ စောင့်ရှောက်ရ မည်ကို သူနားလည်သဘောပေါက်ခဲ့သည်။ ဤပြောင်းလဲမှုအားလုံးက ထိုစာအုပ်တွင် ပါဝင်သည့် အကြောင်းအရာက အမှန်တကယ် တန်ခိုးရှိပြီး၊ သြဇာအာဏာ ပါရှိသည် ဆိုသည့် ကျွန်မ၏ ခံစားချက်ကို ပိုမိုလေးနက်စေခဲ့သည်။ သို့သော်လည်း ဤစာအုပ်တွင် ထိုစကား များကို ရေးသားထားသည်မှာ မည်သူနည်းဟု ကျွန်မ စဉ်းစားမိသည်။ ကျွန်မ အဖြေရှာမတွေ့ခဲ့ပါ။

နှစ်လကြာပြီးနောက် တစ်ရက်တွင် ကျွန်မခင်ပွန်းက စုဝေးပွဲ တစ်ခုကို သူနှင့် အတူ တက်ရောက်ဖို့ ကျွန်မကိုပါ ခေါ်သွားလိုသည်ဟု ပြောသည်။ ဤစုဝေးပွဲသည် အလွန်ထူးခြားလောက်သည်၊ မဟုတ်ပါက သူက ကျွန်မကိုပါ ခေါ်သွားမည် မဟုတ်ဟု ကျွန်မခံစားမိသည်။ ကျွန်မက ကြိုတင်မျှော်မှန်းခြင်းများဖြင့် ပြည့်ပြီး၊ ထိုစာအုပ်ကို တစ်ဖန် တွေ့ရဖို့ မျှော်လင့်နေခဲ့သည်။ နောက်တစ်နေ့တွင် ကျွန်မ ခင်ပွန်းနှင့် ကျွန်မတို့က ညီအစ်မ နှစ်ယောက်နှင့်အတူ အစ်မတစ်ယောက်၏ နေအိမ်သို့ သွားရာလမ်းတွင် ကားတစ်စီး၌ ပျော်ရွှင်စွာ စီးနင်းလိုက်ပါ ခဲ့ကြသည်။ ထိုနေရာတွင် အခြားညီအစ်ကိုမောင်နှမ များစွာတို့က ပါဝင်ခဲ့ကြကာ၊ သူတို့ထဲတွင် သမ္မာကျမ်းစာကို မိတ်သဟာယပြု ခြင်းတွင် ပေါင်းစပ်သည့် သုံးဆယ်အရွယ် အစ်မတစ်ယောက်က ဘုရားသခင်၏ နောက်ဆုံးသောကာလ အမှုတော်အကြောင်း သမ္မာတရားများစွာကို ကျွန်မတို့နှင့် ဝေမျှခဲ့သည်။ ကျွန်မ စိတ်နှလုံးသားက သူပြောတာကို နားထောင်ရင်း အမှန်တကယ် အားတက်ခဲ့ပြီး၊ ယခင်က ကျွန်မ တစ်ခါမှ နားမလည်ခဲ့သော သမ္မာကျမ်းစာပိုဒ် များစွာနှင့် စီရင်ခြင်း အမှုတော်ကို ပြုဖို့ ဘုရားသခင်၏ ပြန်ကြွလာခြင်း အကြောင်းတို့အပေါ် ရှင်းလင်းသော နားလည်သဘောပေါက်မှု တစ်ခု ရခဲ့သည်။ ကျွန်မက “ဘယ်လိုဖြစ်ပြီး သူ့မိတ်သဟာယပြုခြင်းက အရမ်းအံ့သြဖွယ်ကောင်းပြီး သူက သမ္မာ ကျမ်းစာကို အရမ်းကို ရှင်းရှင်းလင်းလင်း ရှင်းပြနိုင်တာလဲ။ သူက ဘယ်လိုဖြစ်ပြီး အများကြီး နားလည်တာလဲ။” ဟု မိမိဘာသာ တွေးမိ သည်။ ထို့နောက်တွင်ပင် ဤအစ်မက သူမ၏မျက်နှာပေါ်တွင် အပြုံး တစ်ခုဖြင့် ပြည့်လျက်၊ “ညီအစ်ကိုမောင်နှမတို့ကို ကျွန်မ ပြောချင်တာ ကတော့ တကယ့်ကို စိတ်လှုပ်ရှားဖို့ကောင်းပြီး မယုံနိုင်လောက် အောင်ထူးခြားတဲ့ သတင်းကောင်းတစ်ခုပါ။ ကျွန်မတို့ အကြာကြီး တမ်းတခဲ့တဲ့ သခင်ယေရှု သူ့အမှုတော်သစ်တွေဖြစ်တဲ့ နှုတ်ကပတ်တော်ကို မိန့်မြွက်ဖို့နဲ့ သမ္မာတရားတွေနဲ့ နက်နဲမှုတွေ အားလုံးကို ဖွင့်ဟဖို့၊ ဘုရားအမှုတော်ရဲ့ အဆင့်သုံးဆင့်နဲ့ ပတ်သက်တဲ့ နက်နဲမှုတွေ၊ သူ့ နှစ်ပေါင်းခြောက်ထောင် စီမံခန့်ခွဲမှု အစီအစဉ်၊ ဘုရားသခင်ရဲ့ လူ့ဇာတိခံယူခြင်းတွေ နဲ့ သမ္မာကျမ်းစာတို့ကို ချပြဖို့ တို့ကို ဆောင်ရွက်ဖို့ ပြန်ကြွလာပြီး ကျွန်မတို့အလယ်မှာ လူ့ဇာတိခံ ခဲ့တယ်။ ဒီနေ့ မိတ်သဟာယမှာ ကျွန်မ ဝေငှတဲ့ အရာတွေအားလုံးက ဘုရားသခင် မိန့်မြွက်ခဲ့တဲ့ နှုတ်ကပတ်တော်တွေ ကနေ လာတာဖြစ် ပါတယ်။” ဟု ကျွန်မတို့ကို ကျယ်လောင်စွာ ပြောခဲ့သည်။ တက်ရောက် လာသည့် ညီအစ်ကိုမောင်နှမများ အားလုံး နှင့် ကျွန်မတို့က ဤထူးကဲသည့် သတင်းကို ကြားပြီး၊ နောက်ဆုံးတွင် နားလည် သဘောပေါက်ခဲ့သည်။ အမှန်မှာမူ ပြန်ကြွလာသည့် သခင်က လူသား မျိုးနွယ်ကို အားလုံးဝေမျှခဲ့သောကြောင့် ဤအစ်မက များစွာ နားလည် သဘောပေါက်ရခြင်း ဖြစ်လေသည်။ ယခုအခါတွင် ကျွန်မတို့လည်း သခင့်အသံတော်ကို ကြားနေရသည်။ ကျွန်မတို့အားလုံး အချင်းချင်း ပျော်ရွှင်စွာ ထွေးဖက်ကြပြီး၊ စိတ်လှုပ်ရှားခြင်း မျက်ရည်များ ကျလာ ခဲ့သည်- တစ်နေရာလုံးသည် ဖျတ်လတ်တက်ကြွ ခြင်းဖြင့် စတင် တုန်ခါလေသည်။ ကျွန်မက အလွန်ပျော်ရွှင်လှသည်မှာ ​ဝမ်းမြောက် သည့် အတွက် ခုန်ပေါက်ချင်လာပြီး၊ “သခင်ယေရှု မကြာခင် ပြန်လာဖို့ ကို ငါအမြဲတမ်း မျှော်လင့်ခဲ့တယ်၊ ပြီးတော့ အခု ကိုယ်တော်ဟာ တကယ်ပြန်ကြွလာပြီ။ ငါ့တစ်သက်တာ အတွင်းမှာ သခင်ယေရှုရဲ့ ပြန်ကြွခြင်းကို ကြိုဆိုနိုင်တာ၊ ငါအရမ်းကို ကောင်းကြီးမင်္ဂလာ ခံစားရတာပဲ။” ဟု ကျွန်မ တွေးမိခဲ့သည်။

စုဝေးပွဲ ဆုံးခါနီးအချိန်တွင်၊ ထိုအစ်မက ကျွန်မတို့ တစ်ယောက် ချင်းစီကို တရားစီရင်ခြင်းသည် ဘုရားသခင်၏ အိမ်တော်မှ စတင်သည် ဆိုသည့် စာအုပ်ကို ပေးခဲ့သည်။ ဘုရားနှုတ်ကပတ်တော်များ စာအုပ်ကို ကျွန်မ လက်နှစ်ဖက်လုံးဖြင့် သေချာစွာ ကိုင်ရင်း၊ ယခင်က ကျွန်မ ဖတ်ခဲ့သည့် စာအုပ်က စိတ်ထဲ ရုတ်တရက် ဝင်လာခဲ့သည်။ ၎င်းမှာ တစ်အုပ်တည်း ဖြစ်နေနိုင်သလား။ ကျွန်မတို့ အိမ်ပြန်ရောက်ပြီးနောက်၊ ကျွန်မ ခင်ပွန်းကို မေးဖို့ ကျွန်မမစောင့်နိုင်ခဲ့ပါ၊ “ဟိုနေ့က ကျွန်မ တွေ့တဲ့ စာအုပ်က- ဒီနေ့ အဲဒီအစ်မပေးတဲ့ ဘုရားနှုတ်ကပတ်တော် စာအုပ်နဲ့ အတူတူပဲလား။” သူကပြုံးပြီး၊ “ဟုတ်တယ်” ဟု ပြောခဲ့သည်။ ထို့နောက် ကျွန်မက အိပ်မက်တစ်ခုမှ ယခုပင် နိုးလာသကဲ့သို့ ခံစားခဲ့ရသည်။ အမှန်မှာမူ ထိုအသံမှာ ဘုရားသခင်ထံမှ ဖြစ်ပါသည်- ၎င်းမှာ ပြန်ကြွလာသည့် သခင်ယေရှု၏ အသံတော်၊ ဘုရားသခင်၏ အသံတော် ဖြစ်လေသည်။ ဤနှုတ်ကပတ်တော်များသည် ကျွန်မကို ယုံကြည်မှု နှင့် ခွန်းအားပေးကာ၊ ပြောင်းလဲစေပြီး၊ ကျွန်မ၏ ဒုက္ခမှ ခေါ်ထုတ်လျက် ကျွန်မအတွက် အလွန်တို့ထိခံရသည်မှာ အံ့အားသင့် စရာ မဟုတ်ပါ။ ထို့နောက် ကျွန်မက မိမိခင်ပွန်းကို “ဘုရားသခင်ရဲ့ အမှုတော်အသစ်ကို အစ်ကိုလက်ခံခဲ့တယ်ဆိုတာကို ကျွန်မကို ဘာလို့ ထိမ်ချန်ထားတာလဲ။” ဟု ပြစ်တင်ကြိမ်းမောင်းခဲ့သည်။ သူက “အဲဒီ အချိန်က ကိုယ်မင်းကို တကယ်ပြောချင်ပါတယ်၊ ဒါပေမဲ့ မင်းမိသားစု ထဲက လူအများစုက ဘာသာရေးအသိုင်းအဝိုင်းမှာ တရားဟောဆရာ တွေလေ၊ ပြီးတော့ သူတို့က ဘုရားသခင်ရဲ့ နောက်ဆုံးသောကာလ အမှုတော်ကို ဆန့်ကျင်ပြီး ပြစ်တင်ရှုတ်ချ ကြတယ်။ ကိုယ်တို့က စစ်မှန်တဲ့ လမ်းခရီးကို စုံစမ်းစစ်ဆေးတာကို သူတို့က တောက်လျှောက် ပိတ်ပင်ဟန့်တားခဲ့တာလေ။ ကိုယ်က အဲဒါကို လုံလောက်အောင် ရှင်းရှင်းလင်းလင်း မရှင်းပြနိုင်ဘဲ၊ မင်းဆွေမျိုးတွေက အဲဒီအကြောင်းကို သိသွားခဲ့ရင်တော့၊ သူတို့က မင်းကို ရုတ်တရက်ကြီးပေါ်လာပြီး စနှောင့်ယှက်ဟန့်တားကြတာ နဲ့တပြိုင်နက်၊ ဒါက မင်းရဲ့ ကယ်တင်ခြင်းရဖို့ အခွင့်ကို ပျက်စီးစေရုံတင် မကဘူး၊ မင်းကို မကောင်းမှုပြုသူ တစ်ယောက်လည်း ဖြစ်စေလိမ့်မယ်။ ဒါ့ကြောင့်ဒါကို ကိုယ်က စုံစမ်းစစ်ဆေးပြီး၊ ရှင်းလင်းပြတ်သားမှု ရပြီးနောက်မှ မင်းကို ပြောဖို့ ဆုံးဖြတ်လိုက်တာ” ဟု သူကပြောသည်။ ဤရှင်းလင်းချက်ကို ကြားခြင်းက ကျွန်မခင်ပွန်းကို ကျွန်မ၏ အထင်လွဲမှု ပပျောက်စေခဲ့ပြီး၊ ကျွန်မအဖို့ ဘုရားသခင်၏ ကယ်တင်ခြင်း အတွက် ပို၍ပင် ကျေးဇူးတင် ခဲ့သည်။ ဤ ဘုရားသခင်၏ နှုတ်ကပတ်တော်စာအုပ်ကို ကျွန်မ သေချာစွာ ဖတ်ဖို့ သန္နိဌာန်ချခဲ့သည်။

အနန္တတန်ခိုးရှင် ဘုရားသခင်၏နှုတ်ကပတ်တော်များကို ဖတ်ရှုခြင်းက ကျွန်မ၏ ခြောက်သွေ့သော စိတ်ဝိညာဉ်ကို အားဖြစ်စေ ခြင်းနှင့် အထောက်အပံ့တို့ကို ဆောင်ကြဉ်းပေးခဲ့သည်။ ကျွန်မက ပြန်ကြွလာသည့် သခင်၏ နှုတ်ကပတ်တော်များကို မိမိနားများဖြင့် ကြားနိုင်ဖို့၊ ဘုရားသခင်၏ ရှေ့တော်မှောက်သို့ ချီမခံရဖို့ သို့မဟုတ် ဘုရားသခင်နှင့် မျက်နှာချင်းဆိုင်တွေ့ရဖို့ ကျွန်မ မည်သည့်အခါမျှ မတွေးခဲ့ပါ။ ဘုရားသခင်၏ ချစ်ခြင်းမေတ္တာနှင့် ကယ်တင်ခြင်းတို့ အတွက် ဘုရားသခင်ကို ကျွန်မက အထူးသဖြင့် ကျေးဇူးတင်ပါသည်။ ဆယ်ရက်ခန့်နောက်ပိုင်းတွင်၊ ကျွန်မ ခင်ပွန်းနှင့် ကျွန်မတို့က ကျွန်မတို့ အသင်းတော်ရှိ အခြားသော ညီအစ်ကိုမောင်နှမများကို သခင့်ကို စစ်မှန်သော ယုံကြည်မှုဖြင့် အနန္တတန်ခိုးရှင်ဘုရားသခင်၏ မျက်မှောက်တော်ထဲသို့ ဆောင်ကြဉ်းရန်အတွက် ဧဝံဂေလိဖြန့်သည့် ညီအစ်မများဖြင့် အတူ အလုပ်လုပ်ခဲ့ပါသည်။


၁၄။ သခင်သည် အရှေ့တိုင်းတွင် ပေါ်ထွန်းခဲ့ပြီ

ကျီယူကျန်း၊ တရုတ်ပြည်

တစ်နေ့တွင် ကျွန်မညီမက မြောက်ပိုင်းမှ ပြန်ရောက်နေပြီး၊ ကျွန်မကို အရေးကြီးသည့် တစ်စုံတစ်ခု ပြောရန်ရှိသည်ဟု ပြောဖို့ ဖုန်းဆက်လာ ခဲ့သည်။ သူမက ကျွန်မကို ချက်ချင်းလာခိုင်းခဲ့သည်။ ဆိုးရွားသည့် တစ်စုံတစ်ခုဖြစ်နိုင်သည်ဟု သိသော်လည်း မသေချာသောကြောင့် သူမ၏ အိမ်သို့ ချက်ချင်းသွားခဲ့သည်။ ကျွန်မ သူမ၏ နေအိမ်သို့ ရောက်ပြီး၊ သူမ စာအုပ်တစ်အုပ် ဖတ်နေသည်ကို တွေ့သည့်အချိန်မှသာ စိတ်ပူပန်မှု ကွယ်ပျောက်သွားခဲ့သည်။ ကျွန်မဝင်လာသည်ကို ကျွန်မ ညီမမြင်ကာ၊ ထခုန်ပြီး၊ ရွှင်ပျစွာဖြင့် “ကျီယူကျန်း။ ဒီတစ်ခေါက် မြောက်ပိုင်းမှာ ငါသတင်းကောင်းတစ်ချို့ ကြားခဲ့တယ်။ သခင်ယေရှု ပြန်ကြွလာပြီ။” ဟု ပြောလိုက်သည်။

ကျွန်မ ညီမက ဤအရာကိုပြောသည်ကို ကြားပြီးနောက် ကျွန်မက ဘာလုပ်၍ ဘာကိုင်ရမှန်းမသိဘဲ “လွန်ခဲ့တဲ့ နှစ်အနည်းငယ်က အရှေ့အရပ်က လျှပ်ပြက်ခြင်းက သခင်ယေရှု ပြန်ကြွလာခဲ့ပြီလို့ သက်သေခံနေခဲ့ကြတယ်။ ကျွန်မညီမက အရှေ့အရပ်က လျှပ်ပြက်ခြင်း ကို လက်ခံခဲ့တာများ ဖြစ်နိုင်လား။” ဟု တွေးမိလေသည်။ ကျွန်မ စကားမပြောနိုင်မီ၊ ကျွန်မ ညီမက “အို ကျီယူကျန်း သခင်က ထပ်ပြီး လူ့ဇာတိခံခဲ့တယ်၊ ပြီးတော့ ညီမလေးတို့နိုင်ငံ ဖြစ်တဲ့ တရုတ်ပြည်ကို ကြွလာခဲ့ပြီ။” ဟု အလေးအနက်ပြောခဲ့သည်။ ကျွန်မက ကမန်းကတန်းဖြင့် “နင်ကြားသမျှ မယုံနဲ့လေ။ ဘုရားသခင်က တရုတ်ပြည်ကို လာနိုင်လား။ သမ္မာကျမ်းစာထဲမှာ ‘ထိုနေ့ရက်၌ ခြေတော်သည် ယေရုရှလင်မြို့ အရှေ့၊ သံလွင်တောင်ပေါ်မှာရပ်၍၊ သံလွင်တောင်သည် အရှေ့ဘက်မှ အနောက်ဘက်တိုင်အောင် အလယ်၌ ကွဲ သဖြင့်၊ အလွန်ကြီးသော ချိုင့်ဖြစ်လိမ့်မည်။ တောင် တဝက်သည် မြောက်ဘက်သို့၎င်း၊ တဝက်သည် တောင် ဘက်သို့၎င်း ရွှေ့ရလိမ့်မည်။’ (ဇာခရိအနာဂတ္တိကျမ်း ၁၄:၄) လို့ တကယ့် ရှင်းရှင်းလင်းလင်း ပြောထားတယ်။ ဘုရားသခင်ရဲ့ ကြွတော်မူခြင်းက ဣသရေလမှာ ဖြစ်မယ်။ သူက တရုတ်ပြည်ကို မကြွနိုင်ဘူး။ ညီမလေးက သခင့်အတွက် အလုပ်လုပ်ပြီး၊ ဒါလေးတောင် မသိသေးဘူးလား။” ဟု ပြောခဲ့သည်။

ကျွန်မ ညီမက ရိုးသားစွာဖြင့် “အစ်မတွေးတဲ့နည်းလမ်း အတိုင်း ကျွန်မ တွေးဖူးတယ်၊ ဒါပေမဲ့လည်း အနန္တတန်ခိုးရှင် ဘုရားသခင် နှုတ်ကပတ်တော်တွေနဲ့ ညီအစ်ကိုမောင်နှမတွေရဲ့ မိတ်သဟာယ ပြုခြင်းတို့ကတစ်ဆင့်၊ သခင်က တရုတ်ပြည်မှာ တကယ့်ကို လူ့ဇာတိခံခဲ့ တယ်ဆိုတာကို ညီမလေး သတိပြုမိ လာတယ်။ အစ်မပြောတဲ့ ကျမ်းစာပိုဒ်က ပရောဖက်ပြုခြင်း တစ်ခုဖြစ်ပေမဲ့၊ ပရောဖက်ပြုခြင်းတွေ က ညီမလေးတို့ လိုချင်တဲ့အတိုင်း အဓိပ္ပာယ်ကောက်လို့ မရဘူးလေ။ အဲဒါတွေက ဘုရားအမှုတော်ရဲ့ အမှန်တရားတွေကတစ်ဆင့် ပြည့်ဝပြီး၊ လူတွေကို မြင်သာစေတယ်။ သခင်ယေရှုက အမှုတော်ကို ဆက်လက် ဆောင်ရွက်ဖို့ ကြွလာတဲ့အချိန်မှာ ပေတရုဖြစ်ဖြစ်၊ ရှမာရိအမျိုးသမီး ဖြစ်ဖြစ်၊ အီသီယိုပီးယားက မိန်းမလျှာပဲဖြစ်ဖြစ် သမ္မာကျမ်းစာ ပရောဖက်ပြုခြင်းတွေရဲ့ အဓိပ္ပာယ်အရင်းအတိုင်း ဖက်တွယ်ထား ခြင်းမရှိဘဲ၊ သခင်ယေရှုပြောတဲ့ အရာတွေ၊ မေရှိယက သခင်ယေရှုအဖြစ်နဲ့ ကြွလာတာကို သူတို့ကို အခိုင်အမာပြောဆိုတဲ့ အမှုတော်ကို သူ ဆောင်ရွက်ဖို့ တို့နဲ့ ပတ်သက်တဲ့ အမှန်တရားတွေ ဖြစ်တယ်။ သူတို့က ဘုရားသခင်ရဲ့ ခြေလှမ်းတွေနောက်ကို လိုက်ပြီး သခင့်ကယ်တင်ခြင်းကို လက်ခံကြတယ်။ သမ္မာကျမ်းစာရဲ့ ပရောဖက်ပြုခြင်းတွေရဲ့ အဓိပ္ပာယ်အရင်းအတိုင်းကို ဖက်တွယ်ထားတဲ့ အဲဒီဖာရိရှဲတွေအားလုံးက ပြန်ကြွလာပြီးဖြစ်တဲ့ မေရှိယဖြစ်တဲ့ သခင်ယေရှုကို သာမာန်လူတစ်ယောက် အနေနဲ့ ဆက်ဆံပြီး၊ ငြင်းပယ်တယ်၊ အာခံပြီး၊ ပြီးတော့ သခင်ယေရှုကို ပြစ်တင်ရှုတ်ချတယ်။ အဆုံးသတ်မှာ သူတို့က သခင်ယေရှုကို ကားတိုင်တင်ခဲ့ကြပြီး၊ ဒါ့ကြောင့် သူတို့က ဘုရားသခင်ရဲ့ ပြစ်ဒဏ်ပေးတာခံရတယ်။ ကျီယူယန်းရေ၊ ညီမလေးတို့က သခင် ပြန်ကြွလာခြင်းကို သေသေချာချာ ကိုင်တွယ်ဖြေရှင်းရမယ်၊ ပြီးတော့ ဘုရားသခင်ကို ကြောက်တဲ့ စိတ်နှလုံးတွေ ကျွန်မတို့မှာ ရှိရမယ်။ ဒီကိစ္စကို အရမ်းမြန်မြန် တကယ့်ကို ဝေဖန်သုံးသပ်လို့မဖြစ်ဘူး” ဟု ပြောခဲ့သည်။

ကျွန်မက ကျွန်မ ညီမကို ဖျတ်ခနဲကြည့်ပြီး သမ္မာကျမ်းစာကို ထောင်ပြကာ “ယေဟောဝါ ဘုရားသခင်က ဣသရေလမှာ ထုတ်ပြန် ကြေညာပြီး၊ သခင်ယေရှုကလည်း ဣသရေလမှာ ကားတိုင်တင်ခံ ရတယ်။ တရုတ်ပြည်က ဘုရားမဲ့ပါတီတစ်ခုရဲ့ အုပ်ချုပ်ခြင်းခံရ တာကြောင့် ဘုရားသခင်က အဲဒီလို နိုင်ငံတစ်ခုကို ကြွလာပါ့မလား။ ငါတို့က သခင့်ကို နှစ်ပေါင်းများစွာ ယုံကြည်ခဲ့ကြပြီး၊ ငါတို့ ကြားသမျှကို ငါတို့ လုံးဝ ယုံကြည်လို့မဖြစ်ဘူး။” ဟု ပြောခဲ့သည်။

ကျွန်မ ညီမက စိုးရိမ်တကြီးဖြင့် “ကျီယူကျန်း၊ သခင်ယေရှုက အဲဒီအချိန်တုန်းက သူ့အမှုပြုနေတဲ့ အချိန်မှာ၊ ဖာရိရှဲတွေက သခင့်ကို အာခံပြီး ‘စစ်ဦးလော့၊ ဂါလိလဲပြည်၌ အဘယ် ပရောဖက်မျှမပေါ်ထွန်းသည်ကိုမှတ်လော့ဟု ဆိုကြပြီးမှ။’ (ရှင်ယောဟန်ခရစ်ဝင် ၇:၅၂) ‘ခရစ်တော်သည် ဂါလိလဲ ပြည်သားဖြစ်ရသလော။’ (ရှင်ယောဟန်ခရစ်ဝင် ၇:၄၁) လို့ပြောကြတယ်။ ဒါပေမဲ့ အမှန်မှာတော့ သခင်ယေရှုက ဂါလိလဲပြည် နာဇရတ်မှာ ကြီးပြင်းခဲ့တယ်။ သမ္မာကျမ်းစာထဲမှာ- ‘ဘုရားသခင်၏ပညာနှင့် ဥာဏ်တော်သည် အလွန်ကျယ်ဝန်း နက်နဲစွတကား။ စီရင်တော်မူချက်တို့ကို အဘယ်သူမျှစစ်၍ မကုန်နိုင်။ ကြွတော်မူရာလမ်းတို့ကို လိုက်၍ရှာသော်လည်းမတွေ့မမှီနိုင်။ ထာဝရဘုရား၏စိတ်တော်ကို အဘယ်သူသိသနည်း။ ထာဝရဘုရားနှင့်အဘယ်သူသည် တိုင်ပင် ဘက်ပြုသနည်း။’ (ရောမဩဝါဒစာ ၁၁:၃၃-၃၄) လို့ပြောထားတယ်။ ညီမလေးတို့က ဘုရားသခင်ရဲ့ ဉာဏ်ပညာတို့ကို ဘယ်လို နားလည်သဘောပေါက် နိုင်လဲ။ ညီမလေးတို့က ဘုရားအမှုတော်ကို ကိုယ့်ကိုယ်ပိုင် စိတ်တွေနဲ့ ခွဲခြမ်းစိတ်ဖြာလို့မရဘူး။ ညီမလေးတို့က သခင့်ပြန်ကြွလာခြင်းကို နေ့တိုင်း စောင့်မျှော်ကြတယ်။ အခု သခင်က တကယ်ပြန်ကြွလာ တဲ့အတွက်၊ ကျွန်မတို့က ကိုယ်ပိုင် အယူအဆတွေကိုသာ ဖက်တွယ် ထားပြီး၊ ရှာဖွေတာ၊ စုံစမ်းစစ်ဆေးတာ မရှိရင်၊ သခင့်ကို ကြိုဆိုဖို့ အခွင့်အရေးကို ကျွန်မ ဆုံးရှုံးရမှာဖြစ်ပြီး၊ ကျွန်မတို့က နောင်တတွေနဲ့ ပြည့်နေလိမ့်မယ်။”

ကျွန်မ ညီမလေး အလွန်လေးနက်နေသည်ကို မြင်သော ကြောင့်၊ ကျွန်မက “ငါ့ညီမလေးဟာ သခင့်ကို ရိုးရိုးသားသား ယုံကြည်ပြီး၊ သူရဲ့ကိုယ်ပိုင်စိတ်ကို သိတဲ့ စဉ်းစဉ်းစားစား လုပ်ကိုင်တတ်တဲ့ လူတစ်ယောက် ဖြစ်တယ်။ သူက သူလုပ်တဲ့ဟာနဲ့ ပတ်သက်ပြီး ယေဘုယျအားဖြင့် သတိထားပြီး၊ သခင့်ကြွလာခြင်း လိုမျိုး အရမ်းအရေးကြီးတဲ့ ကိစ္စမျိုးအတွက် သူက တခြားလူ တစ်ယောက်က ပြောတာကို မစဉ်းမစား ယုံလိုက်ဖို့ဆိုတာ ပိုလို့ တောင် မဖြစ်နိုင်သေးတယ်။ သူက အခု အရှေ့အရပ်က လျှပ်ပြက်ခြင်းကို လက်ခံ ခဲ့တာကြောင့် သခင့်က တကယ့်ကို ပြန်ကြွလာပြီး၊ တရုတ်ပြည်မှာ သူ့အမှုပြုနေတာများ ဖြစ်နိုင် သလား။” ဟု တွေးမိခဲ့သည်။ ထို့နောက်တွင် နောက်ထပ်အတွေး တစ်ခုက ကျွန်မထံသို့ ရောက်လာခဲ့သည်။ “သခင်က သူ့အမှုကို တရုတ်ပြည်မှာ ဘယ်လိုလုပ်ပြီးပြုနိုင်လဲ။ အဲဒါက အရမ်းကို မတွေးတတ်အောင်ပဲ။” ထို့ကြောင့် ကျွန်မက “သမ္မာကျမ်းစာက အလွှာပေါင်းတစ်ထောင်နဲ့ ကိတ်မုန့်တစ်ခုလိုပဲ၊ ပြီးတော့ လူတိုင်းရဲ့ အဓိပ္ပါယ်ကောက်နည်းက ကွဲပြားတယ်။ ဘုရားသခင်က နောက်ဆုံးသောကာလမှာ ဣသရေလမှာ တကယ့်ကို ဆင်းသက်မယ်လို့ သမ္မာကျမ်းစာက ပရောဖက်ပြုခဲ့တယ်။ အဲဒီအပြင် တရုတ်လူမျိုးအများစုက ဗုဒ္ဓကို ကိုးကွယ်ပြီး၊ နိုင်ငံတော် အစိုးရ က ဘာသာရေးယုံကြည်မှုတွေကို အမြဲတမ်း နှိပ်ကွပ်ခဲ့တယ်။ ဘုရားသခင်က သူ့အမှုပြုဖို့ တရုတ်ပြည်ကို လာမှာမဟုတ်ဘူး။” ဟု ပြတ်သားစွာပြောခဲ့သည်။ 

ကျွန်မ ညီမလေးက စိတ်အားထက်သန်စွာဖြင့် “ကျီယူကျန်း၊ သခင်ကပြန်ကြွလာပြီးတော့၊ သူ့အမှုပြုဖို့ တရုတ်ပြည်မှာ ပေါ်ထွန်း ခဲ့ပြီ။ ဒါက အရမ်းအရေးကြီးတယ်။ ညီမလေးက အနန္တတန်ခိုးရှင် ဘုရားသခင် ရဲ့ နောက်ဆုံးသောကာလက အမှုတော်ကို လက်ခံ ခဲ့တာကြောင့်၊ သမ္မာတရားရဲ့ ဒီရှုထောင့်ကို အရမ်း ရှင်းရှင်း လင်းလင်း မရှင်းပြနိုင်သေးဘူး၊ ဒါပေမဲ့ အနန္တတန်ခိုးရှင်ဘုရားသခင် အသင်းတော်က ညီအစ်ကိုမောင်နှမတွေက အရမ်းကို အလင်းပေးတဲ့ နည်းလမ်းတစ်ခုနဲ့ သက်သေခံကြတယ်။ အစ်မနဲ့ သူတို့ကို မိတ်သဟာယပြုခိုင်းမယ်။” ဟု ပြောခဲ့သည်။ ကျွန်မက လက်ခါပြီး၊ “အပင်ပန်းခံမနေနဲ့။ ငါပြန်ပြီ” ဟု ပြောခဲ့သည်။ အိမ်ပြန် ရောက်ပြီးနောက်၊ ကျွန်မ မတုန်မလှုပ်ဖြင့် ဆိုဖာပေါ်တွင် ထိုင်ပြီး၊ ကျွန်မညီမ ပြောခဲ့သည့်အရာအကြောင်းတွေးခဲ့သည်။ ကျွန်မ၏ စိတ်များအလွန်လှုပ်ရှားနေပြီး၊ တည်ငြိမ်အောင် မလုပ်နိုင်ပါ။ ကျွန်မက သခင်ယေရှုကို သံလွင်တောင်သို့ ရောက်လာစေ ရန်အတွက် အမြဲတမ်း စောင့်မျှော်ခဲ့သောကြောင့် ကျွန်မ ညီမက တရုတ်ပြည်သို့ သခင်ပြန်ကြွ လာခဲ့ပြီဟု မည်သို့ ရုတ်တရက်ပြောနိုင်သနည်း။ ကျွန်မက သမ္မာကျမ်းစာကို မရပ်မနား လှန်လှောကြည့်ရှုသော်လည်း သခင်က တရုတ်ပြည်တွင် သူ့အမှုပြုဖို့ လာမည်ဟု ဟောကိန်းထုတ်ခဲ့သည့် အခန်းကြီး သို့မဟုတ် ကျမ်းစာပိုဒ်တစ်ခုမျှ ရှာမတွေ့ခဲ့ပါ။ “သခင်ယေရှု က အဲဒီအချိန်က သူ့အမှုပြုနေတဲ့အချိန်က၊ ဖာရိရှဲတွေက သခင့်ကို ‘စစ်ဦးလော့၊ ဂါလိလဲပြည်၌ အဘယ် ပရောဖက်မျှမပေါ်ထွန်းသည်ကိုမှတ်လော့ဟု ဆိုကြပြီးမှ။’ (ရှင်ယောဟန်ခရစ်ဝင် ၇:၅၂) ‘ခရစ်တော်သည် ဂါလိလဲ ပြည်သားဖြစ်ရသလော။’ (ရှင်ယောဟန်ခရစ်ဝင် ၇:၄၁) လို့ပြောပြီး အာခံခဲ့ကြတယ်။ ဒါပေမဲ့ အမှန်မှာ သခင်ယေရှုက ဂါလိလဲပြည်က နာဇရတ်မှာ ကြီးပြင်းခဲ့သည်…” ကျွန်မညီမရဲ့ စကားက ကျွန်မ၏ စိတ်ထဲမှတစ်ဆင့် ကြိုကြားကြိုကြား လွင့်မျောခဲ့ပြီး၊ သူမပြော သည့်အရာက မှန်ကန်သည်ဟု ကျွန်မ တွေးမိသည်။ သမ္မာကျမ်းစာ ကို လှန်လှောကြည့်ခြင်းနှင့် ကျွန်မညီမ ပြောသည့်အရာ အကြောင်း တွေးခြင်းအကြား လည်နေသည်။ ကျွန်မ၏ စိတ်လှုပ်ရှားနေပြီး၊ အကောင်းဆုံးအတွက် မည်သည့်အရာကို လုပ်ရမည်ကို မသိခဲ့ သောကြောင့် သခင့်ကို ကျွန်မစိတ်နှလုံးထဲမှသာ အော်ခေါ်ခဲ့သည်၊ “ချစ်လှစွာသော သခင်၊ ကျွန်မ ဘာလုပ်သင့်သလဲ။ အိုသခင်၊ ကိုယ်တော် ဘယ်မှာ သေချာပေါက် ကြွလာမှာလဲ။”

ရက်အနည်းငယ်ကြာပြီးနောက်၊ ကျွန်မညီမက ကျွန်မကို ထပ်ရှာဖို့ လာခဲ့သည်။ သူမက အိမ်ထဲသို့ ဝင်သည်နှင့် ပြုံးလိုက်ပြီး၊ “ကျီယူကျမ်း၊ အနန္တတန်ခိုးရှင်ဘုရားသခင် အသင်းတော်က အစ်မရှဲ နဲ့ အစ်မဟောက် တို့က ကျွန်မကို ထောက်ပံ့ပေးဖို့ ကျွန်မနေရာကို လာခဲ့တယ်။ သူတို့က အနန္တတန်ခိုးရှင်ဘုရားသခင်ကို ယုံကြည်ခဲ့တာ အချိန်အကြာကြီးရှိပြီး၊ ညီမလေးတို့ထက် အများကြီး ပိုနားလည် တယ်။ သခင့်ပြန်ကြွလာခြင်းနဲ့ ပတ်သက်ပြီး အစ်မ နားမလည်တာ ရှိရင် သူ့တို့နဲ့ သွားပြီး မိတ်သဟာယပြုပါ။” ဟု ပြောခဲ့သည်။ ကျွန်မက “ငါ သခင့်ကို နှစ်တွေအများကြီး ယုံကြည်ခဲ့ပြီး၊ သခင့်ပြန်ကြွလာခြင်းအတွက် အမြဲတမ်း မျှော်လင့်ခဲ့တယ်။ သခင်တကယ့်ကို ပြန်ကြွလာခဲ့ပြီလား။ ငါ သူတို့နဲ့ မိတ်သဟာယပြုဖို့ ဒီအခွင့်အရေးကို အသုံးချသင့်တယ်။” ဟု တွေးမိသည်။ ထို့ကြောင့် ကျွန်မညီမနှင့် သူမ၏ အိမ်သို့သွားခဲ့သည်။ အခန်းထဲသို့ ဝင်သည် နှင့်တပြိုင်နက်၊ ညီအစ်မနှစ်ယောက်က ကျွန်မကို နွေးထွေးစွာ နှုတ်ခွန်းဆက်ပြီး၊ ဖော်ရွေပျူငှာစွာ စကားပြောခဲ့သည်။ လူတိုင်း အတူတကွ မိတ်သဟာယပြုနိုင်ဖို့ သူတို့က ကျွန်မကို မေးခွန်း တစ်ခုတစ်လေရှိပါက ထုတ်ပြောခိုင်းသည်။ ကျွန်မက “သခင်ယေရှု က ပြန်ကြွလာခဲ့ပြီး၊ တရုတ်ပြည်မှာ သူ့အမှုပြုနေတယ်လို့ အစ်မက ပြောတယ်။ ဒီပြောဆိုချက်အတွက် သမ္မာကျမ်းစာထဲမှာ အကြောင်း ပြချက် တစ်ခုတစ်လေ ရှိသလား။” ဟု မေးခဲ့သည်။ အစ်မဟောက်က ပြုံးပြီး၊ “အစ်မရေ သမ္မာကျမ်းစာထဲမှာ နောက်ဆုံးသောကာလမှာ သခင်က တရုတ်ပြည်မှာ သူ့အမှုပြုဖို့ ကြွလာမဲ့အကြောင်း ပရောဖက်ပြုခြင်းတွေ တကယ့်ကို ရှိပါတယ်။” ဟု ပြောခဲ့သည်။ ကျွန်မက ကြက်သေသေပြီး “ဒါကဘယ်လိုဖြစ်နိုင်တာလဲ။ ကျွန်မ သမ္မာကျမ်းစာကို အကြိမ်ပေါင်းများစွာ ဖတ်ခဲ့ပေမဲ့လည်း ဒါနဲ့ ပတ်သက်တဲ့ သမ္မာကျမ်းစာဆိုင်ရာ မှတ်တမ်း တစ်ခုမှ ရှာမတွေ့ ခဲ့ဘူး။ အစ်မရဲ့ ပြောဆိုချက်အတွက် သမ္မာကျမ်းစာ ဘယ်နေရာမှာ အခြေခံအကြောင်းအရင်းရှိသလဲ။” ဟု ပြောခဲ့သည်။ အစ်မဟောက် က “အစ်မရေ၊ ကျမ်းစာပိုဒ်နှစ်ခုကို ဖတ်ကြရအောင်ပြီးတော့၊ အစ်မသိလိမ့်မယ်။ မာလခိ ၁:၁၁မှာ- ‘နေထွက်ရာမှသည် နေဝင်ရာထိတိုင် ငါ၏ အမည်နာမသည် တစ်ပါးအမျိုးသားများအလယ်တွင် ကြီးမြတ်လိမ့်မည်...ဟု ကောင်းကင်ဗိုလ်ခြေအရှင် ယေဟောဝါ မိန့်တော်မူ၏။’ လို့ပြောထားတယ်။ ရှင်မဿဲ ခရစ်ဝင်ကျမ်း ၂၄:၂၇မှာ ‘လျှပ်စစ်သည် အရှေ့မှပြက်၍အနောက်တိုင်အောင် ထွန်းလင်းသကဲ့သို့၊ လူသားသည် ကြွလာတော် မူလတံ့။’ လို့ပြောထားတယ်။ ဒီကျမ်းစာပိုဒ်နှစ်ခုကနေပြီးတော့၊ ဘုရားသခင် က နောက်တစ်ကြိမ် ဆင်းသက်မဲ့နေရာဟာ ကမ္ဘာရဲ့ အရှေ့တိုင်းမှာ ဖြစ်ပြီး၊ တစ်ပါးသော အမျိုးသားတွေရဲ့ နယ်မြေဖြစ်တယ်ဆိုတာကို ကျွန်မတို့ ရှင်းရှင်း လင်းလင်း မြင်နိုင်ပါတယ်။ တရုတ်ပြည်က ကမ္ဘာ့အရှေ့ဖက်မှာ ရှိတယ်ဆိုတာ ကျွန်မတို့အားလုံးသိကြတယ်။ ဘုရားအမှုတော်ရဲ့ ပထမ အဆင့်နှစ်ဆင့်လုံးက ဣသရေလ မှာဖြစ်တယ်။ ဣသရေလနိုင်ငံတော်နဲ့ ပတ်သက်လို့ကတော့ တရုတ်ပြည်ဟာ တစ်ပါးသောအမျိုးသားတွေရဲ့ နိုင်ငံတော်တစ်ခု ဖြစ်တယ်။ ဒါ့ကြောင့် ဘုရားသခင်က နောက်ဆုံးသော ကာလမှာ တရုတ်ပြည်မှာ ပေါ်ထွန်းဖို့နဲ့ သူ့အမှုပြုဖို့တို့က ဒီပရောဖက်ပြု ခြင်းတွေကို ပြည့်ဝစေတယ်။” ဟု အစ်မဟောက်က စိတ်ရှည်စွာ ပြောခဲ့သည်။ ညီအစ်မများ၏ မိတ်သဟာယပြုခြင်းကို နားထောင်ပြီး၊ ဤကျမ်းစာပိုဒ်နှစ်ပိုဒ်၏ အဓိပ္ပါယ်ကို တစ်စိမ့်စိမ့် ချင့်ချိန်ပြီးနောက်၊ သူတို့၏ မိတ်သဟာယပြုခြင်းက အလွန် အလင်းပေးသည်ဟု ကျွန်မ ထင်ခဲ့သည်။ ယခင်က ဤကျမ်းစာပိုဒ် နှစ်ခုကို ကျွန်မ ဖတ်ခဲ့ဖူး သော်လည်း၊ သခင့်ပြန်ကြွလာခြင်းသည် အရှေ့ဖက်တွင် တရုတ်ပြည် ၌ဖြစ်ကြောင်းနှင့် ပတ်သက်သည့် အဓိပ္ပာယ် ကို ကျွန်မ တစ်ခါမျှ မမြင်ခဲ့ပါ။ သူတို့ ရှင်းပြချက်များကို နားထောင်ရင်း၊ သူတို့၏ မိတ်သဟာယပြုခြင်းတွင် ၎င်း၏အရင်းအမြစ်သည် သန့်ရှင်းသော ဝိညာဉ်တော်၏ ဉာဏ်အလင်းပေးခြင်း၌ ရှိသည်ကို ကျွန်မ ခံစားခဲ့ရသည်။

အစ်မဟောက်က အောက်ပါအတိုင်း ပြောခဲ့သည်၊ “အနန္တတန်ခိုးရှင် ဘုရားသခင်က ဘာပြောလဲ ကြည့်ရအောင်၊ ‘စကြဝဠာတစ်ခွင်တွင် ငါသည် ငါ၏အမှုကို ဆောင်ရွက်လျက် ရှိပြီး အရှေ့အရပ်တွင် တိုင်းနိုင်ငံ အားလုံးနှင့် ဂိုဏ်းဂဏအားလုံးကို တုန်လှုပ်နေစေလျက်၊ အဆုံးမရှိ မိုးခြိမ်းသံများကို ထုတ်လွှတ်နေသည်။ လူသား အားလုံးကို ပစ္စုပ္ပန်သို့ ဦးဆောင်လမ်းပြခဲ့သည်မှာ ငါ၏အသံ ဖြစ်သည်။ ကြာမြင့်စွာကတည်းက ငါ၏ဘုန်းတော်ကို ကမ္ဘာတစ်ခုလုံးထံမှ ငါပြန်လည်ရယူခဲ့ပြီး အရှေ့အရပ်တွင် အသစ်တစ်ဖန် ထုတ်ပြန်ပြီးဖြစ်သည့်အတွက် ငါ၏ အသံအားဖြင့် လူသားအားလုံးသည် သိမ်းပိုက်ခြင်းခံရမည်၊ လူသားအားလုံးကို ဤရေစီးကြောင်းအတွင်း ကျစေပြီး ငါ၏ ရှေ့မှောက် နာခံစေမည်၊ အဘယ်သူသည် ငါ၏ ဘုန်းတော်ကို မြင်ရန် မတောင့်တသနည်း။ အဘယ်သူသည် ငါ၏ပြန်ကြွလာခြင်းကို စိုးရိမ်တကြီး မစောင့်နေသနည်း။ အဘယ်သူသည် ငါတစ်ဖန် ပြန်ပေါ်လာမည်ကို မငတ်မွတ်သနည်း။ အဘယ်သူသည် ငါ၏ ချစ်ခင်နှစ်လိုဖွယ် ကောင်းခြင်းကို အောက်မေ့တမ်းတခြင်း မရှိသနည်း။ အဘယ်သူသည် အလင်းသို့ မလာဘဲ နေမည်နည်း။ အဘယ်သူသည် ခါနာန်ပြည်၏ ကြွယ်ဝမှုကို မမျှော်ကြည့်ဘဲ နေမည်နည်း။ အဘယ်သူသည် ရွေးနုတ်ရှင် ပြန်ကြွလာခြင်းအတွက် မတောင့်တဘဲ နေသနည်း။ ကြီးမြတ်သည့် အနန္တတန်ခိုးရှင်အား မမြတ်နိုးသူ အဘယ်သူနည်း။ ငါ၏အသံသည် ကမ္ဘာတစ်ဝန်း ပျံ့နှံ့သွားမည်။ ငါရွေးကောက်ထားသူများအား မျက်နှာချင်းဆိုင်လျက် ၎င်းတို့အား နှုတ်ကပတ်တော်ကို ပိုမိုပြောကြားရန် ငါအလိုရှိသည်။ တောင်များနှင့် မြစ်များကို တုန်လှုပ်စေသည့် အင်အားကြီးသော မိုးချုန်းသံများကဲ့သို့ စကြဝဠာတစ်ခုလုံးနှင့် လူသားမျိုးနွယ်တို့အား ငါ၏ နှုတ်ကပတ်တော်ကို ငါပြောကြားသည်။ ထို့ကြောင့် ငါ၏နှုတ် အတွင်းရှိ နှုတ်ကပတ်တော်များသည် လူသား၏ ရတနာဖြစ်လာပြီး လူသားအားလုံး ငါ၏ နှုတ်ကပတ်တော်များကို ချစ်ခင် မြတ်နိုးသည်။ အရှေ့အရပ်မှသည် အနောက်အရပ်အထိ တစ်လျှောက်လုံး လျှပ်ပြက်သည်။ လူသားသည် ငါ၏ နှုတ်ကပတ်တော်များကို စွန့်လွှတ်ရန် ရွံမုန်းပြီး တစ်ချိန်တည်းတွင် မတွေးတတ်အောင် နက်နဲသည်ဟု မြင်သော်လည်း၊ နှုတ်ကပတ်တော်များတွင် ပို၍ပင် ပျော်ပိုက်ကြလေသည်။ မွေးကင်းစ ကလေးငယ် တစ်ဦးကဲ့သို့ လူသားအားလုံးသည် ငါ၏ ကြွလာခြင်းကို ဂုဏ်ပြုလျက်၊ ဝမ်းမြောက် ပျော်ရွှင် နေကြသည်။ ငါ၏အသံအားဖြင့် ငါသည် လူသားအားလုံးကို ငါ၏ ရှေ့မှောက်သို့ ခေါ်ယူမည်။ ထိုအချိန်မှစ၍ လူသားတို့သည် ငါ့ကိုလာရောက် ဝတ်ပြုရန်အလို့ငှာ ငါသည် လူသားအမျိုးအနွယ်အတွင်းသို့ တရားဝင် ဝင်ရောက်မည်။ တောက်ပလျက်ရှိသော ငါ၏ဘုန်းတော်နှင့် ငါ၏ နှုတ်ထဲရှိ နှုတ်ကပတ်တော်များဖြင့် ငါသည် လူသားအားလုံးကို ငါ၏ ရှေ့မှောက်လာစေပြီး အရှေ့အရပ်မှ လျှပ်ပြက်ခြင်းများကို မြင်စေကာ ငါသည် အရှေ့အရပ်၏ “သံလွင်တောင်” ပေါ်သို့လည်း ဆင်းသက်ပြီးဖြစ်ကြောင်း မြင်စေမည်။ ငါသည် ယုဒ လူမျိုးများ၏ သားအဖြစ် မဟုတ်တော့ဘဲ၊ အရှေ့အရပ်၏ လျှပ်ပြက်ခြင်းကဲ့သို့ ကြာမြင့်သော အချိန်ကတည်းက မြေကြီးပေါ်သို့ ရောက်ရှိပြီးဖြစ်ကြောင်းကို ၎င်းတို့ တွေ့လိမ့်မည်။ အကြောင်းမူကား ငါသည် ကြာမြင့်စွာ ကတည်းက ရှင်ပြန်ထမြောက်ပြီးဖြစ်ပြီး၊ လူသားမျိုးနွယ် အကြားမှ ထွက်ခွာ လာပြီးနောက်၊ ဘုန်းတော်ဖြင့် လူသားတို့ အကြား ပြန်လည် ပေါ်ပေါက်လာခဲ့၏။ ငါသည် ယခုမတိုင်မီ မရေမတွက်နိုင်သော ခေတ်ပေါင်းများစွာက ကိုးကွယ်ခံခဲ့ရသူဖြစ်ပြီး ယခုမတိုင်မီ မရေမတွက်နိုင်သော ခေတ်ပေါင်းများစွာက ဣသရေလအမျိုးတို့ စွန့်ပစ်ခဲ့သည့် မွေးကင်းစလည်း ဖြစ်သည်။ ၎င်းအပြင် ငါသည် မျက်မှောက်ခေတ်၏ အကြွင်းမဲ့ ဘုန်းကြီးသော အနန္တတန်ခိုးရှင် ဘုရားသခင်လည်း ဖြစ်သည်။ ငါ၏ပလ္လင်ရှေ့မှောက် အားလုံးကို လာစေလျက်၊ ဘုန်းကြီးသော ငါ၏ မျက်နှာကို ဖူးမျှော်စေလော့၊ ငါ့အသံကို ကြား၍ ငါ၏လုပ်ဆောင်ချက်တို့ကို ကြည့်စေလော့။ ဤသည်မှာ ငါ၏အလို တစ်ခုလုံးဖြစ်သည်။ ဤသည်မှာ ငါ့အစီအစဉ်၏ အဆုံးနှင့် အထွတ်အထိပ်ဖြစ်ပြီး ငါ့စီမံခန့်ခွဲမှု၏ ရည်ရွယ်ချက်လည်းဖြစ်သည်။ နိုင်ငံတိုင်း ငါ့ကို ဝတ်ပြုစေလော့၊ ဘာသာစကားတိုင်း ငါ့ကို အသိအမှတ် ပြုစေလော့။ လူသားတိုင်း ငါ့ကိုယုံကြည်ပြီး လူမျိုးတိုင်း ငါ့ကို နာခံစေလော့။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကောင်းကင်နိုင်ငံတော်၏ ဧဝံဂေလိတရားသည် စကြဝဠာတစ်ခွင်လုံး ပျံ့နှံ့သွားမည်ဟု ဟောပြောနေသည့် မိုးကြိုးသံ ခုနစ်ချက်မြည်ဟည်းသည်) ဘုရားသခင်က ပထမဆုံးအကြိမ် လူ့ဇာတိခံတဲ့အချိန်မှာ ကောင်းကင်နိုင်ငံတော်ရဲ့ ဧဝံဂေလိကို ဆောင်ကြဉ်းပေးခဲ့တယ် ဆိုတာ ကျွန်မတို့အားလုံးသိတယ်၊ ပြီးတော့ ဒီဧဝံဂေလိက အနောက်တိုင်းကနေ အရှေ့တိုင်းကို ပျံ့နှံ့လာခဲ့တယ်။ ဒါပေမဲ့ ဘုရားသခင်က ထာဝရဧဝံဂေလိကို ဆောင်ကြဉ်းပြီး လူတွေကို တရားစီရင်ခြင်း၊ သန့်စင်ခြင်းနဲ့ ကယ်တင်ခြင်းအမှုပြုရင်း ကမ္ဘာရဲ့ အရှေ့ဖက်ဖြစ်တဲ့ တရုတ်ပြည်ကို ဇာတိပကတိအားဖြင့် ပြန်ကြွလာမယ်လို့ ကျွန်မတို့ တစ်ခါဖူးမှ မတွေးဖူးဘူး။ ဒီတစ်ကြိမ်မှာ ဘုရားသခင်ရဲ့ အမှုတော်က အရှေ့တိုင်းကနေ အနောက်တိုင်းကို ပျံ့နှံ့လိမ့်မယ်။”

ဤအရာကို ကျွန်မကြားသည့်အချိန်တွင်၊ ကျွန်မက ထိုအစ်မကို ကြားဖြတ်ပြောပြီး၊ အကြံအိုက်နေသည့် ဟန်အမူအရာဖြင့် “အစ်မ၊ သမ္မာကျမ်းစာထဲမှာ ယေဟောဝါ ဘုရားသခင်က ဣသရေလမှာ သူ့အမှုပြုခဲ့ပြီး၊ သခင်ယေရှုရဲ့ အမှုတော်က ယုဒမှာ လို့ မှတ်တမ်းတင်ထားတယ်။ ဘုရားသခင်ရဲ့ အမှုတော်အဆင့် နှစ်ခုလုံးက ဣသရေလမှာဖြစ်တာကြောင့် သခင့်ပြန်ကြွလာခြင်း ကလည်း ဣသရေလမှာ မဖြစ်သင့်ဘူးလား။ အဲဒါဟာ တရုတ်ပြည်မှာလို့ အစ်မ ဘယ်လိုပြောနိုင်တာလဲ” ဟု မေးခဲ့သည်။ အစ်မဟောက်က ပြုံးပြီး “ဘုရားသခင်ရဲ့ အမှုတော်အဆင့်နှစ်ဆင့်က ဣသရေလမှာဖြစ်လို့၊ သခင်က ပြန်ကြွလာတဲ့အချိန်မှာ ဣသရေလ မှာ အသေအချာ သူ့အမှုပြုမယ်လို့ ကျွန်မတို့က ထင်ကြတယ်။ ဒါပေမဲ့ အဲဒီလို တွေးတာက အမှန်တရားနဲ့ ကိုက်ညီရဲ့လား။ ဘုရားသခင်က ဣသရေလလူမျိုးတို့ရဲ့ ဘုရားသခင်သာ ဖြစ်နိုင်လား။ ဘုရားသခင်က ဣသရေလလူမျိုးတွေကိုသာ အုပ်ချုပ်ပြီး၊ ကယ်တင်တာဖြစ်နိုင်လား။ အနန္တတန်ခိုးရှင်ဘုရားသခင်က ဘာပြောလဲ ကြည့်ရအောင်။” ဟု ပြောခဲ့သည်။

အစ်မရှဲက ဘုရားနှုတ်ကပတ်တော်များ စာအုပ်ကို ဖွင့်ပြီး ဖတ်ခဲ့သည်။ “ကယ်တင်ရှင်သည် နောက်ဆုံးသောကာလအတွင်းတွင် ရောက်ရှိပြီး၊ ယေရှုဟု ခေါ်ဆိုခြင်းခံရဆဲဖြစ်ကာ၊ တစ်ဖန် ယုဒပြည်တွင် မွေးဖွားပြီး၊ ထိုနေရာတွင် အမှုပြုခဲ့ပါက၊ ဤအရာက ငါသည် ဣသရေလလူမျိုးကိုသာ ဖန်ဆင်းခဲ့ပြီး၊ ဣသရေလလူမျိုးကိုသာ ကယ်နုတ်ခဲ့ကာ တစ်ပါးအမျိုးသားများနှင့် ငါမည်သို့မျှ မသက်ဆိုင်သည်ကို သက်သေပြမည် ဖြစ်သည်။ ဤအရာက ‘ငါသည် ကောင်းကင်၊ မြေကြီးနှင့် အရာခပ်သိမ်းကို ဖန်ဆင်းသော သခင်ဖြစ်၏။’ ဟူသော ငါ၏နှုတ်ကပတ်တော်များနှင့် ဆန့်ကျင်မည် မဟုတ်လော။ ငါသည် ဣသရေလ လူမျိုးတို့၏ ဘုရားသခင်မျှသာ မဟုတ်ဘဲ၊ အဖန်ဆင်းခံ သတ္တဝါ အားလုံး၏ ဘုရားသခင်ဖြစ်သောကြောင့်၊ ယုဒပြည်ကို ငါ စွန့်ခွာခဲ့ပြီး တစ်ပါးအမျိုးသားတို့အလယ်တွင် ငါ၏ အမှုကို ပြုပေသည်။ ငါသည် ဣသရေလ အမျိုးတို့၏ ဘုရားသခင်၊ ယေဟောဝါဖြစ်သည်သာမက၊ ထို့အပြင် တစ်ပါးအမျိုးသားတို့အလယ်ရှိ ငါ၏ ရွေးချယ်ခြင်း ခံရသူအားလုံး၏ ဖန်ဆင်းရှင် ဖြစ်သောကြောင့်၊ နောက်ဆုံးသောကာလ အတွင်းတွင် တစ်ပါးအမျိုးသားများအလယ် ငါ ပေါ်ထွန်းပေသည်။ ဣသရေလ၊ အဲဂုတ္တုနှင့် လေဗနွန်တို့ကို ငါ ဖန်ဆင်းခဲ့သည်သာမက၊ ဣသရေလ အလွန် တစ်ပါးအမျိုးသား တိုင်းနိုင်ငံများ အားလုံးတို့ကိုလည်း ဖန်ဆင်းခဲ့သည်။ ဤအရာကြောင့် ငါသည် ခပ်သိမ်းသော အဖန်ဆင်းခံ သတ္တဝါများ အားလုံး၏ အရှင်သခင်ဖြစ်သည်။ ဣသရေလကို ငါ့အမှု၏ အစပြုရာ အဖြစ်မျှသာ ငါအသုံးပြုခဲ့သည်၊ ယုဒနှင့် ဂါလိလဲပြည်များကို ငါ၏ ရွေးနုတ်ခြင်း အမှုနှင့်ဆိုင်သော အမာခံနယ်မြေများအဖြစ် အသုံးပြုခဲ့ပြီး၊ ယခုတွင် ခေတ်တစ်ခေတ်လုံးအား အဆုံးသတ် တစ်ခုသို့ ဆောင်ကြဉ်းရန် အခြေပြုရာအဖြစ် တစ်ပါးအမျိုးသား တိုင်းနိုင်ငံများကို ငါ အသုံးပြုပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကယ်တင်ရှင်သည် “ဖြူသောမိုးတိမ်” စီးလျက် ပြန်ကြွလာနှင့်ပြီးဖြစ်သည်) “ငါသည် ဣသရေလ လူမျိုးများ၏ ဘုရားသခင်သာ မဟုတ်ကြောင်း၊ တစ်ပါးအမျိုးသား တိုင်းနိုင်ငံများအားလုံး၏ ဘုရားသခင်လည်းဖြစ်ပြီး၊ ငါကျိန်ဆဲ ခဲ့ဖူးသည့် လူမျိုးများ၏ ဘုရားသခင်ပင် ဖြစ်ကြောင်းကို လူအားလုံးကို ငါသိစေမည်။ ငါသည် အရာအားလုံးကို ဖန်ဆင်းသည့် ဘုရားသခင်ဖြစ်ကြောင်းကို လူအားလုံးကို မြင်စေမည်။ ဤသည်မှာ ငါ၏အကြီးမြတ်ဆုံးသော အမှုဖြစ်သည်။ နောက်ဆုံးသော ကာလအတွက် ငါ့အမှုအစီအစဉ်၏ ရည်ရွယ်ချက်ဖြစ်သည်။ ထို့အပြင် နောက်ဆုံးသောကာလ၌ ပြီးမြောက်အောင် လုပ်ဆောင်ရမည့် တစ်ခုတည်းသော အမှုလည်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဧဝံဂေလိတရားကို ဖြန့်ဝေသည့် အလုပ်သည် လူသားကို ကယ်တင်သည့် အလုပ်လည်းဖြစ်သည်) “သူသည် ဣသရေလအမျိုးများကို ဦးဆောင်ခဲ့ပြီး ယုဒပြည်တွင် မွေးဖွားခဲ့သကဲ့သို့၊ သူသည် တစ်ပါးအမျိုးသားပြည် တစ်ခုတွင်လည်း မွေးဖွားလေပြီဖြစ်သည်။ သူ၏အမှုအားလုံးကို သူဖန်ဆင်းသည့် လူသားမျိုးနွယ်တစ်ခုလုံးအတွက် လုပ်ဆောင်သည် မဟုတ်လော။ သူသည် ဣသရေလအမျိုးတို့ကို အဆတစ်ရာချစ်ပြီး တစ်ပါးအမျိုးသားတို့ကို အဆတစ်ထောင် စက်ဆုပ်ရွံရှာသလော။ ယင်းမှာ သင်တို့၏အယူအဆ မဟုတ်လော။ ဘုရားသခင်သည် သင်တို့၏ ဘုရားသခင် မည်သည့်အခါမျှ မဖြစ်ခဲ့သည်မှာ မမှန်ကန်ဘဲ၊ ယင်းထက် သင်တို့သည် သူ့ကို အသိအမှတ်မပြုခဲ့ခြင်းသာ ဖြစ်သည်။ ဘုရားသခင်သည် သင်တို့၏ ဘုရားဖြစ်ရန် လိုလားခြင်းမရှိသည်မှာ မမှန်ကန်ဘဲ၊ ယင်းထက် သင်တို့သည် သူ့ကို ငြင်းပယ်ခြင်းသာ ဖြစ်သည်။ အဖန်ဆင်းခံများထဲတွင် မည်သူသည် အနန္တတန်ခိုးရှင်၏ လက်တွင် မရှိသနည်း။ ယနေ့ သင်တို့ကို သိမ်းပိုက်ခြင်းတွင် ရည်မှန်းချက်မှာ ဘုရားသခင်သည် သင်တို့၏ ဘုရားသခင်သာဖြစ်သည်ကို သင်တို့အား အသိအမှတ်ပြုစေဖို့သာ ဖြစ်သည် မဟုတ်လော။ ဘုရားသခင်သည် ဣသရေလအမျိုးတို့၏ ဘုရားသခင်သာ ဖြစ်သည်ဟု သင်တို့ ခံယူထားဆဲဖြစ်ပြီး၊ ဣသရေလရှိ ဒါဝိဒ်၏အိမ်တော်သည် ဘုရားသခင်၏မွေးဖွားခြင်း ဇာစ်မြစ်ဖြစ်သည်ဟု ခံယူထားဆဲဖြစ်ပါက၊ ပြီးလျှင် မည်သည့်တစ်ပါးအမျိုးသားမိသားစုကမျှ ယေဟောဝါ၏ အမှုကို ကိုယ်တိုင်ကိုယ်ကျ ရရှိနိုင်ဖို့မဆိုထားနှင့်၊ ဣသရေလမှအပ မည်သည့်နိုင်ငံမျှ ဘုရားသခင်ကို ‘မွေးဖွားရန်’ အရည်အချင်းမပြည့်မီဟု ခံယူထားဆဲဖြစ်ပါက- ဤသို့ သင် တွေးထင်ဆဲဖြစ်ပါက၊ ယင်းက သင့်ကို ခေါင်းမာသော ခုခံသူတစ်ဦးဖြစ်စေသည် မဟုတ်လော။...သင်သည် ဘုရားသခင်ကို ကာလကြာမြင့်စွာ မယုံကြည်ကြသေးသော်လည်း၊ သူနှင့်ပတ်သက်၍ သင်၌ အယူအဆများစွာရှိသည်မှာ ဣသရေလအမျိုးများ၏ ဘုရားသခင်သည် သင်တို့ကို သူ၏ မျက်မှောက်ဖြင့် ကျေးဇူးပြုဖို့ အရေးတယူလုပ်မည်ဟု တစ်ခဏမျှ သင်မတွေးဝံ့သည်အထိ ဖြစ်သည်။ သင်တို့သည် မခံနိုင်လောက်အောင် ညစ်ညူးကြပုံကို ထောက်ဆလျှင်၊ ဘုရားသခင် ကိုယ်တိုင်ကိုယ်ကျ ပေါ်ထွန်းခြင်းကို သင် မည်သို့ မြင်နိုင်မည်အကြောင်းအား သင်တို့ သာ၍ပင် မတွေးဝံ့ကြချေ။ ဘုရားသခင်သည် တစ်ပါးအမျိုးသားမြေတွင် ကိုယ်တိုင်ကိုယ်ကျ မည်သို့ဆင်းသက်နိုင်မည်ကိုလည်း သင်တို့ မတွေးဖူးကြပေ။ သူသည် သိနတောင်ပေါ် သို့မဟုတ် သံလွင်တောင်ပေါ်တွင် ဆင်းသက်ပြီး ဣသရေလလူမျိုးများထံ ပေါ်ထွန်းသင့်ပေသည်။ တစ်ပါးအမျိုးသားများ (ဆိုလိုသည်မှာ ဣသရေလပြင်ပရှိ လူမျိုးများ) သည် ဘုရားသခင်၏ စက်ဆုပ်ရွံရှာခြင်းခံရသူများ ဖြစ်သည် မဟုတ်လော။ သူတို့ကြားတွင် သူသည် မည်သို့ ကိုယ်တိုင်ကိုယ်ကျ အမှုပြုနိုင်မည်နည်း။ ဤအရာအားလုံးသည် နှစ်ပေါင်းများစွာအတွင်း သင်တို့ ထားရှိကြပြီးဖြစ်သည့် နက်နက်ရှိုင်းရှိုင်း အမြစ်တွယ်နေသည့် အယူအဆများ ဖြစ်သည်။ ယနေ့ သင်တို့ကို သိမ်းပိုက်ခြင်း၏ ရည်ရွယ်ချက်မှာ သင်တို့၏ဤအယူအဆများကို အစိတ်စိတ်အမြွှာမြွှာ ခွဲရန် ဖြစ်သည်။ ထိုကြောင့်၊ သိနာတောင်ပေါ် သို့မဟုတ် သံလွင်တောင်ပေါ်တွင် မဟုတ်ဘဲ ယခင်က သူဦးဆောင်ခဲ့ဖူးခြင်း မရှိသည့် လူများကြားဖြစ်သည့်- သင်တို့ကြားတွင် ဘုရားသခင် ကိုယ်တိုင်ကိုယ်ကျ ပေါ်ထွန်းခြင်းကို သင်တို့ ရှုမြင်ကြရပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအလုပ်၏ အတွင်းသမ္မာတရား (၃)) “အကယ်၍ သူ၏လက်ရှိအလုပ်ကို ဣသရေလ အမျိုးသားတို့အကြားတွင် ဆောင်ရွက်မည်ဆိုပါက သူ၏ အနှစ်ခြောက်ထောင် စီမံခန့်ခွဲမှုအစီအစဉ်က အဆုံးသတ်သို့ ရောက်လာသည့်အချိန်တွင် ဘုရားသခင်သည် ဣသရေလ အမျိုးသားတို့၏ ဘုရားသခင်သာဖြစ်သည်၊ ဣသရေလအမျိုးသားတို့ သာလျှင် ဘုရားသခင်၏ ရွေးကောက်ခံရသော လူတို့ဖြစ်ကြသည်၊ ဣသရေလအမျိုးသားတို့သာလျှင် ဘုရားသခင်၏ ကောင်းချီးမင်္ဂလာ နှင့် ကတိတော်ကို အမွေခံထိုက်သည်ဟု ယုံကြည်သွားကြ ပေလိမ့်မည်။ နောက်ဆုံးသောကာလအတောအတွင်း အဆင်းနီသော နဂါးကြီး၏နိုင်ငံဖြစ်သည့် တစ်ပါးအမျိုးသား တိုင်းနိုင်ငံ၌ ဘုရားသခင်လူ့ဇာတိခံယူခြင်းသည် ဖန်ဆင်းရာအားလုံး၏ ဘုရားဟူသည့် ဘုရားသခင်၏ အလုပ်ကို အထမြောက်စေ၏။ သူ၏ စီမံခန့်ခွဲမှုအလုပ် အလုံးစုံကို သူအပြီးသတ်၏၊ ထို့ပြင် အဆင်းနီသော နဂါးကြီး၏ တိုင်းနိုင်ငံရှိ သူ့အလုပ်၏ အချက်အချာကျသော အပိုင်းကို သူအဆုံးသတ်၏။ ဤအလုပ်အဆင့်သုံးဆင့်၏ အဓိကအချက်မှာ လူသားကို ကယ်တင်ခြင်းဖြစ်သည်၊ အတိအကျဆိုရလျှင် ဖန်ဆင်းရှင်အား ဖန်ဆင်းရာအားလုံးက ဝတ်ပြုလာအောင် လုပ်ဆောင်ခြင်းဖြစ်သည်။ ထို့ကြောင့် အလုပ်၏ အဆင့်တစ်ဆင့်စီ၌ ကြီးမားသော အဓိပ္ပာယ်ရှိသည်။ ဘုရားသခင်သည် အဓိပ္ပာယ်၊ သို့မဟုတ် တန်ဖိုးတို့ မရှိဘဲနှင့် မည်သည့်အရာကိုမျှ မလုပ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် ဖန်ဆင်းရာအားလုံး၏ သခင်ဖြစ်တော်မူ၏)

ထို့နောက် အစ်မဟောက်က “အရင်က ဘုရားအမှုတော်ရဲ့ ပထမအဆင့်နှစ်ဆင့်လုံးက ဣသရေလမှာ ပြုခဲ့တာကြောင့် ဘုရားသခင်က ဣသရေလတို့ရဲ့ ဘုရားသခင် ဖြစ်တယ်လို့ ကျွန်မတို့စိတ်နှလုံးတွေထဲမှာ သတ်မှတ်ထားကြတယ်။ ဣသရေလက ဘုရားအမှုတော်ရဲ့ ဇာတိဖြစ်ပြီး၊ ဘုရားအမှုတော်ရဲ့ အခြေစိုက်နယ်ပယ် တစ်ခုလည်း ဖြစ်တာကြောင့် ကျွန်မတို့က ဘုရားသခင်ရဲ့ အမှုတော်က ဣသရေလမှာသာ ရှိနိုင်တယ်၊ ဧဝံဂေလိက ဣသရေလကသာ ထွက်လာနိုင်တယ်၊ ဣသရေလ လူမျိုးတွေသာ ဘုရားသခင် ရွေးချယ်ထားတဲ့ လူတွေ အမှန်တကယ် ဖြစ်တယ်ဆိုပြီးတော့ ထင်ခဲ့ကြသည်။ ဒါ့ကြောင့် ဘုရားသခင်က ဣသရေလမှာ သူ့အမှုတော်ရဲ့ ဒီနောက်ဆုံးအဆင့်ကို ပြုဆဲပဲ ဆိုရင်တော့၊ ဘုရားသခင်က ဣသရေလမှာသာ သူ့အမှုပြုနိုင်တယ်၊ ဘုရားသခင်က ဣသရေလလူမျိုးတွေကိုသာ ကောင်းကြီးမင်္ဂလာ ပေးနိုင်တယ်၊ ပြီးတော့ ဘုရားသခင်က တစ်ပါးသော အမျိုးသားတွေနဲ့ ဘာမှမသက်ဆိုင်ဘူးလို့ ပိုလို့တောင် ကျွန်တော်တို့ က အခိုင်အမာ ယုံကြည်ကြလိမ့်မယ်။ နောက်ဆုံးသောကာလမှာ ဘုရားသခင်က တစ်ပါးတည်းသော အမျိုးသားနိုင်ငံတစ်ခုဖြစ်တဲ့ အဆင်းနီတဲ့နဂါးကြီး ရစ်ခွေနေတဲ့ နယ်မြေ တရုတ်ပြည်မှာ သူ့ရဲ့ လူတွေကို တရားစီရင်ခြင်းနဲ့ သန့်စင်ခြင်းအမှုတော်ကို ဆောင်ရွက်ဖို့ ရွေးချယ်ခဲ့တယ်။ ဒါကိုလုပ်ခြင်းအားဖြင့်၊ ဘုရားသခင်က ဣသရေလ လူမျိုးတွေရဲ့ ဘုရားသခင်သာ မဟုတ်ဘဲ၊ တစ်ပါးသောအမျိုးသား တွေရဲ့ နိုင်ငံတော်တွေအားလုံးရဲ့ ဘုရားသခင်လည်း ဖြစ်ပြီး၊ ဖန်ဆင်းခံသတ္တဝါအားလုံးရဲ့ ဘုရားသခင်လည်းဖြစ်တယ်ဆိုတာကို လူတွေက အမှန်တကယ် တွေ့ဖို့ သူက လူတိုင်းရဲ့ အယူအဆတွေကို လှန်လှောခဲ့တယ်။ ဘုရားသခင်က ဣသရေလလူမျိုးတို့ကိုသာ ကောင်းကြီးပေးရုံမကဘဲ၊ တစ်ပါးသောအမျိုးသားတွေကိုလည်း ကောင်းကြီးမင်္ဂလာ ပေးခဲ့တယ်။ ဒါက ‘ဘုရားသခင်သည် ဖန်ဆင်းရာအားလုံး၏ သခင်ဖြစ်တော်မူ၏’ ရဲ့ အမှုတော်ကို ဖြစ်မြောက်အောင်မြင် စေခဲ့တယ်။ ဘုရားသခင်က နောက်ဆုံးသော ကာလမှာ တရုတ်ပြည်မှာ သူ့အမှုပြုဖို့ ရွေးချယ်တာက ထူးထူးခြားခြား အဓိပ္ပာယ်ရှိတာ ရှင်းပါတယ်။ ဘုရားသခင်က တကယ့်ကို အရမ်း အနန္တတန်ခိုးနဲ့ပြည့်စုံပြီး၊ အမြော်အမြင်ရှိတယ်။” ဟု ပြောလျက် မိတ်သဟာယပြုခဲ့သည်။

ထိုအစ်မ၏ မိတ်သဟာယပြုခြင်းကို နားထောင်လျက်၊ ကျွန်တော့်က ဆင်ခြင်သုံးသပ်ခြင်းထဲသို့ နစ်မြုပ်သွားခဲ့သည်။ “ဟုတ်တယ်။” ဟု ကျွန်မတွေးမိသည်။ “ဘုရားသခင်က ဖန်ဆင်းခြင်းအားလုံးရဲ့ သခင်ဖြစ် တယ်။ လူသားမျိုးနွယ် တစ်ခုလုံးက ဘုရားသခင် ဖန်ဆင်းထားခြင်း မဟုတ်ဘူးလား။ ဘုရားသခင်က ဣသရေလလူမျိုးတို့ကိုသာ ကယ်တင်ရုံမကဘူး၊ တရုတ်ပြည်ကလူတွေကိုလည်း ကယ်တင်ခဲ့သည်။ လက်ရှိမှာ တရုတ်ပြည်မှာ အမှုပြုဖို့ ဘုရားသခင် ကြွလာခြင်းက တစ်ပါးသော အမျိုးသားတွေအတွက် သူ့ချစ်ခြင်းမေတ္တာကို မပြဘူးလား။ ငါက ဘုရားသခင်ရဲ့ အလိုတော်ကို တကယ်နားမလည်ပုံပေါက်တယ်။” ဤအရာကိုတွေးလျက်၊ ကျွန်မက အတော်အတန် အရှက်ရခဲ့သည်။ ကျွန်မ၏ လေသံကို ပျော့ပျောင်းစေပြီး၊ “အစ်မရေ၊ အစ်မပြောတာကို ကျွန်မနားလည်ပါတယ်။ ဘုရားသခင်က ဣသရေလမှာ သူ့အမှုကို နောက်တစ်ကြိမ်ပြုခဲ့ရင်၊ ကျွန်မတို့က ဘုရားသခင်ကို ဘောင်ခတ် ပြီး၊ ဘုရားသခင်က ဣသရေလလူမျိုးတို့ရဲ့ ဘုရားသခင်သာ ဖြစ်တယ်လို့ ထင်နေမှာဖြစ်တယ်။ လက်ရှိမှာ ဘုရားသခင်က လူတွေရဲ့ အယူအဆတွေကို ဖျက်ဆီးဖို့၊ ဘုရားသခင်က ဖန်ဆင်းခံ သတ္တဝါတွေ အားလုံးရဲ့ သခင်ဖြစ်တယ်ဆိုတာနဲ့ ဘုရားသခင်က ဣသရေလ နဲ့ တရုတ်ပြည်မှာပါ သူ့အမှုပြုနိုင် တယ်ဆိုတာကို လူတွေကို နားလည်စေဖို့၊ ပြီးတော့ အဲဒါကြောင့် ကျွန်မတို့က ဘုရားသခင်ရဲ့ အမှုတော်ကို ဘောင်မခတ်အောင်လို့ ဘုရားသခင်က ဒီနည်းလမ်းနဲ့ အမှုပြုတာဖြစ် တယ်။ ကျွန်မရဲ့ အယူအဆတွေနဲ့ စိတ်ကူးတွေပေါ် အခြေခံပြီး ဘုရားသခင်ရဲ့ အမှုတော်ကို ဘောင်ခတ်ခြင်းအားဖြင့် ကျွန်မက တကယ့်ကို အရမ်း မိုက်မဲပြီး၊ မာနထောင်လွှားခဲ့ပုံရတယ်။ ဒါပေမဲ့ ကျွန်မ နားမလည်တဲ့ အရာတစ်ခု ရှိနေသေးတယ်။ ကမ္ဘာပေါ်မှာ ပရိုတက်စတင့်ဝါဒနဲ့ ကတ်သလစ်ဝါဒတို့က နိုင်ငံတော်ဘာသာရေးတွေ ဖြစ်ပြီး၊ ဘုရားသခင်က အမြဲဝတ်ပြုကိုးကွယ်ခံရတဲ့ ဥရောပနဲ့ မြောက်အမေရိကတို့ရဲ့ နိုင်ငံအများအပြားလိုမျိုး၊ နိုင်ငံတွေ အများကြီး ရှိတယ်။ ဘုရားသခင်က အဲဒီနိုင်ငံတွေမှာ လူတွေကို သူ့ရဲ့ တရားစီရင်ခြင်းနဲ့ သန့်စင်ခြင်း အမှုတော် လာပြုတာက ပိုမလွယ် ဘူးလား။ တရုတ်ပြည်က ဘုရားမဲ့နိုင်ငံတစ်ခုဖြစ်ပြီး၊ ရုပ်ထုဆင်းထု ကိုးကွယ်သူတွေနဲ့ ပြည့်နေတယ်။ နိုင်ငံတော်အစိုးရက ဘုရားသခင် ကို ယုံကြည်တဲ့သူတွေကို အရူးအမူး နှိပ်ကွပ်တယ်၊ ဒါဆိုရင် ဘုရားသခင်က ဘာဖြစ်လို့ တရုတ်ပြည်မှာ သူ့အမှုပြုရတာလဲ။” ဟု ပြောခဲ့သည်။

အစ်မရှဲက ပြုံးပြီး၊ “အစ်မရေ၊ အစ်မမေးခွန်းက အရမ်းကို ပဓာနကျတယ်။ ဘုရားသခင်က တရုတ်ပြည်မှာ သူ့တရားစီရင်ခြင်း နဲ့ သန့်စင်ခြင်းအမှုတော်တို့ကို ပြုဖို့ ဘာဖြစ်လို့ ရွေးခဲ့တာလဲ။ ဣသရေလနဲ့ တရုတ်ပြည်တို့မှာ ဘုရားသခင်က သူ့အမှုပြုခြင်းရဲ့ ရည်ရွယ်ချက်နဲ့ အဓိပ္ပါယ်တို့ကို နားလည်သဘောပေါက်ခြင်း အားဖြင့်သာ ကျွန်မတို့က သမ္မာတရားရဲ့ ဒီရှုထောင့်ကို နားလည်လိမ့် မယ်။ ဘုရားနှုတ်ကပတ်တော် က ဘာပြောထားလဲဆိုတာကို တစ်ချက်ကြည့်ရအောင်။ အနန္တတန်ခိုးရှင် ဘုရားသခင်- ‘ဓမ္မဟောင်းကျမ်းက ဣသရေလ အမျိုးသားများအတွက် ယေဟောဝါ၏ နှုတ်ကပတ်တော်များနှင့် ဣသရေလနိုင်ငံ၌ သူ၏ လုပ်ဆောင်ချက်များကို မှတ်တမ်းတင်လျက်၊ ဓမ္မသစ်ကျမ်းက ယုဒပြည်ရှိ ယေရှု၏ လုပ်ဆောင်ချက်ကို မှတ်တမ်းတင်ထားသည်။ သို့ရာတွင် သမ္မာကျမ်းစာထဲ၌ တရုတ်အမည်များ တစ်ခုမျှ မပါခြင်းမှာ အဘယ်ကြောင့်နည်း။ အဘယ်ကြောင့်ဆိုသော် ဘုရားသခင်၏ အမှု၏ ပထမအပိုင်းနှစ်ပိုင်းတို့ကို ဣသရေလနိုင်ငံမှာ လုပ်ဆောင်ခဲ့ပြီး ဣသရေလ ပြည်သူတို့သည် ရွေးချယ်ခြင်းခံရသည့် လူမျိုးများ ဖြစ်ခဲ့ကြသည်- ၎င်းတို့သည် ယေဟောဝါ၏ အမှုကို လက်ခံခဲ့ကြသည့် ပထမဦးဆုံး လူမျိုးများ ဖြစ်ခဲ့ကြသည်ဟု ဆိုလိုသည်။ သူတို့သည် လူသားမျိုးနွယ်အားလုံးတို့ထဲမှ ဖောက်ပြန်ပျက်စီးမှု အနည်းဆုံးသူများ ဖြစ်ခဲ့ကြပြီး၊ အစပိုင်းတွင် သူတို့သည် ဘုရားသခင်ကို ကြည်ညိုလိုသူများ၊ ဘုရားသခင်ကို ရိုသေလေးမြတ်လိုသူများ ဖြစ်ခဲ့ကြသည်။ သူတို့သည် ယေဟောဝါ၏ နှုတ်ကပတ်တော်များကို နာခံခဲ့ကြပြီး၊ ဗိမာန်တော်တွင် အမြဲတမ်း အစေခံခဲ့ကြလျက် ယဇ်ပုရောဟိတ်များ၏ ဝတ်ရုံများ သို့မဟုတ် သရဖူများကို ဆင်ယင်ခဲ့ကြသည်။ သူတို့သည် ဘုရားသခင်ကို ဝတ်ပြုကိုးကွယ်ခဲ့ကြသည့် ပထမဦးဆုံးသော လူမျိုးများ ဖြစ်ခဲ့ကြပြီး ဘုရားသခင်၏ လုပ်ဆောင်ချက်ကို ခံစားခဲ့ရသည့် အစောဆုံး လူမျိုးများလည်း ဖြစ်ခဲ့ကြသည်။ ထိုလူများသည် လူသားတစ်ရပ်လုံး၏ နမူနာနှင့် စံပြပုံစံ ဖြစ်ခဲ့ကြသည်။ သူတို့သည် သန့်ရှင်းမှုနှင့် ဖြောင့်မတ်ခြင်း၏ နမူနာနှင့် စံပြပုံစံလည်း ဖြစ်ခဲ့ကြသည်။ ယောဘ၊ အာဗြဟံ၊ လောတ သို့မဟုတ် ပေတရုနှင့် တိမောသေ ကဲ့သို့သော ပုဂ္ဂိုလ်များ အားလုံးမှာ ဣသရေလ အမျိုးသားများ ဖြစ်ခဲ့ကြပြီး နမူနာများနှင့် စံပြပုံစံ အားလုံးတို့ အထဲက အသန့်ရှင်းဆုံးသူများ ဖြစ်ခဲ့ကြသည်။ ဣသရေလသည် လူသားမျိုးနွယ်အထဲမှာ ဘုရားသခင်ကို ကိုးကွယ်သည့် အစောဆုံး နိုင်ငံဖြစ်ခဲ့ပြီး ထိုနိုင်ငံမှနေပြီး ထွက်ပေါ်လာခဲ့ကြသည့် ဖြောင့်မတ်သည့် ပုဂ္ဂိုလ်များမှာ မည်သည့်ဒေသထက်မဆို ပိုများခဲ့သည်။ အနာဂတ်တွင် ဤဒေသတစ်၀န်းလုံးရှိ လူသားမျိုးနွယ်ကို ပိုမိုကောင်းမွန်စွာ စီမံခန့်ခွဲပေးနိုင်ရန်အတွက် ဘုရားသခင်သည် သူတို့အပေါ် လုပ်ဆောင်ခဲ့ခြင်း ဖြစ်သည်။ ကျေးဇူးတော်ခေတ်ထဲတွင် ဣသရေလ ပြင်ပရှိ လူသားတို့အတွက် နမူနာနှင့် စံပြအဖြစ် အစေခံနိုင်ရန် သူတို့၏ အောင်မြင်မှုများနှင့် ယေဟောဝါကို ကိုးကွယ်ရာတွင် သူတို့၏ ဖြောင့်မတ်ခြင်းကို မှတ်တမ်းတင်ခဲ့သည်၊ ထို့အပြင် သူတို့၏ လုပ်ဆောင်ချက်များသည် နှစ်ထောင်ပေါင်းအချို့၏ အလုပ်ကို ထိန်းသိမ်းနိုင်ခဲ့ပြီး၊ ယနေ့ အထိပင်ဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၂)) ‘ယေဟောဝါ၏အမှုမှာ ကမ္ဘာကို ဖန်ဆင်းခြင်းဖြစ်ပြီး ယင်းမှာ အစအဦး ဖြစ်သည်၊ အမှု၏ ယခုအဆင့်မှာမူ အမှု၏ အဆုံးဖြစ်ပြီး နိဂုံးဖြစ်သည်။ အစပိုင်းမှာ ဘုရားသခင်၏အမှုကို ဣသရေလ၏ ရွေးချယ်ခံရသည့် သူများကြားတွင် ဆောင်ရွက်ခဲ့ပြီး ထိုအရာမှာ နေရာအားလုံးထဲက အသန့်ရှင်းဆုံးနေရာ၌ ခေတ်သစ်တစ်ခု၏အစ ဖြစ်ခဲ့သည်။ အမှု၏ နောက်ဆုံးအဆင့်ကို နိုင်ငံများအားလုံးထဲမှ မသန့်ရှင်းဆုံးနိုင်ငံတွင် ဆောင်ရွက်ပြီး လောကကို တရားစီရင်လျက် ခေတ်ကြီးကို အဆုံးသတ်ရန် ဖြစ်သည်။ ပထမအဆင့်တွင် ဘုရားသခင်၏အမှုကို နေရာအားလုံးထဲမှ အတောက်ပဆုံးနေရာတွင် ဆောင်ရွက်ခဲ့ပြီး၊ နောက်ဆုံးအဆင့်ကိုမူ နေရာအားလုံးထဲမှ အမှောင်မိုက်ဆုံးနေရာတွင် ဆောင်ရွက်ခြင်းဖြစ်လျက် ဤအမှောင်ထုကို မောင်းထုတ်ပစ်ကာ အလင်းရောင်ကို ယူဆောင်ပေးပြီး လူအားလုံးကို သိမ်းပိုက်မည်ဖြစ်သည်။ နေရာအားလုံးထဲမှ မသန့်ရှင်းဆုံးနှင့် အမည်းမိုက်ဆုံးဖြစ်သော ဤနေရာမှ လူတို့ကို သိမ်းပိုက်ပြီး၍၊ လူထုတစ်ရပ်လုံးက စစ်မှန်သောဘုရားဖြစ်သည့် ဘုရားသခင်ရှိသည်ကို အသိအမှတ်ပြုပြီး လူတိုင်းသည် အကြွင်းမဲ့ လက်ခံယုံကြည်လာပြီးသောအခါ စကြဝဠာတစ်ခုလုံး၌ သိမ်းပိုက်ခြင်းအလုပ်ကို ဆောင်ရွက်ရန် ဤအချက်ကို အသုံးပြုမည်ဖြစ်သည်။ အမှု၏ ဤအဆင့်မှာ သင်္ကေတသဘောဆောင်သည်- ဤခေတ်၏အမှုကို ဆောင်ရွက်ပြီးသည်နှင့်၊ နှစ်ပေါင်း ၆၀ဝ၀ ကြာခဲ့သည့် စီမံခန့်ခွဲမှုအလုပ်သည် လုံး၀ အဆုံးသတ်လိမ့်မည်။ နေရာများ အားလုံးထဲမှ အမှောင်မိုက်ဆုံးနေရာ၌ ရှိသောသူတို့ကို သိမ်းပိုက်ပြီးသည်နှင့် အခြားနေရာတိုင်းတွင် အလားတူဖြစ်လာမည်မှာ ပြောစရာမလိုတော့ပေ။ သို့ဖြစ်၍ တရုတ်နိုင်ငံရှိ သိမ်းပိုက်ခြင်းအလုပ်ကသာလျှင် အဓိပ္ပာယ်ပြည့်ဝသည့် သင်္ကေတဖြင့်သရုပ်ဖော်မှု ပါရှိသည်။ တရုတ်နိုင်ငံသည် အမှောင်စွမ်းအားများအားလုံးကို ပုံဖော်နေပြီး တရုတ်နိုင်ငံမှ လူတို့သည် ဇာတိပကတိ၊ စာတန်နှင့် အသွေးအသားတို့နှင့် စပ်ဆိုင်သောသူများအားလုံးကို ကိုယ်စားပြုသည်။ တရုတ်ပြည်သူတို့သည် အဆင်းနီသော နဂါးကြီး၏ အများဆုံး ဖျက်ဆီးခြင်းကို ခံရသောသူများ၊ ဘုရားသခင့်အပေါ် အပြင်းထန်ဆုံးသော ဆန့်ကျင်မှု ပြုသူများဖြစ်ပြီး၊ သူတို့၏ လူ့သဘာဝမှာ အနိမ့်ကျဆုံးနှင့် မသန့်စင်ဆုံး ဖြစ်သောကြောင့် သူတို့သည် ဖောက်ပြန်ပျက်စီးသော လူသားမျိုးနွယ်အားလုံး၏ နမူနာပုံစံ ဖြစ်သည်။ ထိုသို့ပြောလိုက်၍ အခြားနိုင်ငံများ၌ ပြဿနာများ လုံးဝမရှိဟု မဆိုလိုပါ၊ လူသား၏ အယူအဆများမှာ အားလုံးအတူတူပင်ဖြစ်သည်၊ ဤနိုင်ငံများမှ လူများသည် အရည်အသွေးကောင်းသူများ ဖြစ်ကောင်းဖြစ်နိုင်ကြသော်လည်း သူတို့သည် ဘုရားသခင်ကို မသိရှိကြပါက သူတို့သည် ဘုရားသခင်ကို ဆန့်ကျင်သူများ ဖြစ်ကြရပေမည်။ ဂျူးလူမျိုးများသည်လည်း ဘုရားသခင်ကို ဆန့်ကျင်ဖီဆန်ခဲ့ကြသည်မှာ အဘယ်ကြောင့်နည်း။ ဖာရိရှဲတို့သည်လည်း အဘယ့်ကြောင့် သူ့ကို ဆန့်ကျင်ခဲ့ကြသနည်း။ ယုဒက ယေရှုကို အဘယ့်ကြောင့် သစ္စာဖောက်ခဲ့သနည်း။ ထိုစဉ်က တပည့်တော်အများအပြားတို့သည် ယေရှုကို မသိကျွမ်းခဲ့ကြပေ။ ယေရှုသည် အဆုံးစီရင်ခံရပြီး ပြန်လည်ထမြောက်ခဲ့သည့် နောက်တွင် လူများသည် သူ့ကို မယုံကြည်ခဲ့ကြသေးသည်မှာ အဘယ်ကြောင့်နည်း။ လူသား၏ မနာခံခြင်းမှာ အားလုံးအတူတူပင် မဟုတ်လော။ တရုတ်ပြည်သူတို့ကို သာဓကတစ်ခုအဖြစ် ယူလိုက်ခြင်းမျှသာဖြစ်ပြီး၊ သူတို့ကို သိမ်းပိုက်ပြီးသည့် အချိန်တွင် သူတို့သည် စံပြပုံစံနှင့် နမူနာဖြစ်လာပြီး အခြားသူများအတွက် ကိုးကားမှီငြမ်းစရာ ဖြစ်လာမည်ဖြစ်သည်။ သင်တို့သည် ငါ့စီမံခန့်ခွဲမှုအစီအစဉ်၏ အဖြည့်တစ်ခု ဖြစ်သည်ဟု အဘယ့်ကြောင့် ငါအစဉ်တစိုက် ပြောလာခဲ့သနည်း။ ဖောက်ပြန်ပျက်စီးခြင်း၊ မစင်ကြယ်ခြင်း၊ မဖြောင့်မတ်ခြင်း၊ ဆန့်ကျင်ခြင်းနှင့် ပုန်ကန်ခြင်းများကို အပြည့်ဝဆုံး ပေါ်လွင်အောင်ပြသပြီး ၎င်းတို့၏ ပုံစံမျိုးစုံထဲတွင် ထုတ်ဖော်ထားသည်မှာ တရုတ်နိုင်ငံ၏ပြည်သူများ အတွင်း၌ဖြစ်သည်။ တစ်ဖက်တွင် သူတို့၏ အစွမ်းအစမှာ နိမ့်ကျနေလျက်၊ အခြားတစ်ဖက်တွင် သူတို့၏ အသက်တာများနှင့် စိတ်ဓာတ်မှာ ခေတ်နောက်ကျန်ရစ်နေပြီး သူတို့၏ အကျင့်များ၊ လူမှုဝန်းကျင်၊ မွေးဖွားရာမိသားစု၊ အားလုံးတို့မှာ နိမ့်ကျနေလျက် ခေတ်နောက်အကျဆုံး ဖြစ်နေသည်။ သူတို့၏ အဆင့်အတန်းသည်လည်း နိမ့်ကျသည်။ ဤနေရာ၌ အမှုသည် သင်္ကေတသဘောဆောင်ပြီး၊ ဤစမ်းသပ်ခြင်းအမှုကို အလုံးစုံ ဆောင်ရွက်ပြီးသည့်နောက်တွင် ဘုရားသခင်၏ နောက်ဆက်တွဲအလုပ်သည် များစွာ ပိုမိုကောင်းမွန်လာမည်ဖြစ်သည်။ အလုပ်၏ ဤအဆင့်ကို အပြီးသတ်နိုင်လျှင် နောက်ဆက်တွဲအလုပ်မှာ ပြောစရာလိုအပ်မည်မဟုတ်ပါ။ အလုပ်၏ ဤအဆင့်ကို အထမြောက်အောင် ဆောင်ရွက်ပြီးသည်နှင့် ကြီးမားသောအောင်မြင်မှုကို အပြည့်အဝ ရယူပြီးလျက် စကြဝဠာတစ်ခုလုံးရှိ သိမ်းပိုက်ခြင်းအလုပ်သည် လုံး၀ အဆုံးသတ်လိမ့်မည်။ အမှန်အားဖြင့် သင်တို့အကြားရှိအမှုမှာ အောင်မြင်သည်နှင့် ယင်းသည် စကြာဝဠတစ်ခုလုံး၌ အောင်မြင်သည့်သဘောနှင့် အတူတူပင် ဖြစ်လိမ့်မည်။ ဤသည်မှာ ငါသည် သင်တို့ကို စံပြပုံစံနှင့် နမူနာအဖြစ် ဆောင်ရွက်စေခြင်းအကြာင်းရင်း၏ ရည်ရွယ်ချက်ပင်ဖြစ်သည်။ ဤလူများအထဲ၌ ပုန်ကန်မှု၊ ဆန့်ကျင်မှု၊ မစင်ကြယ်ခြင်း၊ မဖြောင့်မတ်ခြင်း အားလုံးတို့ကို မြင်တွေ့ရပြီး၊ လူသားမျိုးနွယ်၏ ပုန်ကန်လိုစိတ်ရှိသမျှကို သူတို့အထဲတွင် ကိုယ်စားပြုထားလေသည်။ သူတို့သည် အမှန်ပင် မှတ်သားလောက်ပေသည်။ ဤအကြောင်းကြောင့် သူတို့ကို့ သိမ်းပိုက်ခြင်း၏ နမူနာအဖြစ် စံပြုထားပြီး၊ သူတို့ကို သိမ်းပိုက်လိုက်သည်နှင့် သူတို့သည် အခြားသောသူများအတွက် အလိုအလျောက် စံပြနမူနာ ဖြစ်လာလိမ့်မည်ဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၂)) လို့ပြောထားတယ်။

ဘုရားသခင်ရဲ့ နှုတ်ကပတ်တော်တွေကို ဖတ်ပြီးနောက်၊ အစ်မရှဲက သူ့မိတ်သဟာယပြုခြင်းကို ဆက်ခဲ့တယ်။ “သူ့အမှုတော် အဆင့်တိုင်းမှာ သူ့အမှုတော်ရဲ့ နေရာအမျိုးအစား နဲ့ သူ့အမှုတော်ရဲ့ ရည်မှန်းချက်တွေ က သူ့အမှုတော်ရဲ့ လိုအပ်ချက်ပေါ်မှာ အခြေခံပြီး ရွေးချယ်ထားတယ်၊ ပြီးတော့ အဲဒါတွေအားလုံးက တော်တော် အဓိပ္ပါယ်ရှိတယ်လို့ အနန္တတန်ခိုးရှင်ဘုရားသခင် နှုတ်ကပတ်တော် တွေက ကျွန်မတို့ကို ရှင်းရှင်းလင်းလင်း ပြောထားတယ်။ ဥပမာ အားဖြင့် ဘုရားအမှုတော်ရဲ့ ပထမအဆင့်နှစ်ခုက ဣသရေလနိုင်ငံမှာ ဖြစ်တယ်၊ ဘာဖြစ်လို့လဲဆိုတော့ ဣသရေလလူမျိုးတွေက ဘုရားသခင်ရဲ့ ရွေးချယ်ခံလူတွေဖြစ်လို့ပဲ။ သူတို့က လူသားမျိုးနွယ် တစ်ခုလုံးရဲ့ ဖောက်ပြန်ပျက်စီးမှု အနည်းဆုံး ဖြစ်ပြီး၊ သူတို့မှာ ဘုရားသခင်ကို ကြောက်တဲ့ စိတ်နှလုံးတွေ ရှိကြတယ်။ သူတို့တွေကြားထဲမှာ ဘုရားသခင်ရဲ့ အမှုပြုရင်း၊ စံပြတွေနဲ့ စံနမူနာတစ်အုပ်ကို ပြုလုပ်တာက ဘုရားသခင်အတွက် အလွယ်ကူဆုံးဖြစ်တယ်။ ဒါ့ကြောင့် ဘုရားသခင်ရဲ့ အမှုတော်က ပိုမြန်ပြီး၊ ပိုအလွယ်တကူ ပျံ့နှံ့နိုင်မှာ ဖြစ်တယ်၊ ဒါမှသာ လူသားမျိုးနွယ်တစ်ခုလုံးက ဘုရားသခင်ရဲ့ တည်ရှိမှု နဲ့ ဘုရားသခင်ရဲ့အမှုတော်ကို သိကြမှာဖြစ်တယ်၊ ဒါမှသာ လူတွေက ဘုရားသခင်ရှေ့တော်မှောက်ကို ပိုရောက်လာပြီး၊ ဘုရားသခင်ရဲ့ ကယ်တင်ခြင်းကို လက်ခံရရှိမှာဖြစ်တယ်။ ဒါ့ကြောင့် ဘုရားသခင်က သူ့အမှုတော် အဆင့်နှစ်ခုကို ဣသရေလမှာ စတာက အဓိပ္ပါယ်အရှိဆုံးဖြစ်တယ်။ နောက်ဆုံးသောကာလမှာ ဘုရားသခင် က လူတွေကို သိမ်းပိုက်ပြီး သန့်စင်တဲ့ အမှုပြုတယ်။ သူက ဘုရားသခင်ရဲ့ သိမ်းပိုက်ခြင်းနဲ့ သန့်စင်ခြင်းတို့ကို ပထမဆုံး လက်ခံဖို့ ကိုယ်စားလှယ်တစ်ချို့ကိုလည်း လိုအပ်တယ်။ လူသားမျိုးနွယ်တစ်ခုလုံး အလယ်မှာ တရုတ်ပြည်ကလူတွေက ဖောက်ပြန်အပျက်စီးဆုံးနဲ့ ခေတ်နောက်အကျဆုံး ဖြစ်ပြီး၊ တရုတ်ပြည်ဟာ ဘုရားသခင်ကို ယုံကြည်မှုအနည်းဆုံးနိုင်ငံ၊ ဘုရားသခင်ကို အစွဲမြဲဆုံးအာခံတဲ့ နိုင်ငံတစ်နိုင်ငံ ဖြစ်တယ်။ ဒါ့ကြောင့် နောက်ဆုံးသောကာလမှာ ဘုရားသခင်က တရုတ်ပြည်မှာ သူ့တရားစီရင်ခြင်းနဲ့ သိမ်းပိုက်ခြင်း အမှုတော်ကို ပထမဦးစွာ ပြုခြင်းအားဖြင့်၊ အနက်ရှိုင်းဆုံး ဖောက်ပြန်ပျက်စီးခံရတဲ့ သူတွေအပေါ် သူ့ရဲ့ ပြစ်တင်ဆုံးမခြင်းနဲ့ တရားစီရင်ခြင်း အမှုပြုခြင်း အားဖြင့်၊ ပြီးတော့ ကမ္ဘာပေါ်မှာ ဖောက်ပြန်အပျက်စီးဆုံးဖြစ်တဲ့ တရုတ်ပြည်က လူထုကို သိမ်းပိုက်ခြင်းနဲ့ သန့်စင်ခြင်းအားဖြင့် ဘုရားသခင်ရဲ့ အနန္တတန်ခိုးနဲ့ပြည့်စုံခြင်း၊ သန့်ရှင်းခြင်းနဲ့ ဖြောင့်မတ်ခြင်းတွေကို အကောင်းဆုံး လက်တွေ့ပြနိုင်ပြီး၊ စာတန်က အရှက်အရဆုံးဖြစ်ခဲ့တယ်။ ဖောက်ပြန်အပျက်စီးဆုံးလူတွေက ဘုရားသခင်ရဲ့ သိမ်းပိုက်ခံရတဲ့အချိန်မှာ ကျန်တဲ့ လူသားမျိုးနွယ် တစ်ခုလုံးကလည်း သိမ်းပိုက်ခံရမယ်၊ စာတန်က လုံးလုံးရှုံးနိမ့် မယ်ဆိုတာ ပြောစရာမလိုပါဘူး။ သူ့အမှုတော်ရဲ့ အဆင့်တိုင်းမှာ ဘုရားသခင်ရွေးချယ်တဲ့ သူ့အမှုတော်ရဲ့ နေရာနဲ့ ရည်မှန်းချက်တွေနဲ့ အောင်မြင်ရရှိတဲ့ နောက်ဆုံးရလဒ်တွေကနေ ဘုရားသခင်ရဲ့ အမှုတော်က အရမ်းအမြော်အမြင်ရှိပြီး အရမ်းကောင်းတယ် ဆိုတာကို ကျွန်မတို့က ပိုကောင်းကောင်း မြင်နိုင်တယ်။”

အနန္တတန်ခိုးရှင်ဘုရားသခင်၏ နှုတ်ကပတ်တော်နှင့် ထိုအစ်မ ၏ မိတ်သဟာယပြုခြင်းတို့ကို နားထောင်ပြီးနောက်မှာ၊ ဘုရားသခင် က ယခင်က ဣသရေလမှာ သူ့အမှုပြုခဲ့သည်မှာ သူက ဖောက်ပြန် ပျက်စီးမှု အနည်းဆုံး လူသားမျိုးနွယ်ကြားမှာ သူ့ကယ်တင်ခြင်းကို ပို၍ပင်များသော လူများကို လက်ခံဖို့ ခွင့်ပြုရန် သူတို့၏ သက်သေခံချက်များနှင့် ဘုရားသခင်၏ ဧဝံဂေလိ ဟောကြားခြင်း များမှတစ်ဆင့် စံနမူနာများနှင့် စံပြတစ်အုပ်ကို ပြုလုပ်ချင်သော ကြောင့် ဖြစ်သည်။ နောက်ဆုံးသောကာလတွင် ဘုရားသခင်ပြုသည့် အမှုသည် လူကို သိမ်းပိုက်ခြင်းနှင့် သန့်စင်ခြင်း အမှုတော် ဖြစ်ပြီး၊ သူက သိမ်းပိုက်ခံရပြီး၊ ကယ်တင်ခြင်းရရှိသူများဖြစ်သည့် လူများကို စံနမူနာများနှင့် စံပြများ ဖြစ်စေလျက် ကမ္ဘာပေါ်မှာ ဖောက်ပြန် အပျက်စီးဆုံးနှင့် အညစ်ညမ်းဆုံးလူတွေဖြစ်တဲ့ တရုတ်ပြည်မှ လူများကို သူ့အမှုတော်၏ ရည်မှန်းချက်များအဖြစ် ရွေးချယ်ခဲ့သည်။ ဤသည်မှာ ဘုရားသခင်၏ အမြော်အမြင်နဲ့ အနန္တတန်ခိုးတို့ကို ပို၍ပင် ထုတ်ဖော်နေသည်။ ကျွန်မက ဘုရားသခင်၏ အလိုတော်ကို လုံးဝ နားမလည်ဘဲ၊ သမ္မာကျမ်းစာတွင် သခင်က ဣသရေလ၏ သံလွင်တောင်အပေါ် ဆင်းသက်ခြင်းအားဖြင့် ပြန်လာမည်ကို ဖတ်ရှုရသည့်အချိန်တွင်၊ ကျွန်တော်က တိုက်ရိုက်အဓိပ္ပာယ်ကို လက်ခံခဲ့ပြီး၊ ဘုရားသခင်က ဣသရေလတွင် သူ့အမှုတော်ကို အတိအကျပြုမည်ဟု တွေးခဲ့သည်။ ဘုရားသခင်က တရုတ်ပြည်သို့ ရောက်နှင့်နေသည်မှာ ကြာခဲ့ပြီဖြစ်သည်ကို ကျွန်မ မမျှော်လင့်ထား ခဲ့ပါ။ ဘုရားသခင်၏ အမှုတော်သည် လူများစိတ်ကူးသကဲ့သို့ မရိုးရှင်းပုံရသည်။

ဤအချိန်တွင် အစ်မရှဲက “ဘုရားသခင်က ဘယ်နိုင်ငံမှာ သူ့အမှုပြုတယ်ဆိုတာက သူ့အမှုတော်အတွက် နဲ့ လူသားမျိုးနွယ်ကို ပိုကောင်းကောင်း ကယ်တင်ဖို့အတွက် သက်သက် ဖြစ်တယ်၊ ကျွန်မတို့က လက်ရှိမှာ ဘုရားသခင်ရဲ့ ပေါ်ထွန်းမှုကို ရှာဖွေချင် တယ်ဆိုရင်၊ ကျွန်မတို့ရဲ့ စိတ်ကူးတွေနဲ့ အယူအဆတွေကို ပထမဆုံး ဘေးဖယ်ထားရမယ်။ ဘုရားသခင်က ဒီနိုင်ငံ၊ ဟိုနိုင်ငံကို လာသင့်တယ်လို့ တွေးရင်း တိကျတဲ့နယ်ပယ်တစ်ခုထဲမှာ ဘုရားသခင်ရဲ့ ခြေလှမ်းတွေကို ကျွန်မတို့ ဘောင်မခတ်သင့်ဘူး။ ဘုရားသခင်က လူသားမျိုးနွယ်တစ်ခုလုံးရဲ့ ဘုရားသခင် ဖြစ်တယ်။ ဘုရားသခင်က သူ့အမှုတော်ရဲ့ လိုအပ်ချက်တွေအတိုင်း သူ့အမှုတော်ရဲ့ နေရာကို ရွေးချယ်တယ်။ အနန္တတန်ခိုးရှင် ဘုရားသခင်က- ‘ဘုရားသခင်သည် လူသားမျိုးနွယ်တစ်ရပ်လုံး၏ ဘုရားဖြစ်သည်။ နိုင်ငံတစ်နိုင်ငံ၊ လူမျိုးတစ်မျိုးကသာ သီးသန့်ပိုင်သည့် ဘုရားအဖြစ် ဘုရားသခင်က သူ့ကိုယ်သူ မသတ်မှတ်ထားဘဲ၊ မည်သည့်ပုံစံ၊ မည်သည့်တိုင်းနိုင်ငံ၊ သို့မဟုတ် မည်သည့်လူမျိုးမျှ၏ ဘောင်ခတ်ခြင်းကို မခံဘဲ၊ သူကြံစည်ထားသည့်အတိုင်း အလုပ်ကို လုပ်နေသည်။ သင့်အနေဖြင့် ထိုပုံစံကို တစ်ခါမျှ စိတ်မကူးမိခဲ့ဖူးခြင်း ဖြစ်ကောင်းဖြစ်နိုင်သည်။ သို့မဟုတ် ထိုပုံစံနှင့်ပတ်သက်သော သင့်သဘောထားသည် ငြင်းဆန်သောသဘောထား ဖြစ်ကောင်းဖြစ် နိုင်သည်၊ သို့မဟုတ် ဘုရားသခင်အနေဖြင့် မိမိကိုယ်မိမိ ဖော်ထုတ် ပြသည့် အရပ်ဖြစ်သော တိုင်းနိုင်ငံနှင့် လူမျိုးတို့သည် တိုက်တိုက် ဆိုင်ဆိုင်ပင် လူအားလုံးတို့၏ ခွဲခြားဆက်ဆံမှု ခံနေရပြီး ကမ္ဘာပေါ်၌ ခေတ်နောက်အကျန်ဆုံး ဖြစ်ကောင်းဖြစ်နိုင်သည်။ သို့သော် ဘုရားသခင်၌ သူ၏ဉာဏ်ပညာရှိသည်။ သူ၏ ကြီးမြတ်သောတန်ခိုး၊ သူ၏ သမ္မာတရားနှင့် သူ၏စိတ်သဘောထားအားဖြင့် ဘုရားသခင်သည် သူနှင့် တစ်စိတ်တစ်ဝမ်းတည်းဖြစ်သည့် လူတစ်စုကို အမှန်ရရှိခဲ့သည်၊ အမျိုးမျိုးသော စမ်းသပ်မှုများနှင့် ဒုက္ခဆင်းရဲများ၊ အမျိုးမျိုးသော နှိပ်စက်မှုများကို ကြံ့ကြံ့ခံပြီး သူ့နောက်သို့ အဆုံးတိုင် လိုက်နိုင်သည့် သူသိမ်းပိုက်ထားသော လူစုဖြစ်သည့် စုံလင်အောင် သူပြုလိုသော လူတစ်စုကို အမှန်ပင် သူရရှိခဲ့သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၁)- ဘုရားသခင်၏ ပေါ်ထွန်းခြင်းသည် ခေတ်သစ်တစ်ခေတ်ကို အစပြုခဲ့၏) လို့ပြောတယ်။” ဟု ဆက်ပြောခဲ့သည်။

အနန္တတန်ခိုးရှင်ဘုရားသခင်၏ နှုတ်ကပတ်တော်များကို ကြား ပြီးနောက်၊ ကျွန်မက စိတ်လှုပ်ရှားမှုဖြင့် ငိုကြွေးပြီး၊ အစ်မများကို “ဒီနှုတ်ကပတ်တော်တွေက ဘုရားသခင်ရဲ့ တန်ခိုးနဲ့ သြဇာအာဏာ တို့ သယ်ဆောင်လာပြီး၊ ဘုရားသခင်ဆီက လာတယ်။ အခုနောက်ဆုံးမှာ ကျွန်မ နားလည်ပြီ။ ဘုရားသခင်က ဣသရေလ လူမျိုးတို့ရဲ့ ဘုရားသခင်သာ မဟုတ်ဘဲ၊ တရုတ်လူမျိုးတို့ရဲ့ ဘုရားသခင်လည်း ဖြစ်ပြီးတော့၊ အဲဒီ့အပြင် သူက လူသားမျိုးနွယ်တစ်ခုလုံးရဲ့ ဘုရားသခင် ဖြစ်တယ်။ ဘုရားသခင်က တကယ့်ကို ပြန်ကြွလာခဲ့ပြီ။ ဒီလွန်ခဲ့တဲ့ ရက်နည်းနည်းမှာ ကျွန်မက မှားယွင်းတဲ့ လမ်းကြောင်းကို လျှောက်မိမှာစိုးလို့ ကောင်းကောင်း မစားနိုင်၊ မအိပ်နိုင်ခဲ့ဘူး။ ဒီနေ့ အစ်မတို့နဲ့ မိတ်သဟာယပြုရတာ ကျေးဇူးတင်တယ်၊ ကျွန်မရဲ့ စိတ်နှလုံးထဲက ဝန်က ပျောက်ကွယ် သွားတယ်။ ကျွန်မကို လက်မလျှော့တဲ့အတွက် ဘုရားသခင်ကို ကျွန်မ တကယ့်ကို ကျေးဇူးတော်ချီးမွမ်းပါတယ်။” ဟု ပြောခဲ့သည်။ ထို့နောက် ညီအစ်မနှစ်ယောက်က ကျွန်မကို နှုတ်ကပတ်တော်သည် လူ့ဇာတိ၌ ပေါ်လာ၏ ၏ မိတ္ထူတစ်အုပ် ပေးခဲ့ပြီး၊ ကျွန်မက ထိုစာအုပ်ကို လက်နှစ်ဖက်လုံးဖြင့် ဆုပ်ကိုင်ကာ အိမ်သို့ ပျော်ရွှင်စွာ ပြန်ခဲ့သည်။ အနန္တတန်ခိုးရှင်ဘုရားသခင်၏ နှုတ်ကပတ်တော်များကို ဖတ်ရှုခြင်းမှတစ်ဆင့် အနန္တတန်ခိုးရှင်ဘုရားသခင်သည် ပြန်ကြွလာ သည့် သခင်ယေရှုဖြစ်သည်ကို ကျွန်မ လက်ခံယုံကြည်လာခဲ့သည်။ ကျွန်မတို့ သခင်ယေရှုသည် အမှန်တကယ် ပြန်ကြွလာခဲ့ပြီ။


၁၅။ ဘုရားသခင်၏ နာမတော်နှင့် ပတ်သက်သည့် နက်နဲမှုကို နားလည်သဘောပေါက်ခြင်းမှတစ်ဆင့် သိုးသငယ်၏ ခြေလှမ်းများကို ကျွန်မ အမီလိုက်သည်

မူကျန်း၊ ထိုင်ဝမ်

ကျွန်မ ငယ်စဉ်က၊ တော်ပြီး၊ ချင့်ချိန်စဉ်းစားတတ်သော ကလေးတစ်ယောက် ဖြစ်သောကြောင့် ကျွန်မ မိဘများ၊ ဆွေမျိုးများနှင့် မိတ်ဆွေများ၏ ချစ်ခင်သောစောင့်ရှောက်မှုကို ကျွန်မ အမြဲတမ်း လက်ခံရရှိခဲ့သည်။ ကျောင်းတွင် အမြဲတမ်း အမှတ်ကောင်းရပြီး၊ ကြင်နာကာ၊ အပူအပင် မထားသောကြောင့်၊ ဆရာများနှင့် အတန်းဖော်များ၏ နှစ်သက်ခံခဲ့ရသည်။ ထိုအချိန် တွင်းက အနာဂတ်အတွက် ကျွန်မမှာ မျှော်လင့်ချက် အပြည့်ရှိခဲ့သည်။ သို့သော်လည်း အံ့အားသင့်စွာပင်၊ အထက်တန်း ကျောင်းအတွက် စာမေးပွဲရောက်လာချိန်တွင်၊ ထိပ်တန်း မိန်းကလေးကျောင်း အတွက် အရည်အချင်းပြည့်မီဖို့ အမှတ် တစ်ဝက်ဖြင့် လွဲချော်ရပြီး၊ ထိုအစား ဒုတိယအဆင့်ကျောင်း တစ်ခုကိုသာ တက်ခွင့်ရခဲ့သည်။ ဖြစ်ပျက်ခဲ့သည့်အရာကို ကျွန်မ သိပ်လက်ခံနိုင်စွမ်း မရှိသည်မှာ မိမိ၏အခန်းထဲတွင် မိမိဘာသာ နှစ်ရက် သော့ပိတ်နေခဲ့ပြီး၊ စားဖို့ သို့မဟုတ် သောက်ဖို့ ငြင်းဆန်ခဲ့သည်။ ၎င်းမှာ ကျွန်မ၏ အသက်တာတွင် ရှုံးနိမ့်ခြင်းကို ပထမဆုံးတွေ့ကြုံခံစားခဲ့ရသည့် အချိန်ဖြစ်သည်- ကျွန်မ ချောက်တစ်ခုထဲ ကျသွားသည်ဟု ခံစားရပြီး၊ ညှဉ်းပန်းမှု နှင့် နာကျင်မှုတို့ဖြင့် ဖိစီးနှိပ်စက်ခံခဲ့ရသည်။

ကျောင်းတစ်ဖန်ပြန်စသည့်အချိန်တွင်၊ အလွန်အမင်း အားငယ်လျက် ကျောင်းနှင့်အသားကျအောင် ရှင်းလင်းပြောပြ သည့် ပွဲသို့ သွားခဲ့သည်။ ထိုပွဲကာလအတွင်းတွင် စီနီယာ အတန်းဖော် မိန်းကလေးတစ်ယောက် ကျွန်မကို သခင်ယေရှု၏ ဧဝံဂေလိကို ဟောကြားခဲ့သည်။ အသင်းတော် ဝတ်ပြုစုဝေးပွဲ များကို ကျွန်မ ပိုမိုတက်ရောက်ပြီး၊ ညီအစ်ကိုမောင်နှမများ၏ အတွေ့အကြုံများကို ပိုကြားရသည်နှင့် အညီ၊ သခင့် ကျေးဇူးတော်သည် သစ္စာစောင့်သိပြီး၊ မှီခိုလို့ရသည်ဟု ကျွန်မ ခံစားခဲ့ရသည်။ သခင်ယေရှု ခရစ်တော်ကို ကျွန်မ ဆုတောင်းပြီး၊ အသနားခံသမျှ ကာလပတ်လုံး၊ သူ့ကွယ်ကာခြင်းနှင့် စောင့်ရှောက်ခြင်းတို့ကို ကျွန်မ လက်ခံရရှိကာ၊ ကျွန်မ၏ စိတ်နှလုံးထဲတွင် ငြိမ်သက်ခြင်းနှင့် လုံခြုံမှု ခံစားချက်တစ်ခုကို နှစ်သက်ခံစားရမည်ဟု ကျွန်မ ယုံကြည်ခဲ့သည်။ မှောင်မိုက်သည့် စိတ်အားငယ်ခြင်း နေရာတစ်ခုမှ ကျွန်မ၏ အကောင်းမြင်ခြင်းနှင့် အပြုသဘောဆောင်ခြင်းတို့ကို တဖြည်းဖြည်းချင်း ကျွန်မ ပြန်လည်ရရှိခဲ့သည်။ နောက်ပိုင်းတွင် အထက်တန်းကျောင်း ဒုတိယနှစ်၌ ကျွန်မ ခရစ်ယာန်တစ်ယောက်အဖြစ် ဗိတ္တိဇံခံခဲ့ သည်။

သမ္မာကျမ်းစာဆိုင်ရာ သမ္မာတရားများအကြောင်း ပို၍ သင်ယူရန်၊ တက္ကသိုလ်အတွက် ခရစ်ယာန် သီလရှင်ကျောင်းကို သွားတက်ခဲ့ပြီး၊ တက္ကသိုလ်ပထမနှစ်ကျောင်းသူ တစ်ယောက် အနေဖြင့် သင်းအုပ်ဆရာသင်ပေးသည့် “ဘာသာရေးကို မိတ်ဆက်ပေးခြင်း” ဟု ခေါ်သည့် သင်ရိုးတစ်ခုကို လေ့လာ သင်ယူခဲ့သည်။ အတန်းတစ်ခုအတွင်းတွင် သင်းအုပ်ဆရာက “ဟေဗြဲ အခန်းကြီး ၁၃ အငယ် ၈ မှာ- ‘ယေရှုခရစ်သည် မနေ့၊ ယနေ့၊ နောင်ကာလ အစဉ်အမြဲ မပြောင်းမလဲနေတော်မူ၏။’ လို့ဖော်ပြထားတယ်။ သခင်ယေရှုက တစ်ပါးတည်းသော ကယ်တင်ရှင်ဖြစ်တယ်။ သူက သစ္စာစောင့်သိပြီး၊ ယုံကြည် အားထားရတယ်၊ ပြီးတော့ သူ့နာမတော်က ဘယ်ခေတ်ပဲ ဖြစ်ပါစေ ဘယ်တော့မှ ပြောင်းလဲမှာ မဟုတ်ဘူး။ ယေရှုရဲ့ နာမတော်ကို ယုံကြည်ခြင်းအားဖြင့်သာလျှင် ဆရာတို့က ကယ်တင်ခံရနိုင်တယ်…” ဟု ကျွန်မတို့ကို ပြောခဲ့သည်။ သူ့စကားမှနေပြီး၊ သခင်ယေရှု၏ ကယ်တင်ခြင်းမှသာလျှင် ကျွန်မတို့က မကောင်းမှုနှင့် သေခြင်းတရားတို့မှ ကယ်တင်ခံရ နိုင်ပြီး၊ သခင်ယေရှု၏ နာမတော်ကို ယုံကြည်ခြင်းဖြင့်သာလျှင် ကျွန်မတို့ ကယ်တင်ခံရနိုင်သည်ကို ကျွန်မ သိခဲ့သည်။ အသင်းတော်သို့ ကျွန်မကို ခေါ်ဆောင်လာသည့် စီနီယာ အတန်းဖော် မိန်းကလေးက အမြဲတမ်း အလွန်ပျော်ရွှင်နေပြီး၊ မိမိကိုယ်ကိုယ် ယုံကြည်မှု ရှိပုံရသည့် အကြောင်းအရင်းက ဘဝတွင် သခင့်ကို သူမ၏ ယုံကြည်ခြင်းမှ ရရှိသည့် ခွန်အား ကြောင့် ဖြစ်နိုင်သည်ကို ကျွန်မ ရုတ်တရက်တွေးမိသည်။ ထိုအတန်းပြီးနောက်၊ သခင်ယေရှုနောက်ကို လိုက်ပြီး၊ သူ့ကို အစေခံခြင်းတွင် ကျွန်မ၏ အားထုတ်ကြိုးပမ်းမှုများအားလုံးကို ထည့်ဖို့ ဆုံးဖြတ်လိုက်သည်။ ထိုရည်ရွယ်ချက်ဖြင့် အတန်း ပြီးနောက် ကျွန်မ၏ အချိန်များ အားလုံးကို ပွဲတော်မင်္ဂလာ၊ သမ္မာကျမ်းစာလေ့လာခြင်း၊ ဧဝံဂေလိအမှုတော်ဆောင်အလုပ် တို့ကို ပါဝင်ခြင်းဖြင့် သုံးပြီး၊ ဒေသနာတစ်ခု သို့မဟုတ် ဝတ်ပြုစုဝေးပွဲ တစ်ခုကိုမျှ ကျွန်မ တစ်ကြိမ်မျှ မပျက်ကွက်ခဲ့ပါ။ 

အချိန်ကြာလာသည်နှင့်အမျှ သင်းအုပ်ဆရာများနှင့် အကြီးအကဲများတို့၏ ဒေသနာများတွင် ပြောနေကျအရာများ ကိုသာ အမြဲတမ်း ပြောသည်ကို ကျွန်မ သတိပြုမိလာသည်- သူတို့ ပြောသည့် အရာတွင် မည်သည့် အလင်းသစ်မျှ မရှိဘဲ၊ ယုံကြည်သူများအနေဖြင့် ကျွန်မတို့သည် သူတို့၏စကားများမှ ဝိညာဉ်ရေးရာ အာဟာရ အနည်းငယ်ကိုပင် မရရှိခဲ့ပါ။ အချို့သော ညီအစ်ကိုမောင်နှမများက အားနည်းခြင်းတွင် အသက်ရှင်ကြသည်- သူတို့က ဝတ်ပြုစုဝေးပွဲများသို့ လုံးဝ မတက်ဘဲ၊ မည်သူကမျှ သူတို့ကို ကူညီဖို့ သို့မဟုတ် ထောက်ပံ့ဖို့ အလုပ်ရှုပ်မခံကြပါ။ အချို့သော ညီအစ်ကိုမောင်နှမများက ဒေသနာတစ်လျှောက် ငိုက်မျဉ်းပြီးနောက် ဝတ်ပြုစုဝေးပွဲပြီး နောက်တွင် ကုန်စည်များနှင့် အာမခံများကို လူများကို ရောင်းဖို့ ကြိုးစားကြသည်။ အချို့လူများက နိုင်ငံရေးဆိုင်ရာ ရွေးကောက်ပွဲဝင် ကိုယ်စားလှယ်လောင်းများ ရာထူးအတွက် စည်းရုံးလှုံ့ဆော်သည်ကိုပင် ကူညီခဲ့ကြသည်။ ကျွန်မက “ကိုယ်ပိုင်အကျိုးအမြတ်ကိုသာ ရှာဖွေပြီး၊ ကိုယ့်ဝိညာဉ်ရေးရာ အသက်တာမှာ တိုးတက်ရေးကို ရှာဖွေမလိုက်စားနေချိန်မှာ သခင့်ကို ယုံကြည်သေးတယ်ဆိုရင် သင်ဟာ ခရစ်ယာန် တစ်ယောက်ဖြစ်သေးလား။ သင်းအုပ်ဆရာတွေနဲ့ အကြီးအကဲ တွေက ဒီအရာတွေ ဖြစ်နေတာကိုတောင် တားဆီးဖို့ မကြိုးစား ကြဘူး- ဒါက သခင့်အလိုတော်နဲ့ သတ်မှတ်ချက်တွေနဲ့ ကိုက်ညီ နေရဲ့လား။” ဟု မိမိဘာသာ တွေးမိသည်။ အသင်းတော်ထဲမှ အခြေအနေက ကျွန်မကို ဒေါသထွက်ပြီး၊ စိတ်ပျက်စေသည်။ ကျွန်မ ဝိညာဉ်ရေးရာ ထောက်ပံ့မှု တစ်ခုမျှ မရရှိခဲ့သည်မှာ ကြာမြင့်ပြီ ဖြစ်သောကြောင့်၊ ဝိညာဉ်ရေးရာ ဆုတ်ယုတ် ကုန်ခမ်းပြီး၊ အားနည်းသည်ဟု ခံစားခဲ့ရသည်။ ထို့အပြင် ကျွန်မက အလုပ်ရှုပ်နေပြီး၊ စနေ တနင်္ဂနွေများတွင် မကြာခဏ အချိန်ပိုဆင်းရသောကြောင့်၊ ဝတ်ပြုစုဝေးပွဲများ တက်ရောက်ဖို့ ပင် အပင်ပန်းခံမနေခြင်းဖြင့် အဆုံးသတ်ခဲ့ရသည်။ ကျွန်မ ပြဿနာတစ်ချို့ ကြုံတွေ့ရသည့်အချိန်မှသာလျှင် ကျွန်မ၏ သမ္မာကျမ်းစာကို ဖတ်ပြီး၊ သခင့်နာမတော်၌ ဆုတောင်းလေ သည်။ ကျွန်မ မျှော်လင့်ချက်မဲ့ပြီး မရေမရာဖြစ်ကာ၊ လမ်းပျောက်ပြီး၊ ခိုကိုးရာမဲ့သည်ဟု ခံစားခဲ့ရသည်။

၂၀၁၆ ခုနှစ် အောက်တိုဘာလတွင် အနန္တတန်ခိုးရှင် ဘုရားသခင် အသင်းတော်မှ အစ်ကိုဝမ်ကို အွန်လိုင်းတွင် တွေ့ဆုံခဲ့သည်။ အစ်ကိုဝမ်က ကျွန်မကို အစ်ကိုဂျင်နှင့် အခြား ညီအစ်ကိုမောင်နှမ အနည်းငယ်တို့ဖြင့် မိတ်ဆက်ပေးခဲ့သည်။ အစ်ကိုဂျင်၏ မိတ်သဟာယပြုခြင်းများက ကျွန်မယခင်က နားမလည်ခဲ့သည့် သမ္မာတရားများစွာကို ကျွန်မကို နားလည် သဘောပေါက်ဖို့ ကူညီခဲ့သည်။ ဘုရားလူ့ဇာတိခံခြင်း၏ သမ္မာတရားနှင့် ပတ်သက်သည့် သူ့မိတ်သဟာယက အထူးသ ဖြင့် လက်တွေ့ကျပြီး၊ ရှင်းလင်းကာ၊ ၎င်းမှနေပြီး ကျွန်မ များစွာ ရရှိခဲ့သည်။ ကျွန်မ သခင့်ကို နှစ်ပေါင်းမျာစွာ ယုံကြည်ခဲ့သည်၊ သမ္မာကျမ်းစာကို လေ့လာခဲ့ပြီး၊ ဝိညာဉ်ရေးရာ အကျော်အမော် ပုဂ္ဂိုလ်များ၊ သင်းအုပ်ဆရာများနှင့် အကြီးအကဲများတို့၏ မရေမတွက်နိုင်သော ဒေသနာများကို နားထောင်ခဲ့သော်လည်း၊ တစ်စုံတစ်ယောက်က သမ္မာတရား၏ ဤရှုထောင့်ကို အလွန် ပြတ်သားစွာနှင့် သိသာထင်ရှားစွာ မိတ်သဟာယပြုသည်ကို ကျွန်မ တစ်ခါမျှ မကြားဖူးခဲ့ပါ။ ကျွန်မ၏ စိတ်ဝိညာဉ်က ရေလောင်းခံရပြီး၊ ရှာဖွေဖို့ လိုအင်ဆန္ဒများ ကျွန်မထဲတွင် ပေါ်ပေါက်လာသည်။ ထို့နောက် သူတို့၏ အွန်လိုင်း ဝတ်ပြု စုဝေးပွဲများကို ကျွန်မ မကြာခဏ တက်ရောက်ခဲ့သည်။

ထိုကဲ့သို့ ဝတ်ပြုစုဝေးပွဲတစ်ခုအတွင်းတွင်၊ အစ်ကိုဂျင်က “လူသားမျိုးနွယ်ကို လုံးလုံးကယ်တင်ဖို့၊ ဘုရားသခင်က နှစ်ခြောက်ထောင် စီမံခန့်ခွဲမှု အစီအစဉ်ကို စတင်ဆောင်ရွက် တော်မူတယ်၊ မတူညီတဲ့ ခေတ်သုံးခေတ်အဖြစ် ပိုင်းခြားလိုက်ပြီး၊ ခေတ်တစ်ခုချင်းစီမှာ အမှုတော် အဆင့်သစ်တစ်ခုကို ပြုခဲ့တယ်။ ဘုရားသခင်ရဲ့ နာမတော်က သူပြုတဲ့ အမှုတော် အမျိုးမျိုးနှင့် အတူ ပြောင်းလဲတယ်။ ဥပမာအားဖြင့် ပညတ်တော်ခေတ်မှာ ဘုရားသခင်က တရားတော်တွေနဲ့ ပညတ်တော်တွေကို ကြေညာ ပြီး၊ အစောပိုင်း ဣသရေလလူမျိုးတွေကို ကမ္ဘာမြေက သူတို့ အသက်တာမှာ ဦးဆောင်ပေးရင်း ‘ယေဟောဝါ’ နာမတော် အောက်မှာ သူ့အမှုပြုခဲ့တယ်။ ဒါပေမဲ့ ဘုရားသခင်က ပညတ်တော်ခေတ်က သူ့အမှုတော်ကို ပြီးဆုံးတာနဲ့တပြိုင်နက်၊ ကျေးဇူးတော်ခေတ်မှာ သူ့ရွေးနှုတ်ခြင်းအမှုတော်ကို စခဲ့တယ်၊ သူ့နာမတော်က ‘ယေဟောဝါ’ ကနေ ‘ယေရှု’ လို့ ပြောင်းသွား တယ်။ လက်ရှိမှာ ကျွန်တော်တို့က နောက်ဆုံးသောကာလ မှာရှိပြီး၊ ဘုရားသခင်က ယေရှုရဲ့ ရွေးနှုတ်ခြင်းအမှုတော် အခြေခံအုတ်မြစ်ပေါ်မှာ ဘုရား အိမ်တော်ကနေ စတင်တဲ့ တရားစီရင်ခြင်း အမှုပြုတော်မူနေတယ်။ သူက ကျေးဇူးတော် ခေတ်ကို အဆုံးသတ်ခဲ့ပြီး၊ နိုင်ငံတော်ခေတ်ကို အစပြုခဲ့တယ်၊ ပြီးတော့ ဒီလိုလုပ်ခြင်းအားဖြင့် သူ့နာမတော်က ‘အနန္တတန်ခိုးရှင်ဘုရားသခင်’ လို့ ပြောင်းသွားခဲ့ပြီ။” ဟု ပြောလျက် မိတ်သဟာယပြုခဲ့သည်။ အစ်ကိုဂျင်က ဘုရားသခင် ၏ နာမတော် ပြောင်းလဲခဲ့ပြီဟု ပြောသည်ကို ကျွန်မ ကြားသည့်အချိန်တွင်၊ ကျွန်မက “သမ္မာကျမ်းစာထဲမှာ- ‘ယေရှုခရစ်သည် မနေ့၊ ယနေ့၊ နောင်ကာလ အစဉ်အမြဲ မပြောင်းမလဲနေတော်မူ၏။’ (ဟေဗြဲသြဝါဒစာ ၁၃:၈) လို့ ရှင်းရှင်းလင်းလင်း ဖော်ပြထားတယ်။ ငါယုံကြည်တဲ့ သခင် ယေရှုက တစ်ပါးတည်းသော စစ်မှန်တဲ့ ဘုရားသခင် ဖြစ်ပြီး၊ သခင်ယေရှုနာမတော်က ဘယ်တော့မှ ပြောင်းလဲမှာမဟုတ်ဘူး။ သခင်ယေရှုနာတော်အားဖြင့်သာ ငါတို့က ကယ်တင်ခံရနိုင်တယ်- အစ်ကိုက ဘုရားသခင်ရဲ့ နာမတော် ပြောင်းလဲပြီလို့ ဘယ်လို လုပ်ပြီး ပြောနိုင်တာလဲ။ ငါတို့ ဆုတောင်းချက်တွေမှာ ယေရှုနာမတော်ကို ငါတို့ မခေါ်ဘဲ၊ တစ်ခြားနာမတော်တစ်ချို့ကို အသုံးပြုရင်၊ အဲဒါက ဘယ်လိုလုပ်ပြီး သမ္မာကျမ်းစာနဲ့ ကိုက်ညီ နိုင်ဦးမှာလဲ။” ဟု မိမိဘာသာ တွေးမိသည်။ အစ်ကိုဂျင်၏ မိတ်သဟာယပြုခြင်းက ကျွန်မ၏ ယုံကြည်မှုကို နက်ရှိုင်းစွာ စိန်ခေါ်ခဲ့သည်။ သူက အောက်ပါအတိုင်း နှိုင်းယှဉ်ဆင်ခြင်ချက်ကို ပြုလုပ်ပြီး “အစ်မမူကျန်း ကုမ္ပဏီတစ်ခုက အစ်မကို တစ်နှစ်မှာ စီမံကိန်းအရာရှိခန့်ပြီးတော့၊ နောက်တစ်နှစ်မှာ မန်နေဂျာခန့်ခဲ့ တယ်ဆိုရင်၊ အစ်မက စီမံကိန်းအရာရှိဖြစ်ဖြစ်၊ မန်နေဂျာဖြစ်ဖြစ်၊ အစ်မ အလုပ်ရဲ့ သတ်မှတ်ချက်တွေက အစ်မရဲ့ ရာထူး ပြောင်းလဲမှုကို သတ်မှတ်ပေးတယ်။ လူတွေက အစ်မကို စီမံကိန်းအရာရှိမူလို့ ခေါ်ခဲ့ကြလိမ့်မယ်၊ ဒါပေမဲ့ အခုတော့ သူတို့က အစ်မကို မန်နေဂျာမူလို့ ခေါ်တယ်- အစ်မမှာ ဂုဏ်ပုဒ်နဲ့ ရာထူးမှာ ဘယ်လိုပြောင်းလဲပါစေ၊ အစ်မက ကိုယ့်ကိုယ်ကိုယ် ပြောင်းလဲခဲ့သလား။ အစ်မက အစ်မဘဲ ဖြစ်နေဦးမှာ မဟုတ်ဘူး လား။” ဟု ပြောခဲ့သည်။ ကျွန်မက “ကျွန်မက ကျွန်မပဲ ဖြစ်နေဦးမှာပဲ။” ဟု ပြန်ဖြေခဲ့ပြီး၊ မည်သည့် ကန့်ကွက်ချက်မှ မလုပ်ခဲ့သော်လည်း ကျွန်မစိတ်နှလုံးထဲတွင် သူပြောနေသည့် အရာကို လက်မခံနိုင်သေးပါ။ ကျွန်မက “ဘုရားသခင်ရဲ့ နာမတော်က ဘယ်တော့မှ မပြောင်းနိုင်ဘူး။ သခင်ယေရှုရဲ့ နာမတော်ကို ယုံကြည်ခြင်းနဲ့သာ ကျွန်မတို့ ကယ်တင်ခံရနိုင် တယ်။ အစ်ကိုတို့က ကျွန်မကို လွယ်လွယ်ကူကူ လက်ခံယုံကြည် စေမှာ မဟုတ်ဘူး။ ကျွန်မက အခုအချိန်ကစပြီး၊ အစ်ကိုတို့ကို လျစ်လျူရှုပြီး၊ အဲဒီမှာပဲ ပြီးပြီ။” ဟု မိမိဘာသာ တွေးမိသည်။ ထိုဝတ်ပြုစုဝေးပွဲပြီးနောက်၊ ကျွန်မက အနန္တတန်ခိုးရှင် ဘုရားသခင် အသင်းတော်မှ ညီအစ်ကို မောင်နှမများအားလုံးကို စကားဝိုင်း အက်ပလီကေးရှင်းမှ ဘလော့ခ် လုပ်လိုက်သည်။

အံ့အားသင့်စွာပင်၊ အနန္တတန်ခိုးရှင်ဘုရားသခင် အသင်းတော်မှ ညီအစ်ကိုမောင်နှမများ အားလုံးကို ကျွန်မ ဘလော့ခ် လုပ်လိုက်ပြီး နောက်တစ်နေ့ ည၈နာရီခန့်တွင်၊ ကျွန်မက မီးဖိုချောင်တွင် ပန်းကန်များဆေးနေစဉ်၊ ကျွန်မ၏ လူခေါ်ခေါင်းလောင်း အသံမြည်သည်ကို ရုတ်တရက် ကြားလိုက် သည်။ ကျွန်မ တံခါးဖွင့်လိုက်ပြီး၊ ကျွန်မရှေ့တွင် ကျွန်မ တစ်ခါမျှ မမြင်ဖူးသည့် မိန်းကလေးနှစ်ယောက် မတ်တပ်ရပ်နေသည်။ မိန်းကလေးများထဲမှ တစ်ယောက်က ကျွန်မကို သတင်းအချက် အလက်တစ်ချို့ လှမ်းပေးသည်။ ကျွန်မက အစ၌ ထိုမိန်းကလေး များကို အလွန်ဖော်ရွေသော်လည်း၊ ထိုမိန်းကလေးက ကျွန်မကို လှမ်းပေးသည့် “ခရစ်တော်၏ ပြန်ကြွခြင်း- သခင်ယေရှုက တိမ်များဖြင့် ပြန်ကြွခဲ့ပြီ” ဟု စာလုံးကြီးများဖြင့် ရေးထားသော လက်ကမ်းစာစောင်ကို ကျွန်မတွေ့သည့်အချိန်တွင်၊ သူတို့က ဧဝံဂေလိ ဟောကြားဖို့ လာသည်ကို ကျွန်မရုတ်တရက် သဘောပေါက်လိုက်သည်။ သခင်ယေရှု၏ နာမတော်သည် မည်သည့်အခါမျှ ပြောင်းလဲမည် မဟုတ်ဟု ထိုအချိန်က ကျွန်မ ယုံကြည်ခဲ့သောကြောင့်၊ မိန်းကလေးနှစ်ယောက်ကြောင့် ကျွန်မ အနည်းငယ် စိတ်အနှောင့်အယှက်ဖြစ်ပြီး၊ သူတို့ကျွန်မကို ပေးသည့် လက်ကမ်းစာစောင်ကို ပြန်ပေးလိုက်သည်။ သူတို့က အနည်းငယ် စိတ်ပျက်အားလျော့သွားပုံရပြီး၊ သူတို့ထွက်ခွာဖို့ လှည့်သည့်အခိုက်တွင်၊ ညီအစ်မများထဲမှ တစ်ယောက်က “အစ်မက ဒီသတင်းကို လက်မခံနိုင်ဘူးဆိုတာ ဘုရားသခင်ကို မယုံလို့လား၊ ဒါမှမဟုတ် အစ်မက တခြား ဂိုဏ်းဂဏတစ်ခုက မို့လို့လား။ အစ်မက သမ္မာတရားကို သေသေချာချာ စုံစမ်း စစ်ဆေးပြီး ရှာဖွေဖူးလား။” ဟု ကျွန်မကို မေးခဲ့သည်။ ထိုညီအစ်မများ မည်သို့ပြောပါစေ၊ ကျွန်မက မိမိ၏အချိန်ကို နောက်ထပ် အမှန်တကယ် မပေးလိုသောကြောင့် မီးဖိုချောင် ထဲတွင် မိမိ၏ပန်းကန်များကို ပြန်ဆေးခဲ့သည်။ ပန်းကန်များ ဆေးနေစဉ်၊ ထိုညီအစ်မများ၏ မေးခွန်းများက ကျွန်မ၏ စိတ်နှလုံးထဲတွင် ဆက်ပေါ်ပေါက်နေသည်၊ “အစ်မက သမ္မာတရားကို သေသေချာချာ စုံစမ်းစစ်ဆေးပြီး ရှာဖွေဖူးလား။” ကျွန်မက “ငါ သမ္မာတရားကို တကယ် သေသေချာချာ မရှာဖွေဖူးဘူး ထင်တာပဲ။” ဟု မိမိဘာသာ တွေးမိသည်။ အစ်ကိုဝမ်နှင့် အခြားလူများက ဘုရားသခင်၏ နာမတော် ပြောင်းလဲခြင်းအကြောင်း မည်သို့ မိတ်သဟာယပြုခဲ့သည်ကို ပြန်တွေးမိပြီးနောက် ဤသည်မှာ ကျွန်မ၏ ကိုယ်ပိုင် နားလည် သဘောပေါက်ခြင်းမှ မည်သို့ကွဲပြားသည့်အကြောင်း ကျွန်မ တွေးမိသည်။ သို့သော် ကျွန်မ နားမလည်သည့်အချိန်တွင်ပင်၊ သမ္မာတရားကို ရှာဖွေဖို့ ကျွန်မမှာ လိုအင်ဆန္ဒမရှိခဲ့ဘဲ၊ ကျွန်မ၏ သမ္မာကျမ်းစာနှင့် ပတ်သက်သည့် အသိပညာကို အသုံးပြုရင်း သူပြောခဲ့သည့် အရာကို ခွဲခြမ်းစိတ်ဖြာခဲ့သည်။ ကျွန်မ သဘောတူသည့် သူတို့မိတ်သဟာယ၏ ထိုရှုထောင့်များကို ကျွန်မ လက်ခံခဲ့သော်လည်း ကျွန်မ သဘောမတူသည့် ထိုရှုထောင့်များကို မရှာဖွေနိုင်သလို၊ အာရုံမစိုက်နိုင်ခဲ့ပါ။ သမ္မာကျမ်းစာနှင့် ပတ်သက်သည့် ကျွန်မ၏ အသိပညာက ကျွန်မ၏ ဖြူစင်ခြင်းနှင့် စိတ်နှလုံး၏ ရိုးရှင်းမှုတို့ကို ဆုံးရှုံးစေ သည်ကို ကျွန်မ နားလည်သဘောပေါက်ခဲ့သည်။ ကျွန်မက သမ္မာတရားအတွက် မိမိကိုယ်ကို မှန်ကန်သည်ဟု ယူမှတ်သည့် စိတ်နေသဘောထား တစ်ခုကို လက်ခံကျင့်သုံးခဲ့သည်။- ကျွန်မသည် မိမိကိုယ်ကို သမ္မာတရားကို ရိုးသားစွာ ရှာဖွေသူ တစ်ယောက် အဖြစ် မည်သို့မှတ်ယူနိုင်ခဲ့သနည်း။

ကျွန်မ အနည်းငယ် တည်ငြိမ်သည့်အချိန်တွင်၊ အနန္တတန်ခိုးရှင် ဘုရားသခင် အသင်းတော်မှ ညီအစ်ကို မောင်နှမများက မိတ်သဟာယပြုခဲ့သည့် အရာကို ကျွန်မ သတိရမိသည်။ “ဘုရားသခင်ရဲ့ သိုးက ဘုရားသခင်ရဲ့ အသံတော် ကို နားထောင်တယ်- ကျွန်တော်တို့က သခင့်ပြန်ကြွခြင်းကို ကြိုဆိုချင်ရင်၊ ဘုရားသခင်ရဲ့ အသံတော်ကို ကျွန်တော်တို့ နားထောင်ရမယ်၊ သူ့အသံတော်ကို သိမြင်ပြီး၊ သမ္မာတရားဖြစ်တဲ့ အရာကို နားလည်သဘောပေါက်ရမယ်။” ညီအစ်ကိုမောင်နှမများ ပေးသည့် မိတ်သဟာယက သမ္မာကျမ်းစာနှင့် ကိုက်ညီလေသည်။ ပညာရှိသတို့သမီးများသည် ဘုရားသခင်၏ အသံတော်ကို နားထောင်ခဲ့ရပြီး၊ ကျေးဇူးတော်ခေတ်မှ ပေတရုက သခင့် နှုတ်ကပတ်တော်များတွင် ဘုရားသခင်၏ အသံတော်ကို ကြားခဲ့သောကြောင့် သခင်ယေရှုနောက်ကို လိုက်နိုင်စွမ်းရှိခဲ့သည် မဟုတ်လော။ ဤအရာကို နားလည်သဘောပေါက်လျက်၊ ကျွန်မ၏ သမ္မာကျမ်းစာကို ကမန်းကတန်း ထုတ်လိုက်ပြီး၊ “ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။ ငါသည်အောင်မြင်၍ ငါ့ခမည်းတော်၏ ပလ္လင်တော်ပေါ်မှာ ခမည်းတော်နှင့်အတူထိုင်နေသကဲ့သို့၊ အောင်မြင်သော သူသည်ငါ၏ ပလ္လင်ပေါ်မှာ ငါနှင့်အတူ ထိုင်နေရသောအခွင့်ကိုငါပေးမည်။ ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို နားရှိသောသူ မည်သည် ကား ကြားပါစေဟုမိန့်တော်မူ၏။” ဟု ပြောထားသည့် ဗျာဒိတ်ကျမ်း အခန်းကြီး ၃၊ အငယ် ၂၀-၂၂ ကို ဖွင့်လိုက်သည်။ ကျွန်မက ဤကျမ်းစာအုပ်ကို သေချာစွာ စဉ်းစားချင့်ချိန်ပြီး၊ မိမိဘာသာ “သန့်ရှင်းသော ဝိညာဉ်တော် စကားပြောတဲ့အချိန်တိုင်း ငါတို့နားထောင်ရမယ်လို့ ဘုရားသခင်က ငါတို့ကို တောင်းဆိုတယ်။ ငါက အခု ကံကောင်းလို့ သခင့် ပြန်ကြွလာခြင်းကို ကြားရပြီး၊ နောက်ဆုံးသောကာလမှာ အနန္တတန်ခိုးရှင်ဘုရားသခင်ရဲ့ အမှုတော်နဲ့ သိကျွမ်းလာဖို့ အခွင့်အလမ်းရှိတယ်၊ ဒါ့ကြောင့် ငါ့အယူအဆတွေက ငါ့ကို ချုပ်တည်းထားတာကို ဘာဖြစ်လို့ ခွင့်ပြုနေသေးတာလဲ။ ငါနားမလည်တဲ့ ဒါမှမဟုတ် ငါ့အယူအဆတွေနဲ့ မကိုက်ညီတဲ့ အကြံဉာဏ်မှန်သမျှကို နားထောင်ဖို့ ငါဘာဖြစ်လို့ ငြင်းဆန်တာလဲ။ ဘုရားသခင်ရဲ့ နာမတော် ပြောင်းလဲခဲ့တာ၊ ငါချက်ချင်း လက်မခံနိုင်ရင်တောင် ဒီကိစ္စကို အနည်းဆုံးတော့ ငါ ရှာဖွေပြီး၊ စုံစမ်းသင့်တယ်၊ ပြီးတော့ ငါ့မှာ ပြည့်ဝတဲ့ နားလည်သဘောပေါက်မှုတစ်ခု ရှိတာနဲ့ တပြိုင်နက် ဆုံးဖြတ်ချက်တစ်ခု ချသင့်တယ်။” ဟု တွေးမိသည်။ ထို့နောက် ကျွန်မက ရှင်မဿဲ အခန်းကြီး ၇၊ အငယ် ၇ တွင် အောက်ပါကျမ်းပိုဒ်ကို တွေ့ခဲ့သည်။ “တောင်းကြလော့။ တောင်းလျှင်ရမည်။ ရှာကြလော့။ ရှာလျှင်တွေ့မည်။ တံခါးကိုခေါက်ကြလော့။ ခေါက်လျှင်ဖွင့်မည်။” “ဘုရားသခင်က တကယ့်ကို လာတံခါးခေါက်ပြီဆိုရင်၊” ဟု ကျွန်မ တွေးမိသည်၊ “ပြီးတော့ငါက ငါ့ကိုယ်ပိုင်အယူအဆတွေရဲ့ လှည့်ဖြားတာကို ခံနေရင်း၊ ကိုယ့်နားကို ပိတ်၊ ငါ့ လုံးလုံး အာရုံခံစားမှုမရှိခြင်း အပြင်မှာ သူ့ကို သော့ပိတ်ထားပြီး၊ နောက်ဆုံးသောကာလက ဘုရားသခင်ရဲ့ ကယ်တင်ခြင်းကို လက်လွှတ်ဆုံးရှုံးတယ်ဆိုရင်၊ အဲဒါဟာ အင်မတန် ဝမ်းနည်းစရာ တစ်ခု မဟုတ်ဘူးလား။”

ထိုညတွင် ကျွန်မ အိပ်မပျော်ဘဲ၊ ထိုညက ဖြစ်ပျက်ခဲ့သည့် အရာအားလုံးကို ကျွန်မခေါင်းထဲတွင် မပြတ် ပြန်ပြောင်း တွေးတောခဲ့သည်။ ကျွန်မက “ငါဒီမှာနေတာ ၁၈နှစ်ရှိပြီ၊ ဧဝံဂေလိဖြန့်ဝေဖို့ ငါ့ဆီကို တစ်ယောက်ယောက် ရောက်လာတာ ဒါက ပထမဆုံးပဲ။ ငါက သမ္မာတရားကို သေသေချာချာ ရှာဖွေပြီး စုံစမ်းစစ်ဆေးဖူးရဲ့လားလို့တောင် အဲဒီညီအစ်မက ငါ့ကို မေးခဲ့တယ်- ငါတစ်ခုမှ မမြင်ဖူးတဲ့ ဒီညီအစ်မနှစ်ယောက်က ငါ့ဆီကို ဧဝံဂေလိဖြန့်ဝေဖို့ ရောက်လာတာဟာ ဘုရားသခင်ရဲ့ အကြံစည်တော်များ ဖြစ်နိုင်လား။ ဒါဆိုရင် သူတို့ကို ငါငြင်းပယ် ပြီးနောက်ပိုင်း ငါက ဂနာမငြိမ်ဖြစ်ပြီတယ်လို့ ခံစားနေရပြီး၊ အဖြေတွေအတွက် သမ္မာကျမ်းစာကို လျှောက်ဖတ်နေခဲ့တဲ့ အချိန်က၊ ဘုရားသခင်က သခင်တံခါးခေါက်တဲ့အကြောင်း ကျမ်းပိုဒ်တစ်ခုကို ငါ့ကို ညွှန်ပြခဲ့တယ်- သူတို့ကို ဝင်ခွင့်မပြုခဲ့တာ ငါမှားသွားလား။ အနန္တတန်ခိုးရှင်ဘုရားသခင်က တကယ့်ကို ပြန်ကြွလာတဲ့ သခင်ယေရှုဖြစ်နေလား။” ဟု မိမိဘာသာ တွေးခဲ့သည်။ ကျွန်မစိတ်ထဲတွင် ဤအတွေးများဖြင့် အိပ်ရာထဲမှ ချက်ချင်းထကာ ကိုယ်တော့် လမ်းပြမှု နှင့် ဉာဏ်အလင်းပေးမှု တို့ကို တောင်းလျှောက်ခဲ့သည်။ ကျွန်မ ဆုတောင်းချက် ပြီးနောက်၊ မိမိ၏ ကွန်ပြူတာကို ဖွင့်လိုက်ပြီး၊ “နိုင်ငံတော် သက်ဆင်းကြွရောက်ခြင်း၏ ဧဝံဂေလိတရားတော်” ဟု ခေါ်သည့် အနန္တတန်ခိုးရှင်ဘုရားသခင် အသင်းတော်၏ တရားဝင် ဝဘ်ဆိုဒ်ကို သွားလိုက်ကာ၊ ဘုရားသခင်၏ နာမတော်နှင့် သက်ဆိုင်သည့် ကျမ်းပိုဒ်များကို ရှာဖွေခဲ့သည်။ ကျွန်မက အနန္တတန်ခိုးရှင်ဘုရားသခင်၏ နှုတ်ကပတ်တော်များ ဤကျမ်းပိုဒ်ကို ရှာတွေ့လေသည်။ “အချို့က ဘုရားသခင်၏ အမည်နာမသည် ပြောင်းလဲခြင်းမရှိဟု ပြော၏။ သို့ဖြစ်လျှင် ယေဟောဝါ၏အမည်သည် အဘယ်သို့ ယေရှုဖြစ်လာခဲ့သနည်း။ မေရှိယ ကြွလာမည်ကို ပရောဖက်ပြုထားခဲ့၏၊ သို့ဖြစ်လျှင် ယေရှုဟူသော အမည်ရှိသည့် လူသားတစ်ဦး အဘယ်ကြောင့် ကြွလာခဲ့သနည်း။ ဘုရားသခင်၏ နာမသည် အဘယ်ကြောင့် ပြောင်းလဲခဲ့သနည်း။ ထိုသို့သော အမှုကို အချိန်ကြာမြင့်စွာက ဆောင်ရွက်ခဲ့သည် မဟုတ်လော။ ယနေ့တွင် ဘုရားသခင်သည် သာ၍သစ်လွင်သောအမှုကို မပြုနိုင်သလော။ ယမန်နေ့၏ အမှုသည် ပြောင်းလဲနိုင်သကဲ့သို့၊ ယေဟောဝါ၏ အမှုမှ ယေရှု၏အမှု လိုက်လာနိုင်ပေသည်။ ထိုသို့ဆိုလျှင် ယေရှု၏အမှုကိုလည်း အခြားအမှုက မဆက်ခံနိုင်သလော။ ယေဟောဝါ၏နာမသည် ယေရှုအဖြစ်သို့ ပြောင်းလဲနိုင်ခဲ့ပါက၊ ယေရှု၏နာမသည်လည်း မပြောင်းလဲနိုင်သလော။ ဤအရာမှ မည်သည့်အရာမျှ မထူးဆန်းပေ။ ယင်းမှာ လူတို့သည် ရိုးအလွန်းကြခြင်းသာ ဖြစ်သည်။ ဘုရားသခင်သည် အစဉ်အမြဲ ဘုရားသခင်ဖြစ်လိမ့်မည်။ သူ၏အမှု မည်သို့ပြောင်းလဲသည်ဖြစ်စေ၊ ပြီးလျှင် သူ၏ အမည်နာမ မည်သို့ ပြောင်းလဲနိုင်သည်ကို ပဓာနမထားဘဲ၊ သူ၏စိတ်သဘောထားနှင့် ဉာဏ်ပညာတို့သည် မည်သည့်အခါတွင်မျှ ပြောင်းလဲလိမ့်မည်မဟုတ်။ ဘုရားသခင်ကို ယေရှု၏နာမဖြင့်သာ ခေါ်ဆိုနိုင်သည်ဟု သင်ယုံကြည်ပါက၊ သင်၏ အသိပညာသည် အလွန် နည်းပါးလွန်းလှပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မိမိ၏ အယူအဆများထဲ၌ ဘုရားသခင်ကို ဘောင်ခတ်ထားသော လူသားသည် ဘုရားသခင်၏ ဗျာဒိတ်တော်များကို မည်သို့ လက်ခံရရှိနိုင်မည်နည်း) ဤကျမ်းပိုဒ်ကို ဖတ်ရှုပြီးနောက်၊ ဘုရားသခင်သည် ခေတ်တိုင်း တွင် အမှုတော်အသစ်တစ်ခုကို ပြုတော်မူကြောင်းနှင့် သူ့ အမှုတော်အသစ်က လိုအပ်သည့်အလျောက် နာမတော်အသစ်ကို ယူကြောင်းတို့ကို နားလည်သဘောပေါက်ခဲ့သည်။ ပညတ်တော် ခေတ်တွင် ဘုရားသခင်၏ နာမတော်သည် ယေဟောဝါ ဖြစ်ပြီး၊ ဤနာမတော်အောက်တွင် ဘုရားသခင်သည် ဣသရေလလူမျိုး များကို မည်သို့ ဦးဆောင်ခဲ့သည်ကို ကျွန်မ တွေးမိသည်။ သို့သော်လည်း သခင်ယေရှုက သူ့အမှုပြုရန် ကြွလာသည့် အချိန်တွင် ဘုရားသခင်၏ နာမတော်သည် ယေဟောဝါမှ ယေရှုသို့ မပြောင်းလဲခဲ့ပါသလား။ အနန္တတန်ခိုးရှင်ဘုရားသခင် သည် ဤကိစ္စကို ကြီးစွာသော ရှင်းလင်းပြတ်သားမှုဖြင့် ယခုရှင်းပြခဲ့ပြီးဖြစ်သည်- ဘုရားသခင်က သမ္မာတရားကို ဖော်ပြ ဖို့ မကြွလာခဲ့ပါက ထိုသို့သော နက်နဲမှုများကို မည်သူက ထုတ်ဖော် ပြောနိုင်မည်နည်း။ ဘုရားနာမတော်ပြောင်းလဲခြင်း၏ ထင်မြင်ယူဆချက်တစ်ခုသည် ကျွန်မ၏ အမြင်ရှုထောင့်များနှင့် မကိုက်ညီသောကြောင့် ၎င်းကို ရှာဖွေပြီး စုံစမ်းစစ်ဆေးဖို့ ကျွန်မ ငြင်းဆန်ခဲ့သည်။ အနန္တတန်ခိုးရှင်ဘုရားသခင်က သခင်ယေရှု၏ ပြန်လည်ပေါ်ထွန်းခြင်း အမှန်တကယ် ဖြစ်ပြီး၊ သခင်က ကျွန်မ၏ တံခါးတွင် အကြိမ်ကြိမ် ခေါက်သည့်တိုင် သခင့်ကို အဝင်မခံ ခဲ့ပါက၊ သခင့်ပြန်ကြွလာခြင်းကို ကြိုဆိုဖို့ အခွင့်အလမ်းကို ကျွန်မ လက်လွှတ်ဆုံးရှုံးခဲ့ရလျှင်၊ ၎င်းမှာ အလွန်အမင်း ဝမ်းနည်း စရာတစ်ခု ဖြစ်လေသည်။ သို့ဖြစ်၍ ကျွန်မက အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို သေချာစွာ ရှာဖွေပြီး စုံစမ်းစစ်ဆေးဖို့ ဆုံးဖြတ်ခဲ့သည်။

နောက်ပိုင်းတွင် အနန္တတန်ခိုးရှင် ဘုရားသခင် အသင်းတော် မှ ညီအစ်ကိုမောင်နှမများကို ကျွန်မ ဘလော့ခ် ပြန်ဖွင့်ပေးခဲ့ပြီး၊ ထိုညက ကျွန်မ ကြုံခဲ့သည့် အတွေ့အကြုံအကြောင်း သူတို့ကို ပြောပြခဲ့သည်။ ဝတ်ပြုစုဝေးပွဲတစ်ခုအတွင်းတွင်၊ ညီအစ်ကို မောင်နှမများက ဤကျမ်းစာပိုဒ်ကို ကျွန်မနှင့် ဝေမျှခဲ့ကြ သည်။ “အဘယ်သို့ထင်ကြသနည်း။ သိုးတရာရှိသောသူ၌ သိုးတကောင်သည်လမ်းလွဲ၍ပျောက်လျှင်၊ ထိုသူ သည် ကိုးဆယ်ကိုးကောင်သောသိုးတို့ကို တောင်ပေါ်မှာထားခဲ့ပြီးမှ၊ လမ်းလွဲ၍ပျောက်သော သိုးတကောင်ကို သွား၍ရှာတတ်သည် မဟုတ်လော။” (ရှင်မဿဲခရစ်ဝင် ၁၈:၁၂) ညီအစ်ကိုမောင်နှမများက ကျွန်မသည် လမ်းလွဲ၍ပျောက်သော သိုးကဲ့သို့ပင် ဖြစ်ပြီး၊ ဘုရားသခင်က ကျွန်မကို ရှာဖွေနေခဲ့ပြီး၊ သူ့ရှေ့တော်မှောက်သို့ ပြန်လည်ခေါ်ဆောင်လာခဲ့သည်ဟု ပြောခဲ့ ကြသည်။ ကျွန်မ လမ်းလွဲနေချိန်တွင်၊ ညီအစ်ကိုမောင်နှမများကို ဘလော့ခ်ပြန်ဖွင့်ပေးရန် နှင့် ဝတ်ပြုစုဝေးပွဲများကို ဆက်တက် ရောက်ရန် ဘုရားသခင်က လမ်းပြခဲ့သည်မှာ ဘုရားသခင်၏ ကျေးဇူးတော်အားဖြင့် အမှန်တကယ် ဖြစ်လေသည်။ ကျွန်မကို မစွန့်ပစ်ခြင်းအတွက် ဘုရားသခင်ကို ကျေးဇူးတော် ချီးမွမ်း ပါသည်။

ထို့နောက်တွင်ပင် အစ်မရှီလင်က “အစ်မ မူကျန်ရေ၊ အစ်မက သမ္မာတရားရဲ့ ရှုထောင့်တစ်ချို့ကို နားမလည်ခဲ့လို့ လူတိုင်းကို ရုတ်တရက် ဘလော့ခ် လုပ်လိုက်တာလား။” ဟု မေးခဲ့သည်။ ကျွန်မက “သမ္မာကျမ်းစာထဲမှာ- ‘ယေရှုခရစ်သည် မနေ့၊ ယနေ့၊ နောင်ကာလ အစဉ်အမြဲ မပြောင်းမလဲနေတော်မူ၏။’ (ဟေဗြဲသြဝါဒစာ ၁၃:၈) လို့ ရှင်းရှင်းလင်းလင်း ပြောထား တယ်။ ဒါက သခင်ယေရှုက ထာဝရ မပြောင်းလဲဘူးလို့ သက်သေပြနေတယ်။ ဘုရားသခင်က နောက်ဆုံးသောကာလမှာ ပြန်ကြွလာရင်တောင်၊ သူက ယေရှုဆိုတဲ့ နာမတော်ကိုပဲ သုံးမြဲ သုံးသင့်တယ်။- ဒီနာမတော်က ဘယ်တော့မှ ပြောင်းလဲမှာ မဟုတ်ဘူး။ ဒါပေမဲ့ အစ်ကိုဂျင်က နောက်ဆုံးသောကာလမှာ ဘုရားသခင်ရဲ့ နာမတော်က အနန္တတန်ခိုးရှင်ဘုရားသခင် ဖြစ်တယ်လို့ ပြောရင်း မိတ်သဟာယပြုခြင်းတယ်၊ ပြီးတော့ ကျွန်မက ဒါကို တကယ့်ကို အတော် လက်မခံနိုင်ဘူး။ ကျွန်မ ဗိတ္တိဇံခံပြီးကတည်းက၊ သခင်ယေရှုရဲ့ နာမတော်ကို ခေါ်ခြင်း အားဖြင့် ကျွန်မ အမြဲတမ်း ဆုတောင်းခဲ့တယ်၊ ဒါ့ကြောင့် ကျွန်မက သူ့ကို ဘယ်လိုလုပ်ပြီး တခြားဘယ်နာမတော်နဲ့ ခေါ်နိုင်မလဲ။” ဟု ပြောလျက် ခေါင်းညိတ်ခဲ့သည်။ ကျွန်မ ပြောပြီးသည့်အချိန်တွင်၊ အစ်မရှီလင်က ဘုရားနှုတ်ကပတ်တော် တွေရဲ့ အောက်ပါကျမ်းပိုဒ်တစ်ခုကို ပို့ပေးခဲ့သည်။ “ဘုရားသခင်သည် မပြောင်းလဲနိုင်ဟု ပြောသူများရှိသည်။ ယင်းမှာ မှန်ပေ၏၊ သို့သော် ယင်းမှာ ဘုရားသခင်၏ စိတ်သဘောထားနှင့် သူ၏ အနှစ်သာရ မပြောင်းလဲနိုင်ခြင်းကို ရည်ညွှန်းပေသည်။ သူ၏ နာမနှင့် အမှုတွင် ပြောင်းလဲခြင်းသည် သူ၏ အနှစ်သာရ ပြောင်းလဲသွားပြီဟု သက်သေမပြပေ။ တစ်နည်းအားဖြင့်၊ ဘုရားသခင်သည် အစဉ်အမြဲ ဘုရားသခင်ဖြစ်လိမ့်မည်ဖြစ်ပြီး၊ ဤသည်မှာ မည်သည့်အခါမှ မပြောင်းလဲလိမ့်မည်မဟုတ်။ အကယ်၍ သင်က ဘုရားသခင်၏ အမှုသည် ပြောင်းလဲခြင်းမရှိဟု ဆိုပါက၊ သူသည် သူ၏ နှစ်ခြောက်ထောင် စီမံခန့်ခွဲမှု အစီအစဉ်ကို အပြီးသတ်နိုင်မည်လော။ ဘုရားသခင်သည် ထာဝရ ပြောင်းလဲခြင်းမရှိကြောင်းကိုသာ သင်သိသော်လည်း၊ ဘုရားသခင်သည် အစဉ်အမြဲ အသစ်ဖြစ်ပြီး မည်သည့်အခါမျှ မအိုဟောင်းသည်ကို သင်သိပါသလော။ ဘုရားသခင်၏ အမှုသည် မပြောင်းလဲပါက၊ သူသည် လူသားမျိုးနွယ်ကို မျက်မှောက်ခေတ်ထိ တစ်လျှောက်လုံး ဦးဆောင်လျှင် ဦးဆောင်နိုင်ခဲ့သည် မဟုတ်လော။ ဘုရားသခင်သည် မပြောင်းလဲနိုင်ပါက၊ သူ ခေတ်နှစ်ခေတ်၏ အမှုကို လုပ်ဆောင်နှင့်ပြီး ဖြစ်သည်မှာ အဘယ်ကြောင့် ဖြစ်သနည်း။...သို့ဖြစ်ရာ ‘ဘုရားသခင်သည် အစဉ်အမြဲ အသစ်ဖြစ်ပြီး မည်သည့်အခါမျှ အိုဟောင်းခြင်းမရှိ။’ ဆိုသည့် စကားများမှာ သူ၏ အမှုကို ရည်ညွှန်းပြီး ‘ဘုရားသခင်သည် ပြောင်းလဲခြင်းမရှိ’ ဆိုသည့်‌ စကားများမှာ ဘုရားသခင်၏ ပင်ကိုအားဖြင့် အရာအားလုံးနှင့် ဖြစ်ခြင်းကို ရည်ညွှန်းပေသည်။ မည်သို့ပင်ဖြစ်စေ၊ သင်သည် နှစ်ခြောက်ထောင်အမှုကို အချက်တစ်ခုပေါ် မတည်နိုင်ပေ သို့မဟုတ် အသက်မဲ့သော စကားလုံးများဖြင့် ယင်းကို ဘောင်မခတ်နိုင်ပေ။ ယင်းမှာ လူ၏ တုံးအမှုဖြစ်သည်။ ဘုရားသခင်သည် လူ စိတ်ကူးသလောက် ရိုးရှင်းခြင်း မရှိသကဲ့သို့၊ သူ၏ အမှုသည် မည်သည့် ခေတ်တစ်ခုတွင်မျှ စွဲကျန်မနေနိုင်ပေ။ ဥပမာအားဖြင့် ယေဟောဝါသည် ဘုရားသခင်၏ နာမအဖြစ် အမြဲ ရပ်တည်မနေနိုင်ပေ။ ဘုရားသခင်သည် ယေရှု နာမအောက်တွင်လည်း သူ၏ အမှုကို လုပ်ဆောင်နိုင်သေး၏။ ဤသည်မှာ ဘုရားသခင်၏ အမှုသည် ရှေ့သို့ ဦးတည်ချက်ဖြင့် အမြဲ တိုးတက်နေသည့် လက္ခဏာတစ်ခု ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃))

“အနန္တတန်ခိုးရှင်ဘုရားသခင်ရဲ့ နှုတ်ကပတ်တော်က ဒါကို အရမ်းရှင်းရှင်းလင်းလင်း ရှင်းပြထားတယ်။ ကျွန်မတို့က- ‘ဘုရားသခင်သည် မပြောင်းလဲနိုင်ဟု’ လို့ပြောတဲ့အခါမှာ၊ ကျွန်မတို့က သူ့စိတ်သဘောထားနဲ့ အနှစ်သာရတို့ကို ညွှန်းဆိုတာဖြစ်တယ်။ ဒါက ဘုရားသခင်ရဲ့ နာမတော် လုံးဝ မပြောင်းလဲဘူးလို့ မဆိုလိုဘူး။ ဘုရားသခင်က အမြဲတမ်းသစ်ပြီး ဘယ်တော့မှ မဟောင်းဘူး၊ ဘုရားသခင်ရဲ့ အမှုတော်က အမြဲတမ်း ရှေ့တက်သွားနေတယ်၊ ပြီးတော့ သူ့အမှုတော်မှာ ပြောင်းလဲမှု တွေကို ထင်ဟပ်ဖို့ ဘုရားသခင်ရဲ့ နာမတော်က ပြောင်းလဲရမယ်။ ဒါပေမဲ့ ဘုရားသခင်ရဲ့ နာမတော် ဘယ်လိုပြောင်းနိုင်ပါစေ၊ ဘုရားသခင်ရဲ့ အနှစ်သာရက ဘယ်တော့မှ မပြောင်းလဲဘူး- ဘုရားသခင်က ဘုရားသခင် ဖြစ်ဆဲပဲ။ ဒါပေမဲ့ ကျွန်မတို့က ‘ပြောင်းလဲခြင်းမရှိ’ ဆိုတာ ဘာကို တကယ်ညွှန်းဆိုတယ် ဆိုတာကို နားမလည်ကြဘဲ၊ ဘုရားသခင်ရဲ့ အမှုတော်က ဘယ်လိုအမြဲတမ်း သစ်ပြီး၊ ဘယ်တော့မှ မဟောင်းတာကို မမြင် နိုင်ဘူး၊ ဒါ့ကြောင့် ကျွန်မတို့အတွက် ဘုရားသခင်ရဲ့ အမှုတော်ကို ဘောင်ခတ်ပြီး၊ ကျွန်မတို့ရဲ့ အယူအဆတွေနဲ့ စိတ်ကူးတွေပေါ် အခြေခံပြီး ဘုရားသခင်ကိုတောင် အာခံကြတယ်။ ဥပမာအားဖြင့် ဖာရိရှဲတွေက ‘ယေဟောဝါက တစ်ပါးတည်းသော ဘုရားသခင် ဖြစ်တယ်၊ ပြီးတော့ ယေဟောဝါကလွဲရင် ကယ်တင်ရှင်တစ်ပါးမှ မရှိဘူး’ ဆိုတဲ့ အယူအဆကိုဖက်တွယ်ထားကြတယ်။ ဒါ့ကြောင့် ဘုရားသခင်က ‘ယေရှု’ နာမတော်နဲ့ အမှုပြုဖို့ ကြွလာပြီး၊ ဖာရိရှဲတွေက ယေဟောဝါရဲ့ နာမတော်ပြောင်းလဲသွားပေမဲ့ လည်း၊ ပရောဖက်ပြုခြင်းများက ဟောကိန်းထုတ်ခဲ့သလို သူက ‘မေရှိယ’ လို့ အခေါ်မခံရတာ တွေ့တဲ့အချိန်မှာ၊ သခင်ယေရှုက ခရစ်တော်ဖြစ်တယ်ဆိုတာ၊ သူဟာ ဘုရားသခင်ကိုယ်တော်တိုင် ဖြစ်တယ်ဆိုတာ ငြင်းပယ်ကြတယ်၊ ပြီးတော့ သူတို့က သခင်ယေရှုကို အရူးအမူး ပြစ်တင်ရှုတ်ချပြီး အာခံကြတာ နောက်ဆုံးမှာ သူတို့က သခင်ယေရှုကို ကားတိုင်မှာ သံမှိုစွဲဖို့ ရောမအာဏာပိုင်တွေနဲ့ မကောင်းမှုပြုဖို့ လျှို့ဝှက်ဆောင်ရွက်တဲ့ အထိ ဖြစ်တယ်။ ဒီ ကမ်းအကုန်ဆုံး အပြစ်အတွက် သူတို့ဟာ ဘုရားသခင်ရဲ့ အပြစ်ဒဏ်ပေးခြင်းကို ခံကြရတယ်။ အလားတူပဲ၊ ကျွန်မတို့က သမ္မာကျမ်းစာကို မစဉ်းမစား ဖက်တွယ်ထားတာမှာ မလျှော့တမ်း ပေလုပ်နေပြီး၊ ဘုရားသခင်ရဲ့ နာမတော်က မပြောင်းလဲဘူးဆိုတဲ့ အယူအဆကို ဖက်တွယ်ထားပြီး၊ ဘုရားသခင်ရဲ့ နောက်ဆုံးသောကာလ အမှုတော်ကို ငြင်းဆန် ရင်တော့၊ ကျွန်မတို့က ဘုရားသခင်ကို ယုံကြည်တယ်လို့ အခိုင်အမာပြောပေမဲ့ ဘုရားသခင်ကို အာခံတဲ့ လမ်းကြောင်းကို လျှောက်ခဲ့တဲ့ ဖာရိရှဲတွေထက် တစ်ခုတစ်လေ ကွဲပြားမှုရှိပါ့ မလား။” ဟု ပြောခဲ့သည်။

ပြီးနောက် သူမက ဘုရားနှုတ်ကပတ်တော်များ၏ အခြား ကျမ်းပိုဒ်နှစ်ခုကို ကျွန်မကို ဖတ်ခိုင်းခဲ့သည်။ “ခေတ်တစ်ခုစီတွင်၊ ဘုရားသခင်သည် အမှုသစ်ကို လုပ်ဆောင်ပြီး နာမသစ်ဖြင့် ခေါ်ဆိုခံရသည်။ မတူသောခေတ်များတွင် သူသည် တူညီသော အမှုကို မည်သို့ လုပ်ဆောင်နိုင်မည်နည်း။ သူသည် မည်သို့ အဟောင်းကို ဖက်တွယ်ထားနိုင်မည်နည်း။ ယေရှုနာမကို ရွေးနုတ်ခြင်းအမှုအတွက် ခံယူထားခြင်းဖြစ်သည်၊ ထို့ကြောင့် နောက်ဆုံးသောကာလတွင် သူပြန်ကြွလာသောအခါ ထိုနာမဖြင့်ပင် သူ အခေါ်ခံရဆဲဖြစ်မည်လော။ သူသည် ရွေးနုတ်ခြင်းအမှုကို လုပ်ဆောင်ဦးမည်လော။ ယေဟောဝါနှင့် ယေရှုသည် တစ်လုံးတစ်ဝတည်းဖြစ်သော်လည်း၊ မတူညီသော ခေတ်များတွင် မတူညီသော နာမများဖြင့် ခေါ်ဆိုခံရသည်မှာ အဘယ်ကြောင့်နည်း။ ယင်းသို့ ခေါ်ဆိုခံရခြင်းမှာ ၎င်းတို့၏ အမှုနှင့်သက်ဆိုင်သည့် ခေတ်များက မတူညီသောကြောင့် ဖြစ်သည် မဟုတ်လော။ နာမတစ်ခုတည်းက ဘုရားသခင်ကို သူ၏ အလုံးစုံတွင် ကိုယ်စားပြုနိုင်မည်လော။ ထိုသို့ဖြစ်သောကြောင့် ဘုရားသခင်ကို မတူညီသော ခေတ်တစ်ခေတ်တွင် မတူသော နာမတစ်ခုဖြင့် ခေါ်ဆိုရမည်ဖြစ်ပြီး၊ သူသည် ခေတ်ကို ပြောင်းလဲရန်နှင့် ကိုယ်စားပြုရန် နာမကို အသုံးပြုရပေမည်။ အကြောင်းမှာ မည်သည့်နာမ တစ်ခုကမျှ ဘုရားသခင်ကိုယ်တိုင်ကို အပြည့်အဝ ကိုယ်စားမပြုနိုင်သောကြောင့် ဖြစ်ပြီး နာမတစ်ခုချင်းသည် သက်ဆိုင်ရာခေတ်တွင် ဘုရားသခင် စိတ်သဘောထား၏ ယာယီရှုထောင့်ကိုသာ ကိုယ်စားပြုနိုင်သောကြောင့် ဖြစ်သည်။ ယင်းနာမ လုပ်ရန် လိုအပ်သည့်အလုပ်ဟူသမျှအားလုံးမှာ သူ၏အမှုကို ကိုယ်စားပြုရန် ဖြစ်သည်။ သို့ဖြစ်ရာ၊ ဘုရားသခင်သည် ခေတ်တစ်ခုလုံးကို ကိုယ်စားပြုရန် သူ၏စိတ်သဘောထားနှင့် သင့်လျော်သည့် မည်သည့် နာမကိုမဆို ရွေးချယ်နိုင်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃)) “‘ကျွန်ုပ်တို့နှင့် အတူရှိသော ဘုရားသခင်’ ဟူသည့် ယေရှု၏နာမသည် ဘုရားသခင်၏ စိတ်သဘောထားကို အလုံးစုံဖြင့် ကိုယ်စားပြုနိုင်မည်လော။ ယင်းသည် ဘုရားသခင်ကို ရှင်းလင်းစွာ ထုတ်ဖော်ပြနိုင်သလော။ ဘုရားသခင်သည် သူ၏ စိတ်သဘောထားကို ပြောင်းလဲနိုင်ခြင်း မရှိသောကြောင့်၊ ဘုရားသခင်ကို ယေရှုဟုသာ ခေါ်ဆိုနိုင်ပြီး၊ အခြားနာမ မရှိနိုင်ဟု လူကဆိုပါက၊ ဤစကားလုံးများသည် ဧကန်အမှန် ပြစ်မှားစော်ကားခြင်း ဖြစ်ပေသည်။ ကျွန်ုပ်တို့နှင့် အတူရှိသော ဘုရားသခင်ဟူသည့် ယေရှု နာမတစ်ခုတည်းသာ သူ၏အလုံးစုံဖြင့် ဘုရားသခင်ကို ကိုယ်စားပြုနိုင်သည်ဟု သင်ယုံကြည်ပါသလော။ ဘုရားသခင်ကို နာမ အများအပြားဖြင့် ခေါ်ဆို၍ ရကောင်းရနိုင်သော်လည်း၊ ဤနာမများအကြားတွင် ဘုရားသခင်၏ အရာအားလုံးကို အတိုဆုံးနှင့် အရှင်းဆုံး ဖော်ပြပေးနိုင်သော နာမတစ်ခုမျှမရှိ၊ ဘုရားသခင်ကို အပြည့်အဝ ကိုယ်စားပြုနိုင်သောနာမ တစ်ခုမျှ မရှိပေ။ ထို့ကြောင့် ဘုရားသခင်သည် နာမ အများအပြား ရှိသော်လည်း၊ ဘုရားသခင်၏ စိတ်သဘောထားက ကြွယ်ဝလွန်းသည်မှာ လူသား၏ သူ့ကို သိရှိနိုင်စွမ်းအား တကယ်ကို ကျော်လွန်သည့်အတွက် ဤနာမ အများအပြားသည် ဘုရားသခင်၏ စိတ်သဘောထားကို အပြည့်အဝ ရှင်းလင်းစွာ မဖော်ပြနိုင်ပေ။...သီးခြား စကားတစ်လုံး၊ သို့မဟုတ် နာမတစ်ခုသည် ဘုရားသခင်ကို သူ၏ အလုံးစုံဖြင့် ကိုယ်စားပြုဖို့ စွမ်းရည် မရှိပေ၊ ထို့ကြောင့် သူ၏နာမကို ပုံသေထား၍ ရနိုင်မည်ဟု သင်ထင်ပါသလော။ ဘုရားသခင်သည် အလွန်ကြီးမြတ်ပြီး အလွန် သန့်ရှင်းလွန်းသော်လည်း၊ သင်သည် ခေတ်သစ်အသီးသီးတွင် သူ၏နာမကို ပြောင်းလဲရန် ခွင့်မပြုဘဲနေမည်လော။ သို့ဖြစ်ရာ ဘုရားသခင်သည် သူ၏ကိုယ်ပိုင်အမှုကို ကိုယ်တိုင်ကိုယ်ကျ လုပ်ဆောင်သော ခေတ်တိုင်းတွင် သူသည် သူလုပ်ဆောင်ရန် ရည်ရွယ်သော အမှုကို အတိုဆုံးနှင့် အရှင်းဆုံး ဖော်ပြရန်အလို့ငှာ ထိုခေတ်နှင့် သင့်တော်သော နာမကို အသုံးပြုပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃))

အစ်မရှီလင်က “ဘုရားသခင်က သူ့အကြံစည်တော်ရဲ့ အမှုတော် တစ်ပိုင်းကိုသာ ပြုတော်မူပြီး၊ သူ့စိတ်သဘောထားရဲ့ ရှုထောင့်တစ်ခုကိုသာ ဖော်ပြတယ်။ ခေတ်တစ်ခုမှာ သူယူတဲ့ နာမတော်က အဲဒီခေတ်မှာ သူထင်ရှားပြတဲ့ စိတ်သဘောထား နဲ့ သူပြုတဲ့အမှုတို့ကိုသာ ကိုယ်စားပြုတယ်။ ဥပမာအားဖြင့် ပညတ်တော်ခေတ်မှာ ယေဟောဝါ နာမတော်က ဘုရားသခင် ပြုခဲ့တဲ့ အမှုတော်ကို ကိုယ်စားပြုသလို၊ သူ့စိတ်သဘောထားရဲ့ ဘုန်းအာနုဘော်ဖြစ်တဲ့၊ အမျက်ဒေါသထွက်တဲ့၊ သနားကရုဏာနဲ့ ပြည့်စုံတဲ့၊ ကျိန်ဆဲတဲ့ ရှုထောင့်ကို ဖော်ပြဖို့ကိုလည်း ကိုယ်စားပြု တယ်။ ယေဟောဝါ နာမတော်အောက်မှာ၊ ဘုရားသခင်က တရားတော်တွေနဲ့ ပညတ်တော်တွေကို ကြေညာပြီး၊ လူသားမျိုးနွယ်ကို ကမ္ဘာမြေပေါ်က သူတို့အသက်တာမှာ လမ်းပြ ခဲ့တယ်။ အပြန်အလှန်အားဖြင့် လူတွေရဲ့ အပြုအမူတွေက ပိုပိုပြီး စည်းကမ်းနဲ့ထိန်းခံလာရပြီး၊ သူတို့က ဘုရားသခင်ကို ဝတ်ပြု ကိုးကွယ်ဖို့နည်းလမ်းကို သင်ယူခဲ့တယ်။ ပညတ်တော်ခေတ် အဆုံးသတ်ခါနီးမှာ၊ လူတွေက စာတန်အားဖြင့် ပိုပိုပြီး ဖောက်ပြန်ပျက်စီးလာခဲ့ကြတယ်၊ သူတို့က တရားတော်တွေနဲ့ ပညတ်တော်တွေိကို လိုက်နာတာကနေ ရပ်လိုက်ပြီး၊ စီရင်ခံရပြီး၊ သေဒဏ်ပေးခံရဖို့ အန္တရာယ်ကျရောက်ခဲ့တယ်။ လူတွေကို တရားတော်ရဲ့ ပြင်းထန်မှုကနေ ကယ်တင်ဖို့၊ ဘုရားသခင်က ယေရှုရဲ့ နာမတော်အောက်မှာ ရွေးနှုတ်ကယ်တင်ခြင်း အမှုပြုခဲ့ တယ်။ ဒါ့ကြောင့် ကျေးဇူးတော်ခေတ် စတင်ပြီး၊ ပညတ်တော် ခေတ် အဆုံးသတ်ခဲ့တယ်။ ကိုယ်တော်က သူ့ရဲ့ ချစ်ခင်ပြီး၊ သနားကရုဏာပြည့်စုံတဲ့ စိတ်သဘောထားကို ထုတ်ဖော်ပြတယ်၊ နောင်တရခြင်း နည်းလမ်းကို တရားဟောကြားပြီး၊ သူ့ကားတိုင် တင်ခံရခြင်းကတစ်ဆင့် လူသားမျိုးနွယ်ကို နောက်ဆုံးမှာ ရွေးနှုတ်ကယ်တင်ခဲ့တယ်။ သခင်ယေရှုကို ကယ်တင်ပိုင်ရှင် အဖြစ် လက်ခံပြီး၊ ဝန်ခံဖို့နဲ့ ဝန်ချတောင်းပန်ဖို့ သခင့်နာမတော် မှာ ဆုတောင်းခဲ့တဲ့ သူအားလုံးက ခွင့်လွှတ်ခံရတယ်။ ခေတ်တိုင်းမှာ ဘုရားသခင်ရွေးချယ်တဲ့ နာမတော်က အဓိပ္ပါယ် ရှိတာကို ဒါကနေပြီး ကျွန်မတို့ မြင်နိုင်တယ်။ နာမတော် တစ်ခုချင်းစီက ဘုရားသခင်ရဲ့ အမှုတော် အစိတ်အပိုင်းတစ်ခုနဲ့ သူ့စိတ်သဘောထားရဲ့ ရှုထောင့်တစ်ခုကိုသာ ကိုယ်စားပြုတယ်- နာမတော်တစ်ခုက ဘုရားသခင်ရဲ့ အလုံးစုံကို ကိုယ်စား မပြုနိုင်ဘူး။ ကျေးဇူးတော်ခေတ်မှာ ဘုရားသခင်က ယေဟောဝါ နာမတော်နဲ့ ကြွလာပြီး၊ ယေရှုနာမတော်နဲ့ မကြွခဲ့ရင်၊ ဘုရားသခင်ရဲ့ အမှုတော်က ပညတ်တော်ခေတ်ကို ကျော်လွန်ပြီး တိုးတက်ဖို့ ရပ်သွားခဲ့မယ်၊ ပြီးတော့ ဖောက်ပြန်ပျက်စီးတဲ့ လူသားတွေအဖြစ် ကျွန်မတို့က ကျွန်မတို့ရဲ့ ရွေးနှုတ်ကယ်တင် ခြင်းကို ဘယ်တော့မှ ရခဲ့ကြမှာမဟုတ်ဘဲ၊ အဲဒီအစား တရားတော်နဲ့ ပညတ်တော်တွေကို ချိုးဖောက်ခြင်းအတွက် စီရင်ခံရပြီး၊ သေဒဏ်ပေးခံခဲ့ရမှာဖြစ်တယ်။ အလားတူပဲ ဘုရားသခင်က နောက်ဆုံးသောကာလမှာ ပြန်ကြွလာတဲ့အချိန် မှာ၊ သူက ယေရှုလို့ ခေါ်သေးတယ်ဆိုရင်၊ ဘုရားသခင်ရဲ့ အမှုတော်ဟာ ကျေးဇူးတော်ခေတ်ကို ကျော်ပြီး တိုးတက်ဖို့ ရပ်ဆိုင်းသွားလိမ့်မယ်။ ကျွန်မတို့အပြစ်တွေက ခွင့်လွှတ်ခံရပေမဲ့၊ ကျွန်မတို့က အပြစ်ကျူးလွန်ခြင်းနဲ့ အပြစ်ဝန်ခံခြင်း ဆိုးကျိုး သံသရာထဲမှာပဲ အသက်ရှင်ဆဲဖြစ်ပြီး၊ အပြစ်ရဲ့ ချုပ်ချယ်မှုတွေ ကနေ လွတ်မြောက်နိုင်စွမ်းမရှိဘဲ၊ သန့်စင်ခြင်းကို ရမှာ မဟုတ်ဘူး။ ဒီလိုနဲ့ ကျွန်မတို့ကို အပြစ်ရဲ့ ချုပ်ချယ်မှုတွေကနေ လုံးလုံး ကယ်တင်ပြီး၊ သန့်စင်ခြင်းရစေဖို့၊ ဘုရားသခင်က သူ့နှုတ်ကပတ်တော်တွေကို ဖော်ပြဖို့နဲ့ တရားစီရင်ခြင်းနဲ့ သန့်စင်ခြင်းအမှုပြုဖို့၊ နိုင်ငံတော်ခေတ်ကို တည်ထောင်ပြီး၊ ကျေးဇူးတော်ခေတ်ကို အဆုံးသတ်ဖို့ နောက်တစ်ကြိမ် လူ့ဇာတိခံခဲ့တယ်။ ခေတ်တွေ ပြောင်းလဲတာနဲ့အတူ၊ ဘုရားသခင်ရဲ့ နာမတော်ကလည်း ‘အနန္တတန်ခိုးရှင် ဘုရားသခင်’ လို့ ပြောင်းလဲသွားခဲ့တယ်၊ အဲဒါက ဗျာဒိတ်ကျမ်း အခန်းကြီး ၁ အငယ် ၈ မှာ ‘ငါသည် အာလဖဖြစ်၏။ ဩမေဃ လည်း ဖြစ်၏ ဟု အနန္တတန်ခိုးနှင့်ပြည့်စုံတော်မူ၍၊ ပစ္စုပ္ပန်၊ အတိတ်၊ အနာဂတ်ကာလအစဉ် ရှိတော်မူသော ထာဝရ အရှင် ဘုရားသခင် မိန့်တော်မူ၏။’ လို့ပြောထားတဲ့ ပရောဖက်ပြုခြင်းကို ပြည့်ဝစေခဲ့တယ်” ဟု ပြောလျက် မိတ်သဟာယပြုခဲ့သည်။

ညီအစ်ကိုမောင်နှမများပေးသည့် မိတ်သဟာယပြုခြင်းက တစ်ဆင့်၊ “ယေရှုခရစ်သည် မနေ့၊ ယနေ့၊ နောင်ကာလ အစဉ်အမြဲ မပြောင်းမလဲနေတော်မူ၏။” (ဟေဗြဲသြဝါဒစာ ၁၃:၈) လို့ဖော်ပြ ထားတဲ့ ကျမ်းစာပိုဒ်က ဘုရားသခင်ရဲ့ နာမတော်က ဘယ်တော့မှ ပြောင်းလဲမှာမဟုတ်ဟု ပြောခြင်းမဟုတ်ဘဲ၊ ဘုရားသခင်၏ အနှစ်သာရသည် ပြောင်းလဲခြင်းမရှိသည်ကို ဆိုလိုပုံကို ကျွန်မနားလည်သဘောပေါက်လာခဲ့သည်။ ဘုရားသခင်က နှစ်ခြောက်ထောင်စီမံခန့်ခွဲမှု အစီအစဉ်ကို ခေတ်သုံးခေတ် ပိုင်းခြားခဲ့သည်ကိုလည်း ကျွန်မ သင်ယူခဲ့ရ သည်- ပညတ်တော်ခေတ်၊ ကျေးဇူးတော်ခေတ်နှင့် နိုင်ငံတော် ခေတ်- ပြီးလျှင် အမှုတော်အဆင့်အသစ် တစ်ခုချင်းစီဖြင့် ဘုရားသခင်က ထိုခေတ်အတွင်း သူ့အမှုတော်နှင့် စိတ်သဘောထားတို့ကို ကိုယ်စားပြုဖို့ နာမတော်အသစ်တစ်ခုကို ယူခဲ့သည်။ ကိုယ်တော်က ခေတ်သစ်တစ်ခုကို အစပြုပေးဖို့ နာမတော်အသစ်တစ်ခုကို ခံယူခြင်းကိုလည်း အသုံးပြုခဲ့သည်။ ခေတ်တိုင်းမှ ဘုရားသခင်၏ နာမတော်သည် မည်မျှ အဓိပ္ပါယ်ရှိလိုက်သနည်း။ ကျွန်မက ယခင်က ယုံကြည်ခဲ့သကဲ့သို့၊ ဘုရားသခင်၏ နာမတော်သည် မပြောင်းဘဲ၊ သူပြန်လာသည့် အချိန်တွင် သူက ယေရှုဟု ခေါ်ဆဲဖြစ်ပါက၊ သူ့အမှုတော်သည် လုံးဝဉဿုံရပ်ခြင်းတစ်ခုတွင် ဆက်လက်တည်ရှိနေမည် မဟုတ် ပါလား။

ဝတ်ပြုစုဝေးပွဲ အပြီးနောက် ကျွန်မက ဗျာဒိတ်ကျမ်းထဲမှ ကျမ်းပိုဒ်တစ်ချို့ကို တစ်ဖန်ရှာဖွေခဲ့သည်။ “ငါသည် အာလဖဖြစ်၏။ ဩမေဃလည်း ဖြစ်၏ ဟု အနန္တတန်ခိုးနှင့်ပြည့်စုံတော်မူ၍၊ ပစ္စုပ္ပန်၊ အတိတ်၊ အနာဂတ်ကာလအစဉ် ရှိတော်မူသော ထာဝရ အရှင် ဘုရားသခင် မိန့်တော်မူ၏။” (ဗျာဒိတ်ကျမ်း ၁:၈) “အကြင်သူသည် အောင်မြင်၏။ ထိုသူကို ငါသည်ငါ၏ဘုရား သခင်ဗိမာန်တော်၌ တိုင်ဖြစ်စေမည်။ နောင်တဖန်သူသည်ပြင်သို့ မရွေ့ရ။ ငါ၏ ဘုရားသခင် နာမတော်ကို၎င်း၊ ငါ၏ဘုရားသခင့်အထံတော် မှထွက်၍၊ ကောင်းကင်ဘုံမှ ဆင်းသက်သော ယေရုရှလင် မြို့သစ် တည်းဟူသော၊ ငါ၏ဘုရားသခင် မြို့တော်၏ နာမကို၎င်း၊ ငါ၏နာမသစ်ကို၎င်း၊ ထိုသူအပေါ်၌ ငါသည် အက္ခရာတင်မည်။” (ဗျာဒိတ်ကျမ်း ၃:၁၂) ဤကျမ်းပိုဒ်များကို ဖတ်ရှုပြီးနောက် အရာအားလုံး ရုတ်တရက် ရှင်းလင်းလာခဲ့ပြီး၊ ကျွန်မက “ဒီကျမ်းပိုဒ်နှစ်ခုကို ငါအရင်ကလည်း ဖတ်ဖူးတယ်၊ ဒါ့ကြောင့် အဲဒါတွေ ဘာကို တကယ်ဆိုလိုတယ်ဆိုတာကို ငါဘယ်လိုလုပ်ပြီး သတိမပြုမိခဲ့ပါလိမ့်။ ဘုရားသခင်က နောက်ဆုံးသောကာလမှာ ပြန်ကြွလာတဲ့အချိန်မှာ၊ ယေရှုလို့ နောက်ထပ်မခေါ်တော့ဘဲ၊ သူ့နာမတော် အသစ်က ‘အနန္တတန်ခိုးရှင်’ ဖြစ်မဲ့ပုံကို ဒီကျမ်းစာပိုဒ်နှစ်ခုက ရှင်းရှင်း လင်းလင်း ဟောကိန်းထုတ်ထားတယ်။ ငါက ဘုရားသခင်ရဲ့ နာမတော်က ဘယ်တော့မှ ပြောင်းမှာမဟုတ်ဘူးလို့ တွေးပေမဲ့ တခြားကျမ်းစာပိုဒ်တွေကို ဆန်းစစ်ဖို့ လုံးဝ မတွေးခဲ့ဘဲ၊ နောက်ဆုံးသောကာလက ဘုရားသခင်ရဲ့ အမှုတော်ကိုသာ အမြဲမပြတ် ငြင်းပယ်ပြီး အာခံရင်း ‘ယေရှုခရစ်သည် မနေ့၊ ယနေ့၊ နောင်ကာလ အစဉ်အမြဲ မပြောင်းမလဲနေတော်မူ၏။’ (ဟေဗြဲ သြဝါဒစာ ၁၃:၈) လို့ဖော်ပြထားတဲ့ သမ္မာကျမ်းစာကနေ အဲဒီကိုးကားချက်ကို အမြဲတမ်း ဖက်တွယ်ထားခဲ့တယ်။ ငါက ဘယ်လောက်တောင် စဉ်းစားဉာဏ်မဲ့လိုက်ပါလိမ့်။” ဟု မိမိဘာသာ တွေးမိသည်။ ညီအစ်ကိုမောင်နှမများ ပေးသည့် မိတ်သဟာယပြုခြင်းအပြင်၊ ဘုရားသခင်၏ နာမတော်နှင့် ပတ်သက်သည့် သမ္မာကျမ်းစာထဲမှ ပရောဖက်ပြုခြင်းများ ကတစ်ဆင့်၊ ကျွန်မက နောက်ဆုံးသောကာလမှာ ဘုရားသခင် ရွေးချယ်ခဲ့တဲ့ နာမတော်နဲ့ ပတ်သက်ပြီး မည်သည့် သံသယမျှ နောက်ထပ် မရှိတော့ပါ။

အချိန်တစ်ချို့ကြာပြီးနောက်၊ ဝတ်ပြုစုဝေးပွဲတစ်ခုအတွင်း တွင်၊ ကျွန်မတို့ ဘုရားနှုတ်ကပတ်တော်များ၏ နောက်ထပ် ကျမ်းပိုဒ်တစ်ခုကို ဖတ်ကြသည်။ “ငါ့ကို တစ်ချိန်က ယေဟောဝါဟု သိရှိခဲ့ကြသည်။ ငါ့ကို မေရှိယဟုလည်း ခေါ်ခဲ့ကြပြီး၊ လူတို့က ချစ်ခြင်းမေတ္တာနှင့် ရိုသေကြည်ညိုမှုဖြင့် ငါ့ကို ကယ်တင်ရှင်ယေရှုဟု တစ်ချိန်က ခေါ်ခဲ့ကြသည်။ သို့သော်လည်း ယနေ့တွင် ငါသည် လူအများက အတိတ်ကာလများတွင် သိခဲ့ကြသည့် ယေဟောဝါ သို့မဟုတ် ယေရှု မဟုတ်တော့ပေ။ ငါသည် နောက်ဆုံးသောကာလတွင် ပြန်ကြွလာပြီး ဖြစ်သည့် ဘုရားသခင်၊ ခေတ်ကို အဆုံးသတ်မည့် ဘုရားသခင် ဖြစ်ပေသည်။ ငါသည် မြေကြီးစွန်းမှ ထမြောက်တော်မူသော၊ ငါ၏အလုံးစုံသော စိတ်သဘောထားနှင့် ပြည့်ဝသကဲ့သို့၊ သြဇာအာဏာ၊ ဂုဏ်သိက္ခာ၊ ဘုန်းအာနုဘော်တို့နှင့် ပြည့်ဝနေသော ဘုရားသခင် ကိုယ်တော်တိုင် ဖြစ်သည်။ လူတို့သည် ငါနှင့် မည်သည့်အခါမျှ မဆက်ဆံဖူးပေ၊ ငါ့ကို မည်သည့်အခါမျှ မသိကျွမ်းဖူးကြသကဲ့သို့၊ ငါ၏စိတ်သဘောထားကို အမြဲတစေ မသိနားမလည် ဖြစ်ကြသည်။ ကမ္ဘာမြေကြီးကို ဖန်ဆင်းခြင်းမှသည် ယနေ့ထိတိုင်၊ လူတစ်ဦးတစ်ယောက်မျှ ငါ့အား မမြင်ဖူးလေပြီ။ ဤသည်မှာ နောက်ဆုံးသောကာလ၌ လူသားထံ ပေါ်ထွန်းသော်လည်း၊ လူသားအလယ် ကွယ်ဝှက်သည့် ဘုရားသခင် ဖြစ်ပေသည်။ သူသည် လောင်ကျွမ်းနေသော နေမင်းနှင့် တောက်လောင်နေသော မီးလျှံကဲ့သို့၊ တန်ခိုးနှင့်ပြည့်ကာ သြဇာအာဏာဖြင့် ပြည့်လျှမ်းလျက်၊ လူသားအလယ် အမှန်တကယ်နှင့် စစ်မှန်စွာ နေထိုင်လျက် ရှိသည်။ ငါ၏နှုတ်ကပတ်တော်များအားဖြင့် တရားစီရင်ခြင်း မခံရမည့် လူ သို့မဟုတ် အမှုအရာ တစ်ခုမျှ မရှိသကဲ့သို့၊ မီးလျှံ၏ လောင်ကျွမ်းခြင်းမှတစ်ဆင့် သန့်စင်ခြင်း မခံရမည့် လူ သို့မဟုတ် အမှုအရာ တစ်ခုမျှ မရှိပေ။ နောက်ဆုံးတွင် တိုင်းနိုင်ငံအားလုံးသည် ငါ့နှုတ်ကပတ်တော်များကြောင့် ကောင်းချီးပေးခံရမည် ဖြစ်ပြီး ငါ့နှုတ်ကပတ်တော်များကြောင့်လည်း တစ်စစီ ကြေမွပျက်စီး သွားလိမ့်မည် ဖြစ်သည်။ ဤနည်းဖြင့် နောက်ဆုံးသောကာလ အတွင်းရှိ လူအားလုံးက ငါသည် ပြန်ကြွလာသည့် ကယ်တင်ရှင် ဖြစ်ပြီး၊ လူသားမျိုးနွယ်အားလုံးကို သိမ်းပိုက်သော အနန္တတန်ခိုးရှင် ဘုရားသခင် ဖြစ်သည်ကို တွေ့မြင်ကြပေမည်။ ပြီးလျှင် ငါသည် တစ်ချိန်က လူသားအတွက် အပြစ်ဖြေရာယဇ် ဖြစ်ခဲ့သော်လည်း၊ နောက်ဆုံးသောကာလတွင် ခပ်သိမ်းသောအရာတို့ကို မီးရှို့ဖျက်ဆီးသည့် နေမင်း၏ မီးတောက်မီးလျှံများလည်း ဖြစ်လာသည့်အပြင်၊ ခပ်သိမ်းသောအရာတို့ကို ထုတ်ဖော်ပြသည့် ဖြောင့်မတ်ခြင်း၏ နေမင်းလည်း ဖြစ်လာသည်ကို အားလုံး တွေ့မြင်ရလိမ့်မည်။ ဤသည်မှာ နောက်ဆုံးသောကာလ၌ ငါ၏အမှု ဖြစ်သည်။ လူအားလုံးက ငါသည် ဖြောင့်မတ်သော ဘုရားသခင်၊ လောင်ကျွမ်းနေသော နေမင်းနှင့် တောက်လောင်နေသော မီးလျှံဖြစ်သည်ကို တွေ့မြင်နိုင်ရန်အလို့ငှာနှင့် အားလုံးက တစ်ပါးတည်း စစ်မှန်သော ဘုရားသခင် ငါ့ကို ကိုးကွယ်နိုင်ကြဖို့အလို့ငှာ၊ ပြီးလျှင် ၎င်းတို့သည် ငါ၏စစ်မှန်သော မျက်နှာကို တွေ့မြင်နိုင်ကြရန်အလို့ငှာ ဤအမည်နာမကို ငါယူပြီး ဤစိတ်သဘောထားကို ငါပိုင်ဆိုင်ပေသည်- ငါသည် ဣသရေလအမျိုးသားတို့၏ ဘုရားသခင် ဖြစ်သည်သာမက၊ ရွေးနုတ်ရှင်သာ ဖြစ်သည် မဟုတ်ပေ။ ငါသည် ကောင်းကင်၊ မြေကြီးနှင့် ပင်လယ်ပြင် တစ်လျှောက်လုံးရှိ အဖန်ဆင်းခံ သတ္တဝါအားလုံး၏ ဘုရားသခင် ဖြစ်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကယ်တင်ရှင်သည် “ဖြူသောမိုးတိမ်” စီးလျက် ပြန်ကြွလာနှင့်ပြီးဖြစ်သည်)

အစ်မရှီလင်က- “နောက်ဆုံးသောကာလမှာ ဘုရားသခင်က ‘အနန္တတန်ခိုးရှင်ဘုရားသခင်’ နာမတော်အောက်မှာ နိုင်ငံတော် ခေတ်က နှုတ်ကပတ်တော်တွေအားဖြင့် တရားစီရင်ခြင်း အမှုတော်ကို စတင်ခဲ့ပြီး၊ ပြစ်မှားစော်ကားခြင်းကို သည်းမခံတဲ့ သူ့ဖြောင့်မတ်တဲ့၊ ဘုန်းအာနုဘော်ဖြစ်တဲ့ စိတ်သဘောထားကို လူသားမျိုးနွယ်ကို ထုတ်ဖော်ခဲ့တယ်။ အနန္တတန်ခိုးရှင် ဘုရားသခင် ဖော်ပြတဲ့ နှုတ်ကပတ်တော်တွေက လူသားမျိုးနွယ် ရဲ့ စာတန်အားဖြင့် ဖောက်ပြန်ပျက်စီးခြင်းရဲ့ စစ်မှန်မှုကို ထုတ်ဖော်သလို၊ ဘုရားသခင်ကို ကျွန်မတို့ အာခံမှုရဲ့ အရင်းအမြစ်ကိုလည်း ဖော်ထုတ်တယ်။ ဘုရားသခင်ရဲ့ နှုတ်ကပတ်တော်တွေက ကျွန်မတို့ရဲ့ ပုန်ကန်လိုမှု နဲ့ မဖြောင့်မတ်ခြင်းအတွေအပေါ် တရားစီရင်ခြင်း ကျရောက်စေပြီး၊ ကျွန်မတို့ရဲ့ စိတ်သဘောထားတွေ ပြောင်းလဲဖို့ ကျွန်မတို့ လိုက်လျှောက်ဖို့လိုတဲ့ လမ်းကြောင်းနဲ့ ဦးတည်ချက်တို့ကို ကျွန်မတို့ကို ပြတယ်။ ကျွန်မတို့က အရာအားလုံးမှာ သမ္မာတရားကို ရှာဖွေလိုက်စားခြင်းကို အာရုံစိုက်၊ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို အမြစ်ဖြတ်ဖို့ သမ္မာတရားကို အသုံးပြု၊ ဘုရားသခင်ရဲ့ တောင်းဆိုချက်တွေ အတိုင်း တခြားလူတွေကို ဆက်ဆံသမျှ ကာလပတ်လုံး၊ ကျွန်မတို့တွေက ကိုယ့်ဖောက်ပြန် ပျက်စီးတဲ့ စိတ်သဘောထား တွေကို တဖြည်းဖြည်းချင် ဖယ်ရှားပြီး၊ ဘုရားသခင်ရဲ့ ပြည့်ဝတဲ့ ကယ်တင်ခြင်းကို ရရှိနိုင်တယ်။ ကမ္ဘာပေါ်မှာ အနန္တတန်ခိုးရှင် ဘုရားသခင်ရဲ့ အမှုတော်က ပြီးဆုံးတဲ့အချိန်မှာ နောက်ဆုံးသော ကာလမှာ ဘုရားသခင်ရဲ့ အမှုတော်ကို လက်ခံခဲ့ပြီး ဘုရားသခင် ရဲ့ သန့်စင်ခြင်းနဲ့ ကယ်တင်ခြင်းကို ရရှိခဲ့တဲ့ လူတွေအားလုံးက ဘုရားသခင်ရဲ့ ကောင်းကြီးမင်္ဂလာတွေနဲ့ သူ့ကတိတော်တို့ကို ပျော်မွေ့ဖို့ သူ့နိုင်ငံတော်ထဲကို ဘုရားသခင်ရဲ့ ဦးဆောင်ခံရမယ်။ နောက်ဆုံးသောကာလမှာ ဘုရားသခင်ရဲ့ အမှုတော်ကို ငြင်းပယ်ပြီး၊ သူ့ကို အာခံ၊ ပြစ်တင်ရှုတ်ချ၊ အသရေဖျက်ပြီး ပြစ်မှားစော်ကားကြတဲ့ လူတွေအားလုံးကတော့ အဆုံးသတ် အချိန်မှာ ကြီးမားတဲ့ ဘေးဒုက္ခတွေရဲ့ ဝါးမြိုခံရပြီး၊ ဘုရားသခင်ရဲ့ ပြစ်ဒဏ်ခတ်ခြင်းနဲ့ ဖျက်ဆီးခြင်းကို ခံရမယ်။ ဒါ့ကြောင့် ဘုရားသခင်က သူ့ဖြောင့်မတ်ခြင်း၊ ဘာပြစ်မှားစော်ကားခြင်းမှ မခံတဲ့ ဘုန်းအာနုဘော်ဖြစ်တဲ့ စိတ်သဘောထားတို့ကို လူသားမျိုးနွယ်တစ်ခုလုံးကို ထင်ရှားပြဖို့ ‘အနန္တတန်ခိုးရှင် ဘုရားသခင်’ နာမတော်ကို ယူတယ်၊ သူက လူတွေကို သူတို့အမျိုးအစားအတိုင်းခွဲခြားပြီး၊ ဒီဆိုးယုတ်တဲ့ခေတ်ကို အဆုံးသတ်ပြီး၊ ဘုရားသခင်ရဲ့နှစ်ခြောက်ထောင် စီမံကိန်း အစီအစဉ်ရဲ့ အမှုတော်အားလုံးကို စုံလင်စေတယ်။ ဘုရားသခင် က အရာအားလုံးရဲ့ သခင်နဲ့ ဖန်ဆင်းရှင်ဖြစ်ရုံတင်မကဘူး၊ သူက ကျွန်တော်တို့ရဲ့ အပြစ်ဖြေရာယဇ်အဖြစ်လည်း အစေခံနိုင်ပြီး၊ လူသားမျိုးနွယ်ကိုတောင် စုံလင်စေပြီး၊ ပြောင်းလဲကာ၊ သန့်စင် နိုင်တယ်ဆိုတာကို ဘုရားသခင်က ကျွန်မတို့ကို မြင်စေချင်တယ်။ ဘုရားသခင်က ပထမဆုံးနဲ့ နောက်ဆုံးဖြစ်ပြီး၊ သူ့ အံ့သြဖွယ် အပြုအမူတွေက လူအတွက် ဉာဏ်မမီပါဘူး။ အဲဒီအတိုင်း ဘုရားသခင်က ‘အနန္တတန်ခိုးရှင်ဘုရားသခင်’ နာမတော်ကို ယူတာက အထူးသဖြင့် အဓိပ္ပါယ်ရှိပါတယ်။ လက်ရှိမှာ သန့်ရှင်းသောဝိညာဉ်တော်က အနန္တတန်ခိုးရှင်ဘုရားသခင် နာမတော်အောက်မှာ ပြုခဲ့တဲ့ အမှုတော်ကိုသာ ကွယ်ကာတော် မူတယ်။ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီး၊ အနန္တတန်ခိုးရှင်ဘုရားသခင် နာမတော်အားဖြင့် ဆုတောင်းတဲ့ လူတွေအားလုံးက သန့်ရှင်းသောဝိညာဉ်တော်ရဲ့ အမှုတော်နဲ့ အသက်နဲ့ဆိုင်တဲ့ အသက်ရေရဲ့ ထောက်ပံ့မှုတို့ကို ရရှိနိုင်တယ်။ ကျေးဇူးတော်ခေတ်ရဲ့ အသင်းတော်တွေက မျှော်လင့်အားရဖွယ်မရှိဘဲ၊ ယိုယွင်းပျက်စီးလာကြတယ်- အဲဒီ အသင်းတော်တွေက ယုံကြည်သူတွေရဲ့ ယုံကြည်မှုက ပိုပြီး အေးစက်လာတယ်၊ သူတို့ဒေသနာတွေက အနှစ်သာရကင်းမဲ့ လာတယ်၊ သူတို့က ဆုတောင်းခြင်းမှာ တို့ထိမခံကြရဘဲ၊ သူတို့တွေက လောကီဆိုင်ရာ ရေပန်းစားမှုတွေရဲ့ သွေးဆောင် ဖြားယောင်းတာကို ပိုပိုပြီးခံလာကြရတယ်။ သူတို့ပြဿနာတွေရဲ့ အရင်းအမြစ်က ဘုရားသခင်က အမှုတော်အသစ်ကို ပြုနေပြီး၊ သန့်ရှင်းသောဝိညာဉ်တော်ရဲ့ အမှုတော်က ကျေးဇူးတော်ခေတ် အသင်းတော်တွေကနေ နိုင်ငံတော်ခေတ်အသင်းတော်တွေကို ကူးပြောင်းသွားတယ် ဆိုတဲ့ အချက်ပေါ်မှာ မူတည်တယ်။ သူတို့က သိုးသငယ်ရဲ့ ခြေလှမ်းတွေကို အမီလိုက်ဖို့ ပျက်ကွက် တယ်၊ အနန္တတန်ခိုးရှင်ဘုရားသခင်ရဲ့ တရားစီရင်ခြင်းအမှုတော် ကို လက်ခံဖို့ ပျက်ကွက်တယ်၊ ဒီလိုနဲ့ပဲ သူတို့က အသက်နဲ့ဆိုင်တဲ့ အသက်ရေရဲ့ ထောက်ပံ့မှုကို မရနိုင်ဘဲ၊ ထွက်ပေါက်မရှိတဲ့ အမှောင်ထဲမှာ သာယာနေရမယ်” ဟု ပြောလျက် မိတ်သဟာယပြုခဲ့သည်။

ဘုရားသခင်၏ နှုတ်ကပတ်တော်ကို ဖတ်ရှုခြင်းနှင့် အစ်မ၏ မိတ်သဟာယပြုခြင်းကို နားထောင်ခြင်းတို့မှတစ်ဆင့် ကျွန်မက ကွဲပြားသောခေတ်များတွင် ဘုရားခင် နာမတော် အမျိုးမျိုး ယူခြင်း၏ အဓိပ္ပါယ်ကို ပိုမိုနက်ရှိုင်းသည့် နားလည် သဘောပေါက်မှု တစ်ခုရခဲ့သည်။ နောက်ဆုံးသောကာလတွင် ဘုရားသခင်၏ တရားစီရင်ခြင်းအမှုတော်နှင့် သူဖော်ပြသည့် စိတ်သဘောထားတို့နှင့် သက်ဆိုင်သည့် သိကျွမ်းမှုကိုလည်း ရခဲ့သည်- ဤသည်မှာ အပြစ်၏ ချည်နှောင်ခြင်းမှ ကျွန်မတို့၏ လွတ်မြောက်ခြင်းနှင့် ဘုရားသခင်အားဖြင့် ကျွန်မတို့၏ ကယ်တင်ခြင်းတို့အတွက် အရေးကြီးသည်။ အမှန်မှာမူ လတ်တလောနှစ်များတွင် ဒေသနာများ နားထောင်ခြင်းကို ထောက်ပံ့မှု မခံစားရသည့် အကြောင်းအရင်း နှင့် ကျွန်မ ညီအစ်ကိုမောင်နှမများ၏ ယုံကြည်မှုများ အားနည်းလာပြီး၊ ဒေသနာများက အနှစ်သာရကင်းမဲ့ရခြင်း အကြောင်းအရင်းတို့မှာ သန့်ရှင်းသောဝိညာဉ်တော်၏ အမှုတော်က ကူးပြောင်းခဲ့ပြီး ဖြစ်သောကြောင့်ပင်တည်း။ သန့်ရှင်းသောဝိညာဉ်တော်သည် အနန္တတန်ခိုးရှင် ဘုရားသခင် နာမတော် အောက်မှ ပြုခဲ့သည့် အမှုတော်ကိုသာ ယခုအခါတွင် ကွယ်ကာတော်မူသည်။ ကျွန်မ တို့က ဘုရားသခင်၏ နာမတော်အသစ်ကို လက်မခံဘဲ၊ သိုးသငယ်၏ ခြေလှမ်းများကို အမီမလိုက်သောကြောင့် ကျွန်မတို့ အမှောင်ထဲသို့ ကျရောက်ခဲ့ရသည်။ ထို့နောက်တွင် အနန္တတန်ခိုးရှင် ဘုရားသခင်သည် ပြန်ကြွလာသည့် သခင်ယေရှု အမှန်တကယ် ဖြစ်သည်ကို ကျွန်မ၏ စိတ်နှလုံးထဲတွင် သိခဲ့သည်။

နောက်ပိုင်းတွင် အသင်းတော် အတုအယောင်များထံမှ စစ်မှန်သော အသင်းတော်များကို မည်သို့ ထိုးထွင်းသိမြင်ပုံ၊ သန့်ရှင်းသောဝိညာဉ်တော်၏ အမှုတော်ကို စာတန်၏ အလုပ်မှ မည်သို့ ခွဲခြားပုံ၊ ပြီးလျှင် သမ္မာတရား၏ အခြားရှုထောင့်များ တို့နှင့် ပတ်သက်ပြီး ကျွန်မ၏ ညီအစ်ကိုမောင်နှမများက ကျွန်မနှင့် မိတ်သဟာယပြုခဲ့ကြသည်။ ဤမိတ်သဟာယများ အားလုံးမှ ကျွန်မ အလွန် အကျိုးကျေးဇူးရခဲ့သည်။ ဧဝံဂေလိ ရုပ်ရှင်များနှင့် ဗီဒီယိုများကြည့်ဖို့ ကျွန်မ၏ ညီအစ်ကို မောင်နှမများနှင့် အတူတကွ တွေ့ဆုံကြတိုင်း၊ ကျွန်မသည် ဝိညာဉ်ရေးရာအရ ပြည့်ဝပြီး၊ ငြိမ်သက်ခြင်းနှင့် လုံခြုံမှုတို့၏ အသိစိတ်တစ်ခုက ကျွန်မ၏ စိတ်နှလုံးကို ပြည့်နှက်စေခဲ့သည်။ အနန္တတန်ခိုးရှင်ဘုရားသခင်၏ နှုတ်ကပတ်တော်သည် သခင့်ကို ကျွန်မ၏ ယုံကြည်မှုတွင် ယခင်က ရှိခဲ့သည့် မေးခွန်းများစွာကို ဖြေရှင်းရုံသာမက၊ ကျွန်မ၏ အသက်တာတွင် ရှိနေခဲ့သည့် ပြဿနာများစွာကိုလည်း ဖြေရှင်းပေးခဲ့သည်။ သခင့်ကို ကျွန်မ စတင်ယုံကြည်ခဲ့သည့်အချိန်က ကျွန်မမှာ ရှိခဲ့သည့် ထိုယုံကြည်မှု ၏ အသိစိတ်ကိုလည်း ပြန်လည်ရရှိခဲ့သည်။ ဘုရားသခင်၏ နောက်ဆုံးသောကာလ အမှုတော်ကို လက်ခံဖို့ ဘုရားသခင်က ကျွန်မကို ရွေးချယ်ခဲ့သည့်အတွက် ကျွန်မ ဝမ်းမြောက်ဝမ်းသာ ဖြစ်ပြီး၊ သိုးသငယ်၏ ခြေလှမ်းများအတိုင်း ကျွန်မ အမီစလိုက် ခဲ့သည်။ ယခုအခါ ကျွန်မ အနန္တတန်ခိုးရှင် ဘုရားသခင်၏ နှုတ်ကပတ်တော်များကို နေ့စဉ်နေ့တိုင်း ဖတ်ရှုသည်။ ကျွန်မ ပိုဖတ်ရှုလေ၊ ကျွန်မ၏ စိတ်နှလုံးထဲတွင် အလင်းများပြည့်နေ သည်ဟု ပိုခံစားရလေဖြစ်ပြီး၊ အနန္တတန်ခိုးရှင်ဘုရားသခင်သည် သမ္မာတရားဖြစ်ပြီး၊ ဘုရားသခင်၏ အသံတော်ဖြစ်သည်ကို ကျွန်မ လုံးဝ လှိုက်လှိုက်လှဲလှဲ သေချာခဲ့သည်။ ဘုရားသခင်သည် ယခုပေါ်ထွန်းခဲ့ပြီ၊ ဘုရားသခင်သည် အနန္တတန်ခိုးရှင် ဘုရားသခင်အဖြစ် အမှုပြုနေသည်တို့ကို ကျွန်မ လုံးလုံး လျားလျား သေချာခဲ့သည်၊ ပြီးလျှင် ကျွန်မက အနန္တတန်ခိုးရှင် ဘုရားသခင်၏ နာမတော်ကို လက်ခံခဲ့ပြီး၊ အနန္တတန်ခိုးရှင် ဘုရားသခင် အသင်းတော်ကို တရားဝင် ပူးပေါင်းခဲ့သည်။ ကျွန်မကို ကယ်တင်ခြင်းအတွက် အနန္တတန်ခိုးရှင် ဘုရားသခင်ကို ကျေးဇူးတော်ချီးမွမ်းပါသည်။


၁၆။ ဘုရားသခင်၏ နှုတ်ကပတ်တော်သည် ကျွန်ုပ်၏ ခွန်အားဖြစ်သည်

ဂျင်းနီယန် ကနေဒါနိုင်ငံ

ကျွန်မသည် ကျွန်မမိသားစု၏ သခင်၌ ယုံကြည်မှုကို ကလေး အရွယ်ကတည်းက လိုက်လျှောက်ခဲ့ပြီး၊ မကြာခဏ ဆိုသကဲ့သို့ သမ္မာကျမ်းစာကို ဖတ်ရှုကာ၊ အစည်းအဝေးများ တက်ရောက်ခဲ့သည်။ ကျွန်မ အိမ်ထောင်ကျခဲ့ပြီးနောက်၊ သခင်ယေရှု၏ ဧဝံဂေလိ သတင်းကောင်းကို ကျွန်မ ယောက္ခမကို လက်ဆင့်ကမ်းပေးခဲ့ပြီး နောက်ပိုင်းတွင် ကျွန်မ ယောက္ခမသည် သခင်၌ စတင်ယုံကြည်လာ၍ အရေးကိစ္စများဖြစ်သည့်အခါတွင် သို့မဟုတ် အမှုအရာများကို သူမ၏ စိတ်ကူးပေါက်ရာ လုံးလုံးလျားလျား လုပ်ဆောင်သည့်အခါတွင် သူမသည် ဒေါသထွက်ခြင်း မရှိတော့သကဲ့သို့၊ ကျွန်မတို့ မိသားစုထဲမှ ပေါင်းသင်းဆက်ဆံရေးများသည် စတင် တိုးတက်လာခဲ့ပါသည်။ ကျွန်မခင်ပွန်းသည် သူ့မိခင်၏ ပြောင်းလဲမှုကို တွေ့မြင်သောကြောင့် သူလည်း ၂၀၁၅ ခုနှစ်တွင် သခင်၌ စတင်ယုံကြည်လာပြီး၊ ကျွန်မနှင့် အသင်းတော်သို့ အပတ်စဉ် သွားရောက်ခဲ့ပါသည်။ သခင်၏ ဧဝံဂေလိတရားတော်ကို လက်ခံပြီးနောက် ကျွန်မမိသားစုသည် ငြိမ်သက်ခြင်းရှိနေခဲ့သည်ကို ကျွန်မတွေ့မြင်ခဲ့ရသည့်အချိန်တွင်၊ ဤသည်မှာ သခင်၏ ကျေးဇူးတော်ဖြစ်ကြောင်း သိရှိခဲ့ပြီးလျှင်၊ ကျွန်မ နှလုံးသား၏ နက်ရှိုင်းသည့် နေရာမှနေ သခင့်ကို ကျေးဇူးတင်ရှိ ခဲ့ပါသည်။

ဖေဖော်ဝါရီလ ၂၀၁၇ တစ်ရက်တွင်၊ ကျွန်မ အလုပ်ထဲ၌ ရှိနေခဲ့ချိန် ဝယ်ယူသူ အမျိုးသမီး တစ်ယောက်က ကျွန်မကို တွေ့ကာ အလွန် စိတ်လှုပ်ရှားခဲ့လေသည်။ သူမက ကျွန်မကို ဘေးသို့ဆွဲခေါ်ပြီး “အစ်မက ကျွန်မသူငယ်ချင်းတစ်ယောက် နဲ့ တော်တော်ဆင်တာပဲ။ ကျွန်မ အစ်မကို သူနဲ့ မိတ်ဆက်ပေးလို့ ရမလား။ သူက အခုမှ ကနေဒါကို လာပြီး၊ ဘယ်သူ့ကိုမှ မသိဘူး၊ အဲဒါကြောင့် အစ်မမှာ အချိန်ရှိရင်၊ အစ်မသူနဲ့ စကားပြောနိုင်ရင် ကောင်းမှာပဲ” ဟု ဆိုပါသည်။ ဤသည်ကို ကြားရသည့် ကျွန်မသည် အလွန်ပင် အံ့သြကာ “ဒီလိုမျိုး ဖြစ်နိုင်ပါ့ မလား။ သူ့သူငယ်ချင်းက တကယ်ပဲ ငါနဲ့ အဲဒီလောက် ဆင်နေသလား” ဟု တွေးခဲ့ပါသည်။ သို့သော်လည်း ခပ်သိမ်းသောအမှုများသည် ဘုရားသခင်၏ ကောင်းမြတ်သော ရည်ရွယ်ချက်များအတိုင်း ဖြစ် ကြောင်းနှင့် အခြားသူများကို မေတ္တာဖြင့် ကူညီခြင်းသည် သခင့် သွန်သင်ချက်များထဲမှ တစ်ခုဖြစ်ကြောင်းကိုလည်း နားလည် သဘောပေါက် ထားသောကြောင့်၊ သူမ၏ တောင်းဆိုမှုကို သဘော တူညီခဲ့ပါသည်။ ရက်အနည်းငယ်အကြာတွင် ကျွန်မသည် သူမ၏ မိတ်ဆွေ ရှိအောင်ဟန်ကို တွေ့ဆုံခဲ့ပါသည်။ ရှိအောင်ဟန်သည် အမှန် တကယ်ပင် ကျွန်မနှင့် အလွန်ရုပ်ဆင်လှပါသည်။ ကျွန်မတို့အား မြင်သူများက အမွှာညီအစ်မ ဟုတ် မဟုတ်ကို မေးမြန်းခဲ့ကြသည်။ ဤသို့မေးမြန်းသည်မှာ ကျွန်မတို့သည် အလွန်ရုပ်ဆင်လှသောကြောင့် လား၊ သို့မဟုတ် အရေးကိစ္စများနောက်ကွယ်တွင် သခင်၏ စီစဉ်မှုများ ရှိနေသောကြောင့် လား ဆိုသည်ကိုမူ ကျွန်မ မသိရှိသော်လည်း၊ သူမကို ကျွန်မမြင်ခဲ့သည့်အချိန်တွင် ကျွန်မသည် ချက်ခြင်းဆိုသကဲ့သို့ သူမနှင့် အလွန်ရင်းနှီးသည်ဟု ခံစားခဲ့ရပါသည်။ သူမနှင့် အကြိမ်အနည်းငယ် တွေ့ဆုံပြီးနောက်၊ ကျွန်မတို့သည် မည်သည့် အကြောင်းကိုမဆို ပြောဆိုနိုင်ကြသည့် ညီအစ်မများကဲ့သို့ ဖြစ်ခဲ့ပါသည်။ ကျွန်မ အံ့အား အသင့်ရဆုံးမှာ ရှိအောင်ဟန်မှတစ်ဆင့် နောက်ဆုံးသောကာလ၌ သခင်ယေရှု ပြန်ကြွလာခဲ့ကြောင်း ဧဝံဂေလိသတင်းကောင်းကို ကြားခဲ့ ရခြင်း ဖြစ်ပါသည်။

တစ်နေ့တွင် ရှိအောင်ဟန်က ကျွန်မကို သူမ၏အဒေါ်ဖြစ်သူ နေအိမ်သို့ ခေါ်ဆောင်သွား ခဲ့ပါသည်။ ထိုနေရာတွင် သူမ၏ အဒေါ်က ကျွန်မတို့ကို အနန္တတန်ခိုးရှင်ဘုရားသခင်၏ နိုင်ငံတော်အကြောင်း ဧဝံဂေလိသတင်းကောင်းကို သွန်သင်ခဲ့ပါသည်။ သူမက နောက်ဆုံးသော ကာလ၌ ဘုရားသခင် ဖော်ပြသည့် နှုတ်ကပတ်တော်များကို ကျွန်မအား ဖတ်ခိုင်းပြီးလျှင်၊ အာဒံနှင့် ဧဝကို ဖန်ဆင်းခြင်း၌ ဘုရားသခင်၏ အလိုတော်၊ ဘုရားသခင်က နောဧကို သင်္ဘောဆောက်ရန် ခေါ်ဆောင်ချိန် သူ၏အတွေးများနှင့် ရည်ရွယ်ချက် များ၊ နောဧခေတ်မှ လူများကို ဘုရားသခင် ဖျက်ဆီးခဲ့ချိန်တွင် သူ၏ နှလုံးသား မည်သို့နာကျင်ခဲ့ပုံ နှင့် ထို့ထက်ပိုမိုများပြားသော အကြောင်း အရာများကို ကျွန်မတို့အား မိတ်သဟာယပြုခဲ့ပါသည်။ ထိုနက်နဲမှုများ အားလုံးသည် နောက်ဆုံးသောကာလ၌ ဖော်ပြထားသည့် ဘုရားသခင် ၏ နှုတ်ကပတ်တော်များ၌ ထုတ်ဖော်ထားပြီးလျှင်၊ ၎င်းတို့မရှိပါက မည်သူတစ်ဦး တစ်ယောက်မှ ဤနက်နဲမှုများကို နားလည်နိုင်မည် မဟုတ်ဟု သူမက ပြောပါသည်။ ဘုရားသခင် ကိုယ်တော်တိုင်သာလျှင် သူ့လုပ်ဆောင်ချက်များနောက်ကွယ်မှ အတွေးများကို ရှင်းပြနိုင် သောကြောင့် ကျွန်မသည် သူမကို ယုံကြည်ခဲ့ပါသည်။ ဘုရားသခင် သည် စကားပြောရန် နှင့် အလုပ်လုပ်ရန်အတွက် ကိုယ်တော်တိုင် ကြွတော်မူခဲ့ခြင်းမရှိပါက၊ ဘုရားသခင်၏ အတွေးများနှင့် ရည်ရွယ်ချက် များကို အခြားမည်သူက ရှင်းလင်းစွာ ရှင်းပြနိုင်မည်နည်း။ ကျွန်မ ဘုရားသခင်၏ နှုတ်ကပတ်တော်များကို နက်ရှိုင်းစွာ စိတ်ဝင်စားပြီး လျှင်၊ နောက်ဆုံးသောကာလ၌ အနန္တတန်ခိုးရှင်ဘုရားသခင်၏ အမှုတော်ကို လေးနက်စွာ စုံစမ်းစစ်ဆေးရန် ဆုံးဖြတ်ခဲ့ပါသည်။ ကျွန်မ စုံစမ်းစစ်ဆေးနေရင်းဖြင့်၊ ကျွန်မ သမ္မာကျမ်းစာကို ဖတ်ရှုချိန်က နားမလည်ခဲ့သည့် မေးခွန်းများစွာကို ထုတ်ခဲ့ပြီး ရှိအောင်ဟန်၏ အဒေါ်က ကျွန်မအားအနန္တတန်ခိုးရှင်ဘုရားသခင်၏ နှုတ်ကပတ်တော် များကို အခြေခံသည့် အဖြေများကို ပေးခဲ့ပါသည်။ အဖြေများသည် အလွန်နှံ့စပ်ပြီး၊ ၎င်းတို့သည် ကျွန်မအတွက် ရှင်းလင်း၍ နားလည် သဘောပေါက်လွယ်ပါသည်။ ကျွန်မသည် ဘုရားသခင်၏ နှုတ်ကပတ်တော်ကို ပို၍ ဖတ်ရှုခဲ့သည်နှင့်အညီ၊ ကျွန်မ၏ နှလုံးသား ထဲမှ မေးခွန်းများနှင့် စိတ်ရှုပ်ထွေးမှုများတို့သည် တဖြည်းဖြည်း ပြေပျောက်သွားခဲ့ကာ၊ နောက်ဆုံးသောကာလ၌ အနန္တတန်ခိုးရှင် ဘုရားသခင်၏ အမှုတော်သည် “ဘုရားသခင်၏အိမ်တော်သားတို့ကို ရှေ့ဦးစွာစစ်ကြောစီရင်” (ရှင်ပေတရုသြဝါဒစာပဌမစောင် ၄:၁၇) ဆိုသည့် သမ္မာကျမ်းစာထဲမှ ပရောဖက်ပြုခြင်းကို ပြည့်စစေ သည့် ကိုယ်တော်၏ နှုတ်ကပတ်တော်များအားဖြင့်စီရင်ခြင်း အမှုဖြစ်ကြောင်း ကို ကျွန်မနားလည်လိုက်ပါသည်။ ဘုရားသခင်၏ အမှုတော် ဤအဆင့်သည် သခင်ယေရှု၏ အမှုတော်ကို တစ်စထက်တစ်စ ကျယ်ပြန့်လာစေခြင်းနှင့် နက်ရှိုင်းစေခြင်းတို့ဖြစ် ပြီးလျှင်၊ လူသား မျိုးနွယ်ကို သန့်စင်ရန် နှင့် ကယ်တင်ရန် နောက်ဆုံးသောကာလ၌ ဘုရားသခင်၏ အမှုတော် နောက်ဆုံးအဆင့် ပင် ဖြစ်ပါသည်။ အချိန်ကာလတစ်ခုတန်သည်အထိ စုံစမ်းစစ်ဆေး ပြီးနောက်တွင်၊ ကျွန်မအနေဖြင့် အနန္တတန်ခိုးရှင် ဘုရားသခင်သည် ပြန်ကြွလာသည့် သခင်ယေရှု ဖြစ်ကြောင်းကို သေချာခဲ့ပြီး၊ နောက်ဆုံးသောကာလ၌ အနန္တတန်ခိုးရှင် ဘုရားသခင်၏ အမှုတော်ကို ပျော်ရွှင်စွာ လက်ခံကာ၊ ကျွန်မ၏ ညီအစ်ကို မောင်နှမများဖြင့် အတူတကွ အစည်းအဝေးများ စတင်တက်ရောက် ခဲ့ပါသည်။

သုံးလခန့်ကျော်ပြီး ရက်အနည်းငယ်အကြာ နံနက်ခင်းတစ်ခု၌ ကျွန်မ၏ လက်ကိုင်ဖုန်း စတင်အသံမြည်လာချိန်တွင် ကျွန်မသည် ပုံမှန်အတိုင်း ကျွန်မအစ်မ နှင့် တွေ့ဆုံနေခဲ့ခြင်း ဖြစ်သည်။ ကျွန်မဖုန်း ကို ဖွင့်လိုက်ပြီး၊ တစ်စုံတစ်ယောက်က ကျွန်မအိုင်ဖုန်း (iPhone)ကို အသုံးပြုကာ ကျွန်မ၏ တည်နေရာကို ရှာဖွေရန်ကြိုးစားနေကြောင်း သတိပေးချက်တစ်ခုကို တွေ့မြင်ခဲ့ရပါသည်။ ကျွန်မ အလွန်အံ့အားသင့် ခဲ့ပြီးလျှင်၊ မည်သည့်အရာများ ဖြစ်နေသည်ကို မသိရှိခဲ့ပါ၊ သို့သော်လည်း ထို့နောက် ချက်ခြင်းပင် ကျွန်မခင်ပွန်းက ကျွန်မကို ဝီချတ်(WeChat) က စာတိုပေးပို့ကာ “မင်းဘယ်မှာလဲ” ဟု မေးမြန်းခဲ့ ပါသည်။ ကျွန်မသည် စာတိုကို ကြည့်လိုက်ရင်းဖြင့် တုံ့ဆိုင်းသွား ခဲ့သည်။ အကြောင်းမှာ လွန်ခဲ့သည့်တစ်လကျော်က ကျွန်မခင်ပွန်းသည် အသင်းတော်တစ်ခု၏ အစည်းအဝေးသို့ သွားရောက်ခဲ့ပြီးလျှင်၊ ထိုသင်းအုပ်ဆရာက အနန္တတန်ခိုးရှင်ဘုရားသခင် အသင်းတော် အကြောင်း အပျက်သဘောဆောင်သည့်အရာများစွာ ပြောဆိုခဲ့ကာ၊ ယုံကြည်သူများအား သတိရှိနေရန် နှင့် အရှေ့အရပ်မှ လျှပ်ပြက်ခြင်းမှ လူများနှင့် မည်သည့်အဆက်အသွယ်မျှ မလုပ်ရန် သတိပေးခဲ့ ကြောင်းကို အမှတ်ရခဲ့သောကြောင့်ပင် ဖြစ်ပါသည်။ ထိုအချိန်က၊ သင်းအုပ်ဆရာနှင့် အကြီးအကဲအားဖြင့် ကျွန်မခင်ပွန်း စိတ်ရှုပ်ထွေးမည် ကိုလည်းကောင်း၊ သူတို့၏ ကောလာဟလ များသည် သူ့အား အနန္တတန်ခိုးရှင်ဘုရားသခင် အသင်းတော်ကို ဆန့်ကျင်လာစေမည် ကိုလည်းကောင်း စသည်တို့ကို ကျွန်မစိုးရွံ့ခဲ့ပါသည်။ ကျွန်မခင်ပွန်းကို ဧဝံဂေလိတရားတော် ဝေငှရန် ကျွန်မအနေဖြင့် နောက်ဆုံးသောကာလ မှ ဘုရားသခင်၏ အမှုတော်ကို နားလည်နိုင်လောက်အောင် သက်သေခံနိုင်ပြီး သမ္မာတရားကို ပို၍ နားလည် သဘောပေါက် ခဲ့ပြီးချိန်ထိ စောင့်ဆိုင်းလိုသောကြောင့် သူ့အား အနန္တတန်ခိုးရှင် ဘုရားသခင် အသင်းတော်မှ ညီအစ်မများနှင့် ကျွန်မတို့ တွေ့ဆုံမှုများ အကြောင်း မည်သည့်အခါမျှ မပြောဝံ့ခဲ့ပါ။ ထိုအချက်ကို စိတ်ထဲတွင် တွေးရင်းဖြင့် သူ့အား “ကျွန်မ အလုပ်ကိုသွားနေပြီ” ဟု ပြန်ဖြေခဲ့ပါ သည်။ သို့သော်လည်း ကျွန်မထပ်မံတွေးလိုက်ချိန်တွင်၊ တစ်စုံတစ်ခု မှားယွင်းနေကြောင်းကို ကျွန်မခံစားခဲ့ရကာ “သူငါ့ကို ဒီလိုအချိန်မျိုး ဘယ်တော့မှ စာတိုမပို့ဖူးဘူး။ ဒီနေ့မှ ရုတ်တရက်ကြီး စာတိုပို့ပြီး ငါရှိတဲ့နေရာကို သူ ဘာဖြစ်လို့မေးနေရတာလဲ။ ဘာတွေဖြစ်နေတာလဲ” ဟု တွေးမိပါသည်။

ထိုညနေ ကျွန်မအလုပ်မှ အိမ်သို့ပြန်ရောက်သည့်အချိန်တွင်၊ ကျွန်မ ခင်ပွန်းကို အိပ်ရာပေါ်တွင်ထိုင်ကာ၊ ကျွန်မကို စိတ်ဆိုးမာန်ဆိုး ဖြင့် ကြည့်နေသည်ကို တွေ့မြင်ခဲ့ရသည်။ ကျွန်မခင်ပွန်းသည် ကျွန်မ နေအိမ်တွင် ဝှက်ထားခဲ့သည့် ဘုရားသခင်၏ နှုတ်ကပတ်တော် စာအုပ် များကို ရှာဖွေတွေ့ရှိခဲ့ကာ၊ ၎င်းတို့ကို စာကြည့်စားပွဲပေါ်တွင် တင်ထား ခဲ့ပါသည်။ ဤအရာများအားလုံးကို တွေ့မြင်ရသည်မှာ ကျွန်မ အလွန်ပင် အံ့အားသင့်ခဲ့သော်လည်း၊ ကျွန်မမည်သို့တုံ့ပြန်ရမည်ကို စဉ်းစားရန် အချိန်မရမီ ကျွန်မခင်ပွန်းက “မင်းဘယ်အချိန်ကစပြီး အနန္တတန်ခိုးရှင်ဘုရားသခင်ကို ယုံကြည်ခဲ့တာလဲ။ အနန္တတန်ခိုးရှင် ဘုရားသခင် အသင်းတော်အကြောင်း အွန်လိုင်းမှာ မကောင်းတဲ့ သတင်းတွေ အများကြီးပဲ။ အဲဒါမင်းမသိဘူးလား။ မင်းဒီနေ့ငါ့ကို လိမ်ခဲ့တယ်။ ဒီမနက်က မင်း အလုပ်ကို သွားနေတာ မဟုတ်ပါဘူး။ မင်းဘယ်မှာရောက်နေခဲ့လဲ” ဟု မေးခဲ့သည်။ ကျွန်မကလည်း အတော်အတန် စိတ်တိုစွာဖြင့် “ဒါဆို တစ်ယောက်ယောက်က ကျွန်မ နေရာကို ရှာနေခဲ့တယ်ဆိုပြီး ဒီမနက် ကျွန်မဖုန်းက သတိပေးအောင် လုပ်တဲ့သူက ရှင်ပေါ့” ဟု သူ့အား မေးခဲ့သည်။ သူက “ဒီမနက် ငါ့အလုပ်နားချိန်မှာ မင်းဘယ်ရောက်နေလဲဆိုတာကို သိချင်ခဲ့တယ် လေ။ ဒါ့ကြောင့် မင်းနေရာကို ငါရှာကြည့်လိုက်တာ၊ ပြီးတော့ မင်းပြော တဲ့နေရာမှာ မင်းရှိမနေခဲ့တာကို သိခဲ့ရတယ်လေ” ဟု ပြောခဲ့ပါသည်။ သူက သူ့လေသံကိုလျှော့လိုက်ပြီး “အနန္တတန်ခိုးရှင်ဘုရားသခင်ကို ယုံကြည်သူတွေထဲက ယောက်ျား နဲ့ မိန်းမတွေကြားမှာ စည်းတွေက မရှင်းမလင်းဖြစ်နေတယ်လို့ တရုတ်အစိုးရက ပြောတယ်။ ပြီးတော့ အပျက် သဘောဆောင်တဲ့ သတင်းအချက်အလက်တွေလည်း အများကြီးရှိသေးတယ်။ မင်းသူတို့ကို မဆက်သွယ်တော့လို့ မရဘူး လား။ မင်းအနေနဲ့ အသင်းတော် အစည်းအဝေးတွေကိုပဲ သွားမယ် ဆိုရင် အရမ်းကောင်းမှာပဲ။ ပြီးတော့ ငါလည်း မင်းနဲ့ အပတ်တိုင်း လိုက်ပေးနိုင်ပါတယ်။ မင်းက သူတို့နဲ့ ဘာဖြစ်လို့ ဆက်သွယ်နေတာလဲ” ဟု ဆက်ပြောပါသည်။ သူ့စကားဆုံးသည့်အချိန်တွင် အွန်လိုင်းပေါ် တက်လိုက်ကာ၊ အနန္တတန်ခိုးရှင်ဘုရားသခင် အသင်းတော်အကြောင်း အပျက် သဘောဆောင်သည့် သတင်းအချက်အလက်များစွာကို ကျွန်မ ဖတ်ရှုရရန် ရှာဖွေပေးခဲ့ပါသည်။ ဤအခြေအမြစ်မရှိသည့် ကောလာဟလများကို ဖတ်ရှုပြီးနောက် ကျွန်မသည် အလွန်ပင် ဒေါသထွက်ပြီး “ဒီလူတွေက အနန္တတန်ခိုးရှင်ဘုရားသခင် အသင်းတော် နဲ့ ဘယ်တုန်းကမှကို လုံးဝ အဆက်အသွယ်ရှိခဲ့တာ မဟုတ်ဘူး။ သူတို့က ဒီမှာ ဘာဖြစ်လို့ မှတ်ချက်တွေ ပေးနေကြတာလဲ။ ဒီစကားတွေက ဘာမှအခြေခံကျကျပြောထားတာ မဟုတ်ဘူး။ ဒါတွေ အကုန်လုံးက တစ်ဆင့်စကားတွေချည်းပဲ။ ဒါတွေက မုသားတွေ နဲ့ ကောလာဟလတွေပဲ။ ဒါတွေကို လုံးဝ ယုံကြည်လို့မရဘူး။ ပြီးခဲ့တဲ့ လအနည်းငယ်တုန်းက၊ အနန္တတန်ခိုးရှင်ဘုရားသခင် ရဲ့ ညီအစ်ကို မောင်နှမတွေ အနားမှာ ကျွန်မ ရှိနေခဲ့တယ်။ ပြီးတော့ ကျွန်မတွေ့ရတာ ကတော့ သူတို့တွေဟာ ရိုးရှင်းပြီး၊ ရိုးသားတဲ့ ဟန်ပန်နဲ့ ဝတ်စား ဆင်ယင်ကြပြီး၊ ဂုဏ်သိက္ခာရှိတဲ့ ဟန်ပန်တဲ့ စကားပြောဆို ပြုမူကြတယ်။ သူတို့ ညီအစ်ကိုမောင်နှမတွေက စည်းစောင့်ပြီးတော့ သူတို့ရဲ့ အပြန်အလှန် ဆက်ဆံမှုတွေကလည်း ကိုယ်ကျင့်တရား ကောင်းကြတယ်။ သူတို့တွေက တရုတ်ကွန်မြူနစ်အစိုးရ နဲ့ သင်းအုပ်ဆရာနဲ့ အကြီးအကဲတွေ လျှောက်ဖြန့်နေကြတဲ့ ကောလာဟလတွေလိုမျိုး လုံးဝကို မဟုတ်ဘူး။ အနန္တတန်ခိုးရှင် ဘုရားသခင်က ထုတ်ပြန်ခဲ့တဲ့ နိုင်ငံတော်ခေတ်အတွက် စီမံအုပ်ချုပ်ရေး ဆိုင်ရာ အမိန့်တွေက ‘လူသားသည် ဖောက်ပြန်ပျက်စီးသော စိတ်သဘောထား ရှိပြီး၊ ထို့အပြင် စိတ်ခံစားမှုများ ရှိသည်။ ထို့သို့ဖြင့် ဘုရားသခင်ကို အစေခံချိန်တွင် ဆန့်ကျင်ဘက်လိင် အသင်းသား နှစ်ဦးအား အဖော်မပါဘဲ၊ အတူတကွ အလုပ်လုပ်ခြင်းကို လုံးဝ တားမြစ်ထား၏။ ထိုသို့လုပ်ဆောင်နေသည်ကို အမိခံရသူ မည်သူမဆိုသည် ခြွင်းချက်မရှိ ထုတ်ပယ်ခြင်းခံရလိမ့်မည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) လို့ ရှင်းရှင်းလင်းလင်း ဖော်ပြထားတယ်။ ဘုရားသခင်က သန့်ရှင်း ဖြောင့်မတ်ပြီးတော့ လူတွေ ကာမဂုဏ် အပျော်ကြူးကြတဲ့အခါလောက် မုန်းတာလည်းမရှိဘူး။ အဲဒါကြောင့် ဘုရားသခင်က သူရွေးကောက်ထားတဲ့လူတွေအတွက် တင်းကျပ်တဲ့ စီမံအုပ်ချုပ်ရေးဆိုင်ရာ အမိန့်တွေကို ထုတ်ပြန်ပြီး၊ အဲဒါတွေကို ချိုးဖောက်သူမှန်သမျှ အသင်းတော်က နှင်ထုတ်တာ ခံရမယ်။ အနန္တတန်ခိုးရှင်ဘုရားသခင် အသင်းတော်ရဲ့ ညီအစ်ကို မောင်နှမတွေက ဘုရားသခင်ရဲ့ စီမံအုပ်ချုပ်ရေးဆိုင်ရာ အမိန့်တွေကို တင်းတင်းကျပ်ကျပ် လိုက်နာကျင့်သုံးကြပြီး ဘယ်သူမှလည်း အဲဒါတွေကို မချိုးဖောက်ရဲဘူး။ ဒါက ကျွန်မကိုယ်တိုင် တွေ့ပြီး ကြုံခဲ့ရ တာလေ။ တရုတ်ကွန်မြူနစ်အစိုးရ နဲ့ သင်းအုပ်ဆရာတွေ အပြင် အကြီးအကဲတွေက ဖြန့်နေကြတဲ့ ကောလာဟလဖြစ်တဲ့ အနန္တ တန်ခိုးရှင် ဘုရားသခင် အသင်းတော်ရဲ့ ယောက်ျားတွေ နဲ့ မိန်းမတွေရဲ့ ကြားမှာ စည်းတွေက မရှင်းလင်းဘူးဆိုတဲ့စကားက ကောလာဟလနဲ့ သွားပုပ်လေလွင့်ပြောနေတာကလွဲပြီး ဘာမှမဟုတ်ဘူး။ သို့သော်လည်း ကျွန်မ မည်သို့ပင် ဆိုစေကာမူ၊ ကျွန်မခင်ပွန်းသည် နားမထောင် သည့်အပြင် ကျွန်မ၏ ညီအစ်ကိုမောင်နှမများနှင့် မတွေတော့ရန် တိုက်တွန်းခဲ့သည်။ ကျွန်မသည် ခင်ပွန်းဖြစ်သူ၏ ခေါင်းမာသည့် စိတ်နေသဘောထားကို တွေ့မြင်ရသည့်အချိန်တွင် အပျက်သဘော ဆောင်ခြင်းကို စတင်ခံစားခဲ့ရသည်။ ဤရေခြားမြေခြားနေရာတွင် ကျွန်မသည် မိမိခင်ပွန်းကိုသာ သိရှိခဲ့ပြီး၊ ၎င်းနှင့် ခိုက်ရန်ဖြစ်ပွားလိုခြင်း မရှိခဲ့ပါ။ အခြားတစ်ဖက်မှာလည်း ၎င်းက တရုတ်ပြည်မှ ကျွန်မမိသားစု နှင့် သင်းအုပ်ဆရာတို့ကို ပြောမည်ကို ကျွန်မစိုးရွံ့ခဲ့ပါသည်။ ယင်းက ကျွန်မအတွက် ပိုမိုများပြားသည့် ပြဿနာများကိုသာ သယ်ဆောင် လာမည် ဖြစ်ပါသည်။ ထို့ကြောင့် ၎င်းက ကျွန်မကို အစည်းအဝေးများ မသွားရန် တိုက်တွန်းခဲ့ချိန်တွင် ကျွန်မ သဘောတူခဲ့သော်လည်း နေအိမ်တွင် ဘုရားသခင်၏ နှုတ်ကပတ်တော်များကို ကျွန်မ ဆက်လက် ဖတ်ရှုလိုကြောင်းကိုမူ ပြောခဲ့၍ သူကလည်း သဘောတူ ခဲ့ပါသည်။ ထို့ကြောင့် မုန်တိုင်းသည် ခဏတာ ငြိမ်ကျသွားခဲ့သည်။

နေအိမ်တွင် ဘုရားသခင်၏ နှုတ်ကပတ်တော်ကို ဖတ်ရှုရာတွင် ကျွန်မ နားမလည်ခဲ့သည့်အရာ များစွာ ရှိခဲ့သောကြောင့် ကျွန်မခင်ပွန်း အလုပ်၌ရှိနေချိန်တွင် မိမိ လက်ကိုင်ဖုန်းအား အသုံးပြုပြီး ကျွန်မ အစ်မကို ဆက်သွယ်ခဲ့ခြင်းဖြင့် ကျွန်မ ညီအစ်များနှင့် အစည်းအဝေး များကို ဆက်လက်ပြုလုပ်ခွင့် ရခဲ့ပါသည်။ ကျွန်မခင်ပွန်းသည်က ကျွန်မအား အစည်းအဝေးများသို့ သွားရောက်ခြင်းမှ တားဆီးခဲ့ပုံ ကိုလည်း ကျွန်မအစ်မကို ပြောခဲ့ပါသည်။ အစည်းအဝေးအပြီးတွင် အစ်မက ဘုရားသခင်၏ နှုတ်ကပတ်တော်မှ ကျမ်းပိုဒ်တစ်ခုကို ကျွန်မအား ဖတ်ပြခဲ့ပါသည်။ “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အဆင့်တိုင်း၏ နောက်ကွယ်မှာ ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။...ဘုရားသခင်နှင့် စာတန်တို့သည် ဝိညာဉ်ရေးရာ နယ်ပယ်ထဲ တိုက်ပွဲ ဆင်နွှဲနေစဉ်မှာ သင်က ဘုရားသခင်ကို မည်ကဲ့သို့ စိတ်ကျေနပ်မှု ပေးသင့်သနည်း။ သူ့အတွက် သင်၏ သက်သေခံခြင်းမှာ မည်ကဲ့သို့ ခိုင်မာစွာ ရပ်တည်သင့်သနည်း။ သင့်ထံ ဖြစ်ပျက်သည့် အရာတိုင်းက ကြီးမားသော စမ်းသပ်မှုဖြစ်ပြီး သက်သေခံဖို့အတွက် ဘုရားသခင်က သင့်ကို လိုအပ်တဲ့အချိန် ဖြစ်သည်ဆိုသည်ကို သင်သိသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ကျွန်မ အစ်မက “ငါတို့တွေ အနန္တတန်ခိုးရှင် ဘုရားသခင်ကို လက်ခံပြီးနောက်ပိုင်း ချက်ချင်းနီးပါးဆိုသလို အဲဒီလို ပတ်ဝန်းကျင်မျိုးနဲ့ ကြုံတွေ့ရတဲ့အချိန်မှာ၊ အပြင်ပန်းကကြည့်ရင်တော့ ငါတို့မိသားစုက ငါတို့ကို အစည်းအဝေးတွေ မသွားဖို့ တားဆီးပြီး၊ သွားခွင့်မပေးဘူးလို့ မြင်ရတယ်၊ ဒါပေမဲ့လည်း ဒီကိစ္စကို ဘုရားသခင်ရဲ့ နှုတ်ကပတ်တော်ကတစ်ဆင့် ငါတို့ကြည့်လိုက်မယ်ဆိုရင်၊ စာတန်ရဲ့ နှောင့်ယှက်မှုက ဒီကိစ္စရဲ့ နောက်ကွယ်မှာရှိနေတယ်။ ဘာဖြစ်လို့လဲ ဆိုတော့ ဒါက ဝိညာဉ်ရေးရာ တိုက်ပွဲတစ်ခုလေ။ ဘုရားသခင်က ငါတို့ကို ကယ်တင် လိုပေမဲ့ စာတန်က ဒါကို ဖြစ်ခွင့်မပေးချင်ဘူး၊ ဒါ့ကြောင့် သူက ဘုရားသခင် နောက်ကနေလိုက်လာပြီး ငါတို့ကို နှောင့်ယှက်တဲ့အပြင်၊ ငါတို့ဘုရားသခင်ရှေ့တော်မှောက် လာတာကို တားဆီးဖို့ ငါတို့အနားကလူတွေကို အသုံးပြုတယ်။ စာတန်ရဲ့ ရည်ရွယ်ချက်က ဘုရားသခင်နဲ့ ငါတို့ရဲ့ ပုံမှန်ဆက်နွယ်မှုကို ဖျက်ဆီးဖို့၊ ငါတို့ ဘုရားသခင်ကို စွန့်ခွာပြီး သစ္စာဖောက်အောင် ငါတို့ကို အပျက်သဘော ခံစားလာစေပြီး၊ အားနည်းလာစေဖို့၊ ပြီးတော့ နောက်ဆုံးမှာ စာတန်ရဲ့ အုပ်စိုးမှုအောက်ကို ပြန်ရောက်သွားပြီး ဘုရားသခင်အားဖြင့် ကယ်တင်ခြင်းရခွင့်ကို ဆုံးရှုံးအောင်လို့ ဖြစ်တယ်။ အဲဒါကြောင့် ငါတို့က ခွဲခြားသိမြင်နိုင်ခြင်းကို သင်ယူရမယ်။ အရေးကိစ္စတွေကို ဘုရားသခင်ရဲ့ နှုတ်ကပတ်တော်တွေအတိုင်း ကြည့်ရမယ်၊ စာတန်ရဲ့ လှည့်စားမှုတွေကို ထိုးဖောက် မြင်ရမယ်၊ ဘုရားသခင်ကို ပိုဆုတောင်းပြီး ပိုမှီခိုရမယ်။ ဘုရားသခင်မှာ စစ်မှန်တဲ့ ယုံကြည်မှု ရှိရမယ်၊ ပြီးတော့ ငါတို့ယုံကြည်မှုအားဖြင့် ဘုရားသခင်ရဲ့ လုပ်ဆောင်ချက်တွေကို မြင်ရမယ်” ဟု မိတ်သဟာယပြုခဲ့သည်။ ဘုရားသခင်၏ နှုတ်ကပတ်တော်နှင့် ကျွန်မအစ်မ၏ မိတ်သဟာယပြု ခြင်းတို့ကို ကြားပြီးနောက်တွင်၊ ကျွန်မအနေဖြင့် ရုတ်တရက်ပင် “ဘုရားသခင်ကို ယုံကြည်တာနဲ့ လိုက်လျှောက်တာကို ငါ့ယောက်ျားက ငါ့ကို တားဆီးနေတာက ဘာဖြစ်လို့လဲဆိုတော့ စာတန်က ငါ့ကို နှောင့်ယှက်ဖို့နဲ့ ငါကဘုရားသခင်ကို သစ္စာဖောက်လာအောင် လုပ်ဖို့ အတွက် သူ့ကို အသုံးချနေတာကိုး၊ ဒါက ယောဘ တွေ့ကြုံခဲ့တဲ့ စမ်းသပ်မှုနဲ့ တူလိုက်တာ။ စာတန်က သူသိသမျှ နည်းလမ်း အားလုံးနဲ့ ယောဘကို စုံစမ်းနှောင့်ယှက်ဖို့ ကြိုးစားခဲ့တယ်။ အဲဒီလို နှောင့်ယှက် တာက ယောဘကို သူ့ရဲ့များပြားလှတဲ့ ကြွယ်ဝမှု နဲ့ သူ့နွားအုပ်၊ သိုးအုပ်တွေကို ဆုံးရှုံးစေတဲ့အပြင်၊ ဆိုးရွားလှတဲ့ အနာတွေနဲ့ တစ်ကိုယ်လုံးကိုလည်း ဖုံးစေခဲ့တယ်။ အဲဒီအပြင် ယောဘမိတ်ဆွေ အပေါင်းအသင်းတွေကို အသုံးပြုပြီးတော့လည်း သူ့ကို နှောင့်ယှက်ပြီး တိုက်ခိုက်စေတယ်။ ပြီးတော့ ယောဘက ဘုရားသခင်ကို စွန့်ခွာပြီး သေဆုံးအောင်လို့ သွေးဆောင်ဖို့အတွက် သူ့မိန်းမကိုတောင် အသုံးပြု ခဲ့တယ်။ ဘုရားသခင်ထဲမှာ ယောဘရဲ့ ယုံကြည်မှုကို ဖျက်ဆီးဖို့၊ ယောဘက ဘုရားသခင်ကို ငြင်းပယ်ပြီး လက်မခံအောင်လုပ်ဖို့ စာတန်ဟာ မာန်မာနထောင်လွှားစွာနဲ့ ကြိုးစားခဲ့တယ်။ စာတန်က တကယ့်ကို ဆိုးညစ်ပြီး၊ စက်ဆုပ်ဖွယ်ရာပဲ”ဟု နားလည် သဘောပေါက် ခဲ့သည်။ ဤအကြောင်းကို ကျွန်မတွေးခဲ့ ချိန်တွင်၊ ကျွန်မ နှလုံးသား သည် စာတန်ကို ရွံရှာခြင်းများဖြင့် ပြည့်နှက်လာသော်လည်း၊ ထို့နောက်တွင် ကျွန်မက “စာတန်က ယောဘ ပျက်စီးအောင် ထိတ်ထိတ်ပျာပျာနဲ့ ကြိုးစားခဲ့ပေမဲ့လည်း၊ ဘုရားသခင်ကသာ ခွင့်မပြုခဲ့ရင် သူက ယောဘကို ထိခိုက်နစ်နာစေခဲ့မှာ မဟုတ်ဘူး။ ဒါ့ကြောင့် ငါကြုံတွေ့နေရတာတွေကလည်း ဘုရားသခင်ရဲ့ လက်တော် ထဲမှာပဲ ရှိနေတယ်လို့ ဆိုလိုတာ မဟုတ်ဘူးလား။ ငါ့အနေနဲ့ ဘုရားသခင်ကို အမှန်တကယ်ကို ရှာဖွေပြီး မှီခိုနေသမျှကာလပတ်လုံး၊ ဘုရားသခင်က ငါ့ကို စာတန်ရဲ့ စုံစမ်းနှောင့်ယှက်ခြင်းတွေကို ကျော်ဖြတ်ဖို့ အသေအချာကို လမ်းပြမှာပဲ” ဟု တွေးခဲ့သည်။ ထိုအတွေးက ကျွန်မအား ဘုရားသခင်၌ ယုံကြည်မှု ပို၍ပေးခဲ့ပြီးလျှင်၊ ကျွန်မသည်လည်း ကျွန်မ ညီအစ်များနှင့် ဆက်လက်ဆက်သွယ်နေပြီး ကျွန်မ လက်ကိုင်ဖုန်းအားဖြင့် မိမိအစည်းအဝေးများနှင့် မိတ်သဟာယ ပြုခြင်းများကို ဆက်လက်ဆောင်ရွက်ရန် စိတ်ပိုင်းဖြတ်ခဲ့ ပါသည်။

တစ်ညတွင် ကျွန်မ ဖုန်းကို စားပွဲပေါ်တွင် တင်ထားခဲ့၍၊ ကျွန်မ ခင်ပွန်းသည် ဖုန်းကို ကောက်ကြည့်ကာ ကျွန်မညီအစ်များနှင့် စကား စမြည်ပြောဆိုခြင်း မှတ်တမ်းများကို လျှောက်ကြည့်မည်ကို မမျှော်လင့် ထားခဲ့မိပါ။ သူက ကျွန်မကို ဒေါသတကြီးဖြင့် “မင်း သူတို့နဲ့ ဆက်သွယ် နေတုန်းပဲ၊ ပြီးတော့ မင်းစကားပြောတာက နှစ်နာရီလောက်ကြာတယ်” ဟု ပြောခဲ့သည်။ ထို့နောက်တွင် သူက ကျွန်မအား အွန်လိုင်းမှ ပိုမိုများပြားသော အပျက်သဘောဆောင်သည့် သတင်းအချက်လက် များကို ပြခဲ့သည်။ သူသည် ကျွန်မကို လေ့လာစောင့်ကြည့်ရန် နှင့် ကျွန်မဖုန်းဖြင့် ကျွန်မအစ်မကို ဆက်သွယ်ခြင်းအား တားမြစ်ရန် နည်းမျိုးစုံကို အသုံးပြုခဲ့သည်။ ကျွန်မသည် မိမိ၏ အသင်းတော် အသက်တာကို ထပ်မံဆုံးရှုံးခဲ့ရကာ၊ ကျွန်မအစ်မထံမှလည်း အကူအညီ မရနိုင်ခဲ့ပါ။ ထို့နောက်တွင် ကျွန်မခင်ပွန်းသည် သူအွန်လိုင်းပေါ်တွင် ရှာဖွေတွေ့ရှိထားသည့် ကောလာဟလများကို ဆက်လက်ပေးပို့နေခဲ့ ပြီးလျှင်၊ ကျွန်မ၏ ညီအစ်ကို မောင်နှမများနှင့် မည်သည့်ဆက်သွယ်မှု ကိုမဆို ဟန့်တားနှောင့်ယှက်ခြင်းနှင့် ပိတ်ပင်တားဆီးခြင်းများ ပြုခဲ့ပါ သည်။ ကျွန်မခင်ပွန်း၏ ညှင်းပန်းနှိပ်စက်ခြင်း နှင့် ပိတ်ပင် တားဆီး ခြင်းများသည် ကျွန်မကို စိတ်သောကရောက်စေကာ၊ မသိစိတ်မှနေပြီး ထပ်မံ၍ စတင်အားနည်းလာခဲ့ပြန်သည်။ “အနန္တ တန်ခိုးရှင်ဘုရားသခင် ကို ယုံကြည်တာကို ငါ့ယောက်ျားက ဘာဖြစ်လို့ အရမ်းဆန့်ကျင် ရတာလဲ။ ငါက ဘုရားသခင်ကို ယုံကြည်ချင်တာပဲ ရှိတာပါ။ အဲဒါ ဘာဖြစ်လို့ အရမ်းခက်ခဲရတာလဲ။ ဘုရားသခင်ကို အနှောင့်အယှက်တွေ အများကြီး မရှိပဲနဲ့ ဘယ်အချိန်ကျမှ ယုံကြည်လို့ရမှာလဲ။ ဒါက အခုအချိန်ကစပြီး ငါ့ဘဝ ဖြစ်လာတော့မှာလား။” ၎င်းကို ကျွန်မ တွေးခဲ့သည့်အချိန်တွင်၊ ကျွန်မမျက်ရည်များ ကျလာသည်ကို တားဆီးဖို့ ကြိုးစားသော်လည်း၊ မရနိုင်ခဲ့သည့်အပြင် အထူးသဖြင့် အထီးကျန်ကာ၊ ကူညီရာမဲ့သည်ဟု ခံစားခဲ့ရပါသည်။ ကျွန်မမည်သို့ ရှေ့ဆက်ရမည်ကို မသိခဲ့ပဲ၊ ထိုခံစားချက်နှင့် ပတ်သက်ပြီး အကြိမ်ရေမည်မျှ ငိုကြွေးခဲ့သည် ကိုလည်း မရေတွက်နိုင်ပါ။ ကျွန်မ၏ စိတ်ဆင်းရဲမှုကြားမှ၊ လုပ်နိုင်သမျှ အရာမှာ “ဘုရားသခင်။ ကျွန်မယောက်ျားရဲ့ ညှင်းပန်းနှိပ်စက်မှု တွေကို ရင်ဆိုင်ရာမှာ ဘာလုပ်ရမှန်း ကျွန်မ မသိပါဘူး၊ ကျွန်မ ဒါကို ဘယ်လို တွေ့ကြုံခံစားရမှန်းလည်း မသိပါဘူး။ ဒါပေမဲ့ ဘယ်လို ပတ်ဝန်းကျင်ပဲ ဖြစ်ပါစေ ကိုယ်တော့်မှာ ရည်ရွယ်ချက်ကောင်းတွေ ရှိတယ်ဆိုတာကို ကျွန်မ ယုံကြည်ပါတယ်။ ကျွန်မလေ ကိုယ်တော်ရဲ့ လမ်းပြမှုနဲ့ ဒါကို တွေ့ကြုံခံစားဖို့အတွက် ယုံကြည်မှု ကို ကိုယ်တော့်ဆီမှာ တောင်း လျှောက်ပါတယ်” ဟု ဘုရားသခင်ထံ ဆုတောင်းရုံသာ ဖြစ်ပါသည်။

အံ့ဖွယ်ကောင်းစွာပင်၊ ကျွန်မဆုတောင်းပြီးချိန် ခဏတာတွင်း မှာပင် ကျွန်မ၏ အစ်မထံမှ ဘုရားသခင်၏ နှုတ်ကပတ်တော်မှ ကျမ်းပိုဒ်နှစ်ပိုဒ်ကို လက်ခံရရှိပါသည်။ “ဘုရားသခင်နှင့် စစ်ဖြစ်ရင်းနှင့် ဘုရားသခင်နောက်တစ်လျှောက် နောက်ယောင်ခံလိုက်ရင်း၊ စာတန်၏ရည်မှန်းချက်မှာ ဘုရားသခင် ပြုလိုသည့် အမှုမှန်သမျှကို ဖြိုချရန်၊ ဘုရားသခင် ရရှိလိုသော သူများကို သိမ်းပိုက်ရန်နှင့် ထိန်းချုပ်ရန်၊ ဘုရားသခင် ရရှိလိုသောသူများကို လုံးဝ ကွယ်ပျောက်စေရန် ဖြစ်သည်။ အကယ်၍ ၎င်းတို့ မကွယ်ပျောက်ပါက၊ စာတန်၏အသုံးပြုခြင်းကို ခံရရန် စာတန်၏ ပိုင်ဆိုင်မှုများ ဖြစ်လာသည်- ဤသည်မှာ ၎င်း၏ ရည်မှန်းချက် ဖြစ်ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၄)) “သင်၏အတွင်း၌ ငါ၏သတ္တိကို သင် ပိုင်ဆိုင်ရမည် ဖြစ်ပြီး၊ မယုံကြည်သော ဆွေမျိုးများနှင့် ရင်ဆိုင် လာရသည့်အခါတွင် သင်သည် ကိုယ်ကျင့်တရားများ ရှိရမည်။ သို့သော် ငါ့အတွက် သင်သည် မည်သည့် အမှောင်အင်အားစုကိုမျှလည်း အလျှော့မပေးရ။ စုံလင်သော လမ်းကို လျှောက်လှမ်းရန် ငါ၏ဉာဏ်ပညာကို အမှီပြုလော့။ စာတန်၏ မည်သည့် လျှို့ဝှက်ကြံစည်ခြင်းကိုမျှ ထိန်းချုပ်ခွင့် မပေးနှင့်။ ငါ၏ရှေ့မှောက်သို့ သင်၏စိတ်နှလုံးထားရှိရာတွင် သင်၏ရှိသမျှလုံ့လစိုက်လော့၊ ပြီးလျှင် ငါသည် သင့်ကို နှစ်သိမ့်ကာ သင့်ထံ ငြိမ်သက်ခြင်းနှင့် ပျော်ရွှင်ခြင်း ယူဆောင်လာပေးမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဘုရားသခင်၏ နှုတ်ကပတ်တော်များအားဖြင့် ကျွန်မသည် စာတန်၏ ဆိုးညစ်သည့် ရည်ရွယ်ချက်များအကြောင်း ခွဲခြားသိမြင်မှုအချို့ကို ရရှိခဲ့ပါသည်။ စာတန်က ဘုရားသခင်၏ အမှုကို ဖြိုခွဲရန် ကြိုးစားပြီး လူများအတွက် ဘုရားသခင်နှင့် ယှဉ်ပြိုင်နေစဉ်၌ ဘုရားသခင်သည် လူများကို ကယ်တင်ရန် အလုပ်လုပ်သောကြောင့် ၎င်းသည် အင်တာနက်ပေါ်တွင် လူများကို စိတ်ရှုပ်ထွေးစေရန်နှင့် လှည့်စားရန်အတွက် ကောလာဟလ အမျိုးမျိုးကို ဖြန့်ဝေပြီးလျှင် ကျွန်မတို့အနေဖြင့် ဘုရားသခင်ရှေ့တော် မှောက်သို့ လာရောက်ပြီး၊ ကယ်တင်ခြင်းခံရရန်အတွက် မဖြစ်နိုင် အောင်၊ ကျွန်မတို့ကို နှောင့်ယှက်ပြီး ဟန့်တားရန်အတွက် ကျွန်မတို့ မိသားစုများကိုလည်း အသုံးချခဲ့သည်။ ကျွန်မခင်ပွန်းသည် သမ္မာတရား ကို မသိရှိသောကြောင့် စာတန်ဖြန့်ဝေသည့် ကောလာဟလများဖြင့် အမြင်ဖုံးခဲ့ရပါသည်။ ထို့ကြောင့်ပင် ၎င်းသည် ကျွန်မအား ဘုရားသခင် ကို ယုံကြည်ခြင်းမှ ဟန့်တားပြီးလျှင်၊ စာတန်သည်လည်း ကျွန်မကို ချည်နှောင်ရန် နှင့် ထိခိုက်နစ်နာစေရန် ကျွန်မ၏ အားနည်းချက်ကို ဖမ်းဆုပ်လေသည်။ စာတန်က ကျွန်မ၏ ပျက်စီးဆုံးရှုံးစေနိုင်သည့် အားနည်းချက်သည် စိတ်ကူးယဉ်ဆန်သည့် ချစ်ခင်မှုဖြစ်ကြောင်း သိရှိသောကြောင့် ကျွန်မခင်ပွန်း အပေါ်ထားရှိသည့် ကျွန်မ၏ ချစ်ခင်မှု အားဖြင့် ကျွန်မကို တိုက်ခိုက်ခဲ့ကာ၊ ကျွန်မ၏ လူ့ဇာတိဆန်သည့် ခံစားချက်များအတွက် စိုးရိမ်မှုကြောင့် မိသားစုငြိမ်းချမ်းရေးကို ထိန်းသိမ်းနိုင်ရန် ရွေးချယ်စေ သည့်အပြင်၊ ဘုရားသခင် နောက်လိုက် လျှောက်ခြင်းကိုလည်း စွန့်လွှတ်စေသည်။ သို့ဖြစ်၍ ကျွန်မအား စစ်မှန်သည့် လမ်းကြောင်းကို စွန့်လွှတ်စေပြီးလျှင်၊ ဘုရားသခင်၏ ကယ်တင်ခြင်းခံရရန် မိမိအခွင့်အလမ်းကိုလည်း ဆုံးရှုံးစေသည်။ စာတန်သည် အမှန်တကယ်ပင် စက်ဆုပ်ဖွယ်ကောင်းသည်။ တစ်ချိန် တည်းမှာပင် ဘုရားသခင်သည် ကျွန်မအား ကိုယ်တော်၏ နှုတ်ကပတ်တော်များဖြင့် နှစ်သိမ့်ပေးခြင်း၊ စာတန်၏ အမှောင်အင်အား များကို အရှုံးပေးခြင်းမရှိစေရန် အားပေးခြင်း နှင့် ကျင့်သုံးရန် လမ်းကြောင်းကိုပြခြင်း စသည်တို့ကို ပြုလုပ်သည်ဟု ခံစားရပါသည်။ ဘုရားသခင်က “စုံလင်သော လမ်းကို လျှောက်လှမ်းရန် ငါ၏ဉာဏ်ပညာကို အမှီပြုလော့။” ဟုမိန့်တော်မူခဲ့သည်။ ကျွန်ုပ် လက်ရှိ ပတ်ဝန်းကျင်တွင်၊ ကျွန်မသည် အစည်းအဝေးများကို တက်ရောက်ရန် ဘုရားသခင်ပေးသည့် ဉာဏ်ပညာအပိုကို မည်သို့အသုံးချနိုင်မည်နည်း။ ကျွန်မခင်ပွန်းသည် ပြီးခဲ့သည့်အချိန်က ကျွန်မကို လိုက်လံရှာဖွေရန် အတွက် ကျွန်မဖုန်းကို အသုံးပြုခဲ့သည်ကို ကျွန်မ အမှတ်ရမိ သောကြောင့် ကျွန်မ၏ အစ်မအိမ်သို့ မသွားနိုင်ခဲ့သည့်အပြင်၊ သူမနှင့် အစည်းအဝေးပြုလုပ်ရန်လည်း မိမိဖုန်းကို အသုံးမပြုနိုင်ခဲ့သော်လည်း၊ ကျွန်မသည် သူမ သွားရောက်လေ့ရှိသည့် ကုန်တိုက်ထဲမှ မုန့်စျေးတန်း သို့ သွားရောက်နိုင်ပါသည်။ ကျွန်မခင်ပွန်းက ထပ်မံမေးမြန်းခဲ့ပါက၊ ကျွန်မက ကုန်တိုက်တွင် စျေးဝယ်ထွက်ခဲ့သည်ဟု ပြောနိုင်ပါသည်။ ထို့ကြောင့် ဘုရားသခင်၏ လမ်းပြမှုဖြင့် ကျွန်မသည် ကျွန်မ၏ အစ်မဖြစ်သူနှင့် ထပ်မံတွေ့ဆုံနိုင်ခဲ့သည်။ ထို့နောက်တွင် ကျွန်မအစ်မ သည် ကျွန်မ၏ အခက်အခဲများကို နားလည်ခဲ့သည်နှင့် တပြိုင်နက် ကျွန်မကို ဘုရားသခင်၏ နှုတ်ကပတ်တော်နှင့် မိတ်သဟာယပြု ခဲ့ပြီးလျှင် ကျွန်မကို နှစ်သိမ့်ကာ၊ အားပေးခဲ့ပါသည်။ ကျွန်မသည် သမ္မာတရားကို နားလည်လာသည်နှင့် တပြိုင်နက်၊ ကျွန်မ၏ အဆိုးမြင်စိတ်သည်လည်း လျင်မြန်စွာ ပြေပျောက်သွားခဲ့ပါသည်။

တစ်နေ့တွင် ကျွန်မ အလုပ်မှ အိမ်သို့ပြန်ရောက်ချိန်တွင်၊ ဘုရားသခင်၏ နှုတ်ကပတ်တော်များကို ပိုမိုဖတ်ရှုလိုသော်လည်း ကျွန်မ၏ ဘုရားသခင့်နှုတ်ကပတ်တော် စာအုပ်များကို ထားခဲ့သည့် နေရာဖြစ်သည့် အံဆွဲများ နှင့် ဗီရိုများတွင် ရှာဖွေသည့်အချိန်တွင်၊ ၎င်းတို့ကို ကျွန်မရှာဖွေမတွေ့ရှိခဲ့ပါ။ ကျွန်မသည် အလွန်စိတ်လှုပ်ရှား ကာ၊ “ဪသွားပါပြီ။ ငါ့ယောက်ျား ငါ့စာအုပ်တွေအားလုံးကို လွှင့်ပစ်လိုက်တာဖြစ်ရမယ်။ သူက အရမ်းကို သတိရှိတဲ့လူတစ်ယောက် ဆိုတော့ ငါရှာတွေ့လို့ရမယ့် အမှိုက်ပုံးထဲတော့ မပစ်လောက်ဘူး။ အဲဒါတွေကို လွှင့်ပစ်ဖို့ သူ့ရုံးကို ယူသွားရင်တော့ ငါလည်း အဲဒီစာအုပ် တွေကို တကယ့်ကို ရှာတွေ့မှာမဟုတ်ဘူး” ဟု တွေးခဲ့ပါသည်။ ထိုအတွေးသည် ကျွန်မကို စိတ်ဆင်းရဲစေပြီးလျှင် ကျွန်မသည် မည်သည့်အရာကို လုပ်ဆောင်ရမည်ကိုလည်း မသိခဲ့ပါ။

ရက်အနည်းငယ်ကြာပြီးနောက်၊ ကျွန်မသည် မိမိခင်ပွန်းနှင့်အတူ သူ့ကားမောင်လိုင်စင် စာမေးပွဲဖြေဆိုရန် လိုက်ပါသွားခဲ့သည့်အချိန်တွင် ကျွန်မ အစ်မများထဲမှ တစ်ဦးကို တွေ့ခဲ့သည်။ ကျွန်မ၏ ဘုရားသခင့် နှုတ်ကပတ်တော် စာအုပ်များ ပျောက်ဆုံးသွားခဲ့ကြောင်း သူမကို တိတ်တဆိတ် ပြောပြခဲ့ပါသည်။ သူမက ကျွန်မအား ပို၍ ဆုတောင်းရန်၊ ဘုရားသခင်ကို မှီခိုရန် နှင့် ၎င်းတို့ကို သေချာစွာ ထပ်မံရှာဖွေရန် အတွက် ပြောခဲ့သည်။ အရာအားလုံးသည် ဘုရားသခင်၏ အုပ်စိုးမှု အောက်တွင် ရှိသည်ဟု သူမက ကျွန်မကို ပြောခဲ့သည်။ ထို့ကြောင့် ကျွန်မခင်ပွန်းသည် ၎င်းတို့ကို လွှင့်ပစ်ခြင်း ရှိမရှိဆိုသည်မှာ ဘုရားသခင်၏ လက်တော်ထဲတွင် ရှိပြီး ကျွန်မ၏ စိတ်ကူးများက အဆောတလျင် ဝေဖန်သုံးသပ်သည်ကို အခွင့်မပေးသင့်ကြောင့် ပြောခဲ့ ပါသည်။ ကျွန်မအိမ်ပြန်ရောက် သည့်အချိန်တွင်၊ နောက်ထပ် အစ်မတစ်ယောက်ကို သတင်းပို့ခဲ့ရာ၊ သူမကလည်း ထိုနည်းတူပင် ကျွန်မကို ပြောခဲ့ပါသည်။ ၎င်းတို့နှစ်ဦးလုံးထံမှ ထိုကဲ့သို့ မိတ်သဟာယ ပြုခြင်းဖြင့် ကျွန်မလည်း ဤအရာနောက်ကွယ်တွင် ဘုရားသခင်၏ ရည်ရွယ်ချက်ကောင်းများ ရှိမည်ဟု ယုံကြည်ခဲ့ပါသည်။ ဘုရားသခင် သည် ကျွန်မကို သတိပေးရန်အတွက် ကျွန်မအစ်မများကို အသုံးပြုနေခဲ့ ခြင်းများလား။ ထို့နောက်တွင် ကျွန်မသည် ဘုရားသခင်၏ နှုတ်ကပတ်တော်မှ ကျမ်းပိုဒ်တစ်ခုကို အမှတ်ရခဲ့ပါသည်။ “အနန္တတန်ခိုးရှင် ဘုရားသခင်သည် ခပ်သိမ်းသော အရာများနှင့် ဖြစ်ရပ်များကို ချုပ်ကိုင်ထားသည်တကား။ ငါတို့သည် သူ့ကို ငါတို့၏စိတ်နှလုံးထဲမှ အချိန်တိုင်း ကြည်ညိုပြီး စိတ်ဝိညာဉ်ထဲသို့ ဝင်ရောက်ကာ သူနှင့် မိတ်သဟာယဖွဲ့နေသရွေ့ သူသည် ငါတို့ ရှာဖွေသော အရာခပ်သိမ်းကို ငါ့တို့အား ပြသပြီး သူ၏ အလိုတော်ကို ငါတို့အား ထုတ်ဖော်ပြမည်မှာ သေချာပေသည်။ ထိုအခါ ငါတို့၏ စိတ်နှလုံးများသည် ဝမ်းမြောက်ခြင်းနှင့် ငြိမ်သက်ခြင်းရှိပြီး၊ ပကတိရှင်းလင်းခြင်းနှင့် တည်ငြိမ်နေမည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၇)) လူများအနေဖြင့် ဘုရားသခင်ကို မှီခိုရန် နှင့် အကူအညီ ရှာဖွေတွေ့ရှိရန် တို့အတွက် ဘုရားသခင်သည် အမြဲရှိနေ ပေးသည်ကို ဘုရားသခင်၏ နှုတ်ကပတ်တော်မှ ကျွန်မ နားလည် သဘောပေါက်ခဲ့ပါသည်။ လူများသည် ဒုက္ခရောက်ပြီး၊ ထွက်ပေါက်မရှိ ဖြစ်နေသည့်အခါတွင်၊ ကျွန်မတို့ ဘုရားသခင်ကို စစ်မှန်စွာဖြင့် ခေါ်သရွေ့၊ ဘုရားသခင်သည် ကျွန်မတို့အား အသိဉာဏ် ပွင့်လင်းစေပြီး၊ လမ်းပြမည် ဖြစ်သည့်အပြင်၊ ကျွန်မတို့၏ အခက်အခဲများ တစ်လျှောက် လည်း မစတော်မူမည် ဖြစ်ပါသည်။ ဘုရားသခင်၏ နှုတ်ကပတ်တော် များ၏ ဉာဏ်အလင်းရစေခြင်းနှင့် လမ်းပြခြင်း ကျေးဇူးကြောင့် ကျွန်မ၏ ဘုရားသခင်၌ ယုံကြည်မှုသည် တစ်ဖန်ပြန်လည် ခွန်အားရစေ ခဲ့ပြီး၊ ကျွန်မလက်တွေ့လုပ်ဆောင်ရန်လမ်းကြောင်းတစ်ခုလည်း ရရှိခဲ့ပါ သည်။ ကျွန်မ၏ ဘုရားသခင်၏ နှုတ်ကပတ်တော် စာအုပ်များကို ပျောက်ဆုံးခြင်းကိစ္စတွင် ကျွန်မ၏ ကိုယ်ပိုင်ကြိုးစား အားထုတ်မှုကိုသာ မှီခိုအားထားပါက၊ ၎င်းတို့အား မည်သည့်အခါမျှ ရှာတွေ့မည်မဟုတ် သည်ကိုလည်း နားလည် သဘောပေါက်ခဲ့ပါသည်။ ဘုရားသခင်သည် အနန္တတန်ခိုးတော်ရှင်ဖြစ်ပြီးလျှင်၊ ကျွန်မအနေဖြင့် ဘုရားသခင်ကို မှီခိုပြီး ရှာဖွေသည့်အပြင် လက်တွေ့ကျကျ ရှာဖွေသမျှ ကာလပတ်လုံး၊ ဘုရားသခင်သည် ကျွန်မကို လမ်းပြတော်မူပြီး၊ ကူညီစောင်မမည် ဖြစ်သည်ကို ကျွန်မယုံကြည်ခဲ့ပါသည်။ ထို့ကြောင့် ကျွန်မသည် ဘုရားသခင် ရှေ့တော်မှောက်သို့ လာရောက်ခဲ့ကာ “ဘုရားသခင်။ ကိုယ်တော်ရဲ့ နှုတ်ကပတ်တော်တွေ ပါတဲ့ ကျွန်မစာအုပ်တွေကို ရှာမတွေ့ပါဘူး။ အစမှာ အဲဒါတွေ ရှိမဲ့နေရာကို ခန့်မှန်းဖို့ ကျွန်မ ကိုယ်ပိုင်အယူအဆတွေနဲ့ စိတ်ကူးတွေကို မှီခိုခဲ့ပါတယ်။ ကိုယ်တော်ကို အရာအားလုံးအထက်မှာ မထားခဲ့တဲ့အပြင် အရာအားလုံးက ကိုယ်တော့် ထိန်းချုပ်မှုအောက်မှာရှိတာကို ကျွန်မ နားမလည်ခဲ့ပါဘူး။ အခုတော့ ကျွန်မ ကိုယ်တော့်ကို ရှာဖွေဖို့နဲ့ ဒီကိစ္စကို ကိုယ်တော့်ဆီမှာ ယုံကြည်စွာအပ်နှံဖို့၊ ပြီးတော့ ထပ်ရှာဖွေခြင်းဖြင့် ပူးပေါင်းဖို့ ဆန္ဒရှိပါတယ်။ စာအုပ်တွေကို ရှာတွေ့သည်ဖြစ်စေ မတွေ့သည်ဖြစ်စေ၊ ဒါက ကိုယ်တော် အခွင့်ပေးတာပါ။ ကိုယ်တော့် လမ်းပြမှုကို တောင်းလျှောက်ပါတယ်” ဟု ရိုးသားစွာဖြင့် ဆုတောင်းခဲ့ပါသည်။

ဆုတောင်းပြီးနောက်မှာ၊ ကျွန်မသည် ဖိနပ်တစ်ရံ ရှာဖွေရန် အတွက် ဂိုဒေါင်ထဲသို့ သွားဖို့အတွက် ဆန္ဒတစ်ခု ရုတ်တရက် ဖြစ်လာ ခဲ့သည်။ ဂိုဒေါင်ထဲတွင် ၎င်းတို့ကို ကောက်ယူရန် ဒူးထောက်လိုက် သည်နှင့်၊ အိတ်အဖြူတစ်လုံးကို မမျှော်လင့်ပဲ တွေ့လိုက်မိပြီးလျှင် ကျွန်မစိတ်ထဲသို့ အလွန်ရှင်းလင်း သည့် အယူအဆတစ်ခု ရုတ်တရက် ဘွားခနဲပေါ်ပေါက်လာခဲ့သည်။ “ဘုရားသခင်ရဲ့နှုတ်ကပတ်တော် စာအုပ် တွေက ဒီအိတ်ထဲမှာပဲ” ကျွန်မသည် ထိုအိတ်ကို ကောက်ယူပြီး ကြည့်လိုက်သည့်အခါတွင်၊ ထိုအတွေးမှာ မှန်ကန်နေခဲ့လေသည်။ ကျွန်မသည် အံ့အားသင့်ပြီး၊ ဝမ်းမြောက်သွားကာ၊ မအော်ပဲ မနေနိုင်ပါ။ “ဘုရားသခင်ကို ကျေးဇူးတင်ပါတယ်။ ဘုရားသခင်ကို ကျေးဇူးတင် ပါတယ်” ဘုရားသခင်အားဖြင့် စာအုပ်များထံသို့ ကျွန်မလမ်းပြခြင်း ခံရသည်ကို နားလည်သဘောပေါက်ခဲ့သည်။ အရာအားလုံးသည် ဘုရားသခင်၏ ထိန်းချုပ်မှုအောက်တွင် ရှိကြောင်း၊ ဘုရားသခင်သည် လူများ၏ နှလုံးသားထဲမှ အတွေးများနှင့် အယူအဆများကိုပင် စီစဉ်ကြောင်း နှင့် ကျွန်မတို့သည် ဘုရားသခင်ကို မှီခိုပြီး ရှာဖွေသည့် အခါတွင် မည်သည့်အရာမျှ အကယ်စင်စစ် ခက်ခဲခြင်း မရှိကြောင်း တို့ကို အမှန်တကယ်ပင် တွေ့မြင်ခဲ့ရပါသည်။ ထို့နောက်တွင် ကျွန်မသည် အိပ်ရာထဲသို့ စာအုပ်များကို လျင်မြန်စွာ ပြန်လည် ယူဆောင်ခဲ့ပြီး၊ ကျွန်မအံဆွဲထဲတွင် ၎င်းတို့ကို ထားရှိခဲ့ပါသည်။ ထိုညနေတွင် ကျွန်မခင်ပွန်း ပြန်လာသည့်အချိန်တွင် ဂိုဒေါင်ထဲတွင် သူဖွက်ထားသည့် စာအုပ်များကို ကျွန်မရှာတွေ့သွားသည်ကို သိရှိသွား ကာ၊ ကျွန်မကို ပြန်ပေးရန် တောင်းဆိုခဲ့သည်။ ဤအချိန်တွင် ကျွန်မသည် ဘုရားသခင်ကို ရိုးသားစွာ မှီခိုပြီး၊ ကျွန်မကို မိမိကိုယ်ကိုယုံကြည်မှုနှင့် ခွန်အားပေးပါရန် တောင်းလျှောက်ကာ၊ သူနှင့် ရှေ့ဆက်ညှိနှိုင်းရန် ငြင်းဆန်ခဲ့သည်။ သူက ကျွန်မ၏ စိတ်ပိုင်းဖြတ်မှုကို တွေ့မြင်သည့်အချိန်တွင်၊ ရှေ့ဆက်ဖိအားမပေး တော့ပါ။

နောက်ပိုင်းတွင် ကျွန်မအတွက် အစည်းအဝေးများ တက်ရောက် ပြီး၊ ဝိညာဉ်ရေးရာ ဝတ်ပြုကိုးကွယ်ခြင်းများကို ကျင့်ကြံရန် ပိုမိုလွယ်ကူ စေဖို့ အထူးသဖြင့် ဒေသနာများ နားထောင်ဖို့ အတွက် ကျွန်မ အစ်မက ကျွန်မကို ဖုန်းတစ်လုံးပေးထားခဲ့ပြီးလျှင်၊ သူမသည် ၎င်းထဲတွင် ဘုရားသခင်၏နှုတ်ကပတ်တော် စာအုပ်အချို့ကို ကူးယူထည့်သွင်းပေး ခဲ့သည်။ တစ်ခါ၊ ကျွန်မသည် မိမိကျောပိုးအိတ်ကို ပြောင်းပြီး၊ သတိမမူ စွာဖြင့် အိမ်တွင် ထားရစ်ခဲ့၍၊ ကျွန်မခင်ပွန်းက ကျွန်မ အစည်းအဝေးများ ထပ်မံတက်ရောက်နေသည်ကို သိသွားခဲ့သည်။ သူက ကျွန်မကို စာတိုပို့ကာ “မင်းဘာဖြစ်လို့ သူတို့တွေနဲ့ ဆက်သွယ် နေသေးတာလဲ။ မင်းဘာဖြစ်လို့ အစည်းအဝေးတွေကို တိတ်တဆိတ် သွားနေတာလဲ” ဟု မေးခဲ့သည်။ ကျွန်မသည် ထိုစာတိုကို တွေ့သည့် အချိန်တွင် ဒေါသထွက်ပြီး၊ စိတ်ပူခဲ့သော်လည်း၊ ကျွန်မခင်ပွန်းက ကျွန်မကို ပိတ်ပင်ဟန့်တားခြင်း သို့မဟုတ် ညှင်းပန်းနှိပ်စက်ခြင်း ပြုသည့်အချိန်တိုင်း၊ ကျွန်မက အမြဲတမ်း ညှိနှိုင်းခြင်း၊ နောက်ဆုတ်ခြင်း သို့မဟုတ် အပျက်သဘောဆောင်ပြီး အားနည်းသည်ဟု ခံစားခဲ့ရခြင်း အပြင်၊ ကျွန်မ အများဆုံးချို့တဲ့နေသည့်အရာမှာ ဘုရားသခင်ကို မှီခိုခြင်း နှင့် ဘုရားသခင်အတွက် သက်သေခံခြင်း များဖြစ်ခဲ့ကြောင်း စသည့် အတိတ်ကာလအတွင်းမှ ကျွန်မအတွေ့အကြုံများကို ပြန်လည် သတိရခဲ့သည်။ ယခုအချိန်တွင် ကျွန်မသည် စာတန်ကို အရှုံးမပေး နိုင်တော့ပါ။ ကျွန်မသည် ဘုရားသခင်ကို မှီခိုရန်၊ ရှာဖွေရန်၊ ယုံကြည်မှု အားဖြင့် စာတန်ကို အောင်နိုင်ရန် နှင့် ဘုရားသခင်အတွက် သက်သေ ရပ်တည်ရန် ဆန္ဒရှိပါသည်။ ကျွန်မသည် ဘုရားသခင်၏ နှုတ်ကပတ်တော်များကို တွေးခဲ့ပါသည်။ “မည်သည့်နေရာ မည်သည့်အချိန်တွင် ဖြစ်စေ၊ သို့မဟုတ် ပတ်ဝန်းကျင် မည်မျှ ဆိုးရွားသည်ဖြစ်စေ၊ အကယ်၍ သင်၏ နှလုံးသားဖြင့် ငါ့အား အားထားပါက၊ ငါသည် သင့်အား ရှင်းလင်းစွာ မြင်စေမည်ဖြစ်ပြီး ငါ့နှလုံးသားကို သင့်အား ထုတ်ဖော်ပြမည်။ ဤပုံစံဖြင့်၊ သင်သည် ရှေ့တွင်ရှိသော လမ်းတွင် ပြေးသွားလိမ့်မည်ဖြစ်ပြီး ဘယ်သောအခါမျှ လမ်းပျောက်လိမ့်မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ထို့ကြောင့် ကျွန်မက ဘုရားသခင်ထံသို့ “ဘုရားသခင်။ ဒီနေ့ ကိုယ်တော်က ကျွန်မကို ရွေးကောက်ခဲ့ပြီး ကိုယ်တော့်ခြေလှမ်းများအတိုင်း လိုက်လျှောက်စေခဲ့ပါတယ်။ ကျွန်မခွန်အားရှိသမျှ နဲ့ လိုက်မလျှောက် ရင်၊ စာတန်နဲ့ညှိနှိုင်းရင်၊ ကယ်တင်ခြင်းရဖို့ ကျွန်မအခွင့်ကို ဆုံးရှုံးရမှာ ဖြစ်ပါတယ်။ ဘုရားသခင် ကျွန်မရဲ့ လက်ရှိအခက်အခဲတွေကို ကိုယ်တော့် ထံမှာ ယုံကြည်စွာ အပ်နှံလိုပါတယ်။ ကျွန်မ ယောက်ျားက ကျွန်မရဲ့ အနန္တတန်ခိုးရှင်ဘုရားသခင်ကို ယုံကြည်မှုအကြောင်း ကျွန်မ မိသားစုကိုပြောတာပဲဖြစ်ဖြစ်၊ သင်းအုပ်ဆရာကိုပြောတာပဲဖြစ်ဖြစ် ဒါမှမဟုတ် သူကျွန်မကို ဘာပဲလုပ်လုပ်၊ ကျွန်မ နာခံပါ့မယ်။ ဒီတစ်ခါ ကျွန်မ ကိုယ်တော့်အတွက် သက်သေရပ်တည်ဖို့နဲ့ စာတန်ကို အရှက်ရ စေဖို့ ကိုယ်တော့်ကို မှီခိုပါ့မယ်” ဟု ဆုတောင်းခဲ့ပါသည်။

ဆုတောင်းအပြီးမှာ ကျွန်မများစွာ တည်ငြိမ်လာသည်ကို စတင် ခံစားခဲ့ရပါသည်။ ကျွန်မသည် မိမိဖုန်းကို ကိုင်ကာ၊ သူ့အား “ဟုတ်တယ်။ ကျွန်မ အစည်းအဝေးတွေကို ထပ်သွားဦးမယ်။ မနက်ဖြန် ဒီကိစ္စနဲ့ပတ်သက်ပြီး ထိုင်ပြီး မှန်မှန်ကန်ကန် ဆွေးနွေးရအောင်” ဟု ဖြေခဲ့ပါသည်။ ကျွန်မ ထိုစာတိုကို ပို့ပြီးသည်နှင့် တပြိုင်နက်၊ ကျွန်မ နှလုံးသားထဲ၌ စစ်ဆေးခြင်း အသိစိတ်ကို ခံစားခဲ့ရဆဲ ဖြစ်ပါသည်။ ကျွန်မသည် သမ္မာတရားကို လေးနက်စွာ လိုက်လျှောက်လိုသည့် အချိန်တိုင်း၊ နှောင့်ယှက်ခြင်းကို အဘယ့်ကြောင့် ကြုံရသနည်း။ ထို့နောက် ကျွန်မအစ်မများက ကျွန်မကို အကြိမ်ပေါင်းများစွာ မိတ်သဟာယပြုခဲ့သည့် ယောဘ၏ အတွေ့အကြုံအကြောင်းကို တွေးမိ ပါသည်။ ဘုရားသခင် ပြောခဲ့သည့်အရာကိုလည်း ကျွန်မ တွေးမိသည်၊ “သို့ဆိုလျှင် ဤညှဉ်းဆဲမှုကို ယောဘ ခံခဲ့ရချိန်တွင် ဘုရားသခင်သည် မည်သည့်အရာကို လုပ်ဆောင်ခဲ့သနည်း။ ဘုရားသခင်သည် လေ့လာ၊ စောင့်ကြည့်ခဲ့ပြီး ရလဒ်ကို စောင့်ဆိုင်းခဲ့သည်။ ဘုရားသခင် လေ့လာကာ စောင့်ကြည့်သည် နှင့်အမျှ၊ သူ မည်ကဲ့သို့ ခံစားခဲ့ရသနည်း။ သူသည် သောကရောက် နေခဲ့ရသည်မှာ အမှန် ဖြစ်၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ဟု မိန့်တော်မူခဲ့ပါသည်။ နှုတ်ကပတ်တော်များကို ကျွန်မ ချိန်ဆခဲ့ပြီး၊ ယောဘ၏ အတွေ့အကြုံ ကိုလည်း တွေးမိခဲ့သည်။ ၎င်းသည် သူ့အသက်တာတွင် ဘုရားသခင်ကို ကြောက်ရွံ့ကာ ဆိုးညစ်မှုကို ရှောင်ရှားခြင်းဖြင့် ကုန်ဆုံးခဲ့သော်လည်း ဘုရားသခင်က ယောဘကို ရယူရန် အခွင့်ပေးဖို့ စာတန်သည် ကျေနပ်ရောင့်ရဲခြင်း မရှိ၍ သူ့အား အကြိမ်ပေါင်းများစွာ စုံစမ်း နှောင့်ယှက်ခဲ့ပါသည်။ စာတန်က ယောဘကို စုံစမ်းနှောင့်ယှက်ရာတွင်၊ ဘုရားသခင်သည် အရာအားလုံးကို သေချာစွာ လေ့လာအကဲခတ်ပြီး၊ ကြည့်ရှုနေခဲ့ပြီးလျှင် ဘုရားသခင်သည် စာတန်ကို တင်းကျပ်သည့် ကန့်သတ်ချက်တစ်ခုကို ပေးပါသည်။ စာတန်သည် ယောဘ၏ အသက်ကို နှုတ်မယူနိုင်ပေ။ သို့အားဖြင့် ယောဘ၏ လုံခြုံမှုအတွက် သေချာစေခဲ့သည်။ ဤသည်မှာ ဘုရားသခင်သည် လူများကို ချစ်မြတ်နိုး ကြောင်း၊ ကျွန်မတို့အား ဆင်းရဲဒုက္ခမခံစားလိုကြောင်း နှင့် ကျွန်မတို့ အား စာတန်၏ စွမ်းအားအောက်သို့ရောက်ခြင်း၊ စာတန်ကြောင့် ထိခိုက် နာနစ်ခြင်းတို့ကို မြင်တွေ့ရန် မမျှော်လင့်ထားကြောင်း စသည်တို့ကို ပြသနေပါသည်။ ပြီးနောက် ယောဘကို စုံစမ်းနှောင့်ယှက်ရန် စာတန်အားခွင့်ပြုရာ၌ ဘုရားသခင်ထံတွင် သူ၏ ရည်ရွယ်ချက်ကောင်း များ ရှိပါသည်။ ဘုရားသခင်သည် သက်သေခံချက် ရရှိဖို့အတွက် ယောဘကို အသုံးပြုရန် နှင့် ယောဘ၏ ဘုရားသခင်ကို ယုံကြည်မှု နှင့် နာခံမှုတို့ကို စုံလင်စေရန် မျှော်လင့်ခဲ့ပါသည်။ ၎င်းမှာ ကျွန်မ၏ လက်ရှိအခြေအနေ နှင့် တူညီနေခဲ့သည်မဟုတ်ပါလား။ စာတန်သည် ကျွန်မကို ထပ်ကာတလဲလဲ စုံစမ်းနှောင့်ယှက်ခဲ့သော်လည်း၊ ဘုရား သခင်သည် ကျွန်မကို မည်သည့်အခါမျှ စွန့်ခွာခြင်း မရှိသည့်အပြင်၊ ပစ္စုပ္ပန်ဆီသို့ ကျွန်မအား လမ်းပြခဲ့ပါသည်။ ကျွန်မသည် အသက်တာ တွင် ကြီးထွားရင့်ကျက်လာစေရန်၊ ကိုယ်တော့်အတွက် သက်သေ ရပ်တည်နိုင်ရန် နှင့် စာတန်ကို အရှက်ရစေရန် စသည်တို့အတွက် မျှော်လင့်ကာ ဘုရားသခင်က ဤအခြေအနေများကို စီစဉ်တော်မူခဲ့ခြင်း ဖြစ်သောကြောင့် ယခုအချိန်တွင် ကျွန်မသည် ဘုရားသခင်အတွက် သက်သေရပ်တည်ရန် နှင့် စာတန်ကို အရှက်ရစေရန်တို့အတွက် အကောင်းဆုံး ကြိုးစားရပါမည်။ ကျွန်မသည် ဘုရားသခင်၌ ကျွန်မ၏ ယုံကြည်မှုကို ခံစားခဲ့ရပြီးလျှင်၊ ဘုရားသခင်၏ စီစဉ်မှုများကို နာခံရန်၊ ဘုရားသခင်နှင့် ရပ်တည်ရန် နှင့် စာတန်နှင့် မည်သည့်အခါမျှ ထပ်မံ၍ ညှိနှိုင်းမှုမပြုရန် တို့ကို စိတ်ပိုင်းဖြတ်ထားခဲ့ပါသည်။

နောက်ညနေတွင် ကျွန်မ အလုပ်မှ အိမ်သို့ပြန်ရောက်သည့် အချိန်တွင်၊ ကျွန်မခင်ပွန်းသည် ကျွန်မအား စောင့်ဆိုင်းနေပြီ ဖြစ်သည်။ ကျွန်မ ထိုင်သည့်အချိန်တွင် သူက “မင်း အနန္တတန်ခိုးရှင် ဘုရားသခင် ကို ယုံကြည်တာ မရပ်နိုင်ဘူးလား” ဟု ပြောသည်။ ထို့နောက် သူက အနန္တတန်ခိုးရှင် ဘုရားသခင် အသင်းတော်အကြောင်း ကျွန်မအားပြခဲ့ သည့် အင်တာနက်ပေါ်မှ အဖျက်သဘော ဆောင်သည့် သတင်း အချက်အလက်များအားလုံးအကြောင်းကို စတင်ပြောဆိုခဲ့သည်။ ကျွန်မက “ဟင့်အင်း။ ရပ်မှာမဟုတ်ဘူး။ ရှင်က အနန္တတန်ခိုးရှင် ဘုရားသခင် အသင်းတော် အကြောင်း ဘာတွေများ အမှန်တကယ် သိလို့လဲ။ ရှင်အွန်လိုင်းပေါ်မှာ တွေ့ဖူးသမျှ သတင်းအချက်အလက် အားလုံးက အနန္တတန်ခိုးရှင် ဘုရားသခင် အသင်းတော်ကို အသရေဖျက် ဖို့၊ သရော်လှောင်ပြောင်ဖို့၊ ဝေဖန်အပြစ်တင်ဖို့ တရုတ်ကွန်မြူနစ် အစိုးရက လုပ်ကြံပြောဆိုခဲ့တဲ့ ကောလာဟလ ချည်းပဲ။ ဒါတွေ တစ်ခုမှမမှန်ဘူး။ တရုတ်ကွန်မြူနစ်အစိုးရက ဘုရားမဲ့တဲ့ နိုင်ငံရေးပါတီ တစ်ခုပဲ၊ သူက သမ္မာတရားနဲ့ ဘုရားသခင်ကို စက်ဆုပ်ရွံရှာတာကြောင့် လူတွေကို စိတ်ရှုပ်ထွေးစေအောင် ထိတ်ထိတ်ပျာပျာ နဲ့ ကောလာဟလ မျိုးစုံကို ဖြန့်ဝေပြီး လုပ်ကြံပြောဆိုနေတာလေ။ သူက လူတွေအနေနဲ့ ဘုရားသခင်ကို အာခံပုန်ကန်ပြီး၊ လူတွေ အဲ့ဒါနဲ့ပဲ သေဆုံးသွားအောင် မာနထောင်လွှားစွာနဲ့ လှည့်စားချင်တယ်။ အဲဒါက တရုတ်ကွန်မြူနစ် အစိုးရရဲ့ ဆိုးညစ်တဲ့ ရည်ရွယ်ချက်ပဲ။ ဘုရားသခင်ကို ယုံကြည်ခြင်း အားဖြင့် ကျွန်မက ဘာမှ အမှားမလုပ်ခဲ့သေးသလို၊ ရှင့်ကိုတောင်းပန် ရလောက်အောင်လဲ ဘာတစ်ခုမှ မလုပ်ခဲ့ဘူး။ ကျွန်မက အသက်တာမှာ မှန်ကန်တဲ့လမ်းကြောင်းကို လျှောက်လှမ်းနေတာ။ ဒီလမ်းကြောင်းကိုပဲ ဆက်လျှောက်ဖို့ကိုလည်း ကျွန်မဆုံးဖြတ်ပြီးပြီ။ ကျွန်မတွေးခဲ့ပြီးပြီ၊ ပြီးတော့ ရှင်က သင်းအုပ်ဆရာတွေ နဲ့ တရားဟောဆရာတွေ ကျွန်မကို သူတို့ ဒေသနာတွေမှာ စွပ်စွဲခွင့်ပေးပြီး၊ အသင်းတော်ကပါ နှင်ထုတ် ခွင့်ပေးဖို့ ရှင်ဖုန်းခေါ်လို့ရပြီလို့လည်း ဆုံးဖြတ်ပြီးပြီ။ ရှင် ကျွန်မမိဘ တွေကိုပါ ဖုန်းခေါ်ပြီးတော့ သူတို့ ကျွန်မကို ဝန်းရံဖိစီးစေဖို့ နဲ့ ညှင်းပန်းနှိပ်စက်ဖို့ ခွင့်ပေးနိုင်တယ် ဒါပေမယ့် ရှင်ဘာပဲလုပ်လုပ် ကျွန်မဆုံးဖြတ်ချက်ကပြောင်းမှာ မဟုတ်ဘူး။ ကျွန်မက ဘုရားသခင်ရဲ့ နောက်ဆုံးသောကာလက အမှုတော်ကို လက်ခံခဲ့ပြီးပြီ၊ ပြီးတော့ ဘုရားသခင်ရဲ့ နှုတ်ကပတ်တော်ကို ဖတ်ရှုတာနဲ့ ဘုရားသခင် စီစဉ်ပေးခဲ့တဲ့ ပတ်ဝန်းကျင်ကို တွေ့ကြုံခံစားတာတွေက တစ်ဆင့် ကျွန်မက အနန္တတန်ခိုးရှင် ဘုရားသခင်ဟာ ပြန်ကြွလာတဲ့ သခင်ယေရှု ဖြစ်တယ်ဆိုတာကိုလည်း စိတ်ပိုင်းဖြတ်ခဲ့ပြီးပြီ၊ ပြီးတော့ ဘာပဲဖြစ်ဖြစ် ကျွန်မက ကိုယ့်ရွေးချယ်မှုအတိုင်း ရပ်တည်မှာပဲ” ဟု ပြန်ဖြေခဲ့ပါသည်။ ကျွန်မအမျိုးသားက “မင်းက သခင့်ကို သစ္စာဖောက်နေတာ၊ အဲဒါကို ရော သိရဲ့လား။ သခင်က မင်းကို ကျေးဇူးတော်အများကြီး ပေးခဲ့ပြီးပြီ။ မင်းဘယ်လိုများ ကိုယ်တော်ကို သစ္စာဖောက်နိုင်တာလဲ” ဟု ပြောခဲ့ သည်။ ကျွန်မက “အနန္တတန်ခိုးရှင်ဘုရားသခင်ကို ယုံကြည်ခြင်းက သခင့်ကို သစ္စာဖောက်တာ မဟုတ်ဘူး။ ဒါက သိုးသငယ်ရဲ့ ခြေလှမ်း တွေအတိုင်း လိုက်လျှောက်တာ၊ ဘာဖြစ်လို့လဲဆိုတော့ အနန္တတန်ခိုးရှင် ဘုရားသခင်နဲ့ သခင်ယေရှုတို့က တစ်ဘုရားတည်းသာ ဖြစ်လို့ပေါ့။ ကျွန်မက သခင်ယေရှုရဲ့ ကျေးဇူးတော်အများကြီးကို ပျော်မွေ့ခဲ့လို့ သခင်ယေရှု ဒီနေ့ခေတ်မှာ ပြန်ကြွခဲ့ပြီးဖြစ်တယ်ဆိုတဲ့ သတင်းကို ကျွန်မ ကြားတဲ့အချိန်မှာ စုံစမ်းစစ်ဆေးပြီး လက်ခံသင့်တယ်လို့ ကျွန်မသိခဲ့တာပေါ့။ အခု သခင်ယေရှုက ဘုရားသခင်ရဲ့ အမှုတော်နဲ့ အလိုတော်တို့ကို ရှင်းပြပြီး၊ အသစ်သော နှုတ်ကပတ်တော်တွေကို ဖော်ပြဖို့ လူ့ဇာတိကို ထပ်ပြီး ခံယူခဲ့ပြီ။ ကျွန်မက ဘုရားသခင်ရဲ့ အသံတော်ကို ကြားပြီးတာကြောင့် အဲဒါကို လိုက်စားဖို့ ကျွန်မ အလုပ်လုပ်သင့်တယ်၊ အစည်းအဝေးတွေ သွားသင့်တယ်၊ ပြီးတော့ ကျွန်မအတွက် ဘုရားသခင်ရဲ့ ချစ်ခြင်းမေတ္တာကို ပြန်ပေးဆပ်သင့် တယ်” ဟု ပြောခဲ့ပါသည်။ ကျွန်မ ခင်ပွန်းက “ပြီးတာပဲ။ မေ့လိုက် တော့။ မင်းကြိုက်တာလုပ်။ ငါက မင်းရဲ့ သင်းအုပ်ဆရာကို ပြောပြီး တော့ အသင်းတော်ကို ပြန်ခေါ်ခိုင်းဖို့ နဲ့ မင်းမိဘတွေကို ဖုန်းခေါ်မလို့ တွေးခဲ့ပြီးပြီ၊ ဒါပေမဲ့ သူတို့က ဒေါသထွက်လွန်းအားကြီးလွန်းလို့၊ စိတ်ကုန် သွားကြမှာ စိုးလို့။ အခုကစပြီး မင်းကြိုက်တာသာ ယုံကြည်ပါတော့။ ငါလည်း ဝင်မပါတော့ပါဘူး” ဟု ပြောခဲ့သည်။

ကျွန်မခင်ပွန်းသည် ကျွန်မအား အနန္တတန်ခိုးရှင်ဘုရားသခင်ကို ယုံကြည်ခြင်းမှ တားဆီးရန် ကြိုးစားတော့မည် မဟုတ်ကြောင်း ပြောသည်ကို ကြားသည့်အချိန်တွင်၊ ကျွန်မ အလွန်ပျော်ရွှင်ခဲ့ပါသည်။ ဤသည်မှာ ဘုရားသခင်၏ လမ်းညွှန်ချက်ဖြစ်ကြောင်း ကျွန်မသိရှိခဲ့ ပြီးလျှင်၊ ကျွန်မခင်ပွန်းသည်၏ နှလုံးသားနှင့် စိတ်တို့သည်လည်း ဘုရားသခင်၏ လက်တော်တွင် ရှိကြောင်းကို သိရှိခဲ့ပါသည်။ သူက ထိုကဲ့သို့စကားများပြောသည်မှာ ဘုရားသခင်သည် အရာအားလုံးကို အုပ်စိုးတော်မူကြောင်းကို ပြနေပါသည်။ ကျွန်မအတွက် လမ်းခရီးကို ဖွင့်ပေးသူမှာ ဘုရားသခင်ပင် ဖြစ်ခဲ့ပါသည်။ ဘုရားသခင်သည် ကျွန်မ၏ နှလုံးသားကို အလိုရှိတော်မူကြောင်း နှင့် ကျွန်မ ဘုရားသခင် ကို အမှန်တကယ် မှီခိုသည့်အချိန်၊ ဘုရားသခင်ကို ရှာဖွေကာ ဘုရားသခင်ကို စိတ်ကျေနပ်စေရန်အတွက် အရာအားလုံးကို စွန့်စားချိန် တို့တွင် ကျွန်မသည် ဘုရားသခင်၏ အမှုတော်ကို တွေ့မြင်ရ သည့်အပြင်၊ ဘုရားသခင်သည် ကျွန်မကို တိတ်ဆိတ်စွာ ဦးဆောင်ပြီး ကူညီနေကြောင်းကိုလည်း တွေ့မြင်ခဲ့ရပါသည်။ ကျွန်မသည် ဘုရားသခင်၏ နှုတ်ကပတ်တော်များကို အမှတ်ရခဲ့ပါသည်။ “စာတန်က လူသားကို ဖျက်ဆီးသည့်အခါတိုင်း သို့မဟုတ် ပြင်းထန်သော အန္တရာယ် ရောက်စေသည့်အခါတိုင်းတွင် ဘုရားသခင်သည် အကြောင်းမဲ့သက်သက် ရပ်မနေသကဲ့သို့၊ သူရွေးချယ်ထားသော လူတို့ကို ဘေးဖယ်ထားခြင်း သို့မဟုတ် မသိကျိုးကျွန်ပြုခြင်း မရှိပေ။ စာတန် လုပ်ဆောင်သမျှ အားလုံးကို ဘုရားသခင်သည် အပြည့်အဝ ရှင်းလင်းစွာ နားလည်၏။ စာတန်က မည်သည့်အရာကို လုပ်ဆောင်သည်ဖြစ်စေ၊ မည်သည့် ရေပန်းစားမှုကို စာတန်က ဖြစ်ပေါ်စေသည်ဖြစ်စေ၊ စာတန် လုပ်ဆောင်ဖို့ ကြိုးစားနေသည့် အရာအားလုံးကို ဘုရားသခင်သည် သိသကဲ့သို့၊ ဘုရားသခင်သည် သူ ရွေးချယ်ထားသောလူတို့အပေါ် လက်လျော့ခြင်းလည်း မရှိပေ။ ယင်းအစား၊ မည်သည့်အာရုံကိုမျှ ဆွဲဆောင်ခြင်းမရှိဘဲ၊ လျှို့ဝှက်စွာ တိတ်ဆိတ်စွာဖြင့်- လိုအပ်သော အရာတိုင်းကို ဘုရားသခင်သည် ပြုလေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ကျွန်မသည် ဤနှုတ်ကပတ်တော်များကို ချိန်ဆရင်းဖြင့် တို့ထိခြင်းကို ခံရပါသည်။ စာတန်သည် ကျွန်မအစည်းအဝေးများတက်ရောက်ခြင်း ကို နှောင့်ယှက် ရန် နှင့် နှိပ်စက်ညှင်းဆဲရန် ကျွန်မခင်ပွန်းကို အသုံးပြုခဲ့သည့်အချိန်က၊ ဘုရားသခင်သည် ကျွန်မအနေဖြင့် စာတန်၏ လှည့်စားမှုကို ထိုးထွင်း သိမြင်ရန်နှင့် ကျွန်မ၏ အပျက်သဘောဆောင်ခြင်းမှ ထွက်ပြေး လွတ်မြောက်ရန် အခွင့်ပေးဖို့ရာ ကျွန်မ၏ ညီအစ်ကိုမောင်နှမများမှ ဘုရားသခင်၏ နှုတ်ကပတ်တော်များကို မိတ်သဟာယပြုခြင်းအား အသုံးပြုခဲ့ခြင်း၊ ကျွန်မအမျိုးသားသည် ကျွန်မ၏ ဘုရားသခင့် နှုတ်ကပတ်တော် စာအုပ်များကို ဝှက်ထားပြီး၊ ကျွန်မအား ဘုရားသခင် ကို ယုံကြည်ခြင်းမှ တားဆီးရန် ကြိုးစားသည့်အချိန်တွင်၊ ကျွန်မသည် ဘုရားသခင်ကို အမှန်တကယ် မှီခိုပြီး ဘုရားသခင်ကို ရှာဖွေကာ၊ ဘုရားသခင်၏ အံ့ဖွယ်အမှုဖြစ်သည့် လုပ်ဆောင်ချက်များကို သက်သေ ခံခဲ့ခြင်း၊ ကျွန်မသည် ဘုရားသခင်နှင့် ရပ်တည်ရန် စိတ်ပိုင်းဖြတ် လာခဲ့ပြီးလျှင် ဘုရားသခင်ကို နောက်လိုက်ဖို့ရာ အရာအားလုံးကို စွန့်စားရန် လိုလားခဲ့သည့်အချိန်တွင်၊ စာတန်သည် အရှက်ကွဲပြီး နောက်ဆုတ်သွားခြင်း စသည့် ကျွန်မ၏ ကိုယ်ပိုင် အတွေ့အကြုံများကို ပြန်လည်တွေးတောခဲ့၍ မည်သို့ဖြစ်ခဲ့သည်ကို သတိရခဲ့ပါသည်။ ကျွန်မ၏ အတွေ့အကြုံများမှတစ်ဆင့် ဘုရားသခင်သည် ကျွန်မနှင့် အမှန်တကယ်ပင် ရှိနေကြောင်း နှင့် ကျွန်မ၏ ဝိညာဉ်အသက်တာ ပေါ်တွင် အခြေခံကာ ကျွန်မအတွက် ပတ်ဝန်းကျင်များကို ဘုရားသခင် စီစဉ်ကြောင်း တို့ကို တွေ့မြင်ခဲ့ရပါသည်။ ဘုရားသခင်သည် ကျွန်မ မထမ်းနိုင်သည့်ဝန်ကို မပေးခဲ့ပါ။ ကျွန်မသာ အတိတ်တွင် ဘုရားသခင် ကို မိမိနှလုံးသားအား အမှန်တကယ် မပေးအပ်ခဲ့ချိန်တွင် ကျွန်မသည် လူ့ဇာတိဆိုင်ရာ ချစ်ခင်တွယ်တာမှုများအတွက် အမြဲတစေ စိုးရိမ်ခဲ့ပြီး၊ ပြဿနာများကို ရင်ဆိုင်ဖြေရှင်းရန် လူ့နည်းစနစ်ပေါ် မှီခိုကာ၊ စာတန်ကို သစ္စာဖောက်ဝံ့ခြင်း မရှိပဲနှင့် ရလဒ်အနေဖြင့် စာတန်သည် ကျွန်မ၏ အားနည်းချက်ကို အခွင့်ကောင်းယူခဲ့ပြီးလျှင်၊ ကျွန်မ၏ အားနည်းချက်ကို ထပ်ခါထပ်ခါ ပစ်မှတ်ထား၍ ဘက်ပေါင်းစုံမှ တိုက်ခိုက်ကာ အဆုံးမရှိ နှိပ်စက်သွားခဲ့မည်သာ ဖြစ်ပုံကို တွေးတော မိခဲ့ပါသည်။ သို့သော်လည်း ကျွန်မသည် ဘုရားသခင်ကို အမှန်တကယ် မှီခိုခဲ့ပြီး၊ အရာအားလုံးကို စွန့်စားသည့်အချိန်တွင်၊ ဘုရားသခင်သည် ကျွန်မအတွက် လမ်းခရီးကို ဖွင့်ပေးခဲ့ပြီးလျှင်၊ စာတန်သည်လည်း ကူကွယ်ရာမဲ့ကာ၊ အရှက်ရ၍ ကျဆုံးရခဲ့ရပါသည်။ ယခုပတ်ဝန်းကျင်ကို တွေ့ကြုံခံစားရပြီးနောက် ကျွန်မသည် ဘုရားသခင်၏ အနန္တတန်ခိုးနှင့် ပြည့်စုံခြင်း နှင့် အချုပ်အခြားအာဏာအပြင်၊ မိမိကိုယ်ပိုင် အာခံသည့် စိတ်သဘောထားတို့ကို စစ်မှန်သည့် နားလည်သဘောပေါက်မှု ရရှိလာ ကာ၊ ကျွန်မ၏ ဘုရားသခင်၌ ယုံကြည်ချက်နှင့် နာခံခြင်းတို့ ကြီးထွား ရင့်ကျက်လာခဲ့သည့်အပြင် စာတန်၏ စီမံချက်များကို ခွဲခြား သိမြင်နိုင်ခြင်းကိုလည်း ရရှိ၍၊ ကျွန်မသည် စာတန်၏ ဆိုးညစ်ပြီး စက်ဆုပ်ဖွယ်ကောင်းသည့် သဘာဝတို့ကို မြင်ရပြီးလျှင်၊ ကျွန်မထံတွင် စာတန်ကို စစ်မှန်သော မုန်းတီးခြင်း ဖြစ်ပေါ်လာခဲ့သည်။ ဘုရားသခင် ၏ လမ်းပြခြင်းနှင့် ဉာဏ်အလင်းပေးခြင်းတို့ ကျေးဇူးကြောင့် ကျွန်မသည် ဤကဲ့သို့ နားလည်သဘောပေါက်မှုများကို ရရှိနိုင်ခဲ့ခြင်း ဖြစ်ပြီး ကျွန်မသည် ဘုရားသခင်ကို အမှန်တကယ်ပင် ကျေးဇူးတင် မိပါသည်။

ဤတွေ့ကြုံခံစားမှုကာလမှတစ်ဆင့် ကျွန်မသည် များစွာ အကျိုး ရှိခဲ့ပါသည်။ ကျွန်မသည် လုပ်ငန်းစဉ်အတွင်း အားနည်းပြီး အပျက် သဘောဆောင်သော်လည်း ဘုရားသခင်၏ နှုတ်ကပတ်တော်၏ လမ်းပြ မှု၊ ပံ့ပိုးမှု နှင့် ကျွန်မအစ်မ၏ ကူညီမှုတို့သည် ကျွန်မအား ယနေ့တိုင် စာတန်၏ စုံစမ်းနှောင့်ယှက်ခြင်းနှင့် တိုက်ခိုက်မှုကို ကျော်ဖြတ်ပြီး၊ ရှင်သန်ရပ်တည်နိုင်ရန် ယုံကြည်မှုကို ပေးခဲ့ပါသည်။ ကျွန်မ၏ စစ်မှန်သည့် တွေ့ကြုံခံစားမှုမှတစ်ဆင့် ကျွန်မသည် ဘုရားသခင်၏ ချစ်ခြင်းမေတ္တာကို တွေ့မြင်ခဲ့ကာ၊ အရာအားလုံးမှတစ်ဆင့် ဘုရားသခင် သည် ကျွန်မကို ဦးဆောင်နေခဲ့ပြီး၊ ကျွန်မဘက်တွင်ရှိနေခဲ့ကြောင်းတို့ကို တွေ့မြင်ခဲ့ပါသည်။ ကျွန်မတို့သည် မိမိနှလုံးသားများကို ဘုရားသခင် ထံသို့ အမှန်တကယ် ပေးအပ်ခြင်း၊ ဘုရားသခင်ကို ရှာဖွေခြင်းနှင့် မှီခိုခြင်းတို့ ရှိသည့်အချိန်တွင်၊ ကျွန်မတို့သည် ဘုရားသခင်၏ အံ့သြ ဖွယ်ရာ အမှုတော်များကို တွေ့မြင်ကာ၊ ကျွန်မတို့၏ ဆင်းရဲဒုက္ခများမှ လွတ်ထွက်လာပါသည်။ အနာဂတ်တွင် ကျွန်မသည် ဘုရားသခင်၏ အမှုတော်ကို ပိုမိုတွေ့ကြုံခံစားကာ၊ ဘုရားသခင်၏ စစ်မှန်သည့် သိကျွမ်းခြင်းကို လိုက်စားရန် ဆန္ဒရှိပါသည်။


၁၇။ စာတန်၏ တင်းကျပ်သော ဝန်းရံမှုမှ ထိုးဖောက်ထွက်ခြင်း

ဇောက်ဂန်း၊ တရုတ်ပြည်

ဤပြီးခဲ့သည့် နိုဝင်ဘာလတွင် တရုတ်ပြည်မြောက်ပိုင်း၌ ခါးသီးစွာ အေးချမ်းလေသည်၊ မြေပေါ်သို့ကျသည့် မည်သည့်နှင်းမျှ အရည်ပျော်ခြင်းမရှိဘဲ၊ အပြင်တွင် လမ်းလျှောက်ကြသည့် လူများစွာ တို့က အလွန်ချမ်းကြသည်မှာ သူတို့ ချိုင်းကြားထဲသို့ လက်များလျှိုပြီး၊ ခန္ဓာကိုယ်များကို ကုန်းကာ သတိတကြီးဖြင့် လမ်းလျှောက်ကြသည်။ ဟိုတစ်နေ့က မနက်ပိုင်းစောစောတွင် လေများက အနောက်မြောက်မှ တိုက်ခတ်နေချိန်၊ ကျွန်တော့် ယောက်ဖ နှင့် သူ့ဇနီးတို့အပြင်၊ တစ်ဒါဇင်ခန့် ညီအစ်ကိုမောင်နှမများက ကျွန်တော့်နေအိမ်ရှိ နွေးထွေး သော အိပ်ရာတစ်ခုတွင် ထိုင်နေကြသည်။ သူတို့တစ်ယောက် ချင်းစီတွင် သူတို့နံဘေး၌ သမ္မာကျမ်းစာ မိတ္ထူတစ်ခုစီဖြင့်၊ သူတို့၏ လက်များထဲတွင် ဘုရားနှုတ်ကပတ်တော်များ စာအုပ် မိတ္ထူတစ်ခု ဖြစ်သည့် တရားစီရင်ခြင်းသည် ဘုရားသခင်၏ အိမ်တော်မှ စတင်သည် ကို ကိုင်ထားကြသည်။ အနန္တတန်ခိုးရှင်ဘုရားသခင် အသင်းတော်မှ ညီအစ်မနှစ်ယောက်က ဘုရားသခင်၏ အမှုတော် အဆင့်သုံးဆင့်နှင့် ပတ်သက်သည့် သမ္မာတရားကို မိတ်သဟာယပြု နေကြသည်။ ညီအစ်မနှစ်ယောက်က သူတို့ မိတ်သဟာယပြုရင်း အမှုတော်အဆင့်သုံးဆင်၏ ပုံများဆွဲနေကြသည်။ “လူသားမျိုးနွယ် အတွက် ဘုရားသခင်ရဲ့ အမှုတော်က အဆင့်သုံးဆင့်ခွဲနိုင်တယ်။ ပညတ်တော်ခေတ်ကနေ ကျေးဇူးတော်ခေတ်အထိ၊ ပြီးတော့ နိုင်ငံတော်ခေတ်၊ အမှုတော်ရဲ့ အဆင့်တစ်ခုချင်းစီက အရင်အဆင့် ထက် ပိုမြင့်မားပြီး ပိုနက်နဲတယ်။ နောက်ဆုံးသောကာလမှာ ပြုခဲ့တဲ့ အမှုတော်က အမှုတော်ရဲ့ နောက်ဆုံးအဆင့်ဖြစ်တယ်၊ အဲဒီမှာ ဘုရားသခင်က လူသားတွေကို စီရင်ဖို့နဲ့ သန့်စင်တော်မူဖို့ နှုတ်ကပတ်တော်တွေကို ဖော်ပြတယ်...” ကျွန်တော်တို့က နားထောင် ရင်း မိမိတို့၏ ခေါင်းများကို ညိတ်ခဲ့ကြသည်၊ ပြီးလျှင် ကျွန်တော်တို့၏ စိတ်နှလုံးများသည် အလင်းဖြင့် ပြည့်နေကြသည်။ လူသားမျိုးနွယ်၏ ကယ်တင်ခြင်းအတွက် ဘုရားသခင်၏ စီမံခန့်ခွဲမှုအစီအစဉ်သည် နက်နဲမှုများစွာ ရှိမည်ဟု မည်သူက သိနိုင်မည်နည်း။ ဘုရားသခင် ကိုယ်တော်တိုင် အပြင်၊ အခြားမည်သူက ဘုရားသခင် အမှုတော်၏ အဆင့်သုံးဆင့်၏ နက်နဲမှုကို အလွန်ရှင်းလင်းစွာ ပြောဆိုနိုင်မည် နည်း။ ဤအရာက ဘုရားသခင်၏ အမှုတော် အစစ်အမှန် ဖြစ်သည်။ ကျွန်တော်တို့က နောက်တစ်နေ့ညနေအထိ မိတ်သဟာယပြုကြပြီး၊ ကျွန်တော်တို့ တစ်အုပ်စုလုံးက အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို ရှာဖွေပြီး၊ စုံစမ်းစစ်ဆေးဖို့ အဆင်သင့်ရှိကြလေသည်။

ထို့နောက် ညီအစ်မနှစ်ယောက်က ဘုရားသခင်၏ လူ့ဇာတိခံ ခြင်း၏ အဓိပ္ပာယ်နှင့် ပတ်သက်သည့် သမ္မာတရားကို မိတ်သဟာယပြု ခဲ့ပြီး၊ ကျန်သည့် ကျွန်တော်တို့က အလေးဂရုပြုပြီးနားထောင်နေချိန်၊ ရုတ်တရက်ဆိုသကဲ့သို့ ကျွန်တော်တို့ အသင်းတော် ခေါင်းဆောင် ဝမ်းပင်း ရောက်လာသည်။ သူမ အိမ်ထဲသို့ ဝင်လာသည်နှင့် တပြိုင်နက်၊ သူမက အနန္တတန်ခိုးရှင် ဘုရားသခင် အသင်းတော်မှ ညီအစ်မနှစ်ယောက်ကို လက်ညှိုးထိုးပြီး၊ ကျွန်တော့်ကို “ဒီနှစ်ယောက် က ဘာလုပ်နေတာလဲ။” ဟု မေးခဲ့သည်။ ကျွန်တော်က “သူတို့က အစ်မဇန် နဲ့ အစ်မမူ လေ...” ဟု ပွင့်ပွင့်လင်းလင်း ပြောလိုက်သည်။ သို့သော် သူတို့ စကားမဆုံးမီပင်၊ သူမက “အစ်ဇန်နဲ့ အစ်မမူဆိုတာ ဘယ်သူတွေလဲ။ သူတို့ဟာ အရှေ့အရပ်က လျှပ်ပြက်ခြင်းက တရားဟောဆရာ နှစ်ယောက်ဆိုတာ ငါမြင်သားပဲ၊ သူတို့က သိုးသူခိုးတွေ...” ဟု စိတ်တိုသည့်လေသံဖြင့် ပြောလိုက်သည်။ ဝမ်းပင်း စကားပြောပြီးနောက်၊ ကျွန်တော်တို့အားလုံးက ထိုနေရာတွင် တုန်လှုပ်စွာ ထိုင်နေကြသည်။ ကျွန်တော်က “အစ်မဝမ်းပင်းက ကိုယ်နဲ့ သက်ဆိုင်သူတွေကို ကိုယ့်တမျှချစ်ဖို့နဲ့ ကိုယ့်ရန်သူတွေကို ချစ်ဖို့ အကြောင်း အမြဲနီးပါးပြောခဲ့တယ်။ ဒီနေ့သူက ဒီကိုလာပြီး ဒီလို အကျိုးအကြောင်း မဆီလျော်တဲ့ ဟာတွေကို ဘာဖြစ်လို့ ပြောရတာ လဲ။ သူက ဒီညီအစ်မနှစ်ယောက်ကို ဘာဖြစ်လို့ ဝေဖန်အကဲဖြတ်ပြီး၊ ပြစ်တင်ရှုတ်ချနေရတာလဲ။” ဟု မိမိဘာသာ တွေးမိသည်။ အစ်မဇန် က ဝမ်းပင်းကို “အစ်မရေ၊ ကျွန်မတို့ ဒီနေ့ ဒီကိုလာတာ ဖုံးကွယ်ထား တဲ့ ရည်ရွယ်ချက်တွေ မရှိပါဘူး။ သခင်ယေရှုက ပြန်ကြွလာပြီး ဖြစ်တယ်။ ကျွန်မတို့က ဘုရားသခင်ရဲ့ နောက်ဆုံးသောကာလက ဧဝံဂေလိကို အစ်မကို ဝေမျှချင်ရုံသက်သက်ပါ။” ဟု တည်ငြိမ်စွာ ပြောလိုက်သည်။ ဝမ်းပင်းက အစ်မဇန်ကို ကြားဖြတ်ပြောပြီး အော်ဟစ်လေသည်။ “သခင်က ပြန်ကြွလာပြီးပြီတဲ့လား။ ခေါင်းဆောင်တွေအနေနဲ့ အစေခံတဲ့ ငါတို့တောင် သခင့်ပြန်ကြွ လာခြင်းနဲ့ ပတ်သက်တဲ့ တစ်ခုမျှ မသိကြဘူး၊ ဒါ့ကြောင့် နင် ဘယ်လိုလုပ်ပြီး အဲဒါအကြောင်းကို သိနိုင်မှာလဲ။ လုံးဝ မဖြစ်နိုင်ဘူး။ သခင်ယေရှု ပြောခဲ့သည်မှာ- ‘ငါရှေ့၌ ပေါ်လာသောသူရှိသမျှတို့သည် သူခိုးထားပြဖြစ်ကြ၏။ ထိုသူတို့၏စကားသံကို သိုးတို့သည် နားမထောင်ကြ’ (ရှင်ယောဟန်ခရစ်ဝင် ၁၀:၈) နင်တို့ နှစ်ယောက်လုံး အခုထွက်သွားပြီး၊ ဒီကို ဘယ်တော့မှ မပြန်လာရင် ကောင်းမယ်။” ဝမ်းပင်းဤအရာကို ပြောသည်ကို ကျွန်တော် ကြားသည့်အချိန်တွင်၊ ကျွန်တော့် စိတ်ထဲတွင် ရွံရှာခဲ့သည်။ သူမ၏ ဒေသနာများသည် အမြဲတမ်း အလွန် အကျိုးအကြောင်း ဆီလျော်ပြီး၊ သဘောပေါက်နားလည်အောင် ပြောနိုင်ပြီး၊ သူမက ရုတ်တရက်ကြီး မည်သို့ ထောက်ထားကြင်နာမှုမဲ့နိုင်ရသနည်း။ ထို့ကြောင့် ကျွန်တော် က ဝမ်းပန်းကို “အစ်မဝမ်း၊ အခုနောက်ကျနေပြီ။ အစ်မက သူတို့ကို ဘယ်သွားစေချင်လို့လဲ။ ကျွန်တော်တို့က ဘုရားသခင်ကို ချစ်တဲ့ ဒီညီအစ်မနှစ်ယောက်ကို ဘာမှမပြောဖို့ ကိုယ့်ရန်သူတွေကို ချစ်ရမယ်လို့ သွန်သင်တော်မူတယ်။ သူတို့နှစ်ယောက်ကို ဒီနည်းလမ်း နဲ့ ကျွန်တော်တို့ ဆက်ဆံတယ်ဆိုရင်၊ ကျွန်တော်တို့က သခင့်ကို ယုံကြည်တဲ့ ယုံကြည်သူတွေနဲ့ လုံးဝ တူညီတော့မှာ မဟုတ်ဘူး။” သို့သော်လည်း ကျွန်တော် ပြောနေသည့်အရာကို ဆုံးအောင် မပြောနိုင်မီ၊ ဝမ်းပန်းက ကျွန်တော့် ယောက်ဖ၏ ဇနီးလက်ကို စိုးရိမ်တကြီး ဆွဲကိုင်ပြီး၊ သူမနှင့် သူမ၏ခင်ပွန်းတို့ကို “ဇောက်ဂမ်းက ဒီမိန်းမနှစ်ယောက်ကို မသွားစေချင်ဘူး၊ ဒီတော့ သွားရအောင်။ သူတို့ကို နောက်ထပ် နားမထောင်နဲ့။” ဟု ပြောလိုက်သည်။ ထို့နောက် သူမက ဤနှစ်ယောက်၏ လက်များကို ဒေါသတကြီးဆွဲပြီး၊ အပြင် ထထွက်သွားသည်။

သူတို့ထွက်သွားပြီးနောက် အစ်မမူက ကျွန်တော်တို့ထံသို့ လှည့်ပြီး “အစ်ကိုတို့ အစ်မတို့၊ ကျွန်မတို့ အခုပဲ မျက်မြင်တွေ့ လိုက်ရတဲ့ မြင်ကွင်းကို အစ်ကိုတို့အစ်မတို့ အားလုံး ဘယ်လိုခံစား ရလဲ။ ဒါကို အတူတူ ဆွေးနွေးကြရအောင်။” ဟု မေးခဲ့သည်။ ညီအစ်ကိုမောင်နှမများအားလုံးက စကားတစ်လုံးမျှ မပြောဘဲ ကျွန်တော်ဆီသို့ လှည့်လာကြသည်။ ကျွန်တော်က “အစ်မရေ၊ လွန်ခဲ့တဲ့ သုံးရက်အတွင်းမှာ ကျွန်တော်တို့ အနန္တတန်ခိုးရှင် ဘုရားသခင် အသင်းတော်ရဲ့ နှုတ်ကပတ်တော်တွေကို ဖတ်ရှုပြီးတော့ အစ်မရဲ့ မိတ်သဟာယပြုခြင်းတွေကို နားထောင်တာကတစ်ဆင့်၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေဟာ သမ္မာတရားဖြစ်တယ်ဆိုတာနဲ့ အနန္တတန်ခိုးရှင် ဘုရားသခင်ဟာ ပြန်ကြွလာတဲ့ သခင်ယေရှု ဖြစ်တယ်ဆိုတာကို ကျွန်တော် အခိုင်အမာ ယုံကြည်တယ်။ ဒါပေမဲ့ ဝမ်းပန်းပြောတဲ့ စကားတွေက အကျိုး အကြောင်း မဆီလျော်တာ မဟုတ်ပြန်ဘူး။ အမှန်တော့ သူက ကျွန်တော်တို့ရဲ့ ခေါင်းဆောင်ဖြစ်ပြီး၊ သူဟာ သခင့်ကို ယုံကြည်တာ အချိန်အကြာကြီးရှိခဲ့ပြီ။ သူက သမ္မာကျမ်းစာကို နောကျေနေပြီး၊ သူက သခင့်အတွက် သူ့ဘာသာ အမြဲတမ်း အလုပ်ရှုပ်ပြီး၊ သူ့ကိုယ်သူ အသုံးခံခဲ့တယ်။ သခင်က ပြန်ကြွလာပြီဆိုရင်၊ သူက ပထမဆုံး သိသင့်တဲ့ လူတစ်ယောက်ပဲ။” ဟု ပွင့်လင်းစွာ ပြောလိုက် သည်။ အစ်မဇန်က “ဘုရားသခင်ရဲ့ ပြန်ကြွလာခြင်းက ခေါင်းဆောင်တွေကို ပထမဆုံး ဗျာဒိတ်ပေးပြီးနောက်မှ အဲဒီခေါင်းဆောင်တွေက ယုံကြည်သူတွေကို ပြောသင့်တယ်လို့ လူတွေက ယုံကြည်ကြပေမဲ့၊ သခင့်နှုတ်ကပတ်တော်တွေထဲမှာ ဒီလိုအတွေးမျိုးအတွက် တကယ့် အခြေခံအကြောင်းအရင်း တစ်ခုတစ်လေ ရှိရဲ့လား။ အဲဒါက သမ္မာတရားနဲ့ ဘုရားအမှုတော်နဲ့ ပတ်သက်တဲ့ အချက်တွေနဲ့ ကိုက်ညီ ရဲ့လား။ သခင်ယေရှုက- ‘ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။’ (ရှင်ယောဟန်ခရစ်ဝင် ၁၀:၂၇) ‘ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို၊ နားရှိသောသူ မည်သည် ကားကြားပါစေ။’ (ဗျာဒိတ်ကျမ်း ၂:၇) လို့ပြောထားတယ်။ သခင်က သူကြွလာတဲ့ အချိန်မှာ၊ နှုတ်ကပတ်တော်တွေကို သေချာပေါက် မိန့်မြွက်ပြီး၊ သမ္မာတရားကို ဖော်ပြမယ်၊ ပြီးတော့ ဘုရားသခင်ရဲ့ အသံတော်ကို ကြားပြီး၊ ရှာဖွေတဲ့သူနဲ့ လက်ခံတဲ့ သူအားလုံးက သခင့်ပြန်ကြွ လာခြင်းကို ကြိုဆိုမယ်၊ ပြီးတော့ ဘုရားသခင် ရှေ့တော်မှောက်ကို ချီမခံရမယ်လို့ သခင်ယေရှုက ရှင်းရှင်းလင်းလင်း ပြေထားတယ်။ သခင်က သူပြန်ကြွလာတဲ့အချိန်မှာ သူ့ကြွလာခြင်းနဲ့ ပတ်သက်တဲ့ အသိပညာကို ခေါင်းဆောင်တစ်ယောက်ယောက်ကို ဉာဏ်အလင်းရ စေမယ်လို့များ ပြောခဲ့လား။ မဟုတ်ပါဘူး။ မပြောခဲ့ပါဘူး။ ဒါ့ကြောင့် လူတွေမှာရှိတဲ့ ဒီအမြင်က လူတွေကို သက်သက် လှည့်စားပြီး၊ ဝေခွဲမရဖြစ်စေတယ်၊ ပြီးတော့ သူတို့က ဒီပြောဆိုချက်နဲ့ ကိုက်ညီအောင် သူတို့ကို သခင်က ဉာဏ်အလင်းပြဖို့ စောင့်နေရင်၊ သူတို့က အဆုံးသတ်လာဖို့ကို မလှုပ်မယှက်နဲ့ စောင့်နေတာသာ ဖြစ်တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေထဲမှာ ဘာတွေပြောထားလဲဆိုတာကို ကြည့်ရအောင်။ အနန္တတန်ခိုးရှင် ဘုရားသခင်က ပြောတာက- ‘ဘုရားသခင်၏ အမှုသစ်သည် မည်သည့်အရာပင် ဖြစ်ပါစေ၊ ၎င်းကို ဗျာဒိတ်များဖြင့် ခိုင်လုံစွာ တင်ပြနိုင်ရမည်ဖြစ်ပြီး၊ ထိုသို့သောအမှု၏ အဆင့်တစ်ခုစီတွင် “စစ်မှန်သော” နှလုံးသားဖြင့် သူ့နောက်လိုက်သောသူ အားလုံးတို့ကိုလည်း ဗျာဒိတ်များ ပြသကြရမည်၊ သို့မဟုတ်ပါက ထိုသို့သောအမှုသည် ဘုရားသခင်၏ အမှုမဖြစ်နိုင်ဟု ယုံကြည်ကြသူ သာ၍ပင် ရှိလေသည်။ လူသားအတွက် ဘုရားသခင်ကို သိရှိလာရန်မှာ လွယ်ကူသည့် အလုပ်တစ်ခု မဟုတ်နှင့်လေပြီဖြစ်သည်။ လူသား၏ အဓိပ္ပာယ်မရှိသည့် စိတ်နှလုံးနှင့် သူ၏ မိမိဘာသာ ကြီးကျယ်ကာ စိတ်ကြီးဝင်ခြင်း နှင့်ဆိုင်သည့် ပုန်ကန်တတ်သော သဘာဝတို့ အပြင် ယင်းကို ကြည့်ပါက၊ ဘုရားသခင်၏အမှုသစ်ကို လက်ခံရန် သူ့အတွက် သာ၍ပင် ခက်ခဲလာပေသည်။ လူသားသည် ဘုရားသခင်၏ အမှုသစ်ကို စေ့စပ်သေချာသော စဉ်းစားဆင်ခြင်ခြင်း မပြုသကဲ့သို့၊ ယင်းကို နှိမ့်ချခြင်းဖြင့်လည်း လက်မခံပေ။ ထိုအစား၊ ဘုရားသခင်ထံမှ ဗျာဒိတ်များနှင့် လမ်းပြမှုတို့ကို စောင့်ဆိုင်းနေစဉ် အထင်သေးသော သဘောထားကို သူ ထားရှိခံယူလေ၏။ ဤသည်မှာ ဘုရားသခင်ကို ပုန်ကန်ကာ ခုခံသောသူတို့၏ အပြုအမူဖြစ်သည် မဟုတ်လော။ ထိုသို့သော လူတို့သည် ဘုရားသခင်၏ လက်ခံခြင်းကို မည်သို့ ရရှိနိုင်မည်နည်း။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မိမိ၏ အယူအဆများထဲ၌ ဘုရားသခင်ကို ဘောင်ခတ်ထားသော လူသားသည် ဘုရားသခင်၏ ဗျာဒိတ်တော်များကို မည်သို့ လက်ခံရရှိနိုင်မည်နည်း) လို့ဖြစ်တယ်။ သခင့်ပြန်ကြွ လာခြင်းနဲ့ ပတ်သက်ရင်၊ လူတွေက သူတို့ အတွေးအမြင်တွေနဲ့ စိတ်ကူးတွေကို မစဉ်းမစားဖက်တွယ်ထားပြီး၊ သမ္မာတရားကို မရှာဖွေ ဒါမှမဟုတ် ဘုရားသခင်ရဲ့ အသံတော်ကို ကြားဖို့ အာရုံမစိုက်ဘဲ၊ အဲဒီအစား သူတို့ကို ဘုရားသခင်က ဉာဏ်အလင်းပြဖို့သာ စောင့်​ဆိုင်းနေတယ်ဆိုရင်တော့ သူတို့က သခင့်ပြန်ကြွလာခြင်းကို ဘယ်တော့မှ ကြိုဆိုနိုင်စွမ်းရှိမှာမဟုတ်ဘူး။ ဘုရားသခင်ရဲ့ အသံတော်ကို ကြားဖို့ သေချာဆောင်ရွက်တဲ့ သူတွေသာလျှင် သခင့် ပေါ်ထွန်းခြင်းကို ကြိုဆိုနိုင်မယ်။ အမှန်တော့ ကျေးဇူးတော်ခေတ်မှာ သခင်ယေရှုနောက်ကို လိုက်တဲ့ လူတွေထဲက တစ်ယောက်တောင်မှ သခင်ကို နောက်မလိုက်ခင် ဘုရားသခင်ရဲ့ ဉာဏ်အလင်းရစေခြင်းကို မရှိခဲ့ပါဘူး။ သခင်ယေရှုကို တခြားတစ်ယောက်ယောက်က သက်သေ ခံတာကို သူတို့ကြားခဲ့တာပါ၊ ဒါမှမဟုတ် သူတို့က သခင်စကား ပြောတာ ဒါမှမဟုတ် ဒေသနာဟောကြားတာကို ကြားခဲ့ပြီး၊ သူတို့က သခင့်အသံကို သတိပြုမိပြီးနောက်မှသာ သခင့်နောက်ကို လိုက်ခဲ့ ကြတယ်။ ပေတရုက ဘုရားသခင်ရဲ့ ဉာဏ်အလင်းပေးခြင်းကို ရရှိခဲ့ပြီး၊ သခင်ယေရှုကို ခရစ်တော် နဲ့ ဘုရားသားတော် အဖြစ် သတိပြုမိပေမဲ့လည်း၊ အဲဒါက သခင်ယေရှုကို အချိန်တစ်ခုအတွင်း နောက်လိုက်ပြီးနောက်မှ ဖြစ်ပေါ်ခဲ့တာပါ၊ သခင့်နှုတ်ကပတ်တော်တွေ နဲ့ အမှုတော်တို့ဆီက သခင့်ကို သိကျွမ်းမှုတစ်ခုကို သူရလာပြီး နောက်မှသာလျှင်၊ သူက သန့်ရှင်းသောဝိညာဉ်တော်ရဲ့ ဉာဏ်အလင်း ပေးခြင်း နဲ့ အလင်းပြခြင်းတို့ကို ရရှိခဲ့တာပါ။ ဒါက အမှန်တရား တစ်ခုပဲ။ နောက်ဆုံးသောကာလမှာ လူ့ဇာတိခံ အနန္တတန်ခိုးရှင် ဘုရားသခင်က သမ္မာတရားကို ဖော်ပြပြီး၊ လူသားမျိုးနွယ်ကို တရားစီရင်ခြင်း၊ သန့်စင်ခြင်း နဲ့ ကယ်တင်ခြင်း အမှုတော်တို့ကို ပြုတယ်။ လူအများစုက အနန္တတန်ခိုးရှင် ဘုရားသခင်ကို လက်ခံပြီး၊ နောက်လိုက်ကြပေမဲ့၊ သူ့နောက်ကို လိုက်ဖို့ မတိုင်မီမှာ ဘုရားသခင်ရဲ့ ဉာဏ်အလင်းပေးခြင်းကို ရတဲ့သူ သူတို့ထဲက တစ်ယောက်မှ မရှိခဲ့ပါဘူး။ ဘုရားသခင်က ဖြောင့်မတ်ပြီး၊ သူက ဘယ်သူ့ကိုမှ သေချာပေါက်ကို အခွင့်အရေး မပေးပါဘူး။ ဘုရားသခင်က သမ္မာတရားကို ရှာဖွေဖို့ ငတ်မွတ်တဲ့ ကြင်နာစိတ်ရှိတဲ့ လူတွေမှာ ဘုရားသခင်က ဝမ်းမြောက်တယ်။ အဲဒါက သခင်ယေရှုက ပြောခဲ့တဲ့အတိုင်းပဲ ဖြစ်တယ်။ ‘ဖြောင့်မတ်ခြင်းပါရမီကို ဆာငတ်ခင်မွတ်သော သူတို့သည် မင်္ဂလာရှိ ကြ၏။ အကြောင်းမူကား၊ ထိုသူတို့သည် ဝပြောခြင်းသို့ ရောက်ကြ လတံ့။’ (ရှင်မဿဲခရစ်ဝင် ၅:၆) ‘စိတ်နှလုံးဖြူစင်သောသူတို့သည် မင်္ဂလာရှိကြ၏။ အကြောင်းမူ ကား၊ ထိုသူတို့သည် ဘုရားသခင်ကို မြင်ရကြလတံ့။’ (ရှင်မဿဲခရစ်ဝင် ၅:၈) အနန္တတန်ခိုးရှင် ဘုရားသခင်ကလည်း- ‘ဘုရားသခင်သည် သူ ပေါ်ထွန်းလာဖို့ တောင့်တကြသူများကို ရှာဖွေသည်။ သူသည် သူ၏နှုတ်ကပတ်တော်များကို ကြားနိုင်သူများ၊ သူ၏တာဝန်ပေးစေခိုင်းချက်ကို မမေ့လျော့သေးသကဲ့သို့ မိမိတို့၏စိတ်နှလုံးနှင့် ခန္ဓာတို့ကို သူ့ထံ ပူဇော်ဆက်ကပ်သူများကို ရှာဖွေလေသည်။ သူ၏ ရှေ့တော်မှောက်တွင် ကလေးသူငယ်များလောက် နာခံတတ်ပြီး သူ့ကို မဆန့်ကျင်သူများကို သူ ရှာဖွေသည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) လို့ဆိုထား ပါတယ်။ လူတွေက သမ္မာတရားကို ချစ်ပြီး၊ ငတ်မွတ်သမျှ ကာလပတ် လုံး၊ သူတို့ အဆင့်အတန်း ရှိရှိ မရှိရှိ၊ သူတို့က သမ္မာတရားကို ဘယ်လောက် နားလည်လည် မလည်လည်၊ ဘုရားသခင်က သူ့ကို ဉာဏ်အလင်းပေးပြီးလမ်းပြမယ်၊ ပြီးတော့ သူက လူကို သူ့အသံတော် ကို ကြားခွင့်ပြုပြီး၊ သူ့ပေါ်ထွန်းမှုကို မျက်မြင်တွေ့ခွင့်ပြုမယ်ဆိုတာ ဒါက ကျွန်မတို့ကို မြင်တွေ့ခွင့်ပြုတယ်။ ဘုရားသခင်က သူပြန်ကြွ လာတဲ့အချိန်မှာ ခေါင်းဆောင်အဖြစ် အစေခံသူတွေကို ပထမဆုံး ဉာဏ်အလင်းပြမယ်လို့ သူတို့က ထင်တယ်ဆိုရင်၊ သူတို့က ဘုရားသခင်ရဲ့ အမှုတော်နဲ့ ပတ်သက်ပြီး နားလည်သဘောပေါက်မှု တစ်ခုမှ မရှိဘူးဆိုတာရယ်၊ သူတို့က ဘုရားသခင်ရဲ့ ဖြောင့်မတ်တဲ့ စိတ်သဘောထားကို မသိဘူးဆိုတာရယ်ကို ဒါက ပြနေတယ်။ အဲဒါဟာ သူတို့က အရမ်းကို မာနထောင်လွှားတယ်ဆိုတာကိုလည်း ပြနေတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်မှာ- ‘ထို့ကြောင့် ဘုရားသခင်နှင့် ဘုရားသခင်၏အမှုကို “အပြည့်အဝ သိသည်” ဟု အခိုင်အမာဆိုသူများမှာ အသုံးမကျသည့် လူတစ်သိုက်ဖြစ်သည်ဟု ငါဆိုပေသည်။ ၎င်းတို့အားလုံးသည် ထောင်လွှားကာ မသိနားမလည်သူများဖြစ်သည်။ လူသားသည် ဘုရားသခင်၏ အမှုကို မသတ်မှတ်သင့်ပေ။ ထို့အပြင် လူသားတို့သည် ဘုရားသခင်၏ အမှုကို မသတ်မှတ်နိုင်ပေ။ ဘုရားသခင်၏ အမြင်တွင် လူသားသည် ပုရွက်ဆိတ် တစ်ကောင်မျှပင် အရေးမပါပေ။ သို့ဖြစ်လျှင် လူသားသည် ဘုရားသခင်၏ အမှုကို မည်သို့ နားလည် သဘောပေါက်နိုင်မည်နည်း။ “ဘုရားသခင်က ဤသို့မလုပ်ပါ၊ ဒါမှမဟုတ် ထိုသို့မလုပ်ပါ။” သို့မဟုတ် “ဘုရားသခင်သည် ဤကဲ့သို့ သို့မဟုတ် ထိုကဲ့သို့ ဖြစ်သည်။” ဟု လေကြောရှည်ရန် နှစ်သက်သူများ- ၎င်းတို့သည် မာနထောင်လွှားစွာ စကားပြောနေကြသည် မဟုတ်လော။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) လို့ပြောထားတယ်။ ဘုရားသခင်ရဲ့ အနန္တတန်ခိုးနဲ့ အမြော်အမြင်တို့က ဉာဏ်မမီနိုင်လောက်အောင် နက်နဲတယ်။ လူတွေက သေးငယ်တဲ့ ဖန်ဆင်းခြင်းတွေသာ ဖြစ်တယ်။ ကျွန်မတို့ရဲ့ စိတ်တွေနဲ့ အတွေးတွေက အရမ်းကို နည်းပါးတာကြောင့် ကျွန်မတို့က ဖန်ဆင်းရှင်ရဲ့ အမှုတော်ကို ဘယ်လို နားလည်သဘောပေါက် နိုင်မှာလဲ။ ဒါ့ကြောင့် ကျွန်မတို့က သခင့်ကို ပြန်ကြွလာဖို့ စောင့်ရင်း၊ ကျွန်မတို့စိတ်နှလုံးတွေမှာ ဘုရားသခင်အတွက် ချစ်ကြောက်ရိုသေမှု ကို ထိန်းသိမ်းသင့်ပြီး၊ သေသေချာချာ ရှာဖွေပြီး၊ စုံစမ်းစစ်ဆေး သင့်တယ်။ ကျွန်မတို့က ဘုရားသခင်ကို ဘောင်ခတ်ဖို့ နဲ့ ဘုရားသခင် ကို ထင်ရာမြင်ရာ ဝေဖန်အကဲဖြတ်ဖို့ ကိုယ့် အတွေးအမြင်တွေနဲ့ စိတ်ကူးတွေကို အသုံးမပြုသင့်ဘူး၊ ဒီလိုလုပ်တာက ဘုရားသခင်ရဲ့ စိတ်သဘောထားကို ပြစ်မှာစော်ကားသလို၊ စစ်မှန်တဲ့ ကယ်တင်ခြင်း ရရှိဖို့ ကျွန်မတို့ရဲ့ အခွင့်အရေးကိုလည်း ပျက်စီးစေလိမ့်မယ်။” ဟု ပြောလျက် ကြင်နာစွာ ပြန်ပြောခဲ့သည်။

ဘုရားနှုတ်ကပတ်တော်ကို ကြားပြီးနောက်တွင်၊ ကျွန်တော်တို့က ဘုရားသခင်၏ မျက်မှောက်တော်တွင် အလွန် ပုရွက်ဆိတ်တစ်ကောင် ထက်ပင် အရေးမကြီးဘဲ အလွန်အရေးမပါလှသည်ကို နားလည် သဘောပေါက်ခဲ့သည်။ ထို့အပြင် ကျွန်တော်တို့က စာတန်အားဖြင့် ဖောက်ပြန်ပျက်စီးခဲ့သည်မှာ ကျွန်တော်တို့သည် မာနထောင်လွှားခြင်း နှင့် စိတ်ကြီးဝင်ခြင်း တို့၏ ဖောက်ပြန်ပျက်စီးသော စိတ်သဘောထား ဖြင့် ပြည့်နေလေသည်။ ကျွန်တော်တို့က ဘုရားသခင်ကို ဘောင်ခတ်ဖို့ ကျွန်တော်တို့ စိတ်ကူးများနှင့် အတွေးအမြင်များကို အမြဲတမ်း မှီခိုရသည်ကို နှစ်သက်ပြီး၊ ဘုရားသခင်၏ အမှုတော်က ကျွန်တော်တို့၏ အတွေးအမြင်များနှင့် မကိုက်ညီသည့် အချိန်တွင် ကျွန်တော်တို့က ဘုရားသခင်ကိုပင် ငြင်းပယ်၊ ပြစ်တင်ရှုတ်ချပြီး အာခံ ကြသည်။ ကြည့်ရသည်မှာ လူသားသည် သမ္မာတရားကို နားမလည် ဘဲ၊ သူ့စိတ်နှလုံးတွင် ဘုရားသခင်အတွက် ချစ်ကြောက်ရိုသေမှု တစ်စက်မျှ မရှိပါက၊ သူလိုချင်သည့် အရာမှန်သမျှကို သူလုပ်ဆောင်ရဲလိမ့်မည်။ ၎င်းမှာ အလွန် အန္တရာယ်ရှိလေသည်။ ဤအရာက သခင်ယေရှု တစ်ခါက ပြောခဲ့သည့် အရာကို ကျွန်တော့်အား သတိရစေသည်။ “ကောင်းကင်နှင့်မြေကြီးကို အစိုးရတော်မူသောအဘ၊ ကိုယ်တော်သည် ပညာ အလိမ္မာနှင့် ပြည့်စုံသောသူတို့အား ဤအရာများကို ထိမ်ဝှက်ကွယ်ထားလျက် သူငယ်တို့အား ဘော်ပြတော် မူသည်ဖြစ်၍၊ ကျေးဇူးတော်ကို အကျွန်ုပ်ချီးမွမ်းပါ၏။ ထိုသို့ အလိုတော်ရှိသောကြောင့် မှန်ပါ၏ အဘ။” (ရှင်မဿဲခရစ်ဝင် ၁၁:၂၅-၂၆) အခြေအနေများ၏ လက်တွေ့အရှိတရား မည်သို့ရှိသည်ကို တွေ့မြင်သည့် ယနေ့အထိ ကျွန်တော် သတိမရခဲ့ပါ။ ဘုရားနှုတ်ကပတ်တော်၏ ထုတ်ဖော်ခြင်းနှင့် အစ်မဇန်၏ မိတ်သဟာယတို့က “ခေါင်းဆောင်များသည် သခင် ပြန်ကြွလာသည့်အချိန်တွင် သခင့်ကြွလာခြင်းနှင့် ပတ်သက်သည့် သိကျွမ်းမှုအတွက် ဉာဏ်အလင်းပြခြင်း ပထမဆုံးခံရသူများဖြစ် သင့်သည်” ဆိုသည့် ဤအကြံဉာဏ်သည် မှားယွင်းပြီး ရယ်ဖွယ် ကောင်းကြောင်း၊ ၎င်းက သမ္မာတရားနှင့် မကိုက်ညီကြောင်းနှင့် လူသားတို့၏ အတွေးအမြင်များနှင့် စိတ်ကူးများတို့ကို လုံးလုံး ဂုဏ်ပြုကြောင်းတို့ကို ကျွန်တော့်ကို သတိပြုခွင့်ပေးခဲ့သည်။ အမှန်မှာမူ သမ္မာတရားကို ငတ်မွတ်ပြီး၊ ဘုရားသခင်၏ အသံတော်ကို ရှာဖွေသူများသာလျှင် ဘုရားသခင်၏ အမှုတော်နှင့် သူ၏ လမ်းပြမှုတို့ကို လက်ခံရရှိပြီး၊ ဘုရားသခင်၏ ရှေ့တော်မှောက်သို့ ခေါ်ဆောင်ခံရမည် ဖြစ်သည်။ ဤအရာက ဘုရားသခင်၏ တရားမျှတမှုနှင့် ဖြောင့်မတ်ခြင်းတို့နှင့် ပတ်သက်သည့် နားလည် သဘောပေါက်မှုတစ်ခုကို ကျွန်တော့်ကို ပေးခဲ့သည်။ ဘုရားသခင်ကို ကျေးဇူးတော်ချီးမွမ်းပါသည်။

တတိယမြောက်နေ့ မနက်အစောပိုင်းတွင် အစ်မဇန်နှင့် အစ်မမူတို့ ထွက်ခွာသွားကြပြီးနောက်၊ ကျွန်တော်တို့ အသင်းတော်မှ အထက်တန်းခေါင်းဆောင်ပိုင်းမှ လုပ်ဖော်ကိုင်ဖက်တစ်ဦးဖြစ်သည့် ကျွန်တော့် ရောင်းရင်း အစ်ကိုဂွမ်က ကျွန်တော့်ထံသို့လာပြီး “အစ်ကိုဇောက်၊ အစ်ကိုတို့နှစ်ယောက်လုံး အခု အရှေ့အရပ်က လျှပ်ပြက်ခြင်းကို ယုံကြည်နေတယ်လို့ ကျွန်တော်ကြားတယ်” ဟု မေးလာခဲ့သည်။ ကျွန်တော်က သူ့ကို “ဟုတ်တယ်။ ကျွန်တော် အနန္တတန်ခိုးရှင် ဘုရားသခင်ရဲ့ နောက်ဆုံးကာလ အမှုတော်ကို လက်ခံခဲ့တယ်။ ဘာဖြစ်လို့လဲဆိုတော့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကတစ်ဆင့် ကျွန်တော် အရင်က နားမလည်ခဲ့တဲ့ သူ့အမှုတော်ရဲ့အဆင့်သုံးဆင့်နဲ့ ပတ်သက်တဲ့ နက်နဲမှု၊ ဘုရားသခင်ရဲ့ လူ့ဇာတိခံခြင်းရဲ့ အဓိပ္ပာယ် တို့လိုမျိုး သမ္မာတရားတွေကို နားလည် လာလို့ပဲ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ဗျာဒိတ်ကျမ်းထဲမှာ ပရောဖက်ပြုထားသလို ‘ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို’ ဖြစ်တယ်ဆိုတာ ကျွန်တော်တွေ့ရတယ်။” ဟု အလေးအနက်ပြောခဲ့သည်။ အစ်ကိုဂွမ် က ကျွန်တော့်ကို ဖျတ်ခနဲကြည့်ပြီး၊ “အစ်ကိုဇောက်၊ အစ်ကိုက ဒီလူတွေ ယုံကြည်တာကို တကယ် လိုက်တော့မလို့လား။ သူတို့က ဘယ်လိုလူတွေလဲ အစ်ကိုသိရဲ့လား” ဟု ပြောလိုက်သည်။ ကျွန်တော် က “သူတို့အားလုံးက ထူးကဲတဲ့ လူ့သဘာဝ ရှိပြီး၊ သူတို့က သမ္မာတရားအကြောင်း အရမ်းကို ရှင်းရှင်းလင်းလင်း မိတ်သဟာယပြု တာကို ကျွန်တော်မြင်တယ်လေ။ သူတို့ ဆွေးနွေးသမျှ အားလုံးက ဘုရားအမှုတော်ရဲ့ သမ္မာတရားနဲ့ သက်ဆိုင်တယ်။ ဒီလွန်ခဲ့တဲ့ နှစ်ရက်အတွင်းမှာ ကျွန်တော် အမှန်တကယ်ကို အများကြီးရရှိ ခဲ့တယ်။” ဟု ပြောသည်။ အစ်ကိုဂွမ်က ကျွန်တော့်ကို ဒေါသတကြီး ဖြင့် ပြောလေသည်၊ “အစ်ကိုဘယ်လိုလုပ်ပြီး အရမ်းခေါင်းမာရတာလဲ။ ဟေဗြဲ ၆:၆-၈ မှာ ‘ရွေ့လျော့ဖေါက်ပြန်သောသူတို့သည်၊ မိမိတို့တွင် ဘုရားသခင်၏သားတော်ကို လက်ဝါးကပ်တိုင်မှာ ကွပ်မျက်၍ အသရေတော်ကို ရှုတ်ချသောသူဖြစ်သောကြောင့်၊ နောက်တဖန်နောင်တရအံ့သောငှါ အသစ် ပြုပြင်ခြင်းသို့ မရောက် နိုင်ကြ။ ဥပမာကား၊ အကြင်မြေသည် မိမိအပေါ်သို့ အဖန်ဖန်ကျသော မိုဃ်းရေကိုသောက်၍၊ လုပ်သော သူသုံးဘို့ ဟင်းသီးဟင်းရွက်ကို ဖြစ်စေတတ်၏။ ထိုမြေသည် ဘုရားသခင်၏ ကောင်းကြီးမင်္ဂလာကို ခံတတ်၏။ အကြင်မြေသည် ဆူးပင်အမျိုးမျိုးကိုဖြစ်စေတတ်၏။ ထိုမြေ သည် ပြုစုခြင်းကိုမခံထိုက်။ ကျိန်ခြင်းကို ခံရသော အချိန်နီးသည် ဖြစ်၍၊ နောက်ဆုံး၌ မီးရှို့ခြင်းသို့ ရောက်တတ်၏။’ လို့ပြောထားတယ်။ အစ်ကိုက သင်းအုပ်ဆရာဖြစ်တယ်၊ အစ်ကိုက သခင့် ကျေးဇူးတော် တွေအများကြီး နှစ်သက်ခံစားတယ်၊ အစ်ကိုက ညီအစ်ကိုမောင်နှမ တွေကို သခင့်ကို ယုံကြည်ဖို့ ဦးမဆောင်ရုံတင်မကဘူး၊ အစ်က သူတို့ကို ကျွန်တော်တို့ အသင်းတော်က ထွက်ခွာဖို့ကိုပါ ဦးဆောင် နေတယ်။ အစ်ကို အပြစ်ဒဏ်ခံရမှာ မကြောက်ဘူးလား။ အစ်ကို ပြန်မလှည့်လာဘူးဆိုရင်၊ သခင့်ကွယာမှုကို ဆုံးရှုံးရုံတင်မကဘူး၊ ပျော်ရွှင်တဲ့ ဘဝတစ်ခုမှာလည်း အစ်ကိုနေရမှာ မဟုတ်ဘူး။ အစ်ကို့ အရင် နာမကျန်းဖြစ်တာက ပြန်ပေါ်လာပြီး၊ အစ်ကို ကလေး နှစ်ယောက်ကလည်း အလုပ်ကောင်းတွေ ရမှာမဟုတ်ဘူး...”

အစ်ကိုဂွမ် ထွက်သွားပြီးနောက်၊ ကျွန်တော် အနည်းငယ် ကြောက်လန့်ပြီး၊ မိမိဘာသာ တွေးမိသည်။ သူပြောသွားတဲ့အရာ တွေက အကြောင်းအရင်းတစ်ချို့ရှိတယ်၊ ဒါ့ကြောင့် အနန္တတန်ခိုးရှင် ဘုရားသခင်ကို ငါ့ယုံကြည်မှုမှာ သခင့်ကျေးဇူးတော်ကို ဆုံးရှုံးစေခဲ့ရင်၊ ငါဘာကို လုပ်ဆောင်သင့်သလဲ။ ဤအရာကို ကျွန်တော်တွေးချိန်တွင်၊ ကျွန်တော့် စိတ်နှလုံး အားနည်းလာလေသည်၊ ဒါ့ကြောင့် ကျွန်တော် က ကမန်းကတန်း ဒူးထောက်ပြီး၊ ဘုရားသခင်ထံ ဆုတောင်းခဲ့သည်။ “အနန္တတန်ခိုးရှင် ဘုရားသခင်။ အစ်ကိုဂွမ်ရဲ့ စကားတွေက ကျွန်တော့် ကို နည်းနည်း အားနည်းစေခဲ့တယ်။ ဘုရားသခင်။ သူပြောတဲ့ စကားတွေက တကယ့်ကို မှန်လား၊ မှားလား။ ကျွန်တော် အခု ဘာလုပ်ရမှန်း မသိတော့ပါဘူး...” ကျွန်တော် ဘုရားသခင်ကို ဆုတောင်းနေခိုက်၊ ကျွန်တော့် ဇနီးပြန်လာပြီး၊ ယခုတင် ဖြစ်သွား သည့် အရာအကြောင်း ကျွန်တော် သူမကို ပြောပြခဲ့သည်။ ဤအရာကို ကြားပြီးနောက်၊ သူမက ကြောက်လန့်စွာဖြင့် “အဲဒါက သူပြောတာ အမှန်ပဲလား။” ဟု ပြောသည်။ ကျွန်တော်က ခေါင်းညိတ်လိုက်သည်၊ ပြီးလျှင် ကျွန်တော့် ဇနီးက စိတ်ပူစွာဖြင့် “သူက သခင့်ကို နှစ်ပေါင်းများစွာ ယုံကြည်ခဲ့တဲ့ ထိပ်တန်း ခေါင်းဆောင်တစ်ယောက် ဖြစ်တယ်၊ ပြီးတော့ သူက သမ္မာကျမ်းစာကို နောကျေနေတာ။ သူက မုသားတွေ ပြောလိမ့်မယ်လို့ ကျွန်မတော့ မထင်ဘူး။ သူပြောတဲ့ အတိုင်းသာ ဖြစ်မယ်ဆိုရင်၊ ကျွန်မတို့ ဘာလုပ်ကြမလဲ။” ဟု ပြောခဲ့သည်။ ထို့နောက်တွင်ပင် အစ်မဇန်နှင့် အစ်မမူတို့ မိတ်သဟာယပြုခဲ့သည့် အကြောင်းအရာဖြစ်သည့် ဘုရားသခင်၏ အမှုတော် အဆင့်သုံးဆင့်နဲ့ ပတ်သက်သည့် သမ္မာတရားအကြောင်း ကျွန်တော် ရုတ်တရက်တွေးမိသည်။ လူသားမျိုးနွယ်၏ ကယ်တင်ခြင်း အတွက် ဘုရားသခင်၏ အမှုတော်သည် အဆင့်သုံးဆင့် ပိုင်းခြားထား သော်လည်း အမှုတော်၏ အဆင့်သုံးဆင့်လုံးကို တစ်ပါးတည်းသော ဘုရားသခင်က ပြုတော်မူခြင်း ဖြစ်သည်။ ဤအကြောင်းကို ကျွန်တော်တွေးရင်းဖြင့်၊ ကျွန်တော့်အတွက် ရုတ်တရက် ရှင်းလင်း လာပြီး၊ ကျွန်တော်က ကျွန်တော့် ဇနီးကို ရှေ့နောက်မစဉ်းစားပဲ ပြောချလိုက်သည်။ “အစ်ကိုဂွမ်ပြောတာ မှန်ပုံမရဘူး။ ဘုရားသခင်ရဲ့ နောက်ဆုံးသောကာလက အမှုတော်ကို လက်ခံတာနဲ့ ငါတို့က သခင့်လမ်းခရီးကို စွန့်ခွာနေပြီး၊ သခင်ယေရှုကို သစ္စာဖောက်နေတယ် လို့ သူက ပြောတယ်၊ ဒါပေမဲ့ လွန်ခဲ့တဲ့ ဒီရက်နည်းနည်းမှာ ငါတို့ဖတ်နေတဲ့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေ က ဘုရားသခင်ရဲ့ အသံတော် အမှန်တကယ် ဖြစ်ပြီး၊ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်တယ်။ အနန္တတန်ခိုးရှင် ဘုရားသခင်နောက်ကို လိုက်တာနဲ့ ငါတို့က သိုးသငယ်ရဲ့ ခြေလှမ်း နောက်ကို တကယ်လိုက်နေတာ ဖြစ်တယ်။ ငါတို့က ပညာရှိ သတို့သမီးတွေ ဖြစ်တယ်။ သခင်က ငါတို့ကို ဘာလို့ အပြစ်ပေးရ မှာလဲ...” ကျွန်တော်တို့က ဤအကြောင်းကို မိတ်သဟာယပြု နေသည့်အချိန်တွင် အစ်မဇန်နှင့် အစ်မမူတို့ ဝင်လာကြသည်...

ကျွန်တော့်ဇနီးက အစ်ကိုဂွမ် ကျွန်တော်တို့ အိမ်သို့ လာသည့် အချိန်က ပြောခဲ့သည့်အရာကို ထိုညီအစ်မကို ပြောပြပြီး၊ အစ်မဇန်က ဤအကြောင်းအရာတစ်ခုလုံးနှင့် ပတ်သက်ပြီး ကျွန်တော် မည်သို့ ခံစားရသည်ကို မေးခဲ့သည်။ ထို့ကြောင့် ကျွန်တော်က ကျွန်တော် ခံစားရသည့် အားနည်းခြင်းနှင့် ကျွန်တော် ခုလေးတင် ရရှိခဲ့သည့် နားလည်သဘောပေါက်မှု အကြောင်းတို့ကို ညီအစ်မများကို ပြောပြခဲ့ သည်။ အစ်မဇန်က “ဘုရားသခင်ကို ကျေးဇူးတင်တယ်။ ဒါက တကယ့် နားလည်သဘောပေါက်မှု စစ်စစ် တစ်ခုပဲ၊ ပြိးတော့ ဒါက ဘုရားသခင်ရဲ့ ဉာဏ်အလင်းပေးခြင်းနဲ့ လမ်းပြမှုတို့ဖြစ်တယ်။” ဟု ပြောလျက်၊ ပြုံးခဲ့သည်။ ကျွန်တော်ဇနီးက စိတ်ရှုပ်ထွေးကာ “ကျွန်မ တို့က လမ်းမမှားသေးတဲ့အတွက်၊ အစ်ကိုဂွမ်က ဘာလို့ အဲဒီလို ဟာတွေကို ပြောရတာလဲ။ သူက သခင့်ကို နှစ်ပေါင်းများစွာ ယုံကြည် ခဲ့တဲ့ ထိပ်တန်း ခေါင်းဆောင်တစ်ယောက်ပဲ။” ဟု မေးခဲ့သည်။ ကျွန်တော်က ကျွန်တော့်ဇနီးကို ကြည့်ပြီး “သူက ကိုယ်တို့ကို ကိုယ်တို့ အရင်အသင်းတော်ကိုသာ ပြန်လာစေချင်တာပါ။” ဟု ပြောလိုက်လေ သည်။ အစ်မဇန်က ပြုံးပြီး “အခုအချိန်မှာ ကျွန်မတို့ မြင်နိုင်သမျှက သူတို့ရဲ့ အပြင်ပန်းပုံစံသာ ဖြစ်တယ်၊ ဒါပေမဲ့ သူတို့သဘာဝရဲ့ အနှစ်သာရကို ကျွန်မတို့ မစုံစမ်းမစစ်ဆေးရသေးဘူး။ သခင်ယေရှုက တစ်ခါ- ‘လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်၏ တံခါးကိုလူတို့ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတား ကြ၏။’ (ရှင်မဿဲခရစ်ဝင် ၂၃:၁၃) ‘လျှို့ဝှက်သော ကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ အဖြူ သုတ်သောသင်္ချိုင်းတွင်းနှင့်တူကြ၏။ ထိုတွင်းသည် အပြင်၌တင့်တယ်စွာတကား။ အတွင်း၌ကား လူသေအရိုး၊ အညစ်အကြေးအမျိုးမျိုးနှင့် ပြည့်လျက်ရှိ၏။’ (ရှင်မဿဲခရစ်ဝင် ၂၃:၂၇) လို့ပြောဖူးတယ်။ သူတို့အပြင်ပန်းပုံစံတွေကို ကြည့်ပြီး အကဲဖြတ် ရရင်၊ ဖာရိရှဲတွေက ဘုရားသခင်ကို သူတို့ရဲ့ အစေခံမှုမှာ အရမ်းသစ္စာ စောင့်သိကြတယ်။ လူတွေရဲ့ စိတ်ထဲမှာတော့ ဖာရိရှဲတွေက ဘုရားသခင်ကို အလွန်ကိုင်းရှိုင်းတဲ့ အစေခံတွေပေါ့၊ ပြီးတော့ သူတို့က အယုံကြည်ရဆုံး ဘာသာရေးခေါင်းဆောင်တွေ ဖြစ်တယ်။ ဒါပေမဲ့ သခင်ယေရှုက သူ့အမှုပြုဖို့ လာတဲ့ အချိန်မှာ၊ ဖာရိရှဲတွေရဲ့ ဘုရားသခင်ကို အာခံတဲ့ သဘာဝတွေက ထုတ်ဖော်ခံရတယ်။ သခင်ယေရှုရဲ့ အမှုတော်ကို အရူးအမူး အာခံပြီး ပြစ်တင်ရှုတ်ချတာ အဲဒီ ဖာရိရှဲတွေပေါ့။ သူတို့က သာမာန်လူတွေကို လှည့်စားဖို့ ကောလာဟလမျိုးစုံကို လုပ်ဇတ်ခင်းပြီး၊ သက်သေခံချက်အမှားတွေ ထွက်ဆိုတယ်။ သခင်ယေရှုက နတ်ဆိုးမင်း ဗေလေဇဗုလက တစ်ဆင့် မကောင်းဆိုးဝါးတွေ မောင်းထုတ်တယ် လို့ သူတို့က ပြောကြတယ်။ ပြီးတော့ သခင်ယေရှုက ကားတိုင်မှာ သံမှိုစွဲခံရပြီးနောက်၊ သုံးရက် မြောက်မှာ ရှင်ပြန်ထမြောက်တာနဲ့ တပြိုင်နက်၊ သူတို့က သခင်ယေရှု ရဲ့ အလောင်းတော်က သူ့တပည့်တော်တွေ ခိုးသွားတာခံရကြောင်း ကောလာဟလတွေ ဖြန့်ဝေဖို့ စစ်သားတွေကို လာဘ်ထိုးခဲ့ကြတယ်။ ဖာရိရှဲတွေက စစ်မှန်တဲ့ လမ်းခရီးကို လူတွေ ရှာဖွေပြီး စုံစမ်း စစ်ဆေးတာကနေ ပိတ်ပင်ဖို့ မုသားမျိုးစုံကို လုပ်ဇတ်ခင်းပြီး၊ သူတို့မှာ သဘောရှိအသုံးပြုနိုင်တဲ့ လှည့်ကွက်မျိုးစုံကို အသုံးပြုခဲ့ကြတယ်။ သူတို့က ဘုရားသခင်ရွေးချယ်ထားတဲ့ လူတွေ အပေါ်မှာ ထာဝရ စိုးမိုးနိုင်ဖို့ ဘုရားသခင်ရဲ့ အမှုတော်ကို ပိတ်ပင်ဖို့ဟာ သူတို့ ရည်မှန်းချက် ဖြစ်တယ်။ သူတို့က အပြင်ပန်းမှာ ဘာသာတရား ကိုင်းရှိုင်းပုံပေါက်ပေမဲ့လည်း၊ အနှစ်သာရအရတော့ သူတို့ သမ္မာတရား ကို မုန်းတီးပြီး၊ ဘုရားသခင်ရဲ့ ရန်သူတွေအဖြစ် ရပ်တည်တဲ့ အန္တိခရစ်တွေ ဖြစ်တယ်။ သခင်ယေရှုက သူတို့ကို ဖော်ထုတ်ပြီး၊ ပြစ်တင်ရှုတ်ချတဲ့ အချိန်မှာ ပြောခဲ့တယ်။ ‘မြွေဆိုးအမျိုးတို့၊ သင်တို့သည် အပြစ်ငရဲမှ အဘယ်သို့လွတ်နိုင်ကြမည်နည်း။’ (ရှင်မဿဲခရစ်ဝင် ၂၃:၃၃) ဒါ့ကြောင့် အခု၊ အဲဒီအကြောင်းကို တွေးကြရအောင်။ လက်ရှိမှာ ဒီဘာသာရေးခေါင်းဆောင်တွေက ဖာရိရှဲ တွေနဲ့ ဘာများကွာခြားလဲ။” ဟု ပြောခဲ့သည်။ ထို့နောက် ညီအစ်မများ က ကျွန်တော့်ကို အနန္တတန်ခိုးရှင် ဘုရားသခင်၏ နှုတ်ကပတ်တော် ကျမ်းပိုဒ်တစ်ပိုဒ်ကို ဖတ်ခိုင်းခဲ့သည်။ “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ကောင်းမွန်သည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်) ထိုဘာသာရေးခေါင်းဆောင် များက ကျွန်တော်တို့ကို အနန္တတန်ခိုးရှင် ဘုရားသခင်အား ယုံကြည်ခြင်းမှ ဇွဲကောင်းစွာ နှောင့်ယှက်ပြီး ဟန့်တားပြီး၊ ခြိမ်းခြောက်၍ပင်၊ ကြိမ်းဝါးကာ၊ ကျွန်တော်တို့ကို ကာကွယ်ဖို့ မဟုတ်ဘဲ၊ ထိုအစား ဘုရားသခင် ရွေးချယ်ထားသော လူများအပေါ် စိုးမိုးမှု ကိုင်စွဲနိုင်ရန်၊ ကျွန်တော်တို့က သူတို့ကို ဘုရားသခင်အဖြစ်နှင့် ကိုးကွယ်ပြီး၊ တရိုတသေဆက်ဆံရန် ဖြစ်ကြောင်း ကျွန်တော် နားလည်သဘောပေါက်လာသည်အထိ သူတို့သဘာဝ၏ အနှစ်သာရ နှင့် အတူ ဘာသာရေးခေါင်းဆောင်များ၏ လုပ်ရပ်များအားလုံးကို ခွဲခြမ်းစိတ်ဖြာ ဆန်းစစ်ချက် ညီအစ်မများက ဘုရားသခင်၏ ဤနှုတ်ကပတ်တော်များနှင့် အညီ မိတ်သဟာယ အသေးစိတ်တစ်ခု ကို ပြုခဲ့ကြသည်။ ထို့ကြောင့် အမှန်မှာမူ သူတို့က ဖာရိရှဲများကဲ့သို့ပင် ဖြစ်သည်။ သူတို့က သမ္မာတရားကို မုန်းတီးပြီး ဘုရားသခင်ကို အာခံသည့် အန္တိခရစ်များသာ ဖြစ်ကြသည်။ ဘုရားသခင်က ကျွန်တော်တို့ကို ကယ်တင်ဖို့ ကြွလာသော်လည်း၊ သူတို့က ကျွန်တော် တို့ကို ဘုရားသခင်၏ အမှုတော်ကို လက်ခံခြင်းနှင့် ဘုရား နှုတ်ကပတ်တော်များ ဖတ်ခြင်းမှ တားဆီးရန် ဖြစ်နိုင်သမျှ နည်းစနစ် တိုင်းကို သူတို့ အကြံထုတ်ခဲ့ကြသည်။ သူတို့က ဤသို့လုပ်ခြင်း အားဖြင့် ကျွန်တော်တို့ကို ငရဲထဲသို့ ဆွဲခေါ်နေခြင်း မဟုတ်ပါလား။ သူတို့က အမှန်တကယ်ပင် အလွန် မလိုမုန်းထားရှိလေသည်။ အနန္တတန်ခိုးရှင် ဘုရားသခင်က ဤလူများသည် ဘုရားသခင်ကို မည်သို့ အာခံပြီး၊ လူအတွက် ဘုရားသခင်နှင့် တိုက်ခိုက်သည့် အနှစ်သာရကို ထုတ်ဖော်ခဲ့ခြင်းမရှိပါက၊ ကျွန်တော်က စစ်မှန်သည့် ကယ်တင်ခြင်း ရရှိရန် ကျွန်တော့် အခွင့်အရေးကို ဖျက်ဆီးလျက် သူတို့လှည့်ကွက်များထဲ ကျရောက်လုနီးနီးဖြစ်ခဲ့သည်။ ထို့နောက် တွင်ပင် ကျွန်တော့် ဇနီးက အံ့အားသင့်စွာဖြင့် “အမှန်တော့ သူတို့က ငါတို့ကို အန္တရာယ်ပြုဖို့ ဒီကို လာကြတာပဲ။ ဒီလူတွေက ငါတို့ကို ငရဲအထိ တရွတ်တိုက် ဆွဲခေါ်မပြီးမချင်း တကယ့်ကို လက်လျှော့မှာ မဟုတ်ဘူး။ သူတို့ပြောတာတွေ ငါနောက်ထပ် ယုံတော့မှာ မဟုတ်ဘူး။” ဟု ပြောခဲ့သည်။

ထို့နောက် အစ်မမူက ကျွန်တော်တို့ကို ဘုရားနှုတ်ကပတ်တော် နောက်ထပ် ကျမ်းပိုဒ်တစ်ပိုဒ်ကို ဖတ်ပြခဲ့သည်။ “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အဆင့်တိုင်း၏ နောက်ကွယ်မှာ ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ထို့နောက် အစ်မဇန်က စတင် မိတ်သဟာယပြုခဲ့သည်။ “ကျွန်မတို့ကို ဘာတွေပဲဖြစ်နေနေ၊ အပြင်ပန်းမှာ အဲဒါက လူတွေလုပ်တဲ့ပုံပေါက်နေပေမဲ့လည်း၊ အမှန်မှာတော့ အဲဒါက စာတန်က နောက်ကွယ်မှာ ဘုရားသခင်နဲ့ အလောင်းအစားလုပ်နေတာ ဖြစ်တယ် ဆိုတာကို ဘုရား နှုတ်ကပတ်တော်တွေကတစ်ဆင့် ကျွန်မတို့ မြင်ရပါတယ်။ အဲဒါဟာ ယောဘက စာတန်ရဲ့ စုံစမ်းနှောင့်ယှက်ခံရတဲ့ အချိန်ကလိုပါပဲ။ သူ့မိန်းမက ယေဟောဝါကို စွန့်ပစ်ဖို့ သူ့ကို ခိုင်းခဲ့ပေမဲ့ ယောဘက စာတန်ရဲ့ လှည့်ကွက်ကို ရိပ်စားမိခဲ့တယ်။ သူက ဘုရားသခင်မှာ သူ့ယုံကြည်မှုကို အားကိုးပြီး၊ ဘုရားသခင်အတွက် သက်သေ ရပ်တည်တယ်၊ ပြီးတော့ ယောဘက သူ့မိန်းမကို မာနထောင်လွှားပြီး၊ ခေါင်းမာတဲ့ မိန်းမတစ်ယောက် အနေနဲ့ အပြစ်ဖော်ဆုံးမတယ်။ ဘုရားသခင် ကယ်တင်လိုတဲ့ လူတိုင်းအတွက် လူတွေက ဘုရားသခင် ကို စွန့်လွှတ်ပြီး သစ္စာဖောက်ဖို့၊ ပြီးတော့ အဆုံးသတ်မှာ စစ်မှန်တဲ့ ကယ်တင်ခြင်းရဖို့ သူတို့ အခွင့်အရေးကို ဆုံးရှုံးစေဖို့ စာတန်က သူတို့ကို အမြဲတမ်း အရူးအမူး စုံစမ်းနှောင့်ယှက်ပြီး၊ နှောင့်ယှက်မယ်၊ သူတို့ကို တိုက်ခိုက်ဖို့ သူသဘောရှိ အသုံးပြုနိုင်တဲ့ လှည့်ကွက် အားလုံးကို ထုတ်သုံးမယ် ဆိုတာကို ယောဘရဲ့ အတွေ့အကြုံက ကျွန်မတို့ကို သတင်းပေးတယ်။ စာတန်က လူကို ထာဝရ ချုပ်ကိုင်ပြီး၊ ဝါးမြိုလိုတဲ့အတွက်၊ သူက လူကို ဘုရားကယ်တင်ခြင်းကို တကယ့်ကို မရစေချင်ဘူး။” အစ်မမူကလည်း မိတ်သဟာယပြုခဲ့သည်။ “အဲဒါမှန် တယ်။ အကြိမ်ကြိမ်ဆိုသလို စာတန်က ကျွန်မတို့ ဘုရားသခင်ကို ငြင်းပယ်စေဖို့၊ သစ္စာဖောက်စေဖို့ နဲ့ မှန်ကန်တဲ့ လမ်းခရီးကို စွန့်ပယ်စေဖို့ ရည်မှန်းချက်နဲ့ ကျွန်မတို့ကို တိုက်ခိုက်ဖို့နဲ့ ခြိမ်းခြောက်ဖို့ ခေါင်းဆောင်တွေကို အသုံးပြုခဲ့တယ်။ ဒါက စာတန်ရဲ့ လှည့်ကွက်ပဲ။ ကျွန်မတို့က ဝိညာဉ်ရေးရာ လောကမှာ ဖြစ်ပျက်နေတဲ့ ဒီတိုက်ပွဲကို ရှင်းရှင်းလင်းလင်း မြင်နိုင်ရမယ်။” ဤညီအစ်မ နှစ်ယောက်၏ မိတ်သဟာယပြုခြင်းကို နားထောင်ပြီးနောက်၊ ကျွန်တော်က အရေးကိစ္စများအပေါ် ခဏတာ စဉ်းစားပြီးနောက်၊ “ဒါဆိုစာတန်က ဘုရားသခင်နဲ့ လောင်းကစားလုပ်နေပြီး၊ ကျွန်တော်တို့ကို ခေါင်းဆောင်တွေက ပြောတဲ့ဟာတွေကနေက တစ်ဆင့် ကျွန်တော်တို့ အားနည်းတဲ့နေရာမှာ စာတန်က တိုက်ခိုက်ပြီး၊ သူက ကျွန်တော်တို့ကို ကျွန်တော်တို့ရဲ့ သူရဲဘောကြောင်ခြင်းကြောင့် စစ်မှန်တဲ့ လမ်းခရီးကို စွန့်ပယ်ပြီး၊ ဘုရားသခင်ကို စွန့်ခွာစေချင်တယ်။ စာတန်က တကယ့်ကို သစ္စာမဲ့တာပဲ။” ဟု ပြောခဲ့သည်။ ထို့နောက်တွင် ကျွန်တော့် ဇနီးကလည်း “စာတန်က အရမ်း ရွံစရာကောင်းတယ်။ ကျွန်မတို့က ဘုရားနှုတ်ကပတ်တော်တွေနဲ့ အစ်မတို့ရဲ့ မိတ်သဟာယတွေကိုသာ နားမထောင်ဘူးဆိုရင်၊ ဒါဟာ စာတန်ရဲ့ အကြံအစည်တွေထဲက တစ်ခုဖြစ်တယ်ဆိုတာ ကျွန်မတို့ ဘယ်လိုလုပ်ပြီး သိနိုင်မှာလဲ။” ဟု ပြောခဲ့သည်။ ကျွန်တော်က ပီတိဖြင့် “ဒီဟာတွေကို ငါတို့အခု နားလည်သဘောပေါက်တဲ့နောက်မှာတော့၊ ငါတို့က စာတန်ရဲ့ တင်းကျပ်တဲ့ ဝန်းရံမှုက ထိုးဖောက်ထွက်ဖို့ ဘုရားသခင်ကို အားကိုးဖို့၊ ဘုရားသခင်အတွက် သက်သေရပ်တည်ဖို့နဲ့ ငါတို့ရဲ့ လက်တွေ့ကျတဲ့ လုပ်ရပ်တွေနဲ့ စာတန်ကို အရှက်ခွဲဖို့တို့ လိုတယ်။” ဟု ပြောလိုက်သည်။ ထို့နောက် အစ်မဇန်က “အစ်ကိုတို့၊ အစ်မတို့၊ ဒီအချိန်ကစပြီး၊ ဘုရားနှုတ်ကပတ်တော်အကြောင်း မကြာခဏ ဆိုသလို အတူပေါင်းပြီး မိတ်သဟာယပြုကြရအောင်။ကျွန်မတို့က ဘုရားသခင်ရဲ့ နောက်ဆုံးသောကာလ အမှုတော်နဲ့ ပတ်သက်ပြီး မကြာခင်တစ်နေ့မှာ ပိုသေချာလာနိုင်ပြီး၊ စစ်မှန်တဲ့ လမ်းပေါ်မှာ အခြေခံအုတ်မြစ်တစ်ခုကို ချနိုင်ပြီးတော့၊ စာတန်ရဲ့ ကောလာဟလ တွေနဲ့ ဗြောင်လိမ်ညာမှုတွေရဲ့ ပုံစံမျိုးစုံနဲ့ နောက်ထပ် လှည့်စားမခံရဖို့ ဒီနည်းနဲ့ပဲ ကျွန်မတို့က ပိုများတဲ့ သမ္မာတရားတွေနဲ့ ကိုယ့်ကိုယ်ကိုယ် တန်ဆာဆင်နိုင်တယ်။” ဟု ရွှင်ပျစွာ ပြောခဲ့ပါသည်။ ကျွန်တော်က “ကောင်းလိုက်တာ။ အစ်မတို့ ကျွန်တော်တို့နဲ့ မကြာမကြာဆိုသလို လာပြီး မိတ်သဟာယပြုပေးနိုင်ရင် တကယ်ကောင်းမှာပဲ။” ဟု ပြောခဲ့သည်။ အစ်မမူက ပြုံးပြီး၊ “ဒါဆို အဲဒါက ကျွန်မတို့လုပ်မဲ့ဟာပဲ။” ဟု ပြောလိုက်လေသည်။

ရက်အနည်းငယ်ကြာပြီးနောက် နံနက်အစောပိုင်းတစ်ခုတွင် ကျွန်တော် အိပ်ရာမှထပြီး၊ ပြတင်းပေါက်မှ ကြည့်လိုက်ရာတွင် နှင်းများထူထပ်စွာ ကျနေသည်ကို တွေ့ရပြီး၊ မရည်ရွယ်ဘဲ ကျွန်တော့် လက်များကို စပွတ်ခဲ့သည်။ ထို့နောက် ကျွန်မက သိုးမွှေးဦးထုပ်ကို ဆောင်းပြီး၊ ချည်ထည်လက်အိတ်များကို ဝတ်ကာ၊ ခြံဝင်းထဲသွားပြီး နှင်းများကို လှည်းကျင်းခဲ့သည်။ ကျွန်တော် လှည်းပြီးသွားသည့် အချိန်တွင်၊ အထဲပြန်ဝင်ပြီး၊ ကျွန်တော့်ဇနီးက အိမ်ရှင်နေချိန်တွင် ကျွန်တော်က မီးထည့်ဖို့ မီးဖိုအဖုံးကို ဖွင့်လိုက်သည်။ ထိုအချိန်တွင် ကျွန်တော့်ဇနီး၏ အစ်ကိုကြီးနဲ့ သူ့ဇနီးတို့ ဝင်လာပြီး၊ ကျွန်တော့် မရီးဝင်လာသည်နှင့် တပြိုင်နက် သူက စိုးရိမ်ကြောင့်ကြသည့် အသံဖြင့် “ခေါင်းဆောင်ဝမ် နဲ့ လုပ်ဖော်ကိုင်ဖက် ဂွမ်တို့က ဒီကိုလာပြီး၊ မောင်လေးကို အများကြီးပြောသွားတယ်၊ မောင်လေးက ဘယ်လိုလုပ်ပြီး သူတို့ကို နားမထောင်နိုင်ရတာလဲ။ သူတို့က မောင်လေးကို နောက်တစ်ကြိမ် ဖျောင်းဖျဖို့ ကြိုးစားဖို့ ဒီနေ့ အစ်မတို့ကို ဒီကို သေသေချာချာ လာခိုင်းတာ။ အရှေ့အရပ်က လျှပ်ပြက်ခြင်းကို နောက်ထပ် မယုံကြည်နဲ့တော့။ အစ်မတို့ဘဝတွေ အတွက် တာဝန်ယူကြတာ အစ်မတို့ ခေါင်းဆောင်တွေပဲ။” ဟု ပြောလိုက်သည်။ သူမ ဤသို့ပြောသည်ကို ကြားပြီးနောက် ကျွန်တော်က “သူတို့က ကျွန်တော်တို့ ဘဝတွေကို တကယ်တာဝန်ယူ တယ်ဆိုရင်၊ သူတို့က ကျွန်တော်တို့ကို အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကိုလေ့လာဖို့နဲ့ သခင့်ပြန်ကြွခြင်းကို ကြိုဆိုဖို့ ဦးဆောင်သင့်တယ်။” ဟု ပြတ်သားစွာ ပြောလိုက်သည်။ ထို့နောက် ကျွန်တော့်ဇနီးက “သူတို့က ဒါကို ကျွန်မတို့အတွက် လုပ်နေတာ မဟုတ်ဘူး။ ကျွန်မတို့အားလုံးက အနန္တတန်ခိုးရှင် ဘုရားသခင်ကို ယုံကြည်ကြရင် သူတို့မှာ သူတို့ကို နားထောင်မဲ့သူ တစ်ယောက်မှ မရှိတော့မှာကို ကြောက်လို့။” ဟု ဘွင်းဘွင်းပြော လိုက်လေသည်။ ဤအရာကို ကြားပြီးနောက် ကျွန်တော့် မရီးက အတော်အတန် စိတ်တိုလာပြီး “နင်တို့နှစ်ယောက်လုံး ဘယ်လိုလုပ်ပြီး ဒါမျိုးတွေ ပြောနိုင်ရတာလဲ။ သူတို့က နင်တို့ကိုတခြားဘာမှ လုပ်ခိုင်းခဲ့တာ မဟုတ်ဘူး။ သူတို့က နင်တို့ကို အသင်းတော်ကို ပြန်လာစေချင်တာပဲ မဟုတ်ဘူးလား။ ငါ့ကို နားထောင်စမ်း။ ငါတို့မိသားစုနှစ်စုက ဒီလောက်ရင်းနှီးကြတဲ့အချိန်မှာ ငါက နင်တို့ကို ဘေးဖြစ်စေဖို့ ရည်ရွယ်နိုင်တယ်လို့ နင်တို့ထင်လား။” ဟု ပြောလေသည်။ ကျွန်တော့် အစ်ကို၏ ဇနီးက ဆက်ပြောခဲ့သည်။ “ငါနင်တို့ကို ဒီနှစ်တွေအတွင်းမှာ ဘယ်လိုဆက်ဆံခဲ့တယ်ဆိုတာကို တွေးကြည့်စမ်းပါ။ ငါ့တို့ နင်တို့အတွက် ဘယ်လောက် လုပ်ခဲ့တယ် ဆိုတာ နင်တို့ သိရဲ့လား။ နင်တို့က ငါတို့နဲ့ ခွဲထွက်ဖို့ တကယ့်ကို လုပ်ရက်တယ်ပေါ့။ နင်တို့ အပြစ်ရှိတယ်လို့ မခံစားရဘူးလား။” သူတို့နှစ်ယောက် ဤအရာများ ပြောသည်ကို ကြားပြီးနောက်၊ ကျွန်တော် အလွန် စိတ်ညစ်သွားပြီး၊ “သူတို့က ငါတို့ကို တကယ့်ကို အများကြီး ကူညီခဲ့တယ်၊ ပြီးတော့ အခု ငါတို့က အနန္တတန်ခိုးရှင် ဘုရားသခင်နောက်ကို လိုက်ဖို့ ခိုင်ခိုင်မာမာပြောတာကို သူတို့တွေ့ တယ်။ သေချာပေါက်ကို သူတို့က နက်နက်နဲနဲ နာကျင်တယ်၊ ဒါပေမဲ့ ဘာများလုပ်နိုင်မှာလဲ။ စစ်မှန်တဲ့ လမ်းခရီးကို စွန့်ပစ်ပြီး၊ ဘုရားသခင် ကို သစ္စာဖောက်ဖို့ သူတို့က ငါတို့ကို ခိုင်းနိုင်ပေမဲ့ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဆိုတာ ငါသိတဲ့အတွက် ငါက အဲဒါကို မလုပ်နိုင်ဘူး။ ဒါပေမဲ့ ငါက အနန္တတန်ခိုးရှင် ဘုရားသခင်ကို ယုံကြည်ခြင်းကို ခိုင်ခိုင်မာမာပြောနေရင်၊ သူတို့က ငါ့ကို ဘာတွေးမလဲ။ သူတို့က ငါ့ကို ကျေးဇူးကန်းတယ်လို့ ပြောမ လား။” ဟု မိမိဘာသာ တွေးမိသည်။ ထို့နောက်တွင်ပင် ကျွန်တော် စိတ်ညစ်သွားသည်မှာ ကျွန်တော့် နှလုံးသားက ဟိုဖက်ဒီဖက် အပြိုင်အဆွဲခံနေရသကဲ့သို့ပင် ဖြစ်သည်။ ကျွန်တော်က ဘုရားသခင် ကို ကျွန်တော့်ကို ထွက်ပေါက်တစ်ခုပေးဖို့ တောင်းလျှောက်ရင်း၊ တိတ်ဆိတ်စွာဖြင့် ဆုတောင်းခဲ့သည်။ ရုတ်တရက်ဆိုသကဲ့သို့ပင် ကျွန်တော်က ဤဘုရားနှုတ်ကပတ်တော်များအကြောင်း တွေးမိ သည်။ “လူတွေအပေါ်မှာ ဖြစ်ပျက်သည့် အရာတိုင်းသည် သူ့အတွက် သူတို့၏ သက်သေခံမှုမှာ ခိုင်မြဲစွာရပ်တည်ဖို့ ဘုရားသခင် အလိုရှိတဲ့ အချိန်ပင်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ထို့နောက် ယခင်ရက် အနည်းငယ်က အစ်မဇန်နှင့် အစ်မမူတို့က ကျွန်တော့်ကို မိတ်သဟာယပြုခဲ့သည့် စကားများကို ပြန်ပြောင်းတွေးခဲ့သည်။ အစ်ကိုတို့ကို ဖြစ်နေသမျှ အရာအားလုံးက ဝိညာဉ်ရေးရာ လောကမှာ ဖြစ်နေတဲ့ တိုက်ပွဲတစ်ခုနဲ့ ဆက်စပ်နေတယ်၊ ပြီးတော့ အဲဒါဟာ စာတန်က ဘုရားသခင်နဲ့ လောင်းကစား လုပ်နေတာဖြစ်တယ်။ ကျွန်တော်က “ဒီနေ့ ငါက ဘုရားသခင်ကို သစ္စာဖောက်ဖို့နဲ့ ဘာသာတရားထဲကို ပြန်သွားဖို့ တိုက်တွန်းရအောင် ငါတို့ရဲ့ သွေးသားတော်စပ်မှုကို အသုံးပြုဖို့ ငါ့မိန်းမရဲ့ အစ်ကိုနဲ့ ငါ့မရီးတို့က ကြိုးစားနေတယ်၊ ဒါပေမဲ့ ဒါဟာ စာတန်ရဲ့ လှည့်စားမှုတွေထဲက တစ်ခုပဲ။ ငါက ငါ့ကိုယ်ပိုင် ခံစားချက်တွေကို ကာကွယ်ဖို့ ဘုရားသခင် ကို သစ္စာဖောက်မယ်ဆိုရင်၊ အဲဒါဟာ တကယ့်ကို ကျေးဇူးကန်းတာ ဖြစ်ပြီး၊ ငါက အသိစိတ်မရှိဘူးဆိုတာ ပြတာပဲ ဖြစ်မှာ။ ငါက ငါ့ယောက်ဖကို စိတ်မပျက်စေချင်ရင်၊ သူတို့လည်း ဘုရားသခင်ရဲ့ ကယ်တင်ခြင်းကို ရဖို့ အခွင့်အလမ်းတစ်ခု ရရှိဖို့၊ ဘုရားသခင်ရဲ့ နောက်ဆုံးသောကာလ ဧဝံဂေလိကို သူတို့နဲ့ ဝေငှသင့်တယ်။ ဒါက ငါပိုင်ဆိုင်သင့်တဲ့ သနားကရုဏာကို ပြဖို့ တစ်ခုတည်းသော နည်းလမ်းပဲ။” ဟု တွေးနေခဲ့သည်။ ဤအရာကို ကျွန်တော်တွေးရင်း ကျွန်တော့် စိတ်နှလုံးက အလင်းဖြင့် ရုတ်တရက် ပြည့်နှက်လာကာ၊ ကျွန်တော်က “အစ်ကို၊ မရီး၊ အစ်ကိုတို့နှစ်ယောက်က ကျွန်တော့်ကို ကောင်းခဲ့မှန်း ကျွန်တော် သိပါတယ်၊ ပြီးတော့ ဒါကြောင့်ပဲ အနန္တတန်ခိုးရှင်ဘုရားသခင်က ပြန်ကြွလာတဲ့ သခင်ယေရှု အမှန်တကယ် ဖြစ်တယ်ဆိုတာကို ကျွန်တော်က အစ်ကိုတို့ကို ပြောဖို့ လိုတယ်။ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်နောက်ကို လိုက်ခြင်းဖြင့်သာ ကျွန်တော်တို့က ဘုရားသခင်ရဲ့ ကယ်တင်ခြင်းကို ရလိမ့်မယ်။ မဟုတ်ရင်တော့ ဒီနှစ်တွေအားလုံးမှာ သခင့်ကို ကျွန်တော်တို့ ယုံကြည်ခြင်းဟာ အချည်းနှီး ဖြစ်တော့မယ်၊ ပြီးတော့ ကျွန်တော်တို့ ဘာမှ ရမှာလည်း မဟုတ်ဘူး။ ဒီမှာ ဘုရားနှုတ်ကပတ်တော် ကျမ်းပိုဒ်တစ်ခုကို အစ်ကို တို့ကို ဖတ်ပြပါရစေ၊ အဲဒါကို ကြားပြီးနောက်မှာ ဒီနှုတ်ကပတ်တော်တွေက သမ္မာတရား ဟုတ်မဟုတ် ဆိုတာနဲ့ အဲဒါတွေဟာ ဘုရားသခင်ရဲ့ မိန့်မြွက်ချက်တွေ ဟုတ်မဟုတ်ကို အစ်ကိုတို့ သိလာလိမ့်မယ်။” ဟု ပြောခဲ့သည်။ ကျွန်တော်က ကျွန်တော့်၏ ဘုရားနှုတ်ကပတ်တော်စာအုပ်ကို ကောက်ကိုင်လိုက်ပြီး၊ ထိုစာအုပ်မှ စတင်ဖတ်ရှုမည့်ဆဲဆဲတွင်ပင်၊ ကျွန်တော့် မရီးက ချက်ချင်း မတ်တပ်ရပ်လိုက်ပြီး “ငါတို့က ဒီနေ့ မင်းကို ဖျောင်းဖျဖို့ ကြိုးစားရအောင် ဒီကိုလာခဲ့တာ၊ ဒါပေမဲ့ မင်းတို့စိတ်တွေကို ပြောင်းမဲ့အစား၊ မင်းက ငါတို့ကို ဒီဧဝံဂေလိတောင် ဖြန့်ဝေဖို့ ကြိုးစားတယ်၊ ဒါပေမဲ့ ငါတို့က မင်းကို နားထောင်မှာ မဟုတ်ဘူး” ဟု မပျော်ရွှင်စွာ ပြောခဲ့သည်။ ဤအရာကို ပြောပြီးနောက်၊ သူမက သူမ၏ ခင်ပွန်းလက်ကို ဆွဲကိုင်ကာ ဒေါနှင့်မောနှင့်ထွက်သွားခဲ့သည်။

ကျွန်တော် ဝင်ပေါက်သို့ ရောက်သည်အထိ သူတို့နောက် ခြံဝင်းထဲသို့ ကျွန်တော် လိုက်သွားခဲ့သော်လည်း သူတို့က အဝေးသို့ ရောက်သွားနှင့်သည်ကို ကျွန်တော် မြင်လိုက်သည်။ ခိုကိုးရာမဲ့သည်ဟု ခံစားရလျက်၊ ထိုနေရာတွင် ကျွန်တော် ခေါင်းခါကာ မတ်တပ်ရပ် နေခဲ့သည်။ ထိုအချိန်တွင် ရာသီဥတုက ကြည်လင်သွားပြီး၊ နွေးထွေး သည့် အလင်းရောင်က ခြံဝင်းပြင်ပမှ ထင်းရှုးပင်တစ်ခုပေါ်သို့ ကျနေသည်ကို ကျွန်တော်တွေ့လိုက်သည်။ ထင်းရှုးပင်ပေါ်တွင် စုပုံနေခဲ့သည့် နှင်းများက စအရည်ပျော်လာသည်မှာ ထိုအခိုက် အတန့်တွင် သစ်ပင်က ဗိတ္တိဇံခံနေသကဲ့သို့ပင် ဖြစ်သည်။ နှင်းဖုံး နေသည့် မြေကြီးနှင့် မတူကွဲပြားသည်မှာ၊ ဖြောင့်မတ်ပြီး ရှည်လျား သည့် သစ်ပင်သည် အထူးသဖြင့် စိမ်းလန်းစိုပြည်နေသည့် ပုံပေါက် လေသည်။ ကျွန်တော်က အလွန်ပျော်ရွှင်လှသည်မှာ ထင်းရှုးပင် ကဲ့သို့ပင်၊ ကျွန်တော်သည်လည်း လေနှင့် နှင်းတို့၏ ဗိတ္တိဇံကို တွေ့ကြုံခံစားရသကဲ့သို့ ဖြစ်ပြီး၊ နေရောင်ခြည်၏ အာဟာရဓာတ်မှ ကြီးထွားလာသကဲ့သို့ပင် ဖြစ်သည်။ ဤတင်းကျပ်သည့် ဝန်းရံမှုကို ထိုးဖောက်ထွက်ပြီး၊ သူ့အတွက် သက်သေရပ်တည်ရန် ကျွန်တော့်ကို ဦးဆောင်ခဲ့သူမှာ ဘုရားနှုတ်ကပတ်တော်များဖြစ်သည်ကို ကျွန်တော် သိခဲ့သည်။ အနန္တတန်ခိုးရှင်ဘုရားသခင်ကို ကျေးဇူးတော် ချီးမွမ်းပါ သည်။


၁၈။ ဘုရားသခင်၏ နှုတ်ကပတ်တော်က ကျော့ကွင်းကိုဖြတ်၍ကျွန်မကို လမ်းပြသည်

တီရန်နာ၊ ဟောင်ကောင်

ဘုရားသခင်၏ နှုတ်ကပတ်တော်များ ဆောင်းပါး “သင်သိခဲ့သလော ဘုရားသခင်သည် လူသားများကြား၌ ကြီးမားသောအမှုကို ပြုခဲ့ပြီးပြီ” ကို လှန်လှောကြည့် လျက်၊ လွန်ခဲ့သောနှစ်နှစ်က ကောလာဟလများ၏ ချည်နှောင်မှု များမှ ရုန်းထွက်လွတ်မြောက် ပြီး၊ ဘုရားသခင်ရှေ့တော်မှောက်သို့ ပြန်လာခဲ့သည့် ကျွန်မ၏ အတွေ့အကြုံကို ပြန်သတိမရဘဲ မနေနိုင်ပါ။ 

ကျွန်မမိသားစု နှင့် ကျွန်မတို့ အားလုံး ဟောင်ကောင်နိုင်ငံ တွင် နေကြသည်။ ကျွန်မ ယောက္ခထီးနှင့် မတ်တို့ (ကျွန်မခင်ပွန်း ၏ ညီ) နှစ်ဦးလုံးက သခင်ယေရှုကို ယုံကြည်ကြသည်။ ကျွန်မ၏ မတ်က အသင်းတော်တစ်ခုမှာ သင်းအုပ်ဆရာတစ်ယောက် ဖြစ် သောကြောင့် ထိုအသင်းတော်မှ ညီအစ်ကိုမောင်နှမများက ကျွန်မ တို့အိမ်သို့ မကြာခဏ လာရောက်ပြီး၊ အတူတကွ ဆုတောင်းကာ၊ သခင့်ကို ချီးမွမ်းခြင်း ဓမ္မသီချင်းများ သီဆိုကြသည်။ ထို့နောက် ၂၀၁၄ ခုနှစ် ဒီဇင်ဘာလတွင် ကျွန်မ၏ သူငယ်ချင်းကောင်း တစ်ယောက်က သူမသည်လည်း သခင့်ကို ယုံကြည်သည်ဟု ပြောလာခဲ့သည်။ ကျွန်မမိသားစုနှင့် မိတ်ဆွေများ၏ သြဇာ လွှမ်းမိုးခံရခြင်းဖြင့်၊ သခင့်ကို ယုံကြည်မှုတွင် ကျွန်မ အတော် အတန် စိတ်ပါဝင်စားလာခဲ့သည်။ ထို့နောက် များမကြာမီ တစ်ရက်တွင် နောက်ထပ် အသင်းသား တစ်ဦးဖြစ်သည့် ကျွန်မ အစ်မပေပေနှင့် ကျွန်မ တွေ့ဆုံခဲ့ရသည်။ သူမက အပူအပင် မထားဘဲ ဖော်ရွေသူ တစ်ယောက်ဖြစ်သည်။ ကျွန်မ၏ မိသားစုနှင့် မိတ်ဆွေတစ်ချို့က သခင့်ကို ယုံကြည်သည်ကို သူမသိရသည့် အချိန်တွင် သူမက အလွန်ပျော်ရွှင်ခဲ့ပြီး၊ သူမ၏ နေအိမ်သို့ ကျွန်မကို လာလည်ရန် ဖိတ်ခေါ်ခဲ့ပြီး၊ သူမ၏ အိမ်တွင် ကျွန်မကို အစ်မချန်းဟွီနှင့် မိတ်ဆက်ပေးခဲ့သည်။ ဝတ်ပြုစုဝေးပွဲအချို့ အတွင်းတွင် ဘုရားသခင်သည် အရာအားလုံးကို ဖန်ဆင်းကြောင်း နှင့် အရာအားလုံးအပေါ် ကိုယ်တော်၏ အချုပ်အခြာအာဏာ ရှိကြောင်းအပြင် စာတန်၏ ဇာစ်မြစ်အကြောင်း စသည်တို့နှင့် ပတ်သက်သည့် သမ္မာတရားများကို အစ်မချန်းက ဝေမျှခဲ့သည်။ ကျွန်မကို သူမပြောသည့် အရာများက အမှန်တကယ် ဆွဲဆောင် ပြီး၊ အလွန်အမင်း ပျော်ရွှင်ကျန်ရစ်စေခဲ့သည်။ သူတို့၏ အတွေ့အကြုံများနှင့် ယုံကြည်မှုကို နားလည်သဘောပေါက်ခြင်း များ ဝေမျှသည်ကို နားထောင်ရခြင်းအား ကျွန်မ အမှန်တကယ် နှစ်သက်ပြီး၊ ဤပျော်ရွှင်မှုကို အခြားသူများဖြင့် ဝေမျှချင်ခဲ့သည်။ တစ်နေ့တွင် မိမိကိုယ်ကို မချုပ်တည်းနိုင်ဘဲ၊ ယုံကြည်သူ တစ်ယောက် ဖြစ်လာရန် ကျွန်မ၏ လိုအင်ဆန္ဒကို ကျွန်မ မိသားစုနှင့် ဝေမျှခဲ့သည်။ ထိုသတင်းက ကျွန်မ၏ မတ်ဆီသို့ အမြန်ပျံ့နှံ့သွားပြီး၊ သူက ကျွန်မကို ဖုန်းခေါ်ကာ၊ ကျွန်မက ဘုရားသခင်ကို ရုတ်တရက်ကြီး ယုံကြည်ရသည့် အကြောင်း အရင်းကို မေးပြီး၊ “အရှေ့အရပ်က လျှပ်ပြက်ခြင်းလို့ခေါ်တဲ့ အသင်းတော်တစ်ခုရှိတယ်။ သူတို့က သခင်ယေရှုပြန်ကြွလာပြီ ဆိုပြီး နေရာတိုင်းမှာ သက်သေခံ နေကြတယ်။ သူတို့က ဂိုဏ်းဂဏတိုင်းက ဆက်ကပ်အပ်နှံထားတဲ့ ရှာဖွေသူတွေ အများကြီးကိုလည်း ခိုးသွားပြီ။ အဲဒါနဲ့ပတ်သက်ပြီး အရမ်း သာမန်ကာလျှံကာ မထားနဲ့နော်။ သူတို့နဲ့ မပတ်သက်နဲ့” ဟု လည်း ပြောခဲ့သည်။ ထို့နောက် ကျွန်မကို ဧဝံဂေလိဝေငှ သူများက စာအုပ်တစ်အုပ် ပေးမပေးကို ကျွန်မကို ထပ်ခါ တလဲလဲ သူမေး ခဲ့ပြီး၊ ယုံကြည်မှုနှင့် သက်ဆိုင်သည့် အရာတိုင်းကို အထူးသဖြင့် သတိထားဖို့ အထပ်ထပ် အခါခါ တိုက်တွန်းနှိုးဆော်ခဲ့သည်။ ကျွန်မမတ်၏ စကားများက ကျွန်မကို စိတ်နောက်ကျိစေလျက်၊ ကျွန်မခေါင်းထဲတွင် တဝဲလည်လည် ဖြစ်ကာနေသည်။ အခြား တစ်ဖက်တွင်မူ ကျွန်မမတ်က ကျွန်မ အခြားအသင်းတော် တစ်ခုရှာတွေ့ခြင်းကို ဆန့်ကျင်လေသည်၊ သို့သော်လည်း အခြား တစ်ဖက်တွင်မူ ကျွန်မကလည်း ဘုရားသခင်ကို ယုံကြည်ခြင်း အကြောင်း အစ်မချန်း ပြောသည့်အရာကို တကယ့်ကို ပျော်မွေ့ခဲ့သည်။ ကျွန်မက မည်သည့်အရာကို ရွေးချယ်ရမှန်း ဝေခွဲမရဖြစ်ပြီး၊ အစ်မချန်းနှင့် ဆက်ပြီး အဆက်အသွယ် လုပ်သင့်မလုပ်သင့်ကိုလည်း မသိခဲ့ပါ။

ထို့ကြောင့် ကျွန်မက နားထောင်ဖို့ သင်းအုပ်ဆရာများ၏ ဒေဿနာတစ်ချို့ကို အွန်လိုင်းတွင် စတင်ရှာဖွေခဲ့သည်။ အွန်လိုင်း တွင် ကျွန်မ အရှေ့အရပ်ကလျှပ်ပြက်ခြင်းအကြောင်း သတင်း အချက်အလက်များစွာ တွေ့ခဲ့သော်လည်း ၎င်းတို့ကို ကျွန်မ သိပ်အာရုံမစိုက်ခဲ့ပါ။ ကျွန်မက ဒေသနာကောင်းများကို ရှာတွေ့ ရန်အတွက်သာ အလုံးစုံ အာရုံစိုက်ထားသည်။ ဒေသနာများစွာကို ကျွန်မ နားထောင်ပြီး၊ နှိုင်းယှဉ်ခဲ့ကာ၊ အစ်မချမ်းနှင့် အခြားသော လူများ၏ဒေသနာများသည် ဘုရားသခင်ကို သက်သေခံခြင်း အကြောင်း ပိုမိုဝေမျှထားပြီး၊ ၎င်းတို့ကို နားထောင်ရခြင်းသည် ဘုရားသခင်နှင့် ပတ်သက်သည့် ပိုမိုကောင်းမွန်သည့် နားလည် သဘောပေါက်မှု ကျွန်မကို ပေးသောကြောင့် နောက်ဆုံးတွင် ထိုဒေသနာများသည် အကောင်းဆုံးဖြစ်သည်ဟု ကျွန်မ ထင်မြင် ဆဲဖြစ်သည်။ ၎င်းကို အနည်းငယ် သေချာစွာစဉ်းစားပြီး နောက်တွင်၊ အစ်မချန်း၏ မိတ်သဟာယကို ဆက်နားထောင်ဖို့ ကျွန်မ ဆုံးဖြတ်လိုက်သည်။ နောက်နေ့များတွင် သူမက ဣသရေလလူမျိုးတို့ကို မောရှေက အဲဂုတ္တုမှ ဦးဆောင်ခေါ် ထုတ်ခြင်း၊ အာဗြဟံက ဣဇက်ကို ယဇ်ပူဇော်ခြင်း၊ သခင်ယေရှုက လူသားမျိုးနွယ်အတွက် အသေခံခြင်း၊ ပေတရု၏ အတွေ့အကြုံ များ၊ လာဇရုရှင်ပြန်ထမြောက်ပြီး၊ ဘုရားသခင်ကို ဘုန်းတော် ထင်ရှားစေခြင်း နှင့် နောက်ထပ်အကြောင်းအရာများကို ကျွန်မကို ပြောပြခဲ့သည်။ ဤအံ့သြလောက်စရာကောင်းသော သမ္မာ ကျမ်းစာဆိုင်ရာ ဇတ်လမ်းများက ကျွန်မအတွက် တကယ့်ကို စိတ်ဝင်စားစရာကောင်းပြီး၊ ဘုရားသခင် ပြုတော်မူခဲ့သည့် အမှုတော်ကို ပိုမိုနက်ရှိုင်းသည့် နားလည်သဘောပေါက်မှုတစ်ခု ကျွန်မကို ပေးခဲ့သည်။ ဝတ်ပြုစုဝေးပွဲပြီးတိုင်း ကျွန်မက နောက် ဝတ်ပြုစုဝေးပွဲတစ်ခုအတွက် စိတ်အားထက်သန်စွာ စောင့်ဆိုင်း လေသည်။ 

တစ်လကြာပြီးနောက် ဝတ်ပြုစုဝေးပွဲတစ်ခုအတွင်းတွင် အစ်မချန်းက သမ္မာကျမ်းပိုဒ်တစ်ချို့နှင့် အနန္တတန်ခိုးရှင် ဘုရားသခင်၏ နှုတ်ကပတ်တော်တစ်ချို့ကို ကျွန်မကို ဖတ်ပြခဲ့သည်။ သမ္မာကျမ်းစာတွင်- “လူသားသည် ကြွလာသောအခါ နောဧ လက်ထက်၌ ဖြစ်သကဲ့သို့ ဖြစ်လိမ့်မည်။ ရေလွှမ်းမိုးခြင်း မဖြစ်မှီ ကာလ၌ နောဧသည် သင်္ဘောထဲသို့ဝင်သောနေ့တိုင်အောင် လူများ တို့သည် စားသောက်လျက်၊ ထိမ်းမြားစုံဘက်လျက်နေ၍၊ ရေလွှမ်းမိုးခြင်းရောက်သဖြင့် လူခပ်သိမ်းတို့ကို သုတ်သင်ပယ်ရှင်း သည်တိုင်အောင် သတိမဲ့နေကြသည် နည်းတူ၊ လူသားကြွလာ သောအခါ၌ ဖြစ်လိမ့်မည်။” (ရှင်မဿဲခရစ်ဝင် ၂၄:၃၇-၃၉) ဟု ပြောထားသည်။ အနန္တတန်ခိုးရှင် ဘုရားသခင် ပြောသည်မှာ- “နောဧက သင်္ဘောကို တည်ဆောက်ခဲ့သည့် အချိန်ကာလကို ပြန်ကြည့်ပါက- လူသားမျိုးနွယ်သည် အလွန်အမင်း ဖောက်ပြန်ပျက်စီးခဲ့သည်၊ လူတို့သည် ဘုရားသခင်၏ ကောင်းချီးမင်္ဂလာမှ သွေဖည်ခဲ့ကြပြီးဖြစ်သည်၊ ဘုရားသခင်၏ စောင့်ရှောက်မှုကို မခံကြရတော့သကဲ့သို့၊ ဘုရားသခင်၏ ကတိများကိုလည်း ဆုံးရှုံးခဲ့ကြပြီးဖြစ်သည်။ ၎င်းတို့သည် ဘုရားသခင်၏ အလင်းမရှိဘဲ အမှောင်ထဲတွင် အသက်ရှင်ခဲ့ကြသည်။ ထို့နောက် ၎င်းတို့သည် သဘာဝအားဖြင့် လိင်ကိစ္စတွင် ကိုယ်ကျင့်သိက္ခာ ကင်းမဲ့လာခဲ့ကြပြီး၊ အကျည်းတန်သော အကျင့်ပျက်ခြင်းထဲတွင် လုံးလုံးလျားလျား ပျော်မွေ့နေခဲ့ကြသည်။ ထိုသို့သော လူများသည် ဘုရားသခင်၏ ကတိတော်ကို မရရှိနိုင်ကြတော့ပေ။ ၎င်းတို့သည် ဘုရားသခင်ကို စွန့်ခွာခဲ့ပြီးဖြစ်ကာ ဘုရားသခင်က ၎င်းတို့အပေါ် နှင်းအပ်ပေးထားသမျှကို ဖယ်ထားခဲ့ကြပြီးဖြစ်သကဲ့သို့၊ ဘုရားသခင်၏ သွန်သင်မှုများကို မေ့လျော့ခဲ့ကြပြီးဖြစ်သည့်အတွက်၊ ဘုရားသခင်၏ မျက်နှာကို မျက်မြင်ကြုံတွေ့ရန်၊ သို့မဟုတ် ဘုရားသခင်၏ အသံကိုကြားရန် မထိုက်တန်ခဲ့ကြပေ။ ၎င်းတို့၏ စိတ်နှလုံးသည် ဘုရားသခင်ထံမှ သွေဖည်သည်ထက် သွေဖည်ခဲ့ကြပြီး၊ ထိုသို့ဖြစ်ခဲ့သည်နှင့်အမျှ ၎င်းတို့သည် ဆင်ခြင်တုံတရားနှင့် လူ့သဘာဝအားလုံးကို ကျော်လွန်၍ အကျင့်ပျက်ပြားလာခဲ့ကြပြီး တိုး၍တိုး၍ ဆိုးယုတ်လာခဲ့ကြသည်။ ထို့နောက် ၎င်းတို့သည် သေခြင်းနှင့် နီးသည်ထက်နီးအောင် လျှောက်လှမ်းခဲ့ကြပြီး ဘုရားသခင်၏ အမျက်ဒေါသနှင့် အပြစ်ဒဏ်ပေးခြင်းအောက်တွင် လဲကျခဲ့ကြသည်။ နောဧတစ်ဦးတည်းသာလျှင် ဘုရားသခင်ကို ကိုးကွယ်ပြီး မကောင်းမှုကို ရှောင်ကြဉ်ခဲ့သည်၊ ထို့ကြောင့် သူသည် ဘုရားသခင်၏ အသံနှင့် ညွှန်ကြားချက်များကို ကြားနိုင်ခဲ့သည်။ သူသည် ဘုရားသခင်၏ နှုတ်ကပတ်တော် ညွှန်ကြားချက်များအတိုင်း သင်္ဘောကို တည်ဆောက်ခဲ့ပြီး သက်ရှိသတ္တဝါ မျိုးစုံကို စုစည်းခဲ့သည်။ ဤနည်းဖြင့် အားလုံးပြင်ဆင်ခဲ့ပြီးသည်နှင့်တစ်ပြိုင်နက်၊ ဘုရားသခင်သည် ကမ္ဘာကြီး အပေါ် သူ၏ ဖျက်ဆီးခြင်းကို ထုတ်လွှတ်ခဲ့သည်။ နောဧသည် ယေဟောဝါကို ဝတ်ပြုကိုးကွယ်ခဲ့ပြီး မကောင်းမှုကို ရှောင်ကြဉ်ခဲ့သည့် အတွက် နောဧနှင့် အခြား သူ၏မိသားစုဝင် ခုနစ်ဦးသာ ထိုပျက်စီးခြင်းမှ အသက်ရှင်ခဲ့သည်။

“ယခု မျက်မှောက်ခေတ်ကို ကြည့်လော့- ဘုရားသခင်ကို ဝတ်ပြုကိုးကွယ်ပြီး မကောင်းမှုကို ရှောင်ကြဉ်နိုင်ခဲ့သည့် နောဧ ကဲ့သို့သော ဖြောင့်မတ်သည့်လူများ မတည်ရှိလေပြီ။ သို့တိုင် ဘုရားသခင်သည် ဤလူသားမျိုးနွယ်အပေါ် ကရုဏာ ကျေးဇူးပြုတော်မူဆဲဆဲဖြစ်ပြီး ဤနောက်ဆုံးသော ခေတ်အတွင်းတွင် ၎င်းတို့ကို ဖြေလွှတ်ပေးဆဲ ဖြစ်သည်။ ဘုရားသခင်သည် သူ ပေါ်ထွန်းလာဖို့ တောင့်တကြသူများကို ရှာဖွေသည်။ သူသည် သူ၏နှုတ်ကပတ်တော်များကို ကြားနိုင်သူများ၊ သူ၏တာဝန်ပေးစေခိုင်းချက်ကို မမေ့လျော့သေးသကဲ့သို့ မိမိတို့၏စိတ်နှလုံးနှင့် ခန္ဓာတို့ကို သူ့ထံ ပူဇော်ဆက်ကပ်သူများကို ရှာဖွေလေသည်။ သူ၏ ရှေ့တော်မှောက်တွင် ကလေးသူငယ်များလောက် နာခံတတ်ပြီး သူ့ကို မဆန့်ကျင်သူများကို သူ ရှာဖွေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) အစ်မချန်းက သူ၏ မိတ်သဟာယ တွင် ပြောခဲ့သည်။ “နောဧခေတ်က လူတွေက ‘စားသောက် လျက်၊ ထိမ်းမြားစုံဖက် လျက်နေ၍၊’ ရှိကြတယ်။ သူတို့က လူတကာနဲ့ သောင်းပြောင်းလိင်ဆက်ဆံပြီး၊ ဖောက်ပြန်ပျက်စီး ကြတယ်၊ ပြီးတော့ ဘုရားသခင်ရဲ့ နှုတ်ကပတ်တော်တွေကို နားမထောင်ကြသလို၊ ဘုရားသခင်ကို ဝတ်ပြုကိုးကွယ်တာ မရှိကြဘူး။ အဲဒီအစား ရုပ်ထုဆင်းထုတွေကို သူတို့ ကိုးကွယ်ပြီး၊ အစွန်းရောက်တဲ့အထိ အပြစ်ရှိကြတယ်။ အဲဒီအချိန်က လူတွေကို ကယ်တင်ဖို့ ဘုရားသခင်က နောဧကို လှေဆောက်ခိုင်းပြီး၊ ရေလွှမ်းမိုးမှုက ကမ္ဘာကြီးကို ဖျက်ဆီးမယ့်အကြောင်း လူတွေကို ပြောခိုင်းတယ်။ ဒါပေမဲ့ နောဧက ဒါကိုနှစ်ပေါင်းတစ်ရာကျော် ဟောကြား ခဲ့ပြီးတာတောင်မှ၊ ဘယ်သူကမှ ဘုရား နှုတ်ကပတ်တော်တွေကို မယုံကြသလို၊ ဘုရားသခင်ဆီမှာလည်း ဘယ်သူမှ နောင်တမရခဲ့ကြဘူး။ ဒါ့ကြောင့် ဘုရားသခင်က အဲဒီခေတ်က လူတွေကို ဖျက်ဆီးဖို့ ရေလွှမ်းမိုးမှုကြီးတစ်ခုကို အသုံးပြုတော်မူခဲ့တယ်။ နောက်ဆုံးသောကာလက လူတွေက နောဧအချိန်ကလူတွေထက်တောင် ပိုပြီး ဖောက်ပြန် ပျက်စီးကြ တယ်။ လူ့အဖွဲ့အစည်းတစ်ခုလုံးက ကိုယ်ကျင့်တရားအရ ချွတ်ခြုံ ကျပြီး တစ်နေ့တစ်ခြား ကျဆင်းလာခဲ့တယ်။ ကွာရှင်း ပြတ်ဆဲမှုနှုန်းက ဆက်လက်မြင့်မားနေပြီး၊ ရာဇဝတ်မှုက မဆန်း တော့တဲ့အပြင် ညစ်ညမ်းတဲ့စာအုပ်ရုပ်ရှင်၊ လောင်းကစားမှုနဲ့ မူးယစ်ဆေးဝါးတို့က လူတို့ရဲ့ စိတ်ဝိညာဉ်တွေကို တိုက်စား လာခဲ့ တယ်။ လူတွေက တိုးတိုးပြီး မာယာပရိယာယ်များလာတယ်၊ လောဘကြီးလာတယ်၊ ဆိုးယုတ်လာတယ်၊ ယုတ်မာလာပြီး၊ တစ်ကိုယ်ကောင်း ဆန်လာတယ်။ ဘယ်သူကမှ အသိစိတ်ရှိတာ ဒါမှမဟုတ် ကောင်းမွန်ရိုးသားတဲ့ လူတစ်ယောက်ဖြစ်ခြင်း အကြောင်း ဂရုမစိုက်ကြတော့ဘဲ၊ သူတို့ စားသောက်ခြင်း၊ ပျော်ရွှင်မှုရခြင်း နဲ့ လိင်အတွက် သြဇာအာဏာကို သို့မဟုတ် သြဇာအာဏာအတွက် လိင်ကို အရောင်းအဝယ်လုပ်ခြင်း တို့ကို သာ အရေးကြီးတယ်လို့ ထင်ကြတယ်။ လူတွေက အမှန်တရားကို စိတ်ကုန်ပြီး၊ မကောင်းမှုကိုသာ ချီးမြှောက်ကြတယ်။ သူတို့က အပြစ်လုပ်တဲ့ အရသာကို ငမ်းငမ်းတက်လိုချင်ကြပြီး ဘုရားသခင် ရဲ့ ဖျက်ဆီးခြင်းကို ခံထိုက်တဲ့အခြေအနေကို ရောက်ခဲ့တာ ကြာပြီဖြစ်တယ်။ ဒီလက္ခဏာတွေအားလုံးက နောက်ဆုံးသော ကာလ ရောက်ခဲ့ပြီဆိုတာကို ညွန်းဆိုနေတယ်။ အခု သခင်ယေရှု က ပြန်ကြွလာပြီး၊ သူ့ရဲ့ဒုတိယအကြိမ် လူ့ဇာတိခံခြင်းက ကမ္ဘာ ပေါ်မှာ အသက်ရှင်နေထိုင်နေပြီ။ သူက လူသားမျိုးနွယ်ရဲ့ သန့်စင်ခြင်းနဲ့ ကယ်တင်ခြင်းအတွက် သမ္မာတရားအားလုံးကို မိန့်မြွက်ပြီးပါပြီ။ ကိုယ်တော်က အရမ်းကို အလွန်အမင်း ဖောက်ပြန်ပျက်စီးတဲ့ လူတွေဖြစ်တဲ့ ကျွန်မတို့ကို လုံးလုံး ကယ်တင်ဖို့ကြွလာခဲ့ပြီးပါပြီ။ လူသားမျိုးနွယ်အတွက် ဘုရားသခင် ရဲ့ ချစ်ခြင်းမေတ္တာနဲ့ သနားကရုဏာက ကြီးမြတ်လွန်းလှ ပါတယ်။” အစ်မက ဤစကားများပြောသည်ကို ကြားရခြင်းက ကျွန်မအတွက် စိတ်လှုပ်ရှားစရာဖြစ်ခဲ့ပြီး၊ ကျွန်မက “ငါတို့ အားလုံးက အလွန်အမင်း ဆိုးယုတ်တဲ့လူတွေဖြစ်ပြီး ဟိုးအရင် ကတည်းက ဘုရားသခင်ရဲ့ ဖျက်ဆီးတာကို ခံရသင့်တယ်။ ဘုရားသခင်ရဲ့ အိမ်တော်ကို ငါတို့ ဝင်ရောက်ခွင့်ရဖို့၊ ဘုရားသခင် မိန့်မြွက်တော်မူတဲ့ နှုတ်ကပတ်တော်တွေကို ဖတ်ရဖို့၊ ပြီးတော့ ဘုရားသခင်ကို သိခွင့်ရဖို့အတွက် ငါတို့ ကံကောင်းတာဟာ ဘုရားသခင်ရဲ့ သနားကရုဏာတော ကျေးဇူးကြောင့်ပါပဲလေ။ ဘယ်လောက် ထူးကဲလိုက်တဲ့ ကောင်းကြီး မင်္ဂလာတစ်ခု ပါလိမ့်” ဟု မိမိ ဘာသာတွေးမိသည်။ ကျွန်မကို လမ်းပြခြင်း၊ ဘုရားသခင် ၏ နောက်ဆုံးသောကာလအမှုတော်ကို အမီလိုက်ခွင့်ပြုခြင်းနှင့် ကယ်တင်ခြင်းအတွက် အခွင့်အလမ်း ရရှိခွင့်ပေးခြင်းတို့အတွက် ဘုရားသခင်ကို အဖန်တလဲလဲ ကျေးဇူးတင်မိသည်။ ကျွန်မ ထွက်ခွာခါနီးတွင်ပင်၊ ထိုအစ်မက ကျွန်မကို ဘုရား နှုတ်ကပတ်တော်များ၏ စာအုပ်တစ်အုပ် ပေးခဲ့သည်။ စာအုပ်ကို လက်နှစ်ဖက်ဖြင့် ဆုပ်ကိုင်ထားလျက်၊ ကျွန်မက အလွန်တို့ထိခံ ရပြီး၊ စတင်ငိုကြွေးခဲ့သည်။ ကျွန်မက မိမိ၏ အကောင်းဆုံး စွမ်းရည်ဖြင့် ဘုရားသခင်နောက်ကိုလိုက်ဖို့ သန္နိဌာန်ချမှတ် ခဲ့သည်။

တစ်နေ့တွင် ကျွန်မ ကွန်ပြူတာကိုဖွင့်ပြီးနောက်၊ အရှေ့အရပ်ကလျှပ်ပြက်ခြင်းအကြောင်း တစ်စုံတစ်ခု ပြောထား သည့် ဝဘ်ဆိုက်တစ်ခုကို တွေ့လိုက်သည်။ စူးစမ်းလိုစိတ်၏ တွန်းအားပေးခြင်းဖြင့် ကျွန်မက ထိုလင့်ခ်ကို နှိပ်လိုက်ပြီး၊ တရုတ်ကွန်မြူနစ်ပါတီ အစိုးရနှင့် ဘာသာရေးအသိုင်းအဝိုင်းတို့မှ အရှေ့အရပ်မှလျှပ်ပြက်ခြင်းအကြောင်း အပျက်သဘောဆောင် သည့် မူဝါဒဖြန့်မှုတစ်ခုကို တွေ့ခဲ့သည်။ ထိုဝဘ်ဆိုက်တွင် ဖော်ပြထားသည့် “အရှေ့အရပ်က လျှပ်ပြက်ခြင်း” သည် အစ်မချန်း က ကျွန်မကို ဟောကြားခဲ့သည့် အနန္တတန်ခိုးရှင် ဘုရားသခင်၏ နောက်ဆုံးသောကာလအမှုတော် ဖြစ်သည်ကို ကျွန်မ နားလည် သဘောပေါက်သည့် အချိန်တွင်၊ ကျွန်မ အံ့အားသင့်လွန်း၍ နှုတ်ဆိတ်နေခဲ့ပြီး၊ အလွန်ပျာယာခတ်လေသည်။ ကျွန်မများ ကျွန်မ၏ယုံကြည်မှုမှာ လမ်းလွဲသွေဖည်သွားခဲ့ခြင်း ဖြစ်နိုင်ပါသ လား။ ကျွန်မဘာလုပ်သင့်ပါသနည်း။ သို့သော်လည်း ကျွန်မက အစ်မချန်းနှင့် အခြားလူများနှင့် ဆက်သွယ်သည့်အခါတိုင်း သူတို့အားလုံးက ကျွန်မအပေါ် ချစ်ခင်လှပြီး၊ အင်တာနက်ပေါ်တွင် ပြောထားသကဲ့သို့ လုံးဝ မဟုတ်သည့်ပုံကို ကျွန်မ အမှတ်ရမိ သည်။ ဘုရားနှုတ်ကပတ်တော်ကို ကျွန်မ ပထမဆုံးဖတ်ရှုပြီး၊ ဘုရားသခင်၏ ချစ်ခြင်းမေတ္တာဖြင့် တို့ထိခံရသည့်အချိန်ကို ကျွန်မ ပြန်ပြောင်းတွေးမိသည်- ထိုနှုတ်ကပတ်တော်များက သြဇာ အာဏာနှင့် တန်ခိုးတို့ ပိုင်ဆိုင်သောကြောင့် သူတို့က ဘုရားသခင်၏ ဖော်ပြချက်နှင့် အသံတော် မည်သို့ မဟုတ်နိုင်ပါ သနည်း။ ထို့နောက် ကျွန်မက ဖတ်ရှုရန် ရည်ရွယ်ချက်ဖြင့် ဘုရားနှုတ်ကပတ်တော်များကို ထုတ်လိုက်သော်လည်း၊ ကနဦး၌ ရှိခဲ့သော တို့ထိခံရခြင်း ခံစားချက်ကို ကျွန်မ ပြန်လည်မရရှိ နိုင်ခဲ့ပါ- ဘုရားသခင်က သူ့မျက်နှာတော်ကို ကျွန်မထံမှ ကွယ်ဝှက်ခဲ့ပြီဖြစ်သည်။ ကျွန်မ စာရွက်အဖြူနှင့် စာလုံးအမည်း များကိုသာ မြင်တွေ့ခဲ့သည်။ ကျွန်မ အွန်လိုင်းတွင် တွေ့ခဲ့သည့် အပျက်သဘောဆောင်သည့် ဝါဒဖြန့်မှုတိုင်းက ကျွန်မ၏ စိတ်ထဲမှတစ်ဆင့် တစ်ခုပြီးတစ်ခု ပေါ်လာခဲ့သည်။ ကျွန်မ ကြံရာမရဖြစ်ခဲ့သည်။ ကျွန်မက “ဒါကို ငါယုံသင့်လား၊ မယုံသင့်ဘူး လား။ အရှေ့အရပ်က လျှပ်ပြက်ခြင်းက ဘုရားသခင်ရဲ့ အမှုတော် ဟုတ်သလား။ အရှေ့အရပ်ကလျှပ်ပြက်ခြင်းက ဘုရားအမှုတော် တကယ်မဟုတ် ရင်ကော ဘာလုပ်မလဲ။ ဒီယုံကြည်မှုကို ငါ လက်တွေ့မလုပ်ဆောင်ရင်၊ ဘုရားသခင်ကို သိကျွမ်းခြင်းနဲ့ ကယ်တင်ခံ ရခြင်းတို့အတွက် ငါ့အခွင့်အရေးကို ဆုံးရှုံးရတာသာ မဟုတ်ဘူး လား။ ဒါပေမဲ့ အဲဒါက အတုအယောင်ဖြစ်နေပြီး၊ ငါက အဲဒါနောက်ကို မစဉ်းမစားလိုက်နေရင်၊ ငါက လှည့်စားခံရတယ်လို့ ဆိုလိုတာမဟုတ်ဘူးလား။ အဲဒါကို ငါဆက်ပြီး စုံစမ်းစစ်ဆေး သင့်လား၊ မစစ်ဆေးသင့်ဘူးလား” ဟု ဆက်ပြီး စဉ်းစားနေခဲ့ သည်။ ဤမေးခွန်းများက ကျွန်မကို ဆက်၍ စိတ်အနှောင့် အယှက်ပေးပြီး၊ ကျွန်မကို အလုပ်လုပ်ချင်စိတ်မရှိအောင်ပင် ဖြစ် ကျန်ရစ်စေသည်။ ယင်းကို ကျွန်မ၏ မိသားစုနှင့် အမှန်တကယ် ဆွေးနွေးလိုပြီး၊ အကြံဉာဏ်တောင်းချင်သော်လည်း၊ ကျွန်မ၏မတ် က ဂရုစိုက်မှုကို ကျင့်သုံးဖို့နှင့် တခြားအသင်းတော်များကို လျှောက်မရှာနေဖို့တို့ အတွက် မည်သို့ အဖန်တလဲလဲ တိုက်တွန်း အားပေးခဲ့သည်ကို တွေးမိသည်။ ကျွန်မ၏ ယုံကြည်မှုက တကယ့်ကို မှားနေပါက၊ သူတို့က ကျွန်မအပေါ်သို ထို့ထက်ပိုပြီး ပြင်းထန်စွာ ပြစ်တင်ဝေဖန်မည် မဟုတ်ပါလား။ ထို့ကြောင့် ကျွန်မ၏ စိတ်အခြေအနေက အလွန်မပျော်မရွှင်ဖြစ်ကာ၊ ကြီးမားသောစိတ်ခံစားချက်ဆိုင်ရာ နာကျင်မှုကို ခံစားနေရပြီး၊ မည်သည့်အရာကို လုပ်ရမှန်း အမှန်တကယ် မသိသော်လည်း ကျွန်မမိသားစုနှင့် ဆွေးနွေးဖို့ အကြံဉာဏ်ကို ဖယ်ထုတ် လိုက်သည်။ ယခင် ရက်အနည်းငယ်က ညီအစ်မများဖြင့် မိတ်သဟာယပြုချိန်တွင် ကျွန်မ ခံစားခဲ့ရသည့် ဝမ်းမြောက်ခြင်း နဲ့ စိတ်အေးချမ်းသာမှုတို့မှနေပြီး ကမ္ဘာခြားနေကဲ့သို့ ခံစားရပါ သည်။

အကူအညီတောင်းဖို့လူမရှိဘဲ၊ ကျွန်မက ဘုရားသခင်ကို ဆုတောင်းပြီး ရှာဖွေဖို့၊ ကျွန်မ၏စိတ်နှလုံးထဲမှ အခက်အခဲများနှင့် အားငယ်စိတ်များ တစ်ခုချင်းစီကို ဘုရားသခင်ကို ယုံကြည်စွာ အပ်နှံဖို့နှင့် သူ့ဉာဏ်အလင်းပေးခြင်းကို အသနားခံဖို့ ကြိုးစားခဲ့ သည်။ ဆုတောင်းပြီးနောက်၊ တစ်ခါက အစ်မချန်း ပြောသည့် အရာတစ်ခုက စိတ်ထဲကို ရုတ်တရက် ရောက်လာ သည်။ သခင်ယေရှု မွေးဖွားသည့်အချိန်တွင်၊ ဟေရုဒ်မင်းကြီးက ထိုအချိန်က သူ့ထီးနန်းဆုံးရှုံးရမည်ကို ကြောက်သောကြောင့် တစ်မြို့လုံးမှ အသက်နှစ်နှစ်အောက် သားယောက်ျားလေး အားလုံးကို သတ်ဖြတ်ဖို့ သူက အမိန့်ပေးခဲ့သည်။ သခင်ယေရှုက သူ့သွန်သင်ချက်များကို ဝေမျှသည့်အချိန်တွင်၊ ဂျူးလူမျိုး ယုံကြည်မှု၌ ခေါင်းဆောင်များက သခင်ယေရှုနောက်ကို ယုံကြည်သူများ လိုက်ကြမည်ကို ကြောက်သောကြောင့်၊ ပြီးလျှင် သူတို့ အဆင့်အတန်းကို ဆုံးရှုံးမည်ကို ကြောက်သောကြောင့် ကိုယ်တော့်ကို ဆန့်ကျင်ရပ်တည်ကာ ပြစ်တင်ရှုတ်ချသည်အထိ အထိန်းအကွပ်မဲ့ခဲ့ကြသည်။ သခင်ယေရှု ပြုခဲ့သည့် နိမိတ် လက္ခဏာများကို မည်သည့်သာမာန် လူတစ်ယောက်မျှ မပြုနိုင် သည်ကို သူတို့ ကောင်းစွာသိသော်လည်း၊ သူတို့က ဗေလဇေဗုလ ၏ အကူအညီဖြင့် မကောင်းဆိုးဝါးများကို မောင်းထုတ်နေသည်ဟု ပြောလျက်၊ တမင်ရည်ရွယ်၍ ကိုယ်တော့်ကို အသရေဖျက်ခဲ့ ကြသည်။ သူတို့က သခင်ယေရှုကို ပြစ်မှားစော်ကားခြင်း ဖြင့်လည်း စွပ်စွဲခဲ့ကြသည်။ အဆုံးတွင် သူတို့က သခင်ယေရှုကို ကားစင်တင်ဖို့ ရောမအစိုးရနှင့်အတူပူးပေါင်းခဲ့ကြသည်။ ပြီးလျှင် လက်ရှိတွင် အနန္တတန်ခိုးရှင် ဘုရားသခင်ကို ပြစ်တင်ရှုတ်ချခြင်း ဖြစ်သည့် တရုတ်ကွန်မြူနစ် ပါတီ အစိုးရနှင့် ဘာသာရေး အသိုင်းအဝိုင်းတို့၏ ရူးသွပ်သော အပြုအမူများက ကျေးဇူးတော် ခေတ်တွင် သခင်ယေရှုကို ဆန့်ကျင်ပြီး ရောမအစိုးရနှင့် ဂျူးဘာသာရေးခေါင်းဆောင်များက ကျူးလွန်ခဲ့သည့် လုပ်ရပ်များ နှင့် အတိအကျ တူညီလေသည်။ စစ်မှန်သောလမ်းခရီးသည် ရှေးခေတ်အချိန်ကတည်းက ဖိနှိပ်ခြင်းကို ခံစားခဲ့ရသည်။ ဘုရားသခင်က အမှုပြုရန်လာသည့် အချိန်တိုင်း၊ သူက ဘာသာရေးလောကမှ နှိပ်ကွပ်ခြင်းအပြင်၊ အာဏာပိုင်များ၏ နှိပ်ကွပ်ခြင်းကိုလည်းခံရသည်။ သို့သော်လည်း မည်သူမျှ ဘုရား အမှုတော်ကို မပိတ်ပင်မတားဆီးနိုင်ပါ။ အဆုံးသတ်တွင် သခင်ယေရှုက ကားစင်တင်ခံရခြင်းနှင့် လူသားမျိုးနွယ်ကို ကယ်တင်ခြင်းအမှုတော်ကို စုံလင်စေခဲ့သေးသည်၊ ပြီးလျှင် သူ့ဧဝံဂေလိက တစ်ကမ္ဘာလုံးအနှံ့ ပျံ့နှံ့ခဲ့သည်။ လက်ရှိတွင် တရုတ်အစိုးရနှင့် ဘာသာရေး အသိုင်းအဝိုင်းက အနန္တတန်ခိုးရှင် ဘုရားသခင်နှင့် သူ့အမှုတော်တို့ကို ပြစ်တင်ရှုတ်ချသည့် ကောလာဟလများစွာကို အွန်လိုင်းတွင် လုပ်ဇတ်ခင်းထားကြ သော်လည်း၊ သူ့နိုင်ငံတော်၏ ဧဝံဂေလိသည် အလွန်လျင်မြန်စွာ ပျံ့နှံ့ဆဲဖြစ်ပါသည်။ ဤသည်မှာ ဘုရားအမှုတော် မဟုတ်ပါက၊ တရုတ်အစိုးရ၏ ဖယ်ရှားခြင်းကို ကြာမြင့်သောအချိန်ကတည်းက ခံခဲ့ရမည် မဟုတ်ပါလား။ ထို့နောက် အစ်မချန်း၊ အခြားသူများနှင့် ကျွန်မ တွေ့ဆုံသည့် အချိန်တိုင်းတွင်၊ သူတို့က ကျွန်မအပေါ် အမှန်တကယ် ရိုးသားခဲ့ကြပြီး၊ သူတို့၏ မိတ်သဟာယများ အားလုံးက ဘုရားသခင်ကို ချီးမြှောက်ပြီး သက်သေခံကြသည်ကို ကျွန်မ ရုတ်တရက် တွေးမိလာသည်။ သူတို့က လောကီဆိုင်ရာ အရေးကိစ္စများ သို့မဟုတ် လူတို့၏ အသက်တာများအတွက် အကျိုးမဖြစ်သည့် အရာများအကြောင်း မည်သည့်အခါမျှ မပြောခဲ့ ပါ။ ၎င်းက ကျွန်မအတွက် အပြုသဘောဆောင်သည့် လမ်းပြမှုနှင့် အကူအညီတို့ကိုသာ ထောက်ပံ့ပေးခဲ့သည်။ ကျွန်မ မသိလိုက် မီမှာပင် ကျွန်မ၏ စိတ်နှလုံးထဲမှ သံသယများက အတော်အတန် ပပျောက်သွားသောကြောင့် ရှာဖွေသောနှလုံးသားတစ်ခုဖြင့် ဘုရားသခင်ကို ကျွန်မ ထပ်မံဆုတောင်းခဲ့သည်။ “ဘုရားသခင်။ ပြန်ကြွလာတဲ့သူက ကိုယ်တော် တကယ့်ကို ဖြစ်နေတယ်ဆိုရင်၊ ကိုယ်တော့်အမှုတော်ကို သိဖို့နဲ့ ကိုယ်တော့်ဆီကို ပြန်လာဖို့ ကျေးဇူးပြုပြီး ကျွန်မကို လမ်းပြတော်မူပါ။” ထိုအတိုင်းပင် ဘုရားသခင်က ကျွန်မ၏ ဆုတောင်းချက်ကို နားညောင်းခဲ့သည်။

သန့်ရှင်းသောဝိညာဉ်တော်၏ လမ်းပြမှုအောက်တွင်၊ ကျွန်မ နှုတ်ကပတ်တော်သည် လူ့ဇာတိ၌ ပေါ်လာ၏ ဟူသော ဘုရား နှုတ်ကပတ်တော်များ စာအုပ်ကို ဖွင့်ပြီး “သင်သိခဲ့သလော ဘုရားသခင်သည် လူသားများကြား၌ ကြီးမားသောအမှုကို ပြုခဲ့ပြီးပြီ” ဆိုသည့် ကျမ်းပိုဒ်ခွဲကို ဖတ်ခဲ့သည်။ အနန္တတန်ခိုးရှင် ဘုရားသခင် ပြောသည်မှာ- “ဤဇာတိခန္ဓာသာ မတည်ရှိခဲ့လျှင်၊ လူသားမျိုးနွယ် တစ်ရပ်လုံးသည် မရှောင်လွှဲနိုင်သော ဘေးဒုက္ခကို ရင်ဆိုင်ရမည်ဖြစ်ပြီး နောက်ဆုံးသောကာလတွင် လူသားမျိုးနွယ်အပေါ် ဘုရားသခင် စီရင်ချမှတ်မည့် ပို၍ပင် ပြင်းထန်သော အပြစ်ဒဏ်ပေးခြင်းမှ လွတ်မြောက်ရန် မဖြစ်နိုင်ကြောင်း တွေ့ရှိရမည်ကို သင်တို့သိသင့်သည်။ ဤသာမန်ဇာတိခန္ဓာသာ မမွေးဖွားခဲ့ပါက၊ သင်တို့အားလုံးသည် အသက်မရှင်နိုင်ဘဲ ရှင်ခြင်းအတွက် တောင်းဆိုပြီး၊ အသက်မသေနိုင်ဘဲ သေခြင်းအတွက် ဆုတောင်းရမည့် အခြေအနေတစ်ခု၌ ရောက်ရှိကြမည်ဖြစ်သည်။ ဤဇာတိခန္ဓာသာ မတည်ရှိလျှင် သင်တို့သည် ယနေ့တွင် သမ္မာတရားကို ရယူနိုင်ကြမည် မဟုတ်သည့်အပြင်၊ ဘုရားသခင်၏ ပလ္လင်တော်ရှေ့ ရောက်လာနိုင်ကြမည် မဟုတ်ဘဲ၊ ထို့ထက် သင်တို့သည် သင်တို့၏ ကြီးလေးသော အပြစ်များကြောင့် ဘုရားသခင်၏ အပြစ်ဒဏ်ပေးခြင်းကို ခံကြရမည်။ သင်တို့သိခဲ့ပါ၏လော၊ ယင်းမှာ ဇာတိခန္ဓာသို့ ဘုရားသခင်၏ပြန်လာခြင်း မရှိခဲ့လျှင်၊ မည်သူ၌မျှ ကယ်တင်ခြင်း၌ မည်သူမျှ အခွင့်အလမ်း ရှိခဲ့မည်မဟုတ်ပေ၊ ထို့ပြင် ဤဇာတိခန္ဓာ၏ ကြွလာခြင်း မရှိခဲ့လျှင်၊ ဘုရားသခင်သည် ခေတ်ဟောင်းကို လွန်ခဲ့သောအချိန်ကပင် အဆုံးသတ်ခဲ့ပြီး ဖြစ်လိမ့်မည်။ သို့ဖြစ်လျှင် သင်တို့သည် ဘုရားသခင်၏ ဒုတိယအကြိမ် လူ့ဇာတိခံယူခြင်းကို ငြင်းပယ်နိုင်သေးသလော။ သင်တို့သည် ဤသာမညလူသားထံမှ အလွန်များပြားသော အကျိုးကျေးဇူးများကို ရရှိနိုင်သည်ဖြစ်ရာ သင်တို့သည် သူ့ကို အဘယ်ကြောင့် ဝမ်းပန်းတသာ လက်မခံကြသနည်း။” “ဘုရားသခင်၏အမှုမှာ သင်သဘောမပေါက်နိုင်သော အရာတစ်ခု ဖြစ်သည်။ အကယ်၍ သင်သည် သင်၏ရွေးချယ်မှု မှန်မမှန်ကို အပြည့်အဝ နားမလည်နိုင်သကဲ့သို့၊ ဘုရားသခင်၏အမှု အောင်မြင်နိုင်မည် မအောင်မြင် နိုင်မည်ကို မသိနိုင်ပါက၊ သင်၏ကံတရားကို စမ်းသပ်ပြီး ဤသာမည လူသားက သင့်အတွက် ကြီးမားသောအကူအညီ ဖြစ်နိုင်မဖြစ်နိုင်မည်နှင့်၊ ဘုရားသခင်က ကြီးမားသောအမှုကို အမှန်ပင် လုပ်ဆောင်ပြီးပြီလော ဟူသည်ကို အဘယ်ကြောင့် မစမ်းသပ်သနည်း။” ဘုရားသခင်၏ကျေးဇူးတော် ချီးမွမ်းပါသည်။ ဘုရား နှုတ်ကပတ်တော်များကို ဖတ်ရှုပြီးနောက် ကျွန်မ များစွာပိုမို တည်ငြိမ်အေးဆေး လာခဲ့သည်- ထိုနှုတ်ကပတ်တော်များက အလွန်မှန်လေသည်။ ကျွန်မက ဘုရားအမှုတော်နှင့် ရင်းနှီး ကျွမ်းဝင်မှုမရှိဘဲ၊ အင်တာနက်ပေါ်မှ အကြောင်းအရာများ အားလုံးကို အပြည့်အဝ နားလည်သဘောပေါက်နိုင်ခြင်း မရှိသည့် အတွက်၊ စမ်းကြည့်သင့်သည်ဟု သတိပြုမိခဲ့သည်။ ကျွန်မ၏ စုံစမ်းစစ်ဆေးခြင်းကို ပို၍နက်ရှိုင်းစွာ ဆက်လုပ်သင့်ပြီး၊ ထို့နောက်တွင် ကောက်ချက်ချသင့်သည်။ ၎င်းသည် အမှန်တကယ် ဘုရားသခင်၏ ပေါ်ထွန်းခြင်းနှင့် အမှုတော်တို့ ဖြစ်ခဲ့ပါက၊ ကျွန်မက ၎င်းကို ငြင်းပယ်လိုက်ပါလျှင် ဘုရားသခင် ကို ငြင်းပယ်ခြင်း ဖြစ်သည်မဟုတ်ပါလား။ ယင်းက တစ်သက်တာ နောင်တရခြင်းတစ်ခု ဖြစ်မည် မဟုတ်ပါလား။ နောက်တစ်နေ့တွင် အစ်မချန်းကို သွားတွေ့ဖို့နှင့် ကျွန်မ၏ ရှာဖွေခြင်းနှင့် စုံစမ်း စစ်ဆေးခြင်းတို့ကို ဆက်လုပ်ဖို့ ကျွန်မ ဆုံးဖြတ်ခဲ့သည်။

အစ်မချန်းကို တွေ့သည့်အချိန်တွင်၊ လွန်ခဲ့သည့် ရက်အနည်းငယ်တစ်လျှောက် ကျွန်မ၏ အတွေ့အကြုံကို သူမကို ဝေငှပြီး၊ အရှေ့အရပ်မှ လျှပ်ပြက်ခြင်းနှင့် ပတ်သက်ပြီး အမှန်တကယ် ဖြစ်ပျက်နေသည့် အရာများကို မေးမြန်းခဲ့သည်။ သူမက ဘုရား နှုတ်ကပတ်တော်များ ကျမ်းပိုဒ်နှစ်ပိုဒ်ကို ကျွန်မကို ဖတ်ပြခဲ့သည်။ “လူအားလုံးက အလေးဂရုပြုသည့်အချိန်၊ အရာခပ်သိမ်း အသစ်ပြုပြင်ခံရပြီး အားသစ်လောင်းခံရသည့်အချိန်၊ လူတိုင်း စိတ်စနိုးစနောင့်မဖြစ်ဘဲ ဘုရားသခင်အား ကျိုးနွံနာခံသည့်အချိန်နှင့် ဘုရားသခင်၏ ဝန်ထုပ်နှင့်ဆိုင်သည့် လေးလံသော တာဝန်ကို ထမ်းရန် လိုလားနေသည့်အချိန်- ဤသည်မှာ အရှေ့အရပ်မှစ၍ အနောက်အရပ်ထိ အားလုံးကို အလင်းပေးရင်း၊ ဤအလင်း၏ ရောက်ရှိခြင်းဖြင့် ကမ္ဘာမြေတစ်ခုလုံးကို တုန်လှုပ်စေလျက်၊ အရှေ့အရပ်မှ လျှပ်ပြက်ခြင်း ထွက်ပေါ်လာသည့် အချိန်ဖြစ်သည်။ ပြီးလျှင် ဤအဆင့်တွင် ဘုရားသခင်သည် အသက်သစ်တစ်ခုကို တစ်ဖန် စတင်လေသည်။...ဤသည်မှာ ကမ္ဘာလောက၏ အရှေ့အရပ်၌ ဘုရားသခင်ကိုယ်တော်တိုင်အဖို့ သက်သေခံချက် စတင်သည့်အချိန်မှသည် သူ အမှုပြုဖို့ စတင်သည့်အချိန်အထိ၊ ဘုရားသဘောသဘာဝသည် ကမ္ဘာမြေကြီးအနှံ့ အချုပ်အခြာအာဏာကို စွဲကိုင်သောအချိန်အထိ- ဤသည်မှာ စကြဝဠာ တစ်ခုလုံးအပေါ် အမြဲ အလင်းရောင်ပေးပြီးဖြစ်သည့် အရှေ့အရပ်မှ လျှပ်ပြက်ခြင်း၏ တောက်ပသော ရောင်ခြည်မျှင်တန်း ဖြစ်သည်ဟု ဆိုလိုပေသည်။ ကမ္ဘာမြေ၏ နိုင်ငံများသည် ခရစ်တော်၏ နိုင်ငံတော် ဖြစ်လာသော အချိန်သည် စကြဝဠာတစ်ခုလုံး အလင်းပေးခြင်းခံရသော အချိန်ဖြစ်သည်။ ယခုအချိန်သည် အရှေ့အရပ်မှ လျှပ်ပြက်ခြင်း ထွက်ပေါ်ခြင်း အချိန်ဖြစ်သည်။ လူ့ဇာတိခံ ဘုရားသခင်သည် စတင် အမှုပြုသည့်အပြင်၊ ဘုရားသဘောသဘာဝဖြင့် တိုက်ရိုက် စကားပြောလေသည်။ ဘုရားသခင်သည် ကမ္ဘာမြေကြီးပေါ်၌ စတင်စကားပြောသည့် အချိန်သည် အရှေ့အရပ်မှ လျှပ်ပြက်ခြင်း ထွက်ပေါ်သော အချိန်ဖြစ်သည်ဟု ဆို၍ ရကောင်းရနိုင်ပေသည်။ ပို၍ အတိအကျဆိုသော်၊ ပလ္လင်မှ အသက်ရေ စီးဆင်းသည့်အခါသည်- ပလ္လင်တော်မှ မိန့်မြွက်ချက်များ စတင်သည့်အခါသည်- ဝိညာဉ်ခုနှစ်ပါး၏ မိန့်မြွက်ချက်များ တရားဝင် စတင်သောအချိန် အတိအကျဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၁၂)) “အရှေ့အရပ်၏ အလင်း တဖြည်းဖြည်း ဖြူသွားသည့်အခါမှသာ၊ ကမ္ဘာတစ်ဝန်းရှိ အမှောင်သည် အလင်းသို့ စတင်ပြောင်းလဲကာ ငါသည် ရှေးကာလက ဣသရေလပြည်မှ ထွက်သွား၍ အရှေ့အရပ်တွင် အသစ်တစ်ဖန် ပေါ်ထွန်းလာနေသည်ကို လူသားက တွေ့ရှိမည် ဖြစ်သည်။ ဣသရေလပြည်အတွင်းသို့ တစ်ချိန်ကဆင်းသက်ပြီး နောင်တွင် ထိုနေရာမှ ထွက်ခွာလာခဲ့ပြီးနောက်၊ ငါသည် ဣသရေလပြည်တွင် ထပ်မံမွေးဖွားခြင်း မပြုနိုင်ပေ၊ အကြောင်းမူကား ငါ၏အမှုသည် စကြဝဠာတစ်ခုလုံးကို ဦးဆောင်လမ်းပြခြင်း ဖြစ်သည့်အပြင်၊ အရှေ့အရပ်မှ အနောက်အရပ်သို့ ဖြောင့်တန်းလျက် လျှပ်ပြက်သောကြောင့် ဖြစ်သည်။ ထိုအကြောင်းရင်းကြောင့် ငါသည် အရှေ့အရပ်၌ ဆင်းသက်ခဲ့ကာ ခါနာန်ပြည်ကို အရှေ့အရပ် သားများထံ ယူဆောင်ခဲ့ခြင်းဖြစ်သည်။ ငါသည် တစ်ကမ္ဘာလုံးရှိ လူသားများကို ခါနာန်ပြည်သို့ ခေါ်ဆောင် လိုသဖြင့်၊ စကြဝဠာ တစ်ခုလုံးကို ထိန်းချုပ်ဖို့ ခါနာန်ပြည်တွင် ငါသည် မိန့်မြွက်ချက်များကို ဆက်လက် ထုတ်ပြန်လေသည်။ ယခုအချိန်တွင် ခါနာန်ပြည်မှလွဲ၍ ကမ္ဘာမြေပြင်တစ်ခုလုံး၌ အလင်းမရှိပေ။ ထို့အပြင် လူသားအားလုံး ဆာလောင်မှုနှင့် အအေးတို့ကြောင့် ဒုက္ခရောက်နေ၏။ ငါသည် ငါ၏ ဘုန်းတော်ကို ဣသရေလတို့ကို ပေးပြီးနောက် ပြန်ယူလိုက်၏၊ ထို့နောက် ဣသရေလလူမျိုးတို့အား အရှေ့အရပ်သို့ ခေါ်ဆောင်ခဲ့ပြီး လူသားမျိုးနွယ် တစ်ရပ်လုံးကို အရှေ့အရပ်သို့ ခေါ်ဆောင်ခဲ့၏။ ၎င်းတို့အားလုံး အလင်းနှင့် ပြန်လည်စည်းလုံး၍ ပေါင်းသင်းကာ၊ ယင်းကို ရှာဖွေခြင်း မပြုရတော့ရန်အလို့ငှာ၊ ငါသည် ၎င်းတို့ကို အလင်းထံ ခေါ်ဆောင်လာခဲ့သည်။ ရှာဖွေနေသူ အားလုံးအား အလင်းကို တစ်ဖန် ပြန်မြင်စေပြီး ဣသရေလတွင် ငါ၌ရှိခဲ့သော ဘုန်းတော်ကို မြင်စေမည်။ ရှေးလွန်လေပြီးသော ကာလက လူသားမျိုးနွယ်အကြား မိုးတိမ်ဖြူပေါ်မှ ငါကြွဆင်းခဲ့ကြောင်း သူတို့အားမြင်စေမည်၊ မရေတွက်နိုင်သော မိုးတိမ်ဖြူများ၊ ပြွတ်သိပ်လျက်ရှိသည့် အသီးများကို သူတို့အား မြင်စေမည့်အပြင် ဣသရေလ၏ ယေဟောဝါ ဘုရားသခင်ကို တွေ့စေမည်။ ယုဒလူမျိုးတို့၏ အရှင်၊ လူတို့တောင့်တနေသည့် မေရှိယနှင့် ခေတ်အဆက်ဆက် ရှင်ဘုရင်များ၏ ညှဉ်းပန်းခြင်းခံခဲ့ရသည့်ငါ၏ ရုပ်သွင်အပြည့်အဝကို ကြည့်စေမည်။ နောက်ဆုံးသောကာလတွင် ငါ၏ဘုန်းတော်နှင့် ငါ၏ ဆောင်ရွက်ချက် အားလုံးကို လူသားအား ထုတ်ဖော်ပြလျက်၊ ငါသည် စကြဝဠာတစ်ခုလုံး အပေါ် အမှုပြုပြီး ကြီးစွာသော အမှုကို ဆောင်ရွက်မည်။ ယုဒပြည်တွင် ငါ၏ဘုန်းတော် မရှိစေတော့ရန် ငါသည် ငါ၏ဘုန်းတော်ကို ရှေးကာလက ယူလိုက်ပြီး အရှေ့အရပ်သို့ ယူဆောင်ခဲ့ပြီးဖြစ်ကြောင်း အားလုံး သိစေခြင်းအလို့ငှာ၊ ငါ့ကို နှစ်ပေါင်းများစွာ စောင့်မျှော်ခဲ့သူများ၊ မိုးတိမ်ဖြူပေါ်မှ ငါကြွလာရန် တောင့်တခဲ့သူများ၊ ငါတစ်ဖန် ပေါ်ထွက်ရန် တောင့်တခဲ့သည့် ဣသရေလနှင့် ငါ့ကို နှိပ်စက်ညှဉ်းပန်းသည့် လူသားမျိုးနွယ် တစ်ခုလုံးအား ဘုန်းကြီးသော ငါ၏မျက်နှာ အပြည့်အဝ ပြမည်။ အကြောင်းမှာ နောက်ဆုံးသောကာလသည် ရောက်နှင့်ပြီး ဖြစ်သောကြောင့်ပင်တည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကောင်းကင်နိုင်ငံတော်၏ ဧဝံဂေလိတရားသည် စကြဝဠာတစ်ခွင်လုံး ပျံ့နှံ့သွားမည်ဟု ဟောပြောနေသည့် မိုးကြိုးသံ ခုနစ်ချက်မြည်ဟည်းသည်)

ထို့နောက် သူမက မိတ်သဟာယပြုရာတွင် ဤအရာကို ဝေမျှခဲ့သည်။ “ဘုရားရဲ့ နောက်ဆုံးသောကာလက အမှုတော်နဲ့ နှုတ်ကပတ်တော်တွေက အရှေ့အရပ်ကလာတဲ့ လျှပ်ပြက်ခြင်း ဖြစ်တယ်ဆိုတာကို ဘုရားနှုတ်ကပတ်တော်တွေကနေ အစ်မတို့ တွေ့ရတယ်။ ‘လျှပ်ပြက်ခြင်း’ က အလင်းကို ညွှန်းဆိုပြီး၊ ‘အလင်း’ က ဘုရားနှုတ်ကပတ်တော်တွေကို ညွှန်းဆိုတယ်၊ ဆိုလိုတာကတော့ နောက်ဆုံးသောကာလမှာ ဘုရားသခင်ရဲ့ ပြန်ကြွလာခြင်းက အရှေ့တိုင်း၊ တရုတ်ပြည်မှာ ပထမဆုံး ပေါ်ထွန်းပြီး အမှုပြုရင်း၊ နှုတ်ကပတ်တော်တွေကို မိန့်မြွက်ပြီး အောင်မြင်သူတစ်စုကို ပြုလုပ်ရင်းနဲ့ လူသားအဖြစ် သူ့ရဲ့ လူ့ဇာတိခံခြင်း ဖြစ်ပါတယ်။ အဲဒီနောက်မှာ ကမ္ဘာအနှံ့က လူတွေက ဘုရားသခင်ရဲ့ နောက်ဆုံးသောကာလ အမှုတော်ကို လက်ခံနိုင်ဖို့ သူ့ရဲ့နောက်ဆုံးသောကာလ ဧဝံဂေလိက အနောက်တိုင်းကို အလျင်အမြန် ပျံ့နှံ့သွားတယ်။ ဒါက ရှင်မဿဲခရစ်ဝင် ၂၄:၂၇ မှာပြောထားတဲ့ ‘လျှပ်စစ်သည် အရှေ့မှပြက်၍အနောက်တိုင်အောင် ထွန်းလင်းသကဲ့သို့၊ လူသားသည် ကြွလာတော် မူလတံ့။’ ဆိုတာကို ပြည့်စုံစေတယ်။ အဲဒီအပြင် နောက်ဆုံးသော ကာလမှာ အမှုပြုဖို့ ဘုရားသခင်ရဲ့ အချိန်က လျှပ်ပြက်သလိုပဲ တိုတောင်းပြီး၊ အကုန်မြန်တယ်။ တိုတောင်းတဲ့ ဆယ်စုနှစ်နှစ်ခုအတွင်းမှာ ဘုရားသခင်ရဲ့ နိုင်ငံတော် ဧဝံဂေလိ ဟာ တရုတ်ပြည်မကြီးတစ်ခုလုံးအနှံ့ ပျံ့နှံ့ခဲ့နှင့်ပြီး၊ ကမ္ဘာအနှံ့က နိုင်ငံတွေကိုလည်း ပျံ့နှံ့နေတယ်။ အရှေ့အရပ်က လျှပ်ပြက်ခြင်း က ဘုရားသခင်ဖော်ပြတဲ့ သမ္မာတရား၊ ဘုရားသခင်ရဲ့ နောက်ဆုံးသောကာလ နှုတ်ကပတ်တော်နဲ့ အမှုတော်ဖြစ်တယ်။ အနန္တတန်ခိုးရှင် ဘုရားသခင်က သမ္မာကျမ်းစာမှာ ပရောဖက်ပြု ထားတဲ့အတိုင်း နောက်ဆုံးသောကာလမှာ လူတွေရှေ့ ပေါ်ထွန်းလာတဲ့ လူသား ဖြစ်တယ်။ သူက နောက်ဆုံးသော ကာလမှာ အမှုတော်အသစ်ကို ဆောင်ရွက်တယ်။ ဘုရားသခင်ရဲ့ နောက်ဆုံးသောကာလ အမှုတော်ကို လက်မခံတဲ့သူတွေ အားလုံးက သန့်ရှင်းသောဝိညာဉ်တော်ရဲ့ အမှုတော်အားဖြင့် သုတ်သင် ဖယ်ရှင်းတာကို ခံရလိမ့်မယ်။” ဤအရာကို ကျွန်မ ကြားသည့်အချိန်မှသာ အရှေ့အရပ်မှ လျှပ်ပြက်ခြင်းသည် ဘုရားသခင်၏ အမှုတော်၊ဘုရားဖော်ပြသည့် သမ္မာတရားကို ညွှန်းဆိုကြောင်း နှင့် ၎င်းသည် နောက်ဆုံးသောကာလတွင် ဘုရားသခင်၏ ပေါ်ထွန်းခြင်းဖြစ်ကြောင်းတို့ကို ကျွန်မ နားလည် သဘောပေါက်ခဲ့သည်။ ဘုရားသခင်က ဘုရားမဲ့နိုင်ငံရေး အာဏာတစ်ခုဖြစ်သည့် တရုတ်ပြည်တွင် ပထမဆုံး ပေါ်ထွန်းပြီး စတင်အမှုပြုသည်။ တိုင်းနိုင်ငံအားလုံးနှင့် နေရာအားလုံးမှ ဘုရားသခင်၏ ရွေးချယ်ထားသော လူများသည် ဘုရားသခင်၏ နှစ်ခြောက်ထောင် စီမံခန့်ခွဲမှု အစီအစဉ်ကို အပြည့်အဝ နားလည်သဘောပေါက်လျက် ဘုရားသခင်၏ နောက်ဆုံးသော ကာလ အမှုတော်ကို လက်ခံပြီး၊ ဘုရားသခင်၏ သန့်စင်ခြင်းနှင့် ကယ်တင်ခြင်းတို့ကို ရရှိဖို့အလို့ငှာ ဘုရားသခင်က တရုတ်ပြည် တွင် လူတစ်အုပ်ကို ပထမဆုံး သိမ်းပိုက်ပြီး အောင်မြင်သူများ အဖြစ် စုံလင်စေပြီးနောက်၊ ဤအရာကို အနောက်တိုင်းနှင့် တစ်ကမ္ဘာလုံးကိုပင် တိုးချဲ့ခဲ့သည်။ ဤသည်မှာ သူ၏ အမြော်အမြင် ထင်ရှားပြသခြင်း မဟုတ်ပါလား။ ဘုရားသခင် ကိုယ်တော်တိုင်က ဤနက်နဲမှုများကို ထုတ်ဖော်ဖို့ သမ္မာတရား များကို မိန့်မြွက်ခဲ့ခြင်း မရှိပါက၊ ကျွန်မ မည်သည့်အခါမျှ နားလည်ခဲ့မည် မဟုတ်ပါ။

အစ်မချန်းက သူမ၏ မိတ်သဟာယပြုခြင်းကို ဆက်ခဲ့သည်။ “ဒါပေမဲ့လည်း ဘုရားသခင်ရဲ့ ပေါ်ထွန်းခြင်းနှင့် အမှုတော်တို့ကို ရင်ဆိုင်ရပြီး၊ ဂိုဏ်းဂဏတွေအားလုံးက ခေါင်းဆောင်တွေက အဲဒါကို ရှာဖွေဖို့နဲ့ စုံစမ်းစစ်ဆေးဖို့ မလုပ်နိုင်ရုံသာမက၊ သူတို့က ဘုရားသခင်ကို အရူးအမူး ပြစ်တင်ရှုတ်ချ၊ အာခံပြီး၊ ပြစ်မှား စော်ကားကြတယ်။ သူတို့က အနန္တတန်ခိုးရှင် ဘုရားသခင်ရဲ့ နိုင်ငံတော် ဧဝံဂေလိပျံ့နှံ့ခြင်းကို ထိန်းသိမ်းဖို့၊ ဘုရားသခင်ရဲ့ နောက်ဆုံးသောကာလ အမှုတော်ကို ဖျက်ဆီးဖို့နဲ့ ယုံကြည်သူတွေ အနန္တတန်ခိုးရှင်ဘုရားသခင်ဆီကို ပြန်လာခြင်းကနေ တားဆီးဖို့ အားထုတ်ကြိုးပမ်းရာမှာ အနန္တတန်ခိုးရှင် ဘုရားသခင်နောက်ကို လိုက်တဲ့သူတွေကို ကသောင်းကနင်း အကျပ်ကိုင်၊ ဖမ်းဆီးပြီး ညှဉ်းပန်းနှိပ်စက်ဖို့ အနန္တတန်ခိုးရှင် ဘုရားသခင် အသင်းတော်ကို သွားပုပ်လေလွင့် စွပ်စွဲဖို့ရာ ကောလာဟလတွေကို ပွင့်ပွင့် လင်းလင်း ဖြန့်ဝေပြီး၊ ဘုရားမဲ့ တရုတ်ကွန်မြူနစ်ပါတီ အစိုးရနဲ့ လက်တွဲပူးပေါင်းခဲ့ကြတယ်။ သခင်ယေရှုကို အာခံ၊ ပြစ်တင်ရှုတ်ချ ပြီး ကားစင်တင်ခဲ့တဲ့ ရောမအစိုးရနဲ့ ဂျူးလူမျိုးခေါင်းဆောင် တို့လိုပဲ၊ သူတို့အားလုံးက သမ္မာတရားကို မုန်းတီးပြီး ဘုရား သခင်ကို မုန်းတီးတဲ့ ဆိုးယုတ်တဲ့ နတ်ဆိုးတွေသာ ဖြစ်သလို၊ ဘုရားသခင်ရဲ့ ရန်သူတွေ ဖြစ်ပါတယ်။ အနန္တတန်ခိုးရှင် ဘုရားသခင် မိန့်မြွက်တော်မူတဲ့ နှုတ်ကပတ်တော်တွေအားလုံးက သမ္မာတရားဖြစ်တယ်၊ အဲဒီ နှုတ်ကပတ်တော်တွေက သြဇာ အာဏာနဲ့ တန်ခိုးတို့ ပိုင်ဆိုင်တယ်ဆိုတာ သူတို့သိတယ်။ ဒီနှုတ်ကပတ်တော်တွေ ကမ္ဘာအနှံ့ကို ပျံ့နှံ့သွားတာနဲ့တပြိုင်နက်၊ သမ္မာတရားကို ချစ်ပြီး၊ ဘုရားသခင်ရဲ့ ပေါ်ထွန်းခြင်းကို ဆာငတ်တဲ့ လူတွေအားလုံးက အနန္တတန်ခိုးရှင် ဘုရားသခင်ဆီကို လှည့်ပြီး၊ သူ့ကို ဝတ်ပြုကိုးကွယ်ကြမယ်။ အဲဒါဆို ဘယ်သူကမျှ သူတို့နောက်ကို ဆက်ပြီးလိုက်တော့မှာ မဟုတ်ဘူး။ ဒါ့ကြောင့် အခု ဘုရားသခင်က လူသားမျိုးနွယ်ကို ကယ်တင်ဖို့ လူ့ဇာတိ ထပ်ခံခဲ့ပြီဆိုမှတော့ ဘုရားမဲ့ တရုတ်ကွန်မြူနစ်ပါတီအစိုးရနဲ့ ဘာသာရေးအသိုင်းအဝိုင်းရဲ့ အန္တိခရစ် အင်အားစုတွေက ဘုရားအမှုတော်ကို အသည်းအသန် ပိတ်ပင်ပြီး ဖျက်ဆီးဖို့ ကြိုးစားနေကြတယ်။ သူတို့က လူတွေကို ချည်နှောင်ပြီး၊ လှည့်စားဖို့၊ စစ်မှန်တဲ့ လမ်းခရီးကို ရှာဖွေပြီး၊ စစ်ဆေးခြင်းကနေ လူတွေကို တားဆီးထားဖို့ စက်ဆုပ်ရွံရှာဖွယ်ကောင်းတဲ့ နည်းလမ်းမျိုးစုံနဲ့ နည်းစနစ်တွေကို အသုံးပြုနေကြတယ်။ အဲဒါက ညီမက အင်တာနက်ပေါ်က အဲဒီ ကောလာဟလတွေကို မြင် ပြီးတော့ ဘုရားသခင်ရဲ့ အမှုတော်နဲ့ပတ်သက်တဲ့ သံသယတွေ ဖြစ်လာသလိုပဲပေါ့- စာတန်ရဲ့ ရည်မှန်းချက်က အစ်မတို့ အားလုံး ဘုရားသခင်ကို သံသယဝင်လာအောင် ဖြစ်တယ်။ စာတန်က အစ်မတို့ ဘုရားသခင်ကို ငြင်းပယ်ပြီး၊ သစ္စာဖောက်ဖို့၊ ဘုရားသခင်ရဲ့ ကယ်တင်ခြင်းကို ဆုံးရှုံးဖို့နဲ့ သူ့အုပ်စိုးမှုအောက်ကို ပြန်လာဖို့၊ သူ့ရဲ့ ဆိုးယုတ်တဲ့ ရည်မှန်းချက်ဖြစ်တဲ့ လူတွေကို အမြဲတမ်း ထိန်းချုပ်ခြင်းနဲ့ အန္တရာယ်ပြုခြင်းတို့ကို အောင်မြင်ဖို့ လိုချင်တယ်။ ‘ဘုရားသခင်သည် သူ၏ အမှုကို ပြုသည်၊ ဘုရားသခင်သည် လူကို ပြုစုစောင့်ရှောက်သည်၊ ဤလူကို အလေးထားပြီး၊ စာတန်သည် တစ်ချိန်လုံး ဘုရားသခင်၏ ခြေလှမ်းတိုင်းကို ထက်ကြပ်မကွာ လိုက်လေသည်။ ဘုရားသခင် မျက်နှာသာပေးသည့်သူ မည်သူမဆိုကို စာတန်သည်လည်း တစ်လျှောက်လုံး နောက်ယောင်ခံရင်း စောင့်ကြည့်နေသည်။ ဤလူကို ဘုရားသခင် အလိုရှိပါက၊ စာတန်သည် အားလုံးကို ၎င်း၏ ကွယ်ဝှက်ထားသည့် ရည်မှန်းချက်များ ရရှိဖို့အလို့ငှာ ဘုရားသခင် လုပ်ဆောင်သည့် အမှုကို သွေးဆောင်ရန်၊ နှောင့်ယှက်ပြီး ဖျက်ဆီးရန် ဆိုးယုတ်သော နည်းလမ်းအမျိုးမျိုးကို အသုံးပြုရင်း၊ ဘုရားသခင်ကို တားဆီးဖို့ မိမိတတ်စွမ်းသမျှ အရာရာကို လုပ်ဆောင်မည် ဖြစ်သည်။ ဤရည်မှန်းချက်မှာ အဘယ်နည်း။ ၎င်းသည် ဘုရားသခင်အား ဘယ်သူ့ကိုမျှ မရစေချင်ပေ။ ဘုရားသခင် လိုချင်သမျှအားလုံးကို ၎င်းက မိမိကိုယ်တိုင်အတွက် လိုချင်သည်၊ ထိုအရာများက ၎င်းကို ကိုးကွယ်ကြဖို့၊ မကောင်းမှုလုပ်ရပ်များ ကျူးလွန်ရာတွင် ၎င်းကို ပူးပေါင်းကြဖို့အလို့ငှာ၊ ၎င်းက ထိုအရာများကို သိမ်းပိုက်ချင်သည်၊ ထိန်းချုပ်ချင်သည်၊ ထိုအရာများကို စီမံကွပ်ကဲချင်လေသည်။ ဤသည်မှာ စာတန်၏ ဘေးပြုတတ်သော စေ့ဆော်ချက် မဟုတ်လော။’ (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၄)) အစ်မတို့က ဘုရားနှုတ်ကပတ်တော်တွေ အတိုင်း စာတန်ရဲ့ လှည့်စားမှုကို ရိပ်စားမိသင့်တယ်။ အစ်မတို့က ဘုရားသခင်ရဲ့ ရန်သူတော်တစ်ပါးဖြစ်ပြီး၊ လူတွေ ဘုရားသခင် ဆီကို ပြန်သွားတာကို ပိတ်ပင်တားဆီးတဲ့ စာတန်ရဲ့ ဆိုးယုတ်တဲ့ အနှစ်သာရကို ရှင်းရှင်းလင်းလင်း မြင်သင့်တယ်။ အစ်မတို့က ဘုရားသခင်ရဲ့ ကယ်တင်ခံရဖို့ အခွင့်အရေးကို လက်မလွတ်ဖို့ လူတွေကို အလုံးစုံ ဝင်ပူးပြီး ဝါးမြိုလိုတဲ့ စာတန်ရဲ့ အန္တရာယ်ပြု နိုင်တဲ့ ရည်ရွယ်ချက်ကို အစ်မတို့မြင်သင့်တယ်။” ဘုရား နှုတ်ကပတ်တော်များကို ဖတ်ခြင်းနှင့် အစ်မ၏ မိတ်သဟာယ ပြုခြင်းကို နားထောင်ခြင်းတို့မှတစ်ဆင့်၊ အွန်လိုင်းမှ ကောလာဟလများအားလုံးက စာတန်ဆီမှ လာသည်ကို ကျွန်မ အမှန်တကယ် နားလည်သဘောပေါက်ခဲ့သည်။ ၎င်းတို့သည် စစ်မှန်သော နည်းလမ်းကို စစ်ဆေးခြင်းနှင့် ဘုရားသခင်ထံ ပြန်သွားခြင်းတို့မှ လူများကို ဟန့်တားနှောင့်ယှက်ဖို့ စာတန်က ချထားသည့် ကျော့ကွင်းများနှင့် ထောင်ချောက်များ ဖြစ်သည်ကို ကျွန်မ မြင်ခဲ့သည်။ ကျွန်မက ၎င်းတို့အပေါ် ထိုးထွင်းသိမြင်မှု ကင်းမဲ့ခဲ့ပါက၊ စာတန်၏ ဖမ်းဆီးခြင်းခံရမည် ဖြစ်သည်။ ထိုအစ်မ၏ မိတ်သဟာယပြုခြင်းက အရှေ့အရပ်မှ လျှပ်ပြက်ခြင်း သည် ဘုရားသခင်၏ ပေါ်ထွန်းခြင်းနှင့် အမှုတော်တို့ ဖြစ်ကြောင်းနှင့် ပတ်သက်သည့် စစ်မှန်သော နားလည် သဘောပေါက်မှု တစ်ချို့ကို ကျွန်မကို ပေးခဲ့သည်။ ယခုအခါတွင် တရုတ်ကွန်မြူနစ်ပါတီ အစိုးရနှင့် ဘာသာရေး အသိုင်းအဝိုင်း တို့၏ ဆိုးယုတ်သော မကောင်းသည့် အင်အားစုများက ဘုရားသခင်ကို တိုက်ခိုက်ဖို့ အသုံးပြုသည့် စက်ဆုပ်ဖွယ်ကောင်း သော နည်းလမ်းများနှင့် စပ်လျဉ်း၍ ထိုးထွင်းသိမြင်မှုကို ကျွန်မ ရရှိလာသည်။ စစ်မှန်သောလမ်းခရီးသည် ရှေးခေတ်အချိန် ကတည်းက ဖိနှိပ်ခံခဲ့ရသည်ကိုလည်း ကျွန်မ မြင်တွေ့ခဲ့သည်။ အံ့အားသင်စွာပင် စာတန်၏ ဖြိုခွဲဖျက်ဆီးခြင်းများက ကျွန်မကို ဘုရားအမှုတော်နှင့်ပတ်သက်သည့် ကြီးစွာသော နားလည် သဘောပေါက်မှုတစ်ခုကို ပေးနိုင်ခဲ့ပြီး၊ စာတန်ကို စစ်မှန်သော ထိုးထွင်းသိမြင်မှုတစ်ခုကိုလည်း ရရှိစေပြီး၊ ၎င်းကို ငြင်းပယ် စေနိုင်ခဲ့သည်။ ဘုရားသခင်၏ အမြော်အမြင်က စာတန်၏ နည်းဗျူဟာများကို အခြေခံပြီး အမှန်တကယ် ဆောင်ရွက်လေ သည်။ ဘုရားသခင်၏ကျေးဇူးတော် ချီးမွမ်းပါသည်။

ကျွန်မ အိမ်သို့ပြန်ရောက်ချိန်တွင် အွန်လိုင်းပေါ်မှ အနန္တတန်ခိုးရှင်ဘုရားသခင် အသင်းတော်၏ ဗီဒီယိုများကို စတင်ကြည့်ရှုခဲ့သည်။ ဓမ္မတေးသံစုံကျူးဗီဒီယို ဇာတ်လမ်းတွဲ တစ်ခုကို တစ်ခါတည်း ကြည့်ခဲ့သလို၊ ဘုရားနှုတ်ကပတ်တော်များ ရွတ်ဆိုခြင်း အချို့နှင့် ဧဝံဂေလိရုပ်ရှင် အချို့တို့ကို ကြည့်ရှုခဲ့သည်။ ဤဗီဒီယိုများနှင့် ရုပ်ရှင်များတွင် ပေးထားသည့် အရာများအားလုံး တို့သည် သမ္မာတရားဖြစ်ပြီး၊ သူတို့ သက်သေခံသည့်အရာသည် ဘုရားသခင်၏ ပေါ်ထွန်းမှုနှင့် သူ၏ နောက်ဆုံးသော ကာလ အမှုတော်တို့ဖြစ်သည်။ ၎င်းတို့က ကျွန်မကို ဘုရားသခင်၏ စစ်မှန်ခြင်းနှင့် ချစ်ဖွယ်ကောင်းခြင်းတို့ကို မြင်ခွင့်ပြုခဲ့ကာ၊ ဘုရားသခင်၏ ဖြောင့်မတ်သည့် စိတ်သဘောထားနှင့် ပတ်သက်သည့် အသိပညာအချို့ကိုလည်း ရရှိစေခဲ့သည်။ အနန္တတန်ခိုးရှင် ဘုရားသခင် မိန့်မြွက်တော်မူသည့် နှုတ်ကပတ်တော်များ အားလုံးက သမ္မာတရားဖြစ်ပြီး၊ ၎င်းတို့က လူများကို အမှန်တကယ် ပြောင်းလဲ၊ သန့်စင်ပြီး၊ ကယ်တင် နိုင်သည်ကို မြင်ရခြင်းက ကျွန်မကို ကောင်းကင် နိုင်ငံတော်သို့သွားသည့် လမ်းကြောင်းကို ရှာတွေ့ခွင့်ပြုခဲ့သည်- ၎င်းက ကျွန်မကို ကယ်တင်ခြင်းနှင့် ဆိုင်သောမျှော်လင့်ချက်ကို ပေးခဲ့သည်။ နောက်ပိုင်းတွင် အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို ကျွန်မ လက်ခံခဲ့ပြီးဖြစ် သည်ကို ကျွန်မ၏ မတ်က သိသွားခဲ့ပြီး၊ သူက ကျွန်မကို စောဒကတက်ဖို့ မကြာခဏ လာရောက်သလို၊ အသင်းတော်မှ လူအချို့ကိုလည်း ထိုကဲ့သို့ ပြုလုပ်ရန်ပင် စုဝေးခဲ့သည်။ သူက ကျွန်မကို စိတ်ရှုပ်ထွေးစေရန်နှင့် အနန္တတန်ခိုးရှင် ဘုရားသခင်၌ ကျွန်မ၏ ယုံကြည်မှုကို စွန့်လွှတ်စေရန် အားထုတ်ကြိုးပမ်း ရာတွင် အင်တာနက်မှ အပျက်သဘောဆောင်သည့် သတင်းစာ အာဘော်များစွာကိုလည်း သံယောင်လိုက်ပြောခဲ့သည်။ သို့သော် ကျွန်မက အနန္တတန်ခိုးရှင် ဘုရားသခင်၏ အမှုတော်နှင့် ပတ်သက်ပြီး လုံးလုံး သေချာနှင့်ပြီးဖြစ်ကာ ထိုကောလာဟလ များက ကျွန်မအပေါ် အကျိုးသက်ရောက်မှု မရှိခဲ့ပါ။ ပြန်ပြောင်း ကြည့်လိုက်သည့်အခါတွင်၊ ကျွန်မကို သမ္မာတရား တစ်ချို့ကို နားလည်ခွင့်ပေးခဲ့သည်မှာ ဘုရားသခင်၏လမ်းပြမှု အမှန်တကယ် ဖြစ်လေသည်။ ကောလာဟလများ၏ အချုပ်အနှောင် များနှင့် ချည်နှောင်မှုများမှ ကျွန်မ တစ်လှမ်းချင်း ရုန်းထွက်လွတ်မြောက် ပြီး စစ်မှန်သောလမ်းခရီးပေါ်တွင် အခြေခံအုတ်မြစ်တစ်ခု ဆောက်တည်ခဲ့သည်။ ကျွန်မအတွက် ဘုရားသခင်၏ ကယ်တင် ခြင်း၊ ကွယ်ကာခြင်းနှင့် ဘုရားသခင်၏ အိမ်တော်ထဲသို့ ကျွန်မကို လမ်းပြခြင်းတို့အတွက် ဘုရားသခင်၏ ကျေးဇူးတော် ချီးမွမ်းပါ သည်။


၁၉။ “ခိုတမန်လေး” တစ်ကောင်က အရေးကြီးသော သတင်း ဆောင်ကြဉ်းလာသည်

ဆုဂျီ၊ တရုတ်ပြည်

၁၉၉၉ ခုနှစ် တစ်နေ့တွင် ဝတ်ပြုစုဝေးပွဲတစ်ခု အပြီးသတ် ပြီးနောက်၊ သင်းအုပ်ဆရာက ကျွန်မထံ ချဉ်းကပ်ပြီး “ဆုဂျီ၊ ဒီမှာ နင့်အတွက် စာတစ်စောင်” ဟု ပြောသည်။ ထိုစာကို ကျွန်မ မြင်သည် နှင့်တပြိုက်နက်၊ ၎င်းသည် ရှန်ဒေါင်တွင် ကျွန်မ တည်ထောင်ခဲ့သည့် အသင်းတော်တစ်ခုမှ လာသည်ကို ကျွန်မ သိလိုက်သည်။ ထိုစာကို ကျွန်မ ယူလိုက်ပြီး၊ အိမ်အပြန်လမ်းတွင် လမ်းလျှောက်လာရင်း၊ “ဒီစာက အရမ်းထူတာပဲ၊ သူတို့ အခက်အခဲတစ်ချို့ ကြုံရလို့များ ဖြစ်နိုင်သလား” ကျွန်မ စဉ်းစားခဲ့သည်။

အိမ်ပြန်ရောက်ပြီးနောက် ထိုစာကိုဖွင့်ဖို့ ကျွန်မ မစောင့်နိုင်ခဲ့ပါ၊ စာထဲတွင် “အစ်မဆုရေ၊ သခင့်မှာ အစ်မငြိမ်သက်ခြင်းရှိပါစေ။ မယုံကြည်နိုင်လောက်တဲ့ သတင်းတစ်ချို့ကို ပြောဖို့ အစ်မကို စာရေး နေတာပါ။ ကျွန်တော်တို့ နေ့နေ့ညည တမ်းတခဲ့ရတဲ့ ကျွန်တော်တို့ရဲ့ ကယ်တင်ရှင် သခင်ယေရှုက ပြန်ကြွလာခဲ့ပြီ။ သူက လူ့ဇာတိနဲ့ ပြန်ကြွ လာပြီးဖြစ်တယ်၊ ပြီးတော့ တရုတ်ပြည်မှာ သူ့နှုတ်ကပတ်တော်တွေ ကတစ်ဆင့် လူတွေကို တရားစီရင်ခြင်းနဲ့ သန့်စင်ခြင်း အမှုတော် အဆင့်ကို ပြုနေတယ်။ သူက ကျေးဇူးတော်ခေတ်ကို အဆုံးသတ်ခဲ့ပြီး၊ နိုင်ငံတော်ခေတ်ကို စခဲ့ပြီ...ဘုရားသခင်ရဲ့ အမှုတော်အသစ်ကို အစ်မ လက်ခံပြီး၊ ဘုရားသခင်ရဲ့ ခြေလှမ်းတွေကိုအမီလိုက်ဖို့ ကျွန်တော် မျှော်လင့်ပါတယ်။ အစ်မ ဘာပဲလုပ်လုပ် ဘုရားသခင်ရဲ့ နောက်ဆုံးသော ကာလ ကယ်တင်ခြင်းမှာ ဒီအခွင့်အရေးကို လက်မလွှတ်ပါနဲ့” ဟု ကျွန်မ ဖတ်ရသည်။ ထိုအချိန်အထိ ကျွန်မ ဖတ်ပြီးနောက် ထိတ်လန့်ခြင်း အသိစိတ်တစ်ခုကို ကျွန်မ ခံစားလိုက်ရသည်။ သူတို့က တကယ်တော့ မည်သည့်အခက်အခဲမျှ ကြုံတွေ့ရခြင်း မဟုတ်ဘဲ၊ အရှေ့အရပ်က လျှပ်ပြက်ခြင်းကို ယုံကြည်ခဲ့ခြင်း ဖြစ်လေသည်။ ဤစာကို ရေးသောသူအား ကျွန်မ သိလိုစိတ်ထက်သန်သောကြောင့် နောက်ဆုံး စာမျက်နှာကို အမြန်လှန်လိုက်သည်။ အမှန်မှာမူ ထိုစာကို ရေးသူမှာ အစ်ကိုမန်းဖြစ်ပြီး၊ အသင်းတော်၏ အခြားညီအစ်ကိုမောင်နှမများ အားလုံး၏ လက်မှတ်များလည်း အဆုံးတွင် ပါရှိခဲ့သည်။ စာတစ်စောင်လုံးကို ဖတ်ပြီးနောက် ကျွန်မ အံ့သြလွန်း၍ နှုတ်ဆိတ် နေသည်။ ကျွန်မ ဣန္ဒြေပြန်မဆည်မီ၊ ထိုစာကို ခဏတာ ငေးကြောင်ကြောင် စိုက်ကြည့်နေပြီး၊ “အရှေ့အရပ်က လျှပ်ပြက်ခြင်းက သခင်ပြန်ကြွလာပြီးဖြစ်တယ်လို့ သက်သေခံတယ်၊ ပြီးတော့ သူတို့က ဂိုဏ်းဂဏအများကြီးက သိုးကောင်းတွေနဲ့ ခေါင်းဆောင်သိုးတွေ အများကြီးကိုလည်း ခိုးသွားကြတယ်။ ရှန်ဒေါင် အသင်းတော်က အစ်ကိုမန်းကလည်း အရှေ့အရပ်ကလျှပ်ပြက်ခြင်းကို ယုံကြည်လိမ့်မယ် လို့ ငါတစ်ခါမှ မတွေးဖူးဘူး။ ဒီအသင်းတော်က ညီအစ်ကိုမောင်နှမတွေ အားလုံးက အရှေ့အရပ်ကလျှပ်ပြက်ခြင်းရဲ့ အခိုးခံလိုက်ရပြီ ဘာလုပ်လို့ရနိုင်လဲ” မိမိဘာသာ တွေးမိသည်။ ဤအတွေးက ကျွန်မထံ ရုတ်တရက်ပေါ်လာချိန်တွင် ကျွန်မသည် ပို၍ပင် ကြီးမားသည့် အရေးတကြီးဖြစ်ခြင်း၏ အသိစိတ်တစ်ခုကို ခံစားရသော်လည်း ရှန်ဒေါင်ကို ခရီးသွားရန်မှာ အလွန်ဝေးပြီး၊ ကျွန်မက ဤနေရာတွင် မိမိအလုပ်များဖြင့် မအားမလပ်ဖြစ်နေလေသည်။ ကျွန်မ ချက်ချင်း မသွားနိုင်ပါ။ ခိုကိုးရာမဲ့စွာဖြင့် ကျွန်မက ငိုပြီး သခင့်ကို ဆုတောင်းရုံသာ တတ်နိုင်ခဲ့သည်။ “သခင်။ ဒီညီအစ်ကိုမောင်နှမတွေက သခင့်ကို ယုံကြည်တာ သိပ်မကြာသေးပါဘူး၊ ပြီးတော့ သူတို့မှာ တည်ငြိမ်တဲ့ အခြေခံအုတ်မြစ်လည်း မရှိသေးပါဘူး။ ကျေးဇူးပြုပြီး သူတို့ကို စောင့်ရှောက်ပါ...”

ထို့နောက် ကျွန်မ သမ္မာကျမ်းစာကို ပိုက်စိပ်တိုက်ရှာပြီး၊ သူတို့ကို ပထမဆုံးစာပြန်ဖို့ စတင်စာရေးခဲ့သည်။ စာထဲတွင် ကျွန်မက “သခင်ယေရှုအားဖြင့် ညီအစ်ကိုမောင်နှမတို့၊ သတိရှိကြဖို့ အစ်မ လေးလေးစားစားနဲ့ အကြံပြုပါတယ်။ ပေါလုက ‘ခရစ်တော်၏ ကျေးဇူးအားဖြင့် သင်တို့ကို ခေါ်တော်မူသောသူနှင့် ဤမျှလောက်မြန်မြန်ခွာ၍ သင်တို့သည်အခြားသော ဧဝံဂေလိတရားကို ခံယူကြရသောကြောင့် ငါသည်အံ့ဩခြင်းရှိ၏။ ထိုဧဝံဂေလိတရားသည် ဧဝံဂေလိတရားမဟုတ်။ သင်တို့ကို နှောက်ယှက်၍ ခရစ်တော်၏ ဧဝံ ဂေလိတရားကို မှောက်လှန်ချင်သောသူ အချို့ရှိကြ၏။ သို့သော်လည်း၊ သင်တို့အားငါဟောပြောသော ဧဝံဂေလိတရားမှတပါး အခြားသောဧဝံဂေလိတရားကို ငါတို့သည် ဟောပြောသော်၎င်း၊ ကောင်းကင်ဘုံမှလာသော ကောင်းကင်တမန်ဟောပြောသော်၎င်း၊ ဟောပြော သောသူသည် ကျိန်တော်မူခြင်းကိုခံစေ။ တဖန်တုံ၊ သင်တို့ခံယူပြီးသော ဧဝံဂေလိတရား မှတပါး အခြားသော ဧဝံဂေလိတရားကို တစုံတယောက်သောသူ ဟောပြောလျှင်၊ ထိုသူသည် ကျိန်တော်မူခြင်းကိုခံစေဟု ငါတို့ဆိုခဲ့ပြီး သည်အတိုင်း ယခုငါထပ်၍ဆိုသေး၏။’ (ဂလာတိ သြဝါဒစာ ၁:၆-၉) လို့ပြောခဲ့တယ်။ ညီအစ်ကိုမောင်နှမတို့၊ သခင့်ရှေ့တော်မှောက်ကို မင်းတို့ကို ခေါ်ဆောင်ရတာဟာ လွယ်ကူတဲ့ အလုပ် မဟုတ်ပါဘူး။ သခင့်ကို ဘယ်လိုလုပ်ပြီး ဒီလောက်မြန်မြန် သစ္စာ ဖောက်နိုင်ရတာလဲ။ မင်းတို့ရဲ့ ဝိညာဉ်အသက်တာက အရမ်း နုနယ်လွန်းတယ်။ တခြားနည်းလမ်းတွေကို ပေါ့ပေါ့တန်တန် နားမထောင်ပါနဲ့။ အစ်မက မင်းတို့နဲ့ဝေမျှခဲ့တဲ့ အရာက စစ်မှန်တဲ့ လမ်းခရီးဖြစ်လို့ အစ်မကို နားထောင်မှဖြစ်မယ်။ သခင်ယေရှုခရစ်တော်သာလျှင် အစ်မတို့ရဲ့ ကယ်တင်ရှင်ဖြစ်တယ်။ ဒါကို အမြဲတမ်း ထိန်းသိမ်းထားရမယ်...” ကျွန်မ စာရေးပြီး၊ စာမျက်နှာ ၈မျက်နှာရှိသောစာကို ကြည့်ပြီး နောက်မှသာလျှင် ကျွန်မ စိတ်အေးသက်သာရှိလေသည်။ ကျွန်မက မိမိဘာသာတွေးလိုက်သည်။ ငါရေးသင့်တာအားလုံး ရေးပြီးပြီ၊ အကြံဉာဏ်ရယူသင့်တဲ့ ကျမ်းစာပိုဒ်အားလုံးဆီက ငါအကြံဉာဏ်ရယူ ပြီးပြီ၊ ပြီးတော့ ငါရေးသင့်တဲ့ အကြုံပြုချက်တွေ နဲ့ အားပေးမှုတွေ အားလုံး ရေးပြီးပြီ။ သူတို့ဒါကို ဖတ်ပြီးနောက်မှာ၊ သူတို့ သေချာပေါက် တုန့်ပြန်ပြီး၊ သူတို့အမှားကို အသိအမှတ်ပြုမှာပဲ။

သီတင်းနှစ်ပတ်ကြာပြီးနောက်၊ ဤတုန့်ပြန်မှုကို ကျွန်မ ရခဲ့သည်။ “အစ်မဆုရေ၊ ကျွန်တော်တို့ ယုံကြည်တဲ့ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်လို့ ကျွန်တော်တို့ မြင်ရ၊ ကြားရပြီးတဲ့ အရာတွေအားလုံးကို ကျွန်တော်တို့ မပြောဘဲ မနေနိုင်ပါဘူး။ ကျွန်တော်တို့က စစ်မှန်တဲ့ လမ်းခရီးကို ထိန်းသိမ်းပြီး ရှေ့ဆက်နေ ကြတယ်။ ကျွန်တော်တို့က သခင့်ကို နည်းနည်းလေးမှ သစ္စာ မဖောက်ဘဲ၊ သခင့်ခြေလှမ်းတွေနောက်ကို လိုက်နေကြတာပါ။ ပေါလု ဆီက ဒီစကားတွေကို အစ်မက ပြောပြခဲ့တယ်။ ‘ခရစ်တော်၏ ကျေးဇူးအားဖြင့် သင်တို့ကို ခေါ်တော်မူသောသူနှင့် ဤမျှလောက်မြန်မြန်ခွာ၍ သင်တို့သည်အခြားသော ဧဝံဂေလိတရားကို ခံယူကြရသောကြောင့် ငါသည်အံ့ဩခြင်းရှိ၏။ ထိုဧဝံဂေလိတရားသည် ဧဝံဂေလိတရားမဟုတ်။ သင်တို့ကို နှောက်ယှက်၍ ခရစ်တော်၏ ဧဝံ ဂေလိတရားကို မှောက်လှန်ချင်သောသူ အချို့ရှိကြ၏။’ (လာတိ သြဝါဒစာ ၁:၆-၇) ပေါလုပြောတဲ့အရာအတွက် နောက်ခံ အကြောင်း အရင်း တစ်ခုရှိတယ်။ အဲဒီအချိန်က ဖာရိရှဲတွေက ယေဟောဝါရဲ့ ပညတ်တော်ကို ထိန်းသိမ်းဖို့ လူတွေကို တောင်းဆိုတာကို ညွှန်းဆို ထားတဲ့ ပေါလုပြောတဲ့ ‘အခြားသောဧဝံဂေလိ’ ဆိုတာကို သိဖို့ ကျွန်တော်တို့က သမ္မာကျမ်းစာကို လေ့လာဖို့ပဲလိုတာပါ။ အဲဒါက နောက်ဆုံးသောကာလက လူတွေ သခင်က လူ့ဇာတိနဲ့ ပြန်ကြွလာပြီး၊ ဘုရားသခင် အိမ်တော်ကစတဲ့ သူ့ရဲ့ တရားစီရင်ခြင်းအမှု ပြုနေတယ် ဆိုတာကို သက်သေခံရင်း နိုင်ငံတော်ရဲ့ ဧဝံဂေလိ ဖြန့်ဝေတာကို ညွှန်းဆိုတာ မဟုတ်ဘူး။ ပေါလုက ဒီစာကို ဂလာတိ အသင်းတော် တွေကို ရေးတဲ့အချိန်မှာ ဘယ်သူကမှ ဘုရားသခင်ရဲ့ နိုင်ငံတော် ဧဝံဂေလိကို လုံးဝ ဟောကြားမနေခဲ့ပါဘူး။ ဒါ့ကြောင့် ပေါလုပြောတဲ့ ‘အခြားသော ဧဝံဂေလိ’ ဆိုတာက သခင့်ပြန်ကြွခြင်းနဲ့ ဘုရားသခင် အိမ်တော်ကနေစတဲ့ နောက်ဆုံးသော ကာလ သူ့ရဲ့ တရားစီရင်ခြင်း အမှုတော်ပြုနေတာကို ရည်ညွှန်းတာမဟုတ်ဘူး။ အခု ဆောင်ရွက်ဖို့ သခင်ုပြန်ကြွလာတဲ့ ဒီတရားစီရင်ခြင်း အမှုတော်အဆင့်က ဗျာဒိတ်ကျမ်းထဲက ဒီပရောဖက်ပြုခြင်းကို ပြည့်စုံစေတယ်။ ‘မြေကြီးပေါ်မှာနေသော သူတည်းဟူသော အသီးအသီးဘာသာစကားကိုပြောသော လူအမျိုးအနွယ် ခပ်သိမ်းတို့အား ထာဝရဧဝံဂေလိတရားကို ဟောရသော ကောင်းကင်တမန်တပါးက၊ ဘုရားသခင်ကိုကြောက်ရွံ့၍ ချီးမွမ်းကြလော့။ တရားစီရင်တော်မူသော အချိန်ရောက်လာပြီ...ဟု ကြီးသော အသံနှင့် ပြောဆို၍ ကောင်းကင်အလယ်၌ ပျံဝဲလျက် ရှိသည်ကို ငါမြင်၏။’ (ဗျာဒိတ်ကျမ်း ၁၄:၆-၇) ဒီမှာ ‘ထာဝရဧဝံဂေလိတရား’ ဆိုတာ နိုင်ငံတော် ဧဝံဂေလိတရားကို ညွှန်းဆိုတယ်။ အဲဒီအပြင် ဒီနောက်ဆုံး ကယ်တင်ခြင်းက သခင်ယေရှုရဲ့ တပည့်တော်တွေဆီကို သန့်ရှင်းသော ဝိညာဉ်တော်က ဟိုးအရင်က ထုတ်ဖော်ပြခဲ့ပြီးသားပါ။ ‘ဘုရားသခင်၏အိမ်တော်သားတို့ကို ရှေ့ဦးစွာစစ်ကြောစီရင်ရသော အချိန်ရှိပြီ။’ (ရှင်ပေတရုသြဝါဒစာပဌမစောင် ၄:၁၇) ‘နောက်ဆုံးသောကာလ၌ ထင်ရှားစေခြင်းငှာ ပြင်ဆင်သော ကယ်တင်ခြင်းသို့ ရောက်စေမည်အကြောင်း၊ ယုံကြည်ခြင်းအားဖြင့် ဘုရားသခင်၏ တန်ခိုးတော်သည် စောင့်ရှောက်တော်မူသော သင်တို့။’ (ရှင်ပေတရုသြဝါဒစာပဌမစောင် ၁:၄-၅) လို့ ပေတရုပြောခဲ့သလိုပဲ ဖြစ်တယ်။ အစ်မဆုရေ၊ သခင့်ပြန်ကြွလာခြင်းက ယုံကြည်သူတွေအနေနဲ့ ကျွန်တော်တို့ တမ်းတခဲ့တဲ့ အရာမဟုတ်ဘူးလား။ အခုသခင်က တကယ့်ကို ပြန်ကြွလာပြီ။ ကျွန်တော်တို့က နှိမ့်ချတဲ့ ရှာဖွေသူတွေ ဖြစ်ရမယ်။ ဘုရားသခင်ရဲ့ ပထမဆုံး လူ့ဇာတိခံယူခြင်းဖြစ်တဲ့ သခင်ယေရှုကို ဖာရိရှဲတွေ ဆက်ဆံရာမှာ သခင်ယေရှုက တရားတော်ကို မနာခံလို့ သခင့်ကို ပြစ်တင်ရှုတ်ချရင်း၊ အာခံရင်းနဲ့ အဲဒီနောက် သခင့်ကို ကားစင်တင်ရင်း ဘုရားသခင်ရဲ့ အမှုတော်သစ်ကို ဘောင်ခတ်ဖို့ သမ္မာကျမ်း အသိပညာတွေ၊ သူတို့ရဲ့ အယူအဆတွေနဲ့ စိတ်ကူးတွေကို ကျိုးကြောင်းမမြင်ဘဲ အသုံးပြုတဲ့ ဖာရိရှဲတွေလို ကျွန်တော်တို့ လုံးဝ ဖြစ်လို့မဖြစ်ဘူး။ ဖာရိရှဲတွေက ယေဟောဝါ ဘုရားသခင်ကိုသာ ယုံကြည်ကြပေမယ့် ယေဟောဝါဘုရားသခင်ရဲ့ လူ့ဇာတိခံယူခြင်း-သခင်ယေရှုရဲ့အမှုတော်- ကို လက်မခံကြဘူး။ ပြီးတော့ အဆုံးသတ်မှာ သူတို့က သခင့်ရဲ့ ပြစ်တင်ရှုတ်ချတာနဲ့ ကျိန်ဆဲတာကို ခံကြရတယ်။ ဒီတကယ့်သင်ခန်းစာကို ကျွန်တော်တို့ ပြန်လည်မသုံးသပ်ထိုက်ဘူးလား။ သခင်ယေရှုက ကျွန်တော်တို့ရဲ့ ကယ်တင်ရှင်ဖြစ်တယ်ဆိုတာ ဘယ်သူမှမငြင်းနိုင်ပါဘူး။ ဒါပေမယ့် ကျွန်တော်တို့က သခင်ယေရှုကိုသာ လက်ခံပြီး၊ သခင့်ရဲ့ ပြန်ကြွလာခြင်းကို လက်မခံရင်၊ ကျွန်တော်တို့က ဖာရိရှဲတွေနဲ့ တူမနေဘူးလား။ အဲဒါဆိုရင် ကျွန်တော်တို့က ဘုရားသခင်ကို ယုံကြည်ပေမဲ့ သူ့ကို အာခံတဲ့သူတွေ မဖြစ်လာဘူးလား။ အဲဒီအပြင် အစ်မဆုရေ၊ အစ်မက ကျွန်တော်တို့ကို သခင့်ဧဝံဂေလိ ဟောကြားခဲ့တာနဲ့ပဲ ကျွန်တော်တို့က အစ်မပြောသလို မလုပ်နိုင်ပါဘူး။ ကျွန်တော်တို့ ယုံကြည်တဲ့သူက ဘုရားသခင်ဖြစ်တယ်။ ပေတရုနဲ့ တခြားတမန်တော်တွေက ‘လူ၏စကားထက်ဘုရားသခင်၏ စကားကို နားထောင်သင့်ပါ၏။’ (တမန်တော်ဝတ္ထု ၅:၂၉) လို့ တစ်ခါက ပြောခဲ့သလိုပဲ ဖြစ်တယ်။ ပြီးတော့ သခင်ကြွလာခြင်းနဲ့ ပတ်သက်တဲ့ အရေးကိစ္စမှာ အထူးသဖြင့် ကျွန်တော်တို့က တခြားလူသားတွေကိုသာ နားမထောင်နိုင်ပါဘူး။ ကျွန်တော်တို့က အနန္တတန်ခိုးရှင်ဘုရားသခင်ရဲ့ နှုတ်ကပတ်တော်က ဘုရားသခင်ရဲ့ အသံတော်ဖြစ်တယ်ဆိုတာကို ဆုံးဖြတ်နှင့်ပြီးပါပြီ။ အစ်မလည်း အဲဒါကို စုံစမ်းစစ်ဆေးဖို့ ကျွန်တော်တို့မျှော်လင့်ပါတယ်။”

စာကို ဖတ်နေစဉ်တွင် ကျွန်မက အလွန် စိတ်ဆိုးနေပြီး၊ အနည်းငယ်မျှပင် လက်ခံယုံကြည်ခြင်းမရှိခဲ့ပါ။ ကျွန်မက သမ္မာကျမ်းစာ ဆိုင်ရာ မှီငြမ်းစာအုပ်ကို စကားကျလိုက်ကောက်ပြီး၊ ဂလာတိသြဝါဒ စာစောင်၏ နိဒါန်းသို့ လှန်လှောကြည့်သည်။ ကျွန်မ သေချာစွာ ဖတ်ရှုပြီး၊ အလွန်အံ့သြရလေသည်။ ဤအရာက တကယ် မှန်ကန်နေ လေသည်။ ပေါလုပြောသည့် “အခြားသောဧဝံဂေလိ” ဆိုသည်မှာ ဖာရိရှဲတို့က ယေဟောဝါ၏ ပညတ်တော်ကို လူများအား လိုက်နာ စောင့်ထိန်းခိုင်းခြင်းကို အမှန်တကယ် ညွှန်းဆိုခြင်းဖြစ်သည်။ ထိုအတိုင်းပင် ၎င်းက သခင်ပြန်ကြွလာခြင်းတွင် ဘုရားသခင်၏ အိမ်တော်မှ စတင်သည့် သခင့်၏ တရားစီရင်ခြင်း အမှုတော်ကို ညွှန်းဆိုခြင်း မဟုတ်ပါ။ နှစ်ပေါင်းများစွာ၊ ဤအရာသည် ထိုကျမ်းပိုဒ်၏ ဆက်စပ်စဉ်းစားရမည့် အကြောင်းအရာဖြစ်သည်ကို ကျွန်မ မည်သို့ တစ်ခါမျှ သတိမပြုမိခဲ့သနည်း။ သူတို့က လက်ခံယုံကြည်ခြင်းမရှိ သည်မှာ အံ့သြစရာမဟုတ်ပါ။ ထို့နောက် နောက်ထပ် အတွေးစဉ်တစ်ခု ကျွန်မဆီမှာ ပေါ်ပေါက်လာသည်။ ကျွန်မပြောခဲ့သည့်အရာက မှားလျှင် ပင်၊ သူတို့ ဟောသကဲ့သို့ သခင်ပြန်ကြွလာပြီဆိုသည်ကို သက်သေ မပြနိုင်သေးပါ။ ကျွန်မက ထိုစာကို အစမှအဆုံး ပြန်ဖတ်ခဲ့ပြီး၊ ကျွန်မ ပို၍ဖတ်ရှုလေ၊ ပို၍ ဒေါသထွက်လေ ဖြစ်သည်။ ကျွန်မက “ငါဒီလောက် အချိန်တိုလေး ထွက်သွားပြီးတဲ့နောက်မှာ သူတို့က ငါ့ကို ဒီလို အထက်စီးကလေသံနဲ့ ပြောရဲမယ်၊ ပြီးတော့ ဖာရိရှဲတစ်ယောက် လို့တောင် ငါ့ကို ခေါ်ရဲကြမယ်လို့ ငါ လုံးဝ မမျှော်လင့်ခဲ့ဘူး။ ငါက ဖာရိရှဲတွေကို လူတကာထက် ပိုမုန်းတယ်။ ငါက ဖာရိရှဲတွေ နည်းလမ်းအတိုင်း သခင့်ကို အာခံဖို့ ဘယ်လိုဖြစ်နိုင်မှာလဲ။ ငါက ယုံကြည်သူတွေအတွက် နေ့နေ့ညည အပင်ပန်းခံရင်း နှစ်ပေါင်းများစွာ အလုပ်ကြိုးစားခဲ့တယ်။ အဲဒါကို သူတို့ ဘယ်လိုလုပ်ပြီး မသိနိုင်ရ တာလဲ”ဟု တွေးမိသည်။ ၎င်းကို ကျွန်မ ပိုတွေးလေ၊ ကျွန်မ ပို၍စိတ်မချမ်းသာလေ ဖြစ်ပြီး၊ “ဟင့်အင်း။ မရင့်ကျက်သေးတဲ့ ယုံကြည်သူ လက်တစ်ဆုပ်စာရဲ့ နိုင်အောင်ငြင်းတာကို ငါဘယ်လိုဖြစ်ပြီး ခံရတာလဲ။ ငါက သမ္မာကျမ်းစာကို အခေါက်ပေါင်းများစွာ ဖတ်ပြီးပြီ- ဒီစကားရည်လု တာကို ငါမနိုင်ဘူးဆိုတာ မဖြစ်နိုင်ဘူး” ဟု ကျွန်မ တွေးမိသည်။

ထို့ကြောင့် ကျွန်မ ဘောလ်ပင် တစ်ဖန်ထုတ်လိုက်ပြီး၊ “ညီအစ်ကို မောင်နှမတို့၊ သခင့်ထဲမှာ ငြိမ်သက်ခြင်းရှိပါစေ။ မင်းတို့ စာကို ဖတ်ရတာ အစ်မအတွက် အရမ်းစိတ်ပျက်ဖို့ကောင်းပါတယ်။ အစ်မပြောသလို လုပ်ဖို့ မင်းတို့ကို တောင်းဆိုနေတာ မဟုတ်ပါဘူး-မင်းတို့က အစ်မရဲ့ ရည်ရွယ်ချက်ကို တကယ့်ကို နားလည်မှုလွဲ သွားပြီ။ သခင်ယေရှုက ‘ထိုအခါ သူတပါးက ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟု ဆိုသော်လည်း မယုံကြနှင့်။ အကြောင်းမူကား၊ ခရစ်တော်၏အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။’ (ရှင်မဿဲခရစ်ဝင် ၂၄:၂၃-၂၄) လို့ပြောခဲ့တာကြောင့် မင်းတို့က သခင်ယေရှုရဲ့ လမ်းကနေ သွေဖည်နေမှာကို အစ်မ ကြောက်မိတယ်။ ပေါလုကလည်း ‘ညီအစ်ကိုတို့၊ ငါတို့ သခင်ယေရှုခရစ်ကြွလာတော်မူ၍၊ ငါတို့သည်အထံတော်၌ စည်းဝေးခြင်းအရာမှာ၊ သခင်ဘုရား၏ နေ့ရက်သည် ချက်ခြင်းရောက်မည်ဟူ၍ စိတ်ဝိညာဉ်အားဖြင့်ဖြစ်စေ၊ နှုတ်ထွက်စကားအားဖြင့် ဖြစ်စေ၊ ငါတို့စာကဲ့သို့သော စာအားဖြင့်ဖြစ်စေ၊ သင်တို့သည် စိတ်ရွေ့လျော့ခြင်း၊ စိုးရိမ်တုန်လှုပ်ခြင်း၊ အလျင် တဆောမရှိမည်အကြောင်း ငါတို့သည် တောင်းပန်ကြ၏။ အဘယ်သူမျှသင်တို့ကို အဘယ်သို့သောအားဖြင့် မလှည့်ဖြားစေနှင့်။’ (သက်သာလောနိတ် ဩဝါဒစာ ဒုတိယစောင် ၂:၁-၃) လို့ပြောခဲ့တယ်။ ချစ်ရတဲ့ ညီအစ်ကိုမောင်နှမတို့၊ နောက်ဆုံးသောကာလမှာ ရှေ့လျှောက် အန္တရာယ်ရှိတဲ့ ရက်တွေရှိမှာဖြစ်ပြီး၊ သခင့်ရဲ့ ပြန်ကြွလာခြင်းကို ဟောကြားတဲ့ ဘယ်သူ့ကိုမှ မင်းတို့ ယုံလို့မဖြစ်ဘူးလို့ သခင်ယေရှုရဲ့ နာမတော်နဲ့ အစ်မ အကြုံပြုပါတယ်။ အစ်မတို့က မှားယွင်းတဲ့ လမ်းကြောင်းကို လျှောက်ပြီး သခင့်ကို သဘောမကျဖြစ်စေမှာ စိုးလို့ အစ်မတို့ အင်မတန် သတိထားပြီး၊ သခင့် နှုတ်ကပတ်တော်တွေကို စိတ်ထဲမှာ မှတ်သားထားရမယ်”ဟု ပြောလျက် သူတို့ထံ ဒုတိယစာရေး ခဲ့သည်။

သီတင်းနှစ်ပတ်ကြာပြီးနောက် ကျွန်မ သူတို့ထံမှ နောက်ထပ် စာတစ်စောင် ရရှိခဲ့ပြီး၊ ယင်းက “အစ်မဆုရေ၊ ကျွန်တော်တို့အတွက် အစ်မရှာပေးတဲ့ ကျမ်းပိုဒ်က အမှားမရှိပေမဲ့၊ ကျွန်တော်တို့က အဲဒီနှုတ်ကပတ်တော်တွေထဲက သခင်ယေရှုရဲ့ စစ်မှန်တဲ့ ဆိုလိုရင်းကို ရှင်းလင်းရမှာဖြစ်ပြီး၊ သခင့်အလိုတော်ကို နားလည်မှုလွဲလို့ မဖြစ်ဘူး။ သခင်ယေရှုက နောက်ဆုံးသောကာလမှာ သခင်ပြန်ကြွလာတဲ့အချိန်မှာ ခရစ်တော် အယောင်ကို ဆောင်တဲ့သူတွေ ပေါ်ထွန်းလာပြီး၊ ခရစ်တော် အယောင်ကို ဆောင်တဲ့သူတွေက လူတွေကို လှည့်စားဖို့ သခင့် နာမတော်ကို သုံးပြီး အယောင်ဆောင်မယ်၊ ပြီးတော့ နိမိတ်လက္ခဏာ တွေကို ပြမယ်လို့ ကျွန်တော်တို့ကို ရှင်းရှင်းလင်းလင်း ပြောထားတယ်။ ဒါကိုပြောခြင်းအားဖြင့် ထိုးထွင်းသိမြင်မှုကို ကျွန်တော်တို့ လက်တွေ့ လုပ်ဆောင်ဖို့ သခင်က ပြောနေတယ်။ သခင့်ပြန်ကြွလာခြင်းကို ဟောကြားတဲ့ လူတွေအားလုံး က မှားတယ်လို့ သခင်က ပြောနေတာ မဟုတ်ဘူး။ အစ်မပြောသလို၊ သခင့်ပြန်ကြွလာခြင်းကို ဟောကြားတဲ့ သူအားလုံးက မှားပြီး၊ ကျွန်တော်တို့က သူတို့ကို သတိထားပြီး၊ ငြင်းပယ်ရမယ်ဆိုရင်၊ ကျွန်တော်တို့က လူ့ဇာတိနဲ့ ပြန်ကြွလာတဲ့ သခင်ယေရှုကို တံခါးပိတ်ထားမိဖို့ ဖြစ်နိုင်ခြေ အရမ်းမရှိဘူးလား။ သခင်က သူတစ်ဖန်ပြန်ကြွလာမယ်လို့ ပြောခဲ့တာကြောင့် ကျွန်တော်တို့ ဒါကို ပြောတာပါ။ သိသိသာသာပဲ ဒီလိုမျိုး အမြင်ရှုထောင့်က သခင့်အလိုတော်နဲ့ မကိုက်ညီဘူး။ စစ်မှန်တဲ့ခရစ်တော်နဲ့ ခရစ်တော် အယောင်ကိုဆောင်တဲ့သူတွေကြားမှာ ခွဲခြားသိမြင်ပုံနဲ့ ပတ်သတ်လို့ ကတော့ ကျွန်တော်တို့က အစ်မအတွက် အနန္တတန်ခိုးရှင်ဘုရားသခင်ရဲ့ နှုတ်ကပတ်တော် ကျမ်းပိုဒ်တစ်ခုကို ကူးပေးထားတယ်၊ အစ်မ သေချာဖတ်မယ်လို့ မျှော်လင့်ပါတယ်။ အနန္တတန်ခိုးရှင် ဘုရားသခင် ပြောသည်မှာ- ‘မျက်မှောက်ခေတ်အတွင်းတွင် နိမိတ်လက္ခဏာများနှင့် အံ့သြဖွယ်အမှုများကို ပြသနိုင်သကဲ့သို့၊ နတ်ဆိုးများကိုလည်း နှင်ထုတ်နိုင်ပြီး၊ မကျန်းမာသူများကိုလည်း အနာငြိမ်းစေနိုင်ကာ နိမိတ်လက္ခဏာများစွာ ဆောင်ရွက်နိုင်သည့် လူတစ်ဦး ထွက်ပေါ်လာပါက၊ ဤလူက ၎င်းသည် ကြွလာပြီဖြစ်သော ယေရှုဖြစ်သည်ဟုဆိုလျှင်၊ ဤသည်မှာ ယေရှုကို အတုခိုးသည့် နတ်ဆိုးများက ဖြစ်ပေါ်စေသည့် အတုတစ်ယောက် ဖြစ်ပေမည်။ ဤအရာကို အမှတ်ရလော့။ ဘုရားသခင်သည် တူညီသော အမှုကို ထပ်မလုပ်ပေ။ ယေရှု၏ အမှုအဆင့်သည် ပြီးစီးနှင့်ပြီးသားဖြစ်ပြီး၊ ဘုရားသခင်သည် အမှု၏ထိုအဆင့်ကို မည်သည့်အခါတွင်မျှ တစ်ဖန် ဆောင်ရွက်မည် မဟုတ်ပေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယနေ့ ဘုရားသခင်၏ အမှုကို သိခြင်း) ဘုရားသခင်ရဲ့ အမှုတော်က အမြဲတမ်း မပြောင်းလဲဖူးဆိုတာ မဖြစ်နိုင်ပါဘူး။ ဘုရားအမှုတော်က အမြဲတမ်း သစ်တယ်၊ ဘယ်တော့မှ မဟောင်းသလို ဘယ်တော့မှလည်း ထပ်မလုပ်ပါဘူး။ ပညတ်တော်ခေတ်နဲ့ ကျေးဇူးတော်ခေတ်က ဘုရား အမှုတော်တွေက အမှုတော်ရဲ့ ကွဲပြားတဲ့ အဆင့်နှစ်ခု ဖြစ်သလိုပါပဲ။ နောက်ဆုံးသောကာလမှာ ဘုရားသခင်က လူသားမျိုးနွယ်ရဲ့ လိုအပ်ချက်တွေအတိုင်း သူ့နှုတ်ကပတ်တော်တွေကတစ်ဆင့် လူတွေကို တရားစီရင်ခြင်းနှင့် သန့်စင်ခြင်း အမှုတော် အဆင့်တစ်ခုကို ပြုခဲ့ပြီးဖြစ်တယ်။ ဒါက လူတွေကို လုံးလုံးလျားလျား သန့်စင်ပြီး၊ ကယ်တင်ခြင်း အဆင့်တစ်ခုဖြစ်တယ်။ အဲဒါက အရင်အမှုတော်ထက် ပိုသစ်၊ ပိုမြင့်မားပြီး၊ ပိုလက်တွေ့ကျပါတယ်။ ဘုရားအမှုတော်ရဲ့ အဆင့်တိုင်းကနေပြီး၊ သူဖော်ပြတဲ့ သမ္မာတရားအပြင်၊ သူ့အမှုတော်ရဲ့ အမြော်အမြင်၊ သြဇာအာဏာနဲ့ တန်ခိုးတို့ကို ကျွန်တော်တို့ တွေ့နိုင် ပါတယ်။ ဒါပေမဲ့ ခရစ်တော်အယောင်ကိုဆောင်တဲ့သူတွေက ဆိုးယုတ် တဲ့ ဝိညာဉ်တွေရဲ့ အပူးခံရပြီး၊ ဘုရားသခင်ရဲ့ အနှစ်သာရကို မပိုင်ဆိုင် ကြဘူး။ သူတို့တွေက သမ္မာတရားလုံးလုံးကင်းမဲ့တာကြောင့် သူတို့က သမ္မာတရားကို ဖော်ပြနိုင်စွမ်းမရှိဘူး၊ ပြီးတော့ သူတို့က ဘုရားသခင်ရဲ့ အနန္တတန်ခိုး၊ အမြော်အမြင်နဲ့ ဘုရားသခင်ရဲ့ စိတ်သဘောထားတို့ကို ဖော်ပြနိုင်စွမ်းမရှိဘူး။ ခရစ်တော်အယောင်ကို ဆောင်တဲ့သူတွေက ဘုရားသခင်ရဲ့ အမှုတော်ကို လုံးဝ မလုပ်နိုင်တာ ရှင်းပါတယ်။ ခရစ်တော်အယောင်ကိုဆောင်တဲ့သူတွေက လူတွေကို လှည့်စားဖို့ အားထုတ်ကြိုးပမ်းရာမှာ သူတို့ကိုယ်သူတို့ ခရစ်တော်အဖြစ် ပုံမှား ရိုက်ပြီး သခင်ယေရှု ပြုခဲ့ပြီးတဲ့ အမှုတော်တွေဖြစ်တဲ့ အနာငြိမ်း စေခြင်း၊ မကောင်းဆိုးဝါးတွေကို မောင်းထုတ်ခြင်းနဲ့ သာမာန် နိမိတ်လက္ခဏာ တစ်ချို့တို့ကို ပြခြင်းတို့ကိုသာ လိုက်တု နိုင်တယ်။ အစ်မရေ၊ သခင့်နှုတ်ကပတ်တော်တွေနဲ့ ပတ်သက်ပြီး ကျွန်တော်တို့မှာ နားလည် သဘောပေါက်မှုစစ်စစ်တစ်ခု လိုအပ်တယ်။ နောက်ဆုံးသောကာလမှာ ပေါ်ထွန်းလာတဲ့ ခရစ်တော် အယောင်ကိုဆောင်တဲ့ သူတွေကြောင့် သက်သက်နဲ့ ကိုယ့်ဒုက္ခကိုယ် ရှာဖို့ နေနေသာသာ၊ ကျွန်တော်တို့က သခင့်အလိုတော်ကို တလွဲယူလို့ လို့မရဘူး။ သခင့်ရဲ့ ပြန်ကြွလာခြင်း အမှုတော်ကိုတောင် ကျွန်တော်တို့ မလေ့လာလို့ မဖြစ်ဘူး...” ဟု ပြောထားသည်။

စာထဲတွင် ညီအစ်ကိုမောင်နှမများ၏ မိတ်သဟာယပြုခြင်းက အခြေအမြစ်ရှိသော်လည်း၊ ၎င်းကို ရှာဖွေဖို့ သို့မဟုတ် စဉ်းစားချင့်ချိန်ဖို့ ကျွန်မ ရည်ရွယ်ချက် လုံးလုံးမရှိခဲ့ပါ။ သူတို့အတွက် ကျွန်မ ရှာတွေ့သည့် ကျမ်းပိုဒ်များကို သူတို့ လက်ခံပြီး၊ သခင်ထံသို့ ပြန်သွားခြင်း ရှိမရှိကိုသာ ကျွန်မ ဂရုစိုက်ခဲ့သည်။ ကျွန်မတို့ အပြန်အလှန် စာရေးသားခြင်းမှ ဤစကားရည်လုခြင်းနှစ်ခုကို ပြန်ပြောင်းတွေးကြည့်ပြီး၊ သူတို့က အနည်းငယ်မျှ လက်ခံယုံကြည်ခြင်းမရှိသည်ကို ကျွန်မ မြင်ခဲ့ရသည်။ ဆန့်ကျင်ဖက်အားဖြင့် သူတို့ကို ကျွန်မက လုံးဝဥဿုံ သိမ်းသွင်း စည်းရုံးခွင့်ပြုခဲ့သည်မှာ ကျွန်မမှာ ဂုဏ်သိက္ခာ လုံးဝ မရှိ တော့သည် အထိဖြစ်သည်။ ကျွန်မက သခင့်ထံ ကမန်းကတန်း ဆုတောင်း လိုက်ပြီးနောက်၊ သမ္မာကျမ်းစာနှင့် ကျွန်မ၏ ဝိညာဉ်ရေးရာ စာအုပ် များအားလုံးကို ထုတ်ကာ၊ ထိုစာအုပ်များကို ကျွန်မအိပ်ရာ ပေါ်တွင် ခင်းကျင်းလိုက်သည်။ သူတို့ကို ပြန်လှန်ချေပဖို့အတွက် အကြောင်း အရင်းတစ်ခု ရှာတွေ့လိုခြင်းဖြင့် ထိုစာအုပ်များကို ကျွန်မ အဆက်မပြတ် လှန်လှောကြည့်နေခဲ့သည်။ စာရွက်များကို ကျွန်မ တရွှမ်းရွှမ်းလှန် နေသည့် အသံမှလွဲ၍ အခန်းက လုံးဝ တိတ်ဆိတ်နေသည်။ ကျွန်မ သတိမပြုလိုက်မီမှာပင် နေဝင်ရီတရောဖြစ်လာပြီး၊ ကျွန်မ တစ်ခုမှ ရှာမတွေ့သေးပါ။ ကျွန်မ အလွန်ပင်ပန်းလှသည်မှာ သက်ပြင်းကြီး တစ်ခုချကာ “ဒီစာအတွက် အဖြေတစ်ခုရဖို့ တကယ့်ကို မလွယ်ပါ လား”ဟု တွေးမိသည်။ ကျွန်မက မိမိ၏ ဘောလ်ပင်ကို ကောက်ကိုင်ပြီး “ညီအစ်ကိုမောင်နှမတို့၊ မင်းတို့စာကို ဖတ်ရတာဟာ မင်းတို့ တစ်ချိန်ကဖြစ်ခဲ့တဲ့ ချစ်စရာ သိုးငယ်လေးတွေ လုံးဝမဟုတ်တော့ဘူး ဆိုတဲ့ ခံစားချက်နဲ့ အစ်မကို ကျန်ရစ်စေတယ်။ မင်းတို့က အစ်မကိုတောင် နားမထောင်ကြတော့ဘူး၊ မင်းတို့က သခင့်လမ်းခရီးက သွေဖည်ဖို့ပဲ မရမကပြောနေကြတယ်၊ ပြီးတော့ မင်းတို့က အစ်မနဲ့ အရမ်းကို ကန့်လန့်ခံနေတာပဲ။ မင်းတို့ အပြုအမူတွေက သခင့်ကို ဝမ်းနည်းစေတယ်လို့ အစ်မထင်တယ်၊ အစ်မလည်း အရမ်းဝမ်းနည်း ပါတယ်။ သခင်ယေရှုက မင်းတို့ကို တို့ထိပြီး၊ ဒီစာဟာ မင်းတို့ကို ပြန်လှည့်လာအောင် လုပ်နိုင်ပါစေ။ အာမင်” ဟု ရေးရုံသာ တတ်နိုင်ခဲ့သည်။

သီတင်းပတ်အနည်းငယ် ကြာပြီးနောက်တွင်၊ သူတို့ထံမှ နောက်ထပ် ပြန်စာတစ်စောင် ကျွန်မ ရရှိခဲ့သော်လည်း ကျွန်မ စိတ်ပျက်ရသည်မှာ၊ ကျွန်မ၏ ချစ်ခြင်းမေတ္တာနှင့် အားပေးမှုတို့ကြောင့် သူတို့က ကျွန်မကို စာပြန်ခဲ့ခြင်း မဟုတ်ပါ။ ဆန့်ကျင်ဖက်အားဖြင့် သူတို့က ပြင်းထန်စွာနှင့် ပြတ်ပြတ်သားသား ပြောခဲ့ကြသည်။ “အစ်မဆု၊ အစ်မက ကျွန်တော်တို့ကို ပြောင်းလဲစေခဲ့တာပါ။ အဲဒါ မှန်ပါတယ်၊ ဒါပေမဲ့ ဒီလမ်းပျောက်ပြီး၊ လျှောက်သွားနေတဲ့ သိုးတွေ ဖြစ်တဲ့ ကျွန်တော်တို့ကို အစ်မရဲ့ အကူအညီနဲ့ သိုးစုထဲကို စုဝေးစေ ခဲ့တဲ့သူက ဘုရားသခင် ဖြစ်တာကြောင့် ကျွန်တော်တို့ ကျေးဇူးတင်သင့် တဲ့သူက သခင်ဖြစ်တယ်။ အစ်မက သိုးစုကို စောင့်ရှောက်တဲ့ အစေခံ တစ်ယောက်သာ ဖြစ်ပါတယ်၊ ဒါပေမယ့် သခင်ယေရှုပဲ စစ်မှန်တဲ့ သိုးထိန်းပါ။ သခင်ယေရှုက၊ ‘သည် ကောင်းသောသိုးထိန်းဖြစ်၏။ ခမည်းတော်သည် ငါ့ကိုသိတော်မူ၍၊ ငါသည်လည်း ခမည်း တော်ကို သိုးသကဲ့သို့ ငါ၏သိုးကိုလည်း ငါသိ၏။’ (ရှင်ယောဟန်ခရစ်ဝင် ၁၀:၁၄) လို့ ပြောခဲ့တဲ့အတိုင်းပါပဲ။ သခင်က သူ့အတွက် အလုပ်လုပ်တဲ့ လူတိုင်းကို သိုးတွေကို ယုံယုံကြည်ကြည် အပ်နှံတယ်။ လူတစ်ယောက်ရဲ့ တာဝန်က အဲဒီသိုးတွေကို စောင့်ရှောက်ဖို့ပဲ ဖြစ်ပြီး၊ သခင်ပြန်ကြွလာ တဲ့အချိန်မှာ၊ သူတို့က သူ့ဆီက သိုးစုကို ပြန်ပေးသင့်တယ်။ အစ်မဆု၊ သမ္မာကျမ်းစာထဲမှာ သခင်ယေရှုပြောထားတဲ့ ‘ဆိုးယုတ်တဲ့ ဉယျာဉ် စောင့်တွေ’ ပုံဥပမာကို ကျွန်တော်တို့အားလုံး သိကြတယ်။ ခြံမြေကို အတင်းအကျပ် သိမ်းပိုက်ဖို့၊ ဉယျာဉ်စောင့်တွေက အသီးအနှံတွေ ခူးဆွတ်ဖို့လာတဲ့ အစေခံတွေကို ရိုက်နှက်ပြီး၊ အိမ်ရှင်က သူ့သားကို စေလွှတ်တဲ့အခါမှာ၊ ခြံမြေကို သိမ်းပိုက်ဖို့ သူတို့က သားလုပ်တဲ့သူကို သတ်ကြတယ်။ အိမ်ရှင် ပြန်လာတဲ့အခါမှာ၊ သူက ဒီဆိုးယုတ်တဲ့ ဉယျာဉ်စောင့်တွေကို ဘယ်လို ကိုင်တွယ်ဖြေရှင်းမလဲ။ ကျွန်တော်တို့က သူတို့လိုဖြစ်လို့မရဘူး။ သခင်က အခုပြန်ကြွလာပြီဖြစ်ပြီး၊ ကျွန်တော်တို့ က သခင့်သိုးတွေကို သခင့်ဆီကို လွှဲပြောင်းပေးသင့်တယ်။ ဒါက ကျွန်တော်တို့ ပိုင်ဆိုင်သင့်တဲ့ဆင်ခြင်တုံတရားပဲ။”

ဤစာက ကျွန်မကို အမှန်တကယ် အံ့အားသင့် စေခဲ့သည်။ ကျွန်မက “မျက်တောင်တစ်ခတ်အတွင်းမှာ သူတို့ ဘယ်လို လုပ်ပြီး နားလည်သဘောပေါက်မှုတွေ အများကြီးရခဲ့တာလဲ။ ငါ ရှန်ဒေါင်ကို သွားပြီး၊ အသင်းတော် တည်ထောင်ခဲ့တာ နှစ်နှစ်ပဲ ရှိသေးတယ်။ ငါပြန်ထွက်လာတဲ့အချိန်က သူတို့က သူတို့ယုံကြည်မှုမှာ ‘လေး’သာသာပဲ ရှိသေးတယ်။ အရှေ့အရပ်က လျှပ်ပြက်ခြင်းကို လက်ခံပြီး လနည်းနည်းမှာပဲ သူတို့စကားတွေက ခွန်အားတွေ အများကြီးပါမယ် ဒါမှမဟုတ် သူတို့က ငါ့ကို ငြင်းခုံဆွေးနွေးနိုင်ဖို့ ဒီလောက်စုံလင်တဲ့ သမ္မာကျမ်းစာပိုဒ်တွေကို ရှာတွေ့နိုင်လိမ့်မယ် ဒါမှမဟုတ် ငါ့မှာသူတို့ကို ပြန်ပြောဖို့ စကားတစ်လုံးမှ မရှိဘဲ ကျန်ခဲ့မယ်လို့ ငါတစ်ခါမှ မတွေးဖူး ဘူး” ဟု မိမိဘာသာတွေးမိသည်။ ထိုအခိုက်အတန့်တွင် ကျွန်မက ခါးသီးစွာ စိတ်ပျက်ပြီး၊ ဤညီအစ်ကို မောင်နှမများက အရှေ့အရပ်မှ လျှပ်ပြက်ခြင်းနောက်ကို လိုက်ဖို့ သူတို့သန္နိဌာန်မှာ မယိမ်းမယိုင် ဖြစ်လာသည်၊ သူတို့မှာ ပြန်လှည့်ဖို့ အစီအစဉ် မရှိဟု ခံစားရသည်။ သူတို့ပြန်လာဖို့ ကျွန်မက သူတို့ကို သိမ်းသွင်းမစည်းရုံးနိုင်မှန်း ကျွန်မ သိပါသည်။ လုံးလုံး အားအင်ကုန်ခမ်းပြီး အားနည်းနေချိန်တွင်၊ ကျွန်မက သူတို့ကို စတုတ္ထမြောက် စာကို အင်တင်တင်ဖြင့် ပို့ခဲ့သည်၊ ထိုစာထဲတွင် “မင်းတို့ ကြိုက်သလိုလုပ်ပါ။ ဘုရားသခင်ဆီက လာတဲ့အရာက ကြီးပွားတိုးတက်ပြီး၊ လူဆီကလာတဲ့ဟာက ရှုံးနိမ့်မယ်လို့ ရှေးခေတ်အချိန်တွေကတည်းက သမ္မာကျမ်းစာထဲမှာ ရေးထားသလိုပေါ့။ အစ်မဆီကို စာထပ်မရေးကြပါနဲ့တော့။ မင်းတို့က သခင်ယေရှုအတွက် မင်းတို့ရဲ့ ယုံကြည်မှုနဲ့ ချစ်ခြင်းမေတ္တာတို့ကို ထိန်းထားနိုင်မယ်လို့ အစ်မမျှော်လင့်ပါတယ်” ဟု ကျွန်မက ပြောခဲ့ ပါသည်။

ရှန်ဒေါင်ညီအစ်ကိုမောင်နှမများက ကျွန်မကို ဝေငှခဲ့သည့် ဘုရားသခင်၏ နောက်ဆုံးသောကာလ အမှုတော်ကို ငြင်းပယ် ပြီးနောက်၊ ကျွန်မ၏ စိတ်ဝိညာဉ်က တိုး၍ မှောင်မိုက်ကာ၊ အားနည်း လာပြီး၊ ကျွန်မ၏ ယေဘုယျ အခြေအနေက ဆိုးရွားလာခဲ့သည်။ ကျွန်မ မကြာခဏ အစာရှောင်၊ ဆုတောင်းပြီး၊ သခင့်ကို မည်သို့ အပြစ် ကျူးလွန်ခဲ့သည်ကို ပြန်လည်သုံးသပ်သော်လည်း၊ သခင့် အလိုတော်ကို ကျွန်မ လုံးဝနားမလည်နိုင်ဘဲ၊ သခင့် မျက်မှောက်တော်ကိုလည်း မခံစားနိုင်ပါ။ သင်းအုပ်ဆရာများနှင့် အကြီးအကဲများက အလှူငွေထဲမှ ပိုက်ဆံများကို အပြိုင်အဆိုင်ရယူဖို့ ကျွန်မကို မှားယွင်းသော စွပ်စွဲချက်များဖြင့် စွပ်စွဲပြီး၊ အသင်းတော်မှ အောင်မြင်စွာ ထုတ်ခဲ့သည်မှာ ဤအချိန်အတွင်းဖြစ်သည်။ ကျွန်မ အလွန့်အလွန် စိတ်မချမ်းမြေ့ဖြစ်ပြီး၊ မည်သူ့ကို အကူအညီ တောင်းရမှန်းလည်း မသိခဲ့ပါ။ ကျွန်မ မြစ်ကမ်းနံဘေးသို့ မကြာခဏ သွားပြီး “သခင်၊ ကိုယ်တော်က ကျွန်မရဲ့ အရင်းနှီးဆုံး မိတ်ဆွေ ဖြစ်ပါတယ်” ဆိုသည့် ဓမ္မသီချင်းကို ကျွန်မ ငိုနေရင်း သီဆိုခဲ့သည်။ ကျွန်မ၏ ဒုက္ခသုက္ခများမှ ကျွန်မကို ကယ်တင်နိုင်ဖို့အလို့ငှာ သခင် မကြာမီ ပြန်လာဖို့ကို ကျွန်မ တောင့်တခဲ့သည်။

ခြောက်လကြာပြီးနောက် တစ်နေ့ နေ့လည်စာချက်နေစဉ်တွင် ကျွန်မ၏ ယောက္ခမက အိမ်ရှေ့တံခါး အပြင်ဘက်မှ ကျွန်မ၏ နာမည်ကို ခေါ်သံကြားခဲ့သည်။ တံခါးဖွင့်ပေးလိုက်သည့်အခါတွင်၊ ကျွန်မ ယောက္ခမ နောက်၌ နူးညံ့သိမ်မွေ့သော အင်္ဂါရပ်များဖြင့် သွယ်လျသော မိန်းမငယ်လေးတစ်ယောက်ကို မြင်ရသည်။ ကျွန်မ ယောက္ခမက “ဒီညီမငယ်လေးက သမီးကိုတွေ့ဖို့လာတာ။ သူ့မှာ လိပ်စာရှိပေမဲ့ သမီးကို ရှာမတွေ့နိုင်ဘူး၊ ဒါ့ကြောင့် အသင်းတော်ကိုသွားတယ်။ သူက သမီးကို အရေးတကြီးတွေ့ဖို့ လိုတယ်လို့ပြောတယ်၊ ဒါ့ကြောင့် အမေ သူ့ကို ဒီကို ကမန်းကတန်း ခေါ်လာတာ” ဟု ပြောလေသည်။ ကျွန်မက ဤညီမလေးကို သေချာစွာ အကဲဖြတ်ပြီး “ငါဘာလို့ သူ့ကို မသိပုံ ပေါက်တာလဲ” ဟု မိမိဘာသာ တွေးမိသည်။ ကျွန်မကို မြင်သည့်အခါ၊ သူမက ကျွန်မဆီသို့ ချက်ချင်းလာပြီး၊ ကျွန်မလက်ကို ဆွဲကာ “ဒါဆို အစ်မက အစ်မဆုပေါ့။ နောက်ဆုံးတော့ အစ်မကို ရှာတွေ့ပြီ” ဟု စိတ်လှုပ်ရှားစွာ ပြောလိုက်သည်။ သူမ အပြုအမူများကြောင့် အံ့သြလွန်း၍ နှုတ်ဆိတ်နေကာ၊ သူမကို အံ့သြတကြီးဖြင့် ကြည့်ပြီး၊ ကျွန်မက “ညီမလေးက ဘယ်သူလဲ။ အစ်မတို့ အရင်က မတွေ့ဖူးဘူး ထင်တာပဲ”ဟု မေးလိုက်သည်။ သူမ၏ စိတ်အားထက်သန်သော အဖြေမှာ “အစ်မ၊ ကျွန်မ မိသားစုနာမည်က ဝမ်းပါ။ ကျွန်မက ရှန်ဒေါင်က အစ်ကိုမန်းနဲ့ အစ်မ ကျောက်တို့ကြောင့် ဒီကို ရောက်လာတာ။ အစ်ကိုမန်းနဲ့ တခြားလူတွေက ဒီက အနန္တတန်ခိုးရှင် ဘုရားသခင် အသင်းတော်ကို စာတစ်စောင်ရေးပြီး၊ ဘာပဲဖြစ်ဖြစ် အစ်မကို ရှာဖွေဖို့ နည်းလမ်းတစ်ခုကို ကျွန်မတို့ကို စဉ်းစားခိုင်းတယ်။ သူတို့က အင်မတန် အလုပ်များပြီး၊ လူကိုင်တိုင်လာဖို့ တကယ့်ကို အချိန်မရှိလို့ အစ်မကို ဘုရားသခင်ရဲ့ နိုင်ငံတော် ဧဝံဂေလိကို ဝေငှဖို့ ကျွန်မတို့ကို ယုံယုံကြည်ကြည် တာဝန်ပေး အပ်နှံခဲ့တယ်။ ဒီစာက လူဘယ်နှစ်ယောက်လက်ထဲကို ရောက်ပြီးပြီလဲ ဆိုတာ ကျွန်မ မသိနိုင်ပေမဲ့၊ ကျွန်မတို့ဆီ မရောက်ခင် နေရာအနှံ့ကို ရောက်ပြီးပြီ။ အစ်မအကြောင်းကို ကျွန်မခဏခဏ လာမေးတယ်။ အစ်မကို ရှာရတာ မလွယ်ဘူး” ဟု ဖြစ်လေသည်။ သူမက ထိုအချိန် ရောက်သည့်အခါတွင်၊ ညီမငယ်လေးက စကားရပ်သွားပြီး၊ စာကို ကျွန်မလက်ထဲသို့ ထည့်လိုက်သည်။ ကျွန်မက ထိုစာကိုယူပြီး ဖတ်လိုက်သည်- “အစ်မဆုက စစ်မှန်တဲ့ ယုံကြည်သူတစ်ယောက် ဖြစ်ပါတယ်။ ကျေးဇူးပြုပြီးတော့၊ အစ်ကိုတို့ သူ့ကို ရှာပြီး၊ ဘုရားသခင်ရဲ့ နိုင်ငံတော် ဧဝံဂေလိကို သူ့ကို ဝေငှဖို့ လိုပါတယ်...” ဤစကားများကို ဖတ်ခြင်းက ကျွန်မ၏ နှလုံးသားကို နွေးထွေးစေပြီး၊ ကျွန်မ၏ မျက်ရည်များက မရပ်မနား စီးကျလာခဲ့သည်။ ကျွန်မ၏ ယောက္ခမက တို့ထိခံရပြီး၊ “ဒါက တကယ့်ကို သခင့်ကျေးဇူးတော်ပဲ။ ဒါက တကယ့်ကို သခင့်ရဲ့ ချစ်ခြင်းမေတ္တာပဲ” ဟု ပြောလိုက်သည်။ ဤကြင်နာပြီး၊ ရိုးသားသည့် ညီမငယ်လေးကို ကြည့်လျက်၊ ထိုစာထဲမှ တို့ထိစေပြီး၊ အူလှိုက် အသည်းလှိုက် စကားများကို ပြန်ပြောင်းတွေးကာ၊ သခင့်ပြန်ကြွလာခြင်း ဧဝံဂေလိကို ကျွန်မဆီ ဝေငှဖို့ ညီအစ်ကို မောင်နှမတို့တွင်ရှိသော အရေးတကြီးဖြစ်သည့် ခံစားမှုကို ကျွန်မ ခံစားရလေသည်။ ဤချစ်ခြင်း မေတ္တာသည် ဘုရားသခင်ထံမှ လာသည်ကို ကျွန်မ စိတ်ဝိညာဉ်ထဲမှ ကျွန်မ၏ ဝမ်းတွင်းအသိက ပြောနေသည်။ ဘုရား သခင်ကသာလျှင် ဝိညာဉ်တစ်ခုစီတိုင်းကို ဤနည်းဖြင့် ချစ်မြတ်နိုးပြီး၊ ဘုရားသခင်ကို အမှန်တကယ် ယုံကြည်သူတိုင်းကို ဘုရားသခင်က သာလျှင် နက်နက်နဲနဲ စောင့်ရှောက်လေသည်။ ထို့ကြောင့် ဤတစ်ကြိမ်တွင် ကျွန်မက အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ရှာဖွေပြီးလေ့လာမည်ဟု ဆုံးဖြတ် ခဲ့သည်။ ကျွန်မ နောက်ထပ် မငြင်းပယ်နိုင်တော့ပါ။ ကျွန်မက “ညီမလေးရေ၊ အထဲဝင်ပြီး၊ ထိုင်ပါကွယ်” ဟု သူမကို စိတ်အား ထက်သန်စွာ ပြောလိုက်သည်။ သူမက ပျော်ရွှင်စွာ ခေါင်းညိတ်လိုက်ပြီး၊ သူမ၏ မျက်လုံးများက မျက်ရည်များဖြင့် တောက်ပနေဆဲဖြစ် လေသည်။

ကျွန်မတို့ တစ်ခုခုစားပြီးနောက်၊ ကျွန်မ၏ လုပ်ဖော်ကိုင်ဖက် အစ်မ ကျန်းကိုလည်း ခေါ်ခဲ့သည်။ ကျွန်မ ခင်ပွန်းကလည်း ကျွန်မတို့ မိတ်သဟာယပြုမည်ကို ကြားကာ၊ ပိတ်ရက်တောင်းခဲ့လေသည်။ ညီမလေးက နွေးထွေးစွာဖြင့် “အစ်မရေ၊ အစ်ကိုမန်းစာထဲမှာ သူတို့က အစ်မကို ဘုရားသခင်ရဲ့ နောက်ဆုံးသောကာလ အမှုတော်အကြောင်း စာတစ်ချို့ ရေးခဲ့ပေမဲ့ အစ်မက လက်မခံခဲ့ဘူးလို့ ပြောတယ်။ အဲဒါအပေါ် အစ်မရဲ့ အတွေးတွေက ဘာတွေလဲဆိုတာ ကျွန်မ သိချင်မိတယ်။ အစ်မ၊ အစ်မမှာ အခက်အခဲ တစ်ခုတစ်လေရှိရင်၊ အဲဒါတွေကို ကျေးဇူးပြုပြီးဝေမျှပါနော်၊ ကျွန်မတို့ မိတ်သဟာယပြုပြီး၊ အတူတူ ရှာဖွေနိုင်ပါတယ်”ဟု မေးမြန်းခဲ့သည်။ ကျွန်မက “ညီမလေးက မေးလာမှတော့၊ အစ်မကလည်း ဖွင့်ပြောပြီး၊ ညီမလေးကို ဝေမျှရမှာပေါ့။ အစ်မက နောက်ဆုံးသောကာလအတွင်းမှာ ပေါ်လာတဲ့ ခရစ်တော်ရဲ့ အယောင်ဆောင်တဲ့သူတွေရဲ့ လှည့်စားခံရမှာ ကြောက်လို့၊ ‘သခင့် ကြွလာခြင်းကို ဟောတဲ့လူအားလုံးက မှားတယ်’ ဆိုတာကို စောင့်ထိန်း ခဲ့တယ်၊ ဒါကြောင့် အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို အစ်မ လုံးဝ မစုံစမ်းမစစ်ဆေးဖြစ်ခဲ့ဘူး။ နောက်ပိုင်းမှာ အစ်ကိုမန်းနဲ့ တခြားလူတွေက သူတို့ရဲ့စာတွေထဲမှာ ပြောတဲ့ဟာကို အစ်မ နည်းနည်းတွေးကြည့်ပြီး၊ သူတို့ပြောတဲ့ဟာတွေ ဘယ်လောက် ယုတ္တိရှိတယ်ဆိုတာကို စဉ်းစားမိတယ်။ ခရစ်တော် အယောင်ကို ဆောင်တဲ့သူတွေ နောက်ဆုံးသော ကာလမှာ ပေါ်လာတာကြောင့် သခင့်ရဲ့ပန်ကြွလာခြင်းနဲ့ပတ်သက်တဲ့ ဧဝံဂေလိ မှန်သမျှကို ကြောင်းကျိုးမမြင်တော့ဘဲ ငြင်းပယ်တာက တကယ့်ကို ကိုယ့်ဒုက္ခကိုယ်ရှာတာပဲ။ ဒါပေမဲ့ အစ်မတို့က သခင့်ပြန်ကြွလာခြင်းကို ကြိုဆိုချင်တယ်ဆိုရင်၊ စစ်မှန်တဲ့ ခရစ်တော်နဲ့ ခရစ်တော်ရဲ့ အယောင်ဆောင်တဲ့သူတွေကြားမှာ ထိုးထွင်းသိမြင်နိုင်စွမ်း မရှိလို့ မဖြစ်ဘူး။ အခု ညီမလေးလည်း ဒီမှာရှိနေတဲ့အတွက်၊ ကျေးဇူးပြုပြီး ဒါနဲ့ ပတ်သက်လို့ အစ်မတို့နဲ့ မိတ်သဟာယပြုပေးပါလား” အစ်မ ကျန်း၊ ကျွန်မခင်ပွန်းနှင့် ကျွန်မ ယောက္ခမတို့ကလည်း သဘောတူလျက် သူတို့ခေါင်းများကို ညိတ်ကြသည်။

ထို့နောက် ညီမလေးက ကျွန်မတို့ကို ဘုရားနှုတ်ကပတ်တော်များ ကျမ်းပိုဒ်တစ်ပိုဒ်ကို ဖတ်ပြခဲ့သည်၊ ယင်းတွင် အနန္တတန်ခိုးရှင် ဘုရားသခင်က- “ထိုသို့သောအရာကို စုံစမ်းရန် မခက်ခဲသော်လည်း၊ ငါတို့ တစ်ဦးချင်းစီအနေဖြင့် ဤသမ္မာတရားတစ်ရပ်ကိုသိရန် လိုအပ်ပေသည်- လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ အနှစ်သာရကို ပိုင်ဆိုင်ရမည်ဖြစ်ပြီး၊ လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ ဖော်ပြခြင်းကို ပိုင်ဆိုင်လိမ့်မည် ဖြစ်သည်။ ဘုရားသခင်သည် ဇာတိပကတိ ဖြစ်သွားသည့်အတွက် သူလုပ်ဆောင်ရန် ရည်ရွယ်သည့်အမှုကို သူ လုပ်ဆောင်မည်ဖြစ်ပြီး၊ ဘုရားသခင်သည် ဇာတိပကတိ ဖြစ်သွားသည့် အတွက်၊ သူ၏ဖြစ်ခြင်းကို ဖော်ပြမည်ဖြစ်ကာ လူသားထံ သမ္မာတရားကို ယူဆောင်လာနိုင်မည်၊ သူ့အပေါ် အသက်ကို အပ်နှင်းနိုင်မည်ဖြစ်ပြီး၊ သူ့အတွက် လမ်းခရီးကို ညွှန်ပြနိုင်မည်ဖြစ်သည်။ ဘုရားသခင်၏ အနှစ်သာရ မရှိသည့် ဇာတိပကတိသည် လူ့ဇာတိခံ ဘုရားသခင် တကယ် မဟုတ်ပေ။ ဤအရာနှင့် သက်ဆိုင်၍ သံသယဖြစ်ဖွယ် မရှိချေ။ ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ်မဟုတ် ဆိုသည်ကို လူသားက စုံစမ်းရန် ရည်ရွယ်ပါက၊ သူဖော်ပြသော စိတ်နေသဘောထားနှင့် သူပြောဆိုသော နှုတ်ကပတ်တော်များမှ ဤအရာကို အတည်ပြုရမည်ဖြစ်သည်။ ဆိုလိုသည်မှာ၊ ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ် မဟုတ် ဆိုသည်နှင့် မှန်ကန်သော လမ်းခရီး ဟုတ် မဟုတ် ဆိုသည်ကို အတည်ပြုရန်၊ သူ၏ အနှစ်သာရအရ ခွဲခြားရမည်ဖြစ်သည်။ ထို့ကြောင့် ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ် မဟုတ် ဆိုသည်ကို ဆုံးဖြတ်ရာတွင် သူ၏ အပြင်ပန်းသွင်ပြင်ထက် သူ၏အနှစ်သာရတွင် (သူ၏အမှု၊ သူ၏ မိန့်မြွက်ချက်များ၊ သူ၏စိတ်သဘောထားနှင့် အခြား ရှုထောင့်များစွာ) အဓိကအချက် တည်ရှိပေသည်။ အကယ်၍ လူတို့သည် သူ၏ အပြင်ပန်း သွင်ပြင်ကိုသာ စေ့စေ့စပ်စပ် ကြည့်ရှုစစ်ဆေးကာ အကျိုးဆက်အနေဖြင့် သူ၏ အနှစ်သာရကို သတိမမူမိပါက၊ ဤအရာက လူသည် မသိနားမလည်သကဲ့သို့ ပညာမဲ့ဖြစ်သည်ကို ပြပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဟု ပြောထားသည်။ ဘုရား နှုတ်ကပတ်တော်များကို ဖတ်ပြီးနောက်၊ ဤညီမငယ်က “စစ်မှန်တဲ့ ခရစ်တော်နဲ့ ခရစ်တော်ရဲ့အယောင်ဆောင်ထားတဲ့သူ ကြား ခွဲခြား သိမြင်မှုအတွက် သော့ချက်က သူတို့ရဲ့ အနှစ်သာရတွေကို ကြည့်ဖို့ ဖြစ်တယ်ဆိုတာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေ ကနေ ကျွန်မတို့ တွေ့နိုင်တယ်။ ဒါကိုသူတို့ရဲ့ အလုပ်တွေ၊ စကားတွေနဲ့ စိတ်သဘောထားကနေ ခွဲခြားသိမြင်နိုင်တယ်။ သခင်ယေရှုက တစ်ခါက- ‘ငါသည်လမ်းခရီးဖြစ်၏။ သမ္မာတရားကိုလည်းဖြစ်၏။ အသက်သည်လည်းဖြစ်၏။’ (ရှင်ယောဟန်ခရစ်ဝင် ၁၄:၆) လို့ မိန့်တော်မူခဲ့တယ်။ သိသိသာသာကိုပဲ ကိုယ်တော်က လူ့ဇာတိခံ ဘုရားသခင်ဖြစ်တဲ့အတွက် သူက သမ္မာတရားကို ဖော်ပြနိုင်ပြီး၊ ဘုရားသခင်ရဲ့ ကိုယ်ပိုင်အမှုတော်ကို ပြုနိုင်တယ်။ သူက ဘုရားသခင်ရဲ့ ကိုယ်ပိုင် စိတ်သဘောထားနဲ့ ဘုရားသခင်ရဲ့ အရာအားလုံးနဲ့ ဖြစ်ခြင်းတို့ကိုလည်း ဖော်ပြနိုင်တယ်။ ကျေးဇူးတော်ခေတ်မှာလိုပဲ၊ သခင်ယေရှုက သမ္မာတရားတွေအများကြီး ဖော်ပြခဲ့တယ်၊ အဓိကအားဖြင့် သနားကရုဏာနဲ့ ချစ်ခြင်းမေတ္တာတို့နဲ့ ပတ်သက်တဲ့ စိတ်သဘောထားတစ်ခုကို ဖော်ပြပြီး၊ လူသားမျိုးနွယ် တစ်ခုလုံးကို ရွေးနှုတ်ကယ်တင်ခြင်း အမှုတော်ကို စုံလင်စေခဲ့တယ်။ သခင်ယေရှုရဲ့ အမှုတော်၊ နှုတ်ကပတ်တော်နဲ့ သူဖော်ပြတဲ့ စိတ်သဘောထားကနေ၊ သခင်ယေရှုက သမ္မာတရား၊ လမ်းခရီးနဲ့ အသက်ဖြစ်တယ်၊ သူက လူ့ဇာတိခံ ဘုရားသခင် ကိုယ်တော်တိုင်ဖြစ်တယ် ဆိုတာကို ကျွန်မတို့ သေချာနိုင်တယ်။ လက်ရှိမှာ အနန္တတန်ခိုးရှင်ဘုရားသခင်က ကြွလာပြီး၊ လူသားမျိုးနွယ်ကို သန့်စင်ပြီး ကယ်တင်ဖို့ သမ္မာတရားအားလုံးကို ဖော်ပြခဲ့ပြီးဖြစ်တယ်။ သူက နောက်ဆုံးသောကာလရဲ့ အမှုတော်ဖြစ်တဲ့ လူတွေကို တရားစီရင်ခြင်းနဲ့ ပြစ်တင်ဆုံးမခြင်းတို့ကို ပြုပြီးပြီ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက စာတန် အားဖြင့် လူသားမျိုးနွယ်ရဲ့ ဖောက်ပြန်ပျက်စီးခြင်း၊ လူသားရဲ့ သဘာဝနဲ့ အနှစ်သာရတို့နဲ့ ပတ်သက်တဲ့ သမ္မာတရားကို ထုတ်ဖော်တယ်။ ကယ်တင်ခြင်းကို ရရှိခြင်းဆိုတာ ဘာလဲဆိုတာရယ်၊ စိတ်သဘောထား ဆိုင်ရာ ပြောင်းလဲမှုက ဘာလဲဆိုတာရယ်၊ ပြီးတော့ စိတ်သဘောထား ဆိုင်ရာ ပြောင်းလဲမှုကို ရရှိဖို့ လမ်းကြောင်းက ဘာလဲဆိုတာရယ်၊ အဲဒီအပြင် လူသားမျိုးနွယ်ရဲ့ အနာဂတ် ခရီးပန်းတိုင်က ဘာလဲဆိုတာ ရယ်၊ ပြီးတော့ လူအမျိုးအစား အားလုံးတို့အတွက် အဆုံးသတ်က ဘာလဲဆိုတာရယ်စတဲ့ သမ္မာတရားရဲ့ ရှုထောင့်အားလုံးကို အဲဒီနှုတ်ကပတ်တော်တွေက ကျွန်မတို့ကို ပြောပြတယ်။ သူ့နှုတ်ကပတ်တော်တွေက ဘုရားသခင်ရဲ့ အနှစ်ခြောက်ထောင် စီမံခန့်ခွဲမှုအစီအစဉ်နဲ့ လူ့ဇာတိခံယူခြင်းတို့ရဲ့ နက်နဲမှုတွေကိုလည်း ထုတ်ဖော်ပြတယ်၊ အဲဒီအပြင် နှုတ်ကပတ်တော်တွေက ဘုရားသခင်ရဲ့ ရှိရင်းစွဲ စိတ်သဘောထား၊ အနှစ်သာရ နဲ့ ဘုရားသခင်ရဲ့ အရာအားလုံး နဲ့ ဖြစ်ခြင်းတို့ကိုလည်း ဖော်ပြတယ်။ ဘုရားနှုတ်ကပတ်တော်တွေကို ဝီရိယရှိရှိ ဖတမှပဲ၊ ကျွန်မတို့တွေက အနန္တတန်ခိုးရှင်ဘုရားသခင် မိန့်မြွက်တော်မူတဲ့ နှုတ်ကပတ်တော်တွေဟာ နောက်ဆုံးသောကာလမှာ တရားစီရင်ခြင်း နည်းလမ်းဖြစ်တဲ့ သန့်ရှင်းသော ဝိညာဉ်တော်ရဲ့ အသံတော်ဖြစ်တယ် ဆိုတာကို ဖြစ်နိုင်မှာဖြစ်တယ်။ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်က သမ္မာကျမ်းစာထဲက ‘ဘုရားသခင်၏အိမ်တော်သားတို့ကို ရှေ့ဦးစွာစစ်ကြောစီရင်’ (ရှင်ပေတရုသြဝါဒစာပဌမစောင် ၄:၁၇) ‘သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။’ (ရှင်ယောဟန်ခရစ်ဝင် ၁၆:၁၃) နဲ့ ‘ငါ့ကိုပယ်၍ငါ့စကားကို နာမခံသောသူအားအပြစ်စီရင်သောသူရှိသေး၏။ ငါဟောပြောသော စကား ပင် နောက်ဆုံးသောနေ့၌ ထိုသူအားအပြစ်စီရင်လိမ့်မည်။’ (ရှင်ယောဟန်ခရစ်ဝင် ၁၂:၄၈) လိုမျိုး ပရောဖက်ပြုခြင်းတွေကို ပြည့်စုံစေတယ်။ အနန္တတန်ခိုးရှင်ဘုရားသခင် ဖော်ပြပြီးတဲ့ သမ္မာတရား၊ သူပြုပြီးခဲ့တဲ့ လူတွေကို တရားစီရင်ခြင်း၊ ပြစ်တင်ဆုံးမခြင်းနဲ့ သန့်စင်ခြင်းအမှုတော် နဲ့ အနန္တတန်ခိုးရှင် ဘုရားသခင် ဖော်ပြပြီးတဲ့ ဖြောင့်မတ်ခြင်းအားဖြင့် ဖော်ဆောင်ထားတဲ့ စိတ်သဘောထား တို့အားလုံးက အနန္တတန်ခိုးရှင်ဘုရားသခင်က နောက်ဆုံးသောကာလ ခရစ်တော်ရဲ့ ထင်ရှားပြခြင်းဖြစ်တယ်ဆိုတာကို အပြည့်အဝ ထောက်ခံနေတယ်။ ဒါပေမယ့် ဆန့်ကျင်ဖက်အားဖြင့် ခရစ်တော် အယောင်ဆောင်ထားတဲ့သူတွေမှာ ဘုရားသခင်ရဲ့ အနှစ်သာရ မပိုင်ဆိုင်ကြဘူး။ သူတို့အများစုက ဆိုးယုတ်တဲ့ ဝိညာဉ်တွေရဲ့ ဝင်ပူးတာခံရတယ်၊ ဒါမှမဟုတ် အလွန်အမင်း မာနထောင်လွှားတဲ့ မကောင်းဆိုးဝါးတွေနဲ့ အသိစိတ် လုံးလုံး ကင်းမဲ့တဲ့ ဆိုးယုတ်တဲ့ ဝိညာဉ်တွေ ဖြစ်တယ်။ သူတို့က လူတွေအတွက် အထောက်အပံ့ပေးဖို့ သမ္မာတရားကို မဖော်ပြနိုင်သလို၊ လူတွေကို သန့်စင်ဖို့ တရားစီရင်ခြင်းအမှုတော်ကိုလည်း မလုပ်ဆောင်နိုင်ဘူး။ သူတို့က ဆာလောင်မှုကို တွန်းလှန်ဖယ်ရှားဖို့ ကိုယ့်ဝမ်းကို ဖြည့်သိပ်ချင်နေတဲ့ မိုက်မဲတဲ့၊ ဉာဏ်မဲ့တဲ့၊ စိတ်ရှုပ်ထွေးနေတဲ့လူတွေကိုပဲ ရိုးရှင်းတဲ့ နိမိတ်လက္ခဏာတွေနဲ့ အံ့ဖွယ်အမှုတွေကို ပြခြင်းအားဖြင့် လှည့်စားနိုင်တယ်။ ဒါ့ကြောင့် စစ်မှန်တဲ့ ခရစ်တော်နဲ့ ခရစ်တော်အယောင်ဆောင်ထားတဲ့ လူတွေကြားထဲမှာ ဒီအခြေခံမူ တစ်ခုနဲ့ ထိုးထွင်းသိမြင်နိုင်ဖို့က ကျွန်မတို့အတွက် အရမ်းလွယ်ပါ တယ်။ ခရစ်တော်က သမ္မာတရား၊ လမ်းခရီးနဲ့ အသက်ဖြစ်တယ်။ ဒါက ဘုရားသခင်ရဲ့အလိုတော်နဲ့ လုံးလုံး ကိုက်ညီပါတယ်” ဟု မိတ်သဟာယတွင် ပြောခဲ့သည်။

ညီမလေး၏ မိတ်သဟာယကို နားထောင်ရင်း၊ ကျွန်မက ဤအရာကို ကျွန်မစိတ်ထဲတွင် အကြိမ်ကြိမ်တွေးမိသည်။ “ငါသခင့်ကို နှစ်ပေါင်းများစွာ ယုံကြည်ခဲ့ပေမဲ့ ဒီလို မိတ်သဟာယမျိုး တစ်ခါမှ မကြားဖူးဘူး။ အခု အနန္တတန်ခိုးရှင် ဘုရားသခင်ရဲ့ နှုတ်ကပတ်တော် တွေက စစ်မှန်တဲ့ ခရစ်တော်နဲ့ ခရစ်တော်ရဲ့ အယောင်ဆောင်ထားတဲ့ သူတွေကြားက ထိုးထွင်းသိမြင်မှုကို အရမ်းကို နှံ့နှံ့စပ်စပ်ပြော ထားတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက တကယ့်ကို သန့်ရှင်းသောဝိညာဉ်တော်ရဲ့ အသံတော် ဖြစ်နိုင်တဲ့ပုံပဲ။ အိုသခင်။ ကျွန်မက သခင့်ပြန်ကြွလာခြင်းကို အမြဲတမ်း လိုလား တောင့်တစွာနဲ့ စောင့်ဆိုင်းခဲ့ပေမဲ့ ဒီပြီးခဲ့တဲ့နှစ်အနည်းငယ်မှာ ကျွန်မက ခရစ်တော်ရဲ့အယောင်ဆောင်ထားတဲ့ သူတွေကိုပဲ သတိထား အာရုံစိုက်နေပြီး၊ ရှာဖွေဖို့ နှလုံးသား တစ်ခုရှိခဲလှတယ်။ အနန္တတန်ခိုးရှင် ဘုရားသခင် အသင်းတော်က သက်သေခံသလို နောက်ဆုံးသောကာလ မှာ တရားစီရင်ခြင်းအမှုတော်ပြုဖို့ ကိုယ်တော့်ပြန်ကြွလာခြင်းကို ကျွန်မ တစ်ခါမှ စုံစမ်းမစစ်ဆေးခဲ့ဘဲ၊ အဲဒါကို မစဉ်းမစား အာခံပြီး၊ ရှုတ်ချခဲ့တယ်။ သခင်၊ ကျွန်မ သခင့်ကို တကယ့်ကို ပိတ်ပင်မိပြီလား” ဤအတွေးက ကျွန်မရင်ကို ခုန်လာစေသည်။ ကျွန်မ အထိတ်တလန့် ဖြစ်သည့် အသိစိတ်တစ်ခု ခံစားရပြီး၊ နောက်ထပ် ငြိမ်ငြိမ် မထိုင်နိုင်တော့သောကြောင့်၊ မိမိကိုယ်ကို အနည်းငယ် တည်ငြိမ် အောင်လုပ်ဖို့ ကြိုးစားလျက်၊ ရေအနည်းငယ်ယူဖို့ ဟန်ဆောင်ရန် မီးဖိုချောင်ထဲသို့ ဝင်သွားခဲ့သည်။ ရေလောင်းထည့်နေစဉ် ကျွန်မက “ဒီညီမလေးက အရမ်းငယ်ပေမဲ့ သူ့ရဲ့ သမ္မာတရားအပေါ် မိတ်သဟာယပြုတာက အရမ်းကို လက်တွေ့ကျတယ်။ ရှန်ဒေါင် ညီအစ်ကိုမောင်နှမတွေလည်း အနန္တတန်ခိုးရှင် ဘုရားသခင်ရဲ့ အမှုတော်ကို လက်ခံပြီးနောက်မှာ အခြေအနေ တိုးတက်တာ အရမ်းမြန် တယ်။ သူတို့ရဲ့ သမ္မာကျမ်းစာကို နားလည်သဘောပေါက်မှုနဲ့ ဘုရားအမှုတော်ကို သိကျွမ်းမှုက ကျွန်မထက် ပိုမြင့်တယ်။ ဒီနည်းက လူတွေကို သမ္မာတရားကို နားလည်သဘောပေါက်ခွင့်ပြုပြီး၊ ဘုရားအမှုတော်နဲ့ ပတ်သက်တဲ့ အသိပညာကို ရရှိခွင့်ပြုတယ်။ ဒါဟာ ဘုရားအမှုတော် မဟုတ်ဘူးလား” ဟု စဉ်းစားချင့်ချိန်ခဲ့သည်။ ဤအရာအားလုံးကို သေချာစွာတွေးလျက်၊ ကျွန်မက စိတ်လှုပ်ရှား မိသလို၊ နောင်တလည်းရခဲ့သည်။ ကျွန်မ ရှန်ဒေါင်ရှိ ညီအစ်ကို မောင်နှမများထံသို့ စာရေးခဲ့သည့် အချိန်အကြောင်း ပြန်တွေးမိသည်။ ကျွန်မက သူတို့ကို မာနထောင်လွှားသည့် လေသံဖြင့် ဆူပူလျက်၊ ဘောလ်ပင်ကို ဝှေ့ရမ်းနေခဲ့သည်။ ပြီးလျှင် သခင့်ပြန်ကြွလာခြင်းကို ကျွန်မ ချည်းကပ်ရာတွင်၊ သမ္မာတရားကို ကျွန်မ မရှာဖွေနိုင်ခဲ့သလို ညီအစ်ကို မောင်နှမတို့၏ မိတ်သဟာယကို လက်မခံရုံသာမက၊ ထိုအစား ကျွန်မက ဇွဲကောင်းကောင်းဖြင့် ပြန်လှန်ချေပပြီး ငြင်းပယ်ခဲ့သည်။ ကျွန်မ မိမိကိုယ်ကို သမ္မာတရား၏ ဆရာတစ်ဆူအဖြစ် ယူဆခဲ့ပြီး၊ ညီအစ်ကိုမောင်နှမများအားလုံးအား ကျွန်မကို နားထောင်စေ ချင်ခဲ့သည်၊ ထို့အပြင် ကျွန်မက စစ်မှန်သည့် လမ်းခရီးကို ခုခံကာကွယ်ဖို့ အစွမ်းကုန် လုပ်ဆောင်နေသည်ဟု ထင်မြင်ခဲ့သည်။ ကျွန်မက ဘုရားသခင်ကို အာခံနေသည်ဟု ကျွန်မ တစ်ခါမျှ မတွေးဖူးပါ။ ထို့ကြောင့် ယင်းက ကျွန်မကို ခေတ်သစ် ဖာရိရှဲတစ်ယောက် ဖြစ်စေသည် မဟုတ်ပါလား။ ထိုအခိုက်အတန့်တွင် ကျွန်မသည် ခေါင်းမှခြေဆုံး ရေအေးဖြင့် စိမ်ထားခဲ့သကဲ့သို့ ခံစားရသည်။ ကျွန်မ တစ်ကိုယ်လုံး ယိုင်နဲ့ပြီး အားနည်းခဲ့သည်။ ကျွန်မ၏ လက်နှစ်ဖက်လုံး တားမနိုင်ဆီးမရ တုန်ခါနေပြီး၊ ကျွန်မစိတ်ထဲတွင် ဘုရားသခင်ကို ကျွန်မ အာခံသည့် မြင်ကွင်းကို အကြိမ်ကြိမ် ပြန်မြင်ယောင်နေခဲ့သည်...ကျွန်မ လုံးဝ ချုပ်တည်းမထားနိုင်တော့ပါ-မျက်ရည်များက ကျွန်မ၏ မျက်လုံး များမှ စတင် စီးကျလာခဲ့သည်။ ကျွန်မသည် အလွန် မာနထောင်လွှားပြီး ကြောင်းကျိုးမမြင်ခဲ့သည့်အတွက် မိမိကိုယ်ကို မုန်းတီးမိသည်။ အချိန်အတန်ကြာပြီးနောက်၊ ကျွန်မ မျက်ရည်များသုတ်လိုက်ပြီး၊ ရေဖန်ခွက်များ တစ်ဗန်းနှင့် အခန်းထဲသို့ ပြန်ဝင်လာခဲ့သည်။ ညီမလေး က ကျွန်မကို ကြည့်ပြီး၊ “အစ်မ၊ ဒီမိတ်သဟာယကို လက်ခံရဲ့လား” ဟု စိုးရိမ်စိတ်ဖြင့် မေးလေသည်။ ကျွန်မက သက်ပြင်းချပြီး၊ မိမိကိုယ်ကို ပြစ်တင်ကြိမ်းမောင်းခြင်းဖြင့် ပြောခဲ့သည်။ “အနန္တတန်ခိုးရှင် ဘုရား သခင်ရဲ့ နှုတ်ကပတ်တော်တွေနဲ့ ခုနက ညီမလေးရဲ့ မိတ်သဟာယ ပြုတာတွေကို နားထောင်ပြီးတဲ့နောက်မှာ၊ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ် တယ်ဆိုတာ အစ်မ ခံစားရတယ်။ အစ်မက သခင့်ပြန်ကြွလာခြင်းကို နေ့စဉ် စောင့်ဆိုင်း ခဲ့ပေမဲ့လည်း အခုသခင် ပြန်ကြွလာပြီးတဲ့နောက်မှာ၊ အစ်မက ဖာရိရှဲ တစ်ယောက်ရဲ့အခန်းကဏ္ဍကို ဖြည့်ဆည်းလိမ့်မယ်လို့ တစ်ခါမှ စိတ်မကူးမိခဲ့ဘူး။ မကောင်းမှုကြီးတစ်ခုကို အစ်မ တကယ် လုပ်လိုက်မိပြီ။ အစ်မ ဘုရားသခင်ကို အာခံမိပြီ။” ထို့နောက် ကျွန်မ စ၍ အလွန် ငိုကြွေးခဲ့သည်မှာ စကားမပြောနိုင်တော့ပါ။

နောက်ပိုင်းတွင် အနန္တတန်ခိုးရှင်ဘုရားသခင်၏ နှုတ်ကပတ်တော် များကို အချိန်ကာလတစ်ခုကြာ အချိန်ပေးဖတ်ရှုပြီးနောက်၊ အစ်မ ကျန်း၊ ကျွန်မ၏ ယောက္ခမ၊ ကျွန်မခင်ပွန်းနှင့် ကျွန်မတို့က အနန္တတန်ခိုးရှင် ဘုရားသခင်ကပြန်ကြွလာသည့် သခင်ယေရှုဖြစ်သည်ကို လုံးလုံး သေချာလာခဲ့သည်။ ကျွန်မက အလွန့်အလွန် ဝမ်းမြောက်လှသည်မှာ ရှန်ဒေါင်က ညီအစ်ကိုမောင်နှမများကို ငါးကြိမ်မြောက် စာတစ်စောင် စိတ်လှုပ်ရှားစွာ ပေးပို့ခဲ့သည်။ “ချစ်လှစွာသော ညီအစ်ကိုမောင်နှမတို့၊ ဘုရားသခင်ရဲ့ နိုင်ငံတော် ဧဝံဂေလိကို မင်းတို့ အစ်မကို အကြိမ်ပေါင်း များစွာ ဝေမျှရာကတစ်ဆင့် အခု အစ်မက အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီး၊ အနန္တတန်ခိုးရှင် ဘုရားသခင် အသင်းတော်ရဲ့ အသင်းသားတစ်ယောက် ဖြစ်လာခဲ့တာ ဘုရားသခင်ကို ကျေးဇူးတော်ချီးမွမ်းပါတယ်။ အစ်မက မင်းတို့ထက် နောက်မှ လက်ခံခဲ့တာ ဖြစ်ပေမဲ့လည်း၊ အစ်မနောက်မှာ မကျန်ခဲ့ချင်ဘူး။ အမှီလိုက်ဖို့ အစ်မ စိတ်ဝိညာဉ် နှစ်ပြီး လုပ်ပါ့မယ်...” ထိုအခိုက်အတန့်တွင် ရှန်ဒေါင်တွင် ကျွန်မ၏ ညီအစ်ကိုမောင်နှမများနှင့် နီးကပ်စွာ အတူတကွ စုဝေးဖို့ ကျွန်မ၏ စိတ်နှလုံးက ထိုစာနှင့်အတူ ရှန်ဒေါင်သို့ ပြန်လည်ပျံသန်းသွားခဲ့သကဲ့သို့ ခံစားခဲ့ရသည်။ သူ၏ ချစ်ခြင်းမေတ္တာအတွက် ဘုရားသခင၏ ကျေးဇူးတော်ကို ချီးမွမ်းပါသည်။


၂၀။ တရုတ်ကွန်မြူနစ်ပါတီ အစိုးရ၏ မုသားများကို ကျွန်တော် ရိပ်စားမိပြီး၊ ဘုရားသခင်၏ ချစ်ခြင်းမေတ္တာက ကျွန်တော့်ကို သူ့ထံသို့ ပြန်လည်တိုးဝင်ချဉ်းကပ်စေသည်

ခဲမူး၊ တောင်ကိုးရီးယားနိုင်ငံ

“မင်းကို နောက်တစ်ကြိမ်ထပ်ပြောမယ်- အဲဒီဘုရားကိစ္စတွေ ငါ့ကို ဆက်မပြောနဲ့၊ ပြီးတော့ မင်းက အဲဒီ ဘုရားသခင်ကို ယုံကြည်သူတွေနဲ့ နောက်ထပ် ဘာမှပတ်သက်ခွင့်မရှိတော့ဘူး။ မင်းသူတို့နဲ့ ထပ်ဆက်သွယ် တာကို ငါမြင်တာနဲ့၊ မင်းဖုန်းကို တစ်စစီဖြစ်အောင် ရိုက် ခွဲပစ်မယ်။”

“ဘာဖြစ်လို့လဲ။ ရှင်က ကျွန်မရဲ့ ယုံကြည်မှုကို ဘာဖြစ်လို့ ပိတ်ပင် တားဆီးနေတာလဲ” ဟု ကျွန်တော့် ဇနီးက သူမ၏ မျက်နှာတွင် စိတ်ရှုပ်ထွေးမှု အပြည့်ဖြင့် မေးသည်။

“ဘာဖြစ်လို့လဲဟုတ်လား။ အဲဒါ မင်းနဲ့ ငါတို့ မိသားစုအတွက် ကောင်းဖို့လေ။ တရုတ်ကွန်မြူနစ်ပါတီ အစိုးရက အနန္တတန်ခိုးရှင် ဘုရားသခင် အသင်းတော်ကို အပြင်းအထန် နှိမ်နှင်းနေပြီး၊ ဖိနှိပ်နေတာကို မင်းမသိဘူး လား။ ၂၀၁၄ ခုနှစ်မေ ၂၈ရက်နေ့က ကျောက်ယွမ် အမှုအကြောင်း မင်းမသိဘူး လား။ အဲဒီအမှုရဲ့ အဓိက ပြစ်မှုကျူးလွန်သူ ကျန်းလီဒေါင်က အနန္တတန်ခိုးရှင် ဘုရားသခင် အသင်းတော်ရဲ့ အသင်းသားဖြစ်တယ်လို့ အွန်လိုင်းမှာ ပြောထားတယ်။ မင်းက အဲဒီလူတွေနဲ့ အတူပေါင်းနေရင်၊ မင်းကိုယ်မင်း အရမ်းကို အန္တရာယ်ဖြစ်အောင်သာ လုပ်နေတာပဲ။”

သူက “ကျန်းလီဒေါင်နဲ့ အဲဒီ တခြားလူတွေက အနန္တတန်ခိုးရှင် ဘုရားသခင် အသင်းတော်နဲ့ အတူတူ မဟုတ်ဘူး။ ရှင်က အွန်လိုင်းမှာ သူတို့ ပြောတဲ့ အရာတွေကိုပဲ ယုံလို့မရဘူး။ ကျွန်မ အနန္တတန်ခိုးရှင် ဘုရားသခင် အသင်းတော်က ညီအစ်ကိုမောင်နှမတွေနဲ့ အဆက်အသွယ်ရှိတာ နှစ်လ သုံးလလောက် ရှိပြီ၊ ပြီးတော့ ကျွန်မမြင်ရတာက သူတို့အားလုံးက တခြားလူတွေအပေါ် ကြင်နာ၊ ရိုးသားတဲ့ တော်ဖြောင့်တဲ့ လူတွေပဲဆိုတာ ကျွန်မ တွေ့ခဲ့ရတယ်။ သူတို့က တစ်ယောက်မှာ ပြဿနာတစ်ခုရှိတဲ့အခါတိုင်း အချင်းချင်း ကူညီကြပြီး၊ အွန်လိုင်းပေါ်မှာ သူတို့ပြောသလို လုံးဝ မဟုတ်ဘူး” ဟု ပြတ်ပြတ်သားသား ပြန်ဖြေခဲ့သည်။

ကျွန်တော်က အလွန်စိတ်ဆိုးဒေါသထွက်ပြီး၊ မယုံကြည်လက် မခံဆဲသာ ဖြစ်သည်။ “အွန်လိုင်းသွားပြီး၊ ကိုယ့်ဘာသာ ကြည့်လိုက်၊ ဒါဆိုရင် ကျွန်မ မှန်လား မှားလားဆိုတာ ရှင်သိလာလိမ့်မယ်။”

ကျွန်တော့်ဇနီးက ကျွန်တော့်ကို ထိုင်ခုံတစ်ခုဆီသို့ ခေါ်သွားပြီး “ရှင်က အရေးကိစ္စတွေကို သေချာစဉ်းစားတတ်တဲ့လူမျိုးပါ။ ဒါကို အကျိုးသင့် အကြောင်းသင့် ကိုင်တွယ်ဖြေရှင်းပြီး၊ အချက်အလက်တွေအတိုင်း ပြောရမယ်- တစ်ဖက်စောင်းနင်း နားထောင်လို့မရဘူးလေ။ တရုတ်ပြည်က အဓိက မီဒီယာဌာနတိုင်းဟာ တရုတ်ကွန်မြူနစ်ပါတီ အစိုးရအတွက် ပြောရေးဆိုခွင့်ရှိ သူတွေလေ၊ အစိုးရအတွက် သူတို့က လူတွေကို လှည့်စားဖို့ လက်နက် ကိရိယာတွေပဲ။ သူတို့ သတင်းတွေမှာ ဘယ်လို အများယုံကြည်လက်ခံ နိုင်စွမ်းမျိုး ရှိထားလို့လဲ။ ၁၉၈၉ ခုနှစ် ထျန်းအန်းမင် ရင်ပြင် အရေးအခင်းကို ရှင်မမှတ်မိဘူးလား။ ထျန်းအန်းမင် ရင်ပြင်မှာ ကျောင်းသားတွေက အကျင့် ပျက်လာဘ်စားခြင်းကို ဆန့်ကျင် ကန့်ကွက်နေကြပြီး၊ ဒီမိုကရက်တစ် လွတ်လပ်ခွင့်တွေအတွက် ထောက်ခံနေကြပေမဲ့လည်း၊ တရုတ်ကွန်မြူနစ်ပါတီ အစိုးရက အမည်မသိလူတစ်ချို့ကို ရှာပြီး၊ ကျောင်းသားအတွေအနေနဲ့ အယောင်ဆောင်ခိုင်းပြီး၊ ကျောင်းသားတွေရဲ့ စီတန်းမှုတွေမှာ ထိုးဖောက် ဝင်ရောက်ခိုင်းတယ်၊ အဲဒီနောက် စစ်တပ်ယာဉ်တွေကို စပြီး ရိုက်နှက်၊ ရိုက်ခွဲ၊ လုယက်၊ မီးရှို့ပြီး၊ မှောက်ခိုင်းခဲ့တယ်။ အဲဒီလူတွေက ပရမ်းပတာတွေ အများကြီး ဖန်တီးခဲ့ပြီး တရုတ်ကွန်မြူနစ်အစိုးရက ကျောင်းသားတွေကို အဲဒီလူတွေရဲ့ ပြစ်မှုတွေနဲ့ မတရားအမှုဆင်ခဲ့တယ်။ အဲဒီနောက်မှာတော့ တရုတ်ကွန်မြူနစ်အစိုးရက ကျောင်းသားလှုပ်ရှားမှုကို တန်ပြန်တော်လှန်ရေး အဓိကရုဏ်းတစ်ခုအနေနဲ့ အသရေဖျက်ရင်း လေလှိုင်းတွေကို သူတို့ သတင်းတွေနဲ့ ဖုံးလွှမ်းစေဖို့ ရုပ်မြင်သံကြားနဲ့ ရေဒီယို တို့လိုမျိုး သတင်းဌာနတွေကို အသုံးပြုခဲ့တယ်၊ အဲဒီနောက်မှာ ကျောင်းသားတွေကို သွေးသံရဲရဲ နှိမ်နှင်းမှုတစ်ခု စတင်ခဲ့ရာမှာ အနည်းဆုံး ကျောင်းသား ထောင်နဲ့ချီပြီး သေနတ်နဲ့ပစ်သတ်ခံရ ဒါမှမဟုတ် တင့်ကားတွေနဲ့ ကြိတ်သတ်ခံရတဲ့ ရလဒ်ဖြစ်စေခဲ့တယ်။ တရုတ်ကွန်မြူနစ်ပါတီ အစိုးရရဲ့ သမိုင်းကြောင်းအကြောင်း သိတဲ့လူမှန်သမျှက၊ အဲဒီပါတီဟာ ဖြောင့်မတ်သူ တွေကို အမြဲတမ်း ဆန့်ကျင် ထိုးနှက်ခဲ့တယ်ဆိုတာနဲ့ ကွဲပြားတဲ့ နိုင်ငံရေး အမြင် ဒါမှမဟုတ် ထင်မြင်ယူဆချက်ရှိတဲ့ ဘယ်အုပ်စုမဆို ဒါမှမဟုတ် လူတစ်ဦးစီရဲ့ တည်ရှိမှုကိုမှ တကယ့်ကို သည်းမခံဘူး ဆိုတာကို သိကြတယ်။ အာဏာရှင်စနစ်ကို ရရှိဖို့၊ တရုတ်ကွန်မြူနစ်ပါတီ အစိုးရက ဖိနှိပ်ဖို့ ဒါမှမဟုတ် လုံးလုံး တားမြစ်ပိတ်ပင်ဖို့ လုပ်တဲ့အထိတောင် အဲဒီအုပ်စုတွေ ဒါမှမဟုတ် လူတွေကို အမြဲတမ်း တိုက်ခိုက်ပြီး ပြစ်တင်ရှုတ်ချတယ်။ တရုတ်ကွန်မြူနစ် ပါတီ အစိုးရက ဘာသာရေးယုံကြည်မှုတစ်ခု၊ ဒီမိုကရက်တစ် အခွင့်အရေးတွေ အတွက် လှုပ်ရှားမှုတစ်ခု ဒါမှမဟုတ် တိုင်းရင်းသားလူနည်းစု ဆန္ဒပြမှုတွေကို ကြမ်းကြမ်းတမ်းတမ်း ဖိနှိပ်တဲ့အခါတိုင်း၊ အဲဒီပါတီက ပထမဆုံး အမှုအတု တွေကို လုပ်ဇတ်ခင်းတာနဲ့ စပြီးတော့၊ ပြည်သူတွေကို သွေးထိုးလှုံ့ဆော်ဖို့ ကြီးမားတဲ့ လူထု ဆူပူအော်ဟစ် ကန့်ကွက်ခြင်း တစ်ခုကို ဖန်တီးတယ်၊ အဲဒီနောက်မှာ သူတို့ကို ကြမ်းကြမ်းတမ်းတမ်း ဖိနှိပ်တယ်။ ဒါက အမှန်တရားပဲ။ မေလ ၂၈ ရက်နေ့ ကျောက်ယွမ်အမှုဆိုတာ တရုတ်ကွန်မြူနစ် ပါတီ အစိုးရက အနန္တတန်ခိုးရှင် ဘုရားသခင် အသင်းတော်ကို အမှုဆင်တာပဲ- အဲဒီပါတီက နောက်ထပ် အမှုအတုတစ်ခုကို သေသေချာချာ လုပ်ဇတ်ခင်းခဲ့ တာလေ” ဟု ပြောခဲ့သည်။ 

သူမ ပြောသည့်အရာကို ကျွန်တော် လုံးဝ ပြန်လှန်မချေပနိုင်ခဲ့ဘဲ၊ “သူက ထျန်းအန်းမင် ရင်ပြင် အရေးအခင်းက ဒုက္ခသည်တွေရဲ့ မိသားစုဝင်တစ်ချို့ကို သိထားပြီး၊ အတွင်းကျကျ ဇတ်လမ်းကို သိထားတာကိုး။ သူပြောသမျှ အားလုံးက မှန်ပါတယ်။ ဒါပေမဲ့လည်း၊ ကျောက်ယွမ်ဖြစ်ရပ်က အနန္တတန်ခိုးရှင် ဘုရားသခင် အသင်းတော်နဲ့ ဘာမှမပတ်သက်ဘူးဆိုရင်တောင်၊ သူတို့ အသင်းသားတွေနဲ့ ငါ တစ်ခါမှ မဆက်သွယ်ဖူးဘူး၊ ပြီးတော့ အဲဒါက ဘာအသင်းတော် အမျိုးလဲ ဆိုတာကို ငါမသိဘူး။ ငါတို့ဟာ အခု အရမ်း ပြဿနာကြီးတဲ့ ကမ္ဘာတစ်ခုမှာ အသက်ရှင်နေကြတယ်- သူက နှစ်ပေါက် တစ်ပေါက် အရိုက်ခံရရင် ဘယ်လိုလုပ်မလဲ” ဟု မိမိဘာသာတွေးမိသည်။ ထို့ကြောင့် သူမက အနန္တတန်ခိုးရှင်ဘုရားသခင် အသင်းတော်မှ တစ်ယောက်နှင့်မျှ အဆက်အသွယ် လုပ်ခွင့်မရှိသည်ကို ကျွန်တော် သူမကို ထပ်ပြောခဲ့သည်။ သူမကို ထိုနေရာတွင် မျက်ရည်များဖြင့် ထားခဲ့လျက် ကျွန်တော် ထွက်လာရင်း၊ တံခါးကို ဆောင့်ပိတ်လိုက်သည်။

လရောင် နှင့် ကြယ်များမရှိသည့် အထူးသဖြင့် မှောင်မိုက်သည့် ညတစ်ညဖြစ်သည်။ လမ်းတစ်လျှောက် ကျွန်တော် လျှောက်ရင်း တကယ့်ကို စိတ်မသက်မသာခံစားနေရသည်။ ကျွန်တော်တို့၏ ဆယ်နှစ်ကြာ အိမ်ထောင်ရေးကို တွေးမိသည်- ကျွန်တော်တို့ ပထမဆုံးတွေ့ဆုံခြင်းမှနေ၊ မေတ္တာသက်ဝင်ကြခြင်းအထိ၊ အိမ်ထောင်ပြုခြင်းအထိ၊ ကျွန်တော်တို့ များစွာ ကျော်ဖြတ်ခဲ့ကြပြီးသော်လည်း၊ ကျွန်တော်တို့ မည်သည့်အရာကို ရင်ဆိုင် ရသည် ဖြစ်စေ၊ အရေးကိစ္စများကို အမြဲတမ်း အသေးစိတ်ဆွေးနွေးကြပြီး၊ အချင်းချင်း အားပေးခဲ့ကြသည်။ ကျွန်တော်တို့မှာ ကြီးကြီးမားမား ခိုက်ရန် ဖြစ်ပွားမှု တစ်ခုတစ်လေမျှ လုံးဝ မဖြစ်ဖူးကြပါ။ သို့သော်လည်း သူမ၏ ယုံကြည်မှုအတွက် သူမကို ကျွန်တော် တကယ့်ကို တိုက်ခိုက်လိုက်မိသည်။- ကျွန်တော် သူ့ကို ထိုနည်းဖြင့် မဆက်ဆံသင့်ဟု အမှန်တကယ် ခံစားခဲ့ရ ပါသည်။ တစ်ဖက်မှာလည်း အနန္တတန်ခိုးရှင် ဘုရားသခင်သည် မကောင်း ကြောင်း အွန်လိုင်းတွင် ပြောထားသောကြောင့် သူမ၏ ယုံကြည်မှုကို လက်တွေ့လုပ်ဆောင်ခွင့် မပြုခြင်းအားဖြင့် သူမကို ကျွန်တော်က အခွင့်အရေး တစ်ခု ပေးနေခြင်း ဖြစ်သည်။ သူမက ကျွန်တော့်ကို အဘယ့်ကြောင့် နားမလည်နိုင်ရသနည်း။ ထိုအခိုက်အတန့်တွင် ကျွန်တော် အလွန့်အလွန် ပင်ပန်းပြီး စိတ်ညစ်လာသည်။ ကျွန်တော့် ဖုန်းကို ထုတ်လိုက်ပြီး ကျွန်တော်တို့ ပျော်ရွှင်သော မိသားစု၏ နှစ်သက်ပျော်ရွှင်ဖွယ် ဓာတ်ပုံများက ကျွန်တော့် မျက်လုံးရှေ့တွင် လျှပ်တပြက်ပေါ်လာခဲ့သည်- ကျွန်တော်တို့ သမီးလေး၏ ချိုမြသောအပြုံးက ကျွန်တော့် ပင်ပန်းနွမ်းလျမှုကို ခဏတာ ပပျောက်စေ ခဲ့သည်။ ကျွန်တော်က မိသားစု၏ မည်သို့မဏ္ဍိုင်ဖြစ်သည်ဆိုသည်နှင့် ကျွန်တော့် ဇနီးကို သူမ၏ ယုံကြည်မှုအား လက်တွေ့လုပ်ဆောင်ခြင်းမှ ပိတ်ပင်တားဆီးခြင်းက သူမ၏ လုံခြုံမှုနှင့် ကျွန်တော်တို့ မိသားစု ကောင်းကျိုးအတွက် ဖြစ်သည်ကို ကျွန်တော် တွေးမိသောကြောင့်၊ ကျွန်တော် ယုံကြည်သည့်အတိုင်း ခိုင်ခိုင်မာမာ ရပ်တည်ရန် ဆုံးဖြတ်ခဲ့သည်။

နောက်ပိုင်း အချိန်ကာလတစ်လျှောက်၊ ကျွန်တော့်အတွက် ကျွန်တော့် ဇနီး၏ ခံစားချက်များကို ထိခိုက်မည်ကို စိုးသောကြောင့်၊ မည်သည့် အကြီးစား ပဋိပက္ခကိုမျှ မစရဲခဲ့၍ ဘုရားသခင်နှင့် ပတ်သက်သည့် မည်သည့်အရာမျှ ကျွန်တော့်အား မပြောဖို့သာ သူမကို မှာထားခဲ့သည်။ ကျွန်တော်တို့က အပြင်ပန်းတွင် သင့်မြတ်နေပုံ ပေါက်သော်လည်း၊ ကျွန်တော်တို့အကြားတွင် ရင်ကြားမစေ့နိုင်သည့် ကွာဟမှု ပွင့်လာနှင့်ပြီးဖြစ်နေလေသည်။

တစ်နေ့တွင် ကျွန်တော့် မနက်ပိုင်း အလုပ်ဆိုင်းမှဆင်းပြီး တံခါးမှ ဝင်လာသည့်အခိုက်တွင်၊ အိပ်ခန်းထဲမှ စိတ်ကြည်နူးဖွယ် တေးဂီတသံနှင့်အတူ ဝေါခနဲထွက်လာသည့် ကျွန်တော့် ဇနီးနှင့် သမီးတို့၏ ပျော်ရွှင်စွာရယ်မောသံကို ကြားလိုက်ရသည်။ စူးစမ်းချင် စိတ်ပြင်းပြစွာဖြင့် ကျွန်တော်က “ဟင်။ အိမ်မှာ ဒီလိုပျော်စရာ အသံတစ်ခု မကြားရတာ ကြာလှပြီ။ ငါ့မိန်းမ တောင်ကိုးရီးယား နိုင်ငံကို လာပြီးကတည်းက၊ ကွဲပြားတဲ့ လူနေမှုပုံစံ၊ ဘာသာစကားနဲ့ ရိုးရာ ယဉ်ကျေးမှုတွေကြောင့် ဒီက ပတ်ဝန်းကျင်နဲ့ သူ တကယ်ကို လုံးဝ ကျင့်သား မရသေးဘူး။ အထူးသဖြင့်၊ သူက သူချစ်တဲ့ အမေနဲ့ အလုပ်တို့ကို ချန်ထားရစ် ခဲ့ရပြီး၊ သူ့ဖက်မှာ ဆွေမျိုးတစ်ယောက်မှ၊ သူငယ်ချင်းတစ်ယောက်မှ မရှိဘူး- သူက ခဏခဏ တစ်ယောက်တည်းထိုင်ပြီး ငိုတယ်။ သူ နာကျင်နေပြီး စိတ်ညစ်နေပုံရတာကို ငါ မြင်ခဲ့ရပေမဲ့လည်း၊ သူ့ကို ဘယ်လိုနှစ်သိမ့်ရ မယ်ဆိုတာ ငါဘယ်တော့မှ မသိခဲ့ဘူး၊ ဒါ့ကြောင့် အခု သူ့ကို ပျော်ရွှင်မှု အများကြီး ဆောင်ကြဉ်းပေးနိုင်တာ ဘာသီချင်းပါလိမ့်” ဟု တွေးမိသည်။ ကျွန်တော်က လွန်စွာ တိတ်တိတ်လေး တံခါးကို ဖွင့်လိုက်ပြီး၊ အနန္တတန်ခိုးရှင် ဘုရားသခင် အသင်းတော်မှ ထုတ်လုပ်သည့် “ဘုရားသခင်ရဲ့စစ်မှန်တဲ့မေတ္တာ” သီချင်းဗီဒီယိုနှင့် ကခုန်ခြင်းတစ်ခု ကွန်ပြူတာ ဖန်သားပြင်ပေါ်တွင် ပြသနေသည်ကို တွေ့လိုက်ရသည်။ အမျိုးသမီးငယ် ခြောက်ယောက်တို့က ကြီးစွာသော ခံစားချက်ဖြင့် ဝမ်းမြောက်စွာ ကခုန်ပြီး သီဆိုနေကြသော်လည်း၊ ကျွန်တော့် စိတ်နှလုံးကို ရုတ်ချည်း အထူးသဖြင့် ဆွဲဆောင်လိုက်သည်မှာ ကြီးစွာသော ဝမ်းမြောက်သည့် အပြုံးများဖြင့် ပြည့်လျှံနေသည့် သူတို့၏ မျက်နှာများ ဖြစ်သည်။ ကျွန်တော်က “ဒါက ဘာအသင်းတော်မျိုးလဲ၊ ပြီးတော့ ဒါက ဘယ်လိုမျိုး အဖွဲ့များလဲ။ သူတို့သီချင်းတွေနဲ့ ကခုန်တာတွေက ဘာလို့ အရမ်း ကူးစက်ပျံ့နှံ့လွယ်ပြီး၊ အရမ်း စိတ်ချမ်းမြေ့စရာ ဖြစ်နိုင်တာလဲ။ သူတို့ တကယ်ပဲ လူဆိုးတွေဆိုရင်၊ ဘာလို့ သူတို့မှာ အဲဒီလောက် ကြင်နာပြီး စစ်မှန်တဲ့ အပြုံးတွေ ရှိနိုင်တာလဲ” ဟု တွေးလျက်၊ သိချင်စိတ်ပြင်းပြခြင်းဖြင့် ပြည့်ခဲ့သည်။

ကျွန်တော့်ကို မြင်လျက်၊ ကျွန်တော့် သမီးက “ဖေဖေ၊ ဒီသီချင်း မကောင်း ဘူးလား။ မေမေနဲ့ သမီးက ဒီသီချင်းကို တကယ့်ကို ကြိုက်ကြတာ။ သမီးတို့နဲ့ သီချင်းဆိုပြီး ကပါဦး” ဟု ပျော်ရွှင်စွာ ပြောလိုက်သည်။ ကျွန်တော်က သူမကို ပွေ့ချီလိုက်ပြီး၊ သူမ၏ မျက်နှာလေးကို နမ်းရှုတ်ပြီးနောက် “မီးလေးရေ၊ ဖေဖေက လှုပ်ရှားတက်ကြွပြီး၊ အားကောင်းတဲ့ သီချင်းတွေနဲ့ ကတာတွေကို ကြိုက်ပါတယ်” ဟု အလိုလိုက် ပြောခဲ့သည်။ သူမက ခေါင်းကို ယိမ်းထိုးပြီး၊ တခဏ တွေးတောလိုက်သည်။ “ဖေဖေ၊ ဖေဖေက တက်ပ် အက ကတာ ကြိုက်တယ်နော်၊ ဟုတ်တယ်ဟုတ်။ မေမေ၊ ဖေဖေအတွက် အရမ်းကောင်းတဲ့ အကပါတဲ့ ဟိုဗီဒီယို ဖွင့်ပြလိုက်။” သူမကို ကြားဖြတ်မပြောလိုဘဲ၊ ၎င်းမှာ အနန္တတန်ခိုးရှင်ဘုရားသခင် အသင်းတော်မှဖြစ်လျှင်ပင်၊ အနည်းငယ်မျှ ကျွန်တော် ကြည့်လိုက်မည်ဟု တွေးလိုက်သည်။- ခုအချိန်တွင် ဤကဲ့သို့ သဟဇာတဖြစ်သည့် အငွေ့အသက်က ကျွန်တော်တို့ အိမ်တွင် ရခဲ့လှလေ သည်။ ကျွန်တော့် သမီးလေးကို ချီထားလျက်၊ ကျွန်တော့် ဇနီးဘေးတွင် ထိုင်ကာ၊ စကြည့်ခဲ့သည်။ အကနှင့် သီချင်းဗီဒီယို “ဘုရားသခင် မိမိဘုန်းတော်ကို အရှေ့အရပ်သို့ ယူဆောင်” သည် သြဇာရှိပြီး၊ သာယာသော စည်းချက်တစ်ခုဖြင့် လှုပ်ရှားတက်ကြွလေသည်။ တက်ပ်အက ပုံစံဖြင့်၊ သူတို့က အလွန်ရဲရင့်သော အားမာန်ဖြင့် ကခုန်ကြသည်၊ ကျွန်တော်က သီဆိုခြင်းနှင့် ကခုန်ခြင်းတို့ကို အမြဲတမ်း နှစ်သက်ခဲ့သောကြောင့် တကယ့်ကို ဆွဲဆောင်ခံရလေသည်။ ကျွန်တော် မည်မျှ စိတ်ဝင်စားသည်ကို မြင်လျက်၊ ကျွန်တော့် ဇနီးက စိတ်လှုပ်ရှားစွာဖြင့် “ဒီသီချင်းတွေနဲ့ အကတွေ အားလုံးက အနန္တတန်ခိုးရှင်ဘုရားသခင် အသင်းတော်က ညီအစ်ကို မောင်နှမ တွေ စီစဉ်ပြီး အသံဖမ်းရိုက်ကူးထားတာလေ။ သူတို့ထဲက တစ်ယောက်မှ ကျွမ်းကျင်ပညာရှင်တွေ မဟုတ်ဘူး” ဟု ပြောခဲ့သည်။ ကျွန်တော်က ဤအရာ ကို လေးနက်စွာ ပြန်လည်မသုံးသပ်ဘဲ မနေနိုင်ခဲ့ပါ။ “အတတ်ပညာနဲ့ဆိုင်တဲ့ လေ့ကျင်မှု မရှိဘဲနဲ့ ဒီလူတွေ ဘယ်လိုလုပ်ပြီး မကြုံစဖူး အရမ်းကောင်းအောင် ကနိုင်တာလဲ” ဟု ကျွန်တော်တွေးမိသည်။ ပြုံးလျက် သူမက “အဲဒါ အံ့သြစရာပဲ၊ မဟုတ်လား။ ဘုရားသခင်ရဲ့ ကိုယ်ပိုင် အမှုတော်နဲ့ လမ်းပြမှုတို့ မပါဘဲနဲ့၊ ကျွမ်းကျင်ပညာရှင်တွေ မဟုတ်တဲ့ လူတွေက အဲဒီလို ကနိုင်စွမ်း ရှိပါ့မလား။ သူတို့ရိုက်ကူးထားတဲ့ ရုပ်ရှင်တွေမြင်ရင် ရှင်ပိုပြီးတောင် အံ့အားသင့်ဦးမယ်။ အနန္တတန်ခိုးရှင် ဘုရားသခင် အသင်းတော်က သန့်ရှင်းသောဝိညာဉ်တော်ရဲ့ အမှုတော်ရှိတယ်- အဲဒီအသင်းတော်မှာ ဘုရားသခင်ရဲ့ ကောင်းကြီးမင်္ဂလာရှိတယ်။ အဲဒါ့ကြောင့် သူတို့သီချင်းတွေ၊ အကတွေနဲ့ ရုပ်ရှင်တွေက ဖန်တီးရိုက်ကူးတာ အရမ်းကောင်းတာပေါ့၊ ပြီးတော့ အဲဒါတွေအပြင်၊ သူတို့ရုပ်ရှင်တွေထဲမှာ ပြောပြထားတဲ့ သမ္မာတရား အားလုံးက လူတွေကို အများကြီး အကျိုးကျေးဇူးရှိစေတယ်။ အွန်လိုင်းပေါ်က အပျက်သဘောဆောင်တဲ့ ဝါဒဖြန့်မှုတွေအားလုံးက အနန္တတန်ခိုးရှင် ဘုရား သခင် အသင်းတော်အကြောင်း တရုတ်ကွန်မြူနစ်ပါတီ အစိုးရက ဖြန့်ဝေထား တဲ့ မုသားတွေသက်သက်သာ ဖြစ်တယ်။ သူတို့က လုံးဝ မမှန်ဘူး။ ဒီမုသားတွေကို တရုတ်ကွန်မြူနစ်ပါတီ အစိုးရက ဖြန့်ဝေရတဲ့ အကြောင်း အရင်းက အနန္တတန်ခိုးရှင်ဘုရားသခင် အသင်းတော်ကို လူတိုင်းက ရန်လို လာအောင်၊ ပြီးတော့ ဘုရားသခင်ရဲ့ နောက်ဆုံးသောကာလ အမှုတော်ကို မစုံစမ်း မစစ်ဆေးရဲအောင်၊ အဲဒီနည်းနဲ့ ဘုရားသခင်ရဲ့ ကယ်တင်ခြင်းကို ဆုံးရှုံးရအောင်ပဲ” ဟု ပြောခဲ့သည်။

သူမပြောသည့်အရာကို ကြားပြီး၊ သူမ၏ မျက်နှာပေါ်မှ ပီတိဖြာနေသည့် အသွင်ကို မြင်သောကြောင့်၊ ကျွန်တော်က ပို၍ပင် စူးစမ်းချင်စိတ် ပြင်းပြလာ ခဲ့သည်။ သူမက အနန္တတန်ခိုးရှင် ဘုရားသခင်ကို စတင် ယုံကြည်ပြီး ကတည်းက အိမ်ကိုလွမ်းဆွတ်ခြင်းနှင့် သူမ၏အမေကို လွမ်းခြင်း ခံစားချက်မှ နေ၍ သူမ၏ အားငယ်ခြင်းမှ မည်သို့ ပြန်လည် ကောင်းမွန်လာသည်ကို ကျွန်တော် တွေးမိသည်။ ကျွန်တော်တို့၏ သမီးနှင့်ပတ်သက်ပြီး သူမ ပို၍ စိတ်ရှည်လာပြီး၊ နောက်ထပ် ဒေါသမထွက်တော့သည်ကိုလည်း ကျွန်တော် တွေ့ရသည်။ ကျွန်တော့်ကိုလည်း အလွန်အမင်း ကောင်းမွန်စွာ စတင် စောင့်ရှောက်ခဲ့ပါသည်။ အနန္တတန်ခိုးရှင် ဘုရားသခင်က ကျွန်တော့်ဇနီးကို ပြောင်းလဲခဲ့သည်မှာ တကယ်ဖြစ်နိုင်ပါသလား။ အနန္တတန်ခိုးရှင် ဘုရားသခင် အသင်းတော်သည် သူမပြောသကဲ့သို့ တကယ်ကြီးမြတ်ပါသလား။ ဤအရာ များအားလုံးကို ကျွန်တော် သေချာတွေးသည်နှင့်အညီ၊ ကျွန်တော့်မှာ ဦးနှောက်ခြောက်လာခဲ့သည်။- သူမ၏ ယုံကြည်မှုကို ဆက်လက် လက်တွေ့ လုပ်ဆောင်ခွင့် ပြုသင့်မသင့် ကျွန်တော် မသိပါ။ စိတ်ထဲမှ အချိန်တစ်ခုကြာ ရုန်းကန်လှုပ်ရှားမှုအပြီးတွင် အနန္တတန်ခိုးရှင် ဘုရားသခင် အသင်းတော် သို့သွားပြီး၊ မိမိဘာသာ စုံစမ်းလေ့လာဖို့ ကျွန်တော် ဆုံးဖြတ်လိုက်သည်။ ၎င်းက အွန်လိုင်းပေါ်တွင် ပြောထားသကဲ့သို့ မဟုတ်ပါက၊ ကျွန်တော် သူမကို နောက်ထပ် ပိတ်ပင်တော့မည် မဟုတ်ပါ။ 

ကျွန်တော် အလုပ်မှ အားသည့်အချိန် စနေတနင်္ဂနွေတွင်၊ ကျွန်တော့် ဇနီးကို ချဉ်းကပ်ပြီး၊ အနန္တတန်ခိုးရှင် ဘုရားသခင် အသင်းတော်ကို ကျွန်တော် သွားကြည့်လိုကြောင်း ပြောခဲ့သည်။- သူမက အံ့သြသွားပြီး သဘောကျနေ လေသည်။ ကျွန်တော်တို့ ထိုနေရာ ရောက်သည်နှင့်တပြိုင်နက်၊ ညီအစ်ကို မောင်နှမများက ကျွန်တော်တို့ကို နွေးထွေးစွာ လက်ခံကြိုဆိုပြီး၊ သူတို့၏ မျက်နှာအမူအရာများ၊ အပြုအမူများနှင့် အခြားသူများနှင့် အပြန်အလှန် ဆက်ဆံပုံများမှ သူတို့သည် ကြင်နာပြီး ရိုးသားသည်ဟု ကျွန်တော် ခံစားခဲ့ရသည်။ ကျွန်တော့်၏ စိတ်လှုပ်ရှားမှုနှင့် သတိထားခြင်းတို့က တဖြည်းဖြည်းချင်း လျော့ကျသွားခဲ့သည်။ ထို့နောက် အစ်မ တစ်ယောက်က “အစ်ကိုတို့ အစ်မတို့ရေ၊ တေးဂီတရုပ်ရှင် ရှောင်ကျန်းရဲ့ ပုံပြင် က နိုင်ငံတကာ ဆုတစ်ခု ရခဲ့တယ်” ဟု လူတိုင်းကို စိတ်လှုပ်ရှားစွာ ပြောခဲ့သည်။ ကျွန်တော်က သိချင်စိတ်ပြင်းပြခြင်းဖြင့် “ကျွန်တော်ကြည့်လို့ရမလား” ဟု မေးလိုက်သည်။ သူတို့အားလုံးက တစ်ပြိုင်နက်တည်း သဘောတူကြောင်း ထုတ်ပြောကြပြီး၊ တေးဂီတ ရုပ်ရှင်ကို စဖွင့်လိုက်သည်။ ဇတ်လမ်းထဲမှ ရှောင်ကျန်း၏ ဘဝ အခြေအနေ အတက်အကျများက ကျွန်တော့် စိတ်နှလုံးကို တကယ် တို့ထိပြီး၊ ကျွန်တော် ကိုယ်တိုင်က အခြားသော ရှောင်ကျန်းတစ်ယောက်ဖြစ်ခဲ့ပုံကို တွေးမိခဲ့သည်။ ကျွန်တော် ငယ်စဉ်က မိသားစု၏ ကံမကောင်း အကြောင်း မလှခြင်းကြောင့် အဆင်ပြေဖို့သက်သက်အတွက် အနိုင်ကျင့်ခြင်းနှင့် အရှက်ခွဲ ခြင်းမျိုးစုံကို ဒုက္ခခံခဲ့ရပြီး၊ တမင်တကာ မသိကျိုးကျွန်ပြုခံရလျက် လူ့အဖွဲ့အစည်းတွင် လေလွင့်နေခဲ့သည်။ ပြီးလျှင် ယခုကျွန်တော်က ဝမ်းစာရှာ ရန် ကြိုးပမ်းပြီး၊ အလုပ်ကြိုးစားကာ၊ ချိုမြိန်ခြင်းနှင့် ခါးသီးခြင်း အရေးကိစ္စ မျိုးစုံကို ကျော်ဖြတ်ခဲ့သည်။ နှစ်များစွာအတွင်း ဘဝအခြေအနေ အတက်အကျ များစွာ ဖြတ်၍ ဒုက္ခခံခဲ့ရပြီး၊ ကျွန်တော် ပင်ပန်းကာ ဝမ်းနည်းခဲ့သော်လည်း၊ ကျွန်တော့် ဇနီးနှင့် သူငယ်ချင်းများရှေ့တွင် ကျွန်တော် သန်မာသယောင် အမြဲပြုမူခဲ့သည်။ ကျွန်တော့် စိတ်နှလုံးထဲမှ နာကျင်မှုကို မည်သူက သိနိုင်ခဲ့ မည်နည်း။ တေးဂီတရုပ်ရှင်၏ အဆုံးတွင် ဤသီချင်းကို သီဆိုခဲ့သည်။ “အနန္တတန်ခိုးရှင်သည် အလွန်အမင်း ဒုက္ခဆင်းရဲကိုခံဖူးသော ဤလူများအပေါ် သနားကရုဏာရှိ၏၊ တစ်ချိန်တည်းတွင် သူသည် လူသားတို့ထံမှ အဖြေတစ်ခုကို စောင့်ဆိုင်းနေခဲ့ရသည်မှာ အလွန်ကြာလှပြီဖြစ်သောကြောင့် အသိဉာဏ်ကင်းမဲ့သော ဤလူများ ကိုလည်း စိတ်ပျက်၏။ သင်သည် ရေငတ်ခြင်းနှင့် ဆာလောင်ခြင်းကို မခံရတော့မည့်အကြောင်း သူသည် ရှာဖွေရန်၊ သင်၏စိတ်နှလုံးနှင့် ဝိညာဉ်ကို ရှာဖွေရန်၊ သင့်ထံ ရေနှင့် အစာကို ယူဆောင်လာရန်နှင့် သင့်ကို နှိုးရန် ဆန္ဒရှိတော်မူ၏။ သင် ပင်ပန်းနွမ်းနယ်သောအခါနှင့် ဤလောကကြီး၏ စိတ်ဓာတ်ကျဖွယ် ပျက်စီးခြောက်ကပ်ခြင်း တစ်စုံတစ်ရာကို စတင်ခံစားရသောအခါ၊ လမ်းပျောက်ခြင်းမရှိစေနှင့်၊ မငိုကြွေးလေနှင့်။ စောင့်ကြည့်တော်မူသောသူ အနန္တတန်ခိုးရှင် ဘုရားသခင်သည် သင်၏ရောက်လာခြင်းကို အချိန်မရွေး လက်ခံ ပွေ့ဖက်လေမည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ “ဘုရားသခင် သင့်စိတ်နှလုံးသားနှင့်ဝိညာဉ်ကို ရှာဖွေနေ”) သီချင်း၏ စာကြောင်းတိုင်းက ကျွန်တော့်၏ လမ်းပျောက်ပြီး၊ ဒုက္ခခံရသည့် စိတ်ဝိညာဉ်ကို နွေးထွေးစေသည်၊ ပြီးလျှင် ဂီတသင်္ကေတတိုင်း က မိခင်တစ်ယောက်က သူမ၏ ကြာမြင့်စွာ ပျောက်ဆုံးနေသည့် ကလေးထံ လက်များ ဆန့်တမ်းနေသကဲ့သို့ ခံစားရသည်။ ကျွန်တော်ခံစားရသည့်အရာမှာ ချစ်ခြင်းမေတ္တာ၏ ခေါ်ဆိုမှု ဖြစ်သည်- ကျွန်တော် အလွန်အမင်း တို့ထိခံခဲ့ ရသည်။ တေးဂီတရုပ်ရှင် ပြီးဆုံးသည်နှင့်အညီ မျက်ရည်များ ကျွန်တော့် မျက်နှာဆီ စီးကျလာသည်ကို ကျွန်တော် မရပ်နိုင်ခဲ့ပါ။ လူများစွာရှေ့တွင် ကျွန်တော် ပထမဆုံး ငိုကြွေးဖူးခြင်းဖြစ်ပြီး၊ ကျွန်တော် အနည်းငယ် စိတ်ကသိ ကအောက် ဖြစ်ခဲ့သောကြောင့် မျက်ရည်များသုတ်ရန် ကျွန်တော့်ခေါင်းကို မြန်မြန်နှင့် တိတ်ဆိတ်စွာ လှည့်လိုက်သည်။ ကျွန်တော်က “အဲဒါက အရမ်း ကောင်းတဲ့ တေးဂီတရုပ်ရှင်ပဲ” ဟု ရိုးသားစွာ အာမေဍိတ်သံ ပြုမိခဲ့သည်။ ထို့နောက် ကျွန်တော်က ရှောင်ကျန်းရဲ့ ပုံပြင်ကို လက်ခုပ်သြဘာသံ ပေးခဲ့သည်။

ကျွန်တော့် ဇနီးက ကျွန်တော့်ကို ကြည့်လိုက်ပြီး၊ ပျော်ရွှင်စွာနှင့် ကြီးစွာသော စိတ်ခံစားချက်တို့ဖြင့် “ရှောင်ကျန်းရဲ့ ပုံပြင် နဲ့ ရှင့်စိတ်နှလုံး နိုးကြားလာတာ ဘုရားသခင်က ရှင့်ကို တို့ထိလိုက် လို့ပေါ့။ မေ၂၈ ရက်နေ့က ကျောက်ယွမ်အမှုက ရှင့်ကို သက်ရောက်မှုတစ်ခုရှိခဲ့ပြီး၊ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်နဲ့ ပတ်သက်ပြီး ရှင့်မှာ အထင်လွဲမှုတွေ အများကြီးရှိမှန်း ကျွန်မ သိပါတယ်။ ကျွန်မနဲ့ ကျွန်မတို့ သမီးလေးရဲ့ လုံခြုံမှုအတွက် ရှင်စိုးရိမ်တယ်ဆိုတာလည်း ကျွန်မသိပါတယ်၊ ဒါ့ကြောင့် အဲဒီအမှုနဲ့ပတ်သက်ပြီး တကယ် ဘာဖြစ်ခဲ့တယ်ဆိုတာကို ကြည့်ကြ ရအောင်” ဟု ကျွန်တော့်ကို ပြောခဲ့သည်။

ထို့နောက် ညီအစ်ကိုမောင်နှမများက မေလ၂၈ ရက်က ဖြစ်ပွားခဲ့သော ကျောက်ယွမ်အမှု၏ နောက်ကွယ်မှ ထွက်ပေါ်လာသော အမှန်တရား ဆိုသည့် ရုပ်ရှင်တစ်ကားကို ကျွန်တော့်ကို ဖွင့်ပြခဲ့သည်။ ၎င်းက အမှု၏ အဓိက သံသယဖြစ်စရာ ရှုထောင့်တစ်ချို့ကို ထုတ်ဖော်ခဲ့ပြီးနောက်၊ တစ်ဆင့်ချင်း ခွဲခြမ်းစိတ်ဖြာခဲ့သည်။ ကျွန်တော်က ထိုရုပ်ရှင်ထဲတွင် တကယ့်ကို စိတ်ဝင် စားခဲ့ပြီး၊ အမှန်တရားကို ရှာဖွေဖော်ထုတ်ဖို့ ဗီဒီယိုနဲ့အတူ ထိုအမှုကို ကျွန်တော်ကိုယ်တိုင် ခွဲခြမ်းစိတ်ဖြာခြင်း လုပ်ခဲ့သည်။ ဗီဒီယို ဆက်ပြနေပြီး၊ မုသားများ တစ်ဆင့်ချင်း ဖော်ထုတ်ခံနေရသည်ကို ကျွန်တော် မြင်ရသည်နှင့် အညီ ကျွန်တော့် မျက်မှောင်ကြုတ်ခြင်းက တဖြည်းဖြည်းချင်း လျော့လာခဲ့ပြီး၊ ကျွန်တော် သက်ပြင်းရှည်ကြီးတစ်ခု ချမိသည်။ မေလ ၂၈ ရက်နေ့က ကျောက်ယွမ်အမှုသည် တရုတ်ကွန်မြူနစ်ပါတီ အစိုးရက ဘာသာရေး ယုံကြည်မှုကို နှိမ်နင်းရန်နှင့် အနန္တတန်ခိုးရှင်ဘုရားသခင် အသင်းတော်ကို ချေမှုန်းသုတ်သင်ရန် တစ်ဉီးတည်း လုပ်ဇတ်ခင်းထားခြင်းဖြစ်သည်ကို ကျွန်တော် နားလည်သဘောပေါက်ခဲ့သည်။ ထိုအမှုတွင် ပြစ်မှုကျူးလွန် သူများဖြစ်သည့် ကျန်းလီဒေါင်၊ ကျန်းဖန် နှင့် တခြားတို့ကလည်း သူတို့က အနန္တတန်ခိုးရှင်ဘုရားသခင် အသင်းတော်မှ အသင်းသားများ မဟုတ်သည်ကို သူတို့နှုတ်များမှ ငြင်းဆန်ခဲ့ကြပြီး၊ သူတို့က အသင်းတော်နှင့် လုံးလုံး ပေါင်းစည်းခြင်း မရှိဟု ဆိုခဲ့ကြသည်။ သို့သော်လည်း တရုတ်ကွန်မြူနစ်ပါတီ အစိုးရသည် အနန္တတန်ခိုးရှင်ဘုရားသခင် အသင်းတော်မှ လူများက ထိုပြစ်မှုကို ကျူးလွန်ခဲ့သည်ဟု မရမကပြောဆိုလျက် သံသယရှိသူများ၏ သက်သေထွက်ဆိုချက်များကို လုံးလုံး လျစ်လျူရှုပြီး အမှန်တရားများကို ပြောင်ပြောင်တင်းတင်း ဆန့်ကျင်ခဲ့သည်။ ပို၍ပင် မလျော်ကန်သည်မှာ တရားရုံးတွင်အမှုစီရင်ခြင်း သို့မဟုတ် ဂျူရီအဖွဲ့၏ အဆုံးအဖြတ် တစ်ခုပင် မရှိဘဲ၊ တရုတ်ကွန်မြူနစ်ပါတီ အစိုးရသည် အသင်းတော်ကို ဖိနှိပ်ပြီး၊ သုတ်သင်ပစ်ရန်သက်သက်အလို့ငှာ ပြည်သူလူထု ရုတ်ရုတ်သဲသဲ ဖြစ်ခြင်းတစ်ခု ကို ဖန်တီးရန် ရုပ်မြင်သံကြားနှင့် အင်တာနက် မီဒီယာတို့မှတစ်ဆင့် အနန္တတန်ခိုးရှင်ဘုရားသခင် အသင်းတော်အပေါ် လူသိရှင်ကြားနှင့် သေသေ ချာချာ အမှုဆင်ရာတွင် ဆင်ကန်းတောတိုး လုပ်ခဲ့သည်။ တရုတ်ကွန်မြူနစ် ပါတီ အစိုးရသည် အသင်းတော်ထဲမှ ခရစ်ယာန်များကို အဟန့်အတားတစ်ခုမျှ မရှိဘဲ အရူးအမူး စတင်ဖိနှိပ်ပြီး ဖမ်းဆီးနိုင်ရန်အလို့ငှာ အသင်းတော်ကို အမှုဆင်ပြီး၊ ထိုကဲ့သို့ အမှု အတုအယောင်ကို ဖန်တီးခဲ့ခြင်း ဖြစ်သည်။ ယင်းမှာ ၁၉၈၉ခုနှစ် ဇွန်လ ၄ရက်နေ့က ကျောင်းသားများ လှုပ်ရှားမှုကို သူတို့ ဖိနှိပ်သည့် နည်းလမ်းအတိုင်းပင် ဖြစ်သည်- သူတို့က ကျောင်းသားများ၏ မျိုးချစ်စိတ်ဖော်ကျူးသော လှုပ်ရှားမှုကို တန်ပြန်တော်လှန်ရေး လှုပ်ရှားမှု အဓိကရုဏ်းအနေဖြင့် ဖော်ပြဖို့ ကောလာဟလများကို ပထမဦးစွာ လုပ်ဇတ်ခင်းခဲ့ပြီးနောက်၊ လူတို့ကို ဖမ်းဆီးခြင်းနှင့် သတ်ဖြတ်ခြင်းများကို စတင်ဆောင်ရွက်ခဲ့ကြသည်။ အမှန်တရားနှင့် ရင်ဆိုင်ရလျက်၊ အမြင်မတူ သူများကို ချေမှုန်းသုတ်သင်ခြင်းအတွက် တရုတ်ကွန်မြူနစ် ပါတီ အစိုးရ၏ နည်းဗျူဟာမှာ ပထမဦးစွာ ကောလာဟလများကို လုပ်ဇတ်ခင်းပြီး၊ အမှန်တရားကို လိုရာဆွဲ၍ မမှန်မကန်ပြောသည်၊ ပြီးနောက် ၎င်းတို့ကို အမှုဆင်သည်၊ ပြီးနောက် ကြမ်းတမ်းစွာ ဖိနှိပ်သည်ဆိုသည်ကို နောက်ဆုံးတွင် လုံးဝ ရှင်းလင်းပြတ်သားမှုဖြင့် ကျွန်တော် သိလိုက်ရသည်။ အမှန်တရားကို ပြောင်းပြန်လှန်ခြင်းအားဖြင့် လက်တွေ့ အရှိတရားကို လိုရာဆွဲ၍ မမှန်မကန် ပြောလျက်၊ အနန္တတန်ခိုးရှင် ဘုရားသခင်ကို အမှုဆင်ရင်း၊ အမှန်တရားကို မသိသည့်လူများက သူ၏မုသားများအားဖြင့်လှည့်စားခံရပြီး၊ အသင်းတော်ကို အထင်လွဲအောင် တရုတ်ကွန်မြူနစ်ပါတီ အစိုးရကပြုလုပ်လေသည်။- တရုတ် ကွန်မြူနစ်ပါတီ အစိုးရသည် အလွန် မုန်းတီးစက်ဆုပ်ဖွယ်ကောင်းသည်။ သို့သော် ကျွန်တော် နားမလည်သေးသည့် အရာတစ်ခုမှာ အနန္တတန်ခိုးရှင် ဘုရားသခင် အသင်းတော်က ညီအစ်ကိုမောင်နှမများသည် အွန်လိုင်းတွင် ပြောထားသကဲ့သို့ လုံးဝမဟုတ်သည့် တည်ကြည်သူများဖြစ်သောကြောင့် တရုတ်ကွန်မြူနစ် ပါတီ အစိုးရက အသင်းတော်ကို အဘယ့်ကြောင့် အလွန် အရူးအမူး နှိပ်ကွပ်ပြီး၊ အနန္တတန်ခိုးရှင် ဘုရားသခင် အသင်းတော်ပေါ်တွင် ထိုလူသတ်မှုကို ထောင်ဖမ်းဖို့ အပတ်တကုတ် ကြိုးပမ်းသည်အထိ ပြုရပါ သနည်း။ မည်သည့်အရာ အမှန်တကယ် ဖြစ်နေခဲ့သနည်း။

ကျွန်တော့် စိတ်ရှုပ်ထွေးမှုအကြောင်း ပြောပြီး၊ အစ်မ တစ်ယောက်က “ဘုရားသခင်ရဲ့ နှုတ်ကပတ်တော် ကျမ်းပိုဒ်နှစ်ခုကို ပထမဆုံး ဖတ်ကြရ အောင်- ‘စာတန်သည် လူတို့ကို လှည့်စားခြင်းဖြင့် သူ၏ဂုဏ်သတင်းကို တည်ဆောက်ပြီး သူ့ကိုယ်သူ ဖြောင့်မတ်ခြင်း၏ ဦးစီးခေါင်းဆောင်တစ်ဦးနှင့် စံနမူနာထားရမည့်သူတစ်ဦးအဖြစ် မကြာခဏ သက်သေထူသည်။ ဖြောင့်မတ်ခြင်းကို ကာကွယ်ခြင်းဟူသော ဟန်ဆောင်မှုအောက်၌ စာတန်သည် လူတို့ကို အန္တရာယ်ပြုပြီး သူတို့၏ဝိညာဉ်များကို ဝါးမျိုကာ လူသားကို တွေဝေထိုင်းမှိုင်းစေရန်၊ လှည့်စားရန်နှင့် လှုံ့ဆော်ရန် နည်းလမ်းမျိုးစုံကို အသုံးပြုသည်။ သူ၏ဆိုးယုတ်သည့် အပြုအမူကို လူသားက ထောက်ခံပြီး လိုက်လျောစေရန်၊ ဘုရားသခင်၏သြဇာအာဏာနှင့် အချုပ်အခြာအာဏာကို ဆန့်ကျင်ရာ၌ လူသားကို သူနှင့်ပူးပေါင်းအောင်လုပ်ရန်မှာ သူ၏ပန်းတိုင်ဖြစ်သည်။ သို့သော်လည်း လူတစ်ယောက်က စာတန်၏လျှို့ဝှက်အကြံအစည်များနှင့် အကွက်ချခြင်းများကို ရိပ်စားမိပြီး သူ၏ဆိုးညစ်သည့် အင်္ဂါရပ်များကို ရိပ်စားမိသောအခါ၊ သူ၏နင်းချေခြင်းနှင့် အရူးလုပ်ခြင်းတို့ကို ဆက်မခံချင်တော့သည့်အခါ၊ သို့မဟုတ် သူ့အတွက် ပင်ပန်းကြီးစွာ ဆက်မလုပ်ပေးချင်တော့သည့်အခါ၊ သို့မဟုတ် သူနှင့်အတူ အပြစ်ဒဏ်ခတ်ခြင်းနှင့် ဖျက်ဆီးခြင်းကို မခံချင်သည့်အခါ စာတန်သည် သူ၏ သူတော်စင်နှင့်တူသည့် ယခင်က အင်္ဂါရပ်များကို ပြောင်းပစ်လိုက်သည့်အပြင် ဆိုးယုတ်ပြီး ရက်စက်ကာ အကျည်းတန်၍ ရိုင်းစိုင်းကြမ်းကြုတ်သည့် သူ၏သရုပ်မှန်ကို ထုတ်ဖော်ပြရန်အတွက် သူ၏မျက်နှာဖုံးအတုကို ဆွဲဖြဲလိုက်တော့သည်။ သူ၏ဆိုးယုတ်သည့် စွမ်းအားများကို ဆန့်ကျင်သည့်သူများနှင့် သူ့နောက်လိုက်ဖို့ ငြင်းဆန်သူများအားလုံးကို စာတန်သည် အလွန်ပင် အပြတ်ရှင်းပစ်ချင်သည်။’ (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ‘စာတန်အနေဖြင့် စိတ်တိုပြီး ဒေါသအမျက်ခြောင်းခြောင်းထွက်သည့် အကြောင်းရင်းက ဤသို့ဖြစ်သည်- ပြောပြ၍မရနိုင်သည့် သူ၏လျှို့ဝှက်အကြံအစည်များက ပေါ်လွင်သွားသည်၊ သူ၏အကွက်ချစီစဉ်မှုများသည် လွယ်လွယ်နှင့် မလွတ်နိုင်၊ ဘုရားသခင်ကို အစားထိုးရန်နှင့် ဘုရားသခင်ကဲ့သို့ ပြုမူရန်ဟူသည့် သူ၏အထိန်းအကွပ်မဲ့ ရည်မှန်းချက်နှင့် အလိုရမ္မက်တို့သည် ရိုက်ချခံရပြီး ပိတ်ပင်ခံလိုက်ရသည်၊ လူသားမျိုးနွယ်အားလုံးကို ထိန်းချုပ်လိုသည့် သူ၏ပန်းတိုင်သည် ယခု ဘာမျှအရာမထင်ဘဲ ဘယ်တော့မျှ စွမ်းဆောင်ရရှိနိုင်မည်မဟုတ်။’ (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂))” ဟု ပြောလျက် တုံ့ပြန်ခဲ့သည်။

ဘုရားသခင်၏ နှုတ်ကပတ်တော်များကို ဖတ်ပြီးနောက်တွင်၊ သူမက “စာတန်က ဘုရားသခင်ကို ဆန့်ကျင်ပြီး လူသားမျိုးနွယ်ကို အန္တရာယ်ပြု ရခြင်း အကြောင်းအရင်းရဲ့ အကြောင်းခံကို ဘုရားသခင်ရဲ့ နှုတ်ကပတ်တော် တွေက ဖော်ထုတ်တယ်။ ဒါဆိုရင် တရုတ်ကွန်မြူနစ်ပါတီ အစိုးရရဲ့ ဘုရားသခင်ကို ဆန့်ကျင်ခြင်းနဲ့ အဲဒီပါတီရဲ့ ခရစ်ယာန်တွေကို ညှဉ်းပန်း နှိပ်စက်ခြင်း လုပ်ရပ်တွေကို လေ့လာဖို့ ဘုရားသခင်ရဲ့ နှုတ်ကပတ်တော်ကို ကျွန်မတို့က အသုံးပြုရင်၊ အဲဒါဟာ စာတန်နတ်ဆိုးရဲ့ ပြယုဂ်ဖြစ်ပြီး၊ သမ္မာတရားကို အမုန်းတီးဆုံးနဲ့ ဘုရားသခင်ကို အာအခံဆုံးက ဆိုးယုတ်တဲ့ အစိုးရစနစ် ဖြစ်တယ်ဆိုတာကို ကျွန်မတို့ ရှင်းရှင်းလင်းလင်း မြင်နိုင်တယ်။ အဲဒီပါတီက တရုတ်ပြည်ကို ဘုရားမဲ့နယ်မြေတစ်ခု တည်ထောင်ဖို့အတွက် လူတွေကို ဘုရားသခင်ကို ယုံကြည်ဖို့ ဒါမှမဟုတ် မှန်ကန်တဲ့ လမ်းကြောင်းကို လျှောက်ဖို့ လုံးဝ ခွင့်ပြုမှာ မဟုတ်ဘူး။ ဘာသာရေး ယုံကြည်မှုအားလုံးကို သူက အမြစ်ဖြတ်သုတ်သင်ချင်တာလေ။ ဒါက နောက်ဆုံးသော ကာလမှာ အထူးသဖြင့် မှန်တယ်- လူ့ဇာတိခံ အနန္တတန်ခိုးရှင် ဘုရားသခင်ဟာ လူသားမျိုးနွယ်ကို အလင်းဆောင်ကြဉ်ပေးဖို့ သမ္မာတရားကို ဖော်ပြရင်း တရုတ်ပြည်မှာ ပေါ်ထွန်းပြီး အမှုပြုပြီးပြီ။ ဘုရားသခင်ကို အမှန်တကယ် ယုံကြည်ပြီး သမ္မာတရားကို ချစ်မြတ်နိုးတဲ့ ဘာသာရေးအားလုံးနဲ့ ဂိုဏ်းဂဏ အားလုံးက လူတွေက အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကို ဖတ်ရှုပြီး နောက်မှာ၊ အဲဒီနှုတ်ကပတ်တော်တွေဟာ သမ္မာတရားဖြစ်တယ် ဆိုတာ သေချာလာပြီး၊ တစ်ယောက်ပြီးတစ်ယောက်၊ သူတို့က နောက်ဆုံးသောကာလက သူ့အမှုတော်ကို လက်ခံနေကြတယ်။ လူတော်တော် များများက ဘုရားသခင်ရဲ့ နှုတ်ကပတ်တော်တွေကို ဖတ်ရှုခြင်းအားဖြင့် သမ္မာတရားကို နားလည်သဘောပေါက်လာပြီး၊ ကောင်းမြတ်ခြင်းနဲ့ ဆိုးယုတ်ခြင်းကြားမှာ ထိုးထွင်းသိမြင်နည်းကို သင်ယူခဲ့တယ်။ ဒါ့ကြောင့် သူတို့က တရုတ်ကွန်မြူနစ်ပါတီ အစိုးရရဲ့ ဆိုးယုတ်တဲ့ အနှစ်သာရကို ရှင်းရှင်း လင်းလင်း မြင်လာပြီး၊ အဲဒါကို ငြင်းပယ်ဖို့ ဆန္ဒရှိလာတယ်၊ ပြီးတော့ သူတို့က သမ္မာတရားကို စတင်လိုက်စားပြီး၊ အသက်တာမှာ မှန်ကန်တဲ့ လမ်းကြောင်း ကို လျှောက်တယ်။ ဘုရားသခင်ကို လူတွေ ပိုပိုပြီး ယုံကြည်မှုတိုးလာပြီး၊ ဘုရားသခင်နောက်ကို လိုက်နေတာကို မြင်ရင်း၊ သူ့မျက်လုံးတွေက ဒေါသနဲ့ လောင်မြိုက်နေတယ်။ လူတွေက သူ့ကျေးကျွန်တွေ ဆက်ဖြစ်ပြီး၊ ဖိနှိပ်ခံအဖြစ် ကျန်ရစ်ဖို့ သူ့စခန်းထဲကိုပဲ လူတွေကို ပြန်တရွတ်တိုက်ဆွဲခေါ်သို့ သူအချည်းနှီး မျှော်လင့်တယ်။ ဒီရည်ရွယ်ချက်နဲ့ တရုတ်ကွန်မြူနစ်ပါတီ အစိုးရက အနန္တတန်ခိုးရှင်ဘုရားသခင် အသင်းတော်ကို အမှုဆင်ပြီး အသရေဖျက်ဖို့ မုသားမျိုးစုံကို လုပ်ဇတ်ခင်းရုံသာမကဘူး၊ စက်ဆုပ်ရွံရှာဖွယ်ကောင်းတဲ့ နည်းဗျူဟာ မျိုးစုံကိုလည်း အသုံးပြုခြင်းအားဖြင့် အရူးအမူး ညှဉ်းပန်း နှိပ်စက်ပြီး ဖိနှိပ်တယ်။ သူတို့က ဘုရားသခင်ရဲ့ ဧဝံဂေလိအမှုတော် ဖြန့်ဝေတာကို တားဆီးဖို့နဲ့ အနန္တတန်ခိုးရှင် ဘုရားသခင် အသင်းတော်ကို လုံးလုံး ဖယ်ရှင်းသုတ်သင်ဖို့ ထင်ယောင်ထင်မှား အားထုတ်ကြိုးပမ်းရာမှာ တစ်နိုင်လုံးအတိုင်းအတာနဲ့ အနန္တတန်ခိုးရှင် ဘုရားသခင် အသင်းတော်က ခရစ်ယာန်တွေကို အရူးအမူး ဖမ်းဆီးပြီး ညှဉ်းပန်းနှိပ်စက်ဖို့ အရေအတွက် အရမ်းများတဲ့ လက်နက်ကိုင်ရဲတွေနဲ့ စစ်တပ်စုတွေ စည်းရုံးဖို့ အကြိမ်များစွာ လျှို့ဝှက်မှတ်တမ်းတွေ ထုတ်ပြန်ခဲ့တယ်။ အထူးသဖြင့် ပြီးခဲ့တဲ့ နှစ်အနည်းငယ် ထဲမှာ အနန္တတန်ခိုးရှင် ဘုရားသခင် အသင်းတော်က ထုတ်လုပ်ထားတဲ့ ဧဝံဂေလိ ရုပ်ရှင်တွေနဲ့ ဗီဒီယိုတွေဟာ အင်တာနက်ပေါ်မှာ တစ်ခုပြီးတစ်ခု တင်ထားသလို၊ ဘုရားသခင်ရဲ့နိုင်ငံတော် ဧဝံဂေလိတို့က ကမ္ဘာတစ်ဝှမ်းမှာ တောမီးလို ပျံ့နှံ့သွားတယ်။ တရုတ်ကွန်မြူနစ်ပါတီ အစိုးရက အာဏာရ ကတည်းက မရေမတွက်နိုင်တဲ့ လူသတ်မှုတွေ ကျူးလွန်ပြီး၊ မကောင်းမှုမျိုးစုံ ပြုခဲ့တာကို သိနေရင်း သူ့အပြစ်ကို သူသတိပြုမိတယ်။ ခရစ်ယာန်တွေကို ညှဉ်းပန်းနှိပ်စက်ခြင်းကနေ သူ့သွေးကြွေးကတော့ ကြီးမားလေးလံတဲ့ အကြွေးတစ်ခုပဲ။ ကမ္ဘာအနှံ့ကလူတွေက ဘုရားသခင်ရဲ့ အမှုတော်ကို လက်ခံလိုက်မှာ၊ သမ္မာတရားကို နားလည်သဘောပေါက်မှာ၊ သူ့ရဲ့ဆိုးယုတ်တဲ့ မျက်နှာထားကို ရှင်းရှင်းလင်းလင်းမြင်ပြီး၊ ငြင်းပယ်မှာ သူကြောက်နေတယ်၊ အဲဒါက သူ့ကို ကမ္ဘာပေါ်မှာ ခြေကုပ်စရာတစ်ခုမှ ကျန်စေမှာ မဟုတ်ဘူးလေ။ အဲဒါဆိုရင် လူသားမျိုးနွယ်တစ်ခုလုံးကို ချုပ်ကိုင်ဖို့နဲ့ နတ်ဘုရားတစ်ဆူဖြစ်ဖို့ သူ့ရဲ့ ရူးသွပ်တဲ့ ရည်မှန်းချက်က ပြိုကွဲသွားမှာ ဖြစ်တယ်။ ဒီအကြောင်း အရင်းကြောင့် အနန္တတန်ခိုးရှင်ဘုရားသခင် အသင်းတော်ကို တရုတ် ကွန်မြူနစ်ပါတီ အစိုးရရဲ့ ညဉ်းပန်းနှိပ်စက် ခြင်းက အရှိန်မြှင့်လာတာ ဖြစ်တယ်။ အသင်းတော်ကို အမှုဆင်ဖို့၊ အမှန်တရားကို မသိတဲ့လူတွေက ဘုရားသခင်နဲ့ အနန္တတန်ခိုးရှင် ဘုရားသခင် အသင်းတော်ကို မုန်းတီးအောင်၊ သူနဲ့အတူ မကောင်းမှုတွေ လုပ်အောင် လူတွေကို ဒေါသထွက်စေပြီး၊ စိတ်ရှုပ်ထွေးစေဖို့ ကြိုးစားအားထုတ်ရာမှာ မေလ ၂၈ ရက်နေ့ ကျောက်ယွမ် အမှုကိုစေ့စေ့စပ်စပ် ကလိမ်ဉာဏ်ဆင်ခဲ့တယ်။ တရုတ်ကွန်မြူနစ်ပါတီ အစိုးရက ဖောက်ပြန်ပြီး၊ ကောင်းကင်ဘုံကို ဆန့်ကျင်တယ်ဆိုတာရယ်၊ ပြီးတော့ ဘုရားသခင်ကို စက်ဆုပ်ပြီး၊ သမ္မာတရားကို မုန်းတီးတယ်ဆို တာရယ်တို့ကို ကျွန်မတို့ ဒါကနေပြီး မြင်နိုင်တယ်။ အဲဒီပါတီဟာ ဘုရားသခင် ရဲ့ ရန်သူဖြစ်တယ်- ဘုရားသခင်ကို အာခံတဲ့ မကောင်းဆိုးဝါး ဖြစ်တယ်။ ဒါပေမဲ့ ဘုရားသခင်က အနန္တတန်ခိုးရှင် ဖြစ်ပြီး၊ သူ့ဉာဏ်ပညာက စာတန်ရဲ့ လှည့်ကွက်ပေါ်မှာ ကျင့်သုံးတယ်။ တရုတ်ကွန်မြူနစ်ပါတီ အစိုးရရဲ့ အကျည်းတန်တဲ့ မျက်နှာထားက သူ့ကိုယ်ပိုင် ရူးသွပ်တဲ့ ဆန့်ကျင်မှုတွေနဲ့ ဖိနှိပ်မှုတွေနဲ့ အလင်းထဲမှာ ထုတ်ဖော်ခံရတယ်၊ ပြီးတော့ ဘုရားသခင် ရွေးချယ်တဲ့လူတွေက သူ့ရဲ့ဆိုးယုတ်တဲ့ ဖောက်ပြန်ရေးဝါဒီ သဘာဝကို ပိုလို့တောင် ရှင်းရှင်းလင်းလင်း မြင်နိုင်တယ်။ သူတို့က အဲဒီပါတီရဲ့ စက်ဆုပ်ဖို့ ကောင်းပြီး ဆိုးယုတ်တဲ့ သဘာဝကို ထိုးထွင်းသိမြင်မှု ဖြစ်ပေါ်လာကြတယ်၊ ဘုရားသခင်နောက်ကို လိုက်ဖို့ သူတို့ ဆန္ဒက ပိုလို့တောင် ခိုင်မြဲလာတယ်၊ ပြီးတော့ ဘုရားသခင်နောက်ကို လိုက်တာ ရပ်ဖို့ထက် သူတို့ရဲ့ အသက်တွေကို စွန့်လွှတ်လိုက်ချင်ကြတယ်။ တရုတ် ကွန်မြူနစ်ပါတီ အစိုးရက ဘယ်လောက် ရိုင်းစိုင်းကြမ်းကြုတ်ပါစေ၊ ဘုရားသခင်ရဲ့ အမှုတော်ကို တားဆီးနိုင်စွမ်း ရှိဖို့နေနေသာသာ စစ်မှန်တဲ့ ယုံကြည်သူတွေ ဘုရားသခင်နောက်ကို လိုက်ခြင်းက မတားဆီးနိုင်ဘူးဆိုတာကို ဒါက ပြနေတယ်” ဟု ပြောလျက် မိတ်သဟာယပြုပေးခဲ့သည်။

အနန္တတန်ခိုးရှင် ဘုရားသခင်ရဲ့ နှုတ်ကပတ်တော်နှင့် ဤအစ်မ၏ မိတ်သဟာယတို့ကို ကြားပြီးနောက်၊ တရုတ်ကွန်မြူနစ်ပါတီ အစိုးရ၏ အနှစ်သာရက သမ္မာတရားကို မုန်းတီးသည့် အနှစ်သာရဖြစ်ပြီး၊ ဘုရားသခင် ၏ ရန်သူတော်တစ်ပါး ဖြစ်သောကြောင့် အနန္တတန်ခိုးရှင် ဘုရားသခင် အသင်းတော်ကို ကွပ်မျက်နေကြောင်းကို ကျွန်တော် နားလည် သဘောပေါက် လေသည်။ ၎င်းက သူ့လက်ထဲတွင် လူများကို မြဲမြံစွာရှိဖို့ လူများကို ထိန်းချုပ်လိုသော်လည်း၊ အနန္တတန်ခိုးရှင် ဘုရားသခင် ဖော်ပြသည့် သမ္မာတရားများက လူများ၏ စိတ်နှလုံးထဲတွင် နက်နက်ရှိုင်းရှိုင်း အမြစ်တွယ် လေသည်။ တရုတ်ကွန်မြူနစ်ပါတီ အစိုးရက လူများအားလုံးကို ဧကန်မုချ ဘုရားသခင်နှင့် အတူမလျှောက်စေလိုသောကြောင့် အနန္တတန်ခိုးရှင် ဘုရားသခင် အသင်းတော်ကို ညှဉ်းပန်းနှိပ်စက်ဖို့ လူထု ယမ်းပုံမီးကျ ဖြစ်ခြင်းကို အားပေးလျက် ပြည်သူကို လှည့်စားဖို့နှင့် အမှုအတုအယောင် များကို လုပ်ဇတ်ခင်းဖို့ ကောလာဟလများ လုပ်ကြံပြောဆိုရန် သူလုပ်နိုင်သမျှကို လုပ်ဆောင်ခဲ့သည်။ ၎င်းမှာ မေလ ၂၈ ရက်နေ့ ကျောက်ယွမ်အမှု ဖြစ်ပေါ်လာပုံ ဖြစ်သည်။ အမှန်တရားကို ကျွန်တော် နားလည်သဘောပေါက်သည်နှင့် တပြိုင်နက် အနန္တတန်ခိုးရှင် ဘုရားသခင် အသင်းတော်နှင့်ပတ်သက်သည့် ကျွန်တော့် သံသယများက ပပျောက်သွား ခဲ့သည်။ သို့သော်လည်း ကျွန်တော့်မှာ စိုးရိမ်မှုတစ်ခု ရှိနေသေးသည်။ တရုတ်ကွန်မြူနစ်ပါတီ အစိုးရသည် အသင်းတော်ကို အလွန်ဖိနှိပ်သည့် အတွက်၊ ကျွန်တော့် ဇနီးက ဘုရားသခင်ကို ယုံကြည်ရာမှာ လုံခြုံစိတ်ချရ ပါ့မလား။

ထို့နောက် ညီအစ်ကိုမောင်နှမများက ကွန်မြူနစ်ဝါဒ၏ မုသားများ ဆိုသည့် ရုပ်ရှင်တစ်ကားကို ကျွန်တော့်အတွက် ဖွင့်ပြသည်။ ထိုရုပ်ရှင်ထဲတွင် ကျွန်တော့် စိတ်နှလုံးကို အမှန်တကယ် တို့ထိခဲ့သည့် ဘုရားသခင်၏ နှုတ်ကပတ်တော်များ ကျမ်းပိုဒ်တစ်ခု ပါဝင်လေသည်။ “ဘုရားသခင် ရယူရန် အလိုရှိသည့်အရာကို မည်သည့်နိုင်ငံ သို့မဟုတ် မည်သည့် တန်ခိုးအာဏာကမျှ မတားဆီးနိုင်သည်ကို ငါတို့ယုံကြည်သည်။ ဘုရားသခင်၏ အမှုကို နှောင့်ယှက်သူများ၊ ဘုရားသခင်၏ နှုတ်ကပတ်တော်ကို ဆန့်ကျင်ကာ ဘုရားသခင်၏ အကြံအစည်ကို နှောင့်ယှက်ပြီး ထိခိုက်စေသူများသည် နောက်ဆုံးတွင် ဘုရားသခင်၏ အပြစ်ဒဏ်ပေးခြင်းကို ခံရကြလိမ့်မည်။ ဘုရားသခင်၏ အမှုကို အာခံဖီဆန်သူသည် ငရဲသို့ ပို့ခံရလိမ့်မည်။ ဘုရားသခင်၏ အမှုကို အာခံဖီဆန်သော မည်သည့်နိုင်ငံမဆိုသည် ဖျက်ဆီးခြင်းကိုခံရလိမ့်မည်။ ဘုရားသခင်၏ အမှုကို ဆန့်ကျင်ရန် ထကြွသည့် မည်သည့် လူမျိုးမဆိုသည် ဤကမ္ဘာမြေမှ ဖယ်ရှားခံရလိမ့်မည်ဖြစ်ပြီး အပြီးတိုင် ကွယ်ပျောက်သွားလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဘုရားသခင်၏ နှုတ်ကပတ်တော် များမှ ဘုရားသခင်၏ သြဇာအာဏာနှင့် ဘုန်းအာနုဘော်တို့ကို ကျွန်တော် ခံစားရသည်။ စာတန်၏ မည်သည့် ဆိုးယုတ်သော အင်အားဖြစ်စေ၊ မည်သည့်လူသားတစ်ယောက်မျှ ဖြစ်စေ ဘုရားသခင်၏ အမှုတော်ကို ဟန့်တားဖို့ မဖြစ်နိုင်ပါ။ တရုတ်ကွန်မြူနစ်ပါတီ အစိုးရရှိ လူများသည် အသင်းတော်၏ ညီအစ်ကိုမောင်နှမများကို အလွန်ဆိုးယုတ်စွာ ဖမ်းဆီးပြီး နှိပ်ပင်နှိပ်ကွပ်လျက်၊ အနန္တတန်ခိုးရှင် ဘုရားသခင် အသင်းတော်ကို သိက္ခာချပြီး ပြစ်တင်ရှုတ်ချဖို့၊ ဦးနှောက်ခြောက်ခံနေကြသော်လည်း၊ ညီအစ်ကို မောင်နှမများက ဘုရားသခင်ကို ယုံကြည်ခြင်းနှင့် ဘုရားသခင်နောက်သို့ လိုကရာတွင် မလျှော့တမ်းလုပ်ခဲ့ပြီး၊ သူတို့ထုတ်လုပ်သည့် ဧဝံဂေလိ ရုပ်ရှင်များ၊ ဓမ္မတေးသံစုံကျူး လက်ရာများ နှင့် အကနှင့် သီချင်း ဗီဒီယိုများ သည် တရုတ် ကွန်မြူနစ်ပါတီ အစိုးရ၏ အဆီးအတားလုံးဝမဲ့စွာ အဆက်မပြတ်ထုတ်လွှင့်နေသည်။ ဘုရားသခင်သည် မည်မျှ အနန္တတန်ခိုး ရှိကြောင်းနှင့် မည်သည့် အင်အားမျှ သူ့အမှုတော်ကို တားဆီးဖို့ မဖြစ်နိုင် ကြောင်းကို ကျွန်တော် နောက်ဆုံးတွင် တွေ့မြင်ခဲ့သည်။ ဘုရားသခင်ကို သူမ၏ ယုံကြည်မှုတွင် ကျွန်တော့် ဇနီးက သူမ၏ အထောက်အပံ့ အင်အားအဖြစ် ဘုရားသခင်ရှိသောကြောင့် ကျွန်တော့်အတွက် စိတ်ပူစရာ မရှိပါ။ ၎င်းတို့အားလုံးကို နားလည်သဘောပေါက်ပြီးနောက်တွင် ကျွန်တော့် စိတ်နှလုံးထဲကစိုးရိမ်ပူပန်မှုများနှင့် ဒွိဟဖြစ်ခြင်းများအားလုံး ပျောက်ကွယ် သွားသည်။ ပြုံးလျက် ကျွန်တော်က “မင်း အနန္တတန်ခိုးရှင် ဘုရားသခင်ကို ယုံကြည်တာ မှန်တယ်။ ငါက အရင်က အရမ်းကြောင်းကျိုးမမြင်ခဲ့တာပဲ- ငါကြားခဲ့တဲ့ဟာကို တလွဲ ယုံကြည်ခဲ့ပြီး၊ မင်းကို အများကြီး ဒုက္ခခံစေခဲ့တယ်။ အဲဒါဟာ ငါအရမ်းမှားတာပဲ။ အခုအချိန်ကစပြီး၊ မင်းယုံကြည်မှုမှာ ငါမင်းကို အပြည့်အဝ အားပေးပါ့မယ်” ဟု ကျွန်တော့် ဇနီးကို ပြောခဲ့သည်။ သူမ မျက်လုံးများတွင် မျက်ရည်များ ပြည့်လျှံလာပြီး သူမက “ရှင်က တရုတ် ကွန်မြူနစ်ပါတီ အစိုးရရဲ့ မုသားတွေ ကို ထိုးဖောက်မြင်နိုင်ပြီး၊ စိတ်ရှုပ်ထွေးမှု မြူထဲက ထွက်ပေါ်လာနိုင်စွမ်းရှိတာ ဘုရားသခင်ရဲ့ ကျေးဇူးကြောင့်ပဲ။ ဒါက ဘုရားသခင်ရဲ့ လမ်းပြမှုနဲ့ ခေါင်းဆောင်မှုပဲ” ဟု စိတ်ခံစားချက်ဖြင့် ပြောခဲ့သည်။

ထိုအချိန်မှစပြီး အနန္တတန်ခိုးရှင်ဘုရားသခင် အသင်းတော်မှ ပြုလုပ် ရိုက်ကူးသည့် ဗီဒီယိုများကို ကျွန်တော့် ဇနီးနှင့် ရံဖန်ရံခါ စတင်ကြည့်ရှုပြီး၊ သူမ၏ ယုံကြည်မှုအကြောင်း သူမပြောပြသည်ကို ကျွန်တော် နားထောင်ခဲ့ သည်။ သို့သော်လည်း ဘုရားသခင်ကို ယုံကြည်မှုသည် လွယ်သယောင်ပြု ထားသည့် ယုံကြည်မှုမျိုးတစ်ခုဖြစ်သည်ဟု ကျွန်တော် ခံစားနေရဆဲဖြစ်သည်။ အသေအချာပင်၊ ဘုရားသခင်ကို ကျွန်တော့် စိတ်နှလုံးထဲမှ ယုံကြည်နိုင်သည်။ သို့သော်လည်း ကျွန်တော်က ဝမ်းစာရှာပြီး၊ မိသားစုကို ကျွေးမွေးပြုစုဖို့ ရှိသေးပြီး၊ ကောင်းမွန်သည့် ဘဝတစ်ခုတွင် ကျွန်တော်တို့ အသက်ရှင်နိုင်ရန် လုံလောက်စွာ ထောက်ပံ့ဖို့ရှိသေးသည်။ နောက်ပိုင်းမှာ ကျွန်တော် ကျန်းမာရေးညံ့ဖျင်းမှု ပြင်းပြင်းထန်ထန် ခံရသည့်အချိန်ကို ကြုံတွေ့ပြီးနောက် မှသာလျှင် ဘုရားသခင်ကို ယုံကြည်ခြင်းအကြောင်း လုံးလုံးလျားလျား နားလည်သဘောပေါက်မှု အသစ်တစ်ခု ကျွန်တော် ရရှိခဲ့သည်။

တစ်ညနေ နေဝင်ရီတရော အချိန်ခန့်တွင် ကျွန်တော့် မိသားစု ညစာစားနေသည့်အခိုက်၊ ဆိုးရွားသည့် အစာအိမ်နာကျင်မှုကို စတင်တွေ့ကြုံ ခံစားရပြီး၊ ချွေးစေးများ ကျွန်တော့် မျက်နှာပေါ် စတင် စီးကျလာသည်။ ကျွန်တော့် ဇနီးက ကျွန်တော့်ကို ဆေးရုံသို့ ချက်ချင်း ခေါ်သွားပြီး၊ အူအတက်ပေါက်သည်ဟု ဆေးစစ်ချက်ရလေသည်။ ၎င်းက ချက်ချင်း ခွဲစိတ်မှုလိုအပ်သည့် အရေးကြီးသည့် အခြေအနေတစ်ခုဖြစ်သည်။ ကျွန်တော် တစ်ခါမျှ မခံစားဖူးသည့် ခိုကိုးရာမဲ့ခြင်းနှင့် အကြောက်တရား အသိစိတ် တစ်ခုကို ခံစားခဲ့ရသည်- ကျွန်တော် မကျော်ဖြတ်နိုင်ပါက၊ ကျွန်တော့် ဇနီးနှင့် သမီးငယ်လေးတို့သည် နိုင်ငံရပ်ခြားနိုင်ငံတစ်ခုတွင် မည်သို့ အဆင်ပြေနိုင် မည်နည်း။ သူတို့အတွက် မည်သူက အားပေးထောက်ပံ့မည်နည်း။ ကျွန်တော် တွေးနေသည်ကို မြင်သည့်အတွက် ကျွန်တော့် ဇနီးက ကျွန်တော့်လက်ကို ကိုင်ပြီး “ရှင်ဘာကို စိတ်ပူနေလဲဆိုတာ ကျွန်မသိတယ်။ ဘုရားသခင်က အနန္တတန်ခိုးရှင် ဖြစ်တယ်၊ ပြီးတော့ အရာအားလုံးက ကိုယ်တော့်လက်ထဲမှာ ရှိတယ်။ ခွဲစိတ်မှုအောင်မြင်တယ် မအောင်မြင်ဘူးဆိုတဲ့အရာအပေါ်မှာလည်း သူ့မှာ ဆုံးဖြတ်ခွင့်ရှိတယ်။ ကျွန်မတို့က ဘုရားသခင်ပေါ်မှာ မှီခိုရမယ်၊ ခွဲစိတ်မှုက ဘယ်လိုဖြစ်လာပါစေ၊ ကျွန်မတို့ ဘုရားသခင်ကို အပြစ်တင်လို့ မရဘူး၊ ဒါပေမဲ့ သူ့အုပ်စိုးမှုနဲ့ စီစဉ်မှုတွေကို ကျိုးနွံနာခံရမယ်” ဟု ပြောလိုက် သည်။ သူမပြောစရာရှိသည်ကို ကြားပြီးနောက် ကျွန်တော် ခေါင်းညိတ်ခဲ့သည်။ ခွဲစိတ်ခန်း တံခါး ပိတ်သွားသည်နှင့်တပြိုင်တည်း ကျွန်တော် မျက်စိမှိတ်ပြီး၊ ဘုရားသခင်ထံ ဆုတောင်းခဲ့သည်။ “အို အနန္တတန်ခိုးရှင် ဘုရားသခင်။ ကျွန်တော် ကြောက်နေပါတယ်။ ကျွန်တော် မကြောက်တော့အောင် ကျေးဇူးပြု ပြီးတော့ ကျွန်တော့်ကို ယုံကြည်မှု ပေးတော်မူပါ။ ကိုယ်တော့်ကို မှီခိုချင်ပါ တယ်။” ဆုတောင်းပြီးနောက် ကျွန်တော် သိပ်မကြောက်တော့ပါ၊ ပြီးလျှင် ဗီဒီယိုတစ်ခုမှ ဘုရားနှုတ်ကပတ်တော်များ ကောက်နုတ်ချက်တစ်ခုက ကျွန်တော့်ဆီ ပြန်လည်ရောက်ရှိလာခဲ့သည်။ “ဤသည်မှာ လူသားတွင် ရှိသောအရာ အားလုံးဖြစ်သည့် ငြိမ်းချမ်းမှုနှင့် ပျော်ရွှင်မှု၊ ကောင်းချီးမင်္ဂလာများနှင့် တစ်ကိုယ်ရေဘေးကင်းရေးတို့သည် အမှန်တွင် ဘုရားသခင်၏ ထိန်းချုပ်မှုအောက်တွင် အားလုံး ရှိကြသည်ဟု ငါက ပြောရသည့်အကြောင်းရင်း ဖြစ်သည်။ သူသည် လူတစ်ဦးစီတိုင်း၏ ကံကြမ္မာကို လမ်းပြကာ ဆုံးဖြတ်ပေး၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) “မှန်တယ်” ဟု ကျွန်တော်တွေး မိသည်။ “ဘုရားသခင်က အနန္တတန်ခိုးရှင်ဖြစ်ပြီး၊ ငါ့အသက်က သူ့လက်တော် ထဲမှာရှိတယ်။ ဒီနေ့ ငါ့ခွဲစိတ်မှုရဲ့ အောင်မြင်မှုက ဘုရားသခင်ရဲ့ အုပ်စိုးမှုနဲ့ စီစဉ်မှုအပေါ်မှာ မူတည်တာကြောင့် ဘုရားသခင်ကို အရာအားလုံး လွှဲပြောင်းပေးတာနဲ့ ငါ့အတွက် ဘာမှစိုးရိမ်စရာ မရှိတော့ဘူး။” ဘုရားသခင်၏ နှုတ်ကပတ်တော်များက ကျွန်တော့်ကို ယုံကြည်မှုပေးခဲ့သည်။ ကျွန်တော့်၏ ရတက်မအေးသော နှလုံးသားက တည်ငြိမ်သွားခဲ့သည်၊ ပြီးလျှင် ခွဲစိတ်မှု မအောင်မြင်နိုင်စရာအကြောင်းကို ကျွန်တော် သိပ်စိတ်မပူတော့ပါ။ မေ့ဆေး အရှိန်ကြောင့် ကျွန်တော် တဖြည်းဖြည်းချင်း သတိမေ့သွားခဲ့သည်။ ကျွန်တော် သတိရလာသည့်အချိန်တွင် ခွဲစိတ်မှု အောင်မြင််ကြောင်း ဆရာဝန်က ကျွန်တော့်ကို ပြောပြခဲ့သည်၊ ပြီးလျှင် ဘုရားသခင်က ကျွန်တော့်ကို ကာကွယ်ခဲ့ပြီဖြစ်ကြောင်း ကျွန်တော် သိခဲ့သည်။ ဘုရားသခင်ကို ကျွန်တော့် ချီးမွမ်းခြင်းနှင့် ကျေးဇူးတင်ရှိခြင်းတို့အား အကြိမ်ကြိမ် ဆက်ကပ်ခဲ့ပါသည်။

နောက်ပိုင်းမှာ ကျွန်တော် ဘုရားသခင်ထံမှ ဤနှုတ်ကပတ်တော်များကို ကျွန်တော် ဖတ်ရသည်။ “တစ်စုံတစ်ဦးသည် ဤအခြေအနေသို့ အမှန်တကယ် ရောက်လာသည့်အခါမှသာ လူတစ်ယောက် ကမ္ဘာမြေကြီးပေါ်မှာ ခြေချသည်နှင့်တစ်ပြိုင်နက် ၎င်းနားလည်ရမည့် ပထမဆုံးအရာက လူသား မည်သည့်အရပ်ကလာသည်၊ အဘယ်ကြောင့် လူများ အသက်ရှင်နေကြသည်၊ လူသားကံကြမ္မာကို မည်သူ ချမှတ်သည်ဆိုသည်နှင့် လူသားတို့ တည်ရှိခြင်းအတွက် အဘယ်သူ ပံ့ပိုးပြီး အချုပ်အခြာအာဏာ ရှိသည်ဆိုသည်တို့ ဖြစ်သည်ကိုသိမြင်လာသည်။ ဤအသိပညာသည် လူအသက်ရှင်သည့် စစ်မှန်သည့် နည်းလမ်း၊ လူသား ရှင်သန် ရပ်တည်ရေးအတွက် မဖြစ်မနေ လိုအပ်သည့် အခြေခံဖြစ်လေသည်။ မိသားစုကို မည်သို့ထောက်ပံ့ရမည် သို့မဟုတ် ကျော်ကြားမှုနှင့် ချမ်းသာမှုကို မည်သို့ ရယူရမည် စသည်တို့ကို သင်ယူခြင်း မဟုတ်ပေ။ တစ်ခြားလူတွေထက် မည်သို့ထူးချွန်အောင်နှင့် အောင်မြင်စွာပြီးမြောက်အောင် မည်သို့လုပ်ရမည်ကို သင်ယူခြင်း ဖြစ်ဖို့နေနေသာသာ၊ လူအုပ်ထဲမှ မည်သို့ထင်ပေါ်အောင် လုပ်ရမည် သို့မဟုတ် ပိုပြီး ချမ်းသာသည့် ဘဝကို မည်သို့နေထိုင်ရမည် ဆိုသည်တို့ကို သင်ယူခြင်း မဟုတ်ပေ။ လူတို့သည် ၎င်းတို့၏ ဘဝအချိန် များကို အသုံးချပြီး ကျွမ်းကျင်အောင် သင်ယူခဲ့သည့် ရှင်သန်ရပ်တည်ရေး ကျွမ်းကျင်မှု အမျိုးမျိုးတို့က ရုပ်ဝတ္ထုဆိုင်ရာ ဇိမ်ခံစရာများကို အလျှံပယ် ပေးနိုင်သော်လည်း နှစ်သိမ့်မှုနှင့် စစ်မှန်သည့်ငြိမ်းချမ်းမှုတို့ကို နှလုံးသားဆီသို့ ဘယ်သောအခါမှ မဆောင်ကြဉ်းပေ၊ ယင်းအစား လူတို့ကို စဉ်ဆက်မပြတ် ၎င်းတို့၏ ဦးတည်ချက်များ ပျောက်ဆုံးစေသည်။ ၎င်းတို့ကိုယ်၎င်းတို့ ထိန်းချုပ်ဖို့ ခက်ခဲစေသကဲ့သို့ ဘဝ၏အဓိပ္ပါယ်ကို သင်ယူဖို့ အခွင့်အလမ်းတိုင်းကို လွဲချော်စေလေသည်။ ဤရှင်သန်ရေး ကျွမ်းကျင်မှုများက သေခြင်းကို မည်သို့ သင့်လျော်စွာ ရင်ဆိုင်ရမည်နှင့်ပတ်သက်၍ အုံ့ပုန်း ပူဆွေးသောကတစ်ခုကို ဖန်တီးလေသည်။ ဤနည်းလမ်းနှင့် လူတို့၏ ဘဝများ ပျက်စီးရသည်။ ဖန်ဆင်းရှင်က သူ၏ အချုပ်အခြာအာဏာကို ကြုံတွေ့ပြီး သိရှိဖို့ လူတိုင်းကို တစ်ဘဝလုံးစာ ထိုက်တန်သည့် အခွင့်အလမ်းများပေးပြီး လူတိုင်းကို မျှတစွာ ပြုမူဆက်ဆံသည်။ သို့တိုင် တစ်ဦးတစ်ယောက်သည် အလင်းကို စမြင်လာသည်မှာ သေခြင်းက နီးကပ်လာသည့် အခါမှသာ၊ သေခြင်း၏ ခြောက်လှန့်မှုက ဘွားခနဲ ပေါ်လာသည့်အခါမှသာ ဖြစ်သည်- ထိုအခါ အလွန်နောက်ကျသွားပြီဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃))

ကျွန်တော့် စိတ်နှလုံးက ဘုရားသခင်၏နှုတ်ကပတ်တော်များကို ဖတ်ရှု ပြီးနောက်တွင် အားတက်လာခဲ့ပြီး၊ ကျွန်တော်တို့က မိမိတို့၏ မိသားစုများကို ကျွေးမွေးဖို့နှင့် ကြီးပွားချမ်းသာဖို့အတွက် သို့မဟုတ် အခြားသူများ၏ မနာလို ဖြစ်ခံရရန် နှင့် အထင်ကြီးခံရရန်တို့အတွက် ကျော်ကြားမှုနှင့် အကျိုးအမြတ် တို့ကို ရှာဖွေလျက် သာမညောင်ည ဘဝများကို အသက်ရှင်နေထိုင်နိုင်ရန် ဤကမ္ဘာမြေပေါ်တွင် နေထိုင်ခြင်းသာ မဟုတ်သည်ကို ကျွန်တော် နားလည် ခဲ့သည်။ လူသားများဖြစ်သည့် ကျွန်တော်တို့သည် ဘုရားသခင်၏ ဖန်ဆင်းခြင်း များဖြစ်ပြီး၊ ဘုရားသခင်ကို ယုံကြည်ခြင်းနှင့် ဝတ်ပြုကိုးကွယ်ခြင်းတို့ ဖြင့်သာလျှင်၊ သမ္မာတရားကို ရှာဖွေ လိုက်စားပြီး နားလည်သဘောပေါက်ခြင်း ဖြင့်သာလျှင်၊ ဘုရားသခင်ကို သိကျွမ်းခြင်းရရှိပြီး၊ ကျွန်တော်တို့ ဘဝများတွင် အရာအားလုံးကို ဘုရားသခင်က အုပ်စိုးကြောင်းနှင့် ကျွန်တော်တို့၏ ကံကြမ္မာ များသည် သူ့လက်တော်ထဲတွင်ရှိကြောင်းတို့ကို ရှင်းလင်းစွာ နားလည် သဘောပေါက်မှသာလျှင် ကျွန်တော်တို့က သူ့အုပ်စိုးမှုနှင့် စီစဉ်မှုများကို အမှန်တကယ် နာခံနိုင်ပြီး၊ မိမိကိုယ်ကိုယ် သူ့နှုတ်ကပတ်တော်များအတိုင်း ပြုမူကျင့်ကြံနိုင်မည်ဖြစ်သည်။ ၎င်းမှာ အဓိပ္ပါယ်နှင့် တန်ဖိုးတို့ဖြင့် အသက်ရှင် နေထိုင်ရန် တစ်ခုတည်းသော နည်းလမ်းဖြစ်သည်။ ၎င်းမှာ ဤအသက်တာကို အချည်းနှီး အသက်မရှင်ရန် တစ်ခုတည်းသော နည်းလမ်းဖြစ်သည်။ ဘုရားသခင်ကို ယုံကြည်ခြင်းက လွယ်သယောင်ပြုထားသော ယုံကြည်မှုမျိုး တစ်ခု ဖြစ်ကြောင်းနှင့် ကျွန်တော့် မိသားစုအတွက် ငွေရှာခြင်းသည် ကျွန်တော့် ဘဝတွင် လုပ်သင့်သည့် အရာဖြစ်ကြောင်း ယခင်က ကျွန်တော် ခံစားခဲ့ရ သည့်ပုံကို ပြန်ပြောင်း တွေးကြည့်မိသည်။ အသက်အန္တရာယ်ရှိသည့် နာမကျန်း ဖြစ်ခြင်းရှိလာသည့် အချိန်မှသာလျှင်၊ နောက်ဆုံး ကျွန်တော် နိုးထခဲ့သည်။ ကျွန်တော်တို့ ငွေမည်မျှရှာသည် ဖြစ်စေ၊ ကျွန်တော်တို့ အဆင့်အတန်း မည်မျှမြင့်မားသည်ဖြစ်စေ၊ ကျွန်တော်တို့ နာမကျန်းဖြစ်သည့် အချိန်တွင် ထိုအရာများက ကျွန်တော်တို့၏ ဆင်းရဲဒုက္ခ သို့မဟုတ် ကျွန်တော်တို့ စိတ်နှလုံးထဲမှ အကြောက်တရားနှင့် ခိုကိုးရာမဲ့ခြင်းတို့ကို မသက်သာစေနိုင်ပါ။ သေမင်းတံခါးဝတွင် ငွေကြေး၊ ကျော်ကြားမှုနှင့် အခွင့်အလမ်းတို့သည် ကျွန်တော်တို့၏ အသက်များကို ကျွန်တော်တို့ကို ပြန်မပေးနိုင်သကဲ့သို့၊ ကျွန်တော်တို့၏ အသက်ရှည်ခြင်းကို မတိုးပေးနိုင်ပါ။ ကျွန်တော် ဘုရား သခင်၏ ကျေးဇူးတော်ချီးမွမ်းမိပါသည်- ကျွန်တော်က နာမကျန်ဖြစ်ခြင်းကို ရင်ဆိုင်ရပြီး၊ အလွန်ကြောက်ကာ၊ ခိုကိုးရာမဲ့နေချိန်တွင် သူ၏ နှုတ်ကပတ်တော်များမှ တစ်ဆင့် ကျွန်တော့်ကို ယုံကြည်မှုနှင့် ခွန်အားတို့ ပေးခဲ့သူမှာ ဘုရားသခင် ဖြစ်သည်။ လာမည့်အရာအားလုံးကို ကျွန်တော် တည်ငြိမ်စွာ ရင်ဆိုင်ရနိုင်ရန် မှီခိုဖို့ အရာတစ်ခုကို ကိုယ်တော်က ကျွန်တော့်ကို ပေးခဲ့သည်။ အထူးသဖြင့် ကျွန်တော့် ခွဲစိတ်မှုကို အဟန့်အတား တစ်ခုမျှမရှိဘဲ ကျော်ဖြတ်ခွင့်ပြုခဲ့သည်မှာ ဘုရားသခင်၏ စောင့်ရှောက်မှု နှင့် ကွယ်ကာမှုတို့ သာလျှင် ဖြစ်သည်။ ထိုအတွေ့အကြုံမှတစ်ဆင့် ဘုရားသခင်သည် စစ်မှန်ပြီး အသက်ရှင်နေကြောင်း၊ ကိုယ်တော်သည် အချိန်မရွေး ကျွန်တော်တို့၏ အကူအညီနှင့် အားပေးမှုဖြစ်နိုင်ကြောင်းနှင့်၊ ကိုယ်တော်သည် ကျွန်တော်တို့၏ ခိုင်မာသော အထောက်အပံ့လည်း ဖြစ်ကြောင်းတို့ကို ကျွန်တော် အမှန် တကယ် ခံစားလာရသည်။ လူသားများအနေဖြင့် ကျွန်တော်တို့၏ ဘဝ တစ်လျှောက် အလိုက်စား သင့်ဆုံးအရာမှာ ဘုရားသခင်ကို ယုံကြည်ခြင်း၊ ဝတ်ပြုကိုးကွယ်ခြင်းတို့ဖြစ်ပြီး၊ ဘုရားသခင်၏ အုပ်စိုးမှုကို ကျွန်တော်တို့ နားလည်ပြီး ကျိုးနွံနာခံသင့်သည်။ ၎င်းမှာ ကျွန်တော်တို့ စိတ်ဝိညာဉ်များ အလိုအပ်ဆုံးအရာဖြစ်ပြီး၊ ကျွန်တော်တို့ ရှာဖွေလိုက်စားသင့်သည့် အဓိပ္ပါယ် အရှိဆုံး ဘဝဖြစ်သည်။ ထိုအတွေ့အကြုံက ဘုရားသခင်ကို ယုံကြည်ခြင်းသည် လွယ်သယောင်ပြုထားသော ယုံကြည်မှုမျိုးတစ်ခု ဖြစ်သည်ဆိုသည့် ကျွန်တော် ၏ မှားယွင်းသော ထင်မြင်ချက်ကိုလည်း ပြောင်းလဲစေခဲ့ပြီး၊ ကျွန်တော့် ဇနီးနှင့်အတူ ကျွန်တော့် ယုံကြည်မှုကို လက်တွေ့လုပ်ဆောင်ဖို့၊ ဘုရားသခင်၏ နှုတ်ကပတ်တော်များဖတ်ရှုဖို့ နှင့် သမ္မာတရားကို ရှာဖွေလိုက်စားခြင်းနှင့် ဘုရားသခင်ကို သိကျွမ်းခြင်း လမ်းကြောင်းကို လျှောက်ဖို့ ကျွန်တော် သန္နိဌာန်ချခဲ့သည်။

အနန္တတန်ခိုးရှင် ဘုရားသခင် အသင်းတော်မှ ညီအစ်ကို မောင်နှမများက ကျွန်တော် နာမကျန်းဖြစ်သည်ကို ကြားသောကြောင့် ဆေးရုံတွင် ကျွန်တော်ထံ လူနာသတင်းလာမေးကြသည်။ ကျွန်တော် အချိန်အတော်ကြာ အလုပ်မလုပ်နိုင်ဘဲ၊ ကျွန်တော့် မိသားစုက မည်သည့်ဝင်ငွေ ရပေါက်မျှမရှိ သည်ကို သူတို့ သိရသည့်အချိန်တွင်၊ အခက်အခဲထောက်ပံ့ကြေးအတွက် ကျွန်တော့်ကို ကူညီ လျှောက်ထားပေးပြီး၊ ကျွန်တော့် ဆေးကုသမှု ကုန်ကျစရိတ် အများစု ရင်းစားရငွေအတွက် ကူညီလျှောက် ထားပေးခဲ့သည်။ အေးစက်ပြီး ဂရုစိုက်မှုမရှိသော လူ့အဖွဲ့အစည်းတစ်ခုတွင် ကျွန်တော်တို့က မိသားစုဝင်ဖြစ်သကဲ့သို့ ညီအစ်ကို မောင်နှမများထံမှ ရိုးသားသော အကူအညီ ရခြင်းက ကျွန်တော့်ကို နွေးထွေးသည့် ခံစားချက်တစ်ခု အမှန်တကယ် ပေးခဲ့သည်။ သူတို့နှင့် အချိန်အတော်ကြာ အဆက်အသွယ်ရှိပြီးနောက်၊ သူတို့အားလုံးသည် အခြားသူများကို အပြန်အလှန် ဆက်ဆံရာတွင် ဘုရားနှုတ်ကပတ်တော်များကို မှီခိုသည့် အလွန်အမင်း ကြင်နာသောသူများ ဖြစ်ကြောင်း၊ အခြားလူများကို ရိုးသားစွာ ဆက်ဆံကြောင်း၊ သူတို့ စကားများ နှင့် လုပ်ရပ်များတွင် တည်ကြည်ပြီး သိက္ခာရှိကြောင်း နှင့် သူတို့၏ လူ့သဘာဝနှင့် သူတို့ဘဝကို အသက်ရှင်သည့် နည်းလမ်းတို့က ခရစ်ယာန်များ အတွက် ဖြစ်သင့်သည့်အတိုင်း အတိအကျပင် ဖြစ်ကြောင်းတို့ကို ကျွန်တော် တွေ့ခဲ့ရသည်။ သူတို့က ကျွန်တော် အလုပ်အတူလုပ်ခဲ့သည့် သူများနှင့် လုံးလုံးကွဲပြားသည်- ကမ္ဘာပေါ်တွင် သူတို့ကဲ့သို့သော လူများရှိခဲလှသည်။ အနန္တတန်ခိုးရှင် ဘုရားသခင်၏နှုတ်ကပတ်တော်များသည် လူများကို အမှန် တကယ် ပြောင်းလဲစေနိုင်ပြီး၊ ကျွန်တော်တို့ကို မှန်ကန်သည့် လမ်းကြောင်း ပေါ်သို့ လမ်းပြနိုင်သည်ဟု ကျွန်တော်ခံစားရပြီး၊ ဤအသင်းတော်သည် ချစ်ခြင်းမေတ္တာအပြည့်ရှိကြောင်းနှင့် ထိုအသင်းတော်က လူများကို ကြီးစွာသော နွေးထွေးမှု အသိစိတ်တစ်ခုပေးကြောင်း ကျွန်တော် ခံစားရသည်။ 

ကျွန်တော်က ယခင်က တရုတ်ကွန်မြူနစ်ပါတီအစိုးရ၏ မုသားများ အားဖြင့် ကျွန်တော် ကြောင်းကျိုးမမြင်တော့ဘဲ ဘုရားသခင်၏ နောက်ဆုံးသောကာလ အမှုတော်ကို ရှာဖွေဖို့ သို့မဟုတ် စုံစမ်းစစ်ဆေးဖို့ အကြိမ်ကြိမ် ငြင်းဆန်ခဲ့ပြီး၊ ကျွန်တော့် ဇနီး၏ ယုံကြည်မှုကိုပင် ပိတ်ပင်ခဲ့သည့် အချိန်ကို ပြန်စဉ်းစားမိခဲ့သည်၊ သို့သော်လည်း ဘုရားသခင်က ကျွန်တော့်ကို ကယ်တင်ဖို့ ကြိုးစားရာတွင် အရှုံးမပေးခဲ့ပါ။ ကျွန်တော့်ကို ညီအစ်ကို မောင်နှမများဖတ်ပြသည့် သူ့နှုတ်ကပတ်တော်များနှင့် ကျွန်တော့်အတွက် ဖွင့်ပြသည့် ဗီဒီယိုများကို အသုံးပြုကာ၊ တရုတ်ကွန်မြူနစ်ပါတီ အစိုးရ၏ မုသားများကို ကျွန်တော့်အား ဘုရားသခင်က ရိပ်စားမိစေပြီး၊ ၎င်းတို့ နောက်ကွယ်က အန္တရာယ်ပြုနိုင်သည့် အမှန်တရားကို သိသာထင်ရှားစွာ မြင်ခွင့်ပြုခဲ့သည်။ ကျွန်တော်က ကျွန်တော့်ခွဲစိတ်မှု၏ရလဒ်နှင့်ပတ်သက်ပြီး စိတ်ပူပြီး၊ အကြောက်တရားတွင် အသက်ရှင်နေသည့်အချိန်တွင်၊ ဘုရားသခင် ၏ နှုတ်ကပတ်တော်များက ကျွန်တော့်ကို ဉာဏ်အလင်းပေးပြီး လမ်းပြခဲ့ သည်၊ ထိုနှုတ်ကပတ်တော်များက ကျွန်တော့်ကို ယုံကြည်မှုနှင့် ခွန်အားတို့ ပေးခဲ့သည်၊ ပြီးလျှင် ကျွန်တော့်၏ မှားယွင်းသော အမြင်ရှုထောင့်များကို ပြင်ပေးခဲ့သည်။ ခွဲစိတ်မှုနောက်ပိုင်း ကျွန်တော် အလုပ်မလုပ်နိုင်သည့် အချိန်တွင် ညီအစ်ကိုမောင်နှမများမှတစ်ဆင့် ဘုရားသခင်က ကျွန်တော့်ကို ကူညီပြီး အားပေးခဲ့သည်။ ကျွန်တော်က ဘုရားသခင်၏ ချစ်ခြင်းမေတ္တာနှင့် သနားကရုဏာတို့အပြင်၊ သူ့နှုတ်ကပတ်တော်များ၏ သြဇာအာဏာနှင့် အဖိုးတန်မှုတို့ကိုလည်း တွေ့ကြုံခံစားခဲ့ရပြီး၊ ဘုရားသခင်၏ နောက်ဆုံးသော ကာလ အမှုတော်ကို ကျွန်တော် အလွန်ဝမ်းမြောက်စွာ လက်ခံခဲ့သည်။ ယခုအခါတွင် ကျွန်တော့် ဇနီးနှင့်အတူ မကြာခဏ ဝတ်ပြုစုဝေးပွဲများ တက်ရောက်ပြီး၊ ဘုရားသခင်၏နှုတ်ကပတ်တော်များကို ဖတ်ကာ၊ ကျွန်တော့် စိတ်နှလုံးက ကျေနပ်ကာ၊ ဝမ်းမြောက်ခြင်း အပြည့်ရှိသည်။ ကျွန်တော့်ကို ကယ်တင်ခြင်းအတွက် ဘုရားသခင်၏ ကျေးဇူးတော်ကိုကျွန်တော် ချီးမွမ်းပါ သည်။


၂၁။ ကောလာဟလ ထောင်ချောက်မှ ချိုးဖျက်လွတ်မြောက်ခြင်း

ရှောင်ယွန်၊ တရုတ်နိုင်ငံ

ကျွန်မ အမျိုးသမီး စစ်တပ်အရာရှိတစ်ဦး ဖြစ်ခဲ့ဖူးပါသည်။ ၁၉၉၉ခုနှစ် တစ်ရက်တွင်၊ ကိုရီယား သင်းအုပ်ဆရာတစ်ဦးက သခင်ယေရှု၏ ဧဝံဂေလိတရားကို ကျွန်မဆီ ဟောပြောခဲ့သည်။ ကျွန်မ၏ စိတ်အားထက်သန်သော လိုက်စားမှုကြောင့်၊ မကြာမီ ကျွန်မသည် သင်းအုပ်ဆရာ၏ လေ့ကျင့်သင်ကြားမှုတွင် အာရုံစိုက်ရာဖြစ်လာခဲ့ပြီး သူ၏ အဓိက လက်ထောက်ဖြစ်လာခဲ့သည်။ ၂၀၀၀ ခုနှစ်၏ နွေရာသီတွင်၊ သင်းအုပ်ဆရာသည် ကိုရီးယား သတင်းကောင်း အသင်းတော်မှ ကောလိပ်ကျောင်းသား ဒါဇင်ကျော်နှင့်အတူ နွေရာသီ သာသနာပြု ခရီးတိုတစ်ခုအဖြစ် ယူနန်သို့ လာခဲ့လေသည်။ မမျှော်လင့်ဘဲ၊ ဤအရာက တရုတ်ကွန်မြူနစ်ပါတီ အစိုးရကို သတိပေးလိုက်သလို ဖြစ်ခဲ့သည်။ သင်းအုပ်ဆရာ၏ နေအိမ်တွင် ကျွန်မတို့ အစည်းအဝေးတစ်ခု လုပ်နေစဉ်တွင် ကျွန်မတို့ အဖမ်းခံခဲ့ရပြီးနောက် ယူနန် ပြည်နယ် ပြည်သူ့ လုံခြုံရေး ဌာနသို့ စစ်မေးရန်အတွက် ခေါ်ဆောင်သွားခံခဲ့ရသည်။ ထိုညတွင်ပင် ကိုရီးယား တက္ကသိုလ်ကျောင်းသားများသည် ပြည်နှင်ဒဏ်ပေးခံကြရပြီး ကိုရီးယား သင်းအုပ်ဆရာသည်လည်း နိုင်ငံမှ နှင်ထုတ်ခံခဲ့ရသည်။ အသင်းတော်က တရုတ်ကွန်မြူနစ်ပါတီ၏ နှိပ်စက်ညှဉ်းပန်းခြင်းကို ခံခဲ့ရပြီး ယုံကြည်သူများစွာမှာ စိုးရွံ့လာခဲ့ကြကာ ယုံကြည်ရန် မဝံ့မရဲဖြစ်ခဲ့ကြသည်။ ယုံကြည်သူ တချို့တလေသည်လည်း ကိုယ်ပိုင် မူသုံးရပ်သုံး အသင်းတော်ဆီသို့ သွားရန် အတင်းအကျပ်ပြုခံခဲ့ရပြီး ဤသည်မှာ တရုတ်ကွန်မြူနစ်ပါတီအားဖြင့် အသင်းတော် ပြိုကွဲခဲ့ပုံဖြစ်သည်။ ကျွန်မသည် အသင်းတော်ထဲတွင် အဓိက လုပ်ဖော်ကိုင်ဖက်ဖြစ်ပြီး ဤတစ်ကြိမ် တရုတ်ကွန်မြူနစ်ပါတီ၏ နှိပ်စက်ညှဉ်းပန်းမှုက ကျွန်မကိုလည်း အလုပ် ပြုတ်စေခဲ့သည်။

၂၀၀၅ ခုနှစ် မတ်လတွင်၊ အနန္တတန်ခိုးရှင် ဘုရားသခင်၏ နိုင်ငံတော် ဧဝံဂေလိတရားကို ကျွန်မ ကြားခဲ့ရသည်။ သခင်ယေရှု ပြန်ကြွလာပြီဖြစ်သည်ကို ကျွန်မ ကြားခဲ့ရချိန်တွင်၊ ကျွန်မ အလွန်စိတ်လှုပ်ရှားခဲ့သည်မှာ ကျွန်မ၏ မျက်လုံးများက ဝမ်းမြောက်ခြင်း မျက်ရည်များဖြင့် ပြည့်ခဲ့ပြီး ကျွန်မ အလွန့်အလွန် ကျေးဇူးတင်ရှိမှု လွန်စွာခံစားခဲ့ရသည်။ ကျွန်မ၏ ညီအစ်ကို မောင်နှမများကို ဘုရားသခင်၏ ရှေ့မှောက်သို့သာ ကျွန်မ တတ်နိုင်သမျှ မြန်မြန် ခေါ်သွားချင်ခဲ့သည်။ ဘုရားသခင်၏ လမ်းပြမှုအောက်တွင်၊ ဘုရားသခင်၏ နောက်ဆုံးသော ကာလ အမှုတော်ကို ညီအစ်ကို မောင်နှမများက တစ်ယောက်ပြီး တစ်ယောက် လက်ခံခဲ့ကြသည်။ သို့သော် မမျှော်လင့်ဘဲနှင့်၊ အသင်းတော်၏ အရည်အချင်းအရှိဆုံး လုပ်ဖော်ဆောင်ဖက် တစ်ဦးဖြစ်သူက၊ အနန္တတန်ခိုးရှင် ဘုရားသခင်၏ နောက်ဆုံးသော ကာလအမှုတော်ကို ကြားပြီးနောက်၊ “ဒီအယူဝါဒက မှန်တယ်လို့ထင်ရတယ်၊ ဒါပေမယ့် သင်းအုပ်ဆရာကို ငါတို့ အရင်မေးပြီး သူ ဘာပြောလဲဆိုတာ ကြည့်ဖို့လိုတယ်” ဟု အလေးအနက်ပြောလေသည်။ နောက်မကြာမီတွင်၊ သင်းအုပ်ဆရာက ကျွန်မကို ဖုန်းတစ်ချက်ဆက်ပြီး၊ “အခု အပြင်မှာ တော်တော်ကို ပရမ်းပတာ ဖြစ်နေတယ်။ မင်းက ဘုရားသခင်ကို ယုံကြည်တာ မကြာသေးသလို မင်းရဲ့ ဝိညာဉ်အသက်တာက နုနယ်တယ်။ မင်း ဘာပဲလုပ်လုပ်၊ အသင်းတော်အပြင်ဖက်က တရားဒေသနာတွေကို အမှုမဲ့အမှတ်မဲ့ နားမထောင်လိုက်နဲ့၊ အဲဒါဆိုရင် မင်း လမ်းလွဲမှာ မဟုတ်ဘူး။ ငါတို့အနေနဲ့ ဒီအသင်းတော်ရဲ့ ထိန်းကျောင်းမှုကိုပဲ လက်ခံနိုင်တယ်။ တခြားအသင်းတော်တွေ ဟောတဲ့ နည်းလမ်းတွေကို နားမထောင်လိုက်နဲ့” ဟု ပြောလေသည်။ နားထောက်ပြီးသည့်နောက်၊ ကျွန်မက တည်ငြိမ်စွာဖြင့်၊ “အနန္တတန်ခိုးရှင် ဘုရားသခင်ရဲ့ အမှုတော်ကို လေ့လာနေတဲ့ ဒီအချိန်ကာလတစ်လျှောက်မှာ၊ သူတို့ ပြောသမျှက သမ္မာကျမ်းစာနဲ့ ကိုက်ညီတယ်၊ သန့်ရှင်းသော ဝိညာဉ်တော်ရဲ့ ဉာဏ်အလင်းပေးခြင်းနဲ့ အလင်းပြခြင်းတွေ ရှိပြီး အဲဒါက မှန်တဲ့ လမ်းခရီးဖြစ်တယ်ဆိုတာ ကျွန်မ မြင်ရပြီးပြီ” ဟု ပြောလိုက်သည်။ ကျွန်မ၏ သင်းအုပ်ဆရာက၊ “သူတို့ ဘယ်လိုပဲ တရားဟောကောင်းပါစေ၊ သခင်ယေရှုကပဲ စစ်မှန်တဲ့ ဘုရားသခင်ဖြစ်တယ်ဆို ငါတို့ နားလည်ထားရမယ်။ သခင့်ကို ငါတို့ မစွန့်ပစ်ရဘူး” ဟု ပြောလေသည်။ ကျွန်မက၊ “သခင့်ကို ကျွန်မ မစွန့်ပါဘူး၊ ဒါပေမယ့် သိုးသငယ်ရဲ့ ခြေလှမ်းတွေနောက်ကို ကျွန်မ လိုက်နေတာပါ။ သခင်ယေရှုက ပြန်ကြွလာနှင့်ပြီးပါပြီ။ ကျွန်မတို့အနေနဲ့ ပညာသတိရှိတဲ့ သတို့သမီးတွေလိုပဲ သခင့်ကို ကြိုဆိုမှသာ မှန်တာပါ” ဟု ခိုင်ခိုင်မာမာ ဆိုလိုက်သည်။ သင်းအုပ်ဆရာက ကြမ်းတမ်းစွာဖြင့် “ကိုရီးယား သတင်းကောင်း အသင်းတော်က သခင် ပြန်လာပြီးပြီဆိုတာကို ဘာလို့ မသိရတာလဲ” ဟု ပြောလေသည်။ ကျွန်မက၊ “ဒါက စကားနည်းနည်းလောက်နဲ့ ရှင်းပြလို့ရတဲ့ဟာ မဟုတ်ဘူး” ဟု ပြောခဲ့သည်။ သင်းအုပ်ဆရာက အပြောကောင်းကောင်းဖြင့်၊ “သူတို့ ယုံကြည်တာက တရုတ်ကွန်မြူနစ်အစိုးရက နှိမ်နှင်းဖို့ ပစ်မှတ်ထားခံရတဲ့ အရှေ့ရပ်မှ လျှပ်ပြက်ခြင်း အသင်းတော်ဖြစ်တယ်။ အဲဒါကို အင်တာနက်မှာ အရမ်းကို ရှင်းရှင်းလင်းလင်း ရှင်းပြထားပါတယ်။ အွန်လိုင်း ဖွင့်လိုက်ပါ၊ ပြီးရင် မင်းတွေ့ပါလိမ့်မယ်။ အဲဒါကို စစ်ဆေးဖို့ မင်း အွန်လိုင်းဖွင့်ကြည့်မှရမယ်” ဟု အခိုင်အမာဆိုလေသည်။ ဖုန်းကို ချလိုက်ပြီးနောက်တွင်၊ ကျွန်မ၏ စိတ်နှလုံးက အချိန်အတော်ကြာ မတည်ငြိမ်နိုင်ခဲ့ပါ။ သင်းအုပ်ဆရာ၏ စကားများက ကျွန်မ၏ နားထဲ ဆက်မြည်နေခဲ့သည်။ အထူးသဖြင့် အွန်လိုင်းပေါ်တွင် မည်သည့်အရာပြောထားသည်ကို ကျွန်မ အတိအကျ သိချင်ခဲ့သည်။ 

သိရဖို့ရန်အလို့ငှာ၊ အင်တာနက်ဆိုင်တစ်ခုသို့ ကျွန်မ အမြန်ပြေးသွားလိုက်သည်။ ဝဘ်ဆိုက်များကို ကျွန်မ ဖွင့်လိုက်သည့်တစ်ခဏတွင်၊ ကျွန်မ အလွန်အံ့အားသင့်သွားခဲ့သည်။ ဝဘ်ဆိုက်များပေါ်တွင် ဘုရားသခင်နှင့်ဆိုင်သော တရုတ်ကွန်မြူနစ်ပါတီ အစိုးရ၏ ပြစ်မှားစော်ကားခြင်းနှင့် ရှုတ်ချမှုများစွာအပြင်၊ ဘာသာရေး သြဇာအာဏာရှိသည့် ပုဂ္ဂိုလ်များထံမှ အသရေဖျက်မှုနှင့် ပြစ်မှားစော်ကားမှုများ ရှိနေခဲ့လေသည်။ ကျွန်မ သံသယတစ်ချို့ ရှိခဲ့သည်- အနန္တတန်ခိုးရှင် ဘုရားသခင်၏ နှုတ်ကပတ်တော်များကို လူတိုင်း မပြောဆိုနိုင်ပါ။ ၎င်းတို့သည် သမ္မာတရား ဝိညာဉ်တော်၏ ဖော်ပြချက်ဖြစ်သည်။ ဤအရာသည် သခင့်ကို စိတ်ရင်းအတိုင်း ယုံကြည်ပြီး သမ္မာတရားကို တမ်းတသည့် မတူညီသော ဂိုဏ်ဂဏများစွာမှ လူများစွာတို့က အသိအမှတ်ပြုထားသည့် အချက်တစ်ခု ဖြစ်သည်။ သို့သော် အဘယ်ကြောင့် ဝဘ်ဆိုက်များက အနန္တတန်ခိုးရှင် ဘုရားသခင်ကို လူတို့ ငြင်းပယ်စေဖို့ ကောလာဟလများကို စတင်ရပါသနည်း။ တရုတ်ကွန်မြူနစ်ပါတီနှင့်အတူ ဘုရားသခင်ကို ရှုတ်ချပြီး ပြစ်မှားစော်ကားကြသည့် နာမည်ကြီး သင်းအုပ်များစွာလည်း ရှိလေသည်။ ဘာဖြစ်နေပါသနည်း။ ဤအပျက်သဘောဆောင်သော ဝါဒဖြန့်မှုအားလုံးကို မြင်ရသည့်အခါ၊ ကျွန်မ ချီတုံချတုံ ပျာယာခတ်နေမိခဲ့သည်။ ထို့နောက်တွင်၊ သန့်ရှင်းသော ဝိညာဉ်တော် အသုံးပြုသော လူအပေါ် တိုက်ခိုက်မှုတစ်ခုကို အွန်လိုင်းပေါ်တွင် ကျွန်မ မြင်ရသည်။ ကျွန်မ၏ စိတ်နှလုံးက တစ်ဖန်ကျဆင်းသွားသည်။ ကျွန်မ တကယ်ပင် လူတစ်ဦးကို ယုံကြည်မိခဲ့ပါသလော။ အင်တာနက်ပေါ်က သတင်းအချက်အလက်တစ်လျှောက် ကျွန်မ ဆက်လေ့လာကြည့်သည်နှင့်အမျှ၊ ကျွန်မ ပို၍ ပျာယာခတ်လာခဲ့ပြီး အလွန်စိတ်ရှုပ်ထွေးကာ ဇဝေဇဝါဖြစ်ခဲ့သည်၊ ဤသို့ဖြင့် နောက်ဆုံးတွင် အင်တာနက်ဆိုင်မှ ကျွန်မ မည်သို့ ထွက်လာခဲ့မှန်း မသိတော့ပါ။

အိမ်အပြန်လမ်းတွင်၊ အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို ရှာဖွေခြင်းနှင့် လေ့လာဆန်းစစ်ခြင်းတို့ဖြင့် ကျွန်မ ကုန်ဆုံးခဲ့သည့် အချိန်အားလုံးကို ပြန်သတိရမိခဲ့သည်။ ကျွန်မ မေးခွန်းများ ထုတ်သည့်အခါတိုင်း၊ အနန္တတန်ခိုးရှင် ဘုရားသခင် အသင်းတော်မှ ညီအစ်ကို မောင်နှမများက ကျွန်မကို ဘုရားသခင်၏ နှုတ်ကပတ်တော်များ ဖတ်ပြပေးခဲ့ကြသည်။ ပြဿနာတိုင်းက တစ်ခုပြီးတစ်ခု ပြေလည်သွားခဲ့ပြီး ကျွန်မ လုံးဝ ယုံကြည်လက်ခံလာခဲ့ရသည်။ အနန္တတန်ခိုးရှင် ဘုရားသခင်က ပြန်ကြွလာသည့် သခင်ယေရှုဖြစ်သည်ကို ကျွန်မ ခိုင်ခိုင်မာမာ မယုံကြည်မီတွင် ဆွေးနွေးခြင်းနှင့် လေ့လောဆန်းစစ်ခြင်း ဆယ့်တစ်ရက် အချိန်ယူခဲ့ရသည်။ ဘုရားသခင်၏ နှုတ်ကပတ်တော်အချို့ကိုလည်း ကျွန်မ ဖတ်ခဲ့သည်။ ဘုရားသခင်က အမှုတော် အဆင့်သုံးဆင့်နှင့် အနှစ်ခြောက်ထောင် စီမံခန့်ခွဲမှု အစီအစဉ်၏ နက်နဲမှုများအားလုံးကို ဖွင့်ပြခဲ့ပြီး သမ္မာကျမ်းစာ၏ အတွင်းပိုင်း ဇာတ်ကြောင်းနှင့် အနှစ်သာရ၊ သမ္မာကျမ်းစာထဲတွင် မည်သည့်အရာများက ဘုရားသခင်၏ နှုတ်ကပတ်တော်များဖြစ်ပြီး မည်သည့်အရာများက လူတို့၏ စကားများဖြစ်သည်ဆိုသည်နှင့် သမ္မာကျမ်းစာကို လူတို့ မည်သို့ချဉ်းကပ်သင့်သည်ဆိုသည့်အရာ ကဲ့သို့သော သမ္မာတရားများကိုလည်း သူက ရှင်းသွားစေခဲ့သည်။ ဤအရာများကို ကျွန်မ ဖတ်သည့်အခါ၊ အရာရာက ရှင်းလင်းလာခဲ့ပြီး ကြီးမားသည့် အကျိုးကျေးဇူးကို ကျွန်မ ခံစားခဲ့ရသည်။ ဤဘုရားသခင်၏ နှုတ်ကပတ်တော်များမှ၊ အနန္တတန်ခိုးရှင် ဘုရားသခင်က ပြန်ကြွလာသည့် သခင်ယေရှုဖြစ်သင့်သည်ကို ကျွန်မ မြင်ခဲ့သည်။ သို့သော် အင်တာနက်ပေါ်က ဝါဒဖြန့်မှုသည် အဘယ်ကြောင့် အပျက်သဘောချည်းသာ ဖြစ်ခဲ့ပါသနည်း။ ထိုကောလာဟလများကို ကျွန်မ စဉ်းစားလေ၊ ကျွန်မ ပိုစိတ်မချမ်းသာလေဖြစ်ပြီး ကျွန်မ၏ စိတ်နှလုံးက ပိုလေးလံလာလေဖြစ်ကာ၊ လမ်းကို ကျွန်မ ဖြတ်ကူးစဉ် ကားတိုက်ခံရလုမတတ် ဖြစ်ခဲ့ရသည်။

အိမ်ပြန်သွားပြီးနောက်၊ ကျွန်မ၏ စိတ်နှလုံးက တကယ်ကို မတည်ငြိမ်နိုင်ခဲ့သလို၊ ထိုအင်တာနက် ကောလာဟလများက ကျွန်မ စိတ်၏ ရှေ့တန်းသို့ အကြိမ်ကြိမ် ရောက်လာပြီး ထိုနေရာတွင် တစ်ရစ်ဝဲဝဲရှိနေခဲ့သည်။ တစ်ခုပြီးနောက်တစ်ခု ကျွန်မ တွေးသည်နှင့်အမျှ ကျွန်မ၏ စိတ်နှလုံး ထိခိုက်ခဲ့ရသည်။ ထိုညတွင် ကျွန်မ အိမ်မရနိုင်ခဲ့ဘဲ ကျွန်မ တွေးမိခဲ့သည်- “မှားတဲ့လမ်းကို ငါလျှောက်ရင်၊ ငါ့ ယုံကြည်ခြင်းက လုံးဝ အချည်းနှီးဖြစ်သွားမှာပဲ မဟုတ်လား။ မဖြစ်ဘူး၊ ချက်ချင်း ငါ ပြန်လည့်မှဖြစ်မယ်။ ဒါပေမယ့် အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှု ဖြစ်နေရင်ရော။ အဲဒီလိုဆိုရင် သခင့်ကို ကြိုဆိုဖို့ ငါ့ရဲ့ အခွင့်အရေးကို ငါ လွဲချော်ပြီး ကယ်တင်ခံရဖို့ အခွင့်အရေး ဆုံးရှုံးသွားမှာ မဟုတ်လား။” ကျွန်မ ရှေ့နောက် ယိမ်းနေခဲ့စဉ်၊ ဘုရားသခင်၏ ရှေ့မှောက်သို့ ဆုတောင်းခြင်းဖြင့် လာခဲ့သည်- “အို ဘုရားသခင်။ ဒီအမှုတော် အဆင့်ကို ကျွန်မ လက်ခံကတည်းက၊ ကျွန်မရဲ့ စိတ်နှလုံးဟာ အေးအေးသက်သာဖြစ်ခဲ့ပါတယ်၊ ဘုရားသခင်ရဲ့ နှုတ်ကပတ်တော်တွေကို ဖတ်ရတာ အရမ်းနှစ်သက်စရာကောင်းတာကို ကျွန်မ တွေ့ရသလို ကျွန်မရဲ့ ဝိညာဉ်ကို အရမ်းပဲ အားဖြစ်စေပါတယ်။ ဒါပေမယ့် အင်တာနက်ပေါ်က အပျက်သဘောဆောင်တဲ့ ဝါဒဖြန့်မှုတစ်ချို့ကို တွေ့ပြီးတဲ့နောက်မှာ၊ ကျွန်မ စိတ်မငြိမ်နိုင်ပါဘူး။ ကျေးဇူးပြုပြီး ကျွန်မရဲ့ စိတ်နှလုံးကို စောင့်ရှောက်တော်မူပါ။ အို ဘုရားသခင်။ ကျွန်မရဲ့ ဝိညာဉ်ရေးအသက်တာက နုနယ်ပြီး ဒီအရာတွေကို ဘယ်လို သိမြင်ရမယ်ဆိုတာ ကျွန်မ မသိပါဘူး။ အနန္တတန်ခိုးရှင် ဘုရားသခင်က တကယ်ပဲ ပြန်ကြွလာတဲ့ ကိုယ်တော် အစစ်အမှန်ဆိုရင်၊ ဘယ်သူမှ ဒါမှမဟုတ် ဘယ်အရာမှရဲ့ နှောင့်ယှက်ခံရခြင်းမရှိဘဲ ကိုယ်တော့်ရဲ့ အမှုတော်ကို သေချာစေဖို့ ကျွန်မကို လမ်းပြဖို့ ကိုယ်တော့်ကို တောင်းလျှောက်ပါတယ်။ ဒါမှမဟုတ်ရင် သိမြင်မှုတိုးတက်စေဖို့ ကျွန်မကို လမ်းပြဖို့ရန် ကိုယ်တော့်ကို ကျွန်မ တောင်းလျှောက်ပါတယ်...။” ဆုတောင်းပြီးနောက်တွင်၊ စိတ်ကူးတစ်ခုက ကျွန်မ၏ စိတ်ထဲ ရောက်လာခဲ့သည်- ဘုရားသခင်၏ အသံတော် ဟုတ် မဟုတ် ပိုင်းဖြတ်ဖို့ရန်အလို့ငှာ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ရှုခြင်းအား အလျင်အမြန် ပြီးစီးဖို့ ဖြစ်သည်။ ထိုညတွင်၊ ဘုရားသခင်၏ နှုတ်ကပတ်တော်များကို ကျွန်မ တစ်ညလုံး ဖတ်ခဲ့ပြီး စားပွဲတွင် မည်သည့်အချိန်က အိပ်ပျော်သွားခဲ့သည်ကို ကျွန်မ မသိခဲ့ပါ။

နောက်နေ့ နံနက်စောစောတွင်၊ တံခါးမှ ခေါက်သံတစ်ခုကြောင့် ကျွန်မ နိုးသွားခဲ့ပြီး တံခါးဖွင့်ဖို့ အိပ်ချင်မူးတူးဖြင့် ကျွန်မသွားလိုက်သည်။ ယင်းမှာ ကျွန်မကို ရေလောင်းပေးခဲ့သည့် အစ်မ ဝူ ဖြစ်နေခဲ့သည်။ ကျွန်မ အိပ်ချင်နေပုံရသည်ကို သူ မြင်ခဲ့ပြီး ဘာဖြစ်ခဲ့သည်ကို ပူပန်သည့်ပုံဖြင့် သူ မေးခဲ့သည်။ ကျွန်မက၊ “မနေ့က ကျွန်မ အွန်လိုင်းထိုင်ခဲ့ပြီး ဘုရားသခင်ကို ဆန့်ကျင်အာခံပြီး ပြစ်မှားစော်ကားတဲ့ အရာတွေအများကြီး တွေ့ခဲ့ရတယ်၊ ပြီးတော့ အခု ကျွန်မ အရမ်းကို ဒွိဟဖြစ်နေတယ်...” ဟု ပြောလိုက်သည်။ ဤအရာကို ကြားပြီးနောက်၊ အစ်မ ဝူက ကျွန်မနှင့်အတူ မိတ်သဟာယပြုပေးခဲ့သည်- “ညီမလေး၊ တရုတ်ကွန်မြူနစ်ပါတီ အစိုးရရဲ့ ခရစ်ယာန်တွေအပေါ် သဘောထားကို နင် အရမ်းကို ကောင်းကောင်း သိပါတယ်။ မရေတွက်နိုင်တဲ့ ခရစ်ယာန်တွေကို သူတို့ ဖမ်းပြီး နှိပ်စက်ကြပြီးပြီ။ ဒါက ခက်ခဲတဲ့ အမှန်တရားတစ်ခုပဲ။ အွန်လိုင်းက ကောလာဟလတွေအားလုံးဟာ အနန္တတန်ခိုးရှင် ဘုရားသခင် အသင်းတော်ကို နှိပ်စက်ညှဉ်းပန်းဖို့ တရုတ်ကွန်မြူနစ်ပါတီ အစိုးရရဲ့ လုပ်ကြံပြောဆိုထားတာတွေ ဖြစ်ပါတယ်။ သူတို့ရဲ့ ရည်မှန်းချက်က ဘုရားသခင်ရဲ့ အမှုတော်ကို ဖိနှိပ်ဖို့နဲ့ တရုတ်နိုင်ငံကို ဘုရားမဲ့ နေရာတစ်ခုဖြစ်စေဖို့ ဖြစ်သလို လူတွေကို ဘုရားသခင်နောက်လိုက်ခွင့် ဒါမှမဟုတ် ဘုရားသခင်ကို ကိုးကွယ်ခွင့် မပြုဖို့ပဲဖြစ်တယ်။ ညီမ၊ တရုတ်ကွန်မြူနစ်ပါတီက ဘုရားမဲ့အစိုးရတစ်ခုပါ။ သူတို့ပြောတာကို အစ်မတို့ ယုံလို့ရရဲ့လား။” အစ်မ၏ မှတ်ချက်များက ချိန်ကိုက် သတိပေးချက်တစ်ခု ဖြစ်ခဲ့သည်။ မှန်ပါသည်။ တရုတ်ကွန်မြူနစ်ပါတီသည် ဘုရားမဲ့ဖြစ်သည်။ ၎င်းတို့သည် ဘုရားသခင်ကို အမုန်းဆုံးနှင့် အာအခံဆုံးဖြစ်လေသည်။ သူတို့ပြောသည့်အရာကို အဘယ်သို့ တစ်ဦးတစ်ယောက်က ယုံနိုင်မည်နည်း။ တရုတ်ကွန်မြူနစ်ပါတီ အစိုးရက “ဘာသာတရား လွတ်လပ်မှု” ဟူသည့် ခေါင်းစီးစာတန်း၏ ဟန်ဆောင်မှုအောက်တွင် ရှိသော်လည်း၊ နောက်ကွယ်တွင်၊ သူတို့က ဘုရားသခင်ကို ယုံကြည်သော လူတို့ကို အကြောင်းမဲ့သက်သက် အကျပ်ကိုင်ပြီး ဖမ်းဆီးကြလေသည်။ ယခင်က ကျွန်မတို့ အသင်းတော်မှ လူတို့ကို တရုတ်ကွန်ုမြူနစ်ပါတီက မည်သို့ အကျပ်ကိုင်ပြီး ဖိနှိပ်ခဲ့ပုံနှင့် ညီအစ်ကို မောင်နှမ မည်မျှက ယုံကြည်ခြင်း ပျောက်ဆုံးကာ မယုံကြည်ဝံ့ဖြစ်ခဲ့ကြသည်ဆိုသည်တို့ကို ကျွန်မ တွေးမိခဲ့သလို၊ ဤအရာကြောင့် ကျွန်မသည်လည်း ကျွန်မ၏အလုပ် ဆုံးရှုံးခဲ့ရပုံကို ကျွန်မ တွေးမိခဲ့သည်- ဤသည်မှာ ဘုရားသခင်ကို ယုံကြည်သော လူတို့အပေါ် တရုတ်ကွန်ုမြူနစ်ပါတီ အစိုးရ၏ သဘောထား ဖြစ်ခဲ့သည် မဟုတ်ပါလား။ ဘာသာရေး ယုံကြည်မှုကို ကန့်သတ်ဖို့ရန် တရုတ်ကွန်မြူနစ်ပါတီ အစိုးရက ကိုယ်ပိုင်မူသုံးရပ်သုံး အသင်းတော်ကို တည်ထောင်ခဲ့ပြီး “ပထမဆုံး နိုင်ငံတော် အစိုးရကို ချစ်ပါ” ထို့နောက် “ဘာသာတရားကို ချစ်ပါ” ဟု လူတို့ကို တောင်းဆိုခဲ့သည်။ သူတို့၏ ရည်ရွယ်ချက်မှာ လူတို့ကို မိမိတို့၏ လက်ထဲတွင် ဆက်လက်ထိန်းချုပ်ထားဖို့နှင့် လူတို့၏ ယုံကြည်ခြင်း လွတ်လပ်မှုကို ကန့်သတ်ရန် ဖြစ်သည်။ ဤအရာကို ကျွန်မ တွေးမိသည့်အခါ၊ တရုတ်ကွန်မြူနစ်ပါတီ အစိုးရ၏ စက်ဆုပ်ဖွယ်ဖြစ်သော ရည်ရွယ်ချက်ကို ကျွန်မ သိမြင်မှုအချို့ ရှိလာခဲ့သည်။ တရုတ်ကွန်မြူနစ်ပါတီ အစိုးရက ဘာသာရေး ယုံကြည်မှုများကို အမြဲနှိပ်ကွပ်ခဲ့ပြီး မှန်သော လမ်းခရီးကို အမြဲရှုတ်ချခဲ့သည်။ ထို့ကြောင့် သူတို့၏ လုပ်ကြံပြောဆိုထားသော ကောလာဟလများနှင့် အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို ရှုတ်ချခြင်းတို့က သူတို့၏ ဘုရားသခင်ကို မုန်းတီးပြး ဘုရားသခင်ကို ဆန့်ကျင်တတ်သည့် ဆိုးယုတ်သော သဘောသဘာဝကို ကြီးမားသည့် ဖွင့်ဟမှုတစ်ခု ဖြစ်သည် မဟုတ်ပါလား။

အစ်မ ဝူက ကျွန်မနှင့်အတူ မိတ်သဟာယ ဆက်ပြုခဲ့သည်- “တရုတ်ကွန်မြူနစ်ပါတီက ဘုရားမဲ့ ဆိုးယုတ်တဲ့ အုပ်စိုးမှုစနစ်ဖြစ်ပြီး ဘုရားသခင်ရဲ့ ရန်သူဖြစ်တယ်။လူတွေကို အမြဲတမ်း ထိန်းချုပ်ဖို့ဆိုတဲ့ သူတို့ရဲ့ လွန်ကဲတဲ့ ရည်မှန်းချက်ကို ရရှိဖို့ အနန္တတန်ခိုးရှင် ဘုရားသခင် အသင်းတော်ကို ရှုတ်ချဖို့နဲ့ သိက္ခာချဖို့ အမဲကို အဖြူအဖြစ် မတော်မလျော် လှည့်လိုက်ကြတယ်။ ဒါကို အစ်မတို့ ကောင်းကောင်း ခွဲခြားနိုင်ပါတယ်။ ဒါပေမယ့် ဘယ်လိုဖြစ်ပြီး ဘာသာရေး သင်းအုပ်ဆရာတွေနဲ့ အကြီးအကဲတွေက ဘုရားသခင်ကို ဆန့်ကျင်ရာမှာ၊ ရှုတ်ချပြီး ပြစ်မှားစော်ကားရာမှာ ဘုရားမဲ့ အစိုးရနောက်ကို လိုက်နိုင်ကြတာလဲ။ ဒီပြဿနာကို လူအများစုကသဘောမပေါက်နိုင်ကြဘူး။ အမှန်တော့၊ ဒါက ဘာသာရေးခေါင်းဆောင်တွေရဲ့ ဘုရားသခင်ကို အာခံခြင်းနဲ့ သမ္မာတရားကို မုန်းတီးခြင်း သဘာဝ၊ အနှစ်သာရတွေနဲ့ ဆက်နွယ်ပါတယ်။ လွန်ခဲ့တဲ့ နှစ်ပေါင်း နှစ်ထောင်ကို ပြန်တွေးကြည့်တဲ့အခါ၊ သခင်ယေရှုက လူသားမျိုးနွယ်ကို ရွေးနုတ်ဖို့ အမှုပြုခဲ့တဲ့အချိန်မှာ၊ ယဇ်ပရောဟိတ် အကြီးအကဲတွေ၊ ကျမ်းတတ်ပုဂ္ဂိုလ်တွေနဲ့ ဖာရိရှဲတွေဆီက အဆုံးစွန် ဆန့်ကျင်မှုနဲ့ နှိပ်စက်ညှဉ်းပန်းမှုတွေနဲ့ ကြုံဆုံခဲ့ရတယ်။ ဒါဟာ အဲဒီအချိန်က သခင်ယေရှု ဟောကြားခဲ့တဲ့ လမ်းခရီးနဲ့ သူ ဆောင်ရွက်ခဲ့တဲ့ နိမိတ်လက္ခဏာတွေက ယုဒပြည်တစ်လျှောက်လုံးကို အုတ်အော်သောင်းတင်း ဖြစ်စေခဲ့လို့ပဲ။ သာမန်လူတွေအများကြီးက သခင့်ရဲ့ နှုတ်ကပတ်တော်တွေအားဖြင့် ဆွဲဆောင်ခံရပြီး တစ်ယောက်ပြီးနောက်တစ်ယောက် သခင်ယေရှုဆီ သူတို့ ပြန်သွားခဲ့ကြတယ်။ ယဇ်ပရောဟိတ် အကြီးအကဲတွေ၊ ကျမ်းတတ်ပုဂ္ဂိုလ်တွေနဲ့ ဖာရိရှဲတွေက ဒါကို သူတို့ရဲ့ အဆင့်အတန်းနဲ့ အသက်မွေးဝမ်းကြောင်းအပေါ် ခြိမ်းခြောက်မှုတစ်ခုအနေနဲ့ မြင်ခဲ့ကြပြီး သခင်ယေရှုကို ဆန့်ကျင်ပြီး ရှုတ်ချဖို့ ရောမ အစိုးရနဲ့ သူတို့ လျှို့ဝှက်ပူးပေါင်းကြံစည်ခဲ့ကြတယ်။ သူတို့က ကောလာဟလတွေ ဖြန့်ခဲ့ကြတယ်၊ သခင့်ရဲ့ အမှုတော်ကို အသရေဖျက်ခဲ့ကြပြီး ကားတိုင်ပေါ်မှာ သခင်ယေရှုကို ကားစင်တင်ခဲ့ကြတယ်။ အခု လွန်ခဲ့တဲ့ အနှစ်နှစ်ထောင်က သမိုင်းက သူ့ဘာသာ ထပ်ဖြစ်နေတယ်။ ဘာသာရေး ခေါင်းဆောင်တွေက အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံနေကြတဲ့လူဦးရေ ကြီးထွားနေတဲ့အဖြစ်ကို မြင်ပြီး သူတို့ ချက်ချင်း မနာလိုဖြစ်လာကြသလို ဘုရားသခင်ရဲ့ နောက်ဆုံးသော ကာလ အမှုတော်ကို ဆန့်ကျင်ခြင်းနဲ့ ရှုတ်ချရာမှာ တရုတ်ကွန်မြူနစ်ပါတီ အစိုးရနဲ့ ပူးပေါင်းကြတယ်လေ။ ဒါက ဘာသာရေး ခေါင်းဆောင်အများစုက သမ္မာတရားကို မချစ်ဘဲ အဆင့်အတန်းကိုပဲ ချစ်တဲ့ အန္တိခရစ်တွေဖြစ်တယ်ဆိုတာကို လုံးဝ ပြသလိုက်တာပါ။ ‘ရှေးခေတ်ကာလကတည်းက၊ မှန်ကန်တဲ့ လမ်းခရီးဟာ အမြဲဖိနှိပ်ခံခဲ့ရတယ်။’ ဒါကြောင့် အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ဟာ တရုတ်ကွန်မြူနစ်ပါတီ အစိုးရ နဲ့ ဘာသာရေး အဖွဲ့အစည်းတို့ရဲ့ ဆိုးယုတ်တဲ့ အင်အားစုတွေအားဖြင့် ပြင်းပြင်းထန်ထန် ဆန့်ကျင်ခံရပြီး ရှုတ်ချခံရတာဟာ အံ့အားသင့်စရာ မဟုတ်ပါဘူး။” ဟုတ်ပါသည်၊ ဖာရိရှဲများ၊ ယဇ်ပရောဟိတ် အကြီးအကဲနှင့် ကျမ်းတတ်ပုဂ္ဂိုလ် အားလုံးတို့မှာ ဘာသာရေး အဖွဲ့အစည်းထဲက သြဇာအာဏာရှိသည့် ပုဂ္ဂိုလ်များဖြစ်ကြသော်လည်း၊ ဘုရားသခင်၌ စစ်မှန်သည့် ယုံကြည်သူများ မဟုတ်ကြသလို၊ သမ္မာတရားကို မချစ်ခဲ့ကြပါ။သခင်ယေရှု၏ အမှုတော်က သြဇာအာဏာနှင့် တန်ခိုးတို့ ရှိသည်ကို သူတို့ သိခဲ့ကြသော်လည်း ဘာဆိုဘာမှ သူတို့ မရှာဖွေ၊ မလေ့လာမဆန်းစစ်ခဲ့ကြပါ။ ယင်းထက်၊ သူတို့၏ အဆင့်အတန်းနှင့် အသက်မွေးဝမ်းကျောင်းများကို ထိန်းသိမ်းဖို့အလို့ငှာ၊ သခင့်ကို သူတို့ ရှုတ်ချပြီး ပြစ်မှားစော်ကား ခဲ့ကြသည်။ သူတို့၏ သဘာဝမှာ အမှန်ပင် ဘုရားသခင်ကို အာခံဖို့နှင့် ဘုရားသခင်၏ ရန်သူများ ဖြစ်ဖို့ ဖြစ်လေသည်။ ယခုခေတ်တွင်၊ သခင့်၏ ဒုတိယအကြိမ် ကြွလာခြင်းနှင့် စပ်လျဉ်း၍ ဘာသာရေး အဖွဲ့အစည်း၏ သင်းအုပ်ဆရာများနှင့် အကြီးအကဲတို့ ပြုမူပုံမှာ ဖာရိရှဲတို့ လုပ်ဆောင်ခဲ့သည့်အရာနှင့် တစ်ထေရာတည်း ဖြစ်လေသည်။ အမှန်တော့ သူတို့သည် ဘုရားသခင်ကို မုန်းတီးသော၊ သမ္မာတရားကို မုန်းတီးသော အန္တိခရစ်များ ဖြစ်ကြလေသည်။ ကျမ်းစာထဲတွင် သခင်ယေရှု၏ ပြန်ကြွလာခြင်းကို ပရောဖက်ပြုသည့်အခါ၊ ယင်းက၊ “ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။” (ရှင်လုကာခရစ်ဝင် ၁၇:၂၅) ဟု ဆိုလေသည်။ ယခုတွင် အနန္တတန်ခိုးရှင် ဘုရားသခင်သည် သူ၏ အမှုတော်ကို ဆောင်ရွက်ရန် ကြွလာပြီးဖြစ်သည်၊ သို့တိုင် သူသည် ဘာသာရေး အဖွဲ့အစည်းနှင့် ဘုရားမဲ့ တရုတ်ကွန်မြူနစ်ပါတီ အစိုးရအားဖြင့် ဆန့်ကျင်ရှုတ်ချခံရလေသည်။ ဤအရာက သခင့်၏ ပရောဖက်ပြုချက်ကို ပြည့်စုံစေသည် မဟုတ်ပါလား။ ထိုအခိုက်အတန့်တွင်၊ ကျွန်မ၏ စိတ်နှလုံးက အလင်းပြခြင်းခံခဲ့ရသည်။ အစ်မဝူက သူ၏ မိတ်သဟာယကို ဆက်ခဲ့သည်- “အင်တာနက်ပေါ်က တရုတ်ကွန်မြူနစ်ပါတီအစိုးရနဲ့ ဘာသာရေး အဖွဲ့အစည်းတွေအားဖြင့် ဖြန့်ဖြူးတဲ့ အပျက်သဘောဆောင်တဲ့ ဝါဒဖြန့်မှုဟာ အခြေခံအားဖြင့် ဘုရားသခင်ရဲ့ အမှုတော်ကို ဖျက်ဆီးဖို့နဲ့ နှောင့်ယှက်ဖို့ ရည်ရွယ်တာပါ။ စာတန်က လူတွေကို လှည့်ဖြားဖို့နဲ့ စိတ်ရှုတ်ထွေးစေဖို့၊ ပြီးတော့ လူတွေ ဘုရားသခင်ကို သံသယထားဖို့၊ ငြင်းပယ်ဖို့နဲ့ သစ္စာဖောက်စေဖို့ အလိမ်အညာတွေကို အမြဲအသုံးပြုခဲ့တယ်။ နောက်ဆုံးမှာ၊ သူတို့ဟာ ဘုရားသခင်ရဲ့ အပြစ်ပေးတာခံရပြီး ငရဲအပို့ခံရမှာဖြစ်တယ်၊ ပြီးတော့ ဘုရားသခင်ရဲ့ ထာဝရ ကယ်တင်ခံရဖို့ အခွင့်အရေးကို သူတို့ ဆုံးရှုံးသွားလိမ့်မယ်။ သူတို့ရဲ့ ကောလာဟလတွေကို အစ်မတို့ သိမြင်နိုင်ရမှာဖြစ်ပြီး ကောလာဟလတွေကို ဖြန့်ရာမှာ သူတို့ရဲ့ အန္တရာယ်ပေးတတ်တဲ့ ရည်ရွယ်ချက်တွေနဲ့ စက်ဆုပ်စရာ ရည်ရွယ်ချက်ကို နားလည်နိုင်ရမယ်။ ဒါမှမဟုတ်ရင်၊ အစ်မတို့ လှည့်စားခံလာရမှာဖြစ်ပြီး ဘုရားသခင်ရဲ့ ကယ်တင်တာခံရမယ့် အခွင့်အရေးကို ဆုံးရှုံးကြလိမ့်မယ်။”လက်ခံသဘောတူခြင်းဖြင့် ကျွန်မ ခေါင်းညိတ်လိုက်ပြီး၊ အစ်မ၏ မိတ်သဟာယနှင့် အကူအညီက အချိန်မီရုံကလေး ရောက်လာခဲ့သည်ကို ကျွန်မ ခံစားခဲ့ရသည်။ ဆက်လက်နားထောင်ရန် ကျွန်မ မစောင့်နိုင်အောင် ဖြစ်ခဲ့ရသည်.....။

အစ်မ ဝူက ဘုရားနှုတ်ကပတ်တော်များ စာအုပ်ကို ထုတ်ယူကာ ကျွန်မကို ပြောလိုက်သည်- “ညီမ၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကျမ်းတစ်ပိုဒ်ကို ဖတ်ရအောင်။ အနန္တတန်ခိုးရှင် ဘုရားသခင်က ပြောပါတယ်- ‘ငါ၏အစီအစဉ်တွင်၊ စာတန်သည် တစ်လျှောက်လုံး ခြေလှမ်းအသီးသီး နောက်ကွယ်တွင် ချောင်းမြောင်းနေခဲ့ပြီး၊ ငါ့ဉာဏ်ပညာ၏ အဖြည့်ခံအဖြစ်၊ ငါ၏မူလအစီအစဉ်ကို နှောင့်ယှက်ရန် နည်းလမ်းများနှင့် နည်းစနစ်များ ရှာဖွေရန် အမြဲ ကြိုးစားနေပြီး ဖြစ်သည်။ သို့ရာတွင် ငါသည် ၎င်း၏ လှည့်ဖြားတတ်သော အစီအစဉ်များကို မလွန်ဆန်နိုင် ဖြစ်မည်လော။ ကောင်းကင်နှင့် မြေကြီးပေါ်ရှိ အရာရာတိုင်းသည် ငါ့ကို အစေခံ၏။ စာတန်၏ လှည့်ဖြားတတ်သော အကြံအစည်များသည် တစ်ခုတစ်လေ ကွဲပြားခြားနားနိုင်မည်လော။ ဤသည်မှာ ငါ၏ ဉာဏ်ပညာ ဆုံသည့်နေရာ အတိအကျ ဖြစ်သည်။ ယင်းမှာ ငါ၏ လုပ်ဆောင်ချက်များနှင့် ပတ်သက်၍ အံ့ဖွယ်ဖြစ်သည့်အရာ အတိအကျ ဖြစ်ပြီး၊ ယင်းသည် ငါ၏စီမံခန့်ခွဲမှု အစီအစဉ် တစ်ရပ်လုံးအတွက် လည်ပတ်မှု၏ အခြေခံသဘောတရား ဖြစ်သည်။ နိုင်ငံတော် တည်ဆောက်ခြင်း ခေတ်အတွင်းတွင်၊ ငါသည် စာတန်၏ လှည့်ဖြားတတ်သည့် အကြံအစည်များကို မရှောင်ရှားသေးဘဲ၊ ငါ ပြုရမည့်အမှုကို ဆက်လက် လုပ်ဆောင်၏။ စကြဝဠာနှင့် အရာခပ်သိမ်း အလယ်တွင်၊ ငါသည် စာတန်၏ လုပ်ဆောင်ချက်များကို ငါ၏အဖြည့်ခံအဖြစ် ရွေးချယ်ပြီးဖြစ်သည်။ ဤသည်မှာ ငါ၏ဉာဏ်ပညာ၏ သရုပ်သကန် တစ်ခု ဖြစ်သည် မဟုတ်လော။ ဤသည်မှာ ငါ၏ အမှုနှင့် ပတ်သက်သည့် အံ့သြဖွယ်ဖြစ်သည့် အရာ အတိအကျ မဟုတ်လော။’” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၈))

ဘုရားသခင်၏ နှုတ်ကပတ်တော်များကို ဖတ်ပြီးနောက်၊ အစ်မ ဝူက မိတ်သဟာယတွင် ပြောခဲ့သည်- “ဘုရားသခင်ရဲ့ အမှုတော် အဆင့်တိုင်းမှာ ဘုရားသခင်ရဲ့ အလိုတော်၊ ဉာဏ်ပညာနဲ့ အံ့ဖွယ်ဖြစ်ခြင်းတွေ ဖွဲ့စည်းပါဝင်တယ်ဆိုတာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကနေ အစ်မတို့ မြင်ရတယ်။ အစကနေ အဆုံးထိ၊ ဘုရားသခင်ရဲ့ အမှုတော်က စာတန်ရဲ့ လိမ်လည်လှည့်စားမှုကို မရှောင်ဘဲ ဘုရားသခင်ရဲ့ အမှုတော် အကျိုးကျေးဇူးအတွက်၊ ဘုရားသခင်ကို အမှန်တကယ် ယုံကြည်သူတွေကို စုံလင်စေဖို့နဲ့ လူသားမျိုးနွယ်ကို ကယ်တင်ဖို့ ဘုရားသခင်ရဲ့ စီမံခန့်ခွဲမှု အစီအစဉ်ကို ပြည့်စုံစေဖို့ စာတန်ရဲ့ လိမ်လည်လှည့်စားမှုကို အသုံးပြုပါတယ်။ အပေါ်ယံမှာတော့၊ စာတန်ဟာ ဘုရားသခင်ကို အာခံရာမှာ မာနထောင်လွှားမှုနဲ့ ပြည့်လျှံနေပုံပေါ်ပေမယ့် ဘုရားသခင်ရဲ့ ဉာဏ်ပညာက စာတန်ရဲ့ လိမ်လည်လှည့်စားမှုအပေါ် အခြေခံပြီး ကျင့်သုံးတာဖြစ်တယ်။ အစအဦးမှာ၊ စာတန်က လူသားမျိုးနွယ်ကို ဖောက်ပြန်ပျက်စီးစေပေမယ့် ဘုရားသခင်က စာတန်ကို တိုက်ရိုက် မဖျက်ဆီးခဲ့ဘူး။ အဲဒီအစား၊ လူသားမျိုးနွယ်ကို ကယ်တင်ဖို့ ဘုရားသခင်က သူ့ရဲ့ အမှုတော်အဆင့်သုံးဆင့်ကို အသုံးပြုပြီး၊ လူသားမျိုးနွယ်ကို ကယ်တင်နေစဉ်မှာ ဘုရားသခင်က စာတန်ကို အတားအဆီးတွေနဲ့ နှောင့်ယှက်မှုတွေကို ဖန်တီးခွင့်ပေးတယ်၊ လူသားမျိုးနွယ်က စာတန်ရဲ့ အကျည်းတန်တဲ့ မျက်နှာနဲ့ ဆိုးယုတ်တဲ့ အနှစ်သာရတို့ကို အမှန်တကယ် မြင်ဖို့ ဘုရားသခင်ကို သဲသဲမဲမဲ ဆန့်ကျင်ပြီး ဘုရားသခင်ရဲ့ ရန်သူဖြစ်တဲ့၊ လူသားမျိုးနွယ်ကို ဖောက်ပြန်ပျက်စီးစေပြီး စိတ်ရှုပ်ထွေးစေတဲ့ စာတန်ရဲ့ စစ်မှန်တဲ့ နတ်ဆိုးမျက်နှာကို ပြသဖို့ဖြစ်တဲ့ သူ့ရဲ့ ရည်ရွယ်ချက်ကို ဖန်တီးစေခဲ့တယ်။ အဲဒီလို လုပ်ရာမှာ၊ လူတွေအနေနဲ့ ဦးစွာ စာတန်ကို ငြင်းပယ်၊ စွန့်ပစ်ပြီး ဘုရားသခင်ဆီ ပြန်လာနိုင်သလို၊ စာတန်ဟာ လုံးဝ အရှက်ရပြီး ရှုံးနှိမ့်သွားမှာ ဖြစ်တယ်။ ဒါက စာတန်ကို ဆန့်ကျင်တဲ့ တန်ခိုးအကြီးဆုံး သက်သေခံချက်ဖြစ်ပြီး အဲဒါက ဘုရားသခင်ရဲ့ ဉာဏ်ပညာ နဲ့ အနန္တတန်ခိုးရှိခြင်းကို ထုတ်ဖော်ပြပါတယ်။ ယောဘက မကောင်းမှုကို ရှောင်ကြဉ်တဲ့ ဘုရားသခင်ကို ကြောက်ရွံ့တဲ့လူတစ်ဦး ဖြစ်ခဲ့ပေမယ့်၊ ဘုရားသခင်က ယောဘအပေါ် ဆင်းရဲဒုက္ခဖြစ်စေဖို့ စာတန်ကို အခွင့်ပေးပြီး နောက်ဆုံးမှာ သူက စာတန်ကို အရှက်ရစေဖို့နဲ့ ယောဘက လုံးဝ မှန်ကန်တယ်ဆိုတဲ့ ဘုရားသခင်ရဲ့ ချင့်တွက်မှုကို သက်သေပြဖို့ ယောဘရဲ့ စမ်းသပ်မှုတွေထဲက သက်သေခံချက်ကို သူ အသုံးပြုခဲ့တဲ့အတိုင်းပါပဲ။ ဒါက ဘုရားသခင်ရဲ့ ဉာဏ်ပညာဖြစ်တယ်။ ဒါ့အပြင်၊ နောက်ဆုံးသော ကာလမှာ ဘုရားသခင် လုပ်ဆောင်တဲ့အရာက လူတွေကို ကယ်တင်ခြင်းနဲ့ စုံလင်စေခြင်း အမှုတော် ဖြစ်တယ်။ အဲဒါက လူတွေကို သူတို့ အမျိုးအစားအလိုက် ခွဲခြားထားခြင်း နဲ့ ခေတ်ကို အဆုံးသတ်ခြင်း အမှုတော်လည်း ဖြစ်ပါတယ်။ ဘုရားသခင်က စမ်းသပ်မှုတွေနဲ့ ဆင်းရဲဒုက္ခအမျိုးမျိုးကို လူတွေ တွေ့ကြုံခံစားရအောင် လုပ်ဖို့ တရုတ်ကွန်မြူနစ် ပါတီအစိုးရနဲ့ ဘာသာရေး အဖွဲ့အစည်းရဲ့ နှိပ်စက်ညှဉ်းပန်းမှုကို အသုံးပြုတယ်။ ဘုရားသခင်ကို အမှန်တကယ် ယုံကြည်သူတွေက သမ္မာတရားကို နားလည်နိုင်ပြီး ဆင်းရဲဒုက္ခတွေကို တွေ့ကြုံခြင်းအားဖြင့် သိမြင်မှုတိုးတက်စေနိုင်ကြတယ်၊ ဘုရားသခင်ရဲ့ အနန္တတန်ခိုးရှိခြင်းနဲ့ ဉာဏ်ပညာကို သူတို့ သိနိုင်ပြီး၊ စာတန်ရဲ့ ဆိုးယုတ်မှုကို သေချာမြင်နိုင်သလို နောက်ဆုံးမှာ စာတန်ကို လုံးဝ ငြင်းပယ်ပြီး ဘုရားသခင်ရဲ့ ကယ်တင်ခြင်းကို ရရှိနိုင်ကြတယ်။ ဒါပေမယ့် ကြောက်တတ်သူတွေ၊ စစ်မှန်တဲ့ ယုံကြည်မှု မရှိတဲ့သူတွေ၊ သမ္မာတရားကို ငြီးငွေ့သူတွေနဲ့ သမ္မာတရားကို မုန်းတီးတဲ့ ဆိုးယုတ်တဲ့သူတွေအားလုံးက စမ်းသပ်မှုတွေနဲ့ ဆင်းရဲဒုက္ခတွေကနေတဆင့် ဖော်ထုတ်ခံရပြီး သုတ်သင်ဖယ်ရှားခံရဖို့ ပစ်မှတ်တွေ ဖြစ်လာကြတယ်။ ဒီလိုနဲ့ အားလုံးက သူတို့ အမျိုးအစားအလိုက် ခွဲခြားခံရသလိုပဲ ဆိတ်တွေက သိုးတွေဆီကနေ၊ တောရိုင်းပင်တွေက ပေါင်းပင်ကနေ၊ ဆိုးယုတ်တဲ့ အစေခံတွေက ကောင်းမြတ်တဲ့ အစေခံတွေကနေ၊ ပြီးတော့ မိုက်မဲတဲ့ အပျိုကညာတွေက ပညာသတိရှိတဲ့ အပျိုကညာတွေကနေ ခွဲခြားခံရကြတယ်။ ဒါက ဘုရားသခင်ရဲ့ ဉာဏ်ပညာနဲ့ အနန္တတန်ခိုးရှိခြင်း ဖြစ်တယ်။” အစ်မဝူ၏ မိတ်သဟာယကို နားထောင်ပြီးနောက်တွင်၊ သခင်ယေရှုက ဂျုးလူမျိုး ဖာရိရှဲများနှင့် ရောမအစိုးရတို့အားဖြင့် ကားစင်တင်ခံခဲ့ရသည့်အချိန် လွန်ခဲ့သည့် အနှစ် နှစ်ထောင်ကို ကျွန်မ ပြန်မစဉ်းစားဘဲ မနေနိုင်ခဲ့ပါ။ လူ့အမြင်ရှုထောင့်မှ၊ သခင်ယေရှု၏ အမှုတော် ကျရှုံးခဲ့သော်လည်း၊ သခင်ယေရှုက၊ “အမှုပြီးပြီ” ဟု ဆိုခဲ့သည်။ လူသားမျိုးနွယ်ကို ရွေးနုတ်ခြင်း အမှုတော်ကို ဘုရားသခင် ပြီးစီးခဲ့သည်မှာ အတိအကျ စာတန်၏ ညှဉ်းပန်းနှိပ်စက်မှုနှင့် ကားစင်တင်ခြင်းတို့မှ တဆင့် ဖြစ်ခဲ့လေသည်။ ယနေ့ နောက်ဆုံးသော ကာလတွင်၊ တရုတ်ကွန်မြူနစ်ပါတီ နှင့် ဘာသာရေး အဖွဲ့အစည်း၏ ရှုတ်ချခြင်းနှင့် အသရေဖျက်ခြင်းတို့သည် ဘုရားသခင်က သူ့ကို အမှန်တကယ် ယုံကြည်သူတို့အား စုံလင်စေခြင်းတွင် အတိအကျ အစေခံမှု ပေးနေပြီး ယင်းတို့သည်သူတို့ကို ပြစ်ဒဏ်ချမှတ်ဖို့ ဘုရားသခင်၏ သက်သေအထောက်အထားလည်း ဖြစ်လာပြီဖြစ်သည်။ အနန္တတန်ခိုးရှင် ဘုရားသခင်က ပြောပါသည်- “ငါသည် ငါ၏ ဉာဏ်ပညာကို စာတန်၏ အကြံအစည်များပေါ် အခြေခံ၍ ကျင့်သုံးသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအလုပ်၏ အတွင်းသမ္မာတရား (၁)) ကျမ်းစာထဲတွင် မှတ်သားထားပါသည်- “ဘုရားသခင်၏ပညာနှင့် ဥာဏ်တော်သည် အလွန်ကျယ်ဝန်း နက်နဲစွတကား။ စီရင်တော်မူချက်တို့ကို အဘယ်သူမျှစစ်၍ မကုန်နိုင်။ ကြွတော်မူရာလမ်းတို့ကို လိုက်၍ရှာသော်လည်းမတွေ့မမှီနိုင်။” (ရောမဩဝါဒစာ ၁၁:၃၃) ဤအရာကို စဉ်းစားရင်းဖြင့်၊ ဘုရားသခင်၏ အမှုတော်က အလွန် အမြော်အမြင်ရှိပြီး အလွန် အံ့သြဖွယ်ဖြစ်သည်ကို ကျွန်မ မြင်ရပြီး ဘုရားသခင်ကို ကျွန်မ လှိုက်လှိုက်လှဲလှဲ ချီးမွမ်းမိပါသည်။

အစ်မဝူ၏ မိတ်သဟာယမှတဆင့်၊ ဘုရားသခင်၏ အမှုတော်ကို အနည်းငယ် သိနားလည်မှုတစ်ခု ကျွန်မ ရှိလာခဲ့ပြီး တရုတ်ကွန်မြူနစ်ပါတီ အစိုးရနှင့် ဘာသာရေး အဖွဲ့အစည်းတို့၏ ဘုရားသခငအပေါ် အာခံခြင်း အနှစ်သာရကိုလည်း အတော်အတန် ခွဲခြားနိုင်ခဲ့သည်၊ သို့သော် ကျွန်မတို့ လူကို ယုံကြည်နေသည့်အကြောင်း၊ သန့်ရှင်းသော ဝိညာဉ်တော် အသုံးပြုခံရသည့် လူကို ယုံကြည်နေသည့်အကြောင်း အင်တာနက်ပေါ်တွင် ပြောဆိုထားသည့်အရာကို ကျွန်မ နားလည်သေးပါ။ အစ်မဝူကို ကျွန်မက မေးလိုက်သည်- “အင်တာနက်ပေါ်မှာ လူကို ကျွန်မတို့ ယုံကြည်တယ်လို့ ပြောတယ်။ အဲဒါ အမှန်ပဲလား။” အစ်မဝူက ဤမေးခွန်းနှင့် စပ်လျဉ်း၍ မိတ်သဟာယပြုရာတွင် ပြောခဲ့သည်- “ညီမရဲ့ ပြဿနာက ဘုရားသခင်ရဲ့ အမှုတော်နဲ့ လူ့ရဲ့ အလုပ်ကြားက ခြားနားချက်နဲ့ ဆက်နွယ်တဲ့ သမ္မာတရားအကြောင်း ညီမ မရှင်းမလင်းဖြစ်နေတာပါ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော် နှစ်ပိုဒ်ကို အရင်ဆုံး ဖတ်လိုက်ရအောင်။ အနန္တတန်ခိုးရှင် ဘုရားသခင်က ပြောတယ်- ‘ဘုရားသခင် ကိုယ်တိုင်၏ အမှုတွင် လူသားမျိုးနွယ် အားလုံး၏အလုပ် ပါဝင်ပြီး ယင်းသည် ခေတ်တစ်ခုလုံး၏ အလုပ်ကိုလည်း ကိုယ်စားပြု၏၊ ဆိုလိုသည်မှာ ဘုရားသခင်ကိုယ်တိုင်၏ အလုပ်သည် သန့်ရှင်းသော ဝိညာဉ်တော် အလုပ်၏ အင်အားနှင့် လားရာတိုင်းကို ကိုယ်စားပြုပြီး၊ တမန်တော်များ၏ အလုပ်မှာမူ ဘုရားသခင်ကိုယ်တိုင်၏ အလုပ်နောက်တွင် ဖြစ်လာပြီး ယင်းမှ လိုက်လုပ်ခြင်းဖြစ်ကာ ခေတ်ကို မဦးဆောင်သကဲ့သို့၊ ခေတ်တစ်ခေတ်လုံးထဲက သန့်ရှင်းသော ဝိညာဉ်တော်၏ လုပ်ဆောင်ချက် လားရာကိုလည်း ကိုယ်စားမပြုပေ။ ၎င်းတို့သည် စီမံခန့်ခွဲမှုအလုပ်နှင့် လုံးဝ သက်ဆိုင်ခြင်းမရှိသည့် လူလုပ်ဆောင်သင့်သည့် အလုပ်ကို လုပ်ကြခြင်းသာ ဖြစ်သည်။ ဘုရားသခင် ကိုယ်တိုင် လုပ်ဆောင်သည့် အမှုသည် စီမံခန့်ခွဲမှုအလုပ်အတွင်းရှိ စီမံကိန်းတစ်ခု ဖြစ်သည်။ လူသား၏ အလုပ်မှာ အသုံးပြုခြင်းခံရသော လူတို့ ဖြည့်ဆည်းသည့် တာဝန်သာဖြစ်ပြီး စီမံခန့်ခွဲမှုအလုပ်နှင့် ဆက်နွှယ်မှု မရှိပေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူသား၏အလုပ်) ‘ဘုရားသခင်လုပ်ဆောင်သော အမှုသည် သူ၏ ဇာတိခန္ဓာ၏ အတွေ့အကြုံကို ကိုယ်စားပြုသည့်အရာ မဟုတ်ပေ။ လူလုပ်သော အလုပ်မှာ သူ၏အတွေ့အကြုံကို ကိုယ်စားပြုသည့်အရာ ဖြစ်သည်။ အယောက်တိုင်းသည် မိမိတို့၏ ကိုယ်ပိုင် အတွေ့အကြုံနှင့် ပတ်သက်၍ ပြောဆိုကြ၏။ ဘုရားသခင်သည် သမ္မာတရားကို တိုက်ရိုက်ဖော်ပြနိုင်သော်လည်း၊ လူသည် သမ္မာတရားကို သူ၏ တွေ့ကြုံခြင်းနှင့် ကိုက်ညီသည့် အတွေ့အကြုံကိုသာ ဖော်ပြနိုင်လေသည်။…တစ်စုံတစ်ရာသည် ဘုရားသခင်၏ ကိုယ်ပိုင်အမှုဖြစ်သည်၊ သို့မဟုတ် လူ၏အလုပ်ဖြစ်သည်ဆိုသည်ကို ပြောရန်၊ သင့်အနေဖြင့် ထိုနှစ်ခုကြားက ကွာခြားချက်များကို နှိုင်းယှဉ်ရုံနှိုင်းယှဉ်ရမည်ဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူသား၏အလုပ်) ဘုရားသခင်ရဲ့ အမှုတော်က အသစ်သော ခေတ်တစ်ခုကို ဖွင့်ပေးတဲ့ အမှုတော်ဖြစ်တယ်ဆိုတာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ကျွန်မတို့ကို နားလည်ခွင့်ပေးတယ်။ အဲဒါက လူသားမျိုးနွယ်အားလုံးကို ကယ်တင်တဲ့ အမှုတော် ဖြစ်ပါတယ်။ လူက ဘယ်ခေတ်ကိုမှ မဖွင့်နိုင်သလို၊ လူသားမျိုးနွယ်ကို ကယ်တင်တဲ့ အမှုတော်ကိုလည်း မဆောင်ရွက်နိုင်ပါဘူး။ လူ့ရဲ့ အလုပ်က ဘုရားသခင်ရဲ့ အမှုတော်အပေါ် အခြေခံပြီး လူ့တာဝန်ကို ဆောင်ရွက်ဖို့ပဲ ဖြစ်တယ်။ အဲဒါက ဘုရားနှုတ်ကပတ်တော်တွေရဲ့ စစ်မှန်မှုထဲကို ဝင်ရောက်ဖို့ လူတွေကို ရေလောင်းပေးတာ၊ ထောက်ပံ့ပေးတာနဲ့ လမ်းပြပေးတဲ့ အလုပ်တစ်ချို့ကို လုပ်ဆောင်ခြင်း ဖြစ်ပြီး၊ ဘုရားသခင်နဲ့ ပူးပေါင်းလုပ်ဆောင်တာဖြစ်တယ်၊ ဒါပေမယ့် လူ့အလုပ်က ဘုရားသခင် ကိုယ်တော်တိုင်ရဲ့ အမှုတော်ကို လုံးဝ အစားမထိုးနိုင်သလို၊ ဘုရားသခင်ရဲ့ အမှုတော်နဲ့ အတန်းအစားတူ သတ်မှတ်လို့ မရပါဘူး။ ဥပမာအနေနဲ့၊ သခင်ယေရှုက လူသားမျိုးနွယ်ကို ခေတ်သစ်ထဲ ဦးဆောင်ရင်း ကျေးဇူးတေ်ခေတ်ကို စတင်ခဲ့ပြီး ပညတ်တော်ခေတ်ကို အဆုံးသတ်ခဲ့တဲ့အချိန်ဖြစ်တဲ့ ကျေးဇူးတော်ခေတ်ကို ကြည့်လိုက်။ သခင်ယေရှုက သူ့အမှုတော်ကို ပြီးစီးပြီးတဲ့နောက်မှာ၊ တမန်တော် ပေတရုနဲ့ တခြားလူတွေက အသင်းတော်ကို ဦးဆောင်ရင်း၊ထိန်းကျောင်းရင်း၊ သခင့် လမ်းခရီးကို လိုက်လျှောက်ဖို့ ညီအစ်ကို မောင်နှမတွေကို ဦးဆောင်ရင်း၊ သခင်ယေရှုရဲ့ အမှုတော်ကို ဆက်လက်စတင်ခဲ့ကြတယ်။ ဒါက လုံးဝ သခင်ယေရှုရဲ့ အမှုတော်နဲ့ ပူပေါင်းလုပ်ဆောင်ခြင်းပဲ ဖြစ်ပါတယ်။ အဲဒီအချိန်တုန်းက၊ အသင်းတော်ရဲ့ လူတွေက ပေတရုရဲ့ ထိန်းကျောင်းပေးခြင်းနဲ့ ဦးဆောင်ခြင်းကို လက်ခံခဲ့ကြပေမယ့် ဘယ်သူကမှ ပေတရု ဒါမှမဟုတ် တခြား တမန်တော်အချို့ကို သူတို့ ယုံကြည်နေခဲ့ကြတယ်လို့ မပြောခဲ့ပါဘူး။ ဒါက အမှန်တရားတစ်ခု ဖြစ်တယ်။ အလားတူပဲ၊ နောက်ဆုံးသော ကာလရဲ့ အနန္တတန်ခိုးရှင် ဘုရားသခင်ဟာ ကြွလာပြီဖြစ်ပြီး ကျေးဇူးတော်ခေတ်ကို အဆုံးသတ်ပြီဖြစ်သလို နိုင်ငံတော်ခေတ်ကို ဖွင့်လှစ်လိုက်ပြီဖြစ်ပါတယ်။ ဘုရားအိမ်တော်က အစပြုတဲ့ တရားစီရင်ခြင်းအမှုကို သူ ဆောင်ရွက်ပြီး လူသားမျိုးနွယ်ကို သန့်စင်စေပြီး ကယ်တင်ဖို့ သမ္မာတရားအားလုံးကို ဖော်ပြပါတယ်။ ဒီသမ္မာတရားတွေကို အစ်မတို့အနေနဲ့ နားလည်နိုင်တယ်၊ လက်တွေ့လုပ်ဆောင်နိုင်ပြီး ဝင်ရောက်နိုင်တယ်ဆိုရင်၊ အစ်မတို့က စစ်မှန်တဲ့ ကယ်တင်ခြင်းကို ရရှိပြီး စုံလင်ခံရမယ့် သူတွေ ဖြစ်ကြတယ်။ ဒါပေမယ့်၊ အစ်မတို့ရဲ့ ညံ့ဖျင်းရဲ့ အရည်အချင်းကြောင့်၊ ဘုရားနှုတ်ကပတ်တော်တွေကို အစ်မတို့ဘာသာ ဖတ်ပြီး တွေ့ကြုံရာကနေတဆင့်၊ စစ်မှန်တဲ့ ကယ်တင်ခြင်းကိုရရှိတာက အရမ်းခက်ခဲသလို နှေးကွေးတဲ့ ဖြစ်စဉ်တစ်ခု ဖြစ်တယ်။ ဒါကြောင့်၊ အစ်မတို့ကို ဦးဆောင်ဖို့ ဘုရားသခင်က သန့်ရှင်းသော ဝိညာဉ်တော် အသုံးပြုတဲ့ လူကို ပါဝင်စေခဲ့တာဖြစ်တယ်။ သန့်ရှင်းသော ဝိညာဉ်တော် အသုံးပြုခံရတဲ့ လူက ဘုရားသခင်အားဖြင့် ကြိုတင် ပြင်ဆင်ခံရပြီး စုံလင်ခံရပြီးဖြစ်ပါတယ်။ သူ့မှာ ဘုရားသခင်ရဲ့ အမှုတော်ကို တွေ့ကြုံခြင်းကနေတဆင့် ကယ်တင်ခြင်းနဲ့ စုံလင်ခြင်းကို ရရှိတဲ့ အတွေ့အကြုံ ရှိတယ်။ ဘုရားသခင်ရဲ့ နှုတ်ကပတ်တော်တွေကို သိရှိဖို့နဲ့ ဘုရားသခင်ရဲ့ နှုတ်ကပတ်တော်တွေထဲ ဝင်ရောက်ဖို့ ကျွန်မတို့ကို လမ်းပြဖို့အတွက် သူက ဘုရားသခင်ရဲ့ နှုတ်ကပတ်တော်တွေနဲ့ဆိုင်တဲ့ သူ့ရဲ့ အတွေ့အကြုံကို အသုံးပြုတယ်။ ဒါက အစ်မတို့ကို လမ်းကြောင်းကနေ သွေဖည်ဖို့ နည်းစေတယ်။ သန့်ရှင်းသော ဝိညာဉ်တော် အသုံးပြုခံရတဲ့ လူရဲ့ ဦးဆောင်မှုနဲ့ ရေလောင်းမှုတွေကို ကျွန်မတို့ လက်ခံပြီး နာခံသရွေ့၊ ဘုရားသခင်ကို ယုံကြည်ခြင်းရဲ့ မှန်ကန်တဲ့ လမ်းကြောင်းကို ကျွန်မတို့ လျှောက်နိုင်မှာဖြစ်ပြီး စစ်မှန်တဲ့ ကယ်တင်ခြင်းကို ရရှိနိုင်မှာဖြစ်တယ်။ ဒါက အစ်မတို့အပေါ် ဘုရားသခင်ရဲ့ လုံးလုံးလျားလျား ကြင်နာမှုနဲ့ ကောင်းချီးမင်္ဂလာ ဖြစ်တယ်။ သန့်ရှင်းသော ဝိညာဉ်တော် အသုံးပြုခံရတဲ့ လူ လုပ်ဆောင်တဲ့ အလုပ်က ဘုရားသခင်ကို ချီးမြှောက်ခြင်းနဲ့ သက်သေခံခြင်းဖြစ်ပြီး ဘုရားသခင်ကို နာခံပြီး ကိုးကွယ်ဖို့ အစ်မတို့ကို လမ်းပြခြင်းဖြစ်တယ်။ သူ့ကို ဘုရားလို သူက လုံးဝ သဘောမထားခိုင်းခဲ့သလို၊ သူ့ကို ယုံကြည်ဖို့ကိုလည်း မတောင်းဆိုခဲ့ပါဘူး။ ဒါနဲ့ပတ်သက်ပြီး ဘုရားသခင် ရွေးချယ်ထားသူအားလုံးက ရှင်းကြပါတယ်။ သန့်ရှင်းသော ဝိညာဉ်တော် အသုံးပြုခံရတဲ့လူက အစ်မတို့ရဲ့ ညီအစ်ကိုနဲ့ ခေါင်းဆောင်သာ ဖြစ်ပြီး၊ အစ်မတို့က အနန္တတန်ခိုးရှင် ဘုရားသခင်ဖြစ်တဲ့ နောက်ဆုံးသော ကာလရဲ့ ခရစ်တော်ကို ယုံကြည်ကြတာဖြစ်ပြီး သန့်ရှင်းသော ဝိညာဉ်တော် အသုံးပြုတဲ့ လူကို မဟုတ်ပါဘူး။ အစ်မတို့က သန့်ရှင်းသော ဝိညာဉ်တော် အသုံးပြုတဲ့ လူကို ယုံကြည်တယ်လို့ အင်တာနက်ပေါ်မှာ ကောလာဟလဖြစ်တယ်။ ဒါက အချက်အလက်တွေကို လိုရာဆွဲ မမှန်မကန်ပြောတာ သက်သက်ဖြစ်ပြီး အမှား အမှန်ကို ရှုတ်ထွေးစေတာ ဖြစ်ပါတယ်။ ဒါက စာတန်ရဲ့ အတွေးမှားဖြစ်ပြီး လူတွေကို လှည့်စားဖို့ အလိမ်အညာတစ်ခု ဖြစ်တယ်။ ညီမ ကိုယ့်ဖာသာ ကြည့်ကြည့်ဖို့၊ ညီအစ်ကို မောင်နှမတွေကြားကို သွားပြီး သူတို့ပြောတာ နားထောင်ပြီး အမှန်တကယ်နားလည်ဖို့အတွက် အနန္တတန်ခိုးရှင်ဘုရားသခင် အသင်းတော်ကိုသာ သွားလိုက်ပါ။ အဲဒီနောက် အစ်မတို့က အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ကြတယ်၊ အနန္တတန်ခိုးရှင် ဘုရားသခင်ရဲ့ အမည်နာမနဲ့ အစ်မတို့ ဆုတောင်းကြပြီး၊ နောက်ဆုံးသော ကာလ ခရစ်တော်၊ အနန္တတန်ခိုးရှင် ဘုရားသခင်ဖြစ်တဲ့ လူ့ဇာတိခံ ဘုရားသခင် ကိုယ်တိုင်ကို အစ်မတို့ ယုံကြည်တာဖြစ်တယ်ဆိုတာကို ညီမလေး မြင်လိမ့်မယ်။ ခရစ်တော်က အနန္တတန်ခိုးရှင် ဘုရားသခင် အသင်းတော်အပေါ်မှာ အခွင့်အာဏာ လုံးဝ ကိုင်စွဲထားပါတယ်။ အာဏာကိုင်စွဲထားတာက ဘုရားသခင်ရဲ့ နှုတ်ကပတ်တော်တွေ ဖြစ်တယ်။ ဒီတော့ အစ်မကို ပြောပါဦး၊ အစ်မတို့က လူကို ယုံကြည်တာလား၊ ဘုရားသခင်ကို ယုံကြည်ကြတာလား။ ဒါက သိသာမနေဘူးလား။” အစ်မ၏ မိတ်သဟာယကို နားထောင်ပြီးသည့်နောက်၊ ဘုရားသခင်၏ အမှုတော်နှင့် လူ၏ အလုပ်အကြောင်း အနည်းငယ် ကျွန်မ သိလာခဲ့ပြီး၊ သန့်ရှင်းသော ဝိညာဉ်တော် အသုံးပြုခံရသည့်လူကို ဘုရားသခင်က ပါဝင်စေရာတွင ဘုရားသခင်၏ ရည်ရွယ်ချက်အကြောင်းကိုလည်း အနည်းငယ် နားလည်လာခဲ့သည်။ ကျွန်မတို့က လူကို မဟုတ်ဘဲ၊ လူ့ဇာတိခံ အနန္တတန်ခိုးရှင် ဘုရားသခင်ကို ယုံကြည်ကြသည်ကိုလည်း ကျွန်မ သိခဲ့သည်။ ကျွန်မ ဤသို့ မိမိဘာသာ မတွေးဘဲ မနေနိုင်ခဲ့ပါ- ကျွန်မတို့ ရရှိပြီးသည့်အရာမှာ ဘုရားသခင်၏ အမှုတော်ဖြစ်ပြီး ဘုရားသခင်၏ နှုတ်ကပတ်တော်အထောက်အပံ့ဖြစ်သည်။ အနန္တတန်ခိုးရှင် ဘုရားသခင်ကို ကျွန်မတို့ ယုံကြည်ကြသည်။ လူတစ်ဦးနောက် ကျွန်မတို့လိုက်ပြီး မယုံကြည်ကြပါ။ အွန်လိုင်းပေါ်က ထိုကောလာဟလများက လူတွေကို လှည့်စားဖို့ ရည်ရွယ်သည့် စာတန်၏ အလိမ်အညာများ၊ မုသားများ ဖြစ်ပုံရလေသည်။ အစအဦးတွင်၊ ကျွန်မတို့၏ ပထမဆုံး ဘိုးဘေးများဖြစ်ကြသည့် အာဒံနှင့် ဧဝတို့သည် စာတန်၏ လှည့်ကွက်များဖြင့် လှည့်စားခံခဲ့ကြရသည်။ သူတို့က စာတန်၏ အလိမ်အညာများကို နားထောင်မိခဲ့ကြသောကြောင့်၊ အပြစ်ကျူးလွန်မိခဲ့ကြပြီး ဧဒင်ဥယျာဉ်ထဲမှ နှင်ထုတ်ခံခဲ့ကြရသည်။ သခင်ယေရှုကို ကားစင်တင်ရာတွင် ဖာရိရှဲတို့ကို ပူးပေါင်းခဲ့ကြသည့် ဂျူးလူမျိုးများသည်လည်း ကောလာဟလများကို နားထောင်ခဲ့ကြပြီး စာတန်၏ လိမ်လည်လှည့်စားမှုဖြင့် လှည့်စားခံခဲ့ကြရကာ ဘုရားသခင်ကို ဆန့်ကျင်သည့် ထာဝရအပြစ်သားများ ဖြစ်လာခဲ့ကြသည်။ ယခင်က ကျရှုံးမှုများနှင့်ဆိုင်သော သင်ခန်းစာများမှ ကျွန်မ သင်ယူရမည်။ စာတန်အားဖြင့် ကျွန်မ နောက်ထပ် အလှည့်စားမခံသင့်ပါ။

အစ်မဝူ ပြန်သည့်အချိန်တွင်၊ ကျွန်မကို ဘုရားသခင်၏ နှုတ်ကပတ်တော်များကို ပိုမိုဖတ်ရှုခိုင်းခဲ့ပြီး သန့်ရှင်းသော ဝိညာဉ်တော် အသုံးပြုသော လူ၏ မိတ်သဟာယစာကိုလည်း ကျွန်မအတွက် ဖတ်ဖို့ ချန်ထားခဲ့သည်။ တစ်နေ့တွင် မိတ်သဟာယစာတစ်ပိုဒ်ကို ကျွန်မ တွေ့ခဲ့သည်- “ဤအရေးကြီးသည့် အခိုက်အတန့်တွင်၊ လူတို့သည် မိမိတို့ လက်တွေ့လုပ်ဆောင်ရာတွင် အောက်ပါတို့ကို ထိပ်တန်းဦးစားပေးမှုများအဖြစ် ထားသင့်သည်- ဘုရားသခင်၏ နှုတ်ကပတ်တော်များကို စားသောက်ခြင်း၊ သူတို့ကို ဘုရားသခင် အပ်နှံသည့် မည်သည့်အရာကိုမဆို လုပ်ဆောင်ခြင်း၊ သူတို့၏ တာဝန်များကို ဆောင်ရွက်ခြင်း၊ ဘုရားသခင်ကို စိတ်ကျေနပ်စေခြင်းနှင့် ဘုရားသခင်ကို ဘုန်းထင်ရှားစေခြင်းတို့ဖြစ်သည်- ဤနည်းလမ်းများကို လက်တွေ့လုပ်ဆောင်ခြင်းဖြင့်သာ ဘုရားသခင်ကို လူတို့ သစ္စာရှိနိုင်သည်။ အတိတ်ကာလတုန်းက သန့်ရှင်းသူများက၊ ‘ကျွန်ုပ်တို့ မည်သည့်အရာ ရသည်၊ သို့မဟုတ် ဆုံးရှုံးရသည်က အရေးမကြီးပါ။ ဘုရားသခင်၏ အလိုတော်ကို ကျွန်ုပ်တို့ အလေးထားသင့်သည်’ ဟု မကြာခဏ ပြောခဲ့ကြသည်။ ဤသည်မှာ လူအားလုံး၏ ဆောင်ပုဒ်ဖြစ်သင့်ပေသည်။ တိကျသော လက်တွေ့လုပ်ဆောင်မှုများမှာ အောက်ပါအတိုင်း ဖြစ်သည်- အကယ်၍ တစ်ဦးတစ်ယောက်သည် စာတန်၏ အနှောင့်အယှက်ပေးခြင်း ခံရလျှင်၊ ဦးစားပေး အလုပ်မှာ ဘုရားသခင်၏ သက်သေခံချက်နှင့် အမှုတော်ကို ထိန်းသိမ်းရန်နှင့် စာတန်ကို နှိမ်နင်းဖို့ သမ္မာတရားကို အသုံးပြုရန် ဖြစ်သည်။ တစ်ဦးတစ်ယောက်က အပြစ် သို့မဟုတ် စုံစမ်းနှောင့်ယှက်ခြင်းကို ရင်ဆိုင်ရလျှင်၊ ဘုရားသခင်ကို ဘုန်းထင်ရှားစေခြင်းက ပထမဦးစားပေးဖြစ်ပြီး အပြစ်ပြုရမည်မဟုတ်သလို ဘုရားသခင်ကို အရှက်ရစေရမည်မဟုတ်ပါ။ ်မိမိ၏ တာဝန်များကို ဖြည့်ဆည်းခြင်းအား လူများ၊ ကိစ္စရပ်များ သို့မဟုတ် အမှုအရာတို့က ဝန်ထုပ်ဝန်ပိုးဖြစ်စေလျှင်၊ ဘုရားသခင် အပ်နှံသည့်အရာက ပထမဦးစားပေးဖြစ်ပြီး အချုပ်အနှောင်အားလုံးကို ချိုးဖြတ်လွတ်မြောက်ရမည်ဖြစ်ပြီး ဘုရားသခင်ကို သစ္စာရှိရမည်။ မိမိ၏ ပုဂ္ဂိုလ်ရေး အကျိုးအမြတ်များ ပါဝင်သည့် ကိစ္စရပ်များ ပေါ်ပေါက်လျှင်၊ ပေါ်ပေါက်သည့်အခါတွင် ဘုရားသခင်၏ မိသားစု အကျိုးအမြတ်က ပထမဦးစားပေးဖြစ်သည်။ ပုဂ္ဂိုလ်ရေး အကျိုးအမြတ်များကို စွန့်လွတ်ခြင်းနှင့် ဘုရားသခင်၏ စိတ်နှလုံးသားကို ထောက်ထားခြင်းက ပဓာနဖြစ်သည်။ လောကီရေးရာ အရေးကိစ္စများက ်မိမိကို ရစ်ပတ်ပြီး ဘောင်ခတ်လျှင်၊ တာဝန်ကို ဖြည့်ဆည်းခြင်းနှင့် ဘုရားသခင်ကို စိတ်ကျေနပ်စေခြင်းက ပထမဦးစားပေးဖြစ်ရမည်ဖြစ်ပြီး အခြားအရာအားလုံးကို ဘေးဖယ်ကာ မိမိကိုယ်ကိုယ် ဘုရားသခင်အတွက် အသုံးတော်ခံရမည်။” (အထက်အရပ်မှ မိတ်သဟာယပြုခြင်း) ဘုရားသခင်၏ အလိုတော်ကို ကျေနပ်စေဖို့အလို့ငှာ တကယ့် အသက်တာတွင် မည်သို့ လက်တွေ့လုပ်ဆောင်သင့်သည်ဆိုသည်နှင့် ဘုရားသခင်ကို သစ္စာရှိဖို့ရန် မည်သည့်အရာ လုပ်ဆောင်ရမည်ကို သန့်ရှင်းသော ဝိညာဉ်တော် အသုံးပြုသည့် လူ၏ မိတ်သဟာယမှ အလွန် ရှင်းလင်းစွာ ကျွန်မ သိလာခဲ့သည်။ သန့်ရှင်းသော ဝိညာဉ်တော် အသုံးပြုသည့်လူက ကျွန်မတို့ကို ဘုရားသခင်ကို နာခံဖို့၊ သမ္မာတရားထဲ ဝင်ရောက်ဖို့နှင့် ဘုရားသခင်၏ အလိုတော်ကို ဖြည့်ဆည်းဖို့ အမှန်တကယ် လမ်းပြနေခဲ့သည်ဟု ကျွန်မ ခံစားခဲ့ရသည်။ ဘုရားသခင်က ကျွန်မတို့အတွက် စီစဉ်သည့် “ဘာသာပြန်သူ” မှာ အမှန်တကယ် တော်သည်ဟု ကျွန်မ အသိအမှတ်ပြုလာခဲ့သည်။ သမ္မာတရားများကို ပိုမို မြန်မြန်ဆန်ဆန် နားလည်ဖို့နှင့် ဘုရားသခင်ကို သိလာဖို့ ကျွန်မတို့ကို လမ်းပြရန် သန့်ရှင်းသော ဝိညာဉ်တော် အသုံးပြုသည့် သူတစ်စုံတစ်ယောက်ကို ဘုရားသခင်က ကျွန်မတို့အတွက် ကြိုတင်ပြင်ဆင်ထားသည်ဟု ကျွန်မ ပို၍ပင် ရှင်းရှင်းလင်းလင်း ခံစားခဲ့ရသည်။ ဤသည်မှာ ကျွန်မတို့အတွက် ဘုရားသခင်၏ စစ်မှန်သော ချစ်ခြင်းမေတ္တာဖြစ်သည်။ ဤအချိန်တွင်၊ အနန္တတန်ခိုးရှင် ဘုရားသခင်၏ နောက်ဆုံးသော ကာလအမှုတော်ကို ရှုတ်ချပြီး သန့်ရှင်းသော ဝိညာဉ်တော် အသုံးပြုသည့်လူကို တိုက်ခိုက်သည့် အွန်လိုင်းပေါ်က ပြန့်နှံ့နေသည့် ထိုကောလာဟလများကို လုံးဝ သေချာမြင်ပြီး ဖယ်ထားခဲ့လိုက်သည်။ ရင်တမမ ဖြစ်နေသည့် ခံစားချက်မှ၊ နောက်ဆုံးတွင် ကျွန်မ စိတ်အေးလက်အေး ဖြစ်သွားနိုင်ခဲ့သည်။ အနန္တတန်ခိုးရှင် ဘုရားသခင်က ပြန်ကြွလာသည့် ခရစ်တော်ဖြစ်သည်ကို ကျွန်မ တကယ် ယုံကြည်လာခဲ့သည်။ အနန္တတန်ခိုးရှင် ဘုရားသခင်၏ နောက်ဆုံးသော ကာလအမှုတော်ကို လက်ခံခြင်းဖြင့်၊ သိုးသူငယ်၏ ခြေလှမ်းများကို ကျွန်မ အမှီလိုက်ပြီး၊ သိုးသငယ်၏ မင်္ဂလာဆောင်စားပွဲတော်ကို ကျွန်မ တက်ရောက်ကာ ဘုရားသခင်၏ပလ္လင်တော်ရှေ့မှောက်သို့ ကျွန်မ ချီမခံရလေသည်။

စာတန်၏ ဤနှောင့်ယှက်ဟန့်တားခြင်းကို ကြုံရပြီးနောက်၊ အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်နှင့်ပတ်သက်၍ ကျွန်မ ပို၍ပင် ယုံကြည်လက်ခံလာခဲ့သည်။ ယခုတွင် အနန္တတန်ခိုးရှင် ဘုရားသခင်နောက်သို့ ကျွန်မ ဆယ်စုနှစ်တစ်ခုကျော် လိုက်ပြီးဖြစ်သည်။ ဘုရားသခင်၏ နောက်ဆုံးသော ကာလအမှုတော်ကို လက်ခံခါစက ကျွန်မ ရှိခဲ့သည့် အယူအဆများအားလုံး၊ သမ္မာတရားအချို့ကို နားလည်ခြင်းနှင့် တရုတ်ကွန်မြူနစ်ပါတီအစိုးရနှင့် ဘာသာရေး အဖွဲ့အစည်းတို့၏ ကောလာဟလများကို ထွင်းဖောက်မြင်ခြင်း၊ ကျွန်မ၏ အယူအဆများကို စွန့်ပယ်ခြင်းနှင့် နောက်ထပ် အလှည့်စားမခံတော့ခြင်း၊ သမ္မာတရားကို လိုက်စားဖို့ ကြိုးပမ်းခြင်းနှင့် အဖန်ဆင်းခံ သတ္တဝါတစ်ဦးအဖြစ် ကျွန်မ၏ တာဝန်ကို လုပ်ဆောင်ခြင်း၊ ဘုရားသခင်၏ ချစ်ခြင်းမေတ္တာကို ပြန်ပေးဆပ်ခြင်းနှင့် အနန္တတန်ခိုးရှင် ဘုရားသခင်နောက် ပြတ်သားစွာ လိုက်ခြင်းတို့ကို ကျွန်မ ပြန်တွေးမိသည်။ ဤအရာအားလုံးက ကျွန်မကို ဤဘုရားနှုတ်ကပတ်တော်များ၏ သမ္မာတရားကို အမှန်တကယ် အသိအမှတ်ပြုစေပြီးဖြစ်သည်- “လူ့ဇာတိ၌ရှိသည့် ဘုရားသခင်နှင့် သူ၏ဆက်ဆံရေးတွင်၊ လူသားသည် ဆန့်ကျင်မှုမှ နာခံမှုသို့၊ ညှဉ်းပန်းနှိပ်စက်မှုမှ လက်ခံမှုသို့၊ အယူအဆများမှ အသိပညာသို့၊ ပြီးလျှင် ငြင်းပယ်ခြင်းမှ ချစ်ခြင်းမေတ္တာသို့ တိုးတက်သွားသည်- ဤသည်တို့မှာ လူ့ဇာတိခံ ဘုရားသခင်၏ အမှုနှင့်ဆိုင်သည့် အကျိုးတရားများ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဖောက်ပြန်ပျက်စီးနေသော လူသားမျိုးနွယ်သည် လူ့ဇာတိခံ ဘုရားသခင်၏ ကယ်တင်ခြင်းကို သာ၍လိုအပ်သည်) ဘုရားသခင်၏ ကျေးဇူးတော်ကို ချီးမွမ်းပါသည်။


၂၂။ “ကျား၏ သားရဲတွင်း” မှ ထွက်ပြေးခြင်း

ရှောင်ယိုး၊ တရုတ်နိုင်ငံ

ကျွန်မ နာမည်က ရှောင်ယိုးဖြစ်ပြီး အသက် ၂၆ နှစ်ဖြစ်ပါသည်။ ကျွန်မ ကက်သလစ် ဘာသာဝင်တစ်ဦး ဖြစ်ခဲ့ဖူးပါသည်။ ကျွန်မ ငယ်စဉ်တုန်းက၊ ပွဲတော် တက်ရောက်ဖို့၊ ကျမ်းစာဖတ်ဖို့၊ ဝန်ချဖို့နှင့် ပွဲတော်လက်ခံဖို့ ဘုရားကျောင်းကို ကျွန်မ မိခင်နှင့်အတူ ကျွန်မ သွားခဲ့သည်။ ကျွန်မ၏ မိခင်မှာ သူ၏ ယုံကြည်ခြင်းတွင် အလွန် အားသန်သောသူ ဖြစ်သည်။ သူက ကျွန်မတို့၏ အိမ်မှ အစား အသောက်နှင့် အခြား ပစ္စည်းအမျိုးမျိုးတို့ကို ဘုရားကျောင်းသို့ မကြာခဏ လှူလေ့ရှိပြီး ငွေလည်း လှူလေ့ရှိလေသည်။ အသင်းတော် ခေါင်းဆောင်များနှင့် သီလရှင်တို့က ကျွန်မ မိခင်ကို အထူးသဖြင့် နှစ်သက်ကြသည်။ သူမကို သူတို့ တွေ့ကြသည့်အခါ၊ အပြုံးများဖြင့် နှုတ်ဆက်တတ်ကြပြီး သူမကို အလွန် အရေးပေး တတ်ကြကာ၊ အသင်းတော်၏ လှုပ်ရှားမှု မျိုးစုံတို့တွင် ပါဝင်ဖို့နှင့် အလုပ်တာဝန်အမျိုးမျိုး တို့တွင် ကူညီပေးဖို့လည်း ကျွန်မ အမေကို မကြာခဏ ဖုန်းဆက်ခေါ်ကြလေသည်။ သီလရှင် များ သင်ကြားသည့် သင်တန်းများကို လည်း ကျွန်မ တက်ကြွစွာ ပါဝင်ခဲ့ပြီး အသင်းတော်က သူငယ်ချင်းများနှင့် ကျွန်မသည် ကျမ်းစာ အတူဖတ်လေ့ရှိပါသည်။ ထိုအချိန်က၊ ကျွန်မ၏ နံဘေးတွင် သခင်ရှိခြင်းမှ လာသော ဝမ်းမြောက်မှုနှင့် ငြိမ်သက်မှုတို့ကို ကျွန်မ ခံစားနိုင်ခဲ့ပြီး နေ့တိုင်း ပျော်ရွှင်ခဲ့ရသည်။ သို့သော်၊ အချိန်ကုန်ဆုံးသည်နှင့်အမျှ၊ ကျွန်မ၏ အသင်းတော် သူငယ်ချင်းများ၏ ယုံကြည်မှုက အေးသထက် အေးစက်လာခဲ့သည်။ ကျွန်မ၏ စိတ်ဝိညာဉ်လည်း အားနည်းလာခဲ့ပြီး သခင့်၏ သွန်သင်ချက်များကို ကျွန်မ မလိုက်နာနိုင်ခဲ့ပါ။ အပြစ်များကို မကြာခဏ ကျွန်မ ကျူးလွန်လေ့ရှိ ပြီးနောက်၊ ယင်းတို့ကို ဝန်ချလေ့ရှိခဲ့သည်၊ ကျွန်မ အိမ်ထောင်ကျပြီးနောက်တွင်၊ အလုပ် အတွက် နိုင်ငံ၏ အခြားတစ်ဖက်ဆီ ကျွန်မ ယောက်ျားနှင့်အတူ ကျွန်မ ရွှေ့ပြောင်းခဲ့သည်။

မျက်စိတစ်မှိတ်အတွင်း၊ ၂၀၁၃ ခရစ္စမတ် ရောက်ခဲ့ပြီး၊ အနန္တတန်ခိုးရှင် ဘုရားသခင် အသင်းတော်မှ ညီအစ်မတစ်ဦးနှင့် ဆုံရဖို့ ကျွန်မ အခွင့်ကောင်းရခဲ့သည်။ သူက သခင်ယေရှု ပြန်ကြွလာ နှင့်ပြီးဖြစ်ကာ သူ့အမှုတော်၏ အဆင့်သစ်ကို ဆောင်ရွက်နေသည်ဟု ကျွန်မကို ပြောခဲ့သည်။ ဤအရာကို ကျွန်မ ကြားသည့် အခါ၊ ကျွန်မ အံ့အားသင့်ခဲ့ပြီး စိတ်လှုပ်ရှားစွာ ဖြင့်၊ “တကယ်လား။ သခင် ပြန်ကြွလာပြီး ပြီပေါ့။ ဘယ်တုန်းက သခင် ပြန်ကြွလာခဲ့ တာလဲ။ အခု သခင်က ဘယ်မှာလဲ။ ညီမ၊ အစ်မကို အခုချက်ချင်းပြောပြပါ” ဟု ကျွန်မ ပြောလိုက်သည်။ ညီမက၊ “အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုပဲ။ အနန္တတန်ခိုးရှင် ဘုရားသခင်ကနှုတ်ကပတ်တော် သန်းပေါင်းများစွာ ဖော်ပြပြီးပြီ ဖြစ်သလို၊ နောက်ဆုံးသောကာလမှာ သူ့ရဲ့ တရားစီရင်ခြင်း အမှုတော်ကို သူ ဆောင်ရွက်နေတယ်။ သူက အခြားအရာတွေထဲက လူသားမျိုးနွယ်ကို ကယ်တင်ဖို့ ဘုရားသခင် ဆောင်ရွက်တဲ့ အမှုတော်ရဲ့ အဆင့်သုံးဆင့်၊ လူ့ဇာတိခံခြင်းရဲ့ နက်နဲမှု၊ သမ္မာကျမ်းစာရဲ့ နက်နဲမှု၊ ဘုရား အမည် နာမတွေရဲ့ အဓိပ္ပါယ်နဲ့ လူသားမျိုးနွယ်ရဲ့ အဆုံးသတ်နဲ့ ပန်းတိုင်တွေ အပါအဝင် လူသား မျိုးနွယ်ကို သန့်စင်ပြီး ကယ်တင်နိုင်တဲ့ သမ္မာတရား အားလုံးကို ထုတ်ဖော်ပြပြီးပါပြီ။ ဒါဟာ သခင်ယေရှုက၊ ‘သင်တို့အား ငါ ပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့် ပြည့်စုံသော ထိုဝိညာဉ်တော် သည် ရောက်လာ သောအခါ၊ သမ္မာတရားကို သင်တို့အား အကြွင်းမဲ့ သွန်သင် ပြလိမ့်မည်။ ထို ဝိညာဉ်တော်သည် ကိုယ်အလိုအလျောက် ဟော ပြောမည်အဟုတ်။ ကြားသမျှတို့ကို ဟောပြော လိမ့်မည်။ နောင်လာ လတံ့သော အရာတို့ကို လည်း သင်တို့အား ဖော်ပြလိမ့်မည်။’ (ရှင်ယောဟန် ခရစ်ဝင် ၁၆:၁၂-၁၃) လို့ ပြောတဲ့အချိန် သူ့ရဲ့ နှုတ်ကပတ်တော်တွေကို ပြည့်စုံစေပါတယ်” ဟု ပြောရင်း မိတ်သဟာယ ပြုပေးခဲ့သည်။ ညီမ၏ မိတ်သဟာယကို ကျွန်မ လေးလေးနက်နက် နားထောင်ခဲ့ပြီး တွေးမိသည်- “သခင့်ရဲ့ ပြန်ကြွ လာခြင်းကို ကြိုဆိုနိုင်ဖို့ ငါ လုံးဝ မမျှော်လင့် ခဲ့ဘူး။ ဒါ သိပ်ကောင်း တယ်။” နောက်ပိုင်းတွင်၊ ညီမက ဘုရားသခင် ၏ အမှုတော် အဆင့် သုံးဆင့်နှင့် ဘုရား နာမတော်များ၏ အဓိပ္ပါယ်ကို ကျွန်မဆီ သက်သေခံခဲ့သည်။ ကျွန်မ နားမလည် မှာစိုးသောကြောင့်၊ ညီမက နှိုင်းစာချက်များ နှင့် ဥပမာများဖြင့် ဖြည့်ပြောခဲ့သည်။ သူက ရှင်းလည်းရှင်းသလို လွယ်လည်းလွယ်ကူသည့် နည်းလမ်းဖြင့် တိတိကျကျ အသေးစိတ် မိတ်သဟာယပြုပေးခဲ့သည်။ သူ၏ မိတ်သဟာယမှတဆင့်၊ ယခင်က ကျွန်မ နားမလည်ခဲ့သည့် သမ္မာတရားများစွာကို ကျွန်မ နားလည်လာခဲ့သည်။ လူကို တရားစီရင်ခြင်း၊ ပြစ်တင်ဆုံးမခြင်း၊ သန့်ရှင်းစေခြင်းနှင့် စုံလင် စေခြင်း အမှုတော်ကို ဆောင်ရွက်ဖို့ရန် အလို့ငှာ သခင် ပြန်ကြွလာခဲ့ပြီးဖြစ်သည်ကို လည်း ကျွန်မ သိခဲ့ရသည်။ အနန္တတန်ခိုးရှင် ဘုရား သခင်က အမှန်ပင် ပြန်ကြွလာသည့် သခင်ယေရှု ဖြစ်သည်မှာ အလွန်ဖြစ်နိုင်ခြေရှိ သည်ဟု ကျွန်မ ခံစားခဲ့ရပြီး၊ နောက်ဆုံးသော ကာလထဲက ဘုရားသခင်၏ အမှုတော်ကို ကျွန်မ လေ့လာ ဆန်းစစ်လိုကြောင်း ထိုညီမကို ကျွန်မ ပြောခဲ့ သည်။ နောက်ပိုင်းတွင်၊ ညီအစ်ကို မောင်နှမ များနှင့်အတူ ဝတ်ပြု အစည်းအဝေးများ ကို ကျွန်မ တက်ရောက်ခဲ့ပြီး ဘုရားသခင်၏ နှုတ်ကပတ်တော်များကို အတူဖတ်ရွတ်ကာ ဘုရားသခင်ကို ချီးမွမ်းရာတွင် ဓမ္မသီချင်း များကို သီဆိုပြီး ကခုန်ခဲ့ကြသည်။ ဘုရား သခင်၏ နှုတ်ကပတ်တော်များကို ကျွန်မ ဖတ်ရှု နေစဉ် နားမလည်သည့် အရာတစ်ခုခုကို အမှတ် မထင် တွေ့ရသည့်အခါတိုင်း၊ ယင်းအကြောင်း ကို ကျွန်မ နှင့်အတူ မိတ်သဟာယပြုပေးဖို့ ညီအစ်ကို မောင်နှမများက အမြဲ ဒုက္ခခံပေးခဲ့ ကြသည်။ သူတို့၏ မိတ်သဟာယက သန့်ရှင်း သော ဝိညာဉ်တော်၏ ဉာဏ်အလင်းပေးခြင်းနှင့် အလင်းပြမှုတို့ ရှိပြီး သူတို့နှင့်အတူ ဝတ်ပြု အစည်းအဝေးများ တက်ရောက်ခြင်းက သန့်ရှင်းသော ဝိညာဉ်တော်၏ လုပ်ဆောင်ချက် နှင့်ဆိုင်သော ပျော်မွေ့မှုကို သာ၍ နှစ်သက်ခံစား ခွင့်ပေးခဲ့သည်။ ကျွန်မ အလွန့်အလွန် ပျော်ရွှင်ခဲ့ သည်။ အနန္တတန်ခိုးရှင် ဘုရားသခင်၏ ဤကြီးမားသော မိသားစုထဲတွင်၊ အနိမ့် အမြင့် သို့မဟုတ် ဆင်းရဲ ချမ်းသာသူတို့ကြား ခွဲခြားမှု မရှိပါ။ ညီအစ်ကို မောင်နှမများက အားလုံး အချင်းချင်းပွင့်လင်းကြပြီး သူတို့ စိတ်တွင် ရှိသည့်အရာကို အမြဲပြောကြ လေသည်။ ပျော်ရွွှင်သော ဘဝကို အသက်ရှင်ခြင်းနှင့် ပတ်သက်လာသည့်အခါ၊ ဤအရာက အလွန် စစ်မှန်ကောင်းမွန်သည့် စံနမူနာဖြစ်သည်ဟု ကျွန်မ ခံစားခဲ့ရသည်။ လေ့လာဆန်းစစ်မှု တစ်လကျော်ကြာပြီးနောက်၊ အနန္တတန်ခိုးရှင် ဘုရားသခင်၏ နှုတ်ကပတ်တော်များစွာကို ကျွန်မ ဖတ်ရှုခဲ့ပြီးဖြစ်သလို အနန္တတန်ခိုးရှင် ဘုရားသခင်က ပြန်ကြွလာသည့် သခင်ယေရှု ဖြစ်သည်ဟု ကျွန်မ သေချာလာခဲ့သည်။ ကျွန်မ အလွန်ကံကောင်းသည်ဟု ခံစားရပြီး တစ်ချိန် တည်းတွင် ဤသတင်းကောင်းကို ကျွန်မ၏ မိခင်နှင့် အသင်းတော်ရှိ သူငယ်ချင်းများကို ကျွန်မ ပြောချင်ခဲ့ပါသည်။

တရုတ်နွေဦးပွဲတော်အတွင်းတွင်၊ ကျွန်မ ယောက်ျားနှင့် ကျွန်မသည် ကျွန်မတို့၏ ဇာတိမြို့ ကို ပြန်သွားခဲ့ကြသည်။ ကျွန်မတို့ ရောက်ရှိပြီး သည့်နောက်၊ အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ကျွန်မ၏ မိခင်ထံ ချက်ချင်း ကျွန်မ သက်သေခံခဲ့ သော်လည်း၊ ကျွန်မ မည်သည့် အရာကို ပြော ပါစေ သူမက လက်ခံဖို့ ငြင်းဆန် ခဲ့သည်။ ကျွန်မ အနည်းငယ် စိတ်ပျက်မိခဲ့ပြီး အလွန် စိတ်ရှုပ် ထွေးခဲ့ရသည်။ “အသိသာကြီး ကို၊ အနန္တတန်ခိုးရှင် ဘုရားသခင်က ပြန်ကြွလာ တဲ့ သခင်ယေရှုပဲလေ” ဟု ကျွန်မ တွေးမိခဲ့ သည်။ “သူက ဘာလို့ ဒါကို လက်မခံနိုင် တာလဲ။” ကျွန်မ၏ မိခင်က လက်ခံမည်မဟုတ် သည်ကို မြင်သည့်အခါ၊ ကျွန်မမှာ အကြောင်း အရာကို ရပ်လိုက်ရုံမှအပ ရွေးချယ်စရာ မရှိခဲ့ပါ။ ဇာတိမြို့ကို ပြန်သည့် ကျွန်မတို့၏ ခရီးစဉ် ပြီးဆုံး သည့်အခါ၊ ကျွန်မ အလုပ်လုပ်နေခဲ့သည့် နေရာကို ကျွန်မ ပြန်သွားခဲ့သည်။ ညီအစ်ကို မောင်နှမများ နှင့်အတူ ဝတ်ပြုအစည်းအဝေး များကို ကျွန်မ တက်ရောက်ခဲ့ပြီး အသင်းတော် အတွက် ကျွန်မ ၏ တာဝန်များကို ဖြည့်ဆည်း ခြင်းအား လက်တွေ့လုပ်ဆောင်ခဲ့သည်။ ထိုချိန် အတောအတွင်းတွင်၊ ကျွန်မ၏ စိတ်ဝိညာဉ်က ပျော်မွေ့မှု ဖြင့် ပြည့်လျှံခဲ့ပြီး ကျွန်မ၏ အသက်တာက နှိုင်းမရသည့် ပျော်ရွှင်မှုနှင့် ဝမ်းမြောက်ခြင်း တို့ဖြင့် ပြည့်ခဲ့သည်။ ယောဘ က သူ၏ ပိုင်ဆိုင်မှု အားလုံး၊ သားများနှင့် သမီးများကို စမ်းသပ်မှု များထဲတွင် မည်သို့ ဆုံးရှုံးပြီး၊ သူ့ခန္ဓာကိုယ်က အနာစိမ်းများဖြင့် မည်သို့ ဖုံးလွှမ်းလာခဲ့ သော်လည်း ဘုရား သခင်၏ နာမတော်ကို သူ ချီးမွမ်းနိုင်ဆဲဖြစ်ကာ ဘုရားသခင်၌ စစ်မှန်သည့် ယုံကြည်မှု ရှိနိုင်ဆဲဖြစ်သည်ကို ကျွန်မ ဘုရား သခင်၏ နှုတ်ကပတ်တော်များထဲတွင် ဖတ်ရှုခဲ့ရ သည်။ ထို့နောက် သူ၏ တစ်ဦးတည်းသောသား ဣဇာက်ကို ပူဇော်နိုင်ပြီး ဘုရားသခင်ထံ ပြန်ပေးနိုင်ခဲ့သည့် အာဗြဟံရှိသည်။ အထူးသဖြင့် ဤအရာများကို ကျွန်မ ဖတ်ရှုရသည့်အခါ၊ သူတို့၏ ယုံကြည်မှုနှင့် ဘုရားသခင်အပေါ် သူတို့၏ နာခံမှုတို့အားဖြင့် ကျွန်မ အလွန်တို့ထိ ခံခဲ့ရပြီး ကျွန်မသည်လည်း ဤကဲ့သို့သော လူမျိုး ဖြစ်ချင်ခဲ့သည်။

ဘုရားသခင်၏ ချစ်ခြင်းမေတ္တာထဲတွင် ကျွန်မ နှစ်မြှုပ်ခံစားနေခဲ့ရစဉ်တွင်ပင်၊ ကျွန်မ၏ အသက်တာက ရုတ်တရက် အိပ်မက်ဆိုးတစ်ခု အဖြစ်သို့ ပြောင်းသွားခဲ့သည်။ ၂၀၁၄ ခုနှစ် သြဂုတ်လ ရက်တစ်ရက်တွင်၊ ကျွန်မ၏ သမီးလေး အသည်းအသန် နေမကောင်းဖြစ် သည်ကို ပြောဖို့ ကျွန်မ၏ မိခင်က ကျွန်မကို ဆိုင်းမဆင့်ဗုံမဆင့် ဖုန်းခေါ်ခဲ့သည်။ ဤအရာကို ကျွန်မ ကြားရသည့်အခါ ကျွန်မ ထိတ်လန့် တုန်လှုပ်ခြင်းမှ ရင်တလှပ်လှပ်ခုန်လေသည်။ “ငါ့ သမီးလေးက အရမ်းငယ်တယ်” ဟု ကျွန်မ တွေးမိခဲ့ သည်၊ “သူက ဘယ်လိုဖြစ်ပြီး အသည်း အသန် ဖျားရတာလဲ။” ကျွန်မ သမီးလေး အတွက် ကျွန်မ အလွန်စိုးရိမ်သွားခဲ့ပြီး ကျွန်မ အလွန်အမင်း စိတ်သောကရောက် ခဲ့ရသည်။ ထို့ကြောင့် ဘုရားသခင်ရှေ့မှောက်သို့ ကျွန်မ သွားပြီး ဆုတောင်းခဲ့သည်- “အို ဘုရားသခင်၊ ဒီအခြေအနေ ကျွန်မအပေါ် ကျရောက်တာဟာ ကိုယ်တော့်ရဲ့ ခွင့်ပြုမှုအားဖြင့် ဖြစ်ပါတယ်။ ကျွန်မ သမီးလေးရဲ့ နာမကျန်းမှုက ကိုယ်တော့် ရဲ့ လက်တော်ထဲမှာ ရှိပါတယ်။ ကျွန်မ ရဲ့ သမီးလေး ကို ကိုယ်တော့်ထံ ကျွန်မ အပ်နှံချင် ပါတယ်။ ကျေးဇူးပြုပြီး စစ်မှန်တဲ့ ယုံကြည်ခြင်း ကို ကျွန်မကို ပေးတော်မူပါ။” ထို့နောက်တွင် အနည်းငယ်ပို၍ စိတ်အေး သက်သာမှု ကျွန်မ ခံစားခဲ့ရသည်။ ကျွန်မယောက်ျားနှင့် ကျွန်မ သည် ဇာတိမြို့ရှိ ကျွန်မတို့၏ အိမ်သို့ အလောတကြီး ပြန်သွားခဲ့ကြသည်။ ကျွန်မတို့ ရောက်သည့်အခါ၊ ကျွန်မ၏ သမီးလေးက အိပ်ရာတွင် အေးအေးချမ်းချမ်း အိပ်မောကျနေ သည်ကို တွေ့ပြီး ကျွန်မ အလွန်အံ့အားသင့် ခဲ့ရသည်။ သူ့ကို ကျွန်မ နှိုးချင်သော်လည်း၊ ကျွန်မ အမေက သူ၏ လက်ကိုမြှောက်ကာ ကျွန်မကို တားပြီး မျက်နှာထားတင်းတင်းဖြင့်၊ “သူ့ကို မနှိုးနဲ့။ သူ နေကောင်းတယ်” ဟု ပြောလေသည်။ ထို့နောက်တွင်မှ ကျွန်မ၏ အိမ်တွင် အမျိုးများစွာ စုဝေးကြသည်ကို ကျွန်မ သတိမူ မိလာခဲ့ပြီး၊ သူမက အနန္တတန်ခိုးရှင် ဘုရားသခင်ကို ယုံကြည်ခြင်းမှ ကျွန်မကို တားဆီးဖို့ ကြိုးစားရန်အလို့ငှာ ကျွန်မကို အိမ်ပြန်လာစေဖို့ လှည့်စားခဲ့ခြင်း ဖြစ်သည်ကို ကျွန်မ နားလည်လိုက်ရသည်။ ကျွန်မ တွေးမိခဲ့သည်- “ဘုရားသခင်က ဒီနေ့ ဒီအခြေအနေကို ငါ့အတွက် စီစဉ်ပေးလိုက်ပြီ။ အဲဒါက ငါ တွေ့ကြုံရမဲ့ အရာတစ်ခုခု ဖြစ်မှာ ပဲ။” ထို့နောက် ကျွန်မက ကျွန်မ၏ မိခင်ကို၊ “အမေ၊ ကျွန်မ သမီး နေကောင်းပါတယ်။ ဘာလို့ ကျွန်မတို့ အိမ်ပြန်လာဖို့ အမေ လိမ်ခဲ့ တာလဲ” ဟု မေးလိုက်သည်။ ကျွန်မ စကား မဆုံးမီ၊ ကျွန်မ မိခင်က ဒေါသူပုန်ထ ပြီး၊ “ငါ ဘုရားကျောင်းကို သွားပြီး ဘုန်းတော်ကြီးတွေနဲ့ အသင်းတော် ခေါင်းဆောင်တွေကို မေးခဲ့တယ်။ သူတို့က အရှေ့ရပ်မှ လျှပ်ပြက်ခြင်းက အန္တရာယ် ရှိတယ်လို့ ပြောကြတယ်၊ ပြီးတော့ သမီး အဲဒီမှာ ပါဝင်လိုက်တာနဲ့ ပြန်ထွက်လို့ လုံးဝမရ တော့ဘူးတဲ့။ အဲဒါကို သမီး နောက်ထပ် မယုံ နဲ့တော့။ သမီးကောင်းဖို့ အမေ ဒါကို လုပ်နေ တာပါ။ စိတ်တော့မရှိနဲ့၊ သမီးလမ်းမှားရောက် သွားပြီလို့ အမေထင်တယ်။” ဟု အော်လေ သည်။ အနန္တတန်ခိုးရှင် ဘုရားသခင် အသင်းတော်ကို ဘာသာရေးလောကက လုပ်ကြံ ပြောဆိုသည့် မုသားများနှင့် အသရေဖျက်စကား အချို့ကို လည်း ကျွန်မ မိခင်က ပြန်ပြောပြ ခဲ့သည်။ ဤအရာများကို ကျွန်မ မိခင်က ပြောသည်ကို နားထောင်စဉ်၊ ကျွန်မ တွေးမိ ခဲ့သည်- “ငါ့ ယုံကြည်မှုက လုံးဝ မမှားဘူး။ ဆန့်ကျင်ဖက် အနေနဲ့၊ ငါက ဘုရားသခင်ရဲ့ အမှုတော် အသစ်ကို အမှီလိုက်နေတာပါ။ ငါ ယုံကြည်တဲ့ အနန္တတန်ခိုးရှင်ဘုရားသခင်က လူကို တရား စီရင်တာ၊ ပြစ်တင်ဆုံးမတာနဲ့ သန့်စင်ပေးတဲ့ အမှုတော်ကို အခု ဆောင်ရွက်တဲ့ ပြန်ကြွလာတဲ့ သခင်ယေရှုပဲ။ ဒါက လမ်းမှန် ဆိုတာ ငါ လုံးဝ သေချာတယ်၊ ဒီတော့ ဘာလို့ ဒီလမ်းကို ငါ စွန့်လွှတ်ရမှာလဲ။ ဘုန်းတော်ကြီး တွေ နဲ့ အသင်းတော် ခေါင်းဆောင်တွေက၊ ‘မင်း အရှေ့ရပ်မှလျှပ်ပြက်ခြင်းကို ယုံကြည်ပြီး သူတို့ရဲ့အသင်းတော်ကို ပါဝင်ရင် ဘယ်တော့မှ ထွက်လို့ရမှာ မဟုတ်ဘူး’ လို့ ပြောတဲ့အခါ၊ ဒါတွေက လူတွေကို လှည့်ဖြားဖို့ တမင်ကြံစည် ထားတဲ့ အလိမ်အညာစစ်စစ် နဲ့ အတွေးမှား တွေပဲ။ အနန္တတန်ခိုးရှင် ဘုရားသခင် အသင်းတော်မှာ ဝတ်ပြုအစည်းအဝေးတွေ ငါတက်ခဲ့တာ အခုဆိုရင် ခြောက်လကျော်ပြီ ဖြစ်ပြီး၊ မင်းတို့တွေ သိတာထက် ငါ အဲဒီ အသင်းတော်ကို ပိုသိပါတယ်။ အနန္တတန်ခိုးရှင် ဘုရားသခင် အသင်းတော်ရဲ့ တံခါးက အမြဲ ဖွင့်ထားပြီး လူတွေ ထွက်သွားဖို့ လွတ်လွတ် လပ်လပ် ရွေးချယ်လို့ရတယ်။ ဘုန်းတော်ကြီးနဲ့ အသင်းတော်ခေါင်းဆောင်တွေ ပြောတာနဲ့ လုံးဝ မတူပါဘူး။ ဘုရား နှုတ်ကပတ်တော်တွေကို ဖတ်ခြင်းအားဖြင့် ညီအစ်ကို မောင်နှမတွေ အားလုံးက မှန်ကန်တဲ့ လမ်းခရီးအကြောင်း သေချာလာခဲ့ကြတယ်၊ အသက်တာ အာဟာရကို သူတို့ ရရှိပြီး အသက်ရှင်တဲ့စမ်းရေကို သူတို့ ရှာတွေ့ခဲ့ကြတယ်၊ ပြီးတော့ အဲဒါက အသင်းတော်ကို သူတို့ မစွန့်ချင်ကြတဲ့ အကြောင်းရင်းပဲ ဖြစ်တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ရှုခြင်းကနေတဆင့်၊ ကျွန်မတို့ရဲ့ ဝိညာဉ်တွေက ရောင့်ရဲမှု ရရှိကြတယ်။ ဘယ်သူက သူတို့ရဲ့ အိုဟောင်း ခြောက်ကပ်ပြီး အကျိုးမဖြစ်တဲ့ အသင်းတော်ဆီ ပြန်သွား ချင်မှာလဲ။ ဘုန်းတော်ကြီးတွေနဲ့ အသင်းတော် ခေါင်းဆောင်တွေက အနန္တတန်ခိုးရှင် ဘုရား သခင်ရဲ့ နောက်ဆုံးသော ကာလ အမှုတော်ကို လုံးဝ မလေ့လာ မဆန်းစစ်ကြပါဘူး။ အနန္တတန်ခိုးရှင်ဘုရားသခင်ရဲ့ နှုတ်ကပတ်တော် တွေကို သူတို့ မဖတ်ပြီးကြသလို၊ ဒါ့အပြင်၊ အနန္တတန်ခိုးရှင် ဘုရားသခင် အသင်းတော်က ဝတ်ပြုအစည်းအဝေးတွေကို သူတို့ မတက်ဖူးကြ ပါဘူး။ သူတို့ရဲ့ အခိုင်အမာပြောဆိုချက်တွေကို ဘယ်အရာအပေါ် သူတို့ အခြေခံနေကြတာလဲ။ အခြေအမြစ် မရှိတဲ့ ကောလာဟလတွေကို သူတို့က ဘာမှမဟုတ်တဲ့အရာကနေ လုပ်ကြံ ပြောဆိုနေတာပဲ မဟုတ်လား။” ကျွန်မ မတုံ့ပြန်သည်ကို ကျွန်မအမေက မြင်သည့်အခါ ဒေါသတကြီး ကျွန်မဆီသို့ လာကာ၊ အကြိမ် အနည်းငယ် ပါးရိုက်လိုက်ပြီး ဘုရားသခင်ကို သစ္စာဖောက်သည့်အရာများ ကျွန်မကို အတင်း အကျပ် ပြောခိုင်းဖို့ ကြိုးစားလေသည်။ သူမကို ဤသို့မြင်ရသည်မှာ ကျွန်မ အလွန်နာကျင်ရ သည်။ ဘုန်းတော်ကြီးများနှင့် အသင်းတော် ခေါင်းဆောင်များက လုပ်ကြံပြောဆိုသော အလိမ်အညာများကြောင့် မဟုတ်လျှင်၊ အနန္တတန်ခိုးရှင် ဘုရားသခင်ကို ကျွန်မ၏ ယုံကြည်မှုအား ကျွန်မအမေက ကျွန်မကို အတင်းစွန့်ပစ်ခိုင်းမည့် အကြောင်းမရှိပါ။ ထို့နောက် ကျွန်မက သူမကို၊ “အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုပဲ။ အနန္တတန်ခိုးရှင် ဘုရားသခင်ကို ယုံကြည်တာက မြေကြီးနဲ့ ကောင်းကင်ရဲ့ ပြောင်းလဲလို့မရတဲ့ ဥပဒေသတစ်ခုဖြစ်ပြီး၊ သူ့ကို ကျွန်မ တကယ့်အဆုံးထိ ယုံကြည်မှာပဲ” ဟု ပြောလိုက် သည်။ ဤအရာ ကျွန်မ ပြောသည်ကို ကျွန်မ အမေက ကြားသည့်အခါ၊ သူ၏ မျက်နှာက ဒေါသဖြင့် ညိုမည်းသွားပြီး သူမ၏ မျက်လုံး များက ဒေါသစိတ်ဖြင့် နီရဲသွားလေသည်။ သူမက ကျွန်မကို၊ “ငါက နင့်အမေဟဲ့။ နင် ငါ့စကားနားထောင် ရမယ်” ဟု ကျယ်လောင်စွာ အော်ဟစ်လေသည်။ ကျွန်မ အမေ၏ အဖြစ်က မည်မျှ ယုတ္တိမတန်သည်ကို မြင်ရင်း၊ နောက်ထပ် ဘာမျှမပြောဖို့ ကျွန်မ ဆုံးဖြတ် ခဲ့သည်။ ထို့နောက်တွင်ပင်၊ ကျွန်မ၏ အမျိုးများ ကလည်း တစ်ပြိုင်တည်း ကျွန်မကို အားလုံး စတင်ဝေဖန်ကြပြီး ဘုရားသခင်ကို ကျွန်မ သစ္စာဖောက်အောင် ကြိုးစားဖို့ အမှုအရာများစွာ ပြောခဲ့ကြသည်။ ကျွန်မ စဉ်းစားမိခဲ့သည်- “သခင်ယေရှုကို ငါက ကြိုဆိုနှင့်ပြီးပြီ။ ငါ ယုံကြည်တဲ့ ဘုရားက စစ်မှန်ပြီး ငါ လျှောက်တဲ့လမ်းက မှန်ကန်တဲ့ လမ်းကြောင်းပဲ။ ဘုရားသခင်ကို ငါ လုံးဝ သစ္စာဖောက်မှာ မဟုတ်ဘူး။” ဘုရားသခင်၏ နောက်ဆုံးသော ကာလ အမှုတော်ကို လေ့လာ ဆန်းစစ်ရန်နှင့် ကျိုးကြောင်း မမြင်ဘဲ အနန္တတန်ခိုးရှင် ဘုရားသခင်ကို ရှုတ်ချခြင်းနှင့် အာခံခြင်းအဖြစ် သို့ ဘုန်းတော်ကြီးများနှင့် အသင်းတော် ခေါင်းဆောင်များ၏ ကောလာဟလများဖြင့် အလှည့်ဖြားမခံဖို့ရန် သူတို့ကို ကျွန်မ တကယ် အကြံပြုချင်ခဲ့သည်။ သို့သော်၊ သူတို့၏ သဘောထားက သမ္မာတရားနှင့် ဘုရားသခင်ကို မုန်းတီးမှုတစ်ခု ဖြစ်သည်ကို ကျွန်မ တွေ့ရ သည့်အခါ၊ သမ္မာတရားကို သူတို့ လက်ခံ လိမ့်မည် မဟုတ် သလို၊ ကျွန်မ မည်သည့် အရာကို ပြောပါစေ မည်သည့် ကောင်းကျိုးမျှ ဖြစ်လိမ့်မည်မဟုတ်ဟု ကျွန်မ ခံစားခဲ့ရ သောကြောင့် သူတို့ကို ဘာမျှ နောက်ထပ် ကျွန်မ မပြောတော့ပါ။ တစ်ခဏ ကြာပြီးနောက်၊ ကျွန်မ အမေနှင့် အမျိုးများ အတူတကွ ထွက်သွားကြ လေသည်။ သို့သော် အမေက ကျွန်မအိမ်တွင် မောင်လေးကို လာနေ ခိုင်းသည့်အားလျော်စွာ ကျွန်မကိုလျှော့ပေါ့ သက်ညှာခြင်း မရှိခဲ့ပါ။ နေ့တိုင်း၊ ကျွန်မက အကျဉ်းသားတစ်ဦး ဖြစ်သည့်အလား ကျွန်မ မောင်လေးက ကျွန်မကို မျက်ခြေမပြတ် စောင့်ကြည့်ပြီး ကျွန်မ သွား သည့်နေရာတိုင်းကို နောက်ကလိုက် လေသည်။ ထိုကဲ့သို့ပင်၊ ကျွန်မ၏ ကိုယ်ရေး ကိုယ်တာ လွတ်လပ်မှုက ပျောက်ဆုံးသွားခဲ့သည်။

နှစ်ရက်ကြာပြီးနောက်၊ ကျွန်မ မိသားစုနှင့် ကျွန်မ ညစာစားနေစဉ်တွင်ပင်၊ ကျွန်မ၏ အမေ ရုတ်တရက် ဝင်လာလေသည်။ သူမက ပါးစပ် နားရွက်တက်ချိတ်ခါနီး အထိ အားပါးတရ ပြုံးကာ ဟိတ်ဟန်များသော လေသံဖြင့်၊ “ရှောင်ယိုး၊ ဒီမှာ ဘယ်သူလဲ ကြည့်ပါဦး” ဟု ကျွန်မကို ပြောလေသည်။ သူမထံမှ ထိုသို့ ကြီးမားသော တုန့်ပြန်မှုကို ဖြစ်စေလောက် အောင် မည်သည့် ပုဂ္ဂိုလ်မျိုး ရောက်လာသည်ကို ကျွန်မ အမေ၏ မျက်နှာအမူအရာနှင့် လေသံ တို့က ကျွန်မကို သိစေချင်ခဲ့ပြီး ယင်းက ကောင်းသည့်အရာတစ်ခုတစ်လေ မဖြစ်နိုင်သည် ကို ကျွန်မ သိခဲ့သည်။ ထို့နောက်တွင်ပင်၊ အသင်းတော် ခေါင်းဆောင် လျူနှင့် ဝမ် ဟု အမည်ရသည့် အသင်းသားတစ်ဦး ဝင်လာကြ သည်။ သူတို့ကို ကျွန်မ တည်ငြိမ်စွာ နှုတ်ဆက် ခဲ့ပြီး ထိုင်ခိုင်းခဲ့သည်။ ကျွန်မတို့ စားသောက်ပြီး သည့်နောက်တွင်၊ အသင်းတော် ခေါင်းဆောင် လျူက ကျွန်မကို ကြည့်ပြီး ပြုံးကာ၊ “ရှောင်ယိုး။ ငါတို့ ဝေ့လည်ကြောင်ပတ် မပြောတော့ဘူး။ မင်းအမေ ပြောတဲ့စကားအရ၊ အခု အရှေ့ရပ်မှ လျှပ်ပြက်ခြင်းကို မင်း ယုံကြည်တယ်။ အဲဒါကို မင်း ယုံကြည်နေတာ ရပ်ရမယ်လို့ မင်းကို ငါပြောရမှာပဲ။ မင်းရဲ့ တစ်မိသားစုလုံးက မျိုးနဲ့ရိုးနဲ့ ကက်သလစ် ဘာသာဝင် ဖြစ်ခဲ့ကြတယ် လေ။ သခင့်ကို မင်း စွန့်ပစ်လို့ မရဘူး၊ ဒါမှမဟုတ်ရင် မင်းကို သူစွန့်ပစ်လိမ့်မယ်။ ဒီနေ့၊ မင်းကို အကြံ နည်းနည်းပေးဖို့ ငါတို့ လာကြတာ၊ ဒါပေမဲ့ မင်းက ငါတို့စကားကို နားမထောင်ရင်၊ အချိန် ကျလာပြီး ငရဲကို မင်း ဆင်းရတဲ့အခါ ကိုယ့်ကိုယ်ကိုယ်ကလွဲလို့ ဘယ်သူ့ကိုမှ မင်း အပြစ်တင်စရာရှိမှာ မဟုတ်ဘူး။ ရှောင်ယိုး၊ မင်း ကောင်းဖို့ ဒါကို ငါတို့ လုပ်နေကြတာပါ။ မင်း ယောက်ျားရဲ့ ရောဂါကို စဉ်းစားကြည့်။ မင်းအမေနဲ့ ငါက သခင့်ဆီ နေ့တိုင်း ဆုမတောင်းခဲ့ဘူးဆိုရင် သူ သက်သာလာခဲ့မှာ မဟုတ်ဘူးလေ။ အရှေ့အရပ်မှ လျှပ်ပြက်ခြင်းကို မင်းဆက်ယုံပြီး မင်းယောက်ျားရဲ့ ရောဂါပြန် ဖြစ်လာခဲ့ရင်၊ ကူညီဖို့ ဘယ်သူကမှ ဘာမှလုပ် ပေးမှာ မဟုတ်ဘူး” ဟု ပြောလေသည်။ ဤအရာများကို သူမ ပြောနေသည်ကို နားထောင်ရင်း၊ ကျွန်မ၏ နှလုံးသားက တဒိတ်ဒိတ်ခုန်နေခဲ့ပြီး ကျွန်မ အနည်းငယ် မကြောက်ဘဲ မနေနိုင်ခဲ့ပါ။ ကျွန်မ တွေးမိခဲ့သည် “ငါ့ယောက်ျားက တကယ်ပဲ အင်မတန် နေမကောင်းဖြစ်ခဲ့ပြီး ငါတို့ ငွေတွေအများကြီး သုံးခဲ့ပေမဲ့ သူ မသက်သာခဲ့သေးဘူး။ နောက်ဆုံး မှာ၊ ငါတို့ရဲ့ နေ့စဉ် ဆုတောင်းခြင်းကြောင့်ပဲ သူ သက်သာလာခဲ့တယ်။ အမှုအရာတွေက သူတို့ ပြောသလို တကယ်ဖြစ်ပြီး ငါ့ ယောက်ျားရဲ့ ရောဂါပြန်ဖြစ်လာခဲ့ရင်၊ ငါ ဘာလုပ်မလဲ။” သူတို့၏ လှည့်ဖြားမှုကို ကျွန်မ စတင်ခံရစဉ် တွင်ပင်၊ ဘုရားနှုတ်ကပတ်တော်များ၏ စာ တစ်ကြောင်းက ကျွန်မ၏ စိတ်ထဲ ပေါ်လာခဲ့ သည်- “အနန္တတန်ခိုးရှင် ဘုရားသခင်သည် အရာခပ်သိမ်း တတ်စွမ်းနိုင်သော သမားတော်တစ်ဦး‌‌‌‌ ပေတကား။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ဤအရာကို ကျွန်မ စဉ်းစားသည့်အခါ၊ ကျွန်မ ရုတ်တရက် နိုးထခဲ့ပြီး ကျွန်မ၏ စိတ်က ရှင်းလင်း လာခဲ့သည်။ “အဲဒါ မှန်တယ်” ဟု ကျွန်မ တွေးမိသည်၊ “ပြန်ကြွလာတဲ့ သခင်ဖြစ်တဲ့ အနန္တတန်ခိုးရှင် ဘုရားသခင်ကို ငါ ယုံတယ်။ ငါ့ ယောက်ျား ပြန်နေကောင်းမှာ၊ မကောင်း မှာက ဘုရားသခင်ရဲ့ လက်တော်ထဲမှာ ရှိတယ်။ အရာရာအပေါ် ဘုရားသခင်က အချုပ်အခြာ အာဏာ ရှိတယ်၊ ဒီတော့ ဘာကို ငါက ကြောက်ရမှာလဲ။ ဘယ်လိုပဲဖြစ်ဖြစ်၊ ငါ့ယောက်ျားရဲ့ မကျန်းမာမှု ကို ကုသခဲ့တာက သခင်ဖြစ်တယ်၊ သူတို့ မဟုတ်ဘူး။ ဘုရားသခင်ကို သစ္စာဖောက်အောင် ငါ့ကို ခြိမ်းခြောက်ဖို့ သူတို့က ငါ့ယောက်ျားရဲ့ မကျန်းမာမှုကို အသုံးပြုဖို့ ကြိုးစားလိမ့်မယ်လို့ ဒါမှမဟုတ် ငါ့ မိသားစုထဲမှာ ဒုက္ခဖြစ်မှာကို ကြောက်တဲ့စိတ်နဲ့ ဘုရားသခင်ကို ငြင်းပယ်ပြီး သစ္စာဖောက်အောင် ငါ့ကို လုပ်ဖို့ သူတို့ ကြိုးစား လိမ့်မယ်လို့ ငါ လုံးဝ စိတ်မကူးမိခဲ့ဘူး။ သူတို့ ယုတ်မာလိုက်ကြတာ။” သူတို့၏ မလိုမုန်းထား သော ရည်ရွည်ချက်များကို ကျွန်မ သေသေ ချာချာ တွေ့မြင်ခဲ့သည့်အခါ၊ သူတို့ကို ကျွန်မ စက်ဆုပ်မှုသာ ခံစားခဲ့ရပြီး နောက်ထပ် သူတို့ကို ကျွန်မ စကားမပြောချင်တော့ပါ။

ကျွန်မ ဆက်လက် နှုတ်ဆိတ်နေသည်ကို အသင်းတော် ခေါင်းဆောင် လျူက မြင်သည့် အခါ၊ ငေါ့သည့် ပုံစံဖြင့် သူမက၊ “ကြည့်ရတာ မင်းက အရမ်းတင်းခံတဲ့ပုံပဲ။ ဒီနေ့ ငါတို့ ပြောစရာရှိသမျှ ပြောပြီးပြီ၊ ဒီတော့ မင်း ဘယ်မှာ ရပ်တည်တယ်ဆိုတာ ငါတို့ကို ပြောပါ ဦး” ဟု ပြောလေသည်။ ကျွန်မ ယောက်ျား၏ နာမကျန်းဖြစ်ခြင်း ကိစ္စကို သူတို့ ပြောလိုက် ကတည်းက၊ ကျွန်မ အနည်းငယ် တုန်လှုပ်ခဲ့ သည်။ သို့သော် ဘုရားသခင်က အရာအားလုံး အပေါ် အချုပ်အခြာ အာဏာကိုင်စွဲနေသည့် အကြောင်းကို ကျွန်မ တွေးမိသည့်အခါ၊ ကျွန်မ ၏ ယုံကြည်စိတ်ချမှုကို ကျွန်မ ရုတ်တရက် ပြန်ရှာတွေ့ခဲ့သည်။ မည်သည့်အရာဖြစ်ပါစေ၊ ဘုရားသခင်ကို ကျွန်မ သစ္စာဖောက်မည် မဟုတ် ပါ။ ကျွန်မ သတ္တိမွေးလိုက်ပြီး၊ “အဲဒါ ဆိုရင် အနန္တတန်ခိုးရှင် ဘုရားသခင်ကို ကျွန်မ ခိုင်ခိုင် မာမာ ယုံကြည်ပြီး ဘုရားသခင်ကို ကျွန်မရဲ့ ယုံကြည်မှုကို ကျွန်မ စွန့်လွှတ်မှာ မဟုတ်ဘူး ဆိုတာ ရှင့်ကို ကျွန်မ ပြောပါရစေ” ဟု ပြောလိုက်သည်။ ကျွန်မအမေက၊ “သွားရ အောင်။ ဘုရားကျောင်းကို ဆုတောင်း ဖို့ ကျွန်မ တို့ သွားရအောင်” ဟု အော်ဟစ်လိုက်လေ သည်။ ဤအရာကို သူမပြောပြီးသည့်နောက်၊ သူတို့အားလုံး ဒေါသတကြီးထွက်သွားကြလေ သည်။ သူတို့ မည်မျှ ကြမ်းကြုတ်ရက်စက်ပုံ ပေါက်သည်ကို မြင်ရင်းဖြင့်၊ ကျွန်မ အနည်းငယ် မကြောက်လန့်ဘဲ မနေနိုင်ခဲ့ပါ။ “သူတို့ ဆုတောင်း ကြမှာ” ဟု ကျွန်မ တွေးမိခဲ့သည်၊ “သူတို့ ငါ့ကို ကျိန်များ ကျိန်ဆဲနေကြမလား။ ငါ ဘာလုပ်နိုင်သလဲ။” ကူကယ်ရာမဲ့ ခံစားရရင်း၊ ဘုရားသခင် ရှေ့မှောက် ကျွန်မ လာပြီး ဆုတောင်းခဲ့သည်- “အို အနန္တတန်ခိုးရှင် ဘုရားသခင်။ သူတို့ အားလုံးက ကျွန်မကို စစ်ခင်းကြပြီး ကျွန်မကို ဝိုင်းရံနေကြသလို၊ ကျွန်မ တစ်ကိုယ်တည်းလို့ ခံစားရပါတယ်။ အို ဘုရားသခင်။ ဘာလုပ် ရမယ်ဆိုတာ ကျွန်မ မသိပါဘူး။ ကျွန်မ အရမ်း ကြောက်ပါတယ်။ ကျေးဇူးပြုပြီး ကျွန်မကို လမ်းပြတော်မူပါ။” ဆုတောင်းခြင်း ကျွန်မ ပြီးဆုံးသည့်နောက်၊ ဘုရားနှုတ်ကပတ်တော် များအချို့ကို ကျွန်မ ပြန်အမှတ်ရခဲ့သည်- “သင့်ကို ဝန်းရံသည့် ပတ်ဝန်းကျင်ရှိ အရာအားလုံးသည် ငါ၏အခွင့်အားဖြင့်ဖြစ်သည်၊ ငါ စီစဉ်ထားခြင်းသာ ဖြစ်သည်ကို သင်သိထား၏။ သင့်ကို ငါပေးထားသော ပတ်ဝန်းကျင်တွင် ငါ၏စိတ်နှလုံးကို ရှင်းရှင်းလင်းလင်း မြင်ကာ ဖြည့်ဆည်းလော့။ မကြောက်နှင့်၊ ကောင်းကင်ဗိုလ်ခြေတို့၏ အနန္တတန်ခိုးရှင် ဘုရားသခင်သည် သင်နှင့်အတူ ဧကန်အမှန် ရှိလိမ့်မည်။ သူသည် သင့်ကို ထောက်မပေးပြီး သူသည် သင်၏ ဒိုင်းလွှားဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၆)) ဘုရားနှုတ်ကပတ်တော်များ ၏ ဉာဏ်အလင်းပေးခြင်းနှင့် လမ်းပြမှုတို့ဖြင့်၊ ကျွန်မ၏ နှလုံးသားက ရုတ်တရက် သိမြင်မှုဖြင့် ပြည့်ခဲ့သည်- “ဟုတ်တယ်။ ဘုရားသခင်က မြဲစွဲစွာ အားကိုးထိုက်တဲ့ ငါ့ရဲ့ အထောက်အပံ့ပဲ” ဟု ကျွန်မ တွေးမိခဲ့သည်။ “ဘုရားသခင် ငါနဲ့အတူရှိလျက်နဲ့၊ ဘာမှ ကြောက်စရာ မရှိပါဘူး။ အသင်းတော် ခေါင်းဆောင်နဲ့ ဝမ်လို့ အမည်ရတဲ့ တစ်ယောက်က ငရဲသွားရမှာကို ငါ ကြောင်အောင်၊ ငါ့ မိသားစုထဲမှာ ဒုက္ခဖြစ် မှာကို ကြောက်အောင်၊ ပြီးတော့ ငါ့ ယောက်ျား မကျန်းမမာဖြစ်ပြီး ဒီလိုနဲ့ ဘုရားသခင်ကို စွန့်ပစ်အောင်လို့ အဲဒီအရာတွေကို ပြောခဲ့တာပဲ။ ငါက ကြောက်တတ်တယ် လန့်တယ်ဆိုရင်၊ အဲဒါက ငါ စာတန်ရဲ့ အကြံ လှည့်တာခံရပြီလို့ မဆိုလိုဘူးလား။ အဲဒါကို ဘုန်းတော်ကြီးနဲ့ အသင်းတော် ခေါင်းဆောင်တွေက တစ်ခု တစ်လေ ဆုံးဖြတ်ပိုင်ခွင့်ရှိဖို့ မပြောနဲ့၊ ငါနဲ့ ငါ့ယောက်ျားရဲ့ ကံကြမ္မာ၊ နောက်ဆုံးခရီး ပန်းတိုင်၊ အခွင့်အလမ်း ကောင်းတွေနဲ့ ကံအကြောင်းမလှတဲ့ ဖြစ်ရပ်တွေက ဘယ်သူ့ သဘောအတိုင်းမှ မဖြစ်ပါဘူး။ အဲဒါတွေ အားလုံးက ဘုရားသခင်ရဲ့ လက်တော်ထဲမှာ ရှိတယ်။ ငါ့ကို ရှုတ်ချပြီး ကျိန်ဆဲတာဟာ သူတို့အတွက် အသုံးမဝင်ပါဘူး။” ဤအရာကို ကျွန်မ တွေးရင်း၊ တစ်ဖန် ကျွန်မ တည်ငြိမ်သွား ခဲ့ပြီး လုံးဝ မကြောက်ခဲ့ပါ။ ကျွန်မကို သူ၏ နှုတ်ကပတ်တော်များဖြင့် လမ်းပြခြင်းနှင့် ကျွန်မ၏ မိခင် သို့မဟုတ် အခြားသူများ၏ အနှောင့်အယှက်ပေးခြင်း သို့မဟုတ် လှည့်ဖြား ခြင်းကို မခံရစေဖို့အလို့ငှာ စာတန်၏ အကြံများ ကို ရိပ်စားမိဖို့ရန် ယုံကြည်ခြင်းနှင့် ခွန်အား တို့ကို ကျွန်မကို ပေးခြင်းအတွက် ဘုရားသခင် ကို ကျွန်မ လှိုက်လှိုက်လှဲလှဲ ချီးမွမ်းပြီး ကျေးဇူးတင်မိခဲ့ပါသည်။

တစ်နေ့လည်ခင်းတွင်၊ ကျွန်မသည် ကျွန်မ ကလေးနှင့်အတူ နေ့လည်နေ့ခင်း တစ်မှေးအိပ် တော့မည့်အခိုက်၊ ကျွန်မ၏ အသင်းတော် ဟောင်းက အစ်မ ကျောက်နှင့် အစ်မ ကျန်းတို့ ကျွန်မကို အနှောင့်အယှက်ပေးဖို့ လာကြလေ သည်။ ကျွန်မကို ခြိမ်းခြောက်ဖို့ အစ်မ ကျောက်က တစ်စုံတစ်ခု ပြောပြီးနောက် အစ်မ ကျန်းက အရမ်းလေးနက်ဟန်လုပ်လျက်၊ “အဲဒါ မှန်တယ်။ အရင်တုန်းက အနန္တတန်ခိုးရှင် ဘုရားသခင် အသင်းတော်က လူတွေကို ငါတို့ ဆက်သွယ်ခဲ့ကြဖူးပြီး၊ သူတို့ရဲ့ လှည့်ဖြားတာကို ခံရခါနီးနီးဖြစ်ခဲ့တယ်” ဟု ပြောလေသည်။ ဤအရာ သူမ ပြောသည်ကို ကျွန်မ ကြားရ သည့်အခါ၊ ကျွန်မ ဒေါသထွက်လာခဲ့သည်။ ကျွန်မ၏ ညီအစ်ကို မောင်နှမများသည် မည်သူ့ကိုမျှ လှည့်ဖြားရန် ကြိုးစားဖို့ လုံးဝ မတတ်နိုင်သည်ကို ကျွန်မ သိပါသည်။ သူတို့ ပြောသမျှအားလုံးက အလိမ်အညာများနှင့် အသရေဖျက်မှုသာ ဖြစ်သည်။ ထို့ကြောင့်၊ ကျွန်မက သူတို့ကို၊ “ရှင်တို့ကို သူတို့က ဘယ်လို လှည့်ဖြားခဲ့ကြတာလဲ” ဟု မေးလိုက်သည်။ အစ်မကျန်းက လေးနက်သည့် လေသံဖြင့်၊ “သိဖို့မဖြစ်နိုင်ဘူး။ သူတို့က ကျွန်မကို စာအုပ် တစ်အုပ် ပေးခဲ့တယ်” ဟု ပြောလေသည်။ ကျွန်မက ဆက်ပြီး သူမကို၊ “ပြောပါဦး၊ ရှင့်ကို ပေးတဲ့ စာအုပ်က ဘာနဲ့တူလဲ။ စာအုပ်ရဲ့ နာမည်က ဘာလဲ။ စာအုပ်က ဘာအကြောင်း များလဲ” ဟု မေးလိုက်သည်။ အစ်မကျန်းက စိတ်အနှောင့်အယှက်ဖြစ် သွားပုံရပြီး၊ အနည်းငယ် အင်း အဲ လုပ်နေပြီးနောက်၊ နောက်ဆုံးတွင် “ကျွန်မ မေ့သွားပြီ” ဟု ပြောရင်း မေးခွန်းကို လွှဲဖို့ ကြိုးစားခဲ့သည်။ ဤအရာ သူပြောသည်ကို ကျွန်မ ကြားရ သည့်အခါ၊ ကျွန်မက၊ “ရှင်တို့က မယ်သီလရှင် တွေပဲ။ ဘယ်လိုဖြစ်ပြီး ရှင်တို့က မမှန်တဲ့ သက်သေကို ခံပြီး သူတပါးကို မမှန်တဲ့ စွပ်စွဲချက်တွေ သိလျက်နဲ့ စွပ်စွဲဖို့ ကြိုးစားရဲ ကြတာလဲ။ ရှင်တို့မှာ ဘုရားသခင်ကို ကြောက်ရွံ့မှု ဘာလို့ အဲဒီလို နည်းပါးနိုင်ရ တာလဲ။ တကယ်ပဲ ရှင်တို့က ဘုရားသခင်ကို ယုံကြည်သူတွေလား။ ဘုရားသခင်ရဲ့ အပြစ်ပေး ခံရမှာကို မကြောက်ကြဘူးလား” ဟု တွေးမိခဲ့ သည်။ ထို့နောက်တွင်၊ အစ်မ ကျောက်က ကျွန်မကို၊ “ရှင် အလုပ်လုပ်ဖို့ သွားမှာလား” ဟု တစ်ဖန် မေးခဲ့သည်။ ကျွန်မက ပြတ်သားစွာဖြင့်၊ “ဟုတ်တယ်” ဟု ပြန်ဖြေခဲ့သည်။ ဟန်ဆောင် ထားသည့် ဖော်ရွေမှုဖြင့် သူက၊ “အလုပ်ကို မသွားပါနဲ့။ အိမ်မှာနေပြီး ရှင့်ကလေးကို စောင့်ရှောက်တာက အများကြီး ပိုကောင်း ပါတယ်” ဟု ကျွန်မကို အကြံပေးလေသည်။ သူတို့၏ သူတော်ကောင်း အယောင်ဆောင်မှု အားဖြင့် ကျွန်မ စက်ဆုပ်ရွံရှာမှု ခံစားခဲ့ရသည်၊ ထို့ကြောင့် အခန်းမှ ကျွန်မ စတင် ရုတ်တရက် ထထွက်ခဲ့ပြီး၊ “ကိုယ့်အလုပ် ကိုယ်လုပ်ကြပါ” ဟု ပြောလိုက်သည်။ ကျွန်မကို နှောင့်ယှက်ဖို့ သူတို့၏ ကြိုးပမ်းမှု မအောင်မြင်သည်ကို မြင် သည့်အခါ၊ သူတို့ စိတ်ပျက်လက်ပျက် ထွက် သွားကြလေသည်။ သူတို့ ထွက်သွား ပြီးနောက်၊ ကျွန်မ အလွန် စိတ်ညစ်ပြီး စိတ်မချမ်း မသာဖြစ်ခဲ့သည်။ လတ်တလော အသင်းတော် ခေါင်းဆောင်များနှင့် ဤမယ်သီလရှင်များက ကျွန်မကို နှောင့်ယှက်ဖို့ လာမြဲလာနေကြပြီး အနန္တတန်ခိုးရှင် ဘုရားသခင် အသင်းတော်နှင့် ကျွန်မ၏ ညီအစ်ကို မောင်နှမများအကြောင်းကို အသရေဖျက်၊ တိုက်ခိုက်ကာ ကောလာဟလ များ ဖြန့်နေကြပုံ၊ သို့မဟုတ်လျှင် သူတို့က ကျွန်မကို လှည့်ဖြားဖို့နှင့် ကျိုးနွံနာခံလာအောင် ခြောက်လှန့်ဖို့ အတွေးမှားများ ဖြန့်နေခဲ့ကြပုံ တို့ကို ကျွန်မ တွေးမိခဲ့သည်။ ကျွန်မ သူတို့၏ လှည့်ဖြားမခံခဲ့ရဘဲ သူတို့၏ အခိုင်အမာ ပြောဆိုချက်များကို ငြင်းခုံပြီး ပြန်ချေပခဲ့ သော်လည်း၊ အချိန်တိုင်း ကျွန်မ စိတ်အနှောင့် အယှက်ဖြစ် ကျန်ရစ်ခဲ့ပြီး မိမိကိုယ်ကိုယ် ဘုရားသခင် ရှေ့မှောက်တွင် ဆိတ်ငြိမ်စေနိုင် ခြင်းမရှိဘဲ၊ ဘုရားသခင်၏ နှုတ်ကပတ်တော် များကိုလည်း မဖတ်ရှုနိုင်ခဲ့ပါ။ ကျွန်မ၏ မောင်လေးကလည်း ကျွန်မကို တစ်ချိန်လုံး စောင့်ကြည့်နေဆဲ ဖြစ်သည်။ ကျွန်မ ဆုတောင်း သည့်အခါတိုင်း၊ ဓမ္မသီချင်း သီဆိုပြီး ဘုရား နှုတ်ကပတ်တော်ကို ဖတ်ရှုသည့်အခါတိုင်း ကန့်သတ်ချုပ်ခြယ်ခံရသလို ခံစားခဲ့ရပြီး အလွန့်အလွန် ဖိစီးချုပ်ချယ်သည်ဟု ကျွန်မ ခံစားခဲ့ရသည်။ ကျွန်မ၏ ဆင်းရဲဒုက္ခ အလယ်တွင်၊ ဘုရားသခင်ထံ ကျွန်မ ဆုတောင်း ခဲ့ပါသည်- “အနန္တတန်ခိုးရှင် ဘုရားသခင်။ ဒီအသင်းတော် ခေါင်းဆောင်နဲ့ ဒီမယ်သီလရှင် တွေက ကျွန်မကို နှောင့်ယှက်ဖို့ အကြိမ်ကြိမ် လာကြပါပြီ။ ကျွန်မ အရမ်း စိတ်ညစ်သလို စိတ်ပျက်မိပါတယ်။ ခုချိန်မှာပဲ၊ သူတို့ကို ဘယ်လိုကိုင်တွယ်ဖြေရှင်းရမယ်ဆိုတာ ကျွန်မ မသိပါဘူး။ ချစ်သော ဘုရားသခင်၊ ကျေးဇူးပြုပြီး ကျွန်မကို ဉာဏ်အလင်းပေးပြီး လမ်းပြတော်မူပါ။”

ဆုတောင်းပြီးနောက်၊ ကျွန်မ၏ MP5 စက်ကို ကျွန်မ ထုတ်ယူလိုက်ပြီး ဘုရား နှုတ်ကပတ်တော်များ၏ ဤစာပိုဒ်ကို တွေ့ဖို့ အကြောင်းဖန်ခဲ့လေသည်- “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ကောင်းမွန်သည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်) ဘုရား နှုတ်ကပတ်တော်များကို ကျွန်မ ဖတ်ရှုပြီး သည့်နောက်တွင်၊ ကျွန်မ ချက်ချင်း နားလည် လိုက်သည်။ အမှန်တွင်တော့ ဤဘုန်းတော်ကြီး များနှင့် အသင်းတော်ခေါင်းဆောင်များသည် ဘုရားသခင်က သူ၏ နှုတ်ကပတ်တော်များ ထဲတွင် ဖော်ထုတ်နေခဲ့သည့် အလွန် ဘာသာရေး ဆန်သော အန္တိခရစ်များဖြစ်ကြလေသည်။ သခင့် ကို သူတို့ ယုံကြည်ကြသော်လည်း၊ သမ္မာတရား ကို လုံးဝ မရှာဖွေကြသလို၊ ဘုရားသခင်ကို ကြောက်ရွံ့သည့် စိတ်နှလုံး ဘာဆိုဘာမျှ သူတို့ မရှိကြပါ။ ဘုရားသခင်၏ နောက်ဆုံးသော ကာလ အမှုတော်ကို သူတို့ဘာသာ မလေ့လာ မဆန်းစစ်ရုံသာမက၊ ဘုရားသခင်ကိုလည်း သူတို့ ပြစ်မှားစော်ကားကြသည်၊ ဘုရားသခင် ၏ အမှုတော်သစ်ကို သူတို့ ရှုတ်ချကြပြီး ကျွန်မအမေက ကျွန်မကို ရိုက်နှက်ဖို့ရန်၊ ဆူပူ ကြိမ်းမောင်းဖို့နှင့် ကျွန်မကို အိမ် အကျယ်ချုပ် နီးပါး ထားဖို့ရန် သူမကို လှည့်ဖြားဖို့ ကောလာဟလများကို ဖန်တီးခဲ့ကြသည်။ ထို့နောက်၊ ကျွန်မကို အနှောင့်အယှက်ပေးဖို့၊ လိမ်လည်ဖို့၊ လှည့်ဖြားဖို့နှင့် ခြိမ်းခြောက်ဖို့ရန် ကျွန်မ၏ အိမ်ကို ထပ်ခါတလဲလဲ သူတို့ လာခဲ့ကြလေသည်။ ကံကောင်းထောက်မ၍၊ ဘုရားသခင်၏ နှုတ်ကပတ်တော်များက ကျွန်မကို လမ်းပြပြီး ဦးဆောင်ခြင်းကြောင့်၊ သူတို့၏ အကြံများဖြင့် ကျွန်မ အလှည့်မခံ ခဲ့ရသလို၊ ဘုရားသခင်ကို သစ္စာမဖောက်ခဲ့ပါ။ ဖာရိရှဲတို့သည်လည်း သာမန် ဂျူးလူမျိုးများကို သခင်ယေရှု၏ ဧဝံဂေလိတရားကို လက်ခံခြင်းမှ တားဆီးဖို့ စက်ဆုပ်စရာ နည်းစနစ်မျိုးစုံ အသုံးပြုခဲ့ကြသည်။ သခင်ယေရှု၏ အမှုတော် သည် ဓမ္မဟောင်းကျမ်းကို ဘောင်ကျော်ပြီး၊ သခင်ယေရှုသည် ပြန်ကြွလာသည့် မေရှိယ မဟုတ်ဟု ပြောရင်း လူတို့ကို လှည့်ဖြားဖို့ အလိမ်အညာများကိုပင် သူတို့ အသုံးပြုခဲ့ ကြ သည်။ ဤအရာက အပြစ်မဲ့သည့် သခင်ယေရှုကို ကားတိုင်ထက် သံမှိုရိုက်နှက်ရာတွင် သာမန် ဂျူးလူမျိုးများကို ဖာရိရှဲတို့နှင့်အတူ လုပ်ဆောင် ဖို့ ဖြစ်စေခဲ့သည်။ သခင်ယေရှုက၊ “လျှို့ဝှက် သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်၏ တံခါးကိုလူတို့ ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတား ကြ၏။” (ရှင်မဿဲခရစ်ဝင် ၂၃:၁၃) ဟု ပြောခြင်းဖြင့် သူတို့ကို ပြစ်တင်မောင်းမဲခဲ့သည်။ ဖာရိရှဲတို့ လုပ်ခဲ့သည့်အရာကို ဘုန်းတော်ကြီးများ၊ အသင်းတော် ခေါင်းဆောင်များနှင့် သီလရှင် များ၏ လုပ်ရပ်များနှင့် ကျွန်မ နှိုင်းယှဉ်မိခဲ့ပြီး ဖာရိရှဲတို့၏ အနှစ်သာရကို မည်သို့ ပိုင်းခြား သိမြင်ရမည်ဆိုသည်နှင့် စပ်လျဉ်း၍ ကျွန်မ၏ ညီအစ်ကို မောင်နှများက ယခင်က ပေးခဲ့သည့် မိတ်သဟာယကို ကျွန်မ တွေးမိခဲ့သည်။ ထို့နောက် ဘုန်းတော်ကြီးများနှင့် အသင်းတော် ခေါင်းဆောင်များသည် အတိတ်က ဖာရိရှဲများ နှင့် အခြေခံအားဖြင့် ဘာဆိုဘာမျှ ကွာခြားမှုမရှိ သည်ကို ကျွန်မ တွေ့ခဲ့ရသည်။ သူတို့၏ ကိုယ်ပိုင် အဆင့်အတန်းနှင့် အသက်မွေးမှုတို့ကို ကာကွယ်ဖို့၊ အနန္တတန်ခိုးရှင် ဘုရားသခင်ကို ယုံကြည်ခြင်းမှ ကျွန်မကို တားဆီဖို့ရန် သူတို့က ဖြစ်နိုင်သမျှ နည်းလမ်းတိုင်းကို အသုံးပြုနေခဲ့ ကြလေသည်။ အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို ကျွန်မက ကျွန်မ၏ အမေနှင့် တစ်မိသားစုလုံးဆီ ဟောပြောပြီး၊ ထို့နောက်တွင် ကျွန်မ၏ မိသားစုက အနန္တတန်ခိုးရှင် ဘုရားသခင်ကို စတင်ယုံကြည်ကြမည်ကို သူတို့ ကြောက်ရွံ့ခဲ့ ကြသည်။ ထို့သို့ဖြစ်လျှင် ဤအရာက သူတို့၏ အသင်းသား လူအုပ် အရွယ်အစားကို လျှော့ကျ စေမည်ဖြစ်ပြီး လစဉ် သူတို့ ရရှိသည့် အလှူငွေ ပမာဏလည်း လျော့နည်းလိမ့်မည် ဖြစ်သည်။ သူတို့သည် ဘုရားသခင်အဖို့ လှူဖွယ်ပစ္စည်များ ကို ခိုးယူပြီး ကောင်းကင်နိုင်ငံတော်ထဲသို့ ဝင်ရောက်ခြင်းမှ လူတို့ကို တားဆီးသည့် ဆိုးယုတ်သော အစေခံများနှင့် အန္တိခရစ်များ အမှန်ပင် ဖြစ်ကြလေသည်။ သူတို့၏ အန္တိခရစ် အနှစ်သာရကို ကျွန်မ ရှင်းရှင်းလင်းလင်း မြင်သည်နှင့်တပြိုင်နက်၊ ဤလူတို့ကို မည်သို့ ကိုင်တွယ်ဖြေရှင်းရမည်ကို ကျွန်မ သိခဲ့သည်။ သူတို့က ဘုရားသခင်ကို ယုံကြည်ကြ သော်လည်း ဘုရားသခင်ကို အာခံပြီး ဘုရားသခင်၏ ရန်သူများ ဖြစ်ကြကာ၊ ဤအတိုင်း၊ သူတို့ကို ကျွန်မ စွန့်ပစ်ရမည်ကို ကျွန်မ သိခဲ့သည်။ ပြီးခဲ့သည့် ရက်များ တစ်လျှောက်၊ သူတို့၏ အနှောင့်အယှက်ပေး ခြင်းကို ကျွန်မ ဒုက္ခခံခဲ့ရသော်လည်း၊ ဘုရား နှုတ်ကပတ်တော်များ၏ လမ်းပြမှုနှင့် ဉာဏ် အလင်းပေးမှုတို့ ကျွန်မ ရှိခဲ့သည်။ ဘုရားသခင် အဖို့ အပျက်သဘောဆောင်သော အဖြည့်ခံများ အဖြစ် ပြုမူခြင်းအားဖြင့်၊ သူတို့က ကျွန်မကို ချင့်ချိန်နိုင်စွမ်း ပိုင်ဆိုင်ခွင့်ပေးခဲ့သည့်အပြင်၊ ဘုရားသခင်၏ နှုတ်ကပတ်တော်များနှင့် စပ်လျဉ်း၍ လက်တွေ့ကျသော အတွေ့အကြုံ အချို့ကို ကျွန်မကို ရရှိခွင့်ပေးခဲ့သည်။ ဘုရား သခင်၏ နှုတ်ကပတ်တော်များက သမ္မာ တရား၊ လမ်းခရီးနှင့် အသက်ဖြစ်သည်ကို မိမိ အတွက် ကျွန်မ တွေ့ကြုံခံစားခဲ့ရပြီး၊ အနန္တတန်ခိုးရှင် ဘုရားသခင်က စစ်မှန်သော ဘုရားသခင် ဖြစ်သည်ဟု ကျွန်မ ပို၍ပင် သေချာလာခဲ့သည်။ ကျွန်မ အလွန့်အလွန် ပျော်ရွှင်ခဲ့ပြီး ကျွန်မ၏ စိတ်နှလုံးထဲတွင် သက်သောင့် သက်သာဖြစ်ကာ သန္နိဋ္ဌာန်တစ်ခုကို ကျွန်မ တိတ်ဆိတ်စွာ ချမှတ်ခဲ့သည်-ကျွန်မကို နှောင့်ယှက်ဖို့ စာတန်က မည်သို့ ကြိုးစားပါစေ၊ ဘုရားသခင်ကို ကျွန်မ မည်သည့်အခါတွင်မျှ သစ္စာဖောက်မည် မဟုတ် သလို၊ ဘုရားသခင်အတွက် ကျွန်မ သက်သေ ရပ်တည်ပြီး နတ်ဆိုး စာတန်ကို အရှက်ရစေဖို့ ကျွန်မ စိတ်ပိုင်းဖြတ်ပါသည်

အေးချမ်းငြိမ်သက်သည့် ရက်နှစ်ရက်မျှ ကြာပြီးနောက်၊ စာတန်၏ အနှောင့်အယှက်ပေး ခြင်းနှင့် အကျပ်ကိုင်ခြင်းတို့ကို နောက်တစ်ဖန် ကျွန်မ ကြုံရလိမ့်မည်ဟု ကျွန်မ လုံးဝ မမျှော်လင့်ခဲ့ပါ။ တစ်ညတွင်၊ ကျွန်မ အမေ၊ ကျွန်မ၏ ဦးလေးများနှင့် အဒေါ်အချို့အပြင် ကျွန်မ၏ တတိယမြောက် ကြီးတော်က အနန္တတန်ခိုးရှင် ဘုရားသခင်ကို ယုံကြည်ခြင်းမှ ကျွန်မကို တားဆီးဖို့ ကြိုးစားရန် ကျွန်မဆီ လာခဲ့ကြလေသည်။ သူတို့အားလုံး အတူတကွ စုဝေးကြသည်ကို ကျွန်မတွေ့ရသည့်အခါ၊ ကျွန်မ အလွန်အမင်း စိတ်ဆိုးလာခဲ့သည်။ ကျွန်မက၊ “စစ်မှန်တဲ့ ဘုရားသခင်ကို ကျွန်မ ယုံကြည်တာ ပဲလေ။ အဲဒါ ဘာမှားလို့လဲ။ ဒီအကြောင်းကို သူတို့ ဘာလို့ ထပ်တလဲလဲ ပြောနေရတာလဲ” ဟု တွေးမိခဲ့သည်။ ကျွန်မ၏ တတိယ ကြီးတော်က ထူးဆန်းသော လေသံဖြင့်၊ “လာပါ၊ ရှောင်ယိုး။ နင့် အဖွားကို တွေ့ဖို့ အိမ်ကိုသွားရအောင်” ဟု ပြောလေသည်။ သူ ဤအရာပြောသည်ကို ကျွန်မ ကြားရသည့်အခါ ကျွန်မ အံ့အားသင့်ခဲ့ရပြီး၊ တွေးမိခဲ့သည်- “သူတို့က ငါ့ကို ငါ့အမေရှိတဲ့နေရာ ပို့ဖို့ ဒီကို လာကြတာပဲ။ စိတ်ဝေဒနာရှိတဲ့ ငါ့အဖွားနဲ့ ငါ့ကို သူတို့ လှောင်ပိတ်ထားချင်ကြတာပဲ။ အို မဖြစ်ဘူး၊ ဘယ်လိုဖြစ်ပြီး ငါ့အမျိုးတွေက ငါ့ကို ဒီလိုလုပ်ရက်တာလဲ။ သူတို့ ဘယ်လိုဖြစ်ပြီး အရမ်း အကြင်နာမဲ့နိုင်ရတာလဲ။” ဤအရာကို ကျွန်မ တွေးနေသည့်အခိုက်တွင်၊ ကျွန်မ၏ အမေက ကြိုးတစ်ချောင်းကို ယူလိုက်ပြီး ကျွန်မဆီ ပြေးလာပြီး ဆောင့်ကြောင့်ထိုင်ချကာ ကျွန်မ၏ ခြေထောက်များကို အတူစတင် ကြိုးတုပ်လေသည်။ ကျွန်မ အလွန် စိတ်သောက ရောက်လာခဲ့သည်။ သူ့ကို ကျွန်မ တွန်းထုတ် လိုက်ပြီး၊ “အမေ ဘာလုပ်နေတာလဲ။ ဘာလို့ သမီးကို ကြိုးတုပ်ချင်ရတာလဲ” ဟု အော်ဟစ် ခဲ့သည်။ ဤအရာကို မြင်သည့်အခါ၊ ကျွန်မ၏ ဦးလေးများထဲမှ နှစ်ဦး ကျွန်မဆီ လျှောက်လာ ပြီး ကျွန်မ မခုခံနိုင်ဖို့အလို့ငှာ ကျွန်မ၏ ပုခုံး တစ်ဖက်စီကို ချုပ်လိုက်သည်။ ထိုအချိန်တွင် ကျွန်မက ဆိုဖာပေါ် ထိုင်နေခဲ့ပြီး ထမရပ် နိုင်ခဲ့ပါ။ ကျွန်မ၏ စိတ်နှလုံးထဲတွင် ဘုရား သခင်ကို ကျွန်မ အရေးတကြီး အော်ဟစ်ခဲ့သည်- “အို ဘုရားသခင်။ သူတို့ ကျွန်မကို ချည်နှောင် ပြီး အဝေးကို ခေါ်သွားဖို့ ကြိုးစားနေကြ ပါတယ်။ သူတို့ အောင်မြင်ရင်၊ ကိုယ်တော့်ကို ကျွန်မ ယုံကြည်နိုင်မှာ မဟုတ်သလို၊ အသင်းတော်ကိုလည်း ရှာတွေ့နိုင်မှာ မဟုတ် ပါဘူး။ အို ဘုရားသခင်။ ကျွန်မကို ယုံကြည် ခြင်းနဲ့ ခွန်အားပေးပြီး ကျွန်မအတွက် ထွက်ပေါက် ဖွင့်ပေးတော်မူပါ။” ကျွန်မ ဆုတောင်းပြီးသည့်နောက်တွင်၊ ခွန်အားက ကျွန်မ၏ ခန္ဓာကိုယ်တစ်လျှောက် တစ်ရှိန် ထိုးတက်လာသည်ကို ကျွန်မ ခံစားခဲ့ရသည်။ ကျွန်မ ရုန်းကန်ပြီး၊ “ရှင်တို့ ဘာလုပ်နေကြ တာလဲ။ ကျွန်မကို လွှတ်” ဟု အော်ဟစ်လိုက် သည်။ ကျွန်မ မည်မျှ ကြမ်းတမ်းစွာ ခုခံနေ သည်ကို သူတို့ မြင်သည့်အခါ ကျွန်မကို လွှတ်ပေးလိုက်ကြသည်။ ဘုရားသခင်ကို ကျွန်မ အလွန်ကျေးဇူးတင်မိခဲ့ပါသည်။ ဘုရားသခင်ကို စစ်မှန်စွာ မှီခိုသရွေ့၊ ဘုရားသခင်၏ လုပ်ဆောင်ချက်များကို မျက်မြင်တွေ့ရမည် ဖြစ်သည်ကို ကျွန်မ အမှန်တကယ် တွေ့ကြုံခဲ့ရ သည်။ ဘုရားသခင်က တစ်ချိန်လုံး ကျွန်မကို ကွယ်ကာရင်းနှင့် စောင့်ရှောက်ပေးရင်း ကျွန်မ ၏ နံဘေးတွင် ရှိသည်ကိုလည်း ကျွန်မ ခံစားခဲ့ရ သည်။ ကျွန်မ တွေးမိခဲ့သည်- “ဒီပတ်ဝန်းကျင် မှာ၊ ဘုရားသခင်ကို ငါ့ရဲ့ စစ်မှန်တဲ့ စိတ်နှလုံး ငါ ပူဇော်ရမယ်၊ ပြီးတော့ နတ်ဆိုး စာတန်ကို ငါ လုံးလုံးလျားလျား အရှက်ရစေရမယ်။” ထို့ကြောင့် သူတို့ကို ကျွန်မက၊ “အခြားကိစ္စတွေ နဲ့ ပတ်သက်လာတဲ့အခါ၊ ဦးလေးတို့ စကားကို သမီး နားထောင်ပါ့မယ်။ ဒါပေမဲ့၊ ဘုရားသခင် ကို ယုံကြည်ခြင်းနဲ့ ပတ်သက်လာရင်၊ ဘုရား သခင်ကိုပဲ ကျွန်မ နာခံမယ်။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှု ဆိုတာ သမီး သေချာနှင့်ပြီးပြီ။ သမီးကို ဦးလေး တို့ ဘယ်လိုပဲ အတင်းအကျပ် ကြိုးစားပါစေ၊ သမီး ယိမ်းယိုင်မှာ မဟုတ်ဘူး” ဟု စွဲမြဲ ခိုင်မာစွာ ပြောလိုက်သည်။ ဘုရားသခင် နောက်လိုက်ဖို့ ကျွန်မ စိတ်ဆုံးဖြတ်လာသည်နှင့် တပြိုင်နက်၊ ဘုရားသခင်၏ လုပ်ဆောင်ချက် များကို တစ်ဖန် ကျွန်မ မျက်မြင်ကြုံတွေ့ခဲ့ရ သည်။ ကျွန်မ၏ အဒေါ်များထဲမှ တစ်ဦးက၊ “သူ့ကို ကြိုးမတုပ်ကြပါနဲ့။ အဲဒါ ဘာ ကောင်းကျိုးမှ ဖြစ်မှာမဟုတ်ဘူး။ သူ့ယုံကြည်မှု က ခိုင်မာတယ်ဆိုတာ ကျွန်မ မြင်ရတယ်” ဟု ပြောလိုက်လေသည်။ ယင်းကို ကျွန်မ၏ အဒေါ်က ပြောသည့်အခါမှသာ သူတို့အားလုံး စိတ်ပျက်လက်ပျက် လှည့်ထွက်သွားကြလေ သည်။ သူတို့ သွားပြီးသည့်နောက်တွင်၊ ကျွန်မ ချက်ချင်း ဖျော့တော့သွားပြီး စိတ်ရော ကိုယ်ပါ ခြေကုန်လက်ပန်းကျ ခဲ့သည်။ ခွန်းအား တစ်စက်မျှ ကျွန်မ မကျန်တော့ပါ။ အိပ်ရာပေါ် ကျွန်မ လှဲချလိုက်ပြီး အိပ်ပျော်သွားခဲ့သည်။ နောက်နေ့မနက်တွင်၊ လေးလံသော စိတ်နှလုံး ဖြင့် မနေ့ညက ဖြစ်ပျက်ခဲ့သည့် အရာကို ကျွန်မ စဉ်းစားမိသည်။ ကျွန်မ၏ ဆွေမျိုးများက ကျွန်မကို ဆက်ဆံနေကြသည့် ပုံစံကို ကျွန်မ တွေးမိသည့်အခါ၊ “အို၊ ငါ့ အမေနဲ့ အမျိုးတွေက ဘုန်းတော်ကြီးတွေနဲ့အသင်းတော် ခေါင်းဆောင်တွေ ဖြန့်တဲ့ ကောလာဟလတွေရဲ့ လှည့်ဖြားတာ ခံကြရပြီပဲ၊ ပြီးတော့ သူတို့က ငါ့ကို အကျပ်ကိုင်ဖို့ ကြိုးစားမြဲ ကြိုးစားနေကြ တယ်။ ဒါတွေအားလုံး ဘယ်အချိန်မှာ အဆုံးသတ်မှာလဲ” ဟု မတွေးဘဲ မနေနိုင်ခဲ့ပါ။ ထို့နောက် အနန္တတန်ခိုးရှင် ဘုရားသခင် အသင်းတော်မှ ကျွန်မ၏ ညီအစ်ကို မောင်နှမများနှင့် ကျွန်မ အတူတကွ ရှိခဲ့သည့် အချိန်ကို ကျွန်မ ပြန်တွေးမိခဲ့သည်။ တစ်စိတ် တစ်ဝမ်းတည်း၊ သမ္မာတရားကို ကျွန်မတို့ လိုက်စားခဲ့ကြပြီး ကျွန်မတို့၏ တာဝန်များကို ဖြည့်ဆည်းခဲ့ကြသည်၊ အယောက်တိုင်းက အချင်းချင်း ကူညီခဲ့ကြပြီး အချင်းချင်း အားပေး ခဲ့ကြသည်။ မည်သူမျှ အခြားတစ်ဦးဦးကို အနိုင်ကျင့်ဖို့ သို့မဟုတ် ဖိနှိပ်ဖို့ မကြိုးစားခဲ့ ကြသလို၊ ကျွန်မအနေဖြင့် သတိထားစရာလည်း မလိုအပ်ခဲ့ပါ။ ကျွန်မ အလွန်လွတ်လပ်ပြီး လွတ်မြောက်သကဲ့သို့ ခံစားခဲ့ရပြီး နေ့တိုင်း စိတ်ကျေနပ်ခဲ့ပြီး စိတ်အေးချမ်းခဲ့ရသည်။ သို့သော် ယခုတွင် ကျွန်မ၏ အိမ်၌ ကျွန်မ အကျဉ်းချခံခဲ့ရသည်၊ လွတ်လပ်မှု ဘာဆိုဘာမျှ ကျွန်မ မရှိသလို၊ နေ့တိုင်း ရင်တမမဖြင့် အသက်ရှင်နေရသည်။ မည်သည့်အချိန်တွင် ကျွန်မ၏ အမျိုးများ၊ ကျွန်မ၏ အသင်းတော် ဟောင်းမှ လူများ ပေါ်လာမည်ကို ကျွန်မ လုံးဝ မသိပါ။ အညှာတာဆုံးအနေဖြင့်၊ သူတို့က ကျွန်မကို သက်သက်သာသာ အပြစ်ဖော်ဆုံးမ လေသည်။ အဆိုးဆုံးအနေဖြင့်၊ သူတို့ ကျွန်မကို ခြိမ်းခြောက်ပြီး ခြောက်လှန့်ဖို့ ကြိုးစားကြ သည်။ ကျွန်မ အလွန်နာကျင်ကာ မပျော်မရွှင် ခံစားရလေသည်။ အနန္တတန်ခိုးရှင် ဘုရားသခင် အသင်းတော်သို့ ကျွန်မ တကယ် ပြန်သွားချင် မိပြီး ညီအစ်ကို မောင်နှမများနှင့်အတူ ဝတ်ပြု အစည်းအဝေးများကို တက်ရောက်ကာ၊ ကျွန်မ၏ ဓမ္မသီချင်းသီဆိုပြီး ဘုရားသခင်ကို ချီးမွမ်းချင်မိခဲ့သည်။

ဤအဖြစ်အပျက်ပြီးနောက် ချက်ချင်း၊ ပို၍ ပင် မျှော်လင့်မထားသည့် အရာတစ်ခု ဖြစ်ပျက် ခဲ့သည်။ တစ်နေ့၊ ကျွန်မနှင့် ကျွန်မယောက်ျားက စျေးဝယ်ထွက်ခဲ့ကြသည်။ ကျွန်မတို့ အိမ်ပြန် ရောက်ပြီးနောက်၊ ကျွန်မ၏ MP5 စက်ဖြင့် ဘုရားသခင်၏ နှုတ်ကပတ်တော်များကို ကျွန်မ ဖတ်ရှုချင်ခဲ့သော်လည်း ထိုစက်ကို ရှာမတွေ့ နိုင်ခဲ့ပါ။ ကျွန်မ အလွန် စိတ်သောကရောက်ပြီး ပျာယာခတ်ခဲ့သည်။ ကျွန်မ တွေးမိခဲ့သည်- “ငါ့ MP5 စက်က ဘယ်ရောက်သွားတာလဲ။ အိမ်မှာ ငါထားခဲ့တာ သေချာပါတယ်။ ဘာလို့ ငါ ရှာမတွေ့နိုင်ရတာလဲ။” ကျွန်မ၏ အမေက ယူသွားတာ ဖြစ်ရမည်ဟု ကျွန်မ ရုတ်တရက် တွေးမိခဲ့သည်။ တစ်နေ့တုန်းက ကျွန်မ အမေ ဝင်လာပြီး MP5 စက်ဖြင့် ကျွန်မ ဘုရားသခင် ၏ နှုတ်ကပတ်တော်များ ဖတ်နေသည်ကို မြင်သွားခဲ့သည်ကို ကျွန်မ အမှတ်ရမိခဲ့သည်။ ထို့နောက်တွင်၊ သူက ကျွန်မ၏ အိမ်သို့ မကြာခဏ လာပြီး ကျွန်မ၏ ပစ္စည်းများကို လှန်လှောမွှေနှောက် ရှာဖွေလေ့ရှိသည်။ ကျွန်မ ၏ MP5 စက်ကို ရှာမတွေ့ရသည့် အကြောင်းအရင်းမှာ သူက ယူသွားခဲ့ သောကြောင့် ဖြစ်ရမည်ဟု ကျွန်မ သေချာ ခဲ့သည်။ ဤအတွေးဖြင့်၊ ကျွန်မ အလွန် ဒေါသထွက်လာခဲ့ပြီး ကျွန်မ အမေ၏ အိမ်ဆီသို့ ဒေါသတကြီး သွားခဲ့သည်။ ကျွန်မ ဝင်သွား သည့်အချိန်တွင်၊ ကျွန်မ၏ အမေက ဒုတိယ ကြီးတော် နှင့် စကားပြောနေကြသည်ကို တွေ့လိုက်ရသည်။ သူ့ဆီ ကျွန်မ သွားပြီး၊ “အမေ၊ သမီးရဲ့ MP5 စက်ကို အမေ ယူသွား တာလား။ အဲဒါ ကျွန်မဟာပါ။ အမေယူသွားရင်၊ သမီးကို ချက်ချင်း ပြန်ပေးပါ” ဟု ပြောလိုက် သည်။ အံ့အားသင့်ဖွယ်ရာပင်၊ ကျွန်မ၏ အမေက မယူကြောင်း ခပ်ပြတ်ပြတ် ငြင်းလေ သည်။ သူက ကျွန်မကို အထင်သေးသော အကြည့်ဖြင့် ကြည့်ပြီး၊ ကျွန်မက စိတ်ဆိုး မာန်ဆိုးဖြင့်၊ “သမီးရဲ့ MP5 စက်ကို အိမ်မှာ သိမ်းထားတယ်။ တခြား ဘယ်သူမှ အဲဒါကို မထိဘူး။ အမေတစ်ယောက်တည်းသာ သမီးရဲ့ ပစ္စည်းတွေကို ခဏခဏ လှန်လှောမွှေနှောက် ရှာဖွေနေတာ။ အမေယူသွားတာ သေချာပေါက် ပဲ။ သမီးကို ပြန်ပေးပါ” ဟု ပြောလိုက်သည်။ ကျွန်မ၏ စစ်ဆေးမှုနှင့် ရင်ဆိုင်ရလျက်၊ ကျွန်မ၏ အမေက ကြမ်းတမ်းသော လေသံဖြင့်၊ “နင့်ကို ငါ ပြန်ပေးမှာ မဟုတ်ဘူး။ ငါ့ဆီက ဘယ်တော့မှ ပြန်မရမယ့် အတူတူ အိမ်ကို နင်ပြန်သွားတာ ပိုကောင်းလိမ့်မယ်” ဟု ပြန်ဖြေလေသည်။ ကျွန်မ မည်မျှ မရမက ပြောပါစေ၊ သူမက ကျွန်မကို ပြန်ပေးမည် မဟုတ်ပါ၊ ထို့ကြောင့် အိမ်ကို လက်ချည်းဗလာ ဖြင့် ပြန်သွားဖို့မှလွဲ၍ ကျွန်မ ရွေးချယ်စရာ မရှိခဲ့ပါ။ အိမ်အပြန်လမ်းတွင်၊ ကျွန်မ အလွန် စိတ်မချမ်းမြေ့ဖြစ် ခဲ့ရသည်၊ ကျွန်မ တွေးမိ ခဲ့ပါသည်- “ငါ့မှာ MP5 စက်မရှိတော့ဘူး ဆိုတော့ ဘုရားသခင်ရဲ့ နှုတ်ကပတ်တော်တွေကို ငါနောက်ထပ် ဖတ်လို့မရတော့ဘူး။ အရင်တုန်း က၊ ငါ့အမေနဲ့ တခြား အမျိုးတွေက ငါ့ကို နှောင့်ယှက်ဖို့ လာကြပေမဲ့၊ ဘုရားသခင်ရဲ့ နှုတ်ကပတ်တော်တွေကို ငါ ဖတ်လို့ရသေး တယ်၊ ပြီးတော့ ဘုရားနှုတ်ကပတ်တော်တွေရဲ့ လမ်းပြမှုနဲ့ ဦးဆောင်မှု ရှိသေးတယ်။ အကျိုးဆက်အနေနဲ့၊ ဘုရားသခင်ရဲ့ အလိုတော် ကို ငါ နားလည်နိုင်ခဲ့ပြီး သူတို့ရဲ့ တိုက်ခိုက်မှုကို တောင့်ခံဖို့ ယုံကြည်ချက်နဲ့ ခွန်အား ရှိနိုင်ခဲ့ တယ်။ ဒါပေမယ့် အခုတော့၊ ငါ့ရဲ့ MP5 စက်က မရှိတော့ဘူး။ ငါ ဘာလုပ်ရမလဲ။ ဘုရားသခင် ရဲ့ နှုတ်ကပတ်တော် မရှိဘဲနဲ့၊ ငါ့အတွက် ပြီးသွားပြီ မဟုတ်လား။” ထိုအရာကို ကျွန်မ ပိုစဉ်းစားလေလေ၊ မျှော်လင့်ချက်မဲ့ခြင်းကို ကျွန်မ ပိုခံစားရလေလေဖြစ်ပြီး၊ ကျွန်မ၏ စိတ်ဝိညာဉ်က အပျက်သဘောဆောင်ခြင်းထဲ ကျဆင်းသွားခဲ့သည်။ ကျွန်မ အလွန်အမင်း စိတ်မချမ်းမမြေ့ ခံစားခဲ့ရသည်။ ကျွန်မ၏ အားအနည်းဆုံးနှင့် စိတ်ပျက်အားလျော့မှု အရှိဆုံး အခိုက်အတန့်တွင်၊ ဘုရား နှုတ်ကပတ်တော်များနှင့်ဆိုင်သော ဓမ္မသီချင်း တစ်ပုဒ်က ကျွန်မ၏ စိတ်ထဲ ပေါ်လာခဲ့သည်- “ယနေ့တွင် လူအများစု၌ ထိုအသိပညာ မရှိကြပေ။ ဒုက္ခဝေဒနာခံစားရခြင်းမှာ တန်ဖိုးမရှိဟု ၎င်းတို့ယုံကြည်ကြသည်၊ ၎င်းတို့သည် လောကကြီး၏ စွန့်ပစ်ခြင်းကိုခံကြရသည်၊ ၎င်းတို့၏ နေအိမ်အသက်တာ၌ သောကရောက်ကြရသည်၊ ၎င်းတို့သည် ဘုရားသခင်၏ ချစ်မြတ်နိုးခြင်းကို မခံကြရဘဲ ၎င်းတို့၏ ရှေ့ရေးများမှာ စိတ်ဓာတ်ကျဖွယ်ရာဖြစ်၏။ အချို့သူများ၏ ဒုက္ခဝေဒနာခံစားရခြင်းမှာ လွန်ကဲပြင်းထန်လာပြီး ၎င်းတို့၏အတွေးများသည် သေခြင်းတရားဘက်သို့ လှည့်သွားကြသည်။ ဤသည်မှာ ဘုရားသခင်အတွက် စစ်မှန်သော ချစ်ခြင်းမဟုတ်ပေ။ ထိုသို့သော လူများသည် သူရဲဘောကြောင်သူများ ဖြစ်ကြပြီး ၎င်းတို့၌ ဇွဲလုံ့လဝီရိယ မရှိကြပေ၊ ၎င်းတို့သည် အားနည်းပြီး အစွမ်းမရှိသူများပင် ဖြစ်ကြတော့သည်။...ထို့ကြောင့် ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာရှိပြီး ဘုရားသခင်၏စီစဉ်ညွှန်ကြားမှုကို ကျိုးနွံနာခံနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ “သင်၏ ဒုက္ခမည်မျှပင်ကြီးပါစေ၊ ဘုရားကို ကြိုးစားချစ်ပါ”) ဘုရားနှုတ်ကပတ်တော်များ၏ လမ်းပြမှုဖြင့်၊ ဤအခြေအနေတွင် သူ့အတွက် ကျွန်မ သက်သေခံနိုင်လိမ့်မည်ဟု ဘုရားသခင်က မျှော်လင့်နေခဲ့သည်ကို ကျွန်မ နားလည်လိုက် ရသည်။ အမှုအရာများက မည်မျှ ခက်ခဲပါစေ၊ အဆုံးထိ ဘုရားသခင်ကို ကျွန်မ လုံးဝ သစ္စာ ရှိရမည်ဖြစ်ပြီး ဘုရားသခင်၌ ယုံကြည်ခြင်း ပျောက်ဆုံးရမည် မဟုတ်ပါ။ ကျွန်မ တွေ့ကြုံ ခံစားခဲ့ရသည့် နှိပ်ကွပ်မှုအားလုံးကို အစအဆုံး ကျွန်မ ပြန်တွေးခဲ့ပြီး၊ အဖြစ်အပျက်တစ်ခုစီက ဝိညာဉ်ရေးရာ လောကထဲက တိုက်ပွဲတစ်ခုဖြစ် ခဲ့သည်ကို ကျွန်မ နားလည်ခဲ့သည်။ စာတန်က ကျွန်မကို နည်းနည်းချင်း ပျက်ပြားသွားစေဖို့ နည်းမျိုးစုံ အသုံးပြုနေခဲ့သည်။ ယခုတွင်ပင်၊ ကျွန်မ၏ ဝိညာဉ်ကို ဝါးမျိုဖို့ ဆန္ဒဖြင့် ကျွန်မ၏ “ဝိညာဉ်ရေးရာ အစာ” ကို သူက လုယူသွား ခဲ့သည်။ စာတန်သည် အမှန်ပင် ရိုင်းစိုင်း ကြမ်းကြုတ်ပါသည်။ သူ၏ အကြံများဖြင့် ကျွန်မ အလှည့်ခံ၍ မရသည်ကို ကျွန်မ သိခဲ့သည်။ ကျွန်မ၏ MP5 စက် မရှိတော့သော်လည်း၊ ကျွန်မ၌ ဘုရားသခင် ရှိပါသေးသည်။ ဘုရားသခင်က ကျွန်မကို ဉာဏ်အလင်ပေးကာ လမ်းပြဦးမည်ဖြစ်ပြီး အချိန်တိုင်း ဘုရားသခင်ကို ကျွန်မ မှီခိုသရွေ့ ဘုရားသခင်က အခက်အခဲတိုင်းနှင့် ဆင်းရဲဒုက္ခ တိုင်းကို ကျော်လွှားဖို့ ကူညီလိမ့်မည်ဖြစ်သည်ဟု ကျွန်မ ယုံကြည်ပါသည်။ အနာဂတ်တွင် မည်သည့်အခက်အခဲကို ကျွန်မ ရင်ဆိုင်ဖို့ရှိပါစေ၊ ကျွန်မ၏ ခန္ဓာ၌ ထွက်သက်တစ်ခု ကျန်သေး သရွေ့၊ ဘုရားသခင်အတွက် ကျွန်မ သက်သေ ရပ်တည်ပါမည်။ ဘုရားသခင်၏ နှုတ်ကပတ်တော်က ကျွန်မကို တစ်ဖန် လမ်းပြခဲ့ပြီး ကျွန်မ ရှေ့ဆက်ဖို့ လိုအပ်သည့် ယုံကြည်ခြင်းကို ပေးခဲ့သည်။

ဤနှိပ်ကွပ်မှုနှင့် ဘေးဒုက္ခကို အကြိမ်ကြိမ် တွေ့ကြုံခြင်းမှတဆင့်၊ ဘုရား နှုတ်ကပတ်တော် များ၏ တန်ခိုးနှင့် သြဇာအာဏာတို့ကို ကျွန်မ မျက်မြင်တွေ့ကြုံခဲ့သည်။ ကျွန်မ အပျက်သဘော ဆောင်လာသည့်အချိန်တိုင်း၊ အားနည်းပြီး စိတ်ရှုပ်ထွေးကာ ဇဝေဇဝါဖြစ်သည့်အချိန်တိုင်း ဘုရားသခင်၏ နှုတ်ကပတ်တော်များက ကျွန်မ လိုအပ်သည့် ယုံကြည်ခြင်းနှင့် ခွန်အားတို့ကို ပေးခဲ့ပြီး စာတန်၏ အကြံများကို ရိပ်စားမိဖို့နှင့် ဘုရားသခင်အတွက် သက်သေရပ်တည်ဖို့ လမ်းပြခဲ့သည်။ တစ်ချိန်တည်းတွင်၊ ဘုရားသခင်က ကျွန်မ၏ အထောက်အပံ့အဖြစ် ပြုမူရင်းနှင့် ကျွန်မအတွက် လမ်းဖွင့်ပေးရင်း အချိန်တိုင်း ကျွန်မဖက်တွင်ရှိခဲ့သည်ကိုလည်း ကျွန်မ မြင်နိုင်ခဲ့သည်။ ဘုရားသခင်၌ ကျွန်မ၏ ယုံကြည်ခြင်းက နည်းနည်းချင်း တိုးပွားခဲ့ပြီး ကျွန်မ၏ မိသားစုကို စွန့်ခွာဖို့ စိတ်ဆန္ဒက ပို၍ အားကောင်းလာခဲ့သည်။ တတ်နိုင်သမျှ အမြန်ဆုံး ဤ “ကျား၏ သားရဲတွင်း” မှ ကျွန်မ လွတ်မြောက်ပြီး အသင်းတော်နှင့် ကျွန်မ၏ ညီအစ်ကို မောင်နှမများကို သွားရှာရမည်ဖြစ် သည်ကို ကျွန်မ သိခဲ့သည်။ ထို့ကြောင့် ဘုရားသခင်ထံ ကျွန်မ ဆုတောင်းပြီး သူ့ကို ဤကိစ္စ အပ်နှံခဲ့ကာ၊ ကျွန်မကို လမ်းပြဖို့ ဘုရားသခင်ကို တောင်းလျှောက်ခဲ့ပါသည်။ ရက်အနည်းငယ်ကြာပြီးနောက်၊ ကျွန်မ မောင်လေး၏ စောင့်ကြည့်မှုကို ကျွန်မ ရှောင်လွှဲနိုင်ခဲ့ပြီး အိမ်မှ အောင်အောင်မြင်မြင် ထွက်လာနိုင်ခဲ့သည်။ နောက်တစ်ဖန်၊ အသင်းတော် အသက်တာ အသက်ရှင်ဖို့နှင့် ကျွန်မ၏ တာဝန်များကို အစွမ်းကုန် ဖြည့်ဆည်း ရန် အနန္တတန်ခိုးရှင် ဘုရားသခင် အသင်းတော် ဆီသို့ ကျွန်မ ပြန်သွားခဲ့သည်။ တစ်လ ကျော်ကြာ နာကျင်ခံစားရခြင်းက နောက်ဆုံး တွင် အဆုံးသတ်ခဲ့ပြီး ကျွန်မ၏ စိတ်နှလုံးထဲရှိ ဖိစီးမှုနှင့် ပူပင်သောကတို့မှာ လေထဲက မီးခိုးငွေ့အလား ပျောက်ကွယ်သွားခဲ့သည်။ စာတန်၏ မှောင်မိုက်သော စွမ်းအားမှ ထိုးဖောက်ပြီး “ကျားရဲတွင်း” မှ လွတ်မြောက်ဖို့ ကျွန်မကို လမ်းပြခြင်းနှင့် ဘုရားသခင်၏ မိသားစုထံသို့ ကျွန်မကို နောက်တစ်ဖန် ပြန်လည်လမ်းပြခြင်းအတွက် ဘုရားသခင်ကို ကျေးဇူးတင်ပါသည်။

ထိုအတောအတွင်းတွင် ဘုရားသခင်၏ ချစ်ခြင်းမေတ္တာနှင့် ကယ်တင်ခြင်းကို ကျွန်မ ကွက်ကွက်ကွင်းကွင်း မျက်မြင်ကြုံတွေ့ခဲ့ရ သလို၊ ဘုရားသခင်က ကျွန်မကို အချိန်တိုင်း ကွယ်ကာရင်းနှင့် စာတန်၏ လှည့်ဖြားခံရပြီး ဝါးမျိုခံရခြင်းမှ ကျွန်မကို တားဆီးရင်း ကျွန်မ နံဘေးတွင် ရှိခဲ့သည်ကို ကျွန်မ တွေ့မြင်ခဲ့ရ သောကြောင့် ဤအတွေ့အကြုံက ကျွန်မ၏ မှတ်ဉာဏ်ထဲတွင် ပူပူနွေးနွေးဖြစ်နေဆဲ ဖြစ် သည်။ တစ်ချိန်တည်းတွင်၊ ဤထူးခြားသော အတွေ့အကြုံက ကျွန်မကို ဘုန်းတော်ကြီး၊ အသင်းတော်ခေါင်းဆောင်များနှင့် အခြား သူများအပေါ် ချင့်ချိန်နိုင်စွမ်းကိုလည်း ပိုင်ဆိုင် စေနိုင်ခဲ့သည်။ သူတို့က အနန္တတန်ခိုးရှင် ဘုရားသခင်ကို အရူးအမူး ရှုတ်ချပြီး ပြစ်မှား စော်ကားကာ ကျွန်မကို လှည့်ဖြားဖို့ ကောလာဟလများကို လုပ်ကြံပြောဆိုပြီး မမှန်သော သက်သေခံခဲ့ကြသည်။ အနန္တတန်ခိုးရှင် ဘုရားသခင်နောက်လိုက်ရာမှ ကျွန်မကို တားဆီးရန်ကြိုးစားဖို့ လှည့်ကွက် မျိုးစုံ သူတို့သုံးခဲ့ကြသည်။ ဘုရားသခင်၏ နောက်ဆုံးသောကာလ အမှုတော်ကို ကျွန်မတို့ လက်ခံခြင်း၊ ဘုရားသခင်၏ ကယ်တင်ခြင်းကို ရရှိခြင်းနှင့် ဘုရားသခင်၏ ရယူခံရခြင်းတို့တွင် သူတို့က အတားအဆီးများနှင့် ခလုတ်တံသင်း များ ဖြစ်ကြပြီး၊ လူတို့၏ ဝိညာဉ်များကို ဝါးမျိုဖို့ ဤနေရာတွင် ရှိသည့် ဆိုးယုတ်သော မကောင်း ဆိုးဝါးများ ဖြစ်ကြသည်။ အနန္တတန်ခိုးရှင် ဘုရားသခင် ပြောဆိုသည့် အောက်ဖော်ပြပါ နှုတ်ကပတ်တော်များ၏ အဓိပ္ပါယ်အစစ်အမှန်ကို ထိုအချိန်တွင် ကျွန်မ နောက်ဆုံး နားလည်သွား ခဲ့ရသည်- “ယုံကြည်သူများနှင့် မယုံကြည်သူများသည် သဟဇာတ မဖြစ်ကြပေ။ ယင်းထက် ၎င်းတို့သည် တစ်ဦးနှင့် တစ်ဦး ဆန့်ကျင်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုန်းတော်ကြီးများ၊ အသင်းတော် ခေါင်းဆောင်များ၊ သီလရှင်များ၊ ကျွန်မ၏ အရင်အသင်းတော်က အသင်းသား များနှင့် ကျွန်မ၏ အမေတို့သည် အပေါ်ယံတွင် ဘုရားသခင်ကို ယုံကြည်ကြပုံပေါ်သော်လည်း၊ ဘုရားသခင်၏ အသံတော်ကို သူတို့ နားမလည် ကြသလို၊ ဘုရားသခင်ကို သူတို့ မသိကြပါ။ ပြန်ကြွလာသည့် သခင်၏ အမှုတော်ကို လက်ခံဖို့ သူတို့ ငြင်းပယ်ခဲ့ကြပြီး၊ ထို့ကြောင့် သူတို့၏ ယုံကြည်ခြင်းကို ဘုရားသခင်က အသိအမှတ်မပြုပါ။ ဘုရားသခင်၏ အမြင်တွင်၊ သူတို့က မယုံကြည်သူများဖြစ်ကြသည်။ သူတို့ က ဘုရားသခင်၏ နောက်ဆုံးသော ကာလ အမှုတော်အားဖြင့် ထုတ်ဖော်ခံရသည့် တောရိုင်းပင်များဖြစ်ကြပြီး၊ အနှစ်သာရ အားဖြင့် သူတို့သည် ဘုရားသခင်ကို ဆန့်ကျင် သည့် မကောင်းဆိုးဝါးများနှင့် အန္တိခရစ်များ ဖြစ်ကြသည်။ ထို့အပြင်၊ မိသားစုဝင်များထံမှ နှိပ်ကွပ်ခြင်းနှင့် ဘာသာရေးသမားများထံမှ အနှောင့်အယှက်ပေးခြင်းတို့က စာတန်ထံမှ ပေါ်ပေါက်သည့် တိုက်ခိုက်မှုများသက်သက် ဖြစ်သည်ဆိုသည်နှင့် ယင်းတို့သည် ဝိညာဉ် ရေးရာ လောကထဲ ဆင်နွှဲလျက်ရှိသည့် ပြင်းထန် သော တိုက်ပွဲများဖြစ်သည်ကိုလည်း ကျွန်မ တွေ့မြင်ခဲ့ရသည်။ ကျွန်မကို နှောင့်ယှက်ဖို့၊ မှန်သော လမ်းခရီးကို ကျွန်မ စွန့်လွှတ်စေဖို့၊ ဘုရားသခင်ကို သစ္စာဖောက်စေဖို့၊ သူ၏ “ထိန်းချုပ်မှု” ထဲသို့ ဝင်ရောက်စေဖို့၊ ဘုရားသခင်အားဖြင့် ကယ်တင်ခံရသည့် အခွင့်အရေးကို ဆုံးရှုံးစေဖို့နှင့် သူနှင့်အတူ ငရဲထဲတွင် အဖျက်ဆီးခံရစေဖို့ရန် စာတန်က ဤလူများ၊ ဖြစ်ရပ်များနှင့် အမှုအရာတို့ကို အသုံးပြုချင်ခဲ့သည်။ သို့သော် ဘုရားသခင်၏ ဉာဏ်ပညာသည် စာတန်၏ အကြံများပေါ် အခြေခံပြီး ကျင့်သုံးလေသည်။ ကျွန်မကို စာတန်က တိုက်ခိုက်ပြီး နှောင့်ယှက်သည့်အခါ တိုင်းတွင်၊ ဘုရားသခင်က သူ၏ နှုတ်ကပတ်တော်များကို ကျွန်မ တွေ့ကြုံခံစား နိုင်ပြီး သူ၏ နှုတ်ကပတ်တော်များမှ ချင့်ချိန် နိုင်စွမ်းနှင့် ထိုးထွင်းသိမြင်မှုတို့ ဖြစ်ပေါ်စေဖို့ အလို့ငှာ အချိန်တိုင်း ကျွန်မကို လမ်းပြကာ ဦးဆောင်ခဲ့သည်။ သူ့အပေါ် ကျွန်မ၏ ယုံကြည်ခြင်းကိုလည်း ဘုရားသခင်က စုံလင်စေ ခဲ့ပြီး သူ့အပေါ် ကျွန်မ၏ ယုံကြည်ခြင်းကို စစ်မှန်လာနိုင်စေခဲ့သည်၊ ပြတ်သားလာနိုင် စေခဲ့ပြီး နောက်ထပ် အားမနည်းစေတော့ပါ။ တစ်လကျော်လေးအတွင်း သမ္မာတရားအချို့ကို နားလည်ရန် ကျွန်မကို လမ်းပြခြင်းနှင့် ကူညီမစခြင်းတို့အတွက် ဘုရားသခင်ကို ကျေးဇူးတင်ပါသည်။ ယခုတွင် အကောင်းနှင့် အဆိုး၊ လှပမှုနှင့် အကျည်းတန်မှုတို့ကြားက ခြားနားချက်ကို ကျွန်မ သိပြီဖြစ်သည်။ ဘုရားသခင်၌ ကျွန်မ၏ ယုံကြည်ခြင်း အားကောင်းလာခဲ့ပြီး ဘုရားသခင်နှင့် ကျွန်မ ပိုမိုနီးကပ်လာခဲ့သည်။ နာကျင်မှုက အမှန်ပင် ဘုရားသခင်၏ ကောင်းချီးမင်္ဂလာဖြစ်သည်။ ကျွန်မ၏ အနာဂတ် ယုံကြည်ခြင်း အသက်တာတွင်၊ ဘုရားသခင်၏ အမှုတော်ကို ကျွန်မ သာ၍ပင် တွေ့ကြုံချင်ပြီး၊ တကယ့် အဆုံးထိ အနန္တတန်ခိုးရှင် ဘုရားသခင် နောက်လိုက်ဖို့ ကျွန်မ လိုလားနေပါသည်။


၂၃။ တိုက်ပွဲတစ်ခု

ဇန်ဟွေ တရုတ်ပြည်

ကျွန်တော် နာမည် ဇန်ဟွေ ဖြစ်ပြီး၊ ကျွန်တော်တို့ မိသားစု တစ်စုလုံးသည် သခင်ယေရှု၌ ၁၉၉၃ ခုနှစ်တွင် စတင် ယုံကြည် လာခဲ့ကြပါသည်။ ကျွန်တော်သည် စိတ်အားထက်သန်သော ရှာဖွေသူ တစ်ယောက် ဖြစ်သောကြောင့် လျင်မြန်စွာပင် တရားဟော ဆရာ တစ်ယောက် ဖြစ်လာခဲ့သည်။ ကျွန်တော်သည် အသင်းတော် အမျိုးမျိုး ထံသို့ အလုပ်လုပ်ရန် နှင့် တရားဟောရန် မကြာခဏ သွားခဲ့သည်။ နှစ်အနည်းငယ် ကြာပြီးနောက်တွင် ကျွန်တော့် အလုပ်မှထွက်ခဲ့ပြီး၊ သခင့်ကို အချိန်ပြည့်အစေခံခဲ့သည်။ သို့သော်လည်း အမည်မသိ အကြောင်းအချို့ကြောင့် ကျွန်တော့် ညီအစ်ကိုမောင်နှမများ၏ ယုံကြည်မှု နှင့် ချစ်ခြင်းမေတ္တာတို့သည် တဖြည်းဖြည်းချင်း အေးစက်လာခဲ့ကာ၊ လုပ်ဖော်ကိုင်ဖက်များ အကြားတွင် မစ္ဆရိယစိတ်များနှင့် ကြမ်းတမ်းသည့် သဘောထားကွဲလွဲမှုများ ကြီးထွားလာခဲ့ပါသည်။ ကျွန်တော့် ဝိညာဉ် သည်လည်း ညှိုနွမ်းနေသည်ဟု ခံစားခဲ့ရကာ၊ တရားဟောကြားရန် မည်သည့် အရာမျှ မရှိခဲ့တော့ပါ။ ၂၀၀၅ ခုနှစ်တွင် ကျွန်တော့် ဇနီး ကင်ဆာရောဂါ ဖြစ်ပွားပြီး မကြာမီပင် ကွယ်လွန်သွားခဲ့ပါသည်။ ဤသည်မှာ ကျွန်တော့်အတွက် ကြီးမားသည့် ထိခိုက်မှုဖြစ်ပြီး၊ ကျွန်တော် ပို၍ပင် အားနည်းလာခဲ့သည်။ တစ်နေ့တွင် ကျွန်တော့် ဝမ်းကွဲမောင်နှမ တစ်ဦးနေအိမ်၌ နေထိုင်ရန် သွားရောက်ခဲ့ပြီး ထိုနေအိမ်တွင် အနန္တတန်ခိုးရှင်ဘုရားသခင်၏ နိုင်ငံတော်အကြောင်း ဧဝံဂေလိ သတင်းကောင်းကို ဟောကြားသော ညီအစ်မနှစ်ယောက် နှင့် တွေ့ဆုံခဲ့ သည်။ မိတ်သဟာယပြုကာ၊ စကားရည်လုပြီး ရက်အနည်းငယ်ကြားပြီး နောက်ပိုင်း၊ ကျွန်တော်သည် သခင်ယေရှုပြန်ကြွလာပြီ ဖြစ်ကြောင်း၊ ကိုယ်တော်သည် လူ့ဇာတိအားဖြင့် အနန္တတန်ခိုးရှင်ဘုရားသခင် ဖြစ်ကြောင်းကို အမှန်တကယ် ယုံကြည်လာခဲ့သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များအား ဖတ်ရှုခြင်းမှတစ်ဆင့်၊ ကျွန်တော့် ဆာလောင် မွတ်သိပ်နေသည့် နှလုံးသားသည် ရေလောင်းခြင်း နှင့် ထောက်ပံ့ခြင်းတို့ကို ခံခဲ့ရကာ၊ ကျွန်တော်သည် သန့်ရှင်းသော ဝိညာဉ်တော်၏ အလုပ်၏ ချိုမြိန်မှုကို အရသာခံစားခဲ့၍ ကျွန်တော် ယခင်က တစ်ခါမျှ နားမလည်ခဲ့ဖူးသည့် သမ္မာတရားများစွာ နှင့် နက်နဲမှုများစွာ တို့ကို နားလည်သဘောပေါက်လာခဲ့သည်။ သို့သော်လည်း သခင်နှင့် ပြန်လည်ဆုံစည်းရခြင်းကို နက်ရှိုင်းစွာ ပျော်မွေ့နေစဉ်တွင်၊ စာတန်၏ စုံစမ်းနှောင့်ယှက်မှုများနှင့် တိုက်ခိုက်မှုများက ကျွန်တော့်ထံသို့ ဖြည်းဖြည်းချင်း နီးကပ်လာခဲ့ပါသည်။

နေ့လည်ခင်းတစ်ခုတွင် အိမ်တံခါး ရုတ်တရက်ခေါက်သံကို ကြား သည့်အချိန်တွင် ကျွန်တော်က ဝိညာဉ်ရေးရာ ဝတ်ပြုကိုးကွယ်ခြင်းများကို လက်တွေ့လုပ်ဆောင်နေခဲ့သည်။ တံခါးဖွင့်လိုက် သည့်အချိန်တွင် ကျွန်တော့် အသင်းတော်ဟောင်းမှ သင်းအုပ်ဆရာ လီရမ်း နှင့် လုပ်ဖော် ကိုင်ဖက် ဝမ်ဂျွန် တို့ အိမ်ပြင်တွင် မတ်တပ်ရပ်နေသည်ကို ကျွန်တော်တွေ့ လိုက်ရသည်။ ကျွန်တော်နှလုံး တထိတ်ထိတ်ဖြင့်၊ “သူတို့ ဒီကို ဘာလာ လုပ်တာလဲ။ ငါ့ရဲ့ အနန္တတန်ခိုးရှင်ဘုရားသခင်ကို ယုံကြည်မှု အကြောင်း သူတို့သိသွားလို့များ ဖြစ်နိုင်မလား။ အရင်က ရှာဖွေကောင်း သူတွေဖြစ်တဲ့ ညီအစ်ကိုမောင်နှမတွေက အနန္တတန်ခိုးရှင် ဘုရားသခင်ကို စတင် ယုံကြည်လာတဲ့အချိန်က၊ သင်းအုပ်ဆရာလီနဲ့ လုပ်ဖော်ကိုင်ဖက် ဝမ်တို့က သူတို့တွေကို ကောလာဟလတွေနဲ့ ကြောက်အောင် ပြောပြီး အနန္တတန်ခိုးရှင်ဘုရားသခင် အသင်းတော်ကို ရှောင်ကြဉ်အောင် အတင်း အကျပ်စေခိုင်းဖို့ သူတို့မိသားစုတွေကို လှုံ့ဆော်ခဲ့တယ်။ အဲဒီ ညီအစ်ကို မောင်နှမတွေ အနန္တတန်ခိုးရှင်ဘုရားသခင် အသင်းတော်ကို နောက်လိုက် ခြင်းက တားဆီးနိုင်ဖို့ သူတို့ တတ်နိုင်စွမ်းသမျှ လုပ်ခဲ့ကြတယ်။ ဒီနေ့လည်း ငါ့ကို နှောင့်ယှက်ဖို့အတွက် ဘယ်လိုနည်းဗျူဟာမျိုးတွေကို သုံးဦးမယ်ဆိုတာ မသိပါဘူး” ဟု တွေးမိသည်။ ကျွန်တော် သူတို့ကို ခရီးဦးကြိုပြီး ထိုင်ခိုင်းလိုက်သည်။ ထို့နောက် မကြာမီ ကျွန်တော့် သမီး ရှိအောင်ယန် နဲ့ ဒေရောင်း တို့ကလည်း ပြန်ရောက်လာကြသည်။ ကျွန်တော် ပဟေဠိဖြစ် သွားသည်။ ကျွန်တော့် သားသမီးတွေက သူတို့ အလုပ်များဖြင့် ရှုပ်နေခဲ့ကြသည်ဟု ဆိုခဲ့သည်။ ထို့ကြောင့် ယနေ့ အဘယ့်ကြောင့် နှစ်ယောက်လုံး လာရောက်ကြသနည်း။ သင်းအုပ်ဆရာ လီကများ ၎င်းတို့ကို လာရောက်စေခြင်း ဖြစ်ပါသလား။ လီရမ်း နှင့် ဝမ်းဂျွန်တို့သည် ပြင်ဆင်ပြီးလာခဲ့ပုံရပါသည်။ ကျွန်တော်ကလည်း ဘုရားသခင်ထံ ရေးကြီးသုတ်ပျာဖြင့် ဆုတောင်းခဲ့သည်။ “အနန္တတန်ခိုးရှင် ဘုရားသခင်၊ သူတို့တွေကတော့ ကျွန်တော့်ကို တားဆီးဖို့နဲ့ နှောင့်ယှက်ဖို့ လာရောက်ခဲ့တာ အတိအကျပါပဲ။ ဘုရားသခင် ကျွန်တော့် ဝိညာဉ် အသက်တာက နုနယ်လှပါတယ်။ ကျွန်တော့်ကို လမ်းပြဖို့ နဲ့ သူတို့ကို ကူညီကိုင်တွယ်ပေးဖို့အတွက် ကိုယ်တော့်ကို တောင်းပန်တိုးလျှိုးပါတယ်။ ကျွန်တော် ကိုယ်တော့်အတွက် သက်သေရပ်တည်ဖို့ လိုလားပါတယ် ဘုရား” ဟု ဖြစ်ပါသည်။ ဆုတောင်းပြီးနောက်၊ ကျွန်တော့်နှလုံးသား ငြိမ်သက်လာခဲ့သည်။ ထိုအခိုက်အတန့်တွင် လီရမ်းသည် ဟန်ဆောင် အပြုံးဖြင့် “ညီအစ်ကို ဇန်၊ ခင်ဗျား အခု ‘အရှေ့အရပ်မှလျှပ်ပြက်ခြင်း’ ကို ယုံကြည်နေပြီလို့ ကြားခဲ့ရတယ်။ အဲဒါဟုတ်လား။ ‘အရှေ့အရပ်မှ လျှပ်ပြက်ခြင်း’ မှာ သမ္မာတရားတွေ ဘယ်လောက်ရှိနေပါစေ၊ ကျွန်တော် တို့ လက်ခံလို့မရဘူး။ အစ်ကိုဇန်၊ ကျွန်တော်တို့အားလုံး နှစ်ပေါင်းများစွာ သခင့်ကို ယုံကြည်ခဲ့ကြပြီး၊ တရားဟောတဲ့ အလုပ်တွေ လုပ်ခဲ့ကြတယ်။ သခင်ယေရှုက ကားတိုင်တင်ခံရပြီးတော့၊ အပြစ်ဖြေရာယဇ်ဖြစ်လာခဲ့ပြီး ကျွန်တော်တို့အပြစ်တွေကနေ ရွေးနှုတ်ခဲ့တယ်ဆိုတဲ့ အချက်နဲ့ ပတ်သက် ပြီး ကျွန်တော်တို့အားလုံး ရှင်းလင်းပြီးဖြစ်တယ်။ ကျွန်တော်တို့ကို သခင် ပေးသနားတော်မူခဲ့တဲ့ ကြွယ်ဝတဲ့ ကျေးဇူးတော်တွေ၊ ငြိမ်သက်ခြင်းနဲ့ ဝမ်းမြောက်ခြင်းတို့ကို ခံစားခဲ့ရတယ်။ ဒါ့ကြောင့် ကျွန်တော်တို့က သခင့် နာမတော်နဲ့ လမ်းခရီးကို တစ်ချိန်လုံး ထိန်းသိမ်းရမယ်။ ကျွန်တော်တို့က နောက်ထပ် ဘုရားတစ်ပါးမှာ ယုံကြည်လို့မရဘူးလေ။ ခင်ဗျားက သခင်ယေရှု ဆီကနေ ထွက်ခွာပြီး၊ အနန္တတန်ခိုးရှင်ဘုရားသခင်ကို ယုံကြည် နေတာက သခင့်ကို သစ္စာဖောက်တာပဲ မဟုတ်ဘူးလား” ပြောခဲ့ သည်။ ကျွန်တော်က အေးဆေးစွာဖြင့် “အစ်ကိုလီ၊ ကျွန်တော်တို့က ချက်ကျလက်ကျ နဲ့ လက်တွေ့ကျကျ ရှိရမယ်လေ။ ဒီအတွက် အခြေ အမြစ်တစ်ခု ရှိရမယ်။ ပြီးတော့ ကျွန်တော်တို့က စိတ်ကူးပေါက်တိုင်း ပြစ်တင်ရှုတ်ချလို့ မရဘူးဗျ။ ခင်ဗျား ‘အရှေ့အရပ်မှလျှပ်ပြက်ခြင်း’ ရဲ့ နည်းလမ်းကို ကြည့်ပြီးပြီလား။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကိုရော ခင်ဗျား ဖတ်ပြီးပြီလား။ ခင်ဗျား ဒါကို တစ်ခါမှ စုံစမ်းမေးမြန်းဖူးတာမျိုး မရှိခဲ့ဘူး။ ဒါဆို ‘အရှေ့အရပ်မှ လျှပ်ပြက်ခြင်း’ ကို လက်ခံတာက သခင့်ကို သစ္စာဖောက်နေတာလို့ ခင်ဗျား ဘယ်လိုများ ကောက်ချက် ချလိုက်နိုင်တာလဲ။ သမ္မာတရား ဘယ်ကလာလဲ ဆိုတာရော ခင်ဗျားသိရဲ့လား။ သမ္မာတရားကို ဖော်ပြ တဲ့သူ ဘယ်သူဆိုတာရော ခင်ဗျား သိလား။ သခင်ယေရှုက ‘ငါသည်လမ်းခရီးဖြစ်၏။ သမ္မာတရားကိုလည်းဖြစ်၏။ အသက်သည်လည်းဖြစ်၏။’ (ရှင်ယောဟန်ခရစ်ဝင် ၁၄:၆) လို့ မိန့်တော်မူတယ်။ ဘုရားသခင်က သမ္မာတရား ဖြစ်တယ်။ ‘အရှေ့အရပ်မှလျှပ်ပြက်ခြင်း’ မှာ သမ္မာတရား ဘယ်လောက် ရှိနေနေ လက်မခံနိုင်ပါဘူးလို့ ခင်ဗျား ဘယ်လိုလုပ်ပြီး ပြောနိုင်ရတာလဲ။ ဒီလိုလုပ်တာက သမ္မာတရားကိုရော၊ ဘုရားသခင်ကိုပါ တမင်သက်သက် ခုခံနေတာ မဟုတ်ဘူးလား။ ကျွန်တော် ဒါမျိုးလုပ်ခဲ့မယ်ဆိုရင်၊ ကျွန်တော် တို့ကို သခင့်မှာ ယုံကြည်သူတွေလို့တောင် ထည့်တွက်လို့ ရပါတော့ မလား။ ရိုးရိုးသားသားပြောရရင်၊ ဘာသာရေးလောကထဲက သင်းအုပ် ဆရာတွေ နဲ့ အကြီးအကဲတွေက နောက်ဆုံးသောကာလက အနန္တတန်ခိုးရှင်ဘုရားသခင်ရဲ့ အမှုတော်ကို ပွင့်ပွင့်လင်းလင်း အာခံပြီး၊ ရှုတ်ချကြလို့၊ ကျွန်တော် အနန္တတန်ခိုးရှင် ဘုရာသခင်ကို စပြီး ယုံကြည်တဲ့ အချိန်က ကျွန်တော်မှားသွားမှာ နဲ့ လမ်းလွဲသွားမှာကို အရမ်းကြောက် ခဲ့တယ်။ ဒါပေမဲ့ နောက်ပိုင်းမှာ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကို အများကြီးဖတ်ခဲ့ပြီး၊ အဲဒါတွေအားလုံးက အမှန်တွေချည်းဆိုတာရယ်၊ အဲဒီနှုတ်ကပတ်တော်တွေက ဘုရားသခင်ရဲ့ နှစ်ခြောက်ထောင် စီမံခန့်ခွဲမှုအစီအစဉ်နဲ့ အမှုတော်အဆင့်သုံးဆင့်ရဲ့ အတွင်းကျတဲ့ သမ္မာတရား၊ ဘုရားသခင် လူ့ဇာတိ ခံယူခြင်း နက်နဲမှု နဲ့ သမ္မာကျမ်းစာရဲ့ စစ်မှန်တဲ့ အတွင်းကျကျ ဇတ်ကြောင်း စတာတွေနဲ့ အဲဒီထက်ပိုများတဲ့ နက်နဲမှုတွေအများကြီးကို ထုတ်ဖော်ပြထားတယ် ဆိုတာရယ်ကို တွေ့ခဲ့ရတယ်။ သခင့်ကို ယုံကြည်ခဲ့တဲ့ ကျွန်တော့်ရဲ့ နှစ်တွေအများကြီးတစ်လျှောက်က စိတ်ရှုပ်ထွေးမှုနဲ့ အခက်အခဲတွေ အားလုံးက အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေက တစ်ဆင့် ပြေလည်သွားခဲ့တယ်။ ဘုရားသခင်ရဲ့ နှုတ်ကပတ်တော်တွေကို ကျွန်တော်ပိုဖတ်လေ၊ ဒီနှုတ်ကပတ်တော်တွေက သန့်ရှင်းသော ဝိညာဉ်တော်ရဲ့ မိန့်မြွက်ချက်တွေဖြစ်တယ်၊ ဘုရားသခင်ရဲ့ အသံတော် ဖြစ်တယ်လို့ ပိုခံစားရလေပဲ။ အနန္တတန်ခိုးရှင်ဘုရားသခင်က ပြန်ကြွ လာတဲ့ သခင်ယေရှုဖြစ်ပြီးတော့ သခင်က ကျွန်တော်တို့ဆီသို့ ပေါ်ထွန်း လာခဲ့ပြီဆိုတာကို ကျွန်တော် ပြတ်ပြတ်သားသားကို ယုံကြည်တယ်။ အစ်ကိုလီနဲ့ အစ်ကိုဝမ် အနန္တတန်ခိုးရှင်ဘုရားသခင်နဲ့ သခင်ယေရှုတို့က ဘုရားတစ်ပါးတည်းပါ။ အနန္တတန်ခိုးရှင်ဘုရားသခင်ကို ယုံကြည်ခြင်းက သခင့်ကြွတော်မူခြင်းကို ကြိုဆိုခြင်းပဲ။ အဲဒါကို တွေးကြည့်ရအောင်။ သခင်ယေရှုက အလုပ်လုပ်ဖို့ ကြွတဲ့အချိန်မှာ၊ လူအများကြီးက ဗိမာန်တော်ကိုထားပြီး ကိုယ်တော့်နောက်ကို လိုက်ကြတယ်။ အဲဒီအချိန်က သူတို့ကတော့ ယေဟောဝါဘုရားသခင်ကို သစ္စာဖောက် ခဲ့တာပဲ၊ အဲဒါက ဘာသာစွန့်တာပဲ လို့ပြောပြီး အဲဒီလူတွေကို ဝေဖန်ခဲ့တဲ့ လူတွေ ဧကန်မုချ အများကြီးရှိခဲ့တယ်။ သခင်ယေရှုရဲ့ ရွေးနှုတ်ခြင်း အမှုက ယေဟောဝါဘုရားသခင် ပညတ်တရားတော်ထုတ်ပြန်ခဲ့တဲ့ အမှုနဲ့ ကွဲလွဲနေပြီးတော့ ဘုရားသခင်ရဲ့ နာမတော်ကလည်း ပြောင်းလဲသွားခဲ့ တယ်ဆိုပေမယ့်သခင်ယေရှုနဲ့ ယေဟောဝါဘုရား သခင်တို့က တစ်ဘုရား တည်း အတူတူပဲဆိုတာကို အခု ကျွန်တော်တို့အားလုံး သိကြတယ်။ သခင်ယေရှုကို ယုံကြည်ခြင်းက ယေဟောဝါဘုရားသခင်ကို သစ္စာဖောက် တာ မဟုတ်ပါဘူး။ ဒါပေမဲ့ သိုးသငယ်ရဲ့ ခြေလှမ်းတွေ နောက်လိုက် လျှောက်ပြီး၊ ဘုရားသခင်ရဲ့ ကယ်တင်ခြင်းကို ရရှိတာပဲ ဖြစ်တယ်။ အမှန်တော့ ယေဟောဝါဘုရားသခင်ကို ယုံကြည်ခဲ့ပြီး သခင်ယေရှုနောက် မလိုက်လျှောက်ခဲ့တဲ့ သူတွေသာလျှင် ဘုရားသခင်ကို အမှန်တကယ် ပစ်ပယ်ပြီး ကိုယ်တော့်ကို သစ္စာဖောက်နေတာဖြစ်တယ်။ ဒီနေ့မှာလည်း အတူတူပါပဲ။ နောက်ဆုံးသောကာလက အနန္တတန်ခိုးရှင် ဘုရားသခင်ရဲ့ စီရင်ခြင်းအမှုတော်က သခင်ယေရှုရဲ့ ရွေးနှုတ်ခြင်းအမှုနဲ့ မတူဘဲနဲ့ ဘုရားသခင်ရဲ့ နာမတော် ပြောင်းသွားတဲ့တိုင်အောင် အနန္တတန်ခိုးရှင် ဘုရားသခင် နဲ့ သခင်ယေရှုတို့က တူညီတဲ့ တစ်ပါးတည်းသော ဘုရားသခင် ဖြစ်တယ်။ ဒါကငြင်းလို့မရတဲ့ အချက်ပဲ။ ကျေးဇူးတော် ခေတ်မှာ သခင်ယေရှုက လူသားမျိုးနွယ်ကို ရွေးနှုတ်ခြင်းအမှုကို ပြုခဲ့ပေမဲ့ ကိုယ်တော်က လူတွေရဲ့ အပြစ်တွေကိုသာ လွှတ်ပေးခဲ့တာဖြစ်ပြီးတော့ လူတွေရဲ့ ဆိုးယုတ်တဲ့ စိတ်သဘောထားနဲ့ အပြစ်ရှိတဲ့ သဘာဝ တို့ကိုတော့ အပြစ်မဖြေပေးခဲ့ဘူး။ နောက်ဆုံးသောကာလက အနန္တတန်ခိုးရှင် ဘုရားသခင်ရဲ့ စီရင်ခြင်းအမှုက လူတွေရဲ့ ဆိုးယုတ်တဲ့ စိတ်သဘောထားနဲ့ အပြစ်ရှိတဲ့ သဘာဝတို့ကို ဖြေလွှတ်ပေးဖို့၊ လူသားတွေကို အပြည့်အဝ ကယ်တင်ဖို့၊ သူတို့ စာတန်ရဲ့စွမ်းအားကို ဖယ်ရှားစေဖို့ နဲ့ ဘုရားသခင်က သူတို့ကို ရရှိစေဖို့ စတာတွေအတွက် ဖြစ်တယ်။ ဒီအမှုတော်အဆင့်နှစ်ခုက တစ်ခုနဲ့ တစ်ခု ဖြည့်စွက်ပေး တယ်ဆိုတာ ရှင်းပါတယ်။ အဲဒါတွေက အဆင့်တိုင်းမှာ နက်ရှိုင်းလာ ပြီးတော့ အဆင့်တစ်ခုချင်းစီက နောက်တစ်ခုကို ကူးပြောင်းသွားခဲ့တယ်။ အဲဒါက အမှန်တကယ်ကို ဘုရားသခင်တစ်ပါးတည်းက ပြုခဲ့တာပဲ။ အနန္တတန်ခိုးရှင်ဘုရားသခင်ကို ကျွန်တော့် ယုံကြည်မှုက သခင်ယေရှုကို သစ္စာဖောက်တာ မဟုတ်ပါဘူး။ ဒါက သိုးသငယ်ရဲ့ ခြေလှမ်းတွေအတိုင်း လိုက်နေတာဖြစ်တယ်။ ကျွန်တော်တို့က သခင်ယေရှုကိုပဲ ယုံကြည် ပြီးတော့၊ အနန္တတန်ခိုးရှင် ဘုရားသခင်ကို နောက်လိုက်ဖို့ ငြင်းပယ်မယ် ဆိုရင်၊ ကျွန်တော်တို့တွေလည်း ယေဟောဝါ ဘုရားသခင်ကိုပဲ ယုံကြည် ပြီး သခင်ယေရှုကို ငြင်းပယ်တဲ့ ဖာရိရှဲတွေနဲ့ တူပြီးတော့ ဘုရားသခင်ရဲ့ ကယ်တင်ခြင်းကိုလည်း ဆုံးရှုံးရတဲ့အပြင် ဘုရားသခင်ရဲ့ အပြစ်ဒဏ်ပေး ခြင်းကို ခံရလိမ့်မယ်။ ဒါကသာလျှင် သခင့်ကို အမှန်တကယ် ခုခံပြီး၊ သစ္စာဖောက်တာဖြစ်တယ်။ ခင်ဗျားရော ဒီလိုပဲမတွေးဘူးလာ” ဟု ပြောခဲ့ သည်။ 

ကျွန်တော် ဤသို့ပြောသည်ကို ကြားသည့်အချိန်တွင် လီရမ်းက အလွန်သက်တောင့်သက်သာ မရှိပုံရပြီးလျှင် ဝမ်ဂျွန်ကလည်း “အကြီးအကဲ ဇန်၊ သင်းအုပ်ဆရာလီက အစ်ကိုဘဝအတွက် တာဝန် အသိစိတ်ရဖို့ အကြံပေးနေတာပဲ။ အစ်ကို လမ်းမှားရောက်မှာ ကြောက်လို့ ပါ။ အစ်ကိုက သခင့်ကို ယုံကြည်ခဲ့တာ နှစ်ပေါင်းများစွာရှိခဲ့ပြီး၊ အစ်ကိုတို့ သခင့်ကို အတူအစေခံခဲ့ကြတာပါ။ ပြီးခဲ့တဲ့ နှစ်တွေမှာ ဒီလို အတက်အကျ တွေကို ကျော်ဖြတ်ဖို့ဆိုတာ မလွယ်ခဲ့ပါဘူး။ အစ်ကိုက ကျွန်တော်တို့ အသင်းတော်မှာဆိုရင် အကြီးအကဲတစ်ယောက်ဖြစ်ပြီး အသင်းတော် အမှုတော်အတွက်လည်း အများကြီး အစ်ကို ပေးဆပ်ခဲ့တယ်လေ။ ကျွန်တော်တို့ ညီအစ်ကိုမောင်နှမတွေ အားလုံးကလည်း အစ်ကို့ကို လေးစားပြီး ယုံကြည်ကြပါတယ်။ ဒါပေမဲ့ အစ်ကို အသင်းတော်ကို စွန့်ခွာပြီး၊ အနန္တတန်ခိုးရှင် ဘုရားသခင်ကို ယုံကြည်တာက သူတို့အတွက် အရမ်းကို စိတ်ပျက်စရာကောင်းပါတယ်။ အကြီးအကဲ ဇန်ရေ၊ အမြန်ပြန် လာခဲ့ပါတော့” ဟု ပြောကာ အခြေအနေကို သက်သာစေရန် ကြိုးစား ခဲ့သည်။

လီရမ်းက ဉီးဆောင်ပြီး ကျွန်တော့်ကို ချော့မော့မြှောက်ပင့်နားချရန် ကြိုးစားကာ “အစ်ကိုဝမ် ပြောတာမှန်တယ်။ ခင်ဗျား ဒီနှစ်တွေအားလုံးမှာ အရမ်းအလုပ်ကြိုးစားခဲ့တယ်။ ခင်ဗျား အသင်းတော်မှာ ရအောင် ကြိုးစား ခဲ့တဲ့ ဂုဏ်နဲ့ အဆင့်အတန်းတွေကို ဘယ်လိုလုပ်ပြီး အရမ်းကို မထီမဲ့မြင် လွှင့်ပစ်လိုက်နိုင်တာလဲဗျာ။ ဝမ်းနည်းစရာပဲ။ အခုပဲပြန်လှည့်လိုက်ပါ။ လူတိုင်းက ခင်ဗျားကို ပြန်လာဖို့ စောင့်နေကြတယ်။ ကျွန်တော်တို့ အသင်းတော်က အငြိမ်းစားအိမ်ယာ တည်ထောင်ခဲ့ပြီ၊ နိုင်ငံရပ်ခြားက အသင်းတော်တွေနဲ့လည်း ကျွန်တော်တို့ အဆက်အသွယ်တွေ လုပ်ခဲ့ ပြီးတော့ သူတို့က ကျွန်တော်တို့ကို ငွေကြေးအထောက်အပံ့တွေ ပေးနေပြီ။ ခင်ဗျားသာ ပြန်လာမယ်ဆိုရင်၊ ကျွန်တော်တို့ ခင်ဗျားအတွက် ကားတစ်စီးချက်ခြင်း ထောက်ပံ့မယ်။ ခင်ဗျားက အငြိမ်းစားအိမ်ယာကို စီမံခန့်ခွဲချင်ရင် ဒါမှမဟုတ် အသင်းတော်ကို စီမံခန့်ခွဲချင်ရင် ဒါမှမဟုတ် အသင်းတော် ဘဏ္ဍာရေးကို ဆက်ပြီး ထိန်းသိမ်းချင်ရင် အဲဒါတွေ အားလုံးက ခင်ဗျားသဘောပဲ။ ခင်ဗျားလုပ်ချင်တဲ့ အရာမှန်သမျှ အဆင်ပြေစေရမယ်” ဟု ပြောခဲ့သည်။ သူတို့ပြောစကားများကို နားထောင်လေ၊ တစ်စုံတစ်ခုမှားနေပြီဟု ကျွန်တော် ခံစားခဲ့ရလေ ဖြစ်သည်။ ၎င်းတို့ ပြောနေသည့်စကားများသည် သခင်၌ ယုံကြည်သူများ ပြောမည့် စကားများနှင့် လုံးဝမတူပေ။ သမ္မာကျမ်းစာထဲတွင် မှတ်တမ်း တင်ထားသည့် သခင်ယေရှုကို နတ်ဆိုး၏ စုံစမ်းနှောင့်ယှက်ခြင်းက စိတ်ထဲသို့ ရောက်လာခဲ့သည်။ “တဖန်မာရ်နတ်သည် ယေရှုကို အလွန်မြင့်လှစွာသော တော်ပေါ်သို့ ဆောင်သွား၍၊ ဤလောက၌ ရှိသမျှသော တိုင်းနိုင်ငံတို့ကို၎င်း၊ ထိုတိုင်းနိုင်ငံတို့၏ စည်းစိမ်ကို၎င်း ပြညွှန်၍၊ ကိုယ်တော်သည် ငါ့ကို ညွတ်ပြပ်ကိုးကွယ်လျှင် ယခုပြလေသမျှတို့ကို ငါပေးမည်ဟုဆိုလေ၏။” (ရှင်မဿဲခရစ်ဝင် ၄:၈-၉) ၎င်းတို့ပြောသမျှ အရာအားလုံးသည် စာတန်ပြောဆိုခဲ့သည့် အရာများနှင့် ခံစားချက်၊ လေသံ တစ်ထေရာတည်း အတိအကျ တူနေသည်မဟုတ်ပါလား။ ဤသည်မှာ စာတန်၏ စုံစမ်းနှောင့်ယှက်ခြင်း ဖြစ်ခဲ့သည် မဟုတ်ပါလား။ ကျွန်တော့်ကို ထင်ပေါ်ကျော်ကြားမှု၊ အဆင့်အတန်း နဲ့ ကြွယ်ဝမှုများဖြင့် သွေးဆောင်ဖြားယောင်းရာတွင် ၎င်းတို့၏ ပန်းတိုင်မှာ ကျွန်တော်က စစ်မှန်သည့် လမ်းခရီးကို ကျောခိုင်းပြီး၊ အနန္တတန်ခိုးရှင်ဘုရားသခင်ကို သစ္စာဖောက်ရန်ပင်ဖြစ်သည်။ ဤသည်မှာ စာတန်၏ လှည့်စားမှု ဖြစ်သည်။ ကျွန်တော်သည် ဘုရားသခင်၌ ဆယ်နှစ်ကျော် ယုံကြည်ခဲ့ပြီး၊ သခင်ပြန်ကြွလာခြင်းကို နောက်ဆုံးတွင် ကြိုဆိုခဲ့သည်။ ကျွန်တော်သည် ယခုအချိန်တွင် စာတန်၏ လှည့်စားမှု အောက်သို့ မကျရောက်နိုင်ပါ၊ သို့မဟုတ်ပါက ကျွန်တော့် တစ်သက်လုံး နောင်တရနေရမည်သာ ဖြစ် သည်။ ကျွန်တော့်အနေဖြင့် သူတို့၏ ဉာဏ်နီဉာဏ်နက်များသည့် အကြံအစည်ကို သတိပြုမိစေရန် ဘုရားသခင်က ကျွန်တော့်ကို ဦးဆောင်ပြီး လမ်းပြနေခဲ့ခြင်းဖြစ်သည်ကို ကျွန်တော် သဘောပေါက် လိုက်သည်။ ဤအရာကိုတွေးရင် ကျွန်တော်က “သခင့်ကို ဒီနှစ်တွေမှာ ကျွန်တော် ယုံကြည်ခဲ့တာက ကိုယ်တော်ပြန်ကြွလာတာကို စောင့်ဆိုင်းဖို့ မဟုတ်ဘူးလား။ အခုလို ကိုယ်တော်ပြန်ကြွလာပြီဆိုတော့ ကျွန်တော့်ရဲ့ တစ်ခုတည်းသော ရွေးချယ်မှုက ဘုရားသခင်နဲ့ သွားဖို့ပဲ။ ကျွန်တော့်ကို ထပ်ပြီး ဖျောင်းဖျဖို့ မကြိုးစားကြနဲ့တော့။ ကျွန်တော် ဘာသာရေးဘက်ကို ထပ်ပြီး ပြန်လာမှာမဟုတ်ဘူး” ဟု လေးနက်စွာဆိုခဲ့သည်။

ထိုအခိုက်အတန့်တွင် ကျွန်တော့်သမီးဖြစ်သူက ကျွန်တော့်ကို “အဖေ။ ကျေးဇူးပြုပြီး ကျွန်မတို့ကို နားထောင်ပါ။ အမေက လတ်တလော ကပဲ ဆုံးပါးသွားတယ်၊ ကျွန်မတို့ တော်တော့်ကို ဒုက္ခတွေခံစားခဲ့ ပြီးပါပြီ။ အဖေသာ ‘အရှေ့အရပ်မှလျှပ်ပြက်ခြင်း’ ကို ဆက်ပြီး ယုံကြည်နေမယ် ဆိုရင်၊ ကျွန်မတို့က အနာဂတ်မှာ ကျွန်မတို့အသင်းတော်က ညီအစ်ကို မောင်နှမတွေကို ဘယ်လိုရင်ဆိုင်ရမှာလဲ။ ကျွန်မတို့ ညီအစ်ကို မောင်နှမတွေက ကျွန်မတို့ကို စွန့်ပစ်သွားမှာပေါ့” မျက်ရည်များဖြင့် ပြောခဲ့သည်။ ကျွန်တော့် သားသမီးများကို မျက်ရည်အပြည့်ဖြင့် မြင်ရ သည်မှာ ကျွန်တော့်နှလုံးသားတွင် နာကျင်မှုနှင့် ဒုက္ခဆင်းရဲများစွာတို့ကို ခံစားခဲ့ရပါသည်။ သူတို့မိခင်ကို လတ်တလောဆုံးရှုံးခဲ့ရသောကြောင့် မည်မျှ ဝမ်းနည်းနေကြောင်းနှင့် အနန္တတန်ခိုးရှင်ဘုရားသခင်၌ ကျွန်တော့် ၏ ယုံကြည်မှုကြောင့် သူတို့ မည်သို့လှောင်ပြောင်ခံရကာ၊ စွန့်ပစ်ခံရမည့် အကြောင်းတို့ကို တွေးမိခဲ့သည်။ သူတို့ကို ဒုက္ခဆင်းရဲ တွေ့ကြုံခံစားစေဖို့ ခွင့်ပြုရက်သည့် နှလုံးသား ကျွန်တော့်မှာ တကယ် မရှိခဲ့ပါ။ ကျွန်တော့် နှလုံးသားထဲ၌ ပြင်းထန်သည့် တိုက်ပွဲတစ်ခုကို တွေ့ကြုံခံစားခဲ့ရသည်။ ကျွန်တော် ဘာသာရေးကို ပြန်သွားဖို့ ကတိပေးပါက၊ ကျွန်တော့် မိသားစု သည် သဟဇာတမျှတစွာ နေထိုင်နိုင်မည်။ ကျွန်တော်က လူသားမျိုးနွယ် ကို ကယ်တင်ဖို့အတွက် သမ္မာတရားကို ဖော်ပြသည့် ဘုရားသခင်၏ နောက်ဆုံး လူ့ဇာတိခံယူခြင်းကို မလိုက်နာခဲ့ပါက၊ ၎င်းသည် ဘုရားသခင်ကို သစ္စာဖောက်ခြင်းဖြစ်ပြီးလျှင်၊ အဆုံးသတ်ရလဒ်မှာ ကယ်တင်ခြင်းရရှိရန် ကျွန်တော့်အခွင့်ကို ဆုံးရှုံးမည်သာဖြစ်ပါသည်။ ကျွန်တော်သည် အဘယ်သို့ ရွေးချယ်ရမည်ကို ဘေးကျပ်နံကျပ် ဖြစ်နေခဲ့သည်။ ဤနာကျင်မှုထဲတွင် ကျွန်တော်လုပ်နိုင်သမျှ အရာအားလုံး မှာ ဘုရားသခင်ထံသို့ “အို ဘုရားသခင်၊ ကျွန်တော်က အခက်အခဲ ကြုံနေ ရပြီးတော့ ကျွန်တော့်နှလုံးသားကလည်း အားနည်းနေပါတယ်။ ကျွန်တော် သူတို့ရဲ့ အနှောင့်အယှက်တွေ ကနေကင်းဝေးပြီး၊ ကိုယ်တော့် ကို စိတ်ပိုင်းဖြတ်မှု နဲ့ ကိုယ့်ကိုကိုယ် ယုံကြည်မှုတို့နဲ့ လိုက်လျှောက်နိုင်ဖို့ ကျွန်တော့်ကို ယုံကြည်မှုနဲ့ ခွန်အားတို့ ပေးဖို့ တောင်းလျှောက်ပါတယ်” ဟုသာ တိတ်တဆိတ် ငိုကြွေးရန် ဖြစ်ပါသည်။ ဆုတောင်းပြီးနောက်တွင် ကျွန်တော် အစောပိုင်းရက်အနည်းငယ်က ဖတ်ခဲ့သည့် ဘုရားသခင်၏ နှုတ်ကပတ်တော်အချို့ကို တွေးမိခဲ့သည်။ “သင်တို့သည် နိုးထကြရမည်ဖြစ်ပြီး၊ အချိန်တိုင်း၌ စောင့်စားနေကာ၊ ငါ၏ရှေ့မှောက်တွင် သာ၍ ဆုတောင်းကြရမည်။ သင်တို့သည် စာတန်၏ အမျိုးမျိုးသော အကြံများနှင့် ကောက်ကျစ်သော အကြံအစည်များကို သတိပြုရမည်၊ ဝိညာဉ်များကို သတိပြုရမည်၊ လူတို့ကို သိရမည်ဖြစ်ပြီး၊ လူများ၊ အဖြစ်အပျက်များနှင့် အမှုအရာမျိုးစုံတို့ကို ရိပ်စားမိနိုင်ရမည်။...စာတန်၏ အမျိုးမျိုးသော အကျည်းတန်သည့် မျက်နှာပေါက်တို့ကို သင်တို့ရှေ့တွင် ချပြထား၏။ သင်တို့သည် ရပ်တန့်ကာ နောက်သို့ ပြန်ရွေ့သွားကြသလော၊ သို့မဟုတ် သင်တို့သည် ငါ့ကို အားထားရင်း မတ်တပ်ရပ်ပြီး ရှေ့ဆက်သွားကြသလော။ စာတန်၏ ဖောက်ပြန်ပျက်စီးပြီး အကျည်းတန်သော မျက်နှာပေါက်များကို စေ့စေ့စပ်စပ် ဖော်ထုတ်လော့၊ ၎င်း စိတ်မချမ်းသာဖြစ်မည်ကို လုံးဝ မစိုးရိမ်လေနှင့်၊ ပြီးလျှင် သက်ညှာခြင်းမရှိလေနှင့်။ စာတန်ကို သေသည့်တိုင်အောင် တိုက်ခိုက်လော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၇)) အနန္တတန်ခိုးရှင်ဘုရားသခင်၏ နှုတ်ကပတ်တော်များသည် ကျွန်တော့်ကို ခွန်အားပေးပြီး၊ ခွဲခြား သိမြင်နိုင်စွမ်းရှိရန် ကျွန်တော်သင်ယူရမည် ဖြစ်ကြောင်းကို သတိပေးနေပါသည်။ ယနေ့ ကျွန်တော် ကြုံတွေ့ခဲ့ ရသည့်အရာမှာ စာတန်၏ လှည့်စားမှုနှင့် လိမ်ညာမှုတို့ဖြင့် ပြည့်နေပါ သည်။ ၎င်းတို့က ကျွန်တော့်ကို သွေးဆောင်ဖြားယောင်းကာ၊ စိတ် ခံစားချက်များ၊ အဆင့်အတန်းများ၊ ငွေကြေးများဖြင့် ဟန့်တားထား ကာ၊ ဘုရားသခင်ကို သစ္စာဖောက်စေမည့် ပန်းတိုင်တစ်ခုဖြင့် ကျွန်တော့် နှလုံးသားကို နှောင့်ယှက်နေပါသည်။ ကျွန်တော်သည် စာတန်၏ ထောင်ချောက်အတွင်းသို့ လုံးဝကျဆင်းနိုင်ခြင်း မရှိတော့သကဲ့သို့၊ ၎င်း၏ လှည့်စားမှုများတွင်လည်း သားကောင်အဖြစ် မကျရောက်နိုင်ပါ။ ထို့ကြောင့် ကျွန်တော့်သားသမီးများကို “ရှိအောင်ယန် နဲ့ ဒေရောင်း အဖေ သေချာကြည့်ပြီးတော့ ရှင်းလင်း ပြတ်သားမှုလည်း ရခဲ့ပြီ။ အနန္တတန်ခိုးရှင် ဘုရားသခင်က စစ်မှန်တဲ့ ဘုရားသခင်ဖြစ်ပြီးတော့၊ ကိုယ်တော်ရဲ့ နှုတ်ကပတ်တော်တွေနဲ့ အမှုတော်တွေက သမ္မာတရားဖြစ် တဲ့အပြင် လမ်းခရီး အစစ်အမှန်လည်း ဖြစ်တယ်။ အဖေတို့က နှစ်ပေါင်း များစွာ ကြာအောင် သခင်ပြန်ကြွလာဖို့အတွက် တောင့်တခဲ့ကြတယ်။ ပြီးတော့ ဒီနေ့မှာ အဖေတို့တွေ ဘုရားသခင်ရဲ့ ခြေလှမ်းတွေနဲ့ စစ်မှန်တဲ့ လမ်းခရီးကို ရှာဖွေတွေ့ရှိခဲ့ပြီ။ ဒါကအရာအားလုံးထက် အဖိုးထိုက်တန် ပါတယ်ကွယ်။ အဖေတို့ကို သူများတွေက စွန့်ခွာသွားမှာကို ကြောက်နေ တာနဲ့ စစ်မှန်တဲ့ လမ်းခရီးကို စွန့်လွှတ်လို့မရဘူးလေ။ သူတို့က အဖေတို့ကို စွန့်ခွာသွားရင်၊ သူတို့က အဖေတို့ကို မလိုချင်ကြတော့ ဘူးဆိုရင်၊ အဲဒါက ဘာမှကို ကြောက်စရာမရှိတာပါ။ လူတွေဆိုတာ တခြားလူတွေက သူတို့ကို ကျောခိုင်းသွားလည်း အမြဲတမ်းဆက်ပြီးတော့ အသက်ရှင်နေထိုင်နိုင်တယ်။ ဒါပေမဲ့ အဖေတို့က ဘုရားသခင်ကို ယုံကြည် ပြီးတော့ စစ်မှန်တဲ့ လမ်းခရီးကို ရှာဖွေခြင်း ဒါမှမဟုတ် စုံစမ်းစစ်ဆေးခြင်း လည်းမရှိဘူးဆိုရင်တော့ ဘုရားသခင်ရဲ့ ချီဆောင်ခြင်းခံရခွင့်ကို ဆုံးရှုံးပြီး၊ မောင်းထုတ်ခံရတတ်တယ်။ နောက်ဆုံးသောကာလမှာ ဘုရားသခင်၏ အမှုတော်ရဲ့ ဖယ်ရှားခြင်းကို ခံရပြီး၊ အဖေတို့တွေလည်း ပျက်စီးကြရမှာ ဖြစ်တယ်။ အဖေတို့က ဘေးဒုက္ခတွေထဲကို တကယ် ကျရောက်ပြီး၊ အပြစ်ဒဏ်ပေးခြင်းကို ခံရမယ်။ အဲဒါဆိုရင် အဖေတို့ ဘဝတွေက ဘာအဓိပ္ပါယ်ရှိတော့မှာလဲ။ ရှိအောင်ယန် နဲ့ ဒေရောင်း မင်းတို့ နားမလည် ပါဘူး။ မင်းတို့ အနန္တတန်ခိုးရှင် ဘုရားသခင်ရဲ့ အမှုတော်ကို အလေး အနက်ထားပြီးသာ စုံစမ်းစစ်ဆေးမယ်ဆိုရင်၊ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှု ဖြစ်တယ်ဆိုတာကို မင်းတို့ တွေ့ရလိမ့်မယ်” ဟု ပြောခဲ့ပါ သည်။ လီရမ်း နှင့် ဝမ်ဂျွန်တို့က ကျွန်တော့် ကို ထိုသို့စိတ်ပိုင်းဖြတ်ထားသည့် စိတ်နေသဘောထားမျိုးဖြင့် တွေ့မြင် ရကာ၊ ၎င်းတို့ ထွက်သွားရုံသာ တတ်နိုင်ခဲ့ပါသည်။

ရက်အနည်းငယ်ကြာပြီးနောက်တွင် လီရမ်း နှင့် ဝမ်ဂျွန်တို့သည် ကျွန်တော့် နေအိမ်သို့ တစ်ဖန်ပြန်လည်ရောက်ရှိလာသည်။ ဤတစ်ကြိမ် တွင် ၎င်းတို့က ကျွန်တော့်ကို အသင်းတော်ကို ပြန်လာရန် မတိုက်တွန်း ခဲ့သော်လည်း၊ ထိုသို့တိုက်တွန်းမည့်အစား ၎င်းတို့က ကျွန်တော့်ကို သွေးဆောင်ဖို့ အိမ်ထောင်ရေးကို အသုံးချခဲ့သည်။ လီရမ်းက “အစ်ကို ဇန်ရေ၊ အစ်ကို့မိန်းမ ဆုံးပါးသွားပြီ၊ အစ်ကို့သမီးကလည်း အိမ်ထောင်ပြု သွားပြီးတော့ အစ်ကို့သားကလည်း အိမ်မှာရှိတာ မဟုတ်ဘူး။ အစ်ကို တစ်ယောက်တည်း ဖြစ်နေတယ်။ အစ်ကို့အတွက် ထမင်းဟင်း ချက်ပြုတ်ပေးဖို့ ဒီမှာတစ်ယောက်ယောက် ရှိသင့်တယ်။ ကျွန်တော်တို့ အသင်းတော်က အစ်မဝမ်ကလည်း အခုဆိုရင် အိမ်ထောင်မရှိဘူးလေ။ ပြီးတော့ သူက အတန်အသင့်ချမ်းသာတယ်။ ကျွန်တော်တို့ အသင်းတော် က အစ်ကိုတို့ကို တွဲမိအောင် ကူညီပေးနိုင်တယ်၊ ပြီးတော့ အစ်ကိုတို့ နှစ်ယောက်လည်း သခင့်ကို အတူအစေခံနိုင်တာပေါ့။ ဘယ်လို သဘောရလဲ။ အစ်ကို ဒါကို နဲနဲထပ်ပြီး စဉ်းစားသင့်တယ်။ အသင်းတော် က ညီအစ်ကိုမောင်နှမတွေက အစ်ကို့အတွက် ဆုတောင်းပေးနေ ကြတယ်။ အစ်ကိုမကြာခင် ပြန်လာဖို့ကိုလည်း မျှော်လင့်နေကြတယ်။ အစ်ကို့အနေနဲ့ အဲဒီအမှောင်ထဲသွားနေတဲ့ လမ်းကို မလိုက်သင့်ဘူး” ဟု ပြောသည်။ အစ်မဝမ်က ထိုညနေတွင် ကျွန်တော့်ကို ဖုန်းခေါ်ဆိုပြီး၊ ထိုဖုန်းပြောချိန်အတွင်း သူမက ကျွန်တော့်ကို အသင်းတော်သို့ ပြန်လာရန် အဆက်မပြတ် တိုက်တွန်းခဲ့သည်။ ကျွန်တော့်သား အိမ်ထောင်ရေး အတွက် ကျွန်တော် ငွေလိုအပ်နေခဲ့ပါကလည်း ယွမ် ၁သိန်း သို့မဟုတ် ၂ သိန်းကို ကျွန်တော့်အနေဖြင့် စကားတစ်ခွန်း ဟရုံသာ လိုအပ်ကြောင်း...စသည်တို့ကိုလည်း သူမက ဆိုခဲ့ပါသည်။ သူမဤသို့ပြောသည်ကို ကြားရင်းဖြင့် ကျွန်တော့် ရင်များခုန်လာသည်ကို ခံစားရသည်။ “ဟာ။ သူက တကယ်ကို တစ်မိသားစုတည်းလိုပဲ သဘောထားပြီး ပြောနေတာ ပါလား” အစ်မဝမ်သည် ကျွန်တော့် မိသားစုကို အမြဲတစေ ကောင်းခဲ့ပြီး၊ ကျွန်တော့် သမီးကို မကြာခဏ စောင့်ရှောက်ခဲ့သည်ကို တွေးရင်းဖြင့် ကျွန်တော်သည် သူမ၏ ကျေးဇူးတရားကို အတောမသတ်နိုင်အောင် ခံစားခဲ့ရပါသည်။ ထို့နောက် ချက်ခြင်းပင် ကျွန်တော်သည် ပဋိပက္ခများ ခံစားခဲ့ရသည်။ အစ်မဝမ်သည် သူမ၏ ကြင်နာသောနှလုံးသားဖြင့် အကြံပေးရန် ရောက်လာခဲ့ခြင်း ဖြစ်ကြောင်း သိရှိပြီးလျှင်၊ သူမကို နာကျင်စေမည့် တစ်စုံတစ်ရာကိုလည်း ကျွန်တော် ပြောလိုခဲ့ခြင်း မရှိပါ။ ထို့ကြောင့် ကျွန်တော့်မှာ လေးလံသည့်နှလုံးသားဖြင့် “အစ်မဝမ်ရေ၊ အစ်မ ကျွန်တော့် မိသားစုကို အမြဲစောင့်ရှောက်ခဲ့တာကို ကျွန်တော် သိလည်းသိတယ်၊ အဲဒီအတွက် အစ်မကိုလည်း ကျေးဇူးတင်ပါတယ်” ဟု ပြောခဲ့ပါသည်။ ကျွန်တော်တို့ ဖုန်းပြောခြင်းအပြီးတွင် ကျွန်တော့် နှလုံးသားထဲတွင် တိုက်ပွဲတစ်ခကို ခံစားခဲ့ရသည်။ ကျွန်တော် အစ်မဝမ်ကို အမြဲတမ်း လေးစားခဲ့သော်လည်း ယနေ့ ကျွန်တော်သည် သူမ ခံစားချက်ကို ထိခိုက်ခဲ့ကာ၊ ကျွန်တော်လည်း ထိုအတွက် အလွန် ဆိုးရွားစွာ ခံစားခဲ့ရသည်။ သို့သော်လည်း သူမ၏ စကားများအားဖြင့် သွေးဆောင်ဖြားယောင်းခံရခြင်းနှင့် အနန္တတန်ခိုးရှင်ဘုရားသခင်ကို သစ္စာ ဖောက်ခြင်း မရှိရလေအောင် ကယ်တင်ခဲ့သည်မှာ ဘုရားသခင်၏ ကွယ်ကာမှုပင် ဖြစ်ပါသည်။

တစ်နေ့တွင် ကျွန်တော်သည် လယ်ကွင်းထဲတွင် အလုပ်လုပ်နေစဉ် သင်းအုပ်ဆရာလီက ကျွန်တော့်ကို တွေ့သွားပြီး “အစ်ကိုဇန်၊ အစ်ကို့ အတွက် မတွေးရင်တောင် အစ်ကို့သားသမီးတွေ အတွက်တော့ တွေးသင့် တယ်။ ဒေရောင်းက အခုပဲ စေ့စပ်ခဲ့ပြီး သူ့ဇနီးလောင်းရဲ့ မိသားစု တစ်စုလုံး ကလည်း သခင့်ကို ယုံကြည်ကြတယ်။ သူတို့ကသာ အစ်ကို အနန္တတန်ခိုးရှင်ဘုရားသခင်ကို ယုံကြည်တာ သိသွားခဲ့ရင်၊ သူ့ကို အစ်ကို့ရဲ့ မိသားစုထဲဝင်ဖို့ လက်ထပ်ခွင့်ပေးပါ့မလား။ အဲဒါဆိုရင် ဒေရောင်း အိမ်ထောင်ရေး အစီအစဉ်တွေ ပျက်စီးရာပျက်စီးကြောင်း မဖြစ်ဘူးလား။ အစ်ကို အဲဒါကို ထပ်တွေးသင့်တယ်” ဟု ပြောခဲ့သည်။ သင်းအုပ်ဆရာလီ ပြောသည့်စကားများကို ကျွန်တော်ကြား ပြီးနောက် ကျွန်တော်သည် မိမိဘာသာ “သူတို့တွေဟာ ငါအသင်းတော်ကို ပြန်လာ အောင်လို့ ငါ့ကို ခြိမ်းခြောက်ဖို့အတွက် ငါ့သား အိမ်ထောင်ရေး ကိုတောင် အသုံးချနေကြတယ်။ ငါ့ဘာသာ နောက်ဆုံးသောကာလက ဘုရားသခင်ရဲ့ အမှုတော်ကို လက်ခံတာက ငါ့ကလေးအိမ်ထောင်ရေးနဲ့ ဘာဆိုင်လို့လဲ။ ဘာတွေထပ်ဖြစ်ဦးမှာလဲ။ ငါ့သားနဲ့ သူ့ဇနီးလောင်းတို့က အရမ်း မေတ္တာ သက်ဝင်နေကြတယ်။ ငါက အနန္တတန်ခိုးရှင် ဘုရားသခင်ကို ယုံကြည်တာ နဲ့ သူတို့တွေက ဘာဖြစ်လို့ လက်မထပ်ရမှာလဲ” ဟု တွေးခဲ့သည်။ ထို့ကြောင့် ကျွန်တော်က အလွန်အေးဆေးစွာဖြင့် သူ့အား “ကျွန်တော့် သား လက်ထပ်တာ လက်မထပ်တာက အားလုံး ဘုရားသခင် လက်ထဲမှာပဲ ရှိပါတယ်။ ပြီးတော့ အနန္တတန်ခိုးရှင် ဘုရားသခင်အပေါ် ကျွန်တော်ရဲ့ ယုံကြည်မှုနဲ့ ဘာမှမဆိုင်ပါဘူး။ အနန္တတန်ခိုးရှင်ဘုရားသခင် က ပြန်ကြွလာပြီးဖြစ်တဲ့ သခင်ယေရှုဖြစ်တယ်လို့ ကျွန်တော် စိတ်ပိုင်း ဖြတ်လိုက်ပြီးကတည်းက၊ ကျွန်တော် ကိုယ်တော်ကို အဆုံးသတ်အထိ လိုက်လျှောက်မှာပဲ။ ကျွန်တော့် သားသမီးတွေက ဒီကိစ္စနဲ့ပတ်သက်ပြီး မရှင်းမလင်းဖြစ်နေဆဲပဲ၊ ပြီးတော့ ကျွန်တော့်ကိုလည်း နဲနဲအထင်လွဲ နေတာတွေ ရှိပေမဲ့ တစ်နေ့မှာ သူတို့ ကျွန်တော့်ကို နားလည်လာမှာပါ” ဟု ပြောခဲ့သည်။

တစ်နေ့တွင် ကျွန်တော့်သား၏ လျှပ်စစ်ဂဟေဆော်ရုံသို့ သွား ရောက်ခဲ့ပြီး၊ ကျွန်တော့်သား တစ်နေ့လုံး အိပ်ရာပေါ်တွင်လှဲကာ အလုပ် မလုပ်ပဲနေသည်ကို တွေ့ခဲ့သောကြောင့် ကျွန်တော် ပဟေဠိဖြစ်ကာ၊ သူ့အား အကျိုးအကြောင်းမေးမြန်းခဲ့သည်။ သူက စိတ်ဓါတ်ကျနေပုံရပြီး အသံတိုးတိုး ဖြင့် “အဖေ၊ သားဇနီးလောင်းက ဖုန်းခေါ်ပြီးတော့ အဖေသာ ‘အရှေ့အရပ်မှလျှပ်ပြက်ခြင်း’ ကို ယုံကြည်ဖို့ စိတ်ပိုင်းဖြတ်ထားတယ် ဆိုရင် သူကလည်းသားကို လက်မထပ်နိုင်ဘူးတဲ့” ဟု ပြောခဲ့သည်။ ဤသို့ကြားရသည်မှာ ကျွန်တော် အလွန်ပင် တုန်လှုပ်ခဲ့ကာ၊ ဒေါသလည်း ထွက်ခဲ့ပြီး “လီရမ်းနဲ့ တခြားလူတွေက ငါအနန္တတန်ခိုးရှင်ဘုရားသခင်ကို ယုံကြည်တာကို မုန်းတီးကြပြီးတော့ ငါ့ကို တစ်ယောက်တည်း တိုက်ခိုက် ရင်တော်ပြီပေါ့။ သူတို့တွေ ငါ့ကို ခြိမ်းခြောက်ဖို့ ငါ့သားအိမ်ထောင်ရေးလို အရေးကြီးတဲ့အရာတစ်ခုကို ဘယ်လိုများ အသုံးချနိုင်ကြပါလိမ့်” ဟု တွေးခဲ့ပါသည်။ ကျွန်တော့်သား အလွန်စိတ်ပျက်မှုကို တွေ့မြင်ကာ၊ ကျွန်တော် အလွန်ဆိုးရွားစွာခံစားခဲ့ရသည်။ ကျွန်တော့် မျက်လုံးများတွင် မျက်ရည်များ အိုင်လာခဲ့သည်။ ကျွန်တော့်သားက ဆက်ပြီး “သူက ပြောတယ်၊ အဖေကလည်း အသင်းတော်ကို ပြန်မလာဘူး၊ သားကလည်း လက်ထပ်ချင်သေးတယ်ဆိုရင်၊ သူ့ကို ကတိသုံးခု ကျွန်တော်ပေးရမယ်တဲ့။ ပထမဆုံးက ကျွန်တော်တို့ သားအဖ ဆက်ဆံရေးကို ရပ်စဲရမယ်။ ဒုတိယက အဖေအသက်ကြီးရင် မစောင့်ရှောက်ရဘူး။ တတိယကတော့ အဖေနဲ့ မိသားစု ဆက်နွယ်မှုတွေအားလုံး ဖြတ်ပစ်ရမယ်တဲ့။ အဖေရယ်။ ကျေးဇူးပြုပြီးတော့ ကျွန်တော်တို့ မိသားစုအတွက် အသင်းတော်ကိုသာ ပြန်ပါ” ဟု ပြောခဲ့သည်။ ကျွန်တော့်သား၏ စကားများသည် ကျွန်တော့် နှလုံးသားထဲသို့ ဓါးတစ်စင်းကဲ့သို့ ထိုးဖောက်သွားခဲ့သည်။ ကျွန်တော်က မိမိဘာသာ “ငါ့ စစ်မှန်တဲ့ လမ်းခရီးကို ယုံကြည်တာနဲ့၊ သူတို့က ငါ့သားကို ငါနဲ့ ဆက်သွယ်မှု ဖြတ်ဖို့ အတင်းအကျပ်လုပ်ကြတယ်။ စစ်မှန်တဲ့ လမ်းခရီးကို ယုံကြည်ဖို့ ဘာဖြစ်လို့ ဒီလောက်တောင် ခက်ခဲရတာလဲ” ဟု တွေးခဲ့သည်။ ကျွန်တော်ငို နေသည်ကို ရပ်လိုက်ပြီး ကျွန်တော့်သားကို “သား၊ အဖေကတော့ အနန္တတန်ခိုးရှင်ဘုရားသခင်ကို ယုံကြည်မှရမယ်။ ပြီးတော့ မင်းဇနီးလောင်းရဲ့ တောင်းဆိုမှုတွေကို ငါသဘောတူပါတယ်။ အခုအချိန်ကစပြီး အဖေမင်းကို ဒီထဲရောမထည့်တော့ပါဘူး။ အတူတူ ပျော်စရာကောင်းတဲ့ ဘဝမှာနေကြပါကွာ” ဟု ပြောခဲ့သည်။ ထို့နောက် တွင် ကျွန်တော် ပြန်လှည့်ပြီး ဆိုင်တွင်းမှ ထွက်လာခဲ့ သော်လည်း လမ်းတစ်လျှောက် လျှောက်လာရင်းဖြင့် ကျွန်တော့် မျက်ရည်များ ကိုလည်း ဆက်ပြီး မထိန်းနိုင်တော့ပါ။ အိမ်ပြန်ရောက်သည်နှင့် ကျွန်တော် ကြမ်းပြင်ပေါ်တွင် ဒူးထောက်ကာ ကျယ်လောင်စွာငိုကြွေးခဲ့ပါသည်။ “အို အနန္တတန်ခိုးရှင်ဘုရားသခင်၊ ကျွန်တော် တော်တော်ကို နာကျင်ခံစား နေရပါတယ်။ အို ဘုရားသခင်၊ ဒါဟာ စစ်မှန်တဲ့ လမ်းခရီးမှန်း၊ ကိုယ်တော် ကြွလာခဲ့ပြီမှန်း ကျွန်တော်သိပြီးတော့ ကျွန်တော် ကိုယ်တော့်နောက်ကို မလိုက်ပဲ မနေနိုင်ပါဘူး။ ဒါပေမဲ့ ကျွန်တော် ကိုယ်တော့် နောက်ဆုံး ကာလက အမှုတော်ကို လက်ခံခဲ့ပြီး ကတည်းက လူတွေက ကျွန်တော့်ကို အမြဲတမ်း ဒုက္ခပေးနှောင့်ယှက်နေခဲ့ကြတယ်။ ပြီးတော့ အခုဆိုရင် ကျွန်တော်သားတောင်မှ ကျွန်တော်တို့ သားအဖပေါင်းသင်းဆက်ဆံရေး ကို ရပ်ဆိုင်းလိုပြီ။ အိုဘုရားသခင်၊ ကျွန်တော် ဝိညာဉ်အသက်တာက နုငယ်လွန်းပါတယ်၊ ပြီးတော့ ဒါကိုလည်း ကျွန်တော့်ဘာသာ မကျော်ဖြတ် နိုင်ပါဘူး။ ကျွန်တော် ပြတ်ပြတ်သားသား ရပ်တည်နိုင် စေဖို့...ကျွန်တော့်ကို လမ်းပြပြီး၊ ယုံကြည်မှုပေးဖို့ ကိုယ်တော့်ကို တောင်း လျှောက်ပါတယ်” ကျွန်တော်ဆုတောင်းခဲ့ပြီးနောက်တွင် ကျွန်တော် ဓမ္မသီချင်း စာအုပ်ကို ဖွင့်လိုက်ပြီး ဤဘုရားသခင် နှုတ်ကပတ်တော်များ ဓမ္မသီချင်းကို ဖတ်ခဲ့ပါသည်။ “ဒုက္ခကို သင်ရင်ဆိုင်ရသည့်အခါ၊ သင်သည် သွေးသားဇာတိအတွက် ပူပန်မှုကို ဘေးဖယ်သည့်အပြင် ဘုရားသခင်အပေါ် ညည်းတွားချက်များ မပြုဘဲ နေနိုင်ရမည်။ ဘုရားသခင်သည် သင့်ထံမှ သူ့ကိုယ်သူ ပုန်းကွယ်နေသည့်အခါ၊ သူ့နောက်သို့လိုက်ရန်၊ သင်၏ရှိရင်းစွဲမေတ္တာကို တုံ့ဆိုင်းခွင့်မပြုဘဲ သို့မဟုတ် ပျောက်ကွယ်ခွင့်မပြုဘဲ ထိန်းသိမ်းထားရန်အတွက် သင်၌ ယုံကြည်ခြင်း ရှိနိုင်ရမည်။ ဘုရားသခင် မည်သည့်အရာကို ပြုသည်ဖြစ်စေ သင်သည် သူ၏ စီစဉ်ပုံကို ကျိုးနွံနာခံကာ သူ့အပေါ် ညည်းတွားချက်များ ပြုမည့်အစား သင်ကိုယ်တိုင်၏ ဇာတိပကတိကို ကျိန်ဆဲရန် အသင့်ဖြစ်နေရမည်။ စမ်းသပ်မှုများကို သင်ရင်ဆိုင်ရသည့်အခါ သင်မြတ်နိုးသောတစ်စုံတစ်ရာနှင့် လမ်းခွဲရန် ဝန်လေးနေပါစေ သို့မဟုတ် ခါးသီးစွာ ငိုကြွေးနေပါစေ ဘုရားသခင်ကို သင်ကျေနပ်စေရမည်။ ဤသည်သာလျှင် စစ်မှန်သောချစ်ခြင်း နှင့် ယုံကြည်ခြင်းဖြစ်သည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ “စုံလင်သောသူ ဘယ်လိုဖြစ်နိုင်မည်နည်”) ကျွန်တော် ဘုရားသခင်၏ နှုတ်ကပတ်တော်များကို ဖတ်ရင်းဖြင့်၊ ဘုရားသခင်က ကျွန်တော့်ကို နှစ်သိမ့်ခြင်းနှင့် အားပေးခြင်း၊ ယုံကြည်မှု ပေးခြင်း နှင့် ကိုယ်တော်၏ အလိုတော်ကို နားလည်ခွင့်ပေးခြင်း၊ ကျွန်တော် ကိုယ်တော့်ကို မှီခိုရန် ဘုရားသခင်က မျှော်လင့်ခြင်း၊ ကိုယ်တော်၌ ယုံကြည်ခြင်းကို ထိန်းသိမ်းရန် အပြင်၊ မည်သို့သော ဘေးဖြစ်စေသည့် ပတ်ဝန်းကျင် သို့မဟုတ် စမ်းသပ်မှု ကျွန်တော့်အပေါ်သို့ ကျရောက်လာပါလေ့စေ ကိုယ်တော့်ကို သစ္စာမဖောက်ရန် စသည်တို့ကို ခံစားခဲ့ရပါသည်။ ကျွန်တော့်အသင်းတော်ဟောင်းမှ လုပ်ဖော်ကိုင်ဖက် များသည် ကျွန်တော့်ကို ထပ်ကာတလဲလဲ လာရောက်ကာ အမြဲတမ်း ဒုက္ခပေး နှောင့်ယှက်ကာ၊ ပို၍ပို၍ ဖိအားပေးသော်လည်း ကျွန်ုပ် နာကျင်စွာခံစားရသည့်အချိန်တိုင်း၊ ကျွန်မဘုရားသခင်ကို ဆုတောင်းခဲ့ပြီး၊ ရိုးသာစွာ ဘုရားသခင်ကို မှီခိုနေသရွေ့ ဘုရားသခင်၏ နှုတ်ကပတ်တော်များက ကျွန်တော့်ကို အမြဲဉာဏ်အလင်းပေးပြီး လမ်းပြခဲ့သလို ၎င်းတို့သည် ကျွန်တော့်ကို ခွန်အားပေးကာ၊ ကျွန်တော် လက်တွေ့လုပ်ဆောင်ဖို့ လမ်းကြောင်းကို ပြခဲ့သည်။ ဘုရားသခင်သည် ကျွန်တော့်ဘေးတွင် အမြဲတမ်းရှိနေသောကြောင့် ကျွန်တော်သည် အမှန်မှာမူ အထီးတည်းမဟုတ်ပါ။ ထိုအခိုက်အတန့်တွင် ကျွန်တော့် နှလုံးသားထဲသို့ ခွန်အားပြန်ပြည့်လာခဲ့ပြီး၊ ကျွန်တော်သည် နာကျင်မှုကို ကြံ့ကြံ့ခံကာ၊ ဘုရားသခင်ကို စိတ်ကျေနပ်စေရန် ကျွန်တော် တန်ဖိုး အထားဆုံး အရာများဖြင့် လမ်းခွဲရန် လိုလား လာခဲ့ပါသည်။ 

နောက်တစ်နေ့တွင် အနန္တတန်ခိုးရှင် ဘုရားသခင် အသင်းတော်မှ အစ်မ ဂါအို နှင့် အစ်မ ဇာအို တို့သည် ကျွန်တော့်အိမ်သို့ ရောက်ရှိလာပြီး၊ ကျွန်တော်က လွန်ခဲ့သော ရက်အနည်းငယ်အတွင်း ဖြစ်ခဲ့သည့် အရာများ ကို သူတို့ကို ပြောပြခဲ့သည်။ “အစ်ကို၊ ဖြစ်လာတဲ့အရာတွေနဲ့ ပတ်သက်ပြီး ဘယ်လို ခံစားရသလဲ” ဟု အစ်မ ဂါအို ကမေးခဲ့သည်။ ကျွန်တော် ခဏတာ တွေးတောခဲ့ပြီး “ပထမတော့ သင်းအုပ် ဆရာလီနဲ့ တခြား လူတွေက ကျွန်တော့်အကောင်းဆုံးအကျိုးအတွက် လုပ်နေကြသလိုပဲ၊ သူတို့က အနန္တတန်ခိုးရှင်ဘုရားသခင်ရဲ့ နောက်ဆုံးကာလက အမှုတော် တွေကို မစုံစမ်းရသေးတော့ သူတို့ နားလည်းမလည်ဘူး။ ဒါပေမဲ့ သူတို့က ကျွန်တော့်သားအိမ်ထောင်ရေးလောက် အရေးကြီးတဲ့ အရာတစ်ခုနဲ့ ကျွန်တော့်ကို ခြိမ်းခြောက်မယ်လို့တော့ တစ်ခါမျှ မတွေးခဲ့ဖူးဘူး။ ဒါက ကျွန်တော် နားလည်ဖို့ တော်တော်ကို ခက်ခဲပါတယ်” ဟုပြောခဲ့သည်။ ထို့နောက် အစ်မ ဇာအို က “အစ်ကို ဘုရားသခင်ရဲ့ နှုတ်ကပတ်တော် ကျမ်းတစ်ပိုဒ်လောက် ကျွန်မတို့ ဖတ်ကြရအောင်” ဟု ပြောသည်။ “အနန္တတန်ခိုးရှင်ဘုရားသခင်က- ‘လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အဆင့်တိုင်း၏ နောက်ကွယ်မှာ ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။…လူတို့လုပ်သမျှ အားလုံးမှာ သူတို့၏ အားထုတ်မှုထဲ ပေးဆပ်မှု တစ်ခုလုပ်ဖို့ လိုအပ်သည်။ အမှန်တကယ် ဒုက္ခခံစားရခြင်း မပါဝင်ဘဲ၊ သူတို့သည် ဘုရားသခင်ကို စိတ်မကျေနပ်စေနိုင်ပေ။ သူတို့သည် ဘုရားသခင်ကို စိတ်ကျေနပ်စေခြင်းနှင့် နီးတောင် မနီးစပ်ပေ။ သူတို့က အနှစ်သာရမပါသည့် ဆောင်ပုဒ်များကို စကားကြောရှည်နေခြင်းပင် ဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဟု မိန့်တော်မူသည်။ ဘုရားသခင်၏ နှုတ်ကပတ်တော်သည် ဝိညာဉ်ရေးရာ လောကထဲက တိုက်ပွဲတစ်ခုနှင့် ပတ်သက်သည့် စစ်မှန်သည့် အခြေ အနေကို ထုတ်ဖော်နေပါသည်။ ကျွန်တော်တို့သည် ထိုသို့သော အရာများ ကို ကြုံတွေ့ရသည့်အခါတွင်၊ အပြင်ပန်းတွင် ဘာသာရေး ခေါင်းဆောင် များသည် ကျွန်တော်တို့ကို ဒုက္ခပေး နှောင့်ယှက်နေသကဲ့သို့ ဖြစ်သော် လည်း၊ တကယ့်အခြေအနေတွင်ပင် ဝိညာဉ်ရေးရာ လောကတွင် တိုက်ပွဲ တစ်ခုဖြစ်နေကာ၊ စာတန်သည် လူများကိုရရှိရန်အတွက် ဘုရားသခင်နှင့် ပြိုင်ဆိုင်နေခြင်းဖြစ်ပါသည်။ အမှန်မှာမူ ဂိုဏ်းဂဏများအားလုံးမှ ဘာသာရေး ခေါင်းဆောင်များစွာတို့က အနန္တတန်ခိုးရှင်ဘုရားသခင် ဖော်ပြသည့် နှုတ်ကပတ်တော်များသည် သမ္မာတရားဖြစ်ကြောင်းကို ၎င်းတို့နှလုံးသားတွင် အသိအမှတ်ပြုကြပါသည်။ သို့သော်လည်း နောက်ဆုံးသောကာလ၌ ဘုရားသခင် ပြုတော်မူသည့် နှုတ်ကပတ်တော်မှ တစ်ဆင့် စီရင်ခြင်းအမှုတော်သည် ၎င်းတို့၏ ကိုယ်ပိုင် အတွေးအမြင်များ နှင့် စိတ်ကူးများဖြင့် နားလည်ရန် လက်လှမ်းမမှီနိုင်သည့်အပြင် ထိုအမှုတော်သည် အလွယ်တကူ ကောင်းကြီးမင်္ဂလာခံစားရရန်နှင့် ကောင်းကင်ဘုံသို့ ချီဆောင်ခြင်းခံရရန် စသည့် ၎င်းတို့၏ အိပ်မက်များကို ဖျက်ဆီးပစ်သောကြောင့် ၎င်းတို့သည် ဘုရားသခင်၏ အသစ်သော အမှုတော်ကို လက်ခံရန် ခေါင်းမာစွာဖြင့် ဆန့်ကျင်ကာ၊ ငြင်းဆန်ကြ ပါသည်။ ထို့အပြင် ၎င်းတို့က အနန္တတန်ခိုးရှင် ဘုရားသခင်၏ အမှုတော် ကို လူများက ပိုမိုလက်ခံလာပါက၊ ၎င်းတို့၏ အဆင့်အတန်းနှင့် စားဝတ် နေရေးတို့ကို ဆုံးရှုံးရမည်ကို ကြောက်ကြသည်။ ပြီးနောက် ၎င်းတို့သည် လူများကို တတ်နိုင်သမျှ အတင်းအကျပ်စေခိုင်းခြင်း၊ အနန္တတန်ခိုးရှင် ဘုရားသခင်ထံ ပြောင်းလဲခြင်းကို တားဆီးခြင်းစသည်တို့ကို ပြုကြသည်။ ထို့အပြင် ထိုလူများအား စစ်မှန်သည့်လမ်းခရီးကို စွန့်လွှတ်ကာ၊ ဘုရားသခင်ကို သစ္စာဖောက်စေသည်။ အမှန်မှာမူ ၎င်းတို့သည် ဝိညာဉ်ရေးရာ လောကတွင် စာတန်၏ ပြယုဂ် ဖြစ်ပြီး၊ လက်တွေ့တွင် ၎င်းတို့က လူများကို ဘုရားသခင်ထံ ပြောင်းလဲရန် ဖြတ်တောက်ခြင်းမှာ စာတန်က လူများကို ဝါးမြိုရန် ကြိုးစားနေခြင်းသာ ဖြစ်ပါသည်။ ၎င်းတို့၏ လုပ်ရပ်များနှင့် အမူအကျင့်တို့၏ နောက်ကွယ်မှ အကြောင်းအရင်းခံနှင့် ရည်ရွယ်ချက်တို့ကို ကျွန်တော်တို့ ခွဲခြားသိမြင်နိုင်သမျှ ကာလပတ်လုံး၊ ကျွန်ုပ်တို့သည်လည်း ၎င်းတို့၏ အနှစ်သာရကို နှံ့စပ်စွာ နားလည် သဘောပေါက်နိုင်မည် ဖြစ်ပါသည်။ ယောဘသည် စမ်းသပ်မှုများကို ကြုံတွေ့ရသည့်အချိန်တွင် လူများ၏ ရုပ်ပိုင်းဆိုင်ရာမျက်လုံးများက သူခိုးများသည် ယောဘ၏ ပိုင်ဆိုင်မှုကို ယူဆောင်သွား ကြသည်ဟု ဆိုကြ သော်လည်း၊ ဝိညာဉ်ရေးရာလောကတွင် စာတန်နှင့် ဘုရားသခင်တို့သည် လောင်းကြေးတင်နေခြင်းသာ ဖြစ်ပါသည်။ ထိုအချိန်က ယောဘသည် ဝိညာဉ်ရေးရာလောကတွင် တိုက်ပွဲတစ်ခုဖြစ်ပွားနေကြောင်း မသိခဲ့ သော်လည်း၊ ၎င်းသည် နာကျင်မှုအားလုံးကို ခံစားပြီး၊ ဘုရားသခင်ကို အပြစ်တင်မည့်အစား ၎င်းမွေးဖွားသည့်နေ့ကို ကျိန်ဆဲခြင်းကိုပင် ရွေးချယ်ခဲ့ပါသည်။ သူသည် ယေဟောဝါ ၏ နာမတော်ကို အလွန်အမင်း ချီးမွမ်းဆဲ ဖြစ်ပြီးလျှင်၊ ဘုရားသခင်အတွက် သက်သေရပ်တည်ခဲ့ သောကြောင့် နတ်ဆိုးစာတန်ကို အရှက်ရစေပြီးလျှင်၊ ဘုရားသခင်၏ ချီးမွမ်းခြင်းကို ရရှိခဲ့ပါသည်။ ယခုကဲ့သို့ စာတန်၏ ဝန်းရံခြင်းကို ခံနေရရင်း၊ ကျွန်တော်တို့သည် အတင်းအကျပ်စေခိုင်းခြင်း နှင့် စွန့်ခွာခြင်း တို့၏ နာကျင်မှုကို ခံစားနေရသော်လည်း၊ ဇာတိပကတိ၏ မတည်မြဲသည့် ပျော်မွေ့မှု ကို ဆုံးရှုံးခဲ့ရပါသည်။ သို့သော်လည်း ကျွန်တော်တို့သည် စစ်မှန်သည့် လမ်းခရီးကိုသာ ဆက်လျှောက်ခဲ့ပြီး၊ ဘုရားသခင်အတွက် သက်သေရပ်တည်ကာ၊ ဘုရားသခင်၏ ချီးမွမ်းခြင်းကို ရရှိခဲ့ပါသည်။ ဤနာကျင်မှုသည် အကျိုးရှိလှပေသည်။” အနန္တတန်ခိုးရှင်ဘုရားသခင်၏ နှုတ်ကပတ်တော်များနှင့် အစ်မ၏ မိတ်သဟာယ ဖွဲ့ခြင်းတို့ကို ကြားရင်း ဖြင့်၊ ကျွန်တော့် နှလုံးသားသည် အားတက်လာကာ၊ “ဟုတ်တယ်။ ကျွန်တော်က အရင်က ဉာဏ်မဲ့ခဲ့ပြီး၊ ကျွန်တော့်အသင်းတော် ဟောင်းက လုပ်ဖော်ကိုင်ဖက်တွေရဲ့ အနှစ်သာရကိုလည်း နှံ့နှံ့စပ်စပ် နားမလည်ခဲ့ဘူး။ သူတို့က ကျွန်တော့်အကောင်းဆုံး အကျိုးအတွက် လုပ်နေကြတယ်လို့ပဲ ထင်ခဲ့တယ်။ ဒီနေ့မှသာ သူတို့က တကယ့်လက်တွေ့ဘဝက စာတန်ပဲ ဆိုတာကို ကျွန်တော် နားလည်လိုက်တယ်။ ဒီမိတ်သဟာယက တစ်ဆင့် ကျွန်တော်က အခု ဝိညာဉ်ရေးရာလောကထဲ တိုက်ပွဲရဲ့ စစ်မှန်တဲ့ အခြေအနေကို ထိုးထွင်းသိမြင်နိုင်စွမ်း တစ်ချို့ရခဲ့တယ်။ ကျွန်တော်က သမ္မာတရားကို နားမလည်သေးသလို၊ အရေးကိစ္စတွေကိုလည်း နှံ့စပ် အောင် နားမလည်ပေမဲ့ ဒီလုပ်ငန်းစဉ်အားဖြင့် ကျွန်တော့်ကို ဘုရားသခင် လမ်းပြခြင်းနဲ့ ကာကွယ်ခြင်းတို့ကို ကိုယ်တိုင် ခံစားရပါတယ်။ ပြီးတော့ ဒါတွေအားလုံးကလည်း ကျွန်တော့်အပေါ် ဘုရားသခင်ရဲ့ ကောင်းကြီး မင်္ဂလာပါပဲ” ဟု ပြောခဲ့ပါသည်။ ထို့နောက်တွင် ညီအစ်မနှစ်ယောက်က ပျော်ရွှင်စွာဖြင့် “တကယ်ကိုပဲ ဘုရားသခင်ကို ကျေးဇူးတင်တယ်။ အစ်ကို့ ကို ဒုက္ခပေးနှောင့်ယှက်ဖို့ သူတို့ထပ်လာခဲ့ရင်၊ ပိုပြီး ဆုတောင်းပါ၊ ဘုရားသခင်ရဲ့နှုတ်ကပတ်တော်တွေကို ပိုဖတ်ပါ။ ပြီးတော့ ဘုရားသခင် ကို မှီခိုရင်းနဲ့ စာတန်ကို အနိုင်ယူပါ” ပြောခဲ့သည်။ ယုံကြည်မှုအပြည့်ဖြင့် ကျွန်တော်လည်း သဘောတူညီကြောင်း ခေါင်းညိတ်ခဲ့ပါသည်။

တစ်မနက်တွင် ကျွန်တော်အသင်းတော်ဟောင်းမှ လုပ်ဖော်ကိုင်ဖက် အချို့က လာရောက် ခေါ်ဆောင် ကြပြန်သည်။ ပြီးနောက် ကျွန်တော့်ကို ယုံကြည်မှု၊ ဉာဏ်ပညာနဲ့ သတ္တိတို့ ပေးပါရန် ဘုရားသခင်ကို ကျွန်တော် နှလုံးသားထဲမှ လျင်မြန်စွာ ဆုတောင်းခဲ့သည်။ သင်းအုပ်ဆရာလီက ချက်ချင်းပင် ကျွန်တော့်ကို ခြိမ်းခြောက်ကာ- “အစ်ကိုဇန်။ ‘အရှေ့အရပ်မှ လျှပ်ပြက်ခြင်း’ က မထွက်ဖူးဆိုရင်၊ ကျွန်တော်တို့ အသင်းတော်က အစ်ကို့ကို စွန့်ပစ်ပြီး၊ ကျွန်တော်တို့ ညီအစ်ကိုမောင်နှမတွေနဲ့လည်း ထပ်ပြီးဆက်သွယ်ခွင့် မပြုတော့ဘူး” ဟု ပြောသည်။ ကျွန်တော်က သူ့ကို “ကျွန်တော်ကို စွန့်ခွာချင် စွန့်ခွာနိုင်ပါတယ်။ ဒါပေမဲ့ အစ်ကို့အနေနဲ့ အသင်းတော်က ညီအစ်ကိုမောင်နှမ တစ်ထောင်ကျော်ရဲ့ အသက်တာတွေ အတွက် တာဝန်ယူနိုင်ဖို့ ကျွန်တော်မျှော်လင့်ပါတယ်။ အစ်ကို့အနေနဲ့ သခင်ပြန်ကြွ လာတာကို လက်ခံချင်မှလက်ခံမှာ ဖြစ်ပေမဲ့၊ ညီအစ်ကို မောင်နှမတွေက စစ်မှန်တဲ့ လမ်းခရီးကို စုံစမ်းစစ်ဆေးပြီး လက်ခံကြတာ ကိုတော့ ဟန့်တားဖို့မကြိုးစားပါနဲ့။ အသင်းတောထဲက အခုလက်ရှိ အခြေအနေကို ကြည့်ပါ၊ ညီအစ်ကိုမောင်နှမတွေက အားနည်းပြီးတော့ စိတ်ဓါတ်ကျနေ ကြတယ်။ တစ်ချို့က တခြားနေရာမှာ အလုပ်ရှာကြ ပြီးတော့၊ တစ်ချို့ကလည်း နောက်ပြန်ဆုတ်ပြီး သခင့်ကို မယုံကြည်ကြ တော့ဘူး၊ အဲဒီ့အပြင် လူတွေက နတ်ဆိုးတွေ ဝင်ပူးတဲ့ ဥပမာတွေက လည်း အများကြီးရှိသေးတယ်။ အသင်းတော်က သခင့်ဂရုစိုက်မှုနဲ့ ကွယ်ကာမှု ပျောက်ဆုံးနေပြီဆိုတာ အရှင်းကြီးပါ။ ပြီးတော့ ကျွန်တော်တို့ တရားဟောဆရာတွေနဲ့ အခြေအနေကိုလည်း ကြည့်ပါဦး။ ကျွန်တော်တို့ ဒေသနာတွေမှာ အလင်းအသစ်တစ်စက်တစ်လေမှ မရှိဘူး။ ကျွန်တော် တို့က မပြောင်းလဲတဲ့ အဟောင်းတွေပဲ အမြဲတမ်း ဟောနေပြီးတော့၊ ညီအစ်ကိုမောင်နှမတွေက ထောက်ပံ့မှုကို မရကြဘူး။ ဒါက ပြန်လှန် သုံးသပ်ပြီး၊ နက်နက်နဲနဲ ဆင်ခြင်ထိုက်တဲ့ အရာမဟုတ်ဘူးလား။ ဒီကိစ္စနဲ့ ပတ်သက်တဲ့ သမ္မာတရားကို ကျွန်တော်တို့ မရှာဖွေထိုက်ဘူးလား” ဟု ပြောပါသည်။ ဤကဲ့သို့ ပြောရင်း၊ ကျွန်တော် စိတ်လှုပ်ရှားလာသည်ဟု ခံစားရကာ၊ ၎င်းတို့အား ရိုးသားစွာဖြင့် “ဒီမှာရှိတဲ့ ကျွန်တော်တို့ အားလုံးက အသင်းတော်က အဓိကလုပ်ဖော်ကိုင်ဖက်တွေဖြစ်ပြီးတော့ ကျွန်တော်တို့ ဆင်ခြင်တွေးတောနိုင်တယ်။ ကျွန်တော်တို့ သခင့်သိုးအုပ်ကို ထိန်းကျောင်းဖို့ တစ်နေ့လုံး စကားပြောနိုင်တယ်။ ဒါပေမဲ့ သခင်က အသစ်သောအမှုတော်ကို ပြုဖို့နဲ့ နှုတ်ကပတ်တော်အသစ်တွေကို ဖော်ပြဖို့ ကြွတော်မူလာပြီ၊ ဒါပေမဲ့လည်း ကျွန်တော်တို့က နည်းနည်းလေးမှ စုံစမ်း စစ်ဆေးခြင်း ဒါမှမဟုတ် ရှာဖွေခြင်း မရှိဘူး၊ ကျွန်တော်တို့ ညီအစ်ကို မောင်နှမတွေက ဘုရားသခင်ရဲ့ နှုတ်ကပတ်တော်တွေ နဲ့ ရေလောင်းခြင်း၊ ဝိညာဉ်စာကျွေးခြင်း တို့ကို လက်ခံဖို့ ဦးဆောင်ခြင်းမရှိဘူး။ အဲဒါတွေ လုပ်မဲ့အစား ကျွန်တော်တို့က ညီအစ်ကိုမောင်နှမတွေ လမ်းခရီး အစစ်အမှန်ကို စုံစမ်းစစ်ဆေးတာကို ဖြစ်နိုင်သမျှနည်းလမ်းနဲ့ တားဆီး တယ်။ ဒီလိုလုပ်ခြင်းအားဖြင့် ကျွန်တော်တို့က ကိုယ့်ညီအစ်ကို မောင်နှမတွေ ဘာသာရေးနဲ့ပဲ ခြေချုပ်မိနေအောင် ထိန်းသိမ်းထားရင်းနဲ့ ငတ်မွတ်၊ ပင်ပန်းနွမ်းနယ်ပြီး သေသွားအောင် လုပ်နေတာ မဟုတ်ဘူး လား။ ဒါမျိုးလုပ်နိုင်စွမ်း ရှိတဲ့လူတွေက အစေခံကောင်းတွေလား ဒါမှမဟုတ် ဆိုးညစ်တဲ့ အစေခံတွေလား။ အစ်ကိုတို့ ဒီလုပ်ရပ်တွေရဲ့ နောက်ဆက်တွဲအကျိုးတွေက ဘာတွေဖြစ်မလဲဆိုတာရော တွေးဖူးရဲ့ လား” ဟု ပြောခဲ့ပါသည်။ ထို့နောက်ခဏတွင်ပင် သင်းအုပ်ဆရာက စိတ်ဆိုးမာန်ဆိုးဖြင့် “ငါတို့က မင်းအတွက် ကောင်းစေချင်လို့ ဒီနေ့မင်း အိမ်ကို လာပြီး ဒါတွေကို လာပြောနေကြတာ၊ ဒါပေမဲ့ မင်းကပြန်ပြီး ငါတို့ကို ဆရာလုပ်နေတယ်” ဟု ပြောသည်။ ထို့နောက် ကျွန်တော်က သူ့အား “အနန္တတန်ခိုးရှင်ဘုရားသခင်မှာ သမ္မာတရားရှိမှန်း ကောင်းကောင်းကြီး သိပါရက်နဲ့ ခင်ဗျားတို့က ကျွန်တော့်ကို ထပ်ကာ တလဲလဲ လာပြီးတော့ ဒုက္ခပေးနှောင့်ယှက်နေခဲ့ကြတယ်။ ပြီးတော့ ကျွန်တော် ဒီသမ္မာတရားကို လက်ခံဖို့၊ အသက်ရရှိ ဖို့ကိုလည်း ခင်ဗျားတို့ ခွင့်မပြုဘူး။ ဒါက ကျွန်တော့်အတွက် ကောင်းစေချင်တာလား။ ခင်ဗျားတို့ ကျွန်တော့်အကြောင်း ကောလာဟလတွေ ဖြန့်ကြတယ်။ ကျွန်တော်နဲ့ ကျွန်တော့် သားသမီးတွေကြား စိတ်ဝမ်းကွဲအောင်လုပ်တယ်။ ကျွန်တော့် သားကို ကျွန်တော်တို့ သားအဖဆက်ဆံရေးကို အဆုံးသတ်ခိုင်းတယ်။ ဒါကခင်ဗျားတို့ပြောတဲ့ အချစ်တဲ့လား။ ခင်ဗျားတို့က ဒီအကြံအစည်တွေ ကြံစည်ဖန်တီးတာ၊ ကျွန်တော့်ကို တကယ်ကို ကောင်းစေချင်လို့လား ဒါမှမဟုတ် တခြားဖုံးကွယ်ထားတဲ့ ရည်ရွယ်ချက်တွေရှိနေလို့လား” ဟု တရားမျှတသော်လည်း ပြင်းထန်စွာ ပြောခဲ့ပါသည်။ ကျွန်တော် ထိုသို့ ပြောသည်ကို ကြားရာတွင် လီရမ်း၏ မျက်နှာ အရိပ်အကဲ ချက်ခြင်း ပြောင်းလဲသွားကာ၊ ကျွန်တော့်ကို ဒေါသတကြီးဖြင့် အော်ပါတော့သည်။ “မင်းကတကယ့်ကို အဆိုးအကောင်း မခွဲခြားနိုင်တာပဲ” ကျွန်တော် ကလည်း “အခုကစပြီး ငါတို့လမ်းခွဲကြရအောင်။ ဘုရားသခင်က ငါ့အသက်တာကို အုပ်စိုးတယ်။ ပြီးတော့ ဒါက ခင်ဗျားတို့နဲ့ မသက်ဆိုင် ဘူး” ဟု သူ့ကို ပြန်အော်ခဲ့ သည်။ ကျွန်တော်ဤကဲ့သို့ ပြောသည်ကို ကြားကာ၊ လီရမ်းနှင့် အခြားသူများသည် စိတ်မချမ်းမသာဖြင့် ပြန်သွားခဲ့ ကြသည်။ ထိုနေ့မှစပြီး မည်သူတစ်ဦး တစ်ယောက်ကမျှ ကျွန်တော့်ကို ဒုက္ခပေးနှောင့်ယှက်ကြခြင်းလည်း မရှိတော့ပါ။

ဤဝိညာဉ်ရေးရာတိုက်ပွဲကို တွေ့ကြုံခံစားခဲ့ခြင်းဖြင့် ကျွန်တော် သည် စာတန်၏ လှည့်စားခြင်းများကို ခွဲခြားသိမြင်နိုင်ခြင်း တစ်ချို့ရရှိခဲ့ ပြီးလျှင်၊ ဘာသာရေးလောကမှ ဘုရားသခင်ကို အာခံသည့် ခေါင်းဆောင် များ၏ အနှစ်သာရကိုလည်း နှံ့စပ်စွာ နားလည်သဘောပေါက်ခဲ့ရပြီ ဖြစ် သည်။ ကျွန်တော်သည် ဘာသာရေး၏ မကောင်းသော ဆိုးညစ်သော အင်အားစုများအားဖြင့် ကန့်သတ် ချုပ်ချယ်မှုကို တစ်ဖန်ခံရတော့မည် မဟုတ်သည့်အပြင် နောက်ဆုံးတွင် ကျွန်တော်သည် အနန္တတန်ခိုးရှင် ဘုရားသခင် နောက် လိုက်လျှောက်ရန် လွတ်လပ်ခဲ့ပါပြီ။ 


၂၄။ ကောင်းကင်နိုင်ငံတော်သို့ သွားရာလမ်းပေါ်က အတားအဆီးမှာ အဘယ်သူနည်း

မင်းအန်း၊ မလေးရှား

ကျွန်မ ယောက်ျား ဆုံးပါးသည့်နှစ်တွင် ကျွန်မ အလွန်စိတ်ပျက်ဝမ်းနည်းခဲ့သည့်အပြင် ကျွန်မ၏ ကလေးများကို ပြုစုပျိုးထောင်ရသည့်ဝန်က တိုးလာခဲ့သည်။ ဆင်းရဲဒုက္ခက ကျွန်မဘဝအပေါ် ရုတ်တရက် ကျရောက်ခဲ့သော်လည်း သခင့်၏ ချစ်ခြင်းမေတ္တာက ကျွန်မနှင့်အတူ တစ်လျှောက်လုံး ရှိခဲ့ပြီး၊ ကျွန်မ၏ ညီအစ်ကို မောင်နှမများ၏ အကူအညီဖြင့် ဤခက်ခဲသော အချိန်ကာလကို ကျော်ဖြတ်ခဲ့သည်။ သခင့်၏ ချစ်ခြင်းမေတ္တာကို ပြန်ပေးဆပ်ရန်၊ အလှူအတန်းများကို ကျွန်မ ဆက်လုပ်ခဲ့ပြီး အသင်းတော်ကို အစေခံခဲ့ကာ ထိုသို့ အနှစ်သုံးဆယ်ကျော် ကျွန်မ လုပ်ဆောင်နေခဲ့သည်။ ဤအချိန်တွင်၊ အသင်းတော်၏ ရှင်သန်ခြင်းကို ကျွန်မ တွေ့ကြုံပြီးပြီဖြစ်ကာ၊ သခင်ယေရှု၏ ဧဝံဂေလိတရား ပျံ့နှံ့ခြင်း၏ မွန်မြတ်သော အဖြစ်အပျက်ကို မြင်ပြီးဖြစ်သည်။ အသင်းတော်ထဲက ပျက်စီးယိုယွင်းခြင်းနှင့် အကူအညီမဲ့ခြင်းတို့ကိုလည်း ကျွန်မ မျက်မြင်တွေ့ကြုံပြီးဖြစ်သည်။ အသင်းတော်ထဲတွင် သန့်ရှင်းသော ဝိညာဉ်တော်က ကြီးမားသော အမှု ပြုဖို့စတင်ခဲ့သည့် အချိန်၊ သင်းအုပ်ဆရာ၏ တရားဟောချက်များကို နားထောင်ခြင်းမှ ပျော်မွေ့မှုတွေ့ကြုံခံစားရပြီး များစွာအကျိုးရရှိခဲ့သည့်အချိန်ကို ကျွန်မ ပြန်တွေးမိခဲ့သည်။ ကျွန်မတို့အားလုံး မိသားစုတစ်စုဖြစ်ကြသည့်အလား ညီအစ်ကို မောင်နှမများကြားတွင် အပြန်အလှန်ချစ်ခြင်းမေတ္တာ ရှိခဲ့ပြီး ဧဝံဂေလိဖြန့်ဝေပြီး သခင့်အတွက် သက်သေခံရာတွင် အယောက်တိုင်းက စည်းလုံးခဲ့ကြသည်။ နောက်ပိုင်းတွင် မည်သည့်အရာ ဖြစ်ခဲ့သည်ကို မသိရဘဲနှင့်၊ သင်းအုပ်ဆရာ ဟောပြောသည့်အရာထဲတွင် မည်သည့် သိမြင်မှုမှ မရှိတော့ပါ။ အရာရာတိုင်းက ဇာတ်လမ်းဟောင်းကို အကြိမ်ကြိမ် ထပ်တလဲလဲ ပြောဆိုသကဲ့သို့သာ ဖြစ်ခဲ့ပြီး ယုံကြည်သူများအနေဖြင့် မည်သည့် အာဟာရ သို့မဟုတ် အထောက်အပံ့မှ တကယ်ကို မရရှိခဲ့ကြပါ။ သူတို့၏ ယုံကြည်ခြင်းနှင့် ချစ်ခြင်းတို့က တဖြည်းဖြည်း ဆုတ်ယုတ်သွားပြီး ဝတ်ပြုအစည်းအဝေးကိုလာသည့် လူများ နည်းသထက် နည်းလာခဲ့သည်။ ဝတ်ပြုအစီအစဉ်တွင် ပါဝင်ကြသည့် ကျွန်မတို့သည်လည်း ဟန်ဆောင်လုပ်ပြရုံသာ လုပ်ပြကြလေသည်။ ကျွန်မတို့အားလုံးက အမှုတော်လုပ်ငန်းထဲက လူတို့၏ ဆန္ဒများအတိုင်း ပြုမူကြပြီး ဘုရားသခင်ကို အစေခံခြင်းတွင် လုံးဝ မရှိခဲ့ကြဘဲ၊ ယင်းထက် အခြားလူတို့ရှေ့တွင် မိမိတို့ကိုယ်ကိုယ် အသုံးခံပြီး သူတို့ကို ကျေနပ်စေဖို့ ကြိုးစားကြလေသည်။ ဤသို့ အစေခံခြင်းမျိုးက ဘုရားသခင်၏ အလိုတော်နှင့် မညီမှန်း ကျွန်မ သိခဲ့သည်၊ ထို့ကြောင့် ကျွန်မအတွက် ထိုအရာက အလွန်နာကျင်စရာဖြစ်ခဲ့သည်။ ကျွန်မရှေ့ရှိ လမ်းကြောင်းကို မည်သို့ လျှောက်လှမ်းရမည်ကို မသိဘဲနှင့်၊ ကူကယ်ရာမဲ့ခြင်းကိုလည်း ကျွန်မ ခံစားခဲ့ရသည်။ ထို့ကြောင့် ဤပြဿနာအားလုံး ပြေလည်သွားနိုင်ဖို့အလို့ငှာ ဖြစ်နိုင်သမျှ မြန်မြန် သခင်ပြန်ကြွလာဖို့အတွက် ကျွန်မ လုံးဝ ပို၍ မျှော်လင့်ခဲ့သည်။

ကျွန်မ ဘာလုပ်ရမှန်းမသိ ခံစားနေရသည့်အချိန်တွင်ပင်၊ ၂၀၁၆ ခုနှစ်၌ နောက်ဆုံးသော ကာလထဲက အနန္တတန်ခိုးရှင် ဘုရားသခင်၏ အမှုတော်ကို ကျွန်မ လေ့လာခဲ့သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များစွာ ကျွန်မ ဖတ်ရှုခဲ့ပြီး အနန္တတန်ခိုးရှင် ဘုရားသခင် အသင်းတော်မှ ညီအစ်ကို မောင်နှမများ မိတ်သဟာယပြုခဲ့သည့်အရာနှင့် သူတို့ သက်သေခံခဲ့သည့်အရာတို့ကို နားထောင်ခဲ့ကာ၊ နောက်ဆုံးတွင် သခင်ယေရှုက သူ၏ နှုတ်ကပတ်တော်များကို ဖော်ပြဖို့နှင့် ဘုရားသခင်၏ အိမ်တော်မှ အစပြုသော နောက်ဆုံးသောကာလ တရားစီရင်ခြင်း အမှုကို ဆောင်ရွက်ဖို့ ဟိုးအရင်ကတည်းက လူ့ဇာတိခံခဲ့ပြီး ကမ္ဘာလောကထဲသို့ ကြွလာပြီးဖြစ်ကာ၊ သူက လူသားမျိုးနွယ်ကို လုံးဝ သန့်စင်စေပြီး ကယ်တင်ဖို့နှင့် ကောင်းကင်နိုင်ငံတော်ထဲသို့ ခေါ်ဆောင်ဖို့ရန် ဤအရာအားလုံး လုပ်ဆောင်နေခဲ့သည်ကို ကျွန်မ နားလည်ခဲ့သည်။ အနန္တ တန်ခိုးရှင် ဘုရားသခင်၏ နှုတ်ကပတ်တော်က နှစ်များစွာကြာ ကျွန်မ တွေးတောခဲ့သည့် သခင့်၏ ပြန်ကြွလာခြင်း နက်နဲမှုကို ကျွန်မအဖို့ ရှင်းလင်းသွားစေခဲ့သည်။ သခင့်၏ ပြန်ကြွ လာခြင်းက ကွယ်ဝှက်သည့် ဆင်းသက်မှုနှင့် ပွင့်ပွင့်လင်းလင်း ကြွလာမှုဟူ၍ ပုံစံနှစ်မျိုးအဖြစ် ခွဲခြားထားသည်ကို ကျွန်မ နားလည်ခဲ့ရသည်။ သခင်သည် ပထမဦးစွာ သူ၏ နှုတ်ကပတ်တော်များကို ဖော်ပြဖို့နှင့် လူကို တရားစီရင်ပြီး သန့်ရှင်းစေဖို့၊ ပြီးလျှင် ကပ်ဘေးများမတိုင်မီ အောင်မြင်သော သူများ အုပ်စုတစ်စုကို လုပ်ဆောင်ဖို့ ကွယ်ဝှက်သည့် ဆင်းသက်မှုတွင် လူသားအဖြစ် လူ့ဇာတိခံလာခဲ့သည်။ ကြီးမား သည့် ကပ်ဘေးများ ကျရောက်သည့်အခါ၊ ကောင်းမြတ်သော သူများကို သူက ဆုပေးပြီး ဆိုးယုတ်သော သူတို့ကို အပြစ်ပေး မည်ဖြစ်ကာ၊ တိုင်းနိုင်ငံအားလုံးနှင့် လူမျိုးအားလုံးဆီ ပေါ်ထွန်း လျက် သူသည် ပွင့်ပွင့်လင်းလင်း ကြွလာမည်ဖြစ်သည်။ ထိုအချိန်တွင်၊ ကွယ်ဝှက်သော ဆင်းသက်မှု၌ လူ့ဇာတိခံ ဘုရားသခင်၏ အမှုတော်သည် အဆုံးသတ်နှင့်ပြီး ဖြစ်လိမ့်မည် ဖြစ်ပြီး နောက်ဆုံးသော ကာလ ဘုရားသခင်၏ အမှုတော်ကို ဆန့်ကျင်ပြီး ရှုတ်ချသူအားလုံးသည် များစွာ ငိုကြွေးကာ အံသွားခဲကြိတ်လျက်နှင့် ကပ်ဘေးများကို ကြုံရလိမ့်မည်။ ညီအစ်ကို မောင်နှမများက လူသားမျိုးနွယ်ကို ကယ်တင်ဖို့ ဘုရားသခင်၏ အမှုတော် အဆင့်သုံးဆင့်၊ ဘုရားသခင်၏ လူ့ဇာတိခံယူခြင်း အဓိပ္ပါယ်နှင့် နောက်ဆုံးသော ကာလတွင် ဘုရားသခင်၏ တရားစီရင်ခြင်း အမှုကို မည်သို့ဆောင်ရွက် သည် ဆိုသည့် သမ္မာတရားများ ကိုလည်း ကျွန်မကို မိတ်သဟာယပြုပေးခဲ့ကြသည်။ ထို့နောက် ယခင်က အသင်းတော်ကို အစေခံရာတွင် အဘယ်ကြောင့် ကျွန်မတို့ ဘုရားသခင်၏ လမ်းပြမှု မရှိခဲ့သည်ဆိုသည်နှင့်၊ သမ္မာကျမ်းစာ ဖတ်ရှုရာတွင်၊ ဆုတောင်းရာတွင်နှင့် သမ္မာကျမ်းစာ လေ့လာရာတွင် အဘယ်ကြောင့် ကျွန်မတို့အတွက် ရှေ့ဆက်ရန် လမ်းကြောင်း မရှိခဲ့ရသည်တို့ကို ကျွန်မ နားလည်ခဲ့သည်။ သန့်ရှင်းသော ဝိညာဉ်တော်၏ မျက်မှောက်တော်ကို အဘယ်ကြောင့် ကျွန်မတို့ မခံစားခဲ့ရသည်ကို ကျွန်မ နားလည် ခဲ့သည်။ ဘုရားသခင်က ကျေးဇူးတော်ခေတ်ကို အဆုံးသတ်ကာ နိုင်ငံတော်ခေတ်ကို ဆောင်ကြဉ်းလျက်၊ အမှုသစ်ကို ဆောင်ရွက် နှင့်ပြီးဖြစ်သည်။ သန့်ရှင်းသော ဝိညာဉ်တော်က ကျေးဇူးတော် ခေတ်၏ အသင်းတော်အတွင်းတွင် အမှုမပြုတော့ပါ၊ ထို့ကြောင့် လူတို့၏ စိတ်ဝိညာဉ်များသည် ခြောက်သွေ့ညိုးနွမ်းခဲ့ပြီး အမှောင်ကြီးထွားခဲ့သည်၊ မည်သည့် ဝမ်းမြောက်မှု သို့မဟုတ် ရောင့်ရဲမှုမှ မရှိသလို၊ သူတို့၏ ဝိညာဉ်ရေးရာ အသက်တာ များတွင် မည်သည့်အာဟာရကိုမျှ မရရှိနိုင်ကြပါ။ ဘုရားသခင် ၏ လမ်းပြမှုနှင့် လမ်းညွှန်မှုတို့ကြောင့် ဘုရားသခင်၏ အသံတော်ကို အနန္တတန်ခိုးရှင် ဘုရားသခင်၏ နှုတ်ကပတ်တော် ထဲတွင် ကျွန်မ သတိပြုနိုင်ခဲ့ပြီး နောက်ဆုံးသော ကာလ ဘုရားသခင်၏ အမှုတော်ကို ကျွန်မ ပျော်ရွှင်စွာ လက်ခံခဲ့သည်။ ထို့နောက်တွင်၊ ညီအစ်ကို မောင်နှမများက အနန္တတန်ခိုးရှင် ဘုရားသခင်၏ နှုတ်ကပတ်တော်ကို အွန်လိုင်းတွင် ကျွန်မနှင့် အတူ မကြာခဏ ဝေမျှကြလေသည်။ အနန္တတန်ခိုးရှင် ဘုရားသခင် အသင်းတော်မှ ထုတ်လုပ်သည့် ရုပ်ရှင်များ၊ သံစုံအက ဗီဒီယိုများနှင့် တေးဂီတ ဗီဒီယိုများကို မြင်ရခြင်းက ကျွန်မကို ကြီးမားသည့် အာဟာရပေးခဲ့ပြီး ကျွန်မကို သူ၏ ပလ္လင်တော်ရှေ့သို့ ဦးဆောင်ခြင်းအတွက် ဘုရားသခင်ကို ကျွန်မ လှိုက်လှိုက်လှဲလှဲ ကျေးဇူးတင်မိခဲ့သည်။ ဘုရားသခင်၏ နှုတ်ကပတ်တော်ဖြင့် ထိန်းကျောင်းခံရခြင်းနှင့် အားဖြစ်စေခြင်း တို့ကို ကျွန်မ မွေ့လျော်ခဲ့ပြီး၊ ဘုရားသခင်နှင့်အတူ မျက်နှာချင်းဆိုင် အသက်ရှင်ခြင်း၏ အလွန့်အလွန် ပျော်ရွှင်သော အသက်တာတစ်ခုထဲ ကျွန်မ ဝင်ရောက်ခဲ့သည်။

တစ်နေ့တွင်၊ အသင်းတော်ထဲက သင်းအုပ်ဆရာများထဲမှ သင်းအုပ်ဆရာတစ်ပါး၏ ဇနီးက ကျွန်မကို၊ “အရှေ့ရပ်မှ လျှပ်ပြက်ခြင်းရဲ့ ပို့စ်တစ်ခုကို ရှင် ဘာလို့ Like ပေးတာလဲ။ အဲဒါကို ရှင့်ရဲ့ Timeline မှာ တင်ဖို့လည်း ရှင်ခွင့်ပြုတယ်၊ ပြီးတော့ အဲဒီလိုလုပ်ဖို့ သခင့်အလိုတော်နဲ့ ဆန့်ကျင်တယ်ရှင့်။ ကျွန်မတို့ရဲ့ အသင်းသားတွေက အရှေ့ရပ်မှ လျှပ်ပြက်ခြင်းအကြောင်း ပို့စ်ကို တွေ့ပြီး အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို စိတ်ဝင်စားလာခဲ့ရင်၊ အရှေ့ရပ်မှ လျှပ်ပြက်ခြင်းဆီ သူတို့ သွားပြီး ဖတ်ကြလိမ့်မယ်၊ အဲဒီလိုဆိုရင် ကျွန်မတို့ ဘာလုပ်မှာလဲ။ အရှေ့ရပ်မှ လျှပ်ပြက်ခြင်းက လူတွေနဲ့ ရှင် နောက်ထပ်အဆက်အသွယ် လုပ်လို့မဖြစ်ဘူး။ သူတို့ရဲ့ ဆက်သွယ်ရမယ့် သတင်းအချက်အလက်တွေကို ရှင် ချက်ချင်း ဖျက်သင့်တယ်...” ဟု ပြောသည့် စာတိုတစ်ခု မမျှော်လင့်ဘဲ ကျွန်မဆီကို ပေးပို့ခဲ့သည်။ ကျွန်မက ပြန်ဖြေခဲ့သည်- “အနန္တတန်ခိုးရှင် ဘုရားသခင် အသင်းတော်ရဲ့ ဧဝံဂေလိ ရုပ်ရှင်တွေ၊ ဓမ္မသီချင်းတွေနဲ့ တေးဂီတဗီဒီယိုတွေက အားလုံး အတော်ကောင်းတယ်၊ ပြီးတော့ အဲဒါတွေဆီကနေ ကျွန်မ အကျိုးအများကြီးရပြီးပြီ။ Like တစ်ခု ကျွန်မ ပေးသင့်ပါတယ်။” နောက်ထပ် စာများကို သင်းအုပ်ဆရာ၏ ဇနီးထံ ကျွန်မ ပေးပို့ချင်ခဲ့သော်လည်း၊ ကျွန်မ၏ စာမပြီးခင်မှာပင် အနန္တတန်ခိုးရှင် ဘုရားသခင်ကို တိုက်ခိုက်ပြီး ရှုတ်ချသည့် အနန္တတန်ခိုးရှင် ဘုရားသခင် အသင်းတော်ကို အသရေဖျက်သည့် အရာများစွာ ပြောခဲ့လေသည်။ သခင့်၏ ပြန်ကြွလာခြင်းတည်းဟူသော ဤကြီးမြတ်သည့် ကိစ္စကို လေ့လာဆန်းစစ်ရန် မည်သို့မျှ ဆန္ဒမရှိဘဲ သူ သင့်တော်သည်ဟု မြင်သည့် မည်သည့် ဝေဖန်မှုများနှင့် ရှုတ်ချသည့် မှတ်ချက်များကိုမဆို လုပ်ဆောင်သည်ကို ကျွန်မ မြင်ခဲ့ရသည်။ ဤအရာကို သူနှင့်အတူ ကျွန်မ နောက်ထပ် မဆွေးနွေးချင်တော့သောကြောင့် အကြောင်းအရာကိုသာ ကျွန်မ ပြောင်းလိုက်သည်။

ဤအရာ ဖြစ်ပျက်ပြီးနောက် ရက်အနည်းငယ်အကြာတွင်၊ သင်းအုပ်ဆရာ ယန်က ဆွေးနွေးမှုတစ်ခု လုပ်ဖို့ ကျွန်မကို လာရှာခဲ့သည်။ အာလာပသလ္လာပအချို့ကို ပြောဆိုပြီးနောက်၊ သင်းအုပ်ဆရာယန်က၊ “အွန်လိုင်းမှာ တခြား ဘာသာရေး အုပ်စုတစ်ခုခုကို လေ့လာကြည့်သေးလား” ဟု မေးလေသည်။ ထိုသို့သော မေးခွန်းတစ်ခုကို သင်းအုပ်ဆရာယန်က အဘယ်ကြောင့် ကျွန်မကို မေးသည်ကို ကျွန်မ မသိခဲ့ပါ၊ ကျွန်မက “ဖေ့စ်ဘုတ်ပေါ်က ကျွန်မရဲ့ သူငယ်ချင်းတွေက မတူညီတဲ့ ဂိုဏ်းဂဏတွေအများကြီးမှာ ရှိကြတယ်၊ ပြီးတော့ သူတို့ တင်တဲ့ ဆောင်းပါးတွေက မှန်ကန်ပြီး ကောင်းတယ်လို့ ကျွန်မ ထင်ရင်၊ အဲဒါတွေကို နားလည်ဖို့ ကျွန်မ အမြဲကြိုးစားပြီး အဲဒါတွေထဲမှာ သိမြင်မှုအသစ်တစ်ခုတစ်လေ ရှိမရှိ ကျွန်မ ကြည့်တယ်။ ဒါကို လုပ်တာ မှားတယ်လို့ ရှင်ပြောနေတာလား” ဟု ပြောလိုက်သည်။ သင်းအုပ်ဆရာက ကျွန်မကို၊ “အစ်မက အရှေ့ရပ်မှ လျှပ်ပြက်ခြင်းဆီကို ပြီးခဲ့တဲ့ နှစ်နှစ်တုန်းက ပြောင်းလဲသွားခဲ့တာလား။ အရှေ့ရပ်မှ လျှပ်ပြက်ခြင်းကို ဘာလို့ လေ့လာဆန်းစစ်ချင်တာလဲ။ ပြီးတော့၊ဒီလူကို (နောက်ဆုံးသော ကာလ ဘုရားသခင်၏ အမှုတော်ကို လက်ခံခဲ့သူ၊ သူ၏ ဓါတ်ပုံများ အတင်ခံခဲ့ရပြီး သူ၏ မူလအသင်းတော် သင်းအုပ်ဆရာ၏ ရှုတ်ချမှုနှင့် စွန့်ပစ်မှုကို ခံခဲ့ရသူ ညီအစ်မတစ်ဦး) အစ်မ မကြာခဏ သွားရှာကြည့်သလား” ဟု ကျွန်မကို တစ်ဖန် မေးလေသည်။ သင်းအုပ်ဆရာ ယန်ထံမှ တရစပ် မေးခွန်းများကို ကြားရသည့်အခါ၊ ကျွန်မ စတင် စိတ်အနှောင့်အယှက်ဖြစ်ခဲ့ပြီး၊ “အနန္တတန်ခိုးရှင် ဘုရားသခင် အသင်းတော်က ကောင်းပါတယ်၊ ပြီးတော့ အဲဒီအသင်းတော်ထဲမှာ သမ္မာတရားနဲ့ သန့်ရှင်းသော ဝိညာဉ်တော်ရဲ့ အမှုတော် ရှိတယ်။ သမ္မာတရားနဲ့ သန့်ရှင်းသော ဝိညာဉ်တော်ရဲ့ အမှုတော် ရှိတဲ့ ဘယ်နေရာမဆို ကျွန်မ တောက်လျှောက် လိုက်နေမယ်၊ ပြီးတော့ ဒါက မှန်ကန်တဲ့အရာပါ။ ကျွန်မတို့အသင်းတော်ထဲမှာ သိမြင်မှုအသစ် မရှိသလို ကျွန်မရဲ့ စိတ်ဝိညာဉ်က မှောင်လာပြီး အဲဒီမှာ ဘာအာဟာရမှ မတွေ့နိုင်ဘူး။ ကျွန်မရဲ့ အသက်တာက သမ္မာတရားရဲ့ အာဟာရကို ရရှိနိုင်တဲ့နေရာ၊ သန့်ရှင်းသော ဝိညာဉ်တော်ရဲ့ အမှုတော်ရှိတဲ့ အသင်းတော်တစ်ခုကို ကျွန်မ ရှာချင်တယ်။ အရှေ့ရပ်မှ လျှပ်ပြက်ခြင်းရဲ့ သွန်သင်မှုတွေက ကျွန်မကို စွဲဆောင်နိုင်ပြီး အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေအားလုံးက သမ္မာတရားပဲ။ အဲဒါတွေက ကျွန်မကို အာဟာရ ရခွင့်ပေးတယ်။ အရှေ့ရပ်မှ လျှပ်ပြက်ခြင်းကို လေ့လာဆန်းစစ်တာ ကျွန်မ မမှားဘူး၊ ပြီးတော့ ကျွန်မက အဲဒီလို လွတ်လွတ်လပ်လပ် လုပ်ခွင့်ရှိပါတယ်” ဟု ပြောလိုက်သည်။ သင်းအုပ်ဆရာ ယန်က၊ “အရှေ့ရပ်မှ လျှပ်ပြက်ခြင်းက လူတွေ ဟောတာက ကျမ်းစာကို ကျော်လွန်ပြီးတော့၊ သမ္မာကျမ်းစာထဲမှာ ရှိတဲ့အရာတွေကလွဲပြီး ဘုရားသခင်ရဲ့ တခြား နှုတ်ကပတ်တော်တွေ မရှိပါဘူး။ သူတို့ ဟောတဲ့အရာက ကျမ်းစာကနေ သွေဖည်ရင် အဲဒါ မှားတာပဲ” ဟု ပြောလေသည်။ ကျွန်မက၊ “အဲဒါကိုပဲ တရားဟောဆရာတစ်ယောက် ပြောတာကို တစ်ခါတုန်းက ကျွန်မ ကြားခဲ့တယ်၊ ပြီးတော့ ကျွန်မ ကိုယ်၌က အဲဒီ ရှုထောင့်အမြင် ရှိခဲ့တယ်။ ဒါပေမယ့် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြီး အနန္တတန်ခိုးရှင် ဘုရားသခင် အသင်းတော်က ညီအစ်ကို မောင်နှမတွေ မိတ်သဟာယပြုတဲ့အရာကို ကြားပြီးတဲ့နောက်မှာ၊ ဒီအမြင်က ကျွန်မတို့ရဲ့ ကိုယ်ပိုင် အယူအဆတွေနဲ့ စိတ်ကူးတွေပဲဖြစ်တယ်ဆိုတာ ကျွန်မ သိလာရတယ်။ ဒါက သမ္မာတရားနဲ့ လုံးဝ မကိုက်သလို အချက်အလက်တွေနဲ့ မကိုက်ဘူး။ ဘုရားသခင်က အရာအားလုံးကို လွှမ်းခြုံပြီး ဉာဏ်ပညာမှာ ကြွယ်ဝတယ်။ ဘုရားသခင်ရဲ့ နှုတ်ကပတ်တော်တွေနဲ့ အမှုတော်ကို ကျွန်မတို့က ကျမ်းစာနဲ့ပဲ ဘယ်လိုဖြစ်ပြီး ဘောင်ခတ်နိုင်ရတာလဲ။ သမ္မာကျမ်းစာက ပြောတယ်- ‘ယေရှုပြုတော်မူသော အခြားအမှုအရာအများ ရှိသေး၏။ ထိုအမှုအရာရှိသမျှတို့ကို အသီးအခြားရေးထားလျှင်၊ မြေကြီးမဆံ့နိုင်အောင် ကျမ်းစာများပြားလိမ့်မည်ဟု ထင်မှတ်ခြင်းရှိ၏။’ (ရှင်ယောဟန်ခရစ်ဝင် ၂၁:၂၅) သမ္မာကျမ်းစာထဲမှာ မှတ်သားထားတဲ့ ဘုရားသခင်ရဲ့ နှုတ်ကပတ်တော်တွေနဲ့ အမှုတော်က အတိုင်းအတာအရ အရမ်းကန့်သတ်လွန်းတယ်ဆိုတာ ဒီမှာ ကျွန်မတို့ မြင်နိုင်တယ်။ ပြန်ကြွလာတဲ့ သခင် ပြောခဲ့တဲ့ နှုတ်ကပတ်တော်တွေကို မဆိုထားနဲ့၊ အဲဒီအချိန်က သခင်ယေရှု ပြောခဲ့တာတွေအားလုံးကိုတောင် ကျမ်းစာထဲမှာ ရေးမချထားခဲ့ဘူး။ အဲဒါအပြင်၊ အနန္တတန်ခိုးရှင် ဘုရားသခင်ရဲ့ အမှုတော်က သခင်ယေရှု ချခင်းထားခဲ့တဲ့ အခြေခံအုတ်မြစ်အပေါ်မှာ တည်ဆောက်ထားတာပါ။ အနန္တတန်ခိုးရှင် ဘုရားသခင်ရဲ့ အမှုတော်နဲ့ သခင်ယေရှုရဲ့ အမှုတော်တွေက ဘုရားသခင် တစ်ပါးတည်းရဲ့ အမှုတော်ဖြစ်တယ်...” ဟု ပြောလိုက်သည်။ သင်းအုပ်ဆရာယန်က ကျွန်မ ပြောသည့် စကားတစ်ခွန်းမျှ နားမထောင်ခဲ့သလို ရှာဖွေခြင်းနှင့် လေ့လာဆန်းစစ်ခြင်းကို မည်သို့မျှ စိတ်မဝင်စားခဲ့ပါ။ အနန္တတန်ခိုးရှင် ဘုရားသခင်နှင့် အနန္တတန်ခိုးရှင် ဘုရားသခင် အသင်းတော်ကို ဆန့်ကျင်ပြီး ရှုတ်ချသည့် အရာများကိုသာ ဆက်ပြောခဲ့ပြီး၊ “အနန္တတန်ခိုးရှင် ဘုရားသခင် အသင်းတော်ရဲ့ ဝဘ်ဆိုက်အကြောင်းကို အစ်မက ဘယ်လို သိသွားတာလဲ။ အစ်မဆီမှာ သူတို့ရဲ့ စာအုပ်တွေ ရှိလား။ တခြားတစ်ယောက်ယောက်ဆီ အနန္တတန်ခိုးရှင် ဘုရားသခင်ရဲ့အမှုတော်ကို အစ်မ ဟောပြီးပြီလား။ အစ်မရဲ့ ကလေးတွေဆီမှာ ဟောပြီးပြီလား။ အနန္တတန်ခိုးရှင် ဘုရားသခင် အသင်းတော်ထဲက လူတွေရဲ့ နာမည်တွေကို ကျွန်တော့်ကို ပေး...” ဟု သူက ကျွန်မကို ပြောလေသည်။ အနန္တတန်ခိုးရှင် ဘုရားသခင် အသင်းတော်မှ လူများနှင့်အတူ ဝတ်ပြုအစည်းအဝေးကို တစ်ဖန် ဘယ်တော့မှ မတက်တော့ရန်လည်း ကျွန်မကို တောင်းဆိုခဲ့သည်။ သူ့ကို ကျွန်မ နားမထောင်ဘဲ အနန္တတန်ခိုးရှင် ဘုရားသခင် အသင်းတော်နှင့် ဆက်လက် ဆက်သွယ်ခဲ့လျှင်၊ အသင်းတော်မှ ကျွန်မကို သူ နှင်ထုတ်မည်၊ ကျွန်မကို မည်သည့်အသင်းတော်ကိုမျှ တစ်ဖန် သွားခွင့် လုံးဝပြုတော့မည်မဟုတ်သလို ကျွန်မ၏ နာမည်ဂုဏ်သတင်းကို လုံးလုံးလျားလျား အပုပ်ချမည်ဖြစ်သည်။ ကျွန်မ ရှေ့တည့်တည့်တွင် မြင်ရသည့် သင်းအုပ်ဆရာ ယန်အားဖြင့် ကျွန်မ အံ့အားသင့်သွားခဲ့ရသည်။ အမြဲ အလွန်သဘောကောင်းပြီး နှိမ့်ချသလို အမြဲ အင်မတန် နူးညံ့သည့် စကားများကို ပြောသည့် သင်းအုပ်ဆရာ ယန်က မည်သို့ဖြစ်ပြီး ထိုသို့ ရိုင်းစိုင်းကာ ယုတ္တိမတန်သည့် လူတစ်ဦးအဖြစ်သို့ ပြောင်းလဲသွားရပါသနည်း။ ကျွန်မက သူ့ကို၊ “သမ္မာတရားကို လေ့လာဆန်းစစ်ဖို့က ကျွန်မရဲ့ လုပ်ပိုင်ခွင့်ပဲ၊ ပြီးတော့ ဒါနဲ့ပတ်သက်ပြီး ဘယ်သူမှ ကျွန်မကို ဝင်ရောက်စွက်ဖက်ပိုင်ခွင့်တစ်ခုမှ မရှိဘူး။ အရှေ့ရပ်မှ လျှပ်ပြက်ခြင်းရဲ့ သွန်သင်မှုတွေက မှန်တဲ့ လမ်းဟုတ်မဟုတ် ဆိုတာကတော့၊ ရှင့်အနေနဲ့ အရင်ဆုံး ကျိုးကြောင်းမမြင်ဘဲ မဝေဖန်၊ မရှုတ်ချသင့်ဘူး။ အနန္တတန်ခိုးရှင် ဘုရားသခင် အသင်းတော် ဝဘ်ဆိုက်ပေါ်မှာ ရှင်ကိုယ်တိုင် သွားပြီး လေ့လာဆန်းစစ်နိုင်တယ်၊ အဲဒီမှာ အကြောင်းအရာတွေ အများကြီး ရှိတယ်။ ဘုရားနှုတ်ကပတ်တော်တွေနဲ့ဆိုင်တဲ့ စာအုပ်မျိုးစုံ အဲဒီမှာ ရှိတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်က ပြန်ကြွလာတဲ့ သခင်ယေရှုရဲ့ အသံတော် ဟုတ်၊ မဟုတ်ဆိုတာကို ရှင်ကိုယ်တိုင် သွားပြီး ကြည့်လိုက်...” ဟု ပြောခဲ့သည်။ သင်းအုပ်ဆရာ ယန်က ကျွန်မ ပြောနေခဲ့သည့်အရာကို လုံးဝ နားမထောင်ခဲ့ဘဲ ဆက်လက် ဆန့်ကျင်ပြီး ရှုတ်ချ၍သာ နေခဲ့သည်။ သူက ကျွန်မအနေနှင့် အနန္တတန်ခိုးရှင် ဘုရားသခင် အသင်းတော်ကို စွန့်ခွာရမည်ဟု ပြောရင်း ကျွန်မကို ခြိမ်းခြောက်ခဲ့သည်။ သင်းအုပ်ဆရာယန်သည် ပိုစကားပြောလေလေ၊ ပိုစည်းကျော်လာလေ ဖြစ်သည်။ ကျွန်မ အလွန်အမင်း မခံမရပ်နိုင်ဖြစ်လာခဲ့ပြီး သူ့ကို၊ “သခင်ယေရှုက ပြောခဲ့တယ်- သခင်ယေရှု ပြောခဲ့သည်မှာ- ‘သင်တို့သည် စစ်ကြောဆုံးဖြတ်ခြင်းနှင့် ကင်းလွတ်ရမည်အကြောင်း သူတပါး၏အမှု၌ စစ်ကြော ဆုံးဖြတ်ခြင်းကို မပြုကြနှင့်။ သင်တို့သည် အကြင်တရားအတိုင်း သူတပါးကိုစီရင်ကြ၏ ထိုတရားအတိုင်းစီရင်ခြင်းကို ခံရကြမည်။’ (ရှင်မဿဲခရစ်ဝင် ၇:၁-၂) အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေနဲ့ အမှုတော်ကို ရှင် လုံးဝ မလေ့လာမဆန်းစစ်ဖူးရင်၊ ရှင်ကြိုက်သလို ဝေဖန်ချက်တွေနဲ့ ရှုတ်ချတဲ့ မှတ်ချက်တွေကိုမဆို ဘယ်လို ရှင်လုပ်ပဲလုပ်နိုင်ရတာလဲ။ ရှင်ဒီလို ပြုမူတဲ့အခါ၊ အဲဒါကသခင့်ကို ကြောက်ရွံ့တဲ့ နည်းလမ်းအရ ဟုတ်သလား” ဟု ပြောခဲ့သည်။ သူ့ကို ကျွန်မ နားမထောင်သလို၊ သူ့ကို ပြန်ချေပသည်ကို သင်းအုပ်ဆရာ ယန်က တွေ့သောကြောင့် အခြားဘာတစ်ခုမျှ သူ မပြောတော့ပါ။

နောက်နေ့များတွင်၊ သင်းအုပ်ဆရာ ယန်က ကျွန်မကို စတင် စောင့်ကြည့်ခဲ့သည်။ ဤအရာက ကျွန်မကို စိုးရိမ်ပူပန်မှုဖြင့် ပြည့်စေခဲ့ပြီး ကျွန်မ၏ ယုံကြည်ခြင်း လွတ်လပ်မှုကိုလည်း ကျွန်မ ဆုံးရှုံးခဲ့ရသည်။ အသင်းတော်ထဲတွင်၊ သင်းအုပ်ဆရာ ယန်၏ ရုံးခန်းက ကျွန်မ၏ ရုံးခန်းမှ ဟောလမ်းတစ်ခုသာ ခြားထားလေသည်။ ကျွန်မ ဘာလုပ်သည်ကို တွေ့ရဖို့ ကျွန်မ၏ ရုံးခန်းထဲ သူ ပေါ်ပေါ်လာခဲ့ပြီး၊ တစ်ခါတစ်ရံ သန့်စင်ခန်းသို့ သွားမည်ဟု ပြောပြီးနောက် စင်္ကြံလမ်းမှ ကျွန်မကို သူ စောင့်ကြည့်လေသည်။ တစ်နေ့တွင်၊ အနန္တတန်ခိုးရှင် ဘုရားသခင် အသင်းတော်မှ ညီအစ်မနှစ်ဦးက စကားစမြည်ပြောဆိုဖို့ ကျွန်မ၏ ရုံးခန်းကို လာကြလေသည်။ ညီအစ်မများ ပြန်သွားသည်နှင့် တစ်ပြိုင်နက်၊ သင်းအုပ်ဆရာ ယန်က ကျွန်မ၏ လက်ထောက်ကို သွားရှာလေသည်။ ကျွန်မ၏ လက်ထောက်က ဤလူနှစ်ဦး မည်သူများ ဖြစ်ကြပြီး အဘယ်ကြောင့် လာခဲ့ကြသည်ကို သင်းအုပ်ဆရာ ယန်က သူမကို မေးခဲ့ကြောင်း ကျွန်မကို နောက်တွင် ပြောပြခဲ့သည်။ ရာဇဝတ်သားတစ်ဦးကို စောင့်ကြည့်နေသည့်အလား သင်းအုပ်ဆရာယန်က ကျွန်မကို တစ်နေ့လုံး စောင့်ကြည့်ခဲ့သည်။ ထိုအရာက ကျွန်မကို အလွန် ဖိနှိပ်မှုခံစားစေခဲ့ပြီး လွတ်လပ်မှု လုံးဝမရှိဖြစ်စေခဲ့သည်။ တစ်နေ့တွင်၊ ဘုရားကျောင်းသို့ ကျွန်မ မသွားဘဲ အွန်လိုင်းတွင် ညီအစ်ကို မောင်နှမအချို့နှင့် ဝတ်ပြုအစည်းအဝေးတစ်ခုတွင် ပါဝင်နေခဲ့သည်။ ထို့နောက်တွင်ပင်၊ ကျွန်မ၏ ဧည့်ခန်းတွင် အစည်းအဝေး မှတ်စုများကို ကျွန်မ စိတ်အားထက်သန်စွာ ယူနေစဉ်၊ သင်းအုပ်ဆရာ ယန်က ကျွန်မနောက်တွင် ( တံခါးက ဟလျက်ရှိပြီး လာသည့်သူ မည်သူမဆို ဝင်နိုင်သည်) ရုတ်တရက် ပေါ်လာခဲ့ပြီး၊ “အစ်မ ဘာလုပ်နေတာလဲ။ ဘာကို ရေးနေတာလဲ” ဟု မေးလေသည်။ ရုတ်တရက် မျှော်လင့်မထားသော အသံကြောင့် ကြောက်လန့်မှုဖြင့် ကျွန်မ ထခုန်မိသွားသည်။ ထိုပုံစံဖြင့် သူ၏ နှောင့်ယှက်မှုကို ခံရရာတွင် ကျွန်မ အတွင်းကျိတ် နေမထိထိုင်မသာ ဖြစ်သွားခဲ့ပြီး၊ ကျွန်မ ဘာကိုပဲလုပ်လုပ် တည်ငြိမ်အေးဆေးသည့် အခြေအနေတစ်ခုကို ပြန်မရောက်နိုင်ခဲ့ပါ။ ကျွန်မ သူ့ကို ပြင်းပြင်းထန်ထန် မကျေမချမ်းဖြစ်မိပြီး တွေးမိခဲ့သည်- “ဘုရားသခင်ကို ယုံကြည်မှုမှာ စစ်မှန်တဲ့ လမ်းခရီးကို လေ့လာဆန်းစစ်တာက မှန်ကန်ပြီး သင့်တော်သလို၊ ခရစ်ယာန်တစ်ဦးရှိသင့်တဲ့ လုပ်ပိုင်ခွင့်တစ်ခုပဲ။” အသင်းတော်အတွင်းတွင် သန့်ရှင်းသော ဝိညာဉ်တော် အလုပ်မလုပ်တော့သလို၊ ဘုရားကျောင်းတက်သည့် သူအားလုံး အပျက်သဘောဆောင်ကြသည်၊ အားနည်းပြီး စိတ်ဝိညာဉ်ထဲမှာ ခြောက်သွေ့ညိုးနွမ်းကြသည်။ အမှောင်ထဲတွင် နှစ်မြုပ်နေသော ပတ်ဝန်းကျင်တစ်ခုတွင် သူတို့ အသက်ရှင်နေကြပြီး သန့်ရှင်းသော ဝိညာဉ်တော် အလုပ်လုပ်သည့် အသင်းတော်တစ်ပါးကို ကျွန်မ ရှာဖွေနေခဲ့ခြင်း ဖြစ်သည်။ ဘုရားသခင်၏ ခြေလှမ်းများကို ရှာဖွေသည်မှာ အဘယ်သို့ မှားယွင်းပါသနည်း။ အဘယ်ကြောင့် သူက ကျွန်မအပေါ် စောင့်ကြည့်ချင်ရပါသနည်း။ အဘယ်ကြောင့် ကျွန်မကို သူ အလွတ်မပေးပါသနည်း။

သင်းအုပ်ဆရာက ကျွန်မကို စောင့်ကြည့်ပြီး နှောင့်ယှက်ရုံသာမက၊ အကြီးအကဲတစ်ဦးက ကျွန်မကို နှောင့်ယှက်ဖို့ ဖုန်းပင်ခေါ်ခဲ့သည်။ သူက ကျွန်မကို ပြောခဲ့သည်- “အနန္တတန်ခိုးရှင် ဘုရားသခင် အသင်းတော်က လူတွေ ဟောတဲ့အရာက ကျမ်းစာကို ကျော်လွန်တယ်။ သခင့်ကို ခင်ဗျား ယုံတယ်ဆိုရင်၊ သနားကြင်နာမှု အများကြီး ခင်ဗျားကို ပေးခဲ့တဲ့ သခင့်ကို ခင်ဗျား သစ္စာဖောက်လို့မရဘူး။ ခင်ဗျား အသိတရား မရှိလို့မဖြစ်ဘူး...။” ကျွန်မက ခွန်းတုန့်ပြန်လျက်၊ “အနန္တတန်ခိုးရှင် ဘုရားသခင်နဲ့ သခင်ယေရှုက တစ်ဦးတည်းဖြစ်ပြီး မကွဲပြားတဲ့ ဘုရားသခင်ပါ၊ ပြီးတော့ အနန္တတန်ခိုးရှင် ဘုရားသခင်ကို ယုံကြည်ခြင်းအားဖြင့် သခင့်ကို ကျွန်မ သေချာပေါက် သစ္စာဖောက်တာ မဟုတ်ပါဘူး။ သိုးသူငယ်ရဲ့ ခြေလှမ်းတွေကိုပဲ ကျွန်မ အမှီလိုက်ရုံလိုက်နေတာပါ...” ဟု ပြောခဲ့သည်။ သို့သော်၊ ကျွန်မ မည်သို့ ရှင်းပြဖို့ ကြိုးစားခဲ့ပါစေ၊ အကြီးအကဲက သင်းအုပ်ဆရာနှင့် အတူတူပင်ဖြစ်ခဲ့သည်။ ရှုတ်ချပြီး ပြစ်မှားစော်ကားသည့် အရာများကို ပြောခြင်းနှင့် နောက်ဆုံးသော ကာလထဲက အနန္တတန်ခိုးရှင် ဘုရားသခင်၏ အမှုတော်ကို လက်ခံခြင်းမှ ကျွန်မကို တားဆီးခြင်းတို့မှလွဲ၍၊ ကျွန်မ မိတ်သဟာယပြုခဲ့သည့်အရာ သို့မဟုတ် အကြံပေးခဲ့သည့်အရာကို တစ်ခွန်းမျှ သူ နားမထောင်ခဲ့ပါ။ ကျွန်မ သူနှင့် နောက်ထပ် မဆွေးနွေးချင်တော့ပါ၊ ထို့ကြောင့် ဖုန်းချလိုက်ဖို့ ဆင်ခြေတစ်ချို့ကိုသာ ကျွန်မ တွေးလိုက်သည်။ သို့သော် အကြီးအကဲက ကျွန်မကို အလွတ်မပေးခဲ့ပါ။ ကျွန်မကို နှောင့်ယှက်ဖို့ သူက ဆက်လက် ဖုန်းခေါ်နေခဲ့ပြီး၊ အနန္တတန်ခိုးရှင် ဘုရားသခင်၌ ကျွန်မ၏ ယုံကြည်ခြင်းဖြင့်၊ သခင့်၏ ကျေးဇူးတော်ကို ကျွန်မ မေ့လျော့ခဲ့ပြီဖြစ်ကာ သူ့ကို သစ္စာဖောက်ခဲ့ပြီဟု ပြောလေသည်။ ဗျာဒိတ်ကျမ်းထဲတွင် ပြောထားသည့်အရာကို ကျွန်မ သတိရမိခဲ့သည်- “သိုးသငယ် သွားလေ ရာရာအရပ်သို့ နောက်တော်၌ လိုက်သောသူဖြစ်ကြ၏။” (ဗျာဒိတ်ကျမ်း ၁၄:၄) သခင်ယေရှု၏ ရွေးနုတ်ခြင်း အမှုတော်၏ အခြေခံအုတ်မြစ်အပေါ်တွင်၊ အနန္တတန်ခိုးရှင် ဘုရားသခင်က နှုတ်ကပတ်တော်များမှတဆင့် လူတို့ကို တရားစီရင်ခြင်းနှင့် သန့်စင်စေခြင်း အမှုတော် အဆင့်ကို ဆောင်ရွက်နေခဲ့ခြင်း ဖြစ်သည်၊ ပြီးလျှင် နောက်ဆုံးသော ကာလထဲက အနန္တတန်ခိုးရှင် ဘုရားသခင်၏ အမှုတော်ကို ကျွန်မ လက်ခံခြင်းက ကျွန်မသည် သိုးသူငယ်၏ ခြေရာများကို အမှီလိုက်နေခြင်းဖြစ်သည်ကို ရှင်းရှင်းလင်းလင်း ပြသလေသည်။ ကျွန်မက သခင်ယေရှုကို သစ္စာဖောက်နေခြင်းဖြစ်သည်ဟု တစ်ဦးတစ်ယောက်က အဘယ်သို့ ပြောနိုင်ရပါသနည်း။ ပထမဦးစွာ၊ သခင်ယေရှုက အမှုပြုဖို့ ကြွလာခဲ့သည့်အချိန်တွင်၊ ယေဟောဝါကို ယုံကြည်ခဲ့ကြသည့် လူတို့က ပညတ်တရားကို နောက်ချန်ထားခဲ့ပြီး သခင်ယေရှု ဟောကြားခဲ့သည့် ကောင်းကင်နိုင်ငံတော်၏ ဧဝံဂေလိတရားကို လက်ခံခဲ့ကြသည်။ သခင်ယေရှုနောက် သူတို့ လိုက်ခဲ့ကြသော်လည်း ယေဟောဝါ၏ ကယ်တင်ခြင်းကို သူတို့ မေ့လျော့သွားခဲ့ကြပါသလား။ ဤအရာက ယေဟောဝါကို သစ္စာဖောက်ခြင်း ဖြစ်ခဲ့ပါသလား။ ဤအရာက အတွေးမှားတစ်ခု ဖြစ်သည် မဟုတ်ပါလား။ ဤအရာဖြစ်ပျက်ပြီးနောက်၊ သင်းအုပ်ဆရာက အနန္တတန်ခိုးရှင် ဘုရားသခင်ကို ပြစ်မှားစော်ကားပြီး ဆန့်ကျင်ကာ ရှုတ်ချသည့် အွန်လိုင်း စာတိုအချို့ကို တစ်ဖန် ကျွန်မဆီ ပေးပို့ခဲ့သည်။ ထိုသို့အကျည်းတန်သော စကားများကို ဖတ်ရှုရခြင်းက ကျွန်မကို စက်ဆုပ်စေကာ တစ်ဖန် ဒေါသထွက်စေခဲ့သည်။ ထိုသို့သော ပြစ်မှားစော်ကားမှုများကို စာတန်ကသာ ထွက်ဆိုနိုင်စွမ်းရှိပြီး အသင်းတော်ထဲက ခေါင်းဆောင်များအနေဖြင့် သူတို့၏ လုပ်နိုင်စွမ်းအရ၊ သူတို့သည် ဘုရားသခင်ကို မည်သို့မျှ ကြောက်ရွံ့မှုမရှိဘဲ ပြစ်မှားစော်ကားမှုမျိုးစုံကို အဘယ်သို့ ပြောဝံ့ခဲ့ကြပါသနည်း။ ထိုအရာက ကျွန်မကို သခင်ယေရှု၏ နှုတ်ကပတ်တော်များကို အမှတ်ရစေခဲ့သည်- “သန့်ရှင်းသောဝိညာဉ်တော်ကို နှုတ်ဖြင့် ပြစ်မှားသောသူ၏အပြစ်ကို ယခုဘဝနောင်ဘဝ၌ မလွှတ်နိုင်။” (ရှင်မဿဲခရစ်ဝင် ၁၂:၃၂) ဘုရားသခင်ကို ဆန့်ကျင် ပြစ်မှားစော်ကားခြင်းသည် ကြီးမားပြီး ဆိုးရွားသော အပြစ်တစ်ခု ဖြစ်သည်။ သူတို့ကိုယ်စား စွဲကျန်နေသော ထိတ်လန့်မှု ခံစားချက်တစ်ခု ကျွန်မ ခံစားခဲ့ရသည်၊ သို့သော် ကျွန်မ မည်သည့်အရာကို ပြောပါစေ၊ သူတို့၏ နားများကိုသာ သူတို့ ပိတ်ထားကြပြီး မည်သည့်အရာကိုမျှ နားထောင်ဖို့ လက်မခံခဲ့ကြပေ။ သူတို့က ဆက်လက်၍ ရှုတ်ချနေခဲ့ကြသည်၊ ဆန့်ကျင်ပြီး ပြစ်မှားစော်ကားနေခဲ့ကြသည်။ ကျွန်မ နားကိုမလည်နိုင်ခဲ့ပါ- အကြီးအကဲနှင့် သင်းအုပ်ဆရာတို့နှစ်ဦးလုံးက သမ္မာကျမ်းစာ အသိပညာရှိကြပြီး ဓမ္မပညာ လေ့လာသင်ယူခဲ့ကြသည်၊ ပြီးလျှင် အနန္တတန်ခိုးရှင် ဘုရားသခင်၏ နှုတ်ကပတ်တော်များကို အင်မတန် ရှင်းလင်းမှုဖြင့် ပြောဆိုထားလေသည်၊ ဤသို့ဆိုလျှင် သူတို့က ကိုယ်တော်၏ နှုတ်ကပတ်တော်များကို အဘယ်ကြောင့် မရှာဖွေ သို့မဟုတ် မလေ့လာမဆန်းစစ်ကြပါသနည်း။ အနန္တတန်ခိုးရှင် ဘုရားသခင်ကို ရှုတ်ချခြင်းနှင့် ပြစ်မှားစော်ကားခြင်းတို့ကို သူတို့က အဘယ်ကြောင့် လုံးဝ မရမကလုပ်ဆောင်ခဲ့ကြပါသနည်း။

စိတ်ထဲတွင် ဤမေးခွန်းကို သယ်ဆောင်ရင်း၊ အနန္တတန်ခိုးရှင် ဘုရားသခင် အသင်းတော်မှ ညီအစ်ကို မောင်နှမများကို ရှာဖို့ ကျွန်မ သွားခဲ့သည်။ အစ်မ လင်းက ကျွန်မကို၊ “အကြီးအကဲနဲ့ သင်းအုပ်ဆရာတွေက နာက်ဆုံးသော ကာလထဲက အနန္တတန်ခိုးရှင် ဘုရားသခင်ရဲ့ အမှုတော်ကို မရှာဖွေ၊ လေ့လာမဆန်းစစ်ကြဘဲ အဲဒီအစား ဘာလို့ သူ့ကို အရူးအမူး ရှုတ်ချပြီး အာခံရလဲဆိုတာနဲ့ပတ်သက်ပြီး၊ အနန္တတန်ခိုးရှင် ဘုရားသခင်က အချိန်အကြာကြီးကတည်းက ဒီပြဿနာရဲ့ အနှစ်သာရနဲ့ ဇာစ်မြစ်ကို ရှင်းလင်းစေခဲ့ပြီးပါပြီ။ အနန္တတန်ခိုးရှင် ဘုရားသခင်က ပြောတယ်- ‘ဖာရိရှဲတို့က ယေရှုကို ဆန့်ကျင်ခဲ့သည့် အကြောင်းရင်း၏ အရင်းအမြစ်ကို သင်တို့ သိလိုပါသလော။ ဖာရိရှဲတို့၏ အနှစ်သာရကို သင်တို့သိရှိရန် ဆန္ဒရှိသလော။ ၎င်းတို့သည် မေရှိယနှင့် ပတ်သက်သည့် စိတ်ကူးယဉ်မှုများနှင့် ပြည့်နှက်ခဲ့ကြသည်။ ထို့အပြင်၊ မေရှိယလာမည်ဟုသာ ၎င်းတို့ယုံကြည်ခဲ့ကြသော်လည်း၊ အသက် သမ္မာတရားကို မရှာခဲ့ကြချေ။ ထို့ကြောင့် ၎င်းတို့သည် အသက်၏လမ်းခရီးနှင့် သက်ဆိုင်သည့် အသိမရှိသကဲ့သို့၊ သမ္မာတရား၏လမ်းခရီးက မည်သည့်အရာဖြစ်သည်ကို မသိကြသည့်အတွက်၊ ယနေ့တွင်ပင် ၎င်းတို့သည် မေရှိယကို စောင့်ဆိုင်းဆဲဖြစ်၏။ ထိုသို့ မိုက်မဲသည့်၊ ခေါင်းမာပြီး မသိနားမလည်သော သူတို့သည် ဘုရားသခင်၏ ကောင်းချီး မင်္ဂလာကို ရရှိနိုင်မည်ဟု သင်တို့ မည်သို့ဆိုနိုင်မည်နည်း။ မေရှိယကို ၎င်းတို့ မည်သို့ ရှုမြင်နိုင်မည်နည်း။ ၎င်းတို့သည် သန့်ရှင်းသော ဝိညာဉ်တော်၏ အမှု ဦးတည်ရာကို မသိကြသောကြောင့်၊ ယေရှုပြောသည့် သမ္မာတရား၏လမ်းခရီးကို မသိကြသောကြောင့်၊ ထို့အပြင် မေရှိယကို ၎င်းတို့ နားမလည်ခဲ့ကြသောကြောင့် ယေရှုကို ဆန့်ကျင်ခဲ့ကြခြင်း ဖြစ်သည်။ ၎င်းတို့သည် မေရှိယကို လုံးဝ မမြင်ဖူးကြသကဲ့သို့၊ မေရှိယနှင့် အဖော်ပြုခြင်း လုံးဝမရှိကြသည့်အတွက်၊ မေရှိယ၏ အနှစ်သာရကို ဖြစ်နိုင်သမျှ မည်သည့်နည်းနှင့်မဆို ဆန့်ကျင်နေစဉ်တွင် မေရှိယ၏ နာမကို အချည်းနှီး ဖက်တွယ်နေခြင်းတည်းဟူသော အမှားကို ပြုမိခဲ့ကြ၏။ ဤဖာရိရှဲတို့သည် အနှစ်သာရအားဖြင့် ခေါင်းမာကြသည်၊ မာနထောင်လွှားပြီး၊ သမ္မာတရားကို မနာခံခဲ့ကြချေ။ ၎င်းတို့၏ ဘုရားသခင်ကို ယုံကြည်ခြင်း အခြေခံသဘောတရားမှာ- သင်၏ဟောပြောမှု မည်မျှ နက်နဲသည်‌ဖြစ်စေ၊ သင်၏ သြဇာအာဏာ မည်မျှ မြင့်မားသည်ဖြစ်စေ၊ မေရှိယဟု အခေါ်မခံရပါက သင်သည် ခရစ်တော်မဟုတ်ဟူ၍ ဖြစ်သည်။ ဤအမြင်များသည် မဖြစ်နိုင်သကဲ့သို့ ရယ်ဖွယ်ကောင်းသည် မဟုတ်လော။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်) ‘ဂိုဏ်းဂဏတိုင်း၏ ခေါင်းဆောင်များကို ကြည့်လော့။ သူတို့အားလုံးသည် မာနထောင်လွှား၍ မိမိကိုယ်ကို မှန်ကန်သည်ဟု ယူမှတ်ကြသူများဖြစ်ပြီး သမ္မာကျမ်းစာကို လိုချင်သည့်စကားလုံးများသာ ကောက်ယူ၍ မိမိတို့ကိုယ်ပိုင် စိတ်ကူးနှင့်အညီ အနက်ဖွင့်ကြသည်။ သူတို့ အားလုံးသည် မိမိတို့၏အလုပ်ကို လုပ်ဆောင်ရန် ဆုကျေးဇူးများနှင့် စာပေကျမ်းဂန်နှံ့စပ်ခြင်းကို အားထားကြသည်။ အကယ်၍ သူတို့သည် မည်သည့်အရာကိုမျှ ဟောပြောခြင်းငှာ မတတ်စွမ်းနိုင်ခဲ့ပါက ထိုလူများသည် သူတို့နောက်သို့ လိုက်ခဲ့ကြလိမ့်မည်လော။ စင်စစ်မူကား သူတို့၌လည်း အသိပညာအချို့ ရှိထားကြပြီး အယူဝါဒတစ်ခုခုကို ဟောပြောနိုင်ကြသည်၊ သို့မဟုတ် သူတို့သည် အခြားသူများကို မည်ကဲ့သို့ သိမ်းသွင်းရမည်နှင့် လှည့်ဖြားမှုအချို့ကို မည်ကဲ့သို့ အသုံးပြုရမည်ကိုလည်း သိကြသည်။ ထိုအရာများကို အသုံးပြုလျက် သူတို့သည် လူများကို မိမိတို့၏ရှေ့မှောက်သို့ ခေါ်ဆောင်ကြပြီး၊ လှည့်ဖြားကြသည်။ အမည်ခံသဘောအရ ထိုလူများသည် ဘုရားသခင်ကို ယုံကြည်ကြသော်လည်း လက်တွေ့သဘောတွင်မူ သူတို့သည် သူတို့၏ခေါင်းဆောင်များနောက်သို့ လိုက်ကြသည်။ သူတို့သည် စစ်မှန်သော လမ်းခရီးကို ဟောပြောသောသူများနှင့် တွေ့ကြုံရလျှင် သူတို့ထဲမှ အချို့တို့သည် “ငါတို့၏ ယုံကြည်မှုနှင့် ပတ်သက်၍ ငါတို့၏ခေါင်းဆောင်နှင့် တိုင်ပင်ဆွေးနွေးရမည်” ဟု ဆိုကြသည်။ သူတို့၏ယုံကြည်ခြင်းသည် လူတစ်ယောက်၏ အတည်ပြုခြင်းကို လိုအပ်နေလေသည်၊ ဤသည်မှာ ပြဿနာတစ်ခုပင် မဟုတ်လော။ ဤသို့ဆိုလျှင် ထိုခေါင်းဆောင်များကကော အဘယ်အရာများ ဖြစ်လာကြသနည်း။ သူတို့သည် ဖာရိရှဲများ၊ သိုးထိန်း၏အယောင်ကို ဆောင်သောသူများ၊ အန္တိခရစ်များနှင့် စစ်မှန်သော လမ်းခရီးကို လူတို့လက်ခံရာ၌ တိုက်မိ၍ လဲစရာများ ဖြစ်လာကြသည် မဟုတ်လော။’ (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား ကြိုးစားလိုက်လျှောက်ခြင်းသည်သာ ဘုရားသခင်အား စစ်မှန်သောယုံကြည်ခြင်းဖြစ်သည်”) သခင်ယေရှုက သူ့ရဲ့ အမှုတော်ကို လုပ်ဆောင်ဖို့ ပထမ ကြွလာခဲ့တုန်းက၊ သူဟာ ယဇ်ပရောဟိတ် အကြီးအကဲ၊ ကျမ်းတတ်ပုဂ္ဂိုလ်တွေနဲ့ ဖာရိရှဲတွေလို ဂျူးလူမျိုးခေါင်းဆောင်တွေရဲ့ ဗျာများနေတဲ့ ရှုတ်ချမှုနဲ့ ဆန်ကျင်မှုတွေရဲ့ဝိုင်းဝန်းတိုက်ခိုက် တာ ခံခဲ့ရတယ်။ နောက်ဆုံးမှာ၊ သူတို့က သခင်ယေရှုကို ကားစင်တင်ခဲ့ကြတယ်။ ဖာရိရှဲတွေရဲ့ ဘိုးဘေးတွေက ဘုရားသခင်ကို ယုံကြည်ခဲ့ကြပြီး ပညတ်တရားမှာ ကျွမ်းကျင်ခဲ့ကြတယ်။ ဒီတော့ ဘာလို့ သူတို့က သခင်ယေရှုကို ဆန့်ကျင်ပြီး ရှုတ်ချခဲ့ကြတာလဲ။ဘာလို့ သူ့ကို ကားတိုင်ထက်မှာ သံမှိုရိုက်ခဲ့ကြတာလဲ။ မာနထောင်လွားခြင်း၊ စိတ်ကြီးဝင်ခြင်းနဲ့ သမ္မာတရားကို မနာခံခြင်းနဲ့ဆိုင်တဲ့ သူတို့ရဲ့ ဆိုးယုတ်တဲ့ သဘာဝအားဖြင့် ဒီအရာ ဖြစ်ပွားတယ်ဆိုတာ ဘုရားသခင်ရဲ့ နှုတ်ကပတ်တော်ကနေ ကျွန်မတို့ မြင်နိုင်တယ်။ သခင်ယေရှုက သမ္မာတရားအများကြီးကို ဖော်ပြခဲ့ပြီး အဲဒါကို သူတို့က မရှာဖွေ၊ မလေ့လာမဆန်းစစ်ခဲ့ကြဘဲ၊ အဲဒါထက် သူတို့ရဲ့ ကိုယ်ပိုင် ရှုထောင့်အမြင်တွေကို စောင့်ထိန်းခဲ့ကြတယ်။ ဘုရားသခင်အပေါ် သူတို့ရဲ့ ယုံကြည်မှုက သူတို့ရဲ့ ကိုယ်ပိုင် အယူအဆတွေနဲ့ စိတ်ကူးတွေအပေါ်ကိုပဲ တည်မှီခဲ့ပြီး ကျမ်းစာကို အဆက်အစပ်မရှိ ယူပြီး အနက်ပြန်ခဲ့ကြတယ်။ ဒါက သူတို့ကို အမြင်ကန်းစေခဲ့ပြီး ဘုရားသခင်ဆီကနေ ဘာဉာဏ်အလင်းပေးမှုမှ မရစေခဲ့ဘူး။ သန့်ရှင်းသော ဝိညာဉ်တော်ရဲ့ အမှုတော်ကို သူတို့ မသိကြဘူး၊ ပြီးတော့ သမ္မာတရားကို နားမလည်ခဲ့ကြသလို၊ ဘုရားသခင်ရဲ့ အသံတော်ကိုလည်း နားမလည်နိုင်ခဲ့ကြဘူး။ ဒါက သမ္မာကျမ်းစာရဲ့ နှုတ်ကပတ်တော်တွေကို တကယ်ပဲ အမှန်ဖြစ်လာစေခဲ့တယ်- ‘သင်တို့သည် ကြားလျက်ပင် အနက်ကိုနားမလည် ဘဲ ကြားကြလိမ့်မည်။ မြင်လျက်ပင် အာရုံမပြုဘဲမြင်ကြလိမ့်မည်။ အကြောင်းမူကား၊ ဤလူမျိုးသည် မျက်စိမမြင်၊ နားမကြား၊ စိတ်နှလုံးမသိ၊ အကျင့်မပြောင်းလဲ၊ သူတို့ အနာရောဂါကို ငါမငြိမ်းစေရသည်တိုင်အောင်၊ သူတို့စိတ်နှလုံးသည်မိုက်လျက်၊ နားသည်ထိုင်းလျက်၊ ကိုယ် မျက်စိကိုပိတ်လျက်ရှိကြ၏ဟူသောစကားသည် ဤလူတို့၌ ပြည့်စုံခြင်းသို့ရောက်သတည်း။’ (ရှင်မဿဲ ၁၃:၁၄-၁၅) နောက်ဆုံးသော ကာလမှာ ဘာသာရေး အသိုင်းအဝိုင်းထဲက သင်းအုပ်ဆရာတွေနဲ့ အကြီးအကဲတွေဟာ သူတို့ အရေးပေးမှုထားတာက သမ္မာကျမ်းစာ အသိပညာနဲ့ ဓမ္မပညာ သဘောတရားတွေအပေါ်မှာဖြစ်တာကြောင့် အဲဒီအချိန်တုန်းက ဖာရိရှဲတွေနဲ့ အတူတူပဲဖြစ်တယ်။ သူတို့က သခင့်ရဲ့ နှုတ်ကပတ်တော်ကို အနက်ပြန်ဖို့နဲ့ သခင် ပြန်ကြွလာမယ့် နည်းလမ်းကို ဘောင်ခတ်ဖို့ သူတို့ကိုယ်ပိုင် တွေးခေါ်မှုနဲ့ စိတ်ကူးတွေအပေါ် မှီခိုကြတယ်။ သူတို့ရဲ့ ကိုယ်ပိုင် အယူအဆတွေနဲ့ စိတ်ကူးတွေကို သူတို့ ခေါင်းမာမာနဲ့ ဖက်တွယ်ကြပြီး သမ္မာတရားကို ဘယ်လိုမှ မရှာဖွေကြဘူး။ နောက်ဆုံးသော ကာလထဲက ဘုရားသခင်ရဲ့ အမှုတော်ကို သူတို့ မလေ့လာ မဆန်းစစ်ကြရုံသာမက၊ သူ့ကို ကျိုးကြောင်းမမြင်ဘဲ ဆန့်ကျင်၊ ရှုတ်ချခဲ့ကြတယ်၊ ဒီလိုနဲ့ သူတို့ရဲ့ ခေါင်းမာမှု၊ မာနထောင်လွှားမှုနဲ့ သမ္မာတရားကို ရန်လိုခြင်းတို့ဖြစ်တဲ့ ဆိုးယုတ်တဲ့ သဘာဝကို ဖော်ထုတ်နေကြတယ်။ သူတို့ကိုယ်သူတို့ ကျမ်းစာ အသိပညာတွေဖြည့်ဆည်းထားကြရင်းနဲ့ ဓမ္မပညာကို သူတို့ သင်ယူခဲ့ကြပေမယ့် အဲဒါက သူတို့မှာ သမ္မာတရားအတွက် ချစ်ခြင်းမေတ္တာတစ်ခုတစ်လေ ရှိတယ်လို့ မဆိုလိုသလို၊ သမ္မာတရားကို သူတို့ လက်ခံပြီး နာခံနိုင်တယ်လို့ မဆိုလိုပါဘူး။ သမ္မာကျမ်းစာ အသိပညာနဲ့ ဓမ္မပညာဆိုင်ရာ သဘောတရားတွေကို သူတို့ အသေးစိတ်ရှင်းပြကြတယ်၊ သူတို့ရဲ့ ကိုယ်ပိုင် ကျော်ကြားမှုနဲ့ နာမည်ဂုဏ်သတင်း တိုးစေဖို့ဆိုတာ သူတို့ရဲ့ တစ်ခုတည်းသော ရည်မှန်းချက်ဖြစ်တယ်။ သူတို့ရဲ့ ကိုယ်ပိုင် အဆင့်အတန်းကို ကာကွယ်ဖို့ အဲဒီလို သူတို့ လုပ်ကြပြီး ယုံကြည်သူတွေ သူတို့ကို ကြောက်ရွံ့ရိုသေစွာ ကြည်ညိုအောင်လုပ်တယ်၊ လေးစားစေပြီး သူတို့နောက် လိုက်စေကြတယ်။ အနန္တတန်ခိုးရှင် ဘုရားသခင် ဖော်ပြတဲ့ နှုတ်ကပတ်တော်တွေက သမ္မာတရားဖြစ်တယ်ဆိုတာနဲ့ အဲဒီနှုတ်ကပတ်တော်တွေက လူတွေကို သိမ်းပိုက်ပြီး ကယ်တင်နိုင်တယ်၊ ပြီးတော့ သမ္မာတရားအတွက် ချစ်ခြင်းမေတ္တာရှိပြီး ဘုရားသခင်ရဲ့ ပေါ်ထွန်းခြင်းကို တမ်းတကြတဲ့ လူတွေအများကြီးက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို ဖတ်ရှုပြီး အနန္တတန်ခိုးရှင် ဘုရားသခင်ဆီ လှည့်သွားကြပြီဆိုတာကို သူတို့ မြင်ကြတယ်။ အနန္တတန်ခိုးရှင် ဘုရားသခင်ရဲ့ အမှုတော်က သူတို့ရဲ့ အဆင့်အတန်းနဲ့ အသက်မွေးမှုအပေါ် ခြိမ်းခြောက်မှုတစ်ခု ဖြစ်တယ်လို့ သူတို့ ယုံကြည်ကြတယ်၊ ဒါကြောင့် သူတို့ဟာ ထိတ်ထိတ်ပျာပျာနဲ့ ပြန်တိုက်ခိုက်ကြပြီး အနန္တတန်ခိုးရှင် ဘုရားသခင်ကို ရှုတ်ချပြီး ဆန့်ကျင်ဖို့ အစွမ်းကုန် လုပ်ကြတယ်။ ဘုရားသခင် ရွေးချယ်ထားသူတွေကို အမြဲစိုးမိုးဖို့ ကြိုးပမ်းရာမှာ ယုံကြည်သူတွေ အနန္တတန်ခိုးရှင် ဘုရားသခင်ဆီ လှည့်သွားကြတာကို တားဆီးပြီး နှောင့်ယှက်ဖို့ လိုအပ်သမျှ ဘယ်နည်းလမ်းကိုမဆို သူတို့ သုံးကြတယ်။ ဒါဟာ အကြီးအကဲတွေနဲ့ တရားဟောဆရာတွေက အနန္တတန်ခိုးရှင် ဘုရားသခင်ရဲ့ အမှုတော်ကို မရှာဖွေ၊ မလေ့လာမဆန်းစစ်ကြတဲ့ အကြောင်းရင်းနဲ့ အနန္တတန်ခိုးရှင် ဘုရားသခင်ကို ဘာကြောင့် သူတို့ ထိတ်ထိတ်ပျာပျာ ဆန့်ကျင်ပြီး ရှုတ်ချရတဲ့ အကြောင်းရင်း ဖြစ်တယ်။ ဘုရားသခင်ကို ဆန့်ကျင်တဲ့ တရားဟောဆရာတွေနဲ့ အကြီးအကဲတွေရဲ့ ဆိုးယုတ်တဲ့ လုပ်ရပ်တွေကနေ သူတို့ဟာ ကျွန်မတို့ အချိန်ကာလရဲ့ ဖာရိရှဲတွေဖြစ်တယ်ဆိုတာနဲ့ သူတို့ဟာ သမ္မာတရားကို လက်ခံခြင်းနဲ့ ကောင်းကင်နိုင်ငံတော်ထဲကို ချီမခံရခြင်းကနေ ယုံကြည်သူတွေကို တားဆီးတဲ့ အဟန့်အတားတွေနဲ့ ခလုတ်တံသင်းတွေဖြစ်တယ်ဆိုတာကို မြင်နိုင်ပါတယ်။ သူတို့ဟာ ဘုရားသခင်ကို အာခံပြီး ဘုရားသခင်ကို သူတို့ရဲ့ ရန်သူဖြစ်စေတဲ့သူတွေ၊ ပြီးတော့ ဘုရားသခင်ရဲ့ နောက်ဆုံးသော ကာလ အမှုတော်အားဖြင့် ထုတ်ဖော်ပြခံရတဲ့ အန္တိခရစ်တွေဖြစ်တယ်” ဟု ပြောရင်း မိတ်သဟာယပြုခဲ့သည်။

အနန္တတန်ခိုးရှင် ဘုရားသခင်၏ နှုတ်ကပတ်တော်နှင့် အစ်မ မိတ်သဟာယပြုခဲ့သည့်အရာကို ကြားရပြီးသည့်နောက်၊ ထိုအရာကို သင်းအုပ်ဆရာနှင့် အကြီးအကဲတို့ ပြောဆိုပြီး လုပ်ဆောင်ခဲ့သည့်အရာနှင့် ကျွန်မ နှိုင်းဆခဲ့သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်က အလွန်လက်တွေ့ကျသည့် နည်းလမ်းဖြင့် ပြောဆိုထားပြီး သင်းအုပ်ဆရာနှင့် အကြီးအကဲတို့က ကျမ်းစာကို ကောင်းကောင်း နှောကျေပြီး သမ္မာကျမ်းစာနှင့်ပတ်သက်၍ အသေးစိတ်ရှင်းပြနိုင်ကြသော်လည်း၊ ယင်းက ဘုရားသခင်ကို သိကျွမ်းခြင်းတစ်ခုတစ်လေ သူတို့ရှိသည်ဟု မဆိုလိုသေးကြောင်း ကျွန်မ သိခဲ့ရသည်။ အခြားသူများက သူတို့ကို ကိုးကွယ်ပြီး သူတို့နောက် လိုက်ကြစေဖို့အလို့ငှာ သူတို့ကိုယ်သူတို့ မြှင့်တင်ဖို့ရန်အတွက် သူတို့၏ အလုပ်တွင် သဘာဝ ပါရမီနှင့် အသိပညာတို့အပေါ် သူတို့ မှီခိုခဲ့ကြလေသည်။ အပေါ်ယံတွင်၊ သူတို့က ဘုရားသခင်ကို အစေခံနေကြပုံရသော်လည်း၊ အမှန်တွင်၊ သူတို့ အစေခံနေကြသည့်အရာမှာ သူတို့၏ ကိုယ်ပိုင် အယူအဆများနှင့် စိတ်ကူးများ၊ သူတို့၏ ကိုယ်ပိုင် အဆင့်အတန်းများနှင့် အသက်မွေးမှုတို့ ဖြစ်ကြသည်။ သင်းအုပ်ဆရာနှင့် အကြီးအကဲတို့က ကျွန်မကို ထပ်သလဲလဲ နှောင့်ယှက်ပြီး တားဆီးနေကြခြင်းမှ တစ်ဆင့် သူတို့ အမှန်တကယ် မည်သူများ ဖြစ်ကြသည်ကို ကျွန်မ သေသေချာချာ မြင်နိုင်ခဲ့သည်။ သူတို့သည် ဘုရားသခင်ကို ယုံကြည်သော်လည်း သမ္မာတရားကို မရှာဖွေကြသလို၊ ဘုရားသခင်ကို အစေခံကြသော်လည်း သူ့ကို အာခံကြသည့် အန္တိခရစ်များ ဖြစ်ကြလေသည်။ သင်းအုပ်ဆရာနှင့် အကြီးအကဲတို့က ယနေ့ထိ ကျွန်မကို အနှောင့်အယှက်ပေးခြင်းအား လက်မလျှော့ကြသေးသော်လည်း၊ သမ္မာတရားကို ရန်လိုခြင်းနှင့် ဘုရားသခင်ကို ဆန့်ကျင်ခြင်းတို့ဖြစ်သည် သူတို့၏ စစ်မှန်သော အန္တိခရစ် အနှစ်သာရကို ကျွန်မ ရှင်းရှင်းလင်းလင်း မြင်နှင့်ပြီးဖြစ်သည်။ သူတို့၏ အနှောင့်အယှက်ပေးခြင်း သို့မဟုတ် ထိန်းချုပ်ခြင်းကို ကျွန်မ မိမိကိုယ်ကိုယ် နောက်ထပ် ခံခွင့်မပေးတော့သလို၊ အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်က စစ်မှန်သည်ဟု ကျွန်မ လုံးဝ သေချာသွားသည်။ အနန္တတန်ခိုးရှင် ဘုရားသခင်နောက်သို့ တကယ့်အဆုံးထိလိုက်ဖို့နှင့် ဘယ်သောအခါမျှ အရှုံးမပေးဖို့ ကျွန်မ ဆန္ဒရှိပါသည်။ အာမင်။


၂၅။ စစ်မှန်သော ခရစ်တော်နှင့် ခရစ်တော်၏ အယောင်ကိုဆောင်သောသူတို့ကြား ပိုင်းခြားသိမြင်ခြင်းနှင့်ဆိုင်သော သမ္မာတရားကို သဘောပေါက်ပြီးနောက်၊ ကျိုးကြောင်းမမြင်ဘဲ ကျွန်မ သတိထားခြင်း မပြုတော့ပါ။

ရှန်းဝမ်၊ မလေးရှား

 ငယ်သည့် အရွယ်ကတည်းက သခင့်ကို ယုံကြည်ရာတွင် ကျွန်မ၏ အမေ(သင်းထောက်တစ်ဦးနှင့် ဥပုသ်စာဖြေ ကျောင်းဆရာမတစ်ဦးဖြစ်ခဲ့သူ) နှင့်အတူ ကျွန်မ လိုက်ယုံကြည် ခဲ့သည်။ ဝတ်ပြု အစည်းအဝေးများကို မကြာခဏ ကျွန်မ တက်လေ့ရှိပြီး သူမနှင့်အတူ ကျမ်းစာ ဖတ်ခဲ့ကာ ကျွန်မ အသက်အရွယ် ရလာသည်နှင့်အမျှ ကလေးသူငယ် အဖွဲ့မှ ဆယ်ကျော်သက် အဖွဲ့သို့ ကျွန်မ ပြောင်းတက်ခဲ့သည်။

ဆယ်ကျော်သက်အဖွဲ့ကို ဒေသနာဝေငှခြင်းအတွက် တာဝန်ကျသည့် သင်းအုပ်ဆရာမှာ ဓမ္မပညာ ဒေါက်တာဘွဲ့ရ သူတစ်ဦး ဖြစ်သည်။ သူက သင်းအုပ်ဆရာ တစ်ဦး ဖြစ်ရ သည်မှာ မလွယ်ကူကြောင်းနှင့်၊ သန့်ရှင်းသော ဝိညာဉ်တော်၏ လှုံ့ဆော်မှုမရှိဘဲ သင်းအုပ်ဆရာအလုပ်တွင် သည်းခံကြိုးပမ်းဖို့ မှာ အလွန်ခဲယဉ်း ကြောင်းတို့ကို ကျွန်မတို့ကို မကြာခဏ ပြောလေ့ရှိသည်။ ထို့ကြောင့် သူ့ကို ဘုရားသခင် နှစ်သက်သောသူတစ်ဦးနှင့် သန်ရှင်းသော ဝိညာဉ်တော်၏ လှုံ့ဆော်မှုရရှိသောသူတစ်ဦးအဖြစ် ယုံကြည်နေခဲ့ကြကာ၊ ကျွန်မတို့က သူ့ကို ပုဂ္ဂိုလ်ရေးကိုးကွယ်ခဲ့ကြသည်။ ကျွန်မတို့ကို သူ တရားဟောသည့်အခါ ကျမ်းစာမှ ကျမ်းချက်နှစ်ချက်ကို သူမကြာခဏ သုံးလေ့ရှိသည်။ “ထိုအခါ သူတပါးက၊ ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟုဆိုသော်လည်းမယုံကြနှင့်။ အကြောင်းမူကား၊ ခရစ်တော်၏ အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍၊ ရွေးချယ်သောသူတို့ကို ပြကြလိမ့်မည်။” (ရှင်မာကု ၁၃:၂၁-၂၂) သူက နောက်ဆုံးသော ကာလတွင် ခရစ်တော်၏ အယောင်ကို ဆောင်သောသူများစွာ ပေါ်ထွန်းလိမ့်မည်ကို ပြောပြခဲ့ပြီး ကျွန်မတို့ကို အမြဲ သတိရှိရန်နှင့် အခြား ဒေသနာများကို သာမန်ကာလျှံကာ သွားပြီး နားမထောင်ကြရန် တိုက်တွန်းလေ့ ရှိသည်။ အထူးသဖြင့် ကျွန်မတို့ထဲမှ သမ္မာကျမ်းစာထဲတွင် အားကောင်းသော အခြေခံအုတ်မြစ် မရှိသူများနှင့် ဝိညာဉ်ရေး အသက်တာများ အလွန်အားနည်းသည့် သူများအတွက် လှည့်ဖြားခံရခြင်းအဖြစ်ကို ရှောင်ရှားဖို့ရန် အလို့ငှာ အခြား ဂိုဏ်းဂဏမှ တစ်ဦးဦး ဟောကြားသည့် မည်သည့်တရား ဒေသနာကိုမဆို နားမထောင်ရန်၊ မဖတ်ရန် သို့မဟုတ် မလေ့လာမဆန်းစစ်ရန်မှာ အကောင်းဆုံးဖြစ်သည်ဟု သူ ပြောခဲ့သည်။

ဤအရာအပြင် ကျွန်မတို့ ဖြစ်သည့်နည်းနှင့် ရှောင်ရှားသင့် သည့် အရှေ့ရပ်မှ လျှပ်ပြက်ခြင်းအပါအဝင် အသင်းတော် အချို့ကိုလည်း သင်းအုပ်ဆရာက မကြာခဏ ပြောပြ တတ်ပြီး၊ အရှေ့ရပ်မှ လျှပ်ပြက်ခြင်းအကြောင်း ဖြန့်ထားသည့် အပျက် သဘောဆောင်သော ကျော်ကြားမှုအချို့ကို ကျွန်မတို့ကို သူပြန် ပြောပြခဲ့သည်။ ကျွန်မ၏ အဖွဲ့ဝင်များက ဤအရာကို ကြားသည့်အခါ၊ ထိုအသင်းတော်ကို ရှောင်ရှားပါ့မည်ဟု သူတို့ အားလုံး ဆိုကြလေသည်။ ကျွန်မတို့ ကျမ်းစာကို မကြာခဏ ဖတ်သရွေ့၊ ဝတ်ပြု အစည်းအဝေးများ တွင် ပုံမှန်ဆက်လက် တက်ရောက်ပြီး၊ ဝိညာဉ်ရေးရာ ဆက်ကပ်မှု များကို ပုံမှန် ဆောင်ရွက်သရွေ့၊ သခင့်ဆီ နေ့တိုင်း ကျွန်မတို့၏ အပြစ်များကို ဝန်ချပြီး နောင်တရသရွေ့၊ ပြီးလျှင် တစ်ချိန်လုံး စိတ်ရှည်ရှည်နှင့် စောင့်ဆိုင်းသရွေ့၊ သခင် ကြွလာသည့်အခါ ကျွန်မတို့ ကောင်းကင်နိုင်ငံတော်ထဲကို ချီဆောင်ခံရကြလိမ့် မည်ဟု သင်းအုပ်ဆရာက ကျွန်မတို့ကို မကြာခဏ ဟောပြောခဲ့သည်။ သူပြောသည့်အရာကို ကျွန်မ ခိုင်ခိုင်မာမာ ယုံကြည်ခဲ့ပြီး အခြားအသင်းတော်များက ဟောသည့် တရားဒေသနာများကို သာမန်ကာလျှံကာ သွားပြီး နားမထောင် ဝံ့ခဲ့ဘဲ သင်းအုပ်ဆရာ ညွှန်ကြားသည့်အတိုင်း အတိအကျ ကျွန်မ လုပ်ဆောင်ခဲ့ပါသည်။ ထို့သို့ဖြင့် ကျွန်မသည် သခင့်၏ ပြန်ကြွလာခြင်းကို စောင့်ဆိုင်း သူများအလယ်တွင် လုံခြုံစိတ်ချ ရသည့် အနေအထားတစ်ခုတွင် ရှိနှင့်ပြီးဖြစ်သည်ဟု ခံစားခဲ့ရသည်။

၂၀၁၇ ခုနှစ် သြဂုတ်လ ရက်တစ်ရက်တွင် ကျွန်မတို့ အသင်းတော်မှ အစ်ကိုဟူက ကျောင်းတွင် ကျွန်မဆီသို့ ရုတ်တရက် အလည်လာခဲ့ပြီး၊ သူက အလွန်လေးနက်သည့် လေသံဖြင့်၊ “ငါ့မှာ နင့်ကို အရမ်းအရေးကြီး တဲ့ဟာတစ်ခု ပြောဖို့ ရှိတယ်။ ကြည့်ရတာ နင့် အမေနဲ့ ညီမက အရှေ့ရပ်မှ လျှပ်ပြက်ခြင်းကို အခု ယုံကြည်နေကြပုံပဲ” ဟု ကျွန်မကို ဆိုလေ သည်။ ဤသတင်းကို ကျွန်မ ကြားရ သည့်အခါ ကျွန်မ အံ့အားသင့်သွားပြီး မိမိဘာသာ စဉ်းစားမိသည်မှာ “သင်းအုပ် ဆရာက အရှေ့ရပ်မှ လျှက်ပြက်ခြင်းနဲ့ ဘာမှမပတ်သက်ဖို့ ငါတို့ကို အမြဲ တိုက်တွန်းနေတာ မဟုတ်လား။ ဘယ်လိုဖြစ်ပြီး ငါ့ အမေက အဲဒါကို စယုံနိုင်ရတာလဲ” ဟူ၍ ဖြစ်သည်။ ထို့နောက် အစ်ကို ဟူက အရှေ့ရပ်မှ လျှပ်ပြက်ခြင်းကို ဝန်းရံ လျက်ရှိသည့် အပျက်သဘောဆောင်သည့် ကျော်ကြားမှု အချို့ အကြောင်းကို ပြောပြခဲ့ပြီး၊ ကျွန်မ ကြားရလေလေ ပိုကြောက် ကာ အထိတ် တလန့်ဖြစ်လေလေ ဖြစ်လာခဲ့သည်။ “ငါ ဘာလုပ်ရမလဲ။ ငါ ဘာလုပ်ရမလဲ” ဟု ကျွန်မ မရပ်မနား တွေးတောနေမိခဲ့သည်။ ထို့နောက်တွင်ပင် အစ်ကိုဟူက “အိမ်အမြန်ပြန်ပြီး နင့်အမေကို တကယ်ပဲ အရှေ့ရပ်မှ လျှပ်ပြက်ခြင်းကို သူ စယုံသွား ပြီလားဆိုတာ မေးကြည့်။ ဒါပေမဲ့ နင်မေးတဲ့အခါ ဘာမှမသိသလို ဟန်ဆောင်နော်။ အရင်ဆုံး သူပြောစရာရှိတာ ကို နားထောင်၊ ပြီးရင် နင်တို့ စကားပြော အသံသွင်းထားတာကို ငါ့ကို ပေး” ဟု ပြောလေသည်။ ကျွန်မ အမေ လမ်းလွဲသွားမည်စိုးသောကြောင့် ကျွန်မ သဘောတူ ခဲ့ပါသည်။

ထိုကဲ့သို့ပင် ကျွန်မ အိမ်ကို ပြန်ရောက်ပြီး မရှေးမနှောင်း ပင် ကျွန်မအမေက သခင်ယေရှုသည် အနန္တတန်ခိုးရှင် ဘုရားသခင်အဖြစ် ပြန်ကြွလာပြီဖြစ်ကြောင်း နှင့် နောက်ဆုံးသော ကာလတွင် အနန္တတန်ခိုးရှင် ဘုရားသခင်သည် နှုတ်ကပတ်တော်များစွာကို ဖော်ပြနေခဲ့ပြီး လူသားကို သန့်စင်ကာ ပြောင်းလဲဖို့ရန်နှင့် လူသားကို အပြစ်တရား၏ ချည်နှောင်မှုများမှ လုံးဝကယ်တင်ဖို့ရန်အလို့ငှာ ဘုရား အိမ်တော်မှ အစပြုသော တရားစီရင်ခြင်း အမှုတော်ကို ဆောင်ရွက်နေခဲ့ကြောင်း ကျွန်မကို ပြောပြလေသည်။ ဤသည်မှာ လူသားမျိုးနွယ်ကို ကယ်တင်ဖို့ ဘုရားသခင့် အမှုတော်၏ နောက်ဆုံးအဆင့်ဖြစ်ပြီး အကယ်၍ ထိုအရာကို ကျွန်မတို့လွဲချော်လျှင် ကယ်တင်ခံရဖို့ရန် နောက်ထပ် အခွင့်အရေး ရှိလိမ့်မည်မဟုတ်ဟု သူမက ဆက်ပြောခဲ့သည်။ ကျွန်မအနေဖြင့်လည်း နောက်ဆုံးသော ကာလ ဘုရားသခင်၏ အမှုတော်ကို မြန်မြန်လေ့လာဖို့ရန်နှင့် အနန္တတန်ခိုးရှင် ဘုရားသခင် အသင်းတော် ဝတ်ပြုအစည်းအဝေးကို တက်ဖို့ရန် မျှော်လင့်သည်ဟု သူမက ပြောလေသည်။ ဤအရာကို သူမ ပြောသည့်အချိန်တွင် အစ်ကိုဟူ ကျွန်မကို ပြောခဲ့သည့် အရှေ့ရပ်မှ လျှပ်ပြက်ခြင်းနှင့် ပတ်သက်သည့် အပျက် သဘောဆောင်သော သတင်းစကားကို ကျွန်မ ချက်ချင်း တွေးမိခဲ့ပြီး သူမ ပြောသည့်အရာကို ပြင်းထန်သော မနှစ်သက်မှု တစ်ခု ကျွန်မ ခံစားခဲ့ရသည်။ သို့သော် ကျွန်မတို့၏ အပြန်အလှန်ပြောဆိုမှုကို တိတ်တဆိတ် အသံသွင်းဖို့ရန်အလို့ငှာ ကျွန်မ မိမိခံစားချက်များကို ချုပ်တည်းလိုက်ပြီး သူပြောတာကို ဆက်လက် နားထောင် ခဲ့ပါသည်။

နောက်နေ့တွင် ကျွန်မအမေက အနန္တတန်ခိုးရှင် ဘုရားသခင် အသင်းတော်မှ လူများနှင့် ဝတ်ပြုအစည်းအဝေး တစ်ခုအတွက် အွန်လိုင်းတက်ဖို့ရန် ကျွန်မကို ခိုင်းခဲ့သော်လည်း၊ ကျွန်မ ချက်ချင်း စကားဖြတ်ပြောလိုက်ပြီး “အမေ၊ သူတို့ရဲ့ ဝတ်ပြုအစည်းအဝေးတွေကို သမီး မတက်ချင်ပါဘူး။ ပြီးတော့ အမေလည်း နောက်ထပ် အဲဒါတွေကို မတက်သင့်ဘူး။ အမေ့ကြည့်ရတာ သူတို့ဆီကို ပိုပိုပြီး စိတ်ယိုင်လာ သလိုပဲ” ဟု ပြောလိုက်သည်။ ကျွန်မအမေက ညင်သာစွာဖြင့် “အနန္တတန်ခိုးရှင် ဘုရားသခင် အသင်းတော်က ညီအစ်ကို မောင်နှမတွေနဲ့ ဝတ်ပြုအစည်းအဝေးတွေ၊ မိတ်သဟာယပြုတာ တွေကို အမေ တက်နေခဲ့ကတည်းက ကျမ်းစာထဲက ဘုရားသခင်ရဲ့ နှုတ်ကပတ်တော်တွေကို အသစ်သော ထိုးထွင်း သိမြင်မှုနဲ့ နားလည်သဘောပေါက်မှုတွေ ရှိလာခဲ့တယ်၊ ပြီးတော့ သူတို့ရဲ့ မိတ်သဟာယတွေက သိမြင်မှုနဲ့ ပြည့်နေပြီး သန့်ရှင်းသောဝိညာဉ်တော်ရဲ့ ဉာဏ်အလင်းပေးရာကနေ ပေါ်ပေါက် လာတယ်ဆိုတာ အမေ့ စိတ်နှလုံးထဲမှာ သေချာခံစား ရတယ်။ ဒါ့အပြင် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက အမေ့ရဲ့ မရှင်းလင်းမှုတွေ အများကြီးကို ဖြေရှင်းပေးပြီးပြီ၊ အနန္တတန်ခိုးရှင် ဘုရားသခင် အသင်းတော် က တကယ်ကို သန့်ရှင်းသော ဝိညာဉ်တော်ရဲ့ လုပ်ဆောင်ချက် ရှိပြီး အနန္တတန်ခိုးရှင် ဘုရားသခင် ဖော်ပြတဲ့ နှုတ်ကပတ်တော် တွေက သမ္မာတရားဖြစ်တယ်ဆိုတာ အခု အမေ လုံးဝ သေချာ သွားပြီ...” ဟု ဆိုလေသည်။ ထိုအချိန်အထိ ကျွန်မ၏ စိတ်မှာ အရှေ့အရပ်မှ လျှပ်ပြက်ခြင်းနှင့် ပတ်သက်သည့် အယူအဆ များဖြင့် ပြည့်နေခဲ့ပြီး ကျွန်မ အမေပြောသမျှကို ကျွန်မ ယတိပြတ် လက်မခံနိုင်ခဲ့ပါ။ နောက်ပိုင်းတွင် အစ်ကိုဟူ ကျွန်မကို ပြောခဲ့သည့် အရှေ့အရပ်မှ လျှပ်ပြက်ခြင်းကို ဝန်းရံ နေသည့် အပျက်သဘောဆောင်သည့် သတင်းစကားကို ကျွန်မ အမေကို ပြဖို့ ကျွန်မ အွန်လိုင်းတက်ခဲ့ပြီး ကျွန်မက “အမေ မြင်လား။ ဒီမှာ အွန်လိုင်းမှာ အရမ်းကို ရှင်းရှင်းလင်းလင်း ပြောထားတယ်။ ပြီးတော့ သမီးတို့ရဲ့ သင်းအုပ်ဆရာကလည်း အရှေ့ရပ်မှ လျှပ်ပြက်ခြင်းကို မလေ့လာဖို့ သမီးတို့ကို မကြာခဏ ပြောတယ်။ ခုချိန်ကစပြီး သူတို့နဲ့ မပတ်သက်တော့ဘူးလို့ သမီးကို ကျေးဇူးပြုပြီး ပြောပေးပါ” ဟု ပြောခဲ့ ပါသည်။

ကျွန်မ အမေသည် အပျက်သဘောဆောင်သော သတင်း စကားကို မကြည့်ခဲ့ဘဲ ကျွန်မကို စိတ်ရှည်ရှည်ဖြင့်သာ ဆက်လက် စကားပြောခဲ့ပြီး “မေမေ့ချစ်ရတဲ့ သမီးလေး၊ တရုတ်ကွန်မြူနစ် အစိုးရက ဘုရားသခင်ရဲ့ ပေါ်ထွန်းခြင်းနဲ့ အမှုတော်ကို စက်ဆုပ်ရွံရှာပြီး ဘာသာရေး ယုံကြည်မှုရှိတဲ့ ဘယ်သူ့ကိုမဆို အထင်အမြင်သေးတဲ့ ဘုရားမဲ့ အဖွဲ့အစည်း တစ်ခုပဲ။ တရုတ်နိုင်ငံမှာ ခရစ်ယာန်ဘာသာနဲ့ ကက်သလစ် အယူဝါဒကို အစွန်းရောက်ဂိုဏ်းတွေအဖြစ် တရုတ်ကွန်မြူနစ် ပါတီ အစိုးရက ရှုတ်ချတယ်။ ပြီးတော့ သမ္မာကျမ်းစာဟာလည်း မရေမတွက်နိုင်တဲ့ မိတ္ထူစာတွေ မီးရှို့ခံရ၊ ဖျက်ဆီးခံရပြီး အစွန်းရောက်စာအုပ်တစ်အုပ်အဖြစ် ရှုတ်ချခံရတယ်၊ ပြီးတော့ အခုဆိုရင် တရုတ်ပြည်မှာ သမ္မာကျမ်းစာ ရောင်းတာကိုတောင် တားမြစ်ပိတ်ပင် ခံရတယ်။ ခရစ်ယာန်တွေနဲ့ ကက်သလစ်တွေ အများကြီး တရုတ်ကွန်မြူနစ်ပါတီ အစိုးရရဲ့ ဖမ်းဆီးတာ၊ နှိပ်စက်ညှဉ်းပန်းတာနဲ့ ထောင်ချတာ ခံခဲ့ရပြီးပြီ။ ပြီးတော့ တစ်ချို့က ကိုယ်လက်အင်္ဂါချို့တဲ့သွားအောင်တောင် လုပ်ခံ ရတယ် ဒါမှမဟုတ် အသတ်တောင် ခံရတယ်။ နိုင်ငံတကာ လူ့အခွင့်အရေး အဖွဲ့တွေနဲ့ အနောက်တိုင်း နိုင်ငံတွေက တရုတ်ကွန်မြူနစ် အစိုးရကို အကြိမ်များစွာ ပြင်းပြင်းထန်ထန် စွပ်စွဲရှုတ်ချခဲ့ကြတယ်။ အဲဒီလို ဘုရားသခင်ကို ဆန့်ကျင်တဲ့ ဆိုးယုတ်တဲ့ အစိုးရရဲ့ စကားတွေကို သမီး တကယ်ရော ယုံနိုင်လား။ အဲဒီအစိုးရက ဘုရားသခင်ရဲ့ ပေါ်ထွန်းခြင်းနဲ့ အမှုတော်တွေကို အကဲဖြတ်ဖို့နဲ့ ရှုတ်ချဖို့ အရည်အချင်းမီ လို့လား။ ပြီးတော့ ဘာလို့ သင်းအုပ်ဆရာတွေနဲ့ အကြီးအကဲ တွေက နောက်ဆုံးသော ကာလ ဘုရားသခင်ရဲ့ အမှုတော်ကို လေ့လာဖို့ အမေတို့ကို ခွင့်မပြုရတာလဲ။ သူတို့ရဲ့ လုပ်ရပ်တွေက သခင့်ရဲ့ သွန်သင်ချက်တွေနဲ့ ကိုက်ညီရဲ့လား။ သခင်ယေရှုက၊ ‘စိတ်နှလုံးနှိမ့်ချသောသူတို့သည် မင်္ဂလာရှိကြ၏။ အကြောင်းမူကား ကောင်းကင်နိုင်ငံတော်သည် ထိုသူတို့၏ နိုင်ငံဖြစ်၏။’ (ရှင်မဿဲခရစ်ဝင် ၅:၃) လို့ ပြောခဲ့တယ်။ သခင့် နှုတ်ကပတ်တော်တွေကနေ တစ်ယောက်ယောက်က သခင့်ရဲ့ ပြန်ကြွလာခြင်းကို သက်သေခံနေတာကို အမေတို့ ကြားတဲ့အခါ တက်တက်ကြွကြွနဲ့ လေ့လာဆန်းစစ်တဲ့ သဘောထားကြီးတဲ့ ရှာဖွေသူတွေဖြစ်စေချင်တယ်ဆိုတာ အမေတို့ မြင်နိုင်တယ်၊ အဲဒီနောက်မှပဲ သခင့်ရဲ့ ပြန်ကြွလာခြင်း ကို အမေတို့ ကြိုဆိုနိုင်မှာမို့လို့ပဲ။ အမေ့ ချစ်သမီးလေး၊ သခင့်ထဲက ယုံကြည်သူတွေအနေနဲ့ ဘာလို့ အမေတို့က တခြားလူတွေရဲ့ ထင်မြင်ချက်တွေကို နားထောင်ပေမဲ့ သခင့်စကားတွေကို အရေးမစိုက်ကြတာလဲ။ သင်းအုပ်ဆရာ ပြောတဲ့အရာနဲ့ အဲဒီ ဆိုးယုတ်တဲ့ အစိုးရ ထုတ်ပြန်တဲ့ အပျက်သဘောဆောင်တဲ့ သတင်းစကားကို အမေတို့ ယုံကြည်ပြီး သခင့်ရဲ့ ပြန်ကြွလာခြင်းကို တစ်ယောက်ယောက်က သက်သေခံနေတာကို ကြားတဲ့အခါ မတုန်မလှုပ်ဖြစ်ပြီး သတိထားနေကြရင်၊ အဲဒါက သခင့်အလိုတော်နဲ့ ကိုက်ညီ ရဲ့လား။ အဲဒီလို လုပ်ဆောင်ခြင်း အားဖြင့် သခင့် နှုတ်ကပတ်တော်တွေကို အမေတို့ ဆန့်ကျင်သွား နေကြတာ မဟုတ်လား။ ယေရှု အချိန်ကာလတုန်းက ဂျူးလူမျိုး ယုံကြည်သူတွေဟာ သခင့်ရဲ့ နှုတ်ကပတ်တော်တွေနဲ့ အမှုတော် ကို မရှာဖွေ ဒါမှမဟုတ် မလေ့လာခဲ့ကြဘဲ အဲဒီအစား သခင့်အကြောင်း ဖာရိရှဲတွေ လုပ်ကြံပြောဆိုခဲ့ကြတဲ့ ကောလဟလတွေကို မစဉ်းမစား ယုံကြည်ခဲ့ ကြတယ်၊ ဒါကြောင့် သခင်ယေရှုကို သူတို့ အာခံပြီး ရှုတ်ချခဲ့ကြသလို နောက်ဆုံးမှာ သူ့ကို ကားတိုင်ပေါ် ကားစင်တင်သတ်ခဲ့ကြပြီး ဒီလိုနဲ့ ဘုရားသခင်ရဲ့ ပြစ်ဒဏ်ပေး တာကို သူတို့ ခံခဲ့ကြရတယ်လေ။ ဂျူးလူမျိုးတွေရဲ့ ကျရှုံးမှု သင်ခန်းစာကို အမေတို့ သင်ယူ ရမှာဖြစ်ပြီး သခင့်ကို ကြိုဆိုဖို့ အမေတို့ရဲ့အခွင့်အရေး မလွဲချော် ဖြစ်အောင် ရှောင်ရမယ်။ ဒါကို ဗျာဒိတ်ကျမ်းထဲမှာ အကြိမ် အများကြီး ပရောဖက်ပြု ထားတယ်။ ‘ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို၊ နားရှိသောသူ မည်သည် ကားကြားပါစေ။’ (ဗျာဒိတ်ကျမ်း ၂:၇) သခင်ပြန်ကြွလာတဲ့အခါ သူ့ရဲ့ နှုတ်ကပတ်တော်တွေကိုလည်း သူဖော်ပြမှာဖြစ်ပြီး သူ့ရဲ့ ပြန်ကြွလာခြင်းကို အမေတို့ ကြိုဆို ချင်တယ်ဆိုရင် ဘုရားသခင်ရဲ့ အသံတော်ကို နားထောင်ဖို့ အမေတို့ သင်ယူကြရမယ် ဆိုတာကို အမေတို့ ဒီကျမ်းချက်နေ မြင်နိုင်တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော် တွေကို ဖတ်ရှုခြင်းနဲ့ လေ့လာဆန်းစစ်ခြင်း နဲ့ပဲ အဲဒါတွေက ဘုရားရဲ့ အသံတော် ဟုတ်၊ မဟုတ် ဆိုတာကို သမီးသိလိမ့် မယ်” ဟု ပြောပါသည်။ သူမပြောစရာ ရှိသည်ကို ပြောသွားလျက် “နောက်ဆုံးသောကာလ ခရစ်တော်၏ မိန့်မြွက်ချက်များ” ဟု ခေါင်းစဉ်တပ်ထားသည့် စာအုပ်တစ်အုပ်ကို ကောက်ယူလိုက်ပြီး ကျွန်မကို လှမ်းပေးလိုက်ပါသည်။

သူမလက်ထဲရှိ စာအုပ်ကို ကျွန်မ ကြည့်လိုက်ပြီး မယူခဲ့ပါ။ အဘယ်ကြောင့်ဆိုသော် သူမပြောလိုက်သည့်အရာကို ကျွန်မ လက်မခံနိုင်သေးသောကြောင့် ဖြစ်ပြီး ကျွန်မက “သမီး အဲဒါကို မဖတ်ချင်ဘူး” ဟုသာ ပြောလိုက်သည်၊ ထို့နောက် ကျွန်မ အိပ်ခန်းဆီ လှည့်ထွက်သွားလိုက်ပါသည်။

ကျွန်မ၏ စာရေးခုံပေါ် ထိုင်နေရင်းဖြင့် ကျွန်မ စိတ်ပြန် ငြိမ်သွားပြီး ခုလေးတင် ကျွန်မ အမေပြောခဲ့သည့် အရာအပေါ် သုံးသပ်မိခဲ့သည်။ ကျွန်မသည် မိမိဘာသာ “အမေပြောတဲ့ အရာက တကယ်တော့ မမှားပါဘူးလေ။ အရှေ့ရပ်မှ လျှပ်ပြက်ခြင်းက သခင်ပြန်ကြွလာပြီလို့ သက်သေခံတယ်၊ ဒါပေမဲ့ သင်းအုပ်ဆရာ ပြောတဲ့အရာကိုပဲ ငါ မစဉ်းမစားနဲ့ ယုံကြည်ခဲ့ပြီး အနန္တတန်ခိုးရှင် ဘုရားသခင် ဖော်ပြတဲ့ နှုတ်ကပတ်တော်တွေကို ဖတ်တောင် မဖတ်ဘဲ အရှေ့ရပ်မှ လျှပ်ပြက်ခြင်းအကြောင်း တရုတ်ကွန်မြူနစ် အစိုးရ ထုတ်ပြန်တဲ့ အပျက်သဘောဆောင်တဲ့ သတင်းစကားကို ယုံကြည်ခဲ့တယ်။ အဲဒါက ငါ့ဖက်ကနေ တော်တော့်ကို ထင်ရာမြင်ရာ ဆုံးဖြတ်ချက်တစ်ခုပဲလို့ ငါထင်တယ်။ အနန္တတန်ခိုးရှင် ဘုရားသခင်က တကယ်ပဲ ပြန်ကြွလာတဲ့ သခင်ယေရှုဖြစ်ပြီး ငါက သူ့ကို လက်ခံဖို့ ငြင်းတယ်ဆိုရင် သခင့်ကို ကြိုဆိုမဲ့့ ငါ့အခွင့်အရေးကို ငါ လွဲချော်သွားမှာပဲ။ ဒါပေမဲ့ သင်းအုပ် ဆရာက နောက်ဆုံးသော ကာလမှာ ခရစ်တော်ရဲ့ အယောင်ကို ဆောင်တဲ့သူတွေ ပေါ်လာမယ်လို့ ငါတို့ကို အမြဲဟောတယ်၊ ပြီးတော့ ငါက လမ်းလွဲသွားရင် သခင့်ကို ငါယုံကြည်တာ အားလုံးက အချည်းနှီး ဖြစ်မသွားဘူးလား” ဟု တွေးမိခဲ့သည်။ ကျွန်မ၏ စိတ်နှလုံးက ချီတုံချတုံဖြစ်နေခဲ့ပြီး မည်သူ့ကို ယုံကြည်ရမှန်း ကျွန်မ မသိခဲ့ပါ။ ထို့ကြောင့် ကျွန်မ သခင့်အပေါ် တောင်းလျှောက်ခဲ့ပါသည်- “အို သခင်၊ ကိုယ်တော့်ရဲ့ ပြန်ကြွ လာခြင်းကို ကျွန်မ အမြဲ တမ်းတခဲ့ပါတယ်၊ ဒါပေမဲ့ နောက်ဆုံးသော ကာလမှာ ပေါ်လာတဲ့ ခရစ်တော်ရဲ့ အယောင်ကို ဆောင်သူတွေရဲ့ လှည့်ဖြားခံရမှာကို အခု ကျွန်မ စိုးရွံ့မိပါတယ်။ အို သခင်၊ အရှေ့ရပ်မှ လျှပ်ပြက်ခြင်းဆီက လူတွေက ကိုယ်တော် ပြန်ကြွလာပြီးပြီလို့ အခု သက်သေခံနေကြပါတယ်၊ ဒါကြောင့် ကိုယ်တော်ဟာ အနန္တတန်ခိုးရှင် ဘုရားသခင်အဖြစ် အမှန် တကယ် ပြန်ကြွလာပြီးပြီဆိုရင်၊ ကျွန်မကို ကိုယ်တော် ဉာဏ်အလင်းပေးပြီး ဦးဆောင်လမ်းပြဖို့နဲ့ ကိုယ်တော်ရဲ့ အသံတော်ကို သတိပြုမိအောင် ကျွန်မကို အခွင့်ပေးဖို့ တောင်းလျှောက်ပါတယ်။”

နောက်တစ်နေ့တွင်၊ ကျွန်မ၏ အမေက သူ၏ ဝတ်ပြုအစည်းအဝေးတစ်ခုကို တက်ရောက်ဖို့ ကျွန်မကို တစ်ဖန် တိုက်တွန်းပြန်သည်။ အတော်အတန် တုံ့ဆိုင်းနေ ပြီးနောက် ကျွန်မသည် အွန်လိုင်းပေါ်တက့်ပြီး သူတို့ ပြောစရာ့ရှိသည့် အရာကို နားထောင်ဖို့ ဆုံးဖြတ်ခဲ့ပါသည်။ ဝတ်ပြုအစည်းအဝေး စလိုက်သည့်အချိန်တွင် ကျွန်မ အလွန်စိတ်အနှောင့်အယှက် ဖြစ်ခဲ့ပြီး ညီအစ်ကို မောင်နှမများ မိတ်သဟာယပြုနေကြသည့် အရာကို ကျွန်မ အမှန်တကယ် နားမထောင်ခဲ့ပါ။ နောက်ပိုင်းတွင် အစ်ကို ကျန်းက လူသားမျိုးနွယ်ကို ကယ်တင်ဖို့ ဘုရားသခင်၏ စီမံခန့်ခွဲမှု အစီအစဉ်၊ ဘုရားသခင်၏ အမှုတော် အဆင့်သုံးဆင့် ၏ နက်နဲမှုအပြင် နောက်ဆုံးသော ကာလတွင် ဘုရားသခင် ဆောင်ရွက်သော တရားစီရင်ခြင်း အမှုတော်ကဲ့သို့သော သမ္မာတရား ရှုထောင့်များအကြောင်းကို မိတ်သဟာယ ပြုပေး နေခဲ့ပါသည်။ ကျွန်မ၏ စိတ်နှလုံးက စိတ်ဝင်စားသွားပြီး ပိုနားထောင်လေလေ၊ ထိုရှုထောင့်များအားလုံးက ပိုဆန်းသစ်ပြီး သစ်လွင်လေလေ ခံစားခဲ့ရသည်။ ယခင်က ကျမ်းစာ လေ့လာမှု သင်တန်းများကို ကျွန်မ တက်ခဲ့ဖူးသော်လည်း တရားဟောဆရာ က ဘုရားသခင် ဆောင်ရွက်သည့် နိမိတ်လက္ခဏာများကို ပြော်ပြခြင်းအားဖြင့် ဘုရားအမှုတော်၏ အံ့ဖွယ်သဘော သဘာဝအကြောင်း၊ သို့မဟုတ် အတိတ်က သန့်ရှင်းသူတို့သည် ဘုရားသခင်၏ စေခိုင်းမှုများကို ပြီးမြောက်ရန် ဘုရားသခင်ကို မည်သို့နာခံခဲ့ကြသည်၊ စသဖြင့်တို့ကိုသာ ပြောဆိုခဲ့သည်။ သူတို့က လူသားမျိုးနွယ်ကို ကယ်တင်ရန် ဘုရားသခင်၏ စီမံခန့်ခွဲမှု အစီအစဉ်အကြောင်း တစ်ခုတစ်လေမျှ တစ်ကြိမ်မျှပင် သူတို့ မပြော်ပြခဲ့ပါ။ အစ်ကိုကျန်း၏ မိတ်သဟာယက ဘုရားသခင်၏ လူသားမျိုးနွယ်ကို စီမံခန့်ခွဲခြင်း အမှုတော် အကြောင်း သိနားလည်မှုအချို့ကို ရရှိခွင့်ပေးခဲ့သည်။ ဤအရာ များအားလုံးသည် အရင်က ကျမ်းစာကို နှစ်များစွာ ဖတ်ရှုခဲ့သော်လည်း ကျွန်မ လုံးဝနားမလည်ခဲ့သည့် အရာများ ဖြစ်သည်။ ဝတ်ပြုအစည်းအဝေး ပြီးသွားသည့်အခါ ကျွန်မ စိတ်ကို ကျွန်မ ပြောင်းလဲခဲ့ပါသည်။ ကျွန်မသည် အနန္တတန်ခိုးရှင် ဘုရားသခင်၏ အမှုတော်ကို အရင်ဆုံး လေ့လာဆန်းစစ်မည်၊ ပြီးလျှင် ကျွန်မ အမေနှင့် အပြန်အလှန် ပြောဆိုမှု အသံသွင်းထားသည်ကို ဖျက်လိုက်မည်ဟု ဆုံးဖြတ် ခဲ့ပါသည်။

တတိယနေ့ ကျွန်မတို့ ဝတ်ပြုအစည်းအဝေးအတွင်းတွင် ပညာသတိရှိသော သတို့သမီးများနှင့် မိုက်မဲသော သတို့သမီး တို့ကြား ခြားနားချက်ကို ကျွန်မတို့ ဆွေးနွေးခဲ့ ကြသည်။ အစ်ကို ကျန်းက၊ “ပညာသတိရှိတဲ့ သတို့သမီးတွေက ဘုရားသခင်ရဲ့ ပေါ်ထွန်းခြင်းကို တမ်းတကြပြီး ဘုရားသခင်ရဲ့ အသံတော်ကို ဘယ်လိုနားထောင်ရမယ်ဆိုတာ သိကြတဲ့အတွက် ပညာရှိတာ ဖြစ်တယ်။ သူတို့က ဉာဏ်ရှိကြပြီး အရည်အချင်း ပိုင်ဆိုင်ကြ တယ်၊ ပြီးတော့ သူတို့က သမ္မာတရားကို ချစ်ပြီး ရှာဖွေကြ သူတွေပဲ။ အကျိုးဆက်အနေနဲ့ သခင်ကြွလာပြီဆိုတဲ့ သတင်းကို သူတို့ကြားကြတဲ့အခါ သူတို့ တက်တက်ကြွကြွ ရှာဖွေပြီး လေ့လာဆန်းစစ်ကြတယ်- ဒီလိုလူတွေက ခရစ်တော်ရဲ့ အယောင်ကိုဆောင်တဲ့သူတွေရဲ့ လှည့်ဖြားတာကို မခံရနိုင်ဘူး။ မိုက်မဲတဲ့ သတို့သမီးတွေက သမ္မာတရားကို မချစ်ကြဘူး၊ ဘုရားသခင်ရဲ့ အသံတော်ကို နားထောင်ဖို့ သူတို့ အာရုံမစိုက် ကြသလို ဘယ်လိုနားထောင်ရ မယ်ဆိုတာလည်း မသိကြဘူး။ သူတို့က စိတ်ရှုပ်ထွေးနေ ကြပြီး သိမြင်မှုမရှိကြဘူး၊ ပြီးတော့ သခင့်ရဲ့ ကြွလာခြင်းနဲ့ ပတ်သက်ပြီး သူတို့က ဘုရားရဲ့ အမှုတော်ကို အာခံပြီး ရှုတ်ချဖို့ သူတို့ကိုယ်ပိုင် အယူအဆတွေနဲ့ စိတ်ကူးတွေကိုပဲ ဖက်တွယ် ကြတယ်။ ဥပမာအနေနဲ့၊ ညီအစ်ကို မောင်နှမအချို့က ကိုယ်တော့်ကို သူတို့ ယုံကြည်ခြင်းမှာ သခင့်ရဲ့ နှုတ်ကပတ်တော်တွေကို နားထောင်ဖို့ အာရုံမစိုက်ကြဘူး၊ အဲဒီအစား သင်းအုပ်ဆရာတွေနဲ့ အကြီးအကဲတွေ ပြောတာကို ယုံကြတယ်။ သင်းအုပ်ဆရာတွေနဲ့ အကြီးအကဲတွေ ဘာပဲ ပြောပါစေ၊ အဲဒါ သူတို့ ယုံကြည်တဲ့အရာဖြစ်တယ်။ သူတို့က သခင့်ကို အမည်ခံသာ ယုံကြည်ကြပေမဲ့၊ အမှန်မှာတော့ သူတို့က သင်းအုပ်ဆရာတွေနဲ့ အကြီးအကဲတွေ နောက်လိုက်ပြီး နာခံကြတယ်။ နောက်ပြီး ခရစ်တော်ရဲ့ အယောင်ကို ဆောင်တဲ့ သူတွေကို မစဉ်းမစား သတိထားခြင်း အပေါ်ကိုသာ အဓိက အာရုံစိုက်ကြတဲ့ ညီအစ်ကို မောင်နှမအချို့ရှိပြီး၊ သူတို့က သခင့်ရဲ့ ပြန်ကြွလာခြင်း သတင်းကို တစ်ယောက်ယောက် ဖြန့်တာကို ကြားကြတဲ့ အချိန်မှာတောင် မရှာဖွေသလို၊ လေ့လာ မဆန်းစစ်ကြဘူး- ဒါက အစာနင်မှာစိုးလို့ မစားတာနဲ့ တူမနေ ဘူးလား။ ဒီလိုလူတွေက သခင့်ရဲ့ ပြန်ကြွလာခြင်းကို ကြိုဆို နိုင်စွမ်း ရှိကြလား” ဟု ပြောလေသည်။

အစ်ကို ကျန်း၏ စကားများက ရုတ်တရက် ကျွန်မကို ဟုန်းခနဲ ထိုးထွင်းသိမြင်မှုတစ်ခု ပေးခဲ့ပြီး ကျွန်မက၊ “အဲဒါ မှန်တယ်။ ငါ သင်းအုပ်ဆရာဟောတာကို ဒီလောက်အချိန် အကြာကြီး အခု ငါ ယုံကြည်ပြီးပြီ၊ ပြီးတော့ နောက်ဆုံးသော ကာလ ဘုရားသခင်ရဲ့ အမှုတော်ကို ငါ မလေ့လာခဲ့ဘူး။ အနန္တတန်ခိုးရှင် ဘုရားသခင်ဟာ တကယ်ပဲ ပြန်ကြွလာတဲ့ သခင်ယေရှုဆိုရင်၊ ငါ့က မိုက်မဲတဲ့ သတို့သမီး တစ်ယောက် အဖြစ် ဖော်ထုတ်ခံရပြီးပြီ မဟုတ်လား။ သခင်ယေရှုက၊ ‘တောင်းကြလော့။ တောင်းလျှင်ရမည်။ ရှာကြလော့။ ရှာလျှင်တွေ့မည်။ တံခါးကိုခေါက်ကြလော့။ ခေါက်လျှင်ဖွင့်မည်။’ (ရှင်မဿဲခရစ်ဝင် ၇:၇) လို့ ပြောခဲ့တယ်။ သခင့်ကို ကြိုဆိုဖို့ ငါ အမြဲ စောင့်မျှော်ခဲ့တယ်၊ ပြီးတော့ အခု အနန္တတန်ခိုးရှင် ဘုရားသခင် အသင်းတော်က သခင်ပြန်ကြွလာ ပြီလို့ သက်သေခံနေကြတယ်။ ငါ ပညာသတိရှိတဲ့ သတို့သမီး ဖြစ်သင့်ပြီး နောက်ဆုံးသော ကာလ အနန္တတန်ခိုးရှင် ဘုရားသခင်ရဲ့ အမှုတော်ကို ရှာဖွေပြီး လေ့လာဆန်း စစ်သင့်တယ်၊ ဘာလို့လဲဆိုတော့ အဲဒါကသာ ဘုရား အလိုတော်နဲ့ ကိုက်ညီလို့ပဲ” ဟု တွေးခဲ့ပါသည်။ ထို့ကြောင့်၊ ကျွန်မသည် နောက်ဆုံးသော ကာလ အနန္တတန်ခိုးရှင် ဘုရားသခင်၏ အမှုတော်ကို ဆက်လက်လေ့လာဆန်းစစ်ရန် ဆုံးဖြတ်ခဲ့သည်။

နောက်နေ့ ဝတ်ပြုအစည်းအဝေးတွင် ကျွန်မက “အစ်ကို၊ ပညာသတိရှိတဲ့ သတို့သမီးဖြစ်ဖို့ အဓိကသော့ချက်က ဘုရားသခင် ရဲ့ အသံတော်ကို နားထောင်ခြင်းအပေါ် အာရုံစိုက်ဖို့ ဖြစ်တယ်လို့ မနေ့က အစ်ကို မိတ်သဟာယပြုခဲ့တယ်။ ကျွန်မ အနေနဲ့ အခု နောက်ဆုံးသော ကာလ ဘုရားသခင်ရဲ့ အမှုတော် ကို လေ့လာဆန်းစစ်ဖို့ လိုက်လျှောက်ရမဲ့ လမ်းကြောင်းတစ်ခု ရှိပြီလို့ ခံစားရတယ်၊ဒါပေမဲ့ ကျွန်မရဲ့ သင်းအုပ်ဆရာက သူ့ရဲ့ ဒေသနာတွေမှာ လူတွေကို လှည့်ဖြားဖို့ ခရစ်တော်ရဲ့ အယောင်ဆောင်တဲ့သူတွေ နောက်ဆုံးသော ကာလမှာ ပေါ်လိမ့် မယ်လို့ မကြာခဏ ပြောတယ်၊ ဒီတော့ စစ်မှန်တဲ့ ခရစ်တော်နဲ့ ခရစ်တော်ရဲ့အယောင်ကို ဆောင်တဲ့ သူတွေကြား ကျွန်မတို့ ဘယ်လို သိမြင်သင့်သလဲ။ ဒီသမ္မာတရား ရှုထောင့်ကို ကျွန်မ နားမလည်ဘူး၊ ဒါကြောင့် အစ်ကို ကျွန်မကို ဒီအကြောင်း မိတ်သဟာယပြုပေးနိုင်မလားလို့ သိချင်နေတာ” ဟု မေးလိုက် သည်။

အစ်ကို ကျန်းက၊ “ညီမမေးလိုက်တဲ့ ဒီမေးခွန်းက အစ်ကိုတို့ သခင့်ရဲ့ ပြန်ကြွလာခြင်းကို ကြိုဆိုနိုင်မလား၊ မကြိုဆိုနိုင်ဘူးလား ဆိုတာနဲ့ တိုက်ရိုက် ဆက်နွယ်တဲ့အတွက် အရေးပါလှပါတယ်။ စစ်မှန်တဲ့ ခရစ်တော်နဲ့ ခရစ်တော်ရဲ့ အယောင်ကို ဆောင်တဲ့သူတွေကြား ပိုင်းခြားသိမြင်မှုအကြောင်း သမ္မာတရားကို အစ်ကိုတို့ နားလည်သဘောပေါက်နိုင်သရွေ့၊ ခရစ်တော်ရဲ့ အယောင်ကိုဆောင်တဲ့သူက ဘုရားသခင်ကို ဘယ်လိုပဲ တူအောင်တုဖို့ ကြိုးစားပါလေ့စေ၊ သူတို့ရဲ့ လှည့်ဖြားတာကို အစ်ကိုတို့ မခံရဘဲဆက်နေနိုင်မှာဖြစ်ပါတယ်။ စစ်မှန်တဲ့ ခရစ်တော်နဲ့ ခရစ်တော်ရဲ့ အယောင်ကို ဆောင်တဲ့ သူတွေကြား ဘယ်လိုခွဲခြားသိမြင်ရမယ်ဆိုတာနဲ့ ပတ်သက်ပြီး သခင်ယေရှုက၊ ‘ထိုအခါ သူတပါးက ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟု ဆိုသော်လည်း မယုံကြနှင့်။ အကြောင်းမူကား၊ ခရစ်တော်၏အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။’ (ရှင်မဿဲခရစ်ဝင် ၂၄:၂၃-၂၄) လို့ ပြောပါတယ်။ သခင့် နှုတ်ကပတ်တော်က နောက်ဆုံးသော ကာလ ခရစ်တော်ရဲ့ အယောင်ကို ဆောင်တဲ့သူတွေဟာ လူတွေကို လှည့်ဖြားဖို့ နိမိတ်လက္ခဏာ နဲ့ အံ့ဖွယ်အမှုတွေကို အများဆုံးအသုံးပြုမယ်လို့ ရှင်းရှင်းလင်းလင်း ပြောပါတယ်။ ခရစ်တော်ရဲ့ အယောင်ကို ဆောင်တဲ့သူတွေက သမ္မာတရား ကင်းမဲ့ကြပြီး သူတို့ရဲ့ အနှစ်သာရက ဝိညာဉ်ဆိုးတွေနဲ့ မကောင်းဆိုးဝါးတွေ နဲ့ဆိုင်တဲ့ အရာ ဖြစ်တာကြောင့်၊ သူတို့ဟာ ဘုရားရဲ့ ပြီးခဲ့တဲ့ အမှုတော်ကိုပဲ တုပနိုင်ကြပြီး ရိုးရှင်းတဲ့ နိမိတ်လက္ခဏာတွေနဲ့ အံ့ဖွယ်အမှု အချို့ကို ဆောင်ရွက်နိုင်တယ်၊ ဒါမှမဟုတ် ဆန်းကြယ်တဲ့ သီအိုရီ တွေနဲ့ လူတွေကို ရှုပ်ထွေးစေဖို့ ကျမ်းစာကို တလွဲအနက် ပြန်ကြတယ်။ ခရစ်တော်ပဲ သမ္မာတရား၊ လမ်းခရီးနဲ့ အသက် ဖြစ်ပါတယ်၊ ပြီးတော့ သူသာ သမ္မာတရားကို ဖော်ပြနိုင်ပြီး လမ်းခရီးကို ပြနိုင်သလို အစ်ကိုတို့ကို အသက် ပေးနိုင်ပါတယ်။ သူတို့ကိုယ်သူတို့ ခရစ်တော်လို့ ခေါ်ပေမယ့် သမ္မာတရားကို မဖော်ပြနိုင်တဲ့ သူတွေအားလုံးက သေချာပေါက် ခရစ်တော်ရဲ့ အယောင်ကို ဆောင်တဲ့သူတွေနဲ့ ဟန်ဆောင်သူတွေဖြစ်တယ်၊ ဒါက ခရစ်တော်ရဲ့ အယောင်ကို ဆောင်တဲ့သူတွေကို အခြေခံ ကျကျ ခွဲခြားမှုကို အစ်ကိုတို့ ပိုင်ဆိုင်နိုင်တဲ့ အခြေခံ သဘောတရား ဖြစ်တယ်” ဟု ပြောလေသည်။

အစ်ကို၏ မိတ်သဟာယကို နားထောင်ပြီးသည့်နောက်၊ ဤကျမ်းချက်ကို ကျွန်မ ဂရုတစိုက် နောက်တစ်ဖန် ဖတ်ရှုကြည့် လိုက်ပြီး၊ ထို့နောက်တွင် ရုတ်တရက် အရာအားလုံး ရှင်းသွားခဲ့ သည်-“ဟုတ်တယ်။ ခရစ်တော်ရဲ့ အယောင်ကို ဆောင်တဲ့ သူတွေက လူတွေကို လှည့်ဖြားဖို့ ကြီးမားတဲ့ နိမိတ်လက္ခဏာ တွေနဲ့ အံ့ဖွယ်အမှုတွေကို ဆောင်ရွက်မယ်လို့ ကျမ်းစာထဲမှာ တကယ်ကို ပြောထားတာပဲ။ ဒီတော့ အဲဒါဆိုရင် ကျမ်းစာကို နောကျေနေကြတဲ့ အဲဒီသင်းအုပ်ဆရာတွေက ခရစ်တော်ရဲ့ အယောင်ကိုဆောင်တဲ့သူတွေကို ခွဲခြားသိမြင်နိုင်မဲ့ ဒီအခြေခံ သဘောတရားကို ဘယ်လိုဖြစ်ပြီး မမြင်ခဲ့ ကြတာလဲ။”

ထို့နောက် အစ်ကိုကျန်းက အနန္တတန်ခိုးရှင် ဘုရားသခင် ၏ ကျမ်းပိုဒ်တစ်ပိုဒ်ကို ပို့ပေးခဲ့သည်- “မျက်မှောက်ခေတ်အတွင်းတွင် နိမိတ်လက္ခဏာများနှင့် အံ့သြဖွယ်အမှုများကို ပြသနိုင်သကဲ့သို့၊ နတ်ဆိုးများကိုလည်း နှင်ထုတ်နိုင်ပြီး၊ မကျန်းမာသူများကိုလည်း အနာငြိမ်းစေနိုင်ကာ နိမိတ်လက္ခဏာများစွာ ဆောင်ရွက်နိုင်သည့် လူတစ်ဦး ထွက်ပေါ်လာပါက၊ ဤလူက ၎င်းသည် ကြွလာပြီဖြစ်သော ယေရှုဖြစ်သည်ဟုဆိုလျှင်၊ ဤသည်မှာ ယေရှုကို အတုခိုးသည့် နတ်ဆိုးများက ဖြစ်ပေါ်စေသည့် အတုတစ်ယောက် ဖြစ်ပေမည်။ ဤအရာကို အမှတ်ရလော့။ ဘုရားသခင်သည် တူညီသော အမှုကို ထပ်မလုပ်ပေ။ ယေရှု၏ အမှုအဆင့်သည် ပြီးစီးနှင့်ပြီးသားဖြစ်ပြီး၊ ဘုရားသခင်သည် အမှု၏ထိုအဆင့်ကို မည်သည့်အခါတွင်မျှ တစ်ဖန် ဆောင်ရွက်မည် မဟုတ်ပေ။...အကယ်၍ နောက်ဆုံးသော ကာလအတွင်းတွင် ဘုရားသခင်သည် နိမိတ်လက္ခဏာများနှင့် အံ့သြဖွယ်ရာများကို ပြသနေဆဲဖြစ်ခဲ့ပါက၊ နတ်ဆိုးများကို ဆက်လက် မောင်းထုတ်နေဆဲဖြစ်ပြီး၊ မကျန်းမာသောသူများကို အနာငြိမ်းစေဆဲ ဖြစ်ခဲ့ပါက- သူသည် ယေရှုကဲ့သို့နည်းတူ အတိအကျ လုပ်ဆောင်ခဲ့မည်ဆိုပါက- ဘုရားသခင်သည် တူညီသော အလုပ်တစ်ခုကို ထပ်လုပ်နေခြင်း ဖြစ်မည်ဖြစ်သကဲ့သို့၊ ယေရှု ပြုခဲ့သော အမှုသည် မည်သည့်အရေးပါမှု သို့မဟုတ် မည်သည့်တန်ဖိုးမျှ ရှိမည် မဟုတ်ပေ။ ထို့ကြောင့် ဘုရားသခင်သည် ခေတ်တိုင်းတွင် အမှု၏ အဆင့်တစ်ခုကို ဆောင်ရွက်လေသည်။ သူ့အမှု၏ အဆင့်အသီးသီး ပြီးစီးသည်နှင့်တစ်ပြိုင်နက်၊ မကြာမီ နတ်ဆိုးများက ယင်းကို လိုက်တုကြပြီး၊ စာတန်သည် ဘုရားသခင်နောက် ထပ်ကြပ်မကွာ စတင် လိုက်သည့်နောက်တွင်၊ ဘုရားသခင်သည် မတူကွဲပြားသော နည်းစနစ်တစ်ခုကို ပြောင်းလဲလေသည်။ ဘုရားသခင်သည် သူ့အမှု၏ အဆင့်တစ်ဆင့်ကို ပြီးစီးသည်နှင့်တစ်ပြိုင်နက်၊ ယင်းကို နတ်ဆိုးများက လိုက်တုကြလေသည်။ ဤအရာနှင့်ပတ်သက်၍ သင်တို့ ရှင်းရှင်းလင်းလင်း ဖြစ်ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယနေ့ ဘုရားသခင်၏ အမှုကို သိခြင်း)

အစ်ကိုကျန်းက၊ “အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကနေ ဘုရားသခင်က အစဉ်အမြဲ ဆန်းသစ် ပြီး လုံးဝအိုဟောင်းမသွားတဲ့ ဘုရားဖြစ်တယ်၊ ပြီးတော့ တူညီတဲ့ အမှုကိုပဲ နှစ်ကြိမ် လုံးဝမလုပ်ဘူးဆိုတာကို အစ်ကိုတို့ မြင်နိုင် တယ်။ ဘုရားသခင်က အမှုသစ်ကို အစပြု တဲ့အချိန် တိုင်းမှာ သူက နှုတ်ကပတ်တော်သစ်တွေကို ဖော်ပြပြီး လူကို လက်တွေ့ လုပ်ဆောင်ဖို့ လမ်းကြောင်းသစ်တွေ ကို ပေးတယ်။ ဥပမာ အနေနဲ့၊ သခင်ယေရှု ကြွလာခဲ့တဲ့အချိန်မှာ၊ သူက ပညတ်တရား နဲ့ ပညတ်ချက်တွေကို ကြေငြာတဲ့ အမှုကို ထပ်မလုပ်ခဲ့ဘူး၊ အဲဒီအစား လူသားမျိုးနွယ်အားလုံးကို ရွေးနှုတ်ခြင်း အမှုတော် ကို ဆောင်ရွက်ဖို့ အခြေပြုချက်တစ်ခု အနေနဲ့ အဲဒီအမှုကို အသုံးပြုခဲ့တယ်။ ပြီးတော့ အဲဒီအချိန်က လူတွေကို လက်တွေ့လုပ်ဆောင်ဖို့ နည်းလမ်းသစ်တွေကို သူ ပေးခဲ့တယ်။ ဥပမာအနေနဲ့၊ သူက လူတွေကို ဝန်ချဖို့နဲ့ နောင်တရဖို့၊ သူတို့ရဲ့ ရန်သူတွေကို ချစ်ဖို့၊ အချင်းချင်း ခွင့်လွှတ်ဖို့နဲ့ ချစ်ဖို့ကို သင်ယူကြဖို့၊ စသဖြင့် သွန်သင်ခဲ့တယ်။ အခု အနန္တတန်ခိုးရှင် ဘုရားသခင်က နောက်ဆုံးသော ကာလမှာ ကြွလာပြီဖြစ်ပြီး သူက နောင်တလမ်းကို ထပ်ပြီးတဖန် မဖော်ပြဘဲ၊ အဲဒီအစား သူက နှုတ်ကပတ်တော်တွေကနေတဆင့် လူကို စီရင်ခြင်းနဲ့ သန့်စင်ခြင်း အမှုတော်ကို ဆောင်ရွက်ဖို့ ရွေးနုတ်ခြင်းအမှုကို အခြေခံတစ်ခုအနေနဲ့ အသုံးပြုပါတယ်။ ဒီအမှုတော်အဆင့် အတွင်းမှာ ဘုရားသခင်က နိမိတ် လက္ခဏာတွေနဲ့ အံ့ဖွယ်အမှုတွေကို မဆောင်ရွက်ဘဲ၊ အဲဒီအစား အစ်ကိုတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ထုတ်ဖော်ပြဖို့ နဲ့ အစ်ကိုတို့ရဲ့ မတရားမှုကို စီရင်ဖို့ သူ့နှုတ်ကပတ်တော်တွေကို လက်တွေ့ကျကျ ဖော်ပြပါတယ်။ တစ်ချိန်တည်းမှာပဲ အစ်ကိုတို့ စစ်မှန်တဲ့ ကယ်တင်ခြင်းရဖို့ လိုအပ်တဲ့ သမ္မာတရားအားလုံးကို ဘုရားသခင်က အစ်ကိုတို့ကို ပေးသနားပါတယ်၊ ပြီးတော့ အစ်ကိုတို့ကို သူက စိတ်သဘောထားဆိုင်ရာ ပြောင်းလဲမှုဆီသွား တဲ့ လမ်းကြောင်း ကို နားလည်သဘောပေါက်စေတယ်။ အဲဒီကနေ တဆင့် အစ်ကိုတို့ရဲ့ ဖောက်ပြန်ပျက်စီးတဲ့ စိတ်သဘောထား တွေကို အစ်ကိုတို့ ဖယ်ရှားနိုင်ပြီး ဘုရားသခင်က သူ့ရဲ့နိုင်ငံတော်ထဲကို ပို့ဆောင်တာ ခံရကြတယ်။ ဒါပေမဲ့ ခရစ်တော်ရဲ့ အယောင်ကို ဆောင်တဲ့သူ အများစုက ဝိညာဉ်ဆိုးတွေ ပူးတာကို ခံရကြပြီး အားလုံးက ထူးထူး ခြားခြားကို မာနထောင်လွှားပြီး အဓိပ္ပါယ်မဲ့ ကြတယ်။ သူတို့က လူတွေကို စိတ်သဘောထား ဆိုင်ရာ ပြောင်းလဲမှုဆီ လမ်းကြောင်းကို ပြသဖို့ သမ္မာတရားကို ဖော်ပြဖို့မပြောနဲ့၊ ခေတ်သစ်တွေကို မစတင်နိုင်သလို ခေတ်တွေ ကို အဆုံးမသတ်စေနိုင်ပါဘူး။ သူတို့ လုပ်နိုင်သမျှက သခင် ယေရှုရဲ့ အတိတ်က အမှုတော်ကို တုပဖို့နဲ့ လူတွေကို လှည့်ဖြားဖို့ ရိုးရှင်းတဲ့ နိမိတ်လက္ခဏာ အနည်းငယ်ကို ဆောင်ရွက်ဖို့ပဲ ဖြစ်တယ်။ ဒါပေမဲ့ လူသေကို ပြန်ရှင်စေတာနဲ့ လူငါးထောင်ကို ငါးနှစ်ကောင် မုန့်ငါးလုံးနဲ့ ကျွေးမွေးတာတွေလို သခင်ယေရှု ဆောင်ရွက်ခဲ့တဲ့ ကြီးမြတ်တဲ့ နိမိတ်လက္ခဏာတွေအနေနဲ့ ခရစ်တော်ရဲ့ အယောင်ကိုဆောင်တဲ့သူတွေက အဲဒီလုပ်ရပ်တွေကို တကယ်ကို မတုပနိုင်ကြပါဘူး၊ ဘာလို့လဲဆိုတော့ ဘုရားသခင် ကပဲ အဲဒီလို သြဇာအာဏာ နဲ့ တန်ခိုးတွေကို ပိုင်ဆိုင်ပြီး ခရစ်တော်ရဲ့ အယောင်ကိုဆောင်တဲ့သူတွေက အဲဒီလိုအရာတွေ ကို လုံးဝ မစွမ်းဆောင်နိုင်လို့ပဲ ဖြစ်ပါတယ်” ဟု ပြောဆိုရင်း မိတ်သဟာယပြုခဲ့ပါသည်။

အစ်ကို၏ မိတ်သဟာယမှတဆင့်သာ ဘုရားသခင်၏ အမှုတော်မှာ အမြဲဆန်းသစ်ပြီး ဘယ်တော့မှ မအိုဟောင်းသလို၊ ခရစ်တော်၏ အယောင်ကိုဆောင်သောသူတို့သည် ဘုရားသခင် ၏ အတိတ်က အမှုတော်ကိုသာ တုပနိုင်စွမ်းရှိပြီး ရိုးရှင်းသည့် နိမိတ်လက္ခဏာနှင့် အံ့ဖွယ်အမှု အနည်းငယ်ကိုသာ လုပ်ဆောင် နိုင်စွမ်းရှိသည်ကို ကျွန်မ နားလည်လာခဲ့ပါသည်။ သို့သော် သူတို့သည် ဘုရားသခင်၏ အမှုတော်ကို လုပ်ဆောင် နိုင်စွမ်းမရှိကြသလို၊ ဘုရားသခင်၏ အမှုတော် နောက်ကွယ်မှ အခြေခံသဘောတရားများကို ကျွန်မတို့ နားလည် သဘောပေါက် သရွေ့ ကျွန်မတို့ လှည့်ဖြားခံရမည် မဟုတ်ပါ။ အတိတ်က၊ ကျွန်မသည့် လှည့်ဖြားခံရမည်ကို အမြဲ စိုးရွံ့ခဲ့သောကြောင့် နောက်ဆုံးသောကာလ အနန္တတန်ခိုးရှင် ဘုရားသခင်၏ အမှုတော်ကို ရှာဖွေပြီး လေ့လာဆန်းစစ်ဖို့ မပြောနှင့်၊ အရှေ့ရပ်မှ လျှပ်ပြက်ခြင်းက ပေးသည့် မည်သည့် တရားဒေသနာကိုမဆိုပင် နားမထောင်ဝံ့ခဲ့ပါ။ ယင်းအစား၊ ကျွန်မ၏ အသင်းတော်တွင် မိမိဘာသာ ပြင်ပလောကနှင့် ကင်းပြတ်ကာနေခဲ့ပြီး၊ ယင်းမှာ လုပ်ဆောင်ရမည့် အန္တရာယ်အကင်းဆုံးနည်းလမ်းဖြစ်ပြီး အနာဂတ်တွင် သခင်နှင့် အတူ ကျွန်မ ပေါင်းစည်းလိမ့်မည်ဟု တွေးထင်ရင်း၊ ထိုနေရာတွင် တရားဒေသနာများကို နားထောင် ကာ သခင့်ကို ချီးမွမ်းခဲ့ပါသည်။ သို့သော် ထိုအရာကို ယခု စဉ်းစား ကြည့်သည့်အခါ၊ အလွန်မတုန်မလှုပ်ဖြစ်ပြီး သတိထား လွန်း ကာ နောက်ဆုံးသော ကာလ သခင်၏ မိန့်မြွက်ချက် များကို ဦးစွာမရှာဖွေခြင်းက အမှန်တကယ်ပင် သခင့်ကို ကြိုဆိုရန် ကျွန်မ၏ အခွင့်အရေးကို လွဲချော်စေတတ်ခဲ့ပါသည်။

အစ်ကို ကျန်းက၊ “ဘုရားသခင်က သမ္မာတရား၊ လမ်းခရီးနဲ့ အသက်ဖြစ်တယ်၊ ဘုရားရဲ့ အမှုတော်နဲ့ဆိုင်တဲ့ အခြေခံသဘောတရားတွေအားဖြင့် စစ်မှန်တဲ့ ခရစ်တော်နဲ့ ခရစ်တော်ရဲ့ အယောင်ကိုဆောင်တဲ့သူတွေကြား ခွဲခြားသိမြင်နိုင် တဲ့အပြင်၊ သူတို့ကို ခရစ်တော်ရဲ့ အနှစ်သာရအားဖြင့်လည်း ခွဲခြားနိုင်ပါတယ်” ဟု ပြောရင်း သူ၏ မိတ်သဟာယကို ဆက်လေသည်။ ထိုအချိန်တွင်၊ အစ်ကို ကျန်းက ဘုရား နှုတ်ကပတ်တော်များ ကျမ်းတစ်ပိုဒ်ကို ပို့ခဲ့ပါသည်။ “လူ့ဇာတိခံယူသော ဘုရားသခင်ကို ခရစ်တော်ဟုခေါ်သည်၊ ထို့ကြောင့် လူတို့ကို သမ္မာတရား ပေးနိုင်သော ခရစ်တော်ကို ဘုရားသခင်ဟု ခေါ်၏။ သူသည် ဘုရားသခင်၏ အနှစ်သာရ ပိုင်ဆိုင်ပြီး၊ သူ၏ အမှုတွင် လူသားက မရရှိနိုင်သည့် ဘုရားသခင်၏ စိတ်သဘောထားနှင့် ဉာဏ်ပညာတို့ ပိုင်ဆိုင်သည့်အတွက်၊ ဤအရာနှင့်ပတ်သက်၍ လွန်ကဲသောအရာတစ်ခုမျှ မရှိပေ။ မိမိတို့ကိုယ်ကိုယ် ခရစ်တော်ဟု ခေါ်သော်လည်း၊ ဘုရားသခင်၏အမှုကို မလုပ်ဆောင်နိုင်သော သူတို့သည် လူလိမ်များ ဖြစ်၏။ ခရစ်တော်သည် ကမ္ဘာမြေကြီးပေါ်ရှိ ဘုရားသခင်၏ သရုပ်သကန်ဖြစ်ရုံသာမက၊ ဘုရားသခင်က လူသားအလယ် သူ၏အမှုကို ဆောင်ရွက်ပြီး၊ ပြည့်စုံစေသည်နှင့်အမျှ သူခံယူသော အထူးလူ့ဇာတိလည်း ဖြစ်၏။ ဤဇာတိခန္ဓာကို မည်သည့်လူသားမဆိုက အစားထိုး၍ မရနိုင်ဘဲ၊ ကမ္ဘာမြေပေါ်တွင် ဘုရားသခင်၏အမှုကို ပြည့်စုံလုံလောက်စွာ တာဝန်ယူ ထမ်းဆောင်နိုင်ပြီး ဘုရားသခင်၏ စိတ်သဘောထားကို ဖော်ပြနိုင်ကာ၊ ဘုရားသခင်ကို ကောင်းစွာ ကိုယ်စားပြုနိုင်သကဲ့သို့၊ လူသားကို အသက်ဖြင့် ထောက်ပံ့ပေးနိုင်သော ဇာတိခန္ဓာ တစ်ခုဖြစ်၏။ ၎င်းတို့သည် ခရစ်တော်ဖြစ်သည်ဟု အခိုင်အမာ ဆိုကြသော်လည်း၊ ခရစ်တော်၏ အနှစ်သာရထဲမှ မည်သည့်အရာမျှ မပိုင်ဆိုင်ကြသည့်အတွက်၊ အနှေးနှင့်အမြန်၊ ခရစ်တော်၏ အယောင်ကိုဆောင်သော သူအားလုံးတို့သည် ကျရှုံးကြလိမ့်မည်။ ထို့ကြောင့် ခရစ်တော်၏ စစ်မှန်မှုကို လူသားက သတ်မှတ်၍ မရနိုင်ဘဲ၊ ဘုရားသခင် ကိုယ်တိုင်က တာဝန်ယူကာ ဆုံးဖြတ်ထားခြင်းဖြစ်သည်ဟု ငါပြောရပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်)

အစ်ကိုကျန်းက၊ “ဘုရားသခင်ရဲ့ နှုတ်ကပတ်တော်တွေ ကနေ ခရစ်တော်ဟာ ဘုရား ဝိညာဉ်တော်ရဲ့ လူ့ဇာတိခံ ယူခြင်းဖြစ်တယ်ဆိုတာ အစ်ကိုတို့ မြင်နိုင်တယ်-သူက ဘုရား သဘာဝ အနှစ်သာရကို ပိုင်ဆိုင်တယ်၊ ဘုရားအမှုတော်ကို သူ ဆောင်ရွက်တယ်။ ဘုရားသခင်ရဲ့ စိတ်သဘောထားကို သူဖော်ပြတယ်။ အချိန်မရွေး၊ နေရာမရွေး လူကို ထောက်ပံ့ဖို့နဲ့ ထိန်းကျောင်းဖို့ သမ္မာတရားကို သူဖော်ပြနိုင်တယ်၊ ပြီးတော့ ခရစ်တော်ကပဲ လူကိုကယ်တင်တဲ့ အမှုကို ဆောင်ရွက်နိုင်တယ်။ ဥပမာအားဖြင့်၊ သခင်ယေရှုက ခရစ်တော်ဖြစ်ပြီး သူ့ရဲ့ ပေါ်ထွန်းခြင်းနဲ့ အမှုတော်တွေက ပညတ်တော်ခေတ်ကို အဆုံးသတ်စေပြီး ကျေးဇူးတော်ခေတ်ကို စတင်စေခဲ့တယ်။ လူသားမျိုးနွယ်ကို နောင်တလမ်းပေးသနားဖို့၊ ဘုရားသခင်ရဲ့ အလိုတော်နဲ့ သတ်မှတ်ချက်တွေကို သူတို့ ရှင်းရှင်းလင်းလင်း သိနိုင်စေဖို့နဲ့ အခက်အခဲတွေ ဖြစ်ပေါ်တဲ့အခါ လိုက်လျှောက်ဖို့ လမ်းတစ်ခု သူတို့ကို ပေးဖို့ သူ့ရဲ့ နှုတ်ကပတ်တော်တွေကိုလည်း သူ ပြောဆိုခဲ့တယ်။ သခင်ယေရှု ရဲ့ နှုတ်ကပတ်တော်တွေ ကနေတဆင့် သခင့်ဆီ ဘယ်လို ဆုတောင်းရမယ်၊ အချင်းချင်း ဘယ်လိုအဆင်ပြေပြေနေရမယ်၊ အချင်းချင်း ဘယ်လို ခွင့်လွှတ်ရမယ်၊ စတာတွေကို လူက နားလည်သဘောပေါက် တယ်။ ဒါ့အပြင်၊ သခင်ယေရှုက သနားကြင်နာခြင်းနဲ့ ကရုဏာတော်နဲ့ဆိုင်တဲ့ သူ့ရဲ့ စိတ်သဘောထားကို ဖော်ပြခဲ့တယ်၊ နာမကျန်းဖြစ်သူတွေကို ကျန်းမာစေခဲ့တယ်၊ နတ်ဆိုးတွေကို နှင်ထုတ်ခဲ့သလို လူသားအပေါ် အဆုံးမရှိတဲ့ ကျေးဇူးတော်ကို ပေးသနားခဲ့တယ်။ နောက်ဆုံးမှာ၊ လူသားမျိုးနွယ်ကို ရွေးနုတ်ဖို့ သူကားစင် တင်ခံခဲ့ရတယ်၊ ဒီလိုနဲ့ လူသားမျိုးနွယ်အားလုံးကို ရွေးနှုတ်ဖို့အမှုတော်ကို ပြည်စုံစေပြီး ပညတ်တရားရဲ့ ချည်နှောင်မှုတွေနဲ့ ချုပ်ချယ်မှုတွေကနေ အစ်ကိုတို့ကို ကယ်တင်ခဲ့တဲ့အပြင် ပညတ်တရားကို ချိုးဖောက်တဲ့အတွက် စီရင်ခံရပြီး သေခြင်းကို အပို့ခံရမယ့်အန္တရာယ်ကနေ အစ်ကို တို့ကို လွတ်ကင်းချမ်းသာစေခဲ့တယ်။ ဒါတွေက သခင်ယေရှု လုပ်ဆောင်ခဲ့တဲ့ အရာတစ်ချို့တစ်လေသာ ဖြစ်ပြီး သူ့ကိုယ်စား တခြားဘယ်သူမှ အဲဒါတွေကို မလုပ်ဆောင် နိုင်ခဲ့ပါဘူး။ သခင်ယေရှုရဲ့ အမှုတော်နဲ့ နှုတ်ကပတ်တော်တွေ ကနေ သူဟာ သမ္မာတရား၊ လမ်းခရီးနဲ့ အသက်ဖြစ်တယ်ဆိုတာ အစ်ကိုတို့ မြင်နိုင်တယ်။ အလားတူပဲ၊ နောက်ဆုံးသောကာလမှာ ဘုရား သခင်က နောက်တစ်ခါ လူ့ဇာတိဖြစ်လာခဲ့ပြီး ကျေးဇူးတော် ခေတ်ကို အဆုံးသတ်ခဲ့သလို နိုင်ငံတော်ခေတ်ကို စတင်ပြီ ဖြစ်တယ်။ သူက သန်းချီတဲ့ နှုတ်ကပတ်တော်တွေကို မိန့်မြွက် ပြီးပြီ၊ တရားစီရင်ခြင်းနဲ့ သန့်စင်ခြင်း အမှုတော်ကို သူ ဆောင်ရွက်ပြီး ဘုန်းအာနုဘော်ဖြစ်တဲ့၊ အမျက်ဒေါသနဲ့ ပြည့်ပြီး ချိုးဖောက်လို့မရတဲ့ ဘုရားသခင်ရဲ့ ဖြောင့်မတ်တဲ့ စိတ်သဘောထားကို သူ ဖော်ပြပါတယ်။ အနန္တတန်ခိုးရှင် ဘုရားသခင် ပြောဆိုတဲ့ နှုတ်ကပတ်တော်တွေက ဘုရားသခင်ရဲ့ စီမံခန့်ခွဲမှု အစီအစဉ်တစ်ခုလုံးနဲ့ လူသားရဲ့ အဆုံးသတ်နဲ့ နောက်ဆုံးခရီးပန်းတိုင်တို့ကို ဖွင့်ဟရုံသာမက၊ အစ်ကိုတို့ သန့်စင်ခံရဖို့နဲ့ စစ်မှန်တဲ့ ကယ်တင်ခြင်းရဖို့ လိုအပ်တဲ့ သမ္မာတရားတွေကိုလည်း အစ်ကိုတို့ရဲ့ လိုအပ်ချက်တွေနဲ့အညီ ပြီးပြည့်စုံတဲ့ရှင်းလင်းမှုနဲ့ အသေးစိတ်ရှင်းပြပါတယ်။ ဥပမာ အနေနဲ့ လူကို စာတန်က ဖောက်ပြန်ပျက်စီးစေပုံ၊ စာတန်ရဲ့ လက်ထဲက လူသားရဲ့ ဖောက်ပြန်ပျက်စီးခြင်း အမှန်တရား၊ လူသားရဲ့ ဖောက်ပြန်ပျက်စီးတဲ့ စိတ်သဘောထားတွေကို ဘုရားသခင်က စီရင်ပြီး သန့်စင်စေပုံ၊ ဘုရားသခင်ကို လူက ဘယ်လို ယုံကြည်ပြီး နာခံသင့်တယ်၊ ဘယ်လိုလူမျိုးကို ဘုရားသခင်က နှစ်သက်တယ်ဆိုတာနဲ့ ဘယ်လိုလူမျိုးကို သူက ရွံမုန်းပြီး သုတ်သင်ဖယ်ရှားတယ်၊ ပြီးတော့ ဘုရားသခင်ရဲ့ စုံလင်စေတာခံရဖို့ အစ်ကိုတို့ ဘယ်လိုရှာဖွေလိုက်စားသင့်တယ်၊ စတာတွေကိုပေါ့။ ဘုရားနှုတ်ကပတ်တော်တွေရဲ့ တရားစီရင် ခြင်းနဲ့ ပြစ်တင်ဆုံးမခြင်းတွေကို တွေ့ကြုံခြင်း ကနေတဆင့်၊ စာတန်အားဖြင့် အစ်ကိုတို့ရဲ့ ဖောက်ပြန်ပျက်စီးမှု အနှစ်သာရနဲ့ အရင်းအမြစ်ကို ရှင်းရှင်းလင်းလင်း အစ်ကိုတို့ မြင်နိုင်ပြီး ဘုရားသခင်ရဲ့ ဖြောင့်မတ်၊ သန့်ရှင်းပြီး ချိုးဖောက်လို့မရတဲ့ စိတ်သဘောထားကို အစ်ကိုတို့ နားလည်လာကြတယ်။ အဲဒီနောက် အစ်ကိုတို့ မနေနိုင်ဘဲ ဘုရားသခင်ရဲ့ ရှေ့မြေပေါ်မှာ စစ်မှန်တဲ့ နောင်တနဲ့ ပြိုလဲကြတယ်၊ ဘုရားသခင်အပေါ် ပိုပိုပြီး အစ်ကိုတို့ ကြည်ညိုကြသလို နာခံမှုရှိလာကြပြီး၊ တဖြည်းဖြည်းနဲ့ အစ်ကိုတို့ရဲ့ ဆိုးယုတ်တဲ့ ဖောက်ပြန်ပျက်စီးတဲ့ စိတ်သဘောထား တွေကို အစ်ကိုတို့ စွန့်ပစ်ကြတယ်၊ အပြစ်တရားရဲ့ ချည်နှောင်မှုတွေကနေ ကိုယ့်ကိုယ်ကိုယ် လွတ်စေကြပြီး ဘုရားသခင်ရဲ့ စစ်မှန်တဲ့ ကယ်တင်ခြင်းကို ရရှိကြတယ်။ အနန္တတန်ခိုးရှင် ဘုရားသခင်ရဲ့ မိန့်မြွက်ချက်တွေနဲ့ အမှုတော်က ကျွန်တော်တို့ဆီ သမ္မာတရား၊ လမ်းခရီးနဲ့ အသက်ကို ယူဆောင်လာတယ်- အနန္တတန်ခိုးရှင် ဘုရားသခင်ဟာ ဘုရားသခင် ကိုယ်တော်တိုင်ဖြစ်ပြီး သူဟာ လူ့ဇာတိခံတဲ့ ခရစ်တော် ဖြစ်ပါတယ်။ ခရစ်တော်ရဲ့ အယောင်ကိုဆောင်တဲ့ သူတွေက လူသားမျိုးနွယ်ကို ကယ်တင်တဲ့အမှုကို ဆောင်ရွက်ဖို့ မပြောနဲ့၊ ဘုရားသခင်ရဲ့ အနှစ်သာရကို မပိုင်ဆိုင်ကြသလို သမ္မာတရားကို မဖော်ပြနိုင်ကြပါဘူး။ သူတို့က လူတွေကို လှည့်ဖြားပြီး ထိခိုက်စေဖို့ မှန်သလိုလိုထင်ရပေမယ့် တကယ် တမ်းမှားနေတဲ့ ကြေငြာချက်တွေကိုပဲ လုပ်နိုင်ကြတယ်။ တစ်ယောက်ယောက် သူတို့ပြောတာကို နားထောင်တဲ့အခါ၊ ဘာဆိုဘာ ထောက်ပံ့မှုမှ သူတို့ မရရုံသာမက၊ ဒါ့အပြင် သူတို့ရဲ့ စိတ်နှလုံးသားတွေက မှောင်သထက် မှောင်လာတယ်၊ နိမ့်ကျသထက် နိမ့်ကျလာတယ်၊ သူတို့မှာ လှည့်ပြန်စရာနေရာ မရှိကြသလို၊ စာတန်ရဲ့ ဝါးမြိုခံရတဲ့အဖြစ်နဲ့ မလွဲမရှာင်သာ အဆုံးသတ်ကြရတယ်။ ဒါကြောင့်၊ ဘုရားသခင်ရဲ့ မိန့်မြွက်ချက် တွေ၊ အမှုတော်နဲ့ စိတ်သဘောထားတွေကနေ၊ ဘုရားသခင်က သူဟာ လူ့ဇာတိခံ ခရစ်တော်ဟုတ်၊ မဟုတ်ဆိုတာကို ဖော်ပြတယ်ဆိုတာ အစ်ကိုတို့ သေချာလေ့လာသိရှိနိုင် ကြပါ တယ်” ဟုပြောရင်း သူ၏ မိတ်သဟာယကို ဆက်ခဲ့ပါသည်။

အနန္တတန်ခိုးရှင် ဘုရားသခင်၏ နှုတ်ကပတ်တော်များနှင့် အစ်ကို၏ မိတ်သဟာယကို နားထောင်ပြီးသည့်နောက် စစ်မှန်သော ခရစ်တော်နှင့် ခရစ်တော်၏ အယောင်ကို ဆောင်သောသူတို့ကြား ခွဲခြားသိမြင်ပုံနှင့်ဆိုင်သည့် သမ္မာတရား ကို ပြည့်ပြည့်စုံစုံ ကျွန်မ နားလည်လာခဲ့သည်။ ခရစ်တော် သည်သာ သမ္မာတရား၊ လမ်းခရီးနှင့် အသက်ဖြစ်ပြီး ခရစ်တော် ကသာ သမ္မာတရားကို ဖော်ပြနိုင်သလို ဘုရားသခင် ကိုယ်တော်တိုင်၏ အမှုတော်ကို ဆောင်ရွက်နိုင်ပါသည်။ မိမိတို့ကိုယ်ကိုယ် ခရစ်တော်ဟု ခေါ်ဝေါ်ကြသော်လည်း သမ္မာတရားကို ဖော်ပြနိုင်စွမ်းမရှိသလို လူကိုကယ်တင်သော အမှုတော်ကို မဆောင်ရွက်နိုင်သူအားလုံးသည် ခရစ်တော်၏ အယောင်ကိုဆောင်သော သူများဖြစ်ကြလေသည်။ နောက်ဆုံး တွင် ရှေ့ဆက်ရမည့်လမ်းကို ကျွန်မ ရှာတွေ့ပြီဖြစ်ပြီး ခရစ်တော်၏ အယောင်ကိုဆောင်သောသူများ၏ လှည့်ဖြားခံရ မည်ကို ကြောက်သည့်အတွက် ကျိုးကြောင်းမမြင်ဘဲ သတိမ ထားတော့သလို မတုန်မလှုပ်လည်း မဖြစ်တော့ပါ။ ဘုရားသခင် ကို ကျေးဇူးတင်ပါသည်။

ထို့နောက်တွင် အစ်ကိုကျန်းက လူ့ဇာတိခံခြင်း၏ နက်နဲမှု၊ ဘုရားသခင်၏ အမှုတော်နှင့် လူ၏ အလုပ်ကြား ကွဲပြား ခြားနားမှု၊ သမ္မာကျမ်းစာ၏ အတွင်းပိုင်း ဇာတ်ကြောင်းနှင့် နောက်ထပ်အကြောင်းအရာများကဲ့သို့သော အခြားသော သမ္မာတရားများနှင့် ပတ်သက်၍ ကျွန်မကို မိတ်သဟာယပြု ပေးခဲ့ပါသည်။ ကျွန်မ ပိုနားထောင်လေလေ၊ ပိုမို စိတ်ကျေနပ်မှု ကို ခံစားရလေလေဖြစ်ခဲ့ပြီး၊ ညီအစ်ကို မောင်နှမများနှင့်အတူ ဝတ်ပြုအစည်းအဝေးများ တက်ရောက်ဖို့ရန် နေ့တိုင်း ကျွန်မ စောင့်မျှော်ခဲ့ပါသည်။ ဝတ်ပြုအစည်းအဝေး အဆုံးသတ်သည့် အကြိမ်တိုင်းတွင်၊ ဝတ်ပြုအစည်းအဝေးမှတဆင့် ကျွန်မတို့ ရရှိခဲ့သည့် သိမြင်မှုအသစ်ကို ကျွန်မအမေနှင့် ကျွန်မ ဆွေးနွေးလေ့ရှိပြီး၊ တဖြည်းဖြည်းနှင့် နောက်ဆုံးသောကာလ ဘုရားသခင်၏ အမှုတော်နှင့် သက်ဆိုင်၍ နားလည် သဘောပေါက်မှုအချို့ ကျွန်မ ရှိလာခဲ့ပါသည်။ ရှာဖွေခြင်းနှင့် လေ့လာဆန်းစစ်ခြင်း ကာလတစ်ခုကြာပြီးနောက်၊ အနန္တတန်ခိုးရှင် ဘုရားသခင်မှာ အမှန်ပင် ပြန်ကြွလာသည့် သခင်ယေရှုဖြစ်သည်ကို ကျွန်မ သေချာလာခဲ့သည်။ ထို့နောက် ဧဝံဂေလိတရားကို ကျွန်မ စတင်ဖြန့်ဝေခဲ့ပြီး ဘုရားသခင်၏ ပေါ်ထွန်းခြင်းအတွက် တောင့်တကြသည့် နောက်ထပ်လူများစွာ ကိုပင် သခင်ပြန်ကြွလာသည့် သတင်းကို စတင် ပြောခဲ့ပါသည်။

နောက်ပိုင်းတွင် ကျွန်မ အမေနှင့် ကျွန်မတို့သည် သောကြာနေ့ ဝတ်ပြုကိုးကွယ်မှုကို တက်ရောက်ဖို့ အရင် အသင်းတော်သို့ သွားခဲ့ကြပါသည်။ အစည်းအဝေးပြီးသည့် နောက်တွင် ကျွန်မတို့အဖို့ အံ့အားသင့်ဖွယ်ရာပင်၊ သင်းအုပ် ဆရာက အနန္တတန်ခိုးရှင် ဘုရားသခင် အသင်းတော်ကို ဆန့်ကျင်သည့် မှားယွင်းသော စွပ်စွဲမှုများပါရှိသည့် ဗွီဒီယို တစ်ခုကို စတင်ဖွင့်လိုက်လေသည်။ အနန္တတန်ခိုးရှင် ဘုရားသခင် အသင်းတော်ကို ဆန့်ကျင်ကာ သူတို့ စွပ်စွဲထားသည့် လုပ်ကြံထားသော ကောလဟလများ နှင့် အသရေဖျက်မှုတို့ကို မြင်သည့်အချိန်တွင် ကျွန်မ စိတ်ဆိုး လာခဲ့ပြီး၊ “အနန္တတန်ခိုးရှင် ဘုရားသခင်အသင်းတော် က သူတို့ပြောသလို လုံးဝ မဟုတ်ဘူး။ သူတို့တွေက အနန္တတန်ခိုးရှင် ဘုရားသခင် အသင်းတော်နဲ့ ဘာဆက်သွယ်မှု မှမရှိသလို၊ ဘုရားသခင်ရဲ့ နောက်ဆုံးသော ကာလအမှုတော်ကို သူတို့ မလေ့လာမဆန်းစစ်ခဲ့ကြပါဘူး။ ဘယ်လိုဖြစ်ပြီး ဘုရားသခင်ရဲ့ အမှုတော်ကို သူတို့ အရမ်းကို အခြေအမြစ်မရှိ၊ ထင်ရာမြင်ရာ ဝေဖန်နိုင်ရတာလဲ” ဟု တွေးမိခဲ့ပါသည်။

ဗွီဒီယိုပြီးသွားသည့်အခါ၊ သင်းအုပ်ဆရာ၊ သင်းထောက် နှစ်ဦးနှင့် အသင်းတော်ကောင်စီအဖွဲ့ဝင်နှစ်ဦးတို့က ကျွန်မအမေ နှင့် ကျွန်မတို့ကို နေခဲ့ဖို့ရန် တောင်းဆိုခဲ့ကြသည်။ သင်းအုပ် ဆရာက ကျွန်မတို့ကို၊ “အခု ခင်ဗျားတို့ နှစ်ယောက်က အနန္တတန်ခိုးရှင် ဘုရားသခင်ကို ယုံကြည်သူတွေ ဖြစ်နေကြ ပြီလား” ဟု မေးခဲ့သည်။ ကျွန်မတို့က “ဟုတ်ပါတယ်” ဟု ပြန်ဖြေခဲ့ကြသည်။

ဤအရာကို ကျွန်မတို့ ပြောလိုက်သည့်အခိုက်အတန့်တွင် သင်းထောက် တစ်ဦးက ရုတ်တရက် မတ်တပ်ရပ်လိုက်ပြီး၊ ကျွန်မအမေကို လက်ညိုးထိုးကာ၊ စိတ်ဆိုးမာန်ဆိုးဖြင့် “ဒီတော့ ခင်ဗျားက အနန္တတန်ခိုးရှင် ဘုရားသခင်ကို အခု ယုံကြည်နေ ပြီပေါ့။ မနက်ဖြန်ကစပြီး ခင်ဗျား ဥပုသ်စာဖြေကျောင်းကို သင်ခွင့်မရှိတော့ဘူး။ မနက်ဖြန် နေ့လည်၊ ခင်ဗျားအိမ်ကို ကျုပ်လာပြီး အသင်းတော် ငွေကို ပြန်ယူမယ်” ဟု ပြောလိုက် သည်။ 

ကျွန်မအမေက “ရှင်ကြိုက်တဲ့အချိန် ယူနိုင်ပါတယ်” ဟု ပြောခဲ့သည်။

သင်းအုပ်ဆရာက ဒေါသတကြီးဖြင့် “ဘာသာရေးလောက တစ်ခုလုံးက အနန္တတန်ခိုးရှင် ဘုရားသခင် အသင်းတော်ကို ဆန့်ကျင်ပြီး ရှုတ်ချကြတယ်။ ဘာလို့ ခင်ဗျားတို့က သူတို့နဲ့ မရမက အဆက်အသွယ် လုပ်နေကြတာလဲဗျာ” ဟု မေးခဲ့သည်။

ကျွန်မ အမေက ခွန်းတုန့်ပြန်ကာ၊ “ဆရာရေ၊ ဘာသာရေး လောကက သမ္မာတရားကို ပိုင်ဆိုင်လို့လား။ သခင်ယေရှုက ဘာသာရေးလောက နောက်လိုက်ခြင်းအားဖြင့်ပဲ သခင့်ကို ကြိုဆိုနိုင်တယ်လို့ ပြောခဲ့ဖူးလို့လား။ လွန်ခဲ့တဲ့ နှစ်တွေ အားလုံးမှာ သခင်ယေရှု ပေါ်ထွန်းပြီး သူ့ရဲ့အမှုတော်ကို ဆောင်ရွက်ခဲ့တုန်းက၊ ဂျူးလူမျိုး ခေါင်းဆောင်တွေက သူ့အမှုတော်ကို ရှာဖွေဖို့ ဒါမှမဟုတ် လေ့လာဆန်းစစ်ဖို့ သူတို့ဘာသာ ငြင်းပယ်ခဲ့ကြရုံသာမက ယုံကြည်သူတွေက အဲဒါကို လက်ခံကြတာကိုလည်း တားဆီးပိတ်ပင်ကြတယ်။ ပြီးတော့ သခင်ယေရှုအကြောင်း ကောလဟလတွေကိုတောင် ဖန်တီးကြပြီး သူ့ကို အရူးအမူး ဆန့်ကျင်ခဲ့ကြတယ်၊ ဝေဖန်ခဲ့ ကြပြီး စော်ကားခဲ့ကြတယ်။ နောက်ဆုံးမှာ ဘုရားသခင်ရဲ့ စိတ်သဘောထားကို ပုန်ကန်ပြစ်မှားခဲ့ကြပြီး ဒီလိုနဲ့ ဘုရား သခင်ရဲ့ ကျိန်ဆဲတာ၊ အပြစ်ပေးတာကို သူတို့ ခံခဲ့ ကြရတယ်။ ဘာသာရေးလောကက ဆန့်ကျင်ပြီး ရှုတ်ချတဲ့ ဘယ်လမ်းကိုမဆို မှန်တဲ့လမ်း မဟုတ်ဘူးဆိုတဲ့ ရှင်ပြောတဲ့အရာကို ကျွန်မတို့က လိုက်နာရင်၊ အဲဒါက ရှင်ဟာ သခင်ယေရှုရဲ့ အမှုတော်ကိုတောင် ငြင်းပယ်နေတာလို့ အဓိပ္ပါယ်မရဘူးလား။ ဘာသာရေး လောက က အနန္တတန်ခိုးရှင် ဘုရားသခင် အသင်းတော်ကို ဆန့်ကျင်ပြီး ရှုတ်ချတာကြောင့် ဘုရားသခင်ရဲ့ နောက်ဆုံးသော ကာလ အမှုတော်ကို ရှာဖွေဖို့ ဒါမှမဟုတ် လေ့လာဆန်းစစ်ဖို့ ရှင်ငြင်း တယ်-ဒါက သခင့်နှုတ်ကပတ်တော်တွေနဲ့ ကိုက်ညီလို့လား။ အသင်းတော်ရဲ့ သင်းအုပ်ဆရာနဲ့ သင်းထောက်တွေအနေနဲ့၊ ရှင်တို့က ဘာကြောင့် အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို အပင်ပန်းခံပြီး လေ့တောင်မလေ့လာဘဲနဲ့ ထင်ရာမြင်ရာပဲ ရှုတ်ချပြီး ဝေဖန်ကြတာလဲ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်များစွာကို ဖတ်ရာကနေတဆင့်၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက သမ္မာတရားဖြစ်တယ်ဆိုတာနဲ့ အဲဒါတွေက ဘုရားသခင်ရဲ့ အသံတော်ဖြစ်တယ်ဆိုတာ မြင်ရခြင်းအားဖြင့်၊ အနန္တတန်ခိုးရှင် ဘုရားသခင်ဟာ ပြန်ကြွလာတဲ့ သခင်ယေရှုဖြစ်တယ်ဆိုတာ ကျွန်မတို့ သေချာလာကြတာပါ” ဟု ပြောလိုက်သည်။ အံ့အား သင့်စရာကောင်းအောင်ပင်၊ သူတို့က ကျွန်မအမေပြောသည့် အရာကို အထင်သေး အရေးမလုပ်ခဲ့ကြသလို လုံးဝ လက်မခံခဲ့ကြပါ။

ကျွန်မအမေက သူ၏ ဖုန်းထဲက အက်ပလီကေးရှင်း တစ်ခုကို ဖွင့်လိုက်ပြီး သူတို့ကို အနန္တတန်ခိုးရှင် ဘုရားသခင်၏ နှုတ်ကပတ်တော်များ ဖတ်ပြခဲ့သည်။ ထို့နောက် အသင်းတော် ကောင်စီအဖွဲ့ဝင်တစ်ဦးသည် အလွန်မောက်မာစွာ စကားပြောဆို ခဲ့ပြီး အနန္တတန်ခိုးရှင် ဘုရားသခင်ကို စော်ကားပြစ်မှားသော မှတ်ချက်တစ်ချို့ကို ပြုလေသည်။ ကျွန်မအမေက ဒေါသတကြီး၊ “ရှင်တို့က မယုံနိုင်လောက်အောင် မောက်မာလိုက်ကြတာ။ ဒီနှုတ်ကပတ်တော်တွေက သမ္မာတရား ဖြစ်တယ်။ ရှင်တို့ မကြားရဘူးလား။ ဘုရားသခင်ရဲ့ အသံတော်ကို ရှင်တို့ကြား တဲ့အခါ ရှင်တို့ နားမလည်နိုင်ဘူးလား။ ရှင်တို့က ဘုရားရဲ့ သိုးတွေ တကယ် ဟုတ်ကြရဲ့လား” ဟု ပြောဆိုခဲ့ပါသည်။

ရယ်စရာမပါပါဘဲနှင့် သူတို့က ပြုံးလိုက်ကြပြီး ကျွန်မတို့ကို မောက်မာစွာဖြင့် စိုက်ကြည့်နေကြ လေသည်။ ထို့နောက် သင်းအုပ်ဆရာက မာနထောင်လွှားစွာဖြင့်၊ “ငါတို့ စောင့်ဆိုင်းကြတဲ့ သူက သူ့လက်မှာ သံမှိုစွဲရာရှိပြီး ဂျူးလူမျိုး ပုံစံနဲ့ လာတဲ့ သခင်ယေရှုပဲ။ သခင်ယေရှုကလွဲလို့၊ ဘာကိုမှ ငါတို့ လက်ခံမှာမဟုတ်ဘူး၊ အနန္တတန်ခိုးရှင် ဘုရားသခင် ဖော်ပြတဲ့ အရာက သမ္မာတရားဆိုရင်တောင်မှပေါ့” ဟု ဆိုလေသည်။ သူတို့ အဘယ်မျှ ခေါင်းမာကြသည့်အဖြစ်ကို မြင်ရသည့်အခါ ကျွန်မအမေနှင့် ကျွန်မသည် သူတို့ကို ဆွေးနွေးဖို့ ကြိုးစားခြင်း ကို လက်လျှော့လိုက်ကြသည်။ သူတို့၏ အပြုအမူက သခင်ယေရှုကို အာခံခဲ့ကြသည့် ဖာရိရှဲတို့၏ အပြုအမူများနှင့် တစ်ထေရာတည်းဖြစ်သည်ကို ကျွန်မ မြင်ခဲ့ရပါသည်။ သူတို့က ဘုရားသခင်ကို ယုံကြည်ကြသော်လည်း သမ္မာတရားကို မရှာဖွေခဲ့ကြသလို၊ ဘုရားသခင်၏ အသံတော်ကို နားထောင်ဖို့ အာရုံမစိုက်ခဲ့ကြပါ။ ယင်းအစား သူတို့က မာနထောင်လွားပြီး စိတ်ကြီးသာ ဝင်ခဲ့ကြသည်၊ ခေါင်းမာမာဖြင့် သူတို့၏ ကိုယ်ပိုင်အယူအဆများနှင့် စိတ်ကူး များကို ဖက်တွယ်ခဲ့ကြပြီး ဘုရားသခင်၏ အမှုတော်ကို သူတို့ ထင်ရာမြင်ရာ ဝေဖန်ပြီး ဆန့်ကျင်ခဲ့ကြသည်- သူတို့သည် ဘုရားသခင်ကို တကယ် အစေခံပုံပေါ်သော်လည်း အမှန် တကယ်တွင် သူ့ကို ဆန့်ကျင်နေကြသည့် သူများ ဧကန်အမှန် ဖြစ်ကြပါသည်။

ထို့နောက် သင်းအုပ်ဆရာက ကျွန်မတို့ကို ခြိမ်းခြာက်ခဲ့ပြီး “ခင်ဗျားတို့ ပြန်စဉ်းစားဖို့ တစ်လ ကျွန်တော်တို့ ပေးလိုက်မယ်။ တကယ်လို့ တစ်လဆိုတဲ့အချိန်မှာ အနန္တတန်ခိုးရှင် ဘုရား သခင်ကို ခင်ဗျားတို့ မရမက ယုံကြည် နေကြသေးတယ်ဆိုရင် ကျွန်တော်တို့ အသင်းတော်ကနေ ခင်ဗျားတို့ကို မောင်းထုတ်ရ လိမ့်မယ်” ဟု ပြောခဲ့သည်။

ကျွန်မက စိတ်ဆိုးမာန်ဆိုးဖြင့် “တစ်လ စောင့်စရာ မလိုပါဘူး။ အခုပဲ ကျွန်မတို့ကို မောင်းထုတ်လိုက်ပါ။ နောက်ဆုံးသောကာလ ဘုရားသခင်ရဲ့ အမှုတော်ကို ရှာဖွေတာနဲ့ လေ့လာဆန်းစစ်တာတွေအတွက် ဒီအချိန်ကို အသုံးပြုခဲ့မှတော့၊ အနန္တတန်ခိုးရှင် ဘုရားသခင်ဟာ ပြန်ကြွလာတဲ့ သခင်ယေရှု ဖြစ်တယ်ဆိုတာ ကျွန်မတို့ သေချာနှင့်ပြီးပါပြီ။ ဘုရားသခင်ရဲ့ အသံတော်ကို နောက်ဆုံးမှာ ကျွန်မတို့ ကြားရပြီ၊ ဒါကြောင့် ရှင်က ကျွန်မတို့ကို မနှင်ထုတ်ရင်တောင် ဘယ်လိုပဲဖြစ်ဖြစ် ဒီအသင်းတော်က ဝတ်ပြုအစည်းအဝေးတွေကို တက်ဖို့ ကျွန်မတို့ ပြန်လာမှာမဟုတ်ဘူး” ဟု ပြောလိုက်သည်။

သင်းအုပ်ဆရာက သူ့လေသံကို လျော့လိုက်ပြီး မရိုးသား စွာဖြင့်၊ “အဲဒီလိုဆို အဆင်ပြေမှာမဟုတ်ဘူး။ အခုခင်ဗျားတို့ကို နှင်ထုတ်လိုက်ရင် ညီအစ်ကို မောင်နှမတွေက ကျွန်တော်တို့ကို ဘယ်လိုထင်မလဲ။ သူတို့က အွန်လိုင်းပေါ်က အစည်းအဝေး တစ်ချို့တက်တာလေးနဲ့ပဲ ခင်ဗျားတို့ကို ကျွန်တော်တို့ နှင်ထုတ်တယ်တို့ ပြောကြမှာပဲ၊ အဲဒါဆိုရင် ကျွန်တော်တို့က လုံးဝ သနားကြင်နာမှုမရှိသလို ဖြစ်နေမှာပေါ့။ တစ်လဆိုတဲ့ အချိန်မှာ ကျွန်တော်တို့က ခင်ဗျားတို့ကို ကြိုးစားပမ်းစား ဆွေးနွေးခဲ့ပြီးပြီ၊ ပြီးတော့ ပြန်စဉ်းစားဖို့ လုံလောက်တာထက် ပိုတဲ့အချိန်ကို ခင်ဗျား တို့ကို ပေးခဲ့ပြီးပြီ၊ ဒါပေမဲ့ နောက်ဆုံးမှာ အနန္တတန်ခိုးရှင် ဘုရားသခင်ကို ခင်ဗျားတို့ မရမက ယုံကြည်ခဲ့ ကြသလို အသင်းတော်ကို စွန့်ခွာဖို့ ဆုံးဖြတ်ခဲ့ကြပြီး အဲဒီနောက် မှပဲ ခင်ဗျားတို့ကို ကျွန်တော်တို့ နှင်ထုတ်ခဲ့တာဖြစ်တယ်လို့ ညီအစ်ကို မောင်နှမတွေကို ကျွန်တော်တို့ ပြောမယ်” ဟု ဆိုလေသည်။

ဤအရာကို သင်းအုပ်ဆရာ ပြောသည်ကို ကြားသည့် အခါ၊ ကျွန်မ စက်ဆုပ်ရွံရှာခဲ့ရပြီး သူတို့ကို နောက်ထပ် စကားတစ်လုံးမျှ မပြောလိုတော့ပါ။ ထို့နောက် ကျွန်မအမေကို ကျွန်မနှင့်အတူ ဆွဲခေါ်ရင်း စတင်ထွက်ခွာခဲ့သည်။ ကျွန်မတို့ ထွက်လာသည့်အချိန်တွင်ပင် သင်းအုပ်ဆရာက သတိပေးချက် တစ်ခု ကျွန်မတို့ကို ပေးခဲ့သည်။ “အနန္တတန်ခိုးရှင် ဘုရားသခင် ကို ယုံတာ၊ မယုံတာ ခင်ဗျားတို့ သဘောပဲ၊ ဒါပေမယ့် ခင်ဗျားတို့ကို ကျွန်တော်တို့ အသင်းတော်ထဲက ညီအစ်ကို မောင်နှမတွေကို နောက်ထပ် အဆက်အသွယ် လုပ်ဖို့ ကျွန်တော် လုံးဝ ခွင့်မပြုဘူး။”

ကျွန်မတို့ ဘုရားကျောင်းမှ ထွက်ခွာခဲ့သည့်အချိန်တွင် နံနက် တစ်နာရီကျော် ထိုးနှင့်ပြီ ဖြစ်သည်။ ယခုတင် ဖြစ်ပျက်ခဲ့သည့်အရာကို ကျွန်မ ပြန်တွေးကြည့်သည့်အခါ၊ သူ၏ အကျင့်သိက္ခာနှင့် သီလတို့အတွက် ကျွန်မတို့ အမြဲ ကြည်ညိုလေးစားခဲ့သည့် သင်းအုပ်ဆရာ၊ တရားဟောဆရာက ဤပုံစံဖြင့် ပြုမူနိုင်သည်ကို ကျွန်မ ယုံကိုမယုံနိုင်ခဲ့ပါ။ ထို့နောက်တွင်ပင် ဘုရားသခင်၏ နှုတ်ကပတ်တော်များက ကျွန်မ၏ စိတ်ထဲ ရောက်လာခဲ့သည်- “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ကောင်းမွန်သည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်)

သင်းအုပ်ဆရာများနှင့် အကြီးအကဲများသည် သခင်၏ အစေခံများဖြစ်ကြပြီး၊ သမ္မာကျမ်းစာကို သူတို့ အကောင်းဆုံး နားလည်သင့်ပြီး ဘုရားသခင်၏ အလိုတော်နှင့် အကိုက်ညီဆုံး ဖြစ်သင့်သည်ဟု ကျွန်မ အမြဲ တွေးထင်ခဲ့ပါသည်။ သခင် ပြန်ကြွလာသည့်အခါသူတို့က သခင့်ကို ဧကန်မုချ ကြိုဆိုနိုင်ကြ လိမ့်မည်ဟု ကျွန်မ အမြဲတွေးခဲ့သည်။ သခင်ပြန်ကြွလာသည့် သတင်းကို သင်းအုပ်ဆရာက ကြားသည့်အချိန်တွင် ထိုအရာကို သူက မရှာဖွေ သို့မဟုတ် မလေ့လာမဆန်းစစ်ရုံသာမက အလွန် မာနထောင်လွှားလာပြီး မိမိကိုယ်ကိုယ် မှန်သည်ဟု ထင်မှတ် လာခဲ့ကာ၊ သူ၏ အယူအဆများနှင့် စိတ်ကူးများကို ခေါင်းမာမာ နှင့် ဖက်တွယ်လိမ့်မည်ကိုလည်းကောင်း၊ ဘုရားသခင်နှင့် ဘုရားသခင်၏ နောက်ဆုံးသော ကာလ အမှုတော် နှစ်ခုလုံးကို သူဝေဖန်ပြီး ရှုတ်ချလိမ့်မည်ကို လည်းကောင်း ကျွန်မ လုံးဝ စိတ်မကူးခဲ့ဖူးပါ။ သူသည် ဘုရားကို ကြောက်ရွံ့သည့် စိတ်နှလုံး လုံးဝကင်းမဲ့လှ သည်မှာ၊ “သိုးစုကို ကာကွယ်ခြင်း” ဟူသည့် ဟန်ဆောင်မှုအောက်တွင် သူ၏ ကိုယ်ပိုင် အဆင့်အတန်းနှင့် အသက်မွေးမှုတို့ကို ထိန်းသိမ်းဖို့ရန်အတွက် သက်သက်ဖြင့် ဘုရားသခင်၏ နောက်ဆုံးသောကာလ အမှုတော်ကို လေ့လာ ဆန်းစစ်ခြင်းမှ ယုံကြည်သူများကို သူနှောင့်ယှက်ပြီး တားဆီး လေသည်။ ဘုရားသခင်၏ နောက်ဆုံးသောကာလ အမှုတော်ကို လက်ခံကြသည့် ထိုယုံကြည်သူများကို၊ သင်းအုပ်ဆရာများနှင့် အကြီးအကဲများက ခြိမ်းခြောက်ဖို့ အသင်းတော်မှ နှင်ထုတ်ခြင်း ကို အသုံးချခဲ့ကြပြီး၊ သူတို့၏ ညီအစ်ကို မောင်နှများကို သူတို့မှ ဧဝံဂေလိတရား မဟောနိုင်ကြဖို့ရန်အလို့ငှာ သူတို့အသင်းတော် ထဲက အခြားသော ညီအစ်ကို မောင်နှမများက သူတို့ကို ပစ်ပယ်အောင် လုပ်ကြလေသည်။ သူတို့ မည်မျှ ဆိုးပြီး မလိုမုန်းထားမှုရှိလိုက်ကြပါသနည်း။ သူတို့၏ ရာထူးများနှင့် အသက်မွေးမှုများကို ထိန်းသိမ်းဖို့ရန်အလို့ငှာ၊ ယေရှု၏ အချိန်ကာလက ဖာရိရှဲတို့သည် သခင့်ကို လွန်လွန်ကဲကဲ အာခံကာ ရှုတ်ချခဲ့ကြပြီး သူ့ကို ကားတိုင်ပေါ်တွင် ကားစင် တင်ခဲ့ကြသည်။ ယနေ့ခေတ် သင်းအုပ်ဆရာများနှင့် အကြီးအကဲ များသည် ဖာရိရှဲများကဲ့သို့သော အနှစ်သာရများ တစ်ထေရာ တည်း ရှိကြလေသည်-သူတို့သည် ဘုရားသခင်၏ နောက်ဆုံးသောကာလ အမှုတော်အားဖြင့် ဖော်ထုတ်ခံရသည့် အန္တိခရစ်များ ဖြစ်ကြပြီး လူ၏ ဝိညာဉ်ကို ဝါးမျိုကြသည့် မကောင်းဆိုးဝါးများ ဖြစ်ကြသည်။ ထိုအခိုက်အတန့်တွင်၊ ဘုရားသခင်နှင့် ဘုရားသခင်၏ အမှုတော်ကို မသိဘဲ တစ်စုံတစ်ဦးက ဘုရားသခင်ကို ယုံကြည်သည့်အခါ၊ မည်မျှပင် သူတို့က ဒုက္ခခံစားရပုံပေါ်ပါစေ သို့မဟုတ် မိမိတို့ကိုယ်ကိုယ် မည်မျှပင် အသုံးတော်ခံပုံပေါ်ပါစေ၊ ဘုရားသခင်ကို သူတို့ အမြဲအာခံကြလိမ့်မည်ဖြစ်ပြီး၊ သူတို့၏ မာနထောင်လွှားပြီး စိတ်ကြီးဝင်သည့် ဆိုးယုတ်သော စိတ်သဘောထားအပေါ် မှီခိုခြင်းဖြင့် ဘုရားသခင်၏ စိတ်သဘောထားကို ပုန်ကန်ပြစ်မှား ကြမည်ဖြစ်သည်ကို နောက်ဆုံးတွင် ကျွန်မ လုံးဝ နားလည် သဘောပေါက်ခဲ့သည်။

ထိုအခိုက်အတန့်တွင်၊ ကျွန်မနှလုံးသားထဲတွင် ဘုရား သခင်ထံ ကျေးဇူးတင်ရှိခြင်း နှင့် ချီးမွမ်းခြင်းကို မဖော်ပြဘဲ မနေနိုင်ခဲ့ပါ။ ပြန်စဉ်းစားကြည့်သည့်အခါ၊ ကျွန်မသည် သင်းအုပ်ဆရာများနှင့် အကြီးအကဲတို့၏ သူတော်ကောင်း ဟိတ်ဟန်ထုတ်သော အသွင်အပြင်အားဖြင့် လှည့်ဖြားခံခဲ့ရပြီး သူတို့ကို အမြဲ ပုဂ္ဂိုလ်ရေးကိုးကွယ်မိခဲ့သည်၊ သူတို့နောက်လိုက် ပြီး နာခံခဲ့သည်။ သခင့်ကို ကြိုဆိုခြင်းကိစ္စ နှင့် ပတ်သက် လာသည့်အခါ၊ သူတို့နှင့် သဘောပင်တူခဲ့ပြီး ဘုရားသခင်ကို အာခံခဲ့ပါသည်။ သူတို့သည် မည်သို့သောသူများ ဖြစ်သည်ကို ဘုရားသခင်မှ ဖော်ထုတ်ပြခြင်းက ကျွန်မကို သင်းအုပ်ဆရာများ နှင့် အကြီးအကဲများ၏ သမ္မာတရားကို မုန်းတီးသော၊ ဘုရားသခင်ကို မုန်းတီးသော နတ်ဆိုးဆန်သည့် အနှစ်သာရကို နောက်ဆုံးတွင် မြင်တွေ့ခွင့်ပေးခဲ့ပါသည်။ ထို့နောက် ကျွန်မ အတွက် သူတို့ ချထားသည့် ဝင်္ကပါကို ကျွန်မ ကျော်ဖြတ်နိုင်ခဲ့ပြီး သခင့်၏ ပြန်ကြွလာခြင်းကို ကြိုဆိုနိုင်ခဲ့ပါသည်။ ကျွန်မကို ကယ်တင်ခြင်းအတွက် ဘုရားသခင်ကို အမှန်တကယ် ကျေးဇူး တင်မိပါသည်။ ပြီးလျှင် ဘုရားသခင်၏ ချစ်ခြင်းမေတ္တာကို ပြန်ဆပ်နိုင်ရန်အလို့ငှာ ဘုရားသခင်၌ ယုံကြည်ခြင်း လမ်းကြောင်းပေါ်တွင် သမ္မာတရားကို လေးလေး နက်နက် လေ့လာလိုက်စားဖို့ ကျွန်မ ဆန္ဒရှိပါသည်။


၂၆။ ကျွန်မ စိတ်နှလုံးတံခါးကိုဖွင့်ခြင်းနှင့်၊ သခင့်ပြန်ကြွလာခြင်းကို ကြိုဆိုခြင်း

ရောင်ရွမ်၊ အမေရိက

၁၉၈၂ ခုနှစ် နိုဝင်ဘာလတွင် ကျွန်မတို့ တစ်မိသားစုလုံးက အမေရိကနိုင်ငံသို့ ရွှေ့ပြောင်းနေထိုင်ခဲ့သည်။ ကျွန်မ အဖိုးမျိုးဆက် ကတည်းက ကျွန်မတို့အားလုံး သခင့်၌ ယုံကြည်မှုရှိခဲ့သောကြောင့်၊ အမေရိကနိုင်ငံသို့ ကျွန်မတို့ရောက်ပြီး မကြာမီမှာပင် နယူးယောက် တရုတ်တန်းတွင် တရုတ်အသင်းတော်တစ်ခုကို ရှာတွေ့ခဲ့သည့်အတွက် ကျွန်မတို့ ပွဲတော်တက်ရောက်နိုင်ခဲ့ကြသည်။ ကျွန်မတို့ ပွဲတော်တစ်ခုမျှ မပျက်ကွက်ဘူးသလို၊ အထူးသဖြင့် ကျွန်မ အမေနှင့် ညီမတို့က ဘုရားသခင်၏ ကောင်းကြီးမင်္ဂလာနှင့် ကွယ်ကာမှုတို့ကို ရှာဖွေဖို့ အလို့ငှာ သူတို့ အချိန်ရသည့်အခါတိုင်း ကျမ်းစာဖတ်ရှုခြင်းတွင် အလွန် ကျွမ်းကျင်ကြသည်။ ဘုန်းတော်ကြီးက “သခင်ကြွလာတဲ့အချိန်မှာ၊ သူက လူတွေကို လူပုံအလယ်မှာ တရားစီရင်ပြီး၊ သူတို့အမျိုးအစား အလိုက် ခွဲခြားမှာ ဖြစ်တယ်။ အမှန်တကယ် နောင်တရ၊ ဝန်ခံပြီး၊ သူတို့ ယုံကြည်မှုကို လက်တွေ့လုပ်ဆောင်သူတွေက ကောင်းကင်ဘုံကို သွားနိုင်မယ်။ ကြီးလေးတဲ့ အပြစ်တွေ မကျူးလွန်ဘဲ အသေးစား အပြစ်တွေကျူးလွန်သူတွေက ပြိတ္တာဘုံမှာ ညှဉ်းပန်းနှိပ်စက်ခံရလိမ့် မယ်၊ ဒါပေမဲ့ သူတို့က ကယ်တင်ခံရနိုင်ပြီး ကောင်းကင်ဘုံကို တက်နိုင် ဦးမယ်။ ဘုရားသခင်ကို မယုံကြည်တဲ့သူ ဒါမှမဟုတ် အရမ်း ကြီးလေးတဲ့ အပြစ်ကိုကျူးလွန်သူတွေက ငရဲမှာ အပြစ်ဒဏ်ခံရ လိမ့်မယ်” ဟု မကြာခဏ ပြောလေ့ရှိသည်။ ဤစကားများက ကျွန်မ၏ စိတ်နှလုံးထဲတွင် နက်ရှိုင်းသည့် ခံစားမှုတစ်ခု ကျန်ရစ်စေခဲ့သည်မှာ ၎င်းတို့ကို ကျွန်မစိတ်နှလုံးထဲတွင် တံဆိပ်ခတ်ခဲ့သည့်အလား ဖြစ် သည်။ ထိုစကားများက ကျွန်မကို ဘုရားသခင်အား စိတ်ပါလက်ပါ ယုံကြည်ဖို့ စေ့ဆော်ခဲ့ပြီး၊ ကျွန်မ မည်မျှ အလုပ်ရှုပ်ပါစေ၊ ကျွန်မ ပွဲတော်တက်ဖို့ တစ်ခါမျှ မပျက်ကွက်ခဲ့ပါ။

အမြင်အားဖြင့် ဘာမှမကြာသည့်အချိန်တွင်၊ ၂၀၁၄ ခုနှစ်ရောက် လာခဲ့သည်။ တစ်နေ့တွင် အသင်းသားတစ်ယောက်က ကျွန်မကို “နင့်ညီမက အခု အနန္တတန်ခိုးရှင်ဘုရားသခင်ကို ယုံကြည်နေတယ်” ဟု ဆိုင်းမဆင့်ဗုံမဆင့်ပြောခဲ့သည်။ ပြီးလျှင် သူက အနန္တတန်ခိုးရှင် ဘုရားသခင် နှင့် အနန္တတန်ခိုးရှင်ဘုရားသခင် အသင်းတော်ကို အသရေဖျက်ပြီး ပြစ်တင်ရှုတ်ချလျက် အခြား အကြောင်းအရာများစွာ ကိုလည်း ပြောခဲ့သည်။ ဤမမျှော်လင့်သော သတင်းကို ကြားသည့်အခါ၊ ကျွန်မ အလွန်စိတ်သောကရောက်ပြီး၊ ကျွန်မ ညီမ လမ်းလွဲသွားခဲ့ သည်ကို အလွန်စိုးရိမ်လာမိသည်။ ကျွန်မ ညီမ အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို လက်ခံခြင်း သတင်းက အသင်းတော်တစ်ခုလုံးအနှံ့ အမြန် ပျံ့နှံ့သွား ခဲ့သည်။ ဘုန်းတော်ကြီးက ကျွန်မကို သူမနှင့် ခပ်ခွာခွာနေဖို့ တိုက်တွန်းခဲ့ပြီး၊ အနန္တတန်ခိုးရှင် ဘုရားသခင်ကို အသရေဖျက်ခြင်းနှင့် ပြစ်တင်ရှုတ်ချ ခြင်း အကြောင်းအရာများစွာကို ကျွန်မကို တိုက်ရိုက် ပြောလာသည့် အသင်းသားအချို့လည်း ရှိသည်။ ကျွန်မ ဖာသာ နှင့် အခြား အသင်းသားများက ကျွန်မကို အကြိမ်ပေါင်းများစွာ “ကူညီ” ခဲ့ ပြီးနောက်၊ ကျွန်မ သူတို့၏ စကားများကို စတင်ယုံကြည်လာပြီး၊ ကျွန်မ ညီမ လမ်းလွဲသွားခဲ့ပြီဟု စိတ်ပိုင်းဖြတ်လိုက်သည်။ ကျွန်မ ညီမကို နောက်ထပ် နားထောင်တော့မည် မဟုတ်ဘဲ၊ ကျွန်မ အခွင့်ရ ပါက၊ သူမက သခင့်ထံ ဝန်ချတောင်းပန်နိုင်ဖို့ကျွန်မတို့ အုပ်စုထဲသို့ သူမကို ပြန်လည်ခေါ်ဆောင်ရန် ကြိုးစားမည်ဟု ဖာသာနှင့် အသင်းသားများကို ကျွန်မ ပြောခဲ့သည်။ ကျွန်မ အိမ်သို့ပြန်ရောက် ပြီးနောက် ကျွန်မ၏ အစ်ကိုများကို ဖုန်းခေါ်ခဲ့ပြီး၊ သူတို့က ကျွန်မ ဖက်မှ ရပ်တည်ကြသည်။ ကျွန်မတို့ အားလုံး ကျွန်မ ညီမကို အတူတကွ ဖျောင်းဖျဖို့ ကြိုးစားကြသော်လည်း၊ သူမက အနန္တတန်ခိုးရှင် ဘုရားသခင်တွင် သူမ၏ ယုံကြည်မှုကို စိတ်ပိုင်းဖြတ် ထားရုံမျှမက၊ အနန္တတန်ခိုးရှင်ဘုရားသခင်သည် ပြန်ကြွလာသည့် သခင်ဖြစ်သည် ဟုလည်း ကျွန်မတို့ကို သက်သေခံခဲ့သည်။ ကျွန်မတို့က ဘုရားသခင်၏ ကယ်တင်ခြင်းကို ရရှိဖို့ ကျွန်မတို့၏ အခွင့် အလမ်းကို လက်မလွတ်ရ လေအောင် ဘုရားသခင်၏ နောက်ဆုံးသောကာလ အမှုတော်ကို လက်ခံဖို့ ကျွန်မတို့ကို ဖျောင်းဖျရန် ကြိုးစားခဲ့သည်။ သို့သော်လည်း ကျွန်မ၏ စိတ်နှလုံးက ဖာသာနှင့် အသင်းသားများအားဖြင့် သွတ်သွင်း ခံရသည့် အပျက် သဘောဆောင်သည့် အကြံဉာဏ်များဖြင့် ပြည့်နှက်နေ နှင့်ပြီးဖြစ်သည်။ ကျွန်မ ညီမက ကျွန်မနှင့် မည်သို့ မိတ်သဟာယပြု ပါစေ၊ သို့မဟုတ် သူမ မည်သို့ သက်သေခံပါစေ၊ ကျွန်မ နားကိုမထောင် ခဲ့ပါ။

နောက်ပိုင်းတွင် ကျွန်မအမေနှင့် ကျွန်မတို့က ကျွန်မညီမ၏ အနန္တတန်ခိုးရှင် ဘုရားသခင်ကို ယုံကြည်မှုကြောင့် ကျွန်မ ညီမနှင့် ငြင်းခုံမှုအချို့ ဖြစ်ပွားခဲ့သော်လည်း၊ သူမ မည်သို့ပင် ပြောပါစေ၊ ကျွန်မက အနန္တတန်ခိုးရှင် ဘုရားသခင်၏ အမှုတော်ကို ရှာဖွေခြင်း သို့မဟုတ် စုံစမ်းစစ်ဆေးခြင်းတို့ကို တစ်ခါမျှ မပြုရဲဘဲ၊ ဖာသာနှင့် အင်တာနက်တွင် ကျွန်မ ဖတ်ရသည့် ကောလာဟလများကို ဆက်လက် ယုံကြည်ခဲ့သည်။ ကျွန်မတို့ ငြင်းခုံမှုများအတွက် ဖြေရှင်းချက် တစ်ခါမျှ မရှိသော်လည်း၊ ကျွန်မ အမေက ကျွန်မ ညီမ၏ မိတ်သဟာယပြု ခြင်းနှင့် သက်သေခံချက်တို့ကို တဖြည်းဖြည်းချင်း စတင် သဘောတူ လာခဲ့သည်ကို ကျွန်မ သတိမူမိခဲ့သည်။ သူမက ကျွန်မ ညီမနှင့် “တစ်ညီတစ်ညွတ်တည်းရှိသော ဟန်” တစ်ခု အမှန်တကယ် ဖွဲ့ခဲ့ပြီး အဆုံးသတ်တွင် အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို လက်ခံခဲ့သည်။ ဤအရာကို မြင်တွေ့သည့်အခါ ကျွန်မ စတင် စိတ်ပူလာခဲ့သည်။ အမှုအရာများသည် ဖာသာနှင့် အသင်းသားများ အခိုင်အမာပြောဆိုသကဲ့သို့ အမှန်တကယ် ဖြစ်ပါက၊ ကျွန်မမိသားစုကို တစ်စုံတစ်ခုဖြစ်ပါက မည်သို့နေမည်နည်း။ စိတ်မချမ်းမြေ့စွာဖြင့်၊ ကျွန်မက ကျွန်မညီမနှင့် ကျွန်မတို့ နှစ်ဦးလုံးနှင့် ရင်းနှီးသည့် အစ်မကျန်းဟီကို သွားရှာခဲ့ပြီး၊ ကျွန်မ အမေနှင့် ညီမတို့အား ကြိုးစားဖျောင်းဖျခိုင်းခဲ့သည်။ သို့သော်လည်း သူမက သူတို့ကို မဖျောင်းဖျနိုင်ရုံမျှမက၊ သူမကိုယ်တိုင်ပါ အနန္တတန်ခိုးရှင် ဘုရားသခင်ကို ယုံကြည်လာခဲ့သည်။ ဤအရာက ကျွန်မအတွက် အလွန် ပဟေဠိဖြစ်ခဲ့သည်။ ဤညီအစ်မက ဖြောင့်မတ်ပြီး၊ စိတ်အား ထက်သန်သည့် ရှာဖွေသူတစ်ယောက်ဖြစ်သည်၊ ဤသို့ဆိုလျှင် အဘယ်သို့ဖြစ်ပြီး သူမက သူတို့ကို မဖျောင်းဖျနိုင်သည့်အပြင်၊ သူမ ကိုယ်တိုင် အနန္တတန်ခိုးရှင်ဘုရားသခင်ကို အမှန်တကယ် ယုံကြည်လာ ရသနည်း။ အနန္တတန်ခိုးရှင်ဘုရားသခင်သည် အမှန်တကယ်ပင် တန်ခိုး များစွာ ရှိပါသလား။ အနန္တတန်ခိုးရှင်ဘုရားသခင်၏ နှုတ်ကပတ်တော် သည် လူ့အသက်တာအတွက် အထောက်အပံ့ကို အမှန်တကယ် ပေးနိုင် ပါသလား။ သို့သော်လည်း ကျွန်မက ဖာသာနှင့် အသင်းသားများ၏ အနန္တတန်ခိုးရှင် ဘုရားသခင်ကို တိုက်ခိုက်သည့် စကားများအပြင်၊ အွန်းလိုင်းပေါ်တွင် အနန္တတန်ခိုးရှင် ဘုရားသခင် အသင်းတော်ကို ဆန့်ကျင်ပြီး ပြစ်တင်ရှုတ်ချသည့် စကားများကိုပါ တွေးလိုက်သည်နှင့် တပြိုင်နက်၊ ကျွန်မ၏ စိတ်နှလုံးထဲတွင် တစ်ဖန် ကြောက်စိတ်ဝင် လာပြီး၊ သူတို့နှင့် နောက်ထပ် မဆက်သွယ်ခဲ့ပါ။ ထို့နောက်တွင် ကျွန်မ အမေ့ကို ရံဖန်ရံခါမျှသာ သွားတွေ့ခဲ့သည်။ ကျွန်မ တစ်ခါတစ်ရံတွင် သာလည်ပတ်ရန်သွားရောက်ပြီးနောက်၊ ကတိုက်ကရိုက် ပြန်လာခဲ့ပြီး၊ ကျွန်မ အမေနှင့် ညီမတို့၏ မိတ်သဟာယကို နားထောင်ဖို့ ငြင်းဆန် ခဲ့သည်။ ကျွန်မအမေ၊ ညီမလေးတို့နှင့် ဤ “စစ်အေးတိုက်ပွဲ” သည် ဤကဲ့သို့ ဆက်ဖြစ်ခဲ့သည်မှာ တစ်နှစ်ခွဲကြာခဲ့ပါသည်။

၂၀၁၆ ခုနှစ် မတ်လ ရက်တစ်ရက်တွင် အသင်းတော်၏ အရေးပါ သော အသင်းသားတစ်ချို့က ကျွန်မ ညီမကို ဖျောင်းဖျဖို့ သွားရောက် ခဲ့ကြောင်း ကျွန်မ ကြားသိခဲ့သောကြောင့်၊ သူမ စိတ်ပြောင်းခဲ့ခြင်းရှိမရှိ သွားကြည့်လိုခဲ့သည်။ သူမကို မြင်သည့်အခါ၊ မည်သို့ ထင်မြင်ကြောင်း ကျွန်မ မေးခဲ့သည်။ သူမက “ညီမလေး သိုးသငယ်ရဲ့ ခြေလှမ်းတွေကို အမီလိုက်ခဲ့ပြီး အနန္တတန်ခိုးရှင်ဘုရားသခင်ရဲ့ လမ်းခရီးက စစ်မှန်တဲ့ လမ်းခရီးဆိုတာကို အတည်ပြုခဲ့တယ်။ အနန္တတန်ခိုးရှင် ဘုရားသခင် က ပြန်ကြွလာတဲ့ သခင်ယေရှုဖြစ်ပြီး၊ သူ့ဆီက ကျွန်မ လုံးဝ သွေဖည်မှာ မဟုတ်ဘူး” ဟု ကျွန်မကို ပြောခဲ့ ပါသည်။ ကျွန်မ ညီမ၏ တည်ငြိမ်သော အကြည့်နှင့် ထူးကဲပြီး၊ အားကောင်းသည့် အဖြေက ကျွန်မစိတ်နှလုံးကို အတော်အတန် ချီတုံချတုံဖြစ်စေပြီး၊ ကျွန်မ၏ သိချင်စိတ်ပြင်းပြခြင်းကို နှိုးဆွခဲ့သည်။ ကျွန်မတို့ မိသားစုရှိ ယုံကြည်သူများ အားလုံးထဲမှ ကျွန်မ ညီမသည် အတက်ကြွဆုံးသော ရှာဖွေသူဖြစ်ပြီး၊ အသင်းတော်တွင် အစ်မကျန်းဟီကလည်း ရှာဖွေသူ တစ်ယောက်ဖြစ်ကာ၊ ထိုးထွင်းသိမြင်မှုပိုင်ဆိုင်သူ တစ်ယောက်လည်း ဖြစ်သည်ဟု ကျွန်မတွေးမိသည်။ ကျွန်မ အမေကလည်း သခင့်ကို ခိုင်မာသည့်ယုံကြည်မှု အမြဲရှိခဲ့သည်။ ယခု သူတို့အားလုံးက အနန္တတန်ခိုးရှင် ဘုရားသခင်၌ ယုံကြည်သူများဖြစ်ပြီး၊ သူ့နောက်ကို လိုက်ပြီးနောက် သူတို့၏ ယုံကြည်မှုက ပိုပြီး ကြီးထွားလာခဲ့ကြသည်။ သူတို့က ပို၍များပြားသော ထိုးထွင်းသိမြင်နိုင်စွမ်းဖြင့် ပြောဆိုကြပြီး၊ မည်သူကမျှ သူတို့ကို့ တုန်လှုပ်စေခြင်း သို့မဟုတ် ပြန်လှန်ချေပနိုင်ခြင်း မရှိပါ။ လူများစွာ၏ ဆန့်ကျင်မှုကိုရင်ဆိုင်ရာတွင် ထိုကဲ့သို့ ကြီးစွာသော ယုံကြည်မှုကို ထိန်းသိမ်းခွင့်ပြုထားသည်မှာ မည်သည့် တန်ခိုးဖြစ်သနည်း။ အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်သည် အမှန်တကယ်ပင် စစ်မှန်သည့် နည်းလမ်း ဖြစ်နိုင်ပါသလား။ အနန္တတန်ခိုးရှင် ဘုရားသခင်သည် အမှန်တကယ်ပင် သခင်၏ ဒုတိယအကြိမ် ကြွလာခြင်း ဖြစ်နိုင်ပါသလား။ ကျွန်မ ညီမ၊ အစ်မ ကျန်းဟီနှင့် ကျွန်မ အမေတို့ အနန္တတန်ခိုးရှင် ဘုရားသခင် အမှုတော်ကို လက်ခံခဲ့သည်မှာ နှစ်နှစ်နီးပါးကြာခဲ့သော်လည်း၊ အရာ အားလုံးက သူတို့အတွက် အဆင်ပြေနေသည်ကို ကျွန်မ တွေ့သည် အခါတွင်၊ သူတို့ အခြေအနေ၌ ဖာသာ၏ သွေးလှန့်ဝါဒ၊ ခြောက်လှန့် သည့် နည်းဗျူဟာ များနှင့် ကျွန်မ အွန်လိုင်းတွင် ဖတ်ရသည့်အရာ များက တကယ် မဖြစ်လာကြောင်းကို ကျွန်မ တွေ့ရသည်… ဤအရာကို နားလည် သဘောပေါက်ခြင်းဖြင့်၊ ကျွန်မ၏ စိတ်နှလုံးက အနည်းငယ် ပျော့ပျောင်းလာပြီး၊ အနန္တတန်ခိုးရှင်ဘုရားသခင်၏ နှုတ်ကပတ်တော် နှင့် အမှုတော်တို့ကို ကျွန်မလည်း စုံစမ်းစစ်ဆေး လိုခဲ့သည်။ ကျွန်မ၏ အတွေးများကို ကျွန်မ၏ ညီမအား ကျွန်မ အသိပေးခဲ့သည်။ သူမက အလွန်ပျော်ရွှင်စွာ သဘောတူညီခဲ့ပြီး၊ အနန္တတန်ခိုးရှင်ဘုရားသခင် အသင်းတော်မှ အစ်မ တစ်ယောက်က ဘုရားသခင်၏ နောက်ဆုံးကာလမှ အမှုတော်ကို ကျွန်မနှင့်အတူ မိတ်သဟာယပြုပြီး သက်သေခံနိုင် ဖို့အလို့ငှာ ကျွန်မကို ကျွန်မအမေ၏ အိမ်သို့ ဖိတ်ခေါ်ခဲ့သည်။

ကျွန်မ အမေ၏ အိမ်သို့ ထိုစနေ၊ တနင်္ဂနွေနေ့တွင် ကားမောင်း သွားခဲ့သည်။ ကျွန်မညီမ၊ အစ်မကျန်းဟီ နှင့် အနန္တတန်ခိုးရှင် ဘုရားသခင် အသင်းတော်မှ အစ်မတစ်ဦးဖြစ်သူ ကျန်းရှောင်တို့ အားလုံးက ထိုနေရာတွင် ရောက်နေကြသည်။ အစ်မကျန်းဟီက ကျွန်မအနေဖြင့် ရှာဖွေပြီး စုံစမ်းစစ်ဆေးလိုသည်ကို ကြားသည့် အခါတွင် အထူးသဖြင့် ပျော်ရွှင်ခဲ့သည်။ သူမက ကျွန်မနှင့်အတူ မိတ်သဟာယပြုခဲ့သည် - “ဘုရားသခင်က နောက်ဆုံးသော ကာလမှာ ကြွလာရခြင်း အဓိက အကြောင်းအရင်းက ကျွန်မတို့ကို အပြစ်ရဲ့ ကျေးကျွန်ဘဝကနေ ကယ်တင်ဖို့ရာ နှုတ်ကပတ်တော်ကို ဖော်ပြဖို့နဲ့ လူတွေကို တရားစီရင်ခြင်းနဲ့ သန့်စင်ခြင်း အမှုတော်တို့ကို ပြုဖို့ ဖြစ်တယ်။ လက်ရှိအချိန်မှာ ကျေးဇူးတော်ခေတ်က လူတွေက အပြစ် ကျူးလွန်ခြင်းနဲ့၊ ဝန်ခံခြင်း သံသရာတစ်ခုမှာ အသက်ရှင်နေကြတယ်။ ကျွန်မတို့က ပွဲတော်တက်ရောက်ခြင်းနဲ့ ကျမ်းစာဖတ်ရှုခြင်းတို့အပြင်၊ ဖာသာဆီကို ဝန်ခံခြင်းကိုပါ စောင့်ထိန်းထားပေမဲ့လည်း၊ ကျွန်မတို့ ဆက်လိမ်ညာပြီး၊ လှည့်ဖြားသေးတယ်၊ ကျွန်မတို့ရဲ့ ဖောက်ပြန် ပျက်စီးတဲ့ စိတ်သဘောထားတွေဖြစ်တဲ့ မာနထောင်လွှားခြင်း၊ လောဘ ကြီးခြင်းနဲ့ တစ်ကိုယ်ကောင်းဆန်ခြင်းတို့ထဲမှာ အသက်ရှင်နေ ဆဲဖြစ် တယ်။ မရည်ရွယ်ဘဲ ကျွန်မတို့က အပြစ်ကျူးလွန်ပြီး ဘုရားသခင်ကို အာခံကြတယ်၊ ဒီအပြစ်ရှိတဲ့ သဘာဝရဲ့ ချည်နှောင်မှုက ဘယ်သူမှ ရုန်းထွက်မလွတ်မြောက်နိုင်မရှိသလို၊ ဝန်ခံခြင်းနဲ့ နောင်တရ ခြင်းတို့ကို အားကိုးတာနဲ့ ဘယ်သူမှ သန့်စင်မှုနဲ့ သန့်ရှင်းမှုတို့ကို မရနိုင်ပါဘူး။ ဒီအကြောင်းအရင်းကြောင့် ကျွန်မတို့က နောက်ဆုံးသော ကာလမှာ လူတွေကို တရားစီရင်ခြင်းနဲ့ သန့်စင်ခြင်းကို ပြုဖို့ ကြွလာတဲ့ ဘုရားသခင်ရဲ့ အမှုတော်ကို ကျွန်မတို့ လက်ခံဖို့ လိုသေးတယ်။ အဲဒါကိုလုပ်ခြင်းအားဖြင့်သာ ကျွန်မတို့က အပြစ်ရဲ့ ကျေးကျွန်ဘဝ ကနေ လုံးလုံး ရုန်းထွက်လွတ်မြောက်နိုင်တယ်၊ သန့်စင်ခံရပြီး၊ ပြောင်းလဲနိုင်တယ်၊ ပြီးတော့ ဘုရားသခင်ရဲ့ ကယ်တင်ခြင်းကို ရနိုင်တယ်” ဤအရာကို ကြားရသည့်အခါ၊ ကျွန်မက စိတ်ရှုပ်ထွေး ခြင်းဖြင့် မေးခဲ့သည်။ “ဖာသာက ‘လူတွေက အသေးစားအပြစ်တွေကို ကျူးလွန်ရင်၊ လူတွေကို လူပုံအလယ်မှာ တရားစီရင်ဖို့ သခင်ပြန်ကြွ လာတဲ့အခါ၊ သူတို့က အပြစ်သန့်စင်ပေးရာဘုံ ငရဲငယ်မှာ သူတို့ဆင်းရဲ ဒုက္ခတွေ ပြီးဆုံးတာနဲ့တပြိုင်နက် ကောင်းကင်ဘုံ တက်ရမယ်။ အကြီးစားအပြစ်တွေ ကျူးလွန်တဲ့လူတွေက အပြစ်ဒဏ်ခံရဖို့ ငရဲကို တိုက်ရိုက်သွားလိမ့်မယ်’ လို့ပြောခဲ့တယ်။ ဘုရားသခင်က သူပြန်ကြွ လာတဲ့အခါမှာ ပြုမဲ့ တရားစီရင်ခြင်း အမှုတော်က လူတွေကို သန့်စင်ပြီး ကယ်တင်ဖို့ဆိုတာ အစ်မ ဘယ်လိုပြောနိုင်တာလဲ။” အစ်မ ကျန်းဟီက “ကျွန်မလည်း အဖေ့ စကားတွေကို ယုံဖူးတယ်။ သခင်က တရားစီရင်ခြင်း အမှုတော်ပြုဖို့ ဘယ်လိုပြန်ကြွလာမယ်ဆိုတာနဲ့ ပတ်သက်ပြီး ကျွန်မမှာလည်း အစ်မလိုပဲ တစ်ထေရာတည်း အယူအဆ တွေရှိတယ်၊ ဒါပေမဲ့ အဲဒါကို အခုတွေးလိုက်တဲ့အခါမှာ ဖာသာပြော တာက သမ္မာကျမ်းစာနဲ့ တကယ်ကိုက်ညီရဲ့လား။ အဲဒါက ဘုရားသခင် ရဲ့ နှုတ်ကပတ်တော်ကို အခြေပြုထားတာလား။ သခင်ယေရှုက အပြစ် သန့်စင်ပေးရာဘုံ ငရဲငယ်တစ်ခုရှိတယ်လို့ ပြောခဲ့လား။ အသေးစား အပြစ်တွေကို ကျူးလွန်တဲ့သူတွေက အပြစ်သန့်စင်ပေးရာဘုံမှာငရဲငယ် သူတို့ရဲ့ ဒုက္ခခံတာ အဆုံးသတ် ပြီးနောက်မှာ ကောင်းကင်ဘုံကို တက်နိုင်မယ်၊ ပြီးတော့ အကြီးစားအပြစ်တွေကို ကျူးလွန်သူတွေသာ ငရဲကိုသွားရမယ်ဆိုတာနဲ့ ပတ်သက်ပြီး ကိုယ်တော်က တစ်ခုတစ်လေ ပြောခဲ့လား။ မပြောခဲ့ ပါဘူး။ ဒီတော့ဒီစကားတွေက ဘယ်ကလာ တာလဲ။ အဲဒီစကားတွေက လူတွေရဲ့ အယူအဆတွေနဲ့ စိတ်ကူးတွေက လာတာ အသိသာကြီးပဲ၊ ပြီးတော့ အဲဒါတွေက လူ့ထင်မြင်ချက်နဲ့ မှန်းဆချက်တို့သာ ဖြစ်တယ်။ အဲဒီစကားတွေက ဘုရား နှုတ်ကပတ်တော်တွေနဲ့ ဘာပဲဖြစ်ဖြစ် မကိုက်ညီသလို၊ ဘုရား အမှုတော် ရဲ့ စစ်မှန်မှုနဲ့လည်း မကိုက်ညီဘူး။ ဒါကို ကျွန်မတို့ ထိန်းသိမ်း တာက ဘာအကျိုးရှိလဲ” ဟု ပြောခဲ့ သည်။ သူမ၏ မိတ်သဟာယကို နားထောင်ရင်း၊ ကျွန်မ တိတ်ဆိတ်စွာ ခေါင်းညိတ်ခဲ့သည်။ သူမက ဆက်ပြောလေသည်။ “လက်ရှိမှာ ကျွန်မတို့အားလုံးက အပြစ်နဲ့ပြည့် နေပြီး၊ ဖြူစင်တဲ့သူ တစ်ယောက်မှ မရှိဘူး။ ဖာသာပြောတာကို အခြေခံပြီး၊ သခင်က လူတွေအားလုံးကို လူပုံအလယ်မှာ တရားစီရင်ဖို့ ပြန်ကြွလာတဲ့ အချိန်မှာ၊ အသေးစားအပြစ်ကျူးလွန်တဲ့သူတွေက အပြစ်သန့်စင်ပေးရာ ဘုံငရဲငယ်ကို သွားပြီး၊ အကြီးစား အပြစ် ကျူးလွန်တဲ့သူတွေက ငရဲကိုသွားမယ်။ အဲဒါဆိုရင်၊ ကျွန်မတို့ အားလုံးက ပြစ်တင်ရှုတ်ချခံရပြီး၊ ငရဲသွားဖို့ အပြစ်ဒဏ်ကျ ခံရမှာ မဟုတ်ဘူးလား။ ဘုရားသခင်ရဲ့ လူသားမျိုးနွယ်ကို ကယ်တင်ခြင်း အမှုတော်ဟာ အချည်းနှီးသက်သက် မဖြစ်ဘူးလား။ သခင့်ကြွလာ ခြင်းမှာ အဓိပ္ပါယ်တစ်ခုတစ်လေမှ ရှိပါဦးမလား။” ထိုအစ်မ မိတ်သဟာယပြုသည့်အရာက ကျွန်မ၏ စိတ်နှလုံးကို တို့ထိခဲ့သည်။ ယင်းမှာ မှန်ပါသည်- ကျွန်မတို့ ဘုရားသခင်ကို ယုံကြည်လျှင်ပင်၊ ကျွန်မတို့လုပ်သမျှအရာအားလုံးက အပြစ်ကို မကြာခဏ ကျူးလွန် ပြီးနောက်၊ ထိုအပြစ်များကို ဝန်ခံခြင်းဖြစ်ပါက၊ မည်သူကမျှ သန့်စင်ခံ ရမည် မဟုတ်ပါ။ အမှန်မှာမူ မည်သူကမျှ ဘုရားသခင်ကို ဖူးမြင်ဖို့ သင့်တော်မည် မဟုတ်ပါ၊ ပြီးလျှင် ဘုရားသခင်က လူများကို လူပုံ အလယ်တွင် တရားစီရင်ဖို့၊ ပြစ်တင်ရှုတ်ချဖို့နှင့် ပြစ်ဒဏ်ခတ်ဖို့ လာပါက၊ လူတိုင်း ငရဲသို့ သွားရမည် ဖြစ်သည်။ မည်သူမျှ ကယ်တင်ခြင်းကို ရမည်မဟုတ်ပါ… ထို့နောက်မှသာ “သခင်က လူတွေအားလုံးကို လူပုံအလယ်မှာ တရားစီရင်ဖို့ ပြန်ကြွလာတဲ့အခါ၊ အကြီးစားအပြစ်တွေကို ကျူးလွန်သူတွေက ငရဲကို တိုက်ရိုက်သွားရမှာ ဖြစ်ပြီး၊ အသေးစားအပြစ်ကျူးလွန်သူတွေတော့ အပြစ်သန့်စင် ပေးရာဘုံ ငရဲငယ်ကို သွားရမှာ ဖြစ်တယ်၊ ပြီးတော့ အဲဒီနေရာမှာ သူတို့ဒုက္ခကိုခံပြီးနောက် သူတို့က ကောင်းကင်ဘုံကို တက်မယ်” ဆိုသည့် စကားများသည် မည်မျှ လက်တွေ့မကျလိုက်သည်ကို ကျွန်မ နားလည်သဘောပေါက်ခဲ့သည်။ ၎င်းက လူသားမျိုးနွယ်ကို ကယ်တင်ဖို့ ဘုရားသခင်၏ အလိုတော်နှင့် လုံးဝ မကိုက်ညီပါ။ အစ်မကျန်းဟီက “နောက်ဆုံးသောကာလက ဘုရားသခင်ရဲ့ တရားစီရင်ခြင်းအမှုတော် အတွက်တော့၊ အနန္တတန်ခိုးရှင် ဘုရားသခင်ရဲ့နှုတ်ကပတ်တော်မှာ ဘယ်လိုဖော်ပြ ထားတယ်ဆိုတာ ကျွန်မတို့အားလုံး တစ်ချက်လောက် ကြည့်ကြစို့။ အနန္တတန်ခိုးရှင် ဘုရားသခင်က ပြောတာက ‘ဘုရားသခင်သည် သတ်ဖြတ်ရန်၊ သို့မဟုတ် ဖျက်ဆီးရန် ကြွလာခြင်း မဟုတ်ဘဲ၊ တရားစီရင်ရန်၊ ကျိန်ဆိုရန်၊ ပြစ်တင်ဆုံးမရန်နှင့် ကယ်တင်ရန် ကြွလာခြင်းဖြစ်သည်။ သူ၏ အနှစ်ခြောက်ထောင် စီမံခန့်ခွဲမှု အစီအစဉ် အဆုံးမသတ်မီ- လူ အတန်းအစား အသီးသီး၏ အဆုံးသတ်ကို သူ ထုတ်ဖော်မပြမီတွင်- ကမ္ဘာပေါ်ရှိ ဘုရားသခင်၏အမှုသည် ကယ်တင်ခြင်းအတွက် ဖြစ်လိမ့်မည်။ ယင်း၏ ရည်ရွယ်ချက်မှာ သူ့ကိုချစ်သော သူများကို စုံလင်စေရန်- လုံးလုံးလျားလျား ထိုသို့ဖြစ်စေရန်- သက်သက် ဖြစ်ပြီး၊ သူ၏အုပ်စိုးမှုအောက် ကျိုးနွံနာခံခြင်းအဖြစ်သို့ ဆောင်ကြဉ်းရန် ဖြစ်သည်။ ဘုရားသခင်က လူတို့ကို မည်သို့ ကယ်တင်သည်ဖြစ်စေ၊ ယင်းကို ၎င်းတို့အား ၎င်းတို့၏ အိုဟောင်းသော ဆိုးယုတ်သည့် သဘောသဘာဝမှ လွတ်မြောက်စေခြင်းအားဖြင့်သာ လုပ်ဆောင်ခြင်း ဖြစ်သည်။ ဆိုလိုသည်မှာ ၎င်းတို့အား အသက်ကို ရှာဖွေစေခြင်းဖြင့် သူက ၎င်းတို့ကို ကယ်တင်ခြင်း ဖြစ်သည်။ အကယ်၍ ၎င်းတို့သည် ထိုသို့ မလုပ်ဆောင်ကြပါက၊ ဘုရားသခင်၏ ကယ်တင်ခြင်းကို လက်ခံနိုင်ကြလိမ့်မည် မဟုတ်ပေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်တို့သည် အဆင့်အတန်းနှင့်ဆိုင်သော ကောင်းချီးမင်္ဂလာများကို ဘေးဖယ်ပြီး လူသားထံ ကယ်တင်ခြင်းကို ဆောင်ကြဉ်းဖို့ ဘုရားသခင်၏ အလိုကို နားလည်သင့်၏) ‘နောက်ဆုံးသောကာလတွင် ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထား ပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းလမ်းများကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ထိန်းချုပ်ခံရနိုင်ပြီး၊ ဘုရားသခင်ထံ ကျိုးနွံနာခံခြင်းအဖြစ်သို့ လုံးလုံးလျားလျား သိမ်းသွင်းစည်းရုံးခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏) တဲ့” ဟု ပြောခဲ့သည်။

ဘုရားနှုတ်ကပတ်တော်ကို ဖတ်ရှုပြီးနောက်၊ အစ်မကျန်းရှောင်က “အနန္တတန်ခိုးရှင် ဘုရားသခင်ရဲ့ နှုတ်ကပတ်တော်က နောက်ဆုံးသော ကာလမှာ တရားစီရင်ခြင်းအမှုတော်ရဲ့ အဓိပ္ပါယ် ၊ တရားစီရင်ခြင်းရဲ့ တိကျတဲ့ သဘာဝနဲ့ လူသားတွေကြားမှာ တရားစီရင်ခြင်းအမှုတော်ရဲ့ အဆုံးသတ်တွေကို လုံးလုံး ရှင်းလင်းစေခဲ့တယ်။ ဘုရားသခင်ရဲ့ တရားစီရင်ခြင်းအမှုတော်က ကျွန်မတို့ အယူအဆတွေနဲ့ စိတ်ကူးတွေ မှာလိုမျိုး လူတွေကို သတ်ဖို့ ဒါမှမဟုတ် အပြစ်ဒဏ်ပေးဖို့ မဟုတ် ပါဘူး။ အဲဒီအစား၊ ဒီအမှုတော်က လူတွေရဲ့ အတွေးတွေ၊ စကားတွေနဲ့ လုပ်ရပ်တွေကို ဖော်ထုတ်ဖို့၊ ဘုရားသခင်ကို အာခံတဲ့ ကျွန်မတို့ရဲ့ နက်နက်ရှိုင်းရှိုင်း အမြစ်တွယ်နေတဲ့ ဆိုးယုတ်တဲ့ သဘာဝနဲ့ ဖောက်ပြန် ပျက်စီးတဲ့ စိတ်သဘောထားတွေကို ဖယ်ရှားဖို့ နှုတ်ကပတ်တော်ကို အသုံးချတယ်။ အဲဒါက ကျွန်မတို့ဟာ စာတန်အားဖြင့် ဘယ်လောက် ဖောက်ပြန်ပျက်စီးခဲ့တယ်ဆိုတာနဲ့ ပတ်သက်တဲ့ အမှန်တရားကို သတိပြုခွင့်ပေးပြီး၊ တစ်ချိန်တည်းမှာပဲ ကျွန်မတို့ကို ဘုရားသခင်ရဲ့ ဖြောင့်မတ်ပြီး၊ သန့်ရှင်းတဲ့ စိတ်သဘောထားကိုလည်း သိခွင့်ပြုတယ်။ ကျွန်မတို့ ဒီအရာတွေကို နားလည်သဘောပေါက်မှု ရလာတဲ့အချိန်မှာ၊ ကိုယ့်ကိုယ်ကို စမုန်းတီးလာပြီး၊ ဒါက စစ်မှန်တဲ့ နောင်တနဲ့ ဘုရားသခင်အတွက် ချစ်ကြောက်ရိုသေတဲ့ စစ်မှန်တဲ့ နှလုံးသားတစ်ခု တို့ကို ဖြစ်ထွန်းစေတယ်။ ဘုရားနှုတ်ကပတ်တော်ရဲ့ တရားစီရင်ခြင်း ကတစ်ဆင့် ကျွန်မတို့က သမ္မာတရားကို ပိုနားလည်နိုင်ပြီး၊ ထိတွေ့ခွင့် ရနိုင်တယ်၊ ပြီးတော့ သမ္မာတရားကို အားကိုးရင်း အလိုအလျောက် အသက်ရှင်နိုင်တယ်။ ဒီနည်းနဲ့ ကျွန်မတို့ အတွင်းမှာ ဘယ်လို ဆိုးယုတ်တဲ့ အရာတွေကို ကိုင်စွဲထားပါစေ၊ တဖြည်းဖြည်းချင်း ဖယ်ရှား သွားလိမ့်မယ်၊ ပြီးတော့ ကျွန်မတို့က ဘုရားသခင်နဲ့ သဟဇာတ ဖြစ်နိုင်လိမ့်မယ်။ အဲဒီအချိန်ကစပြီး၊ ကျွန်မတို့က ဘုရားသခင်ကို ဆန့်ကျင်ပုန်ကန်တာ ဒါမှမဟုတ် အာခံတာ နောက်ထပ် ရှိတော့မှာ မဟုတ်ဘဲ၊ သူ့ကို အမှန်တကယ် နာခံနိုင်လိမ့်မယ်- ဒါကသာလျှင် ကယ်တင်ခြင်း ရရှိတာ ဖြစ်တယ်။ စာတန်ရဲ့ ဖောက်ပြန်ပျက်စီးခြင်းကို ခံရပြီးနောက်မှာ၊ ကျွန်မတို့က လူသားတစ်ယောက်ရဲ့ သဏ္ဍာန် နောက်ထပ် မရှိတော့ဘဲ၊ သင့်တော်တဲ့ ပုဂ္ဂိုလ်တစ်ယောက်မှာရှိသင့်တဲ့ အသိစိတ်နဲ့ ဆင်ခြင်တုံတရားတို့ ဆုံးရှုံးသွားတယ်။ အဲဒီအစား ကျွန်မတို့က မာနထောင်လွှားတာ၊ ကိုယ့်ကိုယ်ကိုယ် ယုံကြည်တာ၊ တစ်ကိုယ်ကောင်းဆန်တာ နဲ့ ဆိုးယုတ်တဲ့ စိတ်သဘောထား တစ်ခုရဲ့ တခြားရှုထောင့်တွေနဲ့ ပြည့်နေတယ်။ အမှုအရာတွေအပေါ် ကျွန်မတို့ရဲ့ စိတ်နေသဘောထားနဲ့ အယူအဆတွေဟာ ဘုရားသခင်နဲ့ နောက်ထပ် သဟဇာတ ဖြစ်တော့ဘူး။ ဥပမာအားဖြင့် ဘုရားသခင်ရဲ့ နောက်ဆုံးသောကာလ တရားစီရင်ခြင်းအမှုတော်နဲ့ ရင်ဆိုင်ရတဲ့ အခါမှာ၊ ကျွန်မတို့အားလုံးမှာ ကျွန်မတို့ လက်ခံတဲ့ အရာအမျိုးမျိုး ရှိပြီးတော့၊ ဘုရားသခင်ရဲ့ နှုတ်ကပတ်တော်မှာ အခြေခံအကြောင်း အရင်းတစ်ခု ရှိမရှိကို ဂရုမထားဘဲ၊ ကျွန်မတို့ရဲ့ အယူအဆတွေကို ကျွန်မတို့အားလုံး ဖက်တွယ်ထားကြတယ်။ ကျွန်မတို့က ဘုရားသခင်ရဲ့ အလိုတော်ကို မရှာဖွေဘဲ၊ ကျွန်မတို့ ကိုယ်ပိုင်တွေးတောပုံနည်းလမ်းက မှန်ကန်တယ်လို့ ကြောင်းကျိုးမမြင်တော့ဘဲ ယုံကြည်ကြတယ်။ ဘုရား အမှုတော်က ကျွန်မတို့ အယူအဆတွေ၊ စိတ်ကူးတွေနဲ့ မကိုက်ညီတဲ့ အချိန်မှာ၊ ဘုရားနဲ့ ပတ်သက်ပြီး ကိုယ်ပိုင် ဝေဖန်အကဲဖြတ်တာတွေ ကျွန်မတို့ လုပ်ကြတယ်၊ သူ့ကို ငြင်းပယ်၊ တိုက်ခိုက်ပြီး ပြစ်တင် ရှုတ်ချကြတယ်။ ဒါက ကျွန်မတို့ရဲ့ မာနထောင်လွှားတဲ့ စိတ်သဘောထားရဲ့ ရလဒ်ပဲ။ အဲဒီလို ဆိုးယုတ်တဲ့ သဘာဝနဲ့ ကျွန်မတို့အားလုံးက ဘုရားသခင်ကို အရမ်းအာခံတတ်တယ်၊ ဒါ့ကြောင့် တရားစီရင်ခြင်းအမှုတော်အဆင့်တစ်ခုကို လုပ်ဆောင်ဖို့နဲ့ ကျွန်မတို့ရဲ့ ဆိုးယုတ်တဲ့ စိတ်သဘောထားကို သန့်စင်ပြီး၊ ပြောင်းလဲဖို့ ဘုရားသခင် ကြွလာတာကို ကျွန်မတို့ အရေးတကြီးလိုအပ်နေတယ်။ အဲဒါမရှိဘဲနဲ့၊ ဘယ်သူမှ ဖောက်ပြန်ပျက်စီးခြင်းကနေ ရုန်းထွက် လွတ်မြောက်ပြီး၊ ကယ်တင်ခြင်းကို ရမှာမဟုတ်ဘူး” ဟု ပြောလျက် မိတ်သဟာယပြုခဲ့သည်။

အနန္တတန်ခိုးရှင်ဘုရားသခင်၏ နှုတ်ကပတ်တော်နှင့် ဤအစ်မ၏ မိတ်သဟာယပြုခြင်းတို့ကို နားထောင်ပြီးနောက်၊ ကျွန်မ၏ စိတ်နှလုံး က ရုတ်တရက် ရှင်းလင်းပြီး၊ ပွင့်သွားကာ၊ ဤသည်မှာ အလွန် ကောင်းမွန်စွာ ပြောပြသွားခြင်း ဖြစ်သည်ဟု ခံစားရသည်။ ကျွန်မ သိပ်နားမလည်သည့်အရာတစ်ချို့ ရှိသော်လည်း၊ ၎င်းက ဘုရား အမှုတော်အတွင်းက အမြော်အမြင်အပြင် လူအတွက် ဘုရားသခင်တွင် ချစ်ခြင်းမေတ္တာ မည်မျှရှိကြောင်းနှင့် ပတ်သက်သည့် အသိစိတ်တစ်ခုကို ပေးသေးသည်။ ယခင်က လူသားမျိုးနွယ်ကို ဘုရားသခင် တရားစီရင်ဖို့ ကြွာလာခြင်းနှင့် ပတ်သက်လာသည့်အခါ၊ လူများသည် ငရဲသို့သွား သည်၊ သို့မဟုတ် အပြစ်သန့်စင်ပေးရာဘုံ ငရဲငယ်၏ ညှဉ်းဆဲမှုကို ဒုက္ခခံရသည်ဟု ကျွန်မထင်ခဲ့သည်။ အမှန်မှာမူ ဘုရားသခင်၏ တရားစီရင်ခြင်းအမှုတော်က ကျွန်မတို့ စိတ်ကူး သကဲ့သို့ လုံးဝ မဟုတ်ဘဲ၊ ယင်းထက် သမ္မာတရားကို လက်တွေ့ကျကျ ဖော်ပြပြီး၊ တရားစီရင်ခြင်းအမှုတော်ကို ဆောင်ရွက်ဖို့ လူ့ဇာတိဖြင့် ကြွလာသူမှာ ဘုရားသခင် ဖြစ်သည်။ ဤသည်မှာ လူများအား သူ သန့်စင်ပြီး ကယ်တင်သည့် ပုံစံဖြစ်သည်။ ဘုရားသခင်၏ တရား စီရင်ခြင်း အမှုတော်က အဓိပ္ပါယ် အလွန်ပြည့်ဝလှသည်။ ယင်းမှာ ကျွန်မတို့ ဖောက်ပြန်ပျက်စီးသော လူသားမျိုးနွယ် လိုအပ်သည့် အရာ အတိအကျပင် ဖြစ်ပါသည်။

ကျွန်မက ဤအရာအားလုံးကို ပြင်းပြသည့်စိတ်ပါဝင်စားမှုဖြင့် နားထောင်နေစဉ်တွင်၊ ကျွန်မ ခင်ပွန်းက သူကားသုံးလိုသည်ကို ပြောဖို့ ရုတ်တရက်ဖုန်းခေါ်ခဲ့သည်။ ဤအရာအားလုံးကို ယခုအခါတွင် ကျွန်မ ကြားနိုင်သည်ကို မြင်သည့်အခါ၊ ကျွန်မ ထွက်ခွာမည့်ဆဲဆဲတွင် သူမက သိုးသငယ် ဖွင့်သည့် စာစောင် ဟု ခေါ်သည့် စာအုပ်တစ်အုပ်ကို ပေးပြီး၊ ထိုစာအုပ်တွင်းမှ စကားများက ဘုရားသခင်ကိုယ်တော်တိုင်၏ အသံ ဖြစ်သည်ကို ပြောခဲ့သည်။ အနန္တတန်ခိုးရှင်ဘုရားသခင် နှုတ်ကပတ်တော်ကို ဖတ်ဖို့ သူမက ကျွန်မကို ခိုင်ခိုင်မာမာ အကြံပြု ခဲ့သည်။ ကျွန်မ အိမ်ပြန်ရောက်ပြီးနောက်၊ ကျွန်မ အချိန်ရတိုင်း ထိုစာအုပ်ကို ဖတ်ခဲ့သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်ကို ဖတ်ရှုခြင်းမှတစ်ဆင့် သမ္မာတရားများစွာကို ကျွန်မ နားလည်ပြီး၊ အသိပညာ အတော်အတန် ရရှိခဲ့သည်။ တစ်ချိန်တည်းမှာပင် လူတို့ စိတ်ဝိညာဉ်များ၏ အလေးနက်ဆုံး အတွင်းကျကျနေရာများအား ဘုရားသခင်၏ စိစစ်ခြင်းကိုလည်း ကျွန်မ အမှန်တကယ် တွေ့ကြုံခံစားခဲ့ရသည်။ အနန္တတန်ခိုးရှင် ဘုရားသခင်၏ နှုတ်ကပတ်တော်တိုင်းက ကျွန်မ၏ စိတ်အတွင်း ဖောက်ပြန် ပျက်စီးသော သဘာဝကို ထုတ်ဖော်လျက်၊ ကျွန်မအား စိတ်နှလုံးကို တိုက်ရိုက် ထိုးဖောက်ခဲ့သည်။ တစ်ခါတစ်ရံတွင် ဘုရား နှုတ်ကပတ်တော်က ကျွန်မတို့ ဖောက်ပြန်ပျက်စီးမှုကို မည်သို့ ထုတ်ဖော်သည်ကို ကျွန်မ မြင်သည့်အခါတွင်၊ ၎င်းကို အထူးသဖြင့် သူမည်မျှ စက်ဆုပ်ရွံရှာသည်ကို ကျွန်မ ခံစားခဲ့ရသည်။ ၎င်းမှာ ဘုရားသခင်က ကျွန်မတို့ထံ သူ့ အမျက်ဒေါသကို ဖော်ပြနေပုံရပြီး၊ ကျွန်မ၏ ခံစားချက်မဲ့ပြီး၊ ကြင်နာကင်းမဲ့သော နှလုံးသားက ချက်ချင်း နိုးကြားလာခဲ့သည်။ ကျွန်မ၏ စိတ်နှလုံးထဲတွင် ဘုရားသခင်အတွက် အံ့သြလေးစားခြင်း ဖြစ်ပေါ်ကာ၊ အကြောက်တရားမရှိဘဲ အပြစ် ကျူးလွန်ခဲ့သည့်အချိန်၊ ယခင်ကကဲ့သို့ ကျွန်မ နောက်ထပ် မဖြစ် တော့ပါ။ အတွေ့အကြုံများစွာ၊ ဘုရားသခင်၏ ဉာဏ်အလင်း ပြခြင်း နှင့် လမ်းပြမှုတို့မှတစ်ဆင့် အနန္တတန်ခိုးရှင်ဘုရားသခင်၏ တရား စီရင်ခြင်းအမှုတော်သည် လူများကို အပြစ်မှ အမှန်တကယ် ကယ်တင် နိုင်ပြီး၊ ၎င်းတို့ကို အပြစ်မှ ထွက်ပြေးလွတ်မြောက် ခွင့်ပြုနိုင်သည်ကို ကျွန်မ မြင်ခဲ့သည်။ ဘုရားအမှုတော်နှင့် နှုတ်ကပတ်တော်တို့သည် မည်မျှ လက်တွေ့ကျလိုက်သနည်း။ ဘုရားသခင်၏ နောက်ဆုံးသော ကာလ အမှုတော်ကို လွန်ခဲ့သည့် နှစ်နှစ်အတွင်းတွင် ကျွန်မ မည်သို့ အာခံခဲ့သည်ကို ပြန်ပြောင်းတွေးမိ သည့်အချိန်တွင် ကျွန်မ ကြီးစွာသော နောင်တရခဲ့သည်။ သခင့်ဒုတိယ အကြိမ် ပြန်ကြွလာခြင်းကဲ့သို့ ကြီးမားသည့် အရေးကိစ္စကို နားလည်ဖို့ သို့မဟုတ် စုံစမ်းစစ်ဆေးဖို့ မကြိုးစားဘဲ၊ အလွန်မိုက်မဲပြီး၊ အသိမဲ့ရခြင်းအတွက် မိမိကိုယ်ကို ကျွန်မ မုန်းတီးလေသည်။ ထိုသို့ပြုရမည့်အစား ကျွန်မက ထိုကောလာဟလများကို ကြောင်းကျိုးမမြင်တော့ဘဲ နားထောင်ကာ၊ ဘုရားသခင်ကို အဝင်မခံဘဲ၊ ပြစ်တင်ရှုတ်ချပြီး၊ အာခံခဲ့သည်။ ကျွန်မက သခင်၏ နောက်ဆုံးသောကာလမှ ကယ်တင်ခြင်းကို လွဲချော် လုနီးပါး ဖြစ်ခဲ့သည်။ ကျွန်မ အမှန်တကယ်ကို အလွန်ပင် ကြောင်းကျိုး မမြင်ခဲ့ပါ။ အနန္တတန်ခိုးရှင်ဘုရားသခင်ကို ဆန့်ကျင်သော အသရေ ဖျက်မှု၊ ဝေဖန်အကဲဖြတ်မှုများ၊ ပြစ်မှားစော်ကားခြင်းနှင့် အနန္တတန်ခိုးရှင် ဘုရားသခင် အသင်းတော်ကို အသရေဖျက်ခြင်းတို့ အားလုံးက စာတန်ထံမှ မုသားများသာ ဖြစ်သည်ကို ကျွန်မ ရှင်းလင်းစွာ မြင်ခဲ့သည်။ ၎င်းတို့သည် အထူးသဖြင့် လူများကို စိတ်ရှုပ်ထွေးစေပြီး၊ ပိတ်လှောင်ဖို့နှင့် သူတို့အား ဘုရားသခင်၏ နောက်ဆုံးသောကာလ အမှုတော်ကို လက်ခံခြင်းမှ ဟန့်တားပိတ်ပင်ဖို့ စာတန်အသုံးပြုသည့် လှည့်ကွက်များ ဖြစ်သည်။ ကျွန်မသည် စာတန်၏ မုသားများကို နောက်ထပ် ယုံကြည်တော့မည် မဟုတ်ပါ။ အနာဂတ်တွင် မည်သည့်အရာကို ကြုံတွေ့သည် သို့မဟုတ် ကြားသည် ဖြစ်စေ၊ ကျွန်မက ဘုရား နှုတ်ကပတ်တော်နှင့် လက်တွေ့အရှိ တရားအတိုင်း အမှားအမှန်ကို အမြဲတမ်း အကဲဖြတ်သွားမည် ဖြစ်သည်။ စာတန်၏ အလိမ်အညာ များနှင့် လှည့်စားမှုတို့ကို ကျွန်မ နောက်ထပ် နားထောင်တော့မည် မဟုတ်ပါ- ထိုသို့ပြုလုပ်ခြင်းဖြင့် သာလျှင် ဘုရားသခင်၏ အလိုတော်နှင့် ကိုက်ညီနိုင်သည်။ ဤအရာကိုတွေးလျက်၊ အနန္တတန်ခိုးရှင် ဘုရားသခင်က ကျွန်မအတွက် ပေးခဲ့သည့် သနားကရုဏာနှင့် ကယ်တင်ခြင်းတို့အတွက် ကျွန်မ သူ့ကို ရိုးသားစွာ ကျေးဇူးတင်ရှိခဲ့သည်။ ဘုရားသခင်က ကျွန်မ၏ ပုန်ကန်လိုခြင်းနှင့် အာခံခြင်းတို့ကြောင့် ကျွန်မကို ကယ်တင်ရာတွင် လက်မလျှော့ခဲ့ဘဲ၊ ကျွန်မထံသို့ ဧဝံဂေလိဖြန့်ဝေဖို့ လူများကို ဆက်စီစဉ် ပေးခဲ့ကာ၊ ကျွန်မကို ဘုရားအိမ်တော်သို့ ပြန်လည်ခေါ်ဆောင် ခဲ့သည်။ ဘုရားသခင်၏ ချစ်ခြင်းမေတ္တာသည် မည်မျှကြီးမားလိုက်သနည်း။ “လူ့ဇာတိခံယူသောတစ်ဆူတည်းသောဘုရားရှိ၏။ သူပြောလေသမျှ၊ လုပ်လေသမျှသည်အမှန်တရား။ သူ၏ဖြောင့်မတ်ခြင်း၊ သူ၏ဉာဏ်ပညာအားကျွန်ုပ်အမှန်တကယ်ချစ်မိသည်။ သူ့အားတွေ့ရန်၊ သူ့အားပိုင်ဆိုင်ရန်မှာ ကောင်းချီးစစ်စစ်ဖြစ်၏။” ဟု သီဆိုထားသည့် သီချင်းဗီဒီယို “အူလှိုက်သည်းလှိုက် တွယ်တာခြင်း တေးသီချင်း” ၏ စာသားများကို ကျွန်မ နားထောင်တိုင်း၊ ကျွန်မ၏ စိတ်နှလုံးက အထူးသဖြင့် တို့ထိပြီး၊ နှိုးဆော်ခံရသည်။ သခင့်ပြန်ကြွ လာခြင်းကို ကြိုဆိုဖို့နှင့် ဘုရား နှုတ်ကပတ်တော်ကို တိုက်ရိုက် ကြုံတွေ့ဖို့ ကျွန်မမည်မျှ ကံကောင်းသည်ကို ခံစားရသည်။ ဤသည်မှာ မည်မျှ ကြီးမားလှသော ကောင်းကြီးမင်္ဂလာတစ်ခု ဖြစ်သနည်း။

နောက်ပိုင်းတွင် အနန္တတန်ခိုးရှင် ဘုရားသခင် အသင်းတော်၏ အသင်းတော် အသက်တာတွင် ကျွန်မ စတင်ပါဝင်ခဲ့သည်။ ညီအစ်ကို မောင်နှမများက ဓမ္မသီချင်းများ သီဆို၊ ကခုန်ပြီး၊ ဘုရားသခင်ကို အတူတကွ ချီးမွမ်းကြသည်။ သူတို့က ဘုရားသခင်၏ နှုတ်ကပတ်တော်ကို ဖတ်ရှုပြီး၊ ထုတ်ဖော်ဖို့ ဖောက်ပြန်ပျက်စီးမှု တစ်ခုတစ်လေရှိပါက၊ သူတို့စိတ်နှလုံးကို ဖွင့်ဟပြီး၊ ထိုအကြောင်းကို မိတ်သဟာယပြုကြသည်။ လူတိုင်းက အနန္တတန်ခိုးရှင် ဘုရားသခင် နှုတ်ကပတ်တော်နှင့် ပတ်သက်သည့် သူတို့၏ အသိပညာနှင့် အတွေ့အကြုံတို့ကို ဆွေးနွေးပြီး၊ လက်တွေ့လုပ်ဆောင်ခြင်းနှင့် ဝင်ရောက်ခြင်း လမ်းကြောင်းတစ်ခုကို ရှာဖွေကြသည်။ ဤသို့သော အသင်းတော်ထဲက အသက်တာမျိုးသည် အထူးသဖြင့် လွတ်မြောက်ပြီး၊ ၎င်းမှ ကြီးစွာသော ထောက်ပံ့မှုကို ကျွန်မ ရရှိသည်။ သန့်ရှင်းသော ဝိညာဉ်တော်က အမှုပြုနေသည့် ထိုသို့သော အသင်းတော်မျိုး သည်သာလျှင် ဘုရားသခင်၏ အိမ်တော် ဖြစ်နိုင်သည်ကို ကျွန်မ အမှန်တကယ် နားလည်သဘောပေါက်ခဲ့သည်။ ဤနေရာသည် ကျွန်မ နှင့် သက်ဆိုင်သည့် နေရာဖြစ်သည်။ ယခုအခါတွင် အနန္တတန်ခိုးရှင် ဘုရားသခင်သည် သခင့်ပြန်ကြွလာခြင်း ဖြစ်သည်ကို ကျွန်မ လုံးလုံးစိတ်ပိုင်းဖြတ်ပြီး၊ အနန္တတန်ခိုးရှင် ဘုရားသခင်နောက်ကို အဆုံးထိ လိုက်ဖို့ ကျွန်မ သန္နိဌာန်ချမှတ်ခဲ့သည်။


၂၇။ သခင်နှင့် ပြန်လည်ပေါင်းစည်းခဲ့သည်

ဂျန်းဒင်း၊ အမေရိကန်နိုင်ငံ

ကျွန်တော်က ကတ်သလစ်မိသားစုတစ်စုတွင် မွေးဖွားခဲ့သည်၊ အစောပိုင်းအရွယ်မှ ကျွန်တော့်အမေက သမ္မာကျမ်းစာဖတ်ဖို့ ကျွန်တော့် ကို သင်ပေးခဲ့သည်။ ၎င်းမှာ တရုတ်ကွန်မြူနစ်ပါတီက ပြည်တွင်းစစ် အပြီးနောက် နိုင်ငံတော် တည်ဆောက်နေသည့် အချိန်အတွင်းတွင် ဖြစ်ပြီး၊ တရုတ်ကွန်မြူနစ်ပါတီ အစိုးရက ဘာသာတရားအားလုံးကို ဖိနှိပ်နေသည့်အတွက် ကျွန်တော်က နောက်ဆုံးတွင် အသင်းတော်သို့ သွားခွင့်ရပြီး၊ ဒေသနာနားထောင်ခွင့်ရ သည့်အချိန်မှာ ကျွန်တော့် အသက် ၂၀ ရှိလေသည်။ ဘုန်းတော်ကြီးက “ငါတို့ ကတ်သလစ်တွေ ဟာ ငါတို့အပြစ်တွေကို ကောင်းကောင်း မွန်မွန် ဝန်ခံပြီး၊ နောင်တရ ရမယ်။ ငါတို့က ကောင်းမှုလုပ်ရမယ်၊ မကောင်းမှု မလုပ်ရဘူး၊ ပြီးတော့ အမြဲတမ်း ပွဲတော်တက်ရမယ်။ နောက်ဆုံးသောကာလမှာ သခင်က ကြွလာပြီး၊ လူတိုင်းကို တရားစီရင်မယ်၊ ပြီးတော့ လူတိုင်းကို သူတို့အပြုအမူတွေကို အခြေခံပြီး ကောင်းကင်ဘုံဖြစ်ဖြစ်၊ ဒါမှမဟုတ် ငရဲဖြစ်ဖြစ် ပို့မယ်။ အကြီးဆုံးအပြစ်သားတွေက ငရဲမှာ ထာဝရ အပြစ်ဒဏ်ပေးတာကို ခံရမယ်၊ အသေးစားအပြစ်တွေကို ကျူးလွန်တဲ့ သူတွေကတော့ သခင့်ကို သူတို့အပြစ်တွေ ဝန်ခံပြီး၊ နောင်တရသရွေ့ ကောင်းကင်ဘုံကို သွားနိုင်သေးတယ်။ သခင့်ကို မယုံကြည်တဲ့ ဘယ်သူမဆို သူတို့ ဘယ်လောက်ကြီး ကောင်းနေပါစေ ကောင်းကင်ဘုံ ကို ဘယ်တော့မှ မရောက်ဘူး။” ဟု ကျွန်တော်တို့ကို မကြာခဏ ပြောခဲ့သည်။ ဤအရာကို ကျွန်တော်ကြားသည့်အခါတွင်၊ ကတ်သလစ် ယုံကြည်မှုထဲသို့ မွေးဖွားလာရခြင်း၏ ကံကောင်းခြင်း ကျွန်တော့်မှာ ရှိသည်ဟု ဝမ်းမြောက်ဝမ်းသာ ဖြစ်ခဲ့သည်။ ကျွန်တော် ကောင်းကင်ဘုံ သွားပြီး၊ ငရဲတွင် ဒုက္ခမခံရလေအောင် ကျွန်တော့်ရှာဖွေမှုတွင် တည်ကြည်လေးနက်ဖို့၊ ပွဲတော်ကို မကြာခဏ တက်ဖို့၊ သခင့်ထံ ကျွန်တော့် အပြစ်များကို ပို၍ ဝန်ခံပြီး နောင်တရဖို့ မိမိကိုယ်ကို ပြောခဲ့သည်။ ထိုအချိန်မှာ အသင်းတော်ကိုသွားဖို့ နှင့် ပွဲတော်ကို ပုံမှန် ပါဝင်တက်ရောက်ဖို့ သန္နိဌာန်ဖြစ်ပေါ်ခဲ့သည့် အချိန် ဖြစ်သည်။ သခင်က ၂၀၀၀ ခုနှစ်တွင် ပြန်လာမည်ဟုလည်း ထိုအချိန်က ဘုန်းတော်ကြီးက ကျွန်တော်တို့ကို ပြောခဲ့သည်- ကျွန်တော်တို့အားလုံးက ၎င်းကို ကြားရ၍ ရွှင်လန်းအားရပြီး၊ သခင့်ပြန်ကြွလာခြင်းကို စောင့်မျှော်လျက် ကျွန်တော်တို့ ရှာဖွေလိုက်စားမှုတွင် အလွန် စိတ်ထက်သန်လာ ခဲ့ကြသည်။ သို့သော်လည်း ၂၀၀၀ ခုနှစ် ရောက်လာပြီး ကုန်ဆုံးသွား ကာ၊ ကျွန်တော်တို့က သခင့်ပြန်ကြွခြင်း၏ အရိပ်လက္ခဏာတစ်ခုမျှ မတွေ့ခဲ့ပါ။ ကျွန်တော်တို့ ဝတ်ပြုမြဲပရိတ်သတ်တွင် လူများစွာတို့က သူတို့ယုံကြည်မှု ပျောက်ဆုံးပြီး၊ ပွဲတော်တက်သည့်လူ ပိုပို နည်းလာ ခဲ့သည်။ ကျွန်တော်လည်း စိတ်ပျက်ခြင်း အသိစိတ်တစ်ခုကို ခံစားခဲ့ရ သည်၊ သို့သော် အခြားသူများ မည်သည့်အရာ ပြုပါစေ၊ သခင့်၌ ကျွန်တော့် ယုံကြည်မှုသည် တုန်လှုပ်မည် မဟုတ်ဟု ကျွန်တော် ခံစားရသေးသည်။ အကြောင်းမှာ ကျွန်တော် ဒုက္ခရောက်ပြီး၊ သခင်က ကျွန်တော့်ကို ကွယ်ကာသည့်အချိန်တွင်၊ ကျွန်တော် လုံခြုံစွာ ကျဉ်းထဲကျပ်ထဲမှ လွတ်လာခဲ့သော အချိန်များစွာ ရှိခဲ့ကြောင့် ဖြစ်သည်။ သခင့်ကွယ်ကာမှုကြောင့်သာ မဟုတ်ခဲ့ပါက၊ ကျွန်တော်က ကြာမြင့် သည့်အချိန်ကတည်းက သေခဲ့ပြီဖြစ်လိမ့်မည်၊ ထို့ကြောင့် ကျွန်တော်က သခင့်ကို ယုံကြည်မှု ပျောက်ဆုံးရလောက်အောင် အလွန်ကျေးဇူးကန်း ခြင်းမျိုး ဖြစ်မည် မဟုတ်ခဲ့ပါ။

နောက်နှစ်တွင် အမေရိကန်နိုင်ငံသည် “ကမ္ဘာပေါ်မှ ကောင်းကင်ဘုံ” ဖြစ်သည်ဟု ကျွန်တော့် နံဘေးမှ လူများထံမှ ကြားခဲ့ သောကြောင့် ဤနေရာသို့ လာရောက်ဖို့ ပြင်းထန်သည့် လိုအင်ဆန္ဒ တစ်ခု ကျွန်တော့်ထံတွင် ကြီးထွားလာခဲ့သည်။ ၂၀၁၄ ခုနှစ် ဒီဇင်ဘာတွင် ကျွန်တော့် တစ်မိသားစုလုံး အမေရိကန်နိုင်ငံသို့ ရွှေ့ပြောင်းနေထိုင်ခဲ့သော်လည်း၊ ဤနေရာ၏ လက်တွေ့အခြေအနေမှာ ကျွန်တော့် စိတ်ထဲတွင် ပုံဖော်ခဲ့သည့် လှပသောအခြေအနေကဲ့သို့ တစ်စက်မျှ မဟုတ်ပါ။ ပထမပိုင်းတွင် အမေရိကန်နိုင်ငံရှိ အရာအားလုံး က အကျွမ်းတဝင်မရှိသည့် ပုံပေါက်သည်- ကျွန်တော်တို့က သူစိမ်းတစ်ရံဆံဖြစ်သော နယ်မြေတစ်ခုတွင် တစ်နိုင်ငံသားများ ဖြစ်ကြသည်။ သဘာဝပတ်ဝန်းကျင်နှင့် ဥတုရာသီတို့က တရုတ်ပြည် တွင် ကျွန်တော် ကျင့်သားရသည့်အရာနှင့် အလွန်ကွဲပြားခြားနားသည်၊ ပြီးလျှင် မကြာမီ ကျွန်တော် ရုပ်ပိုင်းဆိုင်ရာ အနာရောဂါအချို့ကို စတင်ခံစားခဲ့ရသည်။ ကျွန်တော် မကြာခဏ အားနည်းပြီး၊ နုံးချည့်ကာ၊ အင်အား လုံးလုံး ကင်းမဲ့သော်လည်း ဆရာဝန်များကို သွားတွေ့သည့် အချိန်တွင် သူတို့က ကျွန်တော့်မှာ မည်သည့်ပြဿနာကိုမျှ ရှာမတွေ့ ခဲ့ပါ။ ကျွန်တော် အလွန်စိတ်ညစ်သောကြောင့် သခင့်ကွယ်ကာမှုကို ရရှိဖို့ မျှော်လင့်လျက်၊ သခင့်ထံပို၍ ရိုးသားစွာပင် စတင်ဆုတောင်း ခဲ့သည်။ ကျွန်တော်က မပြတ်ဆုတောင်းနေစဉ် ကျွန်တော် ပွဲတော် တက်လို့ရနိုင်မည့် ဘုရားကျောင်း တစ်ခုကို စတင်ရှာဖွေခဲ့ရာ၊ နောက်ဆုံးတွင် တရုတ်ခရစ်ယာန်များအတွက် ဘုရားကျောင်းတစ်ခုကို ရှာတွေ့ခဲ့သည်။ သို့သော် ဘုရားကျောင်းသို့ အကြိမ်အနည်းငယ် သွားပြီးနောက်၊ ၎င်းက နေ့စဉ် လူ့အဖွဲ့အစည်းတွင် ဖြစ်ပျက်နေသည့် အရာများမှ သိပ်မကွာခြားသည်ကို ကျွန်တော် ရှာဖွေတွေ့ရှိခဲ့ရသည်။ ဝတ်ပြုမြဲလူစု၏ အသင်းသားများသည် အပေါ်ယံအားဖြင့် ဖော်ရွေကြ သော်လည်း၊ သူတို့ အပြန်အလှန် ဆက်ဆံမှုများကို အာဏာနှင့် ငွေကြေးတို့က စိုးမိုးထားလေသည်။ ဘုရားကျောင်းတွင် ဤအခြေအနေကို တွေ့ခြင်းက ကျွန်တော့်အတွက် တကယ့်ကို စိတ်ပျက်စရာကောင်းခဲ့သည်။ ကျွန်တော်က “အိုသခင်၊ ကိုယ်တော် ဘယ်တော့ ပြန်ကြွလာမှာလဲ။ ကိုယ်တော် ပြန်ကြွလာတဲ့အခါ၊ ကောင်းတဲ့သူတွေက ကောက်ကျစ်တဲ့ လူတွေဆီက ခွဲထုတ်ခံရပြီး၊ ကမ္ဘာကြီးက သန့်စင်ခံရမယ်။” ဟု မိမိဘာသာ တွေးမိသည်။ ကျွန်တော်က ပွဲတော်ကို ဆက်တက်နေသေးသော်လည်း၊ ဘုရား ကျောင်းတွင် ဘုရားသခင်၏ မျက်မှောက်တော်ကို မည်သည့်အခါမျှ ခံစားနိုင်စွမ်းမရှိခဲ့ပါ။ ဤအရာက ကျွန်တော့်ကို မကြာခဏ စိတ်ပျက်စေပြီး၊ အားငယ်စေခဲ့သည်၊ ပြီးလျှင် ၎င်းက ကျွန်တော့် ယုံကြည်မှုကို ထိရောက်သော အကျိုးသက်ရောက်မှုရှိစေခဲ့သည်။

၂၀၁၅ ခုနှစ် ဇူလိုင်လ ရက်တစ်ရက်တွင် ကျွန်တော်က ပြည်ပတွင် အလုပ်လုပ်နေစဉ်၊ ကျွန်တော့်ဇနီးထံမှ ဖုန်းခေါ်လာခဲ့သည်။ သူမက “သခင်ပြန်ကြွလာခဲ့ပြီ။ သူက နှုတ်ကပတ်တော်တွေကို မိန့်မြွက်ပြီး၊ နောက်ဆုံးသောကာလရဲ့ တရားစီရင်ခြင်းအမှုပြုနေတယ်။ ကျွန်မတို့ ဘုရားသခင်ရဲ့ အမှုတော်အသစ်ကို အတူ လက်ခံနိုင်ဖို့ မြန်မြန်ပြန် လာခဲ့။” ဟု ကျွန်တော့်ကို စိတ်လှုပ်ရှားစွာ ပြောခဲ့သည်။ ဤအရာကို ကြားပြီး၊ ကျွန်တော် အနည်းငယ် သံသယ မဖြစ်ဘဲ မနေနိုင်ခဲ့ပါ။ ကျွန်တော်က “သခင်က ပြန်ကြွလာပြီတဲ့လား။ အဲဒါက ဘယ်လို ဖြစ်နိုင်မှာလဲ။ သခင်က ပြန်ကြွလာတဲ့အချိန်မှာ ကမ္ဘာကြီးကို တရား စီရင်ဖို့နဲ့ ကောင်းတဲ့လူတွေကို ဆိုးတဲ့လူတွေဆီက ခွဲထုတ်ဖို့ပဲ ဖြစ်မှာ။ ဒါပေမဲ့ အခုတော့ ကောင်းတဲ့လူနဲ့ ဆိုးယုတ်တဲ့လူတွေက အတူရောထွေးနေတုန်းပဲ၊ ဒါ့ကြောင့် ငါ့မိန်းမက သခင်ပြန်ကြွလာပြီလို့ ဘာဖြစ်လို့ ပြောနေတာလဲ။ သူ့မှာ အခု မတူညီတဲ့ ယုံကြည်မှုစနစ်များ ရှိနေလား။ ငါတို့က ငါတို့တစ်သက်လုံး ကတ်သလစ်တွေ ဖြစ်နေခဲ့ကြတာ၊ ဒီလမ်းကြောင်းကနေ အခု လမ်းလွဲဖို့ မဖြစ်နိုင်ဘူး။” ဟု တွေးခဲ့သည်။ ထို့ကြောင့် ကျွန်တော့် အလုပ်ကို အတတ်နိုင် အမြန်ဆုံးပြီးအောင် လုပ်ပြီး၊ အိမ်ပြန်ခဲ့သည်။

ပြန်လာရာတွင် ကျွန်တော့် ဇနီးကို “သခင်ပြန်ကြွလာပြီဆိုတာ မင်းဘယ်လိုလုပ်သိတာလဲ။ မင်းလမ်းမလွဲသေးပါဘူးနော်၊ ဟုတ်တယ် မဟုတ်လား။ သခင်က တရားစီရင်ခြင်းအမှုပြုဖို့ ပြန်ကြွလာခဲ့ပြီလို့ မင်းက ပြောနေတာ၊ ဒါပေမဲ့ အခု ကောင်းတဲ့လူတွေနဲ့ ဆိုးယုတ်တဲ့ လူတွေက အတူ ရောထွေးနေတုန်းပဲ၊ ဒါ့ကြောင့် သခင်က ပြန်ကြွလာပြီးနှင့်ပြီ ဆိုတာ ဘယ်လိုဖြစ်နိုင်မှာလဲ။ ငါတို့က သခင့်ပြန်ကြွ လာခြင်းကို တောင့်တနိုင်ပေမဲ့၊ သခင့်ကိုတော့ သစ္စာမဲ့လို့မရဘူး။” သူမက ကျွန်တော်ပြောတာကို နားထောင်ပြီးနောက်၊ “ရပါတယ်။ စိတ်မပူပါနဲ့။ ကျွန်မလည်း သခင့်ပြန်ကြွလာခြင်းအကြောင်း ခုလေးတင်မှ သိခဲ့တာပါ။ အနန္တတန်ခိုးရှင် ဘုရားသခင် အသင်းတော်က သခင့်ပြန်ကြွလာခြင်းကို အခု သက်သေခံနေပြီးတော့ အနန္တတန်ခိုးရှင် ဘုရားသခင်က ဘုရားအိမ်တော်က စတဲ့ တရားစီရင်ခြင်းအမှုပြုဖို့ သမ္မာတရားတွေကို ဖော်ပြနေတယ်။ ကျွန်မက အသေးစိတ်ကို မရှင်းသေပေမဲ့၊ အွန်လိုင်းမှာ အနန္တတန်ခိုးရှင် ဘုရားသခင် ဖော်ပြထားတဲ့ နှုတ်ကပတ်တော်တွေ အများကြီးကို ဖတ်နေခဲ့တာ၊ ပြီးတော့ အဲဒီနှုတ်ကပတ်တော်တွေအားလုံးက ဘုရားသခင်ရဲ့ အသံဖြစ်တယ်ဆိုတာက ကျွန်မ သေချာတယ်။ သခင်ယေရှုက တစ်ခါက- ‘ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။’ (ရှင်ယောဟန်ခရစ်ဝင် ၁၀:၂၇) လို့မိန့်တော်မူခဲ့တယ်။ အနန္တတန်ခိုးရှင် ဘုရားသခင် အသင်းတော်ကို အတူသွားပြီး အဲဒါကို စုံစမ်းစစ်ဆေးခြင်းအားဖြင့် အနန္တတန်ခိုးရှင် ဘုရားသခင်က ပြန်ကြွလာတဲ့ သခင် ဟုတ်မဟုတ်ဆိုတာကို ကျွန်မတို့ လေ့လာတွေ့ရှိနိုင်တယ်လေ။” ဟု စိတ်ရှည်စွာ ပြန်ဖြေခဲ့သည်။ ကျွန်တော့် ဇနီးပြောသည့်အရာက ကျိုးကြောင်းဆီလျော်ပြီး၊ တရားစီရင်ခြင်းအမှုပြုဖို့ သခင်ပြန်ကြွလာခြင်းက သမ္မာကျမ်းစာဆိုင်ရာ ပရောဖက်ပြုခြင်းနဲ့ ကိုက်ညီသောကြောင့် တစ်ချက်ကြည့််ပြီးနောက်၊ ကျွန်တော် ဆုံးဖြတ်ချက်ချနိုင်ဖို့ ကျွန်တော်က အသင်းတော်ကို သူမနှင့် အတူလိုက်သွားခြင်းက မည်သည့်ထိခိုက်မှုမျှ မရှိဟု တွက်ဆခဲ့ သည်။ 

သို့ဖြစ်၍ ကျွန်တော့် ဇနီးနှင့် ကျွန်တော်တို့က အနန္တတန်ခိုးရှင် ဘုရားသခင် အသင်းတော်မှ အသင်းသားတစ်ယောက် ဖြစ်သည့် အစ်ကိုကျန်းအိမ်သို့သွားခဲ့သည်။ အစ်ကိုဝမ်၊ အစ်မလီနှင့် အခြား ကတ်သလစ်ရောင်းရင်း အချို့လည်း လာကြသည်။ ကျွန်တော့်မှာ အဖော်များစွာ ရှိသည်ကို မြင်ရခြင်းက ကျွန်တော် များစွာ စိတ်အေးသက်သာ ရှိစေသည်။ ယဉ်ကျေးမှုအရ အာလာပသလ္လာပ အနည်းငယ် ပြောပြီးနောက် ကျွန်တော်တို့ အားလုံး ထိုင်လိုက်ပြီး၊ ကျွန်တော်က ဤအရာကို ညီအစ်ကိုမောင်နှမများကို မေးခဲ့သည်။ “သခင့်ပြန်ကြွလာခြင်းကို ကျွန်တော့် နားလည်သဘောပေါက်မှုကတော့ ဒါပါပဲ။ သခင်က တရားစီရင်ခြင်းအမှုပြုဖို့ ပြန်ကြွလာတဲ့အချိန်မှာ၊ ကောင်းတဲ့သူတွေက ကောက်ကျစ်တဲ့သူတွေ ဆီကနေ ခွဲထုတ်ခံရမယ်၊ အဲဒီနောက်မှာ ကောင်းတဲ့လူတွေက သခင့်အားဖြင့် ကောင်းကင်ဘုံ ထဲကို လက်ခံတာ ခံရမယ်၊ ပြီးတော့ သူနဲ့တွေ့လိမ့်မယ်၊ ကောက်ကျစ်တဲ့သူတွေကတော့ ငရဲကို ပို့ပြီး ပြစ်ဒဏ်ပေးခံရမယ်။ သခင်က ပြန်ကြွလာနှင့်ပြီး၊ တရားစီရင်ခြင်းအမှုပြုနေတယ်လို့ အစ်ကိုတို့က ပြောကြတယ်၊ ဒါ့ကြောင့် ဒါတွေဖြစ်တာ တစ်ခုမှ ကျွန်တော်တို့ ဘယ်လိုလုပ်ပြီး မမြင်ရတာလဲ။” အစ်ကိုဝမ်းက “အစ်ကို၊ ကျွန်တော်လည်း ဒါမျိုး တစ်ထေရာတည်း တွေးဖူးတယ်။ သခင့်ပြန်ကြွလာခြင်းက လူကောင်းတွေက ကောက်ကျစ်တဲ့ လူတွေ ဆီက ခွဲထုတ်ခံရမယ်လို့ ဆိုလိုတာဖြစ်တယ်၊ လူကောင်းတွေက ကောင်းကင်ဘုံမှာ ထာဝရ အသက်ရှင်နေထိုင်ပြီး၊ ကောက်ကျစ်သူတွေ ကတော့ ပြစ်ဒဏ်ပေးခံရမယ်၊ ပြီးတော့ ကျွန်တော်တို့က ဒါဖြစ်တာကို မမြင်ခဲ့တဲ့နောက်တော့ အဲဒါဟာ သခင့်ပြန်မကြွလာသေးဘူးဆိုတာကို သက်သေပြတာလို့ ကျွန်တော် ထင်ဖူးတယ်။ ဒါပေမဲ့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေဖတ်ပြီးတော့ အဲဒါဟာ ကျွန်တော် တို့ရဲ့ အယူအဆတွေနဲ့ စိတ်ကူးတွေသာ ဖြစ်တယ်ဆိုတာကို ကျွန်တော် နားလည်သဘောပေါက်ခဲ့တယ်-အဲဒါဟာ ဘုရားအမှုတော်ရဲ့ စစ်မှန်မှု မဟုတ်ဘူး။ နောက်ဆုံးသော ကာလမှာ တရားစီရင်ခြင်းအမှုတော်ကို ဘုရားသခင် ဆောင်ရွက်တဲ့ နည်းလမ်းက ဘုရားသခင် တစ်ပါးတည်းသာ စီစဉ်ပြီး စီမံခန့်ခွဲတဲ့ အရာတစ်ခုဖြစ်တယ်။ ဘုရားသခင်ရဲ့ အမြော်အမြင်ကာ ကောင်းကင်ဘုံကို သာလွန်ပြီး၊ ဘုရားသခင်ရဲ့ မျက်လုံးထဲမှာ လူသားတွေက မြူမှုန်တစ်စလောက် သေးငယ်တယ်၊ ဒါ့ကြောင့် ကျွန်တော်တို့က ဘုရားအမှုတော်ကို ဘယ်လို နားလည်သဘောပေါက်နိုင်မှာလဲ။ သမ္မာကျမ်းစာထဲမှာ- ‘ထာဝရဘုရား ၏ ဝိညာဉ်ကို အဘယ်သူ စစ်ကြောသနည်း။ ထိုဘုရားနှင့် တိုင်ပင်၍၊ အဘယ်သူ သည် အကြံပေးသနည်း။’ (ဟေရှာယအနာဂတ္တိကျမ်း ၄၀:၁၃) ‘လူအမျိုးမျိုးတို့သည် ရေပုံးမှ ကျသော ရေစက် ကဲ့သို့ ဖြစ်၍၊ ချိန်ခွင်၌ မြူမှုန်ကဲ့သို့ ထင်မှတ်စရာ ရှိ၏။ ကျွန်းတို့သည်လည်း၊ လွင့်တတ်သော အဏုမြူကဲ့သို့ ဖြစ်ကြ၏။’ (ဟေရှာယအနာဂတ္တိကျမ်း ၄၀:၁၅) လို့ပြောထားတယ်။ ကျွန်တော်တို့ အယောက်စီတိုင်းမှာ ကျွန်တော်တို့ခေါင်းတွေထဲမှာ အတွေးတွေ ရှိတယ်၊ ဒါ့ကြောင့် ကျွန်တော်တို့က ဘုရားအမှုတော်ကို ကျွန်တော်တို့ ကြိုက်သလို မှန်းဆနိုင်ပေမဲ့လည်း၊ ဘုရားသခင်က သူ့အမှုတော်ကို ကျွန်တော်တို့ စိတ်ကူးတဲ့အရာအတိုင်း ဘယ်တော့မှ မဆောင်ရွက်ခဲ့ဘူး။ ဘုရားအမှုတော်ကို ဘောင်ခတ်ဖို့ ကျွန်တော်တို့ရဲ့ စိတ်ကူးတွေကို အသုံးပြုတယ်ဆိုရင်၊ အဲဒါဟာ အင်မတန် မာနထောင်လွှားတာ မဟုတ်ဘူးလား။ ဒါ့ကြောင့် ဘုရားသခင်က သူ့တရားစီရင်ခြင်း အမှုတော်ကို ဘယ်လိုလုပ်လဲ။ ကိုယ်တော်ဟာ ကောင်းတဲ့သူတွေကို ကောက်ကျစ်တဲ့ သူတွေဆီကနေ ဘယ်လို ခွဲထုတ်လဲ။ ကျွန်တော်တို့ နားလည်သဘောပေါက်အောင် ကူညီပေးဖို့ အနန္တတန်ခိုးရှင်ဘုရားသခင် ရဲ့ နှုတ်ကပတ်တော် ကျမ်းပိုဒ်တစ်ချို့ကို ဖတ်ကြရအောင်။ အနန္တတန်ခိုးရှင်ဘုရားသခင်က- ‘တရားစီရင်ခြင်းအမှုသည် ဘုရားသခင်ကိုယ်တိုင်၏အမှု ဖြစ်၏။ ထို့ကြောင့် ယင်းအား ဘုရားသခင်ကိုယ်တော်တိုင် ဆောင်ရွက် ရမည်မှာ ဟုတ်ပေသည်။ သူ့အစား၊ လူသားက အစားထိုး၍ ဆောင်ရွက် မပေးနိုင်ပေ။ တရားစီရင်ခြင်းသည် လူသားမျိုးနွယ်ကို သိမ်းပိုက်ဖို့ သမ္မာတရားကို အသုံးပြုခြင်း ဖြစ်သည့်အတွက်၊ လူသားအလယ် ဤအမှုကို ဆောင်ရွက်ရန် ဘုရားသခင်သည် လူ့ဇာတိခံ ပုံသဏ္ဌာန်ဖြင့် ပေါ်ထွန်းဦးမည်မှာ မေးစရာမလိုချေ။ ဆိုလိုသည်မှာ နောက်ဆုံးသောကာလတွင် ခရစ်တော်သည် ကမ္ဘာလောကအနှံ့ရှိ လူတို့ကို သွန်သင်ရန် သမ္မာတရားကို အသုံးပြုမည်ဖြစ်ပြီး၊ သမ္မာတရားအားလုံးကို သူတို့အား သိစေမည်။ ဤသည်မှာ ဘုရားသခင်၏ တရားစီရင်ခြင်း အမှုဖြစ်၏။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏) ‘နောက်ဆုံးသော ကာလသည် ရောက်ရှိနှင့်ပြီ ဖြစ်သည်။ ဖန်ဆင်းခြင်းထဲက အရာအားလုံးသည် ၎င်းတို့၏ အမျိုးအစားအလိုက် ခွဲခြားခံရလိမ့်မည်ဖြစ်ပြီး၊ ၎င်းတို့၏ သဘာဝအပေါ် အခြေခံ၍ မတူကွဲပြားသော အမျိုးအစားများအဖြစ် ခွဲခြားခံရလိမ့်မည်။ ဤသည်မှာ ဘုရားသခင်က လူသားမျိုးနွယ်၏ အဆုံးသတ်နှင့် ၎င်းတို့၏ ပန်းတိုင်ကို ထုတ်ဖော်ပြသည့် အချိန် အခိုက်အတန့် ဖြစ်သည်။ အကယ်၍ လူတို့သည် ပြစ်တင်ဆုံးမခြင်းနှင့် တရားစီရင်ခြင်းကို မကြုံကြရပါက၊ ၎င်းတို့၏ မနာခံမှုနှင့် မဖြောင့်မတ်မှုကို ဖော်ထုတ်ခြင်း နည်းလမ်းရှိလိမ့်မည် မဟုတ်ပေ။ ပြစ်တင်ဆုံးမခြင်းနှင့် တရားစီရင်ခြင်းမှတစ်ဆင့်သာ ဖန်ဆင်းခြင်း အားလုံး၏ အဆုံးသတ်သည် ထုတ်ဖော်ပြ ခံရနိုင်ပေသည်။ လူသည် ပြစ်တင်ဆုံးမခြင်းနှင့် တရားစီရင်ခြင်း ခံရသော အခါမှသာ သူ၏စရိုက်အမှန်ကို ပြသသည်။ မကောင်းမှု ပြုသူများကို မကောင်းသောသူများနှင့်အတူ၊ ကောင်းသောသူများကို ကောင်းသောသူများနှင့်အတူ ထားရှိလိမ့်မည်ဖြစ်ပြီး၊ လူသားမျိုးနွယ် အားလုံးသည် ၎င်းတို့၏ အမျိုးအစားအလိုက် ခွဲခြားခံရကြလိမ့်မည်။ ပြစ်တင်ဆုံးမခြင်းနှင့် တရားစီရင်ခြင်းမှတစ်ဆင့်၊ မကောင်းသော သူများသည် အပြစ်ဒဏ်ပေးခံရပြီး ကောင်းသောသူများသည် ဆုလာဘ်များရရှိကာ လူအားလုံးတို့သည် ဘုရားသခင်၏ အုပ်စိုးခြင်းကို ခံကြရဖို့အလို့ငှာ၊ ဖန်ဆင်းခြင်း အားလုံး၏ အဆုံးသတ်သည် ထုတ်ဖော်ပြခံရလိမ့်မည်။ ဤအမှုအားလုံးကို ဖြောင့်မတ်သော ပြစ်တင်ဆုံးမခြင်းနှင့် တရားစီရင်ခြင်းမှတစ်ဆင့် ရရှိရပေမည်။ လူသား၏ ဖောက်ပြန်ပျက်စီးခြင်းသည် အမြင့်ဆုံးသို့ ရောက်ရှိပြီးဖြစ်ကာ သူ၏ မနာခံခြင်းသည် အလွန့်အလွန် ပြင်းထန်လာသောကြောင့်၊ ပြစ်တင်ဆုံးမခြင်းနှင့် တရားစီရင်ခြင်းတို့ အဓိကအားဖြင့် ပေါင်းစပ်ထားပြီး၊ နောက်ဆုံးသောကာလအတွင်းတွင် ထုတ်ဖော်ပြခံရသည့် ဘုရားသခင်၏ ဖြောင့်မတ်သော စိတ်သဘောထားသည်သာ လူကို အပြည့်အဝ ပြောင်းလဲနိုင်ပြီး ပြည့်စုံစေနိုင်ပေသည်။ ဤစိတ်သဘောထားသည်သာ မကောင်းမှုကို ဖော်ထုတ်နိုင်ပြီး၊ ထိုသို့ဖြင့် မဖြောင့်မတ်သောသူအားလုံးကို ပြင်းထန်စွာ အပြစ်ပေးနိုင်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃)) ‘သိမ်းပိုက်ခြင်းအမှုကို လုပ်ဆောင်ရာ၌ ငါ၏ရည်ရွယ်ချက်မှာ အောင်နိုင်ခြင်းသက်သက်အတွက်သာ သိမ်းပိုက်ရန်မဟုတ်ဘဲ၊ ဖြောင့်မတ်ခြင်းနှင့် မဖြောင့်မတ်ခြင်းကို ထုတ်ဖော်ရန်၊ လူသားကို အပြစ်ဒဏ်ပေးဖို့အတွက် အထောက်အထားရရှိရန်၊ ကောက်ကျစ်စဉ်းလဲသော သူများကို အပြစ်စီရင်ရန်နှင့်၊ ထို့ထက်ပို၍ ရည်ရွယ်ချက်ရှိရှိ နာခံသူများကို စုံလင်စေရန်အတွက် သိမ်းပိုက်ရန်ဖြစ်သည်။ အဆုံးတွင် အားလုံးသည် အမျိုးအစားအလိုက် ခွဲခြားခံရလိမ့်မည်ဖြစ်ပြီး၊ စုံလင်စေခြင်းခံရသူများမှာ မိမိတို့၏ အတွေးအခေါ်များ၊ အယူအဆများက နာခံမှုနှင့် ပြည့်နေသော သူများပင် ဖြစ်လိမ့်မည်။ ဤသည်မှာ နောက်ဆုံး၌ ဖြစ်မြောက်အောင်ရမည့် အလုပ်ဖြစ်သည်။ ထိုစဉ်တွင် မိမိ၏ လုပ်ဆောင်ချက်တိုင်းက ပုန်ကန်လိုသောသူများသည် အပြစ်ဒဏ်ပေးခြင်းကို ခံရမည်ဖြစ်ပြီး၊ ထာဝရ ကျိန်ခြင်းခံသူများအဖြစ် မီးထဲ၌ လောင်ကျွမ်းဖို့ ပို့ခြင်းခံရမည်ဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို စစ်မှန်သော နှလုံးသားနှင့် နာခံသောသူတို့သည် ဘုရားသခင်၏ ပိုင်ဆိုင်ခြင်းကို ဧကန်အမှန် ခံကြရလိမ့်မည်) လို့ပြောခဲ့တယ်။ ဘုရားသခင်က ဂျုံစပါးကို တောပင်တွေကနေ၊ သိုးတွေကို ဆိတ်တွေဆီကနေ၊ အစေခံကောင်းတွေကို ကောက်ကျစ်တဲ့အစေခံတွေဆီကနေ တိုက်ရိုက် ခွဲထုတ်ဖို့ တရားစီရင်ခြင်းအမှုတော်ကို ဆောင်ရွက်ဖို့ ကြွလာတယ်ဆိုတဲ့ အယူအဆ ကျွန်တော်တို့မှာ ရှိတယ်။ တခြားနည်းနဲ့ပြောရရင်၊ လူတွေအားလုံးကို သူတို့အမျိုးအစားတွေအတိုင်း အမျိုးအစား သတ်မှတ်ဖို့ဖြစ်တယ်။ ဒါပေမဲ့ ကျွန်တော်တို့ နည်းနည်းတွေး ကြည့်မယ်ဆိုရင်၊ လက်ရှိအချိန်မှာ ကမ္ဘာအနှံ့မှာ ခရစ်ယာန် ၂ ဘီလီယံ ရှိတယ်- ပြီးတော့ သူတို့အားလုံးက ဘုရားသခင်ကို စစ်မှန်တဲ့ ယုံကြည်မှုရှိပြီး၊ ဘုရားသခင်ကို ချစ်တယ်လို့ ပြောကြတယ်-ဒါ့ကြောင့် ကျွန်တော်တို့က အကောင်းကို အဆိုးကနေ၊ ဖြောင့်မတ်ခြင်းကို ဆိုးယုတ်ခြင်းကနေ ဘယ်လို သိမြင်မလဲ။ အစ်ကိုက ကောင်းမြတ်ပြီး၊ ကျွန်တော်က ဆိုးယုတ်တယ်လို့ ဘုရားသခင်က သတ်မှတ်ရင်၊ ကျွန်တော့်က ကျွန်တော်လည်း လူကောင်းတစ်ယောက် ဖြစ်တယ်လို့ ခံစားရတာကြောင့် အဲဒါနဲ့ပတ်သက်ပြီး ကျွန်တော့်မှာ ပြဿနာ သေချာပေါက် ရှိမယ်။ ကျွန်တော်က ကောင်းပြီး၊ တခြားတစ်ယောက်ယောက်က ဆိုးယုတ်တယ်လို့ ဘုရားသခင်က သတ်မှတ်ရင်၊ သူတို့မှာလည်း အဲဒါနဲ့ ပတ်သက်ပြီး ပြဿနာရှိမှာပဲ။ ဒါ့ကြောင့် ကျွန်တော်တို့က ဘယ်သူက ကောင်းပြီး၊ ဘယ်သူက ဆိုးယုတ်တယ်ဆိုတာကို ဘယ်လိုလုပ်ပြီး သိနိုင်တာလဲ။ ကျွန်တော်တို့လူသားတွေက ဒါကို တိုင်းတာဖို့ အခြေခံမူတွေ ဒါမှမဟုတ် စံနှုန်းတွေ မရှိတာကြောင့် ကျွန်တော်တို့ မသိနိုင်ဘူး။ ဘုရားသခင်က အမှုအရာတွေကို ဒီနည်းလမ်းနဲ့ သတ်မှတ်ခဲ့ရင်၊ ကျွန်တော်တို့က သေချာပေါက်ကို ကျိုးနွံနာခံမှာ မဟုတ်သလို၊ ဘုရားသခင်က တရားမမျှတသလို မတရားဘူးလို့ ယုံကြည်ရင်း အဲဒါနဲ့ ပတ်သက်ပြီး အယူအဆတွေ ရှိမှာပဲ။ အဲဒါကြောင့် လူတစ်ယောက်ချင်းစီကို သူ့ကိုယ်ပိုင်အမျိုးအစားအတိုင်း အမျိုးအစားသတ်မှတ်တဲ့ အမှုတော်ကို ဘယ်လို ဆက်နိုင်မှာလဲ။ နောက်ဆုံးသောကာလမှာ ပြန်ကြွလာတဲ့ သခင်ဟာ၊ အဲဒါက နောက်ဆုံးသောကာလရဲ့ ခရစ်တော်- အနန္တတန်ခိုးရှင် ဘုရားသခင်- ဖြစ်တယ်။ အနန္တတန်ခိုးရှင် ဘုရားသခင်က တရားစီရင်ခြင်း အမှုတော်ကို ဆောင်ရွက်ဖို့ သမ္မာတရားတွေကို အသုံးပြုတယ်။ ခရစ်ယာန်တွေ အားလုံးအတွက်၊ ဘယ်သူက ဂျုံးစပါးလဲ၊ ပြီးတော့ ဘယ်သူက တောပင်လဲ၊ ဘယ်သူက ဆိတ်ဖြစ်ပြီး၊ ဘယ်သူက သိုးဖြစ်လဲ၊ ဘယ်သူက အစေခံကောင်းဖြစ်ပြီး၊ ဘယ်သူက ဆိုးယုတ်တဲ့ အစေခံလဲ၊ ဘယ်သူက ပညာရှိ သတို့သမီးလဲ၊ ဘယ်သူက မိုက်မဲတဲ့ သတို့သမီးလဲဆိုတာကို သမ္မာတရားကတစ်ဆင့် ဘုရားသခင်ရဲ့ နှုတ်ကပတ်တော်တွေကတစ်ဆင့် ထုတ်ဖော်ခံရတယ်။ ပညာရှိတဲ့သတို့သမီးတွေက ဘုရားသခင်ကို အမှန်တကယ် ယုံကြည်သူ တွေဖြစ်ပြီး၊ သမ္မာတရားကို ချစ်တယ်။ တစ်ယောက်ယောက်က ဘုရားကြွလာခြင်းနဲ့ ပတ်သက်ပြီး သက်သေခံနေတာကို သူတို့ကြားတဲ့ အခါမှာ သူတို့က အပြင်ထွက်ပြီး အဲဒါကို ကြိုဆိုတယ်၊ ပြီးတော့ ဘုရားနှုတ်ကပတ်တော်နဲ့ အမှုတော်ကို တက်ကြွစွာ စုံစမ်းစစ်ဆေး တယ်။ သူတို့က ဘုရားအသံတော်ကို သတိပြုမိပြီး၊ သူ့ရဲ့ နောက်ဆုံးသောကာလ အမှုတော်ကို လက်ခံတယ်၊ ပြီးတော့ သူတို့က အဆုံးသတ်မှာ ဘုရားသခင်ရဲ့ တရားစီရင်ခြင်းကတစ်ဆင့် သန့်စင်ခြင်းနှင့် ကယ်တင်ခြင်း အပြည့်အဝကို ရရှိတယ်။ သူတို့က ကြီးမားတဲ့ ဘေးဒုက္ခတွေကတစ်ဆင့် ဘုရားသခင်ရဲ့ ကွယ်ကာခြင်းကို ရပြီး၊ ကျန်ခဲ့လိမ့်မယ်၊ ပြီးတော့ အဆုံးမှာ ဘုရားသခင်ရဲ့ နိုင်ငံတော် ထဲကို အခေါ်ခံရလိမ့်မယ်။ မတူညီဘူးဆိုတာကို နှိုင်းယှဉ်ပြရရင် မိုက်မဲတဲ့ သတို့သမီးတွေက သမ္မာတရားကို မချစ်ဘူး၊ သူတို့က သူတို့ကိုယ်ပိုင် အယူအဆတွေနဲ့ စိတ်ကူးတွေကို မလျှော့တမ်း ဖက်တွယ်ထားတယ်၊ ဒါမှမဟုတ် ကောလာဟလတွေကို မလျှော့တမ်း ယုံကြည်ကြတယ်။ သူတို့ ဘုရားသခင်ရဲ့ နောက်ဆုံးသောကာလ အမှုတော်ကို မရှာဖွေသလို၊ စုံစမ်းစစ်ဆေးခြင်းလည်း မရှိဘူး၊ ပြီးတော့ သူတို့ထဲက တစ်ချို့က ဘုရားသခင်ကို အာခံခြင်းနဲ့ ပြစ်တင်ရှုတ်ချခြင်း၊ ပြီးတော့ ဘုရားသခင်ရဲ့ နောက်ဆုံးသာကာလ ကယ်တင်ခြင်းကို ငြင်းပယ်ခြင်းတို့မှာ ဘာသာရေး ခေါင်းဆောင်တွေနောက်ကိုတောင် လိုက်ကြတယ်။ ဒီအကြောင်းအရင်းတွေအားလုံးကြောင့် သူတို့က ဘုရားသခင်ရဲ့ နောက်ဆုံးသောကာလ အမှုတော်အားဖြင့် မကောင်းမှုပြုသူတွေအနေနဲ့ ထုတ်ဖော်ခံရလိမ့်မယ်၊ ပြီးတော့ သုတ်သင်ဖယ်ရှင်းတာ ခံရလိမ့်မယ်။ သူတို့ ကံကြမ္မာက ကြီးမားတဲ့ ဘေးဒုက္ခအတွင်းမှာ ပြစ်ဒဏ်ပေးခြင်းတွေကို ခံရလိမ့်မယ်။ နောက်ဆုံးသောကာလအတွင်းမှာ လူတွေကို သူ့အမျိုးအစားနဲ့သူ သတ်မှတ်ခြင်း ဖြစ်တဲ့ ဘုရားသခင်ရဲ့ အမှုတော်က ကျွန်တော်တို့ရဲ့ အယူအဆတွေနဲ့ စိတ်ကူးတွေအတိုင်း မပြီးသေးဘူးဆိုတာကို ဒါကနေ ကျွန်တော်တို့ တွေ့ရတယ်။ အဲဒီအစား ဘုရားသခင်က လူတွေကို ဖော်ထုတ်ခြင်း အမှုတော်ကို ဆောင်ရွက်ဖို့ တရားစီရင်ခြင်း နည်းစနစ်ကို အသုံးပြုတယ်၊ ပြီးတော့ အဆုံးသတ် ရလဒ်က လူတိုင်းဟာ သမ္မာတရားကို သူတို့ လက်ခံသလား၊ အာခံသလား ဆိုတာပေါ်အခြေခံပြီး၊ သူတို့အမျိုးအစားအတိုင်း လုံးလုံးလျားလျား ထုတ်ဖော်ပြီး၊ ခွဲတာကို ခံရတယ်။ ဒါက ဘုရားသခင်ရဲ့ အမြော်အမြင်၊ ဘုရားသခင်ရဲ့ တရားမျှတမှု၊ ဘုရားသခင်ရဲ့ ဖြောင့်မတ်ခြင်း သေချာပေါက် မဟုတ်ဘူးလား။” ဟု ပြန်ဖြေခဲ့သည်။

အနန္တတန်ခိုးရှင်ဘုရားသခင်၏ နှုတ်ကပတ်တော်များနှင့် အစ်ကိုဝမ်း၏ မိတ်သဟာယပြုခြင်းတို့ကို နားထောင်ပြီးနောက်၊ ကျွန်တော်တို့ ဘုရားကျောင်းတွင် ဘုန်းတော်ကြီးပြောခဲ့သည့်အရာ ဖြစ်သည့် “သခင်ကြွလာတဲ့အခါမှာ ကောင်းတဲ့သူတွေက ဆိုးတဲ့သူတွေဆီကနေ ခွဲထုတ်ခံရလိမ့်မယ်။” ကို ကျွန်တော် ပြန်သတိရမိပြီး၊ ဤအယူအဆသည် အလွန် မသဲမကွဲဖြစ်ကာ၊ အင်မတန် လက်တွေ့မကျဘဲ၊ ဘုရားအမှုတော်၏ စစ်မှန်မှုနှင့် လုံးဝ မကိုက်ညီပါ။ ကျွန်တော်တို့ အားလုံးက အပြစ်တွင် အသက်ရှင်ကြကာ၊ ကျွန်တော်တို့က အပြစ်ကို ဆက်ကျူးလွန်ပြီးနောက်၊ ဝန်ခံကြသော်လည်း ဤသံသရာမှ မလွတ်မြောက်နိုင်သောကြောင့် မည်သူက အမှန်တကယ် ကောင်းမြတ်သူများ ဖြစ်သနည်း။ သခင်ပြန်ကြွလာသည့်အချိန်တွင် ကျွန်တော်တို့က မိမိတို့၏ အပြစ်များကို သန့်စင်မခံရသေးပါက၊ ကျွန်တော်တို့ ကောင်းကင်နိုင်ငံတော်ထဲကို ဝင်ရောက်ခွင့်ရှိပါ့မလား။ ဤအရာကို တွေးရခြင်းက ကျွန်တော့် စိတ်နှလုံးထဲတွင် မီးဖွင့်လိုက်သကဲ့သို့ဖြစ်ပြီး၊ သခင့်ကို သူ့ဦးဆောင်မှုအတွက် ကျွန်တော် ကျေးဇူးတင်မိသည်။ လူများက သမ္မာတရားကို ချဉ်းကပ်ပုံအတိုင်း ကောင်းသည့်သူများကို ဆိုးယုတ်သူများထဲမှ ခွဲခြားခြင်း ဖြစ်သည်ကို ထိုအချိန်က ကျွန်တော် နားလည်သဘောပေါက် ခဲ့သောကြောင့် ဝတ်ပြုစုဝေးပွဲကို ကျွန်တော် အချည်းနှီးသွားခဲ့ခြင်း မဟုတ်ပါ။ ထို့နောက် ဘုရားသခင်က လူများ သမ္မာတရားကို မည်သို့ ချဉ်းကပ်သည့်နည်းအတိုင်း ဘုရားသခင်က ကောင်းမြတ်ခြင်းကို ဆိုးယုတ်ခြင်းမှ ခွဲခြားသည်ကို ကျွန်တော် နားလည်သဘောပေါက်ခဲ့သည်။ တခြားနည်းဖြင့်ဆိုရသော်၊ လူများက ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင် းတို့ကို လက်ခံပြီး နာခံခြင်းရှိမရှိပေါ်တွင် မူတည်ကာ လူများသည် ကောင်းသောသူ သို့မဟုတ် ဆိုးယုတ်သူဖြစ်ရသည်၊ ပြီးလျှင် ဤသည်မှာ ဘုရားသခင်၏ ဖြောင့်မတ်ခြင်း တလုံးတဝတည်း ထင်ရှားပြခံရခြင်း ဖြစ်သည်။ သူ့နှုတ်ကပတ်တော်နှင့် အမှုတော်တို့မှတစ်ဆင့် ဘုရားသခင် က ဂျုံစပါးကို တောပင်များမှလည်းကောင်း၊ သိုးများကို ဆိတ်များထံမှ လည်းကောင်း၊ ပညာရှိသတို့သမီးများကို မိုက်မဲသော သတို့သမီးများ ထံမှလည်းကောင်း၊ စစ်မှန်သည့် ယုံကြည်သူများကို ယုံကြည်သူ အတုအယောင်များမှလည်းကောင်း၊ ပြီးလျှင် သမ္မာတရားချစ်သူများကို သမ္မာတရားမုန်းသူများထံမှလည်းကောင်း ခွဲထုတ်ခဲ့သည်။ ဘုရားသခင် သည် အလွန့်အလွန် အမြော်အမြင်ရှိလွန်းလှသည်။ သို့သော်လည်း သခင်က လူများကို တရားစီရင်ဖို့ ပြန်ကြွလာသည့်အချိန်တွင်၊ သူက တစ်ဦးချင်းစီ စီရင်တော်မူကြောင်း၊ ထိုလူ ကောင်းကင်ဘုံ သို့မဟုတ် ငရဲသို့ သွားမသွားကို သူမဆုံးဖြတ်မီ သီးခြားလူတစ်ဦးချင်းစီ၏ အပြစ်များကိုလည်း စာရင်းပြုစုထားပြီး စီရင်ကြောင်း ဘုန်းတော်ကြီး ပြောသည်ကိုလည်း ကျွန်တော် ပြန်သတိရခဲ့သည်။ သို့သော်လည်း ဘုရားသခင်၏ နောက်ဆုံးသောကာလ တရားစီရင်ခြင်းအမှုတော်သည် သူ့နှုတ်ကပတ်တော်များမှတစ်ဆင့် ဆောင်ရွက်ခြင်းဖြစ်သည်ဟု အနန္တတန်ခိုးရှင် ဘုရားသခင်က ယခုပြောသောကြောင့်၊ လူများကို တရားစီရင်ရန် ဤနှုတ်ကပတ်တော်များကို မည်သို့ အသုံးပြုသနည်း။

ထို့နောက် ကျွန်တော်က ဤမေးခွန်းကို မေးခဲ့ပြီး၊ အစ်ကိုကျန်းက အနန္တတန်ခိုးရှင် ဘုရားသခင် နှုတ်ကပတ်တော်များကို ကျွန်တော့်အား ဖတ်ပြခြင်းအားဖြင့် ထိုမေးခွန်းကို ဖြေခဲ့သည်။ “ဘုရားသခင်သည် မသိလိုက်သည့်အချိန်အချို့တွင် ကမ္ဘာမြေပေါ်သို့ ကြွကောင်းကြွလာနိုင်ပြီး လူသားထံ ပေါ်ထွန်းကာ၊ ပြီးနောက် မည်သူ့ကိုမျှ အလွတ်မပေးဘဲ တစ်ယောက်ပြီး တစ်ယောက်ကို စစ်ဆေးလျက်၊ လူသားမျိုးနွယ် တစ်ရပ်လုံးကို ကိုယ်တိုင်ကိုယ်ကျ တရားစီရင်မည်ဟု အချို့က ယုံကြည်ကြသည်။ ဤနည်းဖြင့် တွေးထင်သူတို့သည် လူ့ဇာတိခံယူခြင်း အမှု၏ ဤအဆင့်ကို မသိကြပေ။ ဘုရားသခင်သည် လူကို တစ်ယောက်ပြီး တစ်ယောက် တရားမစီရင်သကဲ့သို့၊ တစ်ယောက်ပြီး တစ်ယောက် မစစ်ဆေးပေ။ ထိုသို့ပြုခြင်းသည် တရားစီရင်ခြင်းအမှု ဖြစ်မည် မဟုတ်ပေ။ လူသားမျိုးနွယ် အားလုံး၏ ဖောက်ပြန်ပျက်စီးမှုသည် အတူတူ ဖြစ်သည် မဟုတ်လော။ လူသားမျိုးနွယ် တစ်ရပ်လုံး၏ အနှစ်သာရသည် အတူတူ ဖြစ်သည် မဟုတ်လော။ တရားစီရင်ခြင်း ခံရသည်မှာ လူသားမျိုးနွယ်၏ ဖောက်ပြန်ပျက်စီးသော အနှစ်သာရ၊ စာတန်၏ ဖောက်ပြန်ပျက်စီးစေခြင်းခံရသည့် လူသား၏အနှစ်သာရနှင့် လူသား၏ အပြစ်အားလုံးတို့ ဖြစ်သည်။ ဘုရားသခင်သည် လူသား၏ အသေးအဖွဲဖြစ်ပြီး အရေးမပါသော အမှားတို့ကို တရားမစီရင်ပေ။ တရားစီရင်ခြင်း အမှုသည် ကိုယ်စားပြုသောအရာဖြစ်ပြီး၊ အထူးသဖြင့် လူတစ်ဦးတစ်ယောက်အတွက် ဆောင်ရွက်ခြင်း မဟုတ်ပေ။ ထို့ထက် ယင်းသည် လူသားမျိုးနွယ် တစ်ရပ်လုံးနှင့်ဆိုင်သည့် တရားစီရင်ခြင်းကို ကိုယ်စားပြုရန်အလို့ငှာ လူတစ်စုက တရားစီရင်ခြင်း ခံရသည့် အမှုဖြစ်သည်။ လူတစ်စုအပေါ်၌ မိမိ၏အမှုကို ကိုယ်တိုင်ကိုယ်ကျ ဆောင်ရွက်ခြင်းအားဖြင့် လူ့ဇာတိဖြင့် ဘုရားသခင်သည် လူသားတစ်မျိုးနွယ်လုံး၏အမှုကို ကိုယ်စားပြုရန် သူ၏အမှုကို အသုံးပြုသည်၊ ထို့နောက်တွင် ယင်းသည် တဖြည်းဖြည်း ပျံ့နှံ့လေသည်။ ဤသည်မှာ တရားစီရင်ခြင်းအမှု ပြုသည့်ပုံလည်း ဖြစ်သည်။ ဘုရားသခင်သည် လူတစ်မျိုး၊ သို့မဟုတ် လူတစ်စုကို တရားစီရင်သည် မဟုတ်ဘဲ၊ လူသားမျိုးနွယ်တစ်ရပ်လုံး၏ မဖြောင့်မတ်ခြင်း- ဥပမာအားဖြင့် ဘုရားသခင်ကို လူသား၏ဆန့်ကျင်မှု၊ သို့မဟုတ် လူသား၏ ဘုရားသခင်အပေါ် မကြောက်ရွံ့မှု၊ သို့မဟုတ် ဘုရားသခင်၏အမှုကို လူသား၏ နှောင့်ယှက်ခြင်း အစရှိသည်တို့ကို တရားစီရင်သည်။ တရားစီရင်ခံရသည့်အရာမှာ ဘုရားသခင်ကို ဆန့်ကျင်သည့် လူသားမျိုးနွယ်၏ အနှစ်သာရဖြစ်ပြီး၊ ဤအမှုသည် နောက်ဆုံးသောကာလ၏ သိမ်းပိုက်ခြင်းအမှုဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဖောက်ပြန်ပျက်စီးနေသော လူသားမျိုးနွယ်သည် လူ့ဇာတိခံ ဘုရားသခင်၏ ကယ်တင်ခြင်းကို သာ၍လိုအပ်သည်) “နောက်ဆုံးသောကာလတွင် ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထား ပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းလမ်းများကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ထိန်းချုပ်ခံရနိုင်ပြီး၊ ဘုရားသခင်ထံ ကျိုးနွံနာခံခြင်းအဖြစ်သို့ လုံးလုံးလျားလျား သိမ်းသွင်းစည်းရုံးခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏)

ထို့နောက် အစ်ကိုကျန်းက ဤအရာကို ကျွန်တော့်အား မိတ်သဟာယပြုခဲ့သည်။ “ဘုရားသခင်ရဲ့ နောက်ဆုံးသောကာလ တရားစီရင်ခြင်း အမှုတော်အတွင်းမှာ သူက လူတစ်ယောက်ချင်းစီကို တရားစီရင်ဖို့ သူ့ပလ္လင်ဖြူကြီးရှေ့ကို လာဖို့ ခေါ်လိမ့်မယ်ဆိုတဲ့ အယူအဆ ကျွန်တော်တို့မှာ ရှိကြတယ်။ လူတိုင်းက မြေကြီးပေါ်မှာ ဒူးထောက်ရမှာဖြစ်ပြီး၊ သူတို့သက်တမ်းတစ်လျှောက် သူတို့ကျူးလွန် ခဲ့တဲ့ အပြစ်တွေ တစ်ခုချင်းစီကို ဝန်ခံရလိမ့်မယ်၊ အဲဒီနောက်မှာ သူတို့ရဲ့ အပြစ်တွေရဲ့ ပြင်းထန်မှုပေါ် မူတည်ပြီး သူတို့ ကောင်းကင်ဘုံ သွားမလား၊ ငရဲသွားမလားဆိုတာကို ဘုရားသခင်က ဆုံးဖြတ်လိမ့်မယ်။ လူတွေကို ရုပ်ပိုင်းဆိုင်ရာ ဒါမှမဟုတ် နှုတ်နဲ့ အကြမ်းဖက်စော်ကားတာ၊ သူတို့မိဘတွေကို သားသမီးဝတ်ကျေမကျေ ဒါမှမဟုတ် တခြားလူတွေ ဆီက ခိုးတာ ဒါမှမဟုတ် လုယက်တာ တို့လိုမျိုး အပြစ်တွေအတိုင်း ဘုရားသခင်က လူတွေကို တရားစီရင်မယ်လို့ ကျွန်တော်တို့ ယုံကြည် ကြတယ်။ ဒါပေမဲ့ တကယ်တော့ ဘုရားသခင်ရဲ့ နောက်ဆုံးသောကာလ တရားစီရင်ခြင်းအမှုတော်က ဒီအပြင်ပန်း အပြုအမူတွေ ဒါမှမဟုတ် ကျွန်တော်တို့ရဲ့ ချို့ယွင်းချက်တွေနဲ့ မသက်ဆိုင်ဘူး၊ ဒါပေမဲ့ အဲဒီအမှုတော်က အဲဒီအစား လူသားမျိုးနွယ်ရဲ့ ဘုရားသခင်ကို အာခံတဲ့ ဆိုးယုတ်တဲ့ သဘာဝနဲ့၊ ကျွန်တော်တို့ရဲ့ ဖောက်ပြန်ပျက်စီးတဲ့ စိတ်သဘောထားတစ်ခုချင်းစီကို တရားစီရင်ဖို့ ရည်မှန်းထားတယ်။ ဒီဟာတွေမှာ ကျွန်တော်တို့ရဲ့ မာနထောင်လွှားပြီး၊ ကိုယ့်ဘာသာ ကြီးကျယ်နေတာတွေ၊ ကျွန်တော်တို့ရဲ့ ကလိမ်ကကျစ်ကျတာတွေနဲ့ လည်တာတွေ၊ ကျွန်တော်တို့ရဲ့ အတ္တကြီးတာနဲ့ ယုတ်ညံ့တာတွေ၊ ကျွန်တော်တို့ရဲ့ လောဘနဲ့ ဆိုးယုတ်မှုတွေ နဲ့ စတာတွေလည်း ပါဝင်တယ်။ ကျွန်တော်တို့မှာ ခေတ်နောက်ကျတဲ့ ဘာသာရေးဆိုင်ရာ အယူအဆတွေနဲ့ ကံကျွေးချစနစ် အကြံဉာဏ်တွေ အများကြီးဖြစ်တဲ့ ဘုရားသခင်နဲ့ သဟဇာတမဖြစ်တဲ့ အမြင်ရှုထောင့်တွေလည်း အများကြီးရှိတယ်။ ဒီအရာတွေက ဘုရားသခင်ကို ကျွန်တော်တို့ရဲ့ အာခံခြင်းရဲ့ အရင်းအမြစ်အားလုံးဖြစ်ပြီး၊ အဲဒါတွေက ဖောက်ပြန်ပျက်စီးတဲ့ လူသားမျိုးနွယ်အားလုံးမှာ တူညီတဲ့ ပြဿနာတွေအားလုံးဖြစ်တာကြောင့် ဘုရားသခင်၏ တရားစီရင်ခြင်းအမှုတော်က သန့်စင်ပြီးပြောင်းလဲဖို့ ရည်မှန်းထားတဲ့ အရာတွေဖြစ်တယ်။ ဒါ့ကြောင့် ဘုရားသခင် ဖော်ပြတဲ့ နှုတ်ကပတ်တော်တွေက လူသားမျိုးနွယ်ရဲ့ သဘာဝနဲ့ အနှစ်သာရတို့ကို ထုတ်ဖော်ပြီး၊ ကမ္ဘာပေါ်မှာရှိတဲ့ ဖောက်ပြန်ပျက်စီးတဲ့ လူသားမျိုးနွယ်ဝင်တိုင်းက ချွင်းချက်မရှိဘဲ ဒါရဲ့ တစ်စိတ်တစ်ဒေသဖြစ်တယ်။ ဒါမှမဟုတ် တခြားနည်းနဲ့ပြောရရင်၊ ဘုရားရဲ့ တရားစီရင်ခြင်း နှုတ်ကပတ်တော်က လူသားမျိုးနွယ် တစ်ခုလုံးကို ရည်ရွယ်တာကြောင့် လူတွေကို သီးခြားစီ တရားစီရင်ဖို့ မလိုဘူး။ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်ကို ဖတ်ခြင်း၊ ဘုရားနှုတ်ကပတ်တော်တွေရဲ့ တရားစီရင်မှုနဲ့ ပြစ်တင်ဆုံးမခြင်း လက်ခံခြင်းအားဖြင့် ကျွန်တော်တို့က သမ္မာတရားတွေ အများကြီးကို နားလည်သဘောပေါက်နိုင်ပြီး၊ စာတန်အားဖြင့် ဖောက်ပြန်ပျက်စီးခဲ့တဲ့ ကျွန်တော်တို့ရဲ့ အနှစ်သာရ၊ သဘာဝ နဲ့ သမ္မာတရားတို့ကို ရှင်းရှင်းလင်းလင်း မြင်နိုင်တယ်။ ဒါကို လုပ်ခြင်းအားဖြင့် ကျွန်တော်တို့ကို ဘုရားသခင်ရဲ့ ဖြောင့်မတ်တဲ့ စိတ်သဘောထားကိုလည်း အသိအမှတ်ပြုခွင့်ပေးပြီး၊ ဘုရားသခင်အတွက် ချစ်ကြောက်ရိုသေတဲ့ နှလုံးသားကို ဖြစ်ပေါ်ခွင့်ပေးတယ်၊ ပြီးတော့ ကျွန်တော်တို့က ကိုယ့်ဇာတိခန္ဓာကို သစ္စာဖောက်ပြီး၊ သမ္မာတရားကို လက်တွေ့လုပ်ဆောင်ဖို့ ဆန္ဒရှိလာအောင် ကိုယ့်ကိုယ်ကိုယ် စပြီးရွံရှာမုန်းတီးလာနိုင်တယ်။ ဒီနည်းနဲ့ ကျွန်တော်တို့ရဲ့ ဆိုးယုတ်တဲ့ စိတ်သဘောထားက တဖြည်းဖြည်းချင် သန့်စင်ပြီး၊ ဘဝနဲ့ ပတ်သက်တဲ့ ကျွန်တော်တို့ အမြင်ရှုထောင့်တွေနဲ့ သဘောထားအမြင်တို့ကလည်း ပြောင်းလဲသွား မယ်။ ကျွန်တော်တို့ ဘုရားနှုတ်ကပတ်တော်တွေအတိုင်း စအသက်ရှင် နေထိုင်တဲ့အချိန်မှာ၊ ကျွန်တော်တို့က ဘုရားသခင်ကို ဆန့်ကျင်တာနဲ့ အာခံတာ ရပ်တဲ့အခါမှာ၊ အဲဒါတွေအစား သူ့ကို အမှန်တကယ် နာခံ၊ ကြောက်ရွံ့ပြီး၊ မကောင်းမှုကို ရှောင်ကြဉ်တဲ့အခါမှာ၊ အဲဒီနောက်မှာ ကျွန်တော်တို့က ဘုရားသခင်ရဲ့ ကယ်တင်ခြင်းကို ရှာမှာဖြစ်ပြီး၊ ဘုရားသခင်ရဲ့ အလိုတော်နဲ့ သဟဇာတဖြစ်တဲ့ လူတွေဖြစ်လာမယ်။ ဒါက နောက်ဆုံးသောကာလအတွင်းမှာ တရားစီရင်ခြင်းအမှုတော် ပြုဖို့နဲ့ပတ်သက်တဲ့ ဘုရားသခင်ဖော်ပြနေတဲ့ သမ္မာတရားရဲ့ လက်တွေ့အရှိတရားနဲ့ ရည်ရွယ်ချက်ဖြစ်တယ်။”

အစ်ကိုကျန်း၏ မိတ်သဟာယကို နားထောင်ရခြင်းက ဘုရားသခင်၏ တရားစီရင်ခြင်းအမှုတော်သည် မည်မျှ သဘာဝကျပြီး၊ လက်တွေ့ကျကြောင်း အသိစိတ်တစ်ခုဖြင့် ကျွန်တော့်ကို ကျန်ရစ်စေ သည်။ ကျွန်တော်က သူပြောသည့်အရာကို လက်ခံနိုင်စွမ်းရှိခဲ့သည်- ၎င်းက ကျွန်တော့် စိတ်နှလုံးထဲတွင် ကျွန်တော်နှင့် နက်ရှိုင်းစွာ တူညီသောနားလည်သဘောပေါက်မှုကို ရရှိစေခဲ့သည်။ မှန်ပါသည်၊ လူများက မာနထောင်လွှားသည်၊ သူတို့က ကျော်ကြားမှု၊ ကြွယ်ဝမှု နှင့် အဆင့်အတန်းတို့ကို ရှာဖွေကြပြီး၊ သူတို့၏ ဖောက်ပြန်ပျက်စီးသည့် စိတ်သဘောထား အမျိုးမျိုးတွင် သူတို့က နစ်မြုပ်ကာ အသက်ရှင်နေကြသည်။ ကျွန်တော်တို့အတွင်းမှာ ညစ်ညမ်းမှုများနှင့် ဖောက်ပြန်ပျက်စီးမှုများအားလုံးကို ဖယ်ရှားပစ်ရန် ဘုရားသခင်က သူ့တရားစီရင်ခြင်း နှုတ်ကပတ်တော်များကို အသုံးပြုသည်။ ဘုရားသခင်ကို အာခံသည့် ကျွန်တော်တို့ သဘာဝများသည်လည်း ထိုနည်းဖြင့် ပြေလည်သွားပြီး၊ ကျွန်တော်တို့၏ ဖောက်ပြန်ပျက်စီးသည့် စိတ်သဘောထားများက ပြောင်းလဲပြီးနောက်၊ ကျွန်တော်တို့က အမှန်တကယ် ကောင်းမြတ်သူများဖြစ်လာနိုင်သည်။ ဤနည်းလမ်းကို ကြည့်ခြင်းဖြင့် လူသားမျိုးနွယ်ကို တရားစီရင်ဖို့ သခင်ပြန်ကြွလာသည့် အချိန်တွင် လူများတစ်ယောက်ချင်းစီ တရားစီရင်ခံရပြီး၊ သူတို့ တစ်ယောက်ချင်းစီ၏ အပြစ်များ တရားစီရင်ခံရသည်ဟု ဘုန်းတော်ကြီး ပြောခြင်းက လူသားတို့၏ အယူအဆများနှင့် စိတ်ကူးများ သက်သက်သာ ဖြစ်သည်ကို ကျွန်တော်မြင်ရသည်။ ၎င်းမှာ ဘုရားသခင်က သူ့အမှုတော်ကို အမှန်တကယ် ဆောင်ရွက်သည့် နည်းလမ်းနှင့် လုံးလုံး မသက်ဆိုင်ပါ။ အနန္တတန်ခိုးရှင် ဘုရားသခင် ၏နှုတ်ကပတ်တော်များက သမ္မာတရားများ အမှန်တကယ် ပါဝင်သည်။ ထိုနှုတ်ကပတ်တော်များသည် အမှန်တကယ်ကို ဘုရားသခင်၏ အသံတော် ဖြစ်သည်။ ထို့နောက် ကျွန်တော်က အနန္တတန်ခိုးရှင် ဘုရားသခင်၏ အမှုတော်ကို စေ့စေ့စပ်စပ် စစ်ဆေးဖို့ ဆုံးဖြတ်ခဲ့သည်။

ဤအရာကို ကျွန်တော် စုံစမ်းစစ်ဆေးနေစဉ်တွင်၊ နောဧနေ့များ ရောက်လာကြပြီ၊ မှန်ကန်သော ကိုးကွယ်ခြင်း၏နက်နဲသောအရာ နှင့် လူအပေါ် ဘုရားအချစ် ကြီးမြတ်တော်မူ တို့အပြင် ဘုရားအချစ် ကြီးမြတ်တော်မူ ကဲ့သို့သော ဘုရားနှုတ်ကပတ်တော်၏ ဓမ္မသီချင်းဆိုင်ရာ ဗီဒီယိုတစ်ချို့အပါအဝင် အနန္တတန်ခိုးရှင်ဘုရားသခင် အသင်းတော်မှ ထုတ်လုပ်သည့် ဧဝံဂေလိ ရုပ်ရှင်များစွာကို ကြည့်ခဲ့ သည်။ ကျွန်တော်က အနန္တတန်ခိုးရှင်ဘုရားသခင်၏ နှုတ်ကပတ်တော် များစွာကိုလည်း ဖတ်ရှုပြီး၊ သမ္မာတရား၏ ရှုထောင့်များစွာနှင့် ပတ်သက်ပြီး ညီအစ်ကိုမောင်နှမများ မိတ်သဟာယပြုခြင်းကို နားထောင်ခဲ့သည်။ ဤအရာက အနန္တတန်ခိုးရှင်ဘုရားသခင်သည် အမှန်တကယ်ပင် သခင်ယေရှုဖြစ်ကာ၊ အနန္တတန်ခိုးရှင်ဘုရားသခင် သည် စစ်မှန်သည့် တစ်ပါးတည်းသော ဘုရားသခင်ဖြစ်ပြီး၊ ကျွန်တော် တို့ စောင့်မျှော်နေခဲ့သော ပြန်ကြွလာသည့် သခင်ယေရှုဖြစ်ကြောင်း၊ သည်ကို စိတ်ပိုင်းဖြတ်ဖို့ ကျွန်တော့်ကို ကူညီပေးခဲ့သည်။ ကျွန်တော်က အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို အလွန်ပျော်ရွှင်စွာ လက်ခံခဲ့သည်။

အနန္တတန်ခိုးရှင်ဘုရားသခင်ကို ယုံကြည်ပြီးကတည်းက ကျွန်တော်က တခြား ညီအစ်ကိုမောင်နှမများဖြင့် ဝတ်ပြုစုဝေးပွဲများ မကြာခဏ တက်ရောက်နေခဲ့သည်၊ သို့မဟုတ် သူတို့နှင့် ဒေသနာ နားထောင်နေခဲ့သည်။ နေ့စဉ်နေ့တိုင်းသည် ကျွန်တော့်အတွက် ဝမ်းမြောက်ခြင်းနှင့် ပြည့်ဝပြီး၊ ကျွန်တော်က ဝိညာဉ်ရေးရာ ထောက်ပံ့မှု ရရှိနေသည်ဟု ခံစားရသည်။ ကျွန်တော်က သန့်ရှင်းသော ဝိညာဉ်တော်၏ အလုပ်မှနေလာသည့် နှစ်သိမ့်မှုကို ကျွန်တော် နှစ်သက်ခံစားခဲ့ပြီ၊ ပို၍ပို၍ များပြားသော သမ္မာတရားတို့ စတင်နားလည်လာခဲ့သည်။ အနန္တတန်ခိုးရှင်ဘုရားသခင် အသင်းတော် တွင် ညီအစ်ကိုမောင်နှမများအားလုံးက အချင်းချင်း အလွန်နွေးထွေးပြီး၊ ရိုးသားကြကာ၊ မည်သူမျှ တစ်စုံတစ်ယောက်ကိုမျှ လှည့်စားဖို့ မကြိုးစားခဲ့ပါ၊ သို့မဟုတ် သူတို့ ဆက်ပြီးသတိထားဖို့ မကြိုးစားခဲ့ပါ။ လူတိုင်းက ရိုးရှင်းပြီး၊ ပွင့်လင်းကာ၊ ရိုးသားကြသည်။ သူတို့၏ ဖောက်ပြန်ပျက်စီးသော စိတ်သဘောထားကို သူတို့ထုတ်ဖော်လျှင်၊ သူတို့က ဘုရားနှုတ်ကပတ်တော်များမှတစ်ဆင့် သူတို့ကိုယ်သိလာ နိုင်ပြီး၊ သူတို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းဖို့ သမ္မာတရားကို ရှာဖွေကြသည်။ ဤအရာက ခရစ်တော်၌ တစ်ခုတည်းသော စစ်မှန်သည့် ညီအစ်ကိုမောင်နှမ ဖြစ်သည်ကို ကျွန်တော်ခံစားရသည်။ ကျွန်တော်က အထူးသဖြင့် ဓမ္မသီချင်းနှင့် ဆိုင်သော ဗီဒီယို၊ သီချင်းရုပ်ရှင်များ၊ ကခုန်သည့် ဗီဒီယိုများနှင့် အနန္တတန်ခိုးရှင် ဘုရားသခင် အသင်းတော်မှ ထုတ်လုပ်သည့် ဧဝံဂေလိရုပ်ရှင်များအားဖြင့် အထူးသဖြင့် သဘောကျခဲ့သည်။ ယင်းတို့က သမ္မာတရားကို မြင့်ရာတွင်ထားပြီး၊ ဘုရားသခင်နှင့် သူ့နောက်ဆုံးသောကာလအမှုတော်ကို သက်သေခံခဲ့သည်။ ဤအရာ အားလုံးက လူများအနေဖြင့် ဘုရားသခင်ကို ကျိုးနွွံနာခံပြီး ကိုးကွယ်ဖို့ နှင့် အသင်းတော်သည် ဘုရားသခင်က သူ့အမှုတော်ကို ဆောင်ရွက်သည့် နေရာတစ်ခုဟု ကွန်တော် ခံစားခဲ့ရသည်။ မြင်တွေ့ခြင်း၊ ကြားခြင်းနှင့် ဤသက်သေများအားလုံးကို ကျွန်တော့် စိတ်နှလုံးအတွင်းတွင် အနန္တတန်ခိုးရှင်ဘုရားသခင် အသင်းတော်သည် ဘုရားသခင်က သူ့သိုးအုပ်စုကို ကိုယ်တိုင် အာဟာရပေးပြီး သိုးထိန်း သည့် စစ်မှန်သည့် အသင်းတော်တစ်ခုဖြစ်ခဲ့သည်။ ကျွန်တော်က ဘုရားအိမ်တော်ကို ဝင်ရောက်နိုင်စွမ်းရှိပြီး၊ ဘုရားသခင်နှင့် မျက်နှာချင်းဆိုင် အသက်တာတစ်ခုကို အသက်ရှင်ရခြင်းသည် ဘုရားသခင်အားဖြင့် ထူးခြားစွာ ချီးမြောက်ခံရခြင်းဖြစ်သည်။ ကျွန်တော် အမှန်တကယ်ပင် အလွန်ကံကောင်းပါသည်။ အနန္တတန်ခိုးရှင် ဘုရားသခင်ကို ကျေးဇူးတော် ချီးမွမ်းပါသည်။


၂၈၀။ အလင်းရောင်ကို မြင်ဖို့ မြူကို ထိုးဖောက်ထွက်ခြင်း

ရှင်းရှင်၊ တရုတ်ပြည်

ကျွန်တော်က သာမာန်အလုပ်သမားတစ်ယောက် ဖြစ်သည်။ ၂၀၁၃ ခုနှစ် နိုဝင်ဘာလ အကုန်တွင်၊ လုပ်ဖော်ကိုင်ဖက်တစ်ယောက်က ကျွန်တော်နှင့် ကျွန်တော်တို့ဇနီးတို့သည် အသေးအမွှားကိစ္စလေးများ အကြောင်း အမြဲတမ်း ငြင်းခုံနေကြပြီး၊ ကျွန်တော်တို့က အမြဲတမ်း စိတ်ပူကာ၊ စိတ်ဆိုးနေသည်ကို မြင်ခဲ့သောကြောင့် သူက ကျွန်တော်တို့ကို အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို တရားဟောခဲ့သည်။ အနန္တတန်ခိုးရှင်ဘုရားသခင် ၏ နှုတ်ကပတ်တော်များမှ ကောင်းကင်၊ မြေကြီးနှင့် အရာအားလုံး တို့ကို ဘုရားသခင် ဖန်ဆင်းတော်မူခဲ့ကြောင်းနှင့် လူ့အသက်သည် သူ့ကို ဘုရားသခင် ပေးသနားတော်မူခဲ့ကြောင်း တို့ကို ကျွန်တော် သင်ယူခဲ့ရသည်။ ကျွန်တော်တို့က ဘုရားသခင်၏ နှစ်ခြောက်ထောင် စီမံခန့်ခွဲမှုအစီအစဉ်၏ နက်နဲမှု၊ လူ့ဇာတိခံယူခြင်း၏နက်နဲမှု၊ လူသား မျိုးနွယ်ကို ကယ်တင်ဖို့ ဘုရားသခင်၏အမှုတော် အဆင့်သုံးဆင့် နှင့် ဘုရားသခင်၏ နောက်ဆုံးသောကာလ တရားစီရင်ခြင်းအမှုတော်၏ အဓိပ္ပါယ် တို့ကဲ့သို့သော သမ္မာတရားများကိုလည်း ကျွန်တော်တို့ နားလည်သဘောပေါက်ခဲ့သည်။ ကျွန်တော်တို့တစ်သက်တာတွင်းတွင် လူသားမျိုးနွယ်ကို ကယ်တင်ဖို့ ဘုရားသခင်က လူ့ဇာတိခံယူခြင်း ဖြစ်ပျက်ခဲ့သည်မှာ ကြီးမားသည့် ကောင်းကြီးမင်္ဂလာတစ်ခုဖြစ်သည်ဟု ကျွန်တော်နှင့် ကျွန်တော့် ဇနီးကခံစားခဲ့ရသည်။ ကျွန်တော်တို့က ဘုရားသခင်၏ နောက်ဆုံးသောကာလ အမှုတော်ကို ပျော်ရွှင်စွာ လက်ခံခဲ့ပြီး၊ အသင်းတော်အသက်တာကို စတင် အသက်ရှင် နေထိုင်ခဲ့သည်။ ဘုရားနှုတ်ကပတ်တော်၏ လမ်းပြမှုအောက်တွင် ကျွန်တော်တို့နှစ်ယောက်လုံး သမ္မာတရားကို ရှာဖွေလိုက်စားပြီး၊ မိမိကိုယ်ကို ပြောင်းလဲဖို့ ကြိုးစားခဲ့သည်၊ ထို့အပြင် တစ်စုံတစ်ခု ဖြစ်ပျက်ပြီး၊ ကျွန်တော်တို့ ငြင်းခုံတိုင်း၊ ကျွန်တော်တို့ ယခင်က ဖြစ်ဖူးခဲ့ကဲ့သို့ အချင်းချင်း အမှားနောက်ထပ် ရှာမတွေ့တော့ပါ၊ ထိုအစား ကျွန်တော်တို့က မိမိတို့ကိုယ်ကို ပြန်လည်သုံးသပ်ပြီး၊ မိမိတို့ကိုယ်ကို သိဖို့ကြိုးစားကြသည်။ ထို့နောက် ကျွန်တော်တို့ ဇာတိခန္ဓာကို စွန့်ပယ်ပြီး၊ ဘုရားသခင်၏ သတ်မှတ်ချက်များအတိုင်း ပြုမူခဲ့သည်။ ကျွန်တော်တို့ အိမ်ထောင်မှုဆက်ဆံရေးသည် ပိုပို၍ ကောင်းမွန်လာပြီး၊ ကျွန်တော်တို့နှလုံးသားများက ငြိမ်သက်ပြီး၊ စိတ်အေးသက်သာ ရှိခဲ့သည်။ ဘုရားသခင်ကို ယုံကြည်ခြင်းသည် ကောင်းမြတ်သည်ဟု ကျွန်တော်တို့ခံစားခဲ့ရသည်။ သို့သော်လည်း ကျွန်တော်တို့က ဘုရားသခင်နောက်ကို ဝမ်းမြောက်စွာနှင့် ပျော်ရွှင်စွာ လိုက်နေပြီး၊ ပျော်ရွှင်မှုဖြင့် အသက်တာတစ်ခုကို ပျော်မွေ့နေခိုက် တွင်ပင်၊ ကျွန်တော်တို့ မိသားစု၏ အရှိန်အဟန်ပြင်းသော သဲကြီးမဲကြီး တိုက်ခိုက်မှုတစ်ခုကို ကျွန်တော်တို့ခံစားခဲ့ရသည်…သို့သော် ကျွန်တော် လမ်းပျောက်ခါစအချိန်တွင်ပင်၊ စာတန်၏ လှည့်စားသော အကြံအစည် များကို ရိပ်စားမိစေဖို့နှင့် မြူကို ထိုးဖောက်ထွက်ဖို့၊ မွန်မြတ်ကောင်းမွန် သော အသက်တာတစ်ခု၏ ဝင်းပသည့် လမ်းကြောင်းပေါ်တွင် စလျှောက်ဖို့ ကျွန်တော့်ကို လမ်းပြခဲ့သည်မှာ အနန္တတန်ခိုးရှင် ဘုရားသခင်၏နှုတ်ကပတ်တော် ဖြစ်ပါသည်။

၂၀၁၄ ခုနှစ် ဖေဖော်ဝါရီလတွင် ကျွန်တော် အငြိမ်းစားယူခါစ အချိန်တွင်၊ ကျွန်တော့် ချွေးမက ကျွန်တော်တို့ မြေးလေးကို စောင့်ရှောက်ဖို့ ဆီရွှမ်းသို့ ခရီးသွားရန် ကျွန်တော်တို့ လူကြီး နှစ်ယောက်ကို တောင်းဆိုခဲ့သည်။ ကျွန်တော်တို့က အလွန်ကမောက် ကမနိုင်သည့် အနေအထားတစ်ခုသို့ အပို့ခံရသည့်အလား ခံစားရ သောကြောင့်၊ ကျွန်တော်က “အနန္တတန်ခိုးရှင်ဘုရားသခင်၊ ကျွန်တော် ချွေးမက ကျွန်တော်တို့မြေးလေးကို စောင့်ရှောက်ဖို့ ကျွန်တော့်ကို တောင်းဆိုခဲ့ပါတယ်၊ ဒါပေမဲ့ ကျွန်တော် အဲဒီနေရာမှာ ဘဝကို အလိုက်သင့်ပြုမူနေထိုင်ဖို့ အခက်ကြုံမှာ ဖြစ်ပါတယ်၊ ပြီးတော့ အဲဒီနေရာမှာ ကိုယ်တော့်ကို ယုံကြည်ဖို့နဲ့ ကိုယ်တော့် နှုတ်ကပတ်တော်တွေကို ဖတ်ဖို့လည်း ခက်ပါလိမ့်မယ်။ ကျေးဇူးပြုပြီး ကျွန်တော်တို့အတွက် ထွက်ပေါက် ဖွင့်ပေးတော်မူပါ...” ဟု ဘုရားသခင်ထံ ဆုတောင်းခဲ့သည်။ ထို့နောက် များမကြာမီ၊ ကျွန်တော့် ချွေးမက ကျွန်တော့် မြေးကို ကျွန်တော်တို့ဆီသို့ ခေါ်လာမည်ဟု ပြောဖို့ ဖုန်းထပ်ဆက်ခဲ့သည်။ ဤသတင်းကို ကြားရသည်မှာ ကျွန်တော် အလွန့်အလွန်းဝမ်းသာပြီး၊ အနန္တတန်ခိုးရှင်ဘုရားသခင် မည်သို့ဖြစ် သည်ကို ကျွန်တော် ခံစားခဲ့ရသည်။ ဘုရားသခင်က ကျွန်တော့် ဆုတောင်းချက်ကို နားညောင်းပြီး၊ ကျွန်တော့်အတွက် ထွက်ပေါက် ဖွင့်ပေးခဲ့သည်။ ရက်အနည်းငယ် ကြာပြီးနောက်၊ ကျွန်တော့်ချွေးမ၊ နှင့် သူမ၏ မိဘများတို့သည် ကျွန်တော့်မြေးနှင့်အတူ လာကြသည်။ ထိုအရာဖြစ်ပျက်သည်နှင့်အညီ၊ နောက်တစ်နေ့တွင် ကျွန်တော်က အသင်းတော် ဝတ်ပြုအစည်းအဝေးသို့ သွားမည်ဖြစ်ပြီး၊ သူတို့ကို ကျွန်တော်က အနန္တတန်ခိုးရှင်ဘုရားသခင်၌ ယုံကြည်ကြောင်း ပြောပြခဲ့သည်။ ကျွန်တော့်ချွေးမက “အဖေ၊ အဖေက အနန္တတန်ခိုးရှင် ဘုရားသခင်ကို ဘယ်လိုလုပ်ပြီး ယုံကြည်နိုင်ရတာလဲ။ အစိုးရက လူတွေကို အနန္တတန်ခိုးရှင်ဘုရားသခင်ကို ယုံကြည်ဖို့ ခွင့်မပြုဘူးဆိုတာ အဖေသိမှန်း ကျွန်မ သေချာတယ်၊ ပြီးတော့ လတ်တလောနှစ်တွေမှာ သူတို့က အနန္တတန်ခိုးရှင် ဘုရားသခင်ကို ယုံကြည်သူတွေကို အမြဲမပြတ် ဖမ်းဆီးနေခဲ့ကြတယ်။ အဖေ သူ့ကို ဆက်ယုံကြည်လို့ မရဘူး။” မပျော်ရွှင်စွာပြောလေသည်။ ကျွန်တော်က “အဖေတို့ ဘုရားသခင်ကို ယုံကြည်တဲ့အချိန်တုန်းက၊ အဖေတို့ နိုင်ငံရေးတွေမှာ မပါဝင်ခဲ့ဘူး။ အဖေတို့ ဝတ်ပြုအစည်းအဝေးတွေပဲ တက်တယ်၊ ဘုရားနှုတ်ကပတ်တော်ကို ဖတ်တယ်၊ သမ္မာတရားကို ရှာဖွေလိုက်စား တယ်၊ ပြီးတော့ မှန်ကန်တဲ့ လမ်းကြောင်းနောက်လိုက်တယ်။ သူတို့က အဖေတို့ကို ဘယ်လိုလုပ်ပြီး ယုံကြည်ခွင့်မပေးရတာလဲ။” ဟု ခွန်းတုံ့ပြန် ခဲ့သည်။ ကျွန်တော့်ချွေးမက “အဖေ ဘာပဲပြောပြော၊ ပြီးတော့ ဘုရားသခင်ကို ယုံကြည်တာက မှန်ကန်တဲ့ လမ်းကြောင်း ဖြစ်နေရင် တောင်၊ အစိုးရက အဲဒါကို ဆန့်ကျင်သမျှကာလပတ်လုံး၊ အဖေ ဘုရားသခင်ကို ယုံကြည်လို့မရဘူး။” ဟု ပြောလေသည်။ ကျွန်တော်က “နင်ဘာပဲပြောပြော၊ အဲဒါဟာ ငါယုံကြည်တဲ့ စစ်မှန်တဲ့ ဘုရားသခင် ဖြစ်တယ်။ တရုတ်ကွန်မြူနစ်ပါတီ အစိုးရက အဲဒါကို ခွင့်မပြုရင်တောင်၊ ငါ ယုံကြည်နေဦးမှာပဲ။” ဟု မိမိဘာသာတွေးလိုက်သည်။ နောက်ပိုင်း တွင် ကျွန်တော့်ချွေးမက ကျွန်တော့်ဇနီးကို သွားရှာပြီး၊ ဘုရားသခင်ကို နောက်ထပ် မယုံကြည်တော့ဖို့ ကျွန်တော်တို့ကို တိုက်တွန်း ခဲ့သည်၊ ထို့နောက် ဝေးလံသော ဆီရွှမ်းမှ ကျွန်တော့်သားက ကျွန်တော့်ကို ဖုန်းခေါ်ပြီး “အဖေ၊ အဖေက အနန္တတန်ခိုးရှင်ဘုရားသခင်ကို ယုံကြည် တယ်လို့ သားကြားတယ်။ အဲဒါက တရုတ်ကွန်မြူနစ်ပါတီ အစိုးရ ဆန့်ကျင်တဲ့ဟာ တစ်ခုပဲ၊ ဒါ့ကြောင့် အဖေ သူ့ကို နောက်ထပ် ယုံကြည်လို့ မဖြစ်တော့ဘူး။” ဟု ပြောခဲ့သည်။ ဤအရာကို ကျွန်တော့် သားပြောသည်ကို ကျွန်တော် ကြားသည့်အချိန်တွင်၊ ကျွန်တော် စိတ်အနှောင့်အယှက်ဖြစ်ခဲ့ပြီး၊ “ဘုရားသခင်ကို ယုံကြည်တာဟာ ကောင်းကင်နဲ့ မြေကြီးရဲ့ မပြောင်းလဲနိုင်တဲ့ ဥပဒေသပဲ၊ ဒါ့ကြောင့် နင်တို့အားလုံးက ဘာဖြစ်လို့ ငါ ဘုရားသခင်ကို ယုံကြည်တာကနေ တားဆီးဖို့ ထပ်ထပ်ပြီး ပြောနေကြတာလဲ။ ဘုရားသခင်ကို ယုံကြည်ပြီး မှန်ကန်တဲ့လမ်းကို လိုက်ဖို့ အရမ်းခက်တာပဲ။” ဟု တွေးခဲ့သည်။ ထို့နောက် ကျွန်တော့်ယုံကြည်မှုကို နှောင့်ယှက်ဖို့ ကျွန်တော့်သားနှင့် ချွေးမတို့၏ အားထုတ်ကြိုးပမ်းမှုမှ ကျွန်တော့်ကို ကွယ်ကာပါရန် ဘုရားသခင်ထံသို့ တိတ်ဆိတ်စွာ ကျွန်တော် ဆုတောင်းခဲ့သည်။ ဆုတောင်းပြီးနောက်၊ ကျွန်တော့်စိတ်နှလုံးက တဖြည်းဖြည်းချင်း ငြိမ်သက်အေးချမ်းလာခဲ့သည်။ ကျွန်တော့် သားနှင့် ချွေးမတို့ နားမလည်သော်လည်း၊ ဘုရားသခင်ကို ယုံကြည်ခြင်းနှင့် စစ်မှန်သည့် လမ်းကြောင်းကို လျှောက်ခြင်းတို့သည် မှန်ကန်သည်ကို ကျွန်တော် တကယ့်ကို ကောင်းစွာ သိရှိလေသည်၊ ပြီးလျှင် မိမိကိုယ်ကို သူတို့၏ သြဇာလွှမ်းမိုးမှုခံဖို့ ခွင့်မပြုရမည်ကိုလည်း ကျွန်တော်သိသည်။ သုံးရက်ကြာပြီးနောက်၊ ကျွန်တော့်ချွေးမ အိမ်သို့ ကမန်းကတန်း ပြန်ပြေးလာခဲ့ပြီး၊ သူမ၏လက်ထဲတွင် ပုံနှိပ်ထားသည့် စာရွက်များ အပုံနှစ်ပုံပါရှိသည်ကို ကျွန်တော်တွေ့လိုက်သည်။ ကျွန်တော့်ကို အမြန်လုပ်ပြီး၊ ထိုစာများကို ကြည့်ဖို့ သူမက တိုက်တွန်းခဲ့ပြီး၊ ထိုစာများ သည် အနန္တတန်ခိုးရှင် ဘုရားသခင် အသင်းတော်ကို သွားပုတ်လေလွင့် ပြောကာ၊ ပြစ်တင်ရှုတ်ချပြီး၊ အသရေဖျက်လျက် တရုတ်ကွန်မြူနစ် ပါတီ အစိုးရက ထည့်ထားသည့် ကောလာဟလများနှင့် မုသားများဖြင့် ပြည့်နေသည်ကို ကျွန်တော်တွေ့ရသည်။ ခဏတာ ကျွန်တော် အနည်းငယ် စိတ်ရှုပ်ထွေးသွားပြီး “အဲဒါ မဖြစ်နိုင်ဘူး၊ ငါ့မှာ လတစ်ချို့ ဝတ်ပြုအစည်းအဝေးတွေ တက်ရောက်နေခဲ့ပြီး၊ ဘယ်ညီအစ်ကို မောင်နှမ တစ်ယောက်ကမှ လက်တွေခြေထောက်တွေ ပြတ်နေတာလဲ လုံးဝ မတွေ့ဖူးပါဘူး။ တရုတ်ကွန်မြူနစ်ပါတီ အစိုးရက ဘာဖြစ်လို့ ကောလာဟလတွေ ဖြန့်ဝေပြီး၊ အနန္တတန်ခိုးရှင်ဘုရားသခင် အသင်းတော်ကို သိက္ခာချချင်ရတာလဲ။ ဒီမှာ တကယ့်ကို ဘာတွေ ဖြစ်နေတာလဲ။” ဟု တွေးမိသည်။ ထိုညက ဤအရာက ကျွန်တော့် စိတ်ထဲ မပြတ် ပေါ်ပေါ်လာသောကြောင့် ကျွန်တော် အိပ်လို့မရခဲ့ပါ။ “အို၊ တရုတ်ကွန်မြူနစ်ပါတီ အစိုးရက ဘုရားသခင်ကို ယုံကြည်တဲ့ လူတွေကို အရူးအမူး နှိပ်ကွပ်နေပြီး၊ ငါ့သားနဲ့ ငါ့ချွေးမတို့ကလည်း ငါ ဘုရားသခင်ကို ယုံကြည်တာကနေ တားဆီးဖို့ အရမ်းကြိုးစားနေ ကြတယ်။ ငါဘာလုပ်သင့်လဲ။”

နောက်တစ်နေ့တွင် အိမ်နီးနားပတ်ဝန်းကျင်တွင် အေးအေးလူလူ လမ်းလျှောက်ဖို့ ကျွန်တော်ထွက်သွားခဲ့ပြီး၊ ကြော်ငြာသင်ပုန်းတွင် အနန္တတန်ခိုးရှင် ဘုရားသခင်ကို အသရေဖျက်ပြီး၊ ပြစ်တင်ရှုတ်ချသည့် ကောလာဟလများ တင်ထားသည်ကို တွေ့လိုက်သည်။ ကျွန်တော်က “ငါယုံကြည်တဲ့အရာဟာ စစ်မှန်တဲ့ ဘုရားသခင်ပဲ၊ ဒါဆို တရုတ် ကွန်မြူနစ်ပါတီ အစိုးရက ငါ့ယုံကြည်မှုကို ဒီနည်းနဲ့ ဘာဖြစ်လို့ ဆန့်ကျင်နေရတာလဲ။ ဘုရားမဲ့တဲ့ တရုတ်ကွန်မြူနစ်ပါတီ အစိုးရ ထိန်းချုပ်ထားတဲ့ ဒီပြည်မှာ ဘုရားသခင်ကို ယုံကြည်တာက တကယ့်ကို မလွယ်တဲ့ပုံပေါက်တယ်။” ဟု တွေးမိသည်။ ဤအရာကို ကျွန်တော် တွေးမိချိန်တွင်၊ ကျွန်တော်သည် ဝိညာဉ်ရေးဆိုင်ရာ အားနည်းသည်ဟု စတင်ခံစားလာရပြီး၊ ဝမ်းနည်းအားငယ်ပြီး၊ စိတ်ပျက်အားလျော့ကာ အိမ်ပြန်ခဲ့သည်။ ကျွန်တော် အိမ်ရောက်သည်နှင့် တပြိုင်နက် ကျွန်တော့် ချွေးမက ကျွန်တော့်ကို “အဖေရေ၊ အဖေ့ယုံကြည်မှုကို စွန့်လွှတ်ဖို့ သမီး အနူးအညွတ်တောင်းပန်နေပါတယ်။ အစိုးရကသာ အဖေ ဘုရားသခင် ကို ယုံကြည်မှန်း စုံစမ်းသိရှိသွားရင်၊ ကျွန်မ အလုပ်ကို မြဲအောင်လုပ် နိုင်မှာ မဟုတ်ဘူး။ အဖေ့သားလည်း မကြာခင်မှာ သူ့ပါရဂူဘွဲ့ကို ရတော့မယ်၊ ဒါပေမဲ့ အနန္တတန်ခိုးရှင် ဘုရားသခင်ကို အဖေ့ယုံကြည်မှု ကြောင့် သူက အလုပ်မရှာနိုင်မှာ ကျွန်မ ကြောက်တယ်။ အဖေ့ မြေးလေးတောင် ဒီထဲမှာ ပါလာနိုင်တယ်၊ ပြီးတော့ အနာဂတ်မှာ သူကျောင်းတက်လို့မရမှာမျိုး ဖြစ်လာနိုင်တယ်။” ဟု တစ်ဖန်ပြောပြန် သည်။ ထိုအရာအားလုံးက အလွန် ဆိုးရွားသည့်သဘောရသည်- ဘုရားသခင်ကို ယုံကြည်ခြင်းက လူတစ်ယောက်၏ သားသမီးများ အနာဂတ်ကိုပင် ထိခိုက်စေနိုင်သည်။ တရုတ်ကွန်မြူနစ်ပါတီ အစိုးရ၏ လူများကို ပြစ်ဒဏ်ပေးသည့် နည်းလမ်းများသည် အလွန်အမင်း ရက်စက်ကာ၊ အလွန် ရက်စက်လှသည်မှာ သူတို့က လူများကို မျက်တောင်တစ်ချက်မခတ်ဘဲ သတ်ဖြတ်သည်ကို သိသည်နှင့်အညီ ကျွန်တော် ပိုပို၍ ကြောက်လာခဲ့သည်။ ကျွန်တော့်သားကို သူ့ပါရဂူဘွဲ့ ဖြင့် ဘွဲ့ရသည်အထိ သူ့သင်ယူလေ့လာမှုများတစ်လျှောက် ထောက်ပံ့ ရန်မှာ မည်မျှခက်ခဲခဲ့သည့်အကြောင်းကိုလည်း ကျွန်တော် တွေးမိသော ကြောင့် ယခုအခါ ဘုရားသခင်ကို ကျွန်တော့် ယုံကြည်ခြင်းက ကျွန်တော့်သားကို အကျိုးသက်ရောက်မှု ရှိပါက၊ ကျွန်တော် မည်သည့် အရာကို လုပ်ရမည်နည်း။ ဘုရားသခင်ကို ယုံကြည်ခြင်းနှင့် မှန်ကန် သောလမ်းကို လျှောက်ခြင်းတို့အတွက် ကျွန်တော် ပေးရမည့် အဖိုးအခ က အလွန်ကြီးမားလှသောကြောင့် ၎င်းကို ကျွန်တော် တကယ်ပဲ မေ့လိုက်ပါက၊ အကောင်းဆုံးဖြစ်မည်ဟု ကျွန်တော် တွေးခဲ့သည်။ ထိုအခိုက်အတန့်တွင် ကျွန်တော့် ချွေးမက “အဖေက ဘုရားသခင်ကို ဆက်ပြီးယုံကြည်နေရင်၊ ကျွန်မအဖေက သူရဲတိုင်မယ်လို့ ပြောတယ်။ ကျွန်မအဖေက ပါတီရဲ့ အတွင်းရေးမှုးတစ်ယောက်ဖြစ်ပြီး၊ သူ့ဘဝရဲ့ နှစ်ပေါင်းသုံးဆယ်ကျော်ကို ကွန်မြူနစ်ပါတီအတွက် ပေးခဲ့တယ်ဆိုတာ အဖေ သိပါတယ်။ သူက တရုတ်ကွန်မြူနစ်ပါတီ ပြောသမျှကို နားထောင်ပြီး နာခံတယ်။ သူက စကားအရမ်းတည်တယ်၊ ဒါ့ကြောင့် ဒါဟာ အဖေ့ကို ခြောက်ဖို့ ကြိုးစားရုံသက်သက်မဟုတ်ဘူးနော်။” ဟု ပြောလျက် ကျွန်တော့်ကို ခြိမ်းခြောက်ခဲ့သည်။ ထိုအချိန်က ကျွန်တော့်စိတ်နှလုံးမှ ချေပချက်များ လုံးလုံး ယိုယွင်းပျက်ပြားပြီး၊ ပြိုလဲသွားသည်၊ ပြီးလျှင် ဘုရားသခင်ကို ယုံကြည်ရန် အလွန် ခက်ခဲ သည်ဟု လည်းကောင်း၊ ဖိအားက အရမ်းများသည်ဟု လည်းကောင်း ကျွန်တော် ခံစားခဲ့ရသည်။ ကျွန်တော့် သားနှင့် ချွေးမတို့က ကျွန်တော့်ကို ဤကဲ့သို့ အလှည့်ကျ တိုက်ခိုက်နေသောကြောင့်၊ သူတို့က တရုတ်ကွန်မြူနစ်ပါတီ ရဲများထံ ကျွန်တော့်ကို အမှန်တကယ် တိုင်ကြားပြီး၊ ကျွန်တော် ဖမ်းဆီး၊ အကျဉ်းချခံရပါက၊ ကျွန်တော့်ကဲ့သို့ လူအိုကြီးတစ်ယောက်က ထိုသို့သောအရာကို တောင့်မခံနိုင်ပါ။ “မေ့လိုက်တော့” ဟု ကျွန်တော်တွေးမိသည်။ “ငါ့ယုံကြည်မှုကို စွန့်လွှတ်လိုက်တာပဲ ကောင်းပါတယ်။” ထို့နောက် ကျွန်တော်က ဝတ်ပြုအစည်းအဝေးများကို နောက်ထပ် မတက်ရောက်တော့ပဲ၊ ညီအစ်မများက ကျွန်တော့်အိမ်သို့ အကြိမ်ပေါင်းများစွာ လာပြီး ကျွန်တော့်ကို ရှာဖွေခဲ့သော်လည်း၊ ကျွန်တော် အမြဲတမ်း ပုန်းကွယ်ပြီး၊ သူတို့ကို ရှောင်ခဲ့သည်။

သို့သော် ကျွန်တော် ဝတ်ပြုအစည်းအဝေးများ မတက်ရောက်သည့် ထိုအချိန်အတွင်းတွင်၊ ကျွန်တော့် ဆင်းရဲဒုက္ခမှ ကယ်တင်ခဲ့သည်မှာ ဘုရားသခင်၏ ကြီးမားသော ချစ်ခြင်းမေတ္တာက မည်သို့ဖြစ်သည့် အကြောင်း နှင့် ညီအစ်ကိုမောင်နှမများနှင့် အတူနေရခြင်း၊ ဓမ္မ သီချင်းများ သီဆိုပြီး၊ ဘုရားသခင်ကို ချီးမွမ်းခြင်းတို့၏ ချိုမြိန်မှု နှင့် ဝမ်းမြောက်ခြင်းတို့အကြောင်း တို့ကို တွေးဖို့သာ ရှိခဲ့ပြီး၊ အသင်းတော် အသက်တာကို ကျွန်တော် အလွန်လွမ်းဆွတ်ကာ၊ တမ်းတခဲ့သည်။ သို့သော်လည်း ကျွန်တော့်ချွေးမ ကျွန်တော့်ကို ရဲတိုင်မည် ကြောက်ဆဲ ဖြစ်ကာ၊ ကျွန်တော့် စိတ်နှလုံးထဲတွင် ဆိုးရွားသော နာကျင်မှုနှင့် နှိပ်စက်မှုတို့ကို ခံစားခဲ့ရသည်။ အမှုအရာများ မည်သို့ ကောင်းမွန်စွာ အဆုံးသတ်မည်ကို ကျွန်တော် မသိခဲ့ပါ။ ထိုအချိန်က အလုပ်မှ လုပ်ဖော် ကိုင်ဖက်တစ်ယောက် ( ဘုရားသခင်ကို ယုံကြည်သည့် အစ်ကို တစ်ယောက်) က လတ်တလောတွင် ကျွန်တော် ဝတ်ပြုအစည်းအဝေး များ မတက်ရောက်ရသည့် အကြောင်းအရင်းကို သိရန် ကျွန်တော့်ဆီ လာလည်ခဲ့သည်။ ကျွန်တော့် ချွေးမက ဘုရားသခင်ကို ယုံကြည်မှုနှင့် ပတ်သက်ပြီး ကျွန်တော့်ကို မည်သို့နှောင့်ယှက်နေသည်ကို သူ့အား ကျွန်တော် ရှင်းပြခဲ့သည်။ ဤအရာကို သူကြားပြီးနောက် သူက ကျွန်တော်နှင့် “ကျွန်တော်တို့က ဒီအရာတွေရဲ့ ဝန်းရံဖိစီးမှုကို ခံရတဲ့ အချိန်မှာ၊ ဝိညာဉ်ရေးရာ နယ်ပယ်မှာ တိုက်ပွဲတစ်ခု အမှန်တကယ် ဖြစ်နေတယ်။ အဲဒါဟာ ယောဘရင်ဆိုင်ရတဲ့ ဘေးဒုက္ခလိုဖြစ်ပြီးတော့၊ အဲဒီဘေးဒုက္ခမှာ အပေါ်ယံမှာက သူခိုးတွေက သူ့ကို လုယက် တာကြောင့် ဖြစ်တဲ့ပုံပေါက်ပေမဲ့လည်း၊ အမှန်ကတော့ အဲဒါရဲ့ နောက်ကွယ်မှာ ရှိတဲ့အရာက စာတန်က လူတွေကို နှိပ်စက်ပြီး၊ လူသားမျိုးအနွယ်အတွက် ဘုရားသခင်နဲ့ တိုက်ခိုက်နေတာ ဖြစ်တယ်။ ယောဘက ဘုရားသခင်ကို ကြောက်တဲ့သူတစ်ယောက် ဖြစ်ပြီး၊ မကောင်းမှုကို ရှောင်ကြဉ်နိုင်တယ်၊ အဆုံးသတ်မှာ ဘုရားသခင်အတွက် သက်သေရပ်တည်နိုင်ခဲ့တယ်၊ ပြီးတော့ စာတန်က ရှုံးနိမ့်မှုမှာ အရှက်ကွဲ ခဲ့တယ်။ ဒါ့ကြောင့် ကျွန်တော်တို့က ဒီအရာတွေရဲ့ ဝန်းရံဖိစီးခံရတဲ့ အချိန်မှာ ဘုရားသခင်ရဲ့ ရည်ရွယ်ချက်က ကျွန်တော်တို့ကို စာတန်ရဲ့ ဆိုးယုတ်တဲ့ အနှစ်သာရကို ထိုးထွင်းသိမြင်အောင် လုပ်ဖို့ ဖြစ်တယ်။ ကျွန်တော်တို့ ဘုရားသခင်ကို ယုံကြည်တဲ့အချိန်မှာ ကျွန်တော်တို့က အရာအားလုံးမှာ ဘုရားသခင်ကို အားကိုးဖို့နဲ့ သမ္မာတရားကို ရှာဖွေဖို့သာ လိုတာပါ။ အဲဒီနောက်မှသာ ကျွန်တော်တို့က စာတန်ရဲ့ အကြံအစည်ကို ရိပ်စားမိနိုင်ပြီး၊ သက်သေရပ်တည်နိုင်မှာ ဖြစ်တယ်၊ ပြီးတော့ အဲဒီနောက်မှသာ ကျွန်တော်တို့က စာတန်ရဲ့ ဖမ်းဆီးတာကို ရှောင်နိုင်မှာ ဖြစ်တယ်။ ကျွန်တော်တို့က ဒါကို မလုပ်ရင်၊ ပြည်ဝတဲ့ ကယ်တင်ခြင်း ရဖို့ ကျွန်တော်တို့ အခွင့်အရေးကို ဆုံးရှုံးလိမ့်မယ်။” ဟု မိတ်သဟာယပြုခဲ့သည်။

ထို့နောက်၊ ကျွန်တော့် လုပ်ဖော်ကိုင်ဖက်က အနန္တတန်ခိုးရှင် ဘုရားသခင်၏နှုတ်ကပတ်တော်မှ ကျွန်တော့်ကို ဖတ်ပြသည်။ “ဘုရားသခင်သည် သူ၏ အမှုကို ပြုသည်၊ ဘုရားသခင်သည် လူကို ပြုစုစောင့်ရှောက်သည်၊ ဤလူကို အလေးထားပြီး၊ စာတန်သည် တစ်ချိန်လုံး ဘုရားသခင်၏ ခြေလှမ်းတိုင်းကို ထက်ကြပ်မကွာ လိုက်လေသည်။ ဘုရားသခင် မျက်နှာသာပေးသည့်သူ မည်သူမဆိုကို စာတန်သည်လည်း တစ်လျှောက်လုံး နောက်ယောင်ခံရင်း စောင့်ကြည့်နေသည်။ ဤလူကို ဘုရားသခင် အလိုရှိပါက၊ စာတန်သည် အားလုံးကို ၎င်း၏ ကွယ်ဝှက်ထားသည့် ရည်မှန်းချက်များ ရရှိဖို့အလို့ငှာ ဘုရားသခင် လုပ်ဆောင်သည့် အမှုကို သွေးဆောင်ရန်၊ နှောင့်ယှက်ပြီး ဖျက်ဆီးရန် ဆိုးယုတ်သော နည်းလမ်းအမျိုးမျိုးကို အသုံးပြုရင်း၊ ဘုရားသခင်ကို တားဆီးဖို့ မိမိတတ်စွမ်းသမျှ အရာရာကို လုပ်ဆောင်မည် ဖြစ်သည်။ ဤရည်မှန်းချက်မှာ အဘယ်နည်း။ ၎င်းသည် ဘုရားသခင်အား ဘယ်သူ့ကိုမျှ မရစေချင်ပေ။ ဘုရားသခင် လိုချင်သမျှအားလုံးကို ၎င်းက မိမိကိုယ်တိုင်အတွက် လိုချင်သည်၊ ထိုအရာများက ၎င်းကို ကိုးကွယ်ကြဖို့၊ မကောင်းမှုလုပ်ရပ်များ ကျူးလွန်ရာတွင် ၎င်းကို ပူးပေါင်းကြဖို့အလို့ငှာ၊ ၎င်းက ထိုအရာများကို သိမ်းပိုက်ချင်သည်၊ ထိန်းချုပ်ချင်သည်၊ ထိုအရာများကို စီမံကွပ်ကဲချင်လေသည်။ ဤသည်မှာ စာတန်၏ ဘေးပြုတတ်သော စေ့ဆော်ချက် မဟုတ်လော။ သင်တို့က စာတန်သည် အင်မတန် ဆိုးယုတ်သည်၊ အင်မတန် ဆိုးရွားသည်ဟု မကြာခဏ ဆိုသော်လည်း၊ ယင်းကို သင်တို့ မြင်ဖူးကြပါသလော။ လူက မည်မျှဆိုးရွားသည်ကိုသာ သင် မြင်နိုင်ပေသည်။ စာတန် အမှန်တကယ် မည်မျှဆိုးရွားသည်ကို လက်တွေ့အရှိတရားတွင် သင် မမြင်ဖူးသေးပေ။ သို့သော် ယောဘနှင့် စပ်လျဉ်းသည့် ဤကိစ္စရပ်တွင် စာတန်၏ ဆိုးယုတ်မှုကို သင်တို့ မြင်ပြီးကြပြီလော။  (မြင်ပါပြီ။) ဤကိစ္စသည် စာတန်၏ အကျည်းတန်သည့် မျက်နှာထားနှင့် သူ၏အနှစ်သာရကို အင်မတန် ရှင်းလင်းသွားစေပေသည်။ ဘုရားသခင်နှင့် စစ်ဖြစ်ရင်းနှင့် ဘုရားသခင်နောက်တစ်လျှောက် နောက်ယောင်ခံလိုက်ရင်း၊ စာတန်၏ရည်မှန်းချက်မှာ ဘုရားသခင် ပြုလိုသည့် အမှုမှန်သမျှကို ဖြိုချရန်၊ ဘုရားသခင် ရရှိလိုသော သူများကို သိမ်းပိုက်ရန်နှင့် ထိန်းချုပ်ရန်၊ ဘုရားသခင် ရရှိလိုသောသူများကို လုံးဝ ကွယ်ပျောက်စေရန် ဖြစ်သည်။ အကယ်၍ ၎င်းတို့ မကွယ်ပျောက်ပါက၊ စာတန်၏အသုံးပြုခြင်းကို ခံရရန် စာတန်၏ ပိုင်ဆိုင်မှုများ ဖြစ်လာသည်- ဤသည်မှာ ၎င်း၏ ရည်မှန်းချက် ဖြစ်ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၄)) “သင်တို့သည် နိုးထကြရမည်ဖြစ်ပြီး၊ အချိန်တိုင်း၌ စောင့်စားနေကာ၊ ငါ၏ရှေ့မှောက်တွင် သာ၍ ဆုတောင်းကြရမည်။ သင်တို့သည် စာတန်၏ အမျိုးမျိုးသော အကြံများနှင့် ကောက်ကျစ်သော အကြံအစည်များကို သတိပြုရမည်၊ ဝိညာဉ်များကို သတိပြုရမည်၊ လူတို့ကို သိရမည်ဖြစ်ပြီး၊ လူများ၊ အဖြစ်အပျက်များနှင့် အမှုအရာမျိုးစုံတို့ကို ရိပ်စားမိနိုင်ရမည်။ ငါ၏ နှုတ်ကပတ်တော်များကိုလည်း သင်တို့ သာ၍ စားသောက်ရမည် ဖြစ်ပြီး၊ ပို၍အရေးကြီးသည်မှာ၊ သင်တို့အနေဖြင့် ထိုနှုတ်ကပတ်တော်များကို မိမိတို့ဘာသာ စားသောက်နိုင်ရမည် ဖြစ်သည်။ သင်တို့၏ ဝိညာဉ်ရေးရာ မျက်စိများကို ငါဖွင့်ပေးနိုင်ဖို့နှင့် စိတ်ဝိညာဉ်အတွင်း တည်ရှိသော နက်နဲမှုများအားလုံးကို သင်တို့အား မြင်တွေ့ခွင့်ပေးနိုင်ဖို့အလို့ငှာ၊ သင်တို့သည် သမ္မာတရားအားလုံးဖြင့် မိမိတို့ကိုယ်ကိုယ် ပြင်ဆင်ထားကြပြီး၊ ငါ၏ ရှေ့မှောက်သို့ လာကြလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၇))

ဘုရားနှုတ်ကပတ်တော်မှ သူဖတ်ပြီးနောက်၊ ကျွန်တော့်လုပ်ဖော် ကိုင်ဖက်က “ကျွန်တော်တို့က ဒီအရာတွေရဲ့ ဝန်းရံဖိစီးခံရတဲ့အချိန်မှာ ပြင်းထန်တဲ့ ဝိညာဉ်ရေးရာ တိုက်ပွဲတစ်ခုဖြစ်တယ်။ လက်ရှိမှာ တစ်ကမ္ဘာလုံးက ဆိုးယုတ်တဲ့သူ စာတန်ရဲ့ အုပ်စိုးမှုအောက်မှာ ရှိပြီး၊ စာတန်က လူသားမျိုးနွယ်ကို ဆက်ပြီး ဖောက်ပြန်ပျက်စီးစေပြီး၊ ဘုရားသခင် ဖန်ဆင်းတော်မူခဲ့တဲ့ လူသားမျိုးနွယ်ကို အပြည့်အဝ ပိုင်ဆိုင်မှုရဖို့နဲ့ ဝါးမျိုဖို့ အချည်းနှီး မျှော်လင့်ချက်နဲ့ ဘုရားသခင်ရဲ့ အမှုတော်ကို နှောင့်ယှက်ပြီး ပြိုကွဲစေတယ်- ဒါက စာတန်ရဲ့ ယုတ်မာတဲ့ ပန်းတိုင်ဖြစ်တယ်။ ဘုရားသခင်ရဲ့ နှစ်ပေါင်းခြောက်ထောင် စီမံခန့်ခွဲခြင်း အစီအစဉ်က လူသားမျိုးနွယ်ကို ဘုရားသခင်ရဲ့ ရယူခြင်းခံရစေဖို့ စာတန်ရဲ့ မှောင်မိုက်တဲ့ အုပ်စိုးမှုအောက်ကနေပြီး ကယ်တင်ဖို့အတွက် ဆောင်ရွက်နေတယ်။ အထူးသဖြင့် နောက်ဆုံးသောကာလမှာ ဘုရားသခင်က သူ့နှုတ်ကပတ်တော်ကို ဖော်ပြနေပြီး၊ လူသားမျိုးနွယ်ကို သန့်စင်ခြင်းနဲ့ ကယ်တင်ခြင်းဖြစ်တဲ့ အမှုတော်ရဲ့ နောက်ဆုံးအဆင့်ကို ဆောင်ရွက်နေတယ်၊ ကျွန်တော်တို့က ဘုရားသခင်ရဲ့ အမှုတော်ကို လက်ခံမှာ၊ ကျွန်တော်တို့ သမ္မာတရားကို နားလည်ပြီး၊ ပြည့်ဝတဲ့ ကယ်တင်ခြင်း ရရှိမှာကို စာတန်က ကြောက်နေတယ်။ ကျွန်တော်တို့က သူ့ဆိုးယုတ်ပြီး ဖောက်ပြန်ရေးဝါဒီ ဖြစ်တဲ့ အနှစ်သာရကို ထိုးထွင်းသိမြင်လာပြီးတော့၊ အဲဒီနောက်မှာ သူ့ကို စွန့်ပယ်ပြီး စွန့်လွှတ်မှာကို သူကကြောက်နေတယ်။ ဒါအတွက်ကြောင့် သူက သူ့နောက်ဆုံး အသည်းအသန်ရုန်းကန်မှုရဲ့ အလွန်အမင်းနာကျင်ခြင်းမှာ ရှိနေတယ်။ ဘုရားသခင် ရွေးချယ်ထားတဲ့ လူတေွအတွက် ဘုရားသခင်နဲ့ တိုက်ခိုက်ပြီး၊ ကျွန်တော်တို့ကို ဘုရားသခင်ရဲ့ မျက်မှောက်တော်ထဲ ရောက်ခြင်းကနေ တားဆီးဖို့ သူ့ရဲ့ စက်ဆုပ်ဖို့ကောင်းတဲ့ နည်းဗျူဟာ မှန်သမျှကို သုံးနေတယ်။ တရုတ် ကွန်မြူနစ်ပါတီ အစိုးရက ဖြန့်ချီတဲ့ ကောလာဟလတွေနဲ့ အလိမ်အညာ မျိုးစုံ၊ ယုံကြည်သူတွေကို အရူးအမူး ဖိနှိပ်ခြင်း နဲ့ ဖမ်းဆီးခြင်း၊ မိသားစုဝင်တွေရဲ့ နှောင့်ယှက်ခြင်း နဲ့ နှိပ်ကွပ်ခြင်း၊ အဲဒီအပြင်၊ ဘာသာရေးလောကက ဖြန့်ဝေတဲ့ ပြစ်တင်ရှုတ်ချခြင်းနဲ့ အသရေဖျက်ခြင်းတို့လိုမျိုး လှည့်ဖြားတဲ့ အကြံအစည်တွေအားလုံးက ကျွန်တော်တို့ ဘုရားသခင်ဆီ လှည့်သွားတာကို တားဆီးဖို့ စာတန်ရဲ့ လက်တွေ့ အကောင်အထည် ဖော်မှုတွေ ဖြစ်တယ်။ ဒါပေမဲ့ ဘုရားသခင်ရဲ့ အမြော်အမြင်က စာတန်ရဲ့ လှည့်စားတဲ့ အကြံအစည် တွေကို အခြေခံပြီး ပြုကျင့်တယ်၊ ပြီးတော့ ဘုရားအမှုတော်အတွက် အသုံးခံမှု ပေးဖို့ ဘုရားသခင် အသုံးပြုတာက စာတန်ရဲ့ အနှောင့်အယှက်ဖြစ်တယ်၊ ဒီနည်းနဲ့ ကျွန်တော်တို့ ယုံကြည်မှု နဲ့ သစ္စာစောင့်သိမှုတို့ကို စုံလင်စေတယ်။ အပြင်ပန်းမှာ၊ တရုတ် ကွန်မြူနစ်ပါတီ အစိုးရနဲ့ ကျွန်တော့် မိသားစုတို့က ကျွန်တော်တို့ကို နှိပ်ကွပ်ဖို့နဲ့ ဘုရားသခင်ကို ယုံကြည်ခြင်းကနေ ကျွန်တော်တို့ကို ဟန့်တားပိတ်ပင်ဖို့ လှည့်ကွက်တွေနဲ့ နည်းလမ်းမျိုးစုံကို အသုံးပြု နေတယ်၊ ဒါပေမဲ့ အမှန်တော့ အဲဒါတွေအားလုံးရဲ့ နောက်ကွယ်က ဟာက စာတန်ရဲ့ လှည့်စားတဲ့ အကြံအစည်တွေ အားလုံးဖြစ်တယ်။ ကျွန်တော်တို့က သမ္မာတရားကို ရှာဖွေပြီး၊ ဘုရားအလိုတော်ကို နားလည်သဘောပေါက်ဖို့ ပိုလုပ်ပြီး၊ ကျွန်တော်တို့မှာ ဘုရားအမှုတော်နဲ့ ပတ်သက်တဲ့ အသိပညာတစ်ချို့ရှိသမျှကာလပတ်လုံး ကျွန်တော်တို့က စာတန်ရဲ့ လှည့်ကွက်တွေနဲ့ ဥပါယ်တံမျဉ်တွေအားလုံးကို ထိုးထွင်း သိမြင်နိုင်စွမ်းရှိပြီး၊ ဘုရားသခင်အတွက် သက်သေရပ်တည်နိုင်စွမ်း ရှိတယ်၊ စာတန်က ရှုံးနိမ့်မှုမှာ အရှက်ကွဲမယ်။ ကျွန်တော်တို့က သမ္မာတရားကို နားလည်သဘောပေါက်ဖို့ မကြိုးစားဘူးဆိုရင်၊ ကျွန်တော်တို့က ဒီဝိညာဉ်ရေးရာနယ်ပယ်မှာ ဖြစ်တဲ့တိုက်ပွဲကို နားလည် သဘောပေါက်နိုင်စွမ်း ရှိမှာ မဟုတ်ဘူး၊ ပြီးတော့ စာတန်က ကျွန်တော်တို့အတွက် နှောင့်ယှက်မှုတွေ ဖြစ်စေတဲ့အခါမှာ ကျွန်တော် တို့က လမ်းလွဲပြီး၊ ဘုရားသခင်အကြောင်း သံသယတွေ ပေါ်လာ တတ်တာဟာ ဘုရားသခင်ကို ငြင်းပယ်ခြင်း၊ သစ္စာဖောက်ခြင်း နဲ့ ဘုရားသခင်ကို ကျွန်တော်တို့ ယုံကြည်မှုကို စွန့်လွှတ်ခြင်းတို့ အထိတောင် ဖြစ်သွားနိုင်တယ်။ အဲဒါက စာတန်ရဲ့ လှည့်ကွက်တွေ ထဲမှာ ဒုက္ခသည်အဖြစ် ကျရောက်ပုံ နဲ့ ဘုရားသခင်ရဲ့ ကယ်တင်ခြင်း ရဖို့ အခွင့်အလမ်းကို ဆုံးရှုံးရပုံ အတိအကျဖြစ်တယ်။ အဆုံးသတ်မှာ ဒါက စာတန်ရဲ့ ဝါးမြိုခံရပုံဖြစ်တယ်။ ဒါ့ကြောင့် ကျွန်တော်တို့က ဆုတောင်းပြီး၊ ဘုရားသခင်ဆီကို ပိုတိုးဝင်ချဉ်းကပ်ရမယ်၊ ပြီးတော့ ကျွန်တော်တို့က ဘုရားနှုတ်ကပတ်တော်တွေ ဖတ်ပြီး၊ ပိုကြီးမားတဲ့ အရေးကြီးမှုနဲ့ သမ္မာတရားနဲ့ ကိုယ့်ကိုယ်ကိုယ် တန်ဆာဆင်ရမယ်။ ဒီနည်းနဲ့သာလျှင် ကျွန်တော်တို့က ဘုရားသခင်ရဲ့ အလိုတော်ကို နားလည်နိုင်တယ်၊ စာတန်ရဲ့ လှည့်ကွက်တွေကို ရိပ်စားမိနိုင်တယ်၊ ပြီးတော့ ဘုရားသခင်အတွက် သက်သေရပ်တည်နိုင်တယ်။” ဟု ပြောလျက် ကျွန်တော်နှင့် မိတ်သဟာယပြုခဲ့သည်။

ဘုရားနှုတ်ကပတ်တော်နှင့် ကျွန်တော့် လုပ်ဖော်ကိုင်ဖက်၏ မိတ်သဟာယပြုခြင်းတို့ကို နားထောင်ခြင်းမှတစ်ဆင့်၊ ကျွန်တော်က “ဒါက တကယ်တော့ ဝိညာဉ်ရေးရာ နယ်ပယ်မှာ တိုက်ပွဲတစ်ခုပဲ။ ငါတို့ကို ကယ်တင်ဖို့ ဘုရားသခင်က နောက်ဆုံးသောကာလမှာ သမ္မာတရားကို ဖော်ပြပေမဲ့၊ စာတန်က ငါ့ကို ဘုရားသခင်ကို ယုံကြည်တာနဲ့ ဘုရားနောက်လိုက်တာကနေ ပိတ်ပင်တားဆီးဖို့ တရုတ်ကွန်မြူနစ်ပါတီ အစိုးရက ပေးတဲ့ ဖိနှိပ်ခြင်းနဲ့ ညှဉ်းပန်း နှိပ်စက်ခြင်းတွေကို အသုံးပြုဖို့ရာ စိတ်ကူးကြံစည်လို့ရသမျှ နည်းလမ်း တွေကို စဉ်းစားတယ်။ ငါက ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီး၊ သမ္မာတရားကို နားလည်သဘောပေါက်ပြီး၊ ဒီနည်းနဲ့ သူ့ဆိုးယုတ်၊ အကျည်းတန်၊ နတ်ဆိုးဆန်၊ ဘီလူးသရဲစီးတဲ့ အနှစ်သာရကို ထိုးထွင်းသိမြင်ပြီး၊ သူ့ကို ငြင်းပယ်၊ စွန့်လွှတ်မှာကို၊ ပြီးတော့ ဘုရားသခင်ရဲ့ ကယ်တင်ခြင်းရမှာကို သူကြောက်နေတယ်။ ဒီနေ့တော့ ငါက စာတန်ရဲ့ စက်ဆုပ်ရွံရှာဖို့ကောင်းတဲ့ မလိုတမာစိတ်ကို နောက်ဆုံးမှာ မြင်ဖူးပြီး၊ လူသားမျိုးနွယ်ကို ကယ်တင်ဖို့ ဘုရားသခင် ထားရှိတဲ့ အပင်ပန်းခံတဲ့ စောင့်ရှောက်မှုနဲ့ အကြံအစည်တို့ကို အခုငါ နားလည်ပြီ။” ဟု ရုတ်တရက် နားလည်သဘောပေါက်ခဲ့သည်။ ထို့နောက်တွင်ပင် ကျွန်တော် အချိန်ကြာမြင့်စွာ ချုပ်တည်းထားခဲ့သည့် စိတ်ခံစားချက်များက နောက်ဆုံးတွင် လွတ်မြောက်သွားပြီး၊ ကျွန်တော် အလွန်ပျော်ရွှင်ခဲ့သည်မှာ နေ့အလင်းကို တစ်ဖန်ပြန်မြင်နေရသည့် အလားပင် ဖြစ်သည်။ “ဘုရားသခင်ကို ကျေးဇူးတော် ချီးမွမ်းပါတယ်။” ကျွန်တော်က “အခုအချိန်ကစပြီး၊ စာတန်ရဲ့ လှည့်စားမှုကို ဘယ်တော့မှ ထပ်မခံရဖို့ ဘုရားနှုတ်ကပတ်တော်တွေကို ငါပိုဖတ်မယ်၊ ပြီးတော့ ကိုယ့်ကိုယ်ကိုယ် သမ္မာတရားနဲ့ တန်ဆာဆင်မယ်။” ဟု မိမိဘာသာ တွေးမိသည်။

ကျွန်တော့် မယုံကြည်သည့် မိသားစုဝင်များက ဘုရားသခင်ကို ယုံကြည်ခြင်းအတွက် ကျွန်တော့်ကို နှောင့်ယှက်ခြင်းမှာ စာတန်၏ လှည့်ကွက်များထဲမှ တစ်ခုသာ ဖြစ်ကြောင်းနှင့် ကျွန်တော်က စာတန်၏ အရူးလုပ်ခံ၍ မဖြစ်ကြောင်းတို့ကို ကျွန်တော် နားလည်သဘောပေါက် ခဲ့သော်လည်း၊ တရုတ်ကွန်မြူနစ်ပါတီ အစိုးရက ကျွန်တော့် ယုံကြည်မှု အကြောင်း စုံစမ်းသိရှိသွားပါက၊ ကျွန်တော့် သားနှင့် ချွေးမတို့၏ သက်မွေးမှုလုပ်ငန်းပေါ်တွင် ထိရောက်သည့် အကျိုးသက်ရောက်မှု တစ်ခု ရှိမည်ကို ကျွန်တော် စိုးရိမ်နေသေးသည်။ ကျွန်တော့်မြေးလေး ကျောင်းသွားခြင်း အပေါ် ကျရောက်နိုင်မည့် အကျိုးသက်ရောက်မှုနှင့် ပတ်သက်ပြီး ကျွန်တော် ပိုကြောက်ခဲ့သည်။ ထို့ကြောင့် ကျွန်တော့် စိုးရိမ်ကြောင့်ကြမှုများနှင့် ပတ်သက်ပြီး ကျွန်တော့် အလုပ် လုပ်ဖော် ကိုင်ဖက်ကို ပြောပြပြီး၊ သူက ကျွန်တော့်ကို အနန္တတန်ခိုးရှင် ဘုရားသခင် နှုတ်ကပတ်တော်များ၏ နောက်ထပ် ကျမ်းပိုဒ်တစ်ခုကို ဖတ်ပြခဲ့သည်။ “ဘုရားသခင်၏ အခွင့်အာဏာက အခြေအနေများနှင့် မသက်ဆိုင်ပဲ ဖြစ်တည်နေ၏။ အခြေအနေများ အားလုံးတွင်၊ ဘုရားသခင်က လူသားကံကြမ္မာတိုင်းနှင့် အရာအားလုံးကို သူ့၏ အကြံအစည်များနှင့် ဆန္ဒများနှင့်အညီ ပြဋ္ဌာန်းပေးပြီး စီစဉ်လေသည်။ လူသားက ပြောင်းလဲခြင်း အကျိုးဆက်အနေဖြင့် ဤအရာပြောင်းလဲလိမ့်မည်မဟုတ်ပေ။ ဘုရားသခင်၏ အခွင့်အာဏာသည် သူ့၏ အနှစ်သာရစစ်စစ် ဖြစ်သည့်အတွက် လူသား၏ အလိုဆန္ဒအပေါ် အမှီအခိုလွတ်ကင်းပြီး အချိန်၊ စကြဝဠာနှင့် မြေမျက်နှာသွင်ပြင်တို့ ပြောင်းလဲခြင်းအားဖြင့် မပြောင်းလဲနိုင်ပေ။...အချိန်တိုင်းတွင်၊ ဘုရားသခင်က သူ့၏အခွင့်အာဏာကို စွဲကိုင်သည်၊ သူ့၏ တန်ခိုးအစွမ်းကို ပြသည်၊ သူ လုပ်မြဲလုပ်ဆောင်ခဲ့သည့်အတိုင်း သူ့၏ စီမံခန့်ခွဲမှုအလုပ်များကို ဆက်လက်လုပ်ဆောင်လေသည်။ အချိန်တိုင်းတွင် သူ လုပ်မြဲလုပ်ဆောင်ခဲ့သည့်အတိုင်း အရာအားလုံးကို အုပ်ချုပ်သည်။ အရာအားလုံးအတွက် ထောက်ပံ့သည်။ အရာအားလုံးကို စီစဉ်ညွှန်ကြားလေသည်။ ဤအရာကို ဘယ်သူမှ မပြောင်းလဲနိုင်။ ၎င်းသည် အမှန်တရား ဖြစ်ပေသည်။ ၎င်း၌ ရှေးကတည်းက မပြောင်းလဲသည့်သမ္မာတရား ရှိလေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ကျွန်တော့် လုပ်ဖော်ကိုင်ဖက်က “ဘုရားသခင်က ဖန်ဆင်းရှင်ဖြစ်တယ်၊ ပြီးတော့ သူက ကောင်းကင်၊ မြေကြီးနဲ့ အဲဒီထဲမှာ ရှိသမျှ အရာအားလုံးတို့အပေါ် အချုပ်အခြာအာဏာ ရှိတယ်။ သူက လူတိုင်းရဲ့ ကံကြမ္မာကိုလည်း ချုပ်ကိုင်ထားတယ်၊ ပြီးတော့ ဘုရားသခင်က ကျွန်တော်တို့ တစ်ယောက်ချင်းစီမှာ ရှိတဲ့ ဘယ်လို အလုပ်အကိုင် အမျိုးအစားပဲဖြစ်ဖြစ်၊ ဒါမှမဟုတ် အနာဂတ် ရှေ့ရေးပဲဖြစ်ဖြစ် ဟိုးအရင်ကတည်းက ကြိုတင်ပြဌာန်းပြီး ဖြစ်တယ်။ ဒါဟာ ဘယ်သူမှ မဆုံးဖြတ်နိုင်သလို၊ ဘယ်သူမှလည်း သူ့သာဘာ ပြောင်းလဲနိုင်တဲ့ အရာတစ်ခု မဟုတ်ဘူး။ အစ်ကို့ သားနဲ့ ချွေးမတို့ရဲ့ သက်မွေးမှုလုပ်ငန်းတွေနဲ့ အနာဂတ် ရှေ့ရေးတို့ကိုလည်း ဘုရားသခင် က ထိန်းချုပ်တားတယ်။ သူတို့က ဘုရားသခင်ကို ယုံကြည်တယ် မယုံကြည်ဘူးဆိုတာက အရေးမကြီးဘူး၊ သူတို့ကံကြမ္မာကို ဘုရားက အုပ်စိုးပြီး စီစဉ်တော်မူတယ်။ ဒါအတွက် ဒါမှမဟုတ် ဟိုဟာအတွက် စိတ်ပူတာဟာ ကျွန်တော်တို့အတွက် မလိုအပ်ပါဘူး။ ယောဘက သူ့ရှိသမျှအရာအားလုံးဟာ ဘုရားသခင်က သူ့ကို ပေးထားတယ် ဆိုတာကို ရှင်းရှင်းလင်းလင်း သိတာကြောင့် ဒီအရာတွေအတွက် ဘယ်တော့မှ စိတ်မပူဘူး၊ ပြီးတော့ သူ့ကို ပေးတဲ့ဟာ ဒါမှမဟုတ် သူ့ဆီက ယူသွားတဲ့ဟာ ဘာပဲဖြစ်ဖြစ်၊ အဲဒါတွေအားလုံးက ဘုရားလက်တော်ထဲမှာ ရှိတယ်ဆိုတာကို သူက သိတယ်။ ဒါ့ကြောင့် ကျွန်တော်တို့က ဘုရားသခင်ကို ဆုတောင်းခြင်းအတွက်သာ အလေးထားသင့်တယ်၊ ပြီးတော့ အစ်ကို သားနဲ့ ချွေးမတို့ရဲ့ အနာဂတ်ကို ဘုရားလက်တော်ထဲ ယုံကြည်စွာ အပ်နှံပြီး၊ ဘုရားသခင် မှာ သင့်တော်တဲ့ အစီအစဉ် တစ်ခု ရှိတယ်ဆိုတာကို ယုံကြည်မှု ရှိရမယ်။” ဟု ပြောလျက်၊ ကျွန်တော့်ကို မိတ်သဟာယဆက် ပြုပေးခဲ့သည်။ ဘုရားသခင်၏ သြဇာအာဏာနှင့် ပတ်သက်သည့် ဘုရားသခင်၏ နှုတ်ကပတ်တော်များကို မိတ်သဟာယပြုခြင်းမှ တစ်ဆင့် ဘုရားသခင်၌ ကျွန်တော့် ယုံကြည်မှုကို ရှာတွေ့ခဲ့ပြီး၊ ကျွန်တော့် စိတ်နှလုံးထဲတွင် စိတ်အေးသက်သာရှိပြီး၊ ငြိမ်သက်ခြင်း တို့ကို ခံစားရသည်။ ကျွန်တော်က ကျွန်တော်သား သို့မဟုတ် ချွေးမတို့၏ ရှေ့ရေးနှင့် ပတ်သက်ပြီး နောက်ထပ် စိတ်မပူတော့ပါ။

နောက်ပိုင်းတွင် ဘုရားနှုတ်ကပတ်တော်ကို ဖတ်ရှုခြင်းမှတစ်ဆင့် တရုတ်ကွန်မြူနစ်ပါတီ အစိုးရ၏ ဘုရားသခင်ကို ဆန့်ကျင်သော၊ ဆိုးယုတ်သော အနှစ်သာရကို သိမြင်ရာတွင် တိုးတက်မှုရှိလာခဲ့သည်။ အနန္တတန်ခိုးရှင် ဘုရားသခင်က- “နတ်ဆိုးသည် လူသား၏ ခန္ဓာကိုယ် တစ်ခုလုံးကို တင်းကျပ်စွာ တုပ်နှောင်ထားသည်၊ သူ၏ မျက်လုံးနှစ်ခုလုံးကို ထုတ်ပစ်ပြီး၊ သူ၏နှုတ်ခမ်းများကို ခိုင်မြဲစွာ စေ့စေ့ပိတ်ထားလေသည်။ နတ်ဆိုးများ၏ မင်းသည် ထိုးဖောက်၍ မရနိုင်သော မကောင်းဆိုးဝါးတို့၏ နန်းတော် တစ်ခုအလား တစ္ဆေမြို့အပေါ် အနီးကပ် စောင့်ကြည့်မြဲစောင့်ကြည့်နေချိန်တွင်၊ နှစ်ထောင်ပေါင်း အချို့ကြာ ယနေ့ထက်ထိ သောင်းကျန်းပြီး ဖြစ်သည်။ ထိုအတောအတွင်းတွင်၊ ဤအစောင့်ခွေးအုပ်စုကို ဘုရားသခင်က ငြိမ်သက်ခြင်းနှင့် ပျော်ရွှင်ခြင်း နေရာ မရှိဘဲ ဖြစ်စေရစ်လျက်၊ ၎င်းတို့ကို အလစ် ဖမ်းဆီးသွားပြီး ၎င်းတို့အားလုံးအား သုတ်သင်ပယ်ရှင်းမည်ကို အလွန်အမင်း ကြောက်ရွံ့နေကြလျက် စိန်းစိန်းဝါးဝါး ကြည့်သော မျက်လုံးများဖြင့် စိုက်ကြည့်နေကြလေသည်။ ဤသို့သော တစ္ဆေမြို့သားများသည် ဘုရားသခင်အား အဘယ်သို့ မြင်တွေ့ဖူးနိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) အသက်တာထဲ ဝင်ရောက်ခြင်း အပေါ် မိတ်သဟာယဖွဲ့ခြင်းနှင့် တရားဟောချက်များ ဟု မိန့်တော်မူခဲ့သည်။ “အဆင်းနီသောနဂါးကြီး၏ နှလုံးသားတွင်၊ ၎င်းနှင့် သက်ဆိုင်သည့် လူများအားလုံးကို ၎င်းထံမှ ယူသွားဖို့ ဘုရားသခင်က ကြွလာခဲ့ပြီး၊ ဘုရားသခင်က ၎င်းအား ရန်သူဖြစ်စေသည်ဟု ၎င်းက ထင်ခဲ့သည်။ ဤအဆင်းနီသော နဂါးကြီးက တစ်ချက်လွှတ်ဆန်ပြီး ယုတ္တိမတန်သည့် အရာတစ်ခုဖြစ်သည်။ လူသားမျိုးနွယ်ကို ဘုရားသခင် ဖန်ဆင်းတော်မူပြီး၊ ဘုရားသခင်ထံတွင် လူသားမျိုးနွယ်ကို ကယ်တင်ဖို့ အခွင့်အရေးရှိသည်။ နဂိုမူလအားဖြင့် လူသားမျိုးနွယ်သည် ဘုရားသခင် နှင့် သက်ဆိုင်ပြီး၊ ဘုရားသခင်ရွေးချယ်ထားသော သူများကို အဓမ္မသိမ်းယူသွားသူ၊ လူများကို စိတ်ကြိုက် ဖောက်ပြန်ဖျက်ဆီးပြီး၊ နင်းခြေသူ၊ နောက်ဆုံးတွင် သူတို့အားလုံးကို ဝါးမြိုသူမှာ အဆင်းနီသော နဂါးကြီးဖြစ်သည်။ သို့သော် ဘုရားသခင်က လူသားမျိုးနွယ်ကို ကယ်တင်ဖို့ ကြွလာချိန်တွင်၊ ၎င်းက ဘုရားသခင်ကို ဆန့်ကျင်သည်။ အဆင်းနီသောနဂါးကြီး၏ သဘာဝနှင့် အနှစ်သာရတို့သည် ကောင်းကင်ဘုံကို ဆန့်ကျင်နေသည်၊ အစွန်းရောက်သော ဖောက်ပြန်ရေးဝါဒီဖြစ်သည်၊ အကျိုးအကြောင်း မဆီလျော်ဘဲ ရယ်ဖွယ်ကောင်းသည်ကို ဤအရာမှ ငါတို့တွေ့မြင်နိုင်သည်။ ၎င်းက ရိုင်းစိုင်းသော မိစ္ဆာကောင်နှင့် မကောင်းဆိုးဝါးတစ်ကောင် ဖြစ်သည်။” (အသက်တာထဲသို့ ဝင်ရောက်မှုဆိုင်ရာ တရားဟောချက်များနှင့် မိတ်သဟာယပြုခြင်း (၃) တွင်ပါဝင်သော “ကယ်တင်ခြင်း ရရှိဖို့ အဆင်းနီသော နဂါးကြီးကို စွန့်ပစ်ခြင်း၏ စစ်မှန်သော အဓိပ္ပါယ်”) ဟုလည်း ပြောခဲ့သည်။ ဤဘုရားမဲ့သောနိုင်ငံတွင်၊ တရုတ်ကွန်မြူနစ်ပါတီ အုပ်ချုပ်မှုသည် စာတန်၏ အုပ်စိုးမှု ဖြစ်ကြောင်း ကျွန်တော် အခု နားလည်သဘောပေါက်ခဲ့သည်။ တရုတ်အစိုးရက ဘုရားသခင်ကို ဤနယ်မြေသို့ လာပြီး၊ လူများကို ကယ်တင်ခြင်း အမှုတော်ကို ဆောင်ရွက်ခွင့်မပြုသကဲ့သို့၊ လူများက ၎င်း၏ မှောင်မိုက်သော အုပ်စိုးမှုမှ ရုန်းထွက်လွတ်မြောက်ပြီး ဘုရားသခင်၏ ရယူခြင်းခံရဖို့၊ လှပသော ပန်းတိုင်တစ်ခုထဲသို့ ဘုရားသခင်၏ ဦးဆောင် လမ်းပြခံရဖို့ တို့ကိုလည်း ခွင့်မပြုပါ။ ထို့ကြောင့် ၎င်းက အနန္တတန်ခိုးရှင် ဘုရားသခင်၏ အမှုတော်ကို တတ်နိုင်သမျှ အာခံပြီး ပြစ်တင်ရှုတ်ချ သည်၊ ကျွန်တော်တို့အား အနန္တတန်ခိုးရှင် ဘုရားသခင်နောက်ကို လိုက်ခြင်းမှ နှောင့်ယှက်ပြီး၊ ပိတ်ပင်သည်။ ကျွန်တော်တို့မှာ သမ္မာတရားမရှိဘဲ၊ တရုတ်ကွန်မြူနစ်ပါတီ အစိုးရ၏ လှည့်စားသော အကြံအစည်များကို ရိပ်စားမိနိုင်စွမ်းရှိပါက၊ ကျွန်တော်တို့က သူဖြန့်ချီသည့် အလိမ်အညာမျိုးစုံ တို့ဖြင့် အလွယ်တကူ လမ်းလွဲ သွားပြီး၊ သူ၏ ဖိနှိပ်မှုနှင့် ညှဉ်းပန်းနှိပ်စက်မှုတို့အားဖြင့် ကြောက်လန့်ကာ ကျိုးနွံနာခံမည် ဖြစ်သည်။ ကျွန်တော်တို့က ဘုရားသခင်၏ မျက်မှောက်တော်ထဲသို့ လာရဲမည် မဟုတ်ဘဲ၊ ဤအရာက ၎င်းက လူများကို ဝါးမြိုခြင်းနှင့် ဘုရားသခင်၏ လူများကို ကယ်တင်ခြင်းအမှုတော်ကို ဖျက်ဆီးခြင်း နှင့် ပတ်သက်သည့် သူ၏ ယုတ်ညံ့သည့် ရည်ရွယ်ချက်ကို အောင်မြင်ရရှိသည်ဟု ဆိုလိုခြင်း ဖြစ်သည်။ သို့သော် မည်သူကမျှ ဘုရားသခင်၏ အမြော်အမြင်ကို နားမလည်နိုင်ပါ။ ဘုရားရွေးချယ်ထားသော လူများကို စုံလင်စေဖို့၊ ကျွန်တော်တို့ကို သမ္မာတရားအား နားလည်သဘောပေါက်စေဖို့၊ ကျွန်တော်တို့က တရုတ်ကွန်မြူနစ်ပါတီအစိုးရကို လုံးလုံး စွန့်ပယ် နိုင်ပြီး၊ ဘုရားသခင်ထံ အပြည့်အဝ ပြန်လှည့်နိုင်ရန် တရုတ်ကွန်မြူနစ် ပါတီ အစိုးရသည် သမ္မာတရားအတွက် မလိုမုန်းထားစိတ်များ ပြည့်နှက်ကာ၊ ဘုရားသခင်ကို သူ့ရန်သူအဖြစ် မှတ်ယူသည့် ဆိုးယုတ်သော မကောင်းဆိုးဝါးတစ်ကောင်းဖြစ်ကြောင်း လုံးလုံး လျားလျား နားလည်ဖို့ အစေခံမှု ပေးရာတွင် ဘုရားသခင်က တရုတ်ကွန်မြူနစ်ပါတီ အစိုးရ၏ ညှဉ်းပန်းနှိပ်စက်ခြင်း အတိအကျပင် အသုံးပြုပါသည်။ ကျွန်တော့် လုပ်ဖော်ကိုင်ဖက်က ကျွန်တော့်ဆီလာပြီး ကျွန်တော့်ကို အားပေးမှုပေးရန်၊ ကျွန်တော်က အပျက်သဘောဆောင် ပြီး၊ အားနည်းနေချိန်တွင်၊ ကျွန်တော် ပြိုလဲကျပြီး၊ လမ်းပျောက်နေ ချိန်တွင်၊ ထိုအချိန်၌ ကျွန်တော်နှင့် သမ္မာတရားအကြောင်း မိတ်သဟာယပြုရန် စီစဉ်ခြင်းအတွက် ဘုရားသခင်ကို ကျွန်တော် အလွန်ကျေးဇူးတင်သည်၊။ ဘုရားသခင်က ကျွန်တော့်ကို စာတန်၏ စုံစမ်းနှောင့်ယှက်ခြင်းမှ ကယ်တင်ပြီး၊ စာတန်၏ ကွန်ယက်မှ ကျွန်တော် ထိုးဖောက်ထွက်နိုင်ခဲ့ကာ၊ ဘုရားသခင်၏ မျက်မှောက်တော် သို့ ပြန်လာနိုင်ခဲ့သည်။ ယခုကျွန်တော့်မှာ ပြည့်ဝသော ကယ်တင်ခြင်း ရရှိဖို့ အခွင့်အလမ်းရှိလေသည်။ ရှေ့လျှောက်လမ်းတွင် မည်သည့် အခက်အခဲများရှိပါစေ၊ ကျွန်တော်က အနန္တတန်ခိုးရှင် ဘုရားသခင် နောက်ကို အဆုံးထိ လိုက်မည်ဟု သန္နိဌာန်ချမှတ်ခဲ့သည်။


၂၉။ မှောင်မိုက်သော ဥမင်လိုဏ်ခေါင်းတစ်ခုပြီးနောက် နွေးထွေးသော အလင်းတစ်ခု

ဝမ်းရူပင်း၊ တရုတ်ပြည်

သခင်ယေရှု၏ ပြန်ကြွလာခြင်းကို ငတ်မွတ်ကြသည့် အခြား ညီအစ်ကိုမောင်နှမများ အားလုံးကဲ့သို့၊ ကျွန်မ သည်လည်း သခင်မကြာမီ ပြန်ကြွလာဖို့၊ ကျွန်မတို့က ကောင်းကင်နိုင်ငံတော်၏ ကောင်းကြီး မင်္ဂလာများကို ပျော်မွေ့နိုင်ရန် ကျွန်မတို့ကို ကောင်းကင်နိုင်ငံတော်သို့ လက်ခံကြိုဆိုဖို့ တို့ကို အမြဲတောင့်တခဲ့သည်။ထို့နောက် ၂၀၀၆ ခုနှစ် နိုဝင်ဘာလ ရက်တစ်ရက်တွင် သခင့်ပြန်ကြွလာခြင်း သတင်းကို ကျွန်မ နောက်ဆုံးတွင် ကြားခဲ့သည်။ အနန္တတန်ခိုးရှင်ဘုရားသခင် ဖော်ပြသည့် နှုတ်ကပတ်တော်များကို ဖတ်ရှုခြင်း နှင့် ညီအစ်ကိုမောင်နှမတို့၏ မိတ်သဟာယပြုခြင်း၊ ပြီးလျှင် ဘုရားသခင်၏ နောက်ဆုံးသောကာလ အမှုတော်၏ သက်သေခံချက်တို့မှ တစ်ဆင့် အဆုံးသတ်တွင် လူ့ဇာတိခံ အနန္တတန်ခိုးရှင်ဘုရားသခင်သည် ပြန်ကြွလာသည့် သခင်ယေရှုဖြစ် သည်ကို ကျွန်မ နားလည်သဘောပေါက်ခဲ့သည်။ ထို့နောက်ချက်ချင်း ကျွန်မက အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို အလွန်ပျော်ရွှင်စွာ လက်ခံခဲ့သည်။

တစ်ခါက ဝတ်ပြုအစည်းအဝေး တစ်ခုတွင် အစ်မရမ်းက အလွန် လေးနက်သည့် လေသံတစ်ခုဖြင့် ကျွန်မနှင့် “လတ်တလောမှာ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီးနောက် မှာ စာတန်ဆီက အနှောင့်အယှက်နဲ့ စုံစမ်းနှောင့်ယှက်ခြင်း တစ်ချို့ကို ရင်ဆိုင်ရတဲ့ ညီအစ်ကိုမောင်နှမတွေ အများကြီးရှိတယ်။ တစ်ချို့က တရုတ်ကွန်မြူနစ်ပါတီ အစိုးရရဲ့ အလိမ်အညာတွေရဲ့ လှည့်စားခံရပြီး၊ တစ်ချို့က သင်းအုပ်ဆရာတွေနဲ့ အကြီးအကဲတွေရဲ့ နှောင့်ယှက်ပြီး၊ ခြိမ်းခြောက်တာခံရတယ်၊ တစ်ချို့က သူတို့မိသားစုတွေရဲ့ အတင်း အကျပ်ခိုင်းတာ ဒါမှမဟုတ် ပိတ်ပင်ဟန့်တားတာကို ခံရတယ်၊ ပြီးတော့ တစ်ချို့မှာတော့ သူတို့မိသားစုဝင်တွေ နာမကျန်းဖြစ်တယ် ဒါမှမဟုတ် ဘေးဒုက္ခနဲ့ ရင်ဆိုင်ရတယ်။ ဒါတွေအားလုံးက ကျွန်မတို့ကို ဘုရားသခင် ဆီ လှည့်ပြန်ခြင်းကနေ တားဆီးဖို့ စာတန်ရဲ့ လှည့်စားမှုတွေဖြစ်တယ်။ အနန္တတန်ခိုးရှင် ဘုရားသခင်ရဲ့ တရားစီရင်ခြင်း အမှုတော်က ဘုရား အိမ်တော်ကနေစတယ်ဆိုတာရယ်၊ ပြီးတော့ ဒါဟာ လူသားမျိုးနွယ်ကို ကယ်တင်ခြင်းမှာ ဘုရားသခင်ရဲ့ အမှုတော်နောက်ဆုံးအဆင့် ဖြစ်တယ် ဆိုတာရယ်ကို ကျွန်မတို့အားလုံးနားလည်တယ်။ လူတွေကို ကယ်တင်ဖို့ သူက သူ့ရဲ့ အစွမ်းကုန်ကို ဆောင်ရွက်နေတာဖြစ်ပြီး၊ ကျွန်မတို့ ဘုရားသခင်ရှေ့တော်မှောက်ကို ပြန်လာတာ၊ ဘုရားကယ်တင်ခြင်းကို လက်ခံတာကို ပိတ်ပင်တားဆီးဖို့ စာတန်က သူ့ကိုယ်ပိုင် လှည့်ကွက် တွေနဲ့ နှောင့်ယှက်မှုတွေကို ကွျန်မတို့ ပေါ်မှာ ကျင့်သုံးနေတယ်။ အခုအချိန်မှာ ဝိညာဉ်ရေးရာလောကမှာ တိုက်ပွဲတစ်ခု ဖြစ်ပွားနေတာက ပိုပိုပြင်းထန်လာခဲ့တာကြောင့် ကျွန်မတို့က ကိုယ်တွေပေါ်ကို စာတန်ရဲ့ လှည့်ကွက်တွေကျရောက်တိုင်း လှည့်စားမခံရဘဲ၊ အဲဒီအစား ဘုရား သခင်အတွက် သက်သေရပ်တည်နိုင်ဖို့ သမ္မာတရားနဲ့ ကိုယ့်ကိုယ်ကို တန်ဆာဆင်ပြီး၊ ထိုးထွင်းသိမြင်မှုကို သင်ယူဖို့ အရေးကြီးတဲ့ လိုအပ်မှု တစ်ခုရှိနေတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေ က ကျမ်းပိုဒ်တစ်ခုကို ဖတ်ကြရအောင်။” ဟု မိတ်သဟာယပြုခဲ့သည်။ ထို့ကြောင့် ကျွန်မက ဘုရားနှုတ်ကပတ်တော်များ စာအုပ်ကို ယူပြီး၊ အောက်ပါကျမ်းပိုဒ်ကို စိတ်အားထက်သန်စွာ ဖတ်ရှုခဲ့သည်။ “ဘုရားသခင် အမှုပြုသည်နှင့်အမျှ၊ စာတန်သည် နှောင့်ယှက်၏။ နောက်ဆုံးသောကာလတွင် စာတန်၏ နှောင့်ယှက်မှုများ အဆုံးသတ်လိမ့်မည် ဖြစ်သည်။ ထိုနည်းတူ၊ ဘုရားသခင်၏ အမှုသည်လည်း ပြီးစီးလိမ့်မည် ဖြစ်ပြီး၊ ဘုရားသခင် စုံလင်စေလိုသည့် လူမျိုးများသည်လည်း စုံလင်စေခြင်း ခံရလိမ့်မည်။ ဘုရားသခင်သည် လူများကို ခိုင်မာစွာ ညွှန်ကြားသည်။ သူ၏ အသက်သည် တိုင်းတာ၍မရသကဲ့သို့ အကန့်အသတ်မဲ့ အသက်စမ်းရေ ဖြစ်သည်။ စာတန်က လူသားကို အတိုင်းအတာ တစ်ခုအထိ ဖောက်ပြန်ပျက်စီး စေခဲ့သည်။ အဆုံးတွင် ဘဝ၏ အသက်စမ်းရေသည် လူသားကို စုံလင်စေလိမ့်မည် ဖြစ်ပြီး၊ စာတန်အတွက် ဝင်ရောက်စွက်ဖက်ဖို့ရန်နှင့် ၎င်း၏အလုပ်ကို ဆောင်ရွက်ဖို့ရန် ဖြစ်နိုင်မည် မဟုတ်ချေ။ ထို့ကြောင့် ဘုရားသခင်သည် ဤလူများကို လုံးဝ ရယူနိုင်လိမ့်မည် ဖြစ်သည်။ ယခုတွင်ပင် စာတန်သည် ဤအရာကို လက်ခံဖို့ ငြင်းဆဲဖြစ်သည်။ ၎င်းသည် ဘုရားသခင်ကို အဆက်မပြတ် ဖက်ပြိုင်အံတုသော်လည်း၊ ဘုရားသခင်က ၎င်းကို အာရုံမစိုက်ချေ။ ဘုရားသခင်က၊ ‘ငါသည် စာတန်၏ အမှောင် အင်အားစုများနှင့် အမှောင်စွမ်းအား အားလုံးအပေါ် အောင်နိုင်လိမ့်မည်။’ ဟု ပြောခဲ့သည်။...ဘုရားသခင်သည် စာတန်ထက် သာ၍ ဉာဏ်ပညာရှိပြီး သူ၏အမှုသည် ၎င်းထက် များစွာ သာလွန်သည်။ ထို့ကြောင့် ‘ငါလုပ်သည့် အမှုသည် စာတန်၏ လှည့်ကွက်များကို တုံ့ပြန်ရာတွင် ဆောင်ရွက်သည်။ အဆုံးတွင် ငါသည် ငါ၏ အနန္တတန်ခိုးနှင့် စာတန်၏ တန်ခိုးအစွမ်းမဲ့ခြင်းကို ထုတ်ဖော်ပြမည်။’ ဟု ယခင်က ငါ ဖော်ပြပြီးဖြစ်သည်နှင့်အမျှ၊ ဘုရားသခင်သည် သူ၏အမှုကို ရှေ့တန်းတွင် လုပ်ဆောင်လိမ့်မည် ဖြစ်သော်လည်း၊ အဆုံး၌ စာတန်သည် နောက်ဆုံးတွင် ဖျက်ဆီးခံရသည်အထိ နောက်တွင် တရွတ်တိုက်ဆွဲ လိုက်ပါလိမ့်မည် ဖြစ်သည်- ၎င်းသည် အလွန့်အလွန် ထိတ်လန့်တုန်လှုပ်လိမ့်မည်။ ၎င်းသည် ချေမှုန်းကာ ဖျက်ဆီးခံရနှင့်ပြီးဖြစ်သည်နှင့်တစ်ပြိုင်နက်မှသာ အမှန်တရားကို သဘောပေါက်လိမ့်မည် ဖြစ်ပြီး၊ ထိုအချိန်တွင် ၎င်းသည် မီးအိုင်ထဲတွင် မီးရှို့ဖျက်ဆီးခံရနှင့်ပြီး ဖြစ်လိမ့်မည်။ ထိုအခါ ၎င်းသည် လုံးဝ ယုံကြည်လက်ခံသွားမည် မဟုတ်လော။ ထိုအခါတွင် စာတန်အတွက် အသုံးချစရာ အကြံအစည်များ နောက်ထပ် ရှိတော့မည် မဟုတ်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူသားမျိုးနွယ် တစ်ရပ်လုံးသည် မျက်မှောက်ခေတ်ထိ မည်သို့ ဖွံ့ဖြိုးတိုးတက်ပြီးဖြစ်သည်ကို သင်သိသင့်သည်) အစ်မရမ်း က “စာတန်က ဘုရားသခင်ရဲ့ စီမံခန့်ခွဲခြင်းအမှုတော် ခြေလှမ်းတိုင်းကို အမြဲတမ်း အနီးကပ်လိုက်နေတယ်ဆိုတာကို ကျွန်မတို့ မြင်တွေ့နိုင် တယ်။ ဘုရားသခင်က လူသားတွေကို ကယ်တင်ဖို့ အရှေ့မှာ ဆောင်ရွက် နေတုန်း စာတန်က နောက်မှာ အနှောင့်အယှက်ပေးပြီး ဖျက်လိုဖျက်ဆီး လုပ်တယ်။ သူက လူအတွက် ဘုရားသခင်နဲ့ အမြဲမပြတ် တုပယှဉ်ပြိုင် နေတယ်၊ ပြီးတော့ ဒါက လူကို လုံးလုံးကယ်တင်ဖို့ ဘုရားသခင်ရဲ့ အမှုတော် နောက်ဆုံးအဆင့်အတွင်းမှာ အထူးသဖြင့် မှန်ကန်တယ်။ ပြီးတော့ အခု ပိုပြီးတောင် ကြီးမားတဲ့ အတိုင်းအတာ တစ်ခုနဲ့ ကျွန်မ တို့တွေ ဘုရားသခင်ရဲ့ အမှုတော်ကို လက်ခံပြီး ကျိုးနွံနာခံတာကနေ နှောင့်ယှက်ပြီး ထိန်းသိမ်းဖို့ လူတွေနဲ့ အမှုအရာမျိုးစုံကို အကျိုးရှိရှိ သုံးရင်း စာတန်က အစွမ်းကုန်ဆောင်ရွက်နေတယ်။ လူကို ဘုရားသခင် ဆီက ကင်းကွာစေဖို့၊ ကျွန်မတို့ကို ဘုရားသခင်ကို ငြင်းပယ်ပြီး၊ သစ္စာဖောက်စေဖို့၊ အဲဒီနည်းနဲ့ ဘုရားသခင်ရဲ့ ကယ်တင်ခြင်းကို ဆုံးရှုံးစေဖို့က စာတန်ရဲ့ စက်ဆုပ်ဖွယ်ကောင်းတဲ့ ပန်းတိုင်ဖြစ်တယ်။ ဒါပေမဲ့ ဘုရားသခင်ရဲ့ အမြော်အမြင်က စာတန်ရဲ့ လှည့်စားမှုကို တုံ့ပြန်ခြင်းမှာ ဆောင်ရွက်သွားဖို့ ဖြစ်တယ်။ သူက ကျွန်မတို့ကို သူ့အမှုတော်၊ သူ့အမြော်အမြင်နဲ့ သူ့အနန္တတန်ခိုးတို့နဲ့ ပတ်သက်တဲ့ နားလည်သဘောပေါက်မှုတစ်ခု ပေးဖို့ နဲ့ စာတန်ရဲ့ ကောက်ကျစ်မှု နဲ့ အကျည်းတန်မှုတို့ကို ကျွန်မတို့ကို ရှင်းလင်းလင်းလင်း မြင်တွေ့ခွင့်ပြုဖို့ စာတန်ရဲ့ နှောင့်ယှက်မှုကို အသုံးပြုတယ်။ ဒါ့ကြောင့် နောက်ပိုင်းမှာ ကျွန်မတို့ ဘာပဲ ကြုံရကြုံရ၊ ကျွန်မတို့အားလုံးက ဘုရားသခင်ကို ဆုတောင်းပြီး၊ အားကိုးရမယ်၊ ပြီးတော့ သမ္မာတရားကို ရှာဖွေရမယ်။ ကျွန်မတို့က ဘုရားသခင်ကို သက်သေရပ်တည်နိုင်ဖို့ စာတန်ရဲ့ လှည့်စားမှုကိုလည်း ရိပ်စားမိရမယ်။ အဲဒါက ယောဘ ကြုံရတဲ့ စမ်းသပ်မှုတွေလိုပဲ။ သူက ဘုရားသခင်ကို သက်သေ ရပ်တည်ပြီး၊ စာတန်က အရှက်ကွဲပြီး ဆုတ်ခွာခဲ့တယ်။” ဟု ညင်သာစွာ ပြောလေသည်။ ကျွန်မက အစ်မရမ်း၏ မိတ်သဟာယပြုခြင်းကို နားထောင်ပြီး၊ မိမိကိုယ်ကို ယုံကြည်မှုအပြည့်ဖြင့် တုံ့ပြန်ခဲ့သည်။ “ဟုတ်တယ်၊ ကျွန်မတို့က စစ်မှန်တဲ့ ဘုရားသခင်ကို ယုံကြည်တယ်။ ကျွန်မတို့ ဘုရားသခင်အပေါ် မှီခိုရင်၊ ကျွန်မတို့မှာ ဘာမှကြောက်စရာ မရှိဘူး၊ ကျွန်မတို့က စာတန်ရဲ့ စုံစမ်းနှောင့်ယှက်မှုတွေကို ကြုံရတဲ့အခါ၊ ဘုရားသခင်ရဲ့ဖက်မှာ သေချာပေါက် ရပ်တည်မယ်။”

များမကြာမီ တစ်ရက်တွင် ကျွန်မ တစ်နေ့တာ ဧဝံဂေလိ ဝေငှပြီးနောက် အရှေ့တံခါးကို ချဉ်းကပ်လာစဉ် ကျွန်မ၏ အိမ်နီးချင်းက ကျွန်မဆီသို့ အပြေးအလွှားလာပြီး၊ လက်ပြကာ “နင်က ဘာဖြစ်လို့ အရမ်းနောက်ကျ နေတာလဲ။ အရမ်းဆိုးရွားတဲ့ မတေ်တဆမှု တစ်ခု ဖြစ်ခဲ့တယ်။ ဒီနေ့ စောစောပိုင်းက နင့်သားရဲ့ သူငယ်ချင်း လျူက နင့်ထရပ်ကားငှားဖို့ ထွက်သွားတယ်၊ ဒါပေမဲ့ သူက ကားစက်နှိုးဖို့ ခက်ခဲနေခဲ့တယ်၊ ဒါ့ကြောင့် သူက ကားစက်နှိုးဖို့ ကြိုးနဲ့ဆွဲရအောင် ဆိုပြီး ထွန်စက်တစ်စီး ယူလာတယ်၊ ဒါပေမဲ့ နည်းနည်းကြိုးစားပြီးတော့ ကားက မရွေ့သေးဘူး။ ဖြစ်ချင်တော့ ဟူကလည်း အဲဒီမှာရှိနေတယ်၊ ဒါ့ကြောင့် သူက ထွန်စက် ထဲကို ဝင်ပြီး၊ ငါးခုမြောက်ဂီယာကို တန်းထိုးလိုက်တယ်။ ထွန်စက်က ယိမ်းထိုးထွက်သွားပြီး၊ ထရပ်ကားမှာ တွဲထားတဲ့ သံကြိုးက ရုတ်တရက် ပြတ်ထွက်သွားတာ- ဝှီးခနဲပဲ- ကြိုးက အရှိန်နဲ့ ပြန်ဆောင့်ပြီး၊ ဟူးကို နားထင်မှာ ရိုက်ထည့်လိုက်တာ။ သွေးတွေ ချက်ချင်း စထွက်လာတော့ တာပဲ။ သူ့ကို ဆေးရုံခေါ်သွားကြပြီ။” ဟု ပြောခဲ့သည်။ ကျွန်မ စိတ်က ရုတ်တရက် လုံးလုံး မည်သည့်အရာမျှ စဉ်းစား၍မရတော့ပါ။ ကျွန်မက အိမ်ထဲပြေးဝင်ပြီး၊ ဘုရားသခင်ကို ဆုတောင်းခဲ့သည်။ “အိုဘုရားသခင်။ ကိုယ်တော့်အလိုတော်က ဘာလဲဆိုတာ ကျွန်မ မသိပါဘူး။ ဒါက ကျွန်မကို ဘာဖြစ်လို့ ရုတ်တရက်ကြီး ဖြစ်ရတာလဲ။ ကျေးဇူးပြုပြီး ကျွန်မကို ဉာဏ်အလင်းပြတော်မူပါ။” ဆုတောင်းပြီးနောက် ကျွန်မက ဤဝိညာဉ်ရေးရာ တိုက်ပွဲနှင့် ပတ်သက်သည့် သမ္မာတရားအကြောင်း အစ်မရမ်း၏ မိတ်သဟာယကို တွေးမိသည်၊ ပြီးနောက် ကျွန်မ နားလည် သွားခဲ့သည်။ ဤအရာများက ကျွန်မကို စာတန်၏ စုံစမ်းနှောင့်ယှက်ခြင်း နှင့် စိတ်အနှောင့်အယှက်ပေးခြင်းသာ ဖြစ်လေသည်။ ကျွန်မက ဘုရားသခင်ကို သံသယဖြစ်ပြီး၊ အပြစ်တင်ကာ၊ ငြင်းဆန်ဖို့အတွက် ကျွန်မကို တိုက်ခိုက်ရန် စာတန်က ဤဘေးဒုက္ခကို အသုံးပြုလိုခြင်းသာ ဖြစ်သည်။ ၎င်းသည် ဝိညာဉ်ရေးရာ တိုက်ပွဲတစ်ခု အမှန်တကယ် ဖြစ်သည်ကို ကျွန်မ နားလည်သဘောပေါက်ခဲ့သည်။ ထို့နောက်တွင်ပင် ဘုရားသခင်ထံမှ ဤနှုတ်ကပတ်တော်များ စိတ်ထဲဝင်လာခဲ့သည်။ “ဘုရားသခင်ကို ချစ်ခြင်း လမ်းကြောင်းပေါ်မှာ သူက စာတန်နှင့် တိုက်ပွဲဆင်နွှဲသည့်အခါ သင်သည် ဘုရားသခင်၏ဘက်မှာ ရပ်တည်နေနိုင်ပြီး စာတန်ဘက်ကို လှည့်မသွားဘူးဆိုလျှင် သင်သည် ဘုရားသခင်ကို ချစ်ခြင်းအား ရရှိမှာဖြစ်ပြီး သင်၏ သက်သေခံခြင်းမှာ ခိုင်မာစွာ ရပ်တည်နိုင်မှာဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဘုရားသခင်၏နှုတ်ကပတ်တော်က ကျွန်မကို ကြီးစွာသော ယုံကြည်မှု ဖြင့် ပြည့်စေပြီး၊ ကျွန်မက “စာတန်ရေ၊ နင်ငါ့ကို ဘယ်လိုပဲ နှောင့်ယှက် နှောင့်ယှက်၊ ငါက နင့်လှည့်ကွက်တွေကို ယုံမှာမဟုတ်ဘူး။ ငါက ဘုရားသခင်ကို အပြစ်မတင်သလို၊ သံသယဖြစ်မှာလည်း မဟုတ်ဘူး၊ ဒါပေမဲ့ ငါက သူ့ဖက်မှာ ရပ်တည်မှာ။ ငါက ငါလုပ်သင့်တဲ့အတိုင်း အနန္တတန်ခိုးရှင် ဘုရားသခင်နောက်ကို လိုက်မယ်။” ဟု မိမိဘာသာ စဉ်းစားမိသည်။ ဘုရားသခင်၏ အလိုတော်ကို ကျွန်မ နားလည်သည်နှင့် တပြိုင်နက်၊ ကျွန်မ၏ စိတ်နှလုံးထဲတွင် အလွန် ပို၍ တည်ငြိမ်သည်ဟု ခံစားခဲ့ရသည်။

သို့သော် စာတန်က အရှုံးကို ဝန်ခံဖို့ မလိုလားပါ- ၎င်းက အခြား လူများနှင့် အမှုအရာများမှတစ်ဆင့် ကျွန်မကို နှောင့်ယှက်ဖို့ သူ့တိုက်ပွဲ စဉ်တွင် မနားခဲ့ပါ။ ဟူက ဆေးရုံတင်ထားရစဉ် သူ့မိသားစုက ကျွန်မတို့ မိသားစုအပေါ်သို့ တာဝန်များအားလုံး ပုံချလေသည်။ သူတို့က ဆေးကုသမှု ကုန်ကျစရိတ်များအားလုံးအတွက် ကျွန်မတို့ကို ပေးစေ ချင်သည်။ ကျွန်မက တစ်ဝက်ပေးဖို့ ဆန္ဒရှိကြောင်း သူတို့ကို ပြောလျက် သူတို့နှင့် မပြတ်ညှိနှိုင်းဖို့ ကြိုးစားခဲ့သော်လည်း၊ သူတို့က ဆက်ပြီး ငြင်းဆန်လေသည်။ ရက်နှစ်ဆယ်ထက် အနည်းငယ်ကြာပြီးနောက် ဟူ ပြန်လည်ကောင်းမွန်လာသော်လည်း၊ သူက ဆေးရုံမှ ဆင်းခွင့်မရ သေးပါ။ ဤအရာက ကျွန်မတို့ မိသားစုကို ခြိမ်းခြောက်၍ ငွေညှစ်ဖို့ တမင်တကာ ပြုလုပ်ခဲ့ခြင်းဖြစ်သည်။ ထို့နောက် တစ်နေ့တွင် ဟူက “ထရပ်ကားက နင့်ဟာလေ၊ ဒါကြောင့် ကုန်ကျစရိတ်တွေအားလုံးကို နင်ပေးသင့်တယ်။” ဟု ပြောသည်။ ဟူ၏ဇနီးကလည်း မတ်တပ်ရပ်ပြီး၊ “အဲဒါမှန်တယ်။ နင့်ထရပ်ကားနဲ့ မတော်တဆမှုဖြစ်တဲ့အတွက်၊ အားလုံးအတွက် နင်ပေးသင့်တယ်။” ဟု အော်ပြောလေသည်။ ကျွန်မကို အချည်းနှီးနားပူနေလျက် သူတို့နှင့်အတူ ထိုနေရာတွင် ကျွန်မ မတ်တပ် ရပ်ပြီး၊ အလွန်စတင် ဒေါသထွက်လာခဲ့သည်။ ကျွန်မက ဤအရေးကိစ္စ တွင် ဆန္ဒမရှိဘဲ ပါဝင်နေရသည်။ ကျွန်မသည် အမှန်တကယ် နာကျင် လာပြီး၊ စိတ်ခံစားချက်ဆိုင်ရာ ခလောက်ဆန်ရှုပ်ထွေးမှု ဖြစ်လာသည်။ ကျွန်မ သူတို့ကို နောက်ထပ် လုံးဝ စကားမပြောချင်တော့သောကြောင့် ဆေးရုံအခန်းမှ စိတ်ချဉ်ပေါက်လျက် ထွက်လျှောက်လာခဲ့သည်။ ကျွန်မ အောက်ထပ်သို့သွားနေစဉ်၊ “ငါက ဘုရားသခင်မှာ ယုံကြည်တဲ့သူ တစ်ယောက်ဖြစ်တယ်၊ ဒါ့ကြောင့် ဒီလိုဟာမျိုးတွေ ငါ့ကို လာဖြစ်တဲ့ အချိန်မှာ ငါဟာ အရမ်းဒေါသမထွက်သင့်ဘဲ၊ ဒီအရေးကိစ္စကို ဘုရားသခင်ရဲ့ လက်တော်ထဲကို ယုံယုံကြည်ကြည် အပ်နှံသင့်တယ်။ ဘုရားကို ငါအားကိုဖို့လိုတယ်။” ဟု မိမိဘာသာတွေးမိသည်။ ကျွန်မ အိမ်သို့ပြန်ရောက်သည့်အချိန်တွင်၊ ဘုရားနှုတ်ကပတ်တော်များ စာအုပ် ကို ဖွင့်လိုက်ပြီး၊ ဤစာပိုဒ်ကို ဖတ်ခဲ့သည်။ “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အဆင့်တိုင်း၏ နောက်ကွယ်မှာ ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။...သင့်ထံ ဖြစ်ပျက်သည့် အရာတိုင်းက ကြီးမားသော စမ်းသပ်မှုဖြစ်ပြီး သက်သေခံဖို့အတွက် ဘုရားသခင်က သင့်ကို လိုအပ်တဲ့အချိန် ဖြစ်သည်ဆိုသည်ကို သင်သိသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဤနှုတ်ကပတ်တော်များကို ဖတ်သည့်အခိုက်တွင် စာတန်၏ စုံစမ်းနှောင့်ယှက်မှုများ ကျွန်မပေါ်သို့ ကျရောက်သည့်အခါတိုင်း ဘုရားသခင်၏ ဖက်တွင် ဧကန်မုချ ရပ်တည်မည်ဖြစ်ကြောင်း ထိုနေ့က အစ်မရမ်းရှေ့တွင် ကျွန်မ မည်သို့ကြွားခဲ့သည်ကို ပြန်ပြောင်းတွေးမိ သည်။ စာတန်က ကျွန်မကို အကြိမ်ကြိမ် ဒုက္ခပေးသည့်အချိန်တွင် ကျွန်မက ဘုရားသခင်ရှေ့တော်မှောက်သို့ တည်ငြိမ်စွာလာပြီး၊ သူ့အလိုတော်ကို မရှာဖွေနိုင်ဘဲ၊ ကျွန်မ၏ စိတ်က အမြဲတမ်း အာရုံတခြားရောက်နေမည်ဟု ကျွန်မ စိတ်မကူးခဲ့ပါ။ ဤအရာနှင့် ပတ်သက်ပြီး ကျွန်မ ဆိုးရွားစွာ ခံစားခဲ့ရသည်- ဤအရာမှာ စာတန်၏ လှည့်ကွက်ထဲ ကျရောက်ခြင်း မဟုတ်ပါလား။ ဤအရေးကိစ္စ၏ အသေးစိတ်အားလုံးကို အပြန်ပြန်အလှန်လှန် စဉ်းစားပြီးသည့်အချိန် မှသာ စာတန်သည် မည်သို့ အမှန်တကယ် အန္တရာယ်ပြုမည့်လက္ခဏာ ရှိပြီး၊ ဆိုးယုတ်သည်ကို ကျွန်မ နောက်ဆုံးတွင် တွေ့မြင်ခဲ့ရသည်။ ၎င်းက ကျွန်မကို နှောင့်ယှက်ဖို့၊ လောကီဆိုင်ရာ အကျိုးစီးပွားများ အတွက် ကျွန်မကို ဒေါသထွက်စေဖို့ ဤအရေးကိစ္စကို အသုံးပြုခဲ့သည်၊ ထို့အပြင် ကျွန်မက အနန္တတန်ခိုးရှင် ဘုရားသခင်ကို ငြင်းပယ်ပြီး သစ္စာဖောက်စေဖို့ ဤအရေးကိစ္စကို အသုံးပြုချင်သည်။ ကျွန်မ စာတန်၏ လှည့်စားမှုတွင် ကျရောက်ဖို့ မဖြစ်နိုင်ဘဲ၊ ဘုရားသခင်ကို မှီခိုဖို့ ဆန္ဒရှိကာ၊ ဤအရေးကိစ္စကို ဘုရားသခင်ကို ပေးအပ်ရမည်ကို ကျွန်မ သိခဲ့သည်။ ဟူက ဆေးရုံမှဆင်းခွင့်ရခြင်းမရခြင်း နှင့် အဆုံးတွင် ပိုက်ဆံမည်မျှ ကျွန်မ သုံးရမည် တို့နှင့် ပတ်သက်သည့် အရေးကိစ္စ အားလုံးတို့သည် ဘုရားသခင်၏ လက်တော်ထဲတွင် စီစဉ်ညွှန်ကြား ထားခြင်း ဖြစ်သည်ကို ကျွန်မယုံကြည်ပြီး၊ ကျွန်မက အဆုံးသတ် မည်သည့်အရာ ဖြစ်ပါစေ၊ ၎င်းကို ကျိုးနွံနာခံမည်။ ကျွန်မ ဘုရားသခင်၏ အလိုတော်ကို နားလည်သဘောပေါက်ပြီး၊ ဘုရားသခင်ကို သက်သေ ရပ်တည်ဖို့ ဆန္ဒရှိသည်နှင့် တပြိုင်နက်၊ နောက်တစ်နေ့တွင် ဘုရားသခင် ၏ အံ့သြဖွယ် လုပ်ဆောင်ချက်များထဲမှ တစ်ခုကို ကျွန်မ မျက်မြင် တွေ့ခဲ့သည်။ ဘုရားသခင်က ဟူ့ဆေးရုံအခန်းသို့ သွားပြီး၊ သူ့ကို အပြစ်ဖော်ဆုံးမဖို့ လူငယ်တစ်ယောက်ကို စေ့ဆော်ခဲ့သည်။ “လူကောင်း တွေကို အနိုင်ကျင်တဲ့ကောင်၊ တခြားလူတွေကို သူတို့ငွေတွေအတွက် ခြိမ်းခြောက်ငွေညှစ်တဲ့ကောင် မင်းလိုကောင်တစ်ယောက်ကို ကြည့်ဖို့ ငါသည်းမခံနိုင်ဘူး။ ငါသာဆိုရင် မင်းကို ငါတစ်ပြားတစ်ချပ်မှ ပေးမှာ မဟုတ်ဘူး။” တစ်ခန်းတည်းမှ အခြားသော လူနာများကလည်း ဝေဖန်ချက်များကို ကြားဖြတ်ပြောကြသည်။ “မှန်တယ်၊ သူက သူ့သဘောနဲ့သူ ထွန်စက်ထဲဝင်သွားတာ၊ ပြီးတော့ အခု သူက ဒီလူရဲ့ပိုက်ဆံကို လိုချင်တယ်လေ။ ဘယ်လောက် ယုတ္တိမရှိလိုက် လဲဆိုတာ။” “ဟုတ်တယ်။ အဲဒီ ထရပ်ကားငှားတဲ့သူကလည်း တစ်ခုခု ပေးသင့်တာပေါ့။ သူတို့က ပိုင်ရှင်ကို အားလုံးအတွက် ပေးခိုင်းလို့ မရဘူးလေ။” ဤအရာကို ကြားပြီး၊ ဟူက သူ့ခေါင်းကို ညွတ်လိုက်ပြီး စကားတစ်လုံးမျှ မပြောခဲ့ပါ။ သုံးရက်ကြာပြီးနောက် ဟူက ဆေးရုံမှ ဆင်းခွင့်ရသည်။ ဤအရာအားလုံး၏ နောက်ကွယ်တွင် ဘုရားသခင် ရှိပြီး၊ သူက ကျွန်မအတွက်ထွက်ပေါက်ဖွင့်ပေးခဲ့သည်ကို ကျွန်မစိတ်ထဲ က သိခဲ့ပါသည်။

ဤအရာကို ကြုံတွေ့ပြီးနောက်၊ စာတန်၏ ကောက်ကျစ်စဉ်းလဲမှု နှင့် စက်ဆုပ်ရွံရှာဖွယ်ကောင်းခြင်းတို့ကို ကျွန်မ မြင်တွေ့ရသည်။ ကျွန်မ ပိုက်ဆံအနည်းငယ် ဆုံးရှုံးရမည် ဖြစ်သောကြောင့် ကျွန်မ ဘုရားသခင် ကို ညည်းညူစေရန်၊ သူ့အား အပြစ်တင်ပြီး၊ သူ့ထံမှ မိမိကိုယ်ကို ကင်းကွာစေရန် ၎င်းက ကျွန်မကို နှောင့်ယှက်ပြီး တိုက်ခိုက်ဖို့ ၎င်းက ကျွန်မ အနီးတစ်ဝိုက်မှ လူများနှင့် အမှုအရာများကို အသုံးပြုခဲ့သည်။ ၎င်းက ကျွန်မကို ဆင်းရဲဒုက္ခတွင် အသက်ရှင်စေချင်သည်။ တစ်ချိန်တည်းမှာပင် ကျွန်မ၏ ဇာတိခန္ဓာဆိုင်ရာ အမြတ်အစွန်းနှင့် ဆုံးရှုံးမှုတို့ကို ထည့်တွက်ခြင်းမှ ရပ်လိုက်သည့်အချိန်တွင်၊ ဘုရားသခင် ကို ကျွန်မ၏ ယုံကြည်မှုတွင် ဘုရားသခင်ကို မှီခိုသည့်အချိန်၊ ကျွန်မ ဘုရားသခင်ဖက်တွင် ရပ်တည်သည့်အချိန်တွင်၊ သူက စာတန်ကို အရှက်ရခြင်းဖြင့် ဆုတ်ခွာရန် အတင်းစေခိုင်းလျက် ကျွန်မအတွက် ထွက်ပေါက်ဖွင့်ပေးဖို့ရာ မယုံကြည်သူတို့၏ စကားများကို ထိုအချိန်တွင် သူက အသုံးပြုခဲ့သည်ကိုလည်း ကျွန်မ တွေ့မြင်နိုင်သည်။ အရာအားလုံး ကို ဆော်သြစည်းရုံးဖို့ နှင့် အရာအားလုံးကို အုပ်စိုးဖို့ ဘုရားသခင်၏ သြဇာအာဏာကို ဤအရာက ကျွန်မအား မြင်တွေ့ခွင့်ပြုခဲ့သည်။ ၎င်းက ဘုရားနှုတ်ကပတ်တော်တွင် ရေးသားထားသည့်အတိုင်းပင် ဖြစ်သည်။ “ငါသည် အားလုံးကို ငါ့အား အစေခံဖို့ရန် ဆော်ဩစည်းရုံးမည်ဖြစ်သည်၊ ထို့အပြင် လူတိုင်းက စကြဝဠာလောက တစ်ခုလုံး၌ ငါတို့လက်များထဲတွင် မရှိသောအရာ တစ်ခုမျှမရှိ၊ ငါတို့၏ အစေခံခြင်းထဲတွင် မရှိသည့် လူတစ်ဦးမျှ မရှိသကဲ့သို့၊ ငါတို့၏ အောင်မြင်မှုအတွက် မဟုတ်သည့် အရာတစ်ခုမျှမရှိသည်ကို မြင်နိုင်ကြဖို့အလို့ငှာ၊ ငါသည် ငါ၏ တန်ခိုးကို ထုတ်ဖော်ပြမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၁၉)) ဘုရားသခင်၏ နှုတ်ကပတ်တော်များကို ကျွန်မ ပို၍ ဖတ်ရှုလေ၊ ဘုရားသခင်၏ အနန္တတန်ခိုးနှင့် သူ၏ အံ့သြဖွယ်ကောင်းခြင်းတို့ကို ကျွန်မ ပိုမြင်လေ ဖြစ်သည်။ အရာအားလုံးသည် ဘုရားသခင်၏ လက်တော်ထဲတွင် ရှိသည်ကို မြင်ရခြင်းက ဘုရားသခင်၌ ကျွန်မ၏ ယုံကြည်မှုကို အားပေးပြီး၊ ကျွန်မက နောက်ထပ် မည်သည့်အရာ ဖြစ်ပျက်ပါစေ သူ့အမှုတော်ကို ပို၍ တွေ့ကြုံခံစားရန် နှင့် စာတန်၏ စုံစမ်း နှောင့်ယှက်ခြင်းများကို အောင်မြင်ကျော်လွှားဖို့ ဘုရားသခင်အပေါ်ကို မှီခိုရန် ဆန္ဒရှိလာခဲ့သည်။ 

တစ်လကြာပြီးနောက် စာတန်ထံမှ စုံစမ်းနှောင့်ယှက်ခြင်းက ကျွန်မ အပေါ် ထပ်ကျရောက်ခဲ့သည်။ တစ်နေ့တွင် မကြာသေးမီကမှ အိမ်ထောင်ပြုထားသည့် ကျွန်မ သမီးလေးက အိမ်သို့ အလည်ပြန် လာခဲ့သည်၊ သို့သော် သူမက အရှေ့တံခါးတည့်တည့်တွင် ရုတ်တရက် သတိလစ်သွားသည်။ ကျွန်မ အိမ်နီးချင်းက သူမကို ချီမပြီး၊ အိမ်ထဲသို့ ကူသွင်းပေးခဲ့သည်။ ပထမတွင် ၎င်းမှာ သာမာန်အအေးပတ်ခြင်းမျှသာ ဖြစ်သည်ဟု ထင်ခဲ့ပြီး၊ ၎င်းနှင့် ပတ်သက်ပြီး သိပ်မတွေးခဲ့ပါ၊ သို့သော် ထိုညသန်းခေါင်တွင် သူမက ခေါင်းအစခြေအဆုံး ရုတ်တရက်ကြီး စတင် ကတုန်ကယင်ဖြစ်လာမည်ဟု သေချာပေါက် ကျွန်မ မမျှော်လင့်ထားပါ။ ကျွန်မ အလွန်ကြောက်ပြီး၊ မည်သည့်အရာကို လုပ်ရမည်ကို မသိခဲ့ဘဲ၊ သူမကို အမြန် ကိုင်ပြီး၊ ကျွန်မရင်ဘတ်တွင် ဖက်ထားခဲ့သည်၊ အနည်းငယ်ကြာပြီးနောက် သူမက နည်းနည်းသက်သာ လာပုံရသည်။ နောက်တစ်နေ့နံနက်တွင် သူမက “မေမေ၊ မေမေ့တာဝန်တွေ သွားလုပ် ပါ၊ သမီးအဆင်ပြေမှာပါ။” ဟု ပြောခဲ့သည်။ ကျွန်မ ဘုရားသခင်ထံ တိတ်တဆိတ် ဆုတောင်းခဲ့သည်။ “ချစ်လှစွာသော ဘုရားသခင်။ အရာအားလုံးက ကိုယ်တော့်လက်ထဲမှာ ရှိပါတယ်၊ ဒါ့ကြောင့် ကျွန်မ သမီးလေးကို ကိုယ်တော့်ကို ယုံယုံကြည်ကြည် အပ်နှံပါတယ်။” ထို့နောက် ကျွန်မ သမီးဖက်လှည့်ပြီး “ဂျင်၊ ဘုရားကသာ အမေတို့ရဲ့ အင်အားကောင်းတဲ့ အထောက်အပံ့ ဖြစ်တာကြောင့် သမီး ဘုရားကို ပိုဆုတောင်းပြီး၊ ဘုရားကို မှီခိုဖို့လိုတယ်။” ဟု ပြောလိုက်သည်။ ဤအကြောင်းနှင့် ပတ်သက်ပြီး သူမကို တိုက်တွန်းပြီးနောက် ကျွန်မတာဝန်များ သွားထမ်းဆောင်ဖို့ ထွက်သွားခဲ့သည်။ ကျွန်မ အံ့အားသင့်စွာပင်၊ နှစ်ရက်အကြာ ကျွန်မ ပြန်လာသည့်အချိန်တွင်၊ ကျွန်မသမီးလေးက ဆေးရုံအိပ်ရာပေါ်တွင် နှစ်ခြိုက်စွာ အိပ်မောကျနေ သည်။ ကျွန်မ ချွေးမက ကျွန်မဖက်လှည့်ပြီး “အမေထွက်သွားပြီးတော့၊ ဂျင်က စပြီး ပိုဆိုးလာတယ်။ ဆရာဝန်က သူ့ကို စစ်ဆေးတဲ့အချိန်မှာ၊ သူ့မှာ ဦးနှောက်ဆိုင်ရာ သွေးသွန်ခြင်းရှိပြီး၊ ဦးခေါင်းခွံကို လှီးထုတ်ပြီး ဦးနှောက်ကို ဖွင့်ဖို့ ခွဲစိတ်မှုတစ်ခုလိုတယ်။ ဒါပေမဲ့ လွန်ခဲ့တဲ့ ရက်နည်းနည်းနဲ့ သူ့ယောက်ျားက ဒီကို မရောက်လာဘဲ၊ အမေကလည်း မရောက်လာတဲ့အတွက်၊ သူ့အတွက် လက်မှတ်ထိုးပေးမဲ့လူ တစ်ယောက်မှ မရှိဘူး။ ကျွန်မတို့ ခွဲစိတ်မှုလုပ်ခွင့်ရတဲ့ အချိန် အတိုင်းအတာနဲ့ လွဲခဲ့ရတယ်။ သူ့အခြေအနေက ကုသလို့ မရနိုင်ဘဲ၊ သူပြန်မနိုးလာရင်တောင်၊ သူက ဦးနှောက်သေသွားမယ်လို့ ဆရာဝန်က ဂျင့်ယောက္ခမကို ပြောတာလည်း ကျွန်မ ကြားလိုက်တယ်။” ဟု ဝမ်းနည်းစွာ ပြောလေသည်။ ဤအရာကို ကြားရခြင်းက ကျွန်မ နှလုံးသားကို ဓားတစ်ချောင်းနှင့် ထိုးမွှေနေသကဲ့သို့ဖြစ်ပြီး၊ ကျွန်မ မျက်လုံးများမှ မျက်ရည်များစကျလာခဲ့သည်။ ဤအရာကို အမှန်တရား အဖြစ် ကျွန်မ လက်မခံနိုင်ပါ။ မျှော်လင့်ချက် ကောက်ရိုးမျှင်လေး တစ်ခုကို ဆုပ်ကိုင်ရင်း၊ ကျွန်မက အထူးကုကို စကားပြောဖို့ သွားခဲ့သော်လည်း၊ သူက “ကျွန်တော်တို့လည်း တတ်နိုင်သမျှ လုပ်ခဲ့ တာပဲ၊ အတတ်နိုင်ဆုံး ကြိုးစားခဲ့ပါတယ်၊ ဒါပေမဲ့ အကောင်းဆုံး ဖြစ်နိုင် တဲ့ ရလဒ်ကတော့ သူက သတိပြန်ရလာလိမ့်မယ်၊ ဒါပေမဲ့ ဦးနှောက် သေသွားမှာပဲ။” ဟု ပြောရင်း ခေါင်းကို ခါခဲ့သည်။ ဤအရာကို ကြားရခြင်းက မိုးကောင်းကင်ကြီး ကျွန်မပေါ်သို့ ပြိုကျလာသကဲ့သို့ ခံစားရသည်။ ကျွန်မသည် အဆုံးမဲ့သော ဆင်းရဲဒုက္ခအခြေအနေ တစ်ခုတွင် အသက်ရှင်နေသည်။ နောက်ပိုင်းတွင် ကျွန်မသားမက်က ကျွန်မသမီးဖြစ်နေသည့် အခြေအနေကို မြင်သည့်အချိန်တွင်၊ သူမ သေမည် သို့မဟုတ် ရှင်မည်ကို မပူမပင်ရုံမျှက၊ သူက လူ့သဘာဝ လုံးဝ ကင်းမဲ့မှုတစ်ခုကို ဖော်ပြလျက် ကျွန်မ ဘက်သို့ပင် လှည့်ကာ၊ သူတို့ လက်ထပ်သည့်အချိန်က သူက ကျွန်မတို့ကိုပေးခဲ့သည့် တင်တောင်းငွေကို ပြန်ပေးဖို့ ကျွန်မကို တောင်းဆိုခဲ့သည်။ ထိုနေ့က ဆေးရုံမှ အိမ်သို့အပြန်လမ်းသည် အလွန်ရှည်လျားသည်ဟု ခံစားရသည်။ ကျွန်မက လမ်းပေါ် လျှောက်သွားနေသည့် လမ်းပျောက်နေသည့် စိတ်ဝိညာဉ်တစ်ခုဖြစ်လေသည်။ ကျွန်မက ရှည်လျား မှောင်မိုက်သည့် ဥမင်လှိုဏ်ခေါင်း တစ်လျှောက် လမ်းလျှောက်နေပြီး၊ ကျွန်မရှေ့တွင် အလင်းတစ်စက်မှ မတွေ့နိုင်ဟု ခံစားခဲ့ရသည်။

ကျွန်မ အိမ်သို့ပြန်ရောက်သည့် အချိန်တွင် ကျွန်မ၏ ဘုရားနှုတ်ကပတ်တော် စာအုပ်ကို ချည့်ချည့်နဲ့နဲ့ ဖွင့်ပြီး၊ ဤကျမ်းပိုဒ်ကို ဖတ်ခဲ့သည်။ “ကမ္ဘာမြေကြီးပေါ်တွင် နတ်ဆိုး အမျိုးမျိုးတို့သည် နားခိုရန်နေရာကို အစဉ်ရှာဖွေ ချောင်းမြောင်းလျက် ရှိကြပြီး စားနိုင်သော လူသေအလောင်းများကို အတောမသတ် ရှာဖွေနေကြသည်။ ငါ၏လူများတို့၊ သင်တို့သည် ငါ၏ဂရုစိုက်မှုနှင့် ကာကွယ်မှုအောက်တွင် ရှိနေရပေမည်။ မည်သည့်အခါမျှ အသောက်အစား အပျော်အပါး၌ မွေ့လျော်သော အသက်တာ၌ အသက်မရှင်ကြနှင့်။ မည်သည့်အခါမျှ အဆင်အခြင်မဲ့စွာ မပြုမူကြနှင့်။ ယင်းအစား သင်၏သစ္စာစောင့်သိခြင်းကို ငါ၏အိမ်တော်တွင် ပေးလှူလော့၊ သင်၏သစ္စာစောင့်သိခြင်းနှင့်သာလျှင် သင်သည် မာရ်နတ်၏ ကောက်ကျစ်မှုကို တန်ပြန်တွန်းလှန်နိုင်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁၀)). “ဒုက္ခကို သင်ရင်ဆိုင်ရသည့်အခါ၊ သင်သည် သွေးသားဇာတိအတွက် ပူပန်မှုကို ဘေးဖယ်သည့်အပြင် ဘုရားသခင်အပေါ် ညည်းတွားချက်များ မပြုဘဲ နေနိုင်ရမည်။ ဘုရားသခင်သည် သင့်ထံမှ သူ့ကိုယ်သူ ပုန်းကွယ်နေသည့်အခါ၊ သူ့နောက်သို့လိုက်ရန်၊ သင်၏ရှိရင်းစွဲမေတ္တာကို တုံ့ဆိုင်းခွင့်မပြုဘဲ သို့မဟုတ် ပျောက်ကွယ်ခွင့်မပြုဘဲ ထိန်းသိမ်းထားရန်အတွက် သင်၌ ယုံကြည်ခြင်း ရှိနိုင်ရမည်။ ဘုရားသခင် မည်သည့်အရာကို ပြုသည်ဖြစ်စေ သင်သည် သူ၏ စီစဉ်ပုံကို ကျိုးနွံနာခံကာ သူ့အပေါ် ညည်းတွားချက်များ ပြုမည့်အစား သင်ကိုယ်တိုင်၏ ဇာတိပကတိကို ကျိန်ဆဲရန် အသင့်ဖြစ်နေရမည်။ စမ်းသပ်မှုများကို သင်ရင်ဆိုင်ရသည့်အခါ သင်မြတ်နိုးသောတစ်စုံတစ်ရာနှင့် လမ်းခွဲရန် ဝန်လေးနေပါစေ သို့မဟုတ် ခါးသီးစွာ ငိုကြွေးနေပါစေ ဘုရားသခင်ကို သင်ကျေနပ်စေရမည်။ ဤသည်သာလျှင် စစ်မှန်သောချစ်ခြင်း နှင့် ယုံကြည်ခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဘုရားသခင်ထံမှ ဤနှုတ်ကပတ်တော် များကို ကျွန်မ ဖတ်ရှုရင်း၊ ယခုလေးတင် ဖြစ်ပျက်ခဲ့သည့် အဖြစ်အပျက်များကို ပြန်ပြောင်းတွေးမိပြီး၊ စာတန်၏ စက်ဆုပ်ဖွယ် ကောင်းခြင်း၊ မလိုတမာစိတ်နှင့် ရက်စက်ကြမ်းကြုတ်မှုတို့ကို ကျွန်မ အမှန်တကယ် မြင်နိုင်ခဲ့သည်။ ကျွန်မကို ဘုရားသခင်၏ လက်ထဲမှ ဆွဲလုရန်၊ ကျွန်မ၏ စိတ်ဝိညာဉ်ကို ဝါးမြိုရန် သူ၏ အားထုတ် ကြိုးပမ်းမှုတွင်၊ ကျွန်မကို နှောင့်ယှက်ဖို့နှင့် တိုက်ခိုက်ဖို့ ကျွန်မကို ဆန့်ကျင်သည့် သူ၏ စဉ်းလဲသော အကြံအစည်များကို တစ်ချိန်လုံး ဆောင်ရွက်နေသည်။ ပထမဦးစွာ ကျွန်မက တစ်စုံတစ်ယောက်၏ ခြိမ်းခြောက်ငွေညှစ်ခံရပြီး၊ ထိုငွေရေးကြေးရေး ဆုံးရှုံးမှု၏ အလားအလာကို ဒုက္ခခံရသည်။ ဤတစ်ကြိမ်တွင် စာတန်က ကျွန်မကို ထပ်စုံစမ်းနှောင့်ယှက်ဖို့၊ ကျွန်မက ဘုရားသခင်၏ နောက်ဆုံးသော ကာလ အမှုတော်ကို ဆုံးရှုံးစေရန် ဘုရားသခင်ကို ညည်းညူစေဖို့၊ ဘုရားသခင်ကို ငြင်းပယ်ဖို့နှင့် သစ္စာဖောက်ဖို့ ကျွန်မသမီးလေး၏ နာမကျန်းဖြစ်ခြင်းကို အသုံးပြုရန် ကြိုးစားလျက် ကျွန်မ၏ ချစ်လှစွာသော သမီးလေးကို အသုံးပြုနေသည်။ ဤအရာများအားလုံးက စာတန်၏ စဉ်းလဲသည့် အကြံအစည်များဖြစ်သည်။ ယောဘက သူ့အချိန်က ရင်ဆိုင်ရသည့် စမ်းသပ်မှုများကဲ့သို့ ဖြစ်သည်။ ထိုအရာများအားလုံး နောက်ကွယ်တွင် တိုက်ပွဲတစ်ခု ရှိနေသည်- စာတန်က ယောဘကို သူ့ကြွယ်ဝမှု နှင့် သူကလေးများအား ဆုံးရှုံးစေခြင်းအားဖြင့် စာတန်က သူအား ဘုရားသခင်ကို စွန့်ပစ်ပြီး၊ ငြင်းပယ်စေချင်ခဲ့သည်၊ သို့သော် ယောဘက ဘုရားသခင်ကို မည်သည့်အခါမျှ အပြစ်မတင်ခဲ့ပါ။ ထိုအစား သူက စာတန်ကို အရှက်ရခြင်းဖြင့် ဆုတ်ခွာစေလျက် ဘုရားသခင်၏ နာမတော်ကို ချီးမွမ်းခဲ့သည်။ သူက ဘုရားသခင်ကို လှပပြီး၊ ထူးကဲသည့် သက်သေခံချက် ပေးခဲ့သည်။ ကျွန်မ၏ ဇာတိခန္ဓာက အားနည်းသော်လည်း၊ ကျွန်မက စာတန်၏ စဉ်းလဲသော အကြံအစည်များကို ရိပ်စားမိပြီး၊ ဘုရားသခင်ဖက်တွင် ရပ်တည်ရ မည်ကို ကျွန်မ သိခဲ့သည်။ ဘုရားသခင်က “သင်၏သစ္စာစောင့်သိခြင်းနှင့်သာလျှင် သင်သည် မာရ်နတ်၏ ကောက်ကျစ်မှုကို တန်ပြန်တွန်းလှန်နိုင်မည် ဖြစ်သည်။” “သင်မြတ်နိုးသောတစ်စုံတစ်ရာနှင့် လမ်းခွဲရန် ဝန်လေးနေပါစေ သို့မဟုတ် ခါးသီးစွာ ငိုကြွေးနေပါစေ ဘုရားသခင်ကို သင်ကျေနပ်စေရမည်။ ဤသည်သာလျှင် စစ်မှန်သောချစ်ခြင်း နှင့် ယုံကြည်ခြင်းဖြစ်သည်။” ဟု ပြောခဲ့ပါသည်။ ဘုရားသခင်ကို ကျွန်မ၏ ယုံကြည်မှုနှင့် သစ္စာစောင့်သိမှုတို့ကို စုံလင်စေဖို့ စာတန်၏ တိုက်ခိုက်မှုကို ဘုရားက အသုံးပြုနေခဲ့သည်။ လူ၏ အသက်နှင့် သေခြင်းတရားတို့ နှစ်ခုလုံးက ဘုရားသခင်၏ လက်ထဲတွင် ရှိသောကြောင့် ကျွန်မက ကျွန်မသမီးလေးကို ကိုယ်တော့်လက်ထဲတွင် ထည့်ဖို့ ဆန္ဒရှိခဲ့သည်။ ဤအရာကို ကျွန်မ တွေးလိုက်သည့်အခိုက်၊ ခါးသီးသော မျက်ရည်များက ကျွန်မ မျက်နှာပေါ်သို့ ကျလာရင်း ကျွန်မ ဒူးထောက်ပြီး၊ ဘုရားသခင်ကို ဆုတောင်းခဲ့သည်။ “အနန္တတန်ခိုးရှင် ဘုရားသခင်။ လူတွေရဲ့ ကံကြမ္မာက ကိုယ်တော့်လက်ထဲမှာ ရှိပါတယ်။ ကိုယ်တော်က အဲဒါကို ဖြစ်ဖို့ ခွင့်ပြုတယ်ဆိုရင်၊ ကျွန်မ သမီးလေး ခန္ဓာကိုယ်ထဲမှာ ထွက်သက်တစ်ခု ရှိသမျှ ကာလပတ်လုံး သူသေမှာ မဟုတ်ပါဘူး။ ပြီးတော့ ဆရာဝန်တွေက မှန်ပြီး၊ သူက ဦးနှောက် သေသွားခဲ့ရင်၊ ကျွန်မ ကိုယ်တော့်ကို လုံးဝ အပြစ်မတင်ဘဲ၊ ကိုယ်တော့်နောက်ကို ဆက်လိုက်ပါမယ်။”

ထိုညမိုးချုပ်တွင်၊ ကျွန်မက ကျွန်မသမီးလေး၏ ဆေးရုံအိပ်ရာတွင် ထိုင်နေပြီး၊ တစ်ချိန်တွင် ငိုက်မျဉ်းသွားခဲ့သည်။ ကျွန်မက “မေမေ၊ မေမေရေ၊ သမီးရေလိုတယ်။” ဟု ကျွန်မ သမီးပြောသည်ကို ကြားလျက် မှင်တက်ပြီးနိုးလာခဲ့သည်။ ကျွန်မ သမီးလေး၏ အသံကြားရခြင်းက ကျွန်မစိတ်လှုပ်ရှားပြီး၊ မတ်တပ်ရပ်လိုက်သည်။ ကျွန်မ၏ မျက်လုံး များကို ပွတ်ပြီး၊ သူမကို စိုက်ကြည့်ခဲ့သည်။ သူမလက်များက တကယ် လှုပ်ရှားနေပြီး၊ သူမမျက်လုံးများပွင့်နေသည်။ ကျွန်မက စိတ်ခံစားချက် ဖြင့် ချက်ချင်းဖုံးလွှမ်းသွားသည်မှာ မည်သည့်အရာကို ပြောရမှန်း မသိခဲ့ဘဲ၊ ကျွန်မ ရှေ့နောက်မစဉ်းစားဘဲ ပြောချရုံသာ တတ်နိုင်ခဲ့သည်။ “အို။ ဘုရားသခင်။ အို။ ဘုရားသခင်” အဆောင်တစ်ခုတည်းမှ အခြားတစ်ယောက်ကလည်း “အို။ ဒါဟာ အံ့ဖွယ်အမှုပဲ။ သူက ဘယ်လိုလုပ်ပြီး ဒီလိုကြီး ကောင်းသွားနိုင်တာလဲ။” ဟု တအံ့တသြ ပြောခဲ့သည်။ ကျွန်မက အလွန်ရွှင်လန်းအားရသည်မှာ ပါးစပ် နားရွက်ချိတ်မတတ် ပြုံးရယ်နေခဲ့သည်။ လူ့အသက်နှင့် သေခြင်းတရား နှစ်ခုလုံးသည် ဘုရားသခင်၏ လက်တော်တွင် ရှိကြောင်း ကျွန်မ အမှန်တကယ် မြင်တွေ့ခဲ့ရသည်။ ဘုရားသခင်၏ လုပ်ဆောင်ချက်များ သည် အလွန်အံ့သြဖွယ် ကောင်းသည်။ ကျွန်မသမီးလေးကို ကယ်တင်ခဲ့ သူမှာ ဘုရားသခင် ဖြစ်လေသည်။ သုံးရက်ကြာပြီးနောက် ကျွန်မ သမီးလေးက မယုံနိုင်လောက်အောင် သူမ၏ ကျန်းမာရေး ပြန်ကောင်းမွန်လာပြီး၊ တစ်ဖန် သာမာန်လူတစ်ယောက်ကဲ့သို့ ပုံပေါက်နေသည်။ စာတန်၏ လက်ထဲတွင် ဤရိုက်နှက်ချက်ကို ကြုံတွေ့ပြီးနောက် ဝိညာဉ်ရေးရာလောကတွတွင် ဖြစ်ပွားနေသည့် တိုက်ခိုက်မှုသည် မည်မျှပြင်းထန်သည်ကို ကျွန်မ မြင်တွေ့နိုင်ခဲ့သည်၊ ပြီးလျှင် စာတန်၏ အန္တရာယ်ပြုမည့် လက္ခဏာရှိသည့် စက်ဆုပ်ဖွယ် ကောင်းမှုနှင့် ကောက်ကျစ်သော ရက်စက်မှုတို့ကို ကျွန်မ သိသာ ထင်ရှားစွာ မြင်ခဲ့သည်။ တစ်ချိန်တည်းမှာပင် ကျွန်မသည် ဘုရား အလိုတော်နှင့် ပတ်သက်ပြီး ပိုမိုကောင်းမွန်သည့် နားလည် သဘောပေါက်မှု တစ်ခုကိုလည်း ရရှိခဲ့သည်။ ကျွန်မကို ပိုကောင်းမွန်စွာ ကယ်တင်နိုင်ဖို့နှင့် စုံလင်စေနိုင်ဖို့ ဘုရားသခင်က ကျွန်မအပေါ် ဤစမ်းသပ်မှုများ ကျရောက်ခွင့်ပြုခဲ့သည်။ ဤအရာက ကျွန်မကို ဘုရား၏ အနန္တတန်ခိုး နှင့် အမြော်အမြင်တို့ကို သတိပြုခွင့်ပေးခဲ့သည်။ ဘုရားသခင်၏ သြဇာအာဏာနှင့် အချုပ်အခြာအာဏာတို့ကိုလည်း ကျွန်မကို တွေ့ခွင့်ပြုခဲ့သည်။ ဤအရာက ဘုရားသခင်ကို ကျွန်မ၏ ယုံကြည်မှု၊ သစ္စာစောင့်သိမှု နှင့် နာခံမှုတို့ကို စုံလင်စေသည်။ ဤအရာက ကျွန်မကို ကျွန်မ၏ အသက်တာတွင် ကြီးထွားခွင့်ပြုလျက် စာတန်၏ အုပ်စိုးမှုမှ ကယ်တင်ခဲ့သည်။ ဘုရားသခင်က အမှန်တကယ် ကို အလွန်ချစ်ဖွယ်ကောင်းလေသည်။

နောက်ပိုင်းတွင် ဘုရားနှုတ်ကပတ်တော်များမှ ဤကျမ်းပိုဒ်ကို ကျွန်မ ဖတ်ရသည်။ “အနှစ်ခြောက်ထောင် စီမံခန့်ခွဲမှုအစီအစဉ်ဖြစ်သော ငါ၏ စီမံခန့်ခွဲမှုအစီအစဉ် တစ်ရပ်လုံးတွင် အဆင့်သုံးဆင့်၊ သို့မဟုတ် ခေတ်သုံးခေတ် ပါဝင်သည်၊ အစအဦး၏ ပညတ်တော်ခေတ်၊ (ရွေးနုတ်ခြင်းခေတ်လည်းဖြစ်သော) ကျေးဇူးတော်ခေတ်နှင့် နောက်ဆုံးသောကာလ၏ နိုင်ငံတော်ခေတ်တို့ဖြစ်လေသည်။ ဤခေတ်သုံးခေတ်တို့မှ ငါ၏အမှုသည် ခေတ်တစ်ခုစီ၏ သဘာဝနှင့်အညီ အကြောင်းအရာကွဲပြား၏၊ သို့ရာတွင် အဆင့်တစ်ခုစီတိုင်း၌ ဤအမှုသည် လူသား၏ လိုအပ်ချက်များနှင့် လိုက်လျောညီထွေရှိသည်၊ သို့တည်းမဟုတ် ပို၍အတိအကျဆိုသော် စာတန်နှင့် ငါဆင်နွှဲသည့် စစ်ပွဲတွင် သူအသုံးပြုသည့် လှည့်ကွက်များနှင့်အညီ ဤအမှုကို လုပ်ဆောင်ခြင်းဖြစ်သည်။ ငါ့အမှု၏ ရည်ရွယ်ချက်မှာ စာတန်ကို အနိုင်ယူရန်၊ ငါ၏ဉာဏ်ပညာနှင့် အနန္တတန်ခိုးကို ထင်ရှားစေရန်နှင့် စာတန်၏ လှည့်ကွက်များ အားလုံးကို ဖော်ထုတ်ပြရန်ဖြစ်ပြီး၊ ဤနည်းအားဖြင့် စာတန်၏အုပ်စိုးမှု အောက်တွင် နေထိုင်ကြသည့် လူသားမျိုးနွယ်တစ်ရပ်လုံးကို ကယ်တင်ရန်ဖြစ်သည်။ ယင်းသည် ငါ၏ဉာဏ်ပညာနှင့် အနန္တတန်ခိုးကို ပြသရန်နှင့် စာတန်၏ မခံမရပ်နိုင် လောက်အောင် ကြောက်မက်ဖွယ်ကောင်းခြင်းကို ထုတ်ဖော်ပြရန်ဖြစ်၏၊ ယင်းထက်ပို၍ပင် ဖန်ဆင်းခံသက်ရှိတို့ အနေဖြင့် ကောင်းမှုနှင့် မကောင်းမှုကြား ခွဲခြားသိမြင်စေရန်၊ ငါသည် အရာအားလုံးတို့၏ အုပ်စိုးသူဖြစ်ကြောင်းကို သိကြစေရန်၊ စာတန်သည် လူသားတို့၏ ရန်သူ၊ အကျင့်ပျက်ယိုယွင်းသော နတ်ဆိုးဖြစ်ကြောင်းကို ရှင်းလင်းစွာ မြင်စေရန်ဖြစ်ပြီး၊ ၎င်းတို့အနေဖြင့် ကောင်းမှုနှင့် မကောင်းမှုကြား၊ သမ္မာတရားနှင့် မုသားကြား၊ သန့်ရှင်းခြင်းနှင့် ညစ်ညမ်းခြင်းကြား၊ ကြီးမြတ်သောအရာနှင့် ယုတ်ညံ့သော အရာကြား ခြားနားမှုကို အကြွင်းမဲ့ သေချာမှုဖြင့် သိကြစေရန် ဖြစ်သည်။ သို့မှသာ မသိနားမလည်သော လူသားတို့သည် ၎င်းတို့ကို ဖောက်ပြန်ပျက်စီး စေသည်မှာ ငါမဟုတ်ကြောင်းကို လည်းကောင်း၊ ဖန်ဆင်းရှင်ဖြစ်သော ငါကသာ လူသားတို့ကို ကယ်တင်နိုင်ပြီး လူတို့မွေ့လျော်ခံစား နိုင်သောအရာတို့ကို လူတို့အပေါ် အပ်နှင်းနိုင်ကြောင်းကိုလည်းကောင်း၊ ငါ့အတွက် သက်သေခံနိုင်လာကြလိမ့်မည်၊ ထို့ပြင် ငါသည် အရာအားလုံးတို့၏ အုပ်စိုးသူဖြစ်ကာ၊ စာတန်မူကား ငါက ဖန်ဆင်းခဲ့ပြီး နောက်ပိုင်းတွင် ငါ့ကိုဆန့်ကျင်ခဲ့သော သတ္တဝါများထဲမှ တစ်ယောက်မျှသာ ဖြစ်ကြောင်းကို ၎င်းတို့သိလာကြလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ရွေးနုတ်ခြင်းခေတ်၏အမှု နောက်ကွယ်မှ အဖြစ်မှန်) ဘုရားသခင် ၏ ဤနှုတ်ကပတ်တော်များက ကျွန်မကို ဘုရားအလိုတော်နှင့် ပတ်သက်ပြီး ပိုမိုကောင်းမွန်သည့် နားလည်သဘောပေါက်မှု တစ်ခုပေးခဲ့သည်။ ဘုရားသခင် ပြုသမျှ အရာအားလုံးက လူသားမျိုးနွယ်အတွက် ကယ်တင်ခြင်းနှင့် ချစ်ခြင်းမေတ္တာတို့ ဖြစ်သည်ကို ကျွန်မ မြင်နိုင်ခဲ့သည်။ ကျွန်မက ကျွန်မ ကြုံတွေ့ရသည့် စမ်းသပ်မှုတစ်ခုပြီးတစ်ခုကို ပြန်ပြောင်းတွေးကြည့်စဉ်၊ ကျွန်မက အခက်အခဲအချို့ကို သည်းခံခဲ့ရသော်လည်း၊ များစွာ ရရှိခဲ့သည်။ စာတန်က ကျွန်မကို နှောင့်ယှက်ဖို့ ကျွန်မ အနီးတဝိုက်မှ လူများနှင့် အမှုအရာများကို မည်သို့ အမြဲတမ်း အသုံးပြုနေခဲ့သော်လည်း၊ ကျွန်မ ထိုးထွင်းသိမြင်မှု ပိုရရှိစေဖို့ ကျွန်မကို ဉာဏ်အလင်းပေးပြီး၊ လမ်းပြဖို့ သူ့နှုတ်ကပတ်တော်များကို အသုံးပြုလျက်၊ တစ်ချိန်လုံး ဘုရားသခင်က ကျွန်မဖက်တွင် ရှိနေသည်ကို ကျွန်မ မြင်တွေ့ရသည်။ ကျွန်မက မတုန်မလှုပ်ခြင်းနှင့် အားနည်းခြင်း အချိန်များတွင် တည်ငြိမ်ပြတ်သားနိုင်ဖို့ ကျွန်မကို ယုံကြည်မှုနှင့် ခွန်အားတို့ပေးလျက် သူက ကျွန်မ လိုက်လျှောက်ဖို့ လမ်းကြောင်းတစ်ခုပေးနေခဲ့သည်။ လမ်း၏ ခြေလှမ်းတိုင်းတွင် ကျွန်မက စာတန်၏ မှောင်မိုက်သော အုပ်စိုးမှုမှ ရုန်းထွက်နိုင်ခဲ့ပြီး၊ ဘုရားသခင်၏ အံ့သြဖွယ်ကောင်းသော လုပ်ဆောင်ချက်များကို မျက်မြင်တွေ့ခဲ့သည်။ ဤအတွေ့အကြုံများမှ တစ်ဆင့် ကျွန်မ အသက်တာတွင် ရင့်ကျက်ပြီး၊ တိုး၍ အကြမ်းခံခဲ့သည်။ ကျွန်မဖက်တွင် ဘုရားသခင် ရှိသောကြောင့် ဤအရာအားလုံးကို ကြုံတွေ့ရခြင်းက ကျွန်မသည် စာတန်ထံမှ နှောင့်ယှက်မှုများနှင့် ဒုက္ခများကို နောက်ထပ် ကြောက်ဖို့ မလိုတော့ကြောင့် ခံစားချက်တစ်ခုဖြင့် ကျွန်မကို ကျန်ရစ်စေခဲ့သည်။ ကျွန်မက ဘုရားသခင်ကို မှီခိုပြီး၊ သူ့နှုတ်ကပတ်တော်များမှ မသွေဖည်သမျှကာလပတ်လုံး၊ ဘုရားသခင်ကို ကျွန်မ ယုံကြည်မှုရှိသရွေ့၊ စာတန်၏ စုံစမ်းနှောင့်ယှက်ခြင်းများနှင့် တိုက်ခိုက်မှုများအပေါ် အောင်မြင်ဖို့ ကျွန်မတို့ကို ကိုယ်တော် လမ်းပြလိမ့်မည်၊ ပြီးလျှင် ဘုရားသခင်၏ ဂရုစိုက်ကြည့်သော မျက်လုံးများအောက်တွင် ကျွန်မတို့က ကွယ်ကာခံရပြီး အသက်ရှင်လိမ့်မည်။ ယခုအခါတွင် အနန္တတန်ခိုးရှင်ဘုရားသခင်သည် ပြန်ကြွလာသည့် သခင်ယေရှု ဖြစ်ကြောင်း ကျွန်မက ပို၍ခိုင်မာစွာ လက်ခံယုံကြည်လာသည်။ သူက ကျွန်မ၏ သခင်၊ ကျွန်မ၏ ဘုရားသခင် ဖြစ်သည်။ ကျွန်မတို့သည် ဖန်ဆင်းခံသတ္တဝါများဖြစ်ပြီး၊ ကျွန်မတို့က ကောင်းကြီးမင်္ဂလာများကို ပျော်မွေ့သည်ဖြစ်စေ၊ သို့မဟုတ် ဆင်းရဲဒုက္ခများကို ခံရသည်ဖြစ်စေ၊ ကျွန်မတို့က ဘုရားသခင်ကို အမြဲတမ်း နာခံပြီး ကိုးကွယ်သင့်ကြောင်းကိုလည်း ကျွန်မ သတိပြုမိသည်။ ကျွန်မက ဤအလွန်တိကျပြီး ပြောင်းလဲဖို့မရှိသော သန္နိဌာန်ကို ချမှတ်ခဲ့သည်။ ကျွန်မ၏ စိတ်နှလုံးက လမ်းခရီးအဆုံးတိုင် အနန္တတန်ခိုးရှင် ဘုရားသခင် နောက်ကို လိုက်ဖို့ အလွန်ဆန္ဒရှိပါသည်။


၃၀။ ထိုနေ့တွင် ကောင်းကင်က အထူးသဖြင့် ကြည်လင်ပြီး နေသာသည်

ကျန်းယင်၊ တရုတ်နိုင်ငံ

ကျွန်မ တရုတ်နိုင်ငံရှိ ကိုယ်ပိုင်မူ သုံးရပ်သုံး အသင်းတော်တွင် ယုံကြည်သူတစ်ဦး ဖြစ်ခဲ့ပါသည်။ ဝတ်ပြုအစည်းအဝေးများ၌ ကျွန်မ စတင်ပါဝင်သည့် အချိန်တွင်၊ သင်းအုပ်ဆရာက၊ “ညီအစ်ကို မောင်နှမ တို့၊ သမ္မာကျမ်းစာထဲမှာ၊ ‘ဖြောင့်မတ်ရာသို့ ရောက်ခြင်းငှာ စိတ်နှလုံးဖြင့် ယုံကြည်ရ၏။ ကယ်တင်ခြင်းသို့ ရောက်ခြင်းငှာ နှုတ်ဖြင့် ဝန်ခံရ၏။’ (ရောမသြဝါဒစာ ၁၀:၁၀-၁၁) လို့ မှတ်သား ထားပါတယ်။ ကျွန်တော်တို့ဟာ ကျွန်တော်တို့ရဲ့ ယုံကြည်ခြင်းကြောင့် ဖြောင့်မတ်ရာသို့ ရောက်ပြီး ဖြစ်တယ်၊ ပြီးတော့ သခင်ယေရှုကို ကျွန်တော်တို့ ယုံကြည်ပြီးမှတော့၊ ကျွန်တော်တို့ ကယ်တင်ခံရပြီး ဖြစ်တယ်။ တစ်ခြားတစ်ခုခုကို ကျွန်တော်တို့ ယုံကြည်ရင်တော့၊ ကျွန်တော်တို့ ကယ်တင်ခံရ မှာမဟုတ်ပါဘူး...” ဟုကျွန်မတို့ကို မကြာခဏ ပြောလေ့ရှိသည်။ သင်းအုပ်ဆရာပြောသည့် ဤစကားများကို ကျွန်မ စိတ်ထဲ အမြဲသိမ်း ထားခဲ့သည်။ သခင် ကြွလာပြီး ကျွန်မကို ကောင်းကင်နိုင်ငံထဲသို့ လက်ခံဖို့ စောင့်ဆိုင်းရင်း ကျွန်မ ထက်ထက်သန်သန် ပါဝင်လိုက်စားပြီး ဝတ်ပြုအစည်းအဝေးများကို တက်ကြွစွာ တက်ရောက်ရာတွင် ထိုစကားများက ကျွန်မကို တိုက်တွန်းအားပေးခဲ့သည်။ နောက်ပိုင်းတွင် အသင်းတော်ထဲတွင် ဥပဒေနှင့်ဆန့်ကျင်သော လုပ်ရပ်များ ကျူးလွန်ခဲ့ကြပြီး အကျိုးဆက် အနေဖြင့် ထိုနေရာရှိ ဝတ်ပြုအစည်းအဝေးများကို ကျွန်မ စတင်စိတ်ကုန်ခဲ့သည်။ သင်းအုပ်ဆရာ များက အသီးသီး မိမိတို့ကိုယ်ကိုယ် ထိပ်ဆုံးရောက် ဖို့နှင့် မိမိတို့၏ ကိုယ်ပိုင် နေရာကို တည်ထောင်ဖို့ ကြိုးစားရင်း၊ သူတို့အချင်းချင်းကြားတွင် ခွဲခြားကြရုံသာမက၊ သင်အုပ်ဆရာများ ဝေငှသည့် တရားဒေသနာများမှာ ညွန့်ပေါင်း တပ်ဦး လုပ်ငန်းဌာန (UFWD) မှ ဆွဲပေးထားသော စည်းမျဉ်းနှင့် အညီဖြစ်ဖို့ ဘောင်ခတ်ခံထားရလေ သည်။ UFWD က “ပြည်သူကြား ဆူပူလှုပ်ရှားမှု လှုံ့ဆော်ပေးလိမ့်မည်” ကို ကြောက်ရွံ့သောကြောင့် ကျွန်မတို့၏ သင်းအုပ်ဆရာများကို ဗျာဒိတ်ကျမ်း ဖြင့် တရားဟောခွင့် မပေးခဲ့ကြချေ။ သင်းအုပ် ဆရာများအနေဖြင့် ပိုမို လှူဒါန်းလျှင် ဘုရားသခင် ထံမှ ကောင်းချီးမင်္ဂလာများ ပိုမိုရရှိလိမ့်မည်ဟု ဆိုရင်း အလှူဒါနများအကြောင်း မကြာခဏ ဟော လေ့ရှိလေသည်။ အသင်းတော်ကို ဤအခြေအနေ တွင် တွေ့ရသောကြောင့်၊ ကျွန်မ စိတ်ရှုပ်ထွေးခဲ့ရ သည်။ အသင်းတော်က ဤသို့ အဘယ်သို့ ဖြစ်လာခဲ့ပါသနည်း။ သင်းအုပ်ဆရာများက သခင့်ကို မယုံကြည်ကြပါသလော။ သခင့် နှုတ်ကပတ်တော်ကို သူတို့ မလိုက်လျှောက်ကြဘူးလော။ သခင့်အတွက် ကြောက်ရွံ့မှု အနည်းငယ်မျှပင် သူတို့ အဘယ်ကြောင့် မရှိရပါသနည်း။ ထိုအချိန်မှစ၍၊ သူတို့က ဘုရားသခင်ကို အမှန်တကယ် မယုံကြည်ဟု ခံစားရသောကြောင့်၊ ပြီးလျှင် သူတို့က ညီအစ်ကို မောင်နှမများ၏ ကြိုးစားရှာဖွေထားသော ငွေကြေး များကို ရရှိဖို့ရန်အလို့ငှာ ဘုရားသခင်ကို ယုံကြည် ဟန်ဆောင်ကြသည့် သိုးထိန်းအယောင်ကို ဆောင် သောသူများဖြစ်သည်ဟု ခံစားရသောကြောင့် ကိုယ်ပိုင်မူ သုံးရပ်သုံး အသင်းတော်က ဝတ်ပြု အစည်းအဝေးများကို ကျွန်မ မသွားချင်တော့ပါ။

၁၉၉၅ ခုနှစ် နှောင်းပိုင်းတွင်၊ အသင်းတော် ကို ကျွန်မ တုန့်ဆိုင်းခြင်း မရှိဘဲ စွန့်ခွာခဲ့ပြီး အိမ်အသင်းတော် (the Sola Fide Church) တစ်ခုတွင် ပါဝင်ခဲ့သည်။ အစပထမတွင် သူတို့ ၏ တရားဒေသနာများက နိုင်ငံတော် အစိုးရ၏ ကန့်သတ်မှုများကို မခံရဟု ကျွန်မ ထင်ခဲ့ပြီး သူတို့၏ တရားဒေသနာများထဲတွင် ဗျာဒိတ်ကျမ်းကိုပင် ပေါင်းစပ်ခဲ့ပြီး နောက်ဆုံးသောကာလ၊ သခင့်၏ ပြန်ကြွလာ ခြင်း စသည်တို့ကို ဆွေးနွေးခဲ့ကြသည်။ ထို့ကြောင့် သူတို့၏ တရားဒေသနာများက ကိုယ်ပိုင်မူသုံးရပ်သုံး အသင်းတော်က သင်းအုပ် ဆရာများ၏ တရားဒေသနာထက် များစွာ ပိုကောင်းပြီး ကိုယ်ပိုင်မူသုံးရပ်သုံး အသင်းတော်က ဝတ်ပြုအစည်းအဝေးများနှင့် နှိုင်းစာလျှင် ဤနေရာက ဝတ်ပြုအစည်းအဝေး များကို တက်ရောက်ခြင်းအားဖြင့် မွေ့လျော်စရာ ပို၍ရှိသည်ဟု ကျွန်မ ခံစားခဲ့ရသည်- ကျွန်မ အလွန်ပျော်ရွှင်ခဲ့ပါသည်။ သို့သော် အချိန်ကာလ တစ်ခုကြာပြီးနောက်၊ ဤနေရာတွင်လည်း လုပ်ဖော်ကိုင်ဖက်များကြားတွင် မနာလို ဝန်တိုသော အငြင်းပွားမှုများတွင် ပါဝင်ပြီး ဂိုဏ်းကွဲများ ဖန်တီးကြသည့် သူအချို့ရှိသည်ကို ကျွန်မ တွေ့ရှိခဲ့ရသည်။ ညီအစ်ကို မောင်နှမများ မည်သူမျှ သခင့်၏ သတ်မှတ်ချက်များအတိုင်း အသက်ရှင်နေထိုင်ခြင်း မရှိကြသလို၊ တစ်ချိန်တုန်းကကဲ့သို့ သူတို့ မချစ်ခင်ကြ တော့ပါ။ ဤအသင်းတော်က ကိုယ်ပိုင်မူ သုံးရပ်သုံး အသင်းတော်နှင့် တကယ်ကို ဘာမျှ မခြားသည်ကို တွေ့ရသည့်အခါ၊ ကျွန်မ အရမ်း စိတ်ပျက်မိခဲ့သည်၊ သို့သော် သန့်ရှင်းသော ဝိညာဉ်တော်၏ အလုပ်ရှိသည့် အသင်းတော်ကို မည်သည့်နေရာတွင် ရှာတွေ့နိုင်မည်ကိုလည်း ကျွန်မ မသိခဲ့ပါ။ ပိုကောင်းသည့် ရွေးချယ်စရာ မရှိသည့်အတွက်၊ ကျွန်မ လုပ်နိုင်သမျှမှာ the Sola Fide အသင်းတော်ထဲတွင် နေဖို့သာ ဖြစ်ခဲ့သည်၊ ထို့ကြောင့် သူတို့၏ ဝတ်ပြုအစည်း အဝေးများကို ကျွန်မ ဆက်လက်တက်ရောက် ခဲ့သည်။ သင်းအုပ်ဆရာများနှင့် တရားဟော ဆရာများအားလုံးက “တစ်ကြိမ် ကယ်တင်ခံရ လျှင် အမြဲ ကယ်တင်ခံရသည်” ဆိုသည်နှင့် “အဆုံးထိ မင်း သည်းခံသရွေ့၊ သခင့်အတွက် အားသွန်ခွန်စိုက်နဲ့ လုပ်ဆောင်ပြီး သခင့်ရဲ့ လမ်းစဉ်ကို ထိန်းသိမ်းသရွေ့၊ ကောင်းကင် နိုင်ငံတော်ထဲကို မင် ဝင်နိုင်လိမ့်မယ်” ဟု ပြောကြလေသည်။ ထို့ကြောင့် ထိုအချိန်က ကျွန်မ မိမိဘာသာ တွေးမိခဲ့သည်- “တခြား လူတွေ ဘာပဲဖြစ်ဖြစ်၊ သခင်ယေရှုအပေါ် ငါ့ရဲ့ ယုံကြည်မှုမှာ ငါ မဆုတ်မနှစ် လုံ့လထုတ်ပြီး သခင့်ရဲ့ လမ်းကနေ မသွေဖည်သရွေ့၊ သခင် ပြန်ကြွလာတဲ့အခါ ကောင်းကင်နိုင်ငံတော်ထဲကို ချီဆောင်ခံရဖို့ ငါအခွင့်အရေးတစ်ခု ရှိမှာပဲ။”

မျက်တောင်တစ်ချက် အခတ် လျှပ်တပြက် အတွင်းတွင် ၁၉၉၇ ခုနှစ် နှောင်းပိုင်း ရောက်သွားခဲ့သည်၊ ဘုရားသခင်၏ နိုင်ငံတော် ဧဝံဂေလိတရားက ကျွန်မတို့ဆီ ရောက်နှင့်ပြီဖြစ် သလို ကျွန်မတို့၏ အသင်းတော်က အုတ်အော် သောင်းတင်း ဖြစ်သွားခဲ့သည်။ ခေါင်းဆောင် လီက ကျွန်မတို့ကို၊ “ဒီနေ့ခေတ်မှာ အရှေ့ရပ်က လျှပ်ပြက်ခြင်းကို ဖြန့်ဝေနေတဲ့ အဖွဲ့တစ်ဖွဲ့ ပေါ်လာတယ်၊ သူတို့က ဂိုဏ်းဂဏအမျိုးမျိုး ကနေ သိုးကောင်းတွေကို ခိုးယူနေကြတယ်၊ ပြီးတော့ သူတို့က သခင်ယေရှုက ပြန်ကြွလာ နှင့်ပြီးပြီဖြစ်သလို သူက အမှုတော်ရဲ့ အဆင့်သစ် ကို လုပ်ဆောင်နေတယ်လို့ ပြောနေကြ တယ်။သခင်ယေရှုက ကျွန်တော်တို့အတွက် ကားတိုင်မှာ သံမှိုရိုက်ခံခဲ့ပြီး ကျွန်တော်တို့ကို ရွေးနုတ်ဖို့ သူ့ရဲ့ အသက်အဖိုးအခကို ပေးနှင့်ပြီးပါပြီ။ ကျွန်တော်တို့ ကယ်တင်ခံရနှင့် ပြီးဖြစ်တယ်။ ကျွန်တော်တို့ အဆုံးထိ သည်းခံ ဖို့ပဲ လိုတယ်၊ ပြီးတော့ သခင် ပြန်ကြွလာတဲ့အခါ ကျွန်တော်တို့ သေချာပေါက် ကောင်းကင် နိုင်ငံတော်ထဲကို ချီဆောင်ခံရပါလိမ့်မယ်။ ဒါကြောင့် ကျွန်တော်တို့ သတိထားရမယ်၊ ပြီးတော့ ဒီအရှေ့ရပ်က လျှပ်ပြက်ခြင်းက လူတွေကို လုံးဝ လက်ခံလို့ မဖြစ်ဘူး။ သူတို့ကို လက်ခံတဲ့သူ ဘယ်သူမဆို အသင်းတော်ကနေ နှင်ထုတ်ခံရမယ်။ ပြီးတော့၊ သူတို့ ပြောတာကို နားမထောင်မိအောင်သေချာလုပ်၊ ပြီးရင် သူတို့ ရဲ့ စာအုပ်တွေကို မဖတ်မိအောင် သေချာလုပ် ပါ...။” ဝတ်ပြုအစည်းအဝေးတိုင်းနီးပါးတွင် ရာထူးအဆင့်တိုင်းက လုပ်ဖော်ဆောင်ဖက် အားလုံးက ဤအရာများကို ဆွေးနွေးနေကြပုံ ရလေသည်။ သူတို့ ပြောသည့်အရာကို ကြားပြီး နောက်၊ ညီအစ်ကို မောင်နှမများက အရှေ့ရပ်က လျှပ်ပြက်ခြင်းကို အကျိုးအကြောင်း သေချာ မသိဘဲ ဆန့်ကျင်ပြီး သတိထားဖို့ စတင်ခဲ့ကြ လေသည်။ ကျွန်မက အရှေ့ရပ်က လျှပ်ပြက် ခြင်း၏ အခိုးခံရပြီး ကောင်းကင်နိုင်ငံတော် ထဲသို့ ဝင်ရောက်ဖို့ ကျွန်မ၏ အခွင့်အရေး ဆုံးရှုံးမည်ကို ကြောက်သည့်အတွက် ပို၍ပင် စတင် ဂရုစိုက်ကာ သတိထားခဲ့သည်။

သို့သော် ၁၉၉၈ ခုနှစ်၌ နှစ်သစ် အစပြု ကာစအချိန် နေ့တစ်နေ့တွင်၊ အနန္တတန်ခိုးရှင် ဘုရားသခင် အသင်းတော်မှ လူတစ်ယောက်နှင့် ကျွန်မ မမျှော်လင့်ဘဲ ဆုံခဲ့ရပြီး၊ ပထမဆုံး အကြိမ် အရှေ့ရပ်က လျှပ်ပြက်ခြင်း၏ လမ်းစဉ် ကို နားထောင်ဖို့ အခွင့်အလမ်းကို ကျွန်မ ရရှိခဲ့ သည်။ ထိုနေ့တွင်၊ ကျွန်မ၏ အစ်မက ကျွန်မကို ဖုန်းတစ်ချက်ဆက်ပြီး သူမ၏ အိမ်သို့ ဖိတ်ခဲ့ သည်။ သူမ၏ ရွာမှ အစ်မ ဟူကိုလည်း လာဖို့ သူက ဖိတ်ခဲ့သည်။ အစ်မ ဟူက ကျွန်မကို တွေ့သည့်အခါ ပြုံးပြပြီး၊ “အိုး ညီမလေး လာတာ ကောင်းတယ်။ သခင့်ကို ယုံကြည်တဲ့ အစ်မရဲ့ အဝေးကအမျိုးတစ်ယောက်လည်း အစ်မဆီ လာလည်တယ်။ အစ်မတို့ အတူ စုလိုက်ရအောင်လေ” ဟု ပြောလေသည်။ ကျွန်မ ပျော်ရွှင်စွာ သဘောတူခဲ့သည်။ မကြာမီတွင်၊ အစ်မ ဟူက သူ၏ အမျိုးနှင့်အတူ ပြန်လာ လေသည်။ ဤအစ်မက ကျွန်မတို့ကို တွေ့သည့် အခါ၊ ကျွန်မတို့ကို စိတ်အားထက်သန်စွာ နှုတ်ခွန်းဆက်ခဲ့သည်။ သူ့ကို ကျွန်မတို့ အရင်က မမြင်ဖူးသော်လည်း၊ သူ့ကို ရင်းနှီးသလိုမျိုး ကျွန်မ ခံစားခဲ့ရသည်။ သူက၊ “အခုခေတ် အသင်းတော်ထဲမှာ ပျံ့နှံ့နေတဲ့ ပျက်စီးယိုယွင်းမှု ရှိနေတယ်။ တရားဟော ဆရာတွေက တရား ဟောဖို့ ဆန်းသစ်တဲ့အရာ ဒါမှမဟုတ် သစ်လွင် တဲ့အရာတစ်ခုတစ်လေမှ မရှိကြဘူး။ ဝတ်ပြု အစည်းအဝေးတိုင်းမှာ အရှေ့ရပ်မှ လျှပ်ပြက် ခြင်းကို ဘယ်လို ဆန့်ကျင်ရမယ်ဆိုတဲ့ အကြောင်းကိုဟောတာ မဟုတ်ရင်၊ တိတ်ခွေတွေ နဲ့ ဓမ္မသီချင်း သီဆိုတာတွေကို နားထောင်ရရုံသက်သက်ပါပဲ။ ဝတ်ပြုအစည်း အဝေးတွေမှာ ဒါတွေပဲ လုပ်ကြတာ။ လုပ်ဖော် ဆောင်ဖက်တွေက မနာလိုဝန်တိုတဲ့ အငြင်းပွားမှုတွေမှာ ပါဝင်ပတ်သက်ကြတယ်၊ သူတို့ ပေါင်းကြံကြပြီး ဒုက္ခပေးကြတယ်၊ သူတို့ အားလုံးက အလွန်အမင်း ကိုယ့်ကိုယ်ကိုယ် မှန်ကန်တယ်လို့ ထင်မှတ်ကြပြီး ဘယ်သူကမှ တခြား ဘယ်သူ့ကိုမှ နားထောင်ကြဘူး။ ညီအစ်ကို မောင်နှမတွေက အပျက် သဘောဆောင်ပြီး အားနည်းကြတယ်၊ ပြီးတော့ သူတို့ရဲ့ ယုံကြည်ခြင်းနဲ့ ချစ်ခြင်းတွေကို ဆုံးရှုံးသွားကြပြီ။ လူအများကြီးက ငွေရှာဖို့ လောကဘက်ကို ပြန်သွားဖို့ သခင့်ကို စွန့်သွားကြပြီ” ဟု ပြောလေသည်။ ကျွန်မ၏ စိတ်အတွင်းတွင် အလားတူပင် ခံစားခဲ့ရပြီး ခေါင်းညိတ်လျက်၊ ထိုအစ်မကို ကျွန်မက၊ “ဒါက ကျွန်မရဲ့ အသင်းတော်ထဲမှာလိုပါပဲ။ အရင်က၊ ကျွန်မတို့ရဲ့ လစဉ် ဝတ်ပြုအစည်း အဝေး လုပ်ရာမှာ အစည်းအဝေးနေရာတိုင်းမှာ လူ ၂၀ ကနေ ၃၀ ထိ ရှိခဲ့တယ်၊ ဒါပေမယ့် အခု လူကြီးအနည်းငယ်ပဲရှိပြီး တရားဟော ဆရာတွေတောင် ငွေရှာဖို့ လောကထဲကို ထွက်သွားကြပြီ။ ဝတ်ပြုအစည်းအဝေးတွေမှာ မွေ့လျော်စရာ ဘာမှမရှိဘူး” ဟု ပြောလိုက်သည်။ ထိုအစ်မက သူမ၏ ခေါင်းကို ညိတ်လိုက်ပြီး၊ “ဒီအခြေအနေမျိုးက တစ်ချို့ အသင်းတော်တွေမှာပဲ ရှိနေတာမဟုတ်ဘဲ၊ ဘာသာရေး လောကတစ်ခုလုံး ပျံ့နှံ့နေတဲ့ အဖြစ်အပျက်တစ်ခုပဲ။ သန့်ရှင်းသော ဝိညာဉ်တော်ရဲ့ အမှုတော်ကို အသင်းတော်ထဲမှာ ရှာတွေ့တော့မှာမဟုတ်ဘူးဆိုတာကို ဒါက ပြတယ်၊ ပြီးတော့ တရားဥပဒေနဲ့ မညီတဲ့ လုပ်ရပ်တွေကိုလည်း တစ်ချိန်လုံး ကျူးလွန်ကြ တယ်- ဒါကသခင့်ရဲ့ ပြန်ကြွလာခြင်း နိမိတ် တစ်ခုပဲ။ ဒါက ပညတ်တော်ခေတ်ရဲ့ အဆုံးသတ် အတိုင်းပဲဖြစ်တယ်၊ ဗိမာန်တော်က ခြံမွေးတိရစ္ဆာန်တွေကို ရောင်းပြီး လူတွေက ငွေတွေ လဲလှယ်တဲ့နေရာ ဖြစ်လာခဲ့တယ်။ အဲဒါဟာ ဘာကြောင့်လဲဆိုရင် ဘုရားသခင်က သူ့ရဲ့ အမှုတော်ကို ဗိမာန်တော်ထဲမှာ ဆောင်ရွက် တာ ရပ်တန့်နှင့်ပြီးဖြစ်သလို၊ အဲဒီအစား ဗိမာန်တော်ရဲ့ အပြင်မှာ အမှုတော်ရဲ့ အဆင့်သစ် ကို ဆောင်ရွက်ဖို့ သခင်ယေရှုအဖြစ် လူ့ဇာတိခံခဲ့ တယ်” ဟု ပြောလေသည်။ ကျွန်မ အကြိမ်ကြိမ် ခေါင်းညိတ်မိလျက် အာရုံစိုက်စွာ နားထောင် ခဲ့သည်။ အစ်မက ဆက်၍ “ညီမလေး၊ ရှင်လုကာ ၁၇:၂၄-၂၆ မှာ ပြောတယ်- ‘ကောင်းကင်တဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသားသည် မိမိနေ့ရက်၌ ဖြစ်တော်မူလတံ့။ ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။ နောဧလက်ထက်၌ဖြစ်သကဲ့သို့ လူသားလက်ထက်၌ ဖြစ်လိမ့်မည်။’ ဒီသမ္မာကျမ်းစာရဲ့ စာကြောင်းတွေကို ညီမ ဘယ်လို အနက်ပြန်လဲ” ဟု ပြောလေသည်။ ထိုစာကြောင်းများကို ကျွန်မ တစ်ခဏ လေးလေးနက်နက် စဉ်းစားခဲ့ပြီးနောက် အနေရခက်စွာ ရယ်မောလိုက်ပြီး၊ “အစ်မ၊ ကျမ်းစာရဲ့ ဒီစာကြောင်းတွေက သခင့်ရဲ့ ကြွလာခြင်းအကြောင်းကို ပြောနေကြတာ မဟုတ်လား” ဟု ပြောလိုက်သည်။ အစ်မက၊ “ကျမ်းစာရဲ့ ဒီစာကြောင်းတွေက သခင့်ရဲ့ ကြွလာခြင်းကို ဆွေးနွေးပြောဆိုနေကြတယ်။ ဒါပေမယ့်၊ အဲဒါတွေက ရှေ့ကာလတွေတုန်းက သခင်ယေရှုရဲ့ ကြွလာခြင်းအကြောင်းကို ပြောနေကြတာ မဟုတ်ဘူး။ အဲဒါထက်၊ ဒါတွေက နောက်ဆုံးသော ကာလမှာ သခင့်ရဲ့ ပြန်ကြွလာခြင်းကို ရည်ညွှန်းတာဖြစ်တယ်၊ ဘာလို့လဲဆိုတော့ ဒီမှာ သခင်က နောက်ဆုံးသော ကာလမှာ သူ ပြန်ကြွလာ တဲ့အခါ ဖြစ်ပျက်မယ့်အရာအကြောင်းကို အရမ်း ကို ရှင်းရှင်းလင်းလင်း ပရောဖက်ပြုနေလို့ပဲ။ ညီမလေး၊ အသင်းတော်ထဲက ယုံကြည်သူတွေရဲ့ ယုံကြည်ခြင်းက အခုအချိန်မှာ ပိုအေးစက်လာ ကြပြီဖြစ်သလို သူတို့က အပျက်သဘောဆောင် ပြီး အားနည်းကြတယ်။ ဒါဟာ ဘာကြောင့်လဲ ဆိုရင် ဘုရားသခင်က အမှုတော်ရဲ့ အဆင့်သစ် ကို ဆောင်ရွက်ဖို့ ဘုရားသခင်က နောက်တစ်ဖန် လူ့ဇာတိခံလာပြီဖြစ်လို့ပဲ။ ဘုရားသခင်ရဲ့ အမှုတော်က ရွေ့သွားပြီ၊ ပြီးတော့ ဘုရားသခင် ရဲ့ အမှုတော်သစ်နောက်ကို မလိုက်ကြတဲ့ သူတိုင်း သန့်ရှင်းသော ဝိညာဉ်တော်ရဲ့ အမှုတော်ကို ဆုံးရှုံးကြလိမ့်မယ်” ဟု ပြန်ဖြေလေသည်။ သခင်ယေရှု ပြန်ကြွလာနှင့်ပြီ ဟု အစ်မ ပြောသည်ကို ကျွန်မ ကြားလျှင် ကြားချင်း၊ သူမက အရှေ့အရပ်က လျှပ်ပြက်ခြင်း နှင့် ပတ်သက်သည်ကို ကျွန်မ ချက်ချင်း ရိပ်မိခဲ့ပြီး ကျွန်မ စိတ်ဓါတ်ကျ သွားခဲ့သည်။တစ်ချိန်က အသင်းတော်ကို ပိတ်ပင်ခဲ့သည့် ကျွန်မ၏ ခေါင်းဆောင်များထံမှ စကားများ ကျွန်မစိတ်ထဲ ပေါ်လာသည်နှင့်အမျှ ကျွန်မ မျက်နှာပေါ်မှ အပြုံးပျောက်ကွယ်သွား ခဲ့သည်- “ယေရှုကို ယုံကြည်တာက ကယ်တင်ခံ ရဖို့ဖြစ်ပြီး၊ တစ်ခါ ကယ်တင်ခံရရင် အမြဲ ကယ်တင်ခံရတာဖြစ်တယ်။...အရှေ့ရပ်မှ လျှပ်ပြက်ခြင်းဆီက လူတွေကို လက်မခံနဲ့...။” ကျွန်မ၏ ခေါင်းဆောင်များထံမှ ဤစကားများ ကို ကျွန်မ တွေးမိစဉ်၊ အိမ်ကို ကျွန်မ အပြေး အလွှားပြန်သွားချင်မိခဲ့သည်။ သို့သော် ဤစိတ်ကူး စိတ်ထဲ ရောက်လာချိန်တွင်၊ ဓမ္မသီချင်းတစ်ပုဒ်မှ အပိုဒ်တစ်ခုကို ကျွန်မကို သတိရစေခြင်းဖြင့် သခင်က ကျွန်မကို ဉာဏ်အလင်းပေးခဲ့သည်- “ယေရှုသည် ကျွန်ုပ်တို့ ကွယ်ကာရာ၊ ဒုက္ခများ ရောက်သည့်အခါ သူနှင့်အတူ ပုန်းကွယ်ပါ၊ သခင်နှင့်အတူ သင်ရှိသည့်အချိန် အဘယ်အရာကို သင် ကြောက်ရအံ့နည်း။” “အဲဒါ ဟုတ်တယ်” ဟု ကျွန်မ တွေးမိသည်။ “သခင်က ငါ့ရဲ့ နံဘေးမှာရှိရင်၊ ဘာကို ငါ ကြောက်ရမှာလဲ။ ငါ ကြောက်တဲ့အရာက ဘုရားဆီက လာတာ မဟုတ်ဘူး၊ စာတန်ဆီက လာတာပဲ။” ထို့နောက်တွင်ပင်၊ အစ်မက၊ “တစ်ယောက်ယောက်မှာ မေးခွန်းရှိရင်၊ အဲဒါတွေကို ဆက်ပြီး ဝေမျှပါ။ ရှင်တို့မှာရှိတဲ့ ပြဿနာတွေနဲ့ အခက်အခဲတွေအားလုံးကို ဘုရားသခင်ရဲ့ နှုတ်ကပတ်တော်က ဖြေရှင်းပေး နိုင်မှာပါ” ဟု ပြောလေသည်။ ဤအရာ အစ်မ ပြောသည်ကို ကျွန်မ ကြားသည့်အခါ၊ ကျွန်မ မိမိဘာသာ တွေးမိခဲ့သည်- “ငါ့ရဲ့ မေးခွန်းတွေကို နင် မဖြေနိုင်လောက်ဘူး။ အရှေ့ရပ်မှ လျှပ်ပြက်ခြင်းက အမှန်တကယ် ဘာကို ဟောနေလဲဆိုတာနဲ့ သိုးကောင်းတွေ အများကြီးကို ဘယ်လို ခိုးသွားနိုင်ရတာလဲ ဆိုတာကို ငါ အခု အတိအကျ စုံစမ်းရမှ ဖြစ်မယ်။”

ဤအရာကို တွေးရင်းဖြင့်၊ တဲ့တိုးပြော ဆိုရန် ဆုံးဖြတ်ခဲ့ပြီး လက်ဦးမှုရ ယူကာ၊ “သခင်ယေရှုက ကားတိုင်မှာ ကျွန်မတို့အတွက် သံမှိုရိုက်ခံခဲ့ရပြီး၊ ကျွန်မတို့ကို ရွေးနုတ်ဖို့ သူ့အသက် အဖိုးအခကို ပေးနှင့်ပြီးပြီဖြစ်လို့ ကျွန်မတို့ ကယ်တင်ခံရနှင့်ပြီးပြီလို့ကျွန်မတို့ ခေါင်းဆောင်တွေက အမြဲ ပြောနေကြတယ်။ ကျမ်းစာထဲမှာ မှတ်တမ်းတင်ထားတယ်- “ဖြောင့်မတ်ရာသို့ ရောက်ခြင်းငှာ စိတ်နှလုံးဖြင့် ယုံကြည်ရ၏။ ကယ်တင်ခြင်းသို့ ရောက်ခြင်းငှာ နှုတ်ဖြင့် ဝန်ခံရ၏။” (ရောမသြဝါဒစာ ၁၀:၁၀-၁၁) တဲ့။ ကျွန်မတို့ တစ်ကြိမ် ကယ်တင်ခံရမှတော့ ထာဝရ ကယ်တင်ခံရပြီးဖြစ်သလို၊ အဆုံးထိ ကျွန်မတို့ သည်းခံသရွေ့၊ သခင် ပြန်ကြွလာတဲ့အခါ ကောင်းကင်နိုင်ငံတော်ထဲကို ကျွန်မတို့ သေချာပေါက် ချီဆောင်ခံရလိမ့်မယ်။ ဒါက ကျွန်မတို့ကို သခင် ပြုပြီးတဲ့ ကတိတော်ဖြစ်ပါတယ်။ ဒါကြောင့် ဘုရားသခင် ဆောင်ရွက်နေတဲ့ ဘယ်လို အမှုတော်သစ်ကိုမှ ကျွန်မတို့ လက်ခံစရာ မလိုပါဘူး” ဟု ပြောလိုက်သည်။

အစ်မက ပြုံးလိုက်ပြီး ကျွန်မကို၊ “သခင်ယေရှုက ကျွန်မတို့အတွက် ကားတိုင်မှာ သံမှိုရိုက်ခံခဲ့ရပြီး ကျွန်မတို့ကို ရွေးနုတ်ဖို့ သူက သူ့ရဲ့အသက် အဖိုးအခကို ပေးခဲ့မှတော့ ကျွန်မတို့ ကယ်တင်ခံရပြီးပြီလို့ ယုံကြည်သူတွေအများကြီးက ထင်ကြတယ်။ တစ်ကြိမ် ကယ်တင်ခံရရင် ထာဝရ ကယ်တင်ခံရတယ်၊ ကျွန်မတို့ လုပ်ဖို့လိုတာက အဆုံးထိ သည်းခံဖို့ပဲ၊ ပြီးတော့ သခင် ပြန်ကြွလာတဲ့အခါ ကောင်းကင်နိုင်ငံတော်ထဲကို ကျွန်မတို့ သေချာပေါက် ချီဆောင်ခံရမှာဖြစ်ပြီး ဘုရားသခင် ဆောင်ရွက်နေတဲ့ ဘယ်လို အမှုသစ်ကိုမှ ကျွန်မတို့ လက်ခံစရာ မလိုဘူးလို့ လူတွေက ယုံကြတယ်။ ဒါပေမယ့် ဒီလိုတွေးတာ က တကယ်မှန်ရဲ့လား။ အဲဒါက သခင့်ရဲ့ အလိုတော်နဲ့ ကိုက်ညီရဲ့လား။ အမှန်တော့၊ “တစ်ကြိမ် ကယ်တင်ခံရတာက ထာဝရ ကယ်တင်ခံရတာဖြစ်ပြီး၊ သခင် ပြန်ကြွလာ တဲ့အခါ ကျွန်မတို့ ကောင်းကင်နိုင်ငံတော်ထဲကို ချီဆောင်ခံရမယ်” ဆိုတဲ့ လူ့ရဲ့ စိတ်ကူးက အယူအဆတစ်ခုနဲ့ စိတ်ကူးတစ်ခုသာ ဖြစ်ပြီး အဲဒါက သခင် ပြောခဲ့တဲ့ အရာနဲ့ တကယ်ကို မကိုက်ပါဘူး။ သူတို့ရဲ့ ယုံကြည်ခြင်းကြောင့် ကယ်တင်ခံရတဲ့သူတွေက ကောင်းကင်နိုင်ငံ တော်ထဲကို ဝင်နိုင်မယ်လို့ သခင်ယေရှုက တစ်ခါမှ မပြောခဲ့ပါဘူး၊ ဒါပေမယ့် အဲဒါထက် သူက၊ ‘ကောင်းကင်ဘုံ၌ ရှိတော်မူသော ငါ့ခမည်းတော်၏အလိုကို ဆောင်သောသူသာလျှင် ဝင်ရလိမ့်မည်။’ (ရှင်မဿဲခရစ်ဝင် ၇:၂၁) လို့ ပြောခဲ့တယ်။ ကယ်တင်ခံရတာနဲ့ ကောင်းကင်ဘုံက ခမည်းတော်ရဲ့ အလိုတော်ကို ဆောင်တာက မတူဘူး။ ယုံကြည်ခြင်းအားဖြင့် ကယ်တင်ခံရတာကို ကျွန်မတို့ ပြောတဲ့အခါ၊ ဒီကယ်တင်ခံရတာက ရှင်တို့ရဲ့ အပြစ်တွေကနေ ခွင့်လွှတ်ခံရတာကို ရည်ညွှန်းတာပါ။ အဲဒါက တစ်စုံတစ်ဦးက ပညတ်တရားအတိုင်း သေခြင်းကို အပို့ခံရမှာဖြစ်ပေမယ့် သခင့်ရှေ့မှောက်ကို သူတို့လာပြီး နောင်တရမယ်၊ ပြီးတော့ သခင့်ရဲ့ ကယ်တင်ခြင်းကို ရရှိမယ်ဆိုရင်၊ သူတို့ရဲ့ အပြစ်တွေကို သခင်က ခွင့်လွှတ်ပေးမှာဖြစ်ပြီး အဲဒီလူက ပညတ်တရားရဲ့ စီရင်မှုကို စွန့်ပစ်လိမ့်မယ်၊ ပြီးတော့ ပညတ်တရားအတိုင်း သေခြင်းကို အပို့ခံရတော့မှာ မဟုတ်ဘူးလို့ ဆိုလိုတာပါ။ ဒါက ကယ်တင်ခံရခြင်းရဲ့ မှန်ကန်တဲ့ အဓိပ္ပါယ်ပဲ။ ဒါပေမယ့် ကယ်တင်ခံရတယ်ဆိုတာက လူတစ်ဦးဟာ အပြစ်ကနေ လွတ်မြောက်ပြီး သန့်စင်ခံရတယ်လို့ မဆိုလိုပါဘူး။ ဒါကို ကျွန်မတို့အားလုံး လေးလေးနက်နက် တွေ့ကြုံခံစားရပြီးပါပြီ။ နှစ်တွေအများကြီး သခင့်ကို ကျွန်မတို့ ယုံကြည်ကြပြီး၊ မကြာခဏ ကျွန်မတို့ရဲ့ အပြစ်တွေကို သခင့်ဆီ ဝန်ချ၊ နောင်တရပြီး ကျွန်မတို့ရဲ့ အပြစ်တွေကို ခွင့်လွှတ်ခြင်းရဲ့ ဝမ်းမြောက်မှုနဲ့ ငြိမ်သက်ခြင်းတွေကိုလည်း နှစ်သက်ခံစားကြရ ပေမယ့်၊ ကျွန်မတို့ အပြစ်တွေကို မကြာခဏ အမှတ်တမဲ့ ကျူးလွန်မိနေကြတုန်းပဲဖြစ်သလို ကျွန်မတို့ရဲ့ အပြစ်တွေအားဖြင့် အချည်နှောင်ခံရတုန်းပဲဖြစ်တယ်။ ဒါက အမှန်တရားတစ်ခုပဲ။ ဥပမာအားဖြင့်၊ မာနထောင်လွှားခြင်း၊ လှည့်ဖြားခြင်း၊ တစ်ကိုယ်ကောင်းဆန်ခြင်း၊ လောဘကြီးခြင်း၊ ဆိုးယုတ်ခြင်း၊ စတဲ့ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေက ဆက်လက်တည်ရှိနေတုန်းပဲ။ လောကရဲ့ ရေပန်းစားမှုတွေကို လိုက်စားရတာ၊ ချမ်းသာကြွယ်ဝမှုနဲ့ ကျော်ကြားမှုတွေကို လိုက်စားတာနဲ့ ဇာတိအသွေးအသားနဲ့ဆိုင်တဲ့ အပျော်အပါးတွေကို ကျွန်မတို့ ပျော်မွေ့နေကြ တုန်းပဲဖြစ်ပြီး အပြစ်နဲ့ပြည့်တဲ့ ကာမဂုဏ်တွေကို ကျွန်မတို့ တပ်မက်ကြတုန်းပဲဖြစ်တယ်။ ကျွန်မတို့ရဲ့ ကိုယ်ရေးကိုယ်တာ အကျိုးအမြတ်တွေကို ကာကွယ်ဖို့အတွက် ကျွန်မတို့ဟာ တခြားလူတွေကို မကြာခဏ လိမ်ညာခြင်း၊ လှည့်စားခြင်းတို့ကိုလည်း လုပ်နိုင်စွမ်းရှိကြတယ်။ ဒါကြောင့်၊ ကယ်တင်ခံရတယ်ဆိုတာက ပြည့်ဝတဲ့ ကယ်တင်ခြင်းကို ရရှိပြီးပြီလို့မဆိုလိုပါဘူး။ ဒါက အမှန်တရားတစ်ခုပါ။ ကျမ်းစာထဲမှာ မှတ်သားထားပါတယ်- ‘ငါသည် သန့်ရှင်းသောကြောင့်၊ သင်တို့သည် သန့်ရှင်းခြင်း ရှိရကြမည်။’ (ဝတ်ပြုရာကျမ်း ၁၁:၄၅-၄၆) ဘုရားသခင်က သန့်ရှင်းတယ်၊ ဒါကြောင့် မကြာခဏ အပြစ်ပြုပြီး ဘုရားသခင်ကို ဆန့်ကျင်ကြသူတွေကို ကောင်းကင်နိုင်ငံတော်ထဲ သူ ဝင်ခွင့်ပြုမလား။ သူတို့ရဲ့ ယုံကြည်ခြင်းအားဖြင့် ကယ်တင်ခံရတဲ့ သူတွေက ကောင်းကင်နိုင်ငံတော်ထဲကို ဝင်နိုင်ကြမယ်လို့ ရှင်တို့ ယုံတယ်ဆိုရင်၊ ဘာလို့ သခင်ယေရှုက ဒီစကားတွေကိုလည်း ပြောခဲ့တာလဲ- ‘သခင်၊ သခင်ဟု ငါ့ကိုလျှောက်သောသူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။ ကောင်းကင်ဘုံ၌ ရှိတော်မူသော ငါ့ခမည်းတော်၏အလိုကို ဆောင်သောသူသာလျှင် ဝင်ရလိမ့်မည်။ ထိုနေ့၌ကား၊ သခင်၊ သခင်၊ အကျွန်ုပ်တို့သည် ကိုယ်တော်အခွင့်နှင့် ဆုံးမဩဝါဒပေးပါပြီ မဟုတ် လော။ ကိုယ်တော်အခွင့်နှင့် နတ်ဆိုးတို့ကို နှင်ထုတ်ပါပြီ မဟုတ်လော။ ကိုယ်တော်အခွင့်နှင့် များစွာသော တန်ခိုးတို့ကို ပြပါပြီမဟုတ်လောဟု အများသော သူတို့သည် လျှောက်ကြလိမ့်မည်။ ထိုသို့လျှောက်ကြသောအခါ သင်တို့ကို ငါအလျင်းမသိ၊ အဓမ္မအမှုကို ပြုသောသူတို့၊ ငါ့ထံမှ ဖယ်ကြဟု ထိုသူတို့အား အတည့်အလင်း ငါပြောမည်။’ (ရှင်မဿဲခရစ်ဝင် ၇:၂၁-၂၃) သခင် ပြန်ကြွလာတဲ့အခါ၊ သူက ဆိတ်တွေကို သိုးတွေကနေ၊ ပြီးတော့ တောရိုင်းပင်တွေကို ဂျုံပင်တွေကနေ ခွဲခြားမယ်လို့ ဘာလို့ ပြောထားတာလဲ။ ဒါကြောင့် သူတို့ရဲ့ ယုံကြည်ခြင်းအားဖြင့် ကယ်တင်ခံရသူတွေက ကောင်းကင်နိုင်ငံတော်ထဲကို ဝင်နိုင်မယ်လို့ ပြောဖို့ မခိုင်လုံပါဘူး။ အဲဒါက သခင်ယေရှုရဲ့ နှုတ်ကပတ်တော်နဲ့ လုံးဝ သဘောကွဲလွဲပြီး၊ ဒါ သခင့်ရဲ့ နှုတ်ကပတ်တော်ကို အာခံတာ ဖြစ်တယ်။ ဒါကြောင့်၊ သခင့်ရဲ့ နှုတ်ကပတ်တော် ကို ကျွန်မတို့က လက်ခံပြီး မယုံကြည်ဘဲ၊ အဲဒါထက် သင်းအုပ်ဆရာတွေနဲ့ အကြီးအကဲ တွေ ဖြန့်ဖြူးတဲ့ အတွေးမှားတွေကို ဖက်တွယ် ပြီး ဘုရားသခင်ကို ယုံကြည်ဖို့ ကျွန်မတို့ရဲ့ ကိုယ်ပိုင်အယူအဆတွေနဲ့ စိတ်ကူးတွေကို မှီခိုရင်၊ သခင့်ရဲ့ သတ်မှတ်ချက်တွေကို ကျွန်မတို့ ဘယ်တော့မှ ပြည့်မီနိုင်မှာမဟုတ်သလို၊ ကောင်းကင်နိုင်ငံထဲကို ဘယ်တော့မှ ကျွန်မတို့ ချီဆောင်ခံရနိုင်မှာ မဟုတ်ပါဘူး။”

အစ်မ၏ စကားများကို ကျွန်မ အချိန်ယူ စဉ်းစားခဲ့ပြီး သူပြောသည့်အရာက များစွာ အဓိပ္ပါယ်ရှိသည်ဟု ခံစားခဲ့ရသည်၊ ထို့ကြောင့် ထိုနေရာတွင် တိတ်ဆိတ်စွာ ထိုင်ကာ နားထောင်နေမိခဲ့သည်။ အစ်မက ဆက်၍ “ကယ်တင်ခံရခြင်းနဲ့ ပြည့်ဝတဲ့ ကယ်တင်ခြင်းကို ရရှိခြင်းနဲ့ဆိုင်တဲ့ နက်နဲမှုကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်က ထုတ်ဖော်ပြနှင့်ပြီးပါပြီ၊ ဒါကြောင့် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို တစ်ချက်ကြည့်ပြီး ဒါနဲ့ပတ်သက်လို့ သူ ဘာပြောစရာရှိလဲဆိုတာကို ကြည့်ရအောင်။ အနန္တတန်ခိုးရှင် ဘုရားသခင်က ပြောတယ်- ‘ထိုအချိန်က ယေရှု၏ အမှုမှာ လူသားမျိုးနွယ်တစ်ရပ်လုံးကို ရွေးနှုတ်ရန် ဖြစ်သည်။ သူ့ကို ယုံကြည်သူအားလုံးတို့၏ အပြစ်များသည် ခွင့်လွှတ်ခြင်း ခံခဲ့ရသည်၊ သူ့ကို ယုံကြည်နေသရွေ့ သူက သင့်ကို ရွေးနှုတ်မည်၊ သင်သည် သူ့ကို ယုံကြည်ပါက သင်သည် အပြစ်သားတစ်ယောက် မဟုတ်တော့ဘဲ၊ သင်၏အပြစ်များ အားလုံး ဖြေလွှတ်ခြင်းခံရသည်။ ဤသည်မှာ ကယ်တင်ခံရခြင်းနှင့် ယုံကြည်ခြင်းအားဖြင့် လျော်ကန်စေခြင်းဟူသည့် အဓိပ္ပာယ်ဖြစ်သည်။ သို့သော် ယုံကြည်ခဲ့ကြသည့် သူများအတွင်း၌ ဘုရားသခင်ကို ပုန်ကန်၍ ဆန့်ကျင်သည့်အရာ ကျန်နေသေးပြီး၊ ၎င်းကို တဖြည်းဖြည်းချင်း ဖယ်ရှားပစ်ရန် လိုခဲ့ပါသေးသည်။ ကယ်တင်ခြင်းဟူသည်မှာ လူသားသည် ယေရှု၏ ရယူခြင်းကို အပြည့်အဝ ခံခဲ့ပြီးပြီဟု ဆိုလိုခြင်းမဟုတ်ဘဲ၊ လူသားသည် သူသည်အပြစ်တရားနှင့် မသက်ဆိုင်တော့ဘဲ၊ သူ၏ အပြစ်များခွင့်လွှတ်ခံရခြင်းကို ဆိုလိုသည်။ သင်ယုံကြည်ပြီဆိုပါက အပြစ်တရားနှင့် နောက်တစ်ဖန် မည်သည့်အခါမျှ သက်ဆိုင်တော့မည် မဟုတ်ချေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၂)) ‘လူသည် ရွေးနုတ်ခြင်း မခံရမီတွင်၊ စာတန်၏ အဆိပ်အများအပြားသည် သူ့အတွင်းတွင် အခိုင်အမာ တည်ထားနှင့်ပြီးဖြစ်သကဲ့သို့ စာတန်၏ ဖောက်ပြန်ပျက်စီးစေခြင်းကို နှစ်ထောင်ချီ ခံရပြီးနောက်တွင်၊ လူသည် သူ့အတွင်းတွင် ဘုရားသခင်ကို ဆန့်ကျင်သည့် အခြေခိုင်သည့် သဘာဝ ရှိလေသည်။ သို့ဖြစ်ရာ လူသားသည် ရွေးနုတ်ခံရပြီးသည့်အချိန်တွင်၊ ယင်းသည် လူကို အဖိုးအခကြီးစွာ ပေးဝယ်ထားသည့် ရွေးနုတ်ခြင်း ကိစ္စတစ်ခုထက် ဘာမျှမပိုဘဲ၊ သူ့အတွင်းရှိ အဆိပ်သင့်သော သဘာဝမှာ သုတ်သင်ပယ်ရှင်းခြင်းကို မခံရသေးပေ။ အလွန် ညစ်ညမ်းလှသော လူသည် ဘုရားသခင်ကို အစေခံရန် မထိုက်တန်မီတွင် ပြောင်းလဲခြင်းကို ကြုံရမည် ဖြစ်သည်။ တရားစီရင်ခြင်း၊ ပြစ်တင်ဆုံးမခြင်းနှင့်ဆိုင်သည့် ဤအမှုအားဖြင့်၊ လူသည် သူကိုယ်တိုင်အတွင်းရှိ ညစ်ညူးပြီး ဖောက်ပြန်ပျက်စီးသည့် အနှစ်သာရကို အပြည့်အဝ သိလာလိမ့်မည် ဖြစ်ပြီး၊ သူသည် လုံးဝ ပြောင်းလဲနိုင်လိမ့်မည် ဖြစ်ပြီး သန့်ရှင်းလာလိမ့်မည်။ ဤနည်းဖြင့်သာ လူသည် ဘုရားသခင်၏ ပလ္လင်တော် ရှေ့မှောက်သို့ ပြန်လာရန် ထိုက်တန်နိုင်ပေသည်။...လူသားအားလုံးသည် သူ့အပြစ်များမှ ခွင့်လွှတ်ခြင်းနှင့် ရွေးနုတ်ခြင်းကို ခံရပြီးဖြစ်ကောင်း ဖြစ်နိုင်သည့်အတွက်၊ ဘုရားသခင်သည် လူ၏ ဒုစရိုက်ကျူးလွန်ခြင်းများကို မအောက်မေ့ခြင်းနှင့် လူသားကို သူ၏ ဒုစရိုက်ကျူးလွန်ခြင်းများ နှင့်အညီ မဆက်ဆံခြင်း ဟုသာ မှတ်ယူ၍ ရနိုင်ပေသည်။ သို့ရာတွင် ဇာတိ၏ ခန္ဓာဖြင့် အသက်ရှင်သည့် လူသားသည် အပြစ်မှ လွှတ်မြောက်ခြင်း မခံရသေးသည့်အခါ၊ သူသည် ဖောက်ပြန်ပျက်စီးသည့် ဆိုးယုတ်သော စိတ်သဘောထားကို မပြီးနိုင် မဆုံးနိုင် ထုတ်ဖော်ပြလျက်၊ အပြစ်ကိုသာ ဆက်လုပ်နိုင်သည်။ ဤအရာက အပြစ်ပြုခြင်းနှင့် ခွင့်လွှတ်ခြင်းနှင့်ဆိုင်သည့် အဆုံးမရှိသော သံသရာတစ်ခု ဖြစ်သည့် လူများ အသက်ရှင် နေထိုင်သည့် အသက်တာ ဖြစ်သည်။ လူသားမျိုးနွယ် အများစုသည် ညနေတွင် အပြစ်ဝန်ချရန်သာ နေ့ပိုင်းတွင် အပြစ်လုပ်ကြသည်။ ဤနည်းဖြင့် အပြစ်ဖြေရာယဇ်သည် လူအတွက် အစဉ်အမြဲ ထိရောက်သော်လည်း၊ ယင်းသည် လူကို အပြစ်မှ ကယ်တင်နိုင်လိမ့်မည် မဟုတ်ပေ။ လူသားသည် ဖောက်ပြန်ပျက်စီးသော စိတ်သဘောထား ရှိဆဲဖြစ်သည့်အတွက်၊ ကယ်တင်ခြင်း အမှု၏ ထက်ဝက်သာ ပြီးစီးသေးသည်။...အပြစ်ထက်ပို၍ နက်ရှိုင်းနေလျက်၊ ယင်းသည် စာတန်က အခိုင်အမာတည်ထားသည့်အရာတစ်ခု ဖြစ်ပြီး၊ လူသား၏ အတွင်းတွင် နက်နက်ရှိုင်းရှိုင်း အမြစ်တွယ်ခဲ့သည်။ လူသားအတွက် သူ၏ အပြစ်များကို သတိပြုမိလာရန်မှာ မလွယ်ကူချေ။ သူသည် သူကိုယ်တိုင်၏ နက်နက်ရှိုင်းရှိုင်း အမြစ်တွယ်ထားသော သဘာဝကို သတိမပြုမိနိုင်သကဲ့သို့၊ ဤရလဒ်ကို ရရှိဖို့အလို့ငှာ နှုတ်ကပတ်တော်၏ တရားစီရင်ခြင်းအပေါ် သူ မှီခိုရမည်ဖြစ်သည်။ ထို့သို့ဖြင့်သာ လူသည် ဤအချိန်မှစ၍ နောက်ပိုင်းတွင် တဖြည်းဖြည်း ပြောင်းလဲလာနိုင်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄)) ‘နောက်ဆုံးသောကာလအတွင်းတွင် ယေရှု ဆင်းသက် လာမည်ကိုသာ သင်သိသည်၊ သို့သော် သူ မည်သို့ အတိအကျ ဆင်းသက်လာမည်နည်း။ ရွေးနုတ်ခြင်းခံရပြီးစဖြစ်ပြီး မပြောင်းလဲသေးသော၊ သို့မဟုတ် ဘုရားသခင်အားဖြင့် စုံလင်ခြင်းသို့ မရောက်သေးသော သင်တို့ကဲ့သို့ အပြစ်သားတစ်ဦးအနေဖြင့်၊ သင်သည် ဘုရားသခင်၏ စိတ်နှလုံးနှင့် ညီညွတ်နိုင်သလော။ လူဟောင်းအတိုင်း ရှိနေဆဲဖြစ်သည့် သင့်အတွက်၊ သင်သည် ယေရှုအားဖြင့် ကယ်တင်ခံခဲ့ရသည်ဆိုသည်နှင့် ဘုရားသခင်၏ ကယ်တင်ခြင်းကြောင့် သင်သည် အပြစ်သားအဖြစ် ယူဆမခံရသည်မှာ မှန်သော်လည်း၊ ဤအရာက သင်သည် အပြစ်မရှိသကဲ့သို့ မစင်ကြယ်သောသူ မဟုတ်သည်ကို သက်သေမပြပေ။ သင်သည် မပြောင်းလဲသေးပါက၊ မည်ကဲ့သို့ သန့်ရှင်းစင်ကြယ်ခြင်း ရှိနိုင်မည်နည်း။ အတွင်း၌ သင်သည် မစင်ကြယ်ခြင်း၊ အတ္တနှင့် ဆိုးရွားယုတ်မာခြင်းတို့ဖြင့် ပတ်ချာဝိုင်းနေသည့်တိုင်အောင် သင်သည် ယေရှုနှင့်အတူ ဆင်းသက်လိုနေဆဲဖြစ်သည်၊ သင်ထိုမျှ ကံကောင်းသလော။ သင်သည် ဘုရားသခင်၌ သင်၏ယုံကြည်ခြင်းတွင် အဆင့်တစ်ခု ချန်လှပ်မိပြီ ဖြစ်သည်။ သင်သည် ရွေးနုတ်ခြင်း ခံရရုံသာ ရှိသေးသော်လည်း၊ မပြောင်းလဲသေးပေ။ သင့်အတွက် ဘုရားသခင်၏ စိတ်နှလုံးနှင့် ညီညွတ်ရန်မှာ၊ ဘုရားသခင်သည် သင့်ကို ပြောင်းလဲစေခြင်းနှင့် သန့်စင်စေခြင်းအမှုကို ကိုယ်တိုင် လုပ်ရပေမည်။ သင်သည် ရွေးနုတ်ခြင်းသာ ခံရပါက၊ မွန်မြတ်သန့်ရှင်းခြင်းကို ရယူနိုင်စွမ်းရှိမည် မဟုတ်ပေ။ ဤနည်းဖြင့် သင်သည် ပြောင်းလဲခြင်းနှင့် စုံလင်စေခြင်း၏ အဓိကအဆင့်ဖြစ်သော လူကို စီမံခန့်ခွဲသည့် ဘုရားသခင်၏အမှုတွင် အဆင့်တစ်ဆင့်ကို သင်လွတ်သွားခဲ့သည့် အတွက် သင်သည် ဘုရားသခင်၏ ကောင်းမြတ်သော ကောင်းချီးများကို ဝေမျှရန် အရည်အသွေးပြည့်မီလိမ့်မည် မဟုတ်ပေ။ ထို့ကြောင့် ရွေးနုတ်ခံရပြီးစ အပြစ်သားတစ်ဦးဖြစ်သည့် သင်သည် ဘုရားသခင်၏ အမွေဥစ္စာကို တိုက်ရိုက်အမွေဆက်ခံနိုင်စွမ်း မရှိပေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမည်နာမများနှင့် ကိုယ်ပိုင်လက္ခဏာတို့နှင့် ပတ်သက်၍)” ဟု ပြောသည်။

ထို့နောက် အစ်မက သူ၏ မိတ်သဟာယကို ဆက်လေသည်။ “အနန္တတန်ခိုးရှင် ဘုရားသခင် ရဲ့ နှုတ်ကပတ်တော်ကနေ၊ ဘုရားသခင် ဆောင်ရွက်တဲ့ အမှုတော်ရဲ့ အဆင့်တိုင်းဟာ ဖောက်ပြန်ပျက်စီးတဲ့ လူသားမျိုးနွယ်ရဲ့ လိုအပ်ချက်တွေနဲ့အညီ ဆောင်ရွက်တာ ဖြစ်တယ်ဆိုတာ ကျွန်မတို့ မြင်နိုင်တယ်။ ပညတ်တော်ခေတ်အဆုံးမှာ၊ လူက စာတန် အားဖြင့် ပိုပိုပြီး နက်ရှိုင်းစွာ ဖောက်ပြန်ပျက်စီး လာခဲ့ပြီး အပြစ်တွေကို ပိုပိုပြီး လုပ်နေခဲ့ကြ တယ်။ ယေဟောဝါရဲ့ ပညတ်တရားကို လူက ချိုးဖောက်မိခဲ့ပြီး သေတဲ့အထိ ကျောက်ခဲနဲ့ အပေါက်ခံရပြီး ကောင်းကင်က မီးတွေနဲ့ လောင်ကျွမ်းခံရမယ့် အန္တရာယ် ရှိနေခဲ့တယ်။ လူသားမျိုးနွယ်ကို ဘုရားသခင်က ချစ်ပါတယ်။ အပြစ်နဲ့ပြည့်တဲ့ ခန္ဓာပုံသဏ္ဍာန်ဖြစ်လာဖို့ သူ့ကိုယ်သူ လူ့ဇာတိခံယူခဲ့ပြီး လူကို အပြစ်ကနေ ရွေးနုတ်ဖို့ ကားတိုင်မှာ သံမှိုရိုက်ခံခဲ့တယ်။ ဒါကြောင့်၊ သခင်ယေရှုကို ကျွန်မတို့ ယုံကြည်ကြသရွေ့ ကယ်တင်ခံရမှာဖြစ်ပြီး သခင်က ကျွန်မတို့ရဲ့ အပြစ်တွေကို အောက်မေ့မှာ မဟုတ်ပါဘူး။ ဘုရားသခင်ရှေ့ကို ကျွန်မတို့ တိုက်ရိုက်လာနိုင်ပြီး သူ့ဆီ ဆုတောင်းနိုင်တယ်၊ ပြီးတော့ သူ ပေးသနားတဲ့ ကျေးဇူးတော် အလျှံပယ်ကို နှစ်သက်ခံစားနိုင်တယ်။ ဒါပေမယ့် ကျွန်မတို့ ရွေးနုတ်ခံရပြီးဖြစ်ပေမယ့်၊ အဲဒါက ကျွန်မတို့ ဟာ အပြစ်မရှိတော့ဘူးလို့ သက်သေမပြပါဘူး။ ကျွန်မတို့ လူသား မျိုးနွယ်တွေဟာ နှစ်ထောင်ပေါင်း များစွာကြာ စာတန်ရဲ့ ဖောက်ပြန်ဖျက်ဆီးတာ ခံခဲ့ရပြီး စာတန်ရဲ့ အဆိပ်က ကျွန်မတို့အထဲမှာ နက်နက်ရှိုင်းရှိုင်း အမြစ်တွယ်ပြီးဖြစ်တယ်- အဲဒါက ကျွန်မတို့ရဲ့ ဘဝဖြစ်လာပြီးဖြစ်သလို ကျွန်မတို့ရဲ့သဘာဝ ဖြစ်လာ်တယ်။ ကျွန်မတို့ဟာ စိတ်ကြီးဝင်ခြင်းနဲ့ မာနထောင်လွှားမှု၊ လှည့်ဖြားမှုနဲ့ ကောက်ကျစ်မှု၊ တစ်ကိုယ်ကောင်းဆန်ခြင်းနဲ့ စက်ဆုပ်ဖွယ်ဖြစ်ခြင်း၊ လောဘနဲ့ မကောင်းမှုတွေလို ကျွန်မတို့ရဲ့ ဆိုးယုတ်တဲ့ သဘာဝရဲ့ ထိန်းချုပ်တာကို ခံရကြတယ်။ ကျွန်မတို့ဟာ မကြာခဏ အလိမ်အညာတွေ ပြောနိုင်သေးတယ်၊ လှည့်ဖြားမှုမှာ ပါဝင်ပတ်သက်နိုင်တယ်၊ အပြစ်ပြုနိုင်သေးပြီး ဘုရားသခင်ကို အာခံနိုင်ပါသေးတယ်။ ဒါဟာ မကြာခဏ အပြစ်တွေ ကျုးလွန်ပြီးတဲ့နောက် ဝန်ချတတ်တဲ့ စက်ဝန်းထဲက ကျွန်မတို့ရဲ့ ရှင်သန်မှု အရင်းအမြစ်ဖြစ်တယ်။ ဒါကြောင့် ဖောက်ပြန် ပျက်စီးတဲ့ လူသားမျိုးနွယ်ရဲ့ လိုအပ်ချက်တွေနဲ့ လူသားမျိုးနွယ်ကို ကယ်တင်ခြင်းအတွက် ဘုရားသခင်ရဲ့ စီမံခန့်ခွဲမှု အစီအစဉ်အပေါ် အခြေပြုပြီး၊ ကျွန်မတို့ကို သန့်စင်စေဖို့နဲ့ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ပြောင်းလဲဖို့ လူကို တရားစီရင်ပြီး ပြစ်တင်ဆုံးမဖို့ နောက်ဆုံးသော ကာလထဲက အမှုတော်ရဲ့ အဆင့်တစ်ခုကို ဆောင်ရွက်ဖို့ ဘုရားသခင် ကြွလာပြီးပြီဖြစ်တယ်၊ ပြီးတော့ နောက်ဆုံးမှာ ပြည့်ဝတဲ့ ကယ်တင်ခြင်းကို ရရှိပြီး စုံလင်ခံရပြီးသူတွေကို သူ့ရဲ့ နိုင်ငံတော်ထဲကို ဘုရားသခင်က ဦးဆောင်ပါ လိမ့်မယ်။ ကျွန်မတို့က အခု ‘တစ်ခါ ကယ်တင်ခံရင် အမြဲကယ်တင်ခံရတယ်’ ဆိုတဲ့ အယူအဆကို ဖက်တွယ်ပြီး ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံဖို့ ငြင်းနေဦးမယ်ဆိုရင်၊ ကျွန်မတို့ရဲ့ အသွေးထဲက စာတန်ရဲ့ အဆိပ်ဟာ လုံးဝ သန့်စင်သွားမှာ မဟုတ်ပါဘူး၊ ဘုရားသခင်ရဲ့ ပြည့်ဝတဲ့ ကယ်တင်ခြင်းကို ကျွန်မတို့ ဘယ်တော့မှ ရနိုင်မှာမဟုတ်သလို၊ ကောင်းကင်နိုင်ငံတော်ကို ချီမခံရခြင်းက မသက်ဆိုင်တော့ပါဘူး။ ဒီအကျိုးဆက်တွေက အရမ်းကို ဆိုးရွားပါတယ်။ ဒါကြောင့် အခု ဒီနောက်ဆုံးသော ကာလမှာ၊ ကျေးဇူးတော်ခေတ်ကို နောက်ချန်ထားခဲ့ပြီး အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလအမှုတော်ကို လက်ခံခြင်းအားဖြင့်ပဲ လူက လုံးလုံးလျားလျား သန့်စင်ခံရမှာပါ၊ ဘုရားသခင်ရဲ့ ပြည့်ဝတဲ့ ကယ်တင်ခြင်းကို ရရှိပြီး ကောင်းမွန်တဲ့ ခရီးပန်းတိုင်တစ်ခုကို သွားရမှာဖြစ်ပါတယ်။”

အစ်မ ပေးသည့် မိတ်သဟာယကို ကျွန်မ နားထောင်လျက် ကျွန်မ မိမိဘာသာ တွေးခဲ့သည်- “ဟုတ်တယ်၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက အရမ်းလက်တွေ့ကျတယ်။ ပြီးခဲ့တဲ့ နှစ်တစ်ချို့အတောအတွင်းမှာ၊ နေ့မှာ ငါ အပြစ်ပြုပြီး၊ အဲဒီနောက် ညမှာ ဝန်ချတဲ့ ဘဝတစ်ခုကို ငါ အမြဲ ရှင်သန်နေခဲ့ရတာပဲ မဟုတ်လား။ ငါ့တို့ရဲ့ သခင့်ကို ယုံကြည်ခြင်းကြောင့် ငါ့တို့ အပြစ်တွေကိုပဲ တကယ်ခွင့်လွှတ်ခံရပေမယ့် ငါတို့ရဲ့ အပြစ်နဲ့ပြည့်တဲ့ သဘာဝက တည်ရှိနေတုန်းပဲ။ ငါတို့ အပြစ်ပြုနိုင်တုန်းပဲဖြစ်သလို ဘုရားသခင်ကို အာခံနိုင်တုန်းပဲ။ သခင်က သန့်ရှင်းတယ်၊ ဒါကြောင့် မကြာခဏ အပြစ်ပြုပြီး သူ့ကို အာခံသူတွေက ကောင်းကင်နိုင်ငံတော်ထဲကို ဘယ်လို ချီဆောင်ခံရနိုင်မှာလဲ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ငါ့စိတ်ကို နှစ်ပေါင်းများစွာ တနင့်တပိုး လေးလံစေခဲ့တဲ့ ဒီကိစ္စရပ်တွေကို ရှင်းသွားစေ ပြီပဲ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ငါတို့အတွက် ရှာဖွေ ရမယ့် သမ္မာတရားတွေ တကယ်ပါရှိတာပဲ။ အနန္တတန်ခိုးရှင် ဘုရားသခင်က တကယ်ပဲ ပြန်ကြွလာတဲ့ သခင်ဖြစ်နိုင်မလား။ ဒီအရာကို ငါ ကောင်းကောင်း လေ့လာဖို့ တကယ် လိုအပ်တယ်။”

အစ်မကို ကျွန်မ သတိထားနေမှုကို ကျွန်မ တဖြည်းဖြည်း ဖြေလျော့ခဲ့သည်၊ သို့သော် ကျွန်မတို့ ဆွေးနွေးခဲ့ပြီးသည့် ကိစ္စရပ်များကို လေ့လာဖို့အကြောင်း ကျွန်မ စဉ်းစားနေခိုက် တွင်ပင်၊ ကျယ်လောင်ပြီး အရေးတကြီးဖြစ် နေသည့် တံခါးခေါက်သံတစ်ခု တံခါးဆီမှ ရုတ်တရက်ထွက်လာခဲ့လေသည်။ အစ်မဟူက တံခါးကို အပြေးအလွှား သွားဖွင့်ပေးခဲ့ပြီး ကျွန်မ၏ သင်းအုပ်ဆရာက အခန်းထဲ ဒေါနှင့်မောနှင့် ဝင်လာလေသည်။ သူက ကျွန်မကို ကြည့်လိုက်သည်၊ ထို့နောက် အနန္တတန်ခိုးရှင် ဘုရားသခင်၏ နိုင်ငံတော် ဧဝံဂေလိတရား ဖြန့်ဝေနေခဲ့သည့် အစ်မကို ကြည့်လိုက်ပြီးနောက် အလွန်အံ့သြပြီး ဒေါသထွက်သည့် အသံဖြင့်၊ “မင်း ဒီမှာ ဘာလုပ်နေတာလဲ။ လျှောက်သွားပြီး တစ်စိမ်းတွေရဲ့ တရားဒေသနာတွေကို နားမထောင်ဖို့ ကျုပ်ပြောခဲ့တယ် မဟုတ်လား။ ဘယ်လိုဖြစ်ပြီး မင်းက ဒီကိုပြေးလာပြီး သူတို့ ပြောတာကို နားထောင်နိုင်ရသေးတာလဲ။ ချက်ချင်း အိမ်ကိုပြန်ပါ။ ပြီးရင် သူတို့ပြောတာ ကို နောက်ထပ် နားမထောင်စမ်းနဲ့။ မင်း အလှည့်ဖြားခံရရင်၊ မင်းရဲ့ နောင်တက အရမ်းနောက်ကျသွားလိမ့်မယ်” ဟု ကျွန်မကို ပြောလေသည်။ သင်းအုပ်ဆရာက ကျွန်မကို အပြစ်ဆိုတာ ပြီးသွားသည့်နောက်၊ ထိုအစ်မကို ခြိမ်းခြောက်ဖို့ လှည့်လိုက်သည်။ “ပြီးတော့ မင်းတို့ အရှေ့ရပ်မှ လျှပ်ပြက်ခြင်းကို ဖြန့်ဝေနေကြတဲ့လူတွေ၊ မင်းတို့က ငါတို့ အသင်းတော်ကို လာပြီး ငါတို့ရဲ့ သိုးစုတွေကို ခိုးတာကလွဲလို့ ဘာမှ မလုပ်ကြဘူး။ ချက်ချင်း ထွက်သွားကြစမ်း။ မင်းတို့ မသွားရင် ငါ သိပ်ယဉ်ကျေးနေမှာ မဟုတ်ဘူးနော်။” သင်းအုပ်ဆရာက ထိုအစ်မကို ဤသို့ဆက်ဆံ သည်ကို မျက်မြင်ကြုံရခြင်းက ကျွန်မကို အတော်လေး ရွံရှာစက်ဆုပ်မိစေခဲ့သည်၊ ထို့ကြောင့် ကျွန်မက သူ့ကို၊ “ဆရာ၊ ဒီအစ်မမှာ တကယ်ကို ကောင်းတဲ့အရာတစ်ချို့ ပြောစရာရှိတာသက်သက်ပါ။ ပြီးတော့ သူပြောတာက သမ္မာကျမ်းစာတဲ့ ကိုက်ညီတယ်။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ဖြစ်တယ်ဆိုတာ တကယ်ကို အတော်လေး ဖြစ်နိုင်ခြေရှိတယ်လို့ ကျွန်မ ခံစားရတယ်။ ဆရာ တစ်ချက်လောက် နားထောင်လိုက် ပါလား၊ ပြီးတော့မှ ကျွန်မတို့ ဆုံးဖြတ်နိုင် ပါတယ်။ ဒါ့အပြင်၊ ကျမ်းစာက၊ ‘ဧည့်သည် ဝတ်ပြုခြင်းအမှုကို မမေ့မလျော့ကြနှင့်။ ၂အချို့သောသူတို့သည် ဧည့်သည်ဝတ်ကို ပြုသည်တွင်၊ ကောင်းကင်တမန်တို့ကို အမှတ်တမဲ့ ဧည့်ခံကြပြီ။’ (ဟေဗြဲသြဝါဒစာ ၁၃: ၁-၃) လို့ ပြောတယ် မဟုတ်လား။ သခင့်ကို ယုံကြည်ကြတဲ့ ကျွန်မတို့တွေက စာနာရိုင်းပင်းမှု နည်းနည်း ပြသင့်ပါတယ်။ လူတွေကို ကျွန်မတို့ ဒီလိုဆက်ဆံလို့မရဘူး။ ဒီအစ်မကို ဒီလို တွန်းထုတ်တာက သခင့်ရဲ့ သွန်သင်မှုနဲ့ ဆန့်ကျင်နေတယ်မဟုတ်လား” ဟု ပြောလိုက် သည်။ ထို့နောက် သင်းအုပ်ဆရာက ကျွန်မကို၊ “မင်း ဘာနားလည်လို့လဲ။ ယေရှုကို ယုံကြည် ကြတဲ့ ကျုပ်တို့တွေက ကယ်တင်ခံရနှင့်ပြီးပြီ။ နောက်တစ်ခါ ကယ်တင်ခံစရာ မလိုတော့ဘူး။ သူတို့က ငါတို့ရဲ့ သိုးတွေကို ခိုးဖို့ ဒီကိုလာ ကြတာ၊ ဒါကြောင့် သူတို့ကို ကျုပ်တို့ လက်မခံ ရဘူး” ဟု အော်ဟစ်လေသည်။ ဤအချိန်တွင် ဧဝံဂေလိတရားကို ဖြန့်ဝေနေခဲ့သည့် အစ်မက ပြုံးလိုက်ပြီး၊ “ကျွန်မတို့အားလုံးက သခင့်ရဲ့ ပြန်ကြွလာခြင်းကို စောင့်မျှော်နေကြတာလေ၊ ဒီတော့ ဘာလို့ ကျွန်မတို့ ထိုင်ပြီး မဆွေးနွေး နိုင်ကြတာလဲရှင်။ သခင့်ရဲ့ ပြန်ကြွလာခြင်းကို ကျွန်မတို့ လွဲချော်သွားရင် အရမ်းကို နောင်တရကြမှာပါ...” ဟု ပြောလေသည်။ အစ်မ စကား ပြီးဆုံးသည်ကို မစောင့်ဘဲ၊ သင်းအုပ်ဆရာက၊ “မင်း တော်လောက်ပြီ။ မင်း ဘယ်လိုပဲ အပြောကောင်းပါစေ၊ ငါ မင်းကို နားထောင်မှာ မဟုတ်ဘူး။ ချက်ချင်း ထွက်သွား” ဟု ပြောရင်း သူ့ကို တွန်းထုတ် လေသည်။ ထိုသို့ပင် သင်းအုပ်ဆရာက ထိုအစ်မ ကို အိမ်အပြင်သို့ နှင်ထုတ်ဖို့ တွန်းသည်၊ ဆွဲသည်၊ ပြီးလျှင် ဆဲဆိုလေသည်။ အစ်မ ထွက်သွားပြီးသည့်နောက်၊ သင်းအုပ်ဆရာက လှည့်ကြည့်ပြီး၊ ကျွန်မကို၊ “အိမ် မြန်မြန် ပြန်လိုက်။ ခုချိန်ကစပြီး မင်းက အရှေ့ရပ်မှ လျှပ်ပြက်ခြင်းဆီက လူတွေနဲ့ အဆက်အသွယ် လုပ်ခွင့် မရှိတော့ဘူး။ ဆက်သွယ်တယ်ဆိုရင်၊ အသင်းတော်ကနေ မင်း နှင်ထုတ်ခံရမယ်၊ ပြီးတော့ မင်း အဲဒီလိုဖြစ်ရင် ဘုရားသခင်ရဲ့ ချီးမွမ်းတာကို ရရှိဖို့နဲ့ ကောင်းကင်နိုင်ငံတော် ထဲကို ဝင်ရောက်ဖို့ အခွင့်အရေး မင်း ဘယ်တော့မှ ရမှာမဟုတ်ဘူး” ဟု ပြောရင်း ခြိမ်းခြောက်လေသည်။ အစ်မ ဝေငှခဲ့သည် မိတ်သဟာယကို ကျွန်မ ကြားခဲ့နှင့်ပြီး ဖြစ်သောကြောင့်၊ သခင်ယေရှု၏ အမှုတော်က ရွေးနုတ်ခြင်း အမှုတော်ဖြစ်သော်လည်း၊ လူကို သန့်စင်ပေးခြင်း အမှုတော် မဟုတ်ကြောင်းနှင့် သခင်က သူ၏ နောက်ဆုံးသောကာလ တရားစီရင်ခြင်း အမှုတော်ကို ဆောင်ရွက်ဖို့ ပြန်လာသည့်အခါမှသာ လူကို သူက လုံးလုံးလျားလျား သန့်စင်ပြီး ကယ်တင်လိမ့် မည်ဖြစ်ကြောင်းတို့ကို ကျွန်မ နားလည်ခဲ့သည်။ ဘုရားသခင်၏ နောက်ဆုံးသော ကာလ တရားစီရင်ခြင်း အမှုတော်ကို လက်ခံခြင်း မရှိဘဲ၊ လူ၏ ဖောက်ပြန်ပျက်စီးသော စိတ်သဘောထားများ ပြောင်းလဲလိမ့်မည် မဟုတ်ပါ၊ ပြီးလျှင် ဘုရားသခင်၏ ကယ်တင်ခြင်းကို ရရှိနိုင်လိမ့်မည် မဟုတ်သလို ကောင်းကင်နိုင်ငံတော်ထဲသို့ ဝင်ရောက်နိုင်လိမ့်မည် မဟုတ်ပါ။ ထို့ကြောင့် သင်းအုပ်ဆရာ၏ စကားများက ကျွန်မအပေါ် များစွာ အကျိုးသက်ရောက်မှု မရှိခဲ့ပါ၊ ထို့ကြောင့် ကျွန်မ လိုက်လျောရုံသာ လိုက်လျောကာ ဟန်ဆောင်ပန်ဆောင် သဘောတူညီမှုဖြင့် ခေါင်းညိတ်လိုက်ပြီးနောက် အိမ်ကို ပြန်လာခဲ့သည်။

အိမ်ကို ပြန်လာပြီးနောက်တွင်၊ အစ်မ ပေးခဲ့သည့် မိတ်သဟာယကို ကျွန်မ ဆက်လက် အချိန်ယူစဉ်းစားနေခဲ့ပြီး မိမိဘာသာ တွေးမိ ခဲ့သည်- “အစ်မ ပြောနေခဲ့တာတွေ အားလုံးက ကျမ်းစာနဲ့ ကိုက်ညီတယ်။ ‘တစ်ခါ ကယ်တင်ခံ ရရင် ထာဝရ ကယ်တင်ခံရတယ်’ လို့ ငါ ယုံကြည်ခဲ့တုန်းက ငါ တကယ်ကို အခြေအမြစ် မရှိခဲ့တာပဲ။” သခင့်ကို ယုံကြည်ခဲ့ပြီးသည့် နှစ်များအားလုံးကို ကျွန်မ ပြန်တွေးခဲ့ပြီး ကျွန်မက အပြစ်ကျူးလွန်ပြီးနောက် ဝန်ချသည့် အခြေအနေတစ်ခုထဲတွင် အမြဲ အသက်ရှင်နေ ခဲ့သော်လည်း၊ ဤပြဿနာကို ကျွန်မ လုံးဝ မဖြေရှင်းနိုင်ခဲ့သလို၊ ကျွန်မ ကိုယ်တိုင်ကိုယ်ကျ ဆင်းရဲဒုက္ခများစွာကို ဖြတ်သန်းခဲ့ရသည်ကို ကျွန်မ နားလည်ခဲ့သည်။ ဤသို့ ကျွန်မ ဆက်ယုံ ကြည်သွားမည်ဆိုလျှင်၊ နောက်ဆုံးတွင် ဘုရားသခင်၏ ချီးမွမ်းခြင်းကို ရရှိနိုင်လိမ့်မည် မဟုတ်သည်ကို ကျွန်မ ခံစားခဲ့ရသည်။ အစ်မ၏ မိတ်သဟာယကို နားထောင်ပြီးသည့်နောက်၊ သခင့်ကို ယုံကြည်သည့်လူများအနေဖြင့် ပြည့်ဝသည့် ကယ်တင်ခြင်းကို ရရှိပြီး ကောင်းကင်နိုင်ငံတော်ထဲသို့ ဝင်ရောက်လိုလျှင်၊ ပြန်ကြွလာသည့် သခင်ယေရှု ဆောင်ရွက်သည့် လူကို တရားစီရင်ပြီး ကယ်တင်သည့် အမှုတော် ကို သူတို့ တကယ်လက်ခံဖို့ လိုအပ်သည်ကို ကျွန်မ ပို၍ပင် သေချာလာခဲ့သည်။ ထို့ကြောင့် ကျွန်မ သိချင်မိခဲ့သည်- အနန္တတန်ခိုးရှင် ဘုရားသခင်၏ နောက်ဆုံးသော ကာလ တရား စီရင်ခြင်း အမှုတော်မှာ အမှန်တကယ် မည်သည့်အရာနည်း။ အနန္တတန်ခိုးရှင် ဘုရားသခင်က လူကို မည်သို့သန့်စင်ပြီး ပြောင်းလဲသနည်း။ ဤအရာများကို ကျွန်မ အချိန်ယူစဉ်းစားနေသည်နှင့်အမျှ၊ ကျမ်းစာကို ကျွန်မ လှန်လှောကြည့်ရှုလိုက်ပြီး သခင်ယေရှုက၊ “သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြားသမျှတို့ကို ဟောပြောလိမ့်မည်။ နောင်လာလတ္တံ့သောအရာတို့ကိုလည်း သင်တို့အား ဖော်ပြလိမ့်မည်။” (ရှင်ယောဟန်ခရစ်ဝင် ၁၆:၁၂-၁၃) ဟု ပြောသည့် ကျမ်းပိုဒ်ကို ကျွန်မ တွေ့ခဲ့သည်။ ဤအရာကိုလည်း ကျမ်းစာထဲတွင် ကျွန်မ ဖတ်ခဲ့ရသည်- “ဘုရားသခင်၏အိမ်တော်သားတို့ကို ရှေ့ဦးစွာစစ်ကြောစီရင်ရသော အချိန်ရှိပြီ။” (ရှင်ပေတရုသြဝါဒစာပဌမစောင် ၄:၁၇) “ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို၊ နားရှိသောသူ မည်သည် ကားကြားပါစေ။” (ဗျာဒိတ်ကျမ်း ၂:၇) ဤအရာကို ကျွန်မ ဖတ်မိသည့်အချိန်တွင်၊ အိပ်မက်တစ်ခုမှ နောက်ဆုံးတွင် ကျွန်မ နိုးထသွားခဲ့သကဲ့သို့ ခံစားရသည်။- အမှန်တွင်တော့၊ နောက်ဆုံးသော ကာလတွင် ဘုရားသခင်က ပိုမိုများပြားသော သမ္မာတရားများကို ဖော်ပြလိမ့်မည်ဖြစ်ပြီး အမှုတော်၏ အဆင့်သစ်ကို ဆောင်ရွက်လိမ့်မည်ဟု အချိန်ကြာမြင့်စွာ ကတည်းက သခင်ယေရှုက ပရောဖက်ပြုထား ခဲ့လေသည်။ ဤသည်မှာ လူကို တရားစီရင်ခြင်း နှင့် သန့်စင်ခြင်း အမှုတော်ကို ဆောင်ရွက်ဖို့ အနန္တတန်ခိုးရှင် ဘုရားသခင် ကြွလာခြင်း ဖြစ်လိမ့်မည် မဟုတ်ပါလား။ ကျွန်မ တွေးမိသည်။ “အိုး၊ သင်းအုပ်ဆရာကသာ ဒီနေ့ လာပြီး ဒီလို အနှောင့်အယှက် မဖြစ်စေခဲ့ရင်၊ အနန္တတန်ခိုးရှင် ဘုရားသခင်ရဲ့ လမ်းစဉ်အကြောင်းကို လေးလေးနက်နက် ငါ ဆက်နားထောင်နေနိုင်ခဲ့ဦးမှာ။ အရင်က၊ သင်းအုပ်ဆရာတွေနဲ့ အကြီးအကဲတွေ ပြောတာကို ငါ အမြဲနားထောင်ခဲ့တယ်၊ ပြီးတော့ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ တရားစီရင်ခြင်း အမှုတော်ကို ငါ တစ်ခါမှ မရှာဖွေ၊ မလေ့လာခဲ့ဘူး။ သင်းအုပ်ဆရာတွေနဲ့ အကြီးအကဲတွေ ပြောတာကိုပဲ ငါ လုပ်ခဲ့တယ်။ ဒီနေ့မှပဲ ငါ့နှလုံးသားထဲမှာ သခင့်အတွက် နေရာမရှိခဲ့မှန်း သတိပြုမိတော့တယ်။ သခင့်ရဲ့ ပြန်ကြွလာခြင်းအပေါ် ငါ့ရဲ့ လေ့လာဆန်းစစ်ခြင်းအနေနဲ့၊ သခင့်ရဲ့ အလိုတော်ကို ငါ မရှာဖွေခဲ့ဘဲ၊ အဲဒီအစား သင်းအုပ်ဆရာတွေနဲ့ အကြီးအကဲတွေရဲ့ စကားတွေကို နားထောင်ခဲ့တယ်။ မိုက်မဲလိုက်တဲ့ ငါပါလား။ သခင့်ကို ယုံကြည်တဲ့ ငါတို့တွေက ကိုယ်တော့်ကို ကြီးမြတ်စေသင့်တယ်၊ သခင့်ရဲ့ ပြန်ကြွလာခြင်းနဲ့ စပ်လျဉ်းပြီး ဘုရားသခင်ရဲ့ ခြေလှမ်းတွေကို ငါတို့ တက်တက်ကြွကြွ ရှာဖွေရမယ်၊ ဘာလို့လဲဆိုရင် ဒီနည်းလမ်းနဲ့ပဲ ငါတို့က ဘုရားသခင်ရဲ့ အလိုတော်နဲ့ ကိုက်ညီမှာ ဖြစ်လို့ပဲ။ ဒီနေ့ သင်းအုပ်ဆရာရဲ့ လုပ်ရပ်တွေက တကယ် သခင့်အလိုတော်နဲ့ မညီတာကို ငါ တွေ့ခဲ့တယ်။ သူတို့ ပြောတာကိုပဲ ကျိုးကြောင်းမမြင်ဘဲ ငါ နားထောင်လို့ မဖြစ်တော့ဘူး၊ ဒါပေမယ့် အနန္တတန်ခိုးရှင် ဘုရားသခင်ရဲ့ လမ်းခရီးကို ရှာဖွေပြီး လေ့လာဆန်းစစ်ရမယ်။”

နောက်နေ့ နံနက်တွင် ပထမဦးဆုံး၊ အစ်မ ဟူ၏ အိမ်သို့ သွားပြီး ကျွန်မ ဆက်လက် မိတ်သဟာယပြုနိုင်ဖို့ အနန္တတန်ခိုးရှင် ဘုရားသခင်၏ ဧဝံဂေလိကို ဖြန့်ဝေခဲ့သည့် အစ်မကို ရှာဖို့ ကျွန်မ ဆုံးဖြတ်ခဲ့သည်။ အလွန် အံ့အားသင့်ဖွယ်ရာပင်၊ တံခါးအပြင်သို့ ကျွန်မ မရောက်ခင်တွင်ပင်၊ အစ်မဟူက ထိုအစ်မကို ကျွန်မအိမ်သို့ ခေါ်လာခဲ့လေသည်။ ဤသည်မှာ သခင်က အမှန်တကယ် လမ်းပြခြင်း ဖြစ်သည်။ မနေ့က သင်းအုပ်ဆရာက ကျွန်မကို နှောင့်ယှက်ခဲ့ခြင်း ရှိ၊ မရှိ သူမက အရင်ဆုံး ကျွန်မကို ပူပန်မှုဖြင့် မေးခဲ့ပြီး၊ ကျွန်မက အလွန်ခိုင်မာစွာဖြင့်၊ “ဟင့်အင်း။ မနေ့က မိတ်သဟာယပြီးတဲ့နောက်၊ ဒီကို ကျွန်မ ပြန်လာခဲ့ပြီး အရာရာကို ကျွန်မ သေချာ အချိန်ယူ စဉ်းစားခဲ့တယ်၊ ပြီးတော့ သခင်ယေရှုကို ယုံကြည်တာနဲ့ပဲ ကျွန်မတို့ တကယ်ကို သန့်စင်မခံရနိုင်တာကို ကျွန်မ နားလည်ခဲ့တယ်။ ကျွန်မတို့ရဲ့ ဖောက်ပြန်ပျက်စီးတဲ့ သဘာဝက တည်ရှိနေ တုန်းပဲဖြစ်ပြီး အဲဒါနဲ့ ကျွန်မတို့က ဘုရားသခင်ရဲ့ ပြည့်ဝတဲ့ ကယ်တင်ခြင်းကို ရရှိနိုင်ကြမှာ မဟုတ်ဘူး။ ဒါ့အပြင်၊ သခင်က သူ့ရဲ့ တရားစီရင်ခြင်း အမှုတော်ကို ဆောင်ရွက်ဖို့ နောက်ဆုံးသော ကာလမှာ ပြန်ကြွလာမယ်လို့ တကယ် ပရောဖက်ပြုတဲ့ ကျမ်းစာထဲက ကျမ်းပိုဒ်တစ်ပိုဒ်ကိုလည်း ကျွန်မ ဖတ်ခဲ့ရတယ်။ ကျွန်မ အခု အသိချင်ဆုံး အရာက၊ အနန္တတန်ခိုးရှင် ဘုရားသခင်က နောက်ဆုံးသော ကာလမှာ ဆောင်ရွက်မယ့် တရားစီရင်ခြင်း အမှုတော်က တကယ် ဘာအကြောင်းလဲ ဆိုတာနဲ့ အနန္တတန်ခိုးရှင် ဘုရားသခင်ရဲ့ တရားစီရင်ခြင်း အမှုတော်က လူကို ဘယ်လို သန့်စင်ပေးပြီး ပြောင်းလဲစေ မှာလဲ ဆိုတာပဲ” ဟု ပြောလိုက်သည်။

အစ်မက ဝမ်းသာအားရစွာဖြင့်၊ “ဘုရားသခင်ရဲ့ ကျေးဇူးတော်ကို ချီးမွမ်းပါ တယ်။ ရှင်မေးလိုက်တဲ့ ဒီမေးခွန်းက အရမ်းကို အရေးကြီးပါတယ်၊ ဘာလို့လဲဆိုတော့ အဲဒါက ဘုရားသခင်ကို ကျွန်မတို့ရဲ့ ယုံကြည်ခြင်းက ကျွန်မတို့ကို ပြည့်ဝတဲ့ ကယ်တင်ခြင်း ရရှိစေနိုင်ပြီး ကောင်းကင်နိုင်ငံတော်ထဲကို ဝင်ရောက်စေနိုင်မလား၊ မဝင်ရောက်စေနိုင်ဘူး လားဆိုတဲ့ အရေးကြီးတဲ့ အကြောင်းအရာနဲ့ ပတ်သက်လို့ဖြစ်ပါတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်က ဘာပြောလဲ ဆိုတာကို အရင်ဆုံး ကြည့်လိုက်ရအောင်။ ‘လက်ရှိ လူ့ဇာတိခံယူခြင်း၌ ဘုရားသခင်၏ အမှုမှာ အဓိကအားဖြင့် ပြစ်တင်ဆုံးမခြင်းနှင့် တရားစီရင်ခြင်းတို့မှတစ်ဆင့် သူ၏ စိတ်သဘောထားကို ဖော်ပြရန်ဖြစ်သည်။ ဤအခြေခံအုတ်မြစ်ပေါ်တွင် ဆက်လက် အကောင်အထည်ဖော်ရင်း၊ သူသည် သာ၍များသော သမ္မာတရားကို လူတို့ထံ ဆောင်ကြဉ်းပေးကာ လက်တွေ့လုပ်ဆောင်မှု နည်းလမ်းများကို ပိုမိုညွှန်ပြပေးသည်၊ ဤသို့ဖြင့် လူတို့ကို သိမ်းပိုက်ခြင်းနှင့် လူတို့ကို မိမိကိုယ်တိုင်၏ ဖောက်ပြန်ပျက်စီးသော စိတ်သဘောထားမှ ကယ်တင်ခြင်းနှင့် သက်ဆိုင်သည့် သူ၏ ရည်မှန်းချက်ကို စွမ်းဆောင်ရရှိလေသည်။ ဤသည်မှာ နိုင်ငံတော်ခေတ်ထဲက ဘုရားသခင်၏အမှု နောက်ကွယ်တွင် တည်ရှိသည့်အရာ ဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ‘“တရားစီရင်ခြင်း” ဟူသော စကားလုံးကို ဖော်ပြသည်နှင့်၊ နေရာအားလုံးသို့ ယေဟောဝါ ပြောဆိုခဲ့သည့် နှုတ်ကပတ်တော်များနှင့် ယေရှုက ဖာရိရှဲတို့ကို ပြောဆိုခဲ့သည့် ပြစ်တင်မောင်းမဲသည့် နှုတ်ကပတ်တော်များကို သင်တို့ စဉ်းစားမိကောင်းစဉ်စားမိနိုင်သည်။ ၎င်းတို့၏ပြင်းထန်မှုများ အားလုံးရှိလင့်ကစား၊ ဤနှုတ်ကပတ်တော်များသည် လူသားအပေါ် ဘုရားသခင်၏ တရားစီရင်မှု မဟုတ်ပေ။ ယင်းတို့သည် မတူညီသော နောက်ခံအကြောင်းအရာများ ဖြစ်သည့်၊ မတူညီသော ပတ်ဝန်းကျင်များအတွင်း ဘုရားသခင် ပြောဆိုထားခဲ့သည့် နှုတ်ကပတ်တော်များသာ ဖြစ်သည်။ ဤနှုတ်ကပတ်တော်များသည် နောက်ဆုံးသောကာလ၌ ခရစ်တော်က လူသားကို တရားစီရင်သည် နှင့်အမျှ သူပြောဆိုထားသော နှုတ်ကပတ်တော်များနှင့် မတူပေ။ နောက်ဆုံးသောကာလတွင် ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထား ပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းလမ်းများကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ထိန်းချုပ်ခံရနိုင်ပြီး၊ ဘုရားသခင်ထံ ကျိုးနွံနာခံခြင်းအဖြစ်သို့ လုံးလုံးလျားလျား သိမ်းသွင်းစည်းရုံးခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏)”

ဘုရားသခင်၏ နှုတ်ကပတ်တော်ကို ဖတ်ရှုပြီးသည့်နောက်၊ အစ်မက၊ “နောက်ဆုံးသောကာလထဲက တရားစီရင်ခြင်း အမှုတော် ကာလအတွင်းမှာ လူကို ဖော်ထုတ်ဖို့နဲ့ စိတ်ဖြာလေ့လာဖို့ အနန္တတန်ခိုးရှင် ဘုရားသခင်က သမ္မာတရား ရှုထောင့် အများကြီးကို အသုံးပြုတယ်ဆိုတာကို ဘုရားသခင်ရဲ့နှုတ်ကပတ်တော်ကတဆင့်၊ ကျွန်မတို့ နားလည်ရတယ်။ လူ့ရဲ့ ဖောက်ပြန် ပျက်စီးတဲ့ အနှစ်သာရနဲ့ လူ့ရဲ့ ဖောက်ပြန် ပျက်စီးခြင်း အမှန်တရားကို ထုတ်ဖော်ပြဖို့၊ ဘုရားသခင်ကို ဆန့်ကျင်ပြီး သစ္စာဖောက်တဲ့ လူရဲ့ ဆိုးယုတ်တဲ့ သဘာဝကို တရားစီရင်ဖို့၊ ပြီးတော့ ကျွန်မတို့အတွင်းမှာ တည်ရှိတဲ့ ဖောက်ပြန်ပျက်စီးမှုမျိုးစုံကို သန့်ရှင်းစေဖို့ သူက နှုတ်ကပတ်တော်တွေကို အသုံးပြုပါတယ်။ အဲဒီလို ဖောက်ပြန်ပျက်စီးခြင်းနဲ့ဆိုင်တဲ့ သာဓကတွေမှာ ဘုရားသခင်ရဲ့ အမှုတော်နဲ့ ပတ်သက်ပြီး အယူအဆတွေ၊ စိတ်ကူးတွေနဲ့ ပြည့်နေတာ၊ ကျွန်မတို့ရဲ့ ကိုယ်ပိုင်အယူအဆ တွေကို သမ္မာတရားအဖြစ် မှတ်ယူခြင်းအားဖြင့် ဘုရားသခင်ရဲ့ အမှုတော်ကို အကဲဖြတ်တာ၊ ပြီးတော့ ကျွန်မတို့ ကြိုက်တဲ့ပုံစံနဲ့ ဘုရားသခင်ကို ဝေဖန်တာ၊ ရှုတ်ချတာနဲ့ ဆန့်ကျင်တာတွေ ပါဝင်တယ်။ နောက်ထပ် သာဓကက၊ ဘုရားသခင်ကို ကျွန်မတို့ ယုံကြည်ကောင်း ယုံကြည်နိုင်ပေမယ့်၊ မယုံကြည်သူတွေနဲ့ ကျွန်မတို့ ခြားနားမှု မရှိတာပဲ။ ကျွန်မတို့အားလုံးက ကျော်ကြားမှုနဲ့ စည်းစိမ်ဥစ္စာကို လိုက်စားကြပြီး အဲဒီအတွက် ဘယ်လိုအဖိုးအခမဆို ပေးဖို့ လိုလားနေကြ ပေမယ့်၊ ဘုရားသခင်ကို စိတ်ကျေနပ်စေဖို့ လူတစ်ဦးတစ်ယောက်မှ အသက်မရှင်ကြဘူး။ ပြီးတော့ အမှန်မှာ ဘုရားသခင်ရဲ့ အလိုတော်ကို လိုက်လျှောက်ခြင်းအားဖြင့်ပဲ လူက ကောင်းကင်နိုင်ငံတော်ထဲကို ဝင်ရောက်နိုင် မယ်လို့ ဘုရားသခင်က အမှန်တကယ် ပြောတဲ့အချိန်မှာ သခင့်ကို ကျွန်မတို့ ယုံကြည်သရွေ့ ကျွန်မတို့ ကယ်တင်ခံရမယ်၊ သခင် ကြွလာတဲ့အခါ ကောင်းကင်နိုင်ငံတော် ထဲကို ကျွန်မတို့ ချီဆောင်ခံရမယ်ဆိုတဲ့ ကျွန်မတို့ရဲ့ ယုံကြည်မှုလို၊ အမှုအရာတွေ အများကြီးအပေါ် ကျွန်မတို့ရဲ့အမြင်ကလည်း ဘုရားသခင်နဲ့ သဟဇာတမဖြစ်ဘူး။ ဒါတွေက ကျွန်မတို့အတွင်းမှာ ကျွန်မတို့ သိုလှောင် သိမ်းဆည်းထားတဲ့ ဖောက်ပြန်ပျက်စီးခြင်း သာဓက အနည်းငယ်ပဲ ဖြစ်တယ်။ ဘုရားသခင်ရဲ့ တရားစီရင်ခြင်းနဲ့ ပြစ်တင် ဆုံးမခြင်းကတဆင့်၊ ဒီဖောက်ပြန်ပျက်စီးတဲ့ စိတ်သဘောထားတွေ၊ ဒီမှားယွင်းတဲ့ အမြင်တွေနဲ့ တွေးခေါ်မှု နည်းလမ်းတွေ၊ ပြီးတော့ စာတန်ရဲ့ ဘဝ နဂိုမှန်အဆိုတွေဟာ သန့်စင်ခံရပြီး ပြောင်းလဲသွားမှာဖြစ်တယ်၊ ပြီးတော့ ဘုရားသခင်ကို ကျွန်မတို့ အမှန်တကယ် နာခံလာကြမှာ ဖြစ်တယ်။ တစ်ချိန်တည်းမှာပဲ၊ ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကတဆင့်၊ ဘုရားသခင်ရဲ့ ဖြောင့်မတ်တဲ့ စိတ်သဘောထားက လူ့ရဲ့ ပုန်ကန်ပြစ်မှားမှုကို သည်းမခံဘူးဆိုတာကိုလည်း ကျွန်မတို့ အသိအမှတ်ပြုလာကြတယ်၊ ဘယ်လိုလူမျိုးကို ဘုရားသခင်က ချစ်တယ်၊ ဘယ်လိုလူမျိုးကို ဘုရားသခင် စက်ဆုပ်တယ်ဆိုတာကို ကျွန်မတို့ သိလာကြတယ်၊ လူကို ကယ်တင်ဖို့ ဘုရားသခင်ရဲ့ ရည်ရွယ်ချက်ကို ကျွန်မတို့ နားလည်လာကြတယ်၊ ဘုရားသခင်အပေါ် ကြောက်ရွံ့ကြည်ညိုမှု ရှိလာကြတယ်၊ ပြီးတော့ ဘုရားသခင်ရဲ့ ချီးမွမ်းတာကို ရရှိဖို့ သမ္မာတရားကို ဘယ်လိုလိုက်စားပြီး ကျွန်မတို့ရဲ့ တာဝန်တွေကို ဘယ်လို ကောင်းကောင်းမွန်မွန် ဆောင်ရွက်ရမယ်ဆိုတာ ကျွန်မတို့ သိလာကြတယ်။ ဘုရားသခင်ရဲ့ နှုတ်ကပတ်တော်တွေကို တွေ့ကြုံခြင်းနဲ့ လက်တွေ့လုပ်ဆောင်ခြင်းကတဆင့်၊ သမ္မာတရားများစွာကို ကျွန်မတို့ သိလာကြတယ်။ ဥပမာအားဖြင့်၊ ဘုရားသခင်ကို ယုံကြည်ချက်ထားတယ်ဆိုတာ ဘာကိုဆိုလိုတယ်၊ ကယ်တင်ခြင်းကို အမှန်တကယ်ရရှိတယ်ဆိုတာ ဘာကိုဆိုလိုတယ်၊ ဘုရားသခင်ကို နာခံဖို့နဲ့ ချစ်ဖို့ဆိုတာ ဘာကိုဆိုလိုတယ်ဆိုတာနဲ့ ဘုရားသခင်ရဲ့အလိုတော်နောက်လိုက်တယ်ဆိုတာ ဘာကိုဆိုလိုတယ်၊ စတာတွေကို ကျွန်မတို့ သိလာကြတယ်။ ကျွန်မတို့ရဲ့ ဖောက်ပြန်ပျက်စီး တဲ့ စိတ်သဘောထားတွေ အားလုံးက အတိုင်း အတာ အမျိုးမျိုးအထိ ပြောင်းလဲသွားမှာဖြစ်ပြီး၊ ကျွန်မတို့ရဲ့ ဘဝအမြင်တွေနဲ့ တန်ဖိုးတွေလည်း ပြောင်းလဲသွားလိမ့်မယ်။ ဒါက ကျွန်မတို့ အပေါ် ဘုရားသခင် ဆောင်ရွက်တဲ့ တရားစီရင်ခြင်း နဲ့ ပြစ်တင်ဆုံးမခြင်း အမှုတော် ဖြစ်ပြီး၊ ဘုရားသခင်ရဲ့ ချစ်ခြင်းမေတ္တာရဲ့ ကယ်တင်ခြင်းလို့လည်း ရှင်တို့ ပြောလို့ရ ပါတယ်။ ဒါကြောင့်၊ အနန္တတန်ခိုးရှင် ဘုရားသခင်၊ နောက်ဆုံးသော ကာလ ခရစ်တော်ရဲ့ ပလ္လင်တော်ရှေ့မှောက်မှာ တရားစီရင်ခြင်းကို လက်ခံခြင်းအားဖြင့်ပဲ၊ သမ္မာတရားကို ကျွန်မတို့ ရနိုင်ပြီး၊ အဲဒီနောက်မှပဲ အပြစ်ကနေ ကျွန်မတို့ ထွက်ပြေးလွတ်မြောက်နိုင်တယ်၊ သန့်စင်ခံရပြီး ပြည့်ဝတဲ့ ကယ်တင်ခြင်းကို ရရှိနိုင်တယ်။ ညီမလေး၊ ဒီမိတ်သဟာယကို ညီမလေး နားလည်သဘောပေါက်နိုင်ရဲ့လား” ဟု ပြောရင်း မိတ်သဟာယပြုပေးခဲ့သည်။

ဘုရားသခင်၏ နှုတ်ကပတ်တော်များကို ဖတ်ရှုခြင်းနှင့် အစ်မ၏ မိတ်သဟာယမှတဆင့်၊ ဘုရားသခင်၏ အမှုတော်နှင့် အလိုတော်ကို ကျွန်မ နားလည်လာခဲ့သည်။ ကျွန်မ အလွန် အမင်း တို့ထိခံရလျက် ခေါင်းညိမ့် လိုက်ပြီး၊ “ဘုရားသခင်ရဲ့ ကျေးဇူးတော်ကို ချီးမွမ်း ပါတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို နားထောင်ရာကတဆင့်၊ နောက်ဆုံးသောကာလမှာ လူကို တရားစီရင်ခြင်း နဲ့ သန့်စင်ခြင်း အမှုတော်ကို ဆောင်ရွက်ဖို့ ဘုရားသခင်က သူ့ရဲ့ နှုတ်ကပတ်တော် သမ္မာတရားကို အသုံးပြုတယ် ဆိုတာ ကျွန်မ နားလည်လာခဲ့တယ်။ ကျွန်မရဲ့ အတိတ်က လိုက်စားမှုတွေက အရမ်းကို မရေမရာဖြစ်ပြီး လက်တွေ့မကျလှပါဘူး။ အခု ဘုရားသခင်ရဲ့ နောက်ဆုံးသော ကာလ တရားစီရင်ခြင်းနဲ့ ပြစ်တင်ဆုံးမခြင်း အမှုတော်ကို လက်ခံခြင်းကတဆင့်ပဲ လူက ဘုရားသခင်အားဖြင့် သန့်စင်ခံရနိုင်မယ်၊ ပြည့်ဝတဲ့ ကယ်တင်ခြင်းကို ရရှိနိုင်ပြီး ကောင်းကင်နိုင်ငံတော်ထဲကို ဝင်ရောက်နိုင် မယ်ဆိုတာ ကျွန်မ နားလည်သွားပါပြီ။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုပဲ။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေ မကြာခင် တစ်နေ့မှာ ပြောင်းလဲသွားဖို့ အနန္တတန်ခိုးရှင် ဘုရားသခင် ရဲ့ နောက်ဆုံးသော ကာလ အမှုတော်ကို ကျွန်မ လက်ခံဖို့နဲ့ ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းကို လက်ခံဖို့ ကျွန်မ လိုလားနေပါတယ်” ဟု ပြောလိုက်သည်။ ကျွန်မ ဤအရာပြောသည်ကို ကြားပြီးနောက်၊ အစ်မက ပျော်ရွှင်စွာ ပြုံးလိုက်ပြီး ဘုရားသခင်ကို မရပ်မနား ကျေးဇူးတင်လေသည်။

အနန္တတန်ခိုးရှင် ဘုရားသခင်၏ နှုတ်ကပတ်တော်များက စိတ်ထဲတွင် ကျွန်မ သိုလှောင်သိမ်းဆည်းထားသည့် အယူအဆများမှ ကျွန်မကို လွတ်မြောက်စေခဲ့ပြီး ကျွန်မ၏ ဖောက်ပြန်ပျက်စီးသော စိတ်သဘောထားများကို စွန့်ပစ်ဖို့နှင့် သန့်စင်ခံရဖို့ နည်းလမ်းကို ကျွန်မကို ပြခဲ့သည်။ ပြည့်ဝသော ကယ်တင်ခြင်းကို လိုက်စားရာတွင် ကျွန်မ၏ ဦးတည်ချက်နှင့် ရည်မှန်းချက်တို့က ယခုတွင် ရှင်းလင်းသွားပြီဟု ကျွန်မ ခံစားခဲ့ရပြီး ကျွန်မ၏ စိတ်ဝိညာဉ်က ကြည်လင်ရွှင်ပြကာ၊ တည်ငြိမ်ပြီး လွတ်မြောက်မှုကို ခံစားရလေသည်။ ပြတင်းပေါက်မှတဆင့် အပြင်သို့ ကျွန်မ ကြည့်စဉ်တွင်၊ ထိုနေ့တွင် ကောင်းကင်က အထူးသဖြင့် မည်မျှ ကြည်လင်ပြီး နေသာသည်ကို ကျွန်မ သတိထားမိသည်။ မြေပေါ် ကျွန်မ ဒူးထောက်လိုက်ပြီး ဘုရားသခင်ထံ ဆုတောင်းခဲ့ပါသည်- “အို ဘုရားသခင်၊ ကိုယ်တော့်ကို ကျွန်မ ကျေးဇူးတင်ပါတယ်။ ကျွန်မ ဘဝတစ်သက်တာမှာ ကိုယ်တော့်ရဲ့ ပြန်ကြွလာခြင်းကို ကြိုဆိုပြီး ကိုယ်တော့်ရဲ့ ပေါ်ထွန်းခြင်းကို မျက်မြင်ကြုံတွေ့ရလောက်အောင် အခွင့်အလမ်းရဖို့ဆိုတာ အင်မတန်မှ ကောင်းကြီးမင်္ဂလာတစ်ပါးဖြစ်ပါတယ်။ ဒါပေမယ့် ကျွန်မက သင်းအုပ်ဆရာတွေနဲ့ အကြီးအကဲတွေ ဖြန့်ခဲ့တဲ့ ကောလာဟလတွေကို ယုံကြည်မိခဲ့ပြီး၊ ကျွန်မရဲ့ အယူအဆတွေနဲ့ စိတ်ကူးတွေကို ဖက်တွယ်မိခဲ့ပြီး ကျွန်မရဲ့ ထာဝရ ကယ်တင်ခြင်းကို ဆုံးရှုံးလုနီးပါး ဖြစ်ခဲ့တဲ့အတွက် ကျွန်မက မိုက်မဲပြီး မသိနားမလည်ပါဘူး။ အို ဘုရားသခင်၊ ကျွန်မက အရမ်းကို မသိနားမလည်သလို ထုံထိုင်းလှပါတယ်။ ကျွန်မ နောင်တရဖို့ လိုလားနေပါတယ်၊ ပြီးတော့ ပြည့်ဝတဲ့ ကယ်တင်ခြင်းကို ရရှိဖို့ ဒီအလွန့်အလွန် ရှားပါးလှတဲ့ အခွင့်အရေးကို ကျွန်မ တန်ဖိုးထားပါတယ်။ ကိုယ်တော့်ရဲ့ ကယ်တင်ခြင်းကို ရရှိနိုင်ဖို့ ညီအစ်ကို မောင်နှမတွေကို ကိုယ်တော့်ရဲ့ရှေ့တော်မှောက်ကို ပိုပြီး ခေါ်ဆာင်လာဖို့လည်း ကျွန်မ ဆန္ဒရှိနေပါတယ်။ အာမင်။”


၃၁။ ဆူးချုံရိုင်းအလယ်တွင် ပေါက်ခဲ့သည့် မြက်ပင်လေးတစ်ခု

ရီရှင်း၊ စင်္ကာပူနိုင်ငံ

၂၀၁၆ ခုနှစ် နိုဝင်ဘာလတွင် ကျွန်မက ဖေ့ဘွတ်စ်မှတစ်ဆင့် အနန္တတန်ခိုးတန်ခိုးရှင် ဘုရားသခင် အသင်းတော်မှ အစ်ကိုလင်းနှင့် အစ်မကျန်းနှင့် ရှောင်းရှောင်တို့နှင့် သိကျွမ်းလာခဲ့သည်။ သူတို့က ကျွန်မ ကို ပြုပေးသည့် မိတ်သဟာယတွင် သမ္မာကျမ်းစာမှ ပရောဖက်ပြုခြင်း တစ်ချို့ကို တစ်သားတည်းပေါင်းစည်းပြီး၊ ဘုရားသခင်၏ နောက်ဆုံးသောကာလ အမှုတော်ကို သက်သေခံခဲ့သည်။ အနန္တတန်ခိုးရှင်ဘုရားသခင်သည် သခင်ယေရှု ပြုခဲ့သည့် ရွေးနှုတ်ခြင်း အမှုတော်၏ အခြေခံအုတ်မြစ်ပေါ်တွင် နှုတ်ကပတ်တော်များမှ တစ်ဆင့် လူများကို တရားစီရင်ခြင်းနှင့် သန့်စင်ခြင်း အမှုတော်ကို ဆောင်ရွက် နေသည်ကို သူတို့၏ မိတ်သဟာယပြုခြင်းများနှင့် သက်သေခံချက်များ က ကျွန်မအား နားလည်သဘောပေါက်စေခဲ့သည်။ ကျွန်မတို့က ဘုရားသခင်ကို နောက်ထပ် ဆန့်ကျင်ပုန်ကန်ပြီး အာမခံတော့ဘဲ၊ ထိုအစား သူ့ကို အမှန်တကယ် နာခံပြီး ကိုးကွယ်သော လူများ ဖြစ်လာရန် အနန္တတန်ခိုးရှင်ဘုရားသခင်က လူသားမျိုးနွယ်ကို စာတန်၏ အုပ်စိုးမှုမှ လုံးလုံးလျားလျား ကယ်တင်ဖို့၊ ကျွန်မတို့၏ ဖောက်ပြန် ပျက်စီးသော စိတ်သဘောထားကို ဖယ်ရှားပေးဖို့ ဤအမှုတော်ကို အနန္တတန်ခိုးရှင် ဘုရားသခင်က ဆောင်ရွက်နေသည်။ ဘုရားသခင်၏ နောက်ဆုံးသောကာလ တရားစီရင်ခြင်း အမှုတော်သည် အဆုံးသတ်တွင် အယောက်ချင်းစီကို သူတို့အမျိုးအစားအလိုက် ခွဲခြားပြီး၊ ကောင်းမြတ်သူ များကို ဆုချီးမြှင့်ကာ၊ ကောက်ကျစ်သူများကို ပြစ်ဒဏ်ပေးလျက်၊ ဂျုံစပါးနှင့် တောပင်ကို လည်းကောင်း၊ သိုးနှင့် ဆိတ်များကို လည်းကောင်း၊ ပြီးလျှင် ပညာရှိ သတို့သမီးများနှင့် မိုက်မဲသော သတို့သမီးများကိုလည်း ထုတ်ဖော်မည် ဖြစ်သည်ကို အနန္တတန်ခိုးရှင် ဘုရားသခင်၏ နှုတ်ကပတ်တော်များမှ ကျွန်မ နားလည်သဘောပေါက် လာသည်။ အနန္တတန်ခိုးရှင် ဘုရားသခင်သည် ကျွန်မ တောင့်တခဲ့သည့် ပြန်ကြွလာသော သခင်ယေရှုဖြစ်သည်ကို ကျွန်မ နားလည် သဘောပေါက်ပြီး၊ အနန္တတန်ခိုးရှင်ဘုရားသခင်၏ နောက်ဆုံးသော ကာလ အမှုတော်ကို ကျွန်မ ဝမ်းမြောက်စွာ လက်ခံခဲ့သည်။

တစ်နေ့တွင် ကျွန်မ၏ အသင်းတော်အဟောင်းမှ အစ်မကျူးက ကျွန်မ လတ်တလောတွင် အလုပ်ရှုပ်နေသည့်အရာကို ဆိုင်းမဆင့် ဗုံမဆင့် မေးမြန်း လာသောကြောင့်၊ ကျွန်မက အနန္တတန်ခိုးရှင် ဘုရားသခင် ၏ နောက်ဆုံးသောကာလ အမှုတော်ကို စုံစမ်းစစ်ဆေးနေ ခဲ့ကြောင်းသူမကို ပြောပြခဲ့သည်။ အစ်မကျူးက အနန္တတန်ခိုးရှင် ဘုရားသခင် အသင်းတော် အကြောင်း ပြောစရာ ဆိုးရွားသည့် အရာများရှိခဲ့သည့်အပြင်၊ အနန္တတန်ခိုးရှင် ဘုရားသခင် ကိုလည်း ပြစ်မှားစော်ကားခဲ့သည်။ ကျွန်မ သူတို့နဲ့ မပတ်သက် ဖို့ကိုလည်း သူမက ကျွန်မကို တိုက်တွန်းခဲ့သည်။ ကျွန်မက “အနန္တတန်ခိုးရှင် ဘုရားသခင် အသင်းတော်က ညီအစ်ကိုမောင်နှမတစ်ချို့နဲ့ ကျွန်မ ဆက်သွယ် ခဲ့တာ အခု အချိန်အတော်ကြာခဲ့ပြီ၊ ပြီးတော့ သူတို့နဲ့ အကြံဉာဏ် ဖလှယ်တာ အရမ်းကောင်းတယ်။ သူတို့မှာ သမ္မာတရားကို မိတ်သဟာယပြုဖို့ လန်းဆန်း ပြီး ရှင်းလင်းတဲ့ နည်းလမ်းရှိတယ်၊ ပြီးတော့ သူတို့ကို နားထောင်ပြီး သမ္မာတရား အများကြီး ကျွန်မ နားလည်ခဲ့ပြီ။ အဲဒါက ကျွန်မကို အများကြီး အထောက်အကူပြုတယ်၊ ကျွန်မ အများကြီး အကျိုးခံစားခဲ့ရတယ်၊ ပြီးတော့ သူတို့က အစ်မပြောသလို သေချာပေါက် ကို မဟုတ်ပါဘူး။ အဲဒီအပြင်၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက အရမ်း လက်တွေ့ကျ ပြီး၊ ကျွန်မ အရင်က တစ်ခါမှ သဘောမပေါက်ခဲ့တဲ့ ကိစ္စအများကြီးကိုလည်း ဖြေရှင်းပေး ခဲ့တယ်။ သူ့နှုတ်ကပတ်တော်က ကျွန်မတို့ အသက်တာတွေကို အကျိုးပြုပြီး၊ အဲဒီနှုတ်ကပတ်တော်တွေက လက်တွေ့လုပ်ဆောင်ခြင်း လမ်းကြောင်းကို ကျွန်မတို့ကို ပြခဲ့ပြီ။” ဟု ပြောလိုက်သည်။ ကျွန်မ၏ အလျှော့မပေးသည့် စိတ်နေသဘောထားကို တွေ့သောကြောင့်၊ အစ်မကျူးက နည်းဗျူဟာ ပြောင်းပြီး၊ အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို ကျွန်မ၏ စုံစမ်းစစ်ဆေးခြင်း အကြောင်း- ကျွန်မတို့ကို သခင့် ဧဝံဂေလိတရားဟောခဲ့သူ-အစ်မရွန်းကို ပြောပြပြီးမပြီးကို ကျွန်မကို မေးခဲ့သည်။ ကျွန်မက “သူ့ကို ကျွန်မ မပြောရသေးဘူး။ ကျွန်မ နားမလည်တဲ့ အရာတွေ အများကြီးရှိ သေးတယ်၊ ဒါပေမဲ့ အဲဒါကို ကျွန်မ စုံစမ်းလေ့လာလို့ ပြီးပြီးတော့၊ လုံးလုံး သေချာလာပြီဆိုတဲ့ အချိန်မှာ၊ ကျွန်မ ရှာဖွေတွေ့ရှိ တဲ့ဟာကို ကျွန်မ လူတိုင်းကို ပြောမယ်။” ဟု သူမကို ပြောလိုက်သည်။ ကျွန်မက အစ်မရွန်းကို တစ်စုံတစ်ခု မပြောမီ အခြေအနေ၏ ရှင်းလင်းသော အကြံဉာဏ်တစ်ခု ရှိသင့်သည်ကို သူမက သဘောတူခဲ့သည်။

ထို့ကြောင့် ငါးရက်ကြာပြီးနောက် ကျွန်မ အလုပ်လုပ်သည့် အလှပြင်ဆိုင် မှ အလုပ်ရှင်က ကျွန်မထံသို့ လာရောက်ပြီး “ရီရှင်း၊ အစ်မရွန်းက ငါ့ကို နင့်အတွက် ဆုတောင်းခိုင်းတယ်။ အမှန်တော့ ငါက ဘယ်လို ဆုတောင်း ရမလဲဆိုတာ မသိဘူး၊ ဒါပေမဲ့ ငါအကောင်းဆုံး ကြိုးစားပါမယ်...” ဟု ပြောသည့်အချိန်တွင်၊ ၎င်းက အံ့အားသင့်စရာ တစ်ခုအဖြစ် ကျွန်မထံသို့ ရောက်လာခဲ့သည်။ ဤအရာကို ကြားပြီးနောက် အစ်မကျူးက အစ်မရွန်းကို အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ကျွန်မ၏ စုံစမ်းစစ်ဆေးခြင်းအကြောင်း အစ်မရွန်းကို ပြောလိုက်မှန်း ကျွန်မ ချက်ချင်း သဘောပေါက်လိုက်သည်။ အစ်မကျူးက သိပ်မွန်မြတ်လှစွာ ပြုမူခဲ့ခြင်းမရှိဟု ကျွန်မခံစားရပြီး၊ သူမနှင့် ပတ်သက်ပြီး ကျွန်မ အနည်းငယ် စိတ်အနှောင့် အယှက် ဖြစ်ခဲ့သည်။ သူမက ကျွန်မကို လှည့်စားခဲ့ပြီး၊ သစ္စာဖောက်ခဲ့သည်ဟု ခံစားရပြီး၊ သခင့်၌ ကျွန်မ၏ ညီအစ်ကိုမောင်နှမများသည်ပင်လျှင် မယုံကြည်ရ ဟုပင် ကျွန်မ စတင် ခံစားခဲ့ရသည်။ ကျွန်မ ဤအရာကို တွေးနေခိုက်တွင်ပင်၊ ကျွန်မ အလုပ်ရှင်က ကျွန်မကို တစ်စုံတစ်ခုမျှ ဆွေးနွေးတိုင်ပင်ခြင်းမရှိဘဲ၊ အလှပြင်ဆိုင်တွင် ဒါဇင်ခန့်ရှိသော လုပ်ဖော်ကိုင်ဖက်များ၏ အာရုံစိုက်မှု ကို ရကာ၊ ကျွန်မက ခရစ်ယာန်ကောင်းတစ်ယောက် မဟုတ်ကြောင်းနှင့် ကျွန်မ လမ်းလွဲသွားကြောင်းတို့ကို ပြောခဲ့သည်။ သူမက အနန္တတန်ခိုးရှင် ဘုရားသခင် အသင်းတော်ကို ဆန့်ကျင်ပြီး၊ ပြစ်တင်ရှုတ်ချသော အရာများစွာ အကြောင်း ကိုလည်း ပြောခဲ့သည်။ ဤအရာက အလွန်မြန်မြန်ဆန်ဆန် ဖြစ်ပျက်ခဲ့ပြီး၊ ကျွန်မက မည်သို့ တုံ့ပြန်ရမည်ကို မသိဘဲ၊ အလွန် စိတ်ညစ်ခဲ့သည်။ ကျွန်မက “ချစ်လှစွာသော သခင်၊ ကိုယ်တော်ပြန်ကြွလာပြီဆိုတဲ့ သတင်းကို သူတို့ကြား လို့ သူတို့က ကိုယ်တော့်ပြန်ကြွလာခြင်းကို စုံစမ်းစစ်ဆေးတာမှာ သူတို့က ဘာဖြစ်လို့ လုံးဝ စိတ်မဝင်စားကြလဲ။ သူတို့က ဘာဖြစ်လို့ အွန်လိုင်း ကောလာဟလ တွေကိုသာ နားထောင်ပြီး၊ ကိုယ်တော့်ကို ဆန့်ကျင်ပြီး၊ ပြစ်တင်ရှုတ်ချတဲ့ အရာတေွကိုသာ ပြောနေရတာလဲ။ အနန္တတန်ခိုးရှင် ဘုရားသခင်က သမ္မာတရားတွေ အများကြီးကို ဖော်ပြခဲ့တယ်၊ ဒါကြောင့် အနန္တတန်ခိုးရှင် ဘုရားသခင်က ကိုယ်တော့်ပြန်ကြွလာခြင်း ဖြစ်တယ် ဆိုတာကို အဲဒါက သက်သေမပြနေဘူးလား။ သူတို့က အနန္တတန်ခိုးရှင် ဘုရားသခင်မှာ ကျွန်မရဲ့ ယုံကြည်ခြင်းကို ဘာဖြစ်လို့ ဆန့်ကျင်ရတာလဲ။ မှားနေတဲ့ သူက ကျွန်မများ ဖြစ်နေမလား။ အိုသခင်၊ ကျွန်မ ဘာလုပ်ရမလဲ မသိပါဘူး။ ကျေးဇူးပြုပြီးတော့ ကျွန်မကို ဦးဆောင်ပြီး လမ်းပြတော်မူပါ။” ဟု တိတ်ဆိတ်သော ဆုတောင်းချက်တစ်ခု ဆိုခဲ့သည်။

နောက်ပိုင်းတွင် ကျွန်မက အစ်ကိုလင်းကို ထိုနေ့က ဖြစ်ပျက်သည့် အရာကို ပြောပြခဲ့ပြီး၊ သူက ကျွန်မ အတွက် အနန္တတန်ခိုးရှင် ဘုရားသခင်၏ နှုတ်ကပတ်တော်များ ကျမ်းပိုဒ်တစ်ခုကို ရှာတွေ့ခဲ့သည်- “စာတန်သည် နောက်ဆုံးသော သေခြင်း၏ မချိတင်ကဲဝေဒနာကို ခံစားချိန်တွင် သွားများကြိတ်လျက်၊ ခြေသည်းလက်သည်းများကို ကုပ်ထားလျက်နှင့် လူများ၏ စိတ်နှလုံးများရှိ ငါနှင့်ပတ်သက်သည့် အသိပညာကို ဝါးမြိုလျက် အစဉ်အမြဲရှိနေသည်။ သင်တို့သည် ယခုအချိန်၌ ၎င်း၏စဉ်းလဲသော အကြံအစည်များ၏ အန္တရာယ်ပြုခြင်းခံရရန် အလိုရှိကြသလော။ ငါ့အမှုသည် နောက်ဆုံးတွင် ပြီးဆုံးသောအချိန်၌ သင်တို့သည် မိမိတို့၏ အသက်ကို ဖျက်ဆီးပစ်ရန် အလိုရှိကြသလော။ ငါ၏သည်းခံခြင်းကို နောက်ထပ်တစ်ကြိမ် ပြဖို့ သင်တို့သည် ငါ့အား စောင့်နေကြသလော။ ငါနှင့် သက်ဆိုင်သည့် အသိပညာကို ရှာဖွေခြင်းသည် အခရာကျသည်၊ သို့သော်လည်း လက်တွေ့လုပ်ဆောင်မှုကို အာရုံစိုက်ခြင်းမှာ မရှိမဖြစ်ပေ။ ငါ၏နှုတ်ကပတ်တော်များကို သင်တို့အား တိုက်ရိုက် ထုတ်ဖော်ပြနေပြီး၊ သင်တို့သည် ငါ၏လမ်းပြမှုနောက်ကို လိုက်လျှောက်နိုင်ကာ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၆)) ထို့နောက် အစ်ကိုလင်းက မိတ်သဟာယပြုပေးခဲ့သည်။ “အစ်မကို ဖြစ်တဲ့ဟာက ဝိညာဉ်ရေးရာ လောကမှာ စစ်ပွဲတစ်ခုဖြစ်ပြီး၊ အစ်မက စာတန်ရဲ့ စုံစမ်း နှောင့်ယှက်ခြင်း နဲ့ ရင်ဆိုင်ရတာ ဆိုတာကို ဘုရားနှုတ်ကပတ်တော်တွေကနေ ကျွန်တော်တို့ တွေ့ရတယ်။ နောက်ဆုံးသောကာလမှာ ဘုရားသခင်က လူသားမျိုးနွယ်ကို ကယ်တင်ဖို့ လူ့ဇာတိခံယူခဲ့ပြီး၊ သူ့နှုတ်ကပတ်တော် တွေကို မိန့်မြွက်နေတယ်။ ဒီလိုပြုလုပ်ခြင်းအားဖြင့် ကျွန်တော်တို့ကို သူ့နှုတ်ကပတ်တော်တွေကနေ သမ္မာတရားကို နားလည်သဘောပေါက် စေတယ်၊ ဘုရားသခင်ရဲ့ အမှုတော်ကို သိစေတယ်၊ ဘုရားသခင်ရဲ့ စိတ်သဘောထားကို သိစေတယ်၊ စာတန်ကို လုံးလုံး စွန့်လွှတ်ပြီး၊ ဘုရားသခင်ကို ပြန်လှည့်စေတယ်၊ ပြီးတော့ ကယ်တင်ခြင်း ရရှိပြီး၊ ဘုရားသခင်ရဲ့ ရယူခြင်းခံရစေတယ်။ စာတန်က ဘုရားသခင်ရဲ့ အမှုတော်ကို ဖျက်ဆီးပြီး နှောင့်ယှက်ဖို့ ကြားစားတဲ့အပြင်၊ အနန္တတန်ခိုးရှင် ဘုရားသခင်-နောက်ဆုံးသောကာလရဲ့ ခရစ်တော်- ကို အသရေဖျက်ပြီး၊ ပြစ်တင်ရှုတ်ချဖို့ ကောလာဟာလတွေကို ဖန်တီးဖို့ အတွက် လူအမျိုးအစား အားလုံးကို အသုံးပြုရင်း ဘုရားသခင်ကို အမြဲတမ်း နီးနီးကပ်ကပ် လိုက်နေတယ်- ပြီးတော့ ဘုရားသခင်ဆီကို ကျွန်တော်တို့ လာတာကနေ ဟန့်တား ပိတ်ပင်တယ်။ သြဇာအာဏာ ရာထူးရထားတဲ့ ဘာသာရေး ခေါင်းဆောင်တွေနဲ့ ဘာသာမဲ့တဲ့သူတွေက စာတန်ရဲ့ ပြယုဂ်တွေဖြစ်ပြီး၊ ဘုရားသခင်က ကမ္ဘာပေါ်မှာ သူ့အမှုတော် ကို ဆောင်ရွက်ဖို့ လူ့ဇာတိခံတိုင်း သူတို့တွေက သူ့ကို အာခံပြီး ပြစ်တင်ရှတ်ချကြတယ်၊ ပြီးတော့ သူတို့က ကိုယ်တော့် နောက်ကို လိုက်ခြင်းကနေ လူတွေကို နှောင့်ယှက်ပြီး၊ ဟန့်တားဖို့ ကြိုးစားကြ တယ်။ သခင်ယေရှုက သူ့အမှုတော်ကို ဆောင်ရွက်တဲ့အချိန်မှာ၊ အဲဒီ အချိန်က ယဇ်ပုရောဟိတ်မင်းကြီးတွေ၊ ကျမ်းပြုဆရာတွေ နဲ့ ဖာရိရှဲတွေက စာတန်ရဲ့ လက်ပါးစေတွေအနေဲ့ ပြုမူပြီး၊ သူ့အမှုတော်ကို ပြစ်တင်ရှုတ်ချပြီး၊ ဆန့်ကျင်ဖို့ တတ်နိုင်သမျှ ကြိုးစားကြတယ်။ သူတို့က ဥပမာအားဖြင့် သခင်ယေရှုက ဗေလဇေဗု ၏ တန်ခိုး အာဏာအားဖြင့် မကောင်းဆိုးဝါးတွေကို နှင်တယ်လို့ သူတို့တွေက စော်စော်ကားကား အခိုင်အမာ ပြောဆိုခဲ့တယ်၊ သခင်ယေရှုက ကဲသာဘုရင်ကို အခွန်မပေးဖို့ နယ်ခံလူတွေကို လှုံ့ဆော်ခဲ့တယ်ဆိုပြီး သူတို့က အသရေပျက်အောင် ပြောဆိုကြတယ်၊ ပြီးတော့ သခင်က ရှင်ပြန်ထမြောက် ခြင်းမရှိဘူး ဆိုတာရယ်၊ ပြီးတော့ သူ့အလောင်းတော်ကလည်း သူ့တပည့်တွေ က တိတ်တဆိတ် ယူဆောင်သွားတာ ဖြစ်တယ်ဆိုတာရယ် တို့ကို ပြောဆိုရင်း မှားယွင်းတဲ့ သက်သေခံဖို့ စစ်သားတစ်ချို့ကိုတောင် လာဘ်ထိုးခဲ့ကြသေး တယ်။ ဘုရားသခင်က နောက်ဆုံးသောကာလမှာ သူ့အမှုတော်အသစ်ကို ဆောင်ရွက်ဖို့ လူ့ဇာတိခံတဲ့အချိန်မှာ၊ တရုတ်ပြည်ကို ဘုရားမဲ့နယ်မြေတစ်ခု အဖြစ် ပြောင်းလဲဖို့ အားထုတ် ကြိုးပမ်းနေတဲ့ တရုတ်ကွန်မြူနစ်ပါတီ အစိုးရက သူတို့ကိုယ်ပိုင် အသက်မွေးမှုတွေနဲ့ အဆင့်အတန်းတွေကို ကာကွယ်ချင်တဲ့ ဘာသာရေး သင်းအုပ်ဆရာတွေနဲ့ အကြီးအကဲတွေများစွာ တို့နဲ့အတူ လူတွေကို လှည့်စားပြီး ခြောက်လှန့်ဖို့၊ လူတွေ ဘုရားသခင်ရဲ့ နောက်ဆုံးသော ကာလ အမှုတော်ကို စုံစမ်းစစ်ဆေးပြီး လက်ခံခြင်းရနေ ကာကွယ်ဖို့ အနန္တတန်ခိုးရှင်ဘုရားသခင်နဲ့ အနန္တတန်ခိုးရှင် ဘုရားသခင် အသင်းတော်တို့အကြောင်း မရေမတွက်နိုင်တဲ့ အလိမ်အညာတွေနဲ့ မှားယွင်း တဲ့ သက်သေခံချက်တွေတို့ကို စတင်ဖြန့်ဝေခဲ့တယ်။ သမ္မာတရားကို နားမလည်တဲ့လူတွေ နဲ့ ထိုးထွင်းသိမြင်မှု မရှိတဲ့ လူတွေဟာ ဒီကောလာဟလ တွေကို ကြောင်းကျိုးမမြင်တော့ဘဲ ယုံကြည်ကြပြီး၊ ဒီအထင်အမြင် အမှားတွေကို ဖြန့်ဝေတာ၊ လူတွေကို နှောင့်ယှက်တာနဲ့ လူတွေကို စစ်မှန်တဲ့ လမ်းခရီးကို လက်ခံတာကနေ ဟန့်တားတာတွေ လုပ်ခြင်းအားဖြင့် စာတန်ရဲ့ ခိုင်းစေချက်ကို လုပ်ကြ တယ်။ အဲဒီလူတွေက စာတန်ရဲ့ ကြံရာပါတွေ ဖြစ်လာပြီး၊ ဘုရားသခင်ကို ဆန့်ကျင်တဲ့ ဆိုးယုတ်တဲ့သူတွေ ဖြစ်လာတယ်။ ဒါ့ကြောင့် ကျွန်တော်တို့က ဘုရားမဲ့တဲ့ တရုတ်ကွန်မြူနစ် အစိုးရဟာ ဘုရားသခင် ရဲ့ ရန်သူဖြစ်တယ်ဆိုတာရယ်၊ တခြားလူတွေက ဘုရား အမှုတော်တွေကို စုံစမ်းစစ်ဆေးတာကို ဟန့်တားနေတဲ့ အဲဒီ သင်းအုပ်ဆရာ တွေနဲ့ လူကြီးတွေက ကျွန်တော်တို့ခေတ်ရဲ့ ဖာရိရှဲတွေ ဖြစ်တယ်ဆိုတာရယ်ကို ရှင်းရှင်းလင်းလင်း မြင်ရမယ်။ အင်တာနက်ပေါ်က ကောလာဟလ တွေ အားလုံးက ကျွန်တော်တို့ ဘုရားသခင်ဆီကို လှည့်ခြင်းကနေ ဟန့်တားဖို့ စာတန်ရဲ့ အကြံအစည်တွေ ဖြစ်တာကိုတွေ့ရမယ်၊ ပြီးတော့ ကျွန်တော်တို့က စစ်မှန်တဲ့ လမ်းခရီးကို စုံစမ်းစစ်ဆေးချင်ရင်၊ ဘုရားနှုတ်ကပတ်တော်ကိုသာ နားထောင်သင့်ပြီး၊ စာတန်ရဲ့ ကောလာဟလတွေကို လုံးဝ မယုံသင့်ဘူး ဆိုတာကိုလည်း ရှင်းရှင်း လင်းလင်း သိရမယ်။ ဒါက ဝိညာဉ်ရေးရာ တိုက်ပွဲတွေအတွင်းမှာ ကျွန်တော်တို့ ဘုရားသခင်ဖက်ကနေ ရပ်တည်နိုင် ပြီးတော့ ဘုရားသခင် အတွက် သက်သေခံနိုင်ပြီး၊ စာတန်ရဲ့အယူမခံရမဲ့ နည်းလမ်းဖြစ်တယ်။”

အစ်ကိုလင်း၏ မိတ်သဟာယက ကျွန်မကို ကောလာဟာလများ၏ ဇစ်မြစ်ကို နားလည်ဖို့ ကူညီပေးခဲ့သည်။ ကျွန်မကို နှောင့်ယှက်ပြီး၊ ပိတ်ပင်ဟန့်တားဖို့ ကောလာဟလများကို ဖြန့်ဝေခြင်းတွင် စာတန်၏ ပန်းတိုင်မှာ ဘုရားသခင်၏ နောက်ဆုံးသောကာလမှ ကယ်တင်ခြင်းကို ရရှိခြင်းမှ ကျွန်မကို ဟန့်တားရန် ဖြစ်ကြောင်း ယခုကျွန်မ နားလည် သဘောပေါက်ခဲ့သည်။ ထိုအကြောင်း ပို၍ စဉ်းစားပြီးနောက်တွင်၊ ကျွန်မကို တိုက်ခိုက်နေသည့် ဤလူများသည် အနန္တတန်ခိုးရှင် ဘုရားသခင်၏ နှုတ်ကပတ်တော်များကို မည်သည့်အခါမျှ မဖတ်ဖူး၊ အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို တစ်ခါမျှ မစုံစမ်းမစစ်ဆေးဖူးဘဲ၊ ကောလာဟလများမျှကိုသာ ကြောင်းကျိုးမမြင်တော့ ဘဲ ယုံကြည်ပြီး၊ အနန္တတန်ခိုးရှင် ဘုရားသခင်ကို အာခံပြီး ပြစ်တင်ရှုချ နေကြခြင်း ဖြစ်သည်ကို ကျွန်မ နားလည် သဘောပေါက်ခဲ့သည်။ သူတို့၏ စိတ်များက စာတန်အားဖြင့် လုံးလုံး ရှုပ်ထွေးပြီး၊ သူတို့က သိပင်မသိဘဲ စာတန်၏ ခိုင်းစေချက်ကို ဆောင်ရွက်ပြီး၊ ဘုရားသခင်ကို အာခံနေခြင်း ဖြစ်သည်။ ပညာရှိသည့် လူတစ်ယောက်က ပထမဦးစွာ အနန္တတန်ခိုးရှင် ဘုရားသခင်၏ နှုတ်ကပတ်တော်များကို စိတ်အားထက်သန်စွာ ဖတ်ရှုကြပြီး၊ ကောက်ချက်မချမီတွင် နှံ့စပ်သော စုံစမ်းစစ်ဆေးခြင်းတစ်ခုကို ပြုလိမ့် မည်။ သို့သော် ဘုရားသခင်ကို ယုံကြည်ခြင်းသည် သေးငယ်သော ကိစ္စတစ်ခု မဟုတ်ဘဲ၊ ကျွန်မက မှားယွင်းသည့် လမ်းကြောင်းကို လျှောက်မိသည်ကို ကြောက်သောကြောင့်၊ ကျွန်မ၏ စိတ်နှလုံးတွင် စိုးရိမ်စိတ် တစ်ချို့ ရှိနေဆဲ ဖြစ်သည်။ အလုပ်မှ အိမ်သို့ ရောက်ပြီး နောက်၊ ကျွန်မ မျက်လုံးတွင် မျက်ရည်များဖြင့် သခင့်ထံ ဆုတောင်းခဲ့သည်။ “အိုသခင်၊ ကျွန်မ အရမ်းလမ်းပျောက်ပြီး စိတ်ရှုပ်ထွေးနေ ပါတယ်၊ ဒါပေမဲ့ သူများပြောတာ တွေကိုသာ ယုံကြည်ပြီး၊ စကားလုံး တစ်လုံးချင်း ပြန်ဖောက်သည် မချချင်ပါဘူး။ ကိုယ်တော့်အလိုတော် အတိုင်း ကျွန်မ ပြုမူချင်ပါတယ်၊ ဒါ့ကြောင့် ကျေးဇူးပြုပြီး ကျွန်မကို ဦးဆောင်ပြီး လမ်းပြတော်မူပါ။” ထိုညတွင် ကျွန်မ အိပ်ပျော်သွားပြီး၊ နာရီအနည်းငယ်ကြာပြီးနောက်၊ တစ်စုံတစ်ခုက ကျွန်မ ပေါ်သို့ ဖိထားသည်ဟု ဝိုးတိုးဝါးတား ခံစားချက်တစ်ခုရှိခဲ့သည်။ ကျွန်မ မျက်လုံးများဖွင့်ဖို့ ရုန်းကန်သော်လည်း၊ မဖွင့်နိုင်ခဲ့ပါ။ ထိုရုန်းကန်ခြင်းက အကျိုးမရှိကြောင်း နားလည်သဘောပေါက်လျက်၊ ကျွန်မက “သခင်ယေရှု ကျွန်မကို ကယ်တော်မူပါ။” ဟု ကမန်းကတန်း အော်ဟစ်ခဲ့ သည်။ ကျွန်မ ဤအရာကို နှစ်ကြိမ် အော်ဟစ်ခဲ့သော်လည်း မည်သည့်အရာမျှ မဖြစ်လာပါ။ ကျွန်မကို တစ်စုံတစ်ခုက ဖိထားသည်ကို ခံစားနေရဆဲဖြစ်သည်။ ကျွန်မက မည်သည့်အရာကို လုပ်ရမှန်း မသိဘဲ၊ အလွန်ကြောက်ခဲ့သည်။ ရုတ်တရက်ကြီး၊ ကျွန်မ အနန္တတန်ခိုးရှင် ဘုရားသခင် အကြောင်းကို တွေးမိသောကြောင့်၊ “အနန္တတန်ခိုးရှင် ဘုရားသခင်။ အနန္တတန်ခိုးရှင်ဘုရားသခင်။” ဟု အော်ခေါ်ခဲ့ ပြီးနောက်၊ ကျွန်မ နိုးလာခဲ့သည်။ နိုးလာပြီးနောက်၊ ကျွန်မ ကတုန်ကယင် ဖြစ်နေဆဲ ဖြစ်ပြီး၊ အပြည့်အဝ တည်ငြိမ်သွားဖို့ အချိန်အနည်းငယ် ကြာခဲ့သည်။ သခင်ယေရှု၏ နာမတော်ကို အော်ခေါ်ခြင်းက အလုပ်မဖြစ်စဉ်၊ “အနန္တတန်ခိုးရှင်ဘုရားသခင်” ကို အော်ခေါ်ခြင်းက ကျွန်မကို ချက်ချင်း နိုးထစေခဲ့သည့် အကြောင်းအရင်းကို ကျွန်မ စဉ်းစားမိသည်။ ထို့နောက် အစ်ကိုလင်း ကျွန်မကို ပြုပေးသည့် မိတ်သဟာယတစ်ခုကို ကျွန်မ အမှတ်ရခဲ့သည်။ “ဘုရားသခင်က ခေတ်တစ်ခုချင်းစီမှာ ကွဲပြားတဲ့ နာမတော်ကို ယူခဲ့တယ်၊ ဘုရားသခင်က အမှုတော်အသစ်ကို စပြီး နောက်မှာ၊ သန့်ရှင်းသောဝိညာဉ်တော်က သူ့နာမတော်ကို ခေတ်သစ် အတွက် ထိန်းသိမ်း တယ်။ ဒါ့ကြောင့် ယုံကြည်သူတွေက ဘုရားသခင်ရဲ့ ချီးကျူးခြင်း၊ စောင့်ရှောက် ခြင်းနှင့် ကွယ်ကာခြင်းတို့ကို ရရှိဖို့အတွက်၊ သူတို့က လက်ရှိခေတ်ရဲ့ ဘုရားနာမတော်ကို အသုံးပြုပြီး ဆုတောင်း ရမယ်။ ဒီခေတ်မှာ သခင်ယေရှုက ပြန်ကြွလာပြီး၊ ကျေးဇူးတော်ခေတ်ကို အဆုံးသတ်ပြီး၊ နိုင်ငံတော်ခေတ်ကို စတင်ဖို့ ‘အနန္တတန်ခိုးရှင် ဘုရားသခင်’ နာမတော်ကို အသုံးပြုနေတယ်။ နောက်ဆုံးသောကာလ အတွင်းမှာ ဘုရားသခင်ရဲ့ နာမတော်က အနန္တတန်ခိုးရှင် ဘုရားသခင် ဖြစ်တာကြောင့် ကျွန်တော်တို့က ကျွန်တော်တို့ ဆုတောင်းချက်တွေမှာ ဒီနာမတော်ကို အသုံးပြုရမယ်၊ မဟုတ်ရင်တော့ ဘုရားသခင်က အဲဒီဆုတောင်းချက်တွေကို ကြားမှာမဟုတ်ဘူး။” ထို့နောက် ကျွန်မ၏ အိပ်မက်ဆိုးက အလိုအလျောက်ဖြစ်ခြင်း မဟုတ်ကြောင်း၊ သို့သော် ဘုရားသခင်က ကျွန်မ၏ ဆုတောင်းချက်ကို နားညောင်းပြီး၊ အနန္တတန်ခိုးရှင် ဘုရားသခင်သည် ပြန်ကြွလာသည့် သခင်ယေရှုဖြစ်သည် ဆိုသည့် သက်သေကို ကျွန်မကို ပေးခဲ့ခြင်းဖြစ်ကြောင်း တို့ကို ကျွန်မ နားလည် သဘောပေါက်ခဲ့သည်။ ဘုရားသခင်ကို ကျေးဇူးတော်ချီးမွမ်း ပါသည်။ ဤအရာကို နားလည်သဘောပေါက် ပြီးနောက်၊ ကျွန်မ၏ စိတ်နှလုံးက ခွန်အားများ တစ်ရှိန်ထိုးပြည့်ကာ၊ ယခုအခါတွင် ကျွန်မ၏ အလုပ်ရှင်နှင့် လုပ်ဖော်ကိုင်ဖက်များတို့၏ မည်သည့်စော်ကားမှုကိုမဆို ရင်ဆိုင်ဖို့ ယုံကြည်မှု ရှိခဲ့ပါသည်။

နောက်တစ်နေ့တွင် အလုပ်၌ ကျွန်မ၏ အလုပ်ရှင်က ထိုနေရာတွင် အလုပ်လုပ်သည့် လူတိုင်းရှေ့တွင် ကျွန်မက လမ်းလွဲသွားခဲ့သည်ဟု ပြောပြီး၊ အနန္တတန်ခိုးရှင် ဘုရားသခင်ကို ပြစ်မှားစော်ကားသည့် အရာများစွာကိုလည်း ပြောခဲ့သည်။ ထိုကဲ့သို့ အရာများကို သူမက ပြောသည်ကို ကြားရခြင်းက ကျွန်မကို အမှန်တကယ် စိတ်ဆိုးစေသောကြောင့် ကျွန်မက သူမကို “ကျွန်မတို့အားလုံး ဘုရားသခင်ကို ယုံကြည်သူတွေပါ။ အစ်မက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေနဲ့ အမှုတော်တွေကို မစုံစမ်းမစစ်ဆေးဘဲ၊ ဘုရားသခင်ရဲ့ အလိုတော်ကိုလည်း မရှာဖွေဘဲ၊ အဲဒီအစား သူ့ကို ဘာဖြစ်လို့ ကျိုးကြောင်းမမြင်တော့ဘဲ ပြစ်တင်ရှုတ်ချပြီး၊ ပြစ်မှား စော်ကားနေတာလဲ။ အဲဒါတွေ လုပ်တာက အစ်မစိတ်နှလုံးထဲမှာ ဘုရားသခင်အတွက် ချစ်ကြောက်ရိုသေမှု မရှိဘူးဆိုတာကို ပြနေတယ်။” ဟု မေးခဲ့သည်။ ဤအရာအားလုံးကို ပြောပြီးနောက်၊ ကျွန်မ အလှပြင်ဆိုင်မှ ဝုန်းဒိုင်းကြဲပြီး ထွက်လာခဲ့သည်။ ခဏကြာပြီးနောက် ကျွန်မ အလုပ်ရှင်က ကျွန်မကို လာရှာပြီး၊ သူမကို စိတ်မဆိုးသင့်ကြောင်း ကျွန်မကို ပြောခဲ့သည်။ ကျွန်မက “ကျွန်မက စိတ်မဆိုးချင်ပါဘူး၊ ဒါပေမဲ့ အစ်မက အဲဒါတွေကို မပြောသင့်ဘူး။ ဘုရားသခင်ကို ပြစ်မှားစော်ကား၊ ဆန့်ကျင်ပြီး၊ ပြစ်တင်ရှုတ်ချ တဲ့ အစ်မပြောတဲ့ စကားတွေက သူ့ကို စော်ကားတာကြောင့် ဘုရားသခင်ကို ယုံကြည်တဲ့ ကျွန်မတို့ ယုံကြည်သူ တွေ တစ်ခါမျှ ပြောသင့်တဲ့ စကားတွေ မဟုတ်ဘူး။ အစ်မအမြင်ရှုထောင့် ကနေ၊ ကျွန်မစိတ်ကိုပြောင်းဖို့ တိုက်တွန်း တာနဲ့ အစ်မက ကောင်းမှု တစ်ခုလုပ်နေတဲ့ ပုံပေါက်နိုင်ပါတယ်။ ဒါပေမဲ့ ကျွန်မက အရွယ်ရောက်တဲ့ လူတစ်ယောက်ပါ၊ ပြီးတော့ ကျွန်မက အမှုအရာ တွေကို ယုတ္တိရှိရှိ သေသေ ချာချာ တွေးတယ်။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှု ဟုတ်မဟုတ် ဆိုတဲ့ ကိစ္စက ကျွန်မတို့ ရှာဖွေပြီး စုံစမ်းလေ့လာသင့်တဲ့ အရာတစ်ခုဖြစ်တယ်။ ကျွန်မတို့ ယုံကြည်ဖို့ ရမ်းသမ်း ဆုံးဖြတ်ခဲ့တဲ့ အရာတစ်ခု မဟုတ်ဘူး။ ကျေးဇူးပြုပြီး ကျွန်မရဲ့ ဆုံးဖြတ်ချက်ကို လေးစားပါ၊ ပြီးတော့ ဘုရားသခင်ရဲ့ နောက်ဆုံးသောကာလ အမှုတော်ကို ရှာဖွေပြီး စုံစမ်းစစ်ဆေးခြင်းကနေ ကျွန်မကို တားဆီးဖို့ ဒါမှမဟုတ် ချုပ်ချယ်ဖို့ မကြိုးစားပါနဲ့။” ဟု ပြောခဲ့ပါသည်။ ထို့နောက် ကျွန်မ အလုပ်ရှင်က အနန္တတန်ခိုးရှင် ဘုရားသခင် အသင်းတော် အကြောင်း ရုပ်မြင်သံကြားနှင့် အင်တာနက် တို့ပေါ်မှ ကောလာဟလ တစ်ခုတစ်လေကို ကျွန်မ မြင်ဖူးခြင်း ရှိမရှိကို ကျွန်မကို မေးမြန်းခဲ့သည်။ ကျွန်မက “အပျက်သဘောဆောင်တဲ့ အရာ တွေက အမြဲတမ်း စာတန်ဆီက လာတယ်။ ကျွန်မ ဖတ်ရတဲ့ဟာတွေက အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေ ဖြစ်ပြီး၊ ကျွန်မ ကြည့်တဲ့ဟာတွေက အနန္တတန်ခိုးရှင် ဘုရားသခင် အသင်းတော်က ထုတ်လုပ်တဲ့ ရုပ်ရှင်၊ ဓမ္မတေးသံစုံကျူး ဗီဒီယိုတွေ နဲ့ သီချင်းရုပ်ရှင်တွေ ဖြစ်တယ်။ အစ်မကြည့်တာတွေကို ကျွန်မ ကြည့်ဘူး။ အနန္တတန်ခိုးရှင် ဘုရားသခင် အသင်းတော်က သူ့အသင်းသားတွေ ကောက်ကျစ်တဲ့ အမှုတွေ လုပ်တာကို ခွင့်မပြုဘူး၊ အဲဒါဟာ အစ်မတို့အားလုံး ပြောနေတဲ့ဟာတွေနဲ့ အတိအကျကို ဆန့်ကျင်နေတယ်။ အနန္တတန်ခိုးရှင် ဘုရားသခင်က ကျွန်မတို့ကို လူ့သဘာဝ၊ အသိစိတ်နဲ့ ဆင်ခြင်တုံတရား တို့ကို ပိုင်ဆိုင်တဲ့ ရိုးသားတဲ့ လူနဲ့ လူကောင်းတွေ ဖြစ်လာဖို့ တောင်းဆိုတယ်။” ဟု ပြန်ဖြေခဲ့ပါသည်။ ကျွန်မ ပြောစရာရှိသည်ကို နားထောင်ပြီးနောက်၊ ကျွန်မ အလုပ်ရှင်က မည်သည့်အရာကို ပြောရမှန်း မသိဘဲ၊ အခြားရွေးချယ်စရာလည်း မရှိဘဲ၊ ထွက်ခွာသွားခဲ့သည်။

ထို့နောက်တွင် ကျွန်မ၏ အလုပ်ရှင်က ကျွန်မကို စတင် မဲလာပြီး၊ ကျွန်မ အကြောင်း ငေါ့သော အရာများကိုပင် စပြောခဲ့သည်။ အနန္တတန်ခိုးရှင် ဘုရားသခင်၌ ကျွန်မ၏ ယုံကြည်မှုကို အတင်းအကျပ် စွန့်လွှတ်ခိုင်းဖို့ အားထုတ်ကြိုးပမ်းရာတွင် ဤအရာများကို သူမက ပြောနေခြင်း ဖြစ်သည်ကို ကျွန်မ သိခဲ့သည်။ တစ်နေ့တွင် သူမက ကျွန်မကို “အစ်မရွန်းက သူ့အလုပ် ခရီးကနေ ပြန်လာတဲ့အချိန်မှာ နင်နဲ့စကားပြောချင်တယ်။” ဟု ရုတ်တရက် ပြောခဲ့သည်။ ထိုအရာကို ကျွန်မ ကြားသည့်အချိန်တွင်၊ ကျွန်မ အနည်းငယ် စိတ်ညစ်ပြီး၊ ကြောက်ခဲ့သည်။ ကျွန်မက “အစ်မရွန်းက အနန္တတန်ခိုးရှင် ဘုရားသခင် ကို ငါယုံကြည်တာကနေ ငါ့ကို သေချာပေါက်ကို ဟန့်တားမှာပဲ။ ငါက သူ့တရားဟောတာကို နားထောင်ပြီးနောက်မှာ ခရစ်ယာန်တစ်ယောက် ဖြစ်လာတာ၊ ပြီးတော့ သူက ငါတို့အလှပြင်ဆိုင်ရဲ့ အရေးကြီးတဲ့ ဖောက်သည် တစ်ယောက်ပဲ။ သူ့ကို ငါ စိတ်အနှောင့်အယှက်ဖြစ်အောင် လုပ်မိရင်၊ ငါ့အလုပ်ရှင်က ပျော်မှာမဟုတ်ဘူး၊ ပြီးတော့ ငါက အနာဂတ်မှာ သူနဲ့ တည့်ဖို့ ပြဿနာတွေ ပိုတောင်ရှိလာဦးမယ်။” ဟု တွေးမိသည်။ အစ်မရွန်းပြန်လာမည့် ရက် နီးလာလေ၊ ကျွန်မက ပိုစိတ်လှုပ်ရှားပြီး၊ ကြောက်လာလေ ဖြစ်သည်။ နေ့လည်ခင်းတစ်ခုတွင် ကျွန်မက ဗီအိုင်ပီအခန်းတွင် ဘုရားသခင်ကို ဆုတောင်းလျက် ထိုင်နေ သည်။ ကျွန်မ ဖုန်းမြည်လာသည့်အချိန်တွင် ကျွန်မ ဆုတောင်းချက် ပြီးခါစဖြစ်သည်။ ၎င်းမှာ ကျွန်မ၏ အလုပ်ရှင် ဖြစ်သည်။ “အစ်မရွန်း လာနေပြီ။ သူ့ကို မျက်နှာအလှပြင်ပေးလိုက်။” ကျွန်မက ယင်းကို လုပ်ဖို့ စိတ်မပါသော်လည်း၊ ကျွန်မ ငြင်းဖို့ မဖြစ်နိုင်ခဲ့ပါ။ ကျွန်မက နားနေခန်းသို့ ပြန်ရောက်သည့်အချိန်တွင်၊ ဘုရားသခင်၏ မျက်မှောက် တော်တွင် မိမိကိုယ်ကို တည်ငြိမ်စေဖို့ ဓမ္မသီချင်းများ အသံသွင်းထား ခြင်းကို ဖွင့်လိုက်သည်။ “ကိုယ်တော်ကို ချစ်ရန် ကျွန်ုပ် စိတ်ပိုင်းဖြတ်ပြီ” ဆိုသည့် ဓမ္မသီချင်းကို နားထောင်နေစဉ် ကျွန်မ ဤစာကြောင်း များကို ကြားခဲ့သည်။ “ကျွန်ုပ်ရဲ့ ဝိညာဉ်မျက်စိကို ဖွင့်ပေးပါ။ ကျွန်ုပ်ရဲ့ နှလုံးသားကို ကိုယ်တော်ရဲ့ ဝိညာဉ်တော်နဲ့ တို့ထိပါ။ ဒါမှသာ ကျွန်ုပ်ရဲ့ တက်ကြွမှုမရှိတဲ့ အခြေအနေတွေ ကိုယ်တော့်ရဲ့ရှေ့မှာ မရှိတော့မှာ ဖြစ်တယ်။ လူပုဂ္ဂိုလ်၊ ဝတ္ထုပစ္စည်း သို့မဟုတ် တစ်ခုခုရဲ့ ကန့်သတ်မှုကို မခံရမှာ ဖြစ်တယ်။ ကျွန်ုပ်ရဲ့ တစ်ဘဝလုံးကို ကိုယ်တော့်ထံ ဆက်ကပ်ထားသလိုဘဲ ကျွန်ုပ်ရဲ့ နှလုံးသားကိုလည်း ကိုယ်တော့်ရှေ့မှာ ဖွင့်ပြထားပါတယ်။ ကျွန်ုပ်ကို ကိုယ်တော်ဆန္ဒရှိသလို စမ်းသပ်နိုင်ပါတယ်။ အခု ကျွန်ုပ်ရဲ့ ရှေ့ရေးကိုလည်း မစဉ်းစားတော့ပါဘူး၊ သေခြင်းတရား ကလည်း ကျွန်ုပ်ကို မချည်နှောင်ထားပါဘူး။ ကိုယ်တော်ကို ချစ်တဲ့ ကျွန်ုပ်ရဲ့ နှလုံးသားကို အသုံးပြုပြီး အသက်လမ်းကို ကျွန်ုပ် ရှာဖွေချင်ပါတယ်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ) ဘုရားသခင်၏ နှုတ်ကပတ်တော်များက ကျွန်မကို ယုံကြည်မှုပေးခဲ့ပြီး၊ ကျွန်မ တဖြည်းဖြည်းချင်း စတင် ပို၍ စိတ်အေးကာ၊ ပို၍ စိတ်တည်ငြိမ် လာခဲ့သည်။ “အဲဒါမှန်တယ်” ဟု ကျွန်မ တွေးမိသည်။ “ငါဟာ မှန်ကန်တဲ့ လမ်းခရီးကို ရွေးချယ်တဲ့အခါမှာ ဘယ်လူ၊ အရေးကိစ္စ ဒါမှမဟုတ် အရာဝတ္ထုတို့ရဲ့ ချုပ်ချယ်မှုမှ မခံသင့်ဘူး။ အနန္တတန်ခိုးရှင်ဘုရားသခင်က ပြန်ကြွလာတဲ့ သခင်ယေရှုဖြစ်တာကို ငါသေချာပြီး ဖြစ်တဲ့အတွက်၊ သံသယ ဒါမှမဟုတ် တွန့်ဆုတ်မှု တစ်စက်မှ မရှိဘဲ သူ့နောက်ကို လိုက်သင့်တယ်။ ငါ့ကို ငါ့အလုပ်ရှင်က ဘယ်လိုမြင်တယ်၊ ပြီးတော့ ဘယ်လို ဆက်ဆံတယ် ဒါမှမဟုတ် အစ်မရွန်းနဲ့ ငါ့ပေါင်းသင်း ဆက်ဆံရေးက ဘယ်လိုဖြစ်တယ် ဆိုတာ အားလုံးဟာ ဘုရားသခင်ရဲ့ လက်တော်ထဲမှာ ရှိတယ်။ ငါ့ရဲ့ စိတ်ပူတာတွေကို ဖယ်ပြီး၊ ဘုရားရဲ့ စီစဉ်မှုတွေကို လိုက်နာသင့်တယ်။” ထို့ကြောင့် ထိုအခြေ အနေကို မိမိကိုယ်ကို ယုံကြည်မှုဖြင့် ရင်ဆိုင်ဖို့ ကျွန်မ သွားလိုက်သည်။

မိနစ်အနည်းငယ် ကြာပြီးနောက်၊ အစ်မရွန်းရောက်လာသည်။ ကျွန်မက ဘုရားသခင်ထံ တိတ်ဆိတ်စွာ ဆုတောင်းခဲ့လေသည်။ “အို အနန္တတန်ခိုးရှင် ဘုရားသခင်၊ သူက ကိုယ်တော့်ကို ပြစ်မှားစော်ကားဖို့၊ အာခံဖို့၊ ပြစ်တင် ရှုတ်ချဖို့နဲ့ တိုက်ခိုက်ဖို့ တစ်ခုခုပြောမှာကို ကျွန်မ ကြောက်နေတယ်။ သူက ကျွန်မကို နှောင့်ယှက်ဖို့ ကြိုးစားမှာကိုလည်း ကျွန်မ ကြောက်နေပါတယ်။ ကျေးဇူးပြုပြီး ကျွန်မကို ကူညီပြီး ကွယ်ကာ တော်မူပါ၊ ဘုရားသခင်။” ပထမတွင် အစ်မရွန်းက အစ္စရေးသို့ သူမ၏ အလုပ်ခရီးအကြောင်းနှင့် ထိုအလုပ်ခရီးသည် မည်မျှအောင်မြင်ခဲ့သည် ကိုသာ ပြောခဲ့သည်။ သို့သော် နောက်ဆုံးတွင် သူမက ဝေ့ဝိုက်သော နည်းလမ်းတစ်ခုဖြင့် ထိုအကြောင်း အရာကို ပြောလာခဲ့သည်။ “နောက်ဆုံးသောကာလမှာ လူတွေလှည့်စားဖို့ ခရစ်တော် အယောင် ဆောင်တဲ့သူတွေနဲ့ ပရောဖက် အတုအယောင်တွေ အများကြီးရှိတယ်။” သူမက အနန္တတန်ခိုးရှင် ဘုရားသခင်ကို ပြစ်မှားစော်ကား သည့် တစ်စုံ တစ်ရာ ပြောမည်ကို ကျွန်မ မကြားလိုသောကြောင့် “ဟုတ်တယ်၊ နိမိတ်လက္ခဏာတွေနဲ့ အံ့ဖွယ်အမှုတွေကို အထင်အရှားပြပြီးတော့ သခင်ယေရှု ကို အတုခိုးတဲ့ ခရစ်တော် အယောင်ဆောင်တဲ့သူတွေကို ကျွန်မတို့က သတိထားနိုင်ဖို့ သခင်က ဒီသတိပေးချက်ကို ကျွန်မတို့ကို ပေးခဲ့တယ်လေ။ ဒါပေမဲ့ သခင့်ရည်ရွယ်ချက်က ကျွန်မတို့ ထိုးထွင်း သိမြင်မှု ရှိလာစေဖို့ ဖြစ်တယ်၊ သခင့်ပြန်ကြွလာခြင်း ဧဝံဂေလိကို တရားဟောတဲ့ သူတွေ အားလုံးကို နားထောင်ဖို့ကို ငြင်းအောင်လုပ်ဖို့ မဟုတ်ဘူး။ သခင်ယေရှုက ‘ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။’ (ရှင်ယောဟန်ခရစ်ဝင် ၁၀:၂၇) လို့ မိန့်တော်မူတယ်။ သခင်က ကျွန်မတို့ကို မှန်ကန်တဲ့ လမ်းကြောင်းတစ်လျှောက် ဦးဆောင်မှာ ဖြစ်တာ ကြောင့် ကျွန်မတို့က နောက်ဆုံးသောကာလက ခရစ်တော် အယောင်ဆောင် တဲ့ သူတွေရဲ့ လှည့်စားတာခံရမှာကို စိတ်မပူသင့်ဘူး၊ ဒါပေမဲ့ သခင်က နောက်ဆုံးသောကာလတွင်းမှာ ပြန်ကြွလာမယ်ဆိုတဲ့ အချက်ကိုလည်း စိတ်ထဲမှာ ထည့်ထားသင့်တယ်။ ကျွန်မတို့က သခင့်ကို ရှာဖွေသမျှ ကာလပတ်လုံး၊ ဘုရားရဲ့ သိုးက ဘုရားအသံတော်ကို ကြားနိုင်တယ်လို့ ကျွန်မတို့ကို သူက ပြောခဲ့တာကြောင့် ကျွန်မတို့က သခင့် ထင်ရှားပြမှုကို ရှာဖွေတွေ့လိမ့်မယ်။” ဟု ပြောလျက် သူမကို ကျွန်မ ကြားဖြတ် ပြောလိုက်သည်။ သို့သော် ကျွန်မ ပြောသွားသည့်အရာကို အစ်မရွန်းက အာရုံမစိုက်ဘဲ၊ နောက်ဆုံးသောကာလအတွင်း ခရစ်တော် အယောင် ဆောင်သောသူများက လူများကို လှည့်စားခြင်း အကြောင်းနှင့် ကျွန်မ ပို၍ သတိထားသင့်ကြောင်းကိုသာ ထပ်ပြောခဲ့သည်။ ထို့နောက် သူမက အနန္တတန်ခိုးရှင်ဘုရားသခင် အသင်းတော်က မည်မျှ ဆိုးကြောင်း ပိုများသည့် အရာများကို ပြောခဲ့သည်။ ကျွန်မ သူ့ကို လျစ်လျူရှုခဲ့ပြီး၊ ကျွန်မ ပြန်မပြောသည်ကို သူမ မည်သည့်အချိန်တွင်၊ သူမ စကားပြော ရပ်သွားခဲ့သည်။ 

ထို့နောက်တွင် ကျွန်မ အလုပ်ရှင်က အနန္တတန်ခိုးရှင် ဘုရားသခင်ကို ကျွန်မ ယုံကြည်ခြင်းနှင့် ပတ်သက်ပြီး မပျော်ရွှင်သေးဘဲ၊ ကျွန်မကို ကျွန်မ လုပ်ဖော်ကိုင်ဖက်များ ရှေ့တွင် ဆက်ရမယ်ရှာပြီး၊ တိုက်ခိုက်ခဲ့သည်။ ဤကာလအတွင်းတွင် အနန္တတန်ခိုးရှင်ဘုရားသခင် အသင်းတော်မှ ညီအစ်ကို မောင်နှမများသည် ကျွန်မနှင့် မိတ်သဟာယ ပြုဖို့ နှင့် ဘုရား နှုတ်ကပတ်တော်များကို ဝေငှဖို့ ကျွန်မကို အမြဲတမ်း အားပေးထောက်ပံ့ ခဲ့သောကြောင့်၊ ကျွန်မက ဘုရားသခင်၏ အလိုတော် ကို နားလည်နိုင်ခဲ့သည်။ ဘုရားခင်က သန့်ရှင်းကြောင်း၊ ဘုရားသခင်က လူသားမျိုးနွယ်ကို ဖန်ဆင်း သည့် အချိန်တွင်၊ သူက ကျွန်မတို့ကို လွတ်လပ်စွာရွေးချယ်ခွင့် ဖြစ်သည့် စိတ်ကြိုက်သဘော ကို ပေးခဲ့သည်။ ဘုရားသခင်က တစ်စုံတစ်ခုကို လုပ်ဆောင်ဖို့ မည်သူ့ကိုမျှ လုံးဝ အတင်းအကျပ် မခိုင်းခဲ့ဘဲ၊ ကျွန်မတို့အတွက် အထောက်အပံ့ပေးပြီး၊ သူ့အလိုတော်ကို နားလည်ဖို့ ကျွန်မတို့ကို ကူညီသည့်၊ ပြီးလျှင် ကောင်းမြတ်ခြင်းနှင့် ဆိုးယုတ်ခြင်းတို့ကြားတွင် ခွဲခြားဖို့ သမ္မာတရား ကိုသာ ဖော်ပြခဲ့သည်ဟု သူတို့က ပြောခဲ့သည်။ ဥပမာအားဖြင့် ကောင်းမကောင်းကို သိကျွမ်းရာ အပင်၏ အသီးမှလွဲ၍ ဧဒင်ဥယျာဉ်၌ မည်သည့်သစ်ပင်မှ အသီးကိုမဆို သူတို့စားနိုင်ကြောင်း ဘုရားသခင်က အာဒံနှင့် ဧဝတို့အား ပြောခဲ့သည်၊ အကြောင်းမှာ သူတို့စားပါက ဧကန်မုချ သေမည် ဖြစ်သောကြောင့်ပင်တည်း။ ဘုရားသခင်၏ အနှစ်သာရက ကောင်းမြတ်ပြီး၊ သူက လူသားမျိုးနွယ်ကို လွတ်လပ်စွာ ရွေးချယ်ခွင့် ပေးလေသည်။ စာတန်သည် ဆိုးယုတ်သောကြောင့် စာတန်သာလျှင် လူများကို ထိန်းချုပ်ပြီး၊ အကျပ်ကိုင်လေသည်။ ထို့ကြောင့် အနန္တတန်ခိုးရှင် ဘုရားသခင် ၏ နောက်ဆုံးသောကာလ အမှုတော်ကို လက်ခံခြင်းသည် သီးခြား လူတစ်ယောက်ချင်းစီ၏ ဆုံးဖြတ်ချက်ဖြစ်ပြီး၊ မည်သူမျှ လက်ခံဖို့ အတင်းအကျပ် စေခိုင်းမခံရပါ။ ဤအရာများကို ပြောခြင်းအပြင်၊ ညီအစ်ကို မောင်နှမများက ဘုရား နှုတ်ကပတ်တော်များမှ ကျမ်းပိုဒ်တစ်ခုကိုလည်း ရှာတွေ့ခဲ့သည်။ “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အဆင့်တိုင်း၏ နောက်ကွယ်မှာ ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။...ဘုရားသခင်နှင့် စာတန်တို့သည် ဝိညာဉ်ရေးရာ နယ်ပယ်ထဲ တိုက်ပွဲ ဆင်နွှဲနေစဉ်မှာ သင်က ဘုရားသခင်ကို မည်ကဲ့သို့ စိတ်ကျေနပ်မှု ပေးသင့်သနည်း။ သူ့အတွက် သင်၏ သက်သေခံခြင်းမှာ မည်ကဲ့သို့ ခိုင်မာစွာ ရပ်တည်သင့်သနည်း။ သင့်ထံ ဖြစ်ပျက်သည့် အရာတိုင်းက ကြီးမားသော စမ်းသပ်မှုဖြစ်ပြီး သက်သေခံဖို့အတွက် ဘုရားသခင်က သင့်ကို လိုအပ်တဲ့အချိန် ဖြစ်သည်ဆိုသည်ကို သင်သိသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ညီအစ်ကိုမောင်နှမများနှင့် မိတ်သဟာယပြု ခြင်းများက ကျွန်မအား ဤကျမ်းပိုဒ်ကို အနည်းငယ် နားလည် သဘောပေါက်စေသည်။ ယခုအခါတွင် ကျွန်မကို မည်သည့်အရာ ဖြစ်ပါစေ၊ ၎င်းမှာ ဘုရားသခင်က အမြဲတမ်း ခွင့်ပြုခဲ့ခြင်း ဖြစ်သည်ကို ကျွန်မ နားလည်သဘောပေါက်ခဲ့သည်။ ကျွန်မက သူ့အား စစ်မှန်သည့် ယုံကြည်မှု ရှိမရှိကို ကြည့်ဖို့ စစ်ဆေးရန် နှင့် ကျွန်မ ထိုးထွင်းသိမြင်မှု ရရှိစေရန် ဤအခြေအနေများကို ဘုရားသခင်က အသုံးပြုနေသည်။ သူ့ထံမှ လာသည့် အရာနှင့် စာတန်ထံမှ လာသည့်အရာကို ဘုရားသခင် က ကျွန်မကို သိသာထင်ရှားစွာ မြင်တွေ့စေလိုသည်၊ ပြီးလျှင် သူ့ကို မှီခိုဖို့ နှင့် စမ်းသပ်မှုအချိန်ကာလများတွင် သူ့ကို အားကိုးဖို့၊ ယောဘ ကဲ့သို့ ဘုရားသခင် အတွက် သက်သေရပ်တည်ဖို့ နှင့် ထိုနည်းအားဖြင့် စာတန်ကို အရှက်ကွဲစေဖို့ ဘုရားသခင်က ကျွန်မကို သင်ယူစေလိုသည်။

ဘုရားနှုတ်ကပတ်တော်၏ လမ်းပြခြင်းနှင့် ညီအစ်ကိုမောင်နှမတို့၏ အထောက်အပံ့တို့ကြောင့် ကျွန်မက စစ်မှန်သောနည်းလမ်းနှင့် ပတ်သက် သည့် ရှင်းလင်းသော အခြေအနေတစ်ခုကို တည်ဆောက်နိုင်ခဲ့သည်၊ ကျွန်မက အနန္တတန်ခိုးရှင် ဘုရားသခင်နောက်ကို လိုက်ခြင်းအားဖြင့် မှားယွင်းသော လမ်းကြောင်းပေါ်တွင် မရှိကြောင်းနှင့် ထိုအစား သိုးသငယ်၏ ခြေလှမ်းများနှင့် အမီလိုက်နေကြောင်းတို့ကို သေချာလာ ခဲ့သည်။ အနန္တတန်ခိုးရှင် ဘုရားသခင် အသင်းတော်မှ ညီအစ်ကို မောင်နှမများက ကျွန်မနှင့် သမ္မာတရားများနှင့် ဘုရားသခင်၏ အလိုတော်တို့ကို မိတ်သဟာယပြုနေခဲ့ကြသည်။ ဘုရားသခင် ၏ လူသား မျိုးနွယ်ကို ကယ်တင်ခြင်းအကြောင်းနှင့် ဘုရားသခင်၏ အရာ အားလုံး နှင့် ဖြစ်ခြင်းတို့ကို သူတို့က သက်သေခံနေကြသည်။ ကျွန်မအား မည်သည့်အရာကိုမျှ လုံးဝ အတင်းအကျပ် ယုံကြည်ခိုင်းခြင်း မရှိဘဲ၊ ထိုအစား ကျွန်မက မိမိဆုံးဖြတ်ချက်များကို လွတ်လပ်စွာ ချမှတ်နိုင်ဖို့ အသံမျိုးစုံ အလယ်တွင် သိမြင်ပုံကို သင်ယူဖို့ ကူညီခဲ့သည်။ သို့သော် အစ်မရွန်းနှင့် ကျွန်မ အလုပ်ရှင်တို့က အွန်လိုင်း ကောလာဟလများ အားလုံးကို ယုံကြည်ပြီး၊ ကျွန်မကို နှောင့်ယှက်ပြီး၊ အကျပ်ကိုင်ဖို့နှင့် ဘုရားသခင်၏ နောက်ဆုံးသော ကာလ အမှုတော်ကို လက်ခံခြင်းမှ ကျွန်မကို ဟန့်တားဖို့ ဘုရားသခင်ကို အာခံပြီး ပြစ်မှားစော်ကားသည့် အရာများကို အဆက်မပြတ် ပြောခဲ့သည်။ သူတို့၏ အမြင်ရှုထောင့်များ ကို ကျွန်မ လက်မခံသည့်အချိန်တွင် သူတို့က ကျွန်မကို စတင် အနိုင်ကျင့်သည်၊ လှောင်ပြောင်သည်၊ ပြီးလျှင် နှုတ်ဖြင့် တိုက်ခိုက်ကြ သည်။ သို့သော်လည်း လူများကို အနိုင်ကျင့်ခြင်း၊ အကျပ်ကိုင်ခြင်းနှင့် တိုက်ခိုက်ခြင်းတို့သည် စာတန်ထံမှသာ ဆင်းသက် လာခြင်း ဖြစ်သော ကြောင့် သူတို့ပြောသမျှနှင့် လုပ်သမျှ အရာအားလုံးတို့သည် စာတန်ထံမှ လာသည်ကို ကျွန်မ သိသာထင်ရှားစွာ မြင်တွေ့ခဲ့သည်။ ဘုရားသခင်ကို ကျေးဇူးတင်ပါသည်။ ကျွန်မက ယခုအခါ ဘုရားသခင်ထံမှ လာသည့်သူ နှင့် စာတန်ထံမှ လာသည့်သူတို့ကို တစ်စေ့တစ်စောင်း မြင်နိုင်ခဲ့ပြီး၊ ယခုအခါ ဤလူအမျိုးအစားများကို ထိုးထွင်းသိမြင်မှု ကျွန်မ ရခဲ့သည်။ ယခုအခါ ကျွန်မ၏ စိတ်နှလုံးမှာ အလင်းပြည့်နေပြီး၊ ကြီးလေးသော ဝန်ထုပ်က ထိုစိတ်နှလုံးထဲမှ ပင့်မ ခံရသည်ဟု ကျွန်မ ခံစားခဲ့ရသည်။ ကျွန်မ နှောင့်ယှက်ခံရသည့်အချိန်တိုင်း ဘုရားသခင်၏ အလိုတော်ကို နားလည်ဖို့နှင့် လက်တွေ့လုပ်ဆောင်ခြင်း လမ်းကြောင်းကို ရှာဖွေဖို့ ဘုရားနှုတ်ကပတ်တော် များထံမှ ကျွန်မ အကူအညီယူနိုင်ဖို့ရာ နောက်ဆုံးသောကာလအတွင်းတွင် ဘုရားသခင်က လူ့ပုံသဏ္ဍာန်ဖြင့် လူ့ဇာတိခံယူခြင်းနှင့် သမ္မာတရားများစွာကို ဖော်ပြခြင်းတို့ အတွက် ဘုရားသခင်ကို ကျွန်မ အလွန်ကျေးဇူးတင်ပါသည်။ ကျွန်မ ဘုရား နှုတ်ကပတ်တော်များ၏ ထောက်ပံ့မှုအောက်တွင် နည်းနည်းချင်း ကြီးထွားနိုင်ဖို့ဆိုသည်မှာ အလွန်ကံကောင်းသည်ဟု ကျွန်မ ခံစားရ ပါသည်။

ပထမတွင် ကိစ္စရပ်တစ်ခုလုံး အဆုံးသတ်သွားခဲ့ပြီဟု ကျွန်မ ထင်ခဲ့ သောကြောင့် တိုက်ခိုက်မှုအသစ် တစ်သုတ် စတင်လာသည့် အချိန်တွင် ကျွန်မ အလွန်အံ့အားသင့်ခဲ့သည်။ တစ်နေ့တွင် ကျွန်မက ဖောက်သည် တစ်ယောက် ကို အလှပြင်ဆင်ပေးပြီးခါစအချိန်တွင်ပင် ကျွန်မ အလုပ်ရှင် က လာပြီး၊ ကျွန်မကို ဘေးအဆောက်အဦးသို့ ခေါ်သွားသည်။ တံခါးဆီသို့ ကျွန်မတို့ ရောက်သည့်အခိုက်၊ အစ်မရွန်းက ကျွန်မကို ထိုအထဲတွင် စောင့်နေသည်ဟု သူမက ကျွန်မကို ပြောခဲ့သည်။ ကျွန်မ အထဲဝင်လိုက်ပြီး၊ အစ်မရွန်း၊ သင်းအုပ်ဆရာ လျူနှင့် သူ့ဇနီးတို့ကို တွေ့လိုက်သည့်အချိန်တွင်၊ ကျွန်မ ချက်ချင်း စတင်ကြောက်လန့်လာပြီး၊ သူတို့မည်သည့်အရာကို လုပ်မည်ကို ကျွန်မ မသိခဲ့ပါ။ ဘုရားသခင်ကို တိတ်ဆိတ်သော ဆုတောင်းချက်တစ်ခု ကျွန်မ အမြန်ဆိုလိုက်သည်။ “အို ဘုရားသခင်၊ သူတို့က ကျွန်မနဲ့ ထပ်စကားပြောဖို့ လာကြပြန်ပြီ။ ကျေးဇူးပြုပြီး ကျွန်မကို ကွယ်ကာတော်မူပါ၊ သူတို့ကို ဖြေဖို့ အမြော်အမြင် ပေးပြီးတော့ ကျွန်မကို ကူညီပါ။” ဆုတောင်း ပြီးနောက် ကျွန်မ နောက်ထပ် မကြောက်တော့ဘဲ၊ စဉ်းစားမိခဲ့သည်။ သူတို့ ငါ့ကို အနန္တတန်ခိုးရှင် ဘုရားသခင်ကို စွန့်ခွာဖို့ အတင်းခိုင်းရအောင် လာခဲ့ကြ တာလား။ ပြီးတော့ ငါငြင်းရင်၊ ငါ့အလုပ်ပြုတ်မလား။ သို့သော် ထို့နောက် အရာအားလုံးသည် ဘုရားသခင်၏ လက်တော်ထဲတွင်ရှိကြောင်းနှင့် ဘုရားသခင်၏ စီစဉ်မှုများအားလုံးသည် အမြဲတမ်း သင့်တော်ကြောင်း တို့ကို ကျွန်မ အမှတ်ရသောကြောင့် ကျွန်မ အလုပ်ပြုတ်လျှင်ပင်၊ အနန္တတန်ခိုးရှင် ဘုရားသခင်ကို ကျွန်မ စွန့်ခွာဦးမည် မဟုတ်ဟု သန္နိဌာန် ချမှတ်ခဲ့သည်။

ကျွန်မ သခင့်ကို စတင်ယုံကြည်ခဲ့သည့်အချိန်ကို သင်းအုပ်ဆရာက ကျွန်မအား မေးပြီးနောက်၊ သခင့်ကိုယုံကြည်မှုနှင့် ပတ်သက်သည့် အရာ များစွာကို ပြောခဲ့သည်။ ထို့နောက် သူက “ညီမ အနန္တတန်ခိုးရှင် ဘုရားသခင် အသင်းတော် အကြောင်း သိလား။ ညီမ သူတို့နဲ့ ဆက်သွယ် နေတုန်းပဲလား။” ဟု ကျွန်မကို မေးခဲ့သည်။ ထို့နောက် သူက အနန္တတန်ခိုးရှင် ဘုရားသခင်ကို ပြစ်မှားစော်ကားသည့် အရာများစွာကို ဆက်ပြောခဲ့ပြီး၊ အနန္တတန်ခိုးရှင် ဘုရားသခင် အသင်းတော်ကို ဆန့်ကျင်သည့် မှားယွင်းသော စွပ်စွဲချက် များစွာကို ချပြခဲ့သည်။ သူ့ကို နားထောင်ရင်း ကျွန်မ ဒေါသထွက်လာပြီး “ဆရာ ပြောပြသွားတဲ့ အနန္တတန်ခိုးရှင် ဘုရားသခင် အသင်းတော်က ကျွန်မ အဆက် အသွယ်ရှိပြီး၊ တကယ်သိထားတဲ့ အသင်းတော်နဲ့ ဘာဖြစ်လို့ တစ်ခုမှ မတူရတာလဲ။ ကျွန်မတို့အားလုံး အွန်လိုင်းက အကြောင်းအရာတွေကို တွေ့ဖူးတယ်။ ကျွန်မ တွေ့ဖူးတာတွေက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေနဲ့ အနန္တတန်ခိုးရှင် ဘုရားသခင် အသင်းတော်က ထုတ်လုပ်တဲ့ ရုပ်ရှင်တွေနဲ့ ဗီဒီယိုတွေအပြင်၊ ညီအစ်ကိုမောင်နှမတွေ ရှိခဲ့တဲ့ အတွေ့အကြုံတွေနဲ့ ပတ်သက်ပြီး ရေးသားထားတဲ့ သက်သေခံချက်တွေပဲ။ ကျွန်မက အပျက်သဘောဆောင်တဲ့ ဝါဒဖြန့်ချီမှု တစ်ချို့ကိုလည်း ကြည့်ဖူး တယ်၊ ဒါပေမဲ့ ကျွန်မတွေ့သမျှကတော့ ဗလာကျင်းပြီး၊ အခြေအမြစ်မရှိတဲ့ ကောလာဟလတွေနဲ့ အလိမ်အညာ တွေ အများကြီး ဖြစ်တယ်။ အဲဒါတွေက အဲဒီ ကောလာဟလတွေရဲ့ တစ်ခုကိုတောင် ထောက်ပံ့ပေးနိုင်တဲ့ ယုံကြည် လက်ခံနိုင်လောက်တဲ့ သက်သေအထောက်အထား တစ်စက်မှ မပေးနိုင်ဘူး။ အဲဒါတွေက ရသမျှတွေစုပေါင်းထားတာကနေ ဖန်တီးထားတာ ဒါမှမဟုတ် ရှိပြီးသား မုသားတစ်ခုကို ယူပြီး၊ အဲဒီမုသားကို မွမ်းမံပြီးတော့၊ ထပ်ပြီး ဖြန့်ဖြူးထားတာ။ ဒါတွေအားလုံးက စာတန်ရဲ့ မုသားတွေဖြစ်လို့၊ အဲဒါတွေကို ကျွန်မ မယုံဘူး၊ ပြီးတော့ လုံးဝကို စိတ်မဝင်စားဘူး။ ဆရာက အပျက် သဘောဆောင်တဲ့ ကောလာဟလတွေကိုသာ ယုံကြည်ပြီး၊ အနန္တတန်ခိုးရှင် ဘုရားသခင် အသင်းတော်ရဲ့ ဝဘ်ဆိုက်မှာ ဘုရားနှုတ်ကပတ်တော်တွေကို ဘယ်လိုလုပ်ပြီး တစ်ခါမျှတောင် မကြည့်တာလဲ။ ဆရာတို့ တစ်ယောက်မှ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို မဖတ်သလို၊ ဘုရားသခင်ရဲ့ နောက်ဆုံးသော ကာလ အမှုတော်ကိုလည်း မစုံစမ်း မစစ်ဆေးဘူး၊ အဲဒီအစား ဆရာတို့က အဲဒါကို ကြိုက်သလို ပြစ်တင် ရှုတ်ချနေကြတယ်။ ဒါဟာ မှန်ကန်တဲ့ လုပ်ရပ်လား။” ဟု ပြောလိုက်သည်။ သင်းအုပ်ဆရာက ကျွန်မကို တိုက်ရိုက် မဖြေဘဲ၊ ထိုအစား “အနန္တတန်ခိုးရှင် ဘုရားသခင် အသင်းတော်က အရမ်းမြန်မြန် တိုးချဲ့နေတယ်၊ ပြီးတော့ တခြား အသင်းတော်တွေက သူတို့ရဲ့ အသင်းသားတွေကို ခိုးဖို့ တက်တက် ကြွကြွကို သွားနေကြတယ်။ ညီမက အနန္တတန်ခိုးရှင် ဘုရားသခင်ကို ယုံကြည်ကြောင်း မလျှော့တမ်းပြောနေတယ်ဆိုရင်၊ ဆရာတို့က ညီမကို နောက်ထပ် ကောင်း တော့မှာ မဟုတ်ဘူး။ ညီမက အခု အနန္တတန်ခိုးရှင် ဘုရားသခင်ကို ညီမယုံကြည်တဲ့အကြောင်းကို ဆရာတို့အသင်းတော်က ညီအစ်ကိုမောင်နှမ တွေအားလုံးကို ဆရာတို့က ပြောလိုက်မယ်၊ ဒါဆို ညီမ ဆရာတို့ ဝတ်ပြုဖို့ စုဝေးတာကို နောက်တစ်ခါ လာတဲ့အခါ၊ ညီမက သူတို့ကို ခေါ်ထုတ်သွားဖို့ လာတယ်ထင်ပြီး၊ သူတို့က ညီမကို ပစ်ပယ် ကြလိမ့်မယ်။” ဟု ပြောခဲ့သည်။ ထို့နောက်သူက ကျွန်မကို ခြောက်လှန့်ဖို့ မှားယွင်းသည့် သက်သေခံချက် တစ်ချို့ကို အသုံးပြုရန် ကြိုးစား သော်လည်း၊ သူပြောသမျှ တစ်ခုမျှ ကျွန်မအပေါ် ထိရောက်သော အကျိုး သက်ရောက်မှု မရှိခဲ့ပါ။ အမှန်မှာမူ ကျွန်မက ပို၍ပင် ရဲဆေးတင် လိုက်သည်ဟု ခံစားရပြီး၊ “ဆရာတို့ပြောနေတဲ့ ဟာတွေက၊ အဲဒါ တကယ်ဖြစ်လာတာ ဆရာ ကိုယ်တိုင်ကိုယ်ကျ မြင်လား။ ဒါမှမဟုတ် ဆရာက နှံ့စပ်တဲ့ စုံစမ်းစစ်ဆေးချက်တစ်ခုလုပ်ခဲ့ပြီး၊ ခိုင်မာတဲ့ သက်သေ အထောက်အထား ရထားလား။ အနန္တတန်ခိုးရှင် ဘုရားသခင် အသင်းတော်က အသင်းသားတွေက ဒါတွေအားလုံး လုပ်တယ်ဆိုတာ ဆရာ့မှာ ဘာသက်သေရှိလဲ။ သက်သေအထောက်အထား ဘယ်မှာလဲ။ အနန္တတန်ခိုးရှင် ဘုရားသခင်ကို ပြစ်တင်ရှုတ်ချဖို့နဲ့ အနန္တတန်ခိုးရှင် ဘုရားသခင် အသင်းတော် ကို မှားမှားယွင်းယွင်း စွပ်စွဲပြီး၊ သက်သေခံဖို့ တရုတ်ကွန်မြူနစ်ပါတီ အစိုးရနဲ့ ဘာသာရေးအသိုင်းအဝိုင်းက ဖြန့်ဝေတဲ့ ကောလာဟလတွေနဲ့ မှားယွင်းတဲ့ သက်သေခံချက်တွေကို ဆရာက လက်ခံနေတာပဲ။ ဆရာက ဖာရိရှဲတွေ အစီရင်ခံရသလို သခင့် စီရင်ခံရ မှာကို စိတ်မပူဘူးလား။” ဟု ပြောလိုက်သည်။

ကျွန်မက “သခင်ယေရှုက သူ့ပြန်ကြွလာခြင်းအကြောင်း ဟောကိန်း ထုတ်ခဲ့တယ်။ ‘ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။’ (ရှင်လုကာခရစ်ဝင် ၁၇:၂၅) ဒါက ဘာကိုဆိုလိုတာလဲ။ လက်ရှိမှာ ဘာသာရေးအသိုင်းအဝိုင်း တစ်ခုလုံးနဲ့ တရုတ်ပြည်ရဲ့ ဘုရားမဲ့ ကွန်မြူနစ်ပါတီ အစိုးရတို့က အနန္တတန်ခိုးရှင် ဘုရားသခင် ရဲ့ နောက်ဆုံးသောကာလ အမှုတော်ကို အာခံပြီး ပြစ်တင်ရှုတ်ချဖို့ သူတို့ အစွမ်းကုန် ကြိုးစားနေကြတယ်။ အဲဒါက သခင့် ဟောကိန်းကို မပြည့်ဝ စေဘူးလား။ ဒီနေ့ အနန္တတန်ခိုးရှင် ဘုရားသခင်ကို ဘာသာရေး အသိုင်းအဝိုင်းက အာခံခြင်းနဲ့ ပြစ်တင်ရှုတ်ချခြင်းတို့က အဲဒီနှစ်တွေတုန်းက သခင်ယေရှုကို ဂျူးလူမျိုးဖာရိရှဲတွေရဲ့ အာခံခြင်းနဲ့ ပြစ်တင် ရှုတ်ချခြင်းတို့နဲ့ အတိအကျ တစ်ထေရာတည်း မဖြစ်နေဘူးလား။ ဖာရိရှဲတွေက သခင်ယေရှုကို အာခံပြီး၊ သူက ဟောကိန်းထုတ်ထားတဲ့ မေရှိယ ဆိုတာကို ငြင်းပယ်ကြတယ်၊ ဒါပေမဲ့ သခင့်တပည့်တော်တွေက သခင်ယေရှုက ပရောဖက်ပြုခြင်းတွေထဲမှာ ဟောကိန်းထုတ်ထားတဲ့ မေရှိယဖြစ်တယ်ဆိုတာ ကို သတိပြုမိနိုင်တာကြောင့်၊ သူ့နောက်ကို လိုက်ကြတယ်။ ပြီးတော့ ဒီနေ့မှာ ကျွန်မတို့က အဲဒီတစ်ထေရာတည်း အခြေအနေမှာပဲ ကိုယ့်ကိုယ်ကိုယ် တွေ့ရတယ်။ သင်းအုပ်တွေနဲ့ အကြီးအကဲတွေက အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို လက်မခံကြဘူး၊ သူတို့က အနန္တတန်ခိုးရှင် ဘုရားသခင်ကို အာခံပြီး၊ ပြစ်တင်ရှုတ်ချကြတယ်၊ ဒါပေမဲ့ ဂိုဏ်းဂဏ အမျိုးစုံက သိုးကောင်းတွေက အနန္တတန်ခိုးရှင်ဘုရားသခင်ရဲ့ နှုတ်ကပတ်တော်မှာ ဘုရားသခင်ရဲ့ အသံတော်ကို ကြားပြီး၊ အနန္တတန်ခိုးရှင် ဘုရားသခင်ဟာ ပြန်ကြွလာတဲ့ သခင်ယေရှုဖြစ်တာကို သတိပြုမိကြတယ်။ အဲဒါ ဘယ်လိုဖြစ်လို့လဲ။ ဘုရားသိုးတွေက ဘုရား အသံတော်ကို ကြားနိုင်တယ်၊ ပြီးတော့ ဘုရားရဲ့ ပြန်ကြွလာခြင်းက သိုးတွေကို ဆိတ်တွေဆီကနေ ခွဲထုတ်မယ်လို့ သခင်ယေရှုက မိန့်တော်မူခဲ့တယ်။ ကျွန်မက သခင့်ကို အချိန်တိုလေးသာ ယုံကြည်ခဲ့တာ ဖြစ်ပြီး၊ သမ္မာကျမ်းစာကို အဲဒီလောက် ကောင်းကောင်း နားမလည်လို့၊ သခင်က သိုးတွေကို ဆိတ်တွေဆီကနေ ဘယ်လိုခွဲမယ်ဆိုတာကို ကျွန်မ မသိပါဘူး။ ဆရာလျူ၊ ဆရာက ဓမ္မကျောင်းတွေ သွားဖူးတယ်၊ ပြီးတော့ သင်းအုပ်ဆရာတစ်ယောက် ဖြစ်တာလည်း နှစ်ပေါင်းများစွာ ကြာခဲ့ပြီ။ ဆရာများ အဲဒါကို ကျွန်မကို ရှင်းပြနိုင်ကောင်းမယ် ထင်တာပဲ။” ဟု ဆက်ပြောခဲ့သည်။ သင်းအုပ်ဆရာလျူ က ဤအရာကို ကျွန်မအား မည်သို့ ရှင်းရှင်းလင်းလင်း ရှင်းပြရမည်ကို မသိသောကြောင့် ကျွန်မကို ဒေါသတကြီးကြည့်လိုက်သည်။ သူက “ဆရာတို့ ယုံကြည်သူတွေက ဗိတ္တိဇံခံခဲ့လို့ ထာဝရအသက်ကို ရရှိတယ်။” ဟု သာ ပြောလေသည်။ ထို့ကြောင့် ကျွန်မက “ဘာရယ်။ ထာဝရအသက်ကို ရတာဟာ အဲဒီလောက် လွယ်သလား။ ဒါဆို ဆရာ့အသင်းတော်ကို လာပြီး ဗိတ္တိဇံခံတဲ့ လူတိုင်းက ကောင်းကင်နိုင်ငံတော်ကို ဝင်ရမှာပေါ့။ အဲဒါက သခင်ပြောတာနဲ့ ကိုက်ညီရဲ့လား။ သူတို့အားလုံးက သခင့်ကို စစ်မှန်တဲ့ နှလုံးသားနဲ့ ချဉ်းကပ်တဲ့လူတွေလား။ သူတို့အားလုံးက ကောင်းကင်ဘုံ က ဖခမည်းတော်ရဲ့ အလိုတော်အတိုင်း လိုက်နာကြလား။ အသင်းတော် မှာ ဒေသနာတိုင်းက အလှူငွေပေးတာကို ပြောပေမဲ့ သခင်က အလှူငွေပေးတာဟာ သခင့်ကို ချစ်တာနဲ့ အတူတူပဲလို့ တစ်ခါမှ မပြောဖူးဘူး။ ဒါဆို သခင့်ကို ချစ်တယ်ဆိုတာ ဘာလဲ။” ဟု ပြောလိုက်သည်။ သင်းအုပ်ဆရာလျူက “သမ္မာကျမ်းစာကို အများကြီး ဖတ်ရှုတာနဲ့ ဆုတောင်းတာက သခင့်ကိုချစ်တာပဲလေ။” ဟု ပြန်ဖြေခဲ့သည်။ သခင်ဆိုလိုသည့် စစ်မှန်သော ချစ်ခြင်းဆိုသည်မှာ မည်ည့်အရာ ဖြစ်သည်ကို ကျွန်မ မသိသော်လည်း၊ သမ္မာကျမ်းစာကို ဖတ်ရှုခြင်းနှင့် များစွာ ဆုတောင်းခြင်းတို့က သခင်ကို ချစ်ခြင်းဖြစ်သည်ဟု ပြောခြင်းက မိုက်မဲသည်ကို ကျွန်မသိလေသည်။ ဖာရိရှဲများက သမ္မာကျမ်းစာ ကို များစွာဖတ်ရှုပြီး များစွာဆုတောင်းခဲ့သော်လည်း၊ ထိုအရာက သူတို့ သခင့်ကို ချစ်သည်ဟု ဆိုနိုင်ပါသလား။ သူတို့က သခင့်ကို ချစ်ခဲ့ပါက၊ သူ့ကို အဘယ့်ကြောင့် ပြစ်မှားစော်ကားပြီး၊ ပြစ်တင်ရှုတ်ချခဲ့ကြကာ၊ ကားတိုင်တွင် သံမှိုစွဲခဲ့ကြသနည်း။ သင်းအုပ်ဆရာက သခင့်ကို ချစ်ခြင်းက မည်သည့်အရာ ဖြစ်သည်ကို လုံးဝ နားမလည်ပုံရလေသည်။ သင်းအုပ်ဆရာက သမ္မာကျမ်းစာ ဆိုင်ရာ အသိပညာနှင့် ဓမ္မပညာဆိုင်ရာ သီအိုရီများကို ကောင်းစွာနားလည် နိုင်သော်လည်း၊ ထိုသည်မှာ သူတို့က သမ္မာတရားများကို နားလည်သည်ဟု မဆိုလိုပါ။ သို့သော်လည်း ကျွန်မက ယခင်က ထိုးထွင်းသိမြင်မှု လုံလုံ လောက်လောက် မရှိခဲ့ဘဲ၊ သူတို့ကို အလွန်မြင့်မားစွာ အလေးထားခဲ့ခြင်း အတွက် မိမိကိုယ်ကိုသာ အပြစ်တင်နိုင်ပါသည်။

ဤအရာကို ကျွန်မ နားလည်သဘောပေါက်သည့်အချိန်တွင် သင်းအုပ်ဆရာလျူနှင့် ဆက် စကားရည်လုဖို့ အကျိုးမရှိသည်ကို ကျွန်မ မြင်လာသောကြောင့် စကားပြောခြင်းကို ရပ်တန့်လိုက်သည်။ သို့သော် သင်းအုပ်ဆရာထံတွင် ပြောစရာများ ပိုရှိနေသေးသည်။ “သခင်က ဘုရားရဲ့အမှုတော်ကို ဆောင်ရွက်ဖို့ မိန်းမတစ်ယောက် အနေနဲ့ လူ့ဇာတိခံပြီး ပြန်ကြွလာခဲ့ပြီလို့ သူတို့ပြောတာကို ညီမသိလား။” ကျွန်မက “သခင်က အမှုတော်ကို ဆောင်ရွက်ဖို့ ပြန်ကြွလာပြီး၊ လူ့ဇာတိခံတဲ့အခါမှာ သခင်ယူတဲ့ ပုံစံက ဘုရားသခင်ရဲ့ အလုပ်ဖြစ်တယ်။ ကျွန်မတို့ကဘုရားသခင် ဖန်ဆင်းထား တဲ့ သေးငယ်ပြီး အရေးမပါတဲ့ သူတွေ ဖြစ်တာကြောင့် ဘုရားအလုပ်အတွက် ကျွန်မတို့ ဘယ်လို စည်းမျဉ်းတွေ ချမှတ်နိုင်သလဲ။ သမ္မာကျမ်းစာထဲမှာ ‘ထာဝရဘုရားနှင့်အဘယ်သူသည် တိုင်ပင် ဘက်ပြုသနည်း။’ (ရောမဩဝါဒစာ ၁၁:၃၄) လို့ ပြောထားတယ်။ အနန္တတန်ခိုးရှင် ဘုရားသခင်က ပြောတာက- ‘လူသားသည် ဘုရားသခင်၏ အမှုကို မသတ်မှတ်သင့်ပေ။ ထို့အပြင် လူသားတို့သည် ဘုရားသခင်၏ အမှုကို မသတ်မှတ်နိုင်ပေ။ ဘုရားသခင်၏ အမြင်တွင် လူသားသည် ပုရွက်ဆိတ် တစ်ကောင်မျှပင် အရေးမပါပေ။ သို့ဖြစ်လျှင် လူသားသည် ဘုရားသခင်၏ အမှုကို မည်သို့ နားလည် သဘောပေါက်နိုင်မည်နည်း။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) လို့ဖြစ်တယ်။ ဘုရားသခင်က အရာအားလုံးရဲ့ ဖန်ဆင်းရှင်ဖြစ်ပြီး၊ ဘုရားသခင် ရဲ့ အမြော်အမြင်က အရာအားလုံးထက် သာလွန်တဲ့အတွက် ဘုရားသခင်က သူ့အမှုတော်ကို ဘယ်လိုပဲ ဆောင်ရွက်ပါစေ၊ လူတွေကို အရင် အသိပေးနေဖို့ မလိုဘူး။” သူတို့မှာ ဘုရားသခင်၏ နောက်ဆုံးသောကာလ အမှုတော်ကို ရှာဖွေခြင်း နှင့် စုံစမ်းစစ်ဆေးခြင်းတို့တွင် တစ်စက်မျှ စိတ်ပါဝင်စားခြင်း မရှိဘဲ၊ စာအုပ်ကြီးအတိုင်း အမှားလိုက်ရှာလိုပြီး၊ ဘုရားသခင်ကို တိုက်ခိုက်ရန် နှင့် ပြစ်မှားစော်ကားရန်၊ ကျွန်မကို ဘုရားသခင်၏ နောက်ဆုံးသော ကာလ အမှုတော်ကို လက်ခံခြင်းမှ ဟန့်တားရန် တို့အတွက် အခွင့်အလမ်းများကိုသာ ရှာဖွေလိုသည်ကို မြင်သည့်အတွက်၊ ကျွန်မက စကားပြောခြင်းကို မဆက်ဖို့ ဆုံးဖြတ်လိုက်သည်။ နောက်ဆုံးတွင် ကျွန်မက သူတို့ကို “ဆရာတို့ ဒီနေ့ အလှပြင်ဆိုင်ကို လာကြတာဟာ ကျွန်မ ဒီက အလုပ်ကို ဘယ်လို ထိခိုက်မယ်ဆိုတာ ဆရာတို့ တစ်ခါလောက် တွေးခဲ့ကြလား။” ဟု မေးခဲ့သည်။ ကျွန်မ လုံးလုံး အံ့အားသင့်စွာပင်၊ သင်းအုပ်ဆရာက ကျွန်မကို တိုက်ရိုက် လိမ်ညာပြီး၊ “ညီမအလုပ်ရှင်က ဒီစကားပြောတာကို ဘာအကြောင်းလဲဆိုတာ မသိဘူး။” ဟု ပြောခဲ့သည်။ ယခင်က ဤသင်းအုပ်ဆရာ-လူများကို တရားဟောပြီး၊ ညွှန်ကြားကာ၊ သမ္မာကျမ်းစာကို ကောင်းစွာသိသည့် လူတစ်ယောက်- က ထိုသို့သော ဗြောင်ကျကျ မုသားကို ပြောနိုင် သည်ကို ကျွန်မ အလွန် တုန်လှုပ်ခဲ့လိမ့်မည်။ သို့သော်လည်း ဘုရား သခင်ကို ပြစ်မှားစော်ကားသည့် မုသားများကို သူတို့ ဖန်တီးသည်ကို ခုလေးတင် ကြားလိုက်ပြီးနောက်၊ ကျွန်မ လုံးဝ အံ့အားမသင့်တော့ပါ။ ဤအပြုအမူ အားလုံးက သူတို့အတွက် အင်မတန် ပုံမှန်ဖြစ်လွန်းသည်။ ကျွန်မက- “သင်တို့သည် သင်တို့၏အဘတည်းဟူသော မာရ်နတ်မှ ဆင်းသက်ကြ၏။ သင်တို့အဘ၏ အလိုသို့လည်း လိုက်တတ်ကြ၏။ မာရ်နတ်သည် ရှေးဦးစွာမှစ၍ လူအသက်ကို သတ်သောသူ ဖြစ်၏။ သူ၌ သစ္စာတရား မရှိသောကြောင့်၊ သစ္စာတရား၌ မတည်မနေ။ သူသည် မုသားစကားကို ပြောသောအခါ၊ မိမိပကတိအတိုင်း ပြော၏။ မုသားစကား၌ ကျင်လည်သောသူဖြစ်၏။ မုသား၏ အဘလည်း ဖြစ်၏။” (ရှင်ယောဟန်ခရစ်ဝင် ၈:၄၄) ဆိုသည့် သခင်ယေရှု၏ နှုတ်ကပတ်တော်များကို မတွေးဘဲ မနေနိုင်ခဲ့ပါ။ ကျွန်မ၏ စိတ်နှလုံးထဲတွင် ဤစကားများကို ဘုရားသခင်ကို ပြောခဲ့သည်။ “ဘုရားသခင်၊ ကိုယ်တော့်ကို ကျေးဇူးတင် ပါတယ်။ သူတို့ဟာ သမ္မာတရားကို နားလည်မှု လုံးဝမရှိဘူး ဆိုတာရယ်၊ သူတို့က မုသားတွေကို မျက်နှာပြောင်တိုက် ဖြန့်ဝေပြီး၊ လူတွေကို လှည့်စားနေတဲ့ လူလိမ်တွေ ဆိုတာရယ်ကို ကျွန်မ မြင်နိုင်ဖို့ ဒီနေ့ ဒီအဖြစ်အပျက်ကို ကျွန်မကို ကိုယ်တော် ဖြစ်ပျက်ခွင့်ပေးခဲ့တယ်။ အမှန်တကယ်ကို၊ သူတို့က သူတော်ကောင်းယောင်ဆောင်တဲ့ ဖာရိရှဲတွေပဲ ဖြစ်တယ်။” သူတို့ကို ကျွန်မ မည်သည့်အရာမျှ ထပ်မပြောလိုဘဲ၊ ချက်ချင်း ထွက်ခွာလိုခဲ့သည်။

ကျွန်မက ဤစကားပြောဆိုခြင်းကို ဆက်ဖို့ လုံးဝ စိတ်မပါသည်ကို မြင်သည့်အတွက် အစ်မရွန်းက ကျွန်မကို “ရီရှင်း၊ ညီမလေးရဲ့ ကလေးတွေနဲ့ မိဘတွေအတွက်ကို တွေးသင့်တယ်။” ဟု ပြောခဲ့သည်။ ကျွန်မက “သူတို့အားလုံး နေကောင်းတယ်၊ ကျွန်မတို့အားလုံး အဆင်ပြေတယ်။ ကျွန်မက တစ်ပါးတည်းသော စစ်မှန်တဲ့ ဘုရားသခင် အရာအားလုံးရဲ့ ဖန်ဆင်းရှင်ကို ယုံကြည်တယ်။ အနန္တတန်ခိုးရှင် ဘုရားသခင်က သခင်ယေရှုရဲ့ ပြန်ကြွလာခြင်း ဖြစ်တယ်။ ဘုရားသခင်က လူတွေကို ချစ်ပြီး ကယ်တင်တဲ့ ဘုရားသခင် ဖြစ်တယ်၊ ပြီးတော့ ဘုရားသခင်ရဲ့ ကောင်းကြီးမင်္ဂလာနဲ့ လမ်းပြမှုတို့ကြောင့် ကျွန်မ မိသားစုက ပိုမိုကောင်းမွန် အဆင်ပြေလာ လိမ့်မယ်။” ဟု ပြန်ဖြေခဲ့သည်။ သင်းအုပ်ဆရာနှင့် အစ်မရွန်းတို့က ကျွန်မအတွက် ဆုတောင်းလိုကြသော်လည်း၊ ကျွန်မ ငြင်းဆိုခဲ့သည်။ သင်းအုပ် ဆရာက သတိပေးချက်တစ်ခုဖြင့် အဆုံးသတ်ခဲ့သည်။ “အနန္တတန်ခိုးရှင် ဘုရားသခင် အသင်းတော်ကို ညီမ မစွန့်ခွာဘူးဆိုရင်၊ ဆရာတို့ အသင်းတော်ဆီက ဝိုင်းပယ်တာကို ညီမ ခံရလိမ့်မယ်။” ကျွန်မက တွေးမိပါသည်။ “ပြီးတော့ ဒီခေတ်မှာ အသင်းတော်တွေက ဘာနဲ့တူလဲ။ အသင်းတော်ဟာ သခင်ယေရှု သူ့အမှုတော်ကို ပထမစတုန်းက ဗိမာန်တော် လိုပဲ။ ဓားပြတွင်းသက်သက်ပဲ။ ဝတ်ပြုအစည်းအဝေးတွေက ဝိညာဉ်ရေးရာ အထောက်အပံ့ တစ်ခုမှ မပေးဘူး၊ ဒါ့ကြောင့် ငါ့အတွက် ဘာများ လွမ်းစရာရှိလဲ။” ကျွန်မက ဘုရားသခင်၏ နောက်ဆုံးသော ကာလမှ အမှုတော်ကို လက်ခံခဲ့ပြီးဖြစ်သည်၊ သိုးသငယ်၏ ခြေလှမ်း အတိုင်း အမှီလိုက်နေခဲ့သည်၊ ပြီးလျှင် ဘုရားပလ္လင်တော်ရှေ့သို့ လာရောက်ခဲ့ပြီ။ ကျွန်မက ခရစ်တော် ထုတ်ပေးသည့် အသက်ရှိသော အသက်ရေဖြင့် ထောက်ပံ့ခံရပြီး၊ ဘုရားသခင်၏ မျက်နှာချင်းဆိုင် ရေလောင်ခြင်းနှင့် ထိန်းကျောင်းခြင်းတို့ကို ပျော်မွေ့နေခဲ့သည်။ ကျွန်မက ကမ္ဘာပေါ်တွင် အပျော်ရွှင်ဆုံး မိန်းမတစ်ယောက် ဖြစ်ပြီး၊ အနန္တတန်ခိုးရှင် ဘုရားသခင် အသင်းတော်က ယခုအခါ ကျွန်မ၏ စစ်မှန်သော နေအိမ် ဖြစ်သည်။ 

အနန္တတန်ခိုးရှင် ဘုရားသခင်၏နှုတ်ကပတ်တော်က ပြောသည်မှာ “လက်ရှိတွင် စီစဉ်ထားသော အရာအားလုံး၏ ရည်ရွယ်ချက်မှာ သင်တို့၏ အသက်တာများတွင် သင်တို့ ကြီးထွားနိုင်ကြဖို့အလို့ငှာ သင်တို့ကို လေ့ကျင့်ပေးဖို့၊ သင်တို့၏ စိတ်ဝိညာဉ်တို့ကို စိတ်အားထက်သန်စေကာ ထက်မြက်စေဖို့နှင့် ဘုရားသခင်ထံမှ မည်သည့်အရာများ လာသည်ကို သင်တို့ သတိပြုမိဖို့အလို့ငှာ သင်တို့၏ ဝိညာဉ်ရေးရာ မျက်စိများကို ဖွင့်ပေးဖို့ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဟု ဖြစ်သည်။ ကျွန်မအပေါ် သနားကရုဏာထားရှိပြီး၊ ကျွန်မ ထိုးထွင်းသိမြင်မှု ရရှိစေဖို့ ဘာသာရေးအင်အားစုများ၏ နှောင့်ယှက်ခြင်းကို အသုံးပြုခြင်း အတွက် ဘုရားသခင်ကို ကျွန်မ အလွန်ကျေးဇူးတင်ပါသည်။ ဘာသာရေး သင်းအုပ်ဆရာများသည် အလိမ်အညာများဖြင့် မည်မျှ ပြည့်နှက်နေ သည်၊ သူတို့က ဘုရားသခင်၏နောက်ဆုံးသောကာလ အမှုတော်ကို မည်သို့ အာခံပြီး ပြစ်တင်ရှုတ်ချသည်၊ ပြီးလျှင် သူတို့က ဘုရားသခင် အတွက် ချစ်ကြောက် ရိုသေမှု တစ်စက်မျှ မရှိပုံ တို့ကို ကျွန်မ မြင်လာ သည်။ သူတို့ ဝတ်ပြုလူစုသည် သူတို့၏ အပြစ်ရှိသော လမ်းခရီးကိုသာ မည်သို့ ဖက်တွယ်ထားသည်၊ သူတို့က ရုပ်ဝတ္ထုဆိုင်ရာလောက၏ ခေတ်စားမှုများ နှင့် ရေပန်းစားမှုများနောက်ကိုသာ မည်သို့လိုက်သည်၊ ပြီးလျှင် သူတို့က ဘုရားသခင်ကို ယုံကြည်သူများကဲ့သို့ လုံးဝ မပြုမူသည် တို့ကို ကျွန်မ မြင်ခဲ့သည်။ ဤအရာအားလုံးက ဘာသာရေး အသိုင်းအဝိုင်းတွင် သန့်ရှင်းသောဝိညာဉ်တော်၏ အမှုတော် နောက်ထပ် လုံးဝ မရှိတော့ကြောင်းနှင့်၊ ထိုအသိုင်းအဝိုင်းသည် အမှောင်နှင့် စာတန်၏ ထိန်းချုပ်မှုအောက်တွင် မွန်းကျပ်နေကြောင်း တို့ကို ကျွန်မ ပို၍ပင် သေချာလာ ခဲ့သည်။ တစ်ချိန်တည်းမှာပင် အနန္တတန်ခိုးရှင် ဘုရားသခင် အသင်းတော်မှ ညီအစ်ကိုမောင်နှမများက သမ္မာတရားကို ရှာဖွေလိုက်စားပြီး၊ ဘုရား နှုတ်ကပတ်တော်များ၏ လမ်းပြမှုအောက်တွင် ဘုရားသခင်ကို သိဖို့ ကြိုးစားကြသည်၊ သူတို့ အခက်အခဲများ ကြုံတွေ့ သည့်အချိန်တွင် သူတို့၏ ပြဿနာများကိုဖြေရှင်းဖို့ ဘုရား နှုတ်ကပတ်တော်များကို အသုံးပြုဖို့ ကြိုးစား သည်။ အနန္တတန်ခိုးရှင် ဘုရားသခင် အသင်းတော်အတွင်းတွင် သမ္မာတရား လုံးလုံး၊ ဘုရား နှုတ်ကပတ်တော်များ နှင့် အုပ်စိုးသည့် သန့်ရှင်းသော ဝိညာဉ်တော်တို့ ဖြစ်သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များက ဖြစ်မြောက်အောင်မြင်ရမယ်၊ ပြီးလျှင် ပြောထားသည့် အရာများ ဖြစ်မြောက်လိမ့်မယ်။ ဘုရားသခင် ဖြစ်မြောက်အောင်မြင်လိုသည့် အရာကို မည်သူမျှ ပိတ်ပင်တားဆီးနိုင်ခြင်း မရှိဘဲ၊ ဤသည်မှာ ငြင်းဆန်မရ နိုင်သည့် အမှန်တရားတစ်ခု ဖြစ်သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များသည် သမ္မာတရား အမှန်တကယ် ဖြစ်ပြီး၊ အနန္တတန်ခိုးရှင် ဘုရားသခင်သည် ဖန်ဆင်းခြင်း၏ သခင်၏ အထင်အရှား ပြသခြင်း ဖြစ်သည်။ အနန္တတန်ခိုးရှင် ဘုရားသခင် နောက်ကို ကျွန်မ ကျန်သည့် တစ်ဘဝလုံး လိုက်ဖို့ ဆန္ဒရှိပါသည်။ 


၃၂။ ထိုးဖောက်ကျော်လွှားမှုတစ်ခု

ဖန်းဖန်း၊ တရုတ်ပြည်

ကျွန်မမိသားစုထဲမှ ကျွန်မတို့အားလုံးက သခင်ယေရှုကို ယုံကြည် ကြပြီး၊ ကျွန်မတို့အသင်းတော်တွင် ကျွန်မက သာမာန် အသင်းသား တစ်ယောက်သာ ဖြစ်စဉ်၊ ကျွန်မ အဖေက အသင်းတော်၏ လုပ်ဖော် ကိုင်ဖက်များထဲမှ တစ်ယောက် ဖြစ်သည်။ ၂၀၀၄ ခုနှစ် ဖေဖော်ဝါရီလ တွင် ကျွန်မက အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို လက်ခံခဲ့ပြီး၊ နောက်များမကြာမီတွင် ကျွန်မ ညီမ အငယ်ဆုံးကို နိုင်ငံတော် ဧဝံဂေလိကို ဟောကြားခဲ့သည်။ နဂိုမူလက မိမိကိုယ်ကို ဘုရားသခင်၏နှုတ်ကပတ်တော်များနှင့် သမ္မာတရား တစ်ချို့ဖြင့် တန်ဆာဆင်ပြီးနောက် ကျွန်မ အဖြေကို ဘုရားသခင်၏ နောက်ဆုံးသောကာလ အမှုတော်ကို သက်သေခံဖို့ စီစဉ်ထားခဲ့သည်။ သို့သော်လည်း ကျွန်မ အံ့သြရသည်မှာ ကျွန်မက အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို လက်ခံသည်ဟု ကျွန်မ အဖေကြားသည့်အချိန်တွင် သူက ကျွန်မ၏ ယုံကြည်မှုကို နှောင့်ယှက်ပြီး ဖျက်ဆီးဖို့ ကြိုးစားလျက်၊ သူ ဗျာများလာခဲ့သည်။

တစ်ညနေတွင် ကျွန်မ အဖေက ကျွန်မအိမ်သို့ မခံမရပ်နိုင် ဖြစ်ခြင်းနှင့် ရောက်လာကာ၊ ကျွန်မကို “သမီးက အဖေ့အကြံဉာဏ်၊ အဖေတို့ အသင်းတော်ခေါင်းဆောင်ရဲ့ အကြံဉာဏ်တို့ကို လျစ်လျူရှုပြီး၊ အရှေ့အရပ်က လျှပ်ပြက်ခြင်းကို စယုံကြည်လိမ့်မယ်လို့ အဖေ ဘယ်တုန်းကမှ မယုံခဲ့ဘူး။ သမီး အမြန်လုပ်ပြီး၊ ခေါင်းဆောင်ရဲ့ အိမ်ကိုသွား၊ ပြီးတော့ သမီးအပြစ်တွေကို ခွင့်လွှတ်ဖို့ သခင့်ကို တောင်းလျှောက်စမ်း။” ဟု ဒေါသတကြီးပြောခဲ့သည်။ ကျွန်မက “အဖေရယ်၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို အများကြီး သမီးဖတ်ဖူးပြီးတော့၊ အဲဒီနှုတ်ကပတ်တော်တွေဟာ ဘုရားသခင်ရဲ့ အသံတော် ဖြစ်တယ်ဆိုတာ သမီးတကယ် ယုံကြည်တယ်။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်ပြီးတော့၊ သမီးရဲ့ ယုံကြည်မှုကို သမီးသေချာပါတယ်။ ကျေးဇူးတော်ခေတ်က ကုန်သွားပြီးနှင့်ပြီ၊ ပြီးတော့ အခု သမီးတို့က နိုင်ငံတော်ခေတ်ကို ရောက်နေပြီ။ ဘုရားသခင်က အမှုတော်အသစ်ကို ဆောင်ရွက်ဖို့နဲ့၊ သိုးသငယ်ရဲ့ မင်္ဂလာဆောင် စားတော်ပွဲကြီးကို သမီးတို့ကို ခေါ်သွားဖို့ ဘုရားသခင် ကြွလာပြီ။ သမ္မာကျမ်းစာမှာ ‘သိုးသငယ် သွားလေ ရာရာအရပ်သို့ နောက်တော်၌ လိုက်သောသူဖြစ်ကြ၏။’ (ဗျာဒိတ်ကျမ်း ၁၄:၄) လို့ပြောထားတယ် မဟုတ်လား။ သမီးက အနန္တတန်ခိုးရှင် ဘုရားသခင်ကို ယုံကြည်ပြီး၊ သိုးသငယ်ရဲ့ ခြေလှမ်းတွေနောက်ကို လိုက်နေတယ်...” ဟု ပြန်ဖြေလေသည်။ သို့သော် ကျွန်မ မည်သည့်အရာကို ပြောသည်ဖြစ်စေ၊ ကျွန်မ အဖေက ၎င်းကို တစ်ခုတစ်လေမျှ ကြားဖို့ စိတ်မဝင်စားဘဲ၊ ကျွန်မတို့ အသင်းတော်ခေါင်းဆောင်ကို တွေ့ဖို့ ကျွန်မကို ခေါ်သွားရန် မပြတ် တိုက်တွန်းခဲ့သည်။ ကျွန်မ ခင်ပွန်းကလည်း သူနှင့်ပေါင်းပြီး ကျွန်မကို ဖိအားပေးခဲ့သည်။ ကျွန်မအဖေ၏ မျက်နှာပေါ်မှ အကြည့်က သူက ကျွန်မကို ကျွန်မ အသင်းတော်အဟောင်းသို့ ပြန်ခေါ်ဖို့သာ ခိုင်ခိုင်မာမာ ဆုံးဖြတ်ထားသည်ကို ပြောခဲ့သည်။ စိတ်ခံစားချက်များ အလွန်မြင့်မား နေပြီး၊ သူတို့က ကျွန်မကို မယုံနိုင်လောက်သော ဖိအားအောက်တွင် ထားရှိပြီး၊ ကျွန်မက မကြောက်ဘဲ မနေနိုင်တော့ပါ။ ထို့ကြောင့် ဘုရားသခင်ထံ တိတ်ဆိတ်သော ဆုတောင်းချက်တစ်ခုဆိုပြီး၊ ကွယ်ကာမှုနှင့် လမ်းပြမှုတို့အတွက် သူ့ကို တောင်းလျှောက်ခဲ့သည်။ ထိုအတိုင်းပင် ကျွန်မကို နောက်ထပ် မည်သည့်စကားမျှ မပြောခိုင်းဘဲ၊ ကျွန်မအဖေက ကျွန်မ ခင်ပွန်းကို ကျွန်မတို့ အသင်းတော်ဟောင်း၏ တွေ့ဆုံရာနေရာသို့ ကျွန်မတို့အား မောင်းပို့ခိုင်းသည်။ အခန်းထဲသို့ ကျွန်မ ဝင်ရောက်သည့်အချိန်တွင်၊ ထိုနေရာတွင် သူမ၏ ယောက္ခမ ခေါ်လာခဲ့သည့် ကျွန်မ ညီမအငယ်ဆုံး အပါအဝင် လူအယောက် ၆၀ သို့မဟုတ် ၇၀ စောင့်နေသည်ကို တွေ့လိုက်သည်။ ဤအစည်းအဝေး သည် ကြိုတင်စီစဉ်ထားခြင်းဖြစ်ပြီး၊ သူတို့က ကျွန်မတို့နှစ်ယောက်ကို ဝိုင်းတိုက်ခိုက်မည်ကို ကျွန်မ နားလည်သဘောပေါက် ခဲ့သည်။ အခန်းထဲမှ လူတိုင်းက ကျွန်မ ညီမနှင့် ကျွန်မတို့ကို ထူးထူးခြားခြား ကြည့်နေပြီး၊ တစ်ချို့က ကျွန်မတို့ကို လက်ညှိုးထိုးနေကြကာ၊ အချင်းချင်း တီးတိုးပြောနေကြသည်။ ကျွန်မတို့ စီနီယာခေါင်းဆောင်က ကျွန်မတို့ထံ ပြေးလာပြီး၊ အနန္တတန်ခိုးရှင် ဘုရားသခင်ကို ယုံကြည်ခြင်းမှ ရပ်ဖို့ စတင်တိုက်တွန်းခဲ့သည်။ ထို့နောက် သူက မည်သည့်အထိန်းအကွပ် တစ်ခုမျှ မရှိဘဲ ဘုရားသခင်၏ နောက်ဆုံးသောကာလ အမှုတော်ကို စတင်ကာ ပြစ်တင်ရှုတ်ချပြီး၊ ပြစ်မှားစော်ကားခဲ့သည်။ သူက ကျွန်မကို “အရှေ့အရပ်က လျှပ်ပြက်ခြင်းကို ပူးပေါင်းတဲ့လူတွေဟာ ဘယ်တော့မှ မထွက်ခွာနိုင်ဘဲ၊ သူတို့ရုန်းထွက်လွတ်မြောက်ခဲ့ရင်၊ သူတို့ရဲ့ နှာခေါင်းတွေဖြတ်တာ၊ ပြီးတော့ သူတို့မျက်လုံးတွေကို ဖောက်ထုတ်တာ တို့ကို ခံရတယ်…” တို့ကဲ့သို့သော မုသားများစွာကိုပင် ပြောခဲ့သည်။ ဤမုသားများကို ပြောခြင်းနှင့်၊ ဝတ်ပြုလူစုကို လှုံ့ဆော်ခြင်းတို့အားဖြင့် ခေါင်းဆောင်က ကျွန်မ ဖခင်နှင့် ကျွန်မ ညီမလေး၏ ယောက္ခမတို့ကို ပို၍ပင် ဒေါသထွက်ကာ၊ စိတ်အနှောင့်အယှက်ဖြစ်စေခဲ့သည်၊ ပြီးလျှင် သူတို့က ကျွန်မတို့ကို မျက်လုံးများမှိတ်စေပြီး၊ ကျွန်မတို့အတွက် ခေါင်းဆောင် ကို ဆုတောင်းချက်တစ်ခု ဆိုခိုင်းခဲ့သည်။ သူတို့လုပ်သည့်အရာအားဖြင့် ကျွန်မ ရွံရှာပြီး၊ ကျွန်မတို့အတွက် ခေါင်းဆောင်က ဆုတောင်းနေသည့် အချိန်တွင် ကျွန်မတို့ မည်သည့်အရာကိုမျှ မပြောသော်လည်း၊ ခေါင်းဆောင်ပြောသည့် မုသားများသည် ကျွန်မအပေါ် နက်ရှိုင်းသည့် ခံစားချက်တစ်ခု ကျန်ရစ်ခဲ့စေနှင့်ပြီးဖြစ်သည်။ 

အိမ်အပြန်တွင် ကျွန်မနားထဲတွင် အူထူပြီး၊ ကျွန်မ၏ ငြိမ်သက်သောစိတ်ကို နှောင့်ယှက်နေသည့် ထိုဆိုးရွားသည့် မုသားများ ကို ကျွန်မ ကြားနေရဆဲဖြစ်သည်။ ကျွန်မက ဘုရားနှုတ်ကပတ်တော် များကိုပင် အာရုံမစိုက်နိုင်ခဲ့ပါ။ ကျွန်မက အနန္တတန်ခိုးရှင် ဘုရားသခင် အသင်းတော်မှ အစ်မကျန်းနှင့် အဆက်သွယ်ရှိခဲ့သည်မှာ မည်မျှအချိန် ကြာခဲ့ပြီဖြစ်ကြောင်းနှင့် သူမ၏ စကားနှင့် အပြုအမူတို့တွင် သူမက အမြဲတမ်း မည်သို့ သင့်တင့်လျောက်ပတ်ပြီး၊ တော်ဖြောင့်ကြောင်းတို့ကို ကျွန်မ စဉ်းစားမိခဲ့သည်။ အစ်မကျန်း ကျွန်မတို့နှင့် မိတ်သဟာယပြုပုံ တွင် ချစ်ခြင်းမေတ္တာများစွာကိုလည်း ပြသခဲ့ပြီး၊ အသင်းတော် ခေါင်းဆောင်က ပြောပြသွားသည့်အရာကဲ့သို့ တစ်ခုမျှ မဟုတ်ပါ။ သို့သော် အရေးအကြီးဆုံးမှာ အနန္တတန်ခိုးရှင် ဘုရားသခင်၏ နှုတ်ကပတ်တော်များက သမ္မာတရားဖြစ်ခြင်းနှင့်၊ သြဇာအာဏာနှင့် တန်ခိုးတို့ ပြည့်ဝနေခြင်း တို့ဖြစ်လေသည်။ မည်သည့်လူတစ်ယောက်မျှ ထိုသို့သော နှုတ်ကပတ်တော်များကို ဖော်ပြနိုင်ခြင်းမရှိဘဲ၊ ကျွန်မက ထိုနှုတ်ကပတ်တော်များသည် ဘုရားသခင်၏ မိန့်မြွက်ချက်များ ဖြစ်ရမည်ဟု တွေးမိသည်။ ထို့ကြောင့် အနန္တတန်ခိုးရှင် ဘုရားသခင် အသင်းတော်ကို ဝန်းရံနေသည့် ကြောက်မက်ဖွယ် ကောလာဟလများ အဘယ့်အကြောင်း များစွာ ရှိနေရသနည်း၊ တစ်ညလုံး ကျွန်မ အိပ်ရာထဲတွင် လူးလှိမ့်ကာ၊ ကျွန်မ အတွေးများက အပြုသဘော ဆောင်ခြင်းမှ အပျက်သဘောဆောင်ခြင်းသို့လည်းကောင်း၊ ပြီးနောက် အပျက်သဘောဆောင်ခြင်းမှ အပြုသဘောဆောင်ခြင်းသို့ တစ်ဖန်ပြန် ၍လည်းကောင်း အဖန်တလဲလဲ ပြောင်းလဲနေသည်နှင့်အညီ၊ ကျွန်မ အိပ်လို့မရခဲ့ပါ။ နောက်တစ်နေ့တွင် ကျွန်မ အိပ်ငိုက်လာပြီး၊ နုံးချည့် နေခဲ့သည်- ဖော်ပြဖို့ ခက်ခဲသည့် ပုံစံတစ်ခုဖြင့် သောကရောက်ခဲ့သည်- ပြီးလျှင် ကျွန်မ မည်သည့်အရာကိုမျှ လုပ်ချင်စိတ် မရှိပါ။ ကျွန်မ ညီမအငယ်ဆုံး ရောက်လာပြီး၊ မကြာမီတွင် သူမက ခေါင်းဆောင်နှင့် သူမယောက္ခမတို့ ဝိုင်းတိုက်ခိုက်ခံရသည်ကို ရင်ဆိုင်နိုင်စွမ်း မရှိသည်မှာ ရှင်းလင်းလာခဲ့သည်။ သူမက အနန္တတန်ခိုးရှင် ဘုရားသခင် ကို နောက်ထပ် မယုံကြည်ရဲတော့ဘဲ၊ ယခုအခါ အနန္တတန်ခိုးရှင် ဘုရားသခင်ကို ကျွန်မ၏ ယုံကြည်မှုကိုပါ စွန့်လွှတ်ဖို့ ကျွန်မကို တိုက်တွန်းနေခဲ့သည်။ ကျွန်မက “ညီမလေး၊ နင်စိတ်ပူတယ်ဆိုတာက ငါသိတယ်၊ ပြီးတော့ ငါလည်း နင့်လိုပဲ အရမ်းစိတ်ရှုပ်ပြီး၊ စိတ်ညစ် နေတယ်။ ဒါပေမဲ့ ဒီပြဿနာကို ငါအများကြီး စဉ်းစားချင့်ချိန်ခဲ့ပြီးပြီ၊ ပြီးတော့ လမ်းပြမှုအတွက် သခင့်ကိုလည်း ဆုတောင်းခဲ့ပြီးပြီ၊ ဒါ့ကြောင့် ခေါင်းဆောင်နဲ့ တခြားလူတွေ ဘာပဲပြောပြော၊ အစ်မတို့ သေချာနိုင်တဲ့ အရာတစ်ခုရှိတယ်၊ ပြီးတော့ အဲဒါဟာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက လူသားတစ်ယောက်က လုံးဝ မပြောနိုင်ခဲ့ဘူး ဆိုတာပဲ။ ဒီနှုတ်ကပတ်တော်တွေဟာ ဘုရားသခင်ရဲ့ အသံတော်ဖြစ်တာကို ငါသေချာတယ်။ ငါ သိုးသငယ် ဖွင့်သည့် စာစောင် ကို အကြိမ်ပေါင်းများစွာ ဖတ်ပြီး၊ ဒီစာအုပ်မှာ ဘုရားသခင်ရဲ့ နှစ်ပေါင်းခြောက်ထောင် စီမံခန့်ခွဲမှု အစီအစဉ်ရဲ့ နက်နဲမှုတွေကို ဖွင့်ဟထားတယ်။ အဲဒီစာအုပ်ကို ဖတ်တာက ဘုရားသခင်ရဲ့ လူသားမျိုးနွယ်ကို ကယ်တင်ခြင်း အမှုတော်ရဲ့ အဆင့်သုံးဆင့် ရှိတယ် ဆိုတာရယ်၊ ပြီးတော့ နောက်ဆုံးသောကာလရဲ့ နှုတ်ကပတ်တော် တွေနဲ့ တရားစီရင်ခြင်းအမှုတော်က လူကို အပြီးအပြတ် ကယ်တင်မဲ့ အမှုတော် ဖြစ်တယ်ဆိုတာရယ်ကို ငါ့ကို သင်ကြားပေးခဲ့တယ်။ ငါတို့တွေ ကောင်းကင်နိုင်ငံတော်ကို ချီမခံရဖို့ တရားစီရင်ခြင်း အမှုတော်သာလျှင် ငါတို့ အပြစ်ရှိတဲ့ သဘာဝရဲ့ ချုပ်နှောင်မှုတွေကို အမှန်တကယ် အောင်အောင်မြင်မြင် ကိုင်တွယ် ဖြေရှင်းဖို့ ငါတို့ကို ထောက်ကူနိုင်တယ်။ အဲဒီစာအုပ်ရဲ့ ပါဝင်တဲ့အကြောင်းအရာက သမ္မာကျမ်းစာထဲက သခင့်ပရောဖက်ပြုခြင်းနဲ့ လုံးဝ ကိုက်ညီပြီး၊ သမ္မာကျမ်းစာထဲမှာ ရှာမတွေ့တဲ့ သမ္မာတရားတွေ အဲဒီစာအုပ်ထဲမှာ ပါရှိတယ်။ ဘုရားသခင်သာလျှင် ဒီသမ္မာတရားတွေနဲ့ နက်နဲမှုတွေကို သိနိုင်တယ်။ ဒါ့ကြောင့် အဲဒါက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေဟာ ဘုရားသခင်ရဲ့ အသံဖြစ်တယ်ဆိုတာရယ်၊ ပြီးတော့ အနန္တတန်ခိုးရှင် ဘုရားသခင်က ငါတို့ အကြာကြီး တောင့်တခဲ့ရတဲ့ ပြန်ကြွလာတဲ့ သခင်ယေရှု ဖြစ်တယ်ဆိုတာရယ်ကို ငါသိပ်ကို သေချာရတဲ့ အကြောင်းအရင်းဖြစ်တယ်။ ညီမလေး ငါတို့ ယုံကြည်မှုက မမှားဘူး။ နင်ဘာပဲလုပ်လုပ်၊ မှန်ကန်တဲ့ လမ်းခရီးကို အရမ်းအလွယ်တကူ မစွန့်လွှတ်ပါနဲ့။” ဟု သူမကို စိုးရိမ်ကြောင့်ကြစွာ ပြောခဲ့သည်။ ကျွန်မ ညီမအငယ်ဆုံးထွက်သွားပြီးနောက်၊ ကျွန်မ အလွန်ဝမ်းနည်းပြီး၊ “အနန္တတန်ခိုးရှင် ဘုရားသခင်က သိသိသာသာ ကြီးကို ပြန်ကြွလာတဲ့ သခင်ယေရှုဖြစ်တယ်။ အဲဒါဟာ အရမ်းမှန်ပြီး၊ သင့်တော်တယ်။ ဒါ့ကြောင့် အသင်းတော်ခေါင်းဆောင်နဲ့ ငါတို့မိသားစု က ငါတို့ကို သူ့ကို ဘာဖြစ်လို့ပေးမယုံကြည်ကြတာလဲ။” ဟု တွေးခဲ့သည်။ ဤအရာကို ကျွန်မ တွေးနေစဉ်တွင်ပင်၊ ကျွန်မခင်ပွန်း၏ လက်ကိုင်ဖုန်းမြည်လာခဲ့သည်။ ၎င်းမှာ ကျွန်မ အဖေဖြစ်ပြီး၊ သူက ကျွန်မကို သူ့အိမ်သို့ ချက်ချင်းသွားစေလိုသည်။ ကျွန်မ အဖေ ကျွန်မကို ထပ်နှောင့်ယှက်ဦးမည်ကို ကျွန်မ သံသယမရှိဘဲ သိသောကြောင့်၊ ကျွန်မ မသွားလိုကြောင်း ပြောခဲ့သော်လည်း၊ ကျွန်မ ခင်ပွန်းက ကျွန်မကို ဆွဲကိုင်ပြီး၊ ကားဆီသို့ ကျွန်မကို တရွတ်တိုက် ဆွဲခေါ်သွား သည်။ ကျွန်မ အဖေ၏ အိမ်သို့ ရောက်သည့်အချိန်တွင်၊ ကျွန်မ ညီမအငယ်ဆုံးနှင့် သူမ၏ ယောက္ခမ တို့လည်း ထိုနေရာတွင် ရောက်နှင့်ပြီးဖြစ်သည်ကို ကျွန်မ တွေ့ရသည်။ ကျွန်မကို မြင်ရာတွင်၊ ကျွန်မ အဖေ၏ မျက်နှာက တင်းမာသွားပြီး၊ သူက “မနေ့ညက အသင်းတော်ခေါင်းဆောင်က သခင်ယေရှုရှေ့မှာ နင့်အပြစ်တွေနဲ့ ပတ်သက်ပြီး အပြစ်အမှားပြေရာပြေကြောင်းအတွက် ဆုတောင်းပေး ခဲ့တယ်။ ဒါပေမဲ့ နင်တို့နှစ်ယောက်လုံးက နင်တို့အပြစ်တွေကို အခုထိ ဝန်မခံသေးသလို၊ နောင်တလည်း မရဘူး။ နင်တို့ သခင့်ရှေ့မှောက်မှာ လုံးလုံးနောင်တရခြင်းနဲ့ ပတ်သက်တဲ့ ဆုတောင်းချက်တစ်ခု ဆိုနိုင်ဖို့နဲ့ အနန္တတန်ခိုးရှင် ဘုရားသခင်ကို နင်တို့ ထပ်ပြီး မယုံကြည်ဖို့ ဒီနေ့ နင်တို့နှစ်ယောက်လုံးကို ငါဒီကို ခေါ်ရတယ်။” ဟု ပြောခဲ့သည်။ ဤအရာများအားလုံးကို ကြားရာတွင်၊ ကျွန်မ လုံးဝ စိတ်ကုန်သွား မိသည်။ ကျွန်မက “အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံခြင်းအားဖြင့်၊ ငါဟာ သိုးသငယ်ရဲ့ ခြေလှမ်းတွေနောက်ကိုလိုက်ပြီး၊ သခင့်ပြန်ကြွလာခြင်းကို ကြိုဆိုနေ တာဖြစ်တယ်။ အဲဒီမှာ အပြစ်က ဘယ်မှာလဲ။ ငါကတော့ အလိမ်အညာ တွေနဲ့ ပေါက်ကရတွေကို သိသိကြီးနဲ့ ပြောမှာမဟုတ်ဘူး။” ဟု မိမိဘာသာ တွေးမိလေသည်။ ကျွန်မက နောင်တရခြင်း ဆုတောင်းချက်တစ်ခုကို ဆိုမည်မဟုတ်သည်ကို မြင်သည့်အတွက်၊ ကျွန်မ မိဘများနှင့် ကျွန်မညီမလေး၏ ယောက္ခမတို့က ကျွန်မကို စတင်ကာ ဝိုင်းတိုက်ခိုက် ကြသည်။ သူတို့က အနန္တတန်ခိုးရှင် ဘုရားသခင်ကို စတင် အသရေဖျက်ပြီး၊ ပြစ်မှားစော်ကားကြကာ၊ ကျွန်မ ဝန်ခံပြီး နောင်တရဖို့ အတင်းအကျပ်စေခိုင်းဖို့ရာ ထိုဆိုးရွားသည့် အလိမ်အညာများကို ထပ်ခါပြောနေကြသည်။ ထိုအလိမ်အညာများအားလုံး ကျွန်မ ခေါင်းထဲတွင် ပျံ့လွင့်နေပြီး၊ ကျွန်မမိသားစု၏ အဆက်မပြတ် ဝိုင်းတိုက်ခိုက်ခြင်းတို့က ကျွန်မကို အသက်ကောင်းကောင်း မရှုနိုင်ဖြစ်စေသည်၊ ပြီးလျှင် ကျွန်မ စတင်မူးဝေလာပြီး၊ အားနည်းလာခဲ့သည်။ ကျွန်မက မိမိဘာသာ “သူတို့က နေ့တိုင်း ငါ့အပေါ် ဒီဖိအားဆက်ပေးနေရင်၊ ညီအစ်ကို မောင်နှမတွေနဲ့ ဆက်သွယ်နိုင်မှာ မဟုတ်သလို ဘုရားသခင်ရဲ့ နှုတ်ကပတ်တော်တွေကိုလည်း ကောင်းကောင်းမွန်မွန် ဖတ်နိုင်မှာ မဟုတ်ဘူး။ ငါက ဘုရားသခင်ကို ယုံကြည်မှုရဲ့ ဒီလမ်းကြောင်းမှာ လျှောက်နိုင်မယ် မထင်ဘူး…” ဟု တွေးမိသည်။ ထိုအခိုက်အတန့်တွင် ကျွန်မမိဘများနှင့် ယောက္ခမတို့က ကျွန်မကို ချုပ်ကိုင်ပြီး၊ ကျွန်မ ညီမလေးနှင့် ကျွန်မတို့ကို အတင်းမျက်စိမှိတ်ခိုင်းကာ ဝန်ချ တောင်းပန်ခိုင်းသည်။ သူတို့ မည်မျှ ကြမ်းကြမ်းတမ်းတမ်း ပြုမူနေ သည်ကို မြင်ရခြင်းက ကျွန်မကို အလွန်အမင်း စိတ်ညစ်စေသည်၊ ပြီးလျှင် ကျွန်မ မျက်လုံးများတွင် မျက်ရည်များ ပြည့်နှက်လာခြင်းကို ကျွန်မ မရပ်နိုင်ပါ။ ကျွန်မ ငိုနေရင်း၊ သခင့်ကို ကျွန်မ ဆုတောင်း ခဲ့သည်။ “အိုသခင်ယေရှု၊ ကိုယ်တော်ဟာ အနန္တတန်ခိုးရှင် ဘုရားသခင် အဖြစ် ပြန်ကြွလာခဲ့ပြီဆိုတာကို ကျွန်မသိပါတယ်၊ ဒါပေမဲ့ အခု ကိုယ်တော့်ကို ယုံကြည်ဖို့ ကျွန်မမှာ သတ္တိမရှိပါဘူး။ ကျွန်မကို ခွင့်လွှတ်ဖို့နဲ့ ကျွန်မ အပြစ်တွေကို လွတ်ငြိမ်းပေးဖို့ ကိုယ်တော့်ကို အသနားခံပါတယ်။” ကျွန်မ၏ ဤဆုတောင်းချက် ဤအချိန်သို့ ရောက်ရာတွင် ကျွန်မ အလွန် ရှိုက်ငိုနေသည်မှာ ကျွန်မ ဆက်ဆု မတောင်းနိုင်ခဲ့ပါ၊ ထို့ကြောင့် ကျွန်မ ဆုတောင်းချက် ပြီးဆုံးသွားသည်။ ထို့နောက် ကျွန်မ ရုတ်တရက် စိတ်အင်အားယုတ်လျော့လာခဲ့ပြီး၊ ကျွန်မ၏ သတ္တိများအားလုံး ပျောက်ဆုံးသွားကာ၊ ဘုရားသခင်၏ မျက်မှောက်တော်ကို ကျွန်မ လုံးဝ မခံစားနိုင်ခဲ့ပါ။ ကျွန်မ အလွန် ဘဝင်မကျဖြစ်ပြီး၊ ကျွန်မ ညီမအငယ်ဆုံးအား “အဲဒီ နောင်တရခြင်း ဆုတောင်းချက်မတိုင်ခင်မှာ ငါ့မှာ ခွန်အားတစ်ချို့ရှိသေးတယ်လို့ ခံစားရပေမဲ့၊ အဲဒီဆုတောင်းချက် ဆိုပြီးနောက်မှာ၊ သန့်ရှင်းသော ဝိညာဉ်တော်က ငါ့ကိုစွန့်ခွာသွားသလိုပဲ ငါလုံးလုံး ဆုတ်ယုတ်သွား တယ်လို့ ခံစားခဲ့ရတယ်။ တကယ်တော့ အနန္တတန်ခိုးရှင် ဘုရားသခင်ကို ယုံကြည်ခြင်းက သခင့်နောက်ကိုလိုက်တာပဲ၊ ပြီးတော့ အဲဒီ နောင်တရခြင်း ဆုတောင်းကို ဆိုလိုက်ခြင်းအားဖြင့် ငါတို့ သခင့်ကို သစ္စာဖောက်မိပြီ။” ဟု ပြောလိုက်သည်။

ကျွန်မစိတ်နှလုံးထဲမှ ပဋိပက္ခက အိမ်ပြန်ရောက်ပြီးနောက်တွင် ဆက်ရှိနေခဲ့သည်။ ကျွန်မ အနန္တတန်ခိုးရှင် ဘုရားသခင်၏ နှုတ်ကပတ်တော်များစွာကို ဖတ်ခဲ့ပြီး၊ ထိုနှုတ်ကပတ်တော်များသည် ဘုရားသခင်၏ မိန့်မြွက်ချက်များ ဖြစ်သည်ကို ကျွန်မ သတိပြုမိ ခဲ့သည်။ အနန္တတန်ခိုးရှင်ဘုရားသခင်သည် ပြန်ကြွလာသည့် သခင်ယေရှုဖြစ်ပြီး၊ သူ့ကို လက်မခံခြင်းက ဘုရားသခင်ကို သစ္စာဖောက်ခြင်း ဖြစ်မည်၊ ယင်းက ကျွန်မကို ကယ်တင်ခြင်း မရရှိနိုင်စေဖို့ ဦးတည်ခေါ်ဆောင်သွားရုံမျှမက၊ ဘုရားသခင်၏ စီရင်ခြင်းကိုလည်း ခံရစေလိမ့်မည်။ ကျွန်မက အနန္တတန်ခိုးရှင် ဘုရားသခင်ကို ယုံကြည်ခြင်းအား မလျှော့တမ်းပြောနေပါက၊ အသင်းတော်ခေါင်းဆောင်နှင့် ကျွန်မအဖေတို့က ကျွန်မကို သေချာပေါက် ဆက်လက် နှောင့်ယှက်နေမည်ဖြစ်ပြီး၊ ငြိမ်သက်ခြင်း နေ့ရက်တစ်ရက်ကို နောက်ထပ် တစ်ခါမျှ ကျွန်မ သိရတော့မည် မဟုတ်ပါ။ ကျွန်မ၏ ယုံကြည်မှုကို ထိန်းသိမ်းဖို့ ကျွန်မမှာ သတ္တိမရှိသကဲ့သို့ အမှန်တကယ် ခံစားရသည်။ ကျွန်မ၏ စိတ်က ခလောက်ဆန်ရှုပ်ထွေးနေသည်၊ ကျွန်မ အချိန်တိုင်း အခက်အခဲများ ရင်ဆိုင်နေရပြီး၊ မည်သည့်အရာကို လုပ်ရမည်ကိုလည်း လုံးဝ မသိခဲ့ပါ။ ကျွန်မ အကြောင်းအရာများစွာကို တစ်ချိန်တည်း တပြိုင်နက်တည်း တွေးတောနေပြီး၊ ကျွန်မမှာ စိတ်ပင်ပန်းလွန်ဝေဒနာ ခံစားရခါနီးပြီဟု ခံစားရသည်။ ကျွန်မက ဘုရားသခင်၏နှုတ်ကပတ်တော်များ စာအုပ်ကို သူမအား ပြန်ပေးရန် နှင့် ထိုသို့လုပ်ဆောင်ခြင်းအားဖြင့် ဤနာကျင် လှသောအသက်တာမှ မိမိကိုယ်ကိုယ် ဖယ်ရှားနိုင်ရန်၊ အစ်မကျန်းကို လာစေချင်ခဲ့သည်။

ရက်အနည်းငယ် ကြာပြီးနောက် အစ်မကျန်းက ကျွန်မကို အားပေးရန် စတိုးဆိုင်သို့ လာရောက်ခဲ့သည်။ ကျွန်မခင်ပွန်းက သူမကို တွေ့ပြီး၊ ကျွန်မ အဖေကို ပြောလိုက်မည်ကို စိုးရိမ်ရင်း၊ ကျွန်မက အလွန်အမင်း ကြောက်လန့်နေခဲ့သည်။ ထို့ကြောင့် အသက်မရှုနိုင်စွာ၊ လွန်ခဲ့သည့်ရက်အနည်းငယ်က ဖြစ်ပျက်ခဲ့သည့်အရာအားလုံးကို သူမ ကို ပြောပြလိုက်သည်။ ထို့နောက် ရောင်းကုန်ပစ္စည်းဗူး တစ်ချို့ အောက်တွင် ဝှက်ထားသည့် ဘုရားနှုတ်ကပတ်တော်များ စာအုပ်ကို ကမန်းကတန်းထုတ်လိုက်ပြီး၊ သူမကို ပေးလိုက်သည်။ ကျွန်မက “အစ်မရေ၊ ကျွန်မမိဘတွေနဲ့ ယောက်ျားတို့က ကျွန်မကို နှောင့်ယှက်နေ ကြတယ်၊ ပြီးတော့ ကျွန်မ အသင်းတော်ဟောင်းက ခေါင်းဆောင်နဲ့ ညီအစ်ကိုမောင်နှမတွေကလည်း ကျွန်မကို အရမ်း ဟန့်တားလိုက်တာ ဆိုတာ၊ ကျွန်မမှာ စိုးရိမ်ကြောင့်ကြမှုနဲ့ လုံးလုံး စိတ်ပျက်နေတယ်။ ကျွန်မ နောက်ထပ် သည်းမခံနိုင်တော့ဘူး၊ ဒါ့ကြောင့်ကျေးဇူးပြုပြီး ဒီစာအုပ်ကို အစ်မနဲ့အတူ ယူသွားပါ။” ဟု သူမကို ပြောခဲ့သည်။ အစ်မကျန်းက ကျွန်မကို ကြည့်လိုက်ပြီး၊ ကြီးစွာသော ရိုးသားမှုဖြင့် “ညီမ၊ အစ်မတို့က ဘုရားသခင်ရဲ့ နောက်ဆုံးသောကာလ အမှုတော် အသစ်ကို လက်ခံခဲ့ကြတယ်၊ ဒါ့ကြောင့် ဘာသာရေးခေါင်းဆောင်တွေနဲ့ မိသားစုတို့ဆီက ဒီနှောင့်ယှက်ခြင်းနဲ့ ဖိအားတို့က တကယ်တော့ ဝိညာဉ်ရေးရာ နယ်ပယ်မှာ ဖြစ်ပွားနေတဲ့ တိုက်ပွဲတစ်ခုပဲ။ သခင်ယေရှု က ‘မြေပေါ်သို့ ငြိမ်သက်ခြင်းကို စေလွှတ်အံ့သောငှါ ငါလာသည်ဟုမထင်ကြနှင့်။ ငြိမ်သက်ခြင်းကို စေလွှတ်အံ့သောငှါ ငါလာသည်မဟုတ်။ ဓါးကို စေလွှတ်အံ့သောငှါ ငါလာသတည်း။’ (ရှင်မဿဲခရစ်ဝင် ၁၀:၃၄) ‘ကိုယ့်အိမ်သူအိမ်သားတို့သည်လည်း ကိုယ့်ရန်သူ ဖြစ်ကြလိမ့်မည်။’ (ရှင်မဿဲခရစ်ဝင် ၁၀:၃၆) လို့ပြော ခဲ့တယ်။ ကယ်တင်ခြင်းအမှုတော်ကို ဆောင်ရွက်ဖို့ ဘုရားသခင်က ကမ္ဘာမြေပေါ်ကို ကြွလာတာဟာ ဝိညာဉ်ရေးရာ နယ်ပယ်မှာ တိုက်ပွဲတစ်ခုကို မလွဲဧကန် အကျိုးဆက်ဖြစ်ပေါ်စေလိမ့်မယ်။ အဲဒါဟာ ဘာဖြစ်လို့လဲဆိုတော့ ဘုရားသခင်ကို အမှန်တကယ် ယုံကြည်တဲ့ လူတွေ နဲ့ သမ္မာတရားကို ချစ်တဲ့လူတွေဟာ ဘုရားသခင်ရဲ့ မိန့်မြွက်ချက်တွေကို သူတို့ကြားတဲ့အချိန်မှာ ဘုရားသခင်နောက်ကို လိုက်မှာမို့လို့ ဖြစ်တယ်။ ဒါက သမ္မာတရားကို စက်ဆုပ်တဲ့၊ သမ္မာတရား ကို မုန်းတီးတဲ့၊ ဘုရားသခင်ကို အာခံတဲ့ သူတွေအားလုံးရဲ့ ရန်လိုမှုကို မလွဲဧကန် လှုံ့ဆော်ပေးလိမ့်မယ်။ အကျိုးဆက်အနေနဲ့ နှစ်ဖက်လုံးက- ဘုရားသခင်နဲ့ သက်ဆိုင်တဲ့ အပြုသဘောဆောင်တဲ့ဖက် နဲ့ စာတန်နဲ့ သက်ဆိုင်တဲ့ အပျက်သဘောဆောင်တဲ့ဖက်- ထုတ်ဖော်ခံရပြီး၊ တစ်ခု ချင်းစီက သူတို့အမျိုးအစားအတိုင်း ခွဲထုတ်ခံရမယ်။ ဒါဟာ ဘုရားသခင် ရဲ့ အနန္တတန်ခိုးနဲ့ အမြော်အမြင် ဖြစ်တယ်။ သခင်ယေရှုက သူ့အမှုတော်ကို စဆောင်ရွက်ခဲ့တဲ့ ဟိုအချိန်တုန်းက၊ သခင်ယေရှုရဲ့ မိန့်မြွက်ချက်တွေကို ကြားပြီး၊ သူ့ကြီးမားတဲ့ တန်ခိုးကို မျက်မြင်တွေ့ ရတဲ့ သာမာန် ဂျူးလူမျိုးတွေက သခင်ယေရှုက ဟောကိန်းထုတ် ထားတဲ့ မေရှိယဖြစ်တယ်ဆိုတာကို ယုံကြည်လာတာကြောင့်၊ သူ့နောက်လိုက်ကြတယ်။ ဒါပေမဲ့ သာမာန်လူတွေက သူတို့ကို စွန့်ပစ်ပြီး၊ သခင်ယေရှုနောက်ကို လိုက်ကြတာကို မြင်တဲ့ ဂျူးလူမျိုး ယဇ်ပုရောဟိတ်မင်းကြီးတွေ၊ ကျမ်းပြုဆရာတွေ နဲ့ ဖာရိရှဲတွေ အားလုံးက သာမာန်လူတွေကို လှည့်စားဖို့ ကောလာဟလတွေ အများကြီး စတင် လုပ်ဇတ်ခင်းပြီး၊ ဖြန့်ချီခဲ့ကြတယ်။ သခင်ယေရှုက မကောင်းဆိုးဝါးတွေကို မောင်းထုတ်ဖို့ နတ်ဆိုးမင်း ဗေလဇေဗုကို မှီခိုတယ်၊ ပြီးတော့ ကိုယ်တော်ဟာ အစားကြူးသူဖြစ်ပြီး၊ ဝိုင်သောက်ရ တာ ကြိုက်တယ်လို့ သူတို့က ပြောကြတယ်။ ပြီးတော့ သခင်ယေရှု ရှင်ပြန်ထမြောက်တော့၊ သခင်ယေရှုရဲ့အလောင်းတော်ဟာ သူ့ တပည့်တော်တွေ အခိုးခံရတာဖြစ်တယ် ဆိုတဲ့ ကောလာဟလတွေကို ဖန်တီးပြီး ဖြန့်ဝေဖို့ သူတို့က ရောမစစ်သားတွေကို ငွေဒင်္ဂါးတွေနဲ့ လာဘ်ထိုးခဲ့ကြတယ်။ ဒါတွေက သခင်ယေရှုရဲ့ ကယ်တင်ခြင်းကို လူတွေလက်ခံတာကို သူတို့ တားဆီးဖို့ကြိုးစားတဲ့ နည်းလမ်းတစ်ချို့ ဖြစ်တယ်။ ပြီးတော့ အဆုံးသတ်မှာ သူတို့ဘာသာရေးခေါင်းဆောင်တွေ ပြောတာကို ယုံကြည်ပြီး၊ သခင်ယေရှုနောက်ကို မလိုက်ရဲကြတဲ့ ဂျူးလူမျိုးတွေအားလုံးကို ဘာတွေဖြစ်လဲ။ သူတို့က သခင့် ကယ်တင်ခြင်းကို ဆုံးရှုံးကြရုံတင်မကဘူး၊ သူတို့ဟာ ဘုရားသခင်ရဲ့ အပြစ်ဒဏ်ပေးခြင်းနဲ့ ကျိန်ဆဲခြင်းတို့ကိုလည်း ခံကြရတယ်။ အစ္စရေးဟာ လက်အောက်ခံအဖြစ် သွတ်သွင်းခံရတာ နှစ်ပေါင်း ၂၀၀၀ နီးပါးရှိခဲ့ပြီး၊ ဂျူးလူမျိုးတွေက ကမ္ဘာအနှံ့ ပြည်နှင်ဒဏ်ခံရတယ်၊ အဲဒီနေရာတွေမှာလဲ သူတို့တော်တော်များများဟာ ညှဉ်းပန်းနှိပ်စက်ပြီး သတ်ဖြတ်ခံကြရတယ်။ ဒါဟာ သူတို့ သခင့်ကို ကားတိုင်တင်ပြီး၊ ဘုရားသခင်ရဲ့ စိတ်သဘောထားကို ပြင်းပြင်းထန်ထန် စော်ကားမိတာ ကြောင့် ဖြစ်တဲ့ ဆိုးရွားတဲ့ အကျိုးဆက်ဖြစ်တယ်။ ဒီနေ့ ဘုရားသခင်က သူ့အမှုတော်ကို ဆောင်ရွက်ဖို့ နောက်တစ်ကြိမ် လူ့ဇာတိခံပြီး၊ သမိုင်းကြောင်းက အခုတစ်ကျော့ပြန်လည်နေပြီ။ ဒီနေ့ ဘာသာရေး ခေါင်းဆောင်တွေက အရင်က ဖာရိရှဲဟောင်းတွေလိုပဲ။ ဘုရားသခင်က သူ့အမှုတော်ကို ဆောင်ရွက်ဖို့ ကြွလာတာ၊ သမ္မာတရားဖော်ပြတာ နဲ့ လူတွေကို ကယ်တင်တာတို့ရဲ့ စစ်မှန်မှုကို သူတို့ ရှင်းရှင်းလင်းလင်း မြင်တယ်၊ ဒါပေမဲ့ သူတို့မှာ သမ္မာတရားကို ချစ်ခြင်း မရှိတာကြောင့် သူတို့က ဘုရားသခင်ရဲ့ နောက်ဆုံးသောကာလ အမှုတော်ကို ငြင်းပယ်ပြီး၊ ပြစ်တင်ရှုတ်ချကြတယ်။ သူတို့ရာထူးတွေကို ကာကွယ် ပြီး၊ သူတို့အသက်မွေးမှုတွေကို ထိန်းသိမ်းဖို့ သူတို့က ဘုရားသခင်ကို အာခံပြီး ပြစ်တင်ရှုတ်ချဖို့ ကောလာဟလတွေကို လုပ်ဇတ်ခင်း ကြတယ်၊ ပြီးတော့ အဲဒီ လူတွေကို လှည့်စားဖို့နဲ့ ထိန်းချုပ်ဖို့ ကောလာဟလတွေကို အသုံးပြုကြတယ်။ သူတို့က မှန်ကန်တဲ့ လမ်းခရီးကို လက်ခံခဲ့ကြတဲ့ ယုံကြည်သူတွေအပေါ်ကို ဖိအားပေးဖို့ ဘုမသိဘမသိလူတစ်ချို့ကိုတောင် အသုံးပြုပြီးနှိုးဆော်ပေးတယ်၊ ပြီးတော့ သူတို့က လူတွေ အနန္တတန်ခိုးရှင် ဘုရားသခင်ဆီ လှည့်သွား တာကို နှောင့်ယှက်ပြီး၊ ဟန့်တားဖို့ အရးအမူးကြိုးစားကြတယ်၊ ဒီနည်းနဲ့ သူတို့က လူတွေရဲ့ နောက်ဆုံးကယ်တင်ခြင်း အခွင့်အရေးကို ပျက်စီးစေခဲ့တယ်။ ညီမရေ၊ အစ်မတို့က ဒါဟာ ဝိညာဉ်ရေးရာ တိုက်ပွဲတစ်ခုဖြစ်တယ်ဆိုတာကို ရှင်းရှင်းလင်းလင်း မြင်နိုင်ရမှာ ဖြစ်ပြီးတော့ စာတန်ရဲ့ စဉ်းလဲတဲ့ အကြံအစဉ်တွေကို ရိပ်စားမိနိုင် ရမယ်။” ဟု ပြောခဲ့သည်။ အစ်မကျန်း၏ မိတ်သဟာယကို နားထောင် ပြီးနောက်၊ အရာအားလုံးက ရုတ်တရက် ရှင်းလင်းလာခဲ့သည်။ ရှေးခေတ်အချိန်မှစပြီး၊ စစ်မှန်သည့် လမ်းခရီးသည် အမြဲတမ်း နှိပ်ကွပ်ခံရကာ၊ ကျွန်မ အဆက်မပြတ်ဖြစ်ပွားနေသည့် ဝိညာဉ်ရေးရာ တိုက်ပွဲတွင် အမှန်တကယ် ရောက်ရှိနေသည်။ ကျွန်မ အသင်းတော် ဟောင်းမှ ခေါင်းဆောင်များက ကောလာဟလများကို ဖန်တီးပြီး ဘုရားသခင်၏ နောက်ဆုံးသောကာလ အမှုတော်ကို ပြစ်တင်ရှုတ်ချ နေကြသည်၊ ပြီးလျှင် သူတို့က အနန္တတန်ခိုးရှင် ဘုရားသခင်ကို ယုံကြည်ခြင်းမှ ကျွန်မကို တားဆီးဖို့ အဖန်တလဲလဲ နှိပ်ကွပ်ခြင်းနှင့် နှောင့်ယှက်နေကြခြင်း အားလုံးတို့မှာ သူတို့က သမ္မာတရားကို မုန်းတီးပြီး၊ ဘုရားသခင်၏ ရန်သူများ ဖြစ်သောကြောင့် ပင်တည်း။ ထိုအစ်မ၏ မိတ်သဟာယက ထိုအရာများ ကျွန်မကို ဖြစ်ပျက်နေရ သည့် အကြောင်းအရင်းကို နားလည်ဖို့ ကူညီပေးခဲ့သော်လည်း၊ ကျွန်မက အလွန်အားနည်းနေပြီး၊ ဘုရားနှုတ်ကပတ်တော် စာအုပ်ကို သိမ်းထားဖို့ ကြောက်နေသည်။ ကျွန်မ သိမ်းထားပါက၊ ကျွန်မ အဖေနှင့် တခြားလူများက ကျွန်မ အိမ်သို့လာပြီး၊ မကျေနပ်၍ ဆူပူဆန္ဒပြ ကြမည်ဖြစ်ပြီး၊ မိသားစုထဲတွင် ပြဿနာရှာမည်ကို ကျွန်မ သိသော ကြောင့်၊ ကျွန်မက ထိုစာအုပ်ကို သိမ်းထားဖို့ ဝန်လေးနေခဲ့သည်။ ကျွန်မက ဝေခွဲရခက်နေသည်ကို တွေ့သောကြောင့် အစ်မကျန်းက ကျွန်မကို ဖုန်းနံပါတ်ပေးပြီး “ညီမရေ၊ ဒီလိုလုပ်ပါလား- ဘုရား နှုတ်ကပတ်တော်စာအုပ်ကို အစ်မနဲ့အတူ အိမ်ကို ယူသွားမယ်၊ ညီမအတွက် လုံလုံခြုံခြုံ သိမ်းထားပေးမယ်။ ညီမလေး ဖတ်ချင်တဲ့ အချိန်တိုင်း၊ အစ်မကိုသာ ခေါ်လိုက်၊ အစ်မ ချက်ချင်း ယူလာခဲ့မယ်။” ဟု ပြောခဲ့သည်။ ကျွန်မက သဘောတူပြီး၊ အစ်မကျန်းကို တံခါးနားလိုက်ပို့ ခဲ့သည်။ ထိုအခိုက်အတန့်တွင်ပင်၊ ကျွန်မ ခင်ပွန်းက ပြေးလာပြီး၊ အစ်မကျန်းကို လက်ညှိုးထိုးကာ “အဲဒီစာအုပ်ကို ယူပြီး၊ အခုချက်ချင်း ထွက်သွားစမ်းပါ။ ပြီးတော့ နောက်ထပ် ပြန်မလာနဲ့၊ မဟုတ်ရင်တော့ နင့်ကို ငါ့အကြောင်းသိအောင် ပြရတာပေါ့။” ဟု အော်ဟစ်လေသည်။ အစ်မကျန်းက အဝေးသို့ လျှောက်ထွက် သွားသည်ကို ကျွန်မကြည့်ရင်း၊ ကျွန်မ အလွန်စိတ်ညစ်ပြီး၊ စိတ်သောကရောက်လိုက်သည့်ပုံစံမှာ ဖော်ပြရန်ပင် အလွန်ခက်ခဲလှ ပါသည်။ 

ပထမတွင် ဘုရားနှုတ်ကပတ်တော်များ စာအုပ်ကို အစ်မကျန်းကို ပြန်ပေးခြင်းက ကျွန်မအဖေက ကျွန်မကို နှောင့်ယှက်ခြင်းမှ ရပ်တန့်ပြီး၊ ကျွန်မ တစ်ချိန်က ရှိခဲ့သည့် ငြိမ်သက်အေးချမ်းသော အသက်တာ ပြန်စမည်ဟု ဆိုလိုသည်ဟု တွေးခဲ့မိသည်။ အမှန်မှာမူ အမှုအရာများက ဆန့်ကျင်ဖက်သာ ဖြစ်လေသည်။ ကျွန်မ၏ စိတ်နှလုံးထဲတွင် ငြိမ်သက်မှုကို မခံစားရရုံမျှမက၊ နားလည်ရခက်သော အနှစ်သာရမဲ့ခြင်းကို ကျွန်မ အမှန်တကယ် ခံစားခဲ့ရသည်။ ကျွန်မပြုလုပ်ခဲ့သည့် မည်သည့်အရာတွင်မဆို ကျွန်မက အသက်မပါဘဲ၊ အနန္တတန်ခိုးရှင် ဘုရားသခင်၏နှုတ်ကပတ်တော်များနှင့် ဘုရား နှုတ်ကပတ်တော်များ၏ ဓမ္မသီချင်းများက ကျွန်မခေါင်းထဲသို့ နေ့နေ့ညည မပြတ် ရောက်ရှိလာကြသည်။ အနန္တတန်ခိုးရှင် ဘုရားသခင်သည် သခင်ယေရှုပြန်ကြွလာခြင်း ဖြစ်ပြီး၊ အနန္တတန်ခိုးရှင် ဘုရားသခင် ဖော်ပြသည့် နှုတ်ကပတ်တော်များက သမ္မာတရားများ ဖြစ်သည်ကို ကျွန်မ သိသည်။ သို့သော် အသင်းတော်ခေါင်းဆောင်က ကျွန်မကို ပြောသည့် အရာများနှင့် ကျွန်မအဖေနှင့် အခြားသူများက ကျွန်မကို နှောင့်ယှက်ပြီး၊ တိုက်ခိုက်သည့် မြင်ကွင်းများကလည်း ကျွန်မ စိတ်ထဲတွင် လျှပ်တပြက် မပြတ်ပေါ်ပေါက်နေသည်။ ကျွန်မ ဆိုးရွားစွာ ဒုက္ခခံနေပြီး၊ ကျွန်မ မတက်နိုင်သည့် ချောက်နက်တစ်ခု ထဲသို့ ကျရောက်သွားသည့် အလား ခံစားခဲ့ရသည်။ ကျွန်မ ကောင်းစွာ မစားနိုင်သလို၊ မအိပ်နိုင်ခဲ့ပါ၊ ပြီးလျှင် ကျွန်မ အလွန်စိတ်ဖိစီးသည်မှာ ကျွန်မ ခေါင်းပေါက်ကွဲထွက်တော့မည့်အလားဖြစ်သည်။ ဤနာကျင်မှု အားလုံး အလယ်တွင် ကျွန်မ ဒူးထောက်ပြီး၊ ဘုရားသခင်ကို အသနားခံခဲ့သည်။ “အိုဘုရားသခင်၊ ကောင်းကင်နဲ့ မြေကြီးနဲ့ သက်ရှိအရာအားလုံးကို ဖန်ဆင်းခဲ့တဲ့ စစ်မှန်တဲ့ တစ်ပါးတည်းသော ဘုရားသခင်။ ကျွန်မ အရမ်းနာကျင်နေပြီး၊ အခု အရမ်းကို လမ်းပျောက်နေပါတယ်။ အနန္တတန်ခိုးရှင် ဘုရားသခင်က ပြန်ကြွလာ တဲ့ သခင်ယေရှုဖြစ်တာကို ကျွန်မ သိပေမဲ့လည်း၊ ကျွန်မ ဝိညာဉ် အသက်တာက အရမ်းနုနယ်လွန်းပြီး၊ ကျွန်မ အဖေက ကျွန်မအပေါ် ပုံချတဲ့ နှောင့်ယှက်မှုနဲ့ တိုက်ခိုက်မှုတွေအကြောင်း ကျွန်မတွေး လိုက်တိုင်း၊ ကိုယ်တော့်နောက်ကို လိုက်ဖို့ ကျွန်မ အရမ်းကြောက် ပါတယ်။ အိုဘုရားသခင်၊ ကျွန်မက လမ်းဆုံလမ်းခွမှာ ပိတ်မိနေပြီး၊ ဆုံးဖြတ်ချက်တစ်ခုကို မချနိုင်ပါဘူး။ ဘာလုပ်ရမှန်းလဲမသိတာကြောင့်၊ ကျေးဇူးပြုပြီး ကျွန်မကို လမ်းပြပြီး၊ ဦးဆောင်တော်မူပါ။” ဆုတောင်းခြင်းအတွင်းတွင်၊ သတိမထားမိဘဲ၊ ကျွန်မက အနန္တတန်ခိုးရှင် ဘုရားသခင်၏ ဤနှုတ်ကပတ်တော်များကို ရုတ်တရက် စတင်တွေးတောခဲ့သည်။ “သင်သည် ဤအရာ ထိုအရာတို့ကို ကြောက်ရွံ့ခြင်း မရှိအပ်။ မည်မျှများပြားသော အခက်အခဲများနှင့် အန္တရာယ်များ သင်ရင်ဆိုင်ရစေကာမူ၊ ငါ၏ အလိုကို မပိတ်ဆီးဘဲ ဆောင်ရွက်နိုင်ဖို့အလို့ငှာ၊ သင်သည် မည်သည့် အဟန့်အတားမျှဖြင့် ပိတ်ဆို့ခံရခြင်းမရှိဘဲ ငါ၏ရှေ့၌ မြဲမြံလျက် နေနိုင်စွမ်းရှိသည်။...ကြောက်ရွံ့ခြင်းမရှိနှင့်။ ငါ၏မစခြင်းဖြင့်၊ အဘယ်သူသည် ဤလမ်းကို တစ်ကြိမ်တစ်ခါမျှ ပိတ်ဆို့နိုင်မည်နည်း။ ဤအရာကို သတိရလော့။ မမေ့လျော့နှင့်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဘုရား နှုတ်ကပတ်တော်များက ကျွန်မကို ခွန်းအားများဟုန်းခနဲတက်လာ စေသည်မှာ ကျွန်မ၏ ကြောက်လန့်သော စိတ်နှလုံးကို အားကောင်း စေဖို့ လုံလောက်ခဲ့သည်။ “ဟုတ်တယ်။” ဟု ကျွန်မ တွေးမိသည်။ “ဘုရားသခင်က ငါ့ရဲ့ အထောက်အပံ့ အဖြစ်ရှိတာကြောင့်၊ ငါက ဘာကို ကြောက်စရာရှိဦးမှာလဲ။ ဒါဟာ စစ်မှန်တဲ့ လမ်းခရီးဖြစ်တယ်ဆိုတာ ငါစိတ်ပိုင်းဖြတ်ပြီး ဖြစ်တဲ့အတွက်၊ ဘယ်လူ၊ အဖြစ်အပျက်၊ ဒါမှဟုတ် အမှုအရာရဲ့ ကန့်သတ်တာကိုမှ ငါမခံသင့်ဘူး။ ငါက အမှောင်ရဲ့ အင်အားစုတွေကို ထိုးဖောက်ထွက်ရမှာဖြစ်ပြီး၊ ဘုရားသခင်နောက်ကို မဆုတ်မနစ်တဲ့ သန္နိဌာန်တစ်ခုနဲ့ လိုက်ရမယ်။ ဘုရားသခင်ကို ယုံကြည်သူတစ်ယောက် အနေနဲ့၊ စာတန်ရဲ့ ရန်လိုတဲ့ အင်အားစုတွေနဲ့ ရင်ဆိုင်ရတဲ့ အချိန်မှာ ငါ့ယုံကြည်မှုကိုတောင် ဝန်ခံနိုင်စွမ်းမရှိရင်၊ ငါက ဘာယုံကြည်သူမျိုးလဲ။ ငါက စာတန်ကို သက်သက် အရှုံးပေးနေပြီး၊ ဘုရားသခင်ကို သစ္စာဖောက်နေတာ မဟုတ်ဘူးလား။” ထို့နောက် သူမ၏ မိတ်သဟာယပြုခြင်းအတွင်းတွင် ကျွန်မမိသားစုနှင့် အသင်းတော် ခေါင်းဆောင်တို့ထံမှ နှောင့်ယှက်မှုများအားလုံးသည် ဝိညာဉ်ရေးရာ တိုက်ပွဲတစ်ခု၏ တစ်စိတ်တစ်ဒေသချည်းသာ ဖြစ်ကြောင်းနှင့် ကျွန်မက သူတို့နှင့် ရပ်တည်ဖို့ ရွေးချယ်ပါက၊ စာတန်၏ စဉ်းလဲသည့် ထောင်ချောက်ထဲသို့ အတိအကျ လဲကျနေခြင်းသာ ဖြစ်ကြောင်းတို့ကို အစ်မကျန်း မည်သို့ ပြောခဲ့ သည်ကို ကျွန်မ အမှတ်ရမိသည်။ ၎င်းက ကျွန်မသည် ကယ်တင်ခံ ရခြင်းနှင့် ကောင်းကင်နိုင်ငံတော်သို့ ဝင်ရောက်ခြင်းတို့၏ အခွင့်အလမ်း တစ်စုံတစ်ရာကို လုံးလုံးဆုံးရှုံးရသည်ဟု ဆိုလိုခြင်း ဖြစ်ပေမည်။ ထို့နောက် အစ်မကျန်းက ဘုရားနှုတ်ကပတ်တော်များ စာအုပ်ကို ပြန်ယူသွားကတည်းက ကျွန်မကြုံတွေ့ရသည့် ဝိညာဉ်ရေးရာ ဆင်းရဲဒုက္ခအကြောင်း တွေးမိသည်။ ကျွန်မက မိမိအသက်တာတွင် ဘုရားသခင် မရှိ၍ မဖြစ်နိုင်ကြောင်း နှင့် ဘုရားသခင်ကို စွန့်ခွာခြင်းသည် ကျွန်မ မိသားစုနှင့် ကျွန်မ ယခင်အသင်းတော်တို့၏ စွန့်ခွာခံရခြင်းထက် ပို၍ပင် နာကျင်ကြောင်းတို့ကိုခံစားခဲ့ရသည်။ ထို့ကြောင့် ကျွန်မ ဖုန်းကောက်ကိုင်လိုက်ကာ၊ အစ်မကျန်းကို ခေါ်လိုက်သည်၊ ပြီးလျှင် ဘုရားနှုတ်ကပတ်တော် စာအုပ်ကို ကျွန်မ ပြန်ယူနိုင်ဖို့ သူမကို တွေ့ဖို့ နေရာတစ်ခု စီစဉ်ခဲ့သည်။

ထို့နောက်တွင် ကျွန်မ ခင်ပွန်း အိမ်မှာ မရှိသည့်အချိန်တိုင်း၊ ကျွန်မ အခွင့်ကောင်းယူပြီး ဘုရားနှုတ်ကပတ်တော်များကို အငမ်းမရ ဖတ်ရှုကာ၊ ဓမ္မသီချင်းများ သီဆိုခဲ့သည်။ နှုတ်ကပတ်တော်များကို ကျွန်မပို၍ဖတ်ရှုလေ၊ ထိုနှုတ်ကပတ်တော်များကို ကျွန်မ ပိုပျော်မွေ့ လေ ဖြစ်ပြီး၊ ဓမ္မသီချင်းများကို ပို၍ သီဆိုလေ၊ ကျွန်မ ပို၍ စိတ်ပြေလက်ပျောက်ဖြစ်ကာ စိတ်အေးလက်အေးဖြစ်ခဲ့သည်။ ကျွန်မ၏ နဂိုမူလ ယုံကြည်မှုကို ပြန်လည်ရရှိပြီး၊ ကျွန်မ၏ နာကျင်မှုများနှင့် ပြဿနာများအားလုံးက နံနက်ခင်းမြူကဲ့သို့ ပျောက်ကွယ်သွားသည်။ ဘုရားနှုတ်ကပတ်တော်များသည် ကျွန်မ အသက်တာကို အားဖြည့် ပေးပြီး၊ တစ်စုံတစ်ခုမျှ မရှိဘဲ၊ ဘုရားသခင်သာရှိပါက မည်သည့် အရာမဆို လုပ်ဆောင်နိုင်သည်ဟု ကျွန်မ ရင်းရင်းနှီးနှီး ခံစားခဲ့ရသည်။ နောက်သုံးလအကြာတွင်၊ အစ်မကျန်းက ဝတ်ပြုအစည်းအဝေးများ တက်ရောက်ဖို့ ကျွန်မကို အနန္တတန်ခိုးရှင် ဘုရားသခင် အသင်းတော်သို့ ခေါ်သွားခဲ့သည်။

မမျှော်လင့်ဘဲ၊ အနန္တတန်ခိုးရှင် ဘုရားသခင် အသင်းတော်ရှိ ဝတ်ပြုအစည်းအဝေးများကို ကျွန်မ တက်ရောက်ခြင်းအကြောင်း ကျွန်မ ခင်ပွန်း သိရှိသွားပြီး၊ ကျွန်မ အဖေကို ပြောလိုက်သည်။ တစ်ညနေတွင် ခြံဝင်းအတွင်း ကြီးမားသော ရုတ်ရုတ်သဲသဲဖြစ်ခြင်း တစ်ခုကို ရုတ်တရက်ကြားလိုက်ချိန်တွင် ကျွန်မက အပေါ်ထပ်တွင် ရှိနေခဲ့သည်။ ကျွန်မက လိုက်ကာများဖွင့်ပြီး၊ ကျွန်မအဖေနှင့် သူ့အသင်းတော် လုပ်ဖော်ကိုင်ဖက်များထဲမှ လေးငါးယောက်တို့က ပြဿနာရှာရန် အဆင်သင့်ဖြစ်နေသည့် အသွင်ပေါက်လျက် ပြေးလာ သည်ကို မြင်သည့်အချိန်တွင် ချွေးစေးများထွက်လာ လေသည်။ ကျွန်မ စတင်ရင်ခုန်လာပြီး၊ အမြန်ဒူးထောက်လိုက်ကာ၊ ဘုရားသခင်ကို အော်ခေါ်လိုက်သည်။ “အို အနန္တတန်ခိုးရှင်ဘုရားသခင်၊ ကျွန်မအဖေက ကျွန်မကို ထပ်နှောင့်ယှက်ဖို့ ဒီအသင်းတော်က လူတွေကို ခေါ်လာ ပါတယ်၊ ပြီးတော့ ကျွန်မ တကယ့်ကို ကြောက်နေပါတယ်။ အိုဘုရား သခင်၊ ကျွန်မ ဝိညာဉ်အသက်တာက အရမ်းနုနယ်တာကို ကိုယ်တော် သိပါတယ်၊ ဒါ့ကြောင့် ကျေးဇူးပြုပြီး ကျွန်မကို ယုံကြည်မှုနဲ့ သတ္တိတို့ ပေးတော်မူပါ…” ဤဘုရား နှုတ်ကပတ်တော်များ ကျွန်မဆီသို့ ရုတ်တရက် ရောက်လာခဲ့သည်။ “သင်၏အတွင်း၌ ငါ၏သတ္တိကို သင် ပိုင်ဆိုင်ရမည် ဖြစ်ပြီး၊ မယုံကြည်သော ဆွေမျိုးများနှင့် ရင်ဆိုင် လာရသည့်အခါတွင် သင်သည် ကိုယ်ကျင့်တရားများ ရှိရမည်။ သို့သော် ငါ့အတွက် သင်သည် မည်သည့် အမှောင်အင်အားစုကိုမျှလည်း အလျှော့မပေးရ။ စုံလင်သော လမ်းကို လျှောက်လှမ်းရန် ငါ၏ဉာဏ်ပညာကို အမှီပြုလော့။ စာတန်၏ မည်သည့် လျှို့ဝှက်ကြံစည်ခြင်းကိုမျှ ထိန်းချုပ်ခွင့် မပေးနှင့်။ ငါ၏ရှေ့မှောက်သို့ သင်၏စိတ်နှလုံးထားရှိရာတွင် သင်၏ရှိသမျှလုံ့လစိုက်လော့၊ ပြီးလျှင် ငါသည် သင့်ကို နှစ်သိမ့်ကာ သင့်ထံ ငြိမ်သက်ခြင်းနှင့် ပျော်ရွှင်ခြင်း ယူဆောင်လာပေးမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဘုရားသခင်၏နှုတ်ကပတ်တော်များက ကျွန်မကို ယုံကြည်မှုနှင့်ခွန်အားတို့ ပေးခဲ့သည်၊ ပြီးလျှင် ကျွန်မ နောက်ထပ် ကြောက်လန့်ပြီး၊ စိုးရိမ်သည်ဟု မခံစားရတော့ပါ။ ကျွန်မက တွေးမိသည်။ “သူတို့ ငါ့ကို ဘယ်လောက်ပဲ နှောင့်ယှက်ပါစေ၊ ငါက စာတန့် ထောင်ချောက်ထဲကို ထပ်ကျမှာ မဟုတ်တော့သလို၊ သူတို့လှည့်စားတာလဲ ခံတော့မှာ မဟုတ်ဘူး။ ကျွန်မက ဘုရားသခင်ရဲ့ ဖန်ဆင်းခံရတယ်။ ဘုရားသခင်ကို ယုံကြည်တာနဲ့ ဘုရားသခင် နောက်ကို လိုက်တာက ကောင်းကင်နဲ့ မြေကြီးနှစ်ခုလုံးမှာ မပြောင်းလဲ နိုင်တဲ့ ဥပဒေသတွေ ဖြစ်ပြီး၊ ဘယ်သူကမှ ဝင်နှောင့်ယှက်ခွင့်မရှိဘူး၊ ငါ့နဲ့ အရင်းနှီးဆုံးလူတွေတောင် ဝင်နှောင့်ယှက်ခွင့်မရှိဘူး။” ထို့ကြောင့် ကျွန်မက အောက်ထပ်သို့ ဆင်းသွားနိုင်ပြီး၊ ကျွန်မ အဖေနှင့် သူ့ လုပ်ဖော်ကိုင်ဖက်များကို တည်ငြိမ်သောဟန်ပန်ဖြင့် ကြိုဆို နှုတ်ဆက် နိုင်ခဲ့သည်။ သူတို့ထဲမှ အမျိုးသမီး လုပ်ဖော်ကိုင်ဖက် တစ်ယောက်က “ဖန်းဖန်း၊ နင်က အရမ်းထက်မြက်တဲ့သူတစ်ယောက်ပါ၊ ဒါ့ကြောင့် အစ်မတို့ ဘယ်လိုခံစားရလဲဆိုတာ နင်ဘယ်လိုဖြစ်ပြီး နားမလည်နိုင် ရတာလဲ။ ငါတို့အားလုံးမှာ နင့်ရဲ့အကောင်းဆုံး အကျိုးစီးပွားအတွက်ပဲ စိတ်ထဲမှာ ရှိကြတယ်။ သိပ် ခေါင်းမမာပါနဲ့ကွယ်။ သခင့်ရှေ့ကို လာပြီးတော့၊ ဝန်ချတောင်းပန်လိုက်၊ ဟုတ်ပြီလား။” ဟု ပြောရင်း၊ သူမ၏ မျက်နှာပေါ်တွင် “ကြင်နာသော စိုးရိမ်ကြောင့်ကြမှု” အကြည့် တစ်ခု ရှိလေသည်။ ကျွန်မက “အစ်မ၊ အစ်မတို့တစ်ယောက်မှ အရှေ့အရပ်ကလျှပ်ပြက်ခြင်းရဲ့ ဒေသနာတွေကို နားမထောင်ဖူးဘူး၊ အစ်မတို့တစ်ယောက်မှ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို မဖတ်ဖူးဘူး။ အစ်မတို့အားလုံး အဲဒါကို ကောင်းကောင်းမွန်မွန် စုံစမ်းစစ်ဆေးဖို့ နဲ့ အနန္တတန်ခိုးရှင် ဘုရားသခင်ကို ကြောင်းကျိုးမမြင်တော့ဘဲ ပြစ်တင်ရှုတ်ချပြီး အာခံတာ မလုပ်ဖို့ တိုက်တွန်းပါတယ်။ အစ်မတို့က အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကို ဖတ်ရုံပဲ၊ အဲဒီနောက်မှာ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှု ဟုတ်မဟုတ်ကို အစ်မတို့ သိလိမ့်မယ်။” ဟု တည်ငြိမ်စွာ ပြန်ဖြေခဲ့သည်။ သူမက “ပါဝင်တဲ့ အကြောင်းအရာတွေက လူတွေကို စိတ်ဝင်စားစေဖို့ တကယ့်ကို တန်ခိုးအရမ်းရှိတာကြောင့် အစ်မတို့က အဲဒီစာအုပ်ကို မဖတ်ရဲဘူး။ အဲဒီထဲမှာ နစ်မြုပ်သွားဖို့ အရမ်းလွယ်ကူတယ်။” ဟု ပြန်ပြော လေသည်။ ကျွန်မက “အဲဒါဟာ ဘာဖြစ်လို့လဲဆိုတော့ အနန္တတန်ခိုးရှင် ဘုရားသခင်ရဲ့ ဖော်ပြချက်တွေဟာ သမ္မာတရားချည်း သက်သက် ဖြစ်ပြီးတော့၊ သူ့နှုတ်ကပတ်တော်တွေက လူတွေကို ထိန်းချုပ်ဖို့ တန်ခိုးပါရှိတဲ့ ဘုရားသခင်အသံတော် ဖြစ်တာကြောင့် အတိအကျ ပဲလေ။ လူတွေက ဘုရားနှုတ်ကပတ်တော်တွေကို ဖတ်ရှုတဲ့အချိန်မှာ ဆွဲဆောင်ခံရတဲ့ အကြောင်းအရင်က အဲဒီလူတွေဟာ နှုတ်ကပတ်တော် တွေကို ဖတ်ရှုခြင်းကနေ သမ္မာတရားတွေကို နားလည်နိုင်ပြီး၊ အသက်တာ အထောက်အပံ့ ရရှိနိုင်လို့ပေါ့။ ဘယ်သူက အသက်စမ်း ရေတွင်းရဲ့ အသက်ရှင်နေတဲ့ အသက်ရေကို ရှာတွေ့ပြီးတော့ ဘယ်သူက ထားခဲ့မှာလဲ။” ဟု ပြောလိုက်သည်။ သူတို့က ထိုစကားကို မည်သည့်အရာမျှ ပြန်မပြောခဲ့ဘဲ၊ အနန္တတန်ခိုးရှင် ဘုရားသခင် ကို ပြစ်မှားစော်ကားသည့် အရာများစွာကိုသာ ပြောခဲ့ပြီး၊ ကျွန်မ နောင်တမရပါက၊ ငရဲတွင် စီရင်ခံရမည်ဟု ပြောလျက် ကျွန်မကို ခြောက်လှန့်ဖို့ ကြိုးစားကြသည်။ စိတ်ပိုင်းဖြတ်ထားသည့် လေသံဖြင့်၊ ကျွန်မက “အစ်မတို့က ‘အရှေ့အရပ်က လျှပ်ပြက်ခြင်းကို ပူးပေါင်းတဲ့ လူတွေဟာ ဘယ်တော့မှ မထွက်ခွာနိုင်ဘဲ၊ သူတို့ရုန်းထွက် လွတ်မြောက်ခဲ့ရင်၊ သူတို့ရဲ့ နှာခေါင်းတွေဖြတ်တာ၊ ပြီးတော့ သူတို့မျက်လုံးတွေကို ဖောက်ထုတ်တာ တို့ကို ခံရတယ်။’ လို့ပြောရင်း အနန္တတန်ခိုးရှင် ဘုရားသခင် အသင်းတော်ကို အသရေဖျက်ကြတယ်။ အဲဒီအခိုင်အမာပြောဆိုချက်အတွက် စစ်မှန်တဲ့ သက်သေ အထောက် အထား တစ်စက်မှ မရှိဘူး။ အဲဒါအားလုံးက ကောလာဟလတွေနဲ့ မလိုမုန်းထား အသေရေဖျက်မှုပဲ။ သူတို့နှာခေါင်းတွေဖြတ်ခံရတဲ့သူ ဒါမှမဟုတ် သူတို့ မျက်လုံးတွေ ဖောက်ထုတ်ခံရတဲ့ သူတစ်ယောက် အစ်မတို့ ကျွန်မကို ရှာပေးစမ်းပါ။ အစ်မတို့ အဖြစ်မှန် သက်သေ အထောက်အထား မပြနိုင်ရင်၊ အစ်မတို့က လူတွေကို လှည့်စားဖို့ သက်သက် ကြိုးပမ်းနေတဲ့ လူလိမ်တစ်သုတ်ပဲ။ အနန္တတန်ခိုးရှင် ဘုရားသခင် ဧဝံဂေလိက တရုတ်ပြည် တစ်ခုလုံး နေရာအနှံ့အပြားမှာ ပျံ့နှံ့ပြီးနေပြီ၊ ပြီးတော့ လူတိုင်းက အခု အဲဒီအကြောင်းကို ကြားဖူးပြီ။ အနန္တတန်ခိုးရှင် ဘုရားသခင် အသင်းတော်မှာ အခု အနည်းဆုံး ခရစ်ယာန် သန်းအနည်းငယ် ရှိတယ်။ မှန်တာပေါ့၊ ဧဝံဂေလိကို ဟောကြားတဲ့အချိန်မှာ သမ္မာတရားကို မုန်းတီးပြီး၊ သမ္မာတရားကို လက်မခံတဲ့ လူတစ်ချို့ အမြဲတမ်း ရှိပါတယ်။ ဒါပေမဲ့ နှာခေါင်း အဖြတ်ခံရတဲ့လူတွေ ဒါမှမဟုတ် မျက်လုံး ဖောက်ထုတ်ခံရတဲ့လူ တစ်ယောက်တစ်လေကို အစ်မတို့မြင်ဖူးလား။ တစ်ယောက်လောက် ရှိရင်တောင်၊ သတင်းဌာနက အဲဒါကို ချက်ချင်း သတင်းလွှင့်မှာပေါ့၊ ပြီးတော့ အဲဒါဟာ တစ်နိုင်လုံးဆိုင်ရာ အုတ်အော်သောင်းနင်းတစ်ခု ဖြစ်လာခဲ့လိမ့်မယ်။ ကျွန်မ ညီမနဲ့ ကျွန်မတို့က ကျွန်မတို့ ယုံကြည်မှုကို မစွန့်လွှတ်မချင်း အစ်မတို့ရဲ့ တမင်သက်သက် နှောင့်ယှက်တာကို ခံနေကြရတယ်။ ဒါပေမဲ့ ကျွန်မတို့က အဆင်ပြေတဲ့ပုံပေါက်ပါတယ်၊ ဟုတ်တယ်မဟုတ်လား။ အစ်မတို့က လူတွေကို လှည့်စားဖို့ အလိမ်အညာတွေ ပြောနေကြတယ်။ အနန္တတန်ခိုးရှင် ဘုရားသခင်ကို ယုံကြည်ခြင်းအားဖြင့် ကျွန်မက ဘုရားသခင်ရဲ့ ခြေလှမ်းတွေနောက်ကို လိုက်ပြီး၊ စစ်မှန်တဲ့ လမ်းခရီးကို ရွေးချယ်နေတယ်။ ကျွန်မ ဘာတစ်ခုမှ အမှားမလုပ်ဘူး၊ ဒါ့ကြောင့် ကျွန်မမှာ နောင်တရစရာလည်း မရှိဘူး။ အနန္တတန်ခိုးရှင် ဘုရားသခင်ကို ကျွန်မရဲ့ ယုံကြည်မှုက ဘယ်တော့မှ ယိမ်းယိုင်မှာ မဟုတ်တာကြောင့် အစ်မတို့ မယုံချင်ဘူးဆိုရင်လည်း ရပါတယ်၊ ဒါပေမဲ့ အနည်းဆုံးအဆင့် ယုံကြည်ခြင်းကနေ ကျွန်မကို တားဆီးဖို့ မကြိုးစားပါနဲ့။ ကျွန်မရဲ့ အဆုံးသတ်ဖြစ်မဲ့အရာအတွက် တော့ ဘယ်လူသားတစ်ယောက်ကမှ ပြောခွင့်မရှိဘူး၊ ဘာဖြစ်လို့လဲ ဆိုတော့ လူအယောက်စီတိုင်းရဲ့ ကံကြမ္မာက ဘုရားသခင်ရဲ့ လက်ထဲမှာရှိလို့ပဲ။ ဘုရားအမှုတော်ကို အမီလိုက်ပြီး၊ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခြင်းတို့နဲ့သာ လူတွေက ကောင်းမွန်တဲ့ နောက်ဆုံးခရီးပန်းတိုင်တစ်ခု ရလိမ့်မယ်။ ဒါ့ကြောင့် ကျွန်မကို ထပ်ပြီး လာမနှောင့်ယှက်ကြပါနဲ့။” ဟု ပြောလိုက်သည်။ ကျွန်မပါးစပ်မှ ထိုစကားများထွက်လာပြီး မကြာမီမှာပင်၊ ကျွန်မ အဖေက ရုတ်ချည်း အမြန် ထလိုက်ပြီး၊ စိတ်ဆိုးမာန်ဆိုး လေသံ တစ်ခုဖြင့် ဤခြိမ်းခြောက်မှုကို ထုတ်ပြောခဲ့သည်။ “နင် အနန္တတန်ခိုးရှင် ဘုရားသခင်ကို ဆက်ယုံကြည်နေရင်တော့၊ နင်ဟာ ငါ့သမီးမဟုတ်ဘူး။”

ကျွန်မတို့ ပေါင်းသင်းဆက်ဆံရေးကို အဆုံးသတ်ဖို့ ကျွန်မ အဖေ၏ ခြိမ်းခြောက်မှုကို ကြားရာတွင် ကျွန်မ အတော်အတန် စိတ်ညစ်ခဲ့ပြီး၊ “အနန္တတန်ခိုးရှင်ဘုရားသခင် ဖော်ပြတဲ့ သမ္မာတရားတွေ က အသင်းတော်တွေကို ဝိညာဉ်တော် ပြောတဲ့ အရာတွေ အမှန် တကယ်ကို ဖြစ်တယ်။ ဒါ့ကြောင့် အဖေက အဲဒါတေွကို ဘာဖြစ်လို့ နားမထောင်ဘဲ၊ အဲဒီအစား အသင်းတော် ခေါင်းဆောင်တွေ ဖြန့်ဝေတဲ့ ကောလာဟလတွေနဲ့ အလိမ်အညာတွေကို နားထောင်ရတာလဲ။ အနန္တတန်ခိုးရှင် ဘုရားသခင်ကို ယုံကြည်ခြင်းအတွက် ကျွန်မကို မုန်းတီးတာကို အဖေကပါ သူတို့လို ဖြစ်ရတဲ့အပြင်၊ ကျွန်မတို့ ပေါင်းသင်းဆက်ဆံရေးကိုတောင် အဆုံးသတ်ဖို့ ဘယ်လိုလုပ်ပြီး ဆန္ဒရှိ တာလဲ။” ဟု တွေးမိပါသည်။ ထိုအကြောင်းကို ကျွန်မ ပိုတွေးလေ၊ ပို၍ ဝမ်းနည်းလေဖြစ်သော်လည်း၊ ဘုရား နှုတ်ကပတ်တော်များ၏ ကျမ်းပိုဒ် တစ်ခုကို ကျွန်မ ရုတ်တရက်တွေးမိသည်။ “ဘုရားသခင်သည် ဤကမ္ဘာကြီးကို ဖန်ဆင်းခဲ့ပြီး၊ အသက်ကို သူအပ်နှင်းပေးခဲ့သည့် သက်ရှိသတ္တဝါဖြစ်သော လူသားကို ထိုအထဲသို့ ခေါ်ဆောင်ခဲ့သည်။ ထို့နောက် လူသားသည် မိဘဆွေမျိုးများရှိလာပြီး တစ်ဦးတည်း မဟုတ်တော့ပေ။ လူသားသည် ဤရုပ်ဝတ္ထုကမ္ဘာကြီးကို စတင်တွေ့မြင်သည့်အချိန်မှစကာ သူသည် ဘုရားသခင်၏ စီမံမှု အတွင်းတွင်သာ တည်နေရန် စီရင်ခြင်းခံခဲ့ရသည်။ ဘုရားသခင်ထံမှ ဇီဝအသက်သည် သက်ရှိတစ်ဦးချင်းစီတိုင်းကို အရွယ်ရောက်သူအဖြစ် ကြီးထွားလာရန် တောက်လျှောက်ပံ့ပိုးပေးသည်။ ဤဖြစ်စဉ်အတွင်းတွင် လူသားသည် ဘုရားသခင်၏ စောင့်ရှောက်မှုအောက်၌ ကြီးထွားနေသည်ဟု မည်သူမျှ မခံစားရကြပေ၊ ယင်းအစား လူသားသည် သူ့မိဘ၏ ချစ်ခင်ကြင်နာသည့် စောင့်ရှောက်မှုအောက်တွင် ကြီးထွားလာပြီး၊ သူ၏ကြီးထွားမှုကို သူ့အသက်၏ပင်ကိုအသိစိတ်က လမ်းပြပေးသည်ဟု ၎င်းတို့ယုံကြည်ကြသည်။ အကြောင်းရင်းမှာ လူသားသည် သူ့အား အသက်ကို အပ်နှင်းပေးခဲ့သောသူကို မသိသောကြောင့်၊ သို့မဟုတ် ထိုအသက်သည် မည်သည့်အရပ်မှ လာသည်ကို မသိသောကြောင့် ဖြစ်သည်၊ အသက်၏ပင်ကိုအသိစိတ်က အံ့ဖွယ်တို့အား မည်ကဲ့သို့ ဖန်တီးပေးသည်ကို သာ၍ပင် မသိကြသောကြောင့်လည်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ကျွန်မ၏ ရုပ်ပိုင်းဆိုင်ရာ ခန္ဓာကိုယ်က ကျွန်မ မိဘာများထံမှ လာသော်လည်း၊ ကျွန်မ အသက်၏ အရင်းအမြစ်မှာ ဘုရားသခင် ဖြစ်သည်ကို ဘုရားနှုတ်ကပတ်တော်များက ကျွန်မကို နားလည်စေခဲ့သည်။ “ဘုရားသခင်ရဲ့ အသက်ဆုကျေးဇူး မရှိဘဲ” ကျွန်မက “ငါ့ခန္ဓာကိုယ်ဟာ ပုပ်သိုးနေတဲ့ အသားတစ်တုံးသာ ဖြစ်မှာပဲ၊ ပြီးတော့ ဒီနေ့ ငါအသက်ရှင်ရတဲ့ အကြောင်းအရင်းက ဘုရားရဲ့ စောင့်ရှောက်မှုနဲ့ ကွယ်ကာမှုကြောင့်သက်သက် ဖြစ်တယ်၊ မဟုတ်ရင် တော့ ငါက စာတန်ရဲ့ ဝါးမြိုခံရတာ ကြာခဲ့လောက်ပြီ။ ဘုရားက ငါ့အသက်ရဲ့ အရင်းအမြစ်ဖြစ်တယ်၊ ငါ့မိဘတွေ မဟုတ်ဘူး၊ ပြီးတော့ ငါဟာ ဘာ ပေါင်းသင်းဆက်ဆံရေးမဆို ချိုးဖျက်နိုင်တယ်၊ ဘုရားသခင် နဲ့ ပေါင်းသင်းဆက်ဆံရေးက လွဲလို့ပေါ့။ ကျွန်မမိဘများသည် သခင့်ပြန်ကြွလာခြင်းကို ရှာဖွေဖို့ သို့မဟုတ် စုံစမ်းစစ်ဆေးဖို့ကို စိတ်မဝင်စားရုံမျှမက၊ ဘုရားအမှုတော်ကို အသရေဖျက်တာ၊ ပြစ်မှားစော်ကားတာနဲ့ ငါ့ကို ဘုရားကို အတင်းသစ္စာဖောက်ခိုင်းဖို့ ကြိုးစားတာတွေမှာလည်း အသင်းတော်ခေါင်းဆောင်တွေရဲ့ နောက်မှာ ရာနှုန်းပြည့် ရှိနေကြတယ်။ သူတို့ရဲ့ အနှစ်သာရက ဘုရားသခင်ကို အာခံအာခံပြီး၊ ဘုရားသခင်ကို ရန်လိုကြတယ်ဆိုတာကို ဒါက သက်သေပြပေမဲ့၊ ငါက သူတို့အားဖြင့် အစွန်းအထင်းဖြစ်လာတာ မခံနိုင်သလို၊ ဘုရားသခင်ကို အာမခံနိုင်ဘူး။ ငါက ဘုရားသခင်ဖက်က ရပ်တည်မှာဖြစ်ပြီး၊ ငါ့မိဘတွေ ငါ့ကို စွန့်လွှတ်ခဲ့ရင်တောင်၊ ငါက ဘုရားသခင်နောက်ကို တကယ့်အဆုံးအထိ လိုက်ဦးမှာပဲ၊ ပြီးတော့ ငါ ဘုရားသခင်အတွက် ခိုင်ခိုင်မာမာ ရပ်တည်ပြီး၊ သက်သေခံမယ်။” ဟု တွေးမိသည်။ ထို့ကြောင့် ကျွန်မက “အဖေ၊ ဘုရားသခင်ကို ယုံကြည်ခြင်းနဲ့ ပတ်သက်ရင် ကျွန်မက ဘုရားသခင်ကို နာခံတယ်၊ လူတွေကို မနာခံဘူး၊ ပြီးတော့ ကျွန်မက စိတ်ခံစားချက်တွေ အားဖြင့်လည်း ယိမ်းယိုင်မှာ မဟုတ်ဘူး။ အဖြေပြောတဲ့ဟာက သမ္မာတရားနဲ့ ဘုရားအလိုတော်တို့နဲ့ ကိုက်ညီတယ်ဆိုရင်၊ ကျွန်မ အဖေ့စကားကို နားထောင်မှာပဲ။ ဒါပေမဲ့ ဘုရားသခင်ကို သစ္စာဖောက်ဖို့ ကျွန်မကို အဖေပြောလာရင်၊ ကျွန်မ အဖေပြောတဲ့အတိုင်း ဘယ်တော့မှ လုပ်မှာမဟုတ်ဘူး။” ဟု ကျွန်မ အဖေကို ပြောခဲ့သည်။ သူတို့က ကျွန်မ၏ စိတ်နေသဘောထား မည်မျှ အလျှော့မပေးသည်ကို မြင်သည့်အချိန်တွင်၊ သူ့ခေါင်းများကို ခါပြီး၊ မတ်တပ်ရပ်ကာ၊ စိတ်ဓာတ်ကျသည့်ပုံဖြင့် ထွက်ခွာသွားကြသည်။ ထိုအခိုက်အတန့်တွင်၊ ကျွန်မက အောင်မြင်မှုတစ်ခုကို အနိုင်ရသည်ဟု ခံစားရပြီး၊ ဘုရားသခင်ကို ကျွန်မ စိတ်နှလုံးထဲတွင် ချီးမွမ်းပြီး ကျေးဇူးမတင်ဘဲ မနေနိုင်ပါ။ “အို အနန္တတန်ခိုးရှင် ဘုရားသခင်၊ ကိုယ်တော်ဟာအရမ်းကို အနန္တတန်ခိုးနဲ့ပြည့်စုံတော်မူပါတယ်။ ကျွန်မကို ယုံကြည်မှုနဲ့ ခွန်အားတို့ပေးတာ၊ စာတန်ကို ဒီနှံ့နှံ့စပ်စပ်နဲ့ အရှက်ခွဲတဲ့ အနိုင်ယူခြင်း ကို ဆောင်ကြဉ်းပေးတာ ကိုယ်တော့် နှုတ်ကပတ်တော်တွေ ဖြစ်ပါတယ်။”

ဘာသာရေးအသိုင်းအဝိုင်းမှ လူများက ကျွန်မကို ထပ်မနှောင့်ယှက်ကြတော့သော်လည်း၊ အသင်းတော်ခေါင်းဆောင်က ကျွန်မကိုနှောင့်ယှက်ဖို့ ကျွန်မ မိဘာများကို ဆက် လှုံ့ဆော်နေဆဲ ဖြစ်သည်။ ရက်အနည်းငယ်ကြာတိုင်း သူတို့က ကျွန်မစိတ်ကို ပြောင်းဖို့ ကျွန်မကို တိုက်တွန်းရန် အိမ်သို့ လာကြသည်၊ ပြီးလျှင် ဝန်ချ တောင်းပန်ဖို့ ခေါင်းဆောင်အိမ်သို့သွားရန် သူတို့ ကျွန်မကို အမြဲတမ်း မရမကပြောကြသည်။ တစ်နေ့တွင် ကျွန်မ မိဘများက ရောက်လာပြီး၊ ကျွန်မအဖေက ကျွန်မကို လှည့်စားဖို့ သမ္မာကျမ်းစာထဲမှ ထင်ရာမြင်ရာ ကျမ်းပိုဒ်များကို အသုံးပြုဖို ကြိုးစားနေစဉ် ကျွန်မ အမေက တစ်ဖက်မှာရပ်ပြီး၊ ကျွန်မကို ဝန်ချတောင်းပန်ဖို့ ခေါင်းဆောင်၏ အိမ်သို့သွားရန် မျက်ရည်စမ်းစမ်းဖြင့် အသနားခံခဲ့သည်။ ကျွန်မ အမေ အလွန်စိတ်ညစ်နေသည်ကို မြင်ရသည်မှာ ကျွန်မကို အမှန်တကယ် ဝမ်းနည်းစေခဲ့သည်။ သူမက သူမ၏ အမေကို အသက်သုံးနှစ် အရွယ်တွင် မည်သို့ဆုံးရှုံးရပြီးနောက်၊ သူမ မိထွေး၏ နှိပ်စက်မှုကို ခံရသည်ကို ကျွန်မ တွေးမိသည်။ သူမ ဘဝတွင် များစွာ ဒုက္ခခံခဲ့ရပြီး၊ နှစ်များစွာ အခြေအနေ ယခု ကောင်းမွန်လာသည်၊ ပြီးလျှင် ကျွန်မက သားသမီးတို့၏ဝတ္တရား အလွန်ကျေပွန်သည့် သမီးမဟုတ်ခဲ့ဘဲ၊ အထူးသဖြင့် ယခု ကျွန်မက သူမကို အတိုင်းအတာတစ်ခုအထိ စိတ်ပူစေလေသည်။ ထို့နောက် ကျွန်မ အဖေ၏ အိုစာသည့်မျက်နှာနှင့် ဆံပင်အဖြူများကို ကြည့်ပြီး၊ ၎င်းကက ကျွန်မကို ပို၍ပင် ဝမ်းနည်း စေပြီး၊ ကျွန်မ မကြာမီ မျက်ရည်ကျလာခဲ့သည်။ ကျွန်မက စတင် အားနည်းလာသည့်အခိုက်တွင် ဘုရားနှုတ်ကပတ်တော်များ၏ ကျမ်းပိုဒ်တစ်ခုကို ကျွန်မတွေးမိသည်။ “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အဆင့်တိုင်း၏ နောက်ကွယ်မှာ ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) အပေါ်ယံတွင် ကျွန်မ မိဘများက ကျွန်မကို နှောင့်ယှက်နေသည့် ပုံစံရှိသော်လည်း၊ ဝိညာဉ်ရေးရာ နယ်ပယ်တွင် ၎င်းမှာ စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်ကို ဘုရား နှုတ်ကပတ်တော်များက ကျွန်မကို နားလည်သဘောပေါက် စေခဲ့သည်။ ယောဘက ဘုရားသခင်၏ စမ်းသပ်မှုများကို ကြုံတွေ့နေသည့် အချိန်တွင် စာတန်၏ အစေခံများထဲမှ တစ်ယောက်အဖြစ် ပါဝင်ခဲ့သည့် သူ၏ ဇနီးက သူ့ကို “သင်သည် ဖြောင့်မတ်သောတရားကို စွဲလမ်းသေးသလော။ ဘုရားသခင်ကို စွန့်ပယ် ၍ သေလော့ဟုဆို၏။” (ယောဘဝတ္ထု ၂:၉) ပြောခဲ့သည့် အချိန်ကကဲ့သို့ပင် ဖြစ်ပါသည်။ သို့သော်လည်း ယောဘက သူ့ဇနီးကို ပညာမဲ့ပြီး ခေါင်းမာသည့် မိန်းမဟု ခေါ်လျက်၊ ဘုရားသခင်ကို ကြောက်ပြီး၊ မကောင်းမှုကို ရှောင်ကြဉ်သည်။ သူ့စကားများဖြင့် သူအပြစ်မကျူးလွန်ခဲ့ပါ။ သူက စာတန်၏ အရှေ့တွင် ဘုရားသခင်အတွက် သက်သေရပ်တည်ခဲ့ပြီး၊ ယေဟောဝါ ဘုရားသခင် ၏ မျက်လုံးများထဲတွင် သူက စုံလင်သည့် လူတစ်ယောက် ဖြစ်သည်။ ယခုအခါတွင် ကျွန်မက ခေါင်းဆောင်များက ပြောနေသည့် ဗြောင်ကျကျ အလိမ်အညာများအားလုံးကို ယုံကြည်ခဲ့သည့် ကျွန်မ မိဘများ၏ နှောင့်ယှက်ခံရပြီး၊ ဤသည်မှာ စာတန်၏ စုံစမ်း နှောင့်ယှက်ခြင်းများထဲမှ တစ်ခုလည်းဖြစ်ပါသည်။ ကျွန်မက ကျွန်မမိဘများနှင့် ပတ်သက်ပြီး အလွန် ဂရုစိုက်သည်ကို စာတန်က သိပြီး၊ ကျွန်မကို ထိခိုက်နစ်နာစေရန် အခွင့်အရေးကို အခွင့်ကောင်းယူ နေခြင်းဖြစ်သည်။ ကျွန်မက ဘုရားသခင်ကို ငြင်းပယ်စေရန် နှင့် သစ္စာဖောက်စေရန် ကျွန်မ မိဘာများအတွက် ကျွန်မ၏ စာနာမှုကို အသုံးပြုဖို့ စာတန်က အချည်းနှီး မျှော်လင့်နေသည်၊ ၎င်းက စာတန်သည် မည်မျှ အန္တရာယ်ပြုမည့်လက္ခဏာရှိပြီး၊ ကောက်ကျစ် သည်ကို ပြနေသည်။ သို့သော်လည်း ကျွန်မက စာတန်အား ၎င်း၏ အကြံအစည်များ ဖြစ်ထွန်းစေခြင်း၏ စိတ်ကျေနပ်မှုကို ပေးမည် မဟုတ်ပါ။ ကျွန်မ ဘုရားသခင်ကို စိတ်မပျက်စေဘဲ၊ ဝမ်းမနည်းစေပါ၊ ထို့ကြောင့် ဘုရားသခင်ဖက်တွင် ရပ်ဖို့ ကျွန်မ စိတ်ပိုင်းဖြတ် လိုက်သည်။ ထို့နောက်တွင် ကျွန်မ မိဘများ မည်သည့်အရာကို ပြောပါစေ၊ သူတို့ကျွန်မကို မည်မျှတိုက်တွန်းပါစေ၊ ကျွန်မ စိတ်နှလုံးက တစ်စက်မျှ မယိမ်းယိုင်ခဲ့ပါ။ ကျွန်မ လုံးလုံး မတုန်လှုပ်သည်ကို မြင်လျက်၊ ကျွန်မ မိဘများက အလွန် စိတ်ပျက်အားလျော့သည့် ပုံပေါက်လျက် ထွက်ခွာသွားကြသည်။

နောက်ပိုင်း ရက်တစ်ရက်တွင် အသင်းတော်ခေါင်းဆောင်က ကျွန်မ အဖေကို သူတို့အသင်းတော်၏ အသင်းသားများ အားလုံးရှေ့ တွင် မတ်တပ်ရပ်စေပြီး၊ ကျွန်မသည် အသင်းတော်မှ နှင်ထုတ်ခံရပြီး ဖြစ်ကြောင်း ကြေညာခဲ့သည်။ ခေါင်းဆောင်က ကျွန်မမိဘများ ကိုလည်း ကျွန်မနှင့် ဝေးဝေးနေစေခဲ့သည်။ အသင်းတော်ခေါင်းဆောင် နှင့် ကျွန်မမိဘများထံမှ နှောင့်ယှက်မှုများ၏ အကျိုးဆက်တစ်ခု အနေဖြင့်၊ ကျွန်မ ခင်ပွန်းက ကျွန်မကို အရူးအမူး စတင်နှိပ်ကွပ်လေ တော့သည်။ အသင်းတော်အတွက် ကျွန်မတာဝန်များကို ထမ်းဆောင် ရာမှ အိမ်ပြန်ရောက်တိုင်း၊ သူက ကျွန်မကို ရိုက်နှက်သည်ဖြစ်စေ၊ ဆဲရေးခြင်းများ အော်ဟစ်သည်ဖြစ်စေ ပြုခဲ့ပြီး၊ တစ်ခါတစ်ရံ ကျွန်မတို့ နေအိမ် ပြင်ပတွင်ပင် ကျွန်မကို သော့ခတ်ထားခဲ့သည်။ သူက ကျွန်မ၏ လျှပ်စစ်အားသုံး မော်တော်ဆိုင်ကယ်လေး သို့မဟုတ် ကျွန်မစက်ဘီးကို ဖျက်ဆီးပစ်ပြီး၊ တစ်ကြိမ်တွင် ကျွန်မကို ရဲစခန်းသို့ပင် ခေါ်သွားခဲ့သည်။ ရုပ်ပိုင်းဆိုင်ရာ ခြေကုန်လက်ပန်းကျပြီး၊ လုံးလုံး မျက်တွင်း ဟောက်ပက်ဖြစ်သည်အထိ သူ၏ ညှဉ်းဆဲမှုကို ကျွန်မ ခံခဲ့ရသည်၊ ပြီးလျှင် ကျေးရွာထဲမှ ကျွန်မ အိမ်နီးချင်းများက ကျွန်မကို စတင် လှောင်ပြောင်ပြီး အသရေဖျက်ကြသည်။ ဤအခြေအနေဖြင့် ရင်ဆိုင် ကာ၊ ကျွန်မ ဝိညာဉ်က အားနည်းပြီး၊ ဘုရားသခင်ကို ယုံကြည်ခြင်း သည် အလွန်ခက်ခဲသည်ဟု ကျွန်မ စတင်ခံစားခဲ့ရသည်။ မည်သို့ ရှေ့ဆက်ရမည်ကို ကျွန်မ မသိသောကြောင့်၊ မကြာခဏ ဘုရားသခင်၏ ရှေ့တော်မှောက်တွင် ဒူးထောက်ကာ၊ ကျွန်မကို ယုံကြည်မှုနှင့် ခွန်အားတို့ပေးဖို့ ဘုရားသခင်ကို အနူးအညွတ်တောင်းပန်လျက်၊ ဆုတောင်းပြီး၊ ငိုကြွေးခဲ့သည်။ ထို့နောက် အခါသမယတစ်ခုတွင် ကျွန်မက ဘုရားသခင်၏ ဤနှုတ်ကပတ်တော်များကို ဖတ်ရှုခဲ့သည်။ “‘အောင်မြင်သောသူများ’ အဖြစ် ဘုရားသခင် ရည်ညွှန်းသောသူများမှာ စာတန်၏ လွှမ်းမိုးမှုအောက်နှင့် စာတန်၏ ဝိုင်းထားခြင်းခံရချိန်၊ ဆိုလိုသည်မှာ အမှောင်အင်အားများ အလယ်တွင် မိမိတို့ကိုယ်ကိုယ် တွေ့ရချိန်တွင် သက်သေရပ်တည်နိုင်ကြဆဲ ဖြစ်ပြီး ဘုရားသခင်၌ မိမိတို့၏ယုံကြည်စိတ်ချမှုနှင့် ကိုးကွယ် ဆက်ကပ်မှုတို့ကို ထိန်းသိမ်းနိုင်ကြဆဲ ဖြစ်သောသူများ ဖြစ်သည်။ သင်သည် မည်သို့ပင်ဖြစ်စေ ဘုရားသခင်၏ ရှေ့မှောက်တွင် ဖြူစင်သော စိတ်နှလုံးကို ထိန်းသိမ်းနိုင်ဆဲဖြစ်ပြီး ဘုရားသခင်အတွက် သင်၏ ရိုးသားစစ်မှန်သော ချစ်ခြင်းမေတ္တာကို ထိန်းသိမ်းနိုင်ဆဲဖြစ်ပါက၊ သင်သည် ဘုရားသခင်၏ ရှေ့တွင် သက်သေရပ်တည်နေခြင်း ဖြစ်ပြီး ဤသည်မှာ ဘုရားသခင်က ‘အောင်မြင်သောသူ’ တစ်ဦး ဖြစ်ခြင်းအဖြစ် ရည်ညွှန်းသော အရာဖြစ်သည်။ သင့်ကို ဘုရားသခင် ကောင်းချီးပေးသည့်အချိန်တွင် သင်၏ လိုက်စားရှာဖွေမှုသည် ထူးကဲသာလွန်သော်လည်း၊ သင်သည် သူ၏ ကောင်းချီးမင်္ဂလာများမရှိဘဲ နောက်ဆုတ်လိုက်ပါက၊ ဤသည်မှာ သန့်ရှင်းစင်ကြယ်မှုဖြစ်သလော။ ဤလမ်း မှန်ကန်သည်ဟု သင်သေချာသည့်အတွက်၊ အဆုံးထိတိုင် သင် လိုက်လျှောက်ရမည်။ ဘုရားသခင်ထံ သင်၏ကိုးကွယ်ဆည်းကပ်ခြင်းကို သင် ထိန်းသိမ်းရမည်။ သင့်ကို စုံလင်စေဖို့ ဘုရားသခင် ကိုယ်တော်တိုင် ကမ္ဘာမြေပေါ်သို့ ကြွလာပြီးဖြစ်သည်ကို သင် မြင်ရပြီးဖြစ်သည့်အတွက်၊ သင်၏ စိတ်နှလုံးကို သူ့အား လုံးလုံးလျားလျား ပေးအပ်သင့်ပေသည်။ သူမည်သည့်အရာကို လုပ်ဆောင်သည်ဖြစ်စေ၊ တကယ့်အဆုံးတွင် သင့်အတွက် မလိုလားအပ်သော ရလဒ်ကို သူဆုံးဖြတ်ပေးလျှင်ပင်၊ သင်သည် သူ့နောက်လိုက်နိုင်ဆဲဖြစ်ပါက၊ ဤသည်မှာ ဘုရားသခင်ရှေ့တွင် သင်၏ သန့်ရှင်းစင်ကြယ်မှုကို ထိန်းသိမ်းခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သည် ဘုရားသခင်ထံ သင်၏ကိုးကွယ်ဆည်းကပ်ခြင်းကို ထိန်းသိမ်းသင့်သည်) နောက်ဆုံးသောကာလ အတွင်း ဘုရားသခင်သည် လူတစ်အုပ်ကို အောင်မြင်သောသူများ ပြုလုပ်မည် ဖြစ်သည်ကို ဘုရားနှုတ်ကပတ်တော်များမှ ကျွန်မ နားလည်ခဲ့သည်။ လူများကို စုံစမ်းနှောင့်ယှက်ဖို့ ဘုရားသခင်က စာတန်ကို ခွင့်ပြုသည်၊ တရုတ်ကွန်မြူနစ်ပါတီ အစိုးရ၏ ဖိနှိပ်ခြင်းဖြစ်စေ၊ ဘာသာရေးအသိုင်းအဝိုင်းမှ နှောင့်ယှက်ခြင်းဖြစ်စေ၊ ဆွေမျိုးများဖြင့် စွန့်ပစ်မှုဖြစ်စေ၊ သို့မဟုတ် သာမာန်လူထုမှ လက်ခံရရှိသည့် စော်ကားမှုများဖြစ်စေ၊ ကျွန်မတို့ ယုံကြည်သူများက ဤစမ်းသပ်မှုများကို လက်တွေ့ကျကျ ကြုံတွေ့ရမည်၊ အကြောင်းမှာ ဘုရားသခင်ကို မည်သည့်အခြေအနေတွင် မဆို နာခံနိုင်သော၊ သစ္စာရှိ သော၊ သက်သေခံသော ထိုယုံကြည်သူများသာလျှင် ဘုရားသခင်၏ ပြုလုပ်ခြင်းခံရသည့် အောင်မြင်သူများ ဖြစ်လာမည် ဖြစ်သောကြောင့် ပင်တည်း။ ဘုရားသခင်က ကျွန်မကို စုံလင်စေဖို့၊ သူ့ကို တကယ့် ယုံကြည်မှုရှိမရှိကြည့်ဖို့၊ ကျွန်မက ဘုရားသခင်ကို တကယ် ယုံကြည်သော သူတစ်ယောက်၊ တကယ်နာခံသူတစ်ယောက်၊ ပြီးလျှင် တကယ် သစ္စာရှိသူတစ်ယောက် ဟုတ်မဟုတ်ကို ကြည့်ဖို့ ဘုရားသခင် က ဤခက်ခဲသော အခြေအနေများကို စီစဉ်ခဲ့ခြင်း ဖြစ်သည်။ ဘုရားသခင်၏ အလိုတော်ကို နားလည်သဘောပေါက်ပြီးနောက်၊ ကျွန်မ ဘုရားသခင်၏ ရှေ့တော်မှောက်သို့ သွားရောက်ကာ၊ ဤသန္နိဌာန်ကို ကျိန်ဆိုခဲ့သည်။ မည်သည့် အခက်အခဲမဆို သို့မဟုတ် ဖိနှိပ်မှုမဆို ကျွန်မ ရင်ဆိုင်ရပါစေ၊ ဘုရားသခင်နောက်ကို သန္နိဌာန်ဖြင့် အမြဲတမ်း နောက်လိုက်မည်၊ ဘုရားသခင်ကို စိတ်ကျေနပ်စေဖို့ ဘုရားသခင်၏ သတ္တဝါများထဲမှ တစ်ယောက် အနေဖြင့် ကျွန်မ၏ တာဝန်ကို အမြဲတမ်း ထမ်းဆောင်မည်၊ ပြီးလျှင် စာတန်၏ ရှေ့တွင် ဘုရားသခင်အတွက် အောင်မြင်သော သက်သေခံမည်။ ထို့နောက်တွင် ကျွန်မ ခင်ပွန်းက ကျွန်မကို အရူးအမူး ဒုက္ခပေးပြီး နှောင့်ယှက် သော်လည်း၊ ဘုရားသခင်ကို ကျွန်မ မကြာခဏ ဆုတောင်းပြီး၊ အားကိုးကာ၊ နေ့စဉ် ဘုရားနှုတ်ကပတ်တော်များဖြင့် မိမိကိုယ်ကို တန်ဆာဆင်ခဲ့သည်၊ ပြီးလျှင် ကျွန်မ၏ စိတ်နှလုံးထဲတွင် မည်သည့် ဆင်းရဲဒုက္ခကိုမျှ နောက်ထပ် မခံစားရတော့ပါ။ ဘုရားသခင်ကလည်း ကျွန်မအတွက် ထွက်ပေါက် ဖွင့်ပေးခဲ့သည်။ ကျွန်မခင်ပွန်းသည် ကျွန်မကို အလွန် သွေးရူးသွေးတန်း ညှဉ်းပန်းနှိပ်စက်ခြင်းအတွက် အကြိမ်အခါများစွာ ဘုရားသခင်၏ ပြစ်ဒဏ်ပေးခြင်းကို ခံခဲ့ရသည်၊ ထို့နောက်တွင် သူက ကျွန်မကို မရိုက်ရဲတော့သလို၊ ကျွန်မ၏ စက်ဘီးကိုလည်း ထပ်မကလိရဲတော့ပါ။ ဤအတွေ့အကြုံများမှ တစ်ဆင့် ဘုရားသခင်၏ အနန္တတန်ခိုး၊ အချုပ်အခြာအာဏာ နှင့် သူ့၏ အံ့သြဖွယ် လုပ်ဆောင်ချက်များကို ကျွန်မ မြင်ခဲ့ရသည်။ ဘုရားသခင်၏ သြဇာအာဏာနှင့် တန်ခိုးတို့ကို ကျော်လွန်နိုင်သည့် အမှောင် အင်အားစုတစ်ခုမျှ မရှိသည်ကို ကျွန်မ မြင်ခဲ့ရပြီး၊ ကျွန်မတို့က ဘုရားသခင်ကို ရိုးသားစွာ မှီခိုပြီး၊ ဘုရားနှုတ်ကပတ်တော်များကို မှီခိုခြင်းအားဖြင့် လာသည့် အရာအားလုံးကို ရင်ဆိုင်ပါက၊ ဘုရားသခင် သည် ကျွန်မတို့အတွက် ရှေ့ဆက်ဖို့ လမ်းတစ်ခုကို ဖွင့်ပေးပြီး၊ စာတန်၏ အမှောင်စွမ်းအားကို အောင်မြင်ကျော်လွှားဖို့ ကျွန်မတို့ကို ဦးဆောင်မည်ကို ကျွန်မ ကိုယ်တိုင် တွေ့ကြုံခံစားခဲ့ရသည်။ ဤညှဉ်းပန်းနှိပ်စက်ခြင်းနှင့် ဆင်းရဲဒုက္ခများအားလုံးတို့ကို တွေ့ကြုံ ခံစားပြီးနောက်၊ ကျွန်မ ခန္ဓာကိုယ်ကို အနည်းငယ် ဒုက္ခခံရသော်လည်း၊ ကျွန်မ များစွာ ရရှိသည်ဟု ခံစားရဆဲဖြစ်သည်။ ဘုရားသခင်ကို ကျွန်မ ယုံကြည်မှုသည် ခွန်အားတိုးသက်တိုးလာပြီး၊ ဤအရာများ အားလုံးသည် ကျွန်မအပေါ် ဘုရားသခင်၏ ကောင်းကြီးမင်္ဂလာပင် ဖြစ်ပါသည်။ အနန္တတန်ခိုးရှင် ဘုရားသခင်ကို ကျေးဇူးတင်ပါသည်။

တစ်နှစ်ကြာပြီးနောက်၊ ကျွန်မညီမ၏ အလုပ်နေရာသို့ အစ်မကျန်း နှင့်အတူသွားပြီး၊ သူမအား ဘုရားသခင်၏ နောက်ဆုံးသောကာလမှ အမှုတော်အကြောင်း ထပ်သက်သေခံခဲ့သည်။ ကျွန်မ ညီမလေးက လက်ခံပြီး၊ သူမက ဘုရားနှုတ်ကပတ်တော်များ စာအုပ်ကို ယူသည်ကို ကျွန်မ တွေ့သည့်အချိန်တွင် လူတစ်ယောက်သည် ဘုရားသခင် အားဖြင့် ကယ်တင်ခံရဖို့ မည်မျှ ခက်ခဲလှသည်ကို နက်နဲသော အသိအမှတ်ပြုခြင်းတစ်ခု ရရှိလာခဲ့သည်။ လူသားကို ကယ်တင်ရန် ဘုရား၏ လိုအင်ဆန္ဒသည် အလွန်စစ်မှန်လေသည်။ ကျွန်မမျက်နှာမှ ကျေးဇူးတင်ရှိသော မျက်ရည်များ စီးကျလာသည်ကို ကျွန်မ မရပ်နိုင်ဘဲ၊ ကျွန်မ၏ စိတ်နှလုံးက ဘုရားသခင်အတွက် ကျေးဇူးတော် နှင့် ချီးမွမ်းခြင်းတို့ဖြင့် တဟုန်ထိုးမြင့်တက်နေသည်။ ၂၀၀၆ ခုနှစ်တွင် ကျွန်မနှင့် ကျွန်မ ညီမအငယ်ဆုံးတို့က ကျွန်မတို့၏ အခြားညီမကို နိုင်ငံတော်ဧဝံဂေလိ ဟောကြားဖို့ ပူးပေါင်းခဲ့သည်၊ ထို့နောက်တွင် ကျွန်မတို့က အနန္တတန်ခိုးရှင် ဘုရားသခင် ရှေ့တော်မှောက်သို့ ကျွန်မတို့၏ တခြားဆွေမျိုးတစ်ချို့ကိုပါ ဆောင်ကြဉ်းနိုင်ခဲ့သည်။ ဤအရာက ဘာသာရေးခေါင်းဆောင်များသည် မုသားများကို လုပ်ဇတ်ခင်းဖို့၊ စစ်မှန်သော ယုံကြည်ူများကို နှောင့်ယှက်ပြီး ဒုက္ခပေးဖို့ မည်မျှ ဗျာများနေပါစေ၊ ဘုရားသခင်၏ ကောင်းကင်နိုင်ငံတော် ဧဝံဂေလိက ပျံ့နှံ့မှာဖြစ်ပြီး၊ ၎င်းကို မည်သူမျှ ရပ်တန့်နိုင်မည် မဟုတ်ပါ။ ဘုရားသိုးများက သူ့အသံတော်ကို ဧကန်မုချ ကြားမှာ ဖြစ်ပြီး၊ သူ့ပလ္လင်တော်ရှေ့မှောက်သို့ ပြန်ကြသည်။ အနန္တတန်ခိုးရှင် ဘုရားသခင်က ပြောသည်မှာ- “နိုင်ငံတော်သည် လူသားမျိုးနွယ် အလယ်တွင် တိုးချဲ့လျက်ရှိသည်၊ ယင်းသည် လူသားမျိုးနွယ်၏ အလယ်တွင် ဖွဲ့စည်းလျက် ရှိပြီး၊ လူသားမျိုးနွယ်၏ အလယ်တွင် မားမားမတ်မတ်ရပ်လျက် ရှိသည်။ ငါ၏ နိုင်ငံတော်ကို ဖျက်ဆီးနိုင်သည့် အင်အားစု မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁၉))


၃၃။ အခွင့်သာခြင်းနှင့် ကံအကြောင်းမလှခြင်း

ဒူဂျွမ်၊ ဂျပန်

ကျွန်မသည် တရုတ်နိုင်ငံ ကျေးလက်တောနယ်ရှိ ရွာလေးတစ်ရွာထဲက ဆင်းရဲသော မိသားစုတစ်စုတွင် မွေးဖွားခဲ့ပါသည်။ ကျွန်မ မိသားစု၏ စီးပွားရေး အခက်အခဲများကြောင့် ကျွန်မသည် မုန့်နှင့် အရုပ်များ မပြောနှင့်၊ တစ်ခါတစ်ရံ ထမင်းမစားရဘဲ နေခဲ့ရသည်။ ထို့အပြင် ကျွန်မ၏ အဝတ်အစားများအားလုံးမှာ ကျွန်မ၏ အစ်မထံမှ အကျများဖြစ်သည်။ သူ့အဝတ်အစားများက ပုံမှန်အားဖြင့် ကျွန်မအတွက် အလွန်ကြီးပြီး ကျွန်မ၏ အတန်းဖော်များက ကျွန်မကို ရယ်ကြကာ ကျွန်မနှင့် ကစားဖို့ ငြင်းကြလေသည်။ ကျွန်မ၏ ကလေးဘဝတစ်လျှောက်လုံးတွင် ကျွန်မ အလွန်ဆင်းရဲဒုက္ခခံခဲ့ရသည်။ ထိုအချိန်မှစ၍ ကျွန်မ မိမိကိုယ်ကိုယ် သန္နိဌာန်တစ်ခု ချမှတ်ခဲ့သည်- ကျွန်မ ကြီးလာသည့်အခါ ငွေအမြောက်အများရှာပြီး ကျွန်မ၏ သက်တူရွယ်သူများထက် သာရမည်။ အခြားသူများက ကျွန်မကို အထင်သေးခွင့် နောက်ထပ်ပြုမည်မဟုတ်ပါ။ ကျွန်မ၏ မိသားစုသည် ငွေမရှိသည့်အတွက် ဂျူနီယာအထက်တန်းမှ ကျောင်းမပြီးမီ ကျွန်မထွက်ခဲ့ရပြီး ကောင်တီမြို့ထဲက ဆေးစက်ရုံတစ်ခုတွင် အလုပ်လုပ်ခဲ့ရသည်။ ပို၍ပင် ငွေရဖို့ရန်အတွက် မကြာခဏ ည ၉ နာရီ ၁၀ နာရီထိ ကျွန်မအချိန်ပိုလုပ်ခဲ့သည်၊ သို့သော် ကျွန်မ အားထုတ်ကြိုးပမ်းစေကာမူ ကျွန်မသည် မဖြစ်စလောက်သော တစ်ပဲခြောက်ပြားမျှသာ ရရှိခဲ့သည်။ တစ်ချိန်တွင် ကျွန်မ တစ်လ ရှာရသည့်အရာကို ကျွန်မ၏အစ်မက ဟင်းသီးဟင်းရွက်များရောင်းကာ ငါးရက်အတွင်း ရှာနိုင်သည်ကို ကျွန်မ ကြားခဲ့ရသည်၊ ထို့ကြောင့် ကျွန်မသည် ဆေးဝါးစက်ရုံက အလုပ်ကို ထွက်လိုက်ပြီး ဟင်းသီးဟင်းရွက်များ သွားရောင်းခဲ့သည်။ တစ်ခဏကြာပြီးနောက် သစ်သီးဝလံများ ရောင်းချခြင်းဖြင့် ကျွန်မ ပို၍ပင် ငွေရှာနိုင်သည်ကို တွေ့ရှိခဲ့သောကြောင့် သစ်သီးဝလံ စီးပွားရေးလုပ်ငန်းတစ်ခု စတင်ဖို့ ကျွန်မဆုံးဖြတ်ခဲ့သည်။ ကျွန်မယောက်ျားနှင့် အိမ်ထောင်ပြုပြီးနောက် ကိုယ်ပိုင်စားသောက်ဆိုင်တစ်ဆိုင်ကို ကျွန်မတို့ ဖွင့်ခဲ့ကြသည်။ ယခု ကျွန်မ စားသောက်ဆိုင်တစ်ဆိုင် ပိုင်ဆိုင်ပြီဖြစ်ပြီး ပို၍ပင် ငွေရှာနိုင်မည်ဟု ကျွန်မထင်ခဲ့သည်။ အတော်များသည့် ငွေကြေးပမာဏတစ်ခု ကျွန်မရှာနိုင်သည့်အခါ ကျွန်မ၏ သက်တူရွယ်တူများ၏ လေးစားမှုနှင့် အရေးထားမှုတို့ကို အလိုအလျောက် ရရှိလိမ့်မည်၊ တစ်ချိန်တည်းတွင် အဆင့်အတန်းမြင့်သောသူတစ်ဦး၏ ဘဝပုံစံကိုလည်း နေထိုင်နိုင်လိမ့်မည်ဖြစ်သည်။ သို့သော် စီးပွားရေးလုပ်ငန်းကို တစ်ခဏကြာ လုပ်ကိုင်ပြီးနောက်တွင် ထိုမျှလောက်သော ငွေများကို ကျွန်မတို့ မရှာနိုင်ကြောင်း တွေ့ရှိခဲ့သည်။ ကျွန်မ စတင်၍ စိုးရိမ်ကြောင့်ကြပြီး ပူပန်လာခဲ့သည်။ အခြားသူများလေးစားရသည့် ဘဝတစ်ခုကို မည်သည့်အချိန်များမှ ကျွန်မ နေထိုင်နိုင်မည်နည်း။ 

၂၀၀၈ ခုနှစ်တွင် မမျှော်လင့်ထားသော အခွင့်အရေးတစ်ခု ပေါ်လာခဲ့သည်။ ဂျပန်နိုင်ငံတွင် တစ်နေ့လုပ်အားခမှာ တရုတ်နိုင်ငံတွင် ဆယ်ရက်လုပ်အားခနှင့် အကြမ်းဖျင်း ညီမျှသည်ကို မိတ်ဆွေတစ်ဦးထံမှ ကျွန်မသိခဲ့ရသည်။ ဤအရာကို ကျွန်မ ကြားသည့်အချိန်တွင် အလွန့်အလွန် ဝမ်းမြောက်ခဲ့သည်။ ငွေရှာဖို့ အခွင့်ကောင်းတစ်ခု နောက်ဆုံးတွင် ကျွန်မတွေ့ပြီဟု ထင်ခဲ့သည်။ ဂျပန်နိုင်ငံသွားဖို့ အေးဂျင့်ခစျေးကြီးသော်လည်း ကျွန်မ မိမိဘာသာ တွေးခဲ့သည်- “မစွန့်စားဘဲ ဘာမှမရဘူး။ အေးဂျင့်ခတွေ ဘယ်လောက်ပဲ များပါစေ၊ ဂျပန်မှာ ငါတို့ အလုပ်တွေရသရွေ့၊ ငွေကို မြန်မြန် ပြန်ထေမိမှာပဲ။” ပိုမိုကောင်းမွန်သော ဘဝတစ်ခုကို ဦးတည်သည့် ကျွန်မတို့၏ အိပ်မက်များကို အကောင်အထည်ဖော်ဖို့ရန်အလို့ငှာ၊ ကျွန်မနှင့် ကျွန်မ၏ယောက်ျားတို့ ဂျပန်သို့ သွားရန် ချက်ချင်းဆုံးဖြတ်ခဲ့ကြသည်။ ဂျပန်သို့ ကျွန်မတို့ ရောက်ရှိပြီးနောက် အလွန်ပင် မြန်မြန်ဆန်ဆန် ကျွန်မတို့ အလုပ်ရှာတွေနိုင်ခဲ့ကြသည်။ နေ့တိုင်း ကျွန်မယောက်ျားနှင့် ကျွန်မတို့ ဆယ်နာရီကျော် အလုပ်လုပ်ခဲ့ကြသည်။ အလုပ်ဖိစီးမှုက သိသာခဲ့ပြီး တစ်နေ့လုံး ကျွန်မ လုံးဝ ခြေကုန်လက်ပန်းကျခဲ့သည်။ အလုပ်ပြီးလျှင် ကျွန်မ အလုပ်ချင်ဆုံးအရာမှာ လဲလျောင်းပြီး အနားရန်ဖြစ်သည်၊ စားသောက်ခြင်းပင်လျှင် ငြီးငွေ့ဖွယ်ကောင်းသော အလုပ်တစ်ခုလို ဖြစ်ခဲ့သည်။ ထိုမျှမြန်ဆန်သော ဘဝပုံစံတစ်ခုကို ကြံ့ကြံ့ခံဖို့ ခဲယဉ်းသည်ကို ကျွန်မတွေ့ခဲ့ရသည်။ သို့သော် နှစ်အနည်းငယ်ကြာ ရုန်းကန်ပြီးနောက် ကျွန်မတွင်ရှိမည့် ငွေများအားလုံးနှင့်ပတ်သက်၍ ကျွန်မတွေးသည့်အခါ၊ ကျွန်မသည်၊ “ခုချိန်မှာ အလုပ်ခက်ခဲကောင်း ခက်ခဲနိုင်ပေမယ့် အနာဂတ်မှာ သိပ်ကောင်းတဲ့ ဘဝတစ်ခုကို မင်းနေထိုင်ရမယ်။ ဒါကြောင့် ဆက်လုပ်ပြီး လက်မလျော့နဲ့” ဟု တွေးကာ ကျွန်မ မိမိကိုယ်ကိုယ် ခွန်အားပေးခဲ့သည်။ ထို့ကြောင့် ငွေထုတ်စက်တစ်ခုကဲ့သို့ မရပ်မနား အလုပ်ဖိလုပ်ရင်း နေ့စဉ်နေ့တိုင်း အရိုးကြေကြ အရေခန်းခန်း ကျွန်မအလုပ်လုပ်ခဲ့သည်။ ၂၀၁၅ ခုနှစ်တွင် နောက်ဆုံး၌ လေးလံသော အလုပ်ဝန်အောက်တွင် ကျွန်မမေ့လဲလေသည်။ ဆေးစစ်ဖို့အတွက် ဆေးရုံသို့ ကျွန်မသွားခဲ့ပြီး ဆရာဝန်က ကျွန်မတွင် ခါးဆစ်ရိုးကြား အရိုးနုအပြား နေရာလွဲထွက်လာခြင်းကို ခံစားရပြီး ယင်းက အာရုံကြောကို ဖိအားပေးနေသည်ဟု ပြောခဲ့သည်။ ကျွန်မ အလုပ်လုပ်နေခဲ့သည့်အတိုင်း ဆက်လုပ်လျှင် နောက်ဆုံးတွင် ကျွန်မ အိပ်ရာထဲလဲရမည်ဖြစ်ကာ မိမိကိုယ်ကိုယ် ဂရုစိုက်နိုင်လိမ့်မည်မဟုတ်ပါ။ ဤသတင်းက ကျွန်မကို မိုးကြိုးသွားတစ်ခုကဲ့သို့ ဆိုင်းမဆင့် ဗုံမဆင့် ထိုးနှက်ခဲ့သည်။ ချက်ချင်းပင် ကျွန်မ အလွန့်အလွန် အားနည်းလာခဲ့သည်။ ကျွန်မ၏ဘဝက တိုးတက်ရုံသာ ရှိသေးပြီး ကျွန်မ၏ အိပ်မက်ဆီ နီးသထက် နီးနေခဲ့လေသည်။ ကျွန်မ နာမကျန်းဖြစ်လိမ့်မည်ဟု လုံးဝမတွေးမိခဲ့ပါ။ လက်လျော့လိုက်ဖို့ ကျွန်မငြင်းခဲ့သည်။ ကျွန်မ တွေးမိခဲ့ပါသည်- “ငါက ငယ်သေးတယ်။ ငါ အံကြိတ်ပြီး ဒါကို ကျော်ဖြတ်နိုင်ပါတယ်လေ။ အခု ငါ ငွေပိုမရှာဘဲ အဲဒီလို မစို့မပို့ဝင်ငွေလေးနဲ့ တရုတ်နိုင်ငံကို ပြန်သွားရင် မျက်နှာ ပိုပြီး ပျက်ရမှာပဲမဟုတ်လား။” ထို့ကြောင့် ငွေပိုရှာဖို့ အလုပ်သို့ ကျွန်မ၏ မကျန်းမာသည့် ခန္ဓာကိုယ်ကို ဆက်၍ အတင်းဆွဲခေါ်နေခဲ့သည်။ သို့သော် ရက်အနည်းငယ်ကြာပြီးနောက် ကျွန်မ အလွန်နာမကျန်းဖြစ်ခဲ့သည်မှာ အိပ်ရာမှ တကယ်ကို မထနိုင်ခဲ့ပါ။

ကျွန်မကိုစောင့်ရှောက်ဖို့ မည်သူမျှမရှိဘဲ ဆေးရုံရှိ ကုတင်တစ်ခုပေါ်တွင် လဲလျောင်းရင်း ကျွန်မ လုံးဝ စိတ်မသက်မသာ ဖြစ်ခဲ့သည်။ “ငါ ဘယ်လိုဖြစ်ပြီး ဒီအခြေအနေမှာ အဆုံးသတ်ရတာလဲ။ အိပ်ရာကမထနိုင်အောင် ငါ တကယ်ပဲ အဆုံးသတ်ရတော့မှာလား။” ထိုအခိုက်အတန့်တွင် ကျွန်မ၏ နံဘေးမှာထိုင်ဖို့ တစ်စုံတစ်ဦးကို ကျွန်မ ဘယ်လောက် မျှော်လင့်လိုက်ပါဘိ။ ကံဆိုးချင်တော့၊ ကျွန်မ၏ယောက်ျားက အလုပ်တွင်ရှိပြီး ကျွန်မ၏သားက ကျောင်းတွင်ရှိနေခဲ့သည်။ ကျွန်မ၏သူဌေးနှင့် လုပ်ဖော်ကိုင်ဖက်များက သူတို့ကိုယ်ပိုင် အကျိုးအမြတ်များကိုသာ အလေးထားခဲ့ကြသည်။ သူတို့ထဲမှ မည်သူကမျှ ဂရုစိုက်မှု နည်းနည်းမျှ မပြခဲ့ကြပါ။ ဖျားနာဆောင်တစ်ဝိုက်က အသီးသီး မိမိတို့၏ ကိုယ်ပိုင် ဆင်းရဲဒုက္ခခံစားနေရသည့် လူနာအမျိုးမျိုးကို ကျွန်မကြည့်သည့်အချိန်တွင် ပြောမပြတတ်အောင် ဝမ်းနည်းမှုမျိုးကို တွေကြုံခဲ့ရပြီး မတွေးဆပဲ မနေနိုင်ခဲ့ပါ- ဘဝရဲ့ ရည်ရွယ်ချက်က ဘာလဲ။ လူတစ်ဦးက အဓိပ္ပါယ်ရှိတဲ့ ဘဝတစ်ခုကို ဘယ်လို အသက်ရှင်နိုင်မှာလဲ။ ငွေက ပျော်ရွှင်မှုကို တကယ်ပဲ ဝယ်နိုင်လား။ အနှစ်သုံးဆယ်ကြာ ရုန်းကန်ရခြင်းအတွက် ကျွန်မပြစရာ မည်သည့်အရာရှိသည်ကို ကျွန်မသုံးသပ်ခဲ့သည်။ ဆေးဝါးစက်ရုံတစ်ခုတွင် ကျွန်မအလုပ်လုပ်ခဲ့သည်၊ သစ်သီးဝလံ ရောင်းခဲ့သည်၊ စားသောက်ဆိုင်တစ်ဆိုင် ဖွင့်ခဲ့ပြီး အလုပ်လုပ်ဖို့ ဂျပန်သို့ လာခဲ့ပြီးပြီဖြစ်သည်။ ဤနှစ်များအတောအတွင်းတွင် အမှန်ပင် ငွေကြေးအချို့ကို ကျွန်မရှာဖွေရရှိခဲ့သော်လည်း၊ ယင်းအား ကျွန်မ၏ ကိုယ်ပိုင်ပျော်ရွှင်မှုကို အဆုံးရှုံးအနစ်နာခံကာ ရလာခဲ့ခြင်း ဖြစ်ပြီး၊ ကျွန်မ၏ ဆင်းရဲဒုက္ခကို ကျွန်မ ပြန်ပြောပြနိုင်မည့်သူ မည်သူမျှမရှိခဲ့ပါ။ ကျွန်မ ဂျပန်နိုင်ငံကို ရောက်သည်နှင့်တစ်ပြိုင်နက် ကျွန်မ၏အိပ်မက်များကို အလျင်အမြန် အကောင်အထည်ဖော်နိုင်လိမ့်မည်ဟု ကျွန်မထင်ခဲ့သည်။ ဂျပန်တွင် နှစ်အနည်းငယ် ရှိပြီးနောက် တရုတ်နိုင်ငံသို့ ကျွန်မပြန်သွားသည့်အခါ၊ ချမ်းသာကြွယ်ဝမှုနှင့် ထည်ဝါမှုတို့ဖြင့် ဘဝကို အသစ်စတင်ကာ ကျွန်မ၏ သက်တူရွယ်တူများက အားကျလာကြသည်ကို ခံရလိမ့်မည်ဖြစ်သည်။ သို့သော် ယခု ကျွန်မမှာ ဆေးရုံအိပ်ရာတစ်ခုပေါ်တွင် လဲလျောင်းရင်းနှင့် လက်တွန်းလှည်းတစ်ခုတွင် ချုပ်လှောင်ခံရပြီး အတောမသတ် နာကျင်မှု၌ ကျွန်မဘဝ၏ ဒုတိယ ထက်ဝက်တစ်ခုလုံး ကုန်ဆုံးရမည့် အရေးနှင့်ပင် ရင်ဆိုင်နေရရင်း ဤနေရာတွင် ရှိလေသည်။...ဤအတွေးတွင် ငွေရဖို့သာ ကျွန်မဘဝကို စွန့်စားခဲ့ပြီး ဘဝမှာ ရှေ့ဆက်ခဲ့သည်ကို ကျွန်မ စတင်နောင်တရမိခဲ့သည်။ ဤအကြောင်းကို ကျွန်မ ပိုတွေးလေ၊ ခါးသီးသောမျက်ရည်များက ကျွန်မမျက်နှာတွင် ပိုမိုစီးကျလာလေ ဖြစ်ခဲ့သည်။ မချိတင်ကဲ ဝေဒနာဖြင့် ကျွန်မစိတ်နှလုံးထဲတွင် မအော်ဟစ်ဘဲ မနေနိုင်ခဲ့ပါ- “အို၊ ဘုရားသခင်။ ကျွန်မကို ကယ်ပါ။ ဘဝက ဘာလို့ အရမ်းရက်စက်ရတာလဲ။”

နာကျင်မှုနှင့် အကူအညီမဲ့ခြင်းတို့တွင် ကျွန်မအလွန်အမင်း နှစ်မြှုပ်နေချိန်မှာပင် အနန္တတန်ခိုးရှင် ဘုရားသခင်၏ ကယ်တင်ခြင်း ကျွန်မဆီသို့ ရောက်လာခဲ့ပြီး ကျွန်မ၏ နာမကျန်းဖြစ်ခြင်းက ကျွန်မ၏ ကောင်းချီးမင်္ဂလာ ဖြစ်လာခဲ့သည်။ အမှတ်တမဲ့ဖြင့် အနန္တတန်ခိုးရှင်ဘုရားသခင် အသင်းတော်မှ ညီအစ်မသုံးဦးနှင့် ကျွန်မသိကျွမ်းလာခဲ့သည်။ ဘုရားသခင်၏ နှုတ်ကပတ်တော်များကို သူတို့နှင့် အတူတကွ ဖတ်ရှုခြင်းမှတစ်ဆင့် ကောင်းကင်နှင့်မြေကြီးပေါ်ရှိ အရာခပ်သိမ်းတို့သည် သဘာဝဖြစ်စဉ်များမှ ဖြစ်ပေါ်လာခဲ့ခြင်း မဟုတ်ဘဲ ဘုရားသခင် ဖန်ဆင်းထားခြင်းဖြစ်ကြောင်း၊ ဘုရားသခင်မှာ စကြဝဠာတစ်ခုလုံး၏ အရှင်သခင်ဖြစ်ကြောင်း၊ လူ၏ကံကြမ္မာသည်လည်း ဘုရားသခင်၏ လက်တော်ထဲတွင်ရှိကြောင်း၊ ဘုရားသခင်သည် လူသားမျိုးနွယ်ကို တစ်လျှောက်လုံး လမ်းပြခဲ့ပြီး ထောက်ပံ့ပေးခဲ့ကြောင်းနှင့် လူသားမျိုးနွယ်ကို သူသည် စဉ်ဆက်မပြတ် စောင့်ရှောက်ကာ ကွယ်ကာလျက်ရှိကြောင်းတို့ကို ကျွန်မနားလည်ခဲ့သည်။ လူကို ဘုရားသခင် မည်မျှကြီးမားစွာ ချစ်သည်ကို ကျွန်မခံစားခဲ့ရသည်။ သို့သော် ကျွန်မ နားမလည်ခဲ့သေးသည့်အရာတစ်ခု ရှိပါသည်- ကျွန်မတို့၏ ကံကြမ္မာများအပေါ် ဘုရားသခင်က အုပ်စိုးပြီး၊ တာဝန်ယူသည်ဖြစ်၍ ကျွန်မတို့အနေဖြင့် ပျော်ရွှင်ပြီး ဝမ်းမြောက်သင့်သည်၊ သို့ဆိုလျှင် နာမကျန်းမှုနှင့် နာကျင်မှုတို့ကို ကျွန်မတို့ အဘယ်ကြောင့် ခံစားရသေးသနည်း။ ဘဝက အဘယ့်ကြောင့် ခက်ခဲလှပါသနည်း။ ဘဝ၏နာကျင်မှုက မည်သည့်နေရာမှ လာပါသနည်း။ တစ်နေ့တွင် ကျွန်မ၏ မရှင်းလင်းမှုကို ညီအစ်မများအား ကျွန်မပြောပြခဲ့သည်။ ညီအစ်မတစ်ဦးက အနန္တတန်ခိုးရှင် ဘုရားသခင်၏ နှုတ်ကပတ်တော်များမှ ကျမ်းတစ်ပိုဒ်ကို ကျွန်မအတွက် ဖတ်ရှုခဲ့သည်- “လူသားတို့ ကြံ့ကြံ့ခံကြရသည့် မွေးဖွားခြင်း၊ သေဆုံးခြင်း၊ ဖျားနာခြင်းနှင့် အိုမင်းသောအသက်အရွယ်တို့မှ ရာသက်ပန် ဆင်းရဲဒုက္ခ၏ အရင်းအမြစ်မှာ အဘယ်နည်း။ အဘယ်အရာက လူတို့ကို ဤအရာများအား ရရှိစေခဲ့သနည်း။ လူသားတို့ ကနဦး ဖန်ဆင်းခံခဲ့ရစဉ်က သူတို့တွင် ထိုအရာများ မရှိခဲ့ကြသည် မဟုတ်လော။ သို့ဆိုလျှင် ဤအရာများသည် မည်သည့်နေရာမှ လာခဲ့သနည်း။ ထိုအရာများသည် လူသားများအနေဖြင့် စာတန်၏ သွေးဆောင်ဖြားယောင်းမှု ခံခဲ့ရပြီး ၎င်းတို့၏ ခန္ဓာ ဆုတ်ယုတ်လာခဲ့သည့်နောက်တွင် ဖြစ်တည်လာခဲ့ကြခြင်း ဖြစ်သည်။ လူသား ခန္ဓာ၏ နာကျင်မှု၊ ယင်း၏ ဝေဒနာများနှင့် ယင်း၏အနှစ်သာရမဲ့ခြင်းအပြင်၊ လူ့လောက၏ အလွန့်အလွန် စိတ်မချမ်းမြေ့ဖွယ် အရေးကိစ္စများသည် စာတန်က လူသားမျိုးနွယ်ကို ဖောက်ပြန်ပျက်စီးစေခဲ့ပြီးသည်နှင့်တစ်ပြိုင်နက် ဖြစ်လာခဲ့ကြသည်သာ ဖြစ်သည်။ လူသားများသည် စာတန်၏ ဖောက်ပြန်ပျက်စီးစေခြင်းကို ခံရပြီးနောက်၊ ယင်းက ၎င်းတို့ကို စတင် ညှဉ်းဆဲခဲ့လေသည်။ အကျိုးဆက်အနေဖြင့်၊ ၎င်းတို့သည် ပို၍ပို၍ အကျင့်ပျက်ယိုယွင်းလာခဲ့သည်။ လူသားမျိုးနွယ်၏ အနာရောဂါများမှာ ပို၍ပို၍ ကြီးမားလာပြီး၊ သူတို့၏ ဆင်းရဲဒုက္ခမှာ ပို၍ပို၍ ပြင်းထန်လာခဲ့သည်။ တိုး၍ တိုး၍၊ လူတို့သည် လူ့လောက၏ အနှစ်သာရကင်းမဲ့ခြင်းနှင့် ကံဆိုးမိုးမှောင်ကျခြင်းအပြင်၊ ဆက်လက်ရှင်သန်နိုင်စွမ်းမရှိခြင်းတို့ကို ခံစားခဲ့ကြရပြီး၊ သူတို့သည် ကမ္ဘာလောကအတွက် မျှော်လင့်ချက် ပို၍ပို၍လျော့နည်းစွာ ခံစားခဲ့ကြရသည်။ ထို့ကြောင့် ဤဒုက္ခကို လူသားများအပေါ် စာတန်က ကျရောက်စေခြင်းဖြစ်ပြီး၊ ထိုအရာသည် သူတို့အား စာတန်မှ ဖောက်ပြန်ပျက်စီးစေပြီးနောက်မှသာ ရောက်လာကာ သူတို့၏ ဇာတိပကတိမှာ အကျင့်ပျက်ယိုယွင်းလာခဲ့သည်။”(ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လောကီ ဆင်းရဲဒုက္ခကို ဘုရားသခင် မြည်းစမ်းခြင်း၏ အရေးပါမှု”) ညီအစ်မက၊ “အစအဦးမှာ လူကို ဘုရားသခင် ဖန်ဆင်းခဲ့တဲ့အချိန်မှာ ဘုရားသခင်က သူတို့နဲ့အတူ ရှိခဲ့တယ်၊ ပြီးတော့ သူတို့ကို စောင့်ရှောက်ပြီး ကွယ်ကာခဲ့တယ်။ အဲဒီအချိန်တုန်းက မွေးဖွားခြင်း၊ အိုမင်းရင့်ရော်ခြင်း၊ မကျန်းမာခြင်း ဒါမှမဟုတ် သေခြင်း မရှိခဲ့သလို၊ စိုးရိမ်ပူပန်မှုတွေ ဒါမှမဟုတ် အနှောင့်အယှက်တွေ မရှိခဲ့ဘူး။ လူတွေဟာ သူတို့အပေါ် ဘုရားသခင် ချပေးသနားခဲ့တဲ့ အရာခပ်သိမ်းမှာ ပျော်မွေ့ရင်း စိုးရိမ်သောကနဲ့ ကြောင့်ကြမှုမရှိဘဲ ဧဒင်ဥယျာဉ်ထဲမှာ နေထိုင်ခဲ့ကြတယ်။ ဘုရားသခင်ရဲ့ လမ်းပြမှုအောက်မှာ လူသားမျိုးနွယ်ဟာ ပျော်ရွှင်စွာနဲ့ ဝမ်းမြောက်စွာ နေထိုင်ခဲ့ကြတယ်။ ဒါပေမယ့် လူသားမျိုးနွယ်ဟာ စာတန်ရဲ့ သွေးဆောင်ဖြားယောင်းခြင်းနဲ့ ဖောက်ပြန်ဖျက်ဆီးခြင်း ခံခဲ့ရပြီးတဲ့နောက်မှာ ဘုရားသခင်ကို သူတို့ သစ္စာဖောက်ခဲ့ကြပြီး ဘုရားသခင်ရဲ့ စကားတွေထက် စာတန်ရဲ့ စကားတွေကို အရေးစိုက်ခဲ့ကြတယ်။ ဒီအကြောင်းရင်းကြောင့် လူသားမျိုးနွယ်ဟာ ဘုရားသခင်ရဲ့ စောင့်ရှောက်မှု၊ ကွယ်ကာမှုနဲ့ ကောင်းချီးမင်္ဂလာတို့ကို ဆုံးရှုံးခဲ့ရပြီး စာတန်ရဲ့ အုပ်စိုးမှုအောက်ကို ကျရောက်ခဲ့ရတယ်။ နှစ်ထောင်ပေါင်းများစွာ ရုပ်ဝတ္ထုဝါဒ၊ ဘုရားမဲ့ဝါဒနဲ့ ဆင့်ကဲပြောင်းလဲခြင်းဝါဒအပြင် လူတွေကို လှည့်ဖြားပြီး အန္တရာယ်ဖြစ်စေဖို့ ကြီးမြတ်တဲ့လူတွေနဲ့ ကျော်ကြားတဲ့သူတွေ ကြော်ငြာတဲ့ ယုတ္တိမဲ့တဲ့အရာတွေနဲ့ အလိမ်အညာတွေလို မိစ္ဆာအယူတွေနဲ့ လမ်းလွဲစေတဲ့လိမ်ဆင်တွေကို စာတန်က တစ်သမတ်တည်း အသုံးပြုခဲ့တယ်-‘တကယ်တော့ ဘုရားသခင်ဆိုတာ လုံးဝမရှိဘူး’ ‘ကယ်တင်ရှင် မည်သည့်အခါကမျှ မရှိခဲ့ပေ’ ‘လူတစ်ဦး၏ကံကြမ္မာသည် ထိုသူ၏လက်ထဲတွင် ရှိ၏’ ‘ကျော်စောအောင်လုပ်ပြီး ဘိုးဘေးတွေကို ဂုဏ်ပြုပါ’ ‘မိမိကိုယ်သာ ကိုးကွယ်ရာဖြစ်၏’ ‘လူသားသည် ချမ်းသာကြွယ်ဝရန် မည်သည့်အရာကိုမဆို လုပ်လိမ့်မည်’ ‘ငွေကြေးသည် ကမ္ဘာကို လည်ပတ်စေသည်’ နဲ့ ‘ငွေသာလျှင် ပထမ’ စတာတွေပေါ့။ ဒီယုတ္တိမဲ့တာတွေနဲ့ မိစ္ဆာအယူဝါဒတွေကို လူသားမျိုးနွယ်က လက်ခံခဲ့ပြီးတဲ့နောက်မှာ ဘုရားသခင်ရဲ့ တည်ရှိခြင်းကို သူတို့ ငြင်းပယ်ခဲ့ကြတယ်၊ ဘုရားသခင်ရဲ့ အချုပ်အခြာအာဏာကို ငြင်းပယ်ခဲ့ကြပြီး ဘုရားသခင်ကို သစ္စာဖောက်ခဲ့ကြတယ်။ ပျော်ရွှင်တဲ့ ဘဝတစ်ခုကို ဖန်တီးဖို့ မိမိရဲ့ကိုယ်ပိုင် လက်နှစ်ဖက်ကို သူတို့ အားကိုးဖို့ ဆန္ဒရှိခဲ့ကြတယ်။ လူသားရဲ့ စိတ်သဘောထားကလည်း ပိုပိုပြီး မာနထောင်လွှားလာပြီး စိတ်ကြီးဝင်လာခဲ့တယ်။ သူတို့က ပိုပြီးတောင် မိမိကိုယ်ကိုယ် ဖြောင့်မတ်တယ်လို့ ထင်လာကြတယ်၊ တစ်ကိုယ်ကောင်းဆန်လာကြတယ်၊ ကောက်ကျစ်လာကြပြီး ဆိုးယုတ်လာကြတယ်။ အဆင့်အတန်း၊ ချမ်းသာကြွယ်ဝမှုနဲ့ ပုဂ္ဂိုလ်ရေး အကျိုးအမြတ်တွေအတွက် သူတို့ရဲ့ ရုန်းကန်ကြိုးစားမှုမှာ မသိကျေးကျွန်ပြုတာ၊ လျှို့ဝှက်ကြံစည်တာနဲ့ ပြိုဆိုင်မှုတွေမျိုးစုံ လူတွေရဲ့ကြားမှာ ပေါ်ပေါက်ခဲ့တယ်။ သူတို့ဟာ ပိုပိုလို့ ပူပန်သောကရောက်လာပြီး ခြေကုန်လက်ပန်းကျလာတဲ့ အခိုက်မှာ အချင်းချင်း တိုက်ခိုက်ပြီး လိမ်လည်လှည့်စားခဲ့ကြတယ်။ နောက်ဆုံးမှာ ဒီအရာက သူတို့ကို နာမကျန်းဖြစ်စေတယ်၊ နာကျင်မှုနဲ့ ဆင်းရဲဒုက္ခကို တွေ့ကြုံစေပြီး ဝိညာဉ်ရေးရာမှာ အနှစ်မဲ့လာစေခဲ့တယ်။ ဒီနာကျင်မှုတွေနဲ့ ပူပန်သောကတွေက ကျွန်မတို့ကို ဒီလောကထဲက လူ့ဘဝဟာ အရမ်းစိတ်ဆင်းရဲရတယ်၊ အရမ်းပင်ပန်းစရာဖြစ်ပြီး ဆင်းရဲဒုက္ခနဲ့ ပြည့်နက်လွန်းလှတယ်လို့ ခံစားရစေတယ်။ ဒီအရာအားလုံးဟာ စာတန်က လူသားမျိုးနွယ်ကို ဖောက်ပြန်ပျက်စီးစေခဲ့ပြီးတဲ့နောက်မှ ဖြစ်ပျက်တာဖြစ်တယ်၊ အဲဒါဟာ စာတန်က ကျွန်မတို့ကို အန္တရာယ်ပေးနေတာဖြစ်ပြီး၊ အဲဒါက ဘုရားသခင်ကို လူသားမျိုးနွယ်က ငြင်းပယ်ခြင်း၊ သူတို့ကိုယ်သူတို့ ဘုရားသခင်ဆီကနေ ဝေးကွာစေပြီး ဘုရားသခင်ကို သစ္စာဖောက်ခြင်းရဲ့ ခါးသီးတဲ့ အကျိုးဆက်လည်း ဖြစ်ခဲ့ပါတယ်” ဟု ပြောကာ ကျွန်မကို မိတ်သဟာယပြုပေးခဲ့သည်။

ထိုညီအစ်မက၊ “လူသားမျိုးနွယ်ဟာ စာတန်ရဲ့ ဖောက်ပြန်ဖျက်ဆီးခြင်းနဲ့ အန္တရာယ်ပြုခြင်း ဆက်လက်ခံနေရတာကို ဘုရားသခင်က ကြည့်မနေနိုင်ဘူး၊ ဒါကြောင့် သူက ကျွန်မတို့ ဖောက်ပြန်ပျက်စီးတဲ့ လူသားတွေကို ရွေးနုတ်ဖို့နဲ့ ကယ်တင်ဖို့ လူသားတွေကြားမှာ နှစ်ကြိမ်လူ့ဇာတိခံခဲ့တယ်။ အထူးသဖြင့် နောက်ဆုံးသောကာလမှာ လူ့ဇာတိခံ ခရစ်တော်က နှုတ်ကပတ်တော် သန်းပေါင်းများစွာ ဖော်ပြပြီးပါပြီ။ အဲဒါတွေက စာတန်ရဲ့ ဖောက်ပြန်ဖျက်ဆီးခြင်းကနေ သူတို့ကိုယ်သူတို့ ဆွဲထုတ်ဖို့၊ သန့်စင်ခံရပြီး အပြည့်အဝ ကယ်တင်ခံရဖို့ လူသားမျိုးနွယ်ကို အခွင့်ပေးတဲ့ သမ္မာတရားဖြစ်ပါတယ်။ ဘုရားသခင်ရဲ့ နှုတ်ကပတ်တော်ကို ကျွန်မတို့ နားထောင်ပြီး ဘုရားသခင်ရဲ့ နှုတ်ကပတ်တော်ထဲက သမ္မာတရားကို နားလည်သရွေ့၊ စာတန်က လူသားမျိုးနွယ်ကို ဖောက်ပြန်ပျက်စီးစေတဲ့ နည်းစနစ်တွေနဲ့ နည်းလမ်းတွေအားလုံးကို ကျွန်မတို့ ခွဲခြားပြီး ရှင်းရှင်းလင်းလင်း မြင်နိုင်မှာဖြစ်တယ်။ စာတန်ရဲ့ ဆိုးယုတ်တဲ့ အနှစ်သာရကို ကျွန်မတို့ ရိပ်စားမိမှာဖြစ်ပြီး စာတန်ကိုစွန့်ပစ်ဖို့ ခွန်အား ရရှိကြမှာ ဖြစ်ပါတယ်၊ စာတန်ရဲ့ အန္တရာယ်ကနေ ထွက်ပြေးလွတ်မြောက်ကြမှာဖြစ်တယ်၊ ဘုရားသခင်ရှေ့မှောက် ပြန်လာကြမှာဖြစ်တယ်၊ ဘုရားသခင်ရဲ့ ကယ်တင်ခြင်းကို ရရှိပြီး နောက်ဆုံးမှာ နှစ်သက်ပျော်ရွှင်ဖွယ် အဆုံးသတ် ခရီးပန်းတိုင်တစ်ခုဆီ ဘုရားသခင်ရဲ့ ခေါ်ဆောင်သွားတာ ခံရမှာဖြစ်ပါတယ်” ဟု ပြောကာ ကျွန်မအား သူ၏ မိတ်သဟာယပြုချက်ကို ဆက်ပြောခဲ့သည်။ ဘုရားသခင်သည် လူသားမျိုးနွယ်ကို ကယ်တင်ဖို့ ကိုယ်တိုင်ကိုယ်ကျ ကြွလာခဲ့ပြီဖြစ်သည်ကို ကြားရသည့်အချိန်တွင် ကျွန်မ အလွန် စိတ်လှုပ်ရှားလာခဲ့သည်။ ကျွန်မအား စာတန်က ဆက်လက်အန္တရာယ်ပေးသည်ကို ကျွန်မ တကယ်မလိုချင်ပါ၊ ထို့ကြောင့် ကျွန်မ၏ နာကျင်မှုနှင့် စိတ်ရှုပ်ထွေးခြင်းတို့ကို ကျွန်မ၏ ညီအစ်မများအား ပြောပြခဲ့သည်- “ကျွန်မသိပ်နားမလည်တဲ့ ကိစ္စရပ်တစ်ခုရှိတယ်။ ဆိုရိုးစကားတစ်ခုက ‘လူသားသည် အထက်သို့ ရုန်းကန်ဆန်တက်သည်- ရေသည်နိမ့်ရာသို့ စီးဆင်း၏’ လို့ပြောတယ်။ ထင်ပေါ်ပြီး သက်သောင့်သက်သာရှိတဲ့ ဘဝတစ်ခုကို နေထိုင်ရဖို့ ကျွန်မ အရမ်းကြိုးစား အလုပ်လုပ်ခဲ့ပြီး၊ လူမှုစံနှုန်းတွေအရ ဒါကို အတွေးအမြင်ဝါဒဆန်ပြီး ရည်မှန်းချက်ကြီးတယ်လို့ မြင်လို့ရတယ်။ ဒီလိုဘဝနည်းလမ်းကလည်း ကျွန်မတို့ကို စာတန် အန္တရာယ်ပေးတဲ့ နည်းလမ်းတစ်ခု ဖြစ်နိုင်မလား။”

ညီအစ်မက နောက်ထပ် အနန္တတန်ခိုးရှင် ဘုရားသခင်၏ နှုတ်ကပတ်တော်များ ကျမ်းနှစ်ပိုဒ်ကို ကျွန်မအား ဖတ်ပြခဲ့သည်- “လူသား၏ အသိပညာ သင်ယူခြင်း ဖြစ်စဉ်အတွင်း၊ စာတန်သည် ဇာတ်လမ်းများကို ပြောပြခြင်းဖြစ်စေ၊ အသိပညာ တစ်စိတ်တစ်ပိုင်း ပေးလိုက်ခြင်း သက်သက် ဖြစ်စေ၊ သို့မဟုတ် လူတို့၏ ဆန္ဒများ သို့မဟုတ် ၎င်းတို့၏ ရည်မှန်းချက်များကို ဖြည့်ဆည်းခွင့် ပေးသည်ဖြစ်စေ နည်းလမ်းမျိုးစုံကို အသုံးပြု လေသည်။ စာတန်သည် သင့်ကို မည်သည့်လမ်းဖြင့် ခေါ်ဆောင်ချင်ပါသနည်း။ အသိပညာကို သင်ယူလေ့လာခြင်း နှင့် ပတ်သက်၍ မည်သည့်အရာမျှ မှားယွင်းခြင်း မရှိ၊ လုံးဝ သဘာဝကျသည်ဟု လူတို့က ထင်ကြ၏။ နှစ်သက်ဖွယ်ကောင်းသည့် နည်းလမ်းဖြင့် ပြောရမည် ဆိုလျှင်၊ မြင့်မားသော စံအယူအဆများ ရှိခြင်း သို့မဟုတ် ရည်မှန်းချက်များ ရှိခြင်းသည် ပြင်းပြသောဆန္ဒများ ရှိခြင်းဖြစ်ပြီး၊ ဤသည်မှာ အသက်တာတွင် မှန်ကန်သောလမ်း ဖြစ်သင့်သည်ဟု လူတို့က ထင်ကြသည်။ လူတို့သည် ၎င်းတို့၏ကိုယ်ပိုင် စံအယူအဆများအား ဖြစ်မြောက်စေနိုင်သည် သို့မဟုတ် ၎င်းတို့၏အသက်တာတွင် အသက်မွေးဝမ်းကျောင်းတစ်ခု အောင်မြင်စွာ ပြုနိုင်သည် ဆိုလျှင်၊ ထိုနည်းလမ်းသည် လူတို့အသက်ရှင်နေထိုင်ရန် အတွက် ပို၍ ဂုဏ်ဝင့်ဖွယ်ကောင်းသောနည်းလမ်း မဟုတ်လော။ ဤအရာများကို လုပ်ဆောင်ခြင်းအားဖြင့် လူတစ်ဦးသည် မိမိ၏ဘိုးဘေးများကို ဂုဏ်ပြုရုံသာမက၊ သမိုင်းတွင် မိမိ၏အမှတ်အသားတစ်ခု ကျန်ရစ်စေဖို့ အခွင့်အရေးတစ်ခုလည်း ရှိနိုင်ပေသည်- ဤသည်မှာ ကောင်းသော အရာတစ်ခု မဟုတ်သလော။ ဤသည်မှာ လောကီလူတို့၏အမြင်တွင် ကောင်းသောအရာတစ်ခု ဖြစ်နေပြီး၊ ၎င်းတို့အတွက်ကား သင့်လျော်ကာ အပြုသဘောဆောင်နေသင့်၏။ သို့ရာတွင် အန္တရာယ် ပြုမည့် လက္ခဏာရှိသော စေ့ဆော်မှုများရှိသည့် စာတန်သည် လူတို့ကို ဤလမ်းမျိုးဆီ ခေါ်ဆောင်ပြီးနောက်တွင်၊ ဤမျှသာလော။ လုံးဝ မဟုတ်ပေ။ အမှန်တွင် လူသား၏ စံအယူအဆများသည် မည်မျှမြင့်မားပါစေ၊ လူသား၏ ဆန္ဒများသည် မည်မျှ လက်တွေ့ကျပါစေ သို့မဟုတ် ၎င်းတို့သည် မည်မျှသင့်လျော်ပါစေ၊ လူသားက ရယူချင်သည့် အရာအားလုံး၊ လူသားက ရှာဖွေသည့်အရာ အားလုံးသည် စကားလုံးနှစ်လုံးနှင့် ခွဲခြား၍မရအောင် ချိတ်ဆက် နေ၏။ ဤစကားလုံးနှစ်လုံးသည် လူတိုင်း၏ အသက်တာအတွက် မရှိမဖြစ် အရေးပါလှပြီး ၎င်းတို့သည် စာတန်က လူသား၏အထဲသို့ သွတ်သွင်းရန် ရည်ရွယ်သော အရာများ ဖြစ်သည်။ ဤစကားလုံး နှစ်လုံးသည် မည်သည့်အရာများ ဖြစ်သနည်း။ ၎င်းတို့သည် ‘ကျော်ကြားမှု’ နှင့် ‘အမြတ်အစွန်း’ တို့ ဖြစ်၏။ စာတန်သည် လူတို့၏ အယူအဆများနှင့် အလွန်များစွာပူးပေါင်း ထားသော နည်းလမ်းဖြစ်သည့် လွန်စွာ သိမ်မွေ့ညင်သာသော နည်းလမ်းမျိုးကို အသုံးပြု၏။ ယင်းသည် လုံးဝ အစွန်းရောက်သော နည်းလမ်း မဟုတ်။ ယင်းမှတစ်ဆင့် ၎င်း၏ရှင်သန်ခြင်း နည်းလမ်း၊ လိုက်နာရမည့် သူ၏စည်းကမ်းများကို စာတန်က လူတို့အား အမှုမဲ့အမှတ်မဲ့ လက်ခံစေကာ၊ ဘဝပန်းတိုင်များနှင့် အသက်တာ ဦးတည်ချက်များကို ထူထောင်စေလေသည်၊ ထိုသို့ လုပ်ဆောင်ခြင်းဖြင့်၊ ၎င်းတို့သည် အသက်တာထဲတွင် ရည်မှန်းချက်များကိုလည်း အမှုမဲ့အမှတ်မဲ့ ရှိလာကြ လေသည်။ ဤဘဝရည်မှန်းချက်များက မည်မျှပင် ကြီးကျယ်ခမ်းနား ပုံရသည် ဖြစ်စေ၊ ဤအရာ တို့သည် ‘ကျော်ကြားမှု’ နှင့် ‘အမြတ်အစွန်း’ နှင့် ခွဲမရအောင် ချိတ်ဆက်ထားလေသည်။ အမှန်တကယ်၌ ကြီးမြတ်သော၊ ကျော်ကြားသော ပုဂ္ဂိုလ် မည်သူမဆို၊ လူအားလုံးတို့သည် အသက်တာတွင် ၎င်းတို့ လိုက်သည့်အရာသည် ‘ကျော်ကြားမှု’ နှင့် ‘အမြတ်အစွန်း’ ဟူသော ဤစကားလုံး နှစ်လုံးနှင့်သာ ဆက်စပ်နေသည်။ လူတို့သည် ကျော်ကြားမှုနှင့် အမြတ်အစွန်းကို ၎င်းတို့ ရကြသည်နှင့် တစ်ပြိုင်နက်၊ မြင့်မားသော အဆင့်အတန်းနှင့် ကြီးမားသော ကြွယ်ဝခြင်းတို့ကို ခံစားရန်နှင့် အသက်တာကို ပျော်မွေ့ရန် အတွက် ဤအရာများကို အကျိုးရှိအောင် အသုံးချနိုင်မည်ဟု ထင်ကြ၏။ ၎င်းတို့အနေဖြင့် ကျော်ကြားခြင်းနှင့် အမြတ်အစွန်းတို့ကို အပျော်အပါးလိုက်စားသည့် အသက်တာနှင့် ကာယိန္ဒြေမစောင့်ဘဲ ဇာတိပကတိ၌ ပျော်မွေ့ခြင်း အသက်တာကို ရရှိဖို့ အသုံးပြုနိုင်သည့် အရင်းအနှီးမျိုးဟု ထင်ကြလေသည်။ လူသားမျိုးနွယ် အလွန်တပ်မက်သည့် ဤကျော်ကြားခြင်းနှင့် အမြတ်အစွန်းတို့အတွက်၊ လူတို့သည် ၎င်းတို့၏ခန္ဓာနှင့် စိတ်၊ ၎င်းတို့တွင်ရှိသည်များ အားလုံး၊ ၎င်းတို့၏အနာဂတ်များနှင့် ကံကြမ္မာများအားလုံးကို အမှုမဲ့အမှတ်မဲ့ ဖြစ်သော်လည်း စိတ်လိုလက်ရဖြင့် စာတန်အား ပေးအပ်ကြလေ၏။ ထိုသူတို့သည် တုံ့ဆိုင်းခြင်း အလျှင်းမရှိသည့်အပြင်၊ ၎င်းတို့ လွှဲအပ်သမျှကို ပြန်၍ရယူရန် လိုအပ်သည်ကိုလည်း လုံးဝမသိနားမလည်ဘဲ ထိုသို့ပြုကြ၏။ လူတို့သည် စာတန်ထံတွင် ဤသို့ ခိုလှုံကြပြီး၊ ၎င်းအပေါ် သစ္စာရှိ သွားကြသည်နှင့်တစ်ပြိုင်နက်၊ ၎င်းတို့သည် မိမိကိုယ်ကိုမိမိ ထိန်းချုပ်နိုင်ဦးမည်လော။ သေချာပေါက် မဖြစ်နိုင်ပေ။ စာတန်က ၎င်းတို့ကို လုံးဝအကြွင်းမဲ့ ထိန်းချုပ်ထားသည်။ ၎င်းတို့သည် နွံအိုင်ထဲသို့ လုံးဝအကြွင်းမဲ့ နစ်မြုပ်သွားကြပြီး ဖြစ်ကာ၊ မိမိကိုယ်ကိုယ် ပြန်ရုန်းထွက်ရန် မတတ်နိုင်ကြပေ။ လူတစ်ယောက်သည် ကျော်ကြားမှုနှင့် အမြတ်အစွန်းတွင် နစ်မြုပ်သွားသည်နှင့်၊ တောက်ပသောအရာ၊ ဖြောင့်မတ်သောအရာ သို့မဟုတ် လှပ၍ ကောင်းမွန်သော အရာများကို ရှာဖွေခြင်း မရှိတော့ပေ။ ဤသည်မှာ အဘယ်ကြောင့်ဆိုသော် လူတို့အပေါ်တွင် ရှိသော ကျော်ကြားမှုနှင့် အမြတ်အစွန်းတို့၏ ဆွဲဆောင်မှု အင်အားသည် ကြီးမားလွန်းသောကြောင့် ဖြစ်သည်။ ၎င်းတို့သည် လူတို့အတွက် ဘဝတစ်လျှောက်လုံး လိုက်စားသည့် အရာများ၊ အဆုံးမရှိ ထာဝရလိုက်စားသည့် အရာများပင် ဖြစ်သွားကြ၏။ ဤသည်မှာ အမှန် မဟုတ်သလော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) “ထို့ကြောင့် လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆))

ဘုရားသခင်၏ နှုတ်ကပတ်တော်များကို ဖတ်ရှုခြင်း ပြီးစီးသည့်နောက်တွင် ထိုညီအစ်မက လူကို ဖောက်ပြန်ပျက်စီးစေဖို့ ကျော်ကြားမှုနှင့် အကျိုးအမြတ်တို့ကို စာတန်အသုံးပြုခြင်း၏ အမှန်တရားများနှင့် လက်တွေ့အရှိတရားတို့နှင့် စပ်လျဉ်း၍ ကျွန်မအား မိတ်သဟာယပြုပေးခဲ့သည်။ ထို့နောက်တွင်မှ ဤလောကထဲက အာဏာစွဲကိုင်ထားသောသူနှင့် လူသားမျိုးနွယ်ကို ထိန်းချုပ်ထားသူ အားလုံးတို့သည် စာတန်၏ ဆိုးယုတ်သော အင်အားစုများဖြစ်ကြောင်း၊ ကျော်ကြားပြီး ကြည်ညိုခံရသည့် လူတို့သည် လူသားမျိုးနွယ်ကို ဖောက်ပြန်ပျက်စီးစေသည့် မကောင်းဆိုးဝါး ရှင်ဘုရင်များဖြစ်ကြောင်းနှင့် မာတ်စ်၏ ဘုရားမဲ့ဝါဒနှင့် ဒါဝင်တင်ပြခဲ့သည့် ဆင့်ကဲပြောင်းလဲခြင်း သဘောတရားတို့က လူသားမျိုးနွယ်ကို အဆုံးစွန်ထိ လှည့်ဖြားပြီး ဖောက်ပြန်ပျက်စီးစေခဲ့ကာ၊ ဘုရားသခင်ကို ရှောင်ဖယ်ပြီး သစ္စာဖောက်ဖို့ လူသားမျိုးနွယ်ကို သွေးဆောင်ခဲ့ကြောင်းတို့ကို ကျွန်မနားလည်ခဲ့သည်။ ထို့နောက်တွင်မှ ယခင်က ကျွန်မဖတ်ရှုခဲ့သည့် စာအုပ်များက စာတန်၏ အဆိပ်၊ စာတန်၏ အတွေးအခေါ်နှင့် စာတန်၏ ယုတ္တိသဘောတို့ဖြင့်သာ ပြည့်နေခဲ့သည်ကို ကျွန်မနားလည်လိုက်ရသည်။ လူသားမျိုးနွယ်ကို စာတန်က မည်သို့ ဖောက်ပြန်ပျက်စီးစေခဲ့သည်ကို ကျွန်မအား ထုတ်ဖော်ပြခဲ့သည့် ဘုရားသခင်၏ နှုတ်ကပတ်တော်ကြောင့်သာ မဟုတ်လျှင် အမှောင်ထဲတွင် အစွမ်းကုန်ရုန်းကန်ရင်း ကျွန်မသည် စာတန်၏ လှည့်ဖြားခြင်းနှင့် ထိန်းချုပ်ခြင်းကို ခံနေရဦးမည်ဖြစ်သည်။ လူအနေဖြင့် စံနှုန်းနှင့် ပြင်းပြသောဆန္ဒများ ရှိခြင်းသက်သက်သည် ဘာမျှမမှားပါ၊ သို့သော် လူ့အနေဖြင့် သူ၏စိတ်ကူးများကို လိုက်စားခြင်းဖြစ်စဉ်တွင် စာတန်က လူကို ကျော်ကြားမှုနှင့် အကျိုးအမြတ်တို့အတွက်သာ အသက်ရှင်ဖို့ သွေးဆောင်ဖြားယောင်းရင်း သူ၏ နည်းစနစ်များနှင့် ရှင်သန်မှု အခြေခံသဘောတရားများဖြင့် လူကိုပြည့်စေဖို့ နည်းစနစ်မျိုးစုံကို အသုံးပြုလေသည်။ လူတို့သည် ကျော်ကြားမှုနှင့် အကျိုးအမြတ်တို့အတွက် အသုံးတော်ခံပြီး ကြိုးပမ်းကြသည့်အခါ ကျွန်မတို့အတွက် ကျော်ကြားမှုနှင့် အကျိုးအမြတ်တို့၏ ဆွဲဆောင်မှုက အလွန်ကြီးမားသောကြောင့် သူတို့သည် အလင်းဖြစ်သည့်အရာနှင့် အဓိပ္ပါယ်ရှိသောဘဝကို မည်သို့ အသက်ရှင်ရမည်ကို မရှာဖွေကြတော့သလို၊ ထိုအရာကို ကျွန်မတို့ အလွန်စွဲလမ်းလာခဲ့သည်မှာ ကျွန်မတို့ မိမိကိုယ်ကိုယ် လွတ်မြောက်စေဖို့ နည်းလမ်းမရှိတော့အောင် ဖြစ်လေသည်။ ဤသည်တို့မှာ ကျွန်မတို့၏ ခန္ဓာကိုယ်များကို ချုည်နှောင်ရာတွင် စာတန်အသုံးပြုသည့် အချုပ်အနှာင်များ၊ လူတို့ကို စာတန် ဖောက်ပြန်ပျက်စီးစေရာတွင် အသုံးပြုသည့် ဒုက္ခပေးသော လျှို့ဝှက်အကြံအစည်များ ဖြစ်လေသည်။ ပြန်လည်သုံးသပ်ဆင်ခြင်ရသော် ကျွန်မ၏ သက်တူရွယ်တူများအထက်တွင် ထူးချွန်ခြင်းနှင့် အခြားသူများ၏ လေးစားခြင်းကို ရရှိဖို့ ငွေရရှိခြင်းတို့ကို လိုက်စားရာတွင် ကျွန်မ၌ မိမိကိုယ်ကိုယ်သိသော အသိစိတ် ပျောက်ဆုံးခဲ့ရသည်၊ လူမဆန်သည့်၊ ငွေလုပ်စက်တစ်ခု ဖြစ်လာခဲ့ပြီး ဒွိဟစိုးစဥ်းမျှမရှိဘဲ ကျော်ကြားမှုနှင့် အကျိုးအမြတ်အတွက် ကျွန်မ၏ ကျန်းမာရေးကိုပင် စတေးခဲ့သည်။ ကျွန်မသည် ငွေ၊ ကျော်ကြားမှုနှင့် အကျိုးအမြတ်အတွက် ကျေးကျွန်တစ်ဦး အမှန်တကယ် ဖြစ်လာခဲ့သည်။ ကျွန်မသည် “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်” ဟူသည့် ဆိုရိုးစကားတွင် ဖော်ပြထားသည့် မှားယွင်းသော ဘဝအမြင်တစ်ခု၏ ထိန်းချုပ်မှုအောက်တွင် ရှိနေခဲ့သောကြောင့် ပိုအဆင်ပြေဖို့ အမြဲလိုချင်လျက် ဆက်လက်ကြိုးစားရုန်းကန်ရန် ကြီးမားသော ကြိုးစားအားထုတ်မှုများ ကျွန်မလုပ်ဆောင်ခဲ့သည်။ ကျွန်မသည် မည်သည့်အခါမျှ စိတ်ကျေနပ်မှုမရှိခဲ့ဘဲ ကျွန်မ၏ခန္ဓာကိုယ် ပြိုလဲလုသည်အထိ အလုပ်လုပ်ခဲ့ပြီး ကျွန်မတွင် ရွေးချယ်စရာမရှိခဲ့သောကြောင့်သာ ကျွန်မရပ်တန့်ခဲ့ခြင်းဖြစ်သည်။ ကျော်ကြားမှုနှင့် အကျိူးအမြတ်တို့ကို လိုက်စားခြင်းက ကျွန်မ၏ဘဝကို အမှန်တကယ် အလွန်ခက်ခဲစေပြီး ပင်ပန်းစေခဲ့ပြီ။ အနန္တတန်ခိုးရှင် ဘုရားသခင့် နှုတ်ကပတ်တော်များ၏ ထုတ်ဖော်ပြမှုများကြောင့် မဟုတ်ခဲ့လျှင် လူကို ဖောက်ပြန်ပျက်စီးစေရာတွင် စာတန်အသုံးပြုသည့် အန္တရာယ်ပြုမည့် လက္ခဏာရှိသော ရည်ရွယ်ချက်များနှင့် ဒုက္ခပေးသော အကြံအစည်များကို ကျွန်မ ရိပ်စားမိခဲ့ဖို့မပြောနှင့်၊ ချမ်းသာကြွယ်ဝမှု၊ ကျော်ကြားမှုနှင့် အကျိုးအမြတ်တို့ကို ကျွန်မ၏လိုက်စားခြင်းက မှားယွင်းကြောင်းနှင့် ဤအရာမှာ စာတန်က လူတို့ကို ဆိုးဆိုးရွားရွား အန္တရာယ်ပြုရာတွင် အသုံးပြုသည့် နည်းစနစ်တစ်ခုဖြစ်ကြောင်း ကျွန်မ လုံးဝ သိခဲ့လိမ့်မည် မဟုတ်ပါ။ ဤနောက်တွင် ညီအစ်မသည် အနန္တတန်ခိုးရှင်ဘုရားသခင်၏ နှုတ်ကပတ်တော်များနှင့်ဆိုင်သည့် စာပိုဒ်အချို့ကို ဖတ်ပြခဲ့ပြီး ဘုရားသခင်၏ နှုတ်ကပတ်တော်နှင့် လူသားမျိုးနွယ်ကို ဖောက်ပြန်ပျက်စီးစေရာတွင် စာတန်အသုံးပြုသည့် နည်းစနစ်များနှင့် နည်းလမ်းများအကြောင်း သူမ၏ မိတ်သဟာယပြုချက်မှတစ်ဆင့်၊ ဤနှစ်များတစ်လျှောက်တွင် ကျော်ကြားမှုနှင့် အကျိုးအမြတ်တို့ကို စဉ်ဆက်မပြတ် ရှာဖွေခြင်းအားဖြင့် ကျွန်မသည် နာကျင်မှု၏ ဒုက္ခပေးခြင်းကို ခံခဲ့ရပြီး နောက်ဆုံးတွင် နာမကျန်းဖြစ်ခဲ့ရသည်ကို ကျွန်မနားလည်ခဲ့ရသည်။ ဤနာကျင်မှုအားလုံးသည် ဘုရားသခင်ကို မယုံကြည်ခြင်းနှင့် သမ္မာတရားကို မသိရှိခြင်း၏ အကျိုးဆက်ဖြစ်သည်- ကျွန်မသည် စာတန်၏ အန္တရာယ်ပေးခြင်းနှင့် ဖောက်ပြန်ပျက်စီးခြင်းကို ခံခဲ့ရလေပြီ။

နောက်ပိုင်းတွင် ညီအစ်မများသည် ဘုရားသခင်၏ နှုတ်ကပတ်တော်များနှင့်ပတ်သက်၍ ကျွန်မအား မိတ်သဟာယပြုချက် ဝေငှဖို့ မကြာခဏလာခဲ့လေသည်။ တဖြည်းဖြည်းနှင့်၊ ဘုရားသခင်၏ နောက်ဆုံးသောကာလ အမှုတော်ကို ကျွန်မ ပိုပိုပြီး ယုံကြည်လက်ခံလာခဲ့သည်၊ လူတို့ကို စာတန်အန္တရာယ်ပေးသည့် နည်းလမ်းများနှင့် စပ်လျဉ်း၍ ထိုးထွင်းသိမြင်မှုအနည်းငယ်ကို ကျွန်မရရှိခဲ့ပြီး၊ အရေးကြီးဆုံးသော အရာမှာ ဘုရားသခင်ကို ယုံကြည်ဖို့၊ ဘုရားသခင်၏ နှုတ်ကပတ်တော်များကို ဖတ်ရှုဖို့၊ သမ္မာတရားကို လိုက်စားဖို့နှင့် ဘုရားသခင်၏ အုပ်စိုးမှုနှင့် ကြိုတင်စီစဉ်မှုတို့ကို ကျိုးနွံနာခံဖို့ဖြစ်ကြောင်း ကျွန်မနားလည်ခဲ့သည်။ ဤနည်းအတိုင်း အသက်ရှင်ခြင်းအားဖြင့်သာ ဘုရားသခင်၏ ချီးကျူးခြင်းကို ကျွန်မရရှိမည်ဖြစ်ပြီး အဓိပ္ပါယ်အရှိဆုံးနှင့် အဝမ်းမြောက်ဆုံးသော အသက်တာကို တတ်အားသရွေ့ ကျွန်မ အသက်ရှင်လိမ့်မည်ပင်။ များမကြာမီတွင် ကျွန်မ၏ လုပ်ဖော်ကိုင်ဖက် အမျိုးသမီးများထဲမှ တစ်ဦးသည်လည်း အလုပ်ရှာပြီး ငွေရှာဖို့ သူမ၏ အမျိုးသားနှင့်အတူ ဂျပန်သို့ လာခဲ့ကြပြီး၊ သို့သော် ငွေအချို့ ရှာဖွေရရှိထားသော်လည်း သူမ၏ အမျိုးသားက ခန္ဓာကိုယ် မသက်မသာဖြစ်ခြင်းကို စတင်ကြုံတွေ့ခဲ့ပြီးနောက် ဆေးကုသမှုအတွက် အိမ်ပြန်လာရန်မှလွဲ၍ ရွေးစရာမရှိခဲ့သည်ကို ကျွန်မကြားသိခဲ့ရသည်။ အိမ်ပြန်လာသောအခါတွင် ဆေးစစ်ချက်က သူ၌ ကင်ဆာ အချိန်နှောင်းသောအဆင့်ရှိကြောင်း ထုတ်ဖော်ပြလေသည်။ ရောဂါစစ်တမ်းပြုပြီးနောက် သူတို့သည် ဂျပန်သို့ ငွေရှာဖို့ နောက်တစ်ဖန် မလာချင်ကြတော့ပါ။ မိသားစုတစ်ခုလုံးက ကြောက်ရွံ့မှုနှင့် ဝမ်းနည်းခြင်းဖြင့် အသက်ရှင်နေခဲ့ကြရသည်။ ကျွန်မလုပ်ဖော်ကိုင်ဖက်၏ ကံအကြောင်းမလှခြင်းက လူ့ဘဝ၏ ပျက်စီးလွယ်ခြင်းနှင့် အဖိုးထိုက်တန်မှုနှင့်ဆိုင်သည့် နက်နဲသောအသိတစ်ခု ကျွန်မကို ပေးခဲ့သည်။ ကျွန်မတို့ ဘဝဆုံးရှုံးလျှင် ငွေပိုမိုရှိခြင်းက မည်သည့် အသုံးဝင်မှု ရှိပါသနည်း။ ငွေသည် အသက်ကို ဝယ်ယူနိုင်သလော။ တစ်နေ့တွင် ကျွန်မသည်- “လူတို့သည် ငွေနှင့် ကျော်စောမှုနောက်လိုက်ရင်း မိမိတို့၏ ဘဝကို ကုန်ဆုံးကြသည်။ ၎င်းတို့သည် ထိုအရာများက ၎င်းတို့၏ တစ်ခုတည်းသော အထောက်အပံ့ နည်းလမ်းဟု တွေးထင်ရင်း၊ ထိုအရာများကို ရှိခြင်းအားဖြင့် ၎င်းတို့ အသက်ဆက်ရှင် နိုင်သည့်အလား၊ သေခြင်းမှ လွတ်ကင်းစေနိုင်မည့်အလား ဤကောက်ရိုးမျှင်များကို ဖမ်းဆုပ်ထားကြလေသည်။ သို့သော် သူတို့သည် သေရတော့မည်အချိန်မှသာ ဤအရာများသည် သူတို့ထံမှ မည်မျှဝေးကွာသည်၊ သေခြင်းနှင့် ရင်ဆိုင်ရာ၌ ၎င်းတို့မည်မျှ အားနည်းသည်၊ ၎င်းတို့ မည်မျှလွယ်လွယ် ကျိုးပဲ့ကြေမွသည်၊ ဘယ်ကိုမှ သွားစရာမရှိဘဲ ၎င်းတို့ မည်မျှ အထီးကျန်ပြီး အကူအညီမဲ့နေသည်ကို နားလည်သဘောပေါက် ကြသည်။ ဘဝသည် ငွေ သို့မဟုတ် ကျော်စောမှုတို့ဖြင့် ဝယ်၍မရနိုင်ကြောင်း၊ လူတစ်ယောက်သည် မည်မျှ ချမ်းသာ ကြွယ်ဝပါစေ၊ ၎င်းတို့၏ အဆင့်အတန်းက မည်မျှ မြင့်မားပါစေ လူအားလုံးသည် သေခြင်းနှင့် ရင်ဆိုင်ရာ၌ ညီတူညီမျှ သနားစရာကောင်းပြီး အရေးမပါကြောင်းတို့ကို သူတို့ နားလည်သဘောပေါက်ကြသည်။ ငွေက အသက်ကို မဝယ်ယူနိုင်ကြောင်း၊ ကျော်စောမှုက သေခြင်းကို မချေဖျက်နိုင်ကြောင်း၊ ငွေ သို့မဟုတ် ကျော်စောမှုက လူတစ်ယောက်၏ဘဝကို တစ်မိနစ်၊ တစ်စက္ကန့်မျှ ဆွဲဆန့်မပေးနိုင်ကြောင်းကို ၎င်းတို့ နားလည်သဘောပေါက်ကြသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဟု ဆိုထားသည့် အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ခဲ့ရသည်။ စာတန်က လူတို့ကို ချုပ်ချယ်ရန်နှင့် အန္တရာယ်ပေးရန်၊ လူများစွာ၏ ဘဝများကို ဖျက်ဆီးရန် ငွေနှင့် ကျော်ကြားမှုတို့ကို အသုံးပြုကြောင်း ဘုရားသခင်၏ နှုတ်ကပတ်တော်များက ကျွန်မကို သိမြင်ခွင့်ပေးခဲ့သည်။ သို့သော် စာတန်၏ လျှို့ဝှက်အကြံအစည်များကို ကျွန်မတို့ မရိပ်စားနိုင်ခဲ့သည့်အပြင် ငွေနှင့် ကျော်ကြားမှုတို့သည် လူသားမျိုးနွယ်ကို ညှဉ်းပန်းဖို့ စာတန် အသုံးချသည့် လက်နက်များဖြစ်ကြောင်း ကျွန်မတို့ နားမလည်နိုင်ကြသောကြောင့် ဝဲဂယက်ထဲတွင် ကျွန်မတို့ မလွတ်နိုင်အောင် ဆွဲချခြင်းခံရပြီး၊ မရည်ရွယ်ဘဲလျက် စာတန်၏ လှည့်ဖြားခြင်းနှင့် အန္တရာယ်ပေးခြင်းကို ခံခဲ့ရလေသည်။ ထို့အခိုက်အတန့်တွင် အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ရရှိနိုင်သည်မှာ ကျွန်မ မည်မျှ ကံကောင်းခဲ့ကြောင်း နားလည်လိုက်သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ကျွန်မ မဖတ်ခဲ့မိလျှင်မူ လူတို့ကို အန္တရာယ်ပေးဖို့ ငွေနှင့် ကျော်ကြားမှုတို့အား စာတန်အသုံးပြုခြင်း၏ အမှန်တရားကို ကျွန်မ ဘယ်သောအခါမျှ ရိပ်စားမိခဲ့လိမ့်မည်မဟုတ်သည့်အပြင် အနှေးနှင့်အမြန်ဆိုသကဲ့သို့ ကျွန်မသည်လည်း စာတန်၏ ဝါးမျိုခြင်းကို ခံရမည်ဖြစ်သည်။

ကျွန်မ နေထိုင်မကောင်းဖြစ်နေစဉ်တွင် အသင်းတော်မှ ညီအစ်မများက ကျွန်မကို မကြာခဏ ဖုန်းဆက်ခဲ့ကြသည်။ ကျွန်မ၏ နောက်ကျောကို မရွေ့နိုင်သည့်အတွက် ညီအစ်မများက ကျွန်မကို နှိပ်နယ်ခြင်းနှင့် ဆုပ်နယ်ခြင်းတို့ ပြုလုပ်ပေးခဲ့ကြသည်။ ဆေးဘက်ဆိုင်ရာ လေ့ကျင်ခဲ့သည့် ညီအစ်မတစ်ဦးက ကျွန်မ၏ အခြေအနေ သက်သာမှုရစေဖို့ ခန္ဓာကိုယ်ပေါ်တွင် နှိပ်နယ်ပေးရမည့် နေရာများကို ကျွန်မအား ပြောပြခဲ့သည်။ သူတို့သည် မိသားစုဝင်များကဲ့သို့ ကျွန်မကို ဂရုစိုက်ပေးကာ ကျွန်မ၏ အိမ်မှုဝေယျာဝစ္စများတွင်လည်း တက်ကြွစွာ ကူညီပေးခဲ့ကြသည်။ နိုင်ငံရပ်ခြားတစ်ခုက ပြည်ပြေးတစ်ဦးအနေဖြင့် ကျွန်မတွင် အနီးအပါး၌ အမှန်တကယ်အားကိုးနိုင်မည့်သူ တစ်ဦးမျှမရှိခဲ့ပါ၊ ထို့ကြောင့် ဤညီအစ်မများက ကျွန်မ၏ ဆွေမျိုးရင်းခြာများထက်ပင် ပိုမိုကောင်းမွန်စွာ ဂရုစိုက်ပေးခဲ့ကြသည်ကို ကျွန်မ အမှန်တကယ် စိတ်လှုပ်ရှားခဲ့ရသည်။ သူတို့ကို ကျွန်မ အဖန်ဖန် ကျေးဇူးတင်ခဲ့သည်။ သို့သော် ကျွန်မ၏ ညီအစ်မများက ကျွန်မကို၊ “နှစ်ထောင်ပေါင်းများစွာကတည်းက ဘုရားသခင် ကျွန်မတို့ကို ကြိုတင်ခွဲခန့်ပြီး ရွေးချယ်ခဲ့တာဖြစ်တယ်။ အခု နောက်ဆုံးသောကာလမှာ ကျွန်မတို့ မွေးဖွားလာဖို့နဲ့ ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မတို့ လက်ခံရရှိထားသရွေ့ ဒီလမ်းကြောင်းကို အတူတကွလျှောက်လှမ်းဖို့ သူစီစဉ်ပေးခဲ့တယ်။ ဒါက ဘုရားသခင်ရဲ့ အုပ်စိုးမှုဖြစ်ပါတယ်။ ကျွန်မတို့အားလုံးက ဟိုးအချိန်ကြာမြင့်စွာကတည်းက မိသားစုတွေ ဖြစ်နှင့်ပြီးပါပြီ။ ကျွန်မတို့ ခွဲခွာခဲ့ရပြီး ခုချိန်မှပဲ ကျွန်မတို့ ပြန်ပေါင်းစည်းမိတာ ဖြစ်ပါတယ်” ဟု ပြောလေသည်။ ကျွန်မ၏ ညီအစ်မများက ဤအရာကို ပြောသည်နှင့်တစ်ပြိုင်နက် ကျွန်မ၏ စိတ်ခံစားချက်များကို ကျွန်မ မထိန်းချုပ်နိုင်တော့ဘဲ သူတို့ကို ပွေ့ဖက်ကာ မျက်ရည်များက ကျွန်မ၏ မျက်နှာတွင် စီးဆင်းလာခဲ့သည်။ ထိုအခိုက်အတန့်တွင် ကျွန်မပြောမပြနိုင်အောင် ညီအစ်မများနှင့် ရင်းနှီးမှုတစ်ခုကို ခံစားခဲ့သည်။ ကျွန်မ၏ နှလုံးသားက အနန္တတန်ခိုးရှင် ဘုရားသခင်ကို ယခင်ကထက် သာ၍ပင် ကျေးဇူးတင်ရှိခဲ့သည်။

တဖြည်းဖြည်းနှင့် မသိမသာ၊ ကျွန်မ၏ နာမကျန်းမှုက စတင် သက်သာလာခဲ့သည်။ ဤနာမကျန်းဖြစ်ခြင်း၏ ညှဉ်းပန်းမှုကို တွေ့ကြုံရပြီးနောက် စာတန်၏ ဘဝအတွေးအခေါ်နှင့်ဆိုင်သော ထိန်းချုပ်မှုအောက်တွင် ကျွန်မ မည်သို့ ရှိခဲ့ရသည်ကို ကျွန်မ ဆင်ခြင်သုံးသပ်မိခဲ့သည်။ ရှေ့ဆက်၍၊ ထိုသို့လုပ်ဆောင်ခြင်းအားဖြင့် ပျော်ရွှင်မှုပြည့်ဝသော ဘဝတစ်ခုကို ကျွန်မ နေထိုင်နိုင်လိမ့်မည်ဖြစ်ကာ ကျွန်မအနီးအနားတွင် သူများ၏ လေးစားမှုနှင့် အားကျမှုတို့ကို ရရှိလိမ့်မည်ဟု ခိုင်ခိုင်မာမာ ယုံကြည်လျက် ကျွန်မ၏ သက်တူရွယ်တူများကြားတွင် ထင်ပေါ်ဖို့ ကျွန်မကြိုးစားခဲ့သည်။ သို့သော် ငြိမ်သက်ခြင်းနှင့် ပျော်ရွှင်မှု အစအနပင် မရှိဘဲ နာကျင်မှုနှင့် ဝမ်းနည်းမှုတို့ကို ထို့အစား ကျွန်မရရှိလိမ့်မည်ဟု လုံးဝမထင်မိခဲ့ပါ။ ယခုတွင် ဘုရားသခင်၏ နှုတ်ကပတ်တော်များကို ကျွန်မဖတ်ရှုပြီး ဘုရားသခင်၏ အလိုတော်ကို နားလည်ထားသည့်အတွက် ကံကြမ္မာကို ကျွန်မ မတွန်းလှန်ချင်တော့သကဲ့သို့၊ ကျော်ကြားမှုနှင့် အကျိုးအမြတ်တို့ကိုလည်း ကျွန်မ မရှာဖွေလိုတော့ပါ။ ဤသည်မှာ ကျွန်မလိုချင်သည့် အသက်တာမဟုတ်ပါ။ ယခုတွင် အလုပ်ကို သွားခြင်းအပြင် ဝတ်ပြုအစည်းအဝေးများကို ကျွန်မ မကြာခဏ တက်ရောက်ကာ၊ ဘုရားသခင်၏ နှုတ်ကပတ်တော်ကို ဖတ်ရှုပြီး ကျွန်မ၏ ညီအစ်ကို မောင်နှမများနှင့်အတူ ကျွန်မ၏ကိုယ်ပိုင် အတွေ့အကြုံများနှင့် သိနားလည်မှုတို့ကို ဝေမျှပါသည်။ ဓမ္မသီချင်းများ သီဆိုဖို့ရန်လည်း ကျွန်မ သင်ယူခဲ့သည်။ ပျော်ရွှင်သည့် ဘဝတစ်ခုကို ကျွန်မ နေထိုင်ပြီး ယခင်က ကျွန်မ လုံးဝမခံစားခဲ့ရသည့် စိတ်ချယုံကြည်မှုနှင့် ငြိမ်သက်ခြင်းမျိုးကို ကျွန်မ ရရှိပြီးဖြစ်သည်။

တစ်နေ့တွင် ကျွန်မ၏ ဝတ်ပြုဆုတောင်းခြင်းများ ပြုလုပ်နေစဥ် ဘုရားသခင်၏ ဤနှုတ်ကပတ်တော်များကို အမှတ်မထင် တွေ့ခဲ့သည်- “၎င်းလျှောက်ခဲ့သည့်လမ်းကို ပြန်ကြည့်သည့်အခါ၊ ၎င်းခရီး၏ ပြောင်းလဲမှု အဆင့်တိုင်းကို ပြန်လည်သတိရသည့်အခါ ၎င်း၏ ခရီးလမ်းသည် ခက်ခဲမောပန်းသည်ဖြစ်စေ၊ ချောမွေ့သည်ဖြစ်စေ၊ ခြေလှမ်းတိုင်းတွင် ဘုရားသခင်က ၎င်း၏လမ်းကို ဦးဆောင် လမ်းပြနေခဲ့ပြီး စီမံချက်ရေးဆွဲနေခဲ့သည်ကို မြင်ရပေသည်။ ယင်းသည် ၎င်းကိုယ်တိုင်မသိဘဲလျက် သူ့ကို ယနေ့အထိ ဦးဆောင်လမ်းညွှန်ပေးခဲ့သည့် ဘုရားသခင်၏ စေ့စပ်သေချာသည့် စီစဉ်မှု၊ ဂရုတစိုက်စီစဉ်မှုတို့ ဖြစ်ခဲ့ပေသည်။ ဖန်ဆင်းရှင်၏ အချုပ်အခြာအာဏာကို လက်ခံနိုင်ဖို့၊ ၎င်း၏ကယ်တင်ခြင်းကို လက်ခံရရှိဖို့ဆိုတာ မည်မျှ ကြီးမြတ်သည့် အခွင့်အလမ်း ဖြစ်ပါသနည်း။...လူသား၏ ကံကြမ္မာအပေါ် ဘုရားသခင်၏ အချုပ်အခြာအာဏာကို တစ်ဦးတစ်ယောက်သည် အပြု သဘောဆောင်သည့် သဘောထားရှိပါက သူ့ခရီးကို ပြန်ကြည့် သည့်အခါ၊ ဘုရားသခင်၏ အချုပ်အခြာအာဏာကို အမှန်တကယ် သဘောပေါက်လာသည့်အခါ၊ ဘုရားသခင်စီစဉ်ပေးသည့် အရာရာတိုင်းကို ကျိုးနွံနာခံဖို့ သာ၍ လေးလေးနက်နက် ဆန္ဒရှိလာလိမ့်မည်၊ ၎င်း၏ ကံကြမ္မာကို ဘုရားသခင်အား စီစဉ်ညွှန်ကြားခွင့်ပြုဖို့နှင့် ဘုရားသခင်ကို ဆန့်ကျင်ပုန်ကန်ခြင်းအား ရပ်ဖို့၊ စိတ်ပိုင်းဖြတ်ချက်နှင့် ယုံကြည်မှု ပိုပြီးရှိလာလိမ့်မည်။ အကြောင်းမှာ ၎င်းသည် ကံကြမ္မာကို နားလည်သဘောပေါက်ခြင်း မရှိသည့်အခါ၊ ဘုရားသခင်၏ အချုပ်အခြာအာဏာကို နားလည်ခြင်းမရှိသည့်အခါ၊ မြူများကိုဖြတ်သွားရင်း ဒယိမ်းဒယိုင်နှင့် ကိုယ့်သဘောနှင့် စမ်းတဝါးဝါးသွားသည့်အခါ ခရီးက အလွန်ခက်ခဲသည်။ အလွန် ကြေကွဲဖွယ်ကောင်းပါသည်။ ထို့ကြောင့် လူတို့သည် လူသား၏ ကံကြမ္မာအပေါ် ဘုရားသခင်၏ အချုပ်အခြာအာဏာကို သတိပြုမိလာသည့်အခါ၊ ပါးနပ်သူများက ဤအချက်ကို သိဖို့၊ လက်ခံဖို့၊ ၎င်းတို့၏ ကိုယ်ပိုင်လက်နှစ်ဖက်နှင့် ကောင်းမွန်သည့် ဘဝတစ်ခုကို တည်ဆောက်ဖို့ ကြိုးစားသည့်အချိန်တွင် နာကျင်ရသည့် နေ့ရက်များကို နှုတ်ဆက်လိုက်ဖို့၊ ကံကြမ္မာကို ဆန့်ကျင်ရုန်းကန်ခြင်းနှင့် ကိုယ်ပိုင်နည်းလမ်းများဖြင့် ၎င်းတို့၏ ဘဝပန်းတိုင်ဟု ၎င်းတို့ခေါ်သည့် အရာများနောက် လိုက်စားခြင်းအား ရပ်တန့်ဖို့ ရွေးချယ်ကြသည်။ လူတစ်ယောက်သည် ဘုရားသခင်မရှိသည့်အခါ၊ သူ့ကို မမြင်နိုင် သည့်အခါ၊ ဘုရားသခင်၏ အချုပ်အခြာအာဏာကို ရှင်းရှင်း လင်းလင်း မသိသည့်အခါ၊ နေ့တိုင်းက အဓိပ္ပာယ်မရှိ၊ တန်ဖိုးမရှိ၊ စိတ်မချမ်းမြေ့စရာ ဖြစ်သည်။ လူသည် မည်သည့်နေရာ၌ရှိပါစေ၊ မည်သည့်အလုပ်ကိုလုပ်ပါစေ ၎င်း၏အသက်ရှင်မှုနည်းလမ်းနှင့် ၎င်း၏ ပန်းတိုင်နောက်လိုက်ခြင်းက ၎င်းအား အဆုံးမရှိသည့် ကြေကွဲခြင်းနှင့် သက်သာခြင်းမရှိသည့် ဒုက္ခခံစားမှုတို့ကိုသာ ယူဆောင်လာပေးသည်၊ ယင်းမှာ မိမိ၏ အတိတ်ကို ပြန်လှည့် ကြည့်ဖို့ ခံနိုင်ရည်မရှိသည့်အရာမျိုးဖြစ်သည်။ ဖန်ဆင်းရှင်၏ အချုပ်အခြာအာဏာကို လက်ခံသည့်အခါမှသာ၊ သူ၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံပြီး စစ်မှန်သော လူ့ဘဝကို ရှာဖွေသည့်အခါမှသာ ဘဝ၏ အနှစ်မဲ့ခြင်းဟူသမျှကို ခါချပြီး ကြေကွဲခြင်းနှင့် ဒုက္ခခံစားမှုအားလုံးမှ တဖြည်းဖြည်း လွတ်ကင်းမည်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားသခင်သည် ဖန်ဆင်းရှင်ဖြစ်ပြီး လူတို့သည် သူ၏ အဖန်ဆင်းခံ သတ္တဝါများဖြစ်ကြသည်။ လူတိုင်း၏ ဘဝသည် ဘုရားသခင်၏ လက်တော်ထဲတွင်၊ သူ၏ စီစဉ်ညွှန်ကြားမှုနှင့် ကြိုတင်စီစဉ်မှုအောက်တွင် ရှိသည်။ ဘဝတွင် လူသားရရှိသည့် အရာအားလုံးမှာ ဘုရားသခင်၏ ထိန်းချုပ်မှုထဲတွင် တည်ရှိပြီး ဘုရားသခင်က ကြိုတင်ပြဌာန်းထားပါသည်။ လူတို့၏ ဟိုဟိုသည်သည် အပြေးအလွှားသွားခြင်းက သေချာပေါက် အဆုံးအဖြတ်ပေးသောအရာ မဟုတ်ပါ။ လူ့အပေါ် ဘုရားသခင်ပေးအပ်သမျှကိုသာ လူက ရရှိနိုင်သည်။ ဘုရားသခင် ထိုသို့သော ပေးအပ်မှုမပြုလျှင် လူက မည်မျှအလုပ်လုပ်ပါစေ၊ သူ၏ အားထုတ်မှုများက အချည်းနှီးဖြစ်လိမ့်မည်။ ထိုအရာမှာ “လူက မျိုးစေ့စိုက်သော်လည်း ကောင်းကင်ဘုံက ရိတ်သိမ်းခြင်းကို ဆုံးဖြတ်သည်” ပြီးလျှင် “လူက ကြံသည်၊ ဘုရားသခင်က နေရာချသည်” ဟူသော ဆိုရိုးစကားများကဲ့သို့ပင် ဖြစ်သည်။ ထို့ကြောင့် ကျွန်မတို့၏ အသက်တာများတွင် ဖန်ဆင်းရှင်၏ အချုပ်အခြာအာဏာနှင့် ကြိုတင်စီစဉ်မှုများကို ကျွန်မတို့ ကျိုးနွံနာခံသင့်သည်။ ဤသည်မှာ ဘဝတွင် ပျော်ရွှင်ခြင်းအဖို့ လျှို့ဝှက်ချက်ဖြစ်ပြီး၊ ဤသည်မှာ တကယ့်ဘဝတွင် ပဓာနကျသည့်အရာ ဖြစ်ပေသည်။ တစ်ချိန်တည်းတွင် လူတစ်ဦးက ချမ်းသာကြွယ်ဝမှု မည်မျှရှိပါစေ၊ သို့မဟုတ် မည်မျှ မြင့်မားသည့်ရာထူး ရှိပါစေ ဤအရာအားလုံးသည် လောကီပိုင်ဆိုင်မှုများမျှသာ ဖြစ်သည်ကိုလည်း ကျွန်မ နားလည်ခဲ့ရသည်။ သူမွေးဖွားသည့်အချိန်တွင် ယင်းတို့ကို သူနှင့်အတူ ယူဆောင်လာခဲ့ခြင်း မဟုတ်သကဲ့သို့၊ သူသေပြီးနောက်တွင် ယင်းတို့ကို သူနှင့်အတူ ယူသွား၍လည်း မရပါ။ ကျော်ကြားမှုနှင့် အကျိုးအမြတ်တို့ကို လိုက်စားဖို့ မိမိကိုယ်ကိုယ် ဆက်ကပ်ရာတွင် နောက်ဆုံး၌ သူရရှိသည်မှာ အနှစ်မဲ့ခြင်းနှင့် ဆင်းရဲဒုက္ခ သက်သက်သာဖြစ်ပြီး၊ နောက်ဆုံးရလဒ်မှာ စာတန်၏ ဝါးမျိုခံရခြင်း ဖြစ်သည်။ ဤနားလည်သဘောပေါက်မှုကို ကျွန်မ ရရှိပြီးသည့်နောက်တွင် ဘဝ၏ ကွဲပြားခြားနားသော လမ်းတစ်ခုကို ကျွန်မလျှောက်လှမ်းဖို့၊ အသစ်တစ်ဖန် စတင်ဖို့ ကျွန်မ သံန္နိဋ္ဌာန်ချခဲ့သည်။ ဘုရားသခင်၏ စီစဉ်ညွှန်ကြားမှုနှင့် ကြိုတင်စီစဉ်မှုများကို နာခံဖို့နှင့် ကျွန်မဘဝ၏ ဒုတိယထက်ဝက်ကို ဘုရားသခင်၏ လက်တော်ထဲတွင် သူစီစဉ်ဖို့ရန် ထားလိုက်ဖို့သာ ကျွန်မဆန္ဒရှိခဲ့သည်။ အခြားသူများ၏ လေးစားမှုကို ရရှိဖို့ ချမ်းသာကြွယ်ဝမှုနှင့် အဆင့်အတန်းတို့ကို ကျွန်မ လိုက်စားမည် မဟုတ်တော့ဘဲ၊ ယင်းအစား ဘုရားသခင်ကို နာခံသူတစ်ဦးဖြစ်ဖို့ ကျွန်မ ကြိုးစားပါမည်၊ ဘုရားသခင်အတွက် အမှန်တကယ် အသက်ရှင်ပြီး ဘုရားသခင်၏ ချစ်ခြင်းမေတ္တာကို ပြန်ပေးဆပ်ဖို့ ကျွန်မ အသက်ရှင်ပါမည်။ ယခုတွင် နေ့တိုင်း ကျွန်မ သုံးနာရီမှ လေးနာရီထိ အလုပ်လုပ်ပါသည်။ ကျွန်မ၏ သူဌေးမှာ ဂျပန်လူမျိုးဖြစ်သည်။ ကျွန်မတို့တွင် ဘာသာစကား အခက်အခဲများရှိသော်လည်း ကျွန်မ၏သူဌေးက ကျွန်မကို ကောင်းကောင်း ဂရုစိုက်သည်။ တစ်စုံတစ်ခုလုပ်ဖို့ သူက ကျွန်မကို ပြောသည့်အခါတိုင်း ကျွန်မ နားလည်နိုင်ဖို့ ရိုးရှင်းသော စကားလုံးများကို သူအမြဲသုံးပြီး မည်သည့် ဖိအားကိုမျှ ကျွန်မကို လုံးဝမပေးပါ။ ဤသည်မှာ ကျွန်မအပေါ် ဘုရားသခင်၏ သနားကရုဏာနှင့် သူ၏ ကောင်းချီးမင်္ဂလာဖြစ်သည်ကို ကျွန်မသိသည်။ ကျွန်မ အလွန် ကျေးဇူးတင်ရှိပါသည်။ တစ်ချိန်တည်းတွင် လူ့အနေဖြင့် ဘုရားသခင်၏ နှုတ်ကပတ်တော်များကို နားထောင်ပြီး ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဥ်မှုများကို ကျိုးနွံနာခံလျှင်၊ ထိုအခါမှ သူသည် သက်သောင့်သက်သာနှင့် ဝမ်းမြောက်ဖွယ်ကောင်းသော ဘဝကို နေထိုင်နိုင်မည်ဖြစ်ကြောင်း သာ၍ပင် ကောင်းစွာ ကျွန်မနားလည်ခဲ့ပါသည်။

ကျွန်မ တစ်ကိုယ်တည်း ရှိသည့်အချိန်တိုင်းတွင် ဘုရားသခင်ရှေ့မှောက်သို့ လာရာ၌ ကျွန်မလျှောက်လှမ်းခဲ့သည့် လမ်းကြောင်းကို မကြာခဏ ပြန်စဉ်းစားသည်။ နာမကျန်းမှုကြောင့်သာ မဟုတ်ခဲ့လျှင် ငွေနှင့် ကျော်ကြားမှုတို့အား ကျွန်မ၏ လိုက်စားမှုကို ရပ်တန့်ခဲ့မည် မဟုတ်သလို၊ နောင်တရဖို့ သို့မဟုတ် ကျွန်မ၏ နည်းလမ်းများကို ပြောင်းလဲဖို့ လုံးဝမစဉ်းစားဘဲ စာတန်၏ ရက်စက်စွာ သုတ်သင်ခြင်းကို ခံရသည်အထိပင် ကမ္ဘာလောကထဲက ငွေလုပ်စက်တစ်ခု လုံးလုံးလျားလျား ဖြစ်ခဲ့လိမ့်ဦးမည်ဖြစ်သည်။ စာတန်သည် ကျွန်မကို နာမကျန်းဖြစ်စေလျက် အန္တရာယ်ပေးဖို့ ကျော်ကြားမှုနှင့် အကျိုးအမြတ်တို့ကို အသုံးပြုခဲ့သော်လည်း လူတို့ကို ဖောက်ပြန်ပျက်းစီးစေရာတွင် စာတန်က အဓိကတရားခံဖြစ်ကို ဘုရားသခင်၏ နှုတ်ကပတ်တော်များမှတစ်ဆင့် ရှင်းရှင်းလင်းလင်းမြင်နိုင်ဖို့နှင့် လူကို ဖောက်ပြန်ပျက်စီးစေရန်နှင့် လူကို ဝါးမျိုရန် ငွေနှင့် ကျော်ကြားမှုတို့ကို အသုံးပြုသည့် စာတန်၏ လျှို့ဝှက်ကြံစည်ခြင်း၏ တကယ့်သဘာဝကို ကျွန်မအား သတိပြုမိနိုင်စေကာ၊ ငြီးငွေ့ဖွယ်ကောင်းသော လောက၏ ရှုထောင့်တစ်ချို့ကို ထွင်းဖောက်တွေ့မြင်ဖို့ ကျွန်မကို ဦးဆောင်ရင်းဖြင့် အနန္တတန်ခိုးရှင် ဘုရားသခင်က သူ၏ရှေ့မှောက်သို့ ကျွန်မကိုခေါ်ဆောင်ဖို့ ကျွန်မ၏ နာမကျန်းဖြစ်ခြင်းကို အသုံးပြုခဲ့သည်။ လူသည် မည်သည့်အရပ်မှ လာခဲ့ကြောင်းနှင့် မည်သည့်အရပ်သို့ သွားနေကြောင်းကို ကျွန်မသိခဲ့ရသည်၊ လူ၏ အပြစ်ပြုခြင်းနှင့် အကျင့်ပျက်ပြားခြင်းတို့၏ အရင်းအမြစ်ကိုလည်း ကျွန်မသိခဲ့ပြီးလျှင်၊ လူသည် အဓိပ္ပါယ်ရှိသော အသက်တာကို မည်သို့ နေထိုင်သင့်ကြောင်း ကျွန်မနားလည်ခဲ့သည်။ ဘုရားသခင်၏ နှုတ်ကပတ်တော်များက၊ “အချို့သော လူတို့သည် နာမကျန်းဖြစ်ခြင်းကြောင့် ဘုရားသခင်ကို စတင်ယုံကြည် လာကြသည်။ ဤနာမကျန်းဖြစ်ခြင်းမှာ သင့်အတွက် ဘုရားသခင်၏ ကျေးဇူးတော် ဖြစ်သည်။ ထိုအရာမရှိဘဲ သင်သည် ဘုရားသခင်ကို ယုံကြည်လာမည် မဟုတ်ပေ၊ ထို့ပြင် သင်သည် ဘုရားသခင်ကို မယုံကြည်ခဲ့ပါက၊ ဤအထိ ရောက်လာခဲ့လိမ့်မည် မဟုတ်ပေ။ ထို့ကြောင့် ဤကျေးဇူးတော်ပင်လျှင် ဘုရားသခင်၏ ချစ်ခြင်းမေတ္တာဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဘုရားသခင်၏ နှုတ်ကပတ်တော်များက အမှန်တကယ် လက်တွေ့ကျပါသည်။ ဘေးဒုက္ခအားဖြင့်သာ ကောင်းချီးမင်္ဂလာများကို ကျွန်မ ရရှိပေပြီ။ ယခုအခါတွင် ဘုရားနှုတ်ကပတ်တော်များ၏ အထောက်အပံ့နှင့် လမ်းပြမှုအောက်တွင် ကျွန်မသည် စာတန်၏ ချည်နှောင်မှုများကို ဖယ်ရှားပစ်ပြီဖြစ်ပြီး ဘဝအပေါ် မှန်ကန်သော အမြင်တစ်ခု ရှိပြီဖြစ်သည်။ ကျွန်မသည် ဘဝ၏ မှန်ကန်သော လမ်းကြောင်းအပေါ် လျှောက်လှမ်းပြီဖြစ်သလို ကျွန်မ၏ စိတ်ဝိညာဉ်က အင်မတန် လွတ်မြောက်ပြီဖြစ်သည်။ ဘုရားသခင်သည် အမှန်တကယ် အလွန်ပင် အမြော်အမြင်ရှိသည်၊ အလွန်ပင် အရာခပ်သိမ်းကို တတ်စွမ်းနိုင်သည်တကား။ ကျွန်မကို ချစ်ခြင်းနှင့် ကျွန်မကို ကယ်တင်ခြင်းအတွက် အနန္တတန်ခိုးရှင် ဘုရားသခင်ကို ကျွန်မ ကျေးဇူးတင်ပါသည်။


၃၄။ ခရစ်ယာန် ဝိညာဉ်ရေးရာ နိုးကြားမှုတစ်ခု

လင်းဝူ၊ ဂျပန်နိုင်ငံ

ကျွန်တော်က ၈၀ ခုနှစ်ဖွား ကလေးတစ်ယောက် ဖြစ်ပြီး၊ သာမာန် လယ်သမား အိမ်ထောင်စုတစ်စုတွင် မွေးဖွားခဲ့သည်။ ကျွန်တော် အစ်ကိုက အားနည်းပြီး၊ သူ ငယ်စဉ်ကတည်းက နာမကျန်းဖြစ် လွယ် သည်။ ကျွန်တော့်အဖေက ကျွန်တော် ၁၀နှစ်သားတွင် မတော်တဆမှု တစ်ခု၌ဒဏ်ရာရခဲ့သည်။ ထိုသို့ဒဏ်ရာရပြီးနောက် နှစ်နှစ်ကြာတွင် လုံးလုံး အကြောသေသွားခဲ့သည်။ ကျွန်တော့် မိသားစုက အစကတည်း က ဆင်းရဲပြီးသားဖြစ်ကာ၊ ကျွန်တော့်အဖေ၏ ဆေးကုသမှုအတွက် များစွာ အကြွေးတင်ရှိလေသည်။ ကျွန်တော်တို့၏ မိတ်ဆွေများနှင့် ဆွေမျိုးများက ကျွန်တော်တို့ အကြွေးလုံးဝ ပြန်မဆပ်နိုင်မည်ကို ကြောက်သောကြောင့်၊ သူတို့က ကျွန်တော်တို့ကို ငွေတစ်ပြားမျှ မချေးလိုခဲ့ကြပါ၊ ထို့ကြောင့် မည်သည့်ရွေးချယ်စရာမျှ မကျန်ဘဲ၊ အခြား နေရာတစ်ခုတွင် အလုပ်သွားရှာဖို့ ကျွန်တော့်မှာ ၁၆နှစ်တွင် ကျောင်း ထွက်ခဲ့ရပါသည်။ အရာအားလုံးဆိတ်ငြိမ်နေသည့် ညသန်းခေါင် တွင် ကျွန်တော် မကြာခဏ တွေးမိသည်။ “ငါတို့အားလုံး ငယ်ငယ်တုန်း က၊ ငါတို့နဲ့ သက်တူရွယ်တူတွေဟာ ကျောင်းပြီးတာနဲ့ ကစားဖို့ အားလပ်နေ တုန်း၊ ငါ့မှာတော့ လယ်အလုပ်လုပ်ဖို့ လယ်ကွင်းတွေထဲ သွားခဲ့ရတယ်။ အခုတော့ ငါတို့အားလုံး ကြီးပြင်းလာပြီး၊ သူတို့က သူတို့မိဘတွေရှေ့မှာ ကလေးဆိုးကြီးတွေလို ပြုမူရင်း ကျောင်းတက် နေတုန်းပဲ၊ ဒါပေမဲ့ ငါ့မှာတော့ ငါ့မိသားစုကို ထောက်ပံ့ဖို့ အရမ်းငယ်တဲ့ အရွယ်မှာ အလုပ် စလုပ်ခဲ့ရပြီး၊ အခက်အခဲအမျိုးမျိုးကို ခံရတယ်။” ထိုအချိန်တွင် ဒုက္ခခံဖို့ နှင့် အလုပ်ပင်ပင်ပန်းပန်း လုပ်ဖို့သက်သက်နဲ့ ဒီကမ္ဘာထဲကို ကျွန်တော် လာရသည့် အကြောင်းအရင်းကို စဉ်းစားလျက် ပထမတည်းက ကျွန်တော့်ကို မွေးခဲ့သည့် ကျွန်တော့် မိဘများကို အပြစ်တင်ခဲ့သည်။ သို့သော်လည်း ထိုအရာနှင့် ပတ်သက်ပြီး ကျွန်တော် လုပ်နိုင်သည့် အရာတစ်ခုမျှ မရှိဘဲ၊ ဤလက်တွေ့အရှိတရားကို လက်ခံရုံသာ လုပ်နိုင် ခဲ့သည်။ ထိုအချိန်တွင် ကျွန်တော့်၏ အကြီးမားဆုံးဆန္ဒမှာ ကျွန်တော့် မိဘများ သက်သောင့်သက်သာ အသက်ရှင်နေထိုင်ပြီး၊ တခြားလူများ၏ အနှိမ်မခံရစေဖို့ အလုပ်ကြိုးစား ပြီး၊ ငွေရှာရန်သာ ဖြစ်ပါသည်။ 

ကျွန်တော် ပုဂ္ဂလိကပိုင် အလူမီနီယမ် သတ္တုစပ် စက်ရုံတစ်ခုတွင် စတင်အလုပ်လုပ်ခဲ့သည်။ ကျွန်တော်က ကလေးအလုပ်သမား တစ်ယောက်ဖြစ်သည့်အတွက်၊ အလုပ်ရှင်က ကျွန်တော့်ကို အစား အစာနှင့် နေရာထိုင်ခင်းအတွက် အမြဲတမ်း ကောင်းမွန်စွာ တာဝန်ယူ စောင့်ရှောက်ခဲ့သည်။ တစ်နှစ်ကုန်သွားပြီးနောက်၊ ကျွန်တော့် လုပ်အားခက အလွန်နည်းပါးသည်ဟု စတင် ခံစားရသောကြောင့်၊ တခြားလူများ မလုပ်ချင်သည့် ကြွေရည်သုတ်ဆေးဖြန်းခြင်း အလုပ်ကို လုပ်လျက် ပရိဘောဂ စက်ရုံတစ်ခုတွင် ကူးပြောင်းအလုပ်လုပ်ဖို့ ဆုံးဖြတ်ခဲ့သည်။ ထိုအချိန်က ကျွန်တော် ပိုက်ဆံပိုရနိုင်မည် ဆိုပါက၊ ဥပဒေမချိုးဖောက်သရွေ့ မည်သည့်အလုပ်ကိုမဆို ကျွန်တော် လုပ်မည် သာ ဖြစ်သည်။ ၎င်းမှာ ဆင်းရဲသားတစ်ယောက်ကဲ့သို့ ကျွန်တော် လုံးဝ ထပ်ပြီး အသက်မရှင်ရလေအောင်၊ ကျွန်တော့် တစ်ခုတည်းသော ရည်မှန်းချက်မှာ ချမ်းသာလာဖို့ ဖြစ်သောကြောင့်ပင်တည်း။ အချိန် တစ်ခုကြာပြီးနောက် ကျွန်တော့် ဆွေမျိုးများထဲမှ တစ်ယောက်က အလုပ်အတွက် နိုင်ငံမှထွက်ခွာဖို့ အခွင့်အလမ်းရှိသည့် ကုမ္ပဏီတစ်ခု ထဲသို့ ကျွန်တော့်ကို အလုပ်သွင်းပေးခဲ့ပြီး၊ အံ့အားသင့်ဖွယ်ရာပင် နှစ်အနည်းငယ် ကြာပြီးနောက် ကျွန်တော် အမှန်တကယ် နိုင်ငံရပ်ခြား သို့ သွားခဲ့ရလေသည်။

၂၀၁၂ ခုနှစ် နွေဦးတွင် ကျွန်တော် မျှော်လင့်ထားခဲ့သည့်အတိုင်း၊ ဂျပန်နိုင်ငံသို့ ကျွန်တော် ရောက်လာခဲ့ပြီး၊ ကျွန်တော့် ဘဝသစ်ကို စတင် ခဲ့သည်။ သင်္ဘောတည်ဆောက်မှုလုပ်ငန်းတွင် ကျွန်တော် ပါဝင်လုပ် ကိုင်ခဲ့ပြီး၊ ထိုကုမ္ပဏီနှင့် သုံးနှစ်စာချုပ် ချုပ်ဆိုခဲ့သည်။ အလုပ် စလုပ် သည့်အချိန်က၊ ထမင်းဟင်းမချက်တတ်သောကြောင့် တစ်လကြာ အသင့်စား ခေါက်ဆွဲများသာ စားသောက်ခဲ့သည်မှာ၊ ကျွန်တော့်ကို ထမင်းဟင်းချက်တတ်ဖို့ အတင်းအကျပ် သင်ယူစေလျက် ထိုခေါက်ဆွဲ များကို စားသည့်အချိန်တိုင်း အန်ထွက်တော့မည်ဟု ခံစားရသည့်အချိန် အထိပင် ဖြစ်သည်။ မကျက်တကျက်ထမင်းများကို ကျွန်တော် ရက်ပေါင်းမည်မျှ စားခဲ့ရသည်ကို မသိပါ။ ကျွန်တော်တို့က ဂျပန် နိုင်ငံတွင် နိုင်ငံခြားသားများ ဖြစ်သောကြောင့်၊ နယ်ခံအလုပ်ရှင်များက ကျွန်တော်တို့ကို အတော်အတန် မမျှမတ ဆက်ဆံသည်ကို မလွဲမရှောင် သာ ခံရလေသည်။ သူတို့က ညစ်ပတ်ကာ၊ ပင်ပန်းနွမ်းနယ်ပြီး အန္တရာယ် များသော အလုပ်တာဝန်များစွာကို ကျွန်တော်တို့အား လုပ်စေခဲ့သည်။ အထူးသဖြင့် ကျွန်တော် ကြွေရည်သုတ်ဆေး ဖြန်းနေသည့်အချိန်တွင်၊ ဓာတ်ငွေ့က မည်သည့် မီးဖြင့်မဆို ထိတွေ့မိပါက၊ မီးထတောက် မည်ဖြစ်သည့်အပြင်၊ ကျွန်တော့် တစ်ခဏလောက် အာရုံပျံ့သွားပါက၊ ကျွန်တော့် အသက်အန္တရာယ် ရှိနိုင်သောကြောင့် ကျွန်တော် မကြာခဏ ဆိုသကဲ့သို့ တော်တော်ကြောက်ခဲ့ရသည်။ သို့သော် ကျွန်တော့် မိသားစု ကို ငွေပို့ပေးဖို့ ငွေပိုရှာခြင်း၊ အခြားလူများကို ဆရာလုပ်နိုင်ဖို့နှင့်၊ အခြား သူများ၏ အထင်သေး ခံရကာ၊ ဆင်းရဲသော ဘဝတစ်ခုတွင် နောက်ထပ် အသက်ရှင်စရာ မလိုတော့သလို၊ တရုတ်ပြည်ပြန်ရောက်ပြီးနောက် ကားတစ်စီးနှင့် အိမ်တစ်လုံး ဝယ်နိုင်မည့် အကြောင်းတို့ကို တွေးလိုက် သည့်အချိန်တိုင်း၊ ကျွန်တော့် ဘဝထဲက ဆင်းရဲဒုက္ခဖြစ်စေ၊ ကျွန်တော့် အလုပ်ထဲက အန္တရာယ်ဖြစ်စေ၊ ထိုအချိန်က ကျွန်တော့်၏ဒုက္ခခံ ရခြင်းသည် အမှန်တော့ သိပ်မဆိုးလှဟု ခံစားခဲ့ရသည်။ ကျွန်တော့် ဘဝ၏ သုံးနှစ်တာသည် ထိုနေရာတွင် အလုပ်လုပ်ရင်း မျက်တောင် တစ်ခတ်အတွင်း ကုန်လွန်သွားခဲ့သည်။ ကျွန်တော့် ဗီဇာသက်တမ်း ကုန်ဆုံးခါနီးတွင်၊ ထိုကုမ္ပဏီက စာချုပ်အသစ်ချုပ်ခြင်းနှင့် ပတ်သက် သည့် မူဝါဒတစ်ခုရှိသည်ကို ကျွန်တော်သိခဲ့ရသည်။ ငွေပိုရှာရန် အတွက်၊ ကျွန်တော်က ရှေ့ဆက် စာချူပ်သစ်ချုပ်ဆိုပြီး ဂျပန်နိုင်ငံတွင် အလုပ် ဆက်လုပ်ဖို့ ဆုံးဖြတ်ခဲ့သည်။ ကျွန်တော့် စာချုပ်ကို အသစ် ချုပ်ဆို ပြီးနောက်မကြာမီပင်၊ အနန္တတန်ခိုးရှင်ဘုရားသခင်၏ နိုင်ငံတော် ဧဝံဂေလိ ကျွန်တော့်ဆီ ရောက်လာသည်မှာ ကျွန်တော် မမျှော်လင့်ဘဲ ဝမ်းမြောက်ခဲ့ရသည့် အရာပင် ဖြစ်သည်။ 

၂၀၁၅ ခုနှစ် စက်တင်ဘာလတွင် ကျွန်တော် ဂျပန်နိုင်ငံတွင် ဆုံတွေ့ခဲ့သည့် မိတ်ဆွေတစ်ယောက်က အနန္တတန်ခိုးရှင် ဘုရားသခင် ၏ နောက်ဆုံးသောကာလ အမှုတော်အကြောင်း ကျွန်တော့်ကို ပြောခဲ့ သည်။ ယုံကြည်မှုနှင့်ပတ်သက်သည့် အရာများအကြောင်း သူမက ကျွန်တော့်အား စပြောခဲ့သည့်အချိန်တွင် ယင်းမှာ ယုံကြည်မှု အမျိုးအစားတစ်ခုခု ဖြစ်သည်ဟု ကျွန်တော် တွေးလျက် တစ်စက်မျှ စိတ်မဝင်စားခဲ့ပါ။ ဘုရားသခင်ကို ယုံကြည်ခြင်းက ကျွန်တော့် ကံကြမ္မာကို ပြောင်းလဲပေးမည်မဟုတ်ဟု ကျွန်တော် ခံစားခဲ့ရသည်။ ထိုနောက် မကြာမီတွင် ကျွန်တော့် အမြင်ရှုထောင့်ကို ကျွန်တော့် မိတ်ဆွေထံ ဝေငှပြီး၊ သူမအား “ဘုရားသခင်ကို ယုံကြည်ခြင်းက ကျွန်တော့် ကံကြမ္မာကို ပြောင်းလဲနိုင်လို့လား။ ကျွန်တော်က ကံမကောင်းတဲ့ လူတစ်ယောက်ပါပဲ၊ ကျွန်တော် ငယ်ငယ်လေးတည်းက အများကြီး ဒုက္ခခံခဲ့ရပြီးပြီ။ ကျွန်တော့်မှာ ပိုက်ဆံသာရှိခဲ့ရင်၊ ကျွန်တော် နောက်ထပ် ဒုက္ခခံရမှာမဟုတ်ဘူး။ အခု ကျွန်တော့်အတွက် လက်တွေ့ အကျဆုံးက ငွေပိုရှာဖို့ပဲလို့ ကျွန်တော် ထင်တယ်။ ကျွန်တော့် သဘောအရဆိုရင်တော့ ဘုရားသခင်ကို ယုံကြည်တာဟာ အလှမ်းဝေး တဲ့ အရာတစ်ခုပဲ” ဟု မေးခဲ့သည်။ ကျွန်တော့် သူငယ်ချင်းက ပြန်ဖြေ ရာတွင် ဘုရား နှုတ်ကပတ်တော်များ ကျမ်းပိုဒ်တစ်ခုကို ကျွန်တော့်ကို ဖတ်ပြခဲ့သည်။ “သင်နေ့တိုင်း မည်သည့်နေရာသွားမည်၊ မည်သည့် အရာလုပ်မည်၊ အဘယ်သူကို သို့မဟုတ် မည်သည့်အရာကို သင်ကြုံတွေ့မည်၊ သင် မည်သည့်အရာပြောမည်၊ သင့်ထံ မည်သည့် အရာဖြစ်မည်၊ ဤအရာတစ်ခုတစ်လေကို သင် ကြိုတင်ခန့်မှန်း နိုင်ပါသလော။ လူတို့သည် အခြေအနေများ မည်သို့ဖြစ်ပေါ်သည်ကို ထိန်းချုပ်ဖို့ မပြောနှင့်၊ ဤအဖြစ်အပျက်အားလုံးကို ကြိုမမြင်နိုင်ပေ။ ဘဝတွင် ဤကြိုမမြင်နိုင်သည့် အဖြစ်အပျက်များက တစ်ချိန်လုံး ဖြစ်ပျက်လေသည်၊ ၎င်းတို့သည် နေ့စဉ်ဖြစ်ပေါ်သည့် အရာတစ်ခု ဖြစ်၏။ ဤနေ့စဉ်လောကဓံတရားများနှင့် ၎င်းတို့ဖြစ်ပေါ်သည့် နည်းလမ်း သို့မဟုတ် ၎င်းတို့ လိုက်နာသည့် ပုံစံတို့သည် လူသားမျိုးနွယ်အဖို့ မည်သည့်အရာမျှ ကြုံရာကျပန်း ဖြစ်ပျက်နေခြင်းမဟုတ်ကြောင်း၊ အဖြစ်အပျက်အသီးသီး၏ ဖြစ်စဉ်၊ အဖြစ်အပျက်အသီးသီး၏ မရှောင်လွဲသာသော သဘော သဘာဝတို့သည် လူသား၏ အလိုဆန္ဒအားဖြင့် ပြောင်းလဲမရ နိုင်ကြောင်း အစဉ်တစိုက် သတိပေးချက်များ ဖြစ်ကြလေသည်။ အဖြစ်အပျက်တိုင်းက ဖန်ဆင်းရှင်ထံမှ လူသားမျိုးနွယ်သို့ သတိပေးချက်တစ်ခု သယ်ဆောင်ပြီး ၎င်းတို့၏ ကိုယ်ပိုင်ကံကြမ္မာကို လူသားမျိုးနွယ် မထိန်းချုပ်နိုင်ဆိုသည့် သတင်းစကားကိုလည်း ပေးပို့လေသည်။ အဖြစ်အပျက်တိုင်းက မိမိကံကြမ္မာ ကိုယ်ဖန်တီး လိုသည့် လူသားမျိုးနွယ်၏ ရိုင်းစိုင်းကာ အချည်းနှီးဖြစ်သော ရည်မှန်းချက်နှင့် ဆန္ဒအတွက် ပြန်လည်ချေပချက်တစ်ခု ဖြစ်သည်။...ဤနေ့စဉ် လောကဓံတရားမှ လူသားတို့ဘဝတစ်ခုလုံး၏ ကံကြမ္မာများအထိ ဖန်ဆင်းရှင်၏ အစီအစဉ်များနှင့် သူ၏ အချုပ်အခြာအာဏာကို ဖွင့်မပြသည့်အရာ တစ်ခုမျှမရှိပေ။ ‘ဖန်ဆင်းရှင်၏ အခွင့် အာဏာသည် သာလွန်ကြီးမြတ်သည်’ ဆိုသည့် ထာဝရ အမှန်တရားကို မပြသည့် ‘ဖန်ဆင်းရှင်၏ သြဇာအာဏာကို ကျော်လွန်၍မရနိုင်’ ဆိုသည့် သတင်းစကားကို မပေးပို့သည့်အရာ တစ်ခုမျှမရှိပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဤနှုတ်ကပတ်တော်များက ကျွန်တော့်အတွက် အလွန်အဓိပ္ပါယ်ရှိပြီး၊ ကျွန်တော့်စာချုပ် အသစ်ချုပ် နိုင်ခြင်းက ဘုရားသခင်က စီစဉ်ပေးသည့် အရာတစ်ခု ဖြစ်ပုံရသည်ဟု ကျွန်တော် မတွေးဘဲမနေနိုင်ပါ။ ကျွန်တော် မွေးဖွားလာခဲ့သည့် မိသားစု၊ ကျွန်တော့် မိသားစုနှင့် ကျွန်တော့် ဘဝအကြောင်း၊ ပြီးလျှင် ကျွန်တော့် အနီးအနားတွင် ဖြစ်ပျက်ခဲ့သည့် အရာမှန်သမျှအကြောင်းကိုလည်း ကျွန်တော်တွေးခဲ့သည်- ၎င်းတို့အားလုံးက ကျွန်တော့် ထိန်းချုပ်မှု အောက်တွင်မရှိသည့်၊ ကျွန်တော် ကြိုမမြင်နိုင်သည့် အရာများ ဖြစ်လေ သည်။ အပြင် တစ်နေရာရာတွင် ထိန်းချုပ်ထားသည့် အချုပ်အခြာ အာဏာပိုင် အုပ်စိုးသူ တစ်ယောက်က ထိန်းချုပ်ထားသည်မှာ မှန်နိုင် သည်ဟု ကျွန်​တော် တွေးမိလေသည်။

ထို့နောက် ကျွန်တော့် သူငယ်ချင်းက နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃) ထဲကဘုရားနှုတ်ကပတ်တော်များမှ ကျမ်းပိုဒ်တစ်ခုကို ကျွန်တော့်အား ဖတ်ခိုင်းခဲ့သည်၊ ယင်းက ဘဝတွင် လူတစ်ယောက် ဖြတ်သန်းရမည့် အဆင့် ခြောက်ခုကို ဖော်ပြထားသည်။ ပထမအဆင့်က မွေးဖွားခြင်း ဖြစ်သည်။ ဒုတိယအဆင့်က ကြီးပြင်းခြင်း ဖြစ်သည်။ တတိယအဆင့်က အမှီအခိုကင်းခြင်း ဖြစ်သည်။ စတုတ္ထမြောက် အဆင့်က အိမ်ထောင်ပြုခြင်း ဖြစ်သည်။ ပဉ္စမအဆင့်မှာ သားသမီး မွေးဖွားခြင်းဖြစ်သည်။ ဆဌမအဆင့်မှာ သေခြင်းတရား ဖြစ်သည်။ ဘုရားသခင်ထံမှ ဤနှုတ်ကပတ်တော်များကို ဖတ်ပြီးနောက်တွင် ကျွန်တော် အံ့အားသင့်ခဲ့ရသည်။ ဘုရားသခင်က လူတစ်ယောက်၏ ဘဝတစ်လျှောက်လုံး သူ့ကံကြမ္မာအကြောင်းကို အလွန် သိသာ ထင်ရှားစွာ ပြောခဲ့ပြီးဖြစ်သည်ကို ကျွန်တော် တစ်ခါမျှ စိတ်မကူးခဲ့ ဘူးပါ။ သို့သော်လည်း အချက်အလက်များက သူဖော်ပြသည့်အတိုင်း အမှန်တကယ် ဖြစ်နေသည်။ လူတစ်ယောက်က သူမွေးဖွားလာသည့် မိသားစုကို ရွေးချယ်ခွင့်မရှိသလို၊ သူတို့က မည်သည့်မိဘမျိုးရမည် ကိုလည်း မရွေးချယ်နိုင်ပါ။ သူတို့ကြီးပြင်းပြီးနောက်၊ သူတို့ ရရှိသည့် အိမ်ထောင်ဖက်မျိုးကလည်း သူတို့ပေါ်တွင် မမူတည်ပါ။ ၎င်းတို့ကို ကျွန်တော် ပို၍ တွေးဆလေ၊ ဤနှုတ်ကပတ်တော်များသည် အလွန် လက်တွေ့ကျသည်ဟု ကျွန်တော် ပိုခံစားရလေဖြစ်သည်၊ ပြီးနောက် ကံကြမ္မာဆိုသည်မှာ သင့်ဘာသာ သင် ပြောင်းလဲနိုင်သည့် အရာတစ်ခု မဟုတ်ကြောင်း အနန္တတန်ခိုးရှင် ဘုရားသခင် ပြောခဲ့သည့်အရာကို ကျွန်တော် စိတ်နှလုံးအတွင်း စတင်ယုံကြည်လာခဲ့သည်။ ထို့နောက်တွင် ကျွန်တော်က ယုံကြည်မှုကို ပိုပို၍ စိတ်ဝင်စားလာခဲ့သည်။ ဘုရားသခင် တည်ရှိကြောင်း၊ လူတစ်ယောက်၏ကံကြမ္မာက သူ့ ထိန်းချုပ်မှုအောက် တွင် မရှိကြောင်းတို့ကို ကျွန်တော် ယုံကြည်လာသည်။ သို့သော် ကျွန်တော်က ဘုရားသခင်အကြောင်း သိပ်မသိသောကြောင့်၊ ဘုရား သခင်က ကျွန်တော်နှင့် အလွန်အလှမ်းကွာဝေးသည်ဟု ခံစားခဲ့ရသည်။ သို့သော်လည်း ထို့နောက် မကြာမီ အတွေ့အကြုံတစ်ခုမှတစ်ဆင့်၊ ဘုရားသခင်က ကျွန်တော့်ကို စောင့်ကြည့်ပြီး ကွယ်ကာလျက် ကျွန်တော့် နံဘေးတွင်ရှိနေသည်ဟု အမှန်ပင် ခံစားခဲ့ရသည်။

ထိုနေ့က မိုးရွာနေခဲ့ပြီး၊ ကျွန်တော်က ပုံမှန်အတိုင်း အလုပ်သို့ အချိန်မှန်ရောက်ခဲ့သည်။ မနက် ၁၀ နာရီအကျော်လေးတွင် ကျွန်တော် အလုပ်ဆိုဒ်ထဲတွင် အလုပ်လုပ်နေချိန် ဝုန်းခနဲအသံတစ်ခုကို ရုတ်တရက် ကြားလိုက်ရသည်။ မည်သည့်အရာမှန်း ကျွန်တော် မသိ သည့် အရာတစ်စုံတစ်ခုက မြေကြီးပေါ်သို့ ပြင်းထန်စွာ ပြိုလဲသွားပြီး၊ ကျွန်တော့်ကို ကျောချမ်းသွားစေခဲ့သည်။ ကျွန်တော် ကြည့်ဖို့ ခေါင်းလှည့်လိုက်ချိန်တွင် မြင်လိုက်ရသည့်အရာက ကျွန်တော့်ကို မှင်သက်သွားစေခဲ့သည်- ၎င်းမှာ လုံးပတ် စင်တီမီတာ ၄၀ နှင့် အရှည် ၄ မီတာ၊ အလေးချိန် တန်ဝက်ခန့်ရှိသည့် သံပိုက်ချောင်း ရှည်တစ်ချောင်း ဖြစ်သည်။ ၎င်းက ကရိန်းဆီက ကျလာခဲ့ခြင်း ဖြစ်သည်။ ထိုသံချောင်း က ကျွန်တော် မတ်တပ်ရပ်နေသည့်နေရာမှ မီတာဝက် မရှိတရှိလောက် ကျွန်တော့်နောက်က မြေကြီးပေါ်သို့ ကျခဲ့လေသည်။ ထိုအခိုက် အတန့်တွင် ကျွန်တော်က အလွန်ကြောက်လန့်သည်မှာ လုံးလုံးဆွံ့အ သွားခဲ့ပြီး၊ ထိတ်လန့်မှုမှ ပြန်လည်ဟန်ကိုယ့်ဖို့ အချိန်အနည်းငယ် ကြာခဲ့ လေသည်။ ကျွန်တော့် စိတ်နှလုံးထဲတွင် ကျွန်တော် မရပ်မနား ငိုယို အော်ဟစ်နေခဲ့သည်။ “ဘုရားသခင် ကိုယ်တော့်ကို ကျေးဇူးတင်ပါတယ်။ ဘုရားသခင်၊ ကိုယ်တော့်ကို ကျေးဇူးတင်ပါတယ်။ ကိုယ်တော် ကျွန်တော့်ကို စောင့်ကြည့်ပြီး၊ ကွယ်ကာခြင်း မရှိရင်၊ အဲဒီသံချောင်းက ကျွန်တော့်ပေါ် တည့်တည့်ကျလာမှာပဲ၊ ပြီးတော့ ကျွန်တော့်ရဲ့ အရေးမပါတဲ့ ဘဝလေးကလည်း ပြီးဆုံးသွားခဲ့မှာပဲ။”

အလုပ်သိမ်းပြီးနောက် ထိုနေ့က ဖြစ်ပျက်ခဲ့သည့် အကြောင်းအရာ ကို ညီအစ်ကိုမောင်နှမများကို ကျွန်တော် ပြောပြခဲ့ပြီး၊ သူတို့က ယင်းမှာ ဘုရားသခင်၏ ကွယ်ကာမှုဖြစ်သည်ဟု ကျွန်တော့်ကို မိတ်သဟာယ ပြုခဲ့ကြသည်။ သူတို့က အနန္တတန်ခိုးရှင် ဘုရားသခင်၏ နှုတ်ကပတ်တော်များမှလည်း ကျွန်တော့်ကို ဖတ်ပြခဲ့သည်။ “လူ့ဘဝ၏ ရှည်လျားသော လမ်းကြောင်းတွင်၊ လူအယောက်စီတိုင်းနီးပါး အန္တရာယ်ရှိသော အခြေအနေများစွာကို ကြုံဖူးသကဲ့သို့ ဖြားယောင်း သွေးဆောင်မှုများစွာကို ရင်ဆိုင်ဖူးကြ၏။ ဤသည်မှာ စာတန်သည် သင်၏အနားတွင် ရပ်နေသောကြောင့်၊ ၎င်း၏မျက်လုံးတို့သည် သင့်အပေါ် စဉ်ဆက်မပြတ် စူးစိုက်ကြည့် နေသောကြောင့် ဖြစ်သည်။ သင့်ကို ဘေးဒုက္ခရိုက်ခတ်သည့်အခါ၊ သင့်အပေါ် ကပ်ဘေးများ ကျရောက်သည့်အခါ၊ ဤအရာ၌ စာတန် အကြိုက်တွေ့ လေသည်။ သင့်အတွက် မည်သည့်အရာမျှ အဆင်မပြေသည့်အခါ၊ စာတန်၏ ကွန်ယက်တွင် သင် ငြိတွယ်ခံရသည့်အခါတွင်၊ ဤအရာများမှ ကြီးစွာသော ပျော်ရွှင်မှုကို စာတန်က ရယူလေသည်။ ဘုရားသခင် လုပ်ဆောင်နေသည့် အရာအတွက်မူ၊ သူသည် သင့်အား ကုန်လွန်သည့်အချိန်တိုင်းတွင် ကာကွယ် ပေးလျက်ရှိကာ၊ ကံဆိုးခြင်းတစ်ခုပြီး တစ်ခုမှ လည်းကောင်း၊ ဘေးဒုက္ခတစ်ခုပြီး တစ်ခုမှ လည်းကောင်း သင့်ကို ထိန်းကျောင်းပေးနေ၏။ ဤသည်မှာ လူသားတွင် ရှိသောအရာ အားလုံးဖြစ်သည့် ငြိမ်းချမ်းမှုနှင့် ပျော်ရွှင်မှု၊ ကောင်းချီးမင်္ဂလာများနှင့် တစ်ကိုယ်ရေဘေးကင်းရေးတို့သည် အမှန်တွင် ဘုရားသခင်၏ ထိန်းချုပ်မှုအောက်တွင် အားလုံး ရှိကြသည်ဟု ငါက ပြောရသည့်အကြောင်းရင်း ဖြစ်သည်။ သူသည် လူတစ်ဦးစီတိုင်း၏ ကံကြမ္မာကို လမ်းပြကာ ဆုံးဖြတ်ပေး၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်များ ဖတ်ရှု ပြီးနောက်၊ လူများသည် စာတန်၏ ကျော့ကွင်းထဲတွင် နေ့စဉ် အသက် ရှင်နေရပြီး၊ အချိန်မရွေး စာတန်ထံမှ အန္တရာယ်ရှိသော စုံစမ်း နှောင့်ယှက်မှုမျိုးစုံကို ရင်ဆိုင်ရနိုင်သည်ကို ကျွန်တော် နားလည် သဘောပေါက်ခဲ့သည်။ ၎င်းတို့က ဘေးဒုက္ခများ၊ ကပ်ဘေးများနှင့် သူတို့ ဆန္ဒရှိသည့်အတိုင်း မဖြစ်လာသည့် အရာများစွာတို့ကို ကြုံတွေ့ကောင်း ကြုံတွေ့နိုင်သည်။ သူတို့ကို ဘုရားသခင်က စောင့်ရှောက်ခြင်းနှင့် ကွယ်ကာခြင်း မရှိပါက၊ လူများသည် ကြာမြင့်သောအချိန်ကတည်းက စာတန်၏ ဝါးမျိုခံခဲ့ရမည်သာ ဖြစ်သည်။ ကျွန်တော့်အလုပ်တွင် တန်ဝက်နီးပါးလေးသည့် သံပိုက်ချောင်းတစ်ခု ကျွန်တော့်နှင့် မီတာဝက် သာသာ အကွာ မြေကြီးပေါ်သို့ ပြုတ်ကျကာ ထိမှန်ခြင်းတို့ဖြင့် ကျွန်တော် ကြုံတွေ့ရသည့် အန္တရာယ်ကို တွေးလျက်၊ ဤသည်မှာ ကျွန်တော့် ကိုယ်ပိုင်ကံသာ မဟုတ်သည်ကို ကျွန်တော်သိခဲ့သည်။ တကယ်တမ်း မှာမူ ကျွန်တော့်ကို သီသီလေးလွတ်ခွင့်ပြုခဲ့သည်မှာ ဘုရားသခင်က ကျွန်တော့်ကို စောင့်ရှောက်ခြင်းနှင့် ကွယ်ကာခြင်း ဖြစ်သည်။ ထိုနှစ်များအတွင်းတွင် ဘုရားသခင်က ကျွန်တော့်ကို စောင့်ရှောက်ပြီး၊ ကာကွယ်ခြင်းမှ ကျွန်တော် အကြိမ်ရေမည်မျှ အကျိုးရှိခဲ့သည်ကို ကျွန်တော် မသိသော်လည်းပဲ၊ ဘုရားသခင်ကို ကျွန်တော် မည်သည့်အခါမျှ နားမလည်သကဲ့သို့၊ ကိုးလည်း မကိုးကွယ်ခဲ့ပါ။ ကျွန်တော့်မှာ တကယ်ကို အသိစိတ်လုံးဝ မရှိခဲ့ပါ။ ထိုအခိုက်အတန့်မှစ၍၊ ဘုရားသခင်၏ ကယ်တင်ခြင်း ကျေးဇူးတော်ကို ပိုမိုကောင်းစွာ သိနားလည်လာခဲ့သည်။ ကျွန်တော် အသက်ရှင်သေး သည့်အချက်မှာ ဘုရားသခင်၏ ချစ်ဖွယ်ကောင်းသော လက်တော်က ကျွန်တော့်ကို ကွယ်ကာထားသည့် ကျေးဇူးသက်သက်ကြောင့် ဖြစ်သည်။ ကျွန်တော့် စိတ်နှလုံးထဲမှ ဘုရားသခင်ကို ကျေးဇူးတင် ပါသည်။ ထိုအချိန်မှစပြီး ဘုရားသခင်နောက်လိုက်ဖို့ ကျွန်တော် တတ်နိုင်သမျှ လုပ်ဆောင်ရန်လည်း ဆုံးဖြတ်ခဲ့သည်။ နောက်နေ့ များတွင် ကျွန်တော်က ဝတ်ပြုအစည်းအဝေးများကို မကြာခဏ တက်ရောက်သည်၊ ဘုရားနှုတ်ကပတ်တော်များ ဖတ်ရှုသည်၊ ဘုရား နှုတ်ကပတ်တော်များနှင့် ပတ်သက်ပြီး အတွေ့အကြုံများနှင့် နားလည်မှု များကို မိတ်သဟာယပြုဝေငှပြီး၊ ဘုရားသခင်ကို ချီးမွမ်းခြင်း ဓမ္မသီချင်း များကို ညီအစ်ကိုမောင်နှမများဖြင့် သီဆိုခဲ့သည်။ ကျွန်တော့် စိတ်နှလုံး ထဲတွင် လွတ်လပ်ပြီး၊ လွတ်မြောက်သွားသည်ဟု ခံစားခဲ့ရသည်။ ကျွန်တော်တို့ ညီအစ်ကိုမောင်နှမများသည် ကျွန်တော်တို့၏ ဝိညာဉ် ရေးရာ အသက်တာများတွင် အချင်းချင်း ကူညီထောက်ပံ့ ကြသည်။ သူတို့ထဲမှတစ်ယောက်မှ ကျွန်တော့်ကို အထင်မသေး ကြသလို၊ ဆင်းရဲသားကို မတူမတန် သဘောထားပြီး၊ သူဌေးများကို မျက်နှာလို မျက်နှာရ လုပ်သည့်သူ တစ်ယောက်မျှ မရှိပါ- ကျွန်တော် ဂုဏ်သိက္ခာ ဖြင့် အသက်ရှင်နိုင်သည်ဟု ခံစားခဲ့ရသည်။ ဤကြီးမား၊ နွေးထွေးပြီး ပျော်ရွှင်သည့် အနန္တတန်ခိုးရှင် ဘုရားသခင် အသင်းတော်တွင် အသက်ရှင်လျက်၊ ကျွန်တော့်ဘဝတွင် ပြောင်းလဲမှုများ တဖြည်းဖြည်း ချင်း ပေါ်ပေါက်လာခဲ့သည်။ ကျွန်တော်က စိုးရိမ် ကြောင့်ကြမှု၊ ဆင်းရဲဒုက္ခနှင့် ကုန်ဆုံးသွားသည့်ရက်များ၏ အနှစ်သာရမဲ့မှုတို့ကို နောက်ထပ် မခံစားရတော့ပါ။ ကျွန်တော် ယခင်က ရှိသည်ထက် များစွာ ပို၍ပျော်ရွှင်ပြီး၊ ကျေနပ်ခဲ့သည်။ 

တစ်နေ့တွင် ကျွန်တော့် ကုမ္ပဏီတွင် နှစ်ရှည်ဝန်ထမ်းတစ်ဦးကို ဆိုးရွားသည့်အရာတစ်ခု ဖြစ်ပျက်ခဲ့သည်။ သူက ဂျပန်လူမျိုး တစ်ယောက်ဖြစ်ပြီး၊ ထိုကုမ္ပဏီတွင် အလုပ်လုပ်လာခဲ့သည်မှာ ဆယ်စုနှစ်တစ်ခုကျော် ကြာခဲ့ပြီဖြစ်သည်။ သူက လုံခြုံရေး အသိရှိမှု နှင့် ပိုမိုသော နည်းပညာပိုင်းဆိုင်ရာ နယ်ပယ်နှစ်ခုလုံးတွင် အမှန်တကယ် အားကောင်းသော်လည်း၊ ထို့နေက သူ့အဆိုင်းတွင် သူက သယ်မသည့် ထရပ်ကားကို မောင်းနေခဲ့ပြီး၊ လေထဲ မီတာနှစ်ဆယ်တွင် အလုပ် နည်းနည်း လုပ်နေခဲ့သည်။ စက်မောင်းစဉ်တွင်၊ သူ၏ ဂရုမစိုက်ခြင်း အကျိုးဆက်အနေဖြင့် သူ့ ထရပ်ကား၏ ဓာတ်ငွေ့အရည်များက စတင် ယိုစိမ့်လာခဲ့သည်။ နောက်ထပ် အလုပ်သမားတစ်ယောက်က သူ့အပေါ် လေထဲတွင်ပင် တွဲလောင်းချိတ်လျက် ဂဟေဆော်ခြင်းအလုပ်တစ်ချို့ လုပ်နေခဲ့သည်။ မီးစက သူ့အဝတ်အစားပေါ်ကျပြီး၊ ဓာတ်ငွေ့နှင့် ထိကာ- ဆိုင်းမဆင့်ဗုံမဆင့်၊ မီးတောက်ကြီးတစ်ခု ဖြစ်သွားခဲ့သည်။ ကျွန်တော်တို့၏ နှစ်ရှည် လုပ်ဖော်ကိုင်ဖက် မီးတောက်ထဲ ဝါးမျိုးခံနေရ သည့်အခိုက်၊ ကျွန်တော်တို့ လုပ်နိုင်သည့်အရာ လုံးလုံး တစ်ခုမျှ မရှိဘဲ၊ ကျွန်တော်တို့အားလုံးက ထိုနေရာတွင် လက်ပိုက်သာ ကြည့်နေခဲ့ ရသည်။ သူ့ကို တစ်ယောက်ယောက် သွားကယ်ဖို့ အချိန်အလုံ အလောက် မရှိခဲ့ဘဲ၊ မိနစ်အနည်းငယ် အတွင်းတွင်၊ သူက ရှင်လျက် မီးလောင်ပြီးသားဖြစ်ခဲ့သည်။ ဤအဖြစ်ဆိုး ဖြစ်ပေါ်နေ သည့်အခိုက် လက်ပိုက်ကြည့်နေကြသူများစွာမှာ သူ့အတွက် ဆိုးဆိုး ရွားရွား ခံစားခဲ့ ကြရပြီး၊ ဘဝနှင့်ပတ်သက်သည့် နားလည် သဘောပေါက်မှုတစ်ခုကို ရရှိလာခဲ့သည်။ အမှန်မှာမူ လူများ အသက်ရှင်သန်နေကြသည်မှာ မည်သည့်အတွက် ဖြစ်ပါသနည်း။ ဤကဲ့သို့သော အရာက ကျွန်တော့် နံဘေးတွင် ဖြစ်ပျက်ခဲ့သောကြောင့်၊ တစ်စုံတစ်ယောက်သည် မိမိကိုယ်ကို ဘုရားသခင်နှင့် ကင်းကွာစေပြီး၊ ဘုရားသခင်က သူတို့ကို စောင့်ရှောက်ခြင်းနှင့် ကွယ်ကာခြင်းတို့ မရှိထားပါက၊ သူတို့၏ ဘဝများသည် အသက်ဘေးနှင့် သီသီလေးသာ လိုသည်ကို ကျွန်တော် အမှန်တကယ် နားလည်ခဲ့သည်။ မည်သည့် ဘေးဒုက္ခနှင့်မဆို ရင်ဆိုင် ရလျက်၊ လူ့အသက်သည် အလွန်ထိခိုက်လွယ်ပြီး၊ အပျော့ဆုံး ထိုးနှက်မှုကိုပင် တောင့်ခံနိုင်စွမ်း မရှိပါ။ လူတစ်ယောက်၏ ကျွမ်းကျင်မှု မည်မျှကြီးမားပါစေ၊ သို့မဟုတ် သူတို့မှာ ငွေမည်မျှရှိပါစေ၊ သူ့၏ကံကြမ္မာကို သူတို့ ထိန်းချုပ်နိုင်စွမ်းမရှိသည့်အပြင်၊ အထူးသဖြင့် ဘေးဒုက္ခများနှင့် သေခြင်းတရားတို့မှ မိမိကိုယ်ကို ကယ်တင်နိုင်စွမ်း မရှိသည်ကိုလည်း ကျွန်တော် အလွန်အမင်းခံစားခဲ့ရသည်။

ထို့နောက်မကြာမီတွင် ဘုရားနှုတ်ကပတ်တော်၏ ဤကျမ်းပိုဒ်ကို ကျွန်တော် ဖတ်ခဲ့သည်။ “ဖန်ဆင်းရှင်၏ အချုပ်အခြာအာဏာနှင့် ကြိုတင်ပြဋ္ဌာန်းခြင်း တို့ကြောင့် သူ့အမည်တွင် ဘာမှ မရှိခြင်းမှ စတင်လာသည့် အထီးကျန် ဝိညာဉ်သည် မိဘနှင့် မိသားစုကို ရရှိလာသည်။ လူသားမျိုးနွယ်ဝင်တစ်ယောက် ဖြစ်ဖို့အခွင့်အရေး၊ လူသားဘဝကို ကြုံတွေ့ဖို့နှင့် လောကကို မြင်ဖို့အခွင့်အရေးကို ရရှိလေ၏။ ဤဝိညာဉ်သည်ဖန်ဆင်းရှင်၏ အချုပ်အခြာအာဏာကို ကြုံတွေ့ဖို့၊ ဖန်ဆင်းရှင်၏ ဖန်ဆင်းခြင်းနှင့်ဆိုင်သော ထူးခြား ဆန်းပြားမှုတွေကို သိရှိဖို့၊ ယင်းထက် ဖန်ဆင်းရှင်၏ သြဇာအာဏာကို သိပြီး ဝန်ခံလာဖို့ရန် အခွင့်အရေးလည်း ရရှိပေသည်။ သို့သော် လူအများစုက ဤကဲ့သို့ ရှားပါးပြီး ခဏတဖြုတ်ဖြစ်သည့် အခွင့်အရေးကို အမှန်တကယ် မဖမ်းဆုပ်ကြပါ။ ကံကြမ္မာကို ဆန့်ကျင်တိုက်ခိုက်ရင်း ဘဝတစ်ခုလုံးနှင့်တန်သည့် စွမ်းအင်များကို သုံးပစ်ကြသည်။ မိသားစုကို ကျွေးမွေးဖို့ ကြိုးစားရင်း လှုပ်ရှားရုန်းကန်ရင်း၊ ချမ်းသာခြင်းနှင့် အဆင့်အတန်းအကြားတွင် အပြန်အလှန် ကူးသန်းသွားလာရင်း အချိန်အားလုံး ကုန်ဆုံးရသည်။ လူတို့ တန်ဖိုးထားသည့် အရာတို့ သည် မိသားစု၊ ငွေနှင့် ကျော်ကြားမှုများ ဖြစ်သည်။ ဤအရာတို့ကို ဘဝ၌ တန်ဖိုးအရှိဆုံး အရာများအဖြစ် မြင်ကြသည်။ လူအားလုံးက ၎င်းတို့၏ကံကြမ္မာနှင့်ပတ်သက်ပြီး ညည်းညူကြသည်။ သို့သော်လည်း ဆန်းစစ်ပြီး သိနားလည်ဖို့ အရေးအပါဆုံးသော ကိစ္စရပ်များကို ၎င်းတို့ မသိကျိုးကျွန်ပြုထားကြဆဲဖြစ်၏- လူသားက အဘယ်ကြောင့်အသက်ရှင်သည်၊ မည်သို့အသက်ရှင်သင့်သည်၊ ဘဝ၏တန်ဖိုးနှင့် အဓိပ္ပါယ်က အဘယ်အရာဖြစ်သည် စသည်တို့ဖြစ်သည်။ ၎င်းတို့ နှစ်မည်မျှကြာပါစေ၊ ၎င်းတို့၏ ပျိုမျစ်ခြင်း ကုန်ဆုံးသွားသည်အထိ၊ ၎င်းတို့သည် ဆံပင်ဖြူပြီး အသားအရေ တွန့်လိပ်လာသည့်အထိ၊ ကျော်စောမှုနှင့် ဥစ္စာပစ္စည်းကို ရှာဖွေရင်း ပြေးလွှားခြင်းဖြင့်သာ ၎င်းတို့ဘဝတစ်ခုလုံးကို ကုန်ဆုံးကြလေသည်။ ကျော်စောမှုနှင့် ဥစ္စာပစ္စည်းတို့က ဇရာထောင်းခြင်းဘက်သို့ မိမိတို့ ရွေ့လျှောခြင်းကို မရပ်တန့်နိုင်ကြောင်း၊ ငွေက နှလုံးသား၏ လစ်ဟာနေခြင်းကို မဖြည့်ဆည်းပေးနိုင်ကြောင်း၊ မည်သူမျှ မွေးဖွားခြင်း၊ အိုခြင်း၊ နာခြင်းနှင့် သေခြင်းတို့၏ နိယာမများမှ မကင်းလွတ်နိုင်ကြောင်း၊ ကံကြမ္မာက အဆင်သင့်ထားရှိသောအရာမှ မည်သူမျှ မလွတ်မြောက် နိုင်ကြောင်းကို ၎င်းတို့နားလည်သည်အထိ ဤနည်းဖြင့် အသက်ရှင်ကြလေသည်။ ၎င်းတို့သည် ဘဝ၏ နောက်ဆုံးအဆင့်ကို ရင်ဆိုင်ဖို့ ဖိအားပေးခံရသည့်အခါမှသာ လူတစ်ယောက်က အလွန်ကြီးမားသော ချမ်းသာကြွယ်ဝမှုနှင့် ကြီးကျယ်သော ဥစ္စာပစ္စည်းများ ပိုင်ဆိုင်နေသည့်တိုင်၊ အခွင့်ထူးခံဖြစ်ပြီး အဆင့်အတန်းမြင့်မားနေသည့်တိုင် သေခြင်းကို မလွတ်မြောက် နိုင်သကဲ့သို့ လူတိုင်း မိမိ၏မူလအနေအထားဖြစ်သော အဘယ်အရာမျှ မပိုင်သည့် တစ်ကိုယ်တည်းသော ဝိညာဉ် တစ်ခုသို့ ပြန်သွားရလိမ့်မည်ဟူသည်ကို သူတို့အမှန်တကယ် နားလည်ကြ လေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားသခင်၏ ဤနှုတ်ကပတ်တော်များကို ဖတ်ရှုပြီးနောက်၊ ကျွန်တော် အလွန်အမင်း နိုးကြားလာခဲ့သည်။ ဘုရားသခင်က ကြိုတင်ပြဌာန်းထားသည့် အရာကြောင့် လူများ၏ စိတ်ဝိညာဉ်များက ဘုရားသခင်ထံမှ လာပြီး၊ ကမ္ဘာထဲသို့ ရောက်လာ သည်။ သို့သော်ငြားလည်း လူများက ဘုရားသခင်ကို ယုံကြည်လိုခြင်း သို့မဟုတ် ကိုးကွယ်လိုခြင်း မရှိသေးပါ။ သူတို့က ဖန်ဆင်းရှင်၏ သြဇာအာဏာကို ကိုယ်တိုင် ကိုယ်ကျ တွေ့ကြုံခံစားဖို့ ဤအခွင့် အလမ်းကို တန်ဖိုးမထားကြပါ။ ထိုအစား သူတို့လုပ်ဖို့ သိသည့် တစ်ခုတည်း သောအရာမှာ ငွေကြေး၊ ကျော်ကြားမှုနှင့် ချစ်ခင်မှု တို့အတွက် အသက်ရှင်ဖို့ ဖြစ်သည်။ သူတို့အတွက် စီစဉ်ပြီးသား ဖြစ်သည့်အရာကို လွတ်မြောက်ဖို့ သူတို့က အရူးအမူး ဟိုဟိုသည်သည် ပြေးလွှားနေကြသော်လည်း၊ ဤအရာများကို ရှာဖွေခြင်းအားဖြင့် လူများ မည်သည့်အရာကို ရနိုင်ပါသနည်း။ သူတို့အပေါ် သေခြင်းတရား ကျရောက်ချိန်တွင်- ချစ်သောသူများ၊ ကျော်ကြားမှု သို့မဟုဟ် ဓနဥစ္စာ- တို့ထဲမှ မည်သည့်အရာက သူတို့ကို ကယ်တင်နိုင်သနည်း။ ကျွန်တော့် လုပ်ဖော်ကိုင်ဖက်၏ကွယ်လွန်ခြင်းက ဤအမှန်တရားကို အကောင်းဆုံး ပုံဆောင်ခြင်း မဟုတ်ပါလား။ ပြီးလျှင် ကျွန်တော် ယခင်က ရှာဖွေ ခဲ့သည့် အရာများအကြောင်း ကျွန်တော်တွေးသည့် အချိန်တွင်၊ ၎င်းတို့က မတူပါလား။ အလုပ်လုပ်ဖို့ ကျွန်တော် နိုင်ငံရပ်ခြားကို လာသည့်အချိန်တွင်၊ ကျွန်တော်က ငွေပိုရှာနိုင်ဖို့အတွက်၊ တခြား သူများ၏ ကြီးမားသော လေးစားမှုရရှိဖို့၊ ပြီးလျှင် ဆင်းရဲခြင်းမှ ဖြည်းဖြည်းချင်း ရုန်းထွက်ဖို့သာ- ညစ်ညူးသော၊ ပင်ပန်းနွမ်းနယ်သော သို့မဟုတ် အန္တရာယ်များသော- မည်သည့်အလုပ်ကိုမဆို လုပ်မည်သာ ဖြစ်သည်။ ပြင်းထန်သော ဆင်းရဲဒုက္ခဖြစ်လင့်ကစား၊ မိမိ၏ ဘဝ နေထိုင်မှုပုံစံ ပြောင်းလဲခြင်းက ကျွန်တော့်ထံတွင် တစ်ခါမျှပင် အတွေးမပေါက်ခဲ့ဖူးပါ။ ကျွန်တော်က ထိုတစ်လမ်းတည်းတွင်သာ အိပက်အိပက် ဆက်သွားနေခဲ့သည်။ ကျွန်တော့် စိတ်နှလုံးထဲတွင် ဘုရားသခင်တစ်ပါး ရှိမရှိကို သို့မဟုတ် လူ့ကံကြမ္မာက ဘုရားသခင်၏ လက်တော်ထဲတွင်ရှိမရှိကို မသိခဲ့ပါ၊ သို့သော် ကျွန်တော့် ကံကြမ္မာကို ပြောင်းလဲဖို့ ကျွန်တော့်၏ ကိုယ်ပိုင်အလုပ်ကြိုးစားခြင်း အပေါ်တွင်သာ မှီခိုခဲ့သည်။ ကျွန်တော့် ဘဝအတွက် ဘုရားသခင်၏ စီစဉ်ညွှန်ကြားမှု များနှင့် စီစဉ်မှုများမှ လွတ်မြောက်ဖို့ ကျွန်တော် ကြိုးစားခဲ့သည်။ ကျွန်တော်က ပျက်စီးရာလမ်းကြောင်းပေါ်မှာ ရှိနေခဲ့ခြင်းမဟုတ်ပါလား။ ဘုရားသခင်၏ ကယ်တင်ခြင်းကြောင့်သာ မဟုတ်ပါက၊ ဘုရားသခင်က ကျွန်တော့်ကို စောင့်ရှောက်ခြင်းနှင့် နှင့် ကွယ်ကာခြင်းတို့ကြောင့်သာ မဟုတ်ပါက၊ ဝမ်းနည်းစရာပင်၊ ကျွန်တော့် နုံချာသော ဘဝလေးက အချိန်ကြာမြင့်စွာကတည်းက စာတန်၏ ဖမ်းယူခံခဲ့ရမည်သာ ဖြစ်သည်။ သို့ပါက ကျွန်တော့်ဘဝက ယခုလောက် စိတ်ချမ်းသာပြီး၊ အဓိပ္ပာယ်ရှိ နိုင်မည်နည်း။ ထိုအခိုက်အတန့်တွင် ဘဝ၏ အဓိပ္ပာယ်က ဓနဥစ္စာ သို့မဟုတ် ကျော်ကြားမှုကို ရှာဖွေခြင်း မဟုတ်သကဲ့သို့၊ တခြားလူများ က ကျွန်တော်တို့ကို အထင်ကြီးစေဖို့၊ သူတို့ရှေ့သို့ ရောက်အောင် ကြိုးစားခြင်းလည်း မဟုတ်ဘဲ၊ ယင်းထက် ဘုရားသခင်၏ မျက်မှောက် တော်ရှေ့သို့ လာဖို့နှင့်၊ သူ့ကယ်တင်ခြင်းကို လက်ခံဖို့ ဖြစ်သည်။ ဘုရားသခင်ကို ကိုးကွယ်ခြင်းနှင့် ကျိုးနွံနာခံခြင်းတို့ဖြင့်သာလျှင် ကျွန်တော်တို့က စာတန်၏ ဘေးဖြစ်စေခြင်းမှ ရုန်းထွက်လွတ်မြောက် နိုင်ပြီး၊ ငြိမ်သက်ခြင်းနှင့် ပျော်ရွှင်မှုတို့တွင် အသက်ရှင်နိုင်ပေသည်။ ဤအရာကို ကျွန်တော် ပိုတွေးလေ၊ ကျွန်တော်ပို၍ တို့ထိခံရလေ ဖြစ်သည်။ ကျွန်တော့်၏ ယုံကြည်မှုရှိနိုင်စွမ်းသည် ကျွန်တော့်အတွက် ဘုရားသခင်၏ အထူးကျေးဇူးတော်ဖြစ်သည်ကို ကျွန်တော် မြင်ရပြီး ဖြစ်သည်။ ကျွန်တော့်ကို ကယ်တင်ခြင်းအတွက် အနန္တတန်ခိုးရှင် ဘုရားသခင်ကို ကျေးဇူးတင်ပါသည်။


၃၅။ နောက်ဆုံးသောကာလတွင် ဘုရားသခင်၏ ကယ်တင်ခြင်းကို လက်ခံပြီးနောက် ကျွန်ုပ်တို့သည် အသက်တာအသစ်ကို ရရှိသည်

ကျူရီချူး၊ မလေးရှား

ကျွန်မက အလှဖန်တီးရှင်တစ်ယောက် ဖြစ်ပြီး၊ ကျွန်မ ခင်ပွန်းက လယ်သမားတစ်ယောက်ဖြစ်သည်။ ကျွန်မတို့က မလေးရှားရှိ အမျိုးသမီးများ အချစ်ရှာဖို့ ကြိုးစားရန်အတွက် ရိုးရာ လုပ်ဆောင်ချက် ဖြစ်သော လိမ္မော်သီးပစ်သည့် ပွဲတစ်ပွဲတွင် ဆုံတွေ့ခဲ့ကြသည်။ ကျွန်မတို့ မင်္ဂလာဆောင်ကို တစ်နှစ်အကြာတွင် သင်းအုပ်ဆရာ တစ်ယောက်၏ သက်သေအားဖြင့် အသင်းတော်တစ်ခုတွင် ပြုလုပ် ကျင်းပခဲ့သည်။ ကျွန်မတို့ အိမ်ထောင်ရေးအတွက် သင်းအုပ်ဆရာ၏ ဆုတောင်းခြင်းအားဖြင့် ကျွန်မ အလွန်တို့ထိခံရပြီး၊ ကျွန်မသည် ဘာသာရေးကိုင်းရှိုင်းသူ မဟုတ်သော်လည်း၊ ဘုရားသခင်ကို ကျွန်မ တိတ်ဆိတ်စွာ ပန်ကြားခဲ့သည်။ “ဒီယောက်ျားက ကျွန်မအတွက် မဆုတ်မနစ် ချစ်မြတ်နိုးပြီး၊ ဂရုစိုက်စောင့်ရှောက်ပါစေ၊ ပြီးတော့ ကျွန်မရဲ့ ကျန်တဲ့ တစ်ဘဝလုံးတစ်လျှောက် ကျွန်မရဲ့ အဖော်ဖြစ် ပါစေ။”

အိမ်ထောင်ရေး ဘဝကို စပြီးနောက်၊ ကျွန်မနှင့် ကျွန်မခင်ပွန်း တို့အကြား ပဋိပက္ခများ တစ်ခုပြီးတစ်ခု ပေါ်လာခဲ့သည်။ သူက နံနက်၄နာရီ တိုင်း ဟင်းသီးဟင်းရွက်ရောင်းချဖို့ အိမ်မှ ထွက်လေ့ရှိပြီး ညနေ၇နာရီအထိ ပြန်မလာပါ၊ သို့သော် ကျွန်မက ည၁၀နာရီ နောက်ပိုင်းအထိ အလုပ်မပြီးသေးပါ။ ကျွန်မတို့မှာ အတူတကွ နေရသည့်အချိန် အနည်းငယ်သာ ရှိသည်။ ကျွန်မ၏ ခြေကုန်လက်ပန်း ကျနေသည့် ခန္ဓာကိုယ်ကို တရွတ်တိုက်ဆွဲကာ အိမ်သို့ပြန်လာသည့် အချိန်တိုင်း၊ ကျွန်မခင်ပွန်း၏ အရေးတယူရှိမှု၊ ဂရုစိုက်မှု နှင့် နားလည်မှု အချို့တို့ကို ခံယူဖို့ များစွာ မျှော်လင့်နေခဲ့သည်။ အလုပ်မည်သို့ရှိသည် ကိုလည်းကောင်း၊ ကျွန်မ ပျော်သည် မပျော်သည်ကိုလည်းကောင်း သူ့အား ကျွန်မကို မေးစေလိုသည်။ သို့သော် ကျွန်မ စိတ်ပျက်စွာပင်၊ လက်တွေ့တွင် ကျွန်မ အလုပ်မှ အိမ်သို့ ပြန်ရောက်သည့်အချိန်တိုင်း၊ သူက ရုပ်မြင်သံကြားမကြည့်နေပါက၊ သူ့ဖုန်းကို ကလိနေသည်၊ ပြီးလျှင် ကျွန်မကို အပင်ပန်းခံ၍ပင် နှုတ်မဆက်ပါ။ ၎င်းမှာ ကျွန်မ အသက်မရှိသည့်အလားပင် ဖြစ်သည်။ ဤအရာက ကျွန်မကို စိတ်ပျက် အားလျော့စေပြီး၊ တဖြည်းဖြည်းချင်း ကျွန်မ ခင်ပွန်းကို တိုး၍ မကျေမနပ် ဖြစ်လာခဲ့သည်။

တစ်ခါက ဖောက်သည်တစ်ယောက်နှင့် ကျွန်မ သဘောထား ကွဲလွဲမှုတစ်ခု ဖြစ်ပြီး၊ စိတ်တိုကာ၊ တကယ့်ကို မတရား အလုပ်ခံ ရသည်ဟု ခံစားနေခဲ့သည်။ အိမ်သို့ ပြန်ရောက်ပြီးနောက် ကျွန်မခင်ပွန်း က ကျွန်မကို နှစ်သိမ့်မည်ဟု မျှော်လင့်လျက် ကျွန်မခင်ပွန်းအား ထိုအကြောင်းကို မကျေနပ်ချက်များ ရင်ဖွင့်ခဲ့သော်လည်း၊ ကျွန်မ အံ့အားသင့်စွာပင်၊ သူက သူ့ဖုန်းဖြင့် ကစားနေစဉ် ကျွန်မကို အာရုံစိုက်မှု အနည်းငယ်သာပေးလျက် အသိအမှတ်ပြုရုံလောက်သာ ရှိခဲ့သည်။ ထို့နောက် သူက သူ့ခေါင်းကို အောက်သို့ငိုက်ပြီး၊ သူ့ဖုန်းဆီ ပြန်ရောက်သွားသည်။ ကျွန်မကို သူ၏ လုံးလုံး စိတ်မဝင်စားခြင်းက တကယ့်ကို စိတ်ညစ်စရာကောင်းလှသောကြောင်၊ ကျွန်မ သူ့ကို ရန်မူ ကာ “ရှင်က ကျောက်တုံးနဲ့လုပ်ထားတာလား။ ကျွန်မ စကားစမြည် တောင် ပြောလို့မရတော့ဘူး။ ရှင် တစ်ယောက်တစ်လေကိုများ ဂရုစိုက် လား။” ဟု အော်ပြောခဲ့သည်။ ကျွန်မ အလွန်ဒေါသထွက်နေသည်ကို မြင်သောကြောင့်၊ သူက မတုံ့ပြန်ချင်ပါ။ စကားမပြောဘဲ လျစ်လျူရှု ခြင်းကို ကျွန်မ ပိုခံရလေ၊ ကျွန်မ ဒေါသများ ပိုကြီးထွားလာလေ ဖြစ်သည်။ သူတစ်ခုခုပြောလာအောင် လုပ်မည်ဟု လုံးလုံးစိတ်ပိုင်းဖြတ် ပြီး၊ ကျွန်မက သူ့ကို နားပူနားဆာ လုပ်ပြီးရင်းလုပ်ခဲ့သည်။ မမျှော်လင့်စွာပင်၊ သူက ကျွန်မအား ရုတ်တရက် “နင်ပြောလို့မဝသေး ဘူးလား။” ဟု ပြန်အော်ခဲ့သည်။ ဤအရာက ကျွန်မကို ပို၍ပင် ဒေါသထွက်စေပြီး၊ မတရားသဖြင့် အလုပ်ခံရသည်ဟု ပို၍ပင် ခံစားရသည်၊ ထို့ကြောင့် ကျွန်မက သူ့နှင့် အကျိုးသင့်အကြောင်းသင့် ပြောဖို့ ဆက်ကြိုးစားခဲ့သည်။ နောက်ဆုံးတွင် သူက လုံးဝ တစ်ခု တစ်လေ ပြောရန် ငြင်းဆန်ခဲ့သောကြောင့် ကျွန်မတို့ စကားများခြင်းက ပြီးဆုံးလုနီးပါး ဖြစ်ခဲ့သည်။ ကျွန်မ ယောက်ျားများ ကျွန်မကို စိတ်သက်သာအောင် လုပ်ပေးဖို့ ကြိုးစားလေမလား ဟု တွေးလျက် အလုပ်မှ ကျွန်မကို စိတ်ညစ်စေသည့် အရာတစ်ခုအကြောင်း ကျွန်မ ခင်ပွန်းကို ကျွန်မ ညည်းညူမိသည့် နောက်ထပ် အချိန်တစ်ခု ရှိခဲ့ သော်လည်း၊ ထိုသို့ အစား သူက ရေခဲအလား အေးစက်ကာ “လက်ခုပ် ဆိုတာ နှစ်ဖက်တီးမှ မြည်တာလေ။ နင်က တခြားလူတွေရဲ့ ပြဿနာ တွေကိုသာ မြင်တယ်- နင့်ကိုယ်နင်လည်း ပြန်ကြည့်စမ်း ပါဦး။” ဟု ရုတ်ခြည်း တုံ့ပြန်ခဲ့လေသည်။ ကျွန်မ ချက်ချင်း ဒေါသ အမျက် ခြောင်းခြောင်း ထွက်ကာ၊ သူ့ကို ဒေါသတကြီးပြောဆိုခြင်းမှ မိမိ ကိုယ်ကို မရပ်နိုင်ခဲ့ပါ။ မကျေမချမ်းမှုဖြင့် ပြည့်ကာ၊ ကျွန်မက “သူက ဘာလူစားလဲ။ ငါဟာ ဘာဖြစ်လို့များ သူ့လိုလူတစ်ယောက်ကို ယူခဲ့မိ ပါလိမ့်။ သူက ငါ့ခံစားချက်တွေအတွက် လုံးဝ စာနာ ထောက်ထားမှု မရှိဘူး- သူ့မှာ ငါ့အတွက် နှစ်သိမ့်စရာ စကားလုံး တစ်လုံးမှမရှိဘူး။” ဟု တွေးမိသည်။ ထိုအချိန်မှစပြီး၊ အလုပ်ထဲတွင် ဖြစ်ပျက်သမျှကို သူ့ကို ဝေငှခြင်းမှ လုံးလုံး ရပ်တန့်လုနီးပါး ဖြစ်ခဲ့သည်။ နောက်ပိုင်း တစ်ချိန်တွင် သူက ကျွန်မ အလုပ်အကြောင်း မေးဖို့ ကြိုးစားခဲ့ သော်လည်း၊ ကျွန်မ သူ့ကို အရေးတယူလုပ်လိုစိတ် လုံးဝ မရှိတော့ပါ။ သူက ကျွန်မကို တစ်စုံတစ်ခုအကြောင်း မေးခြင်းမှ တဖြည်းဖြည်းချင်း ရပ်တန့်သွားခဲ့သည်။ ကျွန်မတို့မှာ စကားပြောခြင်းအတွက် တူညီသည့် အကြောင်းအရာ နည်းသထက် နည်းလာခဲ့သည်၊ ပြီးလျှင် စိတ်ပျက်စရာကောင်းသည့် အရာ တစ်စုံတစ်ခု ဖြစ်တိုင်း၊ ကျွန်မ စကားကို နားထောင်ပေးမည့် သူငယ်ချင်းတစ်ယောက်ကိုသာ သွားရှာ လိုက်သည်။ တစ်ခါတစ်ရံတွင် ကျွန်မက တစ်စုံတစ်ယောက်ကို စကားပြောရင်း အပြင်မှာ မိုးချုပ်သည်အထိ နေခဲ့ပြီး၊ ညသန်းခေါင်း နောက်ပိုင်းအထိ အိမ်ပြန်မရောက်ခဲ့ပါ။ ကျွန်မ အိမ်သို့ အလွန်မိုးချုပ်မှ ပြန်လျှင်ပင်၊ သူက ဂရုမစိုက်ပုံရှိဆဲ ဖြစ်သော်လည်း၊ ကျွန်မတို့အိမ်ကို ကျွန်မက ဟိုတယ်တစ်ခုအဖြစ် သဘောထားသည်ဟုသာ ပြောခဲ့သည်။ ကျွန်မက တကယ့်ကို အစော်ကားခံရသည်ဟု ခံစားရပြီး၊ ကျွန်မတို့ကို ကတောက်ကဆတ် ဖြစ်စေပြီး၊ တကယ့်ကို မကြာခဏ စကားများ စေလျက် ကျွန်မခင်ပွန်းနှင့် ပတ်သက်သည့် ကျွန်မ၏ မကျေနပ်ချက်က ကြီးထွားလာခဲ့သည်။ ကျွန်မတို့ နှစ်ယောက်လုံး ဒုက္ခခံနေခဲ့သည်။ ကျွန်မက အခြေအနေများကို ထိုနည်းဖြင့် မဆက်ချင်တော့ သောကြောင့်၊ သူနှင့် စကားကောင်းကောင်းပြောဖို့ အခွင့်အရေးတစ်ခု ရှာဖွေဖို့ ကျွန်မ ဆုံးဖြတ်လိုက်သည်။

တစ်ရက် ညစာစားပြီးနောက်တွင်၊ ကျွန်မက “ရှင်ကျွန်မကို ကြည့်လို့မရဘူးမဟုတ်လား။ ရှင်ဘာဖြစ်လို့ ကျွန်မကို တစ်ခါမှ အရေးမစိုက်တာလဲ။ ရှင့်မှာ ကျွန်မနဲ့ ပတ်သက်ပြီး ပြဿနာတစ်ခုရှိရင်၊ ကျွန်မကို တိုက်ရိုက်သာ ပြောလိုက်စမ်းပါ။” ဟု သူ့ကို မေးခဲ့သည်။ သူက စကားတစ်လုံးမှ ပြန်မပြောသည့်အချိန်တွင်၊ ကျွန်မက သူ့ကို ဆက်တိုက်ပြောနေခဲ့သည်။ အံ့အားသင့်စွာဖြင့် သူက “ငါ့ကို ဒီမေးခွန်းတွေ မေးတာ ရပ်လိုက်စမ်းပါ။ အရာအားလုံးက နင့်အတွက် ပြဿနာချည်းပဲ- အဲဒါကို ငါစိတ်ကုန်လာပြီ။” ဟု ကျွန်မကို ဒေါသဖြင့် အော်ပြောခဲ့သည်။ သူ့ထံမှ ထိုသို့သော တုံ့ပြန်မှုအမျိုးအစားကို ရခြင်းက ကျွန်မ၏ ဒေါသကို နှိုးဆွပေးပြီး၊ ကျွန်မတို့ အချင်းချင်း အပြန်အလှန်ပြောကြလျက် ထပ်ပြီး စတင် စကားများကြပြန်သည်။ ဤအရာက အချိန်အတော်ကြာ ဖြစ်ပွားခဲ့သည်မှာ သူက ထပြီး ကျွန်မကို တွန်းထည့်လိုက်သည်အထိ ဖြစ်သည်။ ကျွန်မက ဟန်ချက်ပျက်သွားပြီး၊ ဆိုဖာပေါ် ပစ်ကျသွားသည်။ ကျွန်မခင်ပွန်းကို ကျွန်မကို လက်ရွယ်သည်ကို မြင်ရသည်မှာ လုံးလုံး ကြေကွဲဖွယ် ဖြစ်သည်။ ကျွန်မက “ဒါဟာ ငါသေချာရွေးထားတဲ့ ယောက်ျားပါလား။ ဒါဟာ ငါအရမ်းမျှော်လင့်ထားတဲ့ အိမ်ထောင်ရေးပါလား။ သူဟာ ငါ့ကို ဘယ်လိုလုပ်ပြီး ဒီနည်းနဲ့ ဆက်ဆံနိုင်ပါလိမ့်။” ဟု တွေးမိသည်။ ထိုအချိန်မှစပြီး၊ ကျွန်မ သူ့ကို မည်သည့်မျှော်လင့်ချက်မျှ နောက်ထပ် မထားတော့ပါ။

၂၀၁၆ ခုနှစ် ဧပြီလတွင် ကံအားလျော်သည့် အခွင့်အားဖြင့်၊ အစ်မတစ်ယောက်က ကျွန်မနှင့် သခင်ယေရှု၏ ဧဝံဂေလိကို ဝေငှခဲ့ သည်။ သူမက သခင်က ကျွန်မတို့ကို ချစ်ပြီး၊ ကျွန်မတို့ကို ကယ်တင်ဖို့ ကားတိုင်တွင် သံမှိုစွဲခံရကြောင်း ပြောခဲ့သည်။ ကျွန်မက သူ့ချစ်ခြင်း အားဖြင့် အလွန်တို့ထိခံရသောကြောင့် သခင့်ဧဝံဂေလိကို ကျွန်မ လက်ခံခဲ့သည်။ ကျွန်မအိမ်ထောင်ရေးတွင် ပြဿနာများအကြောင်း ကျွန်မ၏ သင်းအုပ်ဆရာအား စကားပြောသည့်အချိန်တွင် သူက “ကျွန်တော်တို့က ကိုယ့်ကိုယ်ကိုယ် ပထမဆုံး စမပြောင်းလဲဘဲ၊ ဘယ်သူ့ကိုမှ မပြောင်းနိုင်ဘူး။ ကျွန်တော်တို့က သခင်ယေရှုရဲ့ စံနမူနာ ကို လိုက်သင့်ပြီး၊ တခြားလူတွေအတွက် သည်းခံမှုနှင့် စိတ်ရှည်မှုတို့ကို လက်တွေ့လုပ်ဆောင်သင့်တယ်။” ဟု ကျွန်မအား ပြောပြခဲ့သည်။ ထို့ကြောင့် ကျွန်မက မိမိကိုယ်ကို ပြောင်းလဲဖို့ စတင်ကြိုးစားခဲ့သည်။ ကျွန်မ အလုပ်ပြီးလျှင်ပြီးချင်း အိမ်သို့ပြန်ပြီး၊ အိမ်ရှင်းခဲ့သည်၊ ပြီးလျှင် တစ်ခါတစ်ရံ ကျွန်မ ခင်ပွန်းက ကျွန်မကို လျစ်လျူရှုပြီး၊ ကျွန်မ ဒေါသထွက်မည့်ဆဲဆဲအချိန်တွင်၊ ကျွန်မကို သည်းခံမှုနှင့် စိတ်ရှည်မှုတို့ ပေးသနားပါရန် တောင်းလျှောက်လျက် သခင့်ကို ကျွန်မ ဆုတောင်း ခဲ့သည်။ ကျွန်မကိုယ်ကျွန်မ မထိန်းချုပ်နိုင်သည့် အချိန်များတွင် ကျွန်မခင်ပွန်းနှင့် စကားများခဲ့သည်၊ ထိုသို့စကားများပြီးနောက်တွင် ကျွန်မက အခြေအနေများ ချောမွေ့ကောင်းမွန်လာစေရန် ကနဦး အားထုတ်ကြိုးပမ်းမှုတစ်ခု လုပ်ဖို့ ကြိုးစားခဲ့သည်။ ကျွန်မမှာ ပြောင်းလဲမှုများ ဖြစ်ပေါ်လာသည်ကို မြင်သည့်အတွက်၊ ကျွန်မခင်ပွန်း ကလည်း သခင့်ကို စတင်ယုံကြည်လာခဲ့သည်။ ကျွန်မတို့နှစ်ဦးလုံး ယုံကြည်သူများ ဖြစ်သွားသည်နှင့် တပြိုင်နက်၊ ကျွန်မတို့ စကား မကြာခဏ ဖြစ်သည်မှာ နည်းပါးလာပြီး၊ ပို၍ ဆက်ဆံမှုပြေပြစ် လာခဲ့သည်။ ကျွန်မတို့အတွက် ကိုယ်တော်၏ ကိုယ်ပိုင် ကယ်တင်ခြင်း ကို တွေ့မြင်ပြီးနောက်၊ ကျွန်မမှာ သခင့်ကို ကျေးဇူးတင်ခြင်းဖြင့် ပြည့်နှက်ခဲ့သည်။

သို့သော် အချိန်ပိုပိုကုန်လာခဲ့ပြီး၊ ကျွန်မတို့က မိမိကိုယ်ပိုင် စိတ်နေစိတ်ထားများကို မထိန်းချုပ်နိုင်ဆဲသာ ရှိလေသည်။ အိမ်တွင်း ရေး အငြင်းပွားမှုများသည် တစ်ခါတစ်ရံ ပေါက်ကွဲထွက်ဆဲဖြစ်ပြီး၊ အထူးသဖြင့် အခြားတစ်ယောက်က စိတ်မကြည်ဘဲ၊ ကျွန်မတို့ထဲမှ တစ်ယောက်မှ သည်းခံမှုနှင့် စိတ်ရှည်ခြင်းကို လက်တွေ့မလုပ်ဆောင် နိုင်သည့်အချိန်တွင်၊ အကျိုးဆက်အနေဖြင့် ကျွန်မတို့၏ ရန်ဖြစ်မှု များက ပို ပြင်းထန်သထက် ပြင်းထန်လာခဲ့သည်။ ငြင်းပွားမှုတိုင်း နောက်တွင် ကျွန်မက နာကျင်မှုဖြင့် ဝန်ပိခဲ့သည်၊ ပြီးလျှင် ကျွန်မက သခင့်ကို ဆုတောင်းခဲ့သည်၊ “သခင်၊ ကိုယ်တော်က ကျွန်မတို့ကို သည်းခံပြီး၊ စိတ်ရှည်တတ်ဖို့ သွန်သင်တယ်၊ ဒါပေမဲ့ ကျွန်မ အဲဒါကို လုပ်နိုင်ပုံမပေါ်ဘူး။ ကျွန်မ မကြိုက်တာတစ်ခုခုကို ကျွန်မ ယောက်ျား လုပ်တာတွေ့တဲ့အခါမှာ၊ ကျွန်မ သူ့ကို တကယ့်ကို မကျေမချမ်း ဖြစ်ပါတယ်။ သခင်၊ ကျွန်မ ဘာလုပ်သင့်ပါသလဲ။” နောက်ပိုင်းတွင် ကျွန်မက လက်တွေ့လုပ်ဆောင်ခြင်း လမ်းကြောင်းတစ်ခုကို ရှာတွေ့ဖို့ မျှော်လင့်လျက် အသင်းတော်မှ စီစဉ်သည့် အတန်းတိုင်းသို့ စတင် တက်ရောက်ခဲ့သည်။ သို့သော်လည်း ထိုအတန်းမှ ရရှိဖို့ ကျွန်မ မျှော်လင့်နေခဲ့သည့်အရာကို မရရှိခဲ့ပါ။ ကျွန်မက “ကျွန်တော့် မိန်းမနဲ့ ကျွန်တော်လည်း ခဏခဏ စကားများကြတယ်။ ပေါလုကတောင် ‘ငါ့အထဲမှာ ငါ့ဇာတိပကတိ၌ ကောင်းသော အရာတစုံတခုမျှ မတည်သည်ကို ငါသိ၏။ အကြောင်း မူကား၊ ငါသည်ကျင့်ချင်သော စိတ်ရှိသော်လည်း၊ ကောင်းစွာကျင့်တတ်သောအခွင့်ကိုရှာ၍ မတွေ့နိုင်။’ (ရောမသြဝါဒစာ ၇:၁၈) လို့ပြောထားတယ်။ ကျွန်တော်တို့ ရင်ဆိုင်ရတဲ့ ခဏခဏ အပြစ်ကျူးလွန်ပြီး ဝန်ခံတဲ့ သံသရာရဲ့ ပြဿနာအတွက် ဘယ်သူ့မှာမှ ဖြေရှင်းချက် မရှိဘူး။ ကျွန်တော်တို့က သခင့်ကို ဆုတောင်းပြီး၊ သူ့သက်ညှာမှုအတွက် တောင်းလျှောက်ရုံသာရှိတယ်။” ဟု ပြောလာသည့် ကျွန်မတို့ အုပ်စုခေါင်းဆောင်ကို အကူအညီတောင်း ခဲ့သည်။ သူဤသို့ပြောသည်ကို ကြားရခြင်းက ကျွန်မကို ဆုံးရှုံးမှု တစ်ခု ခံစားရခြင်းဖြင့် ကျန်ရစ်စေသည်။ ကျွန်မတို့၏ ကျန်သည့် ဘဝတစ်လျှောက်လုံး ကျွန်မတို့က ပဋိပက္ခတွင် နစ်မြုပ်ခြင်းဖြင့် ကုန်ဆုံးရမည့်ကိန်းဆိုက်နေခြင်းများ ဖြစ်နိုင်သလား။ 

၂၀၁၇ခုနှစ် မတ်လတွင် စကားအမြဲတမ်းနည်းသော ကျွန်မခင်ပွန်း က ဖျတ်လက်တက်ကြွသော စကားပြောရသည်ကို ခုံမင်သူ တစ်ယောက် အဖြစ် ရုတ်တရက် ပြောင်းလဲသွားသည်။ ထို့အပြင် သူက ကျမ်းစာနှင့်ပတ်သက်သည့် သူ့နားလည်မှုအကြောင်း ကျွန်မနှင့် မကြာခဏ မိတ်သဟာယဝေငှခဲ့ပြီး၊ ကျွန်မကို ပို၍အံ့အားသင့်စေ သည့်အရာမှာ မိတ်သဟာယတွင် သူဝေငှသည့်အရာက အလင်းဖြင့် အမှန်တကယ် ပြည့်ဝနေခြင်းဖြစ်သည်။ ကျွန်မ ပဟေဌိဖြစ်ခဲ့သည်။ ၎င်းမှာ သူက ရုတ်တရက် ကွဲပြားသည့်လူတစ်ယောက် ဖြစ်လာပြီး၊ သူပြောနေသည့်အရာများက တကယ့်ကို ထိုးထွင်းအမြင်ပြည့်ဝလေ သည်။ မည်သည့်အရာဖြစ်ပျက်နေသည်ကို ကျွန်မ တကယ့်ကို နားလည်သဘောပေါက် လိုခဲ့သည်။ တစ်နေ့တွင် သူက လူမှုရေး အင်တာနက် အက်ပလီကေးရှင်းတစ်ခုတွင် အုပ်စုဝင်တစ်ယောက် ဖြစ်နေကြောင်း ကျွန်မ မတော်တဆ ရှာဖွေတွေ့ရှိခဲ့ပြီး၊ သူတို့နှင့် သူမည်သည့်အရာများ ပြောနေသည်ကို ကျွန်မ သူ့အား အချိန်မဆွဲဘဲ မေးခဲ့သည်။ သူ့မျက်နှာပေါ်တွင် အလွန်လေးနက်သော အကြည့် တစ်ခုဖြင့် သူက အနန္တတန်ခိုးရှင်ဘုရားသခင်၏ နောက်ဆုံးသော ကာလ အမှုတော်ကို ဆင်ခြင်သုံးသပ်နေကြောင်း၊ သခင်ယေရှုသည် ပြန်ကြွလာနှင့်ပြီး ဖြစ်ကာ၊ သူ့နာမတော်က အနန္တတန်ခိုးရှင် ဘုရားသခင် ဖြစ်ကြောင်းတို့ကို ကျွန်မကို ပြောပြခဲ့သည်။ အနန္တတန်ခိုးရှင်ဘုရားသခင်က နှုတ်ကပတ်တော် သန်းပေါင်းများစွာကို မိန့်မြွက်ခဲ့ပြီး ဖြစ်ကာ၊ သူက နောက်ဆုံးသောကာလတွင် လူသား မျိုးနွယ်ကို တရားစီရင်ခြင်းနှင့် သန့်စင်ခြင်း အမှုတော်ကို ဆောင်ရွက် နေကြောင်းတို့ကို သူက ပြောခဲ့သည်။ ၎င်းက ဤသမ္မာကျမ်းစာဆိုင်ရာ ပရောဖက်ပြုခြင်း “ဘုရားသခင်၏အိမ်တော်သားတို့ကို ရှေ့ဦးစွာစစ်ကြောစီရင်ရသော အချိန်ရှိပြီ။” (ရှင်ပေတရုသြဝါဒစာပဌမစောင် ၄:၁၇) ကို ပြည့်ဝစေခဲ့ကြောင်းလည်း သူက ပြောခဲ့သည်။ ကျွန်မတို့က ဘုရားသခင်၏ ပေါ်ထွန်းခြင်းနှင့် အမှုတော်တို့ကို ရှာဖွေသည့် အချိန် တွင်၊ ကျွန်မတို့၏ အယူအဆများနှင့် စိတ်ကူးများကို ကြောင်းကျိုး မမြင်တော့ဘဲ ဖက်တွယ်ထားခြင်းအစား ဘုရားသခင်၏ အသံတော်ကို ကြားခြင်းတွင် အာရုံစိုက်ဖို့လိုကြောင်း ကျွန်မခင်ပွန်းက ကျွန်မကို ပြောခဲ့သည်။ ကျွန်မတို့က သမ္မာတရားကို မရှာဖွေဘဲ၊ ဘုရားသခင်၏ ထုတ်ဖော်ခြင်းကို မတုန်မလှုပ်ဖြင့်သာ စောင့်မျှော်နေပါက၊ ကျွန်မတို့က သခင့်ပြန်ကြွခြင်းကို ကြိုဆိုနိုင်စွမ်းရှိမည် မဟုတ်ပါ။ ဤအရာကို ကြားခြင်းက ကျွန်မကို ကြက်သေသေစေပြီး၊ ၎င်းက စိတ်ကူး၍ပင် မရသည့်ပုံရှိသည်။ နောက်ပိုင်းတွင် ကျွန်မတို့က သခင့်ပြန်ကြွလာခြင်း အကြောင်း နှင့် ပတ်သက်သည့် တစ်စုံတစ်ခုကို ကြားခဲ့ပါက၊ ပွင့်လင်းသော နှလုံးတစ်ခုဖြင့် ကျွန်မတို့ ရှာဖွေသင့်ပြီး၊ ၎င်းကို ရိုးသားစွာ စုံစမ်းလေ့လာသင့်သည် ဟု အိန္ဒိယလူမျိုး သင်းအုပ်ဆရာ တစ်ယောက် ပြောသည်ကို ကျွန်မကြားဖူးခဲ့ခြင်းက အတွေးပေါ်လာ ခဲ့သည်။ ကျွန်မတို့က မိမိတို့၏ အယူအဆများနှင့် စိတ်ကူးများကို မှီခိုပြီး၊ ကြောင်းကျိုးမမြင်တော့ဘဲ ဝေဖန်အကဲဖြတ်လို့ကိုမရပါ။ ထို့ကြောင့် ကျွန်မက သခင့်ကို ဆုတောင်းချက်တစ်ခု ဆိုလိုက်သည်။ “သခင်၊ အနန္တတန်ခိုးရှင်ဘုရားသခင်က ကိုယ်တော့် ပြန်လာခြင်း တကယ်ဖြစ်တယ်ဆိုရင်၊ ကျွန်မ သမ္မာတရားကို ရှာဖွေနိုင်ပြီး၊ ဒါကို ပွင့်လင်းတဲ့နှလုံးသားတစ်ခုနဲ့ စုံစမ်းစစ်ဆေးနိုင်ဖို့ ကျေးဇူးပြုပြီး ကျွန်မကို ဦးဆောင်၊ လမ်းပြတော်မူပါ။ မဟုတ်ရင်လည်း ကျွန်မက ကိုယ်တော့်ဆီက သွေဖည်မသွားအောင် ကျွန်မ စိတ်နှလုံးကို ကျေးဇူးပြုပြီး ကွယ်ကာတော်မူပါ။ အာမင်။”

ဤဆုတောင်းချက် ပြီးနောက်တွင် ကျွန်မ သမ္မာကျမ်းစာကို ဖွင့်လိုက်ပြီး၊ ဗျာဒိတ်ကျမ်း ၃:၂၀ တွင် ဤကျမ်းပိုဒ် “ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။” ကိုတွေ့ခဲ့သည်။ ကျွန်မမှာ ရုတ်တရက် လှုံ့ဆော်ခြင်း အခိုက်အတန့် တစ်ခု ရှိခဲ့ပြီး၊ ဤသည်မှာ ကျွန်မကို သူပြန်လာသည့်အချိန်တွင် သူက ကျွန်မတံခါးကို လာခေါက်မည်ဟု ပြောလျက် သခင်က စကားပြောနေ သည်ဟု ခံစားရသည်။ ဤသည်မှာ ကျွန်မက သူ့အသံကို နားထောင်ရန် နှင့် တံခါးဖွင့်ရန် သူက ကျွန်မကို အမိန့်ပေးသည်ဟု ကျွန်မ ခံစားရသည်။ ၎င်းက သမ္မာကျမ်းစာထဲတွင် ပညာရှိ သတို့သမီးများက မင်္ဂလာဆောင်လုလင်၏ အသံကို သူတို့ကြားသည့် အခါတွင် သူ့ကို ကြိုဆိုဖို့ ပြေးလာသည့်အလားပင် ဖြစ်သည်။ ထို့နောက် ကျွန်မက ရှင်ယောဟန်ခရစ်ဝင် ၁၆:၁၂-၁၃ ကို တွေးခဲ့သည်။ “သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြားသမျှတို့ကို ဟောပြောလိမ့်မည်။ နောင်လာလတ္တံ့သောအရာတို့ကိုလည်း သင်တို့အား ဖော်ပြလိမ့်မည်။” ဤကျမ်းပိုဒ်များကို ကျွန်မ စဉ်းစားချင့်ချိန်ရင်း၊ ကျွန်မထဲတွင် စိတ်လှုပ်ရှားမှု အသိစိတ်တစ်ခု ပြည့်လာခဲ့သည်။ သခင်က သူပြန်လာချိန်တွင် ပိုမိုများပြားသော နှုတ်ကပတ်တော်များကို မိန့်မြွက်ပြီး၊ ကျွန်မတို့အပေါ် သမ္မာတရားကို ပေးသနားတော်မူမည်ဟု ဟိုးအရင်က ပြောခဲ့သည်ကို ကျွန်မ နားလည်သဘောပေါက်ခဲ့သည်။ ပြီးလျှင် အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်သည် လူသားမျိုးနွယ်ကို တရားစီရင်ပြီး သန့်စင်ဖို့ နှုတ်ကပတ်တော်များကို ဖော်ပြနေသည့် အမှုတော်ဖြစ်သည်- အနန္တတန်ခိုးရှင်ဘုရားသခင်သည် အမှန်တကယ်ပင် သခင်ယေရှု ပြန်ကြွလာခြင်းများ ဖြစ်နေနိုင်သလား။ သခင်တကယ်ပြန်ကြွလာပြီ ဖြစ်ပြီး၊ လူသားမျိုးနွယ်၏ အခက်အခဲများ အားလုံးကို ဖြေရှင်းဖို့ သမ္မာတရားကို ဖော်ပြပြီဆိုပါက၊ ကျွန်မတို့အတွက် အပြစ်၏ ချည်နှောင်မှုများမှ ရုန်းထွက်လွတ်မြောက်ဖို့ မျှော်လင့်ချက်ရှိသည်။ ထို့နောက် ကျွန်မနှင့် ကျွန်မ ခင်ပွန်းတို့ကြားမှ ပြဿနာများ မပြေလည်သွားနိုင်ပါလား။ ကျွန်မက အနန္တတန်ခိုးရှင် ဘုရားသခင် အသင်းတော်မှ ညီအစ်ကိုမောင်နှမများနှင့် ကျွန်မကို ဆက်သွယ်ပေးဖို့ ကျွန်မခင်ပွန်းကို တောင်းဆိုရာတွင် အချိန်မဆိုင်းခဲ့ပါ။ ကျွန်မလည်း အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို စုံစမ်းစစ်ဆေးလိုပါသည်။

ဝတ်ပြုအစည်းအဝေးတွင် အနန္တတန်ခိုးရှင်ဘုရားသခင် အသင်းတော်မှ ညီအစ်ကိုမောင်နှမ တစ်ချို့က သခင့်ပြန်ကြွလာခြင်း၊ သခင့်နာမတော်အသစ်၊ နှင့် သူဆောင်ရွက်မည့် အမှုတော် တို့ကဲ့သို့ သမ္မာတရား၏ ရှုထောင့်မျိုးစုံနှင့် ပတ်သက်ပြီး ကျွန်မနှင့် မိတ်သဟာယပြုဖို့ သမ္မာကျမ်းစာ ကျမ်းပိုဒ်တစ်ချို့ကို ရွေးချယ်ခဲ့သည်။ ဤမိတ်သဟာယက ကျွန်မအတွက် အလွန့်အလွန် လက်ခံယုံကြည် စေပြီး၊ လုံးလုံး အသစ်ဖြစ်လေသည်။ သခင့်နောက်ဆုံးသောကာလ အမှုတော်အကြောင်း ကျွန်မ တကယ့်ကို ပို၍ သိချင်ခဲ့သောကြောင့်၊ ကျွန်မက ဘုရားနှုတ်ကပတ်တော်များကို နားလည်နိုင်ဖို့ ကျွန်မကို ဉာဏ်အလင်းပေးပါရန် သူ့ကို တောင်းလျှောက်လျက် ဘုရားသခင် ထံသို့ အကြိမ်ကြိမ် ဆုတောင်းခဲ့သည်။ ဘုရားနှုတ်ကပတ်တော်များကို ဖတ်ရှုခြင်းနှင့် ညီအစ်ကိုမောင်နှမတို့၏ မိတ်သဟာယပြုခြင်းများကို နားထောင်ခြင်းတို့အားဖြင့် လူသားမျိုးနွယ်ကို ဘုရားသခင်၏ စီမံခန့်ခွဲခြင်း၊ လူသားမျိုးနွယ်ကို ကယ်တင်ဖို့ သူ၏ အမှုတော် အဆင့်သုံးဆင့် နှင့် လူသားမျိုးနွယ်၏ အဆုံးသတ်နှင့် ခရီးဆုံးပန်းတိုင် တို့၌ ဘုရား၏ ရည်မှန်းချက်ကို နားလည်သဘောပေါက်မှုတစ်ခု ကျွန်မ တဖြည်းဖြည်းချင်း ရရှိလာခဲ့သည်။ အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို စုံစမ်းလေ့လာနေစဉ်၊ ကျွန်မက အသေးအဖွဲကိစ္စအချို့အတွက် ကျွန်မခင်ပွန်းနှင့် ကတောက်ကဆတ် မဖြစ်ဘဲ မနေနိုင်ခဲ့ပါ။ ထိုသို့ ကတောက်ကဆတ်ဖြစ်ပြီးနောက်၊ ကျွန်မ တကယ့်ကို အပြစ်ရှိသည်ဟု ခံစားရပြီး၊ စိတ်ညစ်ခဲ့ကာ၊ မိမိကိုယ်ကို “ငါက ဘုရားနှုတ်ကပတ်တော်တွေကို ဘာဖြစ်လို့ ဘယ်တော့မှ လက်တွေ့မလုပ်ဆောင်နိုင်ရတာလဲ။” ဟု မေးခဲ့သည်။ ဤအရာက ကျွန်မကို ဦးနှောက်ခြောက်စေခဲ့သည်။ တစ်ခါ ဝတ်ပြုအစည်းအဝေး တစ်ခုတွင် ကျွန်မက အစ်မတစ်ယောက်ကို “ကျွန်မနဲ့ ကျွန်မ ယောက်ျားတို့ဟာ ဘာဖြစ်လို့ အမြဲတမ်း စကားများနေရတာလဲ။ ကျွန်မတို့ ဘာဖြစ်လို့ ငြိမ်းငြိမ်းချမ်းချမ်းနဲ့ မသင့်မြတ်နိုင်ရတာလဲ။” ဟု မေးခဲ့သည်။ သူမက ကျွန်မအတွက် ဘုရားနှုတ်ကပတ်တော်များ၏ ကျမ်းပိုဒ်တစ်ချို့ကို ရှာတွေ့ခဲ့သည်။ “လူသည် ရွေးနုတ်ခြင်း မခံရမီတွင်၊ စာတန်၏ အဆိပ်အများအပြားသည် သူ့အတွင်းတွင် အခိုင်အမာ တည်ထားနှင့်ပြီးဖြစ်သကဲ့သို့ စာတန်၏ ဖောက်ပြန်ပျက်စီးစေခြင်းကို နှစ်ထောင်ချီ ခံရပြီးနောက်တွင်၊ လူသည် သူ့အတွင်းတွင် ဘုရားသခင်ကို ဆန့်ကျင်သည့် အခြေခိုင်သည့် သဘာဝ ရှိလေသည်။ သို့ဖြစ်ရာ လူသားသည် ရွေးနုတ်ခံရပြီးသည့်အချိန်တွင်၊ ယင်းသည် လူကို အဖိုးအခကြီးစွာ ပေးဝယ်ထားသည့် ရွေးနုတ်ခြင်း ကိစ္စတစ်ခုထက် ဘာမျှမပိုဘဲ၊ သူ့အတွင်းရှိ အဆိပ်သင့်သော သဘာဝမှာ သုတ်သင်ပယ်ရှင်းခြင်းကို မခံရသေးပေ။ အလွန် ညစ်ညမ်းလှသော လူသည် ဘုရားသခင်ကို အစေခံရန် မထိုက်တန်မီတွင် ပြောင်းလဲခြင်းကို ကြုံရမည် ဖြစ်သည်။ တရားစီရင်ခြင်း၊ ပြစ်တင်ဆုံးမခြင်းနှင့်ဆိုင်သည့် ဤအမှုအားဖြင့်၊ လူသည် သူကိုယ်တိုင်အတွင်းရှိ ညစ်ညူးပြီး ဖောက်ပြန်ပျက်စီးသည့် အနှစ်သာရကို အပြည့်အဝ သိလာလိမ့်မည် ဖြစ်ပြီး၊ သူသည် လုံးဝ ပြောင်းလဲနိုင်လိမ့်မည် ဖြစ်ပြီး သန့်ရှင်းလာလိမ့်မည်။ ဤနည်းဖြင့်သာ လူသည် ဘုရားသခင်၏ ပလ္လင်တော် ရှေ့မှောက်သို့ ပြန်လာရန် ထိုက်တန်နိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄)) “ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီး ဖြစ်သဖြင့်၊ ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူပြီဖြစ်ပြီး၊ ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ပြီဖြစ်သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။”(နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား)

ထို့နောက် သူက ဤမိတ်သဟာယပြုခြင်းကို ဝေငှခဲ့သည်။ “အစမှာ၊ အာဒံနဲ့ ဧဝတို့က ဧဒင်ဉယျာဉ်မှာ ဘုရားသခင် ရှေ့တော်မှောက်မှာ ပျော်ပျော်ရွှင်ရွှင် အသက်ရှင်နေထိုင်ခဲ့ကြတယ်။ ဘာစကားများတာမှ မရှိဘူး။ ဆင်းရဲဒုက္ခ မရှိဘူး။ ဒါပေမဲ့ သူတို့က မြွေစကားကို နားထောင်ပြီး၊ ကောင်းမကောင်းသိကျွမ်းရာအပင်ကနေ အသီးကို စားခဲ့ကြတယ်၊ သူတို့ကဘုရားခင်ရဲ့ စောင့်ရှောက်မှု နဲ့ ကွယ်ကာမှုတို့ကို ဆုံးရှုံးပြီး၊ စာတန်ရဲ့ တန်ခိုးအောက်မှာ အသက်ရှင်ရင်း ဘုရားသခင်ဆီကနေ ပိုပိုဝေးကွာလာပြီး၊ သူ့ကို သစ္စာဖောက်တယ်။ အဲဒီနောက်မှာ ဝမ်းနည်းမှုတွေနဲ့ ဒုက္ခခံစားခြင်း နေ့ရက်တွေက စတင်ခဲ့တယ်။ ဒီပုံစံအတိုင်းရှိခဲ့တာ အခုအထိဖြစ်ပြီး၊ ကျွန်မတို့က စာတန်ရဲ့ နက်နက်နဲနဲ ဖောက်ပြန်ဖျက်စီးတာကို ပိုပိုပြီးခံလာရတယ်။ ကျွန်မတို့က ဖောက်ပြန်ပျက်စီးပြီး၊ ဆိုးယုတ်တဲ့ စိတ်သဘောထားတွေ ပြည့်နေတယ်။ ကျွန်မတို့အားလုံးက အင်မတန် မာနထောင်လွှားတယ်၊ တစ်ကိုယ်ကောင်းဆန်တယ်၊ လှည့်စားတယ်၊ ပြီးတော့ တဇွတ်ထိုးနိုင်တယ်။ ကျွန်မတို့က အရေးကိစ္စအားလုံးမှာ တခြားလူတွေက ကျွန်မတို့ကို နားထောင်တာကိုသာ အမြဲတမ်း လိုချင်ရင်း အတ္တဆန်တယ်။ အဲဒီ့အကြောင်းအရင်းကြောင့် လူတွေက အချင်းချင်း ရန်ဖြစ်ပြီး သတ်ဖြတ်ကြတယ်။ မိဘတွေနဲ့ ကလေးတွေ၊ ပြီးတော့ ခင်ပွန်းတွေနဲ့ ဇနီးတွေတောင်မှ အချင်းချင်း သည်းခံမှုနဲ့ စိတ်ရှည်မှု မရှိကြဘဲ၊ အချင်းချင်း သဟဇာတဖြစ်ဖြစ် သင့်မြတ်နိုင်စွမ်း မရှိကြဘူး- ကျွန်မတို့က အခြေခံအကျဆုံး အသိစိတ်နဲ့ ဆင်ခြင်တုံတရားတို့တောင် ကင်းမဲ့နေကြတယ်။ ကျွန်မတို့က သခင်ယေရှုရဲ့ ရွေးနှုတ်ခံရပေမဲ့လည်း၊ သခင့်ကို ဆုတောင်း၊ ဝန်ခံပြီး၊ ဝန်ချတောင်းပန်ကြတယ်၊ ပြီးတော့ သခင့်သွန်သင်ချက်တွေကို လိုက်နာစောင့်ထိန်းဖို့ အရမ်းကြိုးစားကြပေမဲ့လည်း၊ ကျွန်မတို့က အပြစ်ကျူးလွန်ပြီး၊ ဘုရားသခင်ကို အာမခံဘဲ မနေနိုင်သေးဘူး။ အဲဒါက သခင်ယေရှုက လူသားမျိုးနွယ်ကို ရွေးနှုတ်ကယ်တင်ခြင်း အမှုတော်ကိုသာ ဆောင်ရွက်ခဲ့လို့ဖြစ်တယ်။ သူက လူသားမျိုးနွယ်ကို အပြည့်အဝ ကယ်တင်ခြင်းနဲ့ သန့်စင်ခြင်း အမှုတော်ကို မဆောင်ရွက် ခဲ့ဘူး။ သခင်ယေရှုရဲ့ ကယ်တင်ခြင်းကို လက်ခံတာက ကျွန်မတို့ဟာ အပြစ်နောက်ထပ် မကျူးလွန်တော့ဘဲ၊ ကျွန်မတို့က သခင့် ရှေ့တော်မှောက်ကို ဆုတောင်းခြင်းနဲ့ လာဖို့၊ သူ့သနားကရုဏာကို လက်ခံဖို့၊ ပြီးတော့ ကျွန်မတို့ အပြစ်တွေ ခွင့်လွှတ်ခံရဖို့ အခွင့်အလမ်း ရှိတယ်လို့သာ ဆိုလိုတာဖြစ်တယ်။ ဒါပေမဲ့ ကျွန်မတို့က ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကနေ သန့်စင်မခံရဘူး။ ကျွန်မတို့ရဲ့ အပြစ်ရှိတဲ့ သဘာဝတွေက ကျွန်မတို့ထဲမှာ နက်နက် ရှိုင်းရှိုင်း အမြစ်တွယ်နေတုန်းပဲ။ နောက်ဆုံးသောကာလမှာ ဘုရားသခင် ပြန်ကြွလာပြီး၊ လူသားမျိုးနွယ်ကို သန့်စင်ခြင်းနဲ့ ပြောင်းလဲခြင်း အမှုတော်အဆင့်ကို လုပ်ပြီး၊ အဲဒီနည်းအတိုင်း ကျွန်မတို့ရဲ့ အပြစ်ရှိတဲ့ သဘာဝတွေနဲ့ ပတ်သက်တဲ့ပြဿနာကို ဖြေရှင်းတာကို ကျွန်မတို့ လိုအပ်နေသေးတယ်။ ပြီးတော့ အခု ဘုရားသခင်က ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထား တွေကနေ လုံးလုံးကယ်တင်ဖို့၊ ပြီးတော့ ကျွန်မတို့ကို စာတန်ရဲ့ အုပ်စိုးမှုကနေ ရုန်းထွက်လွတ်မြောက်ပြီး၊ အပြည့်အဝ ကယ်တင်ခံရ ခွင့်ပေးဖို့ တရားစီရင်ခြင်းနှင့် သန့်စင်ခြင်း အမှုတော်ကို ဆောင်ရွက်ဖို့ အတွက် နှုတ်ကပတ်တော်တွေကို ဖော်ပြရင်း နောက်တစ်ကြိမ် လူ့ဇာတိခံခဲ့ပြီ။ ကျွန်မတို့က ဘုရားအမှုတော်အသစ်ကို အမီလိုက်၊ သူ့နှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းကို လက်ခံ၊ သမ္မာတရားကို ရှာဖွေပြီး၊ ဘုရားနှုတ်ကပတ်တော်တွေကို လက်တွေ့လုပ်ဆောင်သမျှ ကာလပတ်လုး၊ ကျွန်မတို့ရဲ့ ဖောက်ပြန် ပျက်စီးတဲ့ စိတ်သဘောထားတွေက တဖြည်းဖြည်းချင်း ပြောင်းလဲသွား လိမ့်မယ်။ ဒါက ကျွန်မတို့ စစ်မှန်တဲ့ လူ့ပုံသဏ္ဍာန်မှာ အသက်ရှင် နေထိုင်ဖို့ တစ်ခုတည်းသော နည်းလမ်းဖြစ်ပြီး၊ အဲဒီနောက်မှသာ ကျွန်မတို့က တခြားလူတွေနဲ့ ကျွန်မတို့ အပြန်အလှန် ဆက်ဆံရေး တွေမှာ သဟဇာတကို အောင်မြင်ရရှိနိုင်လိမ့်မယ်။”

ကျွန်မတို့က ဤအပြစ်ကျူးလွန်ပြီးနောက် ဝန်ခံခြင်း အခြေအနေ အတွင်းတွင် အမြဲတမ်း အသက်ရှင်နေထိုင်နေရသည့် အကြောင်း အရင်းမှာ သခင်ယေရှုက လူသားမျိုးနွယ်ကို ရွေးနှုတ်ကယ်တင်ခြင်း အမှုတော်ကို ဆောင်ရွက်ခဲ့သော်လည်း၊ ယုံကြည်သူများအနေဖြင့် ကျွန်တော်တို့အပြစ်များက ခွင့်လွှတ်ခံရရုံမျှသာရှိပြီး၊ သို့သော် ကျွန်မ တို့၏ အပြစ်ရှိသော သဘာဝကမူ၊ အလွန်နက်ရှိုင်း ခိုင်မာစွာ အမြစ်တွယ်နေဆဲဖြစ်ကာ၊ ကျွန်မတို့၏ ဆိုးယုတ်သော စိတ်သဘောထားက ယခုထိ သန့်စင်မခံရသေး သောကြောင့် ဖြစ်သည်ကို ဘုရားသခင်၏နှုတ်ကပတ်တော်များနှင့် ဤအစ်မ၏ မိတ်သဟာယတို့မှ နောက်ဆုံးတွင် ကျွန်မ နားလည်သဘောပေါက် ခဲ့သည်။ အကောင်းဆုံးသော နမူနာတစ်ခုမှာ ကျွန်မက သခင့် သွန်သင်ချက်များအညီ စိတ်ရှည်မှုနှင့် သည်းခံမှုတို့ကို လက်တွေ့ လုပ်ဆောင်ဖို့ မည်သို့ရည်ရွယ်ခဲ့သော်လည်း ကျွန်မ ခင်ပွန်းက ကျွန်မ မကြိုက်သည့်အရာ တစ်ခုခုကို ပြောသည်ဖြစ်စေ၊ လုပ်သည်ဖြစ်စေ၊ ကျွန်မ ဒေါသထွက်ခြင်းမှ မိမိကိုယ်ကို မရပ်တန့်နိုင်ခဲ့ခြင်း ဖြစ်သည်။ မည်သို့ပင်ဖြစ်ပါစေ ကျွန်မ မိမိကိုယ်ကို ကြိုးမကိုင်နိုင်ခဲ့ပါ။ ကျွန်မတို့ကို ကယ်တင်ဖို့ ဘုရားအမှုတော် မရှိဘဲနှင့်၊ ကျွန်မတို့၏ ဆိုးယုတ်ပြီး၊ ဖောက်ပြန်ပျက်စီးသော စိတ်သဘောထားများကို မိမိကိုယ်ပိုင် အားထုတ်ကြိုးပမ်းမှုတွင် မှီခိုလျက် ဖယ်ရှားဖို့ ဆိုသည်မှာ မဖြစ်နိုင်ပါ။ ပြီးလျှင် ယခုအခါ ဘုရားသခင်က လူသားမျိုးနွယ်ကို တရားစီရင်ခြင်း နှင့် သန့်စင်ခြင်း အမှုတော်ကို ဆောင်ရွက်ဖို့ လာလျက် တစ်ဖန် လူ့ဇာတိခံယူခဲ့ပြီ။ ဘုရားသခင်၏အမှုတော်အသစ်ကို လက်ခံခြင်းနှင့် သမ္မာတရားကို အမှန်တကယ် လိုက်နာခြင်းအားဖြင့် ကျွန်မတို့က စိတ်သဘောထားဆိုင်ရာ ပြောင်းလဲခြင်းကို အောင်မြင်ရရှိဖို့ အခွင့်အလမ်းရှိသည်။ ကျွန်မကို သူ့အသံတော်ကို ကြားခွင့်ပြုခဲ့သည့် သခင့် သနားကရုဏာအတွက် ကျွန်မတကယ့်ကို တို့ထိခံရပြီး၊ အလွန့်အလွန် ကျေးဇူးတင်ရှိလေသည်။ သို့သော်လည်း ကျွန်မက လုံးလုံး မရှင်းလင်းသေးပါ- ဘုရားသခင်က ကျွန်မတို့ကို သန့်စင်ပြီး ပြောင်းလဲဖို့ နှုတ်ကပတ်တော်များ မိန့်မြွက်ရန် ဤတစ်ကြိမ်တွင် လာခဲ့ခြင်း ဖြစ်သည်ကို ကျွန်မ သိသော်လည်း၊ နှုတ်ကပတ်တော်များက ကျွန်မတို့၏ ဖောက်ပြန်ပျက်စီးသော စိတ်သဘောထားကို မည်သို့ တရားစီရင်ပြီး၊ သန့်စင်နိုင်သနည်း။ ထို့ကြောင့် ကျွန်မ၏ စိတ်ရှုပ်ထွေးမှုကို ရှင်းပြခဲ့သည်။

ထိုအစ်မက ကျွန်မအတွက် ဘုရားနှုတ်ကပတ်တော် နောက်ထပ် ကျမ်းပိုဒ်တစ်ခုကို ဖတ်ပြခဲ့သည်။ “နောက်ဆုံးသောကာလတွင် ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထား ပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းလမ်းများကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ထိန်းချုပ်ခံရနိုင်ပြီး၊ ဘုရားသခင်ထံ ကျိုးနွံနာခံခြင်းအဖြစ်သို့ လုံးလုံးလျားလျား သိမ်းသွင်းစည်းရုံးခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏)

သူက ကျွန်မနှင့် ပို၍များပြားသော မိတ်သဟာယကို ဆက်ပြီးဝေငှ ခဲ့သည်။ “ဘုရားနှုတ်ကပတ်တော်တွေက သူတရားစီရင်ခြင်း အမှုတော် ကို ဘယ်လိုဆောင်ရွက်တယ်ဆိုတာ ကျွန်မတို့အတွက် ရှင်းရှင်း လင်းလင်း ရှင်းပြထားတယ်။ သူက လူသားမျိုးနွယ်ကို တရားစီရင်ပြီး၊ သန့်စင်ဖို့ နှုတ်ကပတ်တော်တွေကို အသုံးပြုတယ်။ ကျွန်မတို့ရဲ့ ဖောက်ပြန်ပျက်စီးတဲ့ သဘာဝနဲ့ အနှစ်သာရ၊ ပြီးတော့ ကျွန်မတို့ရဲ့ ဆိုးယုတ်တဲ့ စိတ်သဘောထားတို့ကို တိုက်ရိုက် ထုတ်ဖော်ပြီး၊ ခွဲခြမ်းစိတ်ဖြာဖို့ သူက နှုတ်ကပတ်တော်တွေကို အဓိကအားဖြင့် သုံးတယ်။ ကျွန်မတို့ ဘုရားသခင်ကို ဘယ်လိုကျိုးနွွံနာခံပြီး၊ ကိုးကွယ်သင့်တယ်၊ ကောင်းမွန်တဲ့ လူ့သဘာဝကို အသက်ရှင်နေထိုင်ပုံ၊ စိတ်သဘောထားဆိုင်ရာ ပြောင်းလဲမှုကို အောင်မြင်ရရှိဖို့ သမ္မာတရားကို ရှာဖွေလိုက်စားပုံ၊ ရိုးသားတဲ့လူတစ်ယောက် ဖြစ်ပုံ၊ ပြီးတော့ လူတွေအတွက် ဘုရားသခင်ရဲ့ အလိုတော်နဲ့၊ သတ်မှတ်ချက်တွေ ကိုလည်း သူက ကျွန်မတို့ကို ရှင်းရှင်းလင်းလင်း ပြောခဲ့တယ်။ သူက ဘယ်လိုလူမျိုးကို ကြိုက်တယ်၊ ပြီးတော့ ဘယ်လိုလူမျိုးကို သုတ်သင်ဖယ်ရှင်းတယ်၊ ပြီးတော့ ပိုများတဲ့အရာ တွေကို ကျွန်မတို့ကို ပြောခဲ့တယ်။ ကျွန်မတို့ကို ပြုပြင်ဖို့နဲ့၊ ကိုင်တွယ်ဖြေရှင်းဖို့၊ ကျွန်မတို့ကို စမ်းသပ်ဖို့နဲ့၊ စစ်ဆေးဖို့ လူတွေ၊ အဖြစ်အပျက်တွေ၊ အမှုအရာတွေ နဲ့ ပတ်ဝန်းကျင်တွေ ကိုလည်း သတ်မှတ်တယ်။ ဒါက ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖော်ထုတ်ပြီး၊ ကျွန်မတို့ကို ဘုရားသခင် ရှေ့တော်မှောက်ကို အတင်းအကျပ် လာခိုင်းတယ်၊ သမ္မာတရားကို ရှာဖွေခိုင်းတယ်၊ သူ့နှုတ်ကပတ်တော်ရဲ့ တရားစီရင်ခြင်းနဲ့ ပြစ်တင်ဆုံးမခြင်းတို့ကို လက်ခံခိုင်းတယ်၊ ပြီးတော့ ကိုယ်ကိုယ့်ကိုယ် ပြန်လည်သုံးသပ်ပြီး၊ သိကျွမ်းခိုင်းတယ်။ ကျွန်မတို့က ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းတို့ကို လက်ခံတဲ့အချိန်မှာ သူက ကျွန်မတို့ရဲ့ သူ့ကို ပုန်ကန်လိုခြင်းနဲ့ အာခံခြင်း၊ ကျွန်မတို့ရဲ့ မမှန်ကန်တဲ့ ရည်ရွယ်ချက်တွေ၊ ပြီးတော့ ကျွန်မတို့ အယူအဆတွေနဲ့ စိတ်ကူးတွေကို ကွက်ကွက်ကွင်းကွင်း အပြည့်အဝ ထုတ်ဖော်ရင်း ကျွန်မတို့နဲ့ မျက်နှာချင်းဆိုင် စကားပြောနေတယ်လို့ခံစားရတယ်။ အဲဒီနောက်မှာမှ ကျွန်မတို့က ကိုယ့်သဘာဝတွေ၊ အနှစ်သာရတွေဟာ မာနထောင်လွှားခြင်း၊ စိတ်ကြီးဝင်မှု၊ လှည့်စားမှု၊ ကောက်ကျစ်မှု၊ အတ္တကြီးမှု နဲ့ စက်ဆုပ်ဖွယ်ကောင်းမှုတို့နဲ့ ပြည့်နေတယ်ဆိုတာကို ကျွန်မတို့ မြင်နိုင်တယ်။ ကျွန်မတို့က ဘုရားသခင်အတွက် ချစ်ကြောက်ရိုသေတဲ့ နှလုံးသားတွေ လုံးလုံးကင်းမဲ့တာ၊ ကျွန်မတို့ရဲ့ ဆိုးယုတ်ပြီး၊ ဖောက်ပြန်ပျက်စီးတဲ့ သဘာဝတွေကို လုံးလုံး အခြေခံပြီး အသက်ရှင်တာ၊ ကျွန်မတို့ ထုတ်ဖော်သမျှက ကျွန်မတို့ရဲ့ ဆိုးယုတ်တဲ့ စိတ်သဘောထား ဖြစ်တယ်ဆိုတာ၊ ပြီးတော့ ကျွန်မတို့က လူသားပုံသဏ္ဍာန် လုံးလုံး ကင်းမဲ့တယ်ဆိုတာတွေကို ကျွန်မတို့မြင် ရတယ်။ ကျွန်မတို့ဟာ ကျွန်မတို့နှလုံးသားထဲကနေ ကိုယ့်ကိုယ်ကိုယ် စမုန်းတီးလာပြီး၊ ကိုယ့်ကိုယ်ကိုယ် ရွံရှာတယ်၊ ပြီးတော့ စာတန်ရဲ့ စွမ်းအားအောက်မှာ နောက်ထပ် အသက်မရှင်ဖို့နဲ့ စာတန်ရဲ့ ကစားခြင်းနဲ့ ထိခိုက်ခြင်းကို မခံဖို့ ဆန္ဒရှိလာတယ်။ အဲဒီအပြင် ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းတို့ကတစ်ဆင့် ဘုရားသခင်ရဲ့ သန့်ရှင်းတဲ့ အနှစ်သာရနဲ့ သူ့ဖြောင့်မတ်တဲ့ စိတ်သဘောထားတို့က စော်ကားတာ လုံးဝ သည်းမခံဘူး ဆိုတာကို လည်း ကျွန်မတို့ မြင်ရတယ်။ ဘုရားသခင်အတွက် ချစ်ကြောက်ရိုသေ တဲ့ နှလုံးသားက ကျွန်မတို့ထဲမှ ဖြစ်လာပြီး၊ ကျွန်မတို့က ဘုရားသခင်ကို စိတ်ကျေနပ်စေဖို့ သမ္မာတရားကို လက်တွေ့ လုပ်ဆောင်ဖို့ ဆန္ဒရှိလာတယ်။ သမ္မာတရားကို ကျွန်မတို့ စပြီး လက်တွေ့လုပ်ဆောင်တာနဲ့တပြိုင်နက်၊ ဘုရားသခင်ရဲ့ စေတနာ ရှိပြီး၊ သနားကရုဏာပြည့်စုံတဲ့ စိတ်သဘောထားက ကျွန်မတို့ဆီမှာ ပေါ်ထွန်းတယ်။ ဘုရားနှုတ်ကပတ်တော်တွေကို မပြတ်ဖတ်ရှုခြင်း၊ သူ့တရားစီရင်ခြင်းနဲ့ ပြစ်တင်ဆုံးမခြင်းတို့ကို တွေ့ကြုံခံစားခြင်း တို့ကနေ၊ ကျွန်မတို့က ကိုယ့်ဖောက်ပြန်ပျက်စီးတဲ့ သဘာဝတွေနဲ့ ပတ်သက်ပြီး နားလည်သဘောပေါက်လာတယ်၊ ဘုရားသခင် ဖော်ပြတဲ့ သမ္မာတရားတွေကို ပိုနားလည်လာတယ်၊ ပြီးတော့ သူ့တရားစီရင်ခြင်း နဲ့ ပြစ်တင်ဆုံးမခြင်းတို့ကို လက်ခံပြီး၊ ကျိုးနွံနာခံဖို့ ဇာတိခန္ဓာကို စွန့်ပယ်ပြီး၊ သမ္မာတရားကို လက်တွေ့လုပ်ဆောင်ဖို့နဲ့ ဘုရားသခင်ကို စိတ်ကျေနပ်စေဖို့ ပိုလို့တောင် ဆန္ဒရှိလာတယ်။ ကျွန်မတို့က ဖောက်ပြန်ပျက်စီးခြင်းတွေကို ထုတ်ဖော်တာ နည်းသထက် နည်းလာ တယ်၊ သမ္မာတရားကို လက်တွေ့လုပ်ဆောင်တာ ပိုပိုလွယ်လာတယ်၊ ပြီးတော့ ဘုရားသခင်ကို ကြောက်ပြီး မကောင်းမှုကို ရှောင်ကြဉ်တဲ့ လမ်းကြောင်းပေါ်သို့ တဖြည်းဖြည်းချင်း ခြေလှမ်းလာတယ်။ ဘုရား နှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်း တို့ကို တွေ့ကြုံခံစားခြင်းအားဖြင့်၊ ဒါဟာ ကျွန်မတို့ကို ကယ်တင်ပြီး၊ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကနေ ကုစား တဲ့ ကုထုံးဖြစ်တာကို ကျွန်မတို့အားလုံးက ကိုယ့်စိတ်နှလုံးတွေ ထဲမှာ အတည်ပြုနိုင်စွမ်း ရှိလာတယ်။ ဒါဟာ ကျွန်မတို့ ဖောက်ပြန် ပျက်စီးတဲ့ လူသားတွေအတွက် ဘုရားသခင်ရဲ့ အစစ်မှန်ဆုံး ချစ်ခြင်းမေတ္တာ ဖြစ်ပြီး၊ ဘုရားနှုတ်ကပတ်တော်တွေရဲ့ တရားစီရင်ခြင်း နဲ့ ပြစ်တင် ဆုံးမခြင်းတို့ကို တွေ့ကြုံခံစားခြင်းမရှိဘဲ၊ ကျွန်မတို့က စစ်မှန်တဲ့ လူသားပုံသဏ္ဍာန်ကို ဘယ်တော့မှ အသက်ရှင်နေထိုင် နိုင်စွမ်း ရှိမှာမဟုတ်ဘူး။”

ဘုရားနှုတ်ကပတ်တော်များနှင့် ထိုအစ်မ၏ မိတ်သဟာယတို့က ကျွန်မအပေါ် ကြီးမားသည့် အကျိုးသက်ရောက်မှုတစ်ခု ရှိခဲ့သည်။ ဘုရားသခင်၏ နောက်ဆုံးသောကာလ တရားစီရင်ခြင်းနှင့် ပြစ်တင် ဆုံးမခြင်း အမှုတော်တို့သည် အမှန်တကယ် အလွန်လက်တွေ့ကျပြီး၊ ကျွန်မတို့က မိမိတို့၏ ဖောက်ပြန်ပျက်စီးသော စိတ်သဘောထားများ ကို ပြောင်းလဲလိုပါက၊ ဘုရားနှုတ်ကပတ်တော်များ၏ တရားစီရင်ခြင်း နှင့် ပြစ်တင်ဆုံးမခြင်းတို့ကို တွေ့ကြုံခံစားရမည်ဟု ကျွန်မ ခံစားခဲ့ရ သည်။ မဟုတ်ပါက ကျွန်မတို့က အပြစ်ကျူးလွန်ပြီးနောက်၊ ဝန်ခံသည့် သံသရာတွင် ထာဝရ အသက်ရှင်နေလိမ့်မည်၊ ပြီးလျှင် အပြစ်၏ ချည်နှောင်မှုမှ ကျွန်မတို့ မည်သည့်အခါမျှ ရုန်းထွက်လွတ်မြောက် နိုင်မည် မဟုတ်ပါ။ ထို့ကြောင့် ကျွန်မက မိမိကိုယ်ကို သိကျွမ်းနိုင်ပြီး၊ ကျွန်မ၏ ဖောက်ပြန်ပျက်စီးသည့် စိတ်သဘောထားက တစ်နေ့ မကြာမီ ပြောင်းလဲနိုင်ရန်၊ နှင့် စစ်မှန်သည့် လူသားသဏ္ဍာန်တစ်ခုကို ကျွန်မ အသက်ရှင်နိုင်ဖို့၊ ကျွန်မကို သူ့နှုတ်ပတ်တော်များဖြင့် ရေလောင်းပြီး အစာကျွေးဖို့နှင့် ကျွန်မကို တရားစီရင်ဖို့နှင့် ပြစ်တင်ဆုံးမဖို့ ပတ်ဝန်းကျင်တစ်ခု စီစဉ်ပေးပါရန် တောင်းလျှောက် လျက်၊ ဘုရားသခင်ကို မိမိ၏စိတ်နှလုံးထဲမှ ဆုတောင်းချက်တစ်ခု ဆိုခဲ့သည်။

ဘုရားသခင်၏နောက်ဆုံးသောကာလမှ အမှုတော်ကို လက်ခံပြီး နောက်၊ ဘုရားသခင်က ကျွန်မ အတွက် စီစဉ်ထားသည့် အိမ်ထောင်ရေးနှင့် ပတ်သက်ပြီး နားလည်သဘောပေါက်မှု အသစ် တစ်ခုကိုလည်း ကျွန်မ ရခဲ့သည်။ တစ်ချိန်တွင် အစ်မ တစ်ယောက်က ကျွန်မအတွက် ဘုရားနှုတ်ကပတ်တော်များ၏ ကျမ်းပိုဒ်အနည်းငယ်ကို ဖတ်ပြခဲ့သည်။ “လူတိုင်းက သူတို့ကိုယ်တိုင် မကြုံရခင်မှာ အိမ်ထောင်ပြုခြင်းနှင့်ပတ်သက်၍ အတွေးမှားများစွာ သိုထားတတ်ကြလေသကဲ့သို့ ဤအတွေးမှားများ အားလုံးသည် အတော်အတန် နှစ်လိုဖွယ်ဖြစ်သည်။ အမျိုးသမီးများက သူတို့၏ အမျိုးသားများသည် ၎င်းတို့၏ စိတ်ကူးအားလုံးကို ဖြည့်ဆည်းပေးမည့် မင်းသားလေးဖြစ်မည်ဟု စိတ်ကူးကြပြီး အမျိုးသားများက သူတို့သည် စနှိုးဝှိုက်ကို လက်ထပ်ကြမည်ဟု စိတ်ကူးကြသည်။ ဤစိတ်ကူးယဉ်မှုက အိမ်ထောင်ပြုခြင်းနှင့် ပတ်သက်ပြီး လူတိုင်းတွင် အချို့သော သတ်မှတ်ချက်များ၊ သူတို့ကိုယ်ပိုင် တောင်းဆိုချက်များနှင့် စံနှုန်းများရှိသည်ကို ပြပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) “အိမ်ထောင်ပြုခြင်းသည် လူတစ်ယောက်၏ဘဝတွင် အရေးကြီးသည့် ဆုံမှတ်တစ်ခု ဖြစ်ပါသည်။ ယင်းသည် လူတစ်ယောက် ကံကြမ္မာ၏ ရလဒ်ဖြစ်ပြီး တစ်ဦးတစ်ယောက်၏ ကံကြမ္မာထဲက အလွန်အရေးကြီးသည့် အချိတ်အဆက် တစ်ခု ဖြစ်သည်။ ယင်းကို မည်သူမဆို၏ တစ်ဦးချင်း စိတ်ဆန္ဒ သို့မဟုတ် ကြိုက်နှစ်သက်မှုနှင့်မျှ တည်ဆောက်ထားခြင်းမဟုတ်သကဲ့သို့ မည်သည့် ပြင်ပအချက်အလက်မဆို၏ လွှမ်းမိုးမှု မခံရဘဲ၊ နှစ်ဦးနှစ်ဖက်၏ ကံကြမ္မာအားဖြင့်၊ စုံတွဲ၏ ကံကြမ္မာနှင့်ပတ်သက်ပြီး ဖန်ဆင်းရှင်၏ စီစဉ်မှုနှင့် ကြိုတင်သတ်မှတ်မှုအားဖြင့် လုံးဝ သတ်မှတ်ပါသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) “တစ်ဦးတစ်ယောက်က အိမ်ထောင်တစ်ခုထဲသို့ ဝင်ရောက်သည့်အခါ သူ၏ဘဝခရီးက သူ့လက်တွဲဖော်အပေါ်မှာ လွှမ်းမိုးမှုရှိပြီး သက်ရောက်မှု ရှိပါလိမ့်မည်။ အလားတူ၊ လူတစ်ယောက် အဖော်၏ ဘဝခရီးကလည်း တစ်ယောက်၏ ဘဝကံကြမ္မာကို လွှမ်းမိုးမှုနှင့် သက်ရောက်မှု ရှိပါလိမ့်မည်။ တစ်နည်းပြောရလျှင် လူသား ကံကြမ္မာများသည် ဆက်စပ်နေကြလေသည်။ မည်သူကမျှ အခြားသူထံ လုံးဝအမှီအခိုကင်းခြင်းဖြင့် မိမိ၏ ဘဝတာဝန်များကို ပြီးဆုံးအောင် မပြုလုပ်နိုင်ပါ သို့မဟုတ် သူ့အခန်းကဏ္ဍကို မဆောင်ရွက်နိုင်ပါ။ လူတစ်ယောက်၏ မွေးဖွားခြင်းက ဆက်ဆံရေးများနှင့်ဆိုင်သော ကြီးမားသည့် ကွင်းဆက်တစ်ခု အပေါ်မှာ ဆက်နွယ်မှုရှိပေသည်။ အရွယ်ရောက် ကြီးပြင်းခြင်း ကလည်း ဆက်ဆံရေးများ၏ ရှုပ်ထွေးသည့် ကွင်းဆက်တစ်ခု ပါဝင်သည်။ အလားတူပင်၊ အိမ်ထောင်ပြုခြင်းတစ်ခုသည်လည်း အဖွဲ့ဝင်တိုင်းပါဝင်ပြီး ယင်း၏ အစိတ်အပိုင်းဖြစ်သည့် လူတိုင်း၏ ကံကြမ္မာကို လွှမ်းမိုးမှုရှိနေရင်း လူသားဆက်နွယ်မှု၏ ကျယ်ပြန့်ပြီး ရှုပ်ထွေးသည့် ကွန်ယက်ထဲမှာ မလွှဲမရှောင်သာ ဖြစ်တည်ပြီး ဆက်လက် တည်ရှိလေသည်။ အိမ်ထောင်တစ်ခုသည် နှစ်ဦးနှစ်ဖက် မိသားစုများ၊ သူတို့ကြီးပြင်းလာသည့် အခြေအနေများ၊ သူတို့၏ အသွင်အပြင်များ၊ အသက်အရွယ်များ၊ အရည်အချင်းများ၊ ပါရမီများ၊ သို့မဟုတ် တစ်ခြား မည်သည့် အချက်အလက်မဆို၏ ရလဒ်မဟုတ်ပေ၊ ယင်းထက် ဝေမျှပြီးယူထားသည့် တာဝန်နှင့် ဆက်စပ်နေသည့် ကံကြမ္မာတစ်ခုမှ ဖြစ်ပေါ်လာခြင်းဖြစ်သည်။ ဤသည်မှာ ဖန်ဆင်းရှင်က စီစဉ်ညွှန်ကြားပြီး စီမံခဲ့သည့် လူသားကံကြမ္မာ၏ ရလဒ်ဖြစ်သည့် အိမ်ထောင်ပြုခြင်း၏ မူလဇာစ်မြစ် ဖြစ်ပါသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ထို့နောက် သူမက ကျွန်မနှင့် သူမ၏ မိတ်သဟာယကို ဝေငှခဲ့သည်။ “ကျွန်မတို့ အိမ်ထောင်ရေးတွေရဲ့ တစ်ခုချင်းစီကို ဘုရားသခင်က ကြိုတင်ပြဌာန်းတော်မူခဲ့တယ်၊ ဘယ်သူ က မိသားစုနဲ့ စမယ်ဆိုတာ ဟိုးအရင်းကတည်းက ဘုရားသခင်က ဆုံးဖြတ်ခဲ့ပြီးသား- ဒါတွေအားလုံးကို ဘုရားရဲ့ကိုယ်ပိုင် အမြော် အမြင်ကတစ်ဆင့် စီစဉ်ပါတယ်။ ကျွန်မတို့အတွက် သူရွေးချယ်ပေးတဲ့ အိမ်ထောင်ရေးက ကျွန်မတို့ လူမှုရေး အဆင့်အတန်းတွေ၊ ကျွန်မတို့ အပြင်ပန်းအသွင်အပြင် ဒါမှမဟုတ် ကျွန်မတို့ အစွမ်းအစ တို့အပေါ် မူမတည်ပါဘူး၊ ဒါပေမဲ့ အိမ်ထောင်ရေးကို ဘဝမှာ လူနှစ်ယောက်လုံးရဲ့ ခံယူထားတဲ့တာဝန် နဲ့ သတ်မှတ်ပါတယ်။ ဒါပေမဲ့ ကျွန်မတို့က ကိုယ့်ဖောက်ပြန်ပျက်စီးတဲ့ စိတ်သဘောထားတွေနဲ့ ထိန်းချုပ်ခံရတယ်၊ ဒါ့ကြောင့် ကျွန်မတို့က ကိုယ့်ဘဝအဖော်ရဲ့ လိုအပ်ချက်တွေအများကြီး မကြာခဏရှိကြတယ်၊ ကျွန်မတို့နည်းလမ်းနဲ့ပဲ သူတို့ကို အမြဲတမ်း လုပ်ဆောင်စေချင်တယ်။ သူတို့မလုပ်တဲ့အချိန်မှာ၊ ကျွန်မတို့က ဒါကို လက်ခံဖို့ ငြင်းဆိုပြီး၊ စိတ်မကျေမနပ်ခံစားကြတယ်။ ကျွန်မတို့က သူတို့နဲ့ စကားများပြီး၊ ဒေါသထွက်တယ်၊ ဒါမှမဟုတ် ညည်းတောင် ညည်းညူတယ်၊ ပြီးတော့ ဘုရားသခင်ကို အပြစ်တင်ပြီး၊ နားလည်မှု လွဲတယ်။ ဒါက လူနှစ်ယောက်လုံးကို နာကျင်မှုမှာ အသက်ရှင်ဖို့ ဦးတည်လာတယ်။ အဲဒီလိုနာကျင်မှုမျိုးကို ဘယ်သူကမှ ဆောင်ကြဉ်း လာတာ မဟုတ်သလို၊ ဘုရားရဲ့ အုပ်စိုးမှုနဲ့ စီစဉ်မှုတွေက ဆောင်ကြဉ်း လာတာလည်း မဟုတ်ဘူး၊ ဒါပေမဲ့ ကျွန်မတို့ရဲ့ မာနထောင်လွှားပြီး ဘဝင်မြင်တဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ ကျွန်မတို့ အသက်ရှင်တာကြောင့် အဲဒါ ဖြစ်ပေါ်လာတာ ဖြစ်တယ်။ အဲဒီလို ဖောက်ပြန်ပျက်စီးတဲ့ စိတ်သဘောထားက ကျွန်မတို့ကို ဘုရားအုပ်စိုးမှု နဲ့ ကွဲလွဲစေတယ်။ ကျွန်မတို့ဟာ သူ့စီစဉ်ညွှန်ကြားခြင်းတွေနဲ့ စီစဉ်မှုတွေကို ကျိုးနွံမနာခံနိုင်ဘူး။”

ဤအစ်မ မိတ်သဟာယပြုခြင်း ကို ကြားလျက်၊ ကျွန်မခင်ပွန်းနှင့် ကျွန်မ၏ ပေါင်းသင်းဆက်ဆံရေးဖြစ်စဉ်ကို ကျွန်မ ပြန်ပြောင်းတွေး ခဲ့သည်။ ကျွန်မက သူ့နှင့် စိတ်မကျေမနပ်ဖြစ်ခြင်းကို အမြဲတမ်း ဖော်ပြနေပြီး၊ ကျွန်မ၏နည်းလမ်းဖြင့် အရေးကိစ္စများကို ဆောင်ရွက်ဖို့ သူ့ကို အမြဲတမ်း တောင်းဆိုနေခဲ့သည်- ကျွန်မကို သူ့စိတ်ထဲမထားဘဲ၊ ကျွန်မအတွက် ထောက်ထားညှာတာခြင်းနှင့် ဂရုစိုက်ခြင်း မပြပါက၊ ကျွန်မ၏ သုခအတွက် မမေးမြန်းပါက၊ ကျွန်မက သူနှင့်ပတ်သက်ပြီး ဗျစ်တောက်ဗျစ်တောက်လုပ်ကာ၊ သူက မကောင်းဘူးဟု တွေးလေ သည်။ သူ့ကို နည်းမျိုးစုံဖြင့် အထင်သေးပြီး၊ သူ့ကို အသိအမှတ်ပြုဖို့ ငြင်းဆန်ကာ သူနှင့် စစ်အေးတိုက်ပွဲဖြစ်ခဲ့သည်။ နောက်ဆုံးတွင် ကျွန်မက မာနထောင်လွှားသော၊ ဘဝင်မြင့်သော၊ တစ်ကိုယ်ကောင်း ဆန်သော၊ စက်ဆုပ်ရွံရှာဖွယ်ကောင်းသော လူတစ်ယောက် အမှန် တကယ်ပင် ဖြစ်လေသည်။ ကျွန်မက မိမိကိုယ်ပိုင် အကျိုးစီးပွားကိုသာ တွေးတောပြီး၊ အခြားလူများအတွက် လုံးဝမတွေးတောသည့် သူ တစ်ယောက်ပင် ဖြစ်လေသည်။ ၎င်းကို သေချာစွာတွေးတောပြီး၊ ကျွန်မခင်ပွန်းက ကျွန်မအတွက် ဂရုမစိုက်သည်မှာ လုံးဝ မဟုတ် ကြောင်း၊ သူက ဘာသိဘာသာနေတတ်ပြီး၊ စိတ်ခံစားချက်ပိုင်း ဆိုင်ရာ ကို ထိထိမိမိသိပ်မပြတတ်ကြောင်းတို့ကို ကျွန်မ မြင်လာရသည်။ သူ့မှာ သူ့ကိုယ်ပိုင် အတွေးများနှင့် နှစ်သက်ရာများလည်း ရှိသည်၊ သို့သော်လည်း သူမကြိုက်သည့်အရာများ လုပ်ဆောင်ဖို့ ကျွန်မက သူ့ကို မလျှော့တမ်း အတင်းအကျပ် စေခိုင်းခဲ့သည်။ ကျွန်မက သူလုပ်သမျှကို ကျွန်မကိုသာ အမြဲတမ်း ဗဟိုပြုစေလိုသည်၊ ပြီးလျှင် ၎င်းက ကျွန်မတို့နှစ်ယောက်ကြား ပဋိပက္ခများစွာ ဖြစ်စေသည့် အရာဖြစ်သည်။ ထို့နောက် ကျွန်မ၏ အတိတ်မှ အပြုအမူအတွက် နောင်တမရဘဲ မနေနိုင်ခဲ့ပါ။ ယခင်က ကျွန်မက သခင့်ဧဝံဂေလိကို သူ့အား ဝေငှခဲ့သူတစ်ယောက် ဖြစ်သော်လည်၊ ယခု သူက ဘုရားသခင် ၏ နောက်ဆုံးသောကာလ ဧဝံဂေလိကို ကျွန်မနှင့် ဝေငှခဲ့သည်ဟု ကျွန်မခင်ပွန်းပြောသည့် အကြောင်းအရာကိုလည်း ကျွန်မ တွေးမိ သည်။ ဤသည်မှာ ကျွန်မတို့အတွက် ဘုရားသခင်၏ ကျေးဇူးတော်နှင့် သူ၏ အံ့သြဖွယ် စီစဉ်တို့ ဖြစ်သည်။ ကျွန်မတို့နှစ်ဦးလုံးက အလွန့်အလွန် ကောင်းကြီးမင်္ဂလာခံစားရသူများ ဖြစ်သော်လည်း၊ ကျွန်မက မည်သည့်ကျေးဇူးတင်ရှိမှု အမျိုးအစားကိုမျှ မသိခဲ့ပါ။ ထိုအစား ကျွန်မက ဘုရားသခင်ကို အမြဲမပြတ် အပြစ်တင်လျက် ကျွန်မအတွက် ဘုရားသခင် စီစဉ်ပေးခဲ့သည့် အိမ်ထောင်ရေးကို ကျိုးနွွံနာခံဖို့လည်း ဆန္ဒမရှိပါ။ ကျွန်မက အလွန်မာနထောင်လွှားပြီး၊ ဆင်ခြင်တုံတရား အလွန်ကင်းမဲ့သည်။ ကျွန်မကို သူ့နှုတ်ကပတ်တော် များဖြင့် လမ်းပြခဲ့ခြင်းအတွက် ဘုရားသခင်ကို ကျေးဇူးတင်ပါသည်။ ကျွန်မ၏ အိမ်ထောင်ရေးတွင် ဆင်းရဲဒုက္ခအားလုံး၏ အရင်းအမြစ်ကို ကျွန်မ ရှာတွေ့ခဲ့သည်- ကျွန်မ၏ စိတ်နှလုံးထဲတွင် သောက ကင်းဝေးခြင်းနှင့် ပြေလျော့မှုတို့၏ အသိစိတ်တစ်ခုကို ရရှိခဲ့သည်။ ကျွန်မက ထိုအချိန်မှစပြီး ကျွန်မဘဝတွင် ဘုရားသခင်ကို မှီခိုဖို့နှင့် အားကိုးဖို့၊ ကျွန်မ၏ မာနထောင်လွှားပြီး၊ ဘဝင်မြင့်သော ဖောက်ပြန် ပျက်စီးသည့် စိတ်သဘောထားကို စွန့်လွှတ်ဖို့နှင့် ကျွန်မခင်ပွန်းနှင့် သဟဇာတဖြစ်စွာ ပေါင်းသင်းဆက်ဆံဖို့တို့ကို ဆန္ဒရှိလာခဲ့သည်။

ထိုအချိန်ကတည်းက ကျွန်မ ခင်ပွန်းနှင့် ကျွန်မတို့က မကြာခဏ ဆိုသကဲ့သို့ ဘုရားသခင်၏နှုတ်ကပတ်တော်များကို အတူတကွ ဖတ်ရှုပြီး သမ္မာတရားနှင့် ပတ်သက်ပြီး မိတ်သဟာယပြုကြသည်၊ ပြီးလျှင် ဖန်ဆင်းခံသတ္တဝါတစ်ယောက်၏ တာဝန်ကို ကျွန်မတို့၏ စွမ်းရည်များဖြင့် အကောင်းဆုံး ထမ်းဆောင်လေသည်။ ကျွန်မတို့သည် ဘုရားနှုတ်ကပတ်တော်များဖြင့် နေ့စဉ်နေ့တိုင်း အစာကျွေးခံရပြီး၊ ရေလောင်းခံရသည်။ ကျွန်မတို့ ပြဿနာတစ်ခု ကြုံတွေ့ရသည့် အချိန်တွင် သူ့နှုတ်ကပတ်တော်များအတိုင်း သူ့အလိုတော်ကို ရှာဖွေသည်။ ကျွန်မတို့၏ ဖောက်ပြန်ပျက်စီးမှု ကို ထုတ်ဖော်ခဲ့ပါက သို့မဟုတ် စကားများခြင်းတစ်ခုဖြစ်ပါက၊ ကျွန်မတို့နှစ်ယောက်လုံး ဘုရားရှေ့တော်မှောက်ကို လာပြီး၊ မိမိကိုယ်ကို ပြန်လည်သုံးသပ်ကာ၊ သိကျွမ်းကြသည်။ ကျွန်မတို့က ဤအရာကို လက်တွေ့ လုပ်ဆောင် သည့်အချိန်တွင်၊ ကျွန်မတို့က အချင်းအချင်း နားလည်သဘောပေါက်မှု နှင့် ခွင့်လွှတ်မှု ပိုရရှိသည်။ ကျွန်မတို့၏ မကြာခဏ စကားများခြင်းက နည်းသထက် နည်းလာခဲ့သည်၊ ကျွန်မတို့ အိမ်အသက်တာက သဟဇာတဖြစ်လာပြီး၊ ကျွန်မတို့ အသက်တာက တိုး၍ ပြည့်ဝသထက် ပြည့်ဝလာပြီ။ ကျွန်မ အတွက် တို့ထိအခံရဆုံးအရာမှာ ကျွန်မခင်ပွန်း၏ သမ္မာတရားကို နားလည်သဘောပေါက်ခြင်းက ကျွန်မတို့၏ နားလည် သဘောပေါက်မှုထက် ပိုကောင်းခြင်း ဖြစ်သည်။ ဘုရား နှုတ်ကပတ်တော်နှင့် ပတ်သက်သည့် သူ၏ နားလည်သဘောပေါက်မှု အကြောင်း ကျွန်မနှင့် မကြာခဏဆိုသကဲ့သို့ မိတ်သဟာယဝေငှပြီး၊ ကျွန်မက ဖောက်ပြန်ပျက်စီးသည့် စိတ်သဘောထားတစ်ခု ထုတ်ဖော် သည်ကို သူမြင်သည့်အချိန်တွင်၊ သမ္မာတရားနှင့် ဘုရားသခင်၏ အလိုတော်တို့အပေါ် ကျွန်မနှင့် မိတ်သဟာယ ဝေငှလေသည်။ ကျွန်မအတွက် သူ့စောင့်ရှောက်ခြင်းနှင့် ချစ်ခြင်း မေတ္တာတို့ကို ကျွန်မ အမှန်တကယ် ခံစားရပြီ- ကျွန်မ စိတ်နှလုံးအတွင်းမှ ကျွန်မ ပျော်ရွှင် လေသည်။ ကျွန်မတို့၏ လမ်းကြောင်းကို ပြန်ပြောင်းတွေး ကြည့်လျက်၊ ကျွန်မက ကျွန်မဖြစ်နေဆဲဖြစ်ပြီး၊ သူကလည်း သူဖြစ်နေ ဆဲပင်။ ကျွန်မတို့က အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို လက်ခံခဲ့ပြီး၊ သမ္မာတရားအချို့ကို နားလည်ခဲ့ သောကြောင့်၊ အရာအားလုံး လုံးဝပြောင်းလဲလေပြီ။ ကျွန်မတို့ကို ကယ်တင်ခြင်းအတွက် အနန္တတန်ခိုးရှင် ဘုရားသခင်ကို ကျွန်မ ကျေးဇူးတင်ပါသည်။


၃၆။ ပျောက်သားသောတစ်ယောက် ပြန်လာခြင်း

ရုသ၊ အမေရိကန်နိုင်ငံ

ကျွန်မက တရုတ်ပြည်တောင်ပိုင်း မြို့ငယ်လေးတစ်ခုတွင် အဖေ့ဖက်က အဘွားဖြစ်သူ၏မျိုးဆက်ကတည်းက ယုံကြည်သူမိသားစုတစ်ခုတွင် မွေးဖွားခဲ့ သည်။ သမ္မာကျမ်းစာဇတ်လမ်းများ၊ ချီးမွမ်းခြင်းဓမ္မတေးသီချင်း နှင့် အသင်းတော် တွင်ဖွင့်သည့် အလေးအမြတ်ထားသော တေးဂီတတို့က ကျွန်မကလေးဘဝ၏ ပျော်ရွှင်သောနေ့ရက်များတစ်လျှောက် အမြဲတမ်း အဖော်များဖြစ်ခဲ့သည်။ ကျွန်မ စတင်အသက်ကြီးလာသည်နှင့်အညီ ကျွန်မ၏ ပညာရေးဖိအား ပိုကြီးထွား လာကာ၊ ကျွန်မ စိတ်နှလုံးက သခင့်ထံမှ ဖြည်းဖြည်းချင်း တိုး၍ ဝေးကွာ လာခဲ့သည်။ သို့သော် သခင်က ကျွန်မကို မည်သည့်အခါကမျှ မစွန့်ခွာခဲ့ပါ။ ကျွန်မ သူ့ကို အော်ခေါ် သည့်အခါတိုင်း သူက ကျွန်မကို ကူညီခဲ့သည်။ သခင်ယေရှု၏ ကျေးဇူးတော်နှင့် သန့်ရှင်းသောနာမတော်တို့က ကျွန်မစိတ်နှလုံးတွင် နက်ရှိုင်းစွာ အမြစ်တွယ်ခဲ့သည်။ ကောလိပ်ဝင်တန်းစာမေးပွဲ ကျွန်မဖြေဆို ရမည့် နှစ်တွင်၊ ကျွန်မ၏ ဆရာမများအပါအဝင် မည်သူကမျှ ကျွန်မက ကောလိပ်ကောင်းတစ်ခုသို့ ဝင်ရောက်အောင် ဖြေနိုင်စွမ်းရှိမည်ဟု မထင်ခဲ့ပါ။ ရိုက်နှက်ချက် တစ်ခုပြီးတစ်ခု ကို ရင်ဆိုင်လျက်၊ ကျွန်မက မျှော်လင့်ချက်အားလုံး စွန့်လွှတ်လုံးနီးပါး ဖြစ်ကာ၊ ကျွန်မ ဝင်ရောက် လိုသည့် ကောလိပ်စာမေးပွဲကို မည်သည့်အခါမျှ ဖြေနိုင်မည် မဟုတ်ဟုပါ ကျွန်မ တွေးလာခဲ့သည်။ ထို့နောက် ကျွန်မ စိတ်ထဲတွင် တစ်စုံတစ်ခု က ထွက်ပေါ်လာသည်- ကျွန်မ ငယ်စဉ်က အသင်းတော်တွင် ကျွန်မ ကြားခဲ့သည့် စကားစုတစ်ခုဖြစ်သည်။ “လူတွေ အဆုံးသတ်တဲ့နေရာမှာ၊ ဘုရားသခင်စတယ်” ပြီးလျှင် လျှပ်တပြက် ကျွန်မ ဉာဏ်အလင်းပေး သည် ဟု ခံစားခဲ့ရသည်။ ၎င်းမှာ မှန်ကန်ကြောင်း ကျွန်မ သိခဲ့သည်။ ကျွန်မ၏ အကန့်အသတ်သို့ ရောက်သည့် နေရာသည် ဘုရားသခင် စတင်သည့်နေရာ ဖြစ်သည်။ သခင့်လုပ်ဆောင် နိုင်စွမ်းများက လုံးလုံး ကြီးမြတ်သည်၊ ပြီးလျှင် ကျွန်မက သခင့်ကို အမှန်တကယ် မှီခိုသမျှ ကာလပတ်လုံး၊ သခင်က ကျွန်မကို ဧကန်မုချ ကူညီမည်ဟု ကျွန်မ ယုံကြည်ခဲ့သည်။ ထို့ကြောင့် ကျွန်မ သခင်ယေရှုထံ မကြာခဏ စတင်ဆုတောင်း ခဲ့သည်။ “အိုသခင်၊ ကျေးဇူးပြုပြီး၊ ကျွန်မကို ကူညီတော်မူပါ။ ကျွန်အိပ်မက်တွေရဲ့ ကောလိပ်စာမေးပွဲကို အဟန့်အတားမရှိ အောင်မြင်နိုင်ပါက၊ အခုအချိန်က စပြီး၊ ကျွန်မ ကိုယ်တော်နဲ့ ဘယ်တော့မှ မဝေးကွာဖို့ ကတိပေးပါတယ်၊ ပြီးတော့ ကိုယ်တော့်ကို ဒီဘဝရဲ့ ကျွန်မရဲ့ တစ်ပါးတည်းသော ကယ်တင်ရှင်အဖြစ် လက်ခ ပါ့မယ်။” ထိုသို့လုပ်ဆောင်ရင်းဖြင့် ကျွန်မက လူအများစုအတွက် တွေး၍ပင်မရ နိုင်သည့် အဖိုးအခကိုလည်း ပေးဆပ်နေ သည်။ ကျွန်မ အထက်တန်းကျောင်း ဒုတိယနှစ်တစ်ခုလုံးအတွင်းတွင် ကျွန်မ မစားနေ သို့မဟုတ် မအိပ်နေချိန်တိုင်း စန္ဒယားလေ့ကျင့်ခဲ့သည်။ ကျွန်မက တစ်ရက်တွင် ၁၀နာရီ မှ ၁၂ နာရီ နီးပါး လေ့ကျင့်ခဲ့သည်။ ကျွန်မကို ထောက်မထားသည့် ထိုခွန်အားများ မည်သည့် နေရာမျှ လာသည်ကို ကျွန်မ မသိသော်လည်း၊ ကျွန်မက သခင့်က ကျွန်မ ဆုတောင်းချက်များကို နားညောင်းပြီး၊ သိုသိုသိပ်သိပ် ကူညီခဲ့ခြင်းဖြစ် ရမည်ဟု ကျွန်မ နားလည်သဘောပေါက်ခဲ့သည်။ သခင့်ကို ကျေးဇူးတင် ရှိခြင်းက ကျွန်မ၏ စိတ်နှလုံးထဲတွင် ကြီးထွားလာခဲ့သည်။ အဆုံးသတ်တွင်၊ ကျွန်မ၏ ကာလ ရှည်ကြာ ချစ်မြတ်နိုးခဲ့ရသည့် ဆန္ဒက ပြည့်ဝခဲ့သည်။ ကျွန်မက နိုင်ငံတွင် ထိပ်တန်း တေးဂီတ တက္ကသိုလ်များ ထဲမှ တစ်ခုသို့ ဝင်ခွင်စာမေးပွဲအောင်ခဲ့ပြီး၊ အကျိုးဆက်အနေဖြင့် သခင်ယေရှုက ကျွန်မ၏ တစ်ပါးတည်းသော ကယ်တင်ရှင် ဖြစ်သည်ဟု ကျွန်မ ခိုင်မာစွာ ယုံကြည်ခဲ့သည်။ ကျွန်မ၏ ကောလိပ်ဒုတိယနှစ်တွင် ကျွန်မက ဘွဲ့ရပြီးနောက် မည်သည့်လမ်းကြောင်းကို ယူသင့်မှန်း မသိခဲ့ သောကြောင့် သခင်ယေရှုကို ခေါ်ပြီး၊ ကျွန်မကို လမ်းပြပါရန်နှင့် ကျွန်မ အတွက် လမ်းကြောင်းတစ်ခု ဖွင့်ပေးပါရန် ကိုယ်တော့်ကို တောင်းလျှောက်ခဲ့သည်။ ၂၀၀၄ ခုနှစ်၊ အမေရိကန်နိုင်ငံတွင် စက်တင်ဘာလ ၁၁ရက်နေ့ အကြမ်းဖက်သမားများ တိုက်ခိုက်မှု ပြီးခါစနောက်ပိုင်း၊ ပြည်ဝင်ခွင့်များအားလုံးနီးပါး ဆိုင်းငံ့ထား သော်လည်း ကျွန်မအံ့အားသင့်စွာပင်၊ ကျွမ်းကျင်သူပညာရှင်အဖြစ် ကျွန်မ ကိုယ်တိုင် အသံသွင်းထားသော စီဒီတစ်ခု၏ ရလဒ်အနေဖြင့် ကျွန်မက အမေရိကန်နိုင်ငံရှိ တက္ကသိုလ်တစ်ခုသို့ ကုန်ကျစရိတ်ထောက်ပံ့ကြေးဖြင့် ပညာသင်ဆု တစ်ခု လက်ခံရရှိခဲ့သည်။ ကျွန်မက အထစ်အငေါ့တစ်ခုမျှ မရှိဘဲ ကျောင်းသားပြည်ဝင်ခွင့်တစ်ခု ရရှိကာ၊ ကျွန်မ၏ သင်ယူ လေ့လာမှုများကို ရှာဖွေလိုက်စားဖို့ အမေရိကန်နိုင်ငံသို့ သွားခဲ့သည်။ ဤအတွေ့အကြုံ နှစ်ခု-ကောလိပ်ဝင်ခွင့် စာမေးပွဲအောင်ခြင်း နှင့် နိုင်ငံရပ်ခြားသို့ သွားရောက်ခြင်း- တို့က ကျွန်မဘာသာ မည်သည့်အခါမျှ အောင်မြင်ရရှိနိုင်ခဲ့မည် မဟုတ်သည့် အိပ်မက်များ တကယ်ဖြစ်ပေါ်လာဖို့ သခင်က ကူညီခဲ့ကြောင်းကို ကျွန်မကို ပြခဲ့သည်။ သခင်ယေရှုသည် စစ်မှန်သည့် ဘုရားသခင် ဖြစ်ပြီး၊ ကျွန်မ၏ ကယ်တင်ရှင် ဖြစ်ကြောင်း ကျွန်မ ပို၍ပင် ခိုင်မာစွာ လက်ခံယုံကြည်လာခဲ့သည်၊ ပြီးလျှင် သခင့်ကို ကျွန်မ၏ ယုံကြည်မှုကို ကျွန်မ ကောင်းမွန်စွာ လက်တွေ့ လုပ်ဆောင် ဖို့လိုပြီး၊ သူ့နောက်ကို လိုက်ဖို့ လိုလေသည်။

၂၀၀၇ ခုနှစ် ရက်တစ်ရက်တွင် တရုတ်ပြည်၌ အမေ့ကို စကားပြောဖို့ ကျွန်မ မကြာခဏ ခေါ်နေကျကဲ့သို့ ဖုန်းခေါ်ဆိုခဲ့သည်။ ကျွန်မတို့ ဖုန်းပြောချိန်တွင် သူမက “သခင်ယေရှု ပြန်ကြွလာပြီးပြီဆိုတာ သမီးသိ လား။” ဟု ရုတ်တရက်ကြီး ပြောချလိုက်သည်။ သူမ ဤသို့ပြောသည်ကို ကြားလျက်၊ ကျွန်မမှာ ရုတ်တရက် မမျှော်လင့်ဘဲ ပျော်ရွှင်သည့် ခံစားချက်တစ်ခု ခံစားခဲ့ရသည်၊ သို့သော်လည်း ထို့နောက် ကျွန်မက နောက်ဆုံးသောကာလတွင် ခရစ်တော်အယောင်ဆောင် သောသူများ ပေါ်ထွန်းလိမ့်မည်ဟု သမ္မာကျမ်းစာတွင် မည်သို့ပြောထားသည်ကို ချက်ချင်းတွေးမိသောကြောင့် သခင့်ပြန်ကြွလာခြင်း အကြောင်း ဤအမှုအရာ သည် အစစ်လား၊ အတုလားဆိုသည်ကို မသိခဲ့ပါ။ ကျွန်မက ၎င်းကို သတိဖြင့် ချဉ်းကပ်ရမည်ကို သိခဲ့သည်။ ယခုခေတ်တွင် အင်တာနက်က အလွန်လျင်မြန်ပြီး အဆင်ပြေနေသောကြောင့် ဤအရာကို စုံစမ်းစစ်ဆေးဖို့ အွန်လိုင်းတက် သင့်ကြောင်း ကျွန်မ နားလည်ခဲ့သည်။ ကျွန်မ ဖုန်းချပြီးနောက် စိတ်လှုပ်ရှားလျက် ယုံကြည်၍ရသော သတင်းအချက်အလက် အရင်းအမြစ် တစ်ခုကို ရှာဖို့ကြိုးစား ရန် အွန်လိုင်းပေါ်သို့တက်ခဲ့သည်။ ကျွန်မ အံ့အားသင့်စွာပင်၊ ကျွန်မ တွေ့သမျှမှာ ပြန်ကြွလာသည့် သခင်ယေရှုဖြစ်သည်- အနန္တတန်ခိုးရှင် ဘုရားသခင်ကို ပြစ်မှားစော်ကားခြင်း နှင့် ပြစ်တင်ရှုတ်ချခြင်း ကန့်ကွက်မှု အသံများသာ ဖြစ်သည်။ ကျွန်မကို ကြောက်လန့်ပြီး၊ ဘဝင်မကျဖြစ်စေလျက် ဤသည်မှာ မှန်လား မှားလား ဆိုသည်ကို ကျွန်မ မဆုံးဖြတ်နိုင်ခဲ့ဘဲ၊ ကျွန်မအမေက အမှားအမှန်ကို ထိုးထွင်းသိမြင်နိုင်စွမ်း မရှိမည်ကို လည်းကောင်း၊ သူမက မှားယွင်းသည့် လမ်းကြောင်းပေါ်လျှောက်မည်ကို လည်းကောင်း ကြောက်ခဲ့သည်။ ကျွန်မ အွန်လိုင်းတွင် ဖတ်ရသည့် ဆိုးရွားသည့် အကြောင်းအရာများ အားလုံး အကြောင်း သူမကို ပြောပြဖို့ ချက်ချင်းဖုန်းခေါ်ခဲ့သော်လည်း၊ ကျွန်မ အမေက အလွန် တည်ငြိမ်ပြီး၊ “အမေ့ကလေးရယ်၊ သမီးက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို မဖတ်ဖူးတော့ သမီးနားမလည်ဘူးပေါ့၊ ပြီးတော့ သမီးကို ရှင်းပြဖို့ အချိန် အများကြီး ကြာမယ်၊ ဒါပေမဲ့ မပူပါနဲ့၊ အမေက လမ်းမှားပေါ် လျှောက်မှာ မဟုတ်ပါ ဘူး။ အမှန်တော့ အမေက သိုးသငယ်ရဲ့ ခြေလှမ်းတွေ နောက်ကို လိုက်လျှောက်နေတာ။ ဒါကို ဖုန်းထဲကနေ နောက်ထပ် မပြောကြစို့နဲ့။” ဟု ပြောလျက် ကျွန်မကို နှစ်သိမ့်ခဲ့သည်။ တရုတ်ပြည်သည် ဘုရားမဲ့ အာဏာရှင် စနစ်တစ်ခုဖြင့် စိုးမိုးခံရကြောင်းနှင့် တရုတ်ကွန်မြူနစ်ပါတီ အစိုးရက ခရစ်ယာန်များကို အမြဲတမ်း ညှဉ်းပန်းနှိပ်စက်ပြီး၊ ဖမ်းဆီးနေသောကြောင့်၊ ကျွန်မ အမေက ယုံကြည်မှုနှင့် ပတ်သက်သည့် အရာတစ်ခု တစ်လေကို ဖုန်းထဲမှနေ ဆွေးနွေးဖို့ မကောင်းသည်ကို ကျွန်မ သိခဲ့သည်။ ကျွန်မက ထိုအကြောင်းကို သူမနှင့် များစွာ မပြောရဲခဲ့သောကြောင့် ကျွန်မ ကောင်းမွန်စွာ သိကျွမ်းသည့် တရုတ်ပြည်ရှိ သင်းအုပ်ဆရာ တစ်ယောက်ကို ကျွန်မ အမေကို သွား “ကယ်ဆယ်” ဖို့ သူ့ကို အသနားခံလျက် အကူအညီတောင်းဖို့ ဖုန်းခေါ်ခဲ့သည်။ နောက်ပိုင်းတွင် သင်းအုပ်ဆရာက သူတို့အုပ်စုထဲသို့ သူမကို ပြန်လာအောင် မခေါ်နိုင်သည့် သတင်းကို ကျွန်မကို ပြောပြခဲ့သည်၊ ကျွန်မ အလွန်ဒေါသထွက်ပြီး၊ ရူးသွပ်သွားလု နီးပါး ဖြစ်ခဲ့သည်။ ထို့နောက်တွင် အနန္တတန်ခိုးရှင် ဘုရားသခင်ကို ကျွန်မ အမေ၏ ယုံကြည်မှုကို ပိတ်ပင်ရန် ကြိုးစား အားထုတ်ရာတွင်၊ သူမက အနေဖြင့် ကျွန်မနှင့် အနန္တတန်ခိုးရှင် ဘုရားသခင်ကို သူမ၏ ယုံကြည်မှုတို့အကြား ရွေးချယ်မှုတစ်ခု လုပ်ရမည်ဟုပင် သူမကို ပြောခဲ့သည်။ ထိုအရာကို ပြောပြီးနောက် အိပ်မက်တစ်ခု တည်းကို သုံးရက်ဆက်တိုက် မက်ခဲ့သည်။ ၎င်းမှာ ညအမှောင်များ၏ အမှောင်ဆုံး ဖြစ်ပြီး၊ မိုးသည်းထန်စွာ ရွာသွန်းနေကာ၊ ကျွန်မက တစ်ချိန်က ရင်းနှီးကျွမ်းဝင် ရှိခဲ့သည့် ပင်လယ်ကမ်းခြေ တစ်လျှောက်တွင် လမ်းလျှောက်လျက် ထီးအမည်း တစ်လက် ဆောင်း ထားသည်၊ အနီးအနားတွင် လူတစ်ယောက်တစ်လေမျှ မရှိဘဲ၊ ရုတ်တရက်ကြီး နေ့ကဲ့သို့ လင်းထိန်နေသည့် မိုးကြိုးလျှပ်စီးတစ်ခုက ကျွန်မ၏ ထီးကို ပစ်ချလိုက်သည်...ကျွန်မ ထိုအိပ်မက်မက်တိုင်း အလန့်တကြား၊ ချွေးစေးများဖြင့် နိုးလာလေ့ရှိသည်၊ သို့သော်လည်း မခံစားတတ်ခြင်း၊ ဉာဏ်မဲ့ခြင်း နှင့် ခေါင်းမာခြင်းတို့ဖြင့် ကျွန်မက ထိုအိပ်မက် ဆက်မက်နေခြင်း၏ အကြောင်း အရင်းကို နားလည် သဘောပေါက်ရန် ရှာဖွေဖို့နှင့် ဆုတောင်းဖို့ အားထုတ် ကြိုးပမ်းခြင်း အနည်းငယ်ကို မလုပ်နိုင်ခဲ့ပါ။ သခင်က ကျွန်မကို သတိပေးနေပြီး၊ ဘုရားကို အာခံခြင်း လမ်းကြောင်းတစ်ခုမှ ပြန်လှည့်ပြီး၊ ထိုအစား သူ့ထံပြန်လာဖို့ ပြောနေခြင်း ဖြစ်ပါသလား။ နောက်ပိုင်းတွင် ကျွန်မ အမေကို ကျွန်မ မည်သို့ကြိုးစားဖျောင်းဖျပါစေ၊ ၎င်းမှာ အသုံးမဝင် သည်ကို ကျွန်မမြင်ခဲ့ရသည်။ ထို့အပြင် ကျွန်မက ဝေးလံသည့် နိုင်ငံရပ်ခြား နယ်မြေတစ်ခုတွင် ရောက်နေပြီး၊ မအားလပ်သော ဘဝတစ်ခု ရှိသောကြောင့် သူမကို အတင်းအကျပ်ခိုင်းခြင်းမှ ရပ်တန့်ခဲ့သည်။

၂၀၁၀ ခုနှစ်၌ ကျွန်မ တရုတ်ပြည်သို့ ပြန်သည့်အချိန်တွင် ကျွန်မ အမေက အနန္တတန်ခိုးရှင် ဘုရားသခင်၌ ကျွန်မ ယုံကြည်မှုအကြောင်း ကျွန်မကို ပြောပြလာသည်။ သူမက ကျွန်မ တွေးနေသည့်အရာကို သိပုံပေါ်ပြီး၊ ကျွန်မအား “အမေ အနန္တတန်ခိုးရှင်ဘုရားသခင်ကို ယုံကြည်တာ အခုဆိုရင် နှစ်တော်တော် ကြာသွားပြီဆိုတာ သမီးသိတယ်နော်၊ ဒါဆို သူတို့အွန်လိုင်းမှာ ပြောတဲ့ အကြောင်း အရာတွေ အားလုံးလိုမျိုး အမေ့မှာ တစ်ခုတစ်လေ ထူးခြားတာများ ရှိတယ်လို့ သမီးထင်လား။” ဟု မေးခဲ့သည်။ ကျွန်မက သူမ၏ မေးခွန်းအားဖြင့် အကျပ်ရိုက်ပြီး၊ အဖြေတစ်ခု ချက်ချင်းမပေးနိုင်ခဲ့ပါ။ ၎င်းကို သေချာစွာ တွေးတောကာ၊ ကျွန်မကို ကြောက်ရွံ့မှုဖြင့် တုန်လှုပ်စေသည့် အွန်လိုင်းတွင် သူတို့ပြောသည့် ထိုအရာများက ကျွန်မအမေတွင် မဖြစ်လာ သည်ကို ကျွန်မ သဘောပေါက်လိုက်သည်၊ သူမက အတော်အတန် ပုံမှန် ဖြစ်ပြီး၊ ကျွန်မရှေ့တွင် ထိခိုက်မှုမရှိဘဲ မတ်တပ်ရပ်နေသည်။ အမှန်မှာမူ သူမက သခင်ယေရှုကို စတင်ယုံကြည်ခဲ့ပြီးနောက် ရှိသည့် ယုံကြည်မှုထက် အနန္တတန်ခိုးရှင် ဘုရားသခင် ကို ယုံကြည်ခြင်းက ပိုများလာသည့်အတွက် သူမ ပြောင်းလဲသွားခဲ့သည်ကို ကျွန်မ မြင်နိုင်လေသည်။ သူမ၏ စကားများနှင့် လုပ်ရပ်များတို့တွင် ပို၍ ယုတ္တိရှိလာ ရုံမျှမက၊ ပြဿနာများကို သူမ၏ ချဉ်းကပ်မှုတွင် ပိုကြီးမားသော နားလည် သဘောပေါက်မှု တစ်ခုကိုလည်း ရရှိခဲ့သည်။ ဤအရာများအားလုံးကို မြင်တွေ့ သည့်အတွက်၊ ကျွန်မက တွေးမိသည်။ အမှန်တရားဟာ စကားလုံးတွေထက် ပိုကျယ်လောင်စွာ စကားပြောသောကြောင့် အွန်လိုင်း ကောလာဟလတွေက မှန်ပုံမရပါ။ ထို့နောက် ကျွန်မ အမေက “သမီးက ကိုယ့်အမေကို ဘာဖြစ်လို့ မယုံတာလဲ၊ ပြီးတော့ သမီးက ဘာဖြစ်လို့ အမှန်တရားတွေကို မကြည့်ဘဲ၊ အဲဒီအစား အွန်လိုင်းက ကောလာဟလတွေကို ယုံကြည်တာလဲ။ အဲဒီအကြောင်း အရာ တွေကို သမီး စုံစမ်းစစ်ဆေးပြီး၊ သက်သေအထောက်အထား စုဆောင်းပြီးပြီ လား။” ဟု ပြောလိုက်သည်။ စိတ်ကသိကအောက်ဖြစ်ပြီး၊ ကျွန်မက “သမီး မလုပ်ရသေးဘူး။” ဟု ပြန်ဖြေခဲ့သည်။ သူမက ဆက်ပြောခဲ့သည်။ “အဲဒါတွေ အားလုံးဟာ တစ်ဆင့်စကားတွေချည်းသာ ဖြစ်တယ်ဆိုတာကို စုံစမ်းသိရှိဖို့ သမီး စနစ်တကျ မလေ့လာခဲ့ဘဲ၊ အွန်လိုင်းမှာ သမီးကြားတဲ့ ကောလာဟလ တွေကို ယုံကြည်ပြီး၊ ထစ်ခနဲ ကောက်ချက်ချလိုက်တယ်။ ပညာတွေ အရမ်းတတ် ပေမဲ့လည်း၊ ဆင်ခြင်တုံတရားမဲ့လွန်းလို့ သမီးက ရှက်ပြီးလဲသေဖို့ ကောင်းတယ်။ သမီးက ခရစ်ဝင်ကျမ်းလေးခုကို တစ်ချက်လောက် သေချာ ကြည့်သင့်တယ်၊ ပြီးတော့ သခင်ယေရှုက သူ့အမှုတော်ကို ဆောင်ရွက်နေတဲ့ အချိန်မှာ ဂျူးလူမျိုး ယဇ်ပုရောဟိတ်တွေ၊ ကျမ်းပြုဆရာတွေ နဲ့ ဖာရိရှဲတွေက ကောလာဟလ အမျိုးမျိုးနဲ့ သက်သေခံချက် အတုတွေကို ဖန်တီးခဲ့တာကို သမီးမြင်ရလိမ့်မယ်။ သခင်ယေရှုက အပြစ်သားတွေရဲ့ သူငယ်ချင်း တစ်ယောက် ဖြစ်တယ်၊ သူက အစားအသောက်နဲ့ အရက်တို့နဲ့ ဇိမ်ခံတဲ့ ယောက်ျားတစ်ယောက် ဖြစ်တယ် ဆိုတွေကို သူတို့က ပြောကြပြီး၊ ကဲသာဘုရင်ကို အခွန်ပေးတာရပ်ဖို့ လူတွေကို လှုံ့ဆော်တယ်ဆိုပြီး သူ့ကို မှားမှားယွင်းယွင်း စွပ်စွဲခဲ့ကြတယ်။ သခင်ယေရှုရဲ့ အလောင်းတော်ကို သူ့တပည့်တော်တွေ ခိုးသွားတာဖြစ်ပြီး၊ သူက ရှင်ပြန် ထမြောက်တာ မဟုတ်ဘူးလို့ ပြောခိုင်းရင်း သူတို့တွေက စစ်သားတွေကို သက်သေခံချက် အတုတွေပေးဖို့ လာဘ်ထိုးခဲ့ကြတယ်။ သမီး ဒီအဖြစ်အပျက် တွေကို သိတော့ သိထားပြီးပြီ မဟုတ်လား။ ခရစ်ဝင်ကျမ်းလေးခုမှာ မှတ်တမ်းတင်ထား တာက သခင်ယေရှု ဆောင်ရွက်တော်မူခဲ့တဲ့ အမှုတော်ရဲ့ သေးငယ်တဲ့ အစိတ်အပိုင်းလေးသာ ရှိပါတယ်၊ ပြီးတော့ အဲဒီခရစ်ဝင်ကျမ်းတွေမှာ သခင်ယေရှုအကြောင်းကို ဂျူးလူမျိုး ခေါင်းဆောင်တွေ ဖြန့်ဝေခဲ့တဲ့ ကောလာဟလတွေ အများကြီးရဲ့ အကြောင်းတွေကို ရေးထားတာ ပါတယ်လေ။ ဒါကို သမီး အရင်က တွေးဖူးလား။ အင်တာနက်က အဲဒီအချိန်ကသာ ရှိခဲ့ရင်၊ ဂျူးယဇ်ပုရောဟိတ်တွေ၊ ကျမ်းပြုဆရာတွေ နဲ့ ဖာရိရှဲတွေက သူတို့ ကောလာဟလတွေနဲ့ သက်သေခံချက် အတုတွေကို အွန်လိုင်းမှာ ဖြန့်ဝေကြမှာ သေချာပေါက်ပဲ၊ ပြီးတော့ သခင်ယေရှုကို သူတို့ရဲ့ အသရေဖျက်ခြင်း၊ ပြစ်မှား စော်ကားခြင်း၊ အမှုဆင်ခြင်းနဲ့ ပြစ်တင်ရှုတ်ချခြင်း စကားတွေကလည်း လက်ရှိ ဘာသာရေးလောကက အနန္တတန်ခိုးရှင် ဘုရားသခင်ကို ပြစ်တင်ရှုတ်ချတဲ့ ပုံစံအတိုင်း အင်တာနက်တစ်ခုလုံးမှာ ပျံ့နေမှာပဲ။ ဒါက ဘာကိုဆိုလိုတာလဲ သမီးသိလား။ သခင်ယေရှု ပြောခဲ့သည်မှာ- ‘ဤလူမျိုးသည် ဆိုးညစ်သောအမျိုး ဖြစ်၏။’ (ရှင်လုကာခရစ်ဝင် ၁၁:၂၉) ‘အပြစ်စီရင်ခြင်းကို ခံရကြောင်းကား၊ အလင်းသည် ဤလောကသို့ဝင်၍၊ လူတို့သည် မကောင်းသော အကျင့်ကို ကျင့်သောကြောင့်၊ အလင်းထက် မှောင်မိုက်ကိုသာ၍နှစ်သက်ကြ၏။ ဆိုးယုတ်သောအကျင့်ကို ကျင့်သောသူအပေါင်းတို့သည် အလင်းကိုမြင်ပျင်း၍ မိမိတို့ အကျင့်၌ အပြစ်ပါမည်ကိုမထင်ရှားစေခြင်းငှါ အလင်းသို့ မချဉ်းကပ်ကြ။’ (ရှင်ယောဟန်ခရစ်ဝင် ၃:၁၉-၂၀) အနန္တတန်ခိုးရှင် ဘုရားသခင် ပြောသည်မှာ- ‘လူသားမျိုးနွယ်သည် စာတန်၏ ဖောက်ပြန်ပျက်စီးစေခြင်း ခံရပြီးနောက်တွင် ဘုရားသခင်ကို ကြောက်ရွံ့ခြင်း စိတ်နှလုံးအပြင်၊ ဘုရားသခင်၏ ဖန်ဆင်းခံသတ္တဝါများ တာဝန်ရှိသည့် အလုပ်တာဝန်ကိုလည်း ဆုံးရှုံးခဲ့ပြီး၊ ထိုသို့ဖြင့် ဘုရားသခင်ကို မနာခံသော ရန်သူတစ်ဦး ဖြစ်လာခဲ့သည်။ ထို့နောက် လူသားမျိုးနွယ်သည် စာတန်၏ အုပ်စိုးမှုအောက်တွင် အသက်ရှင်ခဲ့ပြီး စာတန်၏အမိန့်များကို လိုက်နာခဲ့သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ‘ဘုရားသခင်၏ ကမ္ဘာမြေကြီးကို ဖန်ဆင်းခြင်းသည် နှစ်ထောင်ပေါင်းများစွာသို့ ခြေရာကောက် နိုင်ပေသည်။ သူသည် အတိုင်းမသိသော အမှုပမာဏကို လုပ်ဆောင်ရန် ကမ္ဘာမြေသို့ ကြွလာပြီးဖြစ်ကာ လူ့လောက၏ ငြင်းပယ်မှုနှင့် အသရေဖျက်မှုတို့ကို အပြည့်အဝ တွေ့ကြုံခံစားရပြီးဖြစ်သည်။ ဘုရားသခင် ရောက်ရှိလာခြင်းကို မည်သူမျှ မကြိုဆိုပေ။ သူသည် အေးတိအေးစက် ကြိုဆိုခြင်းခံခဲ့ရသည်။ ဤကြမ်းတမ်းသည့် နှစ်ပေါင်း နှစ်ထောင် သုံးထောင် ကာလအတွင်း လူသား၏ အပြုအမူသည် အချိန်ကြာမြင့်စွာကတည်းက ဘုရားသခင်ကို နက်ရှိုင်းစွာ ထိခိုက်စေပြီးဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၄)) ဘုရားနှုတ်ကပတ်တော်က ဘုရားသခင်ကို အာခံတဲ့ ဖောက်ပြန်ပျက်စီးတဲ့ လူသားမျိုးနွယ်ရဲ့ သဘာဝနဲ့ အနှစ်သာရနဲ့ လူသား မျိုးနွယ်က ဘုရားသခင်ကို ရန်သူတစ်ပါးအဖြစ် ဆက်ဆံပုံ တို့ကို အရမ်းကို ရှင်းရှင်းလင်းလင်း ထုတ်ဖော်တယ်။ လူသားမျိုးနွယ်က စာတန်အားဖြင့် အလွန်အမင်း ဖောက်ပြန်ပျက်စီးပြီး၊ လူသားမျိုးနွယ်တစ်ခုလုံးက ဘုရားရဲ့ ရန်သူတွေ ဖြစ်လာတယ်၊ ဘယ်သူကမှ သမ္မာတရားကို မချစ်ဘူး၊ ပြီးတော့ ဘယ်သူကမျှ ဘုရားသခင်ရဲ့ ကြွရောက်ခြင်းကို မကြိုဆိုဘူး။ သခင်ယေရှ ယုဒပြည်မှာ အမှုတော်ကို ဆောင်ရွက်ပြီး၊ သမ္မာတရားကိုဖော်ပြနေတဲ့ အချိန်မှာ၊ သူက နိမိတ်လက္ခဏာ တွေ အများကြီး ပြုတော်မူခဲ့တယ်၊ သာမာန် လူတွေအများကြီးက သူ့နောက် ကိုလိုက်ဖို့ ဆွဲဆောင်ခံရတယ်၊ ဒါ့ကြောင့် သာမာန်လူတွေက သခင်ယေရှု နောက်ကို လိုက်ပြီး၊ သူတို့ကို စွန့်ပစ်ခဲ့မှာကို ဂျူးလူမျိုး ခေါင်းဆောင်တွေက စိုးရိမ်လာကြတယ်။ ဒါ့ကြောင့် သူတို့က ကောလာဟလတွေကို ဖန်တီးပြီး၊ သခင်ယေရှုနဲ့ ပတ်သက်တဲ့ သက်သေခံချက် အတုတွေ ထွက်ဆိုတယ်၊ သူ့ကို အရူးအမူး အာခံပြီး၊ ပြစ်တင်ရှုတ်ချတယ်၊ ပြီးတော့ နောက်ဆုံးမှာ သူတို့ဟာ သူ့ကို ကားတိုင်မှာ သံမှိုစွဲကြတယ်။ ဒါဟာ လူသားမျိုးနွယ်က သမ္မာတရားကို မုန်းတီးခြင်းနဲ့ ဘုရားသခင်ကို ရန်သူတစ်ပါး အဖြစ် မြင်ခြင်းတို့ရဲ့ အရမ်း သေချာပြီး မပြောင်းလဲနိုင်တဲ့ သက်သေ အထောက်အထား ဖြစ်တယ်။ လက်ရှိမှာ ဘုရားသခင်က နောက်တစ်ကြိမ် လူ့ဇာတိခံခဲ့ပြီ၊ ပြီးတော့ သူက ဖောက်ပြန်ပျက်စီးတဲ့ လူသားတွေရဲ့ အရူးအမူး အာခံခြင်းနဲ့ ပြစ်တင် ရှုတ်ချခြင်းတို့နဲ့ နောက်တစ်ကြိမ် တွေ့ဆုံနေရတယ်။ တရုတ်ကွန်မြူနစ်ပါတီ အစိုးရက လူတွေအားလုံးဟာ အနန္တတန်ခိုးရှင် ဘုရားသခင်နောက်ကို လိုက်ပြီး၊ ပါတီရဲ့ ဆိုးယုတ်တဲ့ အနှစ်သာရကို ထိုးထွင်း သိမြင်မှု ရလာမှာကို၊ အဲဒီနောက်မှာ လူတွေက ပါတီကို ငြင်းပယ်မှာ၊ ပြီးတော့ ပါတီရဲ့ သြဇာအာဏာ ရာထူးပြုတ်မှာကို ကြောက်နေတယ်။ ဘာသာရေး လောကမှာ ခေါင်းဆောင်တွေကလည်း ယုံကြည်သူတွေ အနန္တတန်ခိုးရှင် ဘုရားသခင် နောက်ကို လိုက်ပြီး၊ သူတို့ရဲ့ အဆင့်အတန်းနဲ့ အသက်မွေးမှုကို ဆုံးရှုံးရမှာကို ကြောက်နေကြတယ်။ ဒါကြောင့် အဲဒီအချိန်က ရောမအစိုးရ နဲ့ ဂျူးလူမျိုး ခေါင်းဆောင်တွေလိုပဲ၊ အနန္တတန်ခိုးရှင် ဘုရားသခင် အသင်းတော်နဲ့ ပတ်သက်တဲ့ ကောလာဟလမျိုးစုံကို လုပ်ဇတ်ခင်းပြီး၊ သက်သေခံချက် အတုတွေ အများကြီးပေးတယ်၊ အဲဒီနည်းနဲ့ အနန္တတန်ခိုးရှင်ဘုရားသခင်ကို အသရေဖျက်ပြီး၊ ပြစ်တင်ရှုတ်ချတဲ့အပြင်၊ အနန္တတန်ခိုးရှင် ဘုရားသခင် အသင်းတော်ကို သိက္ခာချရင်း သူတို့က စက်ဆုပ်ဖွယ်ကောင်းပြီး မလို မုန်းထားတဲ့ နည်းဗျူဟာ တွေကို သုံးခဲ့တယ်။ သူတို့ရည်ရွယ်ချက်က လူတွေက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေနဲ့ အမှုတော်ကို ဆန့်ကျင်ဖို့၊ ပြစ်တင် ရှုတ်ချဖို့နဲ့ ငြင်းပယ်ဖို့တို့ဖြစ်ပြီး၊ ဘုရားကယ်တင်ခြင်းကို လူတွေ လက်ခံခြင်း ကို ပိတ်ပင်ဖို့ ဖြစ်တယ်။ စာတန်ရဲ့ လှည့်စားမှုတွေနဲ့ ပတ်သက်ပြီး အမေတို့မှာ ထိုးထွင်းသိမြင်မှု ရှိရမယ်။ တရုတ်ကွန်မြူနစ်ပါတီ အစိုးရက ဘုရားသခင်ရဲ့ ရန်သူတစ်ပါး အမြဲတမ်းဖြစ်နေတဲ့၊ ဘုရားမဲ့ပြီး ဆိုးယုတ်တဲ့ အစိုးရတစ်ခု ဖြစ်တယ်။ အဲဒီပါတီ ပထမဆုံး အာဏာရတဲ့ အချိန်က သမ္မာကျမ်းစာ စာအုပ် မိတ္ထူတွေကို ဖျက်ဆီးပစ်တယ်၊ အသင်းတော် တွေကို ပြိုပျက်စေတယ်၊ ခရစ်ယာန်တွေကို သတ်ဖြတ်တယ်၊ ပြီးတော့ တစ်ကမ္ဘာလုံးမှာ အသိအမှတ်ပြု ထားတဲ့ လက်ရာတစ်ခုဖြစ်တဲ့ သမ္မာကျမ်းစာ ကို အစွန်းရောက်ဝါဒ စာပေအဖြစ် မှတ်ယူပြီး၊ ခရစ်ယာန်တွေနဲ့ ကတ်သလစ် တွေကို ဖိနှိပ်ဖို့နဲ့ ညှဉ်းပန်းနှိပ်စက်ဖို့ တို့အတွက် သူတို့ကို ဆိုးယုတ်တဲ့ အစွန်းရောက်ဝါဒရဲ့ အသင်းသားတွေအဖြစ် ယူဆခဲ့တယ်။ အဲဒါပါတီဟာ စိတ်ကူးလို့ရသမျှ မကောင်းမှုကို ကျူးလွန်တယ်၊ ဒါ့ကြောင့် သူတို့က ဘာကောလာဟလကို စိတ်မကူးရဲရမှာလဲ။ တရုတ်ကွန်မြူနစ် ပါတီ အစိုးရနဲ့ ဘာသာရေးလောကထဲက ခေါင်းဆောင်တွေဟာ သမ္မာတရားကို မုန်းတီးပြီး၊ ဘုရားသခင်ရဲ့ ရန်သူတွေဖြစ်တာကို အချက်အလက်တွေက ပြနေတယ်။ ဒါက အမေတို့ ရှင်းရှင်းလင်းလင်း မြင်ရမဲ့ အရာတစ်ခုဖြစ်တယ်။ အမေတို့က ယုံကြည်မှုရှိတဲ့ လူတွေဖြစ်တယ်- အမေတို့က ဘုရား နှုတ်ကပတ်တော်တွေကို ယုံကြည်ရမယ်၊ အမေတို့က သမ္မာတရားကို ယုံကြည် ရမယ်။ တရုတ်ကွန်မြူနစ်ပါတီ အစိုးရနဲ့ ဘာသာရေးလောကထဲက ခေါင်းဆောင် တွေ ရဲ့ ကောလာဟလတွေနဲ့ မုသားတွေကို လုံးဝ ယုံလို့မရဘူး။ အမေတို့က တရုတ်ကွန်မြူနစ်ပါတီ အစိုးရနဲ့ ဘာသာရေးလောကတို့က ဖြန့်ဝေတဲ့ ကောလာဟလတွေကို ထိုးထွင်းသိမြင်မှု ကင်းမဲ့ရင်၊ အမေတို့က အနန္တတန်ခိုးရှင် ဘုရားသခင်ရဲ့ နှုတ်ကပတ်တော်နဲ့ အမှုတော်တို့ကို မရှာဖွေ၊ မလေ့လာရင်၊ အဆုံးသတ်မှာ အမေတို့ကြားတဲ့ ကောလာဟလတေွကို နားယောင်တာကြောင့် ခရစ်တော်ကို စွန့်ပယ်ပြီး စစ်မှန်တဲ့ လမ်းခရီးကို ငြင်းပယ်ရင်း အမေတို့လည်း ဂျူးလူမျိုး သာမာန်လူတွေလိုမျိုး ဖြစ်လိမ့်မယ်။ အဲဒီနည်းလမ်းနဲ့ အမေတို့က ဘုရားသခင်ရဲ့ ကယ်တင်ခြင်းကို ဆုံးရှုံးရုံ တင်မကဘဲ၊ အဆုံးသတ်မှာ သူ့ကို အာခံခြင်းအတွက် ဘုရားသခင်ရဲ့ ဖြောင့်မတ်တဲ့ ပြစ်ဒဏ်ပေးခြင်းနဲ့လည်း တွေ့ရလိမ့်မယ်။”

အမေပြောစရာရှိသည့်အရာကို ကျွန်မ နားထောင်ရင်း၊ ကျွန်မက အိပ်မက် တစ်ခုမှ နိုးထလာသည့်အလား ခံစားရပြီး၊ ထိုစကားများကို ပြန်လည်သုံးသပ် ရမည်ဟု ခံစားခဲ့ရသည်။ “အမေမှန်တယ်။ ငါက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကိုဖတ်တာ၊ စုံစမ်းလေ့လာမှု တစ်ခုတစ်လေ လုပ်တာ မရှိဘဲ အွန်လိုင်းက အပျက်သဘောဆောင်တဲ့ အကြောင်းအရာတွေ ကို ငါဘာဖြစ်လို့များ ကြောင်းကျိုးမမြင်တော့ဘဲ ယုံခဲ့ပါလိမ့်။ ဒီကမ္ဘာကြီးက စာတန်ရဲ့ ဖောက်ပြန် ပျက်စီးမှု အရမ်းခံရတာဟာ၊ အဲဒါက မုသားတွေနဲ့ လှည့်စားမှုတွေနဲ့ ပြည့်လျှံ နေတယ်။ နေရာတိုင်းမှာ သစ္စာဖောက်မှုတွေ များလိုက်တာဆိုတာ ငါတို့က အဲဒီသစ္စာဖောက်မှုတွေကို တကယ့်ကို သတိမထားနိုင်ဘူး။ ငါက အွန်လိုင်းက သတင်းအချက်အလက်တွေကို ဘာစနစ်တကျ လေ့လာမှုမှ မလုပ်ခဲ့ဘဲ၊ အဲဒါကို ကြောင်းကျိုးမမြင်တော့ဘဲ ယုံကြည်ခဲ့တယ်။ လူတိုင်းပြောတဲ့ဟာကို ငါက သံယောင်လိုက်ပြီး၊ တစ်ဖက်သတ် ကောက်ချက်တစ်ခု ချတယ်။ အဲဒါဟာ ငါက အရမ်းကို ပေါ့ဆပြီး၊ ဉာဏ်မဲ့တာ မဟုတ်ဘူးလား။ အဲဒါဟာ ကောက်ကျစ်သူတွ ေနောက်ကို အတူလိုက်ပြီး၊ တစ်ဖက်သတ် ဝေဖန်အကဲဖြတ်မှုတွေ လုပ်နေတာ မဟုတ်ဘူးလား။” ကျွန်မ စကားတစ်လုံးမျှ မပြောသည်ကို မြင်သည့်အတွက်၊ ကျွန်မ အမေက ကျွန်မကို နှုတ်ကပတ်တော်သည် လူ့ဇာတိ၌ ပေါ်လာ၏ မိတ္ထူတစ်အုပ်လမ်းပေးပြီး၊ “ဒီစာအုပ်ထဲမှာ နောက်ဆုံးသော ကာလမှာ ဘုရားသခင် ပြောခဲ့တဲ့ နှုတ်ကပတ်တော်တွေ ပါဝင်တယ်။ သမီးအယူအဆတွေကို ဘေးဖယ်နိုင်ပြီး၊ အဲဒီစာအုပ်ကို သေသေချာချာ လေ့လာနိုင်လိမ့်မယ်လို့ အမေမျှော်လင့်ပါတယ်။ အမေတို့ အတူ မိတ်သဟာယပြုနိုင်ဖို့ သမီးမှာရှိတဲ့ ဘာမေးခွန်းမဆိုကို မေးပါ။” ဟု တည်ငြိမ်စွာ ပြောခဲ့သည်။ သို့သော်လည်း ကျွန်မက သမ္မာတရားကို ရှာဖွေခြင်း စိတ်နေစိတ်ထားတစ်ခုဖြင့် ထိုစာအုပ်ကို အမှန်တကယ် ဖတ်နေခြင်းမဟုတ်ပါ။ ထိုအစား ကျွန်မက ဘုရားသခင်၏ နှုတ်ကပတ်တော်များကို မိမိကိုယ်ပိုင် အသိပညာနှင့် နှိုင်းဆချင့်ချိန်ပြီး မှန်ကန်ကြောင်း အတည်ပြုချင်လျက် သုတေသီတစ်ယောက်၏ စိတ်နေ သဘောထားရှိခဲ့သည်၊ ပြီးလျှင် ကျွန်မက ထိုနှုတ်ကပတ်တော်များကို ပြန်လည် ၍ပင် ချေပချင်ခဲ့သည်။ ၎င်းမှာ ဘုရားသခင်၏ နှုတ်ကပတ်တော်များကို ကျွန်မ၏ မရိုသေမှု နှင့် ဆန့်ကျင်သော စိတ်နေစိတ်ထားကြောင့် သက်သက်ပင် ကျွန်မက သန့်ရှင်းသော ဝိညာဉ်တော်၏ ဉာဏ်အလင်းပေးခြင်းနှင့် အလင်းပြခြင်းတို့ကို မရရှိနိုင်လွန်း လှသည်မှာ တစ်ချိန်လုံး ကျွန်မသည် အနန္တတန်ခိုးရှင်ဘုရားသခင်၏ အမှုတော်နှင့် အမှန်တကယ် သိကျွမ်းမှု မရှိခဲ့ပါ။ သို့သော်လည်းပဲ ကျွန်မက မိမိ၏ မမှန်ကန်သော အယူအဆများကို ဆက်ဖက်တွယ်ထားပြီး၊ ဘုရားသခင်၏ အမှုတော်အသစ်ကို လက်မခံချင်ခဲ့ပါ။ ကျွန်မက ကျွန်မ အမေနှင့် ထိုအကြောင်း ပြောခဲ့သည်။ “အမေ၊ အရင်က သမီး အွန်လိုင်းမှာ ကြားသမျှ ကောလာဟလတွေ အားလုံးကို ယုံပြီး၊ အမေကို အနန္တတန်ခိုးရှင် ဘုရားသခင်ကို ယုံကြည်ခြင်းကနေ ပိတ်ပင်ဖို့ ကြိုးစားခဲ့တယ်၊ ဒါပေမဲ့ လက်တွေ့မှာ သမီးက ကြောင်းကျိုးမမြင်ဘဲ၊ ဉာဏ်မဲ့တဲ့သူ ဖြစ်တယ်။ အခုအချိန်ကစပြီး၊ အနန္တတန်ခိုးရှင် ဘုရားသခင်မှာ အမေ့ယုံကြည်မှုကို သမီး မဆန့်ကျင်တော့ပါဘူး၊ ဒါပေမဲ့ သမီးက သမီးရဲ့မျှော်မှန်း ထားတဲ့ ကျောင်းကို ဝင်ခွင့်စာမေးပွဲအောင်ဖို့၊ နိုင်ငံရပ်ခြားမှာ သမီးသင်ယူ လေ့လာမှုတွေကို လိုက်စားဖို့ရာ ကုန်ကျစရိတ် အားလုံးထောက်ပံ့တဲ့ ပညာသင်ဆု ကို လက်ခံရရှိဖို့ သခင်ယေရှုရဲ့ နာမတော်ကို သမီး ခေါ်ခဲ့လို့ သမီးက အနန္တတန်ခိုးရှင် ဘုရားသခင်ရဲ့ နာမတော်မှာ အမေနဲ့ အတူ ဆုတောင်းဖို့တော့ မဖြစ်နိုင်ဘူး။ သမီးက အရမ်းကြီးမားတဲ့ ကျေးဇူးတော်ကို လက်ခံရရှိခဲ့တာကြောင့်၊ သခင်ယေရှုကို သမီးက ဘယ်လိုလုပ်ပြီး စွန့်ပစ်နိုင်မှာလဲ။ ဒါက အရမ်း ကျေးဇူးကန်းပြီး သစ္စာမဲ့မနေဘူးလား။” ကျွန်မ၏ ဤအယူအဆကို ရည်ရွယ်သည့် အနန္တတန်ခိုးရှင် ဘုရားသခင် နှုတ်ကပတ်တော်များ၏ ကျမ်းပိုဒ်တစ်ခုကို ကျွန်မဖတ်ဖို့ သူမက ကျွန်မကို ပေးခဲ့သည်။ “ယေဟောဝါ၏ အမှုမှသည် ယေရှု၏အမှုထိတိုင်၊ ပြီးလျှင် ယေရှု၏အမှုမှသည် ဤလတ်တလော အဆင့်ထိ၊ ဤအဆင့်သုံးဆင့်သည် ဘုရားသခင် စီမံခန့်ခွဲမှု အစမှအဆုံး တစ်ခုလုံးကို အလျဉ်မပြတ် အကျုံးဝင်ပြီး၊ ယင်းတို့အားလုံးသည် ဝိညာဉ်တော်တစ်ပါးတည်း၏ လုပ်ဆောင်မှု ဖြစ်သည်။ ကမ္ဘာကြီး၏ ဖန်ဆင်းခြင်းကတည်းက၊ ဘုရားသခင်သည် လူသားမျိုးနွယ်ကို စီမံခန့်ခွဲလျက် အမြဲ အမှုပြုနေသည်။ သူသည် အစနှင့် အဆုံးဖြစ်သည်၊ သူသည် အဦးဆုံးသောသူနှင့် နောက်ဆုံးသောသူ ဖြစ်ပြီး၊ သူသည် ခေတ်တစ်ခုကို အစပြုသူဖြစ်ပြီး၊ ခေတ်ကို အဆုံးသတ်သူ ဖြစ်သည်။ မတူညီသည့် ခေတ်များနှင့် မတူညီသည့် နေရာများတွင် အမှု၏ အဆင့်သုံးဆင့်သည် သိသိသာသာ ဝိညာဉ်တော်တစ်ပါးတည်း၏ လုပ်ဆောင်ချက်ဖြစ်ပေသည်။ ဤအဆင့်သုံးဆင့်ကို ခွဲခြားသူ အပေါင်းတို့သည် ဘုရားသခင်ကို ဆန့်ကျင်ရာတွင် ရပ်တည်သူများ ဖြစ်သည်။ ယခုတွင် ပထမအဆင့်မှ ယနေ့တိုင် အမှုများ အားလုံးသည် တစ်ပါးတည်းသော ဘုရားသခင်၏အမှု၊ တစ်ပါးတည်းသော ဝိညာဉ်တော်၏ လုပ်ဆောင်ချက်ဖြစ်သည်ကို သင် နားလည်အပ်ပေသည်။ ဤအရာနှင့် သက်ဆိုင်၍ သံသယ မရှိနိုင်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃)) ထို့နောက် သူမက ဤမိတ်သဟာယကို ကျွန်မကို ဝေငှခဲ့သည်။ “အနန္တတန်ခိုးရှင် ဘုရားသခင်ရဲ့ နာမတော်ကို လက်ခံတာက သခင်ယေရှုကို သစ္စာဖောက်တာလို့ သမီးကထင်တယ်၊ ဒါပေမဲ့ ဒါက လုံးလုံး သမီးရဲ့ အယူအဆနဲ့ စိတ်ကူးတို့ ဖြစ်တယ်။ အမှန်တော့ ယေဝေါဟာ ဘုရားသခင်၊ သခင်ယေရှုနဲ့ အနန္တတန်ခိုးရှင် ဘုရားသခင်တို့အား တစ်ပါးတည်း သော ဘုရားသခင် ဖြစ်တယ်။ ပညတ်တော်ခေတ်မှာ ဘုရားသခင်က ယေဟောဝါ ဆိုတဲ့ နာမတော်နဲ့ အခေါ်ခံရတယ်။ သူက ကမ္ဘာမြေပေါ်မှာ လူသားမျိုးနွယ်ရဲ့ အသက်တာကို လမ်းပြဖို့ ပညတ်တော်တွေကို ထုတ်ပြန်ပြီး၊ လူသားမျိုးနွယ်ကို ကြိုးကိုင်ပြီး လမ်းပြဖို့ သူ့တရားတော်နဲ့ ပညတ်တော်တွေကို လူတွေကို လိုက်နာခိုင်းတယ်။ ပညတ်တော်ခေတ်အဆုံးသတ်ခါနီးမှာ လူသားမျိုးနွယ်က စာတန် ဖောက်ပြန် ပျက်စီးတာ ခံရတာဆိုတာ သူတို့က ပညတ်တော်တွေကို လိုက်နာစောင့်ထိန်း နိုင်ခြင်း မရှိတော့ဘဲ၊ လူသားမျိုးနွယ်တစ်ခုလုံးက တရားတော်ရဲ့ စီရင်ခြင်းနဲ့ ကျိန်ဆဲခြင်းအောက်မှာ အသက်ရှင်ခဲ့ကြတယ်။ ကျေးဇူးတော်ခေတ်ရဲ့ အမှုတော်ကို ဆောင်ရွက်ဖို့ ဘုရားသခင်က ယေရှု နာမတော်ကို အသုံးပြုရင်း လူ့ဇာတိခံခဲ့ပြီး၊ လူသားမျိုးနွယ်ကို ရွေးနှုတ်ကယ်တင် ဖို့ သူက လူအတွက် ထာဝရအပြစ်ဖြေရာယဇ် အနေနဲ့ ကားတိုင်မှာ သံမှိုစွဲခံရ တယ်။ အဲဒီအချိန်ကတည်းက အမေတို့က ကိုယ့်အပြစ်တွေကို ဝန်ခံပြီး နောင်တရဖို့ ဘုရားသခင်ရှေ့တော်မှောက်ကို လာသမျှ ကာလပတ်လုံး၊ အမေတို့အပြစ်တွေ ပြေလည်ပြီး၊ အမေတို့က ပညတ်တော်ရဲ့ စီရင်ခြင်းနဲ့ ကျိန်ဆဲခြင်းကို နောက်ထပ် ခံရတော့မှာ မဟုတ်ဘူး။ အဲဒီအပြင် အမေတို့က သခင့် အကန့်အသတ်မဲ့ ကောင်းကြီးမင်္ဂလာနဲ့ သနားကရုဏာတို့ကိုလည်း လက်ခံရရှိ တယ်။ ဒါပေမဲ့ အမေတို့ အပြစ်တွေ ခွင့်လွှတ်ခံရပြီး၊ အမေတို့က သခင်ယေရှုရဲ့ ပေါ်လျှံတဲ့ ကျေးဇူးတော်ကို ပျော်မွေ့နိုင်ပေမဲ့လည်း၊ အမေတို့ရဲ့ အပြစ်ရှိတဲ့ သဘာဝ နဲ့ ဖောက်ပြန်ပျက်စီးတဲ့ စိတ်သဘောထားတို့က သုတ်သင်ဖယ်ရှင်းမခံရ သေးဘူး။ အမေတို့က အပြစ်ကျူးလွန်ပြီးတော့၊ အဲဒီနောက်မှာ အပြစ်တွေကို ဝန်ခံတဲ့ ဆိုးကျိုးသံသရာမှာ အသက်ရှင် နေဆဲဖြစ်တယ်၊ ကိုယ့်ကိုယ်ကိုယ် လွတ်မြောက်အောင် မလုပ်နိုင်ဘူး။ နောက်ဆုံးသောကာလမှာ ဘုရားသခင်က လူကို တရားစီရင်ပြီး သန့်စင်မဲ့ သမ္မာတရားတွေကို ဖော်ပြဖို့ အနန္တတန်ခိုးရှင် ဘုရားသခင် အဖြစ်နဲ့ နောက်တစ်ကြိမ် လူ့ဇာတိခံပြီ။ ဒါက လူကို သမ္မာတရားအကြောင်း နားလည်သဘောပေါက်မှု တစ်ခုကို ရစေပြီး၊ ဘုရားသခင် ရဲ့ တရားစီရင်ခြင်း ကတစ်ဆင့် သမ္မာတရား ရရှိခွင့်ပြုတယ်၊ အမေတို့ရဲ့ ဆိုးယုတ်ပြီး၊ ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားပစ်ခွင့်ပြုပြီး၊ ဘုရားသခင်ရဲ့ လုံးလုံးလျားလျား သန့်စင်တာကို ခံရခွင့်ပြုတယ်၊ ပြီးတော့ စစ်မှန်တဲ့ လူ့ပုံသဏ္ဍာန်အတိုင်း အသက်ရှင်နေထိုင်ခွင့်ပြုတယ်။ ဒီနည်းလမ်း နဲ့ အဆုံးသတ်မှာ လူဟာ ဘုရားကတိတ်တော်ကို အမွေဆက်ခံဖို့ သင့်တော်လာ နိုင်ပြီး၊ သူ့နိုင်ငံတော်ထဲသို့ ဆောင်ကြဉ်းခံရမယ်။ ဒါ့ကြောင့် သခင်ယေရှုနဲ့ အနန္တတန်ခိုးရှင် ဘုရားသခင်တို့ နှစ်ဦးလုံးဟာ ကွဲပြားတဲ့ ခေတ်တွေမှာ ဘုရားသခင်ရဲ့ လူ့ဇာတိခံယူခြင်းတွေ ဖြစ်တယ်၊ ပြီးတော့ သူတို့က တစ်ပါးတည်းသော ဘုရားသခင် ဖြစ်တယ်။”

သူမ၏ မိတ်သဟာယပြုခြင်းက ယုတ္တိတန်ပြီး၊ ကျွန်မ ပြန်လည် ချေပနိုင်သည့် အရာတစ်ခုမျှ မရှိပါ၊ သို့သော် ကျွန်မ အယူအဆများက အမျိုးစုံရှိဆဲ ဖြစ်သောကြောင့် ကျွန်မက “အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်တဲ့အတွက်၊ သမီးက သူ့ကို ယေရှုနာမတော်နဲ့ပဲခေါ်ခေါ်၊ အနန္တတန်ခိုးရှင် ဘုရားသခင် နာမတော်နဲ့ပဲခေါ်ခေါ် အားလုံးက အတူတူပဲ။ ဘယ်နာမတော်ပဲခေါ်ခေါ်၊ သူက ကျေးဇူးတော် ပေးသနားတော်မူတဲ့ ဘုရားသခင် ဖြစ်တယ်။” ဟု ချက်ချင်း ပြန်ပြောခဲ့သည်။ “ယေဟောဝါ ဘုရားသခင်၊ သခင်ယေရှုနဲ့ အနန္တတန်ခိုးရှင် ဘုရားသခင်တို့က တစ်ပါးတည်းသော ဘုရားသခင် ဖြစ်တယ်။” ဟု ကျွန်မ အမေက တုံ့ပြန်လေသည်၊ “ဒါက သေချာပေါက်ကို မှန်ကန်တယ်၊ ဒါပေမဲ့ ဘုရားသခင်က ခေတ်တစ်ခုချင်းစီမှာ ကွဲပြားတဲ့ နာမတော်တစ်ခုကို ယူတယ်။ ဒါ့ကြောင့် အမေတို့က ဘုရားနာမတော်အသစ်ကို လက်ခံခြင်းအားဖြင့်သာ ဘုရားကယ်တင်ခြင်းကို လက်ခံရရှိနိုင်တယ်။ အဲဒါဟာ ပညတ်တော်ခေတ်မှာ ဘုရားသခင်က အမှုတော်ကို ဆောင်ရွက်ဖို့ ယေဟောဝါ နာမတော်ကို အသုံးပြုပုံလိုပဲ၊ ပြီးတော့ လူတွေက ယေဟောဝါနာမတော်နဲ့ ဆုတောင်းကြပြီး၊ ဘုရားသခင် က နားညောင်းပြီး၊ လူကို ကောင်းကြီး မင်္ဂလာပေးတယ်။ အဲဒီနောက်မှာ ကျေးဇူးတော်ခေတ်မှာ ဘုရားသခင်က အမှုတော်ကို ဆောင်ရွက်ဖို့ သခင်ယေရှုနာမတော်ကို အသုံးပြုတယ်၊ ပြီးတော့ လူတွေက ယေရှုနာမတော်မှာ ဆုတောင်းဖို့ လိုအပ်တယ်၊ မဟုတ်ရင်တော့ သူတို့ အပြစ်တွေက ခွင့်လွှတ်ခံရမှာ မဟုတ်သလို၊ သူတို့က သခင့်ကျေးဇူးတော်နဲ့ ကောင်းကြီးမင်္ဂလာတို့ကို လက်ခံရရှိမှာ မဟုတ်ဘူး။ အဲဒါက ဗိမာန်တော်မှာ ယေဟောဝါဘုရားသခင် အော်ခေါ်တဲ့လူတွေက ဘုရားသခင်ရဲ့ မျက်မှောက်တော် ကို မရသလို၊ သခင်ယေရှုနာမတော်ကို လက်မခံလို့ သခင်ယေရှုကယ်တင်ခြင်းကို မရတဲ့သူတွေလို ဖြစ်နေတယ်။ အခု နိုင်ငံတော်ခေတ်ဖြစ်ပြီး၊ ဘုရားသခင်က အမှုတော်အသစ်ကို ဆောင်ရွက်ဖို့ အနန္တတန်ခိုးရှင်ဘုရားသခင် နာမတော်ကို အသုံးပြုနေတယ်။ အနန္တတန်ခိုးရှင် ဘုရားသခင် နာမတော်မှာ ဆုတောင်းမှ သာလျှင် သန့်ရှင်းသော ဝိညာဉ်တော်ရဲ့ အမှုတော်ကို လက်ခံရရှိနိုင်ပြီး၊ ဘုရားသခင်ရဲ့ ကယ်တင်ခြင်း ကို ရရှိနိုင်မှာဖြစ်တယ်။ သမီးက ယေရှုနာမတော်ကိုသာ ဖက်တွယ်ထားပြီး၊ အနန္တတန်ခိုးရှင် ဘုရားသခင် နာမတော်ကို လက်ခံရင်၊ သမီးက ဘုရားအတိတ် အမှုတော်ကိုသာ အမှန်တကယ် ယုံကြည်ပြီး၊ ဘုရား လက်ရှိ အမှုတော်ကို အာခံနေတာဖြစ်တယ်၊ အဲဒါဟာ အနှစ်သာရအားဖြင့်ဆိုရင် ဘုရားသခင်ကို အာခံခြင်းနဲ့ သစ္စာဖောက်ခြင်းပဲ။ သမ္မာကျမ်းစာထဲမှာ- ‘သင်သည် အသက်ရှင်ဟန်ရှိ သော်လည်း သေလျက်နေ သည်ကို ငါသိ၏။’ (ဗျာဒိတ်ကျမ်း ၃:၁) လို့ပြောထားတယ်။ ဘုရားနာမတော် အသစ်ကို လက်ခံခြင်းနဲ့ သူ့လက်ရှိနှုတ်ကပတ်တော်နဲ့ အမှုတော် တို့ကို ကျိုးနွံနာခံခြင်း တို့နဲ့သာလျှင် အမေတို့က ဘုရားသခင်ကို ယုံကြည်ခြင်းရဲ့ စစ်မှန်မှုရှိမယ်။ အမေပြောနေတာ သမီးနားလည်ရဲ့လား။”

ကျွန်မ အမေပြောနေသည့် အရာများအားလုံးက သင့်တင့်လျောက်ပတ်ပြီး လက်တွေ့လည်းကျသည်ဟု ကျွန်မ ခံစားရသော်လည်း၊ သခင်က ကျွန်မပေါ် များစွာ ကြီးမားသော ကျေးဇူးတော်ကို ပေးသနားတော်မူခဲ့သောကြောင့် ကျွန်မ စိတ်နှလုံးထဲတွင် ယေရှု နာမတော်ကို လက်မလွှတ်နိုင်ဆဲသာ ဖြစ်သည်။ ယနေ့ ကျွန်မ ရှိသမျှ အရာအားလုံးကို သခင်ယေရှုက ပေးခဲ့သည်၊ ပြီးလျှင် ကျွန်မ၏ နဂိုမူလ ကတိကို မတည်ဘဲ မနေနိုင်ပါ၊ သခင့်ကို ကျွန်မ ယုံကြည်ခြင်းအား ကောင်းမွန်စွာ လက်တွေ့လုပ်ဆောင်ဖို့နှင့် သခင့်နောက်ကို လိုက်ဖို့တို့ ဖြစ်သည်။ အကျိုးဆက်အားဖြင့်၊ ကျွန်မက အနန္တတန်ခိုးရှင် ဘုရားသခင်၏ ဧဝံဂေလိကို ဆက်ငြင်းဆန်ခဲ့သည်။

ကျွန်မ နွေရာသီအပန်းဖြေခရီး ပြီးဆုံးသွားပြီးနောက်၊ ကျွန်မ အမေရိကန် နိုင်ငံသို့ ပြန်ခဲ့သည်၊ ကျွန်မ၏ မအားလပ်သော လေ့လာမှုများနှင့် ဇယ်ဆက် သကဲ့သို့ အလုပ်များသည့် ဘဝတို့က ကျွန်မကို “တကယ့်” လောကထဲသို့ အမြန် ခေါ်ဆောင်သွားခဲ့သည်။ ကျွန်မက အသင်းတော် ဝတ်ပြုအစီအစဉ်များသို့ ပြန်သွားတိုင်း တရုတ်အသင်းတော်တစ်ခုမှ သင်းအုပ်ဆရာတစ်ယောက် ဖြစ်စေ၊ အင်္ဂလိပ်စကားပြော အသင်းတော် တစ်ခုမှ သင်းအုပ်ဆရာတစ်ယောက်ဖြစ်စေ ဒေသနာတစ်ခုမှ အသစ်တစ်ခု တစ်လေ မပါသည်ကို ကျွန်မ ရှာဖွေတွေ့ရှိခဲ့သည်။ ၎င်းမှာ သီချင်းဟောင်း များချည်းသာ ဖြစ်ပြီး၊ တစ်ချိန်လုံး ကခုန်ကြသည်။ အသင်းတော် အသက်တာက ငြီးငွေ့ဖွယ်ကောင်းပြီး၊ ကျွန်မ အသက်တာတွင် မည်သည့် ထောက်ပံ့မှုမျှ ရနေသည်ဟု မခံစားရပါ။ သူတို့၏ လူအုပ်ကို ထိန်းသိမ်းဖို့ ကြိုးစားအားထုတ်ရာတွင် အသင်းတော် လုပ်ဖော်ကိုင်ဖက်များက ကျွန်မတို့အားလုံး ပါဝင်ဖို့ ခရီးများ၊ အပျော်ခရီးများ၊ ပျော်ပွဲရွှင်ပွဲများနှင့် အခြား လုပ်ဆောင်ချက်များအားလုံးကို မကြာခဏ စီစဉ်ခဲ့သည်။ အသင်းတော်တွင် ဘာသာရေးကိုင်းရှိုင်းသော ရှာဖွေသူများ အမှန်တကယ် မဟုတ်သည့် လူများစွာ ပါဝင်လျက်၊ လူအမျိုးမျိုး ရှိသော်လည်း၊ ထိုအစား ရည်စား၊ အခန်းဖော်၊ ခရီးအတူသွားဖို့ တစ်ယောက်ယောက်က၊ အစားအတူစားဖို့ တစ်ယောက်ယောက် စသည်တို့ကိုသာ ရှာဖွေနေကြသည်၊ ပြီးလျှင် အသင်းတော်သည် ကျွန်မ၏ တည်ငြိမ်သော စိတ်ကို ရှာဖွေဖို့ နေရာတစ်ခု လုံးဝမဟုတ်တော့သည်ကို ကျွန်မ နားလည်သဘောပေါက် ခဲ့သည်။ ဤအရာက နာကျင်မှုနှင့် ဝမ်းနည်းမှုတို့ဖြင့် ပြည့်နှက်နေသည်။ နောက်ပိုင်းတွင် ကျွန်မက ဝတ်ပြုအစီအစဉ်များတွင် ပါဝင်ခြင်း လုံးလုံး ရပ်လိုက်သည်၊ သို့သော် ကျွန်မမှာ မပြတ် စိုးရိမ်ကြောင့်ကြမှု အခြေအနေ တစ်ခုတွင် ရှိနေခဲ့သည်။ ကျွန်မက လမ်းပျောက်သွားသည့် ဘဝကို တွေဝေမှုဖြင့် ဖြတ်သန်းသွားနေသည့် မျှော်လင့်ချက်မဲ့ ကလေးတစ်ယောက် ကဲ့သို့ ခံစားရသည်။

၂၀၁၄ ခုနှစ်တွင် ကျွန်မ သားလေးတစ်ယောက် မွေးပြီးနောက်၊ ကျွန်မတို့ ကလေးကို တိုက်ကျွေးဖို့ ကျွန်မမှာ မိခင်နို့တစ်စက်မျှ မရှိသောကြောင့် ကျွန်မနှင့် ကျွန်မ ခင်ပွန်းတို့အကြား ပဋိပက္ခက ပိုပြင်းထန်လာခဲ့သည်။ သူက နေ့စဉ် အလုပ်မှ အိမ်ပြန်ရောက်တိုင်း၊ သူ့ပါးစပ်မှ ပထမဆုံးထွက်သည့် အရာမှာ “အဲဒီမှာ ဘယ်လိုလုပ်ပြီး ဘာမှ မရှိသေးတာလဲ။ မိခင်နို့မရှိဘဲ၊ ငါ့သားကိုယ်ခံအားက ထိခိုက်တော့မယ်။” ဟု ဖြစ်သည်။ ဤသည်မှာ ကျွန်မမှာ ထိုကဲ့သို့ ညံ့ဖျင်းခြင်း ခံစားချက်တစ်ခုကို ခံစားဖူးခြင်း ဖြစ်သည်- ကျွန်မက မိခင်တစ်ယောက် ဖြစ်ဖို့ လုံးလုံး မသင့်တော်သည့်အလား ခံစားခဲ့ရသည်။ ကျွန်မ အနောက်တိုင်းနှင့် တရုတ်ဆရာနှစ်ဦးလုံး တွေ့ခဲ့ပြီး၊ အွန်လိုင်းတွင် အိမ်တွင်းဆေးမြီးတို များအတွက်ပင် ရှာဖွေခဲ့သော်လည်း နို့ထွက်ဖို့ မည်သည့် အရာမျှ အထောက်အကူ မဖြစ်ခဲ့ပါ။ ကျွန်မ နာကျင်ပြီး၊ ဝမ်းနည်းကာ၊ ဒေါသထွက်သည်မှာ ကျွန်မက စိတ်ပင်ပန်းလွန်ဝေဒနာကို ခံစားရလုနီးပါး ဖြစ်သည့် အလားဖြစ်ပြီး၊ ထိုအရာက ဆက်ဖြစ်နေပါက၊ ကျွန်မ မကြာမီရူးသွပ်တော့မည်ဟု ခံစားခဲ့ရသည်။ ကလေးမွေး ပြီးနောက် ကျွန်မ နာလန်ထချိန်တစ်ခုလုံး ကျွန်မ မျက်နှာမှာ မျက်ရည်များဖြင့် မပြတ်စိုရွှဲနေပြီး၊ ကျွန်မ မည်သည့်အရာကို လုပ်ပါစေ၊ ဤအရာက အဘယ့်ကြောင့် ကျွန်မကို လာဖြစ်ပျက်နေသည်ကို ကျွန်မ နားမလည်နိုင်ခဲ့ပါ။ မပြောပြနိုင် လောက်သည့် ကြောက်စိတ်မွှန်ခြင်းတစ်ခု ကျွန်မပေါ် ကျရောက် သည်ဟု မကြာခဏ ခံစားခဲ့ရပြီး၊ ကျွန်မက “မိခင်နို့” သို့မဟုတ် “နို့တိုက်ကျွေးခြင်း” တို့ကဲ့သို့ စကားများကို ကြားရုံမျှဖြင့်၊ ကျွန်မက ချက်ချင်း ဟီးခနဲ ရှိုက်ငိုကာ၊ မိမိကိုယ်ကို လုံးလုံး မထိန်းချုပ်နိုင်ခဲ့ပါ။

ကျွန်မအမေက ကျွန်မကြုံနေရသည့် ခက်ခဲသော အခြေအနေကို သိရ ပြီးနောက်၊ ကျွန်မကို စောင့်ရှောက်ဖို့ သူမက ပင်လယ်ရပ်ခြား တိုင်းတစ်ပါးသို့ လာခဲ့သည်။ ကျွန်မ မည်မျှ ဒုက္ခခံစားနေသည်ကို သူမမြင်သည့် အချိန်တွင် သူမက “သမီးဘဝထဲမှာ အမှောင်တွေ ဘာဖြစ်လို့ ပိုမိုများလာတာလဲဆိုတာ၊ ဘာဖြစ်လို့ ဆင်းရဲဒုက္ခနဲ့ ပိုပိုပြည့်လာလဲဆိုတာကို သမီးတွေးဖူးလား။ အဲဒါက ဘာဖြစ် လို့လဲဆိုတော့ သမီးက ဘုရားသခင်ကို ယုံကြည်ပေမဲ့ သမ္မာတရားကို မရှာဖွေ လို့ပေါ့။ သခင်က ပြန်ကြွလာပြီ၊ ဒါပေမဲ့ သမီးက မရှာဖွေဘူး၊ မစုံစမ်း မစစ်ဆေးဘူး။ အဲဒီအစား လူတိုင်း ပြောနေတာတွေအတိုင်း လိုက်ပြီးတော့၊ ဘုရားအမှုတော်အသစ်ကို တစ်ဖက်သတ် ဝေဖန်အကဲဖြတ်ရင်း သမီးရဲ့ ကိုယ်ပိုင် အယူအဆတွေနဲ့ စိတ်ကူးတွေကိုသာ ကြောင်းကျိုးမမြင်တော့ဘဲ ဖက်တွယ် ထားတယ်။ ဒါက ဘုရားသခင်ကို အာခံနေတာပဲ။ သမီးက ဘုရားအမှုတော်သစ်ကို လက်မခံ နေဘူး၊ ဒါ့ကြောင့် သမီးက ဘုရားသခင်ရဲ့ စောင့်ရှောက်မှု နဲ့ ကွယ်ကာမှုတို့ကို ဆုံးရှုံးရတယ်။ သမီးက စာတန်ရဲ့ အုပ်စိုးမှုအောက်မှာ အသက်ရှင်နေပြီး၊ ဒါက သမီးရဲ့ ဘဝကို ပိုပိုများတဲ့ ဆင်းရဲဒုက္ခတွေနဲ့ ပြည့်နှက်စေရင်း သမီးကို ထိခိုက်စေပြီး၊ စာတန်ရဲ့ ကစားတာကို ခံရတာနဲ့ပဲ သမီးကို ကျန်ခဲ့စေ လိမ့်မယ်။” ဟု ကျွန်မကို ပြောခဲ့သည်။ ကျွန်မ အမေက ဤစကားများ ပြောသည်ကို ကြားလျက်၊ ကျွန်မ တိတ်ဆိတ်မှုထဲ နစ်မြုပ်သွားသည်။ နောက်နေ့များတွင် အမေက ကျွန်မကလေးကို သိပ်တိုင်း၊ ကျွန်မနားထောင်ဖို့ ဘုရားနှုတ်ကပတ်တော်များ ဓမ္မသီချင်းတစ်ချို့ကို ဖွင့်လေသည်။ အံ့သြဖွယ် ကောင်းသည့် အရာတစ်ခု ဖြစ်ခဲ့သည်- ကျွန်မ စိတ်က ဤဓမ္မသီချင်းများ၏ တေးဂီတနှင့် အတူ ဖြည်းဖြည်းချင်း ငြိမ်သက်မှုကို မမျှော်လင့်ဘဲ စတင် ရှာတွေ့ခဲ့သည်။ တစ်ကြိမ်တွင် ကျွန်မ ဤဓမ္မသီချင်းကို နားထောင်ခဲ့သည်။ “လူသားသည် ဘုရားသခင်နောက် လိုက်နေစေကာမူ စာတန်ကို အစေခံလျက်ရှိနေသေးသော်လည်း ထိုအချက်ကို မသိသည်အထိပင် လူသား၏နှလုံးသားနှင့် စိတ်ဝိညာဉ်သည် ဘုရားသခင်နှင့် ဝေးကွာလွန်းခြင်းကြောင့် ဖြစ်သည်။ မည်သူတစ်ဦးတစ်ယောက်မျှ ဘုရားသခင်၏ ခြေလှမ်းများနှင့် ဘုရားသခင်၏ ပေါ်ထွန်းခြင်းကို တက်တက်ကြွကြွ ရှာဖွေခြင်းမရှိပေ၊ ထို့ပြင် မည်သူတစ်ဦးတစ်ယောက်မျှ ဘုရားသခင်၏ စောင့်ရှောက်ပေးမှုနှင့် ထိန်းသိမ်းပေးမှုထဲ၌ တည်နေလိုသောဆန္ဒ မရှိကြပေ။ ထိုသို့ပြုမည့်အစား သူတို့သည် ဤလောကကြီးနှင့် လိုက်လျောညီထွေဖြစ်ရန်အလို့ငှာ၊ ထို့အပြင် ဆိုးသွမ်းသော လူသားမျိုးနွယ်တို့ လိုက်နာကျင့်သုံးသည့် ဖြစ်တည်မှုစည်းမျဉ်းများနှင့် လိုက်လျောညီထွေဖြစ်ရန်အလို့ငှာ ဆိုးယုတ်သည့်သူဖြစ်သော စာတန်၏ ယိုယွင်းပျက်စီးခြင်းအပေါ် အမှီပြုလိုကြသည်။ ဤအချိန်တွင် လူသား၏ နှလုံးသားနှင့် စိတ်ဝိညာဉ်တို့သည် စာတန်အတွက် လူသား၏ လက်ဆောင်ပဏ္ဏာ ဖြစ်သွားခဲ့ကာ စာတန်၏ ခဲဖွယ်စားဖွယ် ဖြစ်သွားသည်။ ထိုထက်ပင်ပို၍ လူသား၏ နှလုံးသားနှင့် စိတ်ဝိညာဉ်သည် စာတန်နေထိုင်နိုင်သည့် နေရာတစ်ခုနှင့် ၎င်းနှင့် သင့်တော်သည့် ပျော်ပါးရာနေရာတစ်ခုဖြစ်လာသည်။ ဤနည်းအားဖြင့် လူသားသည် လူသားဖြစ်ရခြင်း၏ နိယာမများနှင့်ဆိုင်သည့် သူ၏ နားလည်ခြင်း၊ ထို့ပြင် လူသားဖြစ်တည်မှု၏ တန်ဖိုးနှင့် အဓိပ္ပာယ်တို့ နှင့်ဆိုင်သည့် သူ၏နားလည်ခြင်းတို့ကို အမှုမဲ့အမှတ်မဲ့ ဆုံးရှုံးလိုက် ရသည်။ ဘုရားသခင်၏ ပညတ်တရားများနှင့် ဘုရားသခင်နှင့် လူသားကြားမှ ပဋိညာဉ်သည် လူသား၏နှလုံးသားထဲမှ တဖြည်းဖြည်း မှေးမှိန်ပျောက်ကွယ်ပြီး သူသည် ဘုရားသခင်ကို ရှာဖွေခြင်း၊ သို့မဟုတ် ဂရုပြုခြင်း မရှိတော့ပေ။ အချိန်ကာလ ကြာညောင်းလာသည်နှင့်အမျှ လူသားသည် ဘုရားသခင်က သူ့အား အဘယ်ကြောင့် ဖန်ဆင်းခဲ့သည်ကို နားမလည်တော့သကဲ့သို့ ဘုရားသခင်၏ နှုတ်မှလာသော နှုတ်ကပတ်တော်များနှင့် ဘုရားသခင်ထံမှလာသော အရာအားလုံးတို့ကို နားမလည်တော့ပေ။ ထို့နောက် လူသားသည် ဘုရားသခင်၏ ပညတ်တရားများနှင့် အမိန့်များကို စတင်အာခံလာသည်၊ ထို့ပြင် သူ၏နှလုံးသားနှင့် စိတ်ဝိညာဉ်တို့သည် ထုံထိုင်းလာသည်...။ ဘုရားသခင်သည် သူမူလအစက ဖန်ဆင်းထားသော လူသားကို ဆုံးရှုံးသွားပြီး လူသားသည် သူ၏ မူလအရင်းအမြစ်ကို ဆုံးရှုံးသွားသည်။ ၎င်းသည် ဤလူသားမျိုးနွယ်အတွက် ဝမ်းနည်းစရာဖြစ်သည်။” (သိုးသငယ်နောက် လိုက်ပြီး သီချင်းအသစ်များကိုသီဆိုပါ စာအုပ်ထဲရှိ “ဖောက်ပြန်သောလူသား၏ ကြေကွဲဖွယ်”) အနန္တတန်ခိုးရှင်ဘုရားသခင်၏နှုတ်ကပတ်တော်များ စာကြောင်း တိုင်းက ကျွန်မစိတ်နှလုံးကို ဆွဲကိုင်ခဲ့သည်။ ကျွန်မက ဘုရားနှုတ်ကပတ်တော် များက ဖော်ပြထားသည့် အခြေအနေထဲ အတိအကျ ရောက်နေကြောင်း၊ ဘုရားသခင်ကို ကျွန်မ စကားများဖြင့် အသိအမှတ်ပြုခဲ့သော်လည်း၊ အမှန်မှာမူ ကျွန်မစိတ်နှလုံးက စာတန်၏ လုံးလုံးလျားလျား ပိုင်ဆိုင်ခြင်းခံရကြောင်းတို့ကို ကျွန်မ မြင်နိုင်သည်။ ကျွန်မ၏ အတွေးများနှင့် ခံစားချက်များအားလုံးတို့က ဇာတိခန္ဓာနှင့် ပတ်သက်သည့် အရေးကိစ္စ များသာ ဖြစ်ပြီး၊ ကျွန်မ ရှာဖွေလိုက်စားသည့် အရာမှာလည်း ဇာတိခန္ဓာသာ ဖြစ်ကာ၊ ကျွန်မ လျှောက်နေသည့် လမ်းက လောကီဆိုင်ရာ လမ်းကြောင်း ဖြစ်လေသည်။ သမ္မာကျမ်းစာထဲတွင် “ဇာတိပကတိစိတ်သဘောသည် သေခြင်းအကြောင်းဖြစ် ၏။ ဝိညာဉ်ပကတိ စိတ်သဘောသည် အသက်ရှင်ခြင်း အကြောင်းနှင့် ငြိမ်သက်ခြင်းအကြောင်း ဖြစ်၏။” (ရောမ ၈:၆) “လောကီ မိဿဟာယသည် ဘုရားသခင်နှင့် ဆန့်ကျင်ဘက်ဖြစ်သည်ကို မသိကြ သလော။ ဤလောကနှင့် မိဿဟာယဖွဲ့ လိုသောသူသည် ဘုရားသခင်၏ ရန်သူဖြစ်၏။” (ရှင်ယာကုပ် သြဝါဒစာ ၄:၄) ဟု ပြောထားသည်။ ကျွန်မ လုပ်ရပ်တစ်ခုမျှ ဘုရားအလိုတော်နှင့် မည်သို့ မကိုက်ညီဘဲ၊ ဘုရားသခင်ကို လုံးလုံး ဆန့်ကျင်ခြင်းသာ ဖြစ်နေသည်ကို ကျွန်မ တွေးမိသည်။ ကျွန်မက ဘုရားသခင်၏ ရှေ့တော်မှောက်သို့ လာပြီး၊ ဆုတောင်းခဲ့သည်။ “အိုဘုရားသခင်၊ ဒီအရာတွေကို ရှိခြင်းက လုံလောက်သင့်ပြီလို့ တွေးရင်း ကျွန်မက ကိုယ့်ဘွဲ့ဒီဂရီ၊ ကိုယ်ပိုင် အမှတ်လက္ခဏာ၊ အိမ်ထောင်ရေးနဲ့ ဒီကမ္ဘာရဲ့ တခြားအရာတွေကို ချစ်မြတ်နိုးတာကြောင့် ဒီနေ့ ဒီအခြေအနေမှာ ရောက်နေတာဖြစ်ပါတယ်။ ကျွန်မ သမ္မာတရားကို တကယ့်ကို မရှာဖွေသလို၊ ဘုရားကို သိကျွမ်းခြင်းကိုလည်း မရှာဖွေခဲ့တာဟာ ကိုယ်တော်က ကျွန်မ စိတ်နှလုံး တံခါးကို ခေါက်ပြီး၊ ဘုရားနှုတ်ကပတ်တော်နဲ့ သမ္မာတရားတို့ကို ကျွန်မ မျက်လုံးတွေရှေ့ တည့်တည့်မှာ ချပြပေးတိုင်း၊ ကျွန်မက ဒါကို တန်ဖိုးမထား နိုင်ခဲ့ပါဘူး။ အမှုတော်အသစ်ကို ကိုယ်တော် ဆောင်ရွက်ဖို့ ကြွလာတယ်လို့ ကျွန်မ ကြားတဲ့အချိန်မှာ၊ ကျွန်မက တစ်ယူသန်ပြီး၊ ခေါင်းမာတဲ့အပြင်၊ အခြေအမြစ်မရှိတဲ့ ဝေဖန်အကဲဖြတ်မှုတွေ လုပ်ခဲ့ပါတယ်။ ကျွန်မ အမေရဲ့ မိတ်သဟာယပြု ခြင်းတွေမှာ ယုတ္တိရှိတယ်ဆိုတာကို ကျွန်မ လုံးလုံးလျားလျား သတိပြုမိပေ မဲ့လည်း မှန်ကန်တဲ့ လမ်းကို စုံစမ်း စစ်ဆေးခြင်းမရှိဘဲ ကျွန်မကိုယ်ပိုင် အယူအဆတွေကိုသာ ခေါင်းမာမာနဲ့ စွဲကိုင်ထားပါတယ်။ အိုဘုရားသခင်၊ သမ္မာတရားကို ငြင်းပယ်နေရင်း ကိုယ်တော့်ကျေးဇူးတော်ကို ကျွန်မ ချစ်မြတ်နိုးခဲ့ပါတယ်- ကျွန်မဟာ တကယ့်ကို ခေါင်းမာပြီး ပုန်ကန်လိုပါတယ်။ ကိုယ်တော်သာ ကျွန်မကို အခွင့်တစ်ခု ပေးဦးမယ်ဆိုရင်၊ ကိုယ်တော့်အမှုတော်ကို ကျွန်မ စွမ်းရည်ရှိသမျှ သေချာပေါက် အကောင်းဆုံး စုံစမ်းစစ်ဆေးပါ့မယ်။” ထိုအချိန်တွင် ထိုသို့သော ဆုတောင်းချက်မျိုးကို ဘုရားသခင် နားညောင်းခြင်း ရှိမရှိကို ကျွန်မ မသိခဲ့သော်လည်း၊ ဤနည်းဖြင့် ဘုရားခင်ကို ကျွန်မ ဆက်ပြီး အော်ခေါ်ခဲ့ပါသည်။ 

၂၀၁၅ ခုနှစ် ဧပြီလတွင် ကျန်းမာရေး ပြဿနာတစ်ခုကြောင့် ကျွန်မ အမေနှင့် တရုတ်ပြည်သို့ ကျွန်မ ပြန်သွားခဲ့ပြီး၊ ၎င်းက ကျွန်မကို အနန္တတန်ခိုးရှင် ဘုရားသခင် အသင်းတော်နှင့် ဆက်သွယ်မိဖို့ အခွင့်အရေးတစ်ခု ပေးခဲ့သည်။ ကျွန်မက ဤလောကတွင် ပျော်ရွှင်မှုမရှိဘဲ ကြိုးစား ရုန်းကန်ခဲ့ရပုံအကြောင်း နှင့် ဘာသာတရားတွေလည်း ကျွန်မက မိမိစိတ်နှလုံးတွင်ရှိသော အမှောင်နှင့် အနှစ်သာရမဲ့ခြင်း တို့ကို ဖယ်ရှားပေးနိုင်သည့် သမ္မာတရားကို မရှာနိုင်ပုံ အကြောင်းကို တွေးမိသည်။ ကျွန်မ၏ စိတ်နှလုံးထဲတွင် ဤပြင်းထန်သော အသိစိတ် တစ်ခုရှိနေပြီး၊ ၎င်းက ကျွန်မ လက်ခံဖို့ အဆက်မပြတ် ငြင်းဆန်ခဲ့သော၊ ကောလိပ်ဝင်ခွင့်စာမေးပွဲအောင်ဖို့ ကူညီပေးသော၊ အမေရိကန်နိုင်ငံသို့ ကျွန်မကို ပို့ပေးသော ကယ်တင်ရှင် ယေရှုဖြစ်သည့် အနန္တတန်ခိုးရှင် ဘုရားသခင် ဖြစ်ကောင်းဖြစ်နိုင်သည်။ ဤအရာက ကျွန်မထံ ရုတ်တရက် ပေါ်ပေါက်လာ သည့်အချိန်တွင် ကျွန်မက အနန္တတန်ခိုးရှင် ဘုရားသခင် အသင်းတော်၌ အသင်းတော် လုပ်ဆောင်ချက်များ၌ ပါဝင်ဆောင်ရွက်လိုသည်ကို ကျွန်မအမေကို ပြောလိုက်သည်။ မကြာမီပင် အနန္တတန်ခိုးရှင် ဘုရားသခင် အသင်းတော်မှ ညီအစ်ကိုမောင်နှမများက ကျွန်မကို လာတွေ့ခဲ့ပြီး၊ သူတို့ အတူဆုံကြသည့် အချိန်တွင် သူတို့ဖတ်သည့် အရာမှာ ဘုရားနှုတ်ကပတ်တော်ဖြစ်သည်၊ သူတို့ မိတ်သဟာယပြုသည့် အကြောင်းအရာမှာ သမ္မာတရားဖြစ်ပြီး၊ သူတို့လက်တွေ့ လုပ်ဆောင်သည့် အရာက သမ္မာတရားဖြစ်သည်ကို ကျွန်မတွေ့ခဲ့သည်။ သူတို့မည်သည့်အရာကို လုပ်ပါစေ၊ ဘုရားသခင်၏ နှုတ်ကပတ်တော်များက သူတို့၏ စံနှုန်းများအဖြစ် အစေခံပြီး၊ သမ္မာတရားက သူတို့ အခြေခံမူအဖြစ် အစေခံသည်။ သူတို့က ဇာတိခန္ဓာအတိုင်း မပြုမူသလို၊ အချင်းချင်း လောကီဆိုင်ရာ ကိုင်တွယ် ဖြေရှင်းမှု မရှိပါ။ အနန္တတန်ခိုးရှင် ဘုရားသခင် အသင်းတော်က သမ္မာတရား အုပ်စိုးသည့် ခါနန်ပြည်၏ နယ်မြေကောင်း ဖြစ်သည်ကို ကျွန်မ တွေ့ရသည်- ကျွန်မစိတ်ဝိညာဉ်က ထိုနေရာ၌ ပြည့်ဝခဲ့သည်၊ ကျွန်မ ထောက်ပံ့ခံရပြီး၊ ကျွန်မ စိတ်နှလုံးက နောက်ထပ် အနှစ်သာရမမဲ့တော့ပါ- ကျွန်မက စိတ်ချမ်းသာမှု၏ အသိစိတ်တစ်ခု ရရှိခဲ့သည်။ 

တစ်နေ့တွင် ညီအစ်ကိုမောင်နှတစ်ချို့နှင့် နောက်ထပ် ဝတ်ပြု အစည်းအဝေး တစ်ခု၌ အစ်မဝမ်းက ဘုရားနှုတ်ကပတ်တော်များမှ ဤကျမ်းပိုဒ်ကို ဖတ်ပြခဲ့ သည်။ “အနန္တတန်ခိုးရှင်သည် အလွန်အမင်း ဒုက္ခဆင်းရဲကိုခံဖူးသော ဤလူများအပေါ် သနားကရုဏာရှိ၏၊ တစ်ချိန်တည်းတွင် သူသည် လူသားတို့ထံမှ အဖြေတစ်ခုကို စောင့်ဆိုင်းနေခဲ့ရသည်မှာ အလွန်ကြာလှပြီဖြစ်သောကြောင့် အသိဉာဏ်ကင်းမဲ့သော ဤလူများ ကိုလည်း စိတ်ပျက်၏။ သင်သည် ရေငတ်ခြင်းနှင့် ဆာလောင်ခြင်းကို မခံရတော့မည့်အကြောင်း သူသည် ရှာဖွေရန်၊ သင်၏စိတ်နှလုံးနှင့် ဝိညာဉ်ကို ရှာဖွေရန်၊ သင့်ထံ ရေနှင့် အစာကို ယူဆောင်လာရန်နှင့် သင့်ကို နှိုးရန် ဆန္ဒရှိတော်မူ၏။ သင် ပင်ပန်းနွမ်းနယ်သောအခါနှင့် ဤလောကကြီး၏ စိတ်ဓာတ်ကျဖွယ် ပျက်စီးခြောက်ကပ်ခြင်း တစ်စုံတစ်ရာကို စတင်ခံစားရသောအခါ၊ လမ်းပျောက်ခြင်းမရှိစေနှင့်၊ မငိုကြွေးလေနှင့်။ စောင့်ကြည့်တော်မူသောသူ အနန္တတန်ခိုးရှင် ဘုရားသခင်သည် သင်၏ရောက်လာခြင်းကို အချိန်မရွေး လက်ခံ ပွေ့ဖက်လေမည်။ သူသည် သင့်ထံပါး၌ အိပ်ဖန်စောင့်လျက် သင်နောက်ပြန်လှည့်လာရန် စောင့်ဆိုင်းနေ၏။ သင်၏မှတ်ဉာဏ် ရုတ်တရက် ပြန်ရသောနေ့ရက်ကို သူစောင့်ဆိုင်းလျက်နေ၏၊ ထိုနေ့ရက်မှာ သင်သည် ဘုရားသခင်ထံမှ လာခဲ့ကြောင်း၊ မသိခဲ့သောအချိန်တစ်ချိန်တွင် သင်ဦးတည်ချက်ပျောက်ခဲ့ကြောင်း၊ မသိခဲ့သောအချိန်တစ်ချိန်တွင် လမ်းပေါ်၌ အသိဉာဏ် ပျောက်ဆုံး ခဲ့ရကြောင်းနှင့် မသိခဲ့သောအချိန်တစ်ချိန်တွင် ‘အဖ’ တစ်ဦးရ ခဲ့ကြောင်း သဘောပေါက်သောနေ့ရက်၊ ထိုမျှမက အနန္တတန်ခိုးရှင်သည် အစဉ်သဖြင့် အိပ်ဖန်စောင့်နေကာ သင်ပြန်လာမည်ကို ထိုနေရာ၌ အလွန့်အလွန် အချိန်ကြာမြင့်စွာ စောင့်ဆိုင်းလျက်နေကြောင်း သင်သဘောပေါက်သောနေ့ရက် ဖြစ်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အနန္တတန်ခိုးရှင် သက်ပြင်းချတော်မူခြင်း) ဤဘုရား နှုတ်ကပတ်တော်များ၏ ကျမ်းပိုဒ်က ကျွန်မကို နက်ရှိုင်းစွာ တို့ထိခဲ့သည်။ အနန္တတန်ခိုးရှင်ဘုရားသခင်သည် သူ့ကလေးက မကြာမီ သူ့အပါးသို့ ပြန်လာရန်အတွက် မျှော်လင့်တကြီး စောင့်စားလျက် ပျောက်ဆုံးနေသည့် ကလေးတစ်ယောက် အတွက် အော်ခေါ်နေသည့် ချစ်သောအမေတစ်ယောက် ကဲ့သို့ဖြစ်သည်။ ဤသည်မှာ သခင့်အသံတော် ဖြစ်သည်ကို ကျွန်မ ကြားနိုင်သည်။ အနန္တတန်ခိုးရှင် ဘုရားသခင်သည် ကျွန်မကို ဘေးကျပ်နံကျပ်ကာလ တစ်ခုပြီးတစ်ခု ကျော်လွှားဖို့ မကြာခဏ ကူညီခဲ့သည့် သခင်ယေရှုဖြစ်ကြောင်း နှင့် လမ်းတွင် ခြေတစ်လှမ်းမျှ ကျွန်မကို မထားခဲ့ဘဲ ကျွန်မ ပြန်လာဖို့ ဇွဲကောင်းကောင်းဖြင့် စောင့်ဆိုင်းခဲ့ကြောင်းတို့ကို ကျွန်မ နားလည်သဘောပေါက် ခဲ့သည်။ ကျွန်မက ဘုရားသခင်ကို မည်သို့ ယုံကြည်သော်လည်း သမ္မာတရားကို မရှာဖွေသသလို၊ ဘုရားနှုတ်ကပတ်တော်များကို မယုံကြည်ခဲ့ဘဲ၊ ထိုအစား အွန်လိုင်း ကောလာဟလများနှင့် သင်းအုပ်ဆရာများ၏ စကားများကို ယုံခဲ့သည့် အကြောင်း ကျွန်မ တွေးမိသည်။ ကျွန်မကို နေ့နေ့ညည စောင့်ရှောက်ခဲ့သည့် ဘုရားသခင်ကို ကဲ့ရဲ့ရှုတ်ချပြီး တိုက်ခိုက်ရာတွင် တရုတ်ကွန်မြူနစ်ပါတီ အစိုးရနှင့် ဘာသာရေး အသိုင်းအဝိုင်းမှ သင်းအုပ်ဆရာများတို့ကို ပူးပေါင်းလျက် ရန်သူကို သစ္စာခံခဲ့သည်။ ကျွန်မက ဘုရားသခင်၏ ကယ်တင်ခြင်းကို ငြင်းပယ် ခဲ့သည်။ ကျွန်မသည် အမှန်တကယ်ကို ကြောင်းကျိုးမမြင်တော့ဘဲ၊ ဉာဏ်မဲ့ခဲ့လေ သည်။ ဘုရားသခင်ကို ကျွန်မ၏ ယုံကြည်ခြင်းက ကျွန်မ၏ ကိုယ်ပိုင် အယူအဆများနှင့် စိတ်ကူးတို့ကို အခြေခံနေဆဲသာ ဖြစ်သည်။ သခင်ယေရှုက ကျွန်မကို ကောလိပ် ဝင်ခွင့်စာမေးပွဲ အောင်မြင်စွာ ဖြေဆိုနိုင်ဖို့ ကူညီခဲ့ပြီး၊ ကျွန်မ၏ သင်ယူ လေ့လာမှုများကို ရှာဖွေလိုက်စားဖို့ အထစ်အငေါ့မရှိဘဲ နိုင်ငံခြားသို့ သွားဖို့ လမ်းပြခဲ့သောကြောင့် ကျွန်မက သခင်ယေရှု၏ နာမတော်ကို အမြဲတမ်း ဆက်သစ္စာစောင့်သိခဲ့ကြောင်း၊ နှင့် ဤအရာတစ်ခုတည်းကပင် သခင့်အတွက် ဆက်ကပ်အပ်နှံခြင်း ဖြစ်ကြောင်း ကျွန်မ ယုံကြည်ခဲ့သည်။ ကျွန်မ၏ အမှုအရာများနှင့် ပတ်သက်သည့် အမြင်ရှုထောင့်တွင် ကျွန်မ၏ အယူအဆများနှင့် စိတ်ကူးများကို မှီခိုခဲ့သည်။ ဘုရားသခင်က ခေတ်အသစ်ကို စတင်ပြီး၊ နာမတော်အသစ်ကို ယူသည့်အချိန်တွင်၊ ကျွန်မက ဘုရားအမှုတော် အသစ်ကို သတိမပြုမိဘဲ၊ ကျွန်မ အတွက် ဘုရားကယ်တင်ခြင်းကို မကြာခဏ ကျွန်မ ငြင်းပယ်ခဲ့သည်။ ယင်းက ဘုရားသခင်တွင် ဘယ်လိုလုပ်ပြီး ယုံကြည်မှု ရှိခြင်း ဖြစ်ရသနည်း။ ၎င်းက မိမိကိုယ်ကို ယုံကြည်မှုရှိခြင်းသာ မဟုတ်ပါလား။ ဘုရားသခင်က ကျွန်မကို ပေးသည့်အရာမှာ ချစ်ခြင်းမေတ္တာသက်သက်သာ ဖြစ်သော်လည်း၊ ကျွန်မ ဘုရားသခင်ကို မကြာခဏ နာကျင်စေခဲ့သည်။ ဘုရားသခင်ကို ကျွန်မ အလွန် ကြီးစွာသော အကြွေးတင်ရှိသည်ကို ကျွန်မ သိပါသည်။

ကျွန်မ လုံးလုံး ဒူးထောက်ပြီး၊ ဘုရားသခင်ထံ ဆုတောင်းရင်း ခါးသီးသော မျက်ရည်များ ကျခဲ့သည်။ “အို အနန္တတန်ခိုးရှင် ဘုရားသခင်။ ကျွန်မဟာ ကြောင်းကျိုးမမြင်တော့ဘဲ၊ ဉာဏ်မဲ့ခဲ့ပါတယ်။ ကျွန်မက တရုတ် ကွန်မြူနစ် ပါတီ အစိုးရနှင့် ဘာသာရေးလောကတို့၏ ကောလာဟလများကို ယုံကြည်ခဲ့ ပါတယ်။ ကိုယ်တော့်ကို ကျွန်မ စွန့်ပယ်ပြီး၊ ပြစ်တင်ရှုတ်ချ ခဲ့ပါတယ်၊ ပြီးတော့ ကိုယ်တော့်ကို ဘောင်ခတ်ဖို့ ကျွန်မရဲ့ ကိုယ်ပိုင် စိတ်ကူးတွေနဲ့ အယူအဆတွေကို မှီခိုခဲ့ပါတယ်။ ကိုယ်တော့်ရဲ့ နောက်ဆုံးသောကာလ ဧဝံဂေလိကို ကျွန်မ ငြင်းပယ်ခဲ့တယ်- ကျွန်မက ခေတ်သစ် ဖာရိရှဲပါပဲ။ ကျွန်မ အပြုအမူတွေနဲ့ လုပ်ဆောင်ချက်တွေကို အခြေခံပြီး၊ စာတန်နဲ့ အတူ ကျွန်မ ဖျက်ဆီးခံရ သင့်ပါတယ်၊ ဒါပေမဲ့ ကျွန်မအတွက် ကိုယ်တော့် ချစ်ခြင်းမေတ္တာ ကြောင့် ကိုယ်တော်က ကျွန်မကို နောင်တရဖို့ မကြာခဏ အခွင့်အရေးတွေ ပေးခဲ့တယ်။ အိုဘုရားသခင်၊ နိနေဝေမြို့က လူတွေလိုပဲ ကိုယ်တော့် ရှေ့တော်မှောက်ကို ‘လျှော်တေအဝတ်နဲ့ ပြာတွေ’ နဲ့လာဖို့၊ ကိုယ်တော့်ကို ကျွန်မ အပြစ်တွေကို အမှန်တကယ် ဝန်ခံဖို့တို့ကို ကျွန်မ လိုလားပါတယ်၊ ပြီးတော့ ကျွန်မကို သနားကရုဏာထားဖို့ ကိုယ်တော့်ကို အနူးအညွတ် တောင်းပန်ပါတယ်။ ကျွန်မ ကိုယ်တော်နဲ့ ပူးပေါင်းပြီး၊ ကိုယ်တော့် နှုတ်ကပတ်တော်ရဲ့ သန့်စင်ခြင်းနဲ့ ကယ်တင်ခြင်းခံရဖို့ ဆန္ဒရှိပါတယ်။”

ထို့နောက် အနန္တတန်ခိုးရှင် ဘုရားသခင် အသင်းတော်မှ ညီအစ်ကို မောင်နှမများက ကျွန်မကို သီတင်းတစ်ပတ်လျှင် သုံးကြိမ် လာတွေ့ခဲ့ကြသည်။ ဤအရာက လေးလကြာသည်အထိ အနှောင့်အယှက်မရှိ ဆက်သွားနေခဲ့သည်။ ဤအချိန်အတွက် ကျွန်မက နေ့တိုင်းနီးပါး ဘုရားနှုတ်ကပတ်တော်မှ ကျမ်းပိုဒ် တစ်ချို့ကို ဖတ်ခဲ့ပြီး၊ သမ္မာတရားကို ပိုပိုနားလည်သဘောပေါက် လာသည်နှင့် အညီ၊ ဘုရားသခင်နှင့် ကျွန်မ၏ ပေါင်းသင်းဆက်ဆံရေးက ပိုပို ကောင်းမွန် လာပြီး၊ ကျွန်မ၏ နဂိုမူလ ယုံကြည်မှုက ပြန်လည်ရောက်ရှိလာခဲ့သည်။ ကျွန်မ၏စိတ်နှလုံးတွင် ငြိမ်သက်မှုကို ခံစားရပြီး၊ ကျွန်မက စိုးရိမ်ကြောင့်ကြခြင်း သို့မဟုတ် အထီးကျန်ခြင်းတို့ကို နောက်ထပ် မခံစားရတော့ပါ။ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ရှုခြင်းနှင့် သမ္မာတရား အကြောင်း မိတ်သဟာယပြုခြင်းတို့မှ တစ်ဆင့် ကျွန်မက ဘုရားသခင်၏ နောက်ဆုံးသော ကာလအမှုတော်နှင့်၊ အနန္တတန်ခိုးရှင် ဘုရားသခင်သည် ကျွန်မတောင့်တခဲ့သည့် ပြန်ကြွလာသော သခင်ယေရှုဖြစ်သည်ကို လုံးလုံး သေချာလာခဲ့သည်။ ကျွန်မကို လမ်းဆုံးအထိ အနန္တတန်ခိုးရှင် ဘုရားသခင်နောက်ကို လိုက်ဖို့၊ သမ္မာတရားကို ရှာဖွေလိုက်စားသည့် သူတစ်ယောက် အဖြစ်နှင့် ဘုရားသခင်၏ ချစ်ခြင်းမေတ္တာကို ပြန်လည်ပေးဆပ်ဖို့ သန္နိဌာန် တစ်ခု ချမှတ်ခဲ့သည်။

၂၀၁၆ ခုနှစ်တွင် ကျွန်မ အမေရိကန်နိုင်ငံသို့ ပြန်သွားခဲ့ပြီး အနန္တတန်ခိုးရှင် ဘုရားသခင် အသင်းတော်မှ ညီအစ်ကိုမောင်နှမများကို သူတို့၏ ဝဘ်ဆိုက်မှ တစ်ဆင့် ဆက်သွယ်ခဲ့ပြီး၊ သူတို့အသင်းတော်၌ လုပ်ဆောင်ချက်များကို စတင်ပါဝင်ခဲ့သည်။ ဘုရားသခင်ကို ကျေးဇူးတင်ပါသည်။ ကျွန်မ ယခုရောက် နေသည့် နေရာကို လမ်း၏ ခြေလှမ်းတစ်ခုချင်းစီတွင် ဦးဆောင်ခဲ့သူမှာ ဘုရားသခင် ဖြစ်သည်။ သူ၏ ချစ်ခြင်းမေတ္တာအတွက် ဘုရားသခင်ကို ပြန်လည်ပေးဆပ်ဖို့၊ သမ္မာတရားကို ငတ်မွတ်ပြီး ရှာဖွေသည့် ပိုမိုများပြားသော လူများက အနန္တတန်ခိုးရှင် ဘုရားသခင်သည် ပြန်ကြွလာသည့် သခင်ယေရှု ဖြစ်သည်ကို သိလာနိုင်ရန် ကျွန်မက ဘုရားဧဝံဂေလိဖြန့်ဝေခြင်း အလုပ်ကို လုပ်ဖို့ ကျွန်မ၏ ခွန်အားများအားလုံးကို ဆက်ကပ်ပူဇော်ချင်ခဲ့သည်။ သူတို့က ကျွန်မ ခြေလှမ်းများ- စာတန်၏ကောလာဟလများကို ကြောင်းကျိုးမမြင်တော့ဘဲ ယုံကြည်ခြင်း၊ စာတန်နှင့် အတူ ဘုရားသခင်ကို အာခံခြင်း- အတိုင်း လိုက်ပါက အဆုံးသတ်တွင် သူတို့သည်သာလျှင် ဆုံးရှုံးရသူများ ဖြစ်လိမ့်မည်ဟု ကျွန်မက သူတို့ကိုလည်း ပြောပြခဲ့ပါသည်။ 


၃၇။ ဘုရားသခင်သည် ကျွန်မဘေးတွင် ရှိသည်

ဂွါဇီး၊ အမေရိကန်နိုင်ငံ

ကျွန်မသည် ခရစ်ယာန် မိသားစုတစ်စုတွင် မွေးဖွားလာခဲ့ပြီး၊ ကျွန်မအသက် ၁ နှစ်သား အရွယ်တွင် ကျွန်မ အမေက အနန္တတန်ခိုးရှင်ဘုရားသခင် ဖြစ်သော ပြန်ကြွလာသည့် သခင်ယေရှု၏ အမှုတော်အသစ်ကို လက်ခံခဲ့သော်လည်း ကျွန်မ အဖွားက ပြင်းပြင်းထန်ထန် ဆန့်ကျင်ခဲ့သည်။ ကျွန်မ ငယ်စဉ်က အဖွား မကြာမကြာ ပြောလေ့ရှိသော စကားများဖြစ်သည့် “သမီးနေမကောင်းတာ ဒါမှမဟုတ် အိမ်စာမလုပ်နိုင်တာမျိုး ဖြစ်ရင်၊ သခင်ယေရှုကိုသာ ဆုတောင်းလိုက်။ ကိုယ်တော်က သမီးကို ဉာဏ်ရည်နဲ့ ဉာဏ်ပညာတို့ပေးလိမ့်မယ်၊ သမီးလုံခြုံမှု အတွက် ကိုယ်တော်က စောင့်ရှောက်လိမ့်မယ်” ဆိုသည်ကို အမှတ်ရမိပါသည်။ ကျွန်မ အမေကမူ ကျွန်မကို “ဘုရားသခင်က ဒီကမ္ဘာလောကကို ဖန်ဆင်းတော်မူပြီး လူသားတွေကို ဖန်ဆင်း ခဲ့တယ်။ ကိုယ်တော်က အမေတို့ဘေးမှာ အမြဲတမ်း ရှိတယ်။ သမီးလေး ပြဿနာတစ်စုံတစ်ခုတွေ့တဲ့အချိန် အနန္တတန်ခိုးရှင် ဘုရားသခင်ကို ဆုတောင်းဖို့ သတိရပါ။ ကိုယ်တော်က သမီးကို ဂရုစိုက်ပြီး၊ ကာကွယ်လိမ့်မယ်” ဟု မကြာခဏပြောလေ့ ရှိပါသည်။ ဤမတူညီသည့် အသံနှစ်ခု ကျွန်မနားထဲတွင် အဆက် မပြတ် ကြားနေသည်။ တစ်ခါက ကျွန်မအမေကို မသေချာစွာဖြင့် “အဖွားက သမီးကို သခင်ယေရှုဆီမှာ ဆုတောင်းစေချင်တယ်၊ ပြီးတော့ အမေက သမီးကို အနန္တတန်ခိုးရှင်ဘုရားသခင် ဆီမှာ ဆုတောင်းစေချင်တယ်။ သမီးဘယ်သူ့စကားကို နားထောင်သင့် လဲ” ဟု မေးခဲ့ရာ အမေက “တကယ်တော့ သခင်ယေရှုနဲ့ အနန္တတန်ခိုးရှင် ဘုရားသခင်တို့က ဘုရားတစ်ပါးတည်းပါ သမီးရယ်။ ခေတ်တွေ ကွဲပြားကုန်လို့ ဘုရားသခင်ယူခဲ့တဲ့ နာမတော်တွေ နဲ့ ဘုရားသခင်ပြုတော်မူတဲ့ အမှုတော်တွေက မတူကြတာပါ။ သခင်ယေရှုက ကျေးဇူးတော်ခေတ်ရဲ့ အမှုတော် ကို ပြုပြီးတော့ အနန္တတန်ခိုးရှင်ဘုရားသခင်က နိုင်ငံတော်ခေတ် ရဲ့ အမှုတော်ကို ပြုတယ်လေ။ ကိုယ်တော်က ခေတ်တိုင်းမှာ ကိုယ်တော်အမှုတော်ပြုတဲ့နည်းလမ်းကို ပြောင်းလဲလေ့ရှိပြီး သူ့နာမတော် ကိုလည်း ပြောင်းတယ်လေ။ ဒါပေမဲ့ ကိုယ်တော့် နာမတော်နဲ့ အမှုတော်တွေ ဘယ်လိုပဲပြောင်းပါစေ၊ ကိုယ်တော့် အနှစ်သာရကတော့ မပြောင်းလဲပါဘူး။ ဒီနေ့မှာ သမီးက ကျောင်းသွားဖို့ အနီရောင်ဝတ်ထားပြီး၊ မနက်ဖြန် စားသောက် ဆိုင်သွားဖို့ အပြာရောင်ဝတ် သလိုမျိုးပဲ၊ သမီးက မတူတဲ့ အဝတ်ကို ဝတ်ထားပြီး၊ မတူတဲ့ နေရာသွား၊ ပြီးတော့ မတူတဲ့ အလုပ်တွေလုပ်နေပေမဲ့လည်း သမီးကသမီးပဲလေ။ ဒါပေမဲ့ ဘုရားသခင်ရဲ့ ခေတ်သစ် ရောက်လာတဲ့အချိန်မှာ အမေတို့က ကိုယ်တော်ရဲ့ အမှုတော်အသစ်အတိုင်း လိုက်နိုင်ရမယ်။ ဒါ့ကြောင့် အမေတို့က အခု အနန္တတန်ခိုးရှင်ဘုရားသခင်ကို ဆုတောင်းသင့်တာပေါ့” ဟု ပြောခဲ့သည်။ အမေ့ရှင်းလင်းချက်ကို ကြားသော်လည်း၊ ကျွန်မ နှလုံးသားထဲတွင် စိတ်ရှုပ်ထွေးနေ ဆဲဖြစ်ကာ၊ အနန္တတန်ခိုးရှင်ဘုရားသခင်၏ အမှုတော်အသစ် အပေါ် သံသယဖြစ်သည့် စိတ်နေ သဘောထားမျိုး အနည်းငယ် ရှိနေဆဲဖြစ်သည်။

၂၀၁၄ ခုနှစ်၊ သြဂုတ်လ တွင် ကျွန်မ ရေခြားမြေခြားတွင် ပညာသင်ယူရန်အတွက် အမေရိကန်နိုင်ငံသို့ လာရောက်ခဲ့သည်။ ကျွန်မအမေကလည်း လအနည်းငယ်အကြာတွင် ရောက်လာပြီး၊ အမေရိကန်နိုင်ငံမှ အနန္တတန်ခိုးရှင်ဘုရားသခင် အသင်းတော်နှင့် တွေ့ဆုံခဲ့ပါသည်။ ထိုအချိန်မှစပြီး ကျွန်မသည် အနန္တတန်ခိုးရှင် ဘုရားသခင်၏ တည်ရှိမှုကို နည်းနည်းချင်း စတင်တွေ့ကြုံ ခံစားလာခြင်းဖြစ်သည်။ ကျွန်မ ပညာသင်ရန် အမေရိကန်နိုင်ငံကို ရောက်ခါစက၊ အထူးသဖြင့် သူတစ်ပါးနေအိမ်တွင် ကျွန်မဘာသာ နေထိုင်ခဲ့ရခြင်းဖြင့် ဤနေရာတွင် ဘဝကို လိုက်လျော ညီထွေ ဖြစ်အောင် ညှိနှိုင်းနေထိုင်ရန် အလွန်ခက်ခဲကြောင်း တွေ့ ခဲ့ရသည်။ ကျွန်မက အလွန် သတ္တိနည်းသောကြောင့်၊ တစ်ယောက်တည်းအိပ်ရန် ကြောက်တတ်ပါသည်။ ကျွန်မအမေ က “ဘုရားသခင်ရဲ့ သြဇာအာဏာက ယှဉ်ပြိုင်တုပလို့မရတာကို အမေတို့ယုံကြည်ရမယ်။ စာတန်နဲ့ နတ်ဆိုးတွေကလည်း ကိုယ်တော့် သြဇာအာဏာ အောက်မှာပဲ ရှိတာလေ။ ဒါ့ကြောင့် သမီးညဖက်မှာ ကြောက်တဲ့အချိန် ဘုရားသခင်ကိုသာ ဆုတောင်း လိုက်။ သမီးနှလုံးသားထဲမှာ ဘုရားသခင် ရှိနေသရွေ့၊ စာတန်က သမီးနားကို မလာနိုင်ဘူး” ဟု ကျွန်မကို ပြောသည်။ အမေ ထိုသို့မိတ်သဟာယပြုသည်ကို ကြားတိုင်း၊ ကျွန်မ ပိုမိုငြိမ်သက် လာကာ၊ နှလုံးသားထဲတွင် စိတ်အေးသက်သာ ရှိသည်ဟု ခံစားခဲ့ရပါသည်။

၂၀၁၅ ခုနှစ်၊ ဒီဇင်ဘာလတွင် ကျွန်မသည် စုဝေးမှုများကို စတင်တက်ရောက်ခဲ့သော်လည်း ကျွန်မယုံကြည်မှုတွင် အတွေ့ အကြုံများစွာ မရှိသေးသောကြောင့် အချိန်အတော်ကြာအောင် စုဝေးမှုများတွင် အားစိုက်ခဲ့ရပါသည်။ နောက်ပိုင်းအထိ ဘုရားသခင်၏ စစ်မှန်သည့်တည်ရှိ မှုနှင့်ဆိုင်သော လက်တွေ့ ကျသည့် ကိုယ်ပိုင်တွေ့ကြုံခံစားမှုလည်း မရှိခဲ့ပါ။ အရေးကိစ္စ အနည်းငယ်ကို ကျော်ဖြတ်လာပြီး နောက်မှသာလျှင် ကျွန်မ နှလုံးသားတွင်း၌ အနန္တတန်ခိုးရှင်ဘုရားသခင်သည် စစ်မှန်သည့် တစ်ပါးတည်းသော ဘုရားသခင်ဖြစ်ပြီး၊ ကိုယ်တော်သည် ကျွန်မနံဘေးတွင် အမြဲရှိနေသည်မှာ မှန်ကန်ကြောင်း အတည်ပြု ခဲ့သည်။ 

သောကြာနေ့ နေ့လည်ခင်းတစ်ခုတွင်၊ ကျွန်မ ကျောင်းချိန်ပြီး ဆုံးပြီး အိမ်ပြန်ဖို့အတွက် အနုပညာအတန်း တစ်တန်းသာ တက်ရောက်ဖို့ ကျန်တော့သည်။ အတန်းဖော်တစ်ယောက်က ကျွန်မကို ရုတ်တရက်ကြီး “ငါတို့ကျောင်းလစ်ပြီး မြို့ထဲမှာ အစားစားပြီး စျေးဆိုင်တွေကို မဝယ်ပဲ လျှောက်ကြည့် ကြရအောင်။ တကယ်ကောင်းတဲ့ ပင်လယ်စာစားသောက်ဆိုင် အသစ်တစ်ခုဖွင့်ထားတယ်လို့ ငါကြား တယ်” ဟု ပြောလာ ခဲ့သည်။ ဤသည်ကို ကြားရင်းဖြင့် ကျွန်မက စားလိုစိတ် ပေါက်လာသည်။ ကျွန်မမှာ နေ့လည်စာ ဘာမျှ မစားရသေး သည့်အပြင် အလွန်ပင် ဆာလောင်နေခဲ့သည်။ ကျွန်မ ဗိုက်က ဘင်ခရာတီးဝိုင်းလှည့်နေပြီး၊ ကျွန်မကိုလည်း အတင်းအကျပ် တိုက်တွန်းနေလိုက်သည်မှာ ပင်လယ်စာ စားသောက်ဆိုင်ကို သွားရန် တွန်းထိုးနေသကဲ့သို့ပင် ဖြစ်လေသည်။ သို့သော်လည်း ကျွန်မက တုံ့ဆိုင်းနေဆဲ ဖြစ်ပါသည်။ ကျွန်မ တစ်ခါမျှ ကျောင်းမလစ်ဖူးပါ။ မိသွားလျှင် ဘယ်လို လုပ်မည်နည်း။ သို့သော်လည်း ကျွန်မကတို့အတန်းထဲက ရှောင်လီ ဆိုသော ကျောင်းသူတစ်ယောက်မှာ မည်သူမျှ မသိအောင် အရေးကြီး သော အတန်းကို ဖျက်ခဲ့ပေါင်းလည်း မနည်းတော့ပါ။ ထို့ကြောင့် ကျွန်မလည်း လူမမိလောက်ပါဘူးဟု ကျွန်မတွေးမိခဲ့သည်။ ထို့ကြောင့် ကျွန်မအတန်းဖော်နှင့်သွားရန် သဘောတူကာ၊ ကျွန်မ အနုပညာဆရာကို နေ့လည်တွင် ဆရာဝန်ဆီသို့ သွားရန်ရှိပြီး၊ စောစီးစွာ အတန်းမှ ထွက်ခွာရမည်ဟု ဆိုကာ ကျွန်မ ပျက်ကွက်မှုအတွက် ခွင့်တောင်းခဲ့သည်။ ထို့နောက် ကျွန်မ အတန်းဖော်နှင့် ကျွန်မတို့ အငှားကားစီးပြီး မြို့ထဲသို့သွားကာ စျေးဆိုင်တွေကို မဝယ်ပဲ လျှောက်ကြည့်ပြီး၊ အစားစားကြ လေသည်။ ထို့နောက် ထိုညနေက ကျွန်မ ၈နာရီ သို့မဟုတ် ၉ နာရီတိုင် အိမ်ပြန် မရောက်ခဲ့ပါ။ အိမ်ပြန်ရောက်ပြီးနောက်၊ နိုင်ငံတကာကျောင်းသားများကို ကြီးကြပ်ကွပ်ကဲသည့် ဆရာ တစ်ယောက်ထံမှ ကျွန်မကို နောက်အတန်းချိန်တွင် ဆရာဝန်ထံသို့သွားရောက်သည့် ဆေးမှတ်တမ်း ယူဆောင်လာ ရန် တောင်းထားသည့် အီးမေးလ်တစ်စောင်ကို ရရှိခဲ့သည်။ ၎င်းကိုကြည့်ရင်းဖြင့် ကျွန်မ အထိတ်တလန့်ဖြစ်ကာ၊ အတန်းဖော်များ နှင့် ဆွေးနွေးရန် အလျင်အမြန်သွားခဲ့သည်။ တစ်ယောက်က “နင်ကလည်း ဆရာ့ကို ဘာမှတ်တမ်းမှ ပေးစရာ မလိုပါဘူး။ ဒါက ကိုယ်ရေးကိုယ်တာလေ” ဟု ပြောသည်။ သူပြောသည်မှာ မှန်သည်ဟု ကျွန်မ ခံစားရသော်လည်း ကျွန်မကိုယ်တိုင်က ဤကိစ္စတွင် မှားယွင်းနေသည့် အားလျော်စွာ မိမိကိုယ်ကို ဒေါသတကြီးပြန်ပြီး ငြင်းခုံဖို့ ကသိကအောက် ခံစားခဲ့ရသည်။ ထို့ကြောင့် ကျွန်မအိမ်ရှင် အဒေါ်ကြီးအား တစ်စုံတစ်ခု ကူညီတွေးတောပေးပါရန် တောင်းဆိုခဲ့သည်။ သူမက ကျွန်မကို ကြီးကြပ်သူထံသို့သွားရောက်ကာ၊ မိမိအမှားကို ဝန်ခံရန် ပြောလေသည်။ သူမပြောသည်ကို နားထောင်ရင်းဖြင့် ကျွန်မနှလုံးသားမှာ အခက်ကြုံနေရသည်။ ကျွန်မအမှားကို ဝန်ခံသင့်နိုး သို့မဟုတ် ဆက်ပြီး လှည့်စားနေရကောင်းနိုး မသိပါ။ ထိုညတစ်ညလုံး အိပ်ရာထဲတွင် ဟိုဖက်လှည့်လိုက်၊ ဒီဖက် လှည့်လိုက်နှင့် အိပ်မရခဲ့ပါ။ ကျွန်မ အမှားကို ဝန်ခံလိုသော်လည်း ကျွန်မဆရာ နှင့် အတန်းဖော်များက ကျွန်မအား မည်သို့တွေးကြ မည်ကို ကြောက်နေခဲ့သည်။ ကျွန်မပုံမှန်ထိန်းသိမ်းထားနေကျ နာမည်ကောင်းဖြင့် နေထိုင်မှုလေးမှာ မျက်စိတမှိတ်တွင် ပျက်စီးရတော့မည်။ ကျွန်မ၏ နာကျင်မှုကြားမှ ဆုတောင်းခြင်း နှင့် ရှာဖွေခြင်းဖြင့် ဘုရားသခင်၏ မျက်မှောက်တော်သို့ ရောက်လာကာ၊ ဘုရားသခင်၏ နှုတ်ကပတ်တော်များမှ ဤကျမ်းပိုဒ်ကို တွေ့မြင်ခဲ့ပါသည်။ “သို့သော်၊ လှည့်ဖြားတတ်သော သူတို့သည် ဤနည်းလမ်းဖြင့် မလုပ်ဆောင်ကြချေ။ ၎င်းတို့သည် စာတန်၏ အတွေးအခေါ်နှင့် ၎င်းတို့၏ လှည့်ဖြားတတ်သော သဘာဝနှင့် အနှစ်သာရတို့အပေါ် အခြေပြုပြီး အသက်ရှင်ကြသည်။ အခြားသူများက ၎င်းတို့အပေါ် အသာစီးမရစေဖို့ အရာရာတွင် ၎င်းတို့ သတိရှိကြရသည်၊ ၎င်းတို့ လုပ်ဆောင်သမျှ အရာရာတိုင်းတွင် ၎င်းတို့၏ စစ်မှန်သော မျက်နှာကို ဖုံးကွယ်ဖို့ရန်နှင့် အနှေးနှင့် အမြန် မိမိအကြောင်း ပေါ်သွားမည်ကို စိုးရွံ့သည့်အတွက် ၎င်းတို့၏ ကိုယ်ပိုင် နည်းစနစ်များနှင့် ၎င်းတို့၏ ကိုယ်ပိုင် လှည့်ဖြားတတ်ပြီး ကောက်ကျစ်သည့် ကြိုးကိုင်ခြယ်လှယ်မှုကို အသုံးပြုကြရသည်- ၎င်းတို့၏ စရိုက်မှန်ကို ၎င်းတို့ ပြသသည့်အခါတွင် မလိမ့်တစ်ပတ်လုပ်ဖို့ရန် ကြိုးစားတတ်ကြသည်။ မလိမ့်တစ်ပတ်လုပ်ဖို့ ကြိုးစားကြသည့်အခါတွင် အလွန်မလွယ်ကူသောအချိန်များစွာ ရှိတတ်သည်၊ ၎င်းတို့ မတတ်နိုင်ကြသောအခါ စတင် စိုးရိမ်ပူပန်ကြသည်။ အခြားသူများက ၎င်းတို့ကို ကောင်းကောင်း သိရှိသွားမည်ကို စိုးရွံ့ကြသည်။ ထိုသို့ ဖြစ်သောအခါ၊ ၎င်းတို့သည် မိမိတို့ကိုယ်ကိုယ် မိမိတို့ အရှက်ရစေသည်ဟု ခံစားကြပြီးနောက် အခြေအနေကို ပြန်အဖတ်ဆယ်ရန် တစ်စုံတစ်ရာကို ပြောဖို့ နည်းလမ်းများ စဉ်းစားကြရသည်...၎င်းတို့၏ စိတ်များတွင်၊ သင်က ၎င်းတို့ကို နားလည်မှုမလွဲစေဖို့ အဘယ်သို့ တားဆီးရမည်အကြောင်းကို အမြဲ စဉ်းစားနေကြသည်။ ထို့ကြောင့်၊ ယင်းကို ထပ်ခါ၊ ထပ်ခါ ၎င်းတို့ ခေါင်းထဲတွင် စဉ်းစားရင်း၊ အခြားသူများနှင့် ဆွေးနွေးမှုများထဲတွင် ထိုအရာကို တင်ပြကြသည်။ ၎င်းတို့မှာ ထိုသို့သော လူတန်းစားမျိုး ဖြစ်သည်ဟု သင်မတွေးထင်မိစေဖို့ သို့မဟုတ် ၎င်းတို့ ဆိုလိုသည့်အရာမှာ ယင်းဖြစ်သည်ကို မတွေးထင်မိစေဖို့၊ ၎င်းတို့ ကောင်းမြတ်သည်ဟု သင်တွေးထင်ဖို့ရန်အလို့ငှာ ၎င်းတို့သည် အမြဲ ဟန်ဆောင်နေတတ်ကြလေသည်။”(ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်”) ဘုရားသခင်၏ နှုတ်ကပတ်တော်များက ကျွန်မစိတ်အတွင်းပိုင်းမှ အတွေးများကို တစ်ခုပြီးတစ်ခု ဖော်ပြနေခဲ့သည်မှာ ကျွန်မနှလုံးသား၏ အရိပ်ရှိရာဖက်ကို အလင်းရောင်တစ်ခုက ရုတ်တရက် အလင်းထိုးလိုက်သည့် အလား၊ ထိုအတွေးများသည် အလင်း၌ မြင်သာလာပြီး၊ ကျွန်မကို အလွန်ဆိုးရွားစွာ အရှက်ရစေသည့်အပြင်၊ ပုန်းကွယ်ရန် နေရာလည်း တစ်ခုမျှ မရှိပါ။ ဤသည်မှာ မှန်ပါသည်။ ကျွန်မကျောင်းလစ်ပြီး လိမ်ညာခဲ့မိပါသည်။ ထိုအချက်ပြီးနောက် ကျွန်မအမှားကို ဝန်ခံရန် အစပြုခြင်း မရှိရုံသာမက၊ မိမိမုသားနှင့် အမှန်တရားကို ဖုံးကွယ်ရန် နည်းလမ်းတစ်ခုကိုပင် ပြင်းပြင်း ထန်ထန် စဉ်းစားလိုက်သေးသည်။ ကျွန်မက နောင်တ သို့မဟုတ် လိပ်ပြာမလုံသည့်စိတ် တစ်စက်လေးမှ မခံစားခဲ့ရပါ။ နိုင်ငံတကာ ကျောင်းသားများကို ကြီးကြပ်သူဆရာသည် မိမိအလုပ်မိမိ လုပ်သင့်သည်ဟုပင် ကျွန်မခံစားလိုက်ပါသေးသည်။ အို.. ဤအမူ အကျင့်မျိုးက ဘုရားသခင် ကို ဆန့်ကျင်ပုန်ကန်သည်ပဲ။ ယင်းက ဘုရားသခင်ကို ရွံရှာစေသည်။ ကျွန်မ၏ အတွေးတွေ သို့မဟုတ် လုပ်ရပ်များက ဘုရားသခင်၏ သတ်မှတ်ချက်များနှင့် လားလားမှ မကိုက်ညီပါ။ ကျွန်မ မည်သို့ ယုံကြည်ခြင်းရှိသော ပုဂ္ဂိုလ်တစ်ဦး ဖြစ်နိုင်မည်နည်း။ မဖြစ်ပါ။ မယုံကြည်သူများ ပြဿနာ ဖြေရှင်းပုံမျိုးအတိုင်း ကျွန်မ လိုက်လုပ်နေ၍မဖြစ်ပါ။ ကျွန်မ ဘုရားသခင်ကို ဝန်ချတောင်းပန်ရမည်။ ပြီးလျှင်ကိုယ်တော်၏ သတ်မှတ်ချက်များ အတိုင်း လုပ်ရမည်။ ရိုးရိုးသားသား စကားပြောပြီး၊ ရိုးသားသော လူတစ်ယောက် ဖြစ်ရပါမည်။

ထို့ကြောင့် နောက်တစ်နေ့တွင် ကျွန်မ ဆရာ့ထံသို့သွားပြီး၊ ကျောင်းလစ်ရသည့် ကျွန်မအမှားကို ဝန်ခံခဲ့သည်။ ကြီးကြပ်သူ ဆရာက ကျွန်မကို လုံးဝဝေဖန်သုံးသပ်ခြင်း မရှိသည့်အပြင် ကျွန်မက အလွန်ရိုးသားပြီး အမှားကို ဝန်ခံနိုင်ခြင်းသည် ကောင်းကြောင်း ပြောသည့်အချိန်တွင် ကျွန်မ တုန်လှုပ်သွား ခဲ့သည်။ သို့သော်လည်း ကျောင်းလစ်ခြင်းအတွက် အပြစ်ဒဏ် တစ်ခုကို ပေးမြဲပေး ရမည်သာဖြစ်သောကြောင့် ဆရာက အတန်းများပြီးဆုံးချိန်တွင် အတန်းတစ်တန်းစာ အချိန်ကို ကျွန်မကျောင်းခန်းထဲတွင် ထိုင်နေပြီး ကျွန်မအမှားကို တွေးတော စေရန် အပြစ်ပေးခဲ့ပါသည်။ ကျွန်မသည် ကျောင်းလစ်ခြင်းနှင့် လိမ်ညာခြင်းတို့အတွက် အလွန်သေးငယ်သည့်အပြစ်ဒဏ်ကိုသာ ရရှိသော်လည်း၊ ကျွန်မတွေ့ကြုံခံစားရသည့်အရာမှာ ဘုရားသခင် ၏ ကာကွယ်ခြင်းဖြစ်သည်။ နောက်ပိုင်းစုဝေးမှုတစ်ခုတွင် ဤအကြောင်းကို ကျွန်မအစ်မနှင့် မိတ်သဟာယပြုရာတွင် ဝေမျှခဲ့သည်။ ဤအကြောင်းကို ကြားပြီးနောက် သူမက ဘုရားသခင်၏ နှုတ်ကပတ်တော်များထဲမှ ဤကျမ်းပိုဒ်ကို ကျွန်မအတွက် ဖတ်ပြခဲ့သည်။ “သင်သည် ဘုရားသခင်၏ အချုပ်အခြာအာဏာကို ယုံကြည်လျှင်၊ နေ့စဉ်ဖြစ်ပျက်မှုများသည် ကောင်းသည်ဖြစ်စေ၊ ဆိုးသည်ဖြစ်စေ အလျဉ်းသင့်သလို မဖြစ်သည်ကို သင်ယုံရပါမည်။ ယင်းမှာ တစ်စုံတစ်ဦးက တမင်တကာ သင့်အပေါ် မညှာမတာပြုနေခြင်း၊ သို့မဟုတ် သင့်ကို ပစ်မှတ်ထားနေခြင်း မဟုတ်ပေ၊ ဤအရာကို ဘုရားသခင်က စီစဉ်ထားခဲ့ခြင်းသာ ဖြစ်သည်။ ဘုရားသခင်သည် အဘယ်ကြောင့် ဤအရာများအားလုံးကို စီစဉ်ညွှန်ကြားသနည်း။ ယင်းမှာ သင် မည်သူဖြစ်သည်ကို ထုတ်ဖော်ပြရန်၊ သို့မဟုတ် သင့်ကို ဖော်ထုတ်ဖို့ရန် မဟုတ်ရပါ၊ သင့်ကို ဖော်ထုတ်ခြင်းမှာ အဆုံးသတ် ရည်မှန်းချက် မဟုတ်ပေ။ ရည်မှန်းချက်မှာ သင့်ကို စုံလင်စေရန်နှင့် ကယ်တင်ရန်ဖြစ်သည်။ ယင်းကို ဘုရားသခင်က အဘယ်သို့ လုပ်ဆောင်ပါသနည်း။ သင်၏ကိုယ်ပိုင် ဖောက်ပြန်ပျက်စီးသော စိတ်သဘောထား၊ သင်၏သဘာဝဗီဇနှင့် အနှစ်သာရ၊ သင်၏ အားနည်းချက်များနှင့် သင်ချို့တဲ့သောအရာတို့ကို သင့်အား သတိပြုမိစေခြင်းဖြင့် သူ စတင်သည်။ ဤအရာများကို သိခြင်းနှင့် ယင်းတို့နှင့်သက်ဆိုင်သည့် ရှင်းလင်းသော သိနားလည်မှုတစ်ခုရှိခြင်းအားဖြင့်သာ သမ္မာတရားကို သင်လေ့လာလိုက်စားနိုင်ပြီး သင်၏ဖောက်ပြန်ပျက်စီးသော စိတ်သဘောထားကို တဖြည်းဖြည်း စွန့်ပစ်နိုင်ပေသည်။ ဤသည်မှာ ဘုရားသခင်က သင့်ကို အခွင့်အရေးတစ်ခု ပေးနေခြင်းပင်ဖြစ်သည်။”(ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို ရရှိရန်၊ သင့်အနေဖြင့် သင့်ဝန်းကျင်ရှိ လူများ၊ ကိစ္စရပ်များနှင့် အမှုအရာများမှ သင်ယူရမည်”) ဘုရားသခင်၏ နှုတ်ကပတ်တော်အပေါ် ထိုမိတ်သဟာယပြုခြင်းဖြင့် ကျွန်မ အတန်းဖော်များ အကြိမ်ပေါင်းများစွာ ကျောင်းလစ်ကြ သော်လည်း မည်သည့်အရာမျှ မဖြစ်ပဲနှင့် ကျွန်မမှာမူ ပထမဆုံး အကြိမ်အနေဖြင့် ဆရာမိသည်ကို ခံခဲ့ရသည့် အကြောင်းအရင်းကို ကျွန်မနားလည်လာခဲ့သည်။ ၎င်းမှာ အမှန်တကယ်ပင် ဘုရားသခင်၏ စည်းကမ်းဖြစ်လေသည်။ ဘုရားသခင်သည် ကျွန်မကို မြင်သာအောင်ပြရန်၊ ပြစ်တင်ဆုံးမရန်၊ နှင့် ဆုံးမပဲ့ပြင် ရန် လက်တွေ့ကျသည့်နည်းလမ်းတစ်ခုဖြင့် ပတ်ဝန်းကျင် တစ်ခုကို သတ်မှတ်ခဲ့သည်။ ကျွန်မကိုယ်ပိုင် ဆိုးယုတ်သော သဘာဝနှင့် ကျွန်မ၏ လိမ်ညာခြင်း၊ လှည့်စားခြင်း စိတ်သဘောထားများကို ကျွန်မ နားလည်သဘောပေါက် စေရန်အတွက် ဖြစ်ပါသည်။ သို့မှသာ ကျွန်မအနေဖြင့် သမ္မာတရားကို ရှာဖွေကာ၊ ရိုးသားသည့် လူတစ်ယောက် အဖြစ်နှင့် လူသားပုံသဏ္ဍာန်တစ်ခုဖြင့် အသက်ရှင်နေထိုင်ရန် ဖြစ်ပါသည်။ ဤသည်မှာ ကျွန်မအတွက် ဘုရားသခင်၏ ချစ်ခြင်းမေတ္တာနှင့် ကယ်တင်ခြင်းတို့ဖြစ်ပါသည်။ အတိတ်တွင် လူတိုင်းက ကျွန်မကို လိမ္မာသည့်ကလေးတစ်ယောက် အဖြစ် ချီးမွမ်းကြသောကြောင့် ကျွန်မကလည်း ၎င်းမှာ မှန်ကန်သည်ဟု အမြဲတွေးခဲ့သော်လည်း အမှန်တရားများကို ထုတ်ဖော်ခြင်း မှတစ်ဆင့် လည်းကောင်း၊ ဘုရားသခင်၏နှုတ်ကပတ်တော် အားဖြင့် တရားစီရင်ခြင်း နှင့် ဖော်ထုတ်ခံရခြင်းဖြင့် လည်းကောင်း၊ ကျွန်မကိုယ်ပိုင် သဘာဝ၏ မရိုးသားခြင်းနှင့် လိမ်လည်လှည့်ဖြား တတ်ခြင်းတို့ကို နောက်ဆုံးတွင် နားလည် သဘောပေါက်လာခဲ့ပါသည်။ ကျွန်မက မျက်နှာပြောင်တိုက် စွာဖြင့် လိမ်ညာပြီး လှည့်စားကာ၊ ကျွန်မ၏ ဝိညာဉ်အသက်တာ မှာ အလွန်ပင် နုနယ်လှပါသည်။ ကျွန်မက မယုံကြည်သူများနှင့် အချိန်မရွေး၊ နေရာမရွေး လိုက်နိုင်ကာ၊ ဖောက်ပြန်ပျက်စီးသည့် စိတ်သဘောထားအတွင်းတွင် အသက်ရှင်နေထိုင်ကာ၊ ဘုရားသခင်၏ နာမတော်ကို အရှက်ရစေနိုင်သည်။ ဆရာက ကျွန်မကို ကျောင်းဆင်းချိန်တွင် ဆင်းခွင်းမပေးသော အပြစ်ဒဏ် ပေးခဲ့သည်။ ကျွန်မ ဇာတိခန္ဓာသည် အနည်းငယ် ဒုက္ခဆင်းရဲ ခံစားခဲ့ရသော်လည်း၊ ယခုသင်ခန်းစာ ကို အမှတ်ရစေခဲ့ပြီးလျှင် ကျွန်မသည် အနာဂတ်တွင် လိမ်ညာခြင်း သို့မဟုတ် လှည့်စားခြင်း ပြုတော့မည် မဟုတ်ပါ။ ထိုအချိန်က ကျောင်းလစ် ခြင်းတွင် အောင်မြင်ခဲ့ပါက၊ ထိုနောက်ပိုင်း စစ်ဆေးခြင်း နှင့် စုံစမ်းသွေးဆောင်ခြင်းများကို ရင်ဆိုင်သည့်အချိန်တွင် ကျွန်မ ထပ်မံလုပ်ဆောင် လိုမည် ဖြစ်သည်။ ထို့နောက် ကျွန်မသည် လိမ်ညာပြီးရင်း လိမ်ညာကာ၊ ပို၍ပို၍ မယုံရသူဖြစ်လာပြီး၊ လိမ်လည်လှည့်ဖြားလာမည်သာ ဖြစ်ပြီး နောက်ဆုံးတွင် ကျွန်မသည် စာတန်အားဖြင့် အပြည့်အဝ အောင်မြင်သွားမည် ဖြစ်သည်။ ထိုအချိန်ရောက်ပါက ဘုရားသခင်သည် ရိုးသားသူများ ကို ချစ်ပြီး၊ ကယ်တင်သောကြောင့် ကျွန်မကို အသိအမှတ်ပင် ပြုမည်မဟုတ်ပါ။ ကိုယ်တော်သည် လိမ်လည် လှည့်ဖြား သူများကို မုန်းတီးကာ သုတ်သင်ဖယ်ရှင်းသည်။ ထိုအခိုက်အတန့် တွင် ကျွန်မသည် လိမ်ညာ ခြင်းသည် မည်သည့် ကြီးမားသည့် ထိခိုက်မှုများကို ဖြစ်စေကြောင်း ရှင်းလင်းစွာမြင်ခဲ့သည့်အပြင်၊ ရိုးသားသည့်သူ တစ်ယောက်ဖြစဖို့ရန်မှာ မည်မျှ လေးနက်ပြီး အရေးပါကြောင်းကိုလည်း သိမြင်ခဲ့ရပါသည်။

ထို့နောက်များမကြာမီတွင် ကျွန်မတို့ သင်္ချာစာမေးပွဲ ဖြေရသည်။ စာမေးပွဲမဖြေမီ ညနေတွင် စာလုပ်နေရင်း၊ ကျွန်မနားမလည် သေးသည့် အယူအဆများစွာရှိနေကြောင်း ရှာဖွေတွေ့ရှိခဲ့ရသည်။ နောက်တစ်နေ့တွင် စာမေးပွဲဖြေရတော့မည့် အားလျော်စွာ၊ ကျွန်မအလွန်ပင် စိုးရိမ်ကြောင့်ကြလာသည်။ ထိုစာသင်နှစ်ကာလ ၏ ရမှတ်များသည် တက္ကသိုလ်တက်ရန် အရေးအကြီးဆုံး ဖြစ်သည်။ ၎င်းတို့က ထိုနှစ်မှ ကျွန်မ၏ ရမှတ်များကို ကြည့်ကြ မည်သာ ဖြစ်သည်။ ပြီးနောက် ကျွန်မ သင်္ချာကျပါက၊ ယခင်က ကျွန်မကြိုးစားခဲ့သမျှအလုပ်များအားလုံးသည် အလဟဿ ဖြစ်တော့မည်။ ဤအကြောင်း ပိုတွေးလေ၊ ကျွန်မစိတ်ဖိစီးမှု ပိုများလေဖြစ်သည်။ နောက်တစ်နေ့တွင် စာမေးပွဲမတိုင်မီ မိနစ်အနည်းငယ်တွင် ပုံသေနည်းများအားလုံး ရေးသားထားခဲ့ သည့် မှတ်စုစာအုပ်ကို ယူဆောင်လာရန် မေ့ခဲ့ကြောင်း ရုတ်တရက် သတိပြုမိသွားသည်။ ကျွန်မ လုံးဝကို စိတ်ရှုပ်ထွေး သွားခဲ့သည်။ ထိုမှတ်စုစာအုပ်တွင် နမူနာပြဿနာများစွာကို တိတ်တဆိတ် ရေးချထားခဲ့သော်လည်း ယခုကဲ့သို့ ပျောက်ဆုံးသွားမှတော့ ထိုစာမေးပွဲသည်လည်း အသေအချာပင် ကျရှုံးဖို့သာ ရှိသည်။ ကြမ်းပြင်တစ်နေရာရာတွင်များ မတော်တဆ ကျကျန်ခဲ့လေသလားဟု မျှော်လင့်တကြီးဖြင့် နေရာအနှံ့ရှာဖွေခဲ့သည်။ ကျွန်မ အပေါ်အောက် ကြည့်နေရင်းဖြင့်၊ ကျွန်မနံဘေးမှ ကျောင်းသား၏ စာမေးပွဲအဖြေလွှာစာရွက်ပေါ်မှ အဖြေများကို ခိုးကြည့်လိုက်သည်။ ဤမမျှော်လင့်ပဲ ကောင်းလာ သည့်ကံကို ကျွန်မဝမ်းမြောက်မိကာ ကျွန်မမှာ မျှော်လင့်ချက် ရောင်ခြည်းသန်းသည်ကို ရုတ်တရက်တွေ့မြင်ရသည်ဟု ခံစားရ သည်။ ထို့နောက်တွင် ဆရာကို ခိုးကြည့်လိုက်သည်။ သူက ကွန်ပြူတာရှေ့တွင် အလုပ်ထဲအာရုံဝင်စားနေသည်။ ထို့ကြောင့် ကျွန်မက သင်္ချာပြဿနာများအားလုံးကို ကျော်ကြည့်သွား ပြီးနောက် ဘေးမှ ကျောင်းသားကို အသာလေးတို့ကာ ကျွန်မတို့အဖြေများကို နှိုင်းယှဉ်ကြည့်ရန် သူ့ကို လက်ဟန် ခြေဟန်ပြလိုက်သည်။ ကျွန်မက အဖြေများကို ယှဉ်ကြည့်လို သည်ဟု ဆိုခဲ့သော်လည်း၊ အမှန်မှာမူ သူ့အဖြေများကို ကျွန်မအဖြေစာရွက်ပေါ်တွင် ရေးသားလိုခြင်းသာ ဖြစ်သည်။ ကျွန်မ၏ သင်္ချာစာမေးပွဲတစ်ခုလုံးကို ထိုကဲ့သို့ ခိုးကြောင်ခိုးဝှက် ရင်တမမဖြင့် ဖြေဆိုခဲ့သည်။ ကျွန်မကျွမ်းကျင်မှု အနည်းဆုံး ဘာသာရပ်ကို နောက်ဆုံးတွင် ကိုင်တွယ်ဖြေရှင်းခဲ့ပြီးဖြစ်သည်ဟု တွေးခဲ့ပြီး၊ အပန်းဖြေခရီး စသည်နှင့်တပြိုင်နက် ကောင်းကောင်း ပျော်ရွှင်လိုက်ရန် စီစဉ်ထားခဲ့ပါသည်။

ရက်အနည်းငယ်ကြာပြီးနောက် ကျောင်းက မိဘများနှင့် အုပ်ထိန်းသူများအတွက် အစည်းအဝေး တစ်ခုလုပ်ပြီး၊ ကျွန်မ အစား အိမ်ရှင်အဒေါ်ကြီးက ကျွန်မ၏လစဉ်ပညာရေး တိုးတက်မှု မှတ်တမ်း သွားယူခဲ့ရာတွင် ကျွန်မ အလွန်ပင် အံ့အားသင့်ရသည်။ ပညာသင်ကြားရေးဆိုင်ရာ ရိုးသား ဖြောင့်မတ်ခြင်းနှင့် ပတ်သက်သည့် ပြဿနာတစ်ခုရှိနိုင်သည်ဟု ကျောင်းက သံသယရှိ သောကြောင့် သင်္ချာရမှတ်ကို ကျန်သည့်အမှတ်များ ကဲ့သို့ ထည့်သွင်းဖော်ပြထားခြင်းမရှိသည်မှလွဲပြီး၊ ကျွန်မသည် ဘာသာရပ်တိုင်းတွင် ရမှတ်ကောင်းများ ရရှိခဲ့သည်ဟု သူမကဆိုပါသည်။ ဤသည်ကို ကြားရင်းဖြင့် ကျွန်မသည် ချက်ခြင်းပင် မိုးကောင်းကင်မှ ကမ္ဘာမြေကြီးပေါ်သို့ တရွတ်တိုက် ပြုတ်ကျလာသည်ဟု ခံစားခဲ့ရသည်။ ကျွန်မက စိတ်ပူပြီး ကြောက်နေခဲ့ကာ မည်သည့်အရာကို လုပ်ရမှန်းလည်း မသိပါ။ ကျွန်မက “ပညာသင်ကြားရေးဆိုင်ရာ ရိုးသားဖြောင့်မတ်ခြင်းနဲ့ ပတ်သက်တဲ့ ပြဿနာတဲ့လား။ အဲဒါ ငါ့အတန်းဖော်ရဲ့ အဖြေတွေကို ကူးချတာ သူတို့များ သိသွားလို့ဖြစ်နိုင်လား။ အဲဒါသာ မှန်တယ်ဆိုရင် ငါဘာလုပ်ရမလဲ။ သူများစာကို ခိုးကူးတာက တကယကို ဆိုးရွားတဲ့ ပြဿနာတစ်ခုပဲ၊ ပြီးတော့ တက္ကသိုလ်တက်ဖို့ ငါ့အခွင့်အရေးတွေကိုတောင် ထိခိုက်သွား နိုင်တယ်။ ဒါပေမဲ့ အခုတော့ ကျောင်းက အဲဒါကို သံသယရှိရုံသာ ရှိတာပါ၊ ဒါဆို ငါ့မှာ မျှော်လင့်ချက် ရှိသေးတာပေါ့၊ ငါကသာ ရှင်းရှင်းလင်းလင်း ရှင်းပြချက်တစ်ခု ပေးနိုင်သမျှကာလပတ်လုံး အဆင်ပြေမှာပါ။ ဒါပေမဲ့ ငါဘယ်လိုရှင်းပြရမလဲ။ ငါကလည်း တကယ်ကို သူများစာကို ခိုးကူးမိတာကို။ ငါသွားပြီးတော့ ဝန်ခံလိုက်သင့်လား။” ဟု မိမိဘာသာ စိတ်ထဲတွင် အကြိမ်ကြိမ် အဖန်ဖန် တွေးခဲ့သည်။ ထိုအချိန်က အတန်းဖော်တစ်ယောက်က မည်သည့်အခြေအနေတွင် ရောက်နေစေကာမူ ကျွန်မသည် လုံးဝဝန်မခံရကြောင်း၊ ကျွန်မသည် မည်သည့်ဆင်ခြေမဆို ပေးနိုင်ရန် စဉ်းစားထားသင့်သည့်အပြင်၊ ယင်းမှတဆင့် လွတ်လမ်းထွင်ဖို့ အကြံပြုခဲ့သည်။ သို့သော်လည်း ထို့နောက်တွင် ကျွန်မက “ဒါမျိုးက ဘုရားသခင်ကို ယုံကြည်သူတွေ လုပ်သင့်တဲ့ အလုပ်မဟုတ်ဘူး။ ငါအမှန်တကယ် ဘာကို လုပ်ရမလဲ” ဟု တွေးခဲ့သည်။ ဖြစ်ချင်သည်မှာ ထိုညနေတွင်ပင် စုဝေးမှုတစ်ခုက ရှိနေခဲ့သည်။ ထို့ကြောင့် ကျွန်မညီအစ်မများကို ကျွန်မရောက်နေ သည့် အခြေအနေအကြောင်း မိတ်သဟာယပြုခြင်း၌ ဖွင့်ချပြောပြခဲ့ပါသည်။ ကျွန်မ ညီအစ်မများထဲမှ တစ်ခုက ဘုရားသခင်၏ နှုတ်ကပတ်တော်များမှ ကျမ်းပိုဒ်တစ်ပိုဒ်ကို ဖတ်ပြခဲ့သည်။ “ယခုတွင်မူ လူတို့သည် သမ္မာတရားနှင့်စပ်လျဉ်း၍ တရားဟောချက်များစွာကို နားထောင်ခဲ့ကြပြီး ဘုရားသခင်၏ များစွာသောအမှုတို့ကို တွေ့ကြုံခဲ့ဖူးကြပြီ ဖြစ်သည်။ သို့သော်လည်း အမျိုးမျိုးသော အကြောင်းရင်းများနှင့် အခြေအနေများက ဖြစ်ပေါ်စေသော နှောင့်ယှက်မှုနှင့် တားဆီးပိတ်ဆို့မှုတို့ကြောင့် လူအများစုသည် သမ္မာတရားကို လက်တွေ့လုပ်ဆောင်ရာ၌ မအောင်မြင်နိုင်ကြသလို၊ ဘုရားသခင်ကိုလည်း မကျေနပ်စေနိုင်ကြချေ။ လူတို့သည် ပို၍ပို၍ လျော့ရဲလာကြပြီး ယုံကြည်စိတ်ချမှုအပိုင်း၌ ပို၍ပို၍ ချို့တဲ့လာကြသည်။...ဘုရားသခင်သည် လူတို့အား ဤသမ္မာတရားများကို ပေးရန်နှင့် သူ၏ လမ်းခရီးကို လူတို့အထဲ၌ ပြည့်ဝစေပြီး သူတို့ကို မတူညီသော ပုံစံများဖြင့် စစ်ဆေးရန်အတွက် အမျိုးမျိုးသော အခြေအနေများကို စီစဉ်ရန်သာ အလိုရှိသည်။ သူ၏ ရည်မှန်းချက်ပန်းတိုင်မှာ ဤနှုတ်ကပတ်တော်များ၊ ဤသမ္မာတရားများနှင့် သူ၏ အမှုတို့ကိုယူကာ လူသားများသည် ဘုရားသခင်ကို ကြောက်ရွံ့ပြီး မကောင်းမှုကို ရှောင်နိုင်စွမ်းရှိလာမည့် အဆုံးသတ်တစ်ခုကို ဖြစ်ပေါ်စေရန် ဖြစ်သည်။ ငါမြင်ဖူးသော လူအများစုသည် ဘုရားသခင်၏ နှုတ်ကပတ်တော်များကို ယူကာ သြဝါဒများ၊ စာရွက်ပေါ်က ကျမ်းဟောင်းတရားသက်သက်၊ လိုက်နာရမည့် စည်းမျဉ်းများအဖြစ်သာလျှင် သဘောထားကြသည်။ သူတို့၏ လုပ်ဆောင်များနှင့် စကားပြောဆိုပုံတို့တွင်၊ သို့မဟုတ် စမ်းသပ်မှုများကို ရင်ဆိုင်ရသည့်အခါ၊ သူတို့သည် ဘုရားသခင်၏ လမ်းခရီးကို သူတို့ လိုက်နာသင့်သော လမ်းခရီးတစ်ခုအဖြစ် သဘောမထားကြချေ။ ဤသည်မှာ လူတို့သည် ကြီးမားသော စမ်းသပ်မှုများကို ရင်ဆိုင်ရသည့်အခါ အထူးသဖြင့် မှန်ပေသည်။ ဘုရားသခင်ကို ကြောက်ရွံ့ပြီး မကောင်းမှုရှောင်သည့် ဦးတည်ရာဘက်၌ လက်တွေ့လုပ်ဆောင်နေသော မည်သူတစ်ဦးတစ်ယောက်ကိုမျှ ငါမမြင်ဖူးပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ စိတ်နေသဘောထားနှင့် သူ့အမှုတော်မှရရှိမည့် ရလဒ်များကို သိနားလည်ပုံ) ထိုနှုတ်ကပတ်တော်များကို ဖတ်ပြီးနောက် ကျွန်မနှလုံးသားတွင် ပြင်းထန်စွာ ပြစ်တင်ရှုတ်ချခြင်းကို ခံစားရသည်။ ကျွန်မသည် ရိုးသားသူတစ်ယောက်ဖြစ်ခြင်းနှင့် ပတ်သက်သည့် သမ္မာတရား ၏ ရှုထောင့်ကို အနည်းငယ် နားလည်ပြီး၊ ထိုရှုထောင့်အားဖြင့် ကျွန်မသည် ပြစ်တင်ဆုံးမခြင်း နှင့် ဆုံးမပဲ့ပြင်ခြင်းတို့ကို တွေ့ကြုံခံစားခဲ့သည်မှာ မကြာသေးသော်လည်း နောက်ထပ် စမ်းသပ်မှုရင်ဆိုင် ရသည်နှင့်တပြိုင်နက် သမ္မာတရားကို လက်တွေ့လုပ်ဆောင်နိုင်ခြင်း မရှိသေးဖြစ်ခဲ့ရသည်။ သူတစ်ပါးစာ ကို ခိုးယူခြင်းသည် မှားယွင်းကြောင်း ကျွန်မအလွန် ရှင်းလင်းစွာ သိရှိခဲ့သော်လည်း ကျွန်မကိုယ်ပိုင် ရမှတ်များ အတွက် ဘုရားသခင်သည် ကျွန်မတို့အား ရိုးသားသူများ ဖြစ်စေရန် လိုအပ်ကြောင်း သမ္မာတရားကို ရှင်းရှင်း မေ့လျော့ထားခဲ့သည်။ ကျွန်မသည် သက်သေခံခြင်း မရှိရုံမျှမက၊ ဘုရားသခင်ကိုပါ အရှက်ရစေခဲ့သည်။ ကျွန်မထိုညက မအိပ်နိုင်ခဲ့ပါ။ ကျွန်မစိတ်ထဲတွင် အကြိမ်ကြိမ်အဖန်ဖန် ပြောင်းလဲ နေခဲ့သည်။ နောက်ဆုံးတွင် ကျွန်မသည် ရိုးသားသူ တစ်ယောက် ဖြစ်ရန် နှင့် ကျွန်မကိုယ်ကျိုးကို ခုခံကာကွယ်ရန် အတွက် ဘုရားသခင်၏ နာမတော်ကို အရှက်ရအောင် မလုပ်တော့ရန် စိတ်ပိုင်းဖြတ် ခဲ့ပါသည်။ ထိုဆုံးဖြတ်ချက်ချ ပြီးသည်နှင့် ကျွန်မသည် အလျင်အမြန်ပင် အိပ်ရာမှ ထကာ၊ ကွန်ပြူတာကို ဖွင့်လိုက်ပြီး၊ မိမိကိုယ်ကို ဝေဖန်သုံးသပ်ခြင်းကို ရေးသားကာ၊ ကျွန်မပြုခဲ့သည့်အမှားကို ဝန်ခံခဲ့သည်။ နောက်နေ့ နံနက်တွင် ကျွန်မကျောင်းကို အလွန်စောစီးစွာ ရောက်ရှိပြီး၊ ကျွန်မ၏ မိမိကိုယ်ကို ဝေဖန်သုံးသပ်ချက်ကို ဆရာ့ကို ပေးခဲ့ကာ၊ ကျွန်မ အမူအကျင့်အတွက် သူ့ကို တောင်းပန်ပြီး၊ အနာဂတ်တွင် မည်သည့် လှည့်စားမှုကိုမျှ နောက်ထပ်လုံးဝ မလုပ်တော့မည့် အကြောင်းကို အာမခံချက်ပေးခဲ့ပါသည်။ ထိုသို့ပြုရင်းဖြင့် ကျွန်မသည် ရမှတ်သုည ရရှိခြင်းအတွက် မိမိကိုယ်ကို စိတ်ထင်း ထားခဲ့ပြီး၊ ကျောင်းမှ ကျွန်မကို ပေးသည့် အပြစ်ဒဏ်မှန်သမျှကို လက်ခံရန်လည်း လိုလို လားလားရှိခဲ့ပါသည်။ သို့သော်လည်း ဆရာက ကျွန်မကို စာမေးပွဲ ထပ်မံဖြေဆိုစေရန် အမှန်တကယ် ဆုံးဖြတ်ထားပြီး ဖြစ်ကြောင်းကို တစ်ခါဖူးမျှ မတွေးခဲ့မိပါ။ ထိုအခိုက်အတန့်တွင် ကျွန်မနှလုံးသားထဲမှနေပြီး ဘုရားသခင်ကို ကျေးဇူးတင်ခြင်းနှင့် ချီးမွမ်းခြင်းများကို ထိန်းမထားနိုင်ခဲ့ပါ။ ကျွန်မအပေါ် ဘုရားသခင်၏ သနားကရုဏာအတွက် ကျေးဇူးတင် ရှိပါသည်။ ဤသည်မှာ ဘုရားသခင်သည် လူ၏ နှလုံးသားများနှင့် စိတ်များကို သိကြောင်း ဖော်ပြနေပြီးလျှင်၊ ကျွန်မကိုယ်ပိုင်အကျိုးအမြတ်ကို ဘေးဖယ်ပြီး၊ ရိုးသားသည့် လူတစ်ယောက် ဖြစ်ခြင်း၏ သမ္မာတရားကို လက်တွေ့ လုပ်ဆောင် သည့်အချိန်တွင်၊ ဘုရားသခင်သည် ကျွန်မ၏ ပြစ်မှားခြင်းများကို မကြည့်ပဲနှင့် ကျွန်မအတွက် လမ်းကြောင်း အသစ်ကို ဖွင့်ပေးကာ၊ ဆရာက ကျွန်မကို စာမေးပွဲထပ်ဖြေခွင့် ပေးလာအောင် လုပ်ပေးခဲ့သည်။ ဘုရားသခင်သည် ကျွန်မနံဘေး တွင် ရှိပြီး၊ ကျွန်မ၏ သေးငယ်သော လှုပ်ရှားမှုတိုင်းကို စောင့်ကြည့်လေ့လာကာ၊ ကျွန်မသည် ကိုယ်တော်၏ မှန်ကန်သည့် တည်ရှိမှုကို ကိုယ်တိုင်တွေ့ကြုံခံစားလာရစေရန် ကိုယ်တော်က ကျွန်မအနီးမှ လူများ၊ အဖြစ်အပျက်များ၊ အမှုအရာများနှင့် ပတ်ဝန်းကျင်များကို သတ်မှတ်ပေးသည်ဟု အစစ်အမှန် ခံစားရပါသည်။ ကျွန်မအတွက် ဘုရားသခင်၏ မေတ္တာသည် အလွန်ပင် စစ်မှန်လှပါသည်။

နောက်ရက်အနည်းငယ်တွင် ကျွန်မအတွက် ပို၍ပင် မမျှော်လင့်ပဲ ဖြစ်လာသည့် အရာတစ်ခုမှာ ထိုစာသင်နှစ်က အဆင့်အေ တောက်လျှောက်ရသည့် ကျောင်းသားများအတွက် ကြိုးစားမှု အောင်လက်မှတ်များ ထုတ်ပေးသည့် တစ်ကျောင်းလုံးဆိုင်ရာ အစည်းအဝေးပြုလုပ်ခြင်းဖြစ်ပါသည်။ ဆရာက ကျွန်မအမည်ကို ကြေငြာသည့်အခါတွင် ၎င်းသည် မှားခေါ်သည်ဟုသာထင်ပြီး အခြား ကျောင်းသားများ ကျွန်မကို တစ်စုံတစ်ရာမပြောမချင်း ကျွန်မသည် အမှန်တကယ် အောင်လက်မှတ် လက်ခံရရှိမည် ဖြစ်သည်ကို သတိမပြုခဲ့မိပါ။ သင်္ချာဘာသာရပ်ကို သူတစ်ပါး စာအား ခိုးယူပြီးသည့်နောက်ကျွန်မ မည်သို့ကြိုးစားမှု အောင်လက်မှတ်ရနိုင်သည်ကို ကျွန်မ၏ အတန်းဖော်များသည် အလွန်အံ့သြကြပါသည်။ ကျွန်မနှလုံးသားတွင် တိတ်ဆိတ်စွာ အာမေဋိတ်သံ ပြုမိပါသည်။ ဤသည်မှာ ဘုရားသခင်၏ လုပ်ဆောင်ချက်များအားလုံးပင် ဖြစ်ပါသည်။ ဤအောင် လက်မှတ်သည် ကျွန်မရမှတ်များအတွက် မဟုတ်ပဲနှင့်၊ ရိုးဖြောင့်သူတစ်ယောက် ဖြစ်အောင် လက်တွေ့လုပ်ဆောင်ခြင်း အတွက် ဘုရားသခင်က ဆုလာဘ် ချီးမြှင့်ခြင်းဖြစ်ပါသည်။ ဤအချက်ကြောင့် ဘုရားသခင်သည် ကျွန်မနံဘေးတွင် အမြဲတမ်းရှိနေပြီး ကျွန်မကို အချိန်တိုင်း စောင့်ကြည့်နေကြောင်း ကို ကျွန်မအတွက် ပို၍ပင် အတည်ပြုပေးခဲ့သည်။ ကျွန်မအတွက် ဘုရားသခင် စီစဉ်သမျှ အရာအားလုံးသည် အကောင်းဆုံး ဖြစ်ပါသည်။

ယခုအခါတွင် ကျွန်မသည် စုဝေးခြင်းများနှင့် ဘုရားသခင်၏ နှုတ်ကပတ်တော် ဖတ်ရှုခြင်းများကို ပို၍ပို၍ပင် ပျော်မွေ့လာခဲ့ သည်။ ကျွန်မအသက်တာတွင် ဖောက်ပြန်ပျက်စီးသည့် စိတ်သဘောထားကို ထုတ်ဖော်နေဆဲဖြစ်သော်လည်း ကျွန်မ မည်သည့်အရာကို ကြုံတွေ့ရပါစေ ထိုပြဿနာကို ဖြေရှင်းရန် ကျွန်မညီအစ်မများနှင့် မိတ်သဟာပြုပြီး၊ ဘုရားသခင်၏ နှုတ်ကပတ်တော်များမှ သမ္မာတရားကို ရှာဖွေပါသည်။ ဤကဲ့သို့ လက်တွေ့ကျသည့် ပံ့ပိုးမှုများဖြင့် ကျွန်မသည် သမ္မာတရားကို ပို၍ပို၍ နားလည်သဘောပေါက်လာခဲ့ပြီး၊ ပို၍ပို၍ ကြီးမားသည့် ခွန်အားဖြင့် သမ္မာတရားကို လက်တွေ့ လုပ်ဆောင်ခဲ့ပါသည်။ ဘုရားသခင်သည် ကျွန်မနံဘေးတွင် ရှိပြီး လူမျိုးစုံ၊ အဖြစ်အပျက် မျိုးစုံ နှင့် အရာမျိုးစုံတို့မှတစ်ဆင့် ဘုရားသခင်သည် ကျွန်မကို မည်သည့်အချိန်တွင်မဆို မြင်သာအောင် ပြသည့်အပြင်၊ ကိုယ်တော်၏ နှုတ်ကပတ်တော်ကိုလည်း အသုံးပြုကာ သမ္မာတရားထဲသို့ ဝင်ရောက်ရန် ဉီးဆောင်လမ်းပြပါသည်။ ယခုအခါတွင် ကျွန်မ၏ ဘုရားသခင်နှင့် ဆက်နွယ်မှုသည် တဖြည်းဖြည်းချင်း ပိုမိုနီးစပ်လာသည့်အပြင်၊ အနန္တတန်ခိုးရှင် ဘုရားသခင်သည် စစ်မှန်သည့် ဘုရားသခင် ဖြစ်သည်ကိုလည်း ကျွန်မလုံးဝ သေချာပါသည်။ ကိုယ်တော်သည် နေရာတိုင်းနှင့် အချိန်တိုင်းတွင် ကျွန်မ နံဘေးတွင်ရှိကာ၊ ကျွန်မအတွက် စောင့်ရှောက် ဂရုစိုက်နေခြင်းအားဖြင့် ကြည့်ရှုစောင့်ရှောက် နေသည့် ဘုရားသခင် ဖြစ်ပါသည်။ 


၃၈။ မတူညီသောနည်းလမ်းဖြင့် ကယ်တင်ခံရခြင်း

ဟွမ်လင်း၊ တရုတ်ပြည် 

ကျွန်မသည် ခရစ်မဲတစ် ခရစ်ယာန်ဘာသာ တွင် သာမာန်ယုံကြည်သူ တစ်ဦးဖြစ်ခဲ့ဖူးပါသည်။ ပြီးနောက် ကျွန်မသည် သခင့်ကို စတင်ယုံကြည်ပြီး ကတည်းကလည်း တစ်ခါဖူးမျှ အစည်းအဝေး မပျက်ကွက်ခဲ့ပါ။ အထူးသဖြင့် ယခုအချိန်သည် နောက်ဆုံးသောကာလအချိန် ဖြစ်ပြီး၊ သခင်ပြန်ကြွလာမည့် အကြောင်း သမ္မာကျမ်းစာထဲမှ ပရောဖက်ပြုခြင်းများသည် အခြေခံအားဖြင့် ပြည့်စုံခဲ့ပြီ ဖြစ်ပါသည်။ သခင်သည် မကြာမီ ပြန်ကြွလာတော့မည် ဖြစ်သောကြောင့် ကျွန်မသည် သခင်နှင့် တွေ့ရန် ကျွန်မ၏ အခွင့်ကို မလွတ်ရ စေရန် အစည်းအဝေးများကို ပို၍ စိတ်အားထက်သန်စွာ တက်ရောက်ခဲ့ပြီး၊ ကိုယ်တော် ပြန်ကြွလာမည်ကို တက်ကြွစွာ မျှော်လင့်လျက်ရှိပါသည်။

တစ်နေ့တွင် ကျွန်မ ညီမငယ်တစ်ယောက်က လာရောက်ကာ၊ ကျွန်မကို “အစ်မ ဒီနေ့အစ်မဆီကို လာတာ လုံးဝ အကောင်းဆုံးသတင်းကို ပြောဖို့ ဖြစ် တယ်။ သခင်ယေရှုပြန်ကြွလာပြီ။ ပြီးတော့ ဒီ့ထက်ပိုတဲ့အရာက ကိုယ်တော် က လူ့ဇာတိအားဖြင့် ပြန်ကြွလာတာ၊ လူတွေကို စီရင်ဖို့နဲ့ သန့်စင်ဖို့ ကိုယ်တော်က သမ္မာတရားတွေကို ဖော်ပြပြီး နောက်ဆုံးသော ကာလက သူ့အမှုတော်တွေကို ပြုတော်မူတယ်၊ အဲဒါကြောင့် သမ္မာကျမ်းစာထဲက ‘ဘုရားသခင်၏အိမ်တော်သားတို့ကို ရှေ့ဦးစွာစစ်ကြောစီရင်ရသော အချိန်ရှိပြီ။’ (ရှင်ပေတရုသြဝါဒစာပဌမစောင် ၄:၁၇) လို့ပြောထားတဲ့ ပရောဖက် ပြုခြင်းလည်း ပြည့်စုံပြီးဖြစ်တယ်။ အစ်မလည်း ဘုရားသခင်ရဲ့ အသစ်သော အမှုတော်ကို မြန်မြန်ဆန်ဆန် လိုက်လျှောက်သင့်တယ်။” ဟု ပျော်ရွှင်စွာ ပြောခဲ့သည်။ ကျွန်မ သခင်ပြန်ကြွလာပြီ ဆိုသည့် သတင်းကို ကြားသည့် အချိန်တွင်၊ တုန်လှုပ်ပြီး သံသယဝင်ကာ၊ “ဗျာဒိတ်ကျမ်းမှာ ‘ကြည့်ရှုလော့။ မိုးတိမ်နှင့်တကွ ကြွလာတော်မူသည်ဖြစ်၍၊...ရှိသမျှသောသူတို့သည် ကိုယ်တော်ကို ရှုမြင်ရကြလိမ့်မည်။’ (ဗျာဒိတ်ကျမ်း ၁:၇) လို့ပြောထားတယ်။ ပြီးတော့ သခင်ပြန်ကြွလာတဲ့အချိန်မှာ ကိုယ်တော်က ငါတို့ဆီကို တိမ်ဖြူပေါ် ကနေ ကြွလာမယ်လို့ သင်းအုပ်ဆရာ နဲ့ အကြီးအကဲကလည်း မကြာခဏ ဟောကြားခဲ့တယ်လေ။ နင်ကပြောတော့ သခင်ကပြန်ကြွလာပြီးတော့ လူ့ဇာတိနဲ့ ပြန်ကြွလာတယ်တဲ့။ ဒါပေမဲ့ ဒါက ဘယ်လိုဖြစ်နိုင်မှာလဲ” ကျွန်မက ဟု ပြောခဲ့သည်။ ကျွန်မ ညီမက တည်ကြည်စွာဖြင့် “အစ်မ။ သခင်ယေရှုက တိမ်ဖြူနဲ့ ပြန်ကြွလာမယ်လို့ အစ်မက ပြောတယ်နော်။ ဒါပေမဲ့ အစ်မရော ဒီအကြောင်းနဲ့ ပတ်သက်ပြီး သေချာလို့လား။ သမ္မာကျမ်းစာ ထဲမှာက ‘ကြည့်ရှုလော့ သူခိုးကဲ့သို့ ငါလာ၏။’ (ဗျာဒိတ်ကျမ်း ၁၆:၁၆) နဲ့ ‘သန်းခေါင်ယံ၌ကြည့်ပါ။ မင်္ဂလာဆောင်လုလင်သည် လာပြီ။ ခရီးဦးကြိုပြုခြင်းငှာ ထွက်သွားကြကုန်ဟု ကြွေးကြော်လျှင်။’ (ရှင်မဿဲခရစ်ဝင် ၂၅:၆) ဆိုပြီးတော့ လည်း ပရောဖက်ပြုထားတယ်။ သခင်က တိတ်တဆိတ် လာမှာမဖြစ်နိုင် ဘူးလို့ အစ်မပြောရဲလား။ သခင်ပြန်ကြွလာတာနဲ့ ပတ်သက်ပြီး နက်နဲမှု တစ်ခုရှိနေတယ်၊ ဒါကြောင့် ကျွန်မတို့လည်း သမ္မာတရားကို လက်ခံတဲ့စိတ်နဲ့ ရှာဖွေရမယ်။ ကျွန်မတို့ကိုယ်ပိုင် အယူအဆတွေနဲ့ စိတ်ကူးတွေကိုသာ ဖက်တွယ် ထားမယ်ဆိုရင်၊ သခင်ပြန်ကြွလာတာကို ကျွန်မတို့ ဘယ်လိုကြို နိုင်တော့မှာလဲ” ဟု ပြောပါသည်။ သို့သော်လည်း ကျွန်မညီမက မည်သို့ပင် မိတ်သဟာယ ပြုပါစေ၊ ကျွန်မမှာ ယုံကြည်လက်ခံနိုင်ခြင်း မရှိဆဲ ဖြစ်ခဲ့ကာ၊ ထိုသို့လက်ခံရမည့်အစား သခင်သည် တိမ်ဖြူပေါ်မှ ပြန်ကြွလာမည် ဖြစ်ပြီးလူ့ဇာတိဖြင့် ကြွလာနိုင်မည် မဟုတ်ဟု ယုံကြည်နေမိလေသည်။ နောက်ပိုင်းတွင် ကျွန်မ ညီမသည် ကျွန်မမိသားစုကို ဧဝံဂေလိ သတင်းကောင်း ဟောကြားခဲ့ပြီး၊ သူမ၏ ထပ်ခါထပ်ခါ မိတ်သဟာယပြု ခြင်းဖြင့် ကျွန်မ ခင်ပွန်း၊ ကျွန်မ သားအငယ် နှင့် သူ၏ ဇနီး (၎င်းတို့အားလုံး မယုံကြည်သူများဖြစ်ခဲ့သည်) တို့သည် နောက်ဆုံးသောကာလမှ အနန္တတန်ခိုးရှင် ဘုရားသခင်၏ အမှုတော်ကို လက်ခံခဲ့ကြသည်။ သို့သော်လည်း ကျွန်မကမူ ကိုယ်ပိုင်အယူအဆများကို ဖက်တွယ်ထားဆဲ ဖြစ်ပြီး၊ လက်ခံရန် ငြင်းဆန်ခဲ့သည်။

ထို့နောက်ပိုင်းတွင် ကျွန်မအသင်းတော်ဟောင်းသို့ အစည်းအဝေးများ ကို ဆက်လက် တက်ရောက်ခဲ့သည်။ ကျွန်မခင်ပွန်း၊ သားအငယ်နှင့် သူ၏ဇနီးတို့ အားလုံးကမူ အနန္တတန်ခိုးရှင်ဘုရားသခင် အသင်းတော်၌ အစည်းအဝေးများကို တက်ရောက်ခဲ့ကြပါသည်။ ကျွန်မအစည်းအဝေးမှ ပြန်ရောက်သည့် အခါတိုင်း၊ ပင်ပန်းနွမ်းနယ်ပြီး ထိုအစည်းအဝေးများကို တက်ရောက်နေခြင်းသည် အမှုမဲ့အမှတ်မဲ့ လုပ်ဆောင်သွားခြင်းသာ ဖြစ်သည်ဟု ခံစားခဲ့ရသည်။ ကျွန်မနှလုံးသားသည် အနှစ်မဲ့ကာ၊ မည်သည့် အကျိုးအမြတ်ကိုမျှလည်း မရရှိခဲ့ပါ။ အခြားတစ်ဖက်တွင် သူတို့ကမူ အစည်းအဝေးမှ ပြန်ရောက်သည့်အခါတိုင်း အလွန်ပျော်ရွှင်နေကြကာ၊ သူတို့ ပြဿနာများ ကြုံတွေ့ရသည့်အခါတွင် မည်သည့် ဖောက်ပြန်ပျက်စီးသော စိတ်သဘောထားများကို ထုတ်ဖော်လေ့ ရှိကြောင်း၊ သူတို့ ဘုရားသခင် အလိုတော်ကို မည်သို့ရှာဖွေသင့်ကြောင်း၊ သူတို့ကိုယ်သူတို့ မည်သို့ သိကျွမ်းပြီးပြန်လှန်သုံးသပ်သင့်ကြောင်း စသည်တို့ကို မကြာခဏ မိတ်သဟာယပြုကာ အတူတကွ ရှာဖွေလေ့ရှိကြသည်၊ သူတို့သည် သမ္မာတရားကို လက်တွေ့ကျင့်သုံးရန် နှင့် ဘုရားသခင်၏ နှုတ်ကပတ်တော် များဖြင့် အသက်ရှင်နေထိုင်ရန် နည်းလမ်းများကိုလည်းကောင်း၊ သူတို့၏ ဖောက်ပြန်ပျက်စီးသည့် စိတ်သဘောထားကို ဖယ်ရှားပြီး သန့်စင်ခြင်းခံရန် နည်းလမ်းကို လည်းကောင်း စသည်တို့ကို ဆွေးနွေးကြပါသည်။ သူတို့ ဤအရာများအကြောင်း ပြောနေကြသည်ကို ကျွန်မကြားသည့်အခါတွင် ကျွန်မက ပဟေဠိဖြစ်ကာ “သူတို့က ယုံကြည်တာ ရက်လေးနည်းနည်း လောက်ပဲ ရှိသေးတယ်။ အဲဒီတော့ သူတို့ ပြသနာတွေ ကြုံတဲ့အခါမှာ ဘုရားသခင်ရဲ့ အလိုတော်နဲ့ လက်တွေ့လုပ်ဆောင်ဖို့ နည်းလမ်း ဘယ်လိုရှာ မယ်ဆိုတာကို သူတို့ ဘယ်လိုသိနိုင်မှာလဲ၊ ပြီးတော့ အဲဒီလိုမျိုး အကျိုးသင့် အကြောင်းသင့် ကောင်းကောင်းမွန်မွန် ငြင်းခုံတဲ့ နည်းလမ်းနဲ့ရော သူတို့ ဘယ်လိုစကားပြောနိုင်ရတာလဲ။ ငါ့မှာတော့ သခင်ယေရှုကို ဒီနှစ်တွေ အားလုံးယုံကြည်လာခဲ့တာ။ ငါက ဆုတောင်းတယ်၊ ပုံမှန် အစည်းအဝေးတွေ တက်ပြီး သမ္မာကျမ်းစာကိုလည်း ပုံမှန်လေး ဖတ်ခဲ့တယ်။ ဒါဆိုအမှုကိစ္စတွေ ဖြစ်လာတဲ့အခါ ငါကတော့ ဘုရားသခင်ရဲ့ အလိုတော်ကို ဘာဖြစ်လို့ နားမလည်ရတာလဲ။ ပြီးတော့ ဒီလိုဖြစ်နေတာ ငါတစ်ယောက်တည်းသာမက အသင်းတော်က ငါ့ညီအစ်ကိုမောင်နှမတွေ အားလုံးလည်း အတူတူပဲ။ ငါတို့အားလုံးက အပြစ်ရဲ့ နည်းဟန်တွေနဲ့ ချည်နှောင်ခြင်းခံရပြီး လွတ်မြောက်နိုင်စွမ်း မရှိဘူး၊ ငါတို့ဝိညာဉ်တွေက ညှိုးနွမ်း၊ မှောင်မိုက်ပြီး မျှော်လင့်ချက်မဲ့နေတယ်၊ ပြီးတော့ ငါတို့တွေက သခင့်ဆီကနေ ဝေးသထက် ဝေးလာတယ်လို့လဲ ငါ့မှာခံစားနေရတယ်။ ဘာတွေဖြစ်နေပါလိမ့်” ဟု တွေးမိသည်။ သူတို့ ဆွေးနွေးနေသည့် ခေါင်းစဉ်များ သည် အလွန်အသစ် အဆန်းများဖြစ်ကာ၊ သူတို့ မည်သို့သော ဖောက်ပြန်ပျက်စီးသည် စိတ်သဘောထားကို ထုတ်ဖော်နေကြသည့်အကြောင်း၊ သူတို့ကိုယ်သူတို့ ပြန်လှန်သုံးသပ်ပြီး သိကျွမ်း ကြခြင်းနှင့် သန့်စင်ခြင်းခံကြခြင်းအကြောင်း စသည်တို့ကို ပြောနေကြသည်။ ကျွန်မသည် သခင့်ကို ယုံကြည်လာခဲ့သည်မှာ နှစ်ပေါင်းများစွာ ကြာမြင့်ပြီ ဖြစ်သော်လည်း ကျွန်မအသင်းတော်မှ သင်းအုပ်ဆရာနှင့် အကြီးအကဲများ ထိုလမ်းခရီးမျိုးအကြောင်း တရားဟော ကြသည်ကို တစ်ခါမျှ မကြားဖူးခဲ့ပါ။ ထို့အပြင် ကျွန်မမိသားစုသည် ထိုမျှ သဘောပေါက်လာရခြင်း အကြောင်းအရင်းကိုလည်း ကျွန်မ နားမလည်နိုင် ခဲ့ပါ။ ကျွန်မ ဘာပြောရမှန်းမသိ ဖြစ်ခဲ့ရပါသည်။

ကျွန်မ စူးစမ်းလေ့လာနိုင်ခြင်း မရှိမီပင် ရိတ်သိမ်းချိန်ကို ရောက်ရှိ လာခဲ့ပြီး၊ ကျွန်မသား နှစ်ယောက်က ပြောင်းဖူးများရိတ်သိမ်းကာ အိမ်သို့ ပြန်လည်ယူဆောင်လာခဲ့ကြသည်။ ပြီးခဲ့သည့်နှစ်များ အတွင်း ကျွန်မသည် သားအကြီး ပြောင်းဖူးအခွံခွာသည်ကို အမြဲကူညီခဲ့ပြီး၊ ထို့နောက် ကျွန်မသား အငယ်ကို ကူညီခဲ့ပါသည်။ သို့သော်လည်း ဤနှစ်တွင် ကျွန်မသားအငယ်နှင့် သူ့မိသားစုတို့က ပြောင်းဖူးများကို သူတို့ဘာသာ အခွံနွှာကြ၍ ကျွန်မက “ငါ့သားအငယ်မိသားစုကို သူတို့အလုပ်တွေအတွက် ဒီတစ်ခေါက်တော့ မကူပေးခဲ့မိပါလား။ အဲဒါဆို သူ့မိန်းမကတော့ ငါ့ကို အသေအချာကို စိတ်ဆိုးနေလောက်ပြီးတော့ ငါမျက်နှာလိုက်နေတယ်လို့လဲ ပြောတော့မှာပဲ။” ဟု မိမိဘာသာ တွေးခဲ့မိသည်။ သို့သော် ကျွန်မ အံ့အားသင့်ခဲ့ရသည်မှာ သူမသည် စိတ်မဆိုးရုံသာမက၊ ကျွန်မကို ရွှင်လန်းစွာဖြင့် “အမေ။ အမေနဲ့ အဖေတို့က ရှေ့လျှောက်ငယ်လာတော့မှာ မဟုတ်ဘူး။ ကျွန်မတို့ အလုပ်တွေ ကိုကူဖို့ ဆိုပြီး ကိုယ့်အတွက်ကိုယ် အပူမယူကြပါနဲ့။ ကိုယ့်ကျန်းမာရေးသာ ကိုယ်ဂရုစိုက်ပါ” ဟု ပြောခဲ့ပါသည်။ သူမ ဤသို့ပြောသည်ကို ကြားရသည့် ကျွန်မမှာ အလွန်အံ့သြတကြီး ဖြစ်ခဲ့ရပါသည်။ သူမက ကျွန်မတို့နှင့် ပတ်သက်ပြီး စိုးရိမ်သည့်စကားပြောသည်မှာ ထိုအကြိမ်သည် အမှန်တကယ် ပင် ပထမဆုံးအကြိမ် ဖြစ်ပါသည်။ ယခင်က သူမ တစ်ခါဖူးမျှ ထိုသို့မပြောခဲ့ ဖူးပါ။ ပြီးနောက် ထိုသို့ ထပ်ဖြစ်ပြန်သည်။ ကျွန်မက ကျွန်မသားနှင့် သူတို့၏ ဇနီးများကို “နင်တို့ကလေးတွေ အလယ်တန်းကျောင်းတက်သင့်တယ်။ အဲဒါကြောင့် ငါသူတို့ကို စက်ဘီးတစ်ယောက်တစ်စီးစီ ဝယ်ပေးမယ်” ဟု ပြောခဲ့သည်။ ထို့ကြောင့် ကျွန်မသည် ကျွန်မသားကြီး၏ ကလေးအတွက် စက်ဘီးတစ်စီးဝယ်ပေးခဲ့သော်လည်း အကြောင်းကိစ္စပေါ်လာသည်နှင့် ကျွန်မ ကျန်ရှိသည့် ပိုက်ဆံများအားလုံးကို သုံးစွဲလိုက်ရကာ၊ သားငယ်၏ ကလေးအတွက် စက်ဘီးတစ်စီး မဝယ်ပေးနိုင်တော့ပေ။ နောက်ပိုင်းတွင် ကျွန်မ ချွေးမ၏ မိခင်က ကျွန်မမြေးကို စက်ဘီးတစ်စီးဝယ်ပေး၍ ကျွန်မမှာ စိတ်မကောင်း ဖြစ်ရသည်။ ကျွန်မက “ငါ့ချွေးမတော့ ငါ့ကို အသေအချာကို စိတ်တိုနေပြီး ငါက အပြောနဲ့အလုပ်မညီဘူးလို့လည်း ပြောတော့မှာပဲ” ဟု မိမိဘာသာ တွေးခဲ့သည်။ သို့သော်လည်း ကျွန်မ အံ့သြရသည်မှာ သူမသည် ကျွန်မကို စိတမပျက်ရုံသာမက၊ “အမေ၊ ကျွန်မကလေးကို စက်ဘီးတစ်စီး မဝယ်ပေးဖြစ်တဲ့အတွက် စိတ်မကောင်းဖြစ်နေဖို့ မလိုပါဘူး။ အမေနဲ့ အဖေတို့ အခုအချိန်ကစပြီး ကိုယ့်ပိုက်ဆံကိုယ်သိမ်းထားပြီး၊ ကိုယ့်အတွက်ပဲ ကိုယ်သုံးကြပါ။ ကျွန်မတို့အတွက် မစိုးရိမ်ကြပါနဲ့” ဟု ပြောကာ ကျွန်မကိုပင် နှစ်သိမ့်ခဲ့ပါသေးသည်။ ထိုအဖြစ်အပျက်နှစ်ခုသည် ကျွန်မကို အလွန် ကြီးမားစွာ အံ့အားသင့်စေခဲ့သည်။ ကျွန်မချွေးမသည် အနန္တတန်ခိုးရှင် ဘုရားသခင်ကို စတင်ယုံကြည်ခဲ့ပြီး ကတည်းက၊ အရေးကိစ္စများနှင့် ပတ်သက်ပြီး ကျွန်မကို အငြင်းအခုန် မလုပ်နေတော့သည့်အပြင်၊ ထိုသို့ ငြင်းခုန်နေမည့်အစား ကျွန်မတို့အတွက် ဂရုစိုက်မှု နှင့် စာနာ ထောက်ထားမှုကို ပြခဲ့ပါသည်။ သူမသည် အမှန်တကယ်ကို ပြောင်းလဲခဲ့ပြီ။ ပြီးနောက် ကျွန်မခင်ပွန်းသည် ထစ်ခဲနဲရှိကျွန်မကို စိတ်တိုလေ့ရှိပြီးလျှင်၊ ကျွန်မကို အမြဲတမ်း ခက်ထန်စွာ စကားပြောခဲ့သည်။ သို့သော် ယခုအခါ တွင်မူ ကျွန်မကို စကားပြောလျှင် ပြုံး၍ပြောကာ၊ တစ်ခါတစ်ရံတွင် ကျွန်မက သူ့ကို စိတ်ဆိုးနေခဲ့လျှင်ပင်၊ သူသည် စိတ်ရှည်စွာ သည်းခံပြီး၊ ကျွန်မကို အေးဆေးစွာဖြင့် “ငါတို့ယုံကြည်ကြတဲ့ ဘုရားသခင်က ဘုရားတစ်ပါးတည်း ပါကွယ်။ ရုပ်ပိုင်းဆိုင်ရာ အနေနဲ့ ပြောမယ်ဆိုရင် ငါတို့က ခင်ပွန်းနဲ့ ဇနီးဖြစ်ပေမဲ့၊ ဝိညာဉ်ရေးရာအရ ပြောမယ်ဆိုရင် ငါတို့က ညီအစ်ကိုမောင်နှမ တွေ ဖြစ်တယ်။ ငါတို့အချင်းချင်း ချစ်သင့်တယ်၊ အချင်းချင်း နားလည်သင့် တယ်၊ အချင်းချင်း ခွင့်လွှတ်သင့်တယ်။ ပြီးတော့ ဘုရားသခင်ရဲ့ နှုတ်ကပတ်တော်နဲ့ အသက်ရှင် နေထိုင်သင့်တယ်။ မင်းရောဘယ်လိုထင်လဲ။ ငါအမြဲတမ်း ဒေါသကြီးပြီး ဒေါသထွက်လွယ်တယ်၊ ပြီးတော့ ဒါက ငါ့ရဲ့ ဆိုးယုတ်ပြီး ဖောက်ပြန်ပျက်စီးတဲ့ စိတ်သဘောထားရဲ့ ရလဒ်ပဲ။ ငါက အရမ်းမာနထောင်လွှားခဲ့တယ်၊ စိတ်ကြီးဝင်ခဲ့တယ် ပြီးတော့ ငါ့မှာ ပုံမှန်လူ့သဘာဝ မရှိခဲ့ဘူး။ အခုတော့ ငါလည်း အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေ အများကြီး ဖတ်ခဲ့ရပြီး နောက်ဆုံးသာ ကာလက ဘုရားသခင်ရဲ့ အမှုတော်က ကိုယ်တော်ရဲ့ နှုတ်ကပတ်တော် တွေကို ဖော်ပြခြင်းအားဖြင့် လူသားတွေကို ကယ်တင်ဖို့ ဖြစ်တယ်ဆိုတာကို ငါနားလည်လာခဲ့ပြီ။ လူတွေက ဘုရားသခင်ရဲ့ ကယ်တင်ခြင်းကို ရရှိဖို့ ကြိုးစားရင် သူတို့တွေက ဘုရားသခင်ရဲ့နှုတ်ကပတ်တော်ကို ယူပြီးတော့ တကယ့်ဘဝထဲမှာ လက်တွေ့လုပ်ဆောင်ရမယ်လေ၊ ပြီးတော့ အမှုကိစ္စတိုင်း ကို သမ္မာတရားနဲ့ အခြေခံသဘောတရားတွေ အတိုင်း ကိုင်တွယ်ရမယ်။ ငါ့ ဇာတိပကတိကို စွန့်လွှတ်ရမယ်။ ဘုရားသခင်ရဲ့ နှုတ်ကပတ်တော်အတိုင်း လက်တွေ့လုပ်ဆောင်ပြီး၊ ပုံမှန်လူ့သဘာဝနဲ့ အသက်ရှင်နေထိုင်ရမယ်” ဟု ပြောပါသည်။ ကျွန်မခင်ပွန်း၊ သားနှင့် သူ့ဇနီးတို့ကို ကြည့်ရင်းဖြင့် ကျွန်မ နှလုံးသားထဲတွင် “သူတို့က နောက်ဆုံးကာလက အနန္တတန်ခိုးရှင် ဘုရားသခင်ရဲ့ အမှုတော်ကို လွန်ခဲ့တဲ့ နှစ်နှစ်ဆိုတဲ့ အချိန်တိုလေးကမှ လက်ခံခဲ့တာ၊ ဒါဆိုရင် သူတို့ဘယ်လိုလုပ်ပြီး ဒီလောက်တောင် အများကြီး ပြောင်းလဲသွားပါလိမ့်။ ဒါက ငါ့ကို တကယ့်ကို လက်ခံယုံကြည်စေတာပဲ။ ငါသခင့်ကို ယုံကြည်ခဲ့တာ အခုဆိုရင် နှစ်ပေါင်းများစွာ ကြာခဲ့ပြီး၊ နေ့စဉ်နဲ့ အမျှ သမ္မာကျမ်းစာဖတ်ပြီး ဆုတောင်းပါတယ်၊ ဒါကို ဒီတစ်ချိန်လုံး ငါက ဘယ်လိုဖြစ်လို့ လုံးဝမပြောင်းလဲလာရတာလဲ။ ငါ့ဆီကို စုံစမ်းသွေးဆောင် ခြင်းတွေ လာတဲ့အခါ၊ ဘာဖြစ်လို့ ငါဟာ အပြစ်ထဲပဲ အမြဲနစ်မြုပ်ပြီး၊ ကိုယ့်ကိုကိုယ် ပြန်ရုန်းမထွက်ဖို့ မလုပ်နိုင်ရတာလဲ။ ဘုရားသခင် တစ်ပါးတည်း သာလျှင် လူတွေကို ပြောင်းလဲနိုင်တဲ့ တန်ခိုးရှိတယ်။ သူတို့ ယုံကြည်နေကြတဲ့ အနန္တတန်ခိုးရှင်ဘုရားသခင်က ပြန်ကြွလာတဲ့ သခင်ယေရှုများ ဖြစ်နေမလား။ ဒါက တကယ်ကို မှန်တယ်ဆိုရင်၊ ငါကလည်း ဒါကို လက်ခံဖို့ အဆက်မပြတ် ငြင်းဆန်နေခဲ့တာ၊ သခင်က ငါ့ကို မစွန့်ပစ်ပဲ နေပါတော့မလား။ ကျွန်မရှေ့မှာ အဲဒီလောက်ကြီးမြတ်တဲ့ ကယ်တင်ခြင်း ရှိနေရက်သားနဲ့ ရယူနိုင်ခြင်းလည်း မရှိဘူး၊ ဒါဟာ ငါအရမ်းမိုက်မဲရာ ရောက်မနေဘူးလား” ဟု အဆက်မပြတ် ဆင်ခြင်ခဲ့မိပါသည်။ ထိုအတွေးများ ကို တွေးရင်းဖြင့် ကျွန်မသည် မစိုးရိမ်ပဲ မနေနိုင်ခဲ့ပါ။ ကျွန်မသည် ရှာဖွေပြီး၊ စုံစမ်းစစ်ဆေးလိုခဲ့သော်လည်း၊ ကျွန်မမိသားစုကို ဤအကြောင်း ပြောပြရ မည်ကို အခက်တွေ့နေခဲ့သည်။

တစ်နေ့တွင် ကျွန်မခင်ပွန်းအပြင်ထွက်သွားသည့်အချိန်၌၊ သူမကြာခဏ ဖတ်လေ့ရှိသည့် စာအုပ်ကို ကျွန်မ တိတ်တဆိတ် ယူထုတ်လာခဲ့သည်။ စာအုပ် အဖုံးကို ကြည့်လိုက်သည့် အခိုက်အတန့်တွင် စကားလုံး အကြီး၆လုံးဖြစ်သည့် “နှုတ်ကပတ်တော်သည် လူ့ဇာတိ၌ ပေါ်လာ၏” ကို ရွှေရောင်တဖိတ်ဖိတ်တောက်ပသည့် စာလုံးများဖြင့် ရေးထားသည်ကို ကျွန်မ ချက်ခြင်းအာရုံစိုက်မိ သွားခဲ့သည်။ ပြီးနောက် ကျွန်မက “ဒီစာအုပ်မှာ ဘာနက်နဲမှုတွေများ အတိအကျ ပါဝင်နေလဲ။ ဒါက လူတွေကို အများကြီး ပြောင်းလဲနိုင်တယ်၊ ဒါ့ကြောင့် ငါလည်း သေသေချာချာ ဖတ်ရမယ်” ဟု တွေးမိသည်။ ကျွန်မစာအုပ်ကို အသာလေးဖွင့်လိုက်ကာ ၎င်းတွင် ရေးသား ထားသည့် ဤစကားလုံးများကို တွေ့မြင်ခဲ့ရသည်။ “ဤလူ့ဇာတိခံယူခြင်းသည် ယေရှု၏အမှုနောက်လိုက်လာသည့် ဘုရားသခင်၏ ဒုတိယအကြိမ် လူ့ဇာတိခံယူခြင်း ဖြစ်သည်။ ဟုတ်ပေ၏၊ ဤလူ့ဇာတိခံယူခြင်းသည် သီးခြား မဖြစ်ပေါ်ပေ။ ယင်းသည် ပညတ်တော်ခေတ်နှင့် ကျေးဇူးတော်ခေတ် နောက်ပိုင်း အမှု၏ တတိယအဆင့် ဖြစ်သည်။ အမှု၏ အဆင့်သစ်တစ်ခုကို ဘုရားသခင် အစပြုသည့် အချိန်တိုင်းတွင်၊ အသစ်သော အစပြုခြင်း ရှိရမည်ဖြစ်ပြီး ယင်းက ခေတ်သစ်တစ်ခုကို အမြဲ ဆောင်ကြဉ်းရမည် ဖြစ်သည်။ ထိုနည်းတူ ဘုရားသခင်၏ စိတ်သဘောထား၊ သူ၏ အလုပ်လုပ်ပုံ၊ သူ၏အမှု တည်နေရာနှင့် သူ၏ နာမတော်တို့တွင်လည်း လိုက်လျောညီထွေသော အပြောင်းအလဲများ ရှိပေသည်။ သို့ဆိုလျှင်၊ လူသားအနေဖြင့် ခေတ်သစ်ထဲတွင် ဘုရားသခင်၏အမှုကို လက်ခံရန် ခက်ခဲသည်မှာ အံ့ဩဖွယ်မရှိပေ။ သို့သော် ဘုရားသခင်သည် လူသား၏ ဆန့်ကျင်မှုကို မည်သို့ ခံရသည်ဖြစ်စေ၊ သူသည် မိမိ၏အမှုကို အမြဲ လုပ်ဆောင်နေပြီး လူသားမျိုးနွယ် တစ်ရပ်လုံးကို အမြဲ ရှေ့သို့ ဦးဆောင်နေပေသည်။ ယေရှုသည် လူ့လောကထဲသို့ ကြွလာခဲ့သောအချိန်တွင်၊ သူသည် ကျေးဇူးတော်ခေတ်ကို ဖွင့်လှစ်ပေးခဲ့ပြီး ပညတ်တော်ခေတ်ကို အဆုံးသတ်ခဲ့သည်။ နောက်ဆုံးသော ကာလအတွင်းတွင်၊ ဘုရားသခင်သည် နောက်တစ်ကြိမ် လူ့ဇာတိခံယူခဲ့ပြီး၊ ဤလူ့ဇာတိခံယူခြင်းဖြင့် သူသည် ကျေးဇူးတော်ခေတ်ကို အဆုံးသတ်ကာ နိုင်ငံတော်ခေတ်ကို ဖွင့်လှစ်ခဲ့သည်။ ဘုရားသခင်၏ ဒုတိယအကြိမ် လူ့ဇာတိခံယူခြင်းကို လက်ခံနိုင်သောသူ အားလုံးသည် နိုင်ငံတော်ခေတ်ထဲသို့ ဦးဆောင်ခြင်းခံရမည် ဖြစ်သည့်အပြင်၊ ဘုရားသခင်၏ လမ်းပြမှုကို ကိုယ်တိုင်ကိုယ်ကျ လက်ခံလာနိုင်လိမ့်မည်။”(နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဤအရာကို ဖတ်ပြီးနောက် ကျွန်မက “ဘုရားသခင်ရဲ့ ဒုတိယ လူ့ဇာတိခံယူခြင်းက ကျေးဇူးတော်ခေတ်ရဲ့ အမှုတော်ကို အဆုံးသတ်စေခဲ့တယ်၊ ဘုရားသခင်က ကျေးဇူးတော် ခေတ်ထဲက အသင်းတော်တွေမှာ အလုပ်မလုပ်တော့တာများ ဖြစ်နိုင်လား။ ငါတို့တွေ အခု နိုင်ငံတော်ခေတ်ထဲကို ဝင်ရောက်ခဲ့ပြီလား” ဟု တွေးဆခဲ့ သည်။ ဤနေရာတွင်ဖော်ပြထားသည်မှာ “ဘုရားသခင်၏ ဒုတိယအကြိမ် လူ့ဇာတိခံယူခြင်းကို လက်ခံနိုင်သောသူ အားလုံးသည် နိုင်ငံတော်ခေတ်ထဲသို့ ဦးဆောင်ခြင်းခံရမည် ဖြစ်သည့်အပြင်၊ ဘုရားသခင်၏ လမ်းပြမှုကို ကိုယ်တိုင်ကိုယ်ကျ လက်ခံလာနိုင်လိမ့်မည်။” ဟူ၍ဖြစ်ပါသည်။ ကျွန်မခင်ပွန်း၊ သားနှင့် သူ၏ဇနီးဖြစ်သူတို့က အနန္တတန်ခိုးရှင် ဘုရားသခင်၏ အမှုတော်ကို လက်ခံခဲ့ပြီးကတည်က၊ တကယ်ကို ပြောင်းလဲခဲ့ကြသည်။ သူတို့ အမှန်တကယ် ယုံကြည်နေကြသည့် အနန္တတန်ခိုးရှင်ဘုရားသခင်သည် ပြန်ကြွလာသည့် သခင်ယေရှု ဖြစ်နေနိုင်ပါသလား။ သူတို့က ဘုရားသခင်ရဲ့ ခြေလှမ်းများကို အမှန်တကယ် လိုက်လျှောက်ပြီး ဘုရားသခင၏ ကိုယ်တိုင်ကိုယ်ကျ လမ်းညွှန်ခြင်းများကို လက်ခံနေကြတာ ဖြစ်နိုင်ပါသလား။ သို့မဟုတ်ပါက၊ သူတို့သည် သမ္မာတရား များစွာ မည်သို့နားလည် သဘောပေါက် နိုင်ပြီး၊ မည်သို့များစွာ ပြောင်းလဲနိုင် ခဲ့သနည်း။ ဤသည်မှာ သန့်ရှင်းသောဝိညာဉ်တော်၏ အမှုတော်မပါပဲနှင့် မိမိကိုယ်ကို မှီခိုခြင်းအားဖြင့် ရရှိနိုင်သည့် အရာမျိုး မဟုတ်သည့် အတွက်ကြောင့်၊ သန့်ရှင်းသောဝိညာဉ်တော်၏ အမှုတော်မှ ရလဒ်ဖြစ် ရမည်...ကျွန်မ ဤကဲ့သို့ တွေးမိရုံရှိသေးသည့် အချိန်တွင် ကျွန်မခင်ပွန်းက အိမ်သို့ပြန်လာသည်ကို ကျွန်မရုတ်တရက်မြင်လိုက်ရသည်။ ကျွန်မသည် ထိုစာအုပ်ကို သူ့နေရာနှင့် သူ အလျင်အမြန် ပြန်ထားခဲ့ပြီး၊ “ငါဒီစာအုပ် ဖတ်နေတယ် ဆိုတာသူသိလို့ မဖြစ်ဘူး။ သိသွားရင် သူငါ့ကို ရယ်လိမ့်မယ်” ဟု တွေးခဲ့သည်။

နောက်တစ်နေ့တွင် ကျွန်မခင်ပွန်းက အစည်းအဝေးတစ်ခုတက်ရန် အပြင်သို့ထွက်သွားခဲ့ပြီး ကျွန်မသည် ထိုစာအုပ်ကို တစ်ဖန်ထုတ်၍ စတင်ဖတ်ရှုပြန်သည်။ ကျွန်မသည် ဤကျမ်းပိုဒ်တစ်ပိုဒ်ကို ဖတ်ရှုခဲ့ရပါသည် “ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီး ဖြစ်သဖြင့်၊ ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူပြီဖြစ်ပြီး၊ ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ပြီဖြစ်သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။”(နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဤကျမ်းပိုဒ်ကို ဖတ်ရှုပြီးနောက် ကျွန်မသည် ၎င်းကို နားလည်သဘောပေါက်ရန် ကြိုးစားခဲ့သည်။ သခင်ယေရှုက ကားတိုင်တင်ခံရခြင်းဖြင့် လူသားမျိုးနွယ်တစ်ရပ်လုံးကို ရွေးနှုတ်ခဲ့သော်လည်း ကိုယ်တော်သည် လူသား၏ ဖောက်ပြန် ပျက်စီးသည့် စိတ်သဘောထားများကို သုတ်သင်ဖယ်ရှင်းခဲ့ခြင်း မရှိပဲ လူသားတို့အတွင်း၌ ၎င်းတို့၏ အပြစ်ရှိသည့် သဘာဝက ကျန်ရှိခဲ့သည်။ ဤသည်မှာ အကြွင်းမဲ့ မှန်ကန်ပါသည်။ သခင့်ကို ယုံကြည်ကြသူများအတွက်မူ၊ ကျွန်မတို့သည် သခင့်သွန်သင်ချက်များကို မထိန်းသိမ်းနိုင်သည့်အပြင်၊ လိမ်ညာခြင်း၊ လှည့်စားခြင်း နှင့် နေ့စဉ်နေ့တိုင်း ကျွန်မတို့ အပြစ်လုပ်ကြပြီး၊ ထို့နောက် ဝန်ချတောင်းပန်ကြပြန်သည့်အပြင် အပြစ်၏ချည်နှောင်မှုများမှ မိမိကိုယ်ကို လွတ်မြောက်အောင် လုပ်နိုင်သည့် ခွန်အားမရှိပဲနှင့် အပြစ်ကိုသာ အဆက်မပြတ်လုပ်နေကြသည်။ ဤသည်မှာ ငြင်းဆန်မရသည့် အချက်တစ်ခု ဖြစ်ပါသည်။ ထိုအခိုက်အတန့်တွင် ကျွန်မသည် သမ္မာကျမ်းစာထဲမှ ဘုရားသခင်၏ နှုတ်ကပတ်တော်များဖြစ်သည့် “ငါသည် သန့်ရှင်းသောကြောင့်၊ သင်တို့သည် သန့်ရှင်းခြင်း ရှိရကြမည်။” (ဝတ်ပြုရာကျမ်း ၁၁:၄၅-၄၆) ဆိုသည်ကို တွေးမိပါသည်။ ဘုရားသခင်က ကျွန်မတို့အား သန့်ရှင်းစေရန် တောင်းဆိုသော်လည်း၊ ကျွန်မတို့သည် မကြာခဏ အပြစ်လုပ်ကာ၊ ဘုရားသခင်ကို ဘဝင်မကျဖြစ်စေသည်။ ထိုသည်မှာ မည်သို့များ သန့်ရှင်းခြင်း ဖြစ်သနည်း။ ဘုရားသခင်သည် သန့်ရှင်းပြီးလျှင်၊ ထို့ထက်ပို သည်မှာ ဘုရားသခင်၏ နိုင်ငံတော်ကိုလည်း စွန်းထင်းအောင် လုပ်ဆောင်၍ မရနိုင်ပါ။ သို့ပါက မကြာခဏ အပြစ်လုပ်နေသည့် ကျွန်မတို့သည် ကောင်းကင် နိုင်ငံတော်သို့ မည်သို့ဝင်ရောက်နိုင်မည်နည်း။ ဤအကြောင်းကို တွေးရင်းဖြင့် ကျွန်မသည် ဆုံးရှုံးမှု၏ အသိစိတ်ကို ခံစားခဲ့ရပြီး ထိုစာအုပ်ကို ဆက်လက်ဖတ်ရှုခဲ့ပါသည်။ “စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။” နောက်ဆုံးသော ကာလမှ အနန္တတန်ခိုးရှင်ဘုရားသခင်၏ အမှုတော်သည် လူ့ဇာတိဖြင့် ပြန်ကြွလာသည့် သခင်ယေရှုပြုတော်မူသည့် အမှုတော်ထက်ပင် ပိုမိုကြီးမား နေနိုင်ပါသလား။ အနန္တတန်ခိုးရှင် ဘုရားသခင်၏ တရားစီရင်ခြင်းကို လက်ခံခြင်းနှင့် တွေ့ကြုံခံစားခြင်းတို့ဖြင့်သာလျှင် ကျွန်မတို့သည် မိမိကိုယ်ကို အပြစ်မှ ဖယ်ရှားနိုင်ပြီး၊ သန့်စင်ခြင်းကို ခံရကာ ပြောင်းလဲ နိုင်ပါသလား။ ကျွန်မခင်ပွန်း နှင့် ချွေးမတို့ထဲက ပေါ်ပေါက်ခဲ့သော ပြောင်းလဲမှုများသည် အနန္တတန်ခိုးရှင်ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်း အမှုတော်တို့ကို ၎င်းတို့ တွေ့ကြုံခံစားရခြင်းမှ လာခြင်း ဖြစ်နိုင်ပါသလား။ ကျွန်မခင်ပွန်း၊ သားနှင့် သူ့ဇနီးတို့သည် ဘုရားသခင်ကို ယုံကြည်ခဲ့သည်မှာ အချိန်တိုလေးသာ ရှိသော်လည်း သမ္မာတရားအချို့ကို နားလည်လာခဲ့ကြသည်၊ သူတို့သည် သူတို့၏ကိုယ်ပိုင် ဖောက်ပြန်ပျက်စီး သည့် စိတ်သဘောထားများကို နားလည်သဘောပေါက်သည့် အကြောင်း ဆွေးနွေးနိုင်ကြသည်၊ သူတို့ကို အမှုကိစ္စများဖြစ်ပေါ်သည့်အခါတွင် ဘုရားသခင်၏ အလိုတော်ကို ရှာဖွေနိုင်ကြပြီး လက်တွေ့ လုပ်ဆောင်ရန် လမ်းကြောင်းကို ရှာဖွေနိုင်ကြသည်။ အခြားတစ်ဖက်တွင်မူ ကျွန်မက သခင့်ကို နှစ်ပေါင်းများစွာ ယုံကြည်ခဲ့သော်လည်း တစ်စုံတစ်ယောက်က ဘုရားသခင်၌ ယုံကြည်ခြင်းဆိုသည်မှာ မည်သည့်အရာ အတိအကျ ဖြစ်ကြောင်း သို့မဟုတ် ဘုရားသခင်၏ အလိုတော်ဆိုသည်မှာ မည်သည့် အရာအတိအကျဖြစ်ကြောင်း မေးလာခဲ့ပါက၊ ရိုးသားစွာပြောရလျှင် ကျွန်မ ပြောနိုင်မည် မဟုတ်ပါ။ ကျွန်မစိတ်သဘောထား တစ်စုံတစ်ရာ ပြောင်းလဲမှု အကြောင်း ပြောဖို့ဆိုလျှင် ပိုဝေးပါသေးသည်။ မိမိကိုယ်ကို သူတို့နှင့် နှိုင်းယှဉ်တွေးတောကာ၊ ကျွန်မ အမှန်တကယ်ပင် ရှက်မိပါသည်။ ယခု အခါတွင် ကျွန်မသည် နောက်ဆုံးသောကာလမှ အနန္တတန်ခိုးရှင် ဘုရားသခင်၏ အမှုတော်ကို လေးနက်စွာ စုံစမ်းစစ်ဆေးရတော့မည့် သဘောရှိနေပါသည်။

ထိုအချိန်မှစတင်ကာ၊ နေ့စဉ်နေ့တိုင်း ကျွန်မသည် “နှုတ်ကပတ်တော်သည် လူ့ဇာတိ၌ ပေါ်လာ၏” ဆိုသည့် စာအုပ်ကို ကျွန်မခင်ပွန်း နောက်ကွယ်တွင် တိတ်တဆိတ် ဖတ်ရှုခဲ့ပြီး၊ ကျွန်မ ပို၍ ဖတ်ရှုလေ၊ ကျွန်မနှလုံးသားသည် ပိုမိုအားတက်လာလေဖြစ်ကာ၊ ထိုစာအုပ်ကို ဖတ်ရှုရ သည်ကိုလည်း ပိုမိုပျော်မွေ့ လာခဲ့ပါသည်။ တစ်ခါတစ်ရံတွင် ကျွန်မ၏ အသင်းတော် အစည်းအဝေးများကို တက်ရောက်လိုခြင်း မရှိပဲနှင့် နေအိမ်တွင် နေကာ ဤစာအုပ်ကိုသာ ဖတ်ရှုလိုသည်။ တစ်ကြိမ်တွင် ကျွန်မသည် အနန္တတန်ခိုးတော်ရှင်ဘုရားသခင်၏ ဤနှုတ်ကပတ်တော်များ ကို ဖတ်ရှုခဲ့ရပါသည်။ “ဖြောင့်မတ်ခြင်းတရားကို ဆာငတ်ခင်မွတ်သော သူတို့နှင့် စိတ်ရင်းမှန်ဖြင့် ရှာဖွေသောသူတို့ကို ငါသည် ဧကန်မုချ အလင်းပေးကာ ဉာဏ်အလင်းပေးမည်။ ငါသည် ဝိညာဉ်လောက၏ နက်နဲမှုများနှင့် ရှေ့ဆက်ရမည့်လမ်းကို သင်တို့အားလုံးအား ပြသမည်၊ သင်တို့အနေဖြင့် အသက် ရင့်ကျက်မှုကို ရရှိပြီး၊ ငါ၏ အသုံးပြုခြင်းအတွက် သင့်တော်နိုင်ကြဖို့အလို့ငှာနှင့် ဧဝံဂေလိအမှုသည် အဟန့်အတားမရှိဘဲ မကြာမီ ရှေ့ဆက်နိုင်ဖို့အလို့ငှာ သင်တို့၏ဖောက်ပြန်ပျက်စီးသော စိတ်သဘောထားအဟောင်းများကို ဖြစ်နိုင်သမျှမြန်မြန် သင်တို့ကို ငါစွန့်ပစ်စေမည်။ ထိုအခါမှသာ ငါ၏ အလိုတော်သည် အားရကျေနပ်လိမ့်မည်၊ ထိုအခါမှသာ ဘုရားသခင်၏ နှစ်ခြောက်ထောင် စီမံခန့်ခွဲမှု အစီအစဉ်သည် ဖြစ်နိုင်သမျှ အတိုတောင်းဆုံးသောအချိန်တွင် ပြီးမြောက်လိမ့်မည်။ ဘုရားသခင်သည် နိုင်ငံတော်ကို ရရှိလိမ့်မည်ဖြစ်ပြီး ကမ္ဘာမြေသို့ ကြွဆင်းလာကာ ငါတို့အတူတကွ ဘုန်းတော်ဝင်စားကြမည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၈)) ဤနှုတ်ကပတ်တော်ကို ဖတ်ရှုပြီးနောက် ကျွန်မသည်၊ “ဖြောင့်မတ်ခြင်းပါရမီကို ဆာငတ်ခင်မွတ်သော သူတို့သည် မင်္ဂလာရှိ ကြ၏။ အကြောင်းမူကား၊ ထိုသူတို့သည် ဝပြောခြင်းသို့ ရောက်ကြ လတံ့။” (ရှင်မဿဲခရစ်ဝင် ၅:၆) ဟူသော သခင်ယေရှု၏ နှုတ်ကပတ်တော်များကို မတွေးပဲမနေနိုင်ခဲ့ပါ။ ကျွန်မပိုဖတ်လေ၊ အနန္တတန်ခိုးရှင်ဘုရားသခင်၏ နှုတ်ကပတ်တော်များ နှင့် သခင်ယေရှု၏ နှုတ်ကပတ်တော်များသည် တူညီသော အရင်းအမြစ်ရှိကြသည်ဟု ကျွန်မပိုခံစားရလေ ဖြစ်ပါသည်။ နှစ်ဦးလုံး၏ နှုတ်ကပတ်တော်များ၌ သြဇာအာဏာ နှင့် တန်ခိုးတို့ ပါရှိပြီးလျှင်၊ ထို့ကြောင့် ကျွန်မအတွက်မူ အနန္တတန်ခိုးရှင်ဘုရားသခင်သည် အမှန်တကယ်ပင် ပြန်ကြွလာသည့် သခင်ယေရှု ဖြစ်သည်မှာ အလွန်အမင်း ဖြစ်နိုင်ချေရသော သဘောရှိနေပါသည်။ ဤအကြောင်းတွေးရင်းဖြင့် ကျွန်မမှာ အံ့အားသင့်ခဲ့ရသည်။ ဤအချက်သည် မှန်ကန်ပါက နောက်ဆုံးသောကာလမှ အနန္တတန်ခိုးရှင်ဘုရားသခင်၏ အမှုတော်ကို အလျင်အမြန် လက်ခံရမည်။ အကြောင်းမှာ ကျွန်မသည် လက်ခံရန် အဆက် မပြတ် ငြင်းဆန်ခဲ့ပါက၊ ဘုရားသခင်၏ အမှုတော်အားဖြင့် ချန်ရစ်ခြင်းကို ခံရမည်ဖြစ်သောကြောင့်ပင်တည်း။ သို့သော်လည်း ဤအကြောင်းကို ကျွန်မ မိသားစုကို မည်သို့ပြောပြရမည်နည်း။ အတိတ်တွင် သူတို့က ကျွန်မကို ဧဝံဂေလိတရား များစွာ ဟောကြားခဲ့ကြသော်လည်း၊ ကျွန်မအမြဲတမ်း လက်ခံရန် ငြင်းဆန်ခဲ့သည်။ ကျွန်မက ယခုအချိန်ကျမှ နောက်ဆုံးသော ကာလမှ အနန္တတန်ခိုးရှင်ဘုရားသခင်၏ အမှုတော်ကို လက်ခံလိုကြောင်း ပြောပါက၊ သူတို့က ကျွန်မကို မည်သို့ ထင်မြင်ကြမည်နည်း။ ကျွန်မက ချီတုံချတုံဖြစ်ရာတွင် အချိန်ဆွဲနေခဲ့သည်နှင့်အညီ၊ ဘုရားသခင်သည် ကျွန်မအတွက် လမ်းတစ်ခု ဖွင့်ပေးတော်မူခဲ့သည်။

တစ်နေ့တွင် ကျွန်မချွေးမနှင့် အသင်းတော်မှ သူမညီအစ်မများ ထဲမှတစ်ဦးက ကျွန်မကို ဧဝံဂေလိတရား ဟောကြားရန် ရောက်လာခဲ့သည်။ ဤသည်မှာ ဘုရားသခင်ပေးသည့် အခွင့်အလမ်းဖြစ်သည်ကို ထိုအချိန်က သိခဲ့သောကြောင့်၊ ကျွန်မ သူတို့နှင့် ရိုးသားစွာ၊ “အမှန်တော့ အမေက အနန္တတန်ခိုးရှင်ဘုရားသခင်ရဲ့ နှုတ်ကပတ်တော် အများကြီးကို တိတ်တဆိတ် ဖတ်နေခဲ့တာ၊ ပြီးတော့ ဒီနှုတ်ကပတ်တော်တွေဟာ ဘုရားသခင်ဆီကလာတယ်လို့ အမေခံစားရတယ်။ ဒီလိုမျိုး သြဇာအာဏာနဲ့ တန်ခိုးကို ယူဆောင်လာတဲ့ ဒီနှုတ်ကပတ်တော်တွေကို ဘယ်လူတစ်ယောက် ကမှ ပြောနိုင်မှာ မဟုတ်ဘူး” ဟု ပြောဆိုခဲ့သည်။ ကျွန်မချွေးမသည် ကျွန်မ ဤသို့ပြောသည်ကို ကြားရာတွင် အံ့အားသင့်ပြီး ထိုအစ်မကို ကြည့်ကာ ဝမ်းမြောက်ခြင်းဖြင့် ရယ်မောလေသည်။ ကျွန်မက ဆက်ပြီး “ဒါပေမဲ့ အမေနားမလည်သေးတဲ့ အချက်တစ်ခုတော့ ရှိတယ်။ သခင်ယေရှုက ‘ထိုအခါ လူသားသည် ကြီးစွာသောဘုန်းတန်ခိုးအာနုဘော်ကို ဆောင်လျက်၊ မိုးတိမ်ကို စီးလျက် ကြွလာသည်ကို မြင်ရကြလိမ့်မည်။’ (ရှင်လုကာခရစ်ဝင် ၂၁:၂၇) လို့ ပရောဖက်ပြုတော်မူခဲ့တယ်။ အမေတို့ ယုံကြည်သူတွေ အားလုံးက သခင်ယေရှုပြန်ကြွလာ ပြီးတော့ အမေတို့ကြားထဲကို တိမ်ဖြူပေါ်ကနေ ဆင်းသက်လာမဲ့ အရေးကို တောင့်တနေကြတယ်၊ ဒါပေမဲ့ သမီးတို့ပြောတော့ သခင်က ပြန်ကြွလာပြီးတော့၊ အနန္တတန်ခိုးရှင်ဘုရားသခင်က ပြန်ကြွလာတဲ့ သခင်ယေရှု ဖြစ်တယ်လို့ဆိုတယ်။ ဒါဆို အမေတို့တွေ သခင့်ကို တိမ်ဖြူပေါ်ကကြွလာတာကို ဘာလို့မတွေ့ခဲ့ရတာလဲ။ အမေ့ကို ကျေးဇူးပြုပြီး ဒီအကြောင်းလေး မိတ်သဟာယပြုကြပါဦး” ဟု ပြောခဲ့သည်။

ထိုညီမဖြစ်သူက လေးနက်စွာဖြင့် “ဘုရားသခင်ကို ကျေးဇူးတင် ပါတယ်။ ကျွန်မတို့ သိကြတဲ့အတိုင်းပဲ၊ သခင်ပြန်ကြွလာမှာကို ပရောဖက်ပြု ထားတဲ့ကျမ်းချက်တွေ သမ္မာကျမ်းစာထဲမှာ အများကြီးရှိပါတယ်။ ဒါပေမဲ့ ကျွန်မတို့ သေချာဖတ်မယ်ဆိုရင်၊ သခင်ပြန်ကြွလာမှာကို ကွဲပြားတဲ့ နည်းလမ်းနှစ်ခုနဲ့ ပရောဖက်ပြုထားတာကို တွေရမှာပါ။ တစ်ခုက ရှင်လုကာ ၂၁:၂၇ ထဲမှာ ‘ထိုအခါ လူသားသည် ကြီးစွာသောဘုန်းတန်ခိုးအာနုဘော်ကို ဆောင်လျက်၊ မိုးတိမ်ကို စီးလျက် ကြွလာသည်ကို မြင်ရကြလိမ့်မည်။’ လို့ ပြောထားတဲ့အတိုင်းပဲ သခင်က တိမ်ပေါ်ကနေ ပွင့်ပွင့်လင်းလင်း လာမှာဖြစ်ပြီးတော့၊ မျက်လုံးတိုင်းကလည်း ကိုယ်တော့်ကို တွေ့မြင်ကြမယ်။ တခြားနည်းလမ်းကတော့ သခင်က သူခိုးလိုပဲ ဘယ်သူမှမသိအောင် တိတ်တဆိတ်လာမယ်လို့ ရှင်မဿဲ ၂၄:၃၆ မှာ ‘ထိုအချိန်နာရီကိုကား အဘယ်သူမျှမသိ။ ကောင်းကင်တမန် မသိ။ ငါ့ခမည်းတော်တပါးတည်းသာ သိတော်မူ၏။’ သခင့်ပြန်ကြွလာခြင်းက အဆင့်နှစ်ဆင့် နဲ့ ဖြစ်ပေါ်မယ်ဆိုတာ သိနိုင်ပါတယ်။ ပထမက ကိုယ်တော်က တိတ်တဆိတ်လာမယ်၊ ပြီးတော့ ကိုယ်တော်ရဲ့အမှုတော် အဆင့်တစ်ဆင့်ကို ပြုပြီးတဲ့နောက်မှာ ကိုယ်တော်ပြန်ကြွလာတာကို လူတိုင်းသမယ်။ အမေပြောတဲ့ အကြောင်းက သခင်ပွင့်ပွင့်လင်းလင်း ကြွတော်မူမှာကို ပရောဖက်ပြုထားတာ ဖြစ်တယ်၊ အမှန်ကတော့ ကျွန်မတို့က ပြည့်စေလျက်ရှိတဲ့ သခင်တိတ်တဆိတ် ကြွတော်မူမဲ့ပရောက်ဖက်ပြုခြင်း အဆင့်ထဲကို ရောက်နေကြတာပါ။ ဒီအဆင့်မှာ ဘုရားသခင်က လူ့ဇာတိကိုခံယူပြီးတော့ ကိုယ်တော်ရဲ့ အမှုတော်ကို ပြုပြီး လူသား မျိုးနွယ်ကို ကယ်တင်မဲ့ အဆင့်ဖြစ်တယ်။ ဘုရားသခင်က လူ့ဇာတိအားဖြင့် အမှုတော်ပြုပြီးတဲ့အချိန်ကျမှ လူတိုင်းက ကိုယ်တော့်ကို တွေ့မြင်ကြရဖို့ ပွင့်ပွင့်လင်းလင်းကြွလာတော်မူမှာဖြစ်တယ်...” ဟု ပြောခဲ့ပါသည်။

ကျွန်မနှလုံးသားသည် ထိုညီမ၏ မိတ်သဟာယပြုခြင်းကို ကြားပြီး နောက်တွင် အလင်းရခဲ့ပါသည်။ ပြီးနောက် ကျွန်မက “အမှန်မှာ တော့ သခင်က နည်းလမ်းနှစ်မျိုးနဲ့ ပြန်ကြွလာမှာဖြစ်တယ်လို့ သမ္မာကျမ်းစာထဲမှ ပရောဖက်ပြုထားခဲ့တာပဲကိုး၊ ပထမတော့ ကိုယ်တော်က တိတ်တဆိတ်ပြန် ကြွလာမှာဖြစ်ပြီး နောက်ပိုင်းမှာ ကိုယ်တော်က ပွင့်ပွင့်လင်းလင်း ပြန်ကြွလာမှာ ဖြစ်တယ်။ ဒါကတကယ့်ကို နက်နဲမှုတစ်ခုပဲ။ ကျွန်မလည်း သမ္မာကျမ်းစာကို ဖတ်နေခဲ့တာ နှစ်ပေါင်းများစွာ ကြာခဲ့ပြီ။ ဒါဆို ကျွန်မဒါကို ဘယ်လိုလုပ်ပြီး လုံးဝရှာဖွေမတွေ့ရှိခဲ့တာပါလိမ့်။ ဒါပေမဲ့ အခုတွေးလိုက် တော့၊ ဒါက တကယ့်ကို အမှန်ပဲဆိုတာ ကျွန်မသေချာတယ်” ဟု တွေးခဲ့သည်။

ကျွန်မချွေးမက “အမေ၊ အနန္တတန်ခိုးရှင်ဘုရားသခင်က လူ့ဇာတိထဲမှာ လူသားတွေကို တရားစီရင်ဖို့နဲ့ သန့်စင်ဖို့ ကိုယ်တော်ရဲ့ အမှုတော်ကိုပြုတဲ့ အချိန်က ဘုရားသခင် တိတ်တဆိတ် ကြွတော်မူတဲ့အဆင့် ဖြစ်တယ်၊ ပြီးတော့ ဘုရားသခင်က လူတွေကို ဖော်ထုတ်ပြီးစေပြီး၊ ကျွန်မတို့ တစ်မျိုး ချင်းစီကို သူ့အမျိုးနဲ့သူ သီးသန့်ခွဲထုတ်တဲ့အချိန်လည်း ဖြစ်တယ်။ ဒီသမ္မာ တရားရဲ့ ရှုထောင့်ကို ပိုမိုနားလည်စေဖို့၊ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကို ဖတ်ကြရအောင်နော်” ဟု ကျွန်မကို ပြောရင်းဖြင့်၊ သူမက “ငါပြောသည့် အရာကို များစွာသော လူတို့သည် ဂရုမစိုက်ဘဲနေကောင်းနေနိုင်သည်၊ သို့သော် ယေရှုသည် ဖြူသောမိုးတိမ်စီးကာ ကောင်းကင်ဘုံမှ ဆင်းသက်လာသည်ကို သင်တို့မျက်စိဖြင့်တွေ့သည့်အခါ၊ ဤသည်မှာ ဖြောင့်မတ်ခြင်း၏နေမင်း လူသိရှင်ကြား ပေါ်ထွက်လာခြင်းဖြစ်လိမ့်မည်ဟု သန့်ရှင်းသူများဟုဆိုသော ယေရှု၏နောက်သို့ လိုက်သူတိုင်းကို ငါပြောလိုသေး၏။ သင့်အတွက် ထိုအချိန်သည် အလွန်စိတ်လှုပ်ရှားဖွယ် ကောင်းသည့်အချိန်တစ်ခု ဖြစ်ကောင်းဖြစ်နိုင်သည်၊ သို့သော် ယေရှု ကောင်းကင်ဘုံမှ ဆင်းသက်သည်ကို သင် မျက်မြင်ကြုံတွေ့ချိန်သည် အပြစ်ပေးခံရရန် သင် ငရဲသို့ ဆင်းသည့်အချိန်လည်း ဖြစ်သည်ကို သင်သိသင့်သည်။ ယင်းသည် ဘုရားသခင်၏ စီမံခန့်ခွဲမှုအစီအစဉ် အဆုံးသတ်ချိန် ဖြစ်လိမ့်မည်ဖြစ်ပြီး ဘုရားသခင်က ကောင်းသောသူများကို ဆုလာဘ်ချီးမြှင့်ကာ ဆိုးယုတ်သောသူများကို အပြစ်ပေးသည့်အချိန် ဖြစ်လိမ့်မည်။ အကြောင်းမှာ သမ္မာတရား၏ ဖော်ပြချက်သာရှိသည့် အချိန်တွင်၊ လူသည် နိမိတ်လက္ခဏာများကို မမြင်မီ ဘုရားသခင်၏ တရားစီရင်ခြင်း အမှု ပြီးဆုံးပြီးဖြစ်လိမ့်မည် ဖြစ်သောကြောင့်တည်း။ သမ္မာတရားကိုလက်ခံပြီး၊ နိမိတ်လက္ခဏာများကို မရှာဖွေသကဲ့သို့၊ ထိုသို့ဖြင့် သန့်စင်ခံရပြီးသူများသည် ဘုရားသခင်၏ပလ္လင်ရှေ့သို့ ပြန်လာကြပြီး ဖြစ်လိမ့်မည်ဖြစ်ကာ ဖန်ဆင်းရှင်၏ ထွေးပိုက်မှုထဲသို့ ဝင်ရောက်ရပြီးဖြစ်လိမ့်မည်။ ‘ဖြူသော မိုးတိမ်မစီးသည့် ယေရှုသည် ယေရှု အယောင်ဆောင်သောသူ ဖြစ်သည်’ ဟု မလျှော့တမ်း ယုံကြည်ကြသူများသည်သာ ထာဝရအပြစ်ဒဏ်ပေးခြင်း ခံရမည်ဖြစ်သည်၊ အဘယ်ကြောင့်ဆိုသော် ၎င်းတို့သည် နိမိတ် လက္ခဏာများပြသော ယေရှု၌သာ ယုံကြည်ကြပြီး၊ ပြင်းထန်သည့် တရားစီရင်မှုကို ကြေညာကာ စစ်မှန်သော အသက်လမ်းခရီးကို ထုတ်ပြန်သော ယေရှုကို အသိအမှတ်မပြုကြသောကြောင့် ဖြစ်သည်။ ထို့ကြောင့် ယေရှုသည် ဖြူသောမိုးတိမ်စီးကာ လူပုံအလယ်တွင် ပြန်ကြွလာချိန်တွင် ၎င်းတို့ကို ကိုင်တွယ်ဖြေရှင်းသည်သာ ဖြစ်နိုင်ပေသည်။ ၎င်းတို့သည် ခေါင်းမာလွန်း၏။ မိမိတို့ကိုယ်ကိုယ် ယုံကြည်စိတ်များလွန်းသည်၊ မာနထောင်လွှားလွန်းကြလေသည်။ ထိုသို့သော ကိုယ်ကျင့်တရားပျက်သူများကို ယေရှုက မည်သို့ဆုလာဘ်ချီးမြှင့်နိုင်မည်နည်း။ ယေရှု၏ ပြန်ကြွလာခြင်းသည် သမ္မာတရားကို လက်ခံနိုင်စွမ်းရှိသူများအတွက် ကြီးမားသည့် ကယ်တင်ခြင်းတစ်ရပ် ဖြစ်သော်လည်း သမ္မာတရားကို လက်ခံနိုင်စွမ်းမရှိသူများအတွက် ယင်းမှာ ပြစ်ဒဏ်စီရင်ခြင်း၏ လက္ခဏာတစ်ရပ်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်) ဟု ဖတ်ပြခဲ့သည်။

ထိုညီမသည် သူမ၏ မိတ်သဟာယပြုခြင်းကို ဆက်ကာ “အနန္တတန်ခိုးရှင်ဘုရားသခင်က သူ့အမှုတော်ကို တိတ်တဆိတ်ပြုတော်မူ ချိန်မှာ၊ နှုတ်ကပတ်တော်တွေနဲ့ လူတွေကို တရားစီရင်ဖို့နဲ့ ပြစ်တင်ဆုံးမဖို့ ဆိုတဲ့ သူ့အမှုတော်ကိုပဲပြုတဲ့အကြောင်းကို ဘုရားသခင်ရဲ့ နှုတ်ကပတ်တော် တွေကနေ ကျွန်မတို့ နားလည်သဘောပေါက်လာရတယ်။ ပြောချင်တာက တော့ ကိုယ်တော်က ကျွန်မတို့အသက်တာမှာ လိုအပ်တဲ့အရာတွေနဲ့ ထောက်ပံ့ပေးဖို့ သမ္မာတရားအားလုံးကို ဖော်ပြတော်မူတယ်။ ပြီးတော့ နောက်ဆုံးသောကာလဘုရားသခင်ရဲ့ အမှုတော်ကို လက်ခံသူအားလုံး နဲ့ ဘုရားသခင်ရဲ့ နှုတ်ကပတ်တော်ရဲ့ ပြစ်တင်ဆုံးမခြင်းနဲ့ တရားစီရင်ခြင်း တို့ကို တွေ့ကြုံခံစားရသူအားလုံး အပြင်၊ သမ္မာတရားကို နားလည် သဘောပေါက်လာပြီးနောက် ဘုရားသခင်ကို သိကျွမ်းလာပြီး အသက်တာ စိတ်သဘောထားတွေ ပြောင်းလဲခဲ့ရသူတွေဟာ ဘေးဒုက္ခတွေမလာခင်မှာ ဘုရားသခင်ရဲ့ စုံလင်စေခြင်းကို ခံရတဲ့ အောင်မြင်သောသူတွေ ဖြစ်တယ်။ ဒီအောင်မြင်သောသူတွေကို စုံလင်စေပြီးတဲ့အခါမှာ ဘုရားသခင်ရဲ့ ကြီးမြတ်တဲ့အမှုတော် ပြီးဆုံးမှာဖြစ်ပြီး ကိုယ်တော် တိတ်တဆိတ် ပြုတော်မူတဲ့ အမှုတော်ကလည်း ပြီးဆုံးမှာ ဖြစ်တယ်။ အဲဒီကျမှ ဘုရားသခင်က တိမ်တွေနဲ့လာပြီးတော့ တိုင်းနိုင်ငံအားလုံးနဲ့ လူအားလုံးကို လူပုံအလယ် ပေါ်ထွန်းတော်မူမယ်။ တစ်ချို့လူတွေက သူတို့ကိုယ်ပိုင် အယူအဆတွေကို မျက်ကန်းလို ဆုပ်ကိုင်ထားတယ်၊ သခင်ယေရှုက တိမ်တွေနဲ့လာမှာကိုပဲ စောင့်မျှော်နေကြပေမဲ့ ကိုယ်တော်က ကိုယ်တော်ရဲ့ လျှို့ဝှက်တဲ့ အမှုတော်ကိုပြုချိန်မှာ ဒီလူအချို့က ဘုရားသခင် ဖော်ပြတဲ့ သမ္မာတရားမှန်သမျှကို လက်ခံဖို့ ငြင်းဆန်ကြတယ်။ ဒီလူတွေအားလုံးက ဘုရားသခင်ကို ဆန့်ကျင်ပုန်ကန်ပြီး၊ အာခံကြတယ်၊ ပြီးတော့ သူတို့က ဘုရားသခင်ဆီကို ပြန်မသွားနိုင်ပဲနဲ့ နောက်ဆုံးကာလက ကိုယ်တော်ရဲ့ ကယ်တင်ခြင်းကို လက်မခံနိုင်ဘူးဆိုရင် သူတို့တွေလည်း ကြီးမားတဲ့ ဘေးဒုက္ခထဲကျရောက်ပြီးတော့၊ ကြီးစွာသော ငိုကြွေးမြည်တမ်းတာနဲ့ အံကြိတ်တာတွေသာ ရှိလိမ့်မယ်။ ဗျာဒိတ်ကျမ်း အခန်းကြီး ၁ ငယ် ၇ မှာ ‘ကြည့်ရှုလော့။ မိုးတိမ်နှင့်တကွ ကြွလာတော်မူသည်ဖြစ်၍၊ ကိုယ်တော်ကို ထိုးဖောက်သော သူတို့နှင့် ရှိသမျှသောသူတို့သည် ကိုယ်တော်ကို ရှုမြင်ရကြလိမ့်မည်။ မြေကြီးသားအမျိုးမျိုးရှိသမျှတို့သည် ကိုယ်တော်ကြောင့် ငိုကြွေးမြည်တမ်းရကြလိမ့်မည်။ မှန်ပေ၏။ အာမင်။’ လို့ ပရောဖက်ပြုထားတယ်။ အဲဒါကိုတွေးကြည့်ပါ။ သခင်က တိမ်တွေနဲ့ ပြန်ကြွလာတဲ့အခါမှာ လူတိုင်းက ကိုယ်တော့်ကို မြင်ကြမယ်၊ ပြီးတော့ လုပ်သင့်တဲ့အရာက ကိုယ်တော်ကြွ လာခြင်းကို ကြီးစွာသော ဝမ်းမြောက်ခြင်းနဲ့ ကြိုသင့်တာပါ။ ဒါဆို လူမျိုး အပေါင်းတို့ ဘာကြောင့် ငိုကြွေးကြရမှာလဲ။ အကြောင်းကတော့ ဘုရားသခင် က ပွင့်ပွင့်လင်းလင်း ကြွလာတဲ့အချိန်မှာ၊ သူတို့ အာခံခဲ့တဲ့ အနန္တတန်ခိုးရှင် ဘုရားသခင်ဟာ ပြန်ကြွလာတဲ့ သခင်ယေရှု အမှန်တကယ် ဖြစ်တာကို တွေ့ရမှာမို့လိုပေါ့၊ ဒါကြောင့် သူတို့မှာ အဲဒီကျမှ ရင်ထုမနာ၊ ငိုယိုဟစ်ကြွေး ပြီး အံမကြိတ်ပဲ ဘယ်လိုလုပ်ပြီး နေနိုင်ကြမှာလဲ” ဟု ပြောသည်။

ထိုညီမ၏ မိတ်သဟာယပြုခြင်းကို ကြားရင်းဖြင့် ကျွန်မ အဆက်မပြတ် ခေါင်းညိတ်ကာ “ဪ၊ အမေအရင်က ဒီကျမ်းပိုဒ်ကို ဘယ်တော့မှ နားမလည်ခဲ့ဘူး။ ပြီးတော့ အမေ့အသင်းတော်က သင်းအုပ်ဆရာကို မေးခဲ့တယ်၊ ဒါပေမဲ့ သင်းအုပ်ဆရာက ရှင်းရှင်းလင်းလင်း မပြောပြပါ ဘူးကွယ်၊ အမှန်တော့ ဒီကျမ်းပိုဒ်က နောက်ဆုံးကာလမှာ အနန္တတန်ခိုးရှင် ဘုရားသခင်ရဲ့ ကယ်တင်ခြင်းကို လက်ခံဖို့ ငြင်းဆန်ပြီး၊ ကိုယ်တော့်ကို အာခံတဲ့သူတွေအားလုံးကို ရည်ညွှန်းထားတာကိုး” ဟု ပြောခဲ့ပါသည်။ ထိုအခိုက်အတန့်တွင် ကျွန်မမိသားစုသည် ကျွန်မကို ဧဝံဂေလိတရား ဟောကြားခဲ့သော်လည်း၊ ကျွန်မက လက်ခံရန်ခုခံပြီး ငြင်းဆန်ခဲ့သည့် အကြိမ်ပေါင်းများစွာကို ပြန်မတွေးဘဲ မနေနိုင်တော့သလို အလွန်ပင် ပူပင်သောက ခံစားခဲ့ရပါသည်။ နောင်တရစွာဖြင့် ကျွန်မက ထိုညီမကို “အမေသာ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကို မဖတ်ခဲ့ ဘူးဆိုရင်၊ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်က အမေ့ နှလုံးသားတံခါးကို ဖွင့်ပေးပြီး သမ္မာတရားကို ရှာဖွေဖို့ နှလုံးသားတစ်စုံကို မပေးခဲ့ဘူးဆိုရင်၊ အမေက ညီအစ်မတို့ရဲ့ မိတ်သဟာယပြုခြင်း နားမထောင်ပဲနဲ့၊ အစွဲအလမ်းကြီးပြီး သခင်ယေရှုက တိမ်ဖြူနဲ့ပြန်ကြွလာပြီး လူတွေရှေ့မှာ ပွင့်ပွင့်လင်းလင်း ပေါ်ထွန်းလာတာကို စောင့်မျှော်နေမိဦးမှာပဲ။ အမေကိုက တကယ်ကို ဉာဏ်မဲ့ပြီး မိုက်မဲတာပါ။ အခုမှသာ ဘုရားသခင်ရဲ့ လျှို့ဝှက်တဲ့ အမှုတော်အဆင့်က အမေတို့ ကယ်တင်ခြင်းရရှိဖို့ရာ ကိုယ့် ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားပြီး၊ ဘုရားသခင်ရဲ့ နှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းတို့ကို လက်ခံဖို့ နှစ်လိုပျော်ရွှင်ဖွယ်ကောင်းတဲ့ အခွင့်အလမ်းတစ်ခုပဲ ဖြစ်တယ်ဆိုတာကို အမေနားလည်သဘောပေါက်ပါပြီ။ ဘုရားသခင်က တိမ်ပေါ်ကနေ ပြန်ကြွလာပြီး လူတွေဆီကို ပွင့်ပွင့်လင်းလင်း ပေါ်ထွန်းလာခဲ့တဲ့အချိန်မှာ ကိုယ်တော့်ကယ်တင်ခြင်း အမှုတော်က ပြီးဆုံးနှင့်နေမှာဖြစ်ပြီး ကိုယ်တော် ကလည်း ကောင်းမြတ်သူတွေကို ဆုလာဘ်ချီးမြှင့်ပြီး၊ ဆိုးညစ်သူတွေကို အပြစ်ဒဏ်ပေးမှာ ဖြစ်တယ်။ ပြီးတော့ အဲဒီလိုဖြစ်တဲ့အချိန်မှာ အမေ့နောင်တက ရုန်းထွက်နိုင်ခဲ့ရင်တောင်၊ အရမ်းကိုနောက်က သွားမှာ ဖြစ်တယ်။ ဘုရားသခင်က အမေ့ကို မစွန့်ပစ်ထားတဲ့အတွက်၊ ကယ်တင်ခြင်း ရရှိဖို့ ဒီအခွင့်ကိုပေးတဲ့အတွက် ဘုရားသခင်ကို ကျေးဇူးတင်ပါတယ်။ အမေ နောက်ဆုံးကာလက အနန္တတန်ခိုးရှင် ဘုရားသခင်ရဲ့ အမှုတော်ကို လက်ခံလိုပါတယ်” ဟု ပြောလိုက်သည်။

ထို့နောက်တွင် ကျွန်မက အနန္တတန်ခိုးရှင်ဘုရားသခင် အသင်းတော်ကို ဝင်ရောက်ဖို့ စတင်တောင်းဆိုခဲ့ပြီး ကျွန်မခင်ပွန်း၊ သားနှင့် ချွေးမတို့ကဲ့သို့ပင် နေ့စဉ်နေ့တိုင်း ဘုရားသခင်၏ နှုတ်ကပတ်တော်များကို ဖတ်ရှုကာ၊ သမ္မာတရားကို မိတ်သဟာယပြု၍ ဘုရားသခင့် နှုတ်ကပတ်တော်များ၏ တရားစီရင်ခြင်း၊ ပြစ်တင်ဆုံးမခြင်း၊ သန့်စင်ခြင်း နှင့် ကယ်တင်ခြင်းတို့ကို တွေ့ကြုံခံစားပါသည်။ အနန္တတန်ခိုးရှင်ဘုရားသခင် အသင်းတော်၏ မိသားစုကြီးတွင် ကျွန်မလည်း စစ်မှန်သည့် အသင်းတော်အသက်တာဖြင့် အသက်ရှင်နေထိုင်ကာ ကျွန်မဝိညာဉ်က ငြိမ်သက်ခြင်း နှင့် ဝမ်းမြောက်ခြင်း တို့ဖြင့် ပြည့်ဝနေပါသည်။ ကျွန်မအတွက် ဘုရားသခင်၏ ကြီးမြတ်သော ချစ်ခြင်းမေတ္တာကို အမှန်တကယ် ခံစားရပါသည်၊ ကျွန်မသည် အလွန် ခံစားချက်မဲ့ခဲ့ပြီး ဘုရားသခင်ကို ကာလရှည်ကြာအောင် စောင့်ဆိုင်းစေ ခဲ့ပါသည်။ ဘုရားသခင်၏ မိသားစုထဲသို့ ပြန်ရောက်ရန် ခြေလှမ်း တစ်လှမ်းချင်းစီတွင် ဦးဆောင်ပြီးလမ်းပြရန် လူအမျိုးမျိုးနှင့် အဖြစ်အပျက် များကို ခရေစေ့တွင်းကျ စီစဉ်ပေးခဲ့သည့်အတွက် ဘုရားသခင် ကို ကျေးဇူးတင်ပါသည်။ ထို့အပြင် ကျွန်မကို မတူညီသောနည်းလမ်းတစ်ခုဖြင့် ကယ်တင်ခြင်းအတွက်လည်း ဘုရားသခင်ကို ကျေးဇူးတင်ပါသည်။ 


၃၉။ သခင် ပြန်ကြွလာခြင်းကို ကျွန်တော် ကြိုဆိုပြီးပြီ

ချွမ်းယန်၊ အမေရိကန် ပြည်ထောင်စု

အမေရိကန် ပြည်ထောင်စုတွင် ၂၀၁၀ ခုနှစ်၏ ဆောင်းရာသီက ကျွန်တော့်ကို အလွန် ချမ်းအေးစေခဲ့သည်။ လေနှင့် နှင်းတို့၏ အရိုးခိုက်အောင် အေးမြမှုအပြင်၊ ပို၍ပင် ဆိုးရွားသည့်အရာမှာ ကျွန်တော့်၏ နှလုံးသားက “အအေးလှိုင်း”တစ်မျိုး ဝင်နှောင့်ယှက်ခံရသကဲ့သို့ ခံစားရခြင်းဖြစ်သည်။ ကျွန်တော်တို့ အိမ်တွင်းအလှဆင် လုပ်ငန်းလုပ်သူများအတွက် ဆောင်းရာသီက နှစ်တစ်နှစ်၏ အခက်ခဲဆုံး အချိန်ကာလဖြစ်သည်။ ဆောင်းရာသီ စတင်သည်နှင့်တပြိုင်နက် အလုပ်ပါးသွားသောကြောင့်ဖြစ်သည်။ ကျွန်တော်တို့၏ အလုပ်များ ဆုံးရှုံးရခြင်းကိုပင် ရင်ဆိုင်ရသည်။ ဤနှစ်သည် အမေရိကန် ပြည်ထောင်စုတွင် ကျွန်တော့်၏ ပထမဆုံး နှစ်ဖြစ်သည်၊ ကျွန်တော်က ဤနိုင်ငံသို့ စတင်ရောက်ရှိလာစဖြစ်ပြီး အရာရာက ကျွန်တော့်အတွက် စိမ်းနေခဲ့သည်။ တိုက်ခန်းတစ်ခု ငှားရမ်းခြင်းဖြစ်စေ အလုပ်တစ်ခု ရှာခြင်းဖြစ်စေ မလွတ်ကူပါ- ပြီးလျှင် ကျွန်တော့်၏ နေ့ရက်များက အခက်အခဲများဖြင့် ပြည့်နေခဲ့သည်။ ကျွန်တော် အဖြစ်အလွန်ဆိုးသည်မှာ ကျွန်တော့်တိုက်ခန်း ငှားရမ်းခကို ပေးဖို့ ငွေချေးခဲ့ရလေသည်။ ဤအကျပ်အတည်းနှင့် ရင်ဆိုင်ရလျက်၊ ကျွန်တော် စိတ်အားငယ်လာခဲ့ပြီး ကျွန်တော့်ဘဝက သည်းခံဖို့ တကယ်ခက်ခဲသည်ဟု ခံစားခဲ့ရသည်။ ညတွင် ရေခဲတမျှ အေးစက်သော နံရံကို ကျွန်တော် မျက်နှာမူရသည်၊ အလွန်ဝမ်းနည်းခံစားရသည်မှာ ငိုသာငိုလိုက်ချင်တော့သည်။ တစ်နေ့တွင်၊ ဝမ်းနည်းမှုနှင့် ပူပန်သောကတို့ဖြင့် နုံးချည့်စွာ အနီးအနားတွင် ကျွန်တော် လမ်းလျှောက်နေစဉ်၊ သခင်ယေရှု၏ ဧဝံဂေလိတရားကို ဖြန့်ဝေနေသည့် လူတစ်ယောက်က ကျွန်တော့်ကို ကဒ်တစ်ခု လက်ကမ်းပေးခဲ့ပြီး၊ “သခင်ယေရှုက မင်းကို ချစ်တယ်။ ညီအစ်ကို၊ ငါတို့ရဲ့ ဘုရားကျောင်းကို လာပြီး သခင့်ရဲ့ ဧဝံဂေလိတရားကို နားထောင်ပါ” ဟု ပြောလေသည်။ ကျွန်တော် ကိုယ့်ဘာသာ စဉ်းစားမိခဲ့သည်- “ခုချိန် ငါ့မှာ ဘာမှလုပ်စရာ မရှိဘူး ထင်ပါတယ်လေ၊ ဒီတော့ ဒါကို သွားနားထောင်တာ ငါ့ကို ဘာမှ ထိခိုက်စရာ မရှိပါဘူး။ ငါ သွားလိုက်တာကောင်းပါတယ်။ ဒါ လုပ်စရာတစ်ခုပဲ။” ထိုသို့ဖြင့်ပင်၊ ဘုရားကျောင်းထဲ ကျွန်တော် ဝင်လိုက်သည်။ သင်းအုပ်ဆရာက သခင်ယေရှု ပြောခဲ့သည့်အရာ တစ်ခုကို ကျယ်ကျယ်လောင်လောင် ဖတ်သည်ကို ကျွန်တော် နားထောင်ရသည်- “ဘုရားသခင်သည် မိမိ၌ တပါးတည်းသော သားတော်ကို စွန့်တော်မူသည့်တိုင်အောင် လောကီသားကို ချစ်တော်မူ၏။” (ရှင်ယောဟန်ခရစ်ဝင် ၃:၁၆) ဤအရာကို ကျွန်တော် ကြားသည့်အခါ၊ သခင့်၏ မေတ္တာဖြင့် နက်နက်ရှိုင်းရှိုင်း တို့ထိခံခဲ့ရသည်။ ကျွန်တော် မည်သို့ ခံစားခဲ့ရသည်ကို ရှင်းရှင်းလင်းလင်း မရှင်းပြနိုင်သော်လည်း သခင့်၏ ချစ်ခြင်းမေတ္တာက စစ်မှန်သည်ဆိုသည်နှင့် ထိုအချစ်က လောကထဲတွင် ရှာတွေ့နိုင်သမျှ မည်သည့်အချစ်ကိုမဆို ကျော်လွန်သည်ဆိုသည်ကို ကျွန်တော် ခံစားနိုင်ခဲ့သည်။ သောကပြွတ်သိပ်နေသော ကျွန်တော့်၏ စိတ်နှလုံးက ကြီးစွာ ဖြေသိမ့်မှုခံစားခဲ့ရသည်။ အကျိုးဆက်အနေဖြင့်၊ သခင်ယေရှုအပေါ် ကျွန်တော့်၏ ယုံကြည်ကိုးစားမှုကို လေးနက်စွာ ထားရှိရန် ကျွန်တော် ဆုံးဖြတ်ခဲ့သည်။ နောက်ပိုင်းတွင်၊ တနင်္ဂနွေနေ့တိုင်း ဝတ်ပြုအစည်းအဝေးများတွင် ကျွန်တော် စိတ်အားထက်သန်စွာ စတင်ပါဝင်ခဲ့ပြီး ကျွန်တော့်၏ စိတ်ပါဝင်စားသော လေ့လာလိုက်စားမှုကြောင့် အသင်းတော်ထဲတွင် ကျွန်တော် လုပ်ဖော်ဆောင်ဖက်တစ်ဦး အလျင်အမြန် ဖြစ်လာခဲ့သည်။

အသင်းတော်ထဲတွင် နှစ်နှစ်ကြာ အစေခံပြီးနောက်၊ သခင်က ကျွန်တော်နှင့်အတူရှိသည်ဟု ကျွန်တော် ခံစားရခြင်းက လျော့သထက် လျော့လာခဲ့သည်။ သမ္မာကျမ်းစာကို ဖတ်သည့်အခါ ဉာဏ်အလင်းပေးမှုကို ကျွန်တော် မခံစားခဲ့ရပါ၊ ကျွန်တော် ဆုတောင်းသည့်အခါ တို့ထိမခံခဲ့ရသလို၊ ဝတ်ပြုအစည်းအဝေးများ တက်ရောက်ခြင်းမှ မည်သည့်အရာကိုမျှ မရရှိသကဲ့သို့ ကျွန်တော် ခံစားခဲ့ရသည်။ ထို့အပြင်၊ အသင်းတော်ထဲက အယောက်တိုင်းက ညတွင် အပြစ်ဝန်ချဖို့သာ နေ့တွင် အပြစ်ပြုသည့် ဘဝတစ်ခုကို ရှင်သန်နေကြပုံနှင့် သင်းအုပ်ဆရာဖြစ်စေ၊ အကြီးအကဲ သို့မဟုတ် သာမန် ယုံကြည်သူများဖြစ်စေ အယောက်တိုင်းက မနာလိုဝန်တိုသော အငြင်းပွားမှုများတွင် ပါဝင်ပတ်သက်ရင်း၊ အုပ်စုများ ဖွဲ့ဖို့ အချင်းချင်း လိမ်လည်လှည့်ဖြားရန် ပေါင်းကြံကြရင်း၊ ကျော်ကြားမှုနှင့် အကျိုးအမြတ်တို့နှင့်ပတ်သက်၍ ခိုက်ရန်ဖြစ်ပွားကာ လောကီအမှုအရာများကို တပ်မက်ရင်းဖြင့် အပြစ်တရားအားဖြင့် မည်သို့ ချည်နှောင်ခံကြရပုံတို့ကို ကျွန်တော် မြင်ခဲ့ရသည်။ ဥပဒေနှင့်ဆန့်ကျင်သော လုပ်ရပ်မျိုးစုံကို ပို၍ပို၍ ကျူးလွန်လာနေကြသည်။ လူမှုအဖွဲ့အစည်းထဲက လူတို့သည် အများအားဖြင့် တစ်နေ့တာ ကုန်ဆုံးသွားသည်နှင့်အမျှ ပို၍ပို၍ အကျင့်ပျက်ပြားလာကြသည်။ ပို၍ ပို၍ ဆိုးယုတ်ကာ တစ်ကိုယ်ကောင်းဆန်လာကြပြီး၊ ကပ်ဘေးများက ကမ္ဘာတစ်ဝှမ်းလုံး ဖြစ်ပျက်နေလေသည်-မြေငလျင်များ၊ အစာခေါင်းပါးခြင်းများနှင့် ကပ်ရောဂါများက စဉ်ဆက်မပြတ် ဖြစ်ပွားနေသည်။ နိမိတ်မျိုးစုံတို့က နောက်ဆုံးသော ကာလရောက်ရှိခဲ့ပြီဖြစ်ကြောင်းနှင့် မကြာခင် သခင်ယေရှု ပြန်ကြွလာတော့မည်ဖြစ်ကြောင်းတို့ကို ထင်ရှားစေခဲ့သည်။ သင်းအုပ်ဆရာများနှင့် အကြီးအကဲများက မကြာခဏ ဤသမ္မာကျမ်းချက်များအကြောင်း ကျွန်တော်တို့ကို ဟောပြောခဲ့ကြပါသည်- “ထိုအခါ သူတပါးက ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟု ဆိုသော်လည်း မယုံကြနှင့်။ အကြောင်းမူကား၊ ခရစ်တော်၏အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။” (ရှင်မဿဲခရစ်ဝင် ၂၄:၂၃-၂၄) သူတို့၏ တရားဒေသနာများထဲတွင်၊ နောက်ဆုံးသော ကာလ၌ ခရစ်တော်၏ အယောင်ကို ဆောင်သောသူများ ပေါ်လာလိမ့်မည်ဟု မဆင်မခြင် အခိုင်အမာဆိုခဲ့ကြပြီး၊ သူစိမ်းများက တရားဟောသည်ကို မည်သည့်နည်းနှင့်မျှ နားမထောင်ရဟု သူတို့က ကျွန်တော်တို့ကို ပြောခဲ့ကြသည်။ သူတို့က ကျွန်တော်တို့ အသင်းတော်ထဲက ယုံကြည်သူများမှလွဲ၍ အခြား ဂိုဏ်ဂဏများမှ ယုံကြည်သူများအားလုံး မှားယွင်းသည်၊ ကျွန်တော်တို့ မိမိဘာသာ အလှည့်စားမခံရစေဖို့နှင့် မှားယွင်းသော လမ်းကြောင်းကို လိုက်လျှောက်ခြင်းဖြင့် အဆုံးမသတ်ရစေဖို့ရန် အခြားလူတို့အကြောင်းကို ခွဲခြားသိမြင်ဖို့ ကျွန်တော်တို့ ဂရုစိုက်ရမည်ဟုပင် သူတို့က ပြောခဲ့ကြသည်။ သင်းအုပ်ဆရာများက ဤပုံစံဖြင့် ဟောပြောသည်ကို ကျွန်တော် မကြာခဏ ကြားရသည့်အတွက်၊ ကျွန်တော် ကိုယ့်ကိုယ်ကိုယ် ပြောမိခဲ့သည်- “သခင့် ကြွရောက်လာခါနီးဖြစ်တဲ့ ဒီအရေးကြီးတဲ့ အခိုက်အတန့်မှာ လမ်းကြောင်းကနေ ငါ မသွေဖည်ရဘူး၊ ပြီးတော့ သခင့်အပေါ် ငါ့ ယုံကြည်ခြင်းကို သေချာထိန်းသိမ်းထားရမယ်။”

၂၀၁၆ ခုနှစ် စက်တင်ဘာ လလယ်ပိုင်း ရက်တစ်ရက်တွင်၊ အစ်မ ကျူထံမှ မမျှော်လင့်သော ဖုန်းခေါ်ဆိုမှုတစ်ခုကို ကျွန်တော် ရရှိခဲ့သည်။ အစ်မကျူသည် ကျွန်တော်တို့အသင်းတော်တွင် အချိန်ကြာပြီဖြစ်သော ယုံကြည်သူတစ်ဦး၊ စိတ်အားထက်သန်သော ရှာဖွေသူတစ်ဦးဖြစ်ပြီး၊ ကျွန်တော်တို့ အမြဲ သင့်မြတ်ကြလေသည်၊ ထို့ကြောင့် သူ့ထံမှ ဖုန်းခေါ်ဆိုမှုတစ်ခု ရ၍ ကျွန်တော် အရမ်းပျော်ခဲ့သည်။ အစ်မ ကျူက ကျွန်တော့်ကို စိတ်လှုပ်ရှားစွာဖြင့်ပြောစဉ်တွင် ကျွန်တော် နားထောင်ခဲ့သည်။ “မောင်လေး၊ နင့်ကို ပြောဖို့ အစ်မမှာ သတင်းကောင်းတစ်ချို့ ရှိတယ်။ သခင်ယေရှုက အနန္တတန်ခိုးရှင် ဘုရားသခင်အဖြစ် ပြန်ကြွလာပြီးပြီ။ ဒီတစ်ခါ လူကို တရားစီရင်ဖို့၊ သန့်စင်စေဖို့နဲ့ ကယ်တင်ဖို့ ဘုရားသခင် လူ့ဇာတိခံလိုက်တာပဲ။” ဤစကားများကို ကြားရခြင်းကြောင့် ကျွန်တော် အတော်အတန် အံ့အားသင့်သွားရပြီး၊ ကျွန်တော် မိမိဘာသာ တွေးမိခဲ့သည်- “အစ်မကျူက သခင့်ရဲ့ လမ်းစဉ်ကို မထိန်းသိမ်းဘူးလား။ တစ်ခြား ဂိုဏ်းဂဏမှာ သူ ပါဝင်လိုက်ပြီလား။ ဘယ်လိုဖြစ်ပြီး သူ အရမ်း မိုက်မဲရတာလဲ။ သင်းအုပ်ဆရာတွေနဲ့ အကြီးအကဲတွေက နောက်ဆုံးသော ကာလမှာ ခရစ်တော် အယောင်ကိုဆောင်တဲ့သူတွေ ပေါ်လာမယ်လို့ ထပ်တလဲလဲ အလေးပေးပြောဆိုကြပြီးပြီပဲ၊ ဒီတော့ ဘာကြောင့် သူက သူတို့ကို နားမထောင်တာလဲ။ သခင် မကြာခင်ကြွလာတော့မယ့် ဒီလို အရေးကြီးတဲ့ အခိုက်အတန့်မှာ ငါတို့က ငါတို့ရဲ့ ယုံကြည်ခြင်းမှာ လမ်းလွဲသွားရင်၊ ဒီနှစ်တွေအားလုံးမှာ ငါတို့ရဲ့ ယုံကြည်ခြင်းကို အချည်းနှီး လက်တွေ့လုပ်ဆောင်ကြပြီပဲ မဟုတ်လား။” ဤရာကို ကျွန်တော် တွေးသည်နှင့်အမျှ၊ အစ်မကျူကို ကျွန်တော်က စိတ်လှုပ်ရှားစွာဖြင့်၊ “အစ်မ၊ ကျမ်းစာထဲမှာ ပြောထားတာက နောက်ဆုံးသော ကာလမှာ အယောင်ဆောင်...”၊ သို့သော် ကျွန်တော် စကားပြီးသည်ကို မစောင့်ဘဲ အစ်မကျူက စကားဖြတ်ပြောလိုက်သည်။ “မောင်လေး၊ သခင်ယေရှုက ‘စစ်ကြောမဆုံးဖြတ်ဖို့’ အစ်မတို့ကို သတိပေးခဲ့တယ်၊ ပြီးတော့ အစ်မတို့အနေနဲ့ ဘုရားသခင်ရဲ့ စီရင်တာကို မခံရဖို့ ကိုယ်နှစ်သက်သလို စစ်ကြောစီရင်တာ မလုပ်ရဘူး။” အစ်မ၏ သတိပေးချက်က သခင့်၏ဤစကားများကို ကျွန်တော့်ကို အမှတ်ရစေခဲ့သည်- “သူတပါး၏အမှု၌ စစ်ကြောဆုံးဖြတ်ခြင်းကို မပြုကြနှင့်။ မပြုလျှင်သင်တို့သည် စစ်ကြောဆုံးဖြတ်ခြင်း နှင့် ကင်းလွတ်ကြလိမ့်မည်။ သူအပါးကို အပြစ်မစီရင်ကြနှင့်။ မစီရင်လျှင်သင်တို့သည် အပြစ်စီရင်ခြင်းနှင့် ကင်းလွတ်ကြလိမ့်မည်။” (ရှင်လုကာခရစ်ဝင် ၆:၃၇) ကျွန်တော် ဘာကိုမျှ ထပ်မံ မပြောရဲတော့ပါ။ သို့သော်၊ သခင့်၏ ပြန်ကြွလာခြင်းကဲ့သို့သော ထိုသို့ အရေးကြီးသည့် အဖြစ်အပျက်တစ်ခုနှင့် ပတ်သက်၍၊ အစ်မကျူနှင့် ကျွန်တော်က မိမိ၏ ကိုယ်ပိုင် အယူအဆများရှိကြပြီး ကျွန်တော်တို့နှစ်ဦးလုံးက အခြားတစ်ဦးကို စည်းရုံးသိမ်းသွင်း ချင်ကြလေသည်။ ထို့ကြောင့် ကျွန်တော်တို့က အလှည့်ကျယူပြီး ကျွန်တော်တို့ ဆိုလိုသည့်အချက်များကို ရှင်းလင်းပြဖို့ ကြိုးစားနေခဲ့ကြသော်လည်း၊ နောက်ဆုံးတွင် ကျွန်တော်တို့ထဲမှ မည်သူမျှ အခြားတစ်ဦးကို မစည်းရုံးနိုင်ခဲ့ကြပါ။

ဤအရာပြီးနောက် တစ်လကျော်အကြာတွင်၊ အစ်မကျူက ကျွန်တော့်ကို အနန္တတန်ခိုးရှင် ဘုရားသခင်၏ နိုင်ငံတော် ဧဝံဂေလိတရားကို ကျွန်တော့်ဆီ ဟောဖို့ ထပ်တလဲလဲ ဖုန်းခေါ်ဆိုမှုများ လုပ်ခဲ့သော်လည်း၊ လက်ခံဖို့ ကျွန်တော် အမြဲငြင်းခဲ့ပြီး၊ ကျွန်တော်တို့ အသင်းတော်ကို ပြန်လာဖို့နှင့် သခင့်ကို ဆက်လက်ယုံကြည်နေဖို့ သူ့ကို တိုက်တွန်းမြဲတိုက်တွန်းခဲ့သည်။ အချိန်ကုန်လွန်သည်နှင့်အမျှ၊ သူသည် အနန္တတန်ခိုးရှင် ဘုရားသခင်၌ သူ၏ ယုံကြည်မှုတွင် အလွန်ခိုင်မာသည်ဆိုသည်နှင့် သူ၏ ယုံကြည်ခြင်းတွင် အနည်းငယ်မျှ ယိမ်းယိုင်လိမ့်မည်မဟုတ်သည်ကို ကျွန်တော် တွေ့ခဲ့ရသည်၊ ထို့ကြောင့် ကျွန်တော့်အနေနှင့် လွှတ်လိုက်ရပြီး သူ့ကို ဖျောင်းဖျဖို့ ကြိုးစားခြင်းကို ရပ်လိုက်သည်။ ကျွန်တော်က၊ “ခုချိန်ကစပြီး၊ သခင်ယေရှုကို ကျွန်တော် ဆက်ယုံကြည်ဦးမှာဖြစ်ပြီး အစ်မရဲ့ အနန္တတန်ခိုးရှင် ဘုရားသခင်ကို အစ်မ ယုံနိုင်တယ်၊ ပြီးတော့ အချင်းချင်းရဲ့ ယုံကြည်မှုကို ကျွန်တော်တို့ ဝင်ရောက်မစွက်ဖက်ဘူး” ဟု ပြောခဲ့သည်။ ထို့နောက်တွင်၊ ဘုရားသခင်၏ နောက်ဆုံးသော ကာလ အမှုတော်ကို သက်သေခံဖို့ အစ်မကျူက ကျွန်တော့်ကို ဖုန်းဆက်သည့်အခါတိုင်း၊ သူ့ကို ရှောင်ရှားဖို့ ကျွန်တော် ဆင်ခြေရှာခဲ့သည်။ ဘုရားသခင်၏ နောက်ဆုံးသော ကာလ အမှုတော်ကို လက်ခံဖို့ ကျွန်တော် ငြင်းမြဲငြင်းနေခဲ့သော်လည်း သူက ကျွန်တော့်ထံ ဧဝံဂေလိတရား ဖြန့်ဝေဖို့ ကြိုးစားခြင်းကို လုံးဝ လက်မလျော့ခဲ့ပါ။

နိုဝင်ဘာလ တစ်မနက် နံနက် ၅ နာရီနောက်ပိုင်း တစ်ခဏအကြာ၊ နေ့အလင်းပင် ရောက်မလာခင်တွင်၊ ကျွန်တော့်အိမ်က တံခါးခေါင်းလောင်းကို တစ်စုံတစ်ဦးက တီးလေသည်။ ကျွန်တော် တံခါးဖွင့်ပြီး အစ်မကျူနှင့် သူနှင့်အတူ အစ်ကိုတစ်ဦးနှင့် အစ်မ တစ်ဦးတို့ကို တွေ့လိုက်ရသည်။ အစ်မကျူကို ကျွန်တော် တွေ့လိုက်ရသည့်အခါ၊ ကျွန်တော် အတော်လေး စိုးရိမ်ကြောင့်ကြမိသွားသည်။ ကျွန်တော် မိမိဘာသာ တွေးမိသည်- “ငါ မင်းနဲ့ ရှင်းသွားပြီ မဟုတ်လား။ ငါ့အိမ်ကို လာဖို့ မင်းက ဘာလို့ ဒီလောက်အဝေးကြီးကို ခရီးနှင်ရသေးတာလဲ။ မင်း ဘာပဲပြောပြော အနန္တတန်ခိုးရှင် ဘုရားသခင်ကို ငါ ယုံမှာမဟုတ်ဘူး။” ကျွန်တော်တို့အချင်းချင်း အသင်းတော်တစ်ခုတည်း၏ အသင်းသားများဖြစ်ခဲ့သည့် နှစ်များအားလုံးကို မမှုဘဲလျက်၊ သူတို့ကို မဖွယ်မရာ စကားအချို့ ကျွန်တော်ပြောပြီး အိမ်ထဲဝင်ခွင့် မပေးခဲ့ပါ။ ကျွန်တော် မည်မျှ စိတ်ပိုင်းဖြတ်ထားသည်ကို အစ်မကျူက မြင်သည့်အခါ၊ စိတ်ညိုးငယ်သည့် အသွင်တစ်ခု သူ၏ မျက်နှာတွင် ပြသပြီး စိတ်ခံစားမှုဖြင့် ဆို့နှင့်သည့်အသံဖြင့် သူက၊ “မောင်လေး၊ မောင်လေးဆီကို နိုင်ငံတော် ဧဝံဂေလိတရား ဖြန့်ဝေဖို့ အစ်မလာရတဲ့အကြောင်းရင်းက အစ်မကို သန့်ရှင်းသော ဝိညာဉ်တော်က တို့ထိခဲ့လို့ပဲ။ ဘုရားသခင်ရဲ့ ချစ်ခြင်းမေတ္တာကြောင့် မဟုတ်ရင်၊ အစ်မရဲ့ မာနကို အစ်မမျိုသိပ်နိုင်မှာမဟုတ်သလို မောင်လေးဆီကို ဧဝံဂေလိတရားကို အကြိမ်ကြိမ် ဖြန့်ဝေဖို့ ကြိုးစားမြဲကြိုးစားနိုင်မှာ မဟုတ်ဘူး။ မောင်လေး၊ သခင်ယေရှုက တကယ်ကို ပြန်ကြွလာပြီးပါပြီ။ ခုချိန်မှာပဲ၊ ဘုရားသခင်ရဲ့ အမှုတော်သစ်ကို လက်ခံပြီးတဲ့ သူတွေအပေါ် သန့်ရှင်းသော ဝိညာဉ်တော်က အလုပ်လုပ်နေတယ်။ သန့်ရှင်းသော ဝိညာဉ်တော်ရဲ့ လုပ်ဆောင်ချက်ကြောင့် မဟုတ်ခဲ့ရင်၊ ဘယ်သူမဆိုက ဒီလောက်ယုံကြည်မှုနဲ့ မောင်လေးဆီကို ဧဝံဂေလိ ဖြန့်ဝေဖို့ စိတ်စွမ်းအား ဘယ်လိုဖြစ်ပြီး ရှိနိုင်မှာလဲ။ မောင်လေးလည်း အစ်မတို့ အသင်းတော်ရဲ့ လက်ရှိအခြေအနေကို မြင်ပြီးသားပဲလေ။ အစ်မတို့ရဲ့ ညီအစ်ကို မောင်နှမတွေအားလုံးက အပြစ်ရဲ့ ချည်နှောင်ခံရလျက် အသက်ရှင်ကြပြီး ထွက်ပြေးလွတ်မြောက်ဖို့ ခွန်အားမရှိကြဘူး။ ဘုရားသခင်က ဒီတစ်ကြိမ်မှာ လူကို တရားစီရင်ဖို့နဲ့ အပြစ်ကနေ အစ်မတို့ကို ဖယ်ရှားပြီး အစ်မတို့ကို သန့်စင်တဲ့ အမှုတော်ကို ဆောင်ရွက်ဖို့ ကြွလာပြီဖြစ်တယ်။ အစ်မတို့က ဘုရားသခင်ရဲ့ နောက်ဆုံးသော ကာလ အမှုတော်ကို လွဲသွားရင်၊ ဘုရားသခင်ရဲ့ ကယ်တင်ခြင်းကို ရရှိဖို့ နောက်ထပ်အခွင့်အရေး အစ်မတို့ ရှိမှာ မဟုတ်ဘူး” ဟု ကျွန်တော့်ကို ပြောလေသည်။ အစ်မ၏ ရိုးသားသော စကားများက ကျွန်တော့်ကို တို့ထိခဲ့ပြီး ကျွန်တော် အနည်းငယ် အလျှော့ပေးလိုက်သည်။ အထူးသဖြင့်၊ ကျွန်တော်တို့ အသင်းတော်ထဲက အခြေအနေအကြောင်း သူ ပြောနေသည့်အချိန်တွင်၊ ကျွန်တော် မြင်ခဲ့သည့် အသင်းတော်ထဲက ဖြစ်ပျက်သည့်အရာအားလုံး ကျွန်တော့် စိတ်ထဲ ရုတ်တရက်ပေါ်လာခဲ့သည်- ကျွန်တော့် အစေခံခဲ့သည့် ပထမဆုံး အသင်းတော်ထဲတွင်၊ သင်းအုပ်ဆရာက ပြောတာတစ်ခြား၊ လုပ်တာတစ်ခြား ဖြစ်ခဲ့ပြီး၊ ငွေအမြောက်အများ ထည့်ဝင်သည့်သူတိုင်းသည် အပြုံးမျက်နှာများဖြင့် သင်းအုပ်ဆရာများ၏ ကြိုဆိုခြင်းကို ခံကြရပြီး အာရုံစိုက်မှုများစွာ ခံရလေသည်။ သို့ရာတွင် ငွေအလွန်များစွာ မထည့်ဝင်သော မည်သူမဆိုက သင်းအုပ်ဆရာများ၏ လျစ်လျူရှုခံရပြီး အထင်သေးခံရလေသည်။ ဤအရာ ဖြစ်ပျက်သည်ကို ကျွန်တော် တကယ် ကြည့်မနေနိုင်သောကြောင့်၊ အခြား အသင်းတော်ကို ကျွန်တော် ပါဝင်ခဲ့သည်။ ဤအသင်းတော်တွင် လုပ်ဖော်ကိုင်ဖက်များက အချင်းချင်း ဖယ်ကြဉ်နေကြသည်၊ မနာလိုဝန်တိုသော အငြင်းပွားမှုများတွင် ပါဝင်ကြနေကြပြီး အုပ်စုများဖွဲ့ဖို့ အချင်းချင်း လိမ်လည်လှည့်ဖြားရန် ပေါင်းကြံနေကြကာ၊ လောကီရေးရာ လောကထဲက လူတို့နှင့် ဘာမျှ မခြားကြသည်ကို ကျွန်တော် မျက်မြင်တွေ့ကြုံခဲ့ရသည်။ ဤအရာက ကျွန်တော့်ကို အလွန်စိတ်ပျက်စေခဲ့သည်။ ပထမတွင်၊ အခြားအသင်းတော်ဆီ ကျွန်တော် ပြောင်းချင်ခဲ့သော်လည်း၊ ညီအစ်ကိုတစ်ဦးက အသင်းတော်များစွာကို သူ သွားနှင့်ပြီးဖြစ်သလို၊ မည်သည့်နေရာသို့ သူသွားပါစေ အလားတူ ပျက်စီးယိုယွင်းခြင်းနှင့် အမှောင်ကို အမြဲရှာတွေ့ခဲ့ရသည်ဟု ကျွန်တော့်ကို ပြောပြခဲ့လေသည်။ အပြစ်ထဲတွင် အသက်ရှင်နေစဉ် ကျွန်တော်ကိုယ်တိုင် ပြသခဲ့သည့် အပြုအမူအမျိုးမျိုးကိုလည်း ကျွန်တော် တွေးမိခဲ့သည်၊ ယင်းက ကျွန်တော့် စိတ်နှလုံးထဲ စတင်ယိမ်းယိုင်စေခဲ့သည်။ ကျွန်တော်က၊ “အပြစ်ကို အမြစ်ဖြတ်ဖယ်ရှားခြင်း အမှုတော်ကို ဆောင်ရွက်ဖို့ သခင်ယေရှု တကယ်ပဲ လူ့ဇာတိမှာ ကြွလာပြီးပြီဆိုတာ ဖြစ်နိုင်မလား” ဟု တွေးမိခဲ့သည်။ ထို့နောက်တွင်ပင်၊ အစ်မကျူက၊ “အနန္တတန်ခိုးရှင် ဘုရားသခင်က ပြန်ကြွလာတဲ့ သခင် ဟုတ် မဟုတ်ဆိုတာအတွက်၊ မောင်လေးလုပ်ဖို့ လိုသမျှက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ဖို့ပါပဲ၊ ပြီးရင် မောင်လေး သိပါလိမ့်မယ်။ သခင်ယေရှုက သူ့အမှုတော်ကို ဆောင်ရွက်ဖို့ ကြွလာခဲ့တဲ့အချိန်တုန်းက၊ သူဟာ ကြိုတင်ဟောကိန်းထုတ်ထားတဲ့ မေရှိယဖြစ်တယ်ဆိုတာကို သူ့ရဲ့ နှုတ်ကပတ်တော်တွေနဲ့ အမှုတော်တွေကနေတဆင့် သတိပြုမိခဲ့ကြတာကြောင့် သူ့ရဲ့ တပည့်တော်တွေက သူ့နောက်လိုက်ခဲ့ကြတာပါ။ ဒီနေ့မှာ၊ အနန္တတန်ခိုးရှင် ဘုရားသခင်က သူ့အမှုတော်ကို ဆောင်ရွက်ဖို့ ပြန်ကြွလာတဲ့ သခင်ယေရှုရဲ့ ပေါ်ထွန်းခြင်း ဟုတ်မဟုတ်ဆိုတာကို ပိုင်းဖြတ်ဖို့အတွက်၊ အစ်မတို့လည်း အနန္တနတန်ခိုးရှင် ဘုရားသခင်ရဲ့ အမှုတော်နဲ့ နှုတ်ကပတ်တော်တွေကို ကြည့်ခြင်းအားဖြင့် အဲဒီလိုလုပ်ရမယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို မောင်လေး ဖတ်ပြီးတဲ့နောက်၊ သူက ပြန်ကြွလာတဲ့ သခင်မဟုတ်ဘူးလို့ မောင်လေး ယုံကြည်နေသေးရင်၊ မောင်လေးကို အတင်းယုံကြည်ခိုင်းဖို့ အစ်မ ကြိုးစားမှာ မဟုတ်ပါဘူး၊ ပြီးတော့ ဘုရားသခင်က သူ့ရဲ့ ဧဝံဂေလိတရားကို လက်ခံဖို့ ဘယ်သူ့ကိုမှ အတင်းအကျပ် လုံးဝ မလုပ်တာကြောင့် မင်းဆီ ဧဝံဂေလိတရားဟောတာကို အစ်မ ရပ်မှာပါ” ဟု ဆက်ပြောခဲ့သည်။

ဤအရာကို အစ်မ ကျူက ပြောပြီးသည့်နောက်၊ ကျွန်တော် တစ်ခဏ တုန့်ဆိုင်းသွားခဲ့ပြီး မိမိဘာသာ တွေးလိုက်သည်- “ဒါတွေကို ငါလည်း ဖတ်ကြည့်ပြီး အစ်မ ကျူကို အနန္တတန်ခိုးရှင် ဘုရားသခင်အပေါ် ဒီလို စွဲမြဲခိုင်မာတဲ့ ယုံကြည်မှုတစ်ခုပေးတဲ့ ဘယ်လို သမ္မာတရားမျိုးတွေ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ထဲမှာ ပြောထားလဲဆိုတာကို အတိအကျ ကြည့်ရမယ်။” ထို့နောက်ချက်ချင်း၊ တံခါးကို ကျွန်တော် ဖွင့်လိုက်ပြီး အစ်မကျူနှင့် ကျန်သည့်လူများကို အိမ်ထဲသို့ ဝင်ခွင့်ပေးလိုက်သည်။ အစ်မကျူက အခြားသူများကို မိတ်ဆက်ပေးခဲ့ပြီး သူတို့မှာ အနန္တတန်ခိုးရှင် ဘုရားသခင် အသင်းတော်မှ ညီအစ်မ ကျန်းချင်နှင့် ညီအစ်ကို လျူကိုင်မင်းတို့ ဖြစ်ကြသည်။ အစ်မကျူက၊ “မောင်လေး ချွမ်းယန်၊ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလအမှုတော်ကို အစ်မ လက်ခံတာ လအနည်းငယ်ကြာသွားပြီ။ အစ်မ ကိုယ့်ဘာသာ စစ်ဆေးဖို့ အနန္တတန်ခိုးရှင် ဘုရားသခင် အသင်းတော်ကို သွားခဲ့တယ်၊ ပြီးတော့ သူတို့ရဲ့ အသင်းတော် အသက်တာထဲမှာ အစ်မ ပါဝင်ခဲ့တယ်။ ကိုယ်တိုင်ကိုယ်ကျ အတွေ့အကြုံကနေတဆင့်နဲ့ လေးလေးနက်နက် လေ့လာဆန်းစစ်မှုကနေတဆင့်၊ အနန္တတန်ခိုးရှင် ဘုရားသခင် အသင်းတော်က တကယ်ကိုပဲ သန့်ရှင်းသော ဝိညာဉ်တော်ရဲ့ အလုပ်ရှိတဲ့ အသင်းတော်တစ်ပါးဖြစ်တယ်ဆိုတာ အစ်မ မြင်ရပြီးပြီ။ အဲဒါက စစ်မှန်တဲ့ အသင်းတော်တစ်ပါးဖြစ်ပြီး၊ ဘုရားသခင်ဆီက လုံးဝ ပေါ်ပေါက်ခဲ့တာပဲ။ မောင်လေးနဲ့ အစ်မက အသင်းတော်ရဲ့ အသင်းသားတွေ ဖြစ်တာ နှစ်အတော်ကြာခဲ့ပြီ။ ပြီးတော့ အသင်းတော်ထဲက လုပ်ဖော်ဆောင်ဖက် တစ်ဦးအနေနဲ့ အသင်းတော်ထဲမှာ အခု ဘာဖြစ်နေတယ်ဆိုတဲ့အကြောင်းကို မောင်လေးက အစ်မထက် သိသင့်တယ်။ သန့်ရှင်းသော ဝိညာဉ်တော်က အစ်မတို့အသင်းတော်ထဲမှာ အလုပ်မလုပ်တော့တာ အချိန်ကြာခဲ့ပြီဖြစ်သလို၊ ဒါက လူတိုင်း သိတဲ့အရာတစ်ခုပဲ။ သင်းအုပ်ဆရာတွေက အစ်မတို့ကို အသက်တာနဲ့အတူ ထောက်ပံ့တဲ့ တရားဒေသနာတွေကို မဟောနိုင်ကြဘူး။ သူတို့က သခင့်နာမကို အစ်မတို့ ထိန်းသိမ်းရမယ်၊ ပြီးတော့ အစ်မတို့ရဲ့ အသင်းတော်ကို အစ်မတို့ မစွန့်သရွေ့ အစ်မတို့ ကယ်တင်ခံရလိမ့်မယ်လို့ အစ်မတို့ကို ပြောရင်းနဲ့၊ တခြားဂိုဏ်းဂဏတွေကို ဘယ်လို တိုက်ခိုက်ရမယ် ဒါမှမဟုတ် ဘယ်လို သတိထားရမယ်ဆိုတဲ့အကြောင်းကိုပဲ ဟောကြတယ်။ ဒါပေမယ့် ဒီလိုပြုမူဖို့ သခင့်ရဲ့ နှုတ်ကပတ်တော်ထဲမှာ သူတို့အတွက် အခြေခံအကြောင်းရင်း တကယ်ကို ဘာမှမရှိပါဘူး။ သူတို့ရဲ့ ရာထူးတွေကို ကာကွယ်ဖို့နဲ့ သူတို့ရဲ့ အသက်မွေးမှုကို ထိန်းသိမ်းဖို့ပဲ အဲဒီလို သူတို့ လုပ်ကြတာဖြစ်ပြီး၊ အစ်မတို့ရဲ့ အသက်တာတွေကို သူတို့ မစဉ်းစားပေးကြပါဘူး။ အစ်မတို့ အသက်တာအတွက် တာဝန်ရှိတယ်လို့ သူတို့ တကယ်ခံစားရတယ်ဆိုရင် ငတ်မွတ်ခြင်းအားဖြင့် ဒါမှမဟုတ် သန့်ရှင်းသော ဝိညာဉ်တော်မရှိတဲ့ အသင်းတော်ထဲမှာ ပိတ်မိခြင်းအားဖြင့် အစ်မတို့ရဲ့ သေခြင်းကို စောင့်ဆိုင်းရင်းနဲ့၊ ဟိုးအရင်ကတည်းက သန့်ရှင်းသော ဝိညာဉ်တော် အလုပ်လုပ်တာ ရပ်တန့်ခဲ့တဲ့ ဘာသာရေးတစ်ခုထဲမှာ အစ်မတို့ကို ခေါင်းမာမာနဲ့ ဆက်ရှိနေခိုင်းတာထက်၊ သူတို့အနေနဲ့ အစပြုပြီး သန့်ရှင်းသော ဝိညာဉ်တော် အလုပ်လုပ်တဲ့ အသင်းတော်တစ်ခုကို ရှာဖွေရာမှာ အစ်မတို့ကို ဦးဆောင်သင့်တယ်လေ” ဟု ပြောလေသည်။ ဤအရာကို ကြားပြီးနောက် ကျွန်တော် မိမိဘာသာ တွေးခဲ့သည်- “အစ်မ ကျူက တကယ်ပဲ ဖြစ်နေတဲ့အရာကို ဖော်ပြနေတာပဲ။ ဒီနေ့ခေတ် အသင်းတော်က တကယ်ပဲ သန့်ရှင်းသော ဝိညာဉ်တော်ရဲ့ အလုပ် မရှိကြဘူးပဲ၊ သင်းအုပ်ဆရာတွေနဲ့ အကြီးအကဲတွေ လုပ်ဆောင်တဲ့အရာရာတိုင်းက တကယ်ပဲ ငါတို့ ယုံကြည်သူတွေရဲ့ အသက်တာတွေကို အရေးထားမှုပြီး လုပ်ဆောင်တာမဟုတ်ဘူး၊ ပြီးတော့ ဒီအသင်းတော်မှာ နှစ်တွေအကြာကြီး ငါ ပိတ်မိနေတဲ့အခါမှာ သခင်က ငါတိုနဲ့အတူ မရှိသလို ပိုပိုပြီး ငါ ခံစားခဲ့ရတယ်။ ငါ့ ဝိညာဉ်က လမ်းဆုံးကို ရောက်လာသလိုမျိုး ခြောက်ကပ်ပြီး အလင်းကနေ ဝေးသလို ခံစားခဲ့ရတယ်။” ဤကျိုးကြောင်းဆီလျော်ပြီး ခိုင်လုံသည့် နည်းလမ်းဖြင့် သူ စကားပြောသည်ကို ကြားရသည့်အခါ၊ သူတို့၏ လည်ပတ်မှုကို ကျွန်တော် မကန့်ကွက်တော့ပါ။

ထို့နောက်တွင်ပင်၊ သူနှင့်အတူ လာသည့် ညီအစ်ကို လျူက၊ “အစ်ကိုရေ၊ ဘာသာရေးလောက ဒီလို ပျက်စီးယိုယွင်းရတဲ့အကြောင်းရင်းက ဘာကြောင့်လဲဆိုရင် ဘုရားသခင်က အသစ်သော အမှုတော်ကို ဆောင်ရွက်ဖို့ ကြွလာပြီးပြီဖြစ်သလို သန့်ရှင်းသော ဝိညာဉ်တော်ရဲ့ အမှုတော်က ရွေ့သွားပြီဖြစ်ပေမယ့် လူတွေက ဘုရားသခင်လုပ်ဆောင်နေတဲ့ အသစ်သော အမှုတော်ကို အမှီမလိုက်ကြလို့ဖြစ်တယ်။ ပိုပြီးတောင် ကြီးမားတဲ့ အကြောင်းရင်းက သင်းအုပ်ဆရာတွေနဲ့ အကြီးအကဲတွေက သခင့်ရဲ့ ပညတ်ချက်တွေကို မနာခံဘဲ ဒါမှမဟုတ် သခင့်ရဲ့ နှုတ်ကပတ်တော်တွေကို လက်တွေ့မလုပ်ဆောင်ကြဘဲ အဲဒီအစား ယုံကြည်သူတွေကို လောကရဲ့ ဆိုးယုတ်တဲ့ ရေပန်းစားမှုတွေနောက်လိုက်ဖို့ ဦးဆောင်ကြပြီး ဘုရားသခင်ရဲ့ အသစ်သော အမှုတော်ကိုတောင် အာခံပြီး ရှုတ်ချကြတယ်လေ။ အဲဒါက သခင်ယေရှုက သူ့ရဲ့ အမှုတော်ကို ဆောင်ရွက်ဖို့ ကြွလာခဲ့တုန်းကလိုပါပဲ၊ ဗိမာန်တော်က ကျွဲနားတိရစ္ဆာန်တွေ၊ သိုးတွေနဲ့ ခိုငှက်တွေကို ရောင်းဝယ်ပြီး ငွေလဲလှယ်တဲ့နေရာတစ်ခုအဖြစ်ကို ပြောင်းသွားခဲ့တယ်။ ယဇ်ပရောဟိတ်တွေက ပညတ်တရားတွေကို ချိုးဖောက်ခဲ့ကြပြီး၊ ဘုရားသခင်ကို လှည့်ဖြားဖို့ အပြစ်အနာအဆာတွေရှိတဲ့ တိရစ္ဆာန်တွေကို ယဇ်ကောင်တွေအဖြစ် ပူဇော်ပသခဲ့ကြတယ်၊ ဖာရိရှဲတွေက ချမ်းသာကြွယ်ဝမှုကို တပ်မက်ခဲ့ကြပြီး သူတို့ ရာထူးရဲ့ အမြတ်အစွန်းတွေကို နှစ်သက်ခံစားခဲ့ပြီး အဲဒီလို တခြား အပြစ်တွေကို ကျူးလွန်ခဲ့ကြတယ်။ ဘုရားသခင်ကို အစေခံတဲ့သူတတောင် သူတို့ရဲ့ စိတ်နှလုံးတွေထဲမှာ ဘုရားသခင်အတွက် ကြောက်ရွံ့မှု တစ်စက်မျှမရှိဘဲ အပြစ်ထဲမှာ အသက်ရှင်ခဲ့ကြတယ်။ ဒါက သန့်ရှင်းသော ဝိညာဉ်တော်က ဗိမာန်တော်ထဲမှာ အလုပ်မလုပ်တော့ဘူးဆိုတာ၊ သန့်ရှင်းသော ဝိညာဉ်တော်ရဲ့ အမှုတော်က ရွေ့သွားပြီဆိုတာနဲ့ ပညတ်တော်ခေတ်ထဲက ဘုရားသခင်ရဲ့ အမှုတော်က အဆုံးသတ်ရောက်လာပြီဆိုတာကို ပြဖို့ လုံလောက်ခဲ့တယ်။ သခင်ယေရှုက ပညတ်တော်ခေတ် အမှုတော်ရဲ့ အခြေခံအုတ်မြစ်အပေါ်မှာ ရွေးနုတ်ခြင်း အမှုတော်ကို ဆောင်ရွက်ဖို့ ကြွလာခဲ့ပြီဖြစ်ပြီး သန့်ရှင်းသော ဝိညာဉ်တော်က ယေဟောဝါ ဘုရားသခင်ရဲ့ နာမတော်ကို ထိန်းသိမ်းပြီး ပညတ်တရားတွေကို ခေါင်းမာမာနဲ့ ဖက်တွယ်တဲ့သူတွေအပေါ် အလုပ်မလုပ်တော့ပါဘူး။ အဲဒီအစား၊ သန့်ရှင်းသော ဝိညာဉ်တော်ရဲ့ အမှုတော်က သခင်ယေရှုရဲ့ အသစ်သော အမှုတော်ကို လက်ခံကြတဲ့သူတွေအပေါ် ပြောင်းရွေ့သွားခဲ့တယ်။ ဘုရားသခင်ရဲ့ ပေါ်ထွန်းခြင်းက ဗိမာန်တော်ထဲမှာ မရှိတော့တဲ့အတွက်၊ အဲဒါက နောက်ဆုံးမှာ သူခိုးဓါးပြတွေရဲ့ ခိုအောင်းရာတွင်းဖြစ်တဲ့အထိ ပိုပိုပြီး ပျက်စီးယိုယွင်းလာခဲ့တယ်။ အခြားတစ်ဖက်မှာတော့ သခင်ယေရှုရဲ့ တပည့်တော်တွေက သခင့်ရဲ့ ကယ်တင်ခြင်းကို ရရှိခဲ့ကြတယ်၊ သခင့်ရဲ့ သွန်သင်ချက်တွေကို သူတို့ လက်တွေ့လုပ်ဆောင်ခဲ့ကြတယ်၊ ယုံကြည်ခြင်းနဲ့ ခွန်အားတို့နဲ့ သခင့်နောက်ကို သူတို့ လိုက်ခဲ့ကြတယ်၊ သူတို့က နှိပ်စက်ညှဉ်းပန်းမှု ဒါမှမဟုတ် အန္တရာယ်ကို မကြောက်ဘဲ၊ သခင့်ရဲ့ ဧဝံဂေလိတရားကို သက်သေခံပြီး ဖြန့်ဝေဖို့ သူတို့ရဲ့ အိမ်တွေကို စွန့်ပစ်ပြီး သူ့ရဲ့ အလုပ်တွေကို ပစ်ပယ်ထားခဲ့ကြတယ်။ ဒီအရာအားလုံးက သူတို့အထဲက သန့်ရှင်းသော ဝိညာဉ်တော်ရဲ့ အမှုတော်အားဖြင့် ရရှိတဲ့ အကျိုးဆက် မဟုတ်ဘူးလား။ အလားတူပဲ၊ ဒီနေ့ခေတ်မှာ သခင့်ရဲ့ ပြန်ကြွလာခြင်းက ခေတ်ဟောင်း အဆုံးသတ်ကို ရောက်လာပြီး ခေတ်သစ်အစပြုပြီဆိုတာကို ဖော်ပြတယ်။ သန့်ရှင်းသော ဝိညာဉ်တော်က ဟိုးအရင်ကတည်းက ကျေးဇူးတော်ခေတ်ရဲ့ အသင်းတော်တွေထဲမှာ အလုပ်လုပ်တာ ရပ်တန့်ခဲ့ပါတယ်။ အဲဒါထက် သူက ဘုရားသခင်ရဲ့ အမှုတော်သစ်ကို လက်ခံတဲ့သူတွေအပေါ် စပြီး အလုပ်လုပ်ပြီဖြစ်တယ်၊ အဲဒါက ကျမ်းစာထဲက ဒီပရောဖက်ပြုချက်တွေကို ပြည်စုံစေပါတယ်- ‘စပါးရိတ်ရာကာလမရောက်မှီ သုံးလအထက်က၊ မိုဃ်းမရွာစေခြင်းငှါ မိုဃ်းကိုငါဆီးတားပြီ။ မြို့တမြို့ပေါ်မှာ ရွာစေခြင်းငှါ၎င်း၊ တမြို့ပေါ်မှာ မရွာစေခြင်းငှါ၎င်းပြုလျက်၊ မြေတကွက်သည် မိုဃ်းရေကို ခံရ၍ တကွက်သည် မခံရ၊ သွေ့ခြောက်လျက်နေရ၏။’ (အာမုတ်အနာဂတ္တိကျမ်း ၄:၇) ‘ယေဟောဝါ ထာဝရဘုရား မိန့်တော်မူသည်ကား၊ ကြည့်ရှုလော့၊ မြေပေါ်သို့ ငတ်မွတ်ခြင်းဘေးကြီး ငါစေလွှတ်မည့်ကာလ ရောက်လာပြီ၊ အစာငတ်မွတ်ခြင်းဘေး မဟုတ်သကဲ့သို့ ရေငတ်ခြင်းဘေးလည်း မဟုတ်၊ သို့သော် ယေဟာဝါ၏ နှုတ်ကပတ်တော်များ ကြားရခြင်းကို ငတ်မွတ်သော ဘေးဖြစ်လိမ့်မည်။’ (အာမုတ်အနာဂတ္တိကျမ်း ၈:၁၁) အနန္တတန်ခိုးရှင် ဘုရားသခင်ကလည်း ပြောပါတယ်- ‘ဘုရားသခင်သည် ဤအချက်အား ပြီးမြောက်စေမည် ဖြစ်သည်- သူသည် စကြဝဠာ တစ်လျှောက်လုံးရှိ လူအားလုံးကို သူ့ရှေ့မှောက်သို့ လာစေကာ ကမ္ဘာကြီးပေါ်၌ ဘုရားသခင်ကို ကိုးကွယ်စေလိမ့်မည်ဖြစ်ပြီး၊ အခြားနေရာများရှိ သူ၏ အမှုသည် ရပ်စဲလိမ့်မည်ဖြစ်ကာ လူများသည် မှန်ကန်သော လမ်းခရီးကို ရှာဖွေရန် တွန်းအားပေးခံရလိမ့်မည်။ ယင်းသည် ယောသပ်ကဲ့သို့ ဖြစ်လိမ့်မည်- သူထံ၌ စားစရာများ ရှိသည့်အတွက်၊ အယောက်တိုင်းသည် အစားအစာအတွက် သူ့ထံလာကြပြီး သူ့ရှေ့၌ ဦးညွှတ်ကြသည်။ ငတ်မွတ်ခေါင်းပါးခြင်းကို ရှောင်ရှားဖို့ရန်အလို့ငှာ၊ လူများသည် မှန်သော လမ်းခရီးကို ရှာဖွေရန် တွန်းအားပေးခံရလိမ့်မည်။ ဘာသာရေးအသိုင်းအဝိုင်း တစ်ခုလုံးသည် ပြင်းထန်သော ငတ်မွတ်ခေါင်းပါးခြင်းကို ခံစားရလိမ့်မည်ဖြစ်ပြီး၊ ယနေ့၏ ဘုရားသခင် တစ်ပါးတည်းသာ အသက်စမ်းရေတွင်း ဖြစ်သည်၊ လူ၏ မွေ့လျော်မှုအတွက် ထောက်ပံ့သည့် အစဉ်စီးဆင်းသော စမ်းရေတွင်းကို ပိုင်ဆိုင်ကာ လူများသည် သူ့ထံလာပြီး မှီခိုကြလိမ့်မည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နှစ်တစ်ထောင်နိုင်ငံတော် ရောက်ရှိလာခဲ့ပြီ) ‘ဘုရားသခင်သည် ဤလူစုကို စကြဝဠာတစ်ခွင်လုံးအနှံ့ သူ၏အမှုနှင့်ဆိုင်သည့် တစ်ခုတည်းသော ဗဟိုအချက်အဖြစ် ပြုလုပ်ပြီး ဖြစ်သည်။ သူသည် သင်တို့အတွက် သူ၏နှလုံးသွေးအားလုံးကို စတေးပြီးဖြစ်သည်။ စကြဝဠာအနှံ့အပြားရှိ ဝိညာဉ်တော်၏အမှုအားလုံးကို သူသည် ပြန်သိမ်းပြီးဖြစ်ကာ သင်တို့အား ပေးပြီးဖြစ်သည်။ ယင်းမှာ သင်တို့သည် ကံကောင်းသူများဖြစ်သည်ဟု ငါပြောရသည့်အကြောင်းရင်း ဖြစ်သည်။ ထို့အပြင်၊ သူသည် သူ၏ဘုန်းအသရေကို သူ၏ ရွေးချယ်သောလူမျိုး ဣသရေလထံမှ သင်တို့ထံသို့ လွှဲပြောင်းပြီးဖြစ်ကာ၊ သူသည် ဤလူစုမှတစ်ဆင့် သူ၏အစီအစဉ်၏ ရည်ရွယ်ချက်ကို အပြည့်အဝ ထင်ရှားစေလိမ့်မည်။ သို့ဖြစ်၍၊ သင်တို့သည် ဘုရားသခင်၏အမွေကို ရရှိမည့်သူများဖြစ်ကြပြီး၊ ဤထက်မကပင် သင်တို့သည် ဘုရားသခင် ဘုန်းအသရေ၏ အမွေစားအမွေခံများ ဖြစ်ကြသည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) ‘ဘာသာတရားထဲ ရှိသူများသည် ဘုရားသခင်၏ အမှုသစ်ကို လက်ခံနိုင်စွမ်း မရှိကြသကဲ့သို့၊ အတိတ်က အမှုဟောင်းကိုသာ စွဲကိုင်ထားကြသောကြောင့်၊ ဘုရားသခင်သည် ဤလူတို့ကို စွန့်လွှတ်ပြီးဖြစ်ကာ၊ ဤအမှုသစ်ကို လက်ခံသည့် သူများအပေါ် သူ၏အမှုသစ်ကို လုပ်ဆောင်ပေသည်။ ဤသည်တို့မှာ သူ၏အမှုသစ်၌ ပူးပေါင်းဆောင်ရွက်သည့် လူများဖြစ်ပြီး၊ ဤနည်းဖြင့်သာ သူ၏စီမံခန့်ခွဲမှုက ပြီးမြောက်နိုင်ပေသည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူ၏လက်တွေ့လုပ်ဆောင်မှု) ဒီဘုရားသခင်ရဲ့နှုတ်ကပတ်တော်တွေကနေ၊ သန့်ရှင်းသော ဝိညာဉ်တော်က ကျေးဇူးတော်ခေတ်ရဲ့ အသင်းတော်တွေထဲမှာ အလုပ်မလုပ်တော့တာကြောင့်၊ လူတွေက ဘယ်လိုပဲ ခက်ခက်ခဲခဲ ကြိုးစားပါစေ ဒါမှမဟုတ် အသင်းတော်တွေကို နိုးထစေဖို့ ဘယ်လို လူသား နည်းစနစ်တွေကို သူတို့ သုံးပါစေ၊ အသုံးမဝင်ဘူး။ ကက်သလစ်အသင်းတော်နဲ့ ပရိုတက်စတင့် ဂိုဏ်းဂဏတွေအားလုံးက အတူတူပဲဖြစ်တယ်။ သူတို့ ယုံကြည်သူတွေရဲ့ စိတ်ဝိညာဉ်တွေက ခြောက်ကပ်ပြီး ငတ်မွတ်နေကြတယ်၊ သူတို့ရဲ့ ယုံကြည်ခြင်းနဲ့ ချစ်ခြင်းမေတ္တာတွေက တဖြည်းဖြည်း တိုးပြီး အေးစက်သွားကြတယ်၊ သခင့်ရဲ့ သွန်သင်မှုတွေကို သူတို့ မထိန်းသိမ်းနိုင်ကြသလို၊ သူတို့ထဲက များစွာဟာ ချမ်းသာကြွယ်ဝနောက်လိုက်ရင်းနဲ့ လောကရဲ့ အမှုအရာတွေကို တပ်မက်ရင်း၊ လောကရဲ့ ရေပန်းစားမှုတွေနောက် လိုက်ကြတယ်။ အသင်းတော်တွေက ပျက်စီးယိုယွင်းတဲ့ နေရာတွေ ဖြစ်လာတယ်။ တခြားဖက်မှာတော့၊ အနန္တတန်ခိုးရှင် ဘုရားသခင် အသင်းတော်ထဲက ညီအစ်ကို မောင်နှမတွေဟာ ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံဖို့ ဂိုဏ်းဂဏအမျိုးမျိုးကို စွန့်ခွာခဲ့သူတွေ၊ မတူညီတဲ့ အလုပ်အကိုင်တွေကနေ လာကြသူတွေ ဖြစ်တယ်။ သူတို့က ဘုရားသခင်ရဲ့ အသံတော်ကို ကြားရာက ကိုယ်တော့်ရဲ့ ပလ္လင်တော်ရှေ့မှောက်ကို ပြန်လာကြပြီဖြစ်တဲ့ ပညာသတိရှိတဲ့ သတို့သမီးတွေဖြစ်ကြတယ်။ သူတို့က ဘုရားသခင်ရဲ့ ပလ္လင်တော်ကနေ စီးဆင်းတဲ့ ရှင်သန်တဲ့ အသက်ရေရဲ့ အထောက်အပံ့ကို ရရှိနေကြတယ်၊ ဘုရားသခင် ကိုယ်တော်တိုင်က ထိန်းကျောင်းပြီး ဦးဆောင်တာကို သူတို့ ခံရကြတယ်၊ ပြီးတော့ ဘုရားသခင်ရဲ့ နိုင်ငံတော် ဧဝံဂေလိတရားကို သူတို့ တစ်ညီတစ်ညွှတ်တည်း ဖြန့်ဝေပြီး သက်သေခံနေကြတယ်။ လောကရဲ့ လှောင်တာနဲ့ အသရေဖျက်တာကို သူတို့ ကြံ့ကြံ့ခံကြတယ်၊ ဂိုဏ်းဂဏမျိုးစုံရဲ့ ခေါင်းဆောင်တွေဆီက စော်ကားမှုနဲ့ ရှုတ်ချမှုတွေကို သူတို့ သည်းခံကြပြီး ရိုက်နှက်တာတောင် ခံကြရတယ်။ အဖမ်းခံရတာ၊ သူတို့ရဲ့ အိမ်တွေ ရှာဖွေခံရတာ၊ သူတို့ရဲ့ ပိုင်ဆိုင်မှုတွေ အသိမ်းခံရတာ ပြီးတော့ တရုတ်ကွန်မြူနစ်ပါတီရဲ့ ရက်ရက်စက်စက် ညှဉ်းပန်းတာ နဲ့ ထောင်ချတာတွေအပြင်၊ နောက်ထပ်အမှုအရာတွေကို သူတို့ ကြံ့ကြံ့ခံကြတယ်။ ဒါတောင်မှ သူတို့က ယုံကြည်ခြင်းရှိကြတယ်၊ ခွန်အား ရှိကြတယ်၊ ချစ်ခြင်းမေတ္တာရှိကြတယ်၊ ပြီးတော့ အနန္တတန်ခိုးရှင် ဘုရားသခင်နောက်လိုက်ပြီး ဘုရားသခင်ရဲ့ နောက်ဆုံးသော ကာလ အမှုတော်ကို သူတို့ သက်သေခံတဲ့အခါမှာ သူတို့ဟာ ဇွဲနပဲကြီးပြီး အလျော့မပေးကြဘူး။ အဲဒီလို သူတို့ လုပ်နိုင်တာက သူတို့ရဲ့ ကိုယ်ပိုင်ခွန်အားနဲ့ မဟုတ်ပါဘူး။ ဒါတွေအားလုံးက သန့်ရှင်းသော ဝိညာဉ်တော်ရဲ့ အမှုတော်ကနေတဆင့် ရရှိတဲ့ အကျိုးဆက်ဖြစ်ပါတယ်။ ဒါ့အပြင်၊ ဘာသာရေးလောကထဲကို ကိုယ်တော်က အစာခေါင်းပါးမှု စေလွတ်ရခြင်းထဲမှာ ဘုရားသခင်ရဲ့ အလိုတော်ကို ရှာတွေ့ဖို့ဖြစ်တယ်။ အဲဒီလိုလုပ်ဆောင်ရာမှာ သူ့ရဲ့ ရည်ရွယ်ချက်က ဘုရားသခင်ကို အမှန်တကယ် ယုံကြည်ပြီး သမ္မာတရားကို ဆာငတ်သူတွေကို ဘာသာတရားကနေ ထွက်ပြေးဖို့၊ လှည့်ဖြားမှုနဲ့ ဘာသာရေး အန္တိခရစ်တွေရဲ့ ထိန်းချုပ်မှုကနေ မိမိကိုယ်ကိုယ် ဖယ်ရှားဖို့ နဲ့ ဘာသာရေးကနေ ထွက်သွားဖို့ မဖြစ်မနေလုပ်စေဖို့ဖြစ်တယ်။ အဲဒီလို လုပ်ခြင်းအားဖြင့်၊ ဘုရားသခင်ရဲ့ ခြေလှမ်းတွေနဲ့ ဘုရားသခင်ရဲ့ ပေါ်ထွန်းခြင်းကို သူတို့ ရှာဖွေနိုင်တယ်၊ ဘုရားသခင်ရဲ့ နောက်ဆုံးသော ကာလ တရားစီရင်ခြင်း အမှုတော်ကို သူတို့ လက်ခံနိုင်တယ်၊ ပြီးတော့ ဘုရားသခင်အားဖြင့် သန့်စင်ခံရပြီး စုံလင်ခံရနိုင်တာဖြစ်တယ်။ တစ်ချိန်တည်းမှာပဲ၊ ဘာသာတရားထဲမှာ ဆက်ရှိတဲ့ မယုံကြည်သူတွေ၊ အစာ ဝဝလင်လင် စားရဖို့ ရှာဖွေသူတွေ နဲ့ စစ်မှန်တဲ့ နှလုံးသားနဲ့ ဘုရားသခင်ကို မယုံကြည်ဘဲ အဲဒီအစား လူတွေကို ပုဂ္ဂိုလ်ရေး ကိုးကွယ်ပြီး နောက်လိုက်တဲ့သူတွေဟာ ဖော်ထုတ်ခံရပြီး ဖယ်ရှားသုတ်သင်ခံရမှာပါ။ ဒီလိုနဲ့၊ လူတွေအားလုံးက သူတို့ အမျိုးအစားအလိုက် ခွဲခြားခံရလိမ့်မယ်။ ဒါက ဘုရားသခင်ရဲ့ ဉာဏ်ပညာနဲ့ အနန္တတန်ခိုးပဲ မဟုတ်လား။” ဟူ၍ ပြောခဲ့သည်။

ဘုရားသခင်၏ နှုတ်ကပတ်တော်များနှင့် ဤညီအစ်ကို၏ မိတ်သဟာယကို နားထောင်ပြီးသည့်နောက်တွင်၊ အားလုံးက အလွန်လက်တွေ့ကျပြီး၊ အမှုအရာများ တကယ် ဖြစ်နေသည့်ပုံနှင့် လုံးဝကိုက်ညီပုံရသည်ဟု ကျွန်တော် ခံစားခဲ့ရသည်။ အိပ်မက်တစ်ခုမှ ကျွန်တော် နိုးထရသကဲ့သို့ ခံစားခဲ့ရပြီး အသင်းတော်အမျိုးမျိုး၏ ပျက်စီးယိုယွင်းခြင်း၏ အရင်းအမြစ်ကို ကျွန်တော် နားလည်ခဲ့သည်။ ဤအခိုက်အတန့်တွင်၊ ကျွန်မ မည်မျှမခံစားတတ်ခဲ့သည်ကို နောက်ဆုံးတွင် ကျွန်တော် တွေ့ခဲ့ရသည်။ သင်းအုပ်ဆရာများနှင့် အကြီးအကဲများမှသည် သာမန်ယုံကြည်သူများအထိ၊ အားလုံးက အပြစ်အားဖြင့် ချည်နှောင်ခံထားရပြီး၊ အသင်းတော်က ဥပဒေကင်းမဲ့မှု၊ မတရားမှုတို့ဖြင့် ပြည့်နေခဲ့သည်ကို ကျွန်တော် တွေ့ခဲ့သော်လည်း၊ ဘုရားသခင်၏ အလိုတော်ကို ကျွန်တော် မရှာဖွေခဲ့သေးသလို၊ သန့်ရှင်းသော ဝိညာဉ်တော်၏ အမှုတော်ကိုလည်း မရှာဖွေခဲ့ပါ။ ဘုရားသခင်၏ အသံတော်ကို နားထောင်ဖို့လည်း ကျွန်တော် အာရုံမစိုက်ခဲ့သလို၊ အကျိုးဆက်အနေဖြင့်၊ သတိပင် မထားမိလိုက်ဘဲနှင့် သန့်ရှင်းသော ဝိညာဉ်တော်၏ အမှုတော်အားဖြင့် ကျွန်တော် ဖယ်ရှားခြင်း ခံခဲ့ရပြီးဖြစ်သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ကျွန်တော် ဂရုတစိုက် ဖတ်ဖို့ လိုအပ်သည်ကို ကျွန်တော် နားလည်ခဲ့သည်။ ထိုနေ့တွင်၊ အစ်မကျူနှင့် သူ့အဖော်များက ပြန်ကြဖို့ ပြုလုပ်နေစဉ်တွင်၊နောက်တစ်ခါလာပြီး ကျွန်တော်နှင့်အတူ မိတ်သဟာယပြုဖို့ အချိန်တစ်ခုကို စီစဉ်ခဲ့ကြကာ သိုးသငယ် ဖွင့်သည့် စာစောင် မိတ္ထူတစ်အုပ်ကိုလည်း ကျွန်တော့်ထံ ချန်ထားခဲ့ကြသည်၊ ယင်းကို ကျွန်တော် ပျော်ရွင်စွာ လက်ခံခဲ့ပါသည်။ 

နောက်ပိုင်းတွင်၊ အနန္တတန်ခိုးရှင် ဘုရားသခင်၏ နှုတ်ကပတ်တော် စာအုပ်တစ်အုပ်ဖြစ်သော သိုးသငယ် ဖွင့်သည့် စာစောင်ကို ကျွန်တော် ဖတ်သည့်အခါ၊ အနန္တတန်ခိုးရှင် ဘုရားသခင်၏ နှုတ်ကပတ်တော်များက လူသားမျိုးနွယ်ကို ကယ်တင်ဖို့ ဘုရားသခင် ဆောင်ရွက်ခဲ့သည့် အမှုတော် အဆင့်သုံးဆင့်၊ နောက်ဆုံးသောကာလထဲက ကိုယ်တော်၏ တရားစီရင်ခြင်း အမှုတော်၊ ကိုယ်တော့် နိုင်ငံတော်၏ အလှတရား၊ စသဖြင့် ဘုရားသခင်၏ အမှုတော်ကို ပိုမိုနက်ရှိုင်းသည့် သိနားလည်မှုတစ်ခု ကျွန်တော့်ကို ပေးသော နက်နဲမှုများစွာ ထုတ်ဖော်ပြသည်ကို ကျွန်တော် တွေ့ခဲ့သည်။ ကျွန်တော့်၏ ခြောက်ကပ်သော ဝိညာဉ်က ရေငတ်ပြေခဲ့ပြီး ဤစာအုပ်ကို ကျွန်တော် ပိုဖတ်လေ ပိုနှစ်သက်လေဖြစ်ခဲ့သည်။ နံနက် ၅:၃၀ နာရီတွင် ကျွန်တော် ထလေ့ရှိခဲ့သော်လည်း ကျွန်တော့်၏ သိုးသငယ် ဖွင့်သည့်စာစောင် မိတ္ထူစာအုပ်ကို ကျွန်တော် ရရှိပြီးနောက်တွင် အနန္တတန်ခိုးရှင် ဘုရားသခင်၏ နှုတ်ကပတ်တော်ကို ဖတ်ရှုပြီး သူ၏ နှုတ်ကပတ်တော်များအပေါ် တစိမ့်စိမ့် ချင့်ချိန်ဖို့ မနက် ၄:၃၀ နာရီတွင် ကျွန်တော် စတင်နိုးထခဲ့ပြီး ကျွန်တော့် ဝိညာဉ်က အင်မတန် အားရကျေနပ်မှုကို ခံစားခဲ့ရသည်။ တစ်မနက်တွင်၊ “သင်သည် ဘုရားသခင်ကို ယုံကြည်သူစစ်စစ်တစ်ယောက် ဖြစ်သလော” ဟူသည့် အခန်းကို ကျွန်တော် ဖတ်နေခဲ့စဉ်၊ ကျွန်တော့်စိတ်နှလုံးထဲတွင် ကြီးမားသော လှုံ့ဆော်မှုတစ်ခုကို ခံစားခဲ့ရသည်။ အနန္တတန်ခိုးရှင် ဘုရားသခင်သည် လူတို့၏ အတွင်းကျကျ စိတ်နှလုံးများကို စေ့စေ့စပ်စပ်ကြည့်ရှုစစ်ဆေးသော ဘုရားသခင်ဖြစ်ပြီး၊ ကျွန်တော်တို့ မိမိဘာသာ လုံးဝ မသိနိုင်ခဲ့သည့် ကျွန်တော်တို့၏ ဖောက်ပြန်ပျက်စီးသော သဘာဝကို သူ ဖော်ထုတ်ပြီးဖြစ်သည်၊ ထိုသို့ဖြင့် စာတန်အားဖြင့် ကျွန်တော့်၏ ဖောက်ပြန်ပျက်စီးခြင်း အမှန်တရားကို ကျွန်တော် မြင်လာနိုင်ခဲ့သည်။ ဤသည်မှာ အနန္တတန်ခိုးရှင် ဘုရားသခင်၏ ဤနှုတ်ကပတ်တော်များကို ဖတ်ရှုသည့်အချိန်တွင် အထူးသဖြင့် မှန်ကန်ပါသည်- “မည်သို့ပင်ဆိုစေ၊ သမ္မာတရားကို တန်ဖိုးမထားသူ အားလုံးသည် မယုံကြည်သူများနှင့် သမ္မာတရားကို သစ္စာဖောက်သူများ ဖြစ်ကြသည်ဟု ငါပြော၏။ ထိုသို့သောသူများသည် ခရစ်တော်၏ လက်ခံမှုကို မည်သည့်အခါမျှ ရကြမည် မဟုတ်ပေ။...ဘုရားသခင်သည် လောကကြီးနှင့် မသက်ဆိုင်သကဲ့သို့ မည်သည့် လူတစ်ဦးနှင့်မျှ မသက်ဆိုင်ဘဲ၊ သူ့ကို အမှန်တကယ် ယုံကြည်သောသူအားလုံး၊ သူ့ကို ကိုးကွယ်သူအားလုံးနှင့် မိမိကိုယ်ကိုယ် သူ့ထံဆက်ကပ်ပြီး သစ္စာရှိသောသူများအားလုံးနှင့် သက်ဆိုင်သည်ကို သင် နားလည်သင့်သည်။” ဤနှုတ်ကပတ်တော်များကို ကျွန်တော် ချင့်ချိန်စဉ်းစားနေစဉ်တွင်၊ မိမိကိုယ်ကိုယ် ဆက်မေးနေခဲ့သည်- ကျွန်တော်သည် ဘုရားသခင်ကို အမှန်တကယ် ယုံကြည်သောသူတစ်ဦး ဖြစ်ပါသလား။ သမ္မာတရားကို ကျွန်တော် မြတ်နိုးပါသလား။ သခင့်ကို ယုံကြည်ခဲ့သည့် ဤနှစ်များတစ်လျှောက်တွင် ကျွန်တော် မည်သည့်အရာကို မြတ်နိုးလေးစားခဲ့ပါသနည်း။ ကျွန်တော်က ညီအစ်ကို မောင်နှမများ အများစုနှင့် အတူတူဖြစ်ခဲ့ပုံကို ကျွန်တော် တွေးမိခဲ့သည်- အပြင်ပန်းအရ၊ သမ္မာကျမ်းစာကို ကျွန်တော် ဖတ်ပြီး အစည်းအဝေးများကို တက်ရောက်ခဲ့သည်၊ သို့သော် သခင့် နှုတ်ကပတ်တော်များကို တွေ့ကြုံခြင်း သို့မဟုတ် လက်တွေ့လုပ်ဆောင်ခြင်းတို့ကို ကျွန်တော် အာရုံမစိုက်ခဲ့ပါ။ ယင်းထက်၊ သင်းအုပ်ဆရာများ ဟောသည့် တရားဒေသနာများနှင့် သမ္မာကျမ်းစာထဲက စာစောင်များ၏ တိုက်ရိုက်အဓိပ္ပါယ်ကို ကျွန်တော် အထင်ကြီးခဲ့သည်။ သင်းအုပ်ဆရာများ ဟောကြားသည့် သမ္မာကျမ်းဆိုင်ရာ အသိပညာနှင့် ဓမ္မပညာဆိုင်ရာ အယူဝါဒများထဲတွင် ယုံမှားသံသယမရှိသော ယုံကြည်မှုကို ကျွန်တော် ထားရှိခဲ့သည်။ သူတို့ ဟောကြားသည့် အရာထဲတွင် သမ္မာတရား ရှိ၊ မရှိ သို့မဟုတ် သခင့် အလိုတော်နှင့် ကိုက်ညီခြင်း ရှိ၊ မရှိကို ကျွန်တော် လုံးဝ မစဉ်းစားခဲ့ပါ၊ ပြီးလျှင် သူတို့ ပြောနေသည့်အရာကို ဆန်းစစ်ဖို့နှင့် တိုင်းတာဖို့ သခင့် နှုတ်ကပတ်တော်များကို ကျွန်တော် လုံးဝ သေချာပေါက် အသုံးမပြုခဲ့ပါ။ သူတို့ ဟောသမျှအရာကို ကျွန်တော်တို့ ယုံကြည်သူများက ယုံသာယုံလိုက်ကြသည်။ ယခု ထိုအရာကို ကျွန်တော် စဉ်းစားကြည့်သည့်အခါ၊ ကျိုးကြောင်းမမြင်ဘဲ လူတို့ကို ပုဂ္ဂိုလ်ရေး ကိုးကွယ်လိုက်ဖို့ ကျွန်တော် မည်မျှ မိုက်မဲပြီး မသိနားမလည်ဖြစ်ခဲ့သည်ကို ကျွန်တော် နားလည်ရသည်။ သင်းအုပ်ဆရာများနှင့် အကြီးအကဲများ ပေးခဲ့သည့် ဒေသနာများအပေါ် ကျွန်တော် ပြန်တွေးခဲ့သည်။ သူတို့က အလှူငွေများ ပေးခြင်းနှင့် ပတ်သက်၍ဖြစ်စေ၊ အခြား ဂိုဏ်းဂဏအဖွဲ့များကို သတိထားခြင်းနှင့် အသင်းတော်ကို ပိတ်ပင်ခြင်းနှင့်ပတ်သက်၍ဖြစ်စေ တရားဒေသနာ ဝေငှကြသည်၊ သို့မဟုတ် နှစ်များစွာ သူတို့ ဟောကြားနေခဲ့ပြီးသည့် အလားတူ အကြောင်းအရာဟောင်းများကိုသာ သူတို့ ဟောကြလေသည်။ အသစ်သော အလင်းပြခြင်းမရှိ၊ အသစ်သော ဉာဏ်အလင်းပေးခြင်း မရှိပါ၊ ကျွန်တော်တို့ကို ထောက်ပံ့ဖို့ မည်သည့်အရာမျှ သူတို့ လုံးဝ မရှိခဲ့ကြပါ၊ ကျွန်တော်တို့၏ စိတ်နှလုံးများထဲက ခြောက်သွေ့ခြင်း ပြဿနာကို သူတို့ မဖြေရှင်းနိုင်ကြသလို၊ အသင်းတော်ထဲက ပျက်စီးယိုယွင်းခြင်းကို သေချာပေါက် သူတို့ မဖြေရှင်းနိုင်ကြပါ။ ဤအရာသည် အစည်းအဝေးများတွင် ညီအစ်ကို မောင်နှမများ ပါဝင်ကြသည့်အခါ ဟန်ဆောင်ပန်ဆောင်သာ လုပ်ပြခြင်းဖြစ်စေခဲ့သည်။ အစည်းအဝေးများအတွင်းတွင် အချို့က စကားစမြည်ပြောဆိုကြသည်၊ အချို့က အိပ်ငိုက်ကြပြီး၊ အချို့က သူတို့ ဖုန်းထဲက ဂိမ်းများ ကစားကြလေသည်။ ဤမှောင်မိုက်ပြီး ပျက်စီးယိုယွင်းသည့် အသင်းတော်ထဲတွင် ကျွန်တော် အသက်ရှင်ခဲ့ပြီးဖြစ်သော်လည်း ဘုရားသခင်၏ အလိုတော် ရှာဖွေဖို့ ကျွန်တော် မသိခဲ့သလို သန့်ရှင်းသော ဝိညာဉ်တော်၏ အမှုတော်ကို ရှာဖွေဖို့လည်း မသိခဲ့ပါ။ သိသိသာသာပင်၊ ကျွန်တော်သည် သမ္မာတရားကို ရှာဖွေသူ သို့မဟုတ် ဘုရားသခင်ကို အမှန်တကယ် ယုံကြည်သူ လုံးဝ မဟုတ်ခဲ့ပါ။ အနန္တတန်ခိုးရှင် ဘုရားသခင်က ပြောပါသည်- “သမ္မာတရားကို တန်ဖိုးမထားသူ အားလုံးသည် မယုံကြည်သူများနှင့် သမ္မာတရားကို သစ္စာဖောက်သူများ ဖြစ်ကြသည်...။” “ဘုရားသခင်သည် လောကကြီးနှင့် မသက်ဆိုင်သကဲ့သို့ မည်သည့် လူတစ်ဦးနှင့်မျှ မသက်ဆိုင်ဘဲ၊ သူ့ကို အမှန်တကယ် ယုံကြည်သောသူအားလုံး၊ သူ့ကို ကိုးကွယ်သူအားလုံးနှင့် မိမိကိုယ်ကိုယ် သူ့ထံဆက်ကပ်ပြီး သစ္စာရှိသောသူများအားလုံး...။” ဤနှုတ်ကပတ်တော်များက အလွန် စစ်မှန်ပြီး ၎င်းတို့က သခင်ယေရှု၏ နှုတ်ကပတ်တော်များကို ကျွန်တော့်ကို ရုတ်တရက် တွေးစေခဲ့သည်- “ငါသည်လမ်းခရီးဖြစ်၏။ သမ္မာတရားကိုလည်းဖြစ်၏။ အသက်သည်လည်းဖြစ်၏။” (ရှင်ယောဟန်ခရစ်ဝင် ၁၄:၆) ထို့နောက်တွင် ဘုရားသခင်က သမ္မာတရားဖြစ်သည်၊ လူကို သမ္မာတရား၊ လမ်းခရီးနှင့် အသက်ပေးဖို့ ဘုရားသခင်က သူ၏ အမှုတော်ကို ဆောင်ရွက်နေသည်ဆိုသည်နှင့် ဘုရားသခင်ကို အမှန်တကယ် ယုံကြည်သည့် လူတို့က သမ္မာတရားကို ရှာဖွေခြင်းနှင့် ရရှိုခြင်းတို့ကို အာရုံစိုက်သည်ဆိုသည်တို့ကို ကျွန်တော် နားလည်ခဲ့သည်။ ဘုရားသခင်၌ ယုံကြည်သူတစ်ဦးအနေဖြင့်၊ သမ္မာတရားရှာဖွေခြင်းကို ကျွန်တော် အာရုံစိုက်မနေခဲ့ပါ၊ ထို့ကြောင့် ကျွန်တော့်၏ ယုံကြည်ခြင်းတွင် ကျွန်တော် လုံးဝ ကမောက်ကမဖြစ်ခဲ့သည် မဟုတ်ပါလား။ ဤသည်မှာ ဘုရားသခင်ကို ကျွန်တော် ယုံကြည်ခဲ့သည့် နည်းလမ်းဖြစ်ခဲ့လျှင်၊ ဘုရားသခင်၏ လက်ခံမှုကို ကျွန်တော် အဘယ်သို့ ရရှိနိုင်မည်နည်း။ အနန္တတန်ခိုးရှင် ဘုရားသခင်၏ နှုတ်ကပတ်တော်များက ကျွန်တော့်ကို အလွန် အကျိုးပြုခဲ့သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ကျွန်တော် ပိုဖတ်လေ ကျွန်တော် နည်းလမ်းများစွာတွင် လိုအပ်နေခဲ့သည်ကို ပိုခံစားရလေဖြစ်ခဲ့သည်။ ထို့ကြောင့်၊ ကျွန်တော် အလုပ်လုပ်ဖို့ ရှိသည့်အချိန်မှလွဲ၍၊ ကျွန်တော့်၏ အားလပ်သည့်အချိန်အားလုံးကို အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ရှုရာတွင် ကုန်ဆုံးခဲ့သည်။ ဤသည်မှာ မှန်သော လမ်းခရီးဖြစ်သည်ဟု ကျွန်တော် လှိုက်လှိုက်လဲလဲ ခံစားခဲ့ရသည်။ သို့သော် သခင်ယေရှု ပြောဆိုခဲ့သည့် ဤနှုတ်ကပတ်တော်များအားဖြင့် ကျွန်တော် ဇဝေဇဝါ ဖြစ်နေဆဲဖြစ်သည်- “ထိုအခါ သူတပါးက ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟု ဆိုသော်လည်း မယုံကြနှင့်။ အကြောင်းမူကား၊ ခရစ်တော်၏အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။” (ရှင်မဿဲခရစ်ဝင် ၂၄:၂၃-၂၄) ဤနှုတ်ကပတ်တော်များ၏ အတွင်းကျသော အဓိပ္ပါယ်ကို ကျွန်တော် မသိခဲ့ပါ၊ ထို့ကြောင့် အစ်မ ကျူနှင့် အခြားသူများ တစ်ဖန် လာကြသည့်အခါဤအကြောင်းအရာကို ရှာဖွေဖို့ ကျွန်တော် ဆုံးဖြတ်ခဲ့သည်။

ကျွန်တော်တို့ စီစဉ်ခဲ့သည့် အချိန်အတိုင်း ကျွန်တော့်အိမ်ကို အစ်မကျူနှင့် အခြားညီအစ်ကို မောင်နှမများ လာကြပြီး၊ ကျွန်တော်က အစ်မ ကျူကို “ပြီးခဲ့တဲ့ ရက်အနည်းငယ်မှာ ကျွန်တော် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို အများကြီး ဖတ်နေခဲ့ပြီး၊ အနန္တတန်ခိုးရှင် ဘုရားသခင် ပြောဆိုတဲ့ နှုတ်ကပတ်တော်တိုင်းက သမ္မာတရားဖြစ်တယ်ဆိုတာနဲ့ အဲဒါက ကျွန်တော် အမှန်တကယ် လိုအပ်တဲ့အရာဖြစ်တယ်ဆိုတာ ကျွန်တော် ခံစားခဲ့ရတယ်။ အရင်က၊ အနန္တတန်ခိုးရှင် ဘုရားသခင်ရဲ့ အမှုတော်ကို လေ့လာဖို့ အစ်မကျူက ကျွန်တော့်ကို အကြိမ်ကြိမ် ဖိတ်ခေါ်ဖို့ ကြိုးစားခဲ့တယ်၊ ဒါပေမယ့် လူတွေကို လှည့်ဖြားဖို့ နောက်ဆုံးသော ကာလမှာ ခရစ်တော် အယောင်ကိုဆောင်တဲ့သူတွေ ဘယ်လို ပေါ်လာမယ်ဆိုတဲ့အကြောင်းကို ကျွန်တော့်ရဲ့ သင်းအုပ်ဆရာတွေက ဟောခဲ့ကြလို့၊ စစ်မှန်တဲ့ လမ်းခရီးကို လေ့လာဖို့ ကျွန်တော် ငြင်းခဲ့ပြီး၊ အခု ကျွန်တော် ဒါကို တကယ် နောင်တရမိပါတယ်။ ဒါပေမယ့်၊ ဒါနဲ့ပတ်သက်ပြီး ကျွန်တော် မရှင်းမလင်း ဖြစ်နေတုန်းပဲ၊ ဒါကြောင့် အစ်မတို့နဲ့ ကျွန်တော် အတူ ရှာဖွေချင်ပါတယ်။ သခင်ယေရှုက မိန့်တော်မူခဲ့တယ်- ‘ထိုအခါ သူတပါးက ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟု ဆိုသော်လည်း မယုံကြနှင့်။ အကြောင်းမူကား၊ ခရစ်တော်၏အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။’ (ရှင်မဿဲခရစ်ဝင် ၂၄:၂၃-၂၄) ဒီနှုတ်ကပတ်တော်တွေကို အစ်မတို့အားလုံး ဘယ်လို နားလည်ကြလဲ” ဟု မေးလိုက်သည်။

အစ်မ ကျန်းက၊ “ဘုရားသခင်ရဲ့ ကျေးဇူးတော်ကို ချီးမွမ်းပါတယ်၊ ဒီမိတ်သဟာယမှာ သခင် ကျွန်မတို့ကို ဦးဆောင်ပါစေ။ ရှင် တင်ပြတဲ့ မေးခွန်းအတွက်၊ ဒီစကားတွေကို သခင်ယေရှု ပြောရခြင်းအတွက် ရည်ရွယ်ချက်က ဘာလဲဆိုတာနဲ့ ဒါတွေကို ပြောတဲ့အချိန်မှာ သူဘာကို ဆိုလိုသလဲဆိုတာကို အရင်းဆုံး ကျွန်မတို့ နားလည်ရမယ်။ သခင်ယေရှုက၊ သူ ပြန်ကြွလာတဲ့အခါ၊ သူက ခရစ်တော်အဖြစ်၊ လူသားအဖြစ် တစ်ဖန် လူ့ဇာတိ ခံလာမယ်လို့ ကျွန်မတို့ကို ပြောခဲ့ပါတယ်၊ ပြီးတော့ ဒီကျမ်းပိုဒ်ထဲမှာ သခင်ယေရှုက ခရစ်တော်ရဲ့ အယောင်ကို ဆောင်သူတွေလည်း လူတွေကို လှည့်ဖြားဖို့ နိမိတ်လက္ခဏာတွေနဲ့ အံ့ဖွယ်ရာတွေကို ပြရင်း ပေါ်လာလိမ့်မယ်လို့ ပြောထားတယ်။ အဲဒါက ဘုရားသခင် နောက်တစ်ခါ လူ့ဇာတိမှာ ပေါ်ထွန်းတဲ့အချိန်မှာ ဒီခရစ်တော် အယောင်ကိုဆောင်တဲ့သူတွေလည်း ပေါ်လာမယ်လို့ ဆိုလိုတာပါ။ ဒီအရာကနေ၊ သခင်က ဒီခရစ်တော်ရဲ့အယောင်ကိုဆောင်တဲ့သူတွေရဲ့ လှည့်ဖြားခံရခြင်းကနေ ကျွန်မတို့ကို တားဆီးဖို့ ကျွန်မတို့ဟာ ခွဲခြားသိမြင်မှု ရှိအောင်လုပ်ရမယ်လို့ ပြောဖို့ ဒီစကားတွေ ပြောခဲ့တယ်ဆိုတာ ကျွန်မတို့မြင်နိုင်တယ်။ သခင့်ရဲ့ ကြွရောက်ခြင်း သတင်းကောင်း ဖြန့်ဝေတဲ့သူတိုင်းကို နားမထောင်ဖို့နဲ့ သူတို့ကို ကျွန်မတို့ အမြဲ တံခါးပိတ်ထားဖို့ ဒီစကားတွေကို သူ ပြောခဲ့တာ မဟုတ်ပါဘူး။ ဒီလိုပြုမူဖို့က အမှားတစ်ခု ဖြစ်မှာပဲ၊ ပြီးတော့ ဒါက သခင့်ရဲ့ ရည်ရွယ်ချက်ကို လုံးဝ နားလည်မှုလွဲတာ ဖြစ်လိမ့်မယ်။ သခင်ယေရှုက ပရောဖက်ပြုခဲ့ပါတယ်- ‘သန်းခေါင်ယံ၌ကြည့်ပါ။ မင်္ဂလာဆောင်လုလင်သည် လာပြီ။ ခရီးဦးကြိုပြုခြင်းငှာ ထွက်သွားကြကုန်ဟု ကြွေးကြော်လျှင်။’ (ရှင်မဿဲခရစ်ဝင် ၂၅:၆) ‘ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။’ (ဗျာဒိတ်ကျမ်း ၃:၂၀) ‘ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။’ (ရှင်ယောဟန်ခရစ်ဝင် ၁၀:၂၇) သခင်ပြန်ကြွလာတဲ့အခါ၊ ဘုရားသခင်ရဲ့ သိုးတွေကို ခေါ်ဖို့ သူ့ရဲ့ အသံတော်ကို သူသုံးမှာဖြစ်ပြီး သူ့ရဲ့ အသံတော်ကနေတဆင့် ဘုရားသခင်ရဲ့သိုးတွေက သူ့ကို မှတ်မိပြီး သူ့ဆီ ပြန်လာကြမယ်ဆိုတာ သခင်ယေရှုရဲ့ နှုတ်ကပတ်တော်တွေက ရှင်းလင်းသွားစေပါတယ်။ အဲဒါက၊ သခင့်ရဲ့ ပြန်ကြွလာခြင်းကို ကျွန်မတို့ ကြိုဆိုနိုင်ခြင်း ရှိ၊ မရှိဆိုတာက ဘုရားသခင်ရဲ့ အသံတော်ကို ကျွန်မတို့ သတိထားမိနိုင်ခြင်း ရှိ၊ မရှိဆိုတာအပေါ် အရေးတကြီး မူတည်နေတယ်လို့ ဆိုလိုတာပါ။ ဘုရားသခင်ရဲ့ အသံတော်ကို နားထောင်ဖို့ ကျွန်မတို့ ကြိုးစားအားထုတ်မှု မလုပ်ဘဲ၊ သခင့်ရဲ့ ပြန်ကြွလာခြင်း ဧဝံဂေလိတရားကို ဖြန့်ဝေတဲ့သူတွေကို အမြဲငြင်းမယ်ဆိုရင်၊ သခင့်ကို ကျွန်မတို့ တံခါးပိတ်ပြီး သူ့ကို အပြင်မှာထားမိနေလိမ့်မယ် မဟုတ်လား။ သခင့်ရဲ့ နှုတ်ကပတ်တော်တွေကနေ ခရစ်တော်ရဲ့ အယောင်ကိုဆောင်တဲ့သူတွေရဲ့ ထူးခြားတဲ့လက္ခဏာတွေကို ပိုင်းခြားခြင်းက လူကို လှည့်ဖြားဖို့ အနာရောဂါ ငြိမ်းစေတာနဲ့ နတ်ဆိုးတွေကို နှင်ထုတ်တာတွေလို နိမိတ်လက္ခဏာနဲ့ အံ့ဖွယ်ရာတစ်ချို့ကို လုပ်ဆောင်ရင်းနဲ့ အတိတ်က သခင်ယေရှု ဆောင်ရွက်ပြီးခဲ့တဲ့ အမှုတော်ကို တုပရင်း၊ နိမိတ်လက္ခဏာတွေကို လုပ်ပြီး အံ့ဖွယ်တွေကို ဆောင်ရွက်တဲ့ အစွမ်းသတ္တိဖြစ်တယ်ဆိုတာ ကျွန်မတို့ မြင်ရတယ်။ ဒါပေမယ့်၊ ခရစ်တော် အယောင်ကို ဆောင်တဲ့သူတွေက ဝိညာဉ်ဆိုးတွေရဲ့ ပြယုဂ်ဖြစ်တယ်၊ ဒါကြောင့် ဘယ်လို နိမိတ်လက္ခဏာတွေကို သူတို့ လုပ်ဆောင်ပါစေ၊ သမ္မာတရားကို သူတို့ မဖော်ပြနိုင်ကြပါဘူး။ ဒါက ငြင်းလို့မရနိုင်တဲ့အရာ ဖြစ်တယ်။ အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေက ခရစ်တော် အယောင်ဆောင်တဲ့သူတွေရဲ့ အမူအရာတွေနဲ့ အနှစ်သာရတို့ကို အများကြီးရှင်းလင်းသွားစေတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကနေ စာပိုဒ်တစ်ချို့ကို ကြည့်လိုက်ရအောင်၊ ပြီးရင် ရှင် နားလည်သွားပါလိမ့်မယ်။ အနန္တတန်ခိုးရှင် ဘုရားသခင်က ပြောပါတယ်- ‘အကယ်၍ နောက်ဆုံးသော ကာလတွင် နာမကျန်းသောသူကို ကျန်းမာစေပြီး၊ နတ်ဆိုးများကို နှင်ထုတ်ကာ၊ လူသားအတွက် ကားစင်တင်ခံမည့် ယေရှုနှင့် အတူတူပင်ဖြစ်သော “ဘုရားသခင်” တစ်ပါး ပေါ်ထွက်လာခဲ့မည် ဆိုပါက၊ သမ္မာကျမ်းစာထဲရှိ ဘုရားသခင်၏ ဖော်ပြချက်များနှင့် ထပ်တူထပ်မျှဖြစ်ပြီး လူသားအတွက် လက်ခံရန် လွယ်ကူသော်ငြားလည်း၊ ၎င်း၏ အနှစ်သာရအရ ဘုရားသခင်၏ ဝိညာဉ်တော်က ယူတင်ဝတ်ဆင်ထားသော ဇာတိပကတိ ဖြစ်လိမ့်မည် မဟုတ်ဘဲ၊ နတ်ဆိုးက ယူတင်ဝတ်ဆင်ထားသော ဇာတိပကတိသာလျှင် ဖြစ်လိမ့်မည်။ အကြောင်းမှာ သူပြီးပြည့်စုံစေခဲ့ပြီးသော အရာကို မည်သည့်အခါမျှ ထပ်မလုပ်သည်မှာ ဘုရားသခင် အလုပ်၏ အခြေခံသဘောတရား ဖြစ်သောကြောင့် ဖြစ်သည်။ ထို့ကြောင့်ပင် ဘုရားသခင် ဒုတိယအကြိမ် လူ့ဇာတိခံယူခြင်း၏ အလုပ်သည်လည်း ပထမအကြိမ်၏ အလုပ်နှင့် ကွဲပြားခြားနားသည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင် ကိန်းဝပ်သော ဇာတိပကတိ၏ အနှစ်သာရ) ‘မျက်မှောက်ခေတ်အတွင်းတွင် နိမိတ်လက္ခဏာများနှင့် အံ့သြဖွယ်အမှုများကို ပြသနိုင်သကဲ့သို့၊ နတ်ဆိုးများကိုလည်း နှင်ထုတ်နိုင်ပြီး၊ မကျန်းမာသူများကိုလည်း အနာငြိမ်းစေနိုင်ကာ နိမိတ်လက္ခဏာများစွာ ဆောင်ရွက်နိုင်သည့် လူတစ်ဦး ထွက်ပေါ်လာပါက၊ ဤလူက ၎င်းသည် ကြွလာပြီဖြစ်သော ယေရှုဖြစ်သည်ဟုဆိုလျှင်၊ ဤသည်မှာ ယေရှုကို အတုခိုးသည့် နတ်ဆိုးများက ဖြစ်ပေါ်စေသည့် အတုတစ်ယောက် ဖြစ်ပေမည်။ ဤအရာကို အမှတ်ရလော့။ ဘုရားသခင်သည် တူညီသော အမှုကို ထပ်မလုပ်ပေ။...အကယ်၍ နောက်ဆုံးသော ကာလအတွင်းတွင် ဘုရားသခင်သည် နိမိတ်လက္ခဏာများနှင့် အံ့သြဖွယ်ရာများကို ပြသနေဆဲဖြစ်ခဲ့ပါက၊ နတ်ဆိုးများကို ဆက်လက် မောင်းထုတ်နေဆဲဖြစ်ပြီး၊ မကျန်းမာသောသူများကို အနာငြိမ်းစေဆဲ ဖြစ်ခဲ့ပါက- သူသည် ယေရှုကဲ့သို့နည်းတူ အတိအကျ လုပ်ဆောင်ခဲ့မည်ဆိုပါက- ဘုရားသခင်သည် တူညီသော အလုပ်တစ်ခုကို ထပ်လုပ်နေခြင်း ဖြစ်မည်ဖြစ်သကဲ့သို့၊ ယေရှု ပြုခဲ့သော အမှုသည် မည်သည့်အရေးပါမှု သို့မဟုတ် မည်သည့်တန်ဖိုးမျှ ရှိမည် မဟုတ်ပေ။ ထို့ကြောင့် ဘုရားသခင်သည် ခေတ်တိုင်းတွင် အမှု၏ အဆင့်တစ်ခုကို ဆောင်ရွက်လေသည်။ သူ့အမှု၏ အဆင့်အသီးသီး ပြီးစီးသည်နှင့်တစ်ပြိုင်နက်၊ မကြာမီ နတ်ဆိုးများက ယင်းကို လိုက်တုကြပြီး၊ စာတန်သည် ဘုရားသခင်နောက် ထပ်ကြပ်မကွာ စတင် လိုက်သည့်နောက်တွင်၊ ဘုရားသခင်သည် မတူကွဲပြားသော နည်းစနစ်တစ်ခုကို ပြောင်းလဲလေသည်။ ဘုရားသခင်သည် သူ့အမှု၏ အဆင့်တစ်ဆင့်ကို ပြီးစီးသည်နှင့်တစ်ပြိုင်နက်၊ ယင်းကို နတ်ဆိုးများက လိုက်တုကြလေသည်။ ဤအရာနှင့်ပတ်သက်၍ သင်တို့ ရှင်းရှင်းလင်းလင်း ဖြစ်ရမည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယနေ့ ဘုရားသခင်၏ အမှုကို သိခြင်း) ခရစ်တော် အယောင်ကို ဆောင်တဲ့သူတွေအားလုံးက ခရစ်တော်လို ဟန်ဆောင်နေကြတဲ့ ဝိညာဉ်ဆိုးတွေဖြစ်တယ်ဆိုတာကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက အရမ်းကို ရှင်းသွားစေပါတယ်။ သူတို့ကိုယ်သူတို့ ဘုရားလို့ ခေါ်ကြပေမယ့်၊ သမ္မာတရား နည်းနည်းလေးမှ သူတို့ မပိုင်ဆိုင်ကြဘူး၊ ပြီးတော့ ခရစ်တော်ရဲ့ အနှစ်သာရ မရှိကြတဲ့အတွက် ဘုရားသခင်ရဲ့ အမှုတော်ကို သူတို့ သေချာပေါက် မဆောင်ရွက်နိုင်ကြဘူးလေ။ သူတို့ လုပ်နိုင်သမျှက လူတွေကို လှည့်ဖြားဖို့ သခင်ယေရှု ဆောင်ရွက်နှင့်ပြီးပြီဖြစ်တဲ့ အမှုတော်ကို အတုခိုးဖို့ ဘုရားသခင်နောက် ထပ်ကြပ်မကွာလိုက်ဖို့ပါပဲ။ ခရစ်တော်ရဲ့ အယောင်ကို ဆောင်တဲ့သူတွေက လူတွေဆီကို သမ္မာတရား ဒါမှမဟုတ် လက်တွေ့လုပ်ဆောင်ဖို့ အသစ်သော လမ်းကြောင်းကို လုံးဝ ဆောင်ကြဉ်းနိုင်မှာ မဟုတ်ဘူး။ ကမ္ဘာလောကထဲက ကုန်ပစ္စည်းအတုတွေအားလုံးဟာ ကုန်ပစ္စည်းအစစ်တွေကို ပုံတူပွားခြင်းအားဖြင့် လုပ်ထားတယ်ဆိုတာ လူတိုင်းသိပါတယ်။ ခရစ်တော် အယောင်ကို ဆောင်တဲ့သူတွေက အဲဒီအတိုင်းပါပဲ။ သူတို့က လူတွေကို လှည့်စားဖို့ သခင်ယေရှု ဆောင်ရွက်ခဲ့တဲ့ အမှုတော်ကို ပုံတူကူးခြင်းအားဖြင့် နာမကျန်းသူတွေကို ကုသပြီး နတ်ဆိုးတွေကို နှင်ထုတ်ကြတယ်၊ ရိုးရှင်းတဲ့ အံ့ဖွယ်အမှုအချို့ကို လုပ်ဆောင်ကြတယ်။ ဒါပေမယ့် လူသေကို ပြန်ရှင်စေတာနဲ့ လူ ၅၀၀၀ ကို မုန့်ငါးလုံး ငါးနှစ်ကောင်နဲ့ ကျွေးမွေးတာတွေလို နိမိတ်လက္ခဏာတွေကို ခရစ်တော် အယောင်ကိုဆောင်တဲ့သူတွေက လုပ်နိုင်ဖို့ နည်းလမ်းမရှိပါဘူး။ ဒါကြောင့်၊ သူတို့ကိုယ်သူတို့ ခရစ်တော်လို့ ခေါ်တဲ့သူတိုင်း၊ သူတို့က ပြန်ကြွလာတဲ့ သခင်ယေရှုဖြစ်တယ်လို့ ပြောတဲ့သူတွေ၊ ပြီးတော့ နိမိတ်လက္ခဏာတွေနဲ့ အံ့ဖွယ်ရာတွေကို ပြသပြီး၊ နာမကျန်းဖြစ်သူကို ကုသပျောက်ကင်းစေပြီး နတ်ဆိုးတွေကို နှင်ထုတ်တဲ့သူတွေ၊ ဒီလူတွေဟာ လူတွေကို လှည့်ဖြားနေကြတဲ့ ခရစ်တော်အယောင်ကို ဆောင်တဲ့သူတွေဆိုတာ သေချာပါတယ်။ ဒါပေမယ့် ခရစ်တော်က ဘုရားသခင် ကိုယ်တော်တိုင်ရဲ့ လူ့ဇာတိခံယူခြင်း ဖြစ်တယ်၊ သူက ဘုရားသခင်ရဲ့ ဝိညာဉ်တော် လူ့ဇာတိမှာ ပေါ်လာတာဖြစ်တယ်၊ သူ့မှာ သာမန် လူ့သဘာဝ နဲ့ စုံလင်တဲ့ ဘုရားသဘာဝရှိပြီး၊ လုံးဝ ဘုရားသခင် ကိုယ်တော်တိုင် ဖြစ်ပါတယ်။ အနန္တတန်ခိုးရှင် ဘုရားသခင်က ပြောတယ်- ‘လူ့ဇာတိခံယူသော ဘုရားသခင်ကို ခရစ်တော်ဟုခေါ်သည်၊ ထို့ကြောင့် လူတို့ကို သမ္မာတရား ပေးနိုင်သော ခရစ်တော်ကို ဘုရားသခင်ဟု ခေါ်၏။ သူသည် ဘုရားသခင်၏ အနှစ်သာရ ပိုင်ဆိုင်ပြီး၊ သူ၏ အမှုတွင် လူသားက မရရှိနိုင်သည့် ဘုရားသခင်၏ စိတ်သဘောထားနှင့် ဉာဏ်ပညာတို့ ပိုင်ဆိုင်သည့်အတွက်၊ ဤအရာနှင့်ပတ်သက်၍ လွန်ကဲသောအရာတစ်ခုမျှ မရှိပေ။ မိမိတို့ကိုယ်ကိုယ် ခရစ်တော်ဟု ခေါ်သော်လည်း၊ ဘုရားသခင်၏အမှုကို မလုပ်ဆောင်နိုင်သော သူတို့သည် လူလိမ်များ ဖြစ်၏။ ခရစ်တော်သည် ကမ္ဘာမြေကြီးပေါ်ရှိ ဘုရားသခင်၏ သရုပ်သကန်ဖြစ်ရုံသာမက၊ ဘုရားသခင်က လူသားအလယ် သူ၏အမှုကို ဆောင်ရွက်ပြီး၊ ပြည့်စုံစေသည်နှင့်အမျှ သူခံယူသော အထူးလူ့ဇာတိလည်း ဖြစ်၏။ ဤဇာတိခန္ဓာကို မည်သည့်လူသားမဆိုက အစားထိုး၍ မရနိုင်ဘဲ၊ ကမ္ဘာမြေပေါ်တွင် ဘုရားသခင်၏အမှုကို ပြည့်စုံလုံလောက်စွာ တာဝန်ယူ ထမ်းဆောင်နိုင်ပြီး ဘုရားသခင်၏ စိတ်သဘောထားကို ဖော်ပြနိုင်ကာ၊ ဘုရားသခင်ကို ကောင်းစွာ ကိုယ်စားပြုနိုင်သကဲ့သို့၊ လူသားကို အသက်ဖြင့် ထောက်ပံ့ပေးနိုင်သော ဇာတိခန္ဓာ တစ်ခုဖြစ်၏။ ၎င်းတို့သည် ခရစ်တော်ဖြစ်သည်ဟု အခိုင်အမာ ဆိုကြသော်လည်း၊ ခရစ်တော်၏ အနှစ်သာရထဲမှ မည်သည့်အရာမျှ မပိုင်ဆိုင်ကြသည့်အတွက်၊ အနှေးနှင့်အမြန်၊ ခရစ်တော်၏ အယောင်ကိုဆောင်သော သူအားလုံးတို့သည် ကျရှုံးကြလိမ့်မည်။ ထို့ကြောင့် ခရစ်တော်၏ စစ်မှန်မှုကို လူသားက သတ်မှတ်၍ မရနိုင်ဘဲ၊ ဘုရားသခင် ကိုယ်တိုင်က တာဝန်ယူကာ ဆုံးဖြတ်ထားခြင်းဖြစ်သည်ဟု ငါပြောရပေသည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်) ဒါကြောင့်၊ ခရစ်တော်ကပဲ ဘုရားသခင်ရဲ့ ကိုယ်ပိုင် အမှုတော်ကို ဆောင်ရွက်နိုင်တယ်၊ ခရစ်တော်ကပဲ သမ္မာတရားကို ဖော်ပြနိုင်တယ်၊ ပြီးတော့ ခရစ်တော်ကပဲ ဘုရားသခင်ရဲ့ စိတ်သဘောထားကို ဖော်ပြနိုင်ပြီး လူအတွက် ထောက်ပံ့နိုင်သလို လူကို ထိန်းကျောင်းနိုင်ပါတယ်။ ခရစ်တော်တစ်ပါးတည်းကပဲ လူသားမျိုးနွယ်ကို ရွေးနုတ်ခြင်း နဲ့ ကယ်တင်ခြင်း အမှုတော်ကို ဆောင်ရွက်နိုင်တယ်၊ သူတစ်ယောက်တည်းကပဲ ခေတ်ဟောင်းကို အဆုံးသတ်ပြီး ခေတ်သစ်ကို ဖွင့်လှစ်နိုင်တယ်။ ဒါ့အပြင်၊ ဘုရားသခင်ရဲ့ အမှုတော်က အမြဲ ဆန်းသစ်ပြီး ဘယ်တော့မှ မဟောင်းပါဘူး၊ ပြီးတော့ ဘုရားသခင်က တူညီတဲ့ အမှုတော်ကို ထပ်မလုပ်ပါဘူး။ ဒါကြောင့်၊ အမှုပြုဖို့ ခရစ်တော် လာတဲ့အကြိမ်တိုင်းမှာ ဘုရားသခင်ရဲ့ စိတ်သဘောထားနဲ့ သူ့ရဲ့ အရာအားလုံးနဲ့ ဖြစ်ခြင်းတွေကို ဖော်ပြရင်း၊ အမှုသစ်ကို သူ အမြဲ ယူဆောင်လာမှာဖြစ်တယ်။ ဥပမာအနေနဲ့၊ သခင်ယေရှုက အမှုပြုဖို့ ကြွလာခဲ့ချိန်မှာ၊ ပညတ်တော်ခေတ်ကို သူ အဆုံးသတ်ခဲ့ပြီး ကျေးဇူးတော်ခေတ်ကို သူ အစပျိုးခဲ့တယ်၊ လူတွေကို သူတို့ရဲ့ အပြစ်တွေကို ဝန်ချပြီး နောင်တရစေနိုင်တဲ့ တရားဒေသနာတွေကို သူ ဝေငှခဲ့ပြီး သူတို့ရဲ့ ရန်သူတွေကို ချစ်ဖို့၊ နှိမ့်ချဖို့၊ စိတ်ရှည်သည်းခံဖို့နဲ့ အခြားသူတွေကို ခွင့်လွှတ်ဖို့ လူတွေကို သူ သွန်သင်ခဲ့တယ်။ ဒါတွေက သခင်ယေရှုလုပ်ခဲ့တဲ့ အရာတွေထဲက တချို့ပါပဲ။ သခင်ယေရှုက ဘုရားသခင်ရဲ့ ချစ်ဖွယ်ကောင်းပြီး သနားကရုဏာနဲ့ပြည့်စုံတဲ့ စိတ်သဘောထားကို လူတွေဆီ ထုတ်ဖော်ပြခဲ့တယ်။ အလားတူစွာပဲ၊ အနန္တတန်ခိုးရှင် ဘုရားသခင်က နောက်ဆုံးသော ကာလမှာ ကြွလာပြီဖြစ်ပြီး၊ ကျေးဇူးတော်ခေတ်ကို သူ အဆုံးသတ်ခဲ့သလို နိုင်ငံတော်ခေတ်ကို အစပျိုးပေးလိုက်ပြီဖြစ်တယ်။ သူက ကျွန်မတို့ သန့်စင်ခံရပြီး ကယ်တင်ခြင်း ရရှိဖို့ လိုအပ်တဲ့ သမ္မာတရားအားလုံးကို ကျွန်မတို့ကိုပေးရင်း၊ အပြစ်ကနေ ကျွန်မတို့ ကိုယ့်ကိုယ်ကိုယ် ဖယ်ရှားဖို့နဲ့ ကယ်တင်ခြင်း ရရှိဖို့ လမ်းကြောင်းကို ပြသရင်း၊ ပြီးတော့ ဖြောင့်မတ်တဲ့၊ ဘုန်းအာနုဘော်တော်ဖြစ်ပြီး အမျက်ဒေါသနဲ့ပြည့်တဲ့ ဘုရားသခင်ရဲ့ စိတ်သဘောထားကို ဖော်ပြရင်းနဲ့၊ သခင်ယေရှုရဲ့ ရွေးနုတ်ခြင်း အမှုတော်ရဲ့ အခြေခံအုတ်မြစ်အပေါ်မှာ သူ့ရဲ့ နှုတ်ကပတ်တော်တွေနဲ့ လူကို တရားစီရင်ခြင်းနဲ့ သန့်စင်စေခြင်း အမှုတော်ကို ဆောင်ရွက်နေပါတယ်။ အနန္တတန်ခိုးရှင် ဘုရားသခင်ရဲ့ အမှုတော်နဲ့ နှုတ်ကပတ်တော်တွေကနေတဆင့်၊ အနန္တတန်ခိုးရှင် ဘုရားသခင်က လူ့ဇာတိခံ ဘုရားသခင်ဖြစ်တယ်ဆိုတာနဲ့ သူဟာ နောက်ဆုံးသော ကာလမှာ လူသားမျိုးနွယ်ကြားမှာ ပေါ်ထွန်းတဲ့ ဘုရားသခင်ကိုယ်တော်တိုင် ဖြစ်တယ်ဆိုတာကို ကျွန်မတို့ လုံးဝ သတိပြုမိနိုင်ပါတယ်” ဟု ပြောလေသည်။

ဘုရားသခင်၏ နှုတ်ကပတ်တော်များနှင့် ဤညီအစ်မ ပေးသည့် မိတ်သဟာယကို နားထောင်ပြီးသည့်နောက်၊ အိပ်မက်တစ်ခုမှ ကျွန်တော် နိုးထသကဲ့သို့ ခံစားခဲ့ရပြီး၊ စစ်မှန်သော ခရစ်တော်နှင့် ခရစ်တော်၏ အယောင်ကို ဆောင်သောသူတို့ကြား မည်သို့ ခွဲခြားရမည်ကို နောက်ဆုံးတွင် ကျွန်တော် နားလည်သွားခဲ့သည်။ သမ္မာတရားမရှိဘဲနှင့် ကျွန်တော် မည်မျှ သနားစရာကောင်းသည်ကို ကျွန်တော် မြင်ရသည်နှင့်အမျှ၊ ဤအရာက ကျွန်တော့်ကို ပျော်လည်းပျော်စေသလို အရှက်လည်းရစေခဲ့သည်။ ဘုရားသခင်၏ နောက်ဆုံးသော ကာလ အမှုတော်ကို ကျွန်တော် အကြိမ်ကြိမ် ငြင်းပယ်ခဲ့ပုံကို ကျွန်တော် တွေးမိခဲ့ပြီး ထိုအရာက ခရစ်တော် အယောင်ကို ဆောင်သူတို့အားဖြင့် အလှည့်ဖြားခံရမည်စိုးသောကြောင့် ဖြစ်သည်ကို ကျွန်တော် နားလည်ခဲ့သည်၊ ရလဒ်အနေဖြင့် အစာနင်မည်ကို ကြောက်၍ အစာမစားသည့်သူ တစ်ဦးကဲ့သို့ စစ်မှန်သော ခရစ်တော်ကို ကျွန်တော် ငြင်းပယ်မိခဲ့သည်။ သခင်ပြန်ကြွလာပြီး ကျွန်တော့်တံခါးကို ခေါက်သည့်အချိန်တွင်၊ သခင့်ကို အကြိမ်ကြိမ် တံခါးပိတ်မိနေရင်း ဘုရားသခင်၏ အသံတော်ကို နားထောင်ဖို့ ကျွန်တော် ငြင်းမိခဲ့သည်။ သို့သော် ကျွန်တော့်ကို ကယ်တင်ခြင်းနှင့်ပတ်သက်၍ ဘုရားသခင်က လက်မလျော့ခဲ့ဘဲ၊ ယင်းအစား ဧဝံဂေလိ ဖြန့်ဝေဖို့ ကျွန်တော့် အိမ်လာရန် ဤညီအစ်ကို မောင်နှမများကို သူက တို့ထိခဲ့သည်။ ဘုရားသခင်က တကယ်ပင် ကျွန်တော့်ကို လုံးဝ မစွန့်ခွာခဲ့ပါ- ဘုရားသခင်၏ ချစ်ခြင်းမေတ္တာက တကယ်ကို ကြီးမြတ်ပါသည်။ ကျွန်တော်၏ သင်းအုပ်ဆရာများ ပြောခဲ့သည့်အရာကို ကျွန်တော် ယုံကြည်ခဲ့သောကြောင့်၊ ပြန်ကြွလာသည့် သခင့်အတွက် သက်သေခံကြသူတိုင်းက ခရစ်တော် အယောင်ကိုဆောင်သောသူအကြောင်း ဟောပြောနေကြသည်ဟု ကျွန်တော် ဆုံးဖြတ်ခဲ့သည်။ သခင့်၏ နှုတ်ကပတ်တော်ကို ကျွန်တော် နားလည်မှုလွဲခဲ့ပြီး အနန္တတန်ခိုးရှင် ဘုရားသခင်ကို ကျွန်တော် ငြင်းပယ်မိခဲ့သည်၊ ရှုတ်ချမိခဲ့ပြီး အာခံမိခဲ့သည်၊ ပြီးလျှင် ကျွန်တော် ဖက်တွယ်ထားခဲ့သည့် အယူအဆများက မှန်ကန်သည်ဟုလည်း ကျွန်တော် ယုံကြည်ခဲ့သည်- ကျွန်တော် အလွန် အဓိပ္ပါယ်မဲ့ခဲ့ပေသည်။ စစ်မှန်သော ခရစ်တော်နှင့် ခရစ်တော်၏ အယောင်ကိုဆောင်သောသူတို့ကြား ခြားနားမှုများနှင့် ပတ်သက်၍ အနန္တတန်ခိုးရှင် ဘုရားသခင်၏ နှုတ်ကပတ်တော်များကိုဖတ်ပြီး ဤညီအစ်ကို မောင်နှမများ၏ မိတ်သဟာယများကို ကျွန်တော် နားထောင်ခြင်းမပြုခဲ့လျှင်၊ စစ်မှန်သော ခရစ်တော်နှင့် ခရစ်တော်၏ အယောင်ကို ဆောင်သောသူတို့ကြား ကျွန်တော် ဘယ်သောအခါမျှ ခွဲခြားနိုင်လိမ့်မည်မဟုတ်သလို၊ သင်းအုပ်ဆရာများနှင့် အကြီးအကဲများ ပြောသည့်အရာများဖြင့်သာ ကျွန်တော် လှည့်ဖြားခံရလိမ့်မည်ဖြစ်သည်။ ဘုရားသခင်၏ ကြွရောက်ခြင်းအပေါ် သင်းအုပ်ဆရာနှင့် အကြီးအကဲတို့၏ အာခံခြင်းနှင့် ငြင်းပယ်ခြင်းတို့တွင် သူတို့နောက် ကျွန်တော် လိုက်မိခဲ့လိမ့်မည်ဖြစ်ပြီး၊ ထိုသို့ဖြင့် ဘုရားသခင်၏ ကယ်တင်ခြင်းရရှိဖို့ ဤအလွန့်အလွန် ရှားပါးလှသည့် အခွင့်အရေးကို ဆုံးရှုံးရလိမ့်မည်ဖြစ်သည်။ ဤအရာကို ကျွန်တော် တွေးမိသည်နှင့်အမျှ၊ အစ်မကျူနှင့် အခြားသူတို့ကို ကျွန်တော်က၊ “အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြီး ခင်ဗျားတို့ရဲ့ မိတ်သဟာယတွေကို နားထောင်ရာကတဆင့်၊ စစ်မှန်တဲ့ ခရစ်တော်နဲ့ ခရစ်တော် အယောင်ကိုဆောင်တဲ့သူတွေကြား ဘယ်လို ခွဲခြားရမယ်ဆိုတာကို ကျွန်တော် အခု သိသွားပါပြီ။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်တယ်လို့ ကျွန်တော် အခု ယုံကြည်လက်ခံပါတယ်၊ ပြီးတော့ နောက်ဆုံးသော ကာလထဲက အနန္တတန်ခိုးရှင် ဘုရားသခင်ရဲ့ အမှုတော်ကို လက်ခံဖို့ ကျွန်တော် ဆန္ဒရှိပါတယ်” ဟု ပြောလိုက်သည်။

အသင်းတော် အသက်တာကို ကျွန်တော် စတင်ပါဝင်ပြီးနောက်တွင်၊ ညီအစ်ကို မောင်နှမများက သမ္မာတရားများစွာကို နားလည်သဘောပေါက်ကြပြီး၊ သူတို့နှင့်နှိုင်းရာတွင် ကျွန်တော်က အလွန်လိုအပ်သည်ကို ကျွန်တော် မြင်ခဲ့သည်။ ကျွန်တော် မိမိဘာသာတွေးမိခဲ့သည်- “အစ်မကျူနဲ့ ကျန်တဲ့သူတွေကို ဘုရားသခင်ရဲ့ နှုတ်ကပတ်တော်အပေါ် ငါ့နဲ့ပိုပြီး မိတ်သဟာယပြုခိုင်းရမယ်၊ ပြီးတော့ ငါ့ကို ကူညီခိုင်းရမယ်၊ ဒါမှ သမ္မာတရားကို ငါ ပိုပြီး မြန်မြန်ဆန်ဆန် နားလည်သဘောပေါက်မှာ။” ကျွန်တော့်အိမ်ကို အစည်းအဝေးနေရာတစ်ခု အဖြစ်သို့ သူ ပြောင်းလဲပေးနိုင်ခြင်း ရှိ၊ မရှိကို မေးရင်း ဤအရာကို အစ်မ ကျူနှင့် ကျွန်တော် ဆွေးနွေးခဲ့ပြီး သူက ချက်ချင်း သဘောတူခဲ့သည်။ ထို့နောက်တွင်၊ ဘုရားသခင်၏ နှုတ်ကပတ်တော်ကို ဖတ်ရှုဖို့နှင့် သမ္မာတရားအကြောင်း မိတ်သဟာယပြုဖို့ အပတ်တိုင်း ကျွန်တော်တို့ အတူတကွ စုဝေးခဲ့ကြသည်။ တဖြည်းဖြည်း ဘုရားသခင်၏ နှုတ်ကပတ်တော်နှင့်ဆိုင်သော အသိပညာ ကျွန်တော် ပိုပိုပြီး ရှိလာခဲ့ကာ သမ္မာတရားများကို ပိုပိုပြီး နားလည်လာခဲ့သည်။ ဤနှုတ်ကပတ်တော်များက သမ္မာတရား၏ ဖော်ပြချက်များဖြစ်သည်ကို ကျွန်တော် လှိုက်လှိုက်လှဲလှဲ ခံစားနိုင်ခဲ့သည်။ ထိုအခိုက်အတန့်တွင်၊ သခင်ယေရှု ပြောခဲ့သည့် နှုတ်ကပတ်တော်များအကြောင်းကို ကျွန်တော် တွေးမိခဲ့သည်- “သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြားသမျှတို့ကို ဟောပြောလိမ့်မည်။ နောင်လာလတ္တံ့သောအရာတို့ကိုလည်း သင်တို့အား ဖော်ပြလိမ့်မည်။” (ရှင်ယောဟန်ခရစ်ဝင် ၁၆:၁၂-၁၃) သာ၍ပင် ကျွန်တော် တို့ထိခံခဲ့ရပြီး ဤနှုတ်ကပတ်တော်များက အားလုံးဖြစ်လာခဲ့ပြီးဖြစ်သည်ကို ကျွန်တော် မြင်ခဲ့သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်သည် “ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို၊ နားရှိသောသူ မည်သည် ကား ကြားပါစေ။” (ဗျာဒိတ်ကျမ်း ၂:၇) ဆိုသည့်အရာ ဖြစ်သည်။ အနန္တတန်ခိုးရှင် ဘုရားသခင်သည် လူကို သမ္မာတရားအားလုံးကို နားလည်သဘောပေါက်ဖို့နှင့် ဝင်ရောက်ဖို့ရန် လမ်းပြသည့် လုပ်ငန်းစဉ်တွင် ရှိနေပါသည်။ ဘုရားသခင်၏ နောက်ဆုံးသော ကာလ အမှုတော်ကို လက်ခံခြင်းနှင့် ဘုရားသခင် ဖော်ပြသည့် သမ္မာတရားများကို လက်ခံခြင်းအားဖြင့်သာ သန့်စင်ခံရနိုင်သည်၊ ကယ်တင်ခြင်း ရရှိနိုင်ပြီး ဘုရားသခင်၏ စိတ်နှလုံးတော်နှင့် ညီွှညွတ်သော သူတစ်ဦး ဖြစ်လာနိုင်ပါသည်။ ကျွန်တော့်ကို ဘုရားသခင်၏ အိမ်တော်ဆီသို့ ပြန်လည် ပို့ဆောင်ခဲ့ပြီး ဘုရားသခင်၏ ပလ္လင်တော်ရှေ့မှောက်သို့ ကျွန်တော့်ကို ပြန်လည်ပို့ဆောင်ခဲ့သည်မှာ အနန္တတန်ခိုးရှင် ဘုရားသခင်၏ နှုတ်ကပတ်တော် ဖြစ်သည်။ ယခုတွင်၊ နေ့တိုင်း ကျွန်တော့်ကို ထောက်ပံ့ဖို့နှင့် လမ်းပြဖို့အတွက် ဘုရားသခင်၏ နှုတ်ကပတ်တော်များ ကျွန်တော့်တွင် ရှိပြီး ငြိမ်သက်ခြင်းနှင့် ဝမ်းမြောက်ခြင်းကို ကျွန်တော် ခံစားရသည်။ စိတ်အေးသက်သာဖြစ်ကာ သိမြင်မှုဖြင့် ပြည့်လေသည်။ သမ္မာတရားကို လိုက်စားဖို့ရန်နှင့် အနန္တတန်ခိုးရှင် ဘုရားသခင်နောက် တကယ့်အဆုံးထိ လိုက်ဖို့ရန် ကျွန်တော် တတ်နိုင်သမျှ လုပ်ဆောင်ဖို့ ဆန္ဒရှိပါသည်။


၄၀။ အိမ်ကို ပြန်လာခြင်း

မုယီ၊ တောင်ကိုရီးယားနိုင်ငံ

“ဘုရား၏ပြည့်လျှံသောအချစ်ကို လူအား အခမဲ့ပေးအပ် ကိုယ်တော့်မေတ္တာတော်ဖြင့် ရစ်ပတ် လူသည် အပြစ်နဲ့ လုံးဝကင်းစင် ပူပင်ကြောင့်ကြမှုမရှိ စိုးရိမ်စိတ်မရှိ ချမ်းမြေ့စွာအသက်ရှင်သည် ဘုရားရှေ့တွင်။...သင် စာနာစိတ်နဲ့အသိတရား ရှိသူဖြစ်နေလျှင် သင်သည် နွေးထွေးတဲ့အချစ်နှင့် ဂရုစိုက်မှုခံစား မင်္ဂလာကောင်းချီးများခံစား။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ စာအုပ်ထဲရှိ “လူအပေါ် ဘုရားအချစ် ကြီးမြတ်တော်မူ”) ဤဘုရားသခင်၏ နှုတ်ကပတ်တော် ဓမ္မသီချင်း ကို ကျွန်မ စဆိုသည့်အချိန်တိုင်းတွင်၊ ကျွန်မ၏ အထဲက နိုးကြွလာသည့် ခံစားချက်ကို ဆက်ထိန်းချုပ်ဖို့ ခက်ခဲလေသည်။ ထိုသို့ဖြစ်ရခြင်းမှာ ကျွန်မ တစ်ချိန်တုန်းက ဘုရားသခင်ကို ရှောင်ဖယ်ပြီး၊ ပုန်ကန်ခဲ့ သောကြောင့် ဖြစ်သည်။ ကျွန်မမှာ အိမ်အပြန်လမ်းကို ရှာမတွေ့နိုင်သည့် ပျောက်သော သိုးတစ်ကောင်လို ဖြစ်ခဲ့ပြီး၊ ဘုရားသခင်၏ အိမ်တော် ဆီသို့ ကျွန်မကို ပြန်လည် ဦးဆောင်လမ်းပြခဲ့သည်မှာ ဘုရားသခင်၏ တည်မြဲသော ချစ်ခြင်း မေတ္တာ ဖြစ်သည်။ အောက်ပါ ဆောင်းပါးထဲတွင်၊ သခင့်၌ ကျွန်မ၏ ညီအစ်ကို မောင်နှမများအပြင်၊ ဘုရားသခင်ထံသို့ ပြန်မသွားကြသေးသည့် မိတ်ဆွေးများနှင့်ပါ ဘုရားသခင်၏ အိမ်တော် သို့ ပြန်ခြင်း နှင့်ဆိုင်သည့် ကျွန်မ၏ အတွေ့အကြုံကို ဝေမျှချင် ပါသည်။

ကျွန်မ၏ မိခင်နှင့် ဖခင်တို့က အမြဲ ရန်ဖြစ်နေကြသောကြောင့် ကလေးတစ်ဦးနေဖြင့် ကျွန်မ နေ့တိုင်း အကြောက်တရားဖြင့် ရှင်သန် ခဲ့ရသည်။ ကျွန်မ အလယ်တန်းကျောင်း ပြီးသည့်နောက်၊ ကျွန်မ မိခင်က အိမ်နီးချင်းတစ်ဦး၏ တိုက်တွန်းမှုဖြင့် သခင်ယေရှုကို စတင် ယုံကြည်ခဲ့ပြီး၊ အသင်းတော်ထဲသို့ သူမ နောက် ကျွန်မ လိုက်ခဲ့သည်။ ထိုအချိန်မှစ၍၊ ဘုရားသခင်က အဖန်ဆင်းခံ သတ္တဝါအားလုံး၏ အရှင် သခင်ဖြစ်ကြောင်းနှင့် လူသားမျိုးနွယ်ကို အပြစ်မှ ရွေးနုတ်ဖို့ လူသား အတွက် အပြစ်ဖြေရာယဇ်တစ်ခု ဖြစ်လာဖို့ရန် လူ့ဇာတိခံ ဘုရားသခင် ကိုယ်တော်တိုင်က ကားတိုင်ထက်တွင် ကားစင်တင်ခံခဲ့ရကြောင်း တို့ကို ကျွန်မ သိခဲ့သည်- လူသားအတွက် ဘုရားသခင်၏ ချစ်ခြင်းမေတ္တာမှာ အလွန် ကြီးမားလှပေသည်။ သခင့်၏ မေတ္တာဖြင့် လှုံ့ဆော်ခံရလျက်၊ သခင့်ကို လေးလေးနက်နက် ယုံကြည်ရန် နှင့် သူ၏ ချစ်ခြင်းမေတ္တာ အတွက် ပြန်ပေးဆပ်ရန် ကျွန်မ သန္နိဌာန်ချခဲ့သည်၊ ထိုသို့ဖြင့် ဘဝတွင် ဦးတည်ချက်နှင့် ရည်ရွယ်ချက်ကို ကျွန်မ ရှာတွေ့ခဲ့သည်။ ထို့နောက် တွင်၊ ဝတ်ပြုအစည်းအဝေးများကို ကျွန်မ မကြာခဏ တက်ရောက် ခဲ့သည်၊ သမ္မာကျမ်းစာကို ဖတ်ခဲ့ပြီး သခင့်ကို ချီးမွမ်းခဲ့ကာ၊ အချိန် ကြာလာသည်နှင့်အမျှ ကျွန်မ ပျော်ရွှင်မှု စတင်ခံစားခဲ့သည်။ အထူး သဖြင့် နောက်ဆုံးသောကာလတွင် သခင်သည် မိုးတိမ်စီးလျက် နောက်တစ်ဖန် ကြွလာပြီး ကျွန်မတို့ကို ကောင်းကင်နိုင်ငံတော်ထဲ လက်ခံကြိုဆိုလိမ့်မည်ကို သမ္မာကျမ်းစာထဲတွင် ဖတ်ရသည့်အခါ၊ ကျွန်မ၏ စိတ်နှလုံးက မျှော်လင့်ခြင်းနှင့် သာ၍ပင် ပြည့်ခဲ့သည်။ ထို့အပြင် ဝတ်ပြုအစည်းအဝေးများတွင် သင်းအုပ်ဆရာက ဤသမ္မာ ကျမ်းစာ ပိုဒ်များကို ကျွန်မတို့အတွက် မကြာခဏ အသေးစိတ် ရှင်းပြပေးခဲ့သည်။ “အိုဂါလိလဲလူတို့၊ အဘယ်ကြောင့်ကောင်းကင်သို့ ကြည့်မျှော်လျက်နေကြသနည်း။ သင်တို့နှင့်ခွါ၍ ကောင်းကင်သို့ဆောင်ယူခြင်းကို ခံတော်မူသောထိုယေရှုသည် သင်တို့မျက်မှောက်၌ ကောင်းကင်သို့ ကြွသွား တော်မူသည်နည်းတူ တဖန်ကြွလာတော်မူလတံ့။” (တမန်တော်ဝတ္ထု ၁:၁၁) သခင်ယေရှုက ကျွန်မတို့၏ ကောင်းကင်အိမ်တော်ထဲသို့ ကျွန်မတို့ကို လက်ခံကြိုဆိုဖို့ မိုးတိမ်ဖြူ တစ်ခုပေါ် စီးလျက် ဆင်းသက်လိမ့်မည်ဟု သာ၍ပင် ကျွန်မ ယုံကြည် လက်ခံလာခဲ့သည်။

၂၀၀၅ ခုနှစ်တွင်၊ ကျွန်မ ကိုရီးယား လူမျိုးတစ်ဦးနှင့် ဆုံခဲ့ရသည်၊ သူက ကျွန်မ၏ ချစ်သူရည်းစား ဖြစ်လာခဲ့ပြီး သူနှင့်အတူ ကိုရီးယားသို့ ကျွန်မ လိုက်သွားခဲ့သည်။ ဘာသာစကား အတားအဆီးကြောင့်၊ ကိုးရီးယားနိုင်ငံတွင် နေထိုင်သည့်တရုတ်လူမျိုးများ၏ အသင်းတော် တစ်ခုကို ရှာဖို့ ကြိုးစားခဲ့သော်လည်း တစ်ခုမျှ မတွေ့နိုင်ခဲ့ပါ၊ ထို့ကြောင့် ကျွန်မ၏ စိတ်ဝိညာဉ်က အားနည်းသထက် အားနည်းလာခဲ့သည်။ မသိလိုက်ဘဲနှင့်၊ ဘုရားသခင်ထံမှ ကျွန်မ ပို၍ ဝေးကွာလာခဲ့သည်။ ကျွန်မတို့ အိမ်ထောင်ပြုခဲ့ကြသော်လည်း၊ ယဉ်ကျေးမှု ကွာခြားချက်က အလွန်ကြီးမားခဲ့သောကြောင့် ကျွန်မတို့ အတူတကွ နေထိုင်၍ မရနိုင်ခဲ့ပါ၊ ထို့ကြောင့် သိပ်မကြာခင် ကျွန်မတို့ ကွာရှင်းခဲ့ကြသည်။ ကျွန်မ၏ အိမ်ထောင်ရေးတွင် ကျွန်မအတွက် ဝိညာဉ်ရေးရာအရ ကြီးစွာ တုန်လှုပ်မှုတစ်ခု ဖြစ်ခဲ့ပြီး၊ ကျွန်မကို အလွန်နာကျင်စေခဲ့သည်။ နိုင်ငံ ရပ်ခြားမြေတွင် မိတ်ဆွေတစ်ဦး သို့မဟုတ် မိသားစုမရှိ သောကြောင့်၊ ကျွန်မ သာ၍ပင် အထီးကျန်ခဲ့ရသည်။ ကျွန်မ လုပ်နိုင်သမျှမှာ ဘုရားသခင်ထံ တိတ်ဆိတ်စွာ ဆုတောင်းပြီး သူ့ထံသို့ ကျွန်မ၏ စိတ်နှလုံးထဲရှိ ဆင်းရဲဒုက္ခကို ပြန်ပြောပြဖို့သာ ဖြစ်သည်။ ဘုရားသခင် ၏ အိမ်တော်သို့ ကျွန်မ ပြန်သွားနိုင်ဖို့အလို့ငှာ တရုတ် အသင်းတော် တစ်ခုဆီသို့ ကျွန်မကို လမ်းပြဖို့ ဘုရားသခင်ကို ကျွန်မ တောင်းလျှောက် ခဲ့သည်။

တစ်နှစ်ကြာပြီးနောက် ပရက်စ်ဘီတေးရီးယာန်း အသင်းတော် တစ်ခု ထဲတွင် တရုတ် အမှုတော်ဆောင်လုပ်ငန်းတစ်ခုကို ကျွန်မ ရှာတွေ့ခဲ့ပြီး၊ ကျွန်မ အလွန့်အလွန် ပျော်ရွှင်ခဲ့ရသည်။ နောက်ဆုံးတွင် အသင်းတော်ထဲ၌ ကျွန်မ နောက်တစ်ဖန် ဘုရားသခင်ကို ချီးမွမ်းနိုင် ပေသည်။ သို့သော် ကျွန်မကို စိတ်ပျက်စေခဲ့သည့်အရာမှာ၊ ကျွန်မတို့ ဝတ်ပြုအစည်းအဝေး ကျင်းပသည့်အခါတိုင်း၊ သင်းအုပ်ဆရာများက ကျွန်မတို့ကို သမ္မာကျမ်းစာ ကျမ်းပိုဒ်များ ဖတ်ပြပြီး ကျွန်မတို့ကို နှုတ်ကပတ်တော် ကျမ်းစာပိုဒ်များ၏ တိုက်ရိုက်အဓိပ္ပါယ်အကြောင်း အနည်းငယ်သာ ရှင်းပြပေးခြင်း ဖြစ်သည်။ သူတို့၏ ဒေသနာများက သိမြင်မှု တစ်ခုတစ်လေမရှိသလို၊ မွေ့လျော်စရာ တစ်ခုတစ်လေလည်း လုံးဝမရှိချေ။ ကျွန်မတို့၏ အသက်တာများအတွက် ၎င်းတို့က ဘာတစ်ခုမျှ မထောက်ပံ့ခဲ့ကြသလို၊ ဝတ်ပြုအစည်းအဝေးများက လုပ်ရိုးလုပ်စဉ်တစ်ခုထက် ဘာမျှမပိုသလို ဖြစ်လာခဲ့သည်။ ဝတ်ပြု အစည်းအဝေးများ အတောအတွင်းတွင်၊ လူအချို့သည် အချင်းချင်း တီးတိုးပြောဆိုနေကြသည်၊ လူတစ်ချို့က သူတို့လက်ကိုင်ဖုန်းများတွင် ဂိမ်းကစားနေကြသည်၊ လူအချို့က အိပ်နေကြသည်၊ အချို့က ထိုနေရာ တွင် ချစ်သူရည်းစား ရှာဖို့သာ ရောက်နေကြပြီး၊ အချင်းချင်း ပွေ့ဖက်ထားသည့် လူတစ်ချို့ပင် ရှိလေသည်။ ကျွန်မ တွေးမိခဲ့သည်- “ဘုရားကျောင်းဆိုတာ ဘုရားသခင်ကို ချစ်ကြောက်ရိုသေဖို့ နေရာ တစ်ခုဖြစ်တဲ့ ဗိမာန်တော်ပဲ။ ငါတို့က ဒီမှာ ဝတ်ပြုအစည်းအဝေးတွေ တက်ဖို့ လာကြပေမဲ့၊ ဘယ်သူမှ ဘုရားသခင်ကို ကြောက်ရွံ့တဲ့ စိတ်နှလုံးသား တစိုးတစိမှတောင် မရှိကြဘူး။ ဘုရားသခင်က သူမြင် တဲ့အရာကို အရမ်း စက်ဆုပ်မိမှာပဲ။ ဒီလောက် ယုတ်ညံ့တဲ့ နေရာ တစ်ခုကို ဘုရားသခင်က စွန့်ပစ်မှာပဲ မဟုတ်လား။” သို့သော် သင်းအုပ် ဆရာများနှင့် တရားဟောဆရာများက ဤအရာအားလုံး ဖြစ်ပျက်နေ သည်ကို သတိမထားမိသည့်အလား ပြုမူခဲ့ကြပြီး၊ ထိုအရာကို သူတို့ လုံးဝ အာရုံမစိုက်ခဲ့ကြပါ။

ကမ္ဘာလောကဖြစ်သည့် ဤဆိုးယုတ်မှု၏ ကြီးမားသည့် ဒယ်စောက်ကြီးထဲတွင် အသက်ရှင်ရင်း၊ အပျော်အပါးမွေ့လျော်သော နည်းလမ်းများကို ကျွန်မ တဖြည်းဖြည်းချင်း စတင်လိုက်စားခဲ့ပြီး ဘုရားသခင်ကို ယုံကြည်သူတစ်ဦးကဲ့သို့ လုံးဝ ပြုမူခြင်းမရှိဘဲ၊ ကျွန်မ၏ မိတ်ဆွေများနှင့်အတူ အားလပ်သည့်အချိန်တွင် မကြာခဏ အရက်သောက်သွားခဲ့သည်။ သို့သော် သခင့်ထံမှ ကျွန်မ၏ စိတ်နှလုံး စတင် တိုး၍ဝေးကွာသည့အချိန်တိုင်းတွင်၊ သူ၏ နှုတ်ကပတ်တော်များ က ကျွန်မ၏ စိတ်နှလုံးထဲ ပေါ်လာခဲ့သည်- “ညစ်ညူးသောနတ်သည် လူထဲကထွက်လျှင်၊ ခြောက်ကပ်သောအရပ်တို့၌လည်၍ ငြိမ်ဝပ်ခြင်းကို ရှာတတ်၏။ မတွေ့လျှင် ငါသည်ထွက်ခဲ့သော နေမြဲအိမ်သို့ ပြန်ရဦးမည် ဟုဆို၍၊ ရောက်သောအခါ ထိုအိမ်သည် လွတ်လပ်၍ သုတ်သင်ပြင်ဆင် လျက်ရှိသည်ကိုတွေ့သော်၊ မိမိထက်သာ၍ ညစ်ညူးသော နတ်ဆိုး ခုနစ်ယောက်ကိုခေါ်ပြီးလျှင် ထိုလူထဲသို့ဝင်၍နေကြ၏။ ထိုလူ၏ နောက်ဖြစ်ဟန်သည် ရှေ့ဖြစ်ဟန်ထက်သာ၍ဆိုး၏။ ဆိုးညစ်သော ဤလူမျိုး၌ ထိုနည်းတူဖြစ်လတံ့ဟု မိန့် တော်မူ၏။” (ရှင်မဿဲခရစ်ဝင် ၁၂: ၄၃-၄၆) ကျွန်မက သခင့်ကို စိတ်ဆိုးစေပြီး၊ ကျွန်မကို စက်ဆုပ် ရွံရှာလာအောင် လုပ်မိမည်ကို ကြောက်စိတ်ဖြင့်၊ သခင့်နှုတ်ကပတ် တော်များက ကျွန်မကို ချုပ်ထိန်းပြီး ကွယ်ကာခဲ့သည်၊ ပြီးလျှင် ထိုနှုတ်ကပတ်တော်များက ကျွန်မ ဘုရားသခင်ထံမှ ခပ်ခွာခွာ ဖြစ်လာခြင်း သို့မဟုတ် လက်မခံနိုင်စရာ တစ်စုံတစ်ခုကို လုပ်မိခြင်း တို့မှ ကျွန်မကို တားဆီးခဲ့သည်။ သခင်၏ စွန့်ပစ်ခံရပြီး ညစ်ညူးသော ဝိညာဉ်များ၏ လက်ထဲသို့ ကျရောက်မည်ကို ကျွန်မ စိုးရွံ့ခဲ့သည်။

၂၀၁၆ ခုနှစ် ခရစ္စမတ်တွင်၊ အသင်းတော်ထဲတွင် စိတ်ဓါတ် တက်ကြွစေဖို့ရန်၊ အသင်းတော်က ရှိုးပွဲတစ်ခု ပြုလုပ်ဖို့ ပါရမီရှိသည့် ညီအစ်ကို မောင်နှမများ အဖွဲ့တစ်ဖွဲ့ကို ရှာတွေ့ခဲ့သည်။ ကျွန်မ ယခင်က လုံးဝမတွေ့ဖူးခဲ့သည့် ညီအစ်မတစ်ဦးက ဘုရားသခင်ကို ချီးမွမ်းခြင်း သီချင်းတစ်ပုဒ် သီဆိုခဲ့သည်- “သမ္မာကျမ်းစာထဲက ဖော်ပြချက် ‘အာဒံသို့ ဘုရား၏ပညတ်’ စိတ်လှုပ်ရှား ကြည်နူးဖွယ်လည်းဖြစ်ပေ ဖော်ပြရေးသားချက်တွင် ပါဝင်တဲ့ လူနဲ့ဘုရားတို့ရဲ့ အလွန်ပြေပြစ်နက်ရှိုင်းလွန်းတဲ့ ဤနှစ်ကိုယ်ကြား ဆက်ဆံရေးတို့လည်း လေးစားအံ့ဖွယ် ကျွန်ုပ်တို့စတင်ခံစားစေတယ်။ ဘုရား၏ပြည့်လျှံသောအချစ်ကို လူအား အခမဲ့ပေးအပ် ကိုယ်တော့်မေတ္တာတော်ဖြင့် ရစ်ပတ် လူသည် အပြစ်နဲ့ လုံးဝကင်းစင် ပူပင်ကြောင့်ကြမှုမရှိ စိုးရိမ်စိတ်မရှိ ချမ်းမြေ့စွာအသက်ရှင်သည် ဘုရားရှေ့တွင် လူကိုစောင့်ရှောက်ထားပြီး သူ့အတောင်တော်အောက်တွင် နေစေ အို...လူတွေရဲ့ ပြောဆိုသမျှ ပြုလေသမျှ ဘုရားနှင့်ပေါင်းစပ်နွယ် ခွဲခြားမရ။ လူသားအား ဘုရား ဖန်ဆင်းချိန် အစဦး၌ လူသားအား ဘုရားရှင် ကွယ်ကာစောင့်ရှောက် အတောင်တော်ရိပ်ရဲ့အောက်၌ ဘယ်လိုတာဝန်ယူစောင့်ရှောက်ခဲ့သလဲ ကွယ်ကာလို့ စောင့်ကြည့်ပေးတယ် လူအပေါ်ဘုရား၏လုပ်ရပ် လူတွေ ကိုးစားယုံကြည်ပြီး သူ့စကားအား နာခံဖို့ ဘုရားမျှော်လင့် ဒီအရာတွေဟာ ဘုရားက လူအား တောင်းတဲ့ ပထမဦးဆုံးအရာ။ ထိုသို့မျှော်လင့်ချက်နဲ့ ဤသို့မိန့်မြွက်ခဲ့သည့်စကား ဥယျာဉ်ထဲ၌ ရှိသမျှအပင်သီးကို သင်တို့စိတ်ကြိုက်စားနိုင်သည် သို့သော် ကောင်းမကောင်းသိကျွမ်းရာအသီးကို အဆိုးနဲ့အကောင်းကို သိကျွမ်းမယ့်အသီးကို သင်သည် လုံးဝမစားရ ထိုသို့ စားသောနေ့မှာပင် သင်သည် အမှန်ပင်သေလိမ့်မည် ဤစကားတို့က ဘုရား၏အလိုဆောင်စကား လူအတွက် သူ့ရဲ့နှလုံးသားမှာ အပူအပင်ရှိကြောင်း သိမြင်စေ။ ဤစကားတို့၌ ဘုရားရှင်၏စိတ်ကို ကျွန်ုပ်တို့တွေ့မြင် သူ့စိတ်အတွင်း ချစ်၍ ဂရုစိုက်မှုနှင့် စိုးရိမ်မှုများ ရှိပါ့မလား ဘုရား၏ချစ်ခြင်းနှင့် ဂရုစိုက်မှုသည် သိမြင်ခံစားနိုင်သောအရာ သင် စာနာစိတ်နဲ့အသိတရား ရှိသူဖြစ်နေလျှင် သင်သည် နွေးထွေးတဲ့အချစ်နှင့် ဂရုစိုက်မှုခံစား မင်္ဂလာကောင်းချီးများခံစား။ ဤအရာတွေကို သင်သိသည့်အချိန်၌ ဘုရားမြတ်ပေါ် ဘယ်လိုပြုမူမည်နည်း သူ့အား ဖက်တွယ်မှာလား သင်၏ လေးစားသမှုအချစ်နဲ့ သင့်နှလုံးသားထဲက ပေါက်ဖွားလာသော လေးစားသမှုတွေနဲ့ သင်သည် သူနှင့်နီးစပ်မည်လား ဤအချက်ကြောင့် ကျွန်ုပ်မြင် ဘယ်မျှကြီးမြတ် ဘုရားအချစ်က လူသားအပေါ် ထိုအရေးကြီးဆုံးအရာထက် ပိုအရေးကြီးတာ လူတွေ ဘုရား၏အချစ်ကို ခံစားသိရှိရနိုင်ခြင်းပင်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ စာအုပ်ထဲရှိ “လူအပေါ် ဘုရားအချစ် ကြီးမြတ်တော်မူ”)

ဓမ္မသီချင်း၏ စာသားတစ်လုံးချင်းနှင့်အတူ၊ ကျွန်မ၏ နှလုံးခုန် သံက ပို၍ပင် မြန်ဆန်လာခဲ့ပြီး စိတ်ခံစားချက် မျက်ရည်များက ကျွန်မ ၏ မျက်လုံးများမှ မရပ်မနား စီးဆင်းခဲ့သည်။ ကျွန်မက ဤလှပသော ပန်းချီကားတစ်ချပ်ထဲတွင် ဘုရားသခင်၏ အဖော်ပြုခြင်းခံရပြီး၊ ဘုရား သခင်၏ အချစ်ခံရကာ၊ ဖန်ဆင်းခြင်းအပေါ် သူ အပ်နှင်းသည့် အရာ ခပ်သိမ်းကို မွေ့လျော်ခံစားနေသည်ဟု ကျွန်မ ခံစားခဲ့ရသည်။ လေ၊ အလင်းရောင်၊ ရေ၊ စသဖြင့်- အရာရာတိုင်းက ဘုရားသခင်၏ ချစ်ခြင်း မေတ္တာဖြင့် ပြည့်နေသည်။ ကျွန်မတို့အပေါ် ဘုရားသခင် နှင်းအပ်ခဲ့ သည့် အရာရာတိုင်းကို ကျွန်မက နှစ်သက်ခံစားနေခဲ့သော်လည်း ကျွန်မ၏ နှလုံးသားက ဘုရားသခင်ထံမှ တိုး၍ ဝေးကွာခဲ့ပြီး ဖြစ်သည့်အားလျော်စွာ၊ ဤအရာအားဖြင့် ဘုရားသခင် မည်မျှ ဝမ်းနည်းနေခဲ့မည်နည်း။ အထူးသဖြင့်၊ “သင် စာနာစိတ်နဲ့အသိတရား ရှိသူဖြစ်နေလျှင် သင်သည် နွေးထွေးတဲ့အချစ်နှင့် ဂရုစိုက်မှုခံစား မင်္ဂလာကောင်းချီးများခံစား” ဟူသော စကားများက ကျွန်မ၏ နှလုံးသားနှင့် စိတ်ဝိညာဉ်တို့ကို ဘုရားသခင် အော်ခေါ်နေခြင်းဖြစ်သည်ဟု ခံစားခဲ့ရသည်။ ၂၀၀၇ ခုနှစ် တွင်၊ ကျွန်မ ယောက်ျားနှင့် ကျွန်မ အတူတကွ ဆက်လက် နေထိုင်၍ မရနိုင်တော့သလို၊ အိမ်ဟု ခေါ်ရမည့် နေရာမရှိသည့် အချိန်တွင်၊ ကိုရီးယားနိုင်ငံ၏ ရွှေ့ပြောင်းအမျိုးသမီးများ လူ့အခွင့်အရေး ဌာနကို ကျွန်မအတွက် ဘုရားသခင်က စီစဉ်ပေးခဲ့သည်။ သူတို့က ကျွန်မကို အစားအသောက် နှင့် ခိုလှုံစရာတို့ကို အခမဲ့ထောက်ပံ့ခဲ့ကြပြီး၊ ကျွန်မ အတွက် ရှေ့နေတစ်ဦး ရှာပေးခဲ့ကြသည်။ သူတို့က ကျွန်မ၏ ကွာရှင်းမှု နှင့်ဆိုင်သော ဥပဒေဆိုင်ရာ တရားစွဲဆိုခြင်းကို ကျွန်မ အတွက် အခမဲ့ တာဝန်ယူပေးခဲ့ကြသည်။ ကျွန်မအတွက် နိုင်ငံသားအဖြစ် ခံယူခြင်းကို လျှောက်ဖို့ အချိန်ကျလာသည့်အခါ၊ ပရက်စ်ဘီတေးရီးယန်း အသင်းတော်မှ အမှုတော်ဆောင်တစ်ဦးကို ကျွန်မအတွက် ကုန်ကျစရိတ် ကျခံလှူဒါန်းသူအဖြစ် အစေခံဖို့ ဘုရားသခင်က တို့ထိခဲ့သည်။ ပုံမှန် အားဖြင့် ကိုရီးယားများသည် တစ်စုံတစ်ဦးအတွက် ကုန်ကျ စရိတ်ကျခံ လှူဒါန်းသူတစ်ဦးဖြစ်ဖို့ လိုလားခဲလေသည်၊ အထူးသဖြင့် ကျွန်မက နိုင်ငံခြားသူတစ်ဦး ဖြစ်သည့်အပြင်၊ ထိုသီးခြားအသင်းတော်ကို သုံးကြိမ်၊ လေးကြိမ်မျှသာ ကျွန်မ သွားခဲ့ဖူးလေသည်။ ဤသည်မှာ ဘုရားသခင်၏ ကွယ်ဝှက်ထားသည့် ကူညီမစမှုမှတစ်ဆင့် လုံးလုံးဖြစ် မြောက်အောင် လုပ်ဆောင်ခဲ့ခြင်းဖြစ် သည်ကို ကျွန်မ သိခဲ့သည်။ နိုင်ငံသားအဖြစ် ခံယူခြင်းကို လျှောက်သည့် နိုင်ငံခြားသားများအနေဖြင့် ပုံသေ ပိုင်ဆိုင်မှုတန်ဖိုး ဝမ် သန်း ၃၀ ရှိရမည်ဆိုသည့် အချက်လည်း ရှိသော်လည်း၊ ကျွန်မမှာ သုံးသန်းပင် မရှိခဲ့ပါ။ လူဝင်မှု ကြီးကြပ်ရေး ရုံးက ကျွန်မ မိမိကိုယ်ကိုယ် ထောက်ပံ့နိုင်သည်ကို ပြရန် အလုပ် ထမ်းဆောင်ခြင်း သက်သေကို ပေးဖို့ ကျွန်မကို တောင်းဆိုခဲ့ပြီး၊ ထိုအရာများက ကျွန်မအတွက် လုံးဝ မခက်ခဲစေခဲ့ပါ..။ ဘုရားသခင်က ကျွန်မ အလိုအပ်ဆုံးအချိန်တွင် ကျွန်မအတွက် နိမိတ်လက္ခဏာများကို အမြဲဖန်တီးခဲ့ပြီး ယင်းမှာ သူ၏ အချုပ်အခြာအာဏာကို ပြသခြင်း တစ်ခုသာ ဖြစ်သည်။ ဘုရားသခင်၏ချစ်ခြင်းမေတ္တာက ကျယ်ပြောပြီး နက်ရှိုင်းသော်လည်း၊ ကျွန်မက အလွန်ပုန်ကန်လွန်းခဲ့သည်။ ဘုရားသခင်ကို အချိန်ကြာမြင့်စွာကတည်းက ကျွန်မ မေ့လျော့ခဲ့ပြီး၊ ဘုရားသခင်၏ အသည်းကို ခွဲခဲ့ပြီးဖြစ်သည်။ ဤဘုရားသခင်ကို ချီးမွမ်းခြင်း ဓမ္မသီချင်းက ကျွန်မ၏ စိတ်ဝိညာဉ်ကို တို့ထိခဲ့ပြီး၊ ကျွန်မ၏ ယုံကြည်ခြင်းကို ပြန်ရယူပြီး အပျော်အပါး လိုက်စားခြင်း လုံးဝ ထပ်မလုပ်ဖို့နှင့် ဘုရားသခင်ကို ပူဆွေးမှုမဖြစ်စေတော့ဖို့ ကျွန်မ စိတ်ပိုင်းဖြတ်ခဲ့သည်။

၂၀၁၇ ခုနှစ် ဖေဖော်ဝါရီလတွင်၊ ကျွန်မ၏ ခေါင်းနှင့် မျက်လုံးများ က ဆိုးဆိုးရွားရွား စတင်နာကျင်လာခဲ့သည်။ ဆေးရုံကို ကျွန်မ သွားခဲ့သော်လည်း၊ ကျွန်မ ခံရသည့် ကုသမှုက အရာမရောက်ခဲ့ပါ။ ကျွန်မတို့ အသင်းတော်ထဲက အစ်မလီသည် သူ၏ မိတ်ဆွေများထဲမှ တရုတုရိုးရာ ဆေးပညာ တတ်ကျွမ်း သောသူတစ်ဦးကို မိတ်ဆက် ပေးခဲ့ပြီး၊ ကုသမှုဆိုင်ရာ ဆေးပတ် အကျိုးသက်ရောက်ဖို့ တစ်ပတ်သာ ကြာမည်ဟု ပြောခဲ့သည်။ ကုသမှုခံယူဖို့ သူမနှင့်အတူ ကျွန်မ လိုက်သွားခဲ့ပြီး၊ ထိုနေ့တွင် တရုတ်ရိုးရာ ဆေးပညာတတ်ကျွမ်းသူ၏ မိတ်ဆွေတစ်ဦးဖြစ်သူ မိသားစု အမည် ဂျင်ဟု အမည်ရသည့် ညီအစ်ကို တစ်ဦးနှင့် ကျွန်မတို့ တွေ့ခဲ့ကြသည်။ သခင့်ထဲက ညီအစ်ကိုတစ်ဦးကို ကျွန်မ ဆုံရမည်ဟု မမျှော်ခဲ့ပါ၊ ပြီးလျှင် ထိုအရာကို ဘုရားသခင်က စီစဉ်ထားခြင်း ဖြစ်ရမည်ဟု ကျွန်မ တွေးခဲ့သည်။ အစ်ကို ဂျင်နှင့်အတူ သမ္မာကျမ်းစာအကြောင်း ကျွန်မတို့ ဆွေးနွေးခွင့်ရခဲ့သည်။ အစ်ကို ဂျင်က သမ္မာကျမ်းစာထဲမှ သတို့သမီးဆယ်ဦး ပုံဥပမာကို ကျွန်မတို့ကို ဖတ်ပြခဲ့သည်။ သူက၊ “ညီမ၊ သခင့်ရဲ့ ပြန်ကြွလာခြင်းကို ညီမ မျှော်လင့် စောင့်စားနေလား” ဟု ကျွန်မကို မေးခဲ့သည်။ ကျွန်မက၊ “အင်းပေါ့” ဟု ပြောလိုက်သည်။ ထိုအစ်ကိုက၊ “ဒါဆိုရင် သခင်က ဘယ်လို ပြန်ကြွလာမှာလဲ” ဟု ပြောသည်။ ကျွန်မက တုံ့ဆိုင်းခြင်းမရှိဘဲ၊ “သမ္မာကျမ်းစာက မိုးတိမ်စီးပြီး သူ ကြွလာမယ်လို့ ပြောတယ်” ဟု ပြောလိုက်သည်။ ထိုအစ်ကိုက၊ “ညီမ သိလား။ သခင်က ပြန်ကြွ လာနှင့်ပြီးပြီ” ဟု ပြောလေသည်။ ယင်းကို ကြားသည်တွင် ကျွန်မ အံ့အားသင့်သွားပြီး၊ “မာကု အခန်းကြီး ၁၃ အပိုဒ်ငယ် ၃၂ မှာ၊ ‘ထိုအချိန်နာရီကိုကား၊ ခမည်းတော်မှတပါး အဘယ်သူမျှမသိ။ ကောင်းကင်တမန်များမသိ။ သားတော် လည်းမသိ။’ လို့ ပြောတယ်။ သခင် ဘယ်အချိန်ကြွလာမယ်ဆိုတာ ဘယ်သူမှ မသိဘူး။ အစ်ကိုက သခင်ပြန်ကြွလာပြီ ပြောတယ်၊ ဒါပေမဲ့ အစ်ကို ဘယ်လိုသိတာလဲ” ဟု ပြောလိုက်သည်။ အစ်ကို ဂျင်က ကျွန်မကို တိုက်ရိုက် အဖြေမပေးဘဲ၊ ယင်းအစား သခင့် ပြန်ကြွလာခြင်းနှင့် ပတ်သက်သည့် ကျမ်းစာထဲက ပရောဖက် ပြုချက်အချို့ကို ရှာတွေ့ခဲ့သည်။ ရှင်လုကာ ၁၂: ၄၀ က ပြောတယ်- “ထိုကြောင့် သင်တို့သည် ပြင်ဆင်လျက်နေကြလော့။ အကြောင်းမူကား၊ သင်တို့မထင်မှတ်သောအချိန် ၌ လူသားသည် ကြွလာလိမ့်မည်။” ရှင်လုကာ ၁၇:၂၄-၂၆ က ပြောသည်- “ကောင်းကင်တဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသားသည် မိမိနေ့ရက်၌ ဖြစ်တော်မူလတံ့။ ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။ နောဧလက်ထက်၌ဖြစ်သကဲ့သို့ လူသားလက်ထက်၌ ဖြစ်လိမ့်မည်။” ဗျာဒိတ်ကျမ်း ၃:၂၀ က ပြောသည်- “ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။” ရှင်ယောဟန် ၁၀: ၂၇ က ပြောသည်- “ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။”

အစ်ကိုဂျင်က ဖတ်ရှုခြင်း ပြီးသည်နှင့်တစ်ပြိုင်နက်၊ “သူ ကြွလာမဲ့ နေ့ကို ဘယ်သူမှ မသိတာကြောင့် အစ်ကိုတို့ကို မပြတ် နိုးနိုး ကြားကြား ရှိဖို့ သခင်က တောင်းဆိုတယ်။ ဒါပေမဲ့ ပရောဖက်ပြုချက်တွေ ပြောတဲ့အရာအရ၊ သခင် နောက်တစ်ခါ ကြွလာတဲ့အခါ လူသားပုံစံနဲ့ ဖြစ်လိမ့်မယ်။ လူသားဆိုတာ ဘုရားသခင်က လူဖြစ်လာတာဖြစ်ပြီး၊ အဲဒါက ဘုရားသခင်ဟာ လူ့ဇာတိခံတာလို့ ဆိုလိုပါတယ်။ သခင် ကြွလာမယ့် အချိန်အတိအကျကို အစ်ကိုတို့ မသိကြပေမဲ့၊ သူ့ရဲ့ အသံတော်အားဖြင့် သူ့ကို အစ်ကိုတို့ သိရလိမ့်မယ်။ ဒါဟာ ဘာကြောင့်လဲဆိုရင် ဘုရားသခင်ရဲ့ သိုးတွေက ဘုရားသခင်ရဲ့ အသံတော်ကို ကြားမှာမို့လို့ပဲ၊ ပြီးတော့ သူတို့ ဘုရားအသံတော်ကို ကြားတဲ့အခါမှာ သူ့နောက်ကို လိုက်ကြလိမ့်မယ်...” ဟု ပြောလေသည်။ ထို့နောက် သခင်ယေရှုက လူဇာတိ၌ ပြန်ကြွလာခဲ့ပြီးပြီဟု သက်သေခံ နေသည့်သူ မည်သူမဆိုသည် အယောင်ဆောင်သူတစ်ဦး ဖြစ်သည်ဟု ပြောခဲ့သည့် ကျွန်မ၏ သင်းအုပ်ဆရာအကြောင်းကို ကျွန်မ တွေးမိခဲ့ သည်။ အစ်ကို ဂျင် ပြောနေသည့်အရာကို ကျွန်မ နောက်ထပ် နားမထောင်နိုင်တော့ပါ၊ ထို့ကြောင့် သင်းအုပ်ဆရာထံသို့၊ “သခင်က လူ့ဇာတိခံ ပြန်ကြွလာပြီးပြီလို့ တစ်ယောက်ယောက်က ကျွန်မကို ပြောနေတယ်။ သူတို့ ဘယ်အသင်းတော်နဲ့ ဆိုင်သလဲ” ဟု ပြောသည့် စာတိုတစ်စောင်ကို ကျွန်မ ပို့လိုက်သည်။ သင်းအုပ်ဆရာက၊ “သူတို့က အရှေ့ရပ်မှ လျှပ်ပြက်ခြင်းကပေါ့” ဟု ပြောရင်း စာပြန်ခဲ့သည်။ ချက်ချင်း ထွက်သွားဖို့နှင့် သူတို့နှင့် နောက်ထပ် မည်သည့် အဆက် အသွယ်မျှ မလုပ်တော့ရန် ကျွန်မကို သူက ပြောခဲ့သည်။ သူတို့၏ စာအုပ်များကိုလည်း သူက ကျွန်မကို လုံးဝ မဖတ်စေချင်ခဲ့သလို၊ မိစ္ဆာအယူဝါဒများကို မည်သို့ သတိထားရမည်ဆိုသည်နှင့် ပတ်သက် သည့် ဒေသနာအချို့ ကို ကျွန်မဆီ ဆက်ပို့ခဲ့သည်။ သင်းအုပ်ဆရာ ပြောသမျှအရာက မှန်ကန်ရမည်ဟု ကျွန်မ ထင်ခဲ့သည်၊ ထို့ကြောင့် သူတို့၏ မိတ်သဟာယများကို တစ်ဖန် နားမထောင်ရန်နှင့် သူတို့ကို မသိကျိုးကျွန်ပြုလိုက်ရန် ကျွန်မ ဆုံးဖြတ်ခဲ့သည်။

အံ့အားသင့်ဖွယ်ရာပင်၊ ၂၀ ရက်နေ့ နေ့လည်တွင်၊ အစ်ကို ဂျင်နှင့် သူ၏ ညီမလေးသည် ကျွန်မ ဆေးကုသမှု ခံယူသည့်နေရာသို့ လာကြ ပြီး၊ သခင့် ပြန်ကြွလာခြင်း၏ အမှုတော်အကြောင်းကို များစွာ ကျွန်မကို ပြောပြခဲ့ကြသည်။ သို့သော်၊ ထိုနေ့နံနက် မကြာသေးမီက ကျွန်မ မိခင်ဆုံးပါးသည့် သတင်းကို ကျွန်မ ရရှိသည့်အပြင်၊ သူတို့ ဟောနေ သည့်အရာကို သံသယအချို့ ရှိနေခြင်းကြောင့်၊ ကျွန်မ သူတို့ ပြောသည့် မည်သည့်အရာကိုမျှ မခံယူနိုင်ခဲ့ပါ။ ဤအရာက သုံးရက်ကြာသွားခဲ့ပြီး၊ ညီအစ်ကို ဂျင်က ကျွန်မကို ဧဝံဂေလိ ဟောပြောခြင်းနှင့် ပတ်သက်ပြီး လက်မလျှော့ခဲ့သည့် ပုံပေါ်ခဲ့သည်။ သို့သော် ကျွန်မ၏ အတွင်းက ဝရုန်းသုန်းကား အခြေအနေကြောင့်၊ ကျွန်မကို စကားမပြောဖို့ သူ့ကို ကျွန်မ ပြောခဲ့သည်။ ကျွန်မက၊ “ထားလိုက်ပါ။ ရှင် ကျွန်မကို ဆက်ပြီး စကားပြောနေရင်၊ ရှင် မသွားရင်လည်း၊ ကျွန်မ သွားမယ်” ဟု ပြောလိုက်သည်။ ကျွန်မ တကယ်ကို နားမထောင်နေခဲ့သည်ကို အစ်ကို ဂျင်က မြင်ပြီး၊ ထွက်သွားဖို့ကလွဲ၍ ရွေးချယ်စရာ မရှိခဲ့ပါ။ အစ်ကို ဂျင်က ထပ်လာဖို့ ကြိုးစားလိမ့်မည်မဟုတ်ဟု ကျွန်မ ထင်ခဲ့သော်လည်း၊ အံ့အားသင့်ဖွယ်ရာပင် သူက ညီအစ်ကို ချန်ဟု အမည်ရသည့် လူတစ်ဦး ကို သူနှင့်အတူ ခေါ်လာခဲ့ပြီး ကျွန်မကို ဧဝံဂေလိ တရားဆက် ဟောခဲ့သည်။ ကျွန်မ မိမိဘာသာ တွေးခဲ့သည်- “သူက ဘာလို့ ဒီလို ဆက်လုပ်နေတာလဲ။” ကျွန်မ သိက္ခာဆည်ဖို့ရာ၊ သူထိုသို့လုပ်နေသည် ကို သည်းညည်းခံဖို့သာ ကျွန်မ လုပ်နိုင်ခဲ့သည်၊ သို့သော် သူတို့နှင့်အတူ မည်သည့်ဆွေးနွေးမှုကိုမျှ ကျွန်မ ဝင်မပါခဲ့ပါ။ သူတို့အပေါ် ကျွန်မ အေးအေးစက်စက် ပြုမူခဲ့သော်လည်း၊ အစ်ကို ချန်က ကျွန်မကို ဆက်လက် စိတ်ရှည်စွာ ပြောဆိုနေခဲ့သည်။ သူက၊ “သခင်က လောက ထဲကို လူ့ဇာတိခံ ကြွလာပြီး၊ တရားစီရင်ခြင်းနဲ့ ပြစ်တင်ဆုံးမခြင်း အမှုတော်ကို ဆောင်ရွက်နေပြီ...” ဟု ပြောလေသည်။ သူ မည်မျှ စိတ်ရှည်ပြီး ချစ်ခင်ဖွယ်ကောင်းကာ၊ ကျွန်မကို တရားဟောဖို့ ဒုက္ခ မဖြစ်ဟု သူတွေးခဲ့ပုံတို့ကို မြင်သည့်အတွက်၊ ကျွန်မ တွေးမိခဲ့သည်- “ငါတို့ အသင်းတော်ထဲက လူတွေက ပျော့ညံ့ကြတယ်။ သူတို့ရဲ့ ယုံကြည်ခြင်းနဲ့ ချစ်ခြင်းမေတ္တာက ပိုပြီး အေးစက်လာပြီ။ အရှေ့ရပ်မှ လျှပ်ပြက်ခြင်းကို ယုံကြည်တဲ့လူတွေရဲ့ ယုံကြည်ခြင်းနဲ့ ချစ်ခြင်းမေတ္တာ တွေက ဘာလို့ အရမ်းကောင်းရတာလဲ။ ငါ့ကို ဧဝံဂေလိ ဖြန့်ဝေရာမှာ သူတို့ရဲ့ အားထုတ်မှုကို လုံ့လထုတ်ဖို့ ထောက်ပံ့တဲ့တန်ခိုးက ဘာလဲ။ သန့်ရှင်းတဲ့ ဝိညာဉ်တော်ရဲ့ အမှုတော်ကြောင့်သာ မဟုတ်ခဲ့ရင်၊ ဒါကို သူတို့ရဲ့ ကိုယ်ပိုင် ခွန်အားနဲ့ ဘယ်တော့မှ လုပ်နိုင်မှာမဟုတ်ဘူး။”

ဤချိန်အတောအတွင်းတွင်၊ ကျွန်မကဲ့သို့ အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို လေ့လာနေသည့် မိသားစု နာမည် ယန်ဟု အမည်ရသည့် နောက်ထပ် ညီအစ်ကိုတစ်ဦး ရှိပါသည်။ ကျွန်မက အမြဲ အရေးမထားဘဲ၊ အမှုမဲ့အမှတ်မဲ့ နေတတ် သည့် စိတ်နေစိတ်ထားရှိသော်လည်း၊ အစ်ကိုယန် ကတော့ အနန္တတန်ခိုးရှင် ဘုရားသခင် အသင်းတော်ကို လေ့လာဆန်းစစ်မှုတွင် စိတ်အားထက်သန်ခဲ့သည်။ ယခင်က သူ့ကို လူများက အနန္တတန်ခိုးရှင် ဘုရားသခင်၏ ဧဝံဂေလိ ဟောပြောသည့်အချိန်တွင် သူ ငြင်းပယ်ခဲ့ ဖူးသော်လည်း၊ ယနေ့ တဖန်ပြန်ကြားရခြင်းက ဘုရားသခင် ပေးသည့် အခွင့်အရေးတစ်ခု ဖြစ်ရမည်ဖြစ်သောကြောင့် ယင်းကို လေ့လာ ဆန်းစစ်ရန် သူ လိုလားလာခဲ့သည်ဟု အစ်ကို ယန်က ပြောလေသည်။ ကျွန်မက သင်းအုပ်ဆရာ၏ စကားများကို နားထောင်ဖို့သာ စိတ်ဝင်စား ခဲ့ပြီး၊ သဘောထားကြီးကြီးဖြင့် ရှာဖွေခြင်းကို စိတ်မဝင်စားသည်ကို အစ်ကို ယန်က မြင်ခဲ့သည်။ ကျွန်မအတွက် ကျမ်းပိုဒ်တစ်ခုကို သူက ရှာတွေ့ခဲ့ပြီး၊ ယင်းမှာ ရှင်မဿဲ ၅: ၃-၆ ဖြစ်သည်- “စိတ်နှလုံးနှိမ့်ချသောသူတို့သည် မင်္ဂလာရှိကြ၏။ အကြောင်းမူကား ကောင်းကင်နိုင်ငံတော်သည် ထိုသူတို့၏ နိုင်ငံဖြစ်၏။...စိတ်နူးညံ့သိမ်မွေ့သောသူတို့သည် မင်္ဂလာရှိကြ၏။ အကြောင်းမူကား၊ ထိုသူတို့သည် ပြည်တော်ကို အမွေခံရကြလတံ့။ ဖြောင့်မတ်ခြင်းပါရမီကို ဆာငတ်ခင်မွတ်သော သူတို့သည် မင်္ဂလာရှိ ကြ၏။ အကြောင်းမူကား၊ ထိုသူတို့သည် ဝပြောခြင်းသို့ ရောက်ကြ လတံ့။” သခင့် နှုတ်ကပတ်တော်ကို ကျွန်မ ဖတ်ရှုပြီးနောက်၊ ကျွန်မ သိချင်ခဲ့သည်- “ဘာလို့ ငါက သခင့်ရဲ့ မျက်မှောက်တော်ထဲမှာ ကိုယ့်ကိုယ်ကိုယ် ငြိမ်ငြိမ်သက်သက် နေပြီး သမ္မာတရားကို မရှာနိုင်ရတာလဲ။ တကယ်လို့များ သခင် တကယ်ပဲ ပြန်ကြွလာပြီးပြီဖြစ်သလို သူတို့ရဲ့ တရားဟောချက်တွေကို ငါက နားမထောင် ဒါမှမဟုတ် မလေ့လာရင် ငါ နောက်မှာကျန်ခဲ့မှာပဲ မဟုတ်လား။ ငါလည်း နည်းနည်းပိုသဘောထားကြီးသင့်တယ်၊ ပြီးတော့ ငါ့ရဲ့ ကိုယ်ပိုင် စိတ်ကူးတွေအပေါ် အခြေခံပြီး ကျိုးကြောင်း မမြင်ဘဲ ကောက်ချက်ချတာတွေ လုပ်လို့မဖြစ်ဘူး။” ကျွန်မ၏ စိတ်နှလုံးကို တည်ငြိမ်စေပြီး ယင်းကို ရိုးသားစွာ လေ့လာဆန်းစစ်ဖို့ ကျွန်မ ဆုံးဖြတ်လိုက်သည့်အချိန်တွင်ပင်၊ ကျွန်မ၏ အသင်းတော်မှ တရားဟောဆရာက ကျွန်မကို ဆိုင်းမဆင့် ဗုံမဆင့် ဖုန်းခေါ်ဆိုခဲ့ပြီး ကျွန်မက အနန္တတန်ခိုးရှင် ဘုရားသခင် အသင်းတော်က လူများနှင့် အတူ ရှိသေးသည်၊ မရှိသေးသည်ကို မေးခဲ့သည်။ ကျွန်မ ရှိသည်ဟု ပြောခဲ့သည်၊ ပြီးလျှင် သင်းအုပ်ဆရာက ကျွန်မကို သူတို့နှင့် အဆက်အသွယ်ရပ်ရန် ထပ်သတိပေးခဲ့သည်။ သင်းအုပ်ဆရာ၏ တိုက်တွန်းမှုက အနန္တတန်ခိုးရှင် ဘုရားသခင် အသင်းတော်ကို လေ့လာခြင်းနှင့် ပတ်သက်၍ ကျွန်မမှာ ခုလေးတင်ရှိခဲ့သည့် အတွေးများကို ပပျောက်သွားစေခဲ့သည်။ ကျွန်မက၊ “သင်းအုပ်ဆရာနဲ့ တရားဟောဆရာတွေက ကျွန်မထက် သမ္မာကျမ်းစာ နားလည်မှု အများကြီး ပိုကောင်းပေမဲ့၊ သူတို့က သခင် ပြန်ကြွလာပြီဆိုတာကို အသိအမှတ်မပြုကြဘူး။ ငါ့မှာက သမ္မာကျမ်းစာ နားလည်တာ အရမ်း နည်းပြီး သိမြင်မှု မရှိဘူး၊ ဒါကြောင့် သင်းအုပ်ဆရာနဲ့ တရားဟောဆရာ ပြောတာကိုပဲ ငါ နားထောင်တာ ပိုကောင်းပါ တယ်လေ။” ဟု တွေးမိသည်။ ကျွန်မ ဖုန်း ချလိုက်သည့်အခါ၊ အစ်ကို ဂျန်ကို ကျွန်မက၊ “အစ်ကို ယန်က အဲဒါကို လေ့လာချင်တယ်ဆိုရင်၊ အစ်ကိုတို့နှစ်ယောက် ဆက်ပြီး ဆွေးနွေးနိုင်ပါတယ်။ ကျွန်မတော့ နားမထောင်တော့ဘူး” ဟု ပြောလိုက်သည်။ ထိုကဲ့သို့ပင်၊ ဘုရားသခင်၏ ကယ်တင်ခြင်းကို ကျွန်မ ရုတ်ချည်း တစ်ဖန် ငြင်းပယ်ခဲ့သည်။

တစ်ပတ်တာ ကုသမှုခံပြီးနောက် ကျွန်မ အလုပ်ဆီသို့ ပြန်သွားခဲ့သည်။ ကျွန်မ၏ မိခင် ဆုံးပါးသွားခြင်းကြောင့်၊ ကျွန်မ၏ စိတ်နှလုံးက ဝမ်းနည်းမှုနှင့် မချိတင်ကဲ ဝေဒနာတို့ဖြင့် ပြည့်နေခဲ့ပြီး၊ သူမအကြောင်း ကျွန်မ မရပ်မနား စဉ်းစားနေမိခဲ့သည်။ နေ့တိုင်း အလုပ်မှ အိမ်သို့ ကျွန်မ လာသည့်အချိန်တွင်၊ ကျွန်မ မိခင်၏ ဓါတ်ပုံကို ကြည့်ပြီး သူမကို စကားပြောမိခဲ့သည်။ တစ်နေ့တွင်၊ ကျွန်မ ရုတ်တရက် တွေးမိခဲ့သည်- “ငါက သခင်ကို ယုံကြည်သူတစ်ယောက်ဖြစ်ပြီး အခက်အခဲတစ်ခုခု ဒါမှမဟုတ် အားနည်းချက်တစ်ခုခု ငါ ကြုံရတဲ့အခါတိုင်း၊ ဒီအရာတွေကို သခင့်ဆီ အမြဲ ငါပြောနိုင်တာပဲ။” ထို့နောက်တွင်၊ အခက်အခဲများ ကျွန်မ ကြုံရသည့်အခါတိုင်း၊ သခင့်၏ မျက်မှောက်တော်ထဲသို့ ကျွန်မ လာပြီး၊ ကျွန်မကို နှစ်သိမ့်ပေးဖို့ သခင့်ကို တောင်းလျှောက်ရင်း ဆုတောင်းခဲ့သည်။ သို့သော် ကျွန်မ မည်မျှ ဆုတောင်းပါစေ၊ စိတ်အတွင်း၌ တို့ထိမှု ကျွန်မ လုံးဝမခံစားခဲ့ရပါ။ တစ်ခါတစ်ရံ ဆုတောင်းနေစဉ်တွင် ကျွန်မ အိပ်မောကျသွားတတ်သည်။ ထိုအချိန်တွင် ဆိုးရွားသည့် ပူပန်သောကရောက်သော အခြေအနေ တစ်ခုတွင် ကျွန်မ အသက်ရှင်နေခဲ့သည်မှာ့ ကျွန်မ နောက်က အတိုးဆုံးသော အသံကပင် ကျွန်မကို ပြောမပြနိုင်သည့် ကြောက်ရွံ့မှု ကို ခံစားစေခဲ့သည်။ ကျွန်မ၏ ကြောက်ရွံ့မှုနှင့် အကူအညီမဲ့ခြင်းတွင်၊ သခင့်ကို ကျွန်မ စိတ်အားထက်သန်စွာ ဆုတောင်းခဲ့သည်- “အို သခင်။ ကျွန်မရဲ့ စိတ်နှလုံးက မှောင်မိုက်မှုနဲ့ပြည့်ပြီး၊ ကျွန်မ ကြောက်ရွံ့မှုနဲ့ တုန်လှုပ်နေ ပါတယ်။ တစ်နေရာရာမှာ ကျွန်မ အမှားတစ်ခုများ လုပ်မိနိုင်မလား။ အို သခင်၊ ကိုယ်တော်ဟာ အနန္တတန်ခိုးရှင် ဘုရားသခင်အနေနဲ့ ပြန်ကြွလာပြီးပြီလို့ ပြီးခဲ့တဲ့ ရက်အနည်းငယ်မှာ လူတွေက ကျွန်မကို ပြောနေကြပါတယ်။ အို သခင်။ ကိုယ်တော် တကယ်ပဲ ပြန်ကြွလာပြီး တကယ်ပဲ ကျွန်မကို သူတို့ ပြောတဲ့ အနန္တတန်ခိုးရှင် ဘုရားသခင်ဆိုရင်၊ ကျွန်မကို အစ်ကို ယန် ဖုန်းခေါ်ဖို့ ဒါမှမဟုတ် စာတိုတစ်ခု ပို့ဖို့ အချိန်တစ်ခုကို သတ်မှတ်ပေးပြီး၊ သင့်တော်တဲ့ အခြေအနေတွေကို ပြင်ဆင်ပေးဖို့ ကိုယ်တော့်ကို ကျွန်မ တောင်းလျှာက်ပါတယ်။ သူတို့ ပြန်လာတဲ့အခါ၊ သူတို့ ဘာပဲပြောပြော၊ ကိုယ်တော်ရဲ့ အမှုတော်သစ်နဲ့ နှုတ်ကပတ်တော်တွေကို နာခံစွာနဲ့ စိတ်အားထက်သန်စွာ လက်ခံတဲ့ စိတ်နှလုံးတစ်ခု ကျွန်မ ရှိမှာပါ။ အဲဒါက ကိုယ်တော့်ရဲ့ အမှုတော် မဟုတ်ရင်၊ ပြီးတော့ သူတို့ ကျွန်မကို ဟောနေတဲ့ သတင်းစကားက မှားယွင်းပြီး လှည့်ဖြားတဲ့အရာဖြစ်ရင်၊ သူတို့ရဲ့ လမ်းကို ပိတ်ဆို့ပေးပြီး နောက်တစ်ခါ သူတို့ ဘယ်တော့မှ ပြန်မလာခွင့်မပေးပါနဲ့။”

အံ့အားသင့်ဖွယ်ရာပင်၊ ဤကဲ့သို့ ကျွန်မ ဆုတောင်းပြီးသည့် နောက်တွင်၊ ကျွန်မ ဆုတောင်းခဲ့သည့်အရာကို ဘုရားသခင်က အတိအကျ ဖြည့်ဆည်းခဲ့သည်။ အစ်ကို ယန်က ကျွန်မကို တကယ် ဖုန်းခေါ်ခဲ့ပြီး၊ ပြီးခဲ့သည့် ရက်အနည်းငယ်အတွင်း ဖြစ်ပျက်နေခဲ့သည့် အရာအားလုံးကို သူ့ကို ကျွန်မ ပြောပြခဲ့သည်။ ကျွန်မ၏ နှလုံးသားက ဘုရားသခင်၏ နောက်ဆုံးသော ကာလ အမှုတော်ကို ကျွန်မ လက်မခံခဲ့ဘဲ၊ ကိုယ်တော့်ကို ပုန်ကန်ခဲ့သောကြောင့် မှောင်မိုက်နေခဲ့ခြင်း ဖြစ်သည်ဟု အစ်ကိုယန်က ပြောလေသည်။ ဘုရားသခင်၏ နောက်ဆုံးသောကာလ အမှုတော်ကို ကျွန်မ ဆက်လက် လေ့လာမည်ဟု သူမျှော်လင့်ခဲ့ပြီး၊ ဤတစ်ကြိမ်တွင် သူ၏ အကြံပြုချက်ကို ကျွန်မ မငြင်းပယ်ခဲ့ပါ။

နောက်ပိုင်း မကြာမီတွင်၊ အစ်ကို ယန်က ဧဝံဂေလိ ရုပ်ရှင် တစ်ခုကို ကျွန်မကို ပေးပို့ခဲ့သည်။ ဤရုပ်ရှင်ထဲတွင် ကျွန်မကို သတိပြုမိစေသည့် စကားအချီအချပြောခြင်း စာသား တစ်ခု ရှိလေသည်- “ဘုရားကို ကျွန်မတို့ ယုံကြည်မှတော့ လူကိုမဟုတ်ပဲ ဘုရားကို နာခံ သင့်တယ်။” “အဲဒါမှန်တယ်” ဟု ကျွန်မ တွေးခဲ့သည်။ “ငါ ယုံကြည် တာက ဘုရားသခင် ဖြစ်ပြီး၊ ငါ နားထောင်သင့်တာက ဘုရားရဲ့ နှုတ်ကပတ်တော် ဖြစ်တယ်။ ဒါပေမဲ့ အစ်ကို ဂျင်နဲ့ အစ်ကို ချန် တို့က ဘုရားသခင်ရဲ့ နောက်ဆုံးသော ကာလ အမှုတော်ကို ငါ့ကို ပြောနေတဲ့ အချိန်အတောအတွင်းမှာ၊ အဲဒီအကြောင်းကို သင်းအုပ်ဆရာကို ငါ မေးမြဲမေးနေမိခဲ့တယ်။ သင်းအုပ်ဆရာနဲ့ တရားဟောဆရာတွေ ပြောတဲ့ အရာကို ငါ စုဆောင်းပြီး အနန္တတန်ခိုးရှင် ဘုရားသခင်ရဲ့ အမှုတော် သစ်ကို စိတ်အားထက်သန်စွာ မလေ့လာမဆန်းစစ်ချင်ခဲ့ဘူး၊ ဘုရားသခင်ရဲ့ နှုတ်ကပတ်တော်ကို နားမထောင်ချင်ခဲ့ဘူး။ သခင့်ကို ငါ ယုံကြည်ခဲ့ပေမဲ့ ဆုတောင်းခဲ့ဘူး၊ သခင့်ဆီက မရှာဖွေခဲ့ဘူး၊ အဲဒီအစား သင်းအုပ်ဆရာနဲ့ တရားဟောဆရာ ပြောတာကို ကျိုးကြောင်းမမြင်ဘဲ ယုံကြည်အားကိုးခဲ့တယ်။ ငါ ဘယ်လောက် မိုက်မဲလိုက်သလဲ။ သမ္မာကျမ်းစာက၊ ‘လူ၏စကားထက်ဘုရားသခင်၏ စကားကို နားထောင်သင့်ပါ၏။’ (တမန်တော်ဝတ္ထု ၅:၂၉) လို့ ပြောတယ်။ သခင့်ကို ငါ ယုံကြည်ခဲ့ပေမဲ့ သူ့ကို နာမခံခဲ့ဘူး။ အဲဒီအစား၊ လူတွေကို ငါ နာခံခဲ့တယ်၊ ဒါကြောင့် ငါက လူတွေကို ယုံကြည်ပြီး လူတွေနောက်လိုက်နေတဲ့ သူတစ်ဦး ဖြစ်မလာဘူးလား။ ဒါက သခင့်ကို အာခံပြီး သစ္စာဖောက်နေတာ မဟုတ်လား။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်ပြီး၊ အနန္တတန်ခိုးရှင် ဘုရားသခင်ကို လက်ခံဖို့ လိုလားခြင်းမရှိဘဲ၊ ငါက သူ့ကို ဒီလို ဆန့်ကျင်ပုန်ကန်ပြီး အာခံမိပြီဆိုရင်၊ ဒါက ကြောင်းကျိုး မမြင်တဲ့ မိုက်မဲတဲ့သူတစ်ယောက် မဖြစ်သွားဘူးလား။ သခင့်ကို ငါက အပြင်မှာပိတ်ထားမိပြီ မဟုတ်လား။” ထိုအကြောင်းအရင်းကြောင့််၊ ကျွန်မစိတ်နှလုံးထဲ နက်နက်ရှိုင်းရှိုင်း ကျွန်မ နောင်တရမိခဲ့ပြီး မျက်လုံးများတွင် မျက်ရည်များ ပြည့်လျှံလာခဲ့သည်။

သခင့် မျက်မှောက်တော်ထဲ ကျွန်မ တစ်ဖန် လာခဲ့ပြီး ဆုတောင်းခဲ့သည်- “သခင်ယေရှု ခရစ်တော်ရေ။ ကိုယ်တော်က လူ့ဇာတိခံ ပြန်ကြွလာနှင့်ပြီဖြစ်ပြီး၊ ကိုယ်တော်ဟာ နောက်ဆုံးသော ကာလ ခရစ်တော်ဖြစ်တဲ့ အနန္တတန်ခိုးရှင် ဘုရားသခင်ဖြစ်တယ်လို့ ပြောပြီး တစ်ယောက်ယောက်က ဧဝံဂေလိ ဟောခဲ့ပါတယ်။ ဒီအရာကို ကိုယ့်ဘာသာ ကျွန်မ သေချာအောင် မလုပ်နိုင်ပါဘူး၊ ဒါပေမဲ့် ကိုယ်တော့် ရဲ့ အသံတော်ကို ကျွန်မ သတိပြုနိုင်အောင်လို့ ကျွန်မကို ဉာဏ်အလင်း ပေးဖို့၊ ကိုယ်တော့်ကို ရှာဖွေပြီး တောင်းလျှောက်ဖို့ ကိုယ်တော့် မျက်မှောက်တော်ကို ကျွန်မ လာဖို့ လိုလားနေပါတယ်။ ကိုယ်တော် တကယ်ပဲ ပြန်ကြွလာပြီး၊ အနန္တတန်ခိုးရှင် ဘုရားသခင်ဖြစ်တယ်ဆိုရင်၊ ကိုယ်တော့်ဆီမှာ ကျွန်မ နောင်တရပြီး ကိုယ်တော့်ရဲ့ အမှုတော်နဲ့ ကယ်တင်ခြင်းကို လက်ခံချင်ပါတယ်။ ကိုယ်တော့်ရဲ့ မျက်မှောက်တော် ထဲကို ကျွန်မကို ပြန်လည်ပို့ဆောင်ဖို့ ကိုယ်တော့်ကို ကျွန်မ တောင်းလျှောက်ပါတယ်။” ဆုတောင်းပြီးနောက်တွင်၊ ဝမ်းမြောက်မှုနှင့် စကားဖြင့် ဖော်ပြလို့မရနိုင်သော နှစ်သိမ့်ခံရသည့် ခံစားချက်မျိုးကို ကျွန်မ ခံစားခဲ့ရသည်။ ယင်းမှာ ကျွန်မ အချိန်အတော်ကြာ မခံစားခဲ့ရသည့် အရာတစ်ခု ဖြစ်ပြီး၊ ကျွန်မ၏ ဆုတောင်းချက်များကို သခင် နားညောင်းခဲ့ပြီဖြစ်ကြောင်း၊ ယင်းမှာ သခင်က ကျွန်မကို နှစ်သိမ့်ပေးနေခြင်း ဖြစ်ကြောင်းနှင့်၊ ယင်းမှာ ဘုရားသခင်က ကျွန်မကို ပေးသည့် သက်သေဖြစ်ကြောင်းတို့ကို ကျွန်မ သိခဲ့သည်။ ထိုအရာကို လေ့လာဖို့ ကျွန်မ အနန္တတန်ခိုးရှင် ဘုရားသခင် အသင်းတော်ဆီ ချက်ချင်းသွားချင်ခဲ့သော်လည်း၊ အနန္တတန်ခိုးရှင် ဘုရားသခင် အသင်းတော်၏ ညီအစ်ကို မောင်နှမများကို ကျွန်မ မည်မျှ စိတ်အနှောင့်အယှက် ဖြစ်စေခဲ့ပြီးဖြစ်သည်ကို တွေးမိခဲ့သောကြောင့်၊ သူတို့၏ အသင်းတော်ဆီ သွားဖို့ ကျွန်မ အလွန်ရှက်ရွံ့မှု ခံစားခဲ့ရသည်။

အကျပ်ရိုက်နေစဉ်အတွင်း၊ အစ်ကို ယန်က ကျွန်မ အချိန် ရှိ မရှိ ဆိုသည်ကို မေးဖို့ ကျွန်မကို ဖုန်းခေါ်ခဲ့ပြီး ကျွန်မအနေဖြင့် အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို ဆက်လက် လေ့လာဆန်းစစ်နိုင်မည်ဟု သူ မျှော်လင့်ကြောင်း ဆိုလေ သည်။ ကျွန်မ၏ ဒွိဟများအကြောင်းကို သူ့ကို ကျွန်မ ပြောပြခဲ့သည်။ အစ်ကို ယန်က၊ “ပြဿနာမရှိဘူး၊ ဘုရားသခင်ထဲမှာ ကျွန်တော်တို့ ယုံကြည်သူတွေအားလုံးက မိသားစုတစ်စုပဲလေ၊ ပြီးတော့ အဲဒါက အနန္တတန်ခိုးရှင် ဘုရားသခင် အသင်းတော်ထဲက ညီအစ်ကို မောင်နှမ တွေကို လုံးဝ အနှောင့်အယှက် မဖြစ်စေပါဘူး” ဟု ပြောလေသည်။ အစ်ကိုယန်က ဤအရာ ပြောသည်ကို ကျွန်မ ကြားသည့်အချိန်တွင်၊ ကျွန်မ၏ မရင့်ကျက်သော ဝိညာဉ် အသက်တာကို ဘုရားသခင်က နားလည်မှု ပြသနေသည်ကို ကျွန်မ သိခဲ့သည်၊ ထို့ကြောင့် နောက်တစ်နေ့တွင် အစ်ကို ယန်နှင့်အတူ အနန္တတန်ခိုးရှင် ဘုရားသခင် အသင်းတော်ဆီ ကျွန်မ သွားလိုက်သည်။

ညီအစ်ကို မောင်နှမများသည် ကျွန်မက လမ်းကြောင်းဆီ ပြန်သွားသည့် လမ်းအား ရှာတွေ့ခဲ့သည်ကို မြင်သည့်အခါ ပျော်ရွှင် ခဲ့ကြသည်။ သခင်ယေရှုက နောက်ဆုံးသော ကာလတွင် သမ္မာတရားကို ဖော်ပြဖို့နှင့် ဘုရားအိမ်တော်မှ အစပြုသော တရားစီရင်ခြင်း အမှုတော် ကို ဆောင်ရွက်ဖို့ ပြန်ကြွလာပြီးဖြစ်သည်ကို သူတို့က စနစ်တကျ သက်သေခံခဲ့ကြသည်။ နောက်ဆုံးသော ကာလထဲက လူ့ဇာတိခံ ဘုရားသခင်၏ အမှုတော်အပြင် လူသားမျိုးနွယ်၏ ကယ်တင်ခြင်းအဖို့ လူ့ဇာတိခံခြင်း၏ အရေးပါမှု တို့ကိုလည်း သူတို့က မိတ်သဟာယပြု ပေးခဲ့ကြသည်။ ထို့နောက်တွင်၊ “နိမိတ် လက္ခဏာများကြောင့် ဘုရားသခင်ကို ယုံကြည်သောသူများသည် ဖျက်ဆီးခံရမည့် အမျိုးအစား ဧကန်မုချ ဖြစ်ကြသည်ဟု သင်တို့ကို ငါပြော၏။ လူ့ဇာတိအဖြစ်သို့ ပြန်ကြွလာပြီးဖြစ်သော ယေရှု၏နှုတ်ကပတ်တော်များကို ရရှိနိုင်စွမ်းမရှိသူများသည် ငရဲ၏သားသမီးများ၊ ကောင်းကင်တမန်မင်း၏ သားစဉ်မြေးဆက်များ၊ ထာဝရပျက်စီးခြင်း ခံရမည့် အမျိုးအစား ဧကန်မုချ ဖြစ်ပေသည်။ ငါပြောသည့် အရာကို များစွာသော လူတို့သည် ဂရုမစိုက်ဘဲနေကောင်းနေနိုင်သည်၊ သို့သော် ယေရှုသည် ဖြူသောမိုးတိမ်စီးကာ ကောင်းကင်ဘုံမှ ဆင်းသက်လာသည်ကို သင်တို့မျက်စိဖြင့်တွေ့သည့်အခါ၊ ဤသည်မှာ ဖြောင့်မတ်ခြင်း၏နေမင်း လူသိရှင်ကြား ပေါ်ထွက်လာခြင်းဖြစ်လိမ့်မည်ဟု သန့်ရှင်းသူများဟုဆိုသော ယေရှု၏နောက်သို့ လိုက်သူတိုင်းကို ငါပြောလိုသေး၏။ သင့်အတွက် ထိုအချိန်သည် အလွန်စိတ်လှုပ်ရှားဖွယ် ကောင်းသည့်အချိန်တစ်ခု ဖြစ်ကောင်းဖြစ်နိုင်သည်၊ သို့သော် ယေရှု ကောင်းကင်ဘုံမှ ဆင်းသက်သည်ကို သင် မျက်မြင်ကြုံတွေ့ချိန်သည် အပြစ်ပေးခံရရန် သင် ငရဲသို့ ဆင်းသည့်အချိန်လည်း ဖြစ်သည်ကို သင်သိသင့်သည်။ ယင်းသည် ဘုရားသခင်၏ စီမံခန့်ခွဲမှုအစီအစဉ် အဆုံးသတ်ချိန် ဖြစ်လိမ့်မည်ဖြစ်ပြီး ဘုရားသခင်က ကောင်းသောသူများကို ဆုလာဘ်ချီးမြှင့်ကာ ဆိုးယုတ်သောသူများကို အပြစ်ပေးသည့်အချိန် ဖြစ်လိမ့်မည်။ အကြောင်းမှာ သမ္မာတရား၏ ဖော်ပြချက်သာရှိသည့် အချိန်တွင်၊ လူသည် နိမိတ်လက္ခဏာများကို မမြင်မီ ဘုရားသခင်၏ တရားစီရင်ခြင်း အမှု ပြီးဆုံးပြီးဖြစ်လိမ့်မည် ဖြစ်သောကြောင့်တည်း။ သမ္မာတရားကိုလက်ခံပြီး၊ နိမိတ်လက္ခဏာများကို မရှာဖွေသကဲ့သို့၊ ထိုသို့ဖြင့် သန့်စင်ခံရပြီးသူများသည် ဘုရားသခင်၏ပလ္လင်ရှေ့သို့ ပြန်လာကြပြီး ဖြစ်လိမ့်မည်ဖြစ်ကာ ဖန်ဆင်းရှင်၏ ထွေးပိုက်မှုထဲသို့ ဝင်ရောက်ရပြီးဖြစ်လိမ့်မည်။ ‘ဖြူသော မိုးတိမ်မစီးသည့် ယေရှုသည် ယေရှု အယောင်ဆောင်သောသူ ဖြစ်သည်’ ဟု မလျှော့တမ်း ယုံကြည်ကြသူများသည်သာ ထာဝရအပြစ်ဒဏ်ပေးခြင်း ခံရမည်ဖြစ်သည်၊ အဘယ်ကြောင့်ဆိုသော် ၎င်းတို့သည် နိမိတ် လက္ခဏာများပြသော ယေရှု၌သာ ယုံကြည်ကြပြီး၊ ပြင်းထန်သည့် တရားစီရင်မှုကို ကြေညာကာ စစ်မှန်သော အသက်လမ်းခရီးကို ထုတ်ပြန်သော ယေရှုကို အသိအမှတ်မပြုကြသောကြောင့် ဖြစ်သည်။ ထို့ကြောင့် ယေရှုသည် ဖြူသောမိုးတိမ်စီးကာ လူပုံအလယ်တွင် ပြန်ကြွလာချိန်တွင် ၎င်းတို့ကို ကိုင်တွယ်ဖြေရှင်းသည်သာ ဖြစ်နိုင်ပေသည်။ ၎င်းတို့သည် ခေါင်းမာလွန်း၏။ မိမိတို့ကိုယ်ကိုယ် ယုံကြည်စိတ်များလွန်းသည်၊ မာနထောင်လွှားလွန်းကြလေသည်။ ထိုသို့သော ကိုယ်ကျင့်တရားပျက်သူများကို ယေရှုက မည်သို့ဆုလာဘ်ချီးမြှင့်နိုင်မည်နည်း။ ယေရှု၏ ပြန်ကြွလာခြင်းသည် သမ္မာတရားကို လက်ခံနိုင်စွမ်းရှိသူများအတွက် ကြီးမားသည့် ကယ်တင်ခြင်းတစ်ရပ် ဖြစ်သော်လည်း သမ္မာတရားကို လက်ခံနိုင်စွမ်းမရှိသူများအတွက် ယင်းမှာ ပြစ်ဒဏ်စီရင်ခြင်း၏ လက္ခဏာတစ်ရပ်ဖြစ်သည်။ သင်တို့သည် မိမိတို့၏ ကိုယ်ပိုင်လမ်းကြောင်းကို ရွေးချယ်သင့်ပြီး၊ သန့်ရှင်းသော ဝိညာဉ်တော်ကို မပြစ်မှားမစော်ကားသင့်သကဲ့သို့ သမ္မာတရားကို မငြင်းပယ်သင့်ပေ။ သင်တို့သည် မသိနားမလည်သူနှင့် မာနထောင်လွှားသူ တစ်ဦး မဖြစ်သင့်ဘဲ၊ သန့်ရှင်းသောဝိညာဉ်တော်၏ လမ်းပြမှုကို နာခံပြီး၊ သမ္မာတရားကို တောင့်တကာ ရှာဖွေသူများ ဖြစ်သင့်ပေသည်။ ဤနည်းဖြင့်သာ သင်တို့သည် အကျိုးရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်) ဟုဆိုသည့် ဘုရားသခင်၏ နှုတ်ကပတ်တော်များကို ကျွန်မ ဖတ်ခဲ့ရပါသည်။

ဘုရားသခင်၏ နှုတ်ကပတ်တော်များကို ဖတ်ရှုပြီးနောက်တွင်၊ ကျွန်မ၏ ညီအစ်ကို မောင်နှမများက ကျွန်မထံ မိတ်သဟာယပြုခဲ့ကြပြီး သူတို့ သက်သေခံခဲ့ကြသည့် သမ္မာတရားများအကြောင်းကို ကျွန်မ သေချာ စဉ်းစားခဲ့သည်။ နောက်ဆုံးသော ကာလတွင် သခင် ပြန်ကြွလာသည့် နည်းလမ်းနှစ်မျိုးရှိသည်ကို ကျွန်မ နားလည်ခဲ့ရသည်၊ ၎င်းတို့ထဲက တစ်မျိုးမှာ ကွယ်ဝှက်လျက် ဆင်းကြွခြင်းဖြစ်ပြီး နောက်တစ်မျိုးမှာ ံ သခင်၏ လူပုံအလယ်တွင် ကြွလာခြင်း ဖြစ်သည်။ ယခုအခါတွင်၊ ဘုရားသခင်၏ အိမ်တော်မှ အစပြုသော လူ့ဇာတိခံ အနန္တတန်ခိုးရှင် ဘုရားသခင်၏ တရားစီရင်ခြင်း အမှုတော်က သခင့်၏ ကွယ်ဝှက်လျက် ကြွဆင်းလာခြင်း အမှုတော် အမှန်ပင် ဖြစ်လေသည်။ လူ့ဇာတိခံ ဘုရားသခင်က လူသားမျိုးနွယ်ကြား ပြန်ကြွလာပြီး ဖြစ်သောကြောင့်၊ သူ၏ ပုံသဏ္ဍာန်မှာ သာမန်လူတစ်ဦး၏ ပုံသဏ္ဍာန်ဖြစ်ပြီး သူက ဘုရားသခင် ဖြစ်သည်ကို သူ့ကို ကြည့်ခြင်းမျှဖြင့် မည်သူမျှ မပြောနိုင်ပါ။ သူ၏ စစ်မှန်သော ကိုယ်ပိုင်လက္ခဏာကို မည်သူမျှ မသိသလို၊ ဤအရာကို လူတို့ထံမှ လျှို့ဝှက်ထိန်းသိမ်းထားပေသည်။ ဘုရားသခင်၏ အသံတော်ကို ခွဲခြားနိုင်သောသူတို့သာ သူ့ကို သိလိမ့်မည်၊ လက်ခံလိမ့်မည်ဖြစ်ပြီး သူ့နောက်လိုက်လိမ့်မည်။ ယင်းမှာ သခင်ယေရှုက၊ “ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။” (ရှင်ယောဟန်ခရစ်ဝင် ၁၀:၂၇) ဟု ပြောသည့်အတိုင်းသာ ဖြစ်သည်။ ဘုရားသခင်၏ အသံတော်ကို သတိမပြုမိသော သူတို့သည် လူ့ဇာတိခံ ဘုရားသခင်ကို သာမန်လူတစ်ဦးကဲ့သို့ သေချာပေါက် ဆက်ဆံလိမ့်မည်။ ဘုရားသခင်နောက်လိုက်ဖို့ သူတို့က ငြင်းပယ်လိမ့်မည်၊ အာခံလိမ့်မည်ဖြစ်ပြီး ငြင်းဆန်လိမ့်မည်ဖြစ်သည်၊ ဂျူးလူမျိုး ဖာရိရှဲတို့က ၎င်းတို့၏ အချိန်ကာလတုန်းက လုပ်ဆောင်ခဲ့ကြသကဲ့သို့ပင် ဖြစ်သည်။ သခင်ယေရှုကို သူတို့က မြင်ခဲ့ကြသော်လည်း သူ၏ ကိုယ်ပိုင်လက္ခဏာကို မသိခဲ့ကြသလို၊ သခင့်ကို ကျိုးကြောင်းမမြင်ဘဲ ရှုတ်ချခဲ့ကြသည်။ မျက်မှောက်အချိန် သည် လူသားမျိုးနွယ်ကို ကယ်တင်ခြင်းနှင့်ဆိုင်သည့် ဘုရားသခင်၏ ကွယ်ဝှက်သော အမှုတော် အဆင့်ဖြစ်သည်။ လူတို့ကို တရားစီရင်ဖို့၊ သန့်စင်စေဖို့နှင့် စုံလင်စေဖို့ အနန္တတန်ခိုးရှင် ဘုရားသခင်က နှုတ်ကပတ်တော်ကို ဖော်ပြသည်။ ကပ်ဘေးများမတိုင်မီ၊ လူတစ်စုကို အောင်မြင်သောသူများ အဖြစ်သို့ သူ ပြုလုပ်လိမ့်မည်ဖြစ်ပြီး၊ ဤအောင်မြင်သော လူစု စုံလင်အောင်ပြုပြီးသည်နှင့် တစ်ပြိုင်နက်၊ လူ့ဇာတိခံ ဘုရားသခင်၏ ကွယ်ဝှက်ပြီး ကြွဆင်းလာခြင်း အမှုတော်က အဆုံးသတ်သို့ ရောက်လာလိမ့်မည်ဖြစ်သည်။ ဘေးဒုက္ခများ စတင်သည့် အခါ၊ ဘုရားသခင်က ကောင်းမြတ်သောသူတို့ကို ဆုလာဘ်ပေးပြီး ဆိုးသော သူတို့ကို ပြစ်ဒဏ်ပေးလိမ့်မည်၊ ပြီးလျှင် တိုင်းနိုင်ငံအားလုံးနှင့် လူအားလုံးတို့အလယ်တွင် သူ ပေါ်ထွန်းလိမ့်မည် ဖြစ်သည်။ ထိုအချိန် တွင်၊ “ထိုအခါ လူသား၏နိမိတ်လက္ခဏာသည် ကောင်းကင်၌ထင်ရှားလိမ့်မည်။ မြေကြီးပေါ်မှာ လူအပေါင်း တို့သည် ငိုကြွေးမြည်တမ်းကြ၍၊ လူသားသည်ကြီးစွာသော ဘုန်းတန်ခိုးအာနုဘော်ကိုဆောင်လျက်၊ မိုဃ်းတိမ် ကိုစီး၍ ကြွလာတော်မူသည်ကိုမြင်ရကြလိမ့်မည်။” (ရှင်မဿဲခရစ်ဝင်ကျမ်း ၂၄:၃၀) “ကြည့်ရှုလော့။ မိုးတိမ်နှင့်တကွ ကြွလာတော်မူသည်ဖြစ်၍၊ ကိုယ်တော်ကို ထိုးဖောက်သော သူတို့နှင့် ရှိသမျှသောသူတို့သည် ကိုယ်တော်ကို ရှုမြင်ရကြလိမ့်မည်။ မြေကြီးသားအမျိုးမျိုးရှိသမျှတို့သည် ကိုယ်တော်ကြောင့် ငိုကြွေးမြည်တမ်းရကြလိမ့်မည်။” (ဗျာဒိတ်ကျမ်း ၁:၇) ဟု ကျမ်းစာက ပြောသည့်အတိုင်း ပင်၊ သခင် လူပုံအလယ်တွင် ကြွလာမည့် ပရောဖက်ပြုချက်များက ပြည့်စုံလိမ့်မည်ဖြစ်သည်။ ဤသည်မှာ မိုးတိမ်ပေါ် သခင် ဆင်းကြွလာ သည့်အခါ မြေကြီးသားအမျိုးမျိုးတို့အားလုံး ငိုကြွေးမြည်တမ်းကြမည့် အကြောင်းရင်း ဖြစ်သည်။ ဤအချိန်တွင်၊ ကျွန်မ၏ စိတ်နှလုံးက သိမြင်မှုဖြင့် ရုတ်တရက် ပြည့်သွားခဲ့ပြီး၊ သခင့်၏ ကွယ်ဝှက်သော ကြွဆင်းလာခြင်းနှင့်ဆိုင်သည့် အမှုတော်က ကျွန်မတို့အတွက် ကြီးမြတ်သော ကယ်တင်ခြင်း ဖြစ်သည်ကို ကျွန်မ မြင်ခဲ့ရသည်။ သခင့်၏ ကွယ်ဝှက်သော ကြွဆင်းလာခြင်း ကာလအတောအတွင်း ဘုရားနှုတ်ကပတ်တော်၏ တရားစီရင်ခြင်းကို လက်ခံခြင်းအားဖြင့်သာ ကျွန်မတို့ သန်စင်ခံရနိုင်ပြီး ဘုရားသခင်၏ ကယ်တင်ခြင်းကို ရရှိနိုင်ပေ သည်။ ဘုရားနှုတ်ကပတ်တော်၏ တရားစီရင်ခြင်းကို ကျွန်မတို့ ယခု လက်မခံလျှင်၊ မိုးတိမ်းများစီးလျက် သူ လူပုံအလယ်သို့ ကြွလာ သည့်အခါ ကျွန်မတို့က သခင့်ကို အာခံခဲ့သည့်သူများ ဖြစ်လာကြပြီး ဖြစ်လိမ့်မည်၊ ပြီးလျှင် ကျွန်မတို့ ဧကန်မုချ ငိုကြွေးကြလိမ့်မည်ဖြစ်ကာ အံသွားခဲကြိတ်ကြလိမ့်မည်ဖြစ်သည်။ ထိုအချိန်တွင်၊ အနန္တတန်ခိုးရှင် ဘုရားသခင်က၊ “အကြောင်းမှာ သမ္မာတရား၏ ဖော်ပြချက်သာရှိသည့် အချိန်တွင်၊ လူသည် နိမိတ်လက္ခဏာများကို မမြင်မီ ဘုရားသခင်၏ တရားစီရင်ခြင်း အမှု ပြီးဆုံးပြီးဖြစ်လိမ့်မည် ဖြစ်သောကြောင့်တည်း။” ဟု ပြောသည့်အတွက်၊ ကျွန်မတို့၏ နောင်တက အလွန် နောက်ကျသွားလိမ့်မည်ဖြစ်သည်။

အနန္တတန်ခိုးရှင် ဘုရားသခင်၏ ကျေးဇူးတော်ကို ချီးမွမ်းပါသည်။ ဘုရားသခင်၏ နှုတ်ကပတ်တော်များက နက်နဲမှုများအားလုံးကို ဖွင့်ဟ ပြီး ရှုထောင့်မျိုးစုံဖြင့် သမ္မာတရားကို ရှင်းပြသည်- ကျွန်မ၏ အမြင်များ ပွင့်သွားခဲ့ပြီး၊ ထို့နောက်တွင် ကျွန်မ၏ စိတ်နှလုံးနှင့် နှုတ်စကားဖြင့် ကျွန်မ ယုံကြည်လက်ခံခဲ့သည်။ နောက်နေ့များတွင်၊ နောက်ဆုံးသောကာလထဲက ဘုရားသခင် ဖော်ပြသည့် နှုတ်ကပတ်တော်များကို ညီအစ်ကို မောင်နှမများနှင့်အတူ ဖတ်ရှုဖို့ ဘုရားကျောင်းသို့ ကျွန်မ ပုံမှန်သွားခဲ့သည်။ ဓမ္မသီချင်းများကို ကျွန်မတို့ နားထောင်ကြပြီး အနန္တတန်ခိုးရှင် ဘုရားသခင် အသင်းတော်၏ ညီအစ်ကို မောင်နှမများက အားလုံးထုတ်လုပ်ထားသည့် သီချင်း ဗီဒီယို များ၊ ဘုရားနှုတ်ကပတ်တော် ရွတ်ဖတ်ခြင်းများ ဗီဒီယိုများနှင့် ဧဝံဂေလိ ရုပ်ရှင်များကို ကျွန်မတို့ ကြည့်ရှုခဲ့ကြသည်။ ဝတ်ပြုအစည်းအဝေးတိုင်း တွင် သစ်လွင်သော အရာတစ်ခုခုကို ကျွန်မ ရရှိခဲ့သည်ဟု ခံစားခဲ့ရပြီး နှိုင်းမရအောင် ပျော်ရွှင်မှုခံစားခဲ့ရသည်။ အထူးသဖြင့် ဧဝံဂေလိ ရုပ်ရှင်များထဲတွင်၊ ညီအစ်ကို မောင်နှမများက ကိစ္စရပ်တိုင်းကို အင်မတန် အသေးစိတ်ကျကျနှင့် ရှင်းလင်း ပြတ်သားမှုဖြင့် မိတ်သဟာယပြုခဲ့ကြသည်မှာ နှစ်ပေါင်းများစွာ သခင့်ကို ကျွန်မ ယုံကြည်မှုထဲတွင် သိုထားခဲ့သည့် သံသယများနှင့် မရှင်းလင်းမှု အားလုံးက နည်းနည်းချင်းစီ ပြေလည်သွား ခဲ့လေသည်။ အနန္တတန်ခိုးရှင်ဘုရားသခင် အသင်းတော်က တကယ်ပင် သန့်ရှင်းသော ဝိညာဉ်တော်၏ အလုပ်ကို ပိုင်ဆိုင်ပြီး အနန္တတန်ခိုးရှင် ဘုရားသခင်က ပြန်ကြွလာသည့် သခင်ယေရှုဖြစ်သည်ကို ကျွန်မ မြင်ခဲ့သည်။ ကျွန်မကို ပို၍ပင် စိတ်လှုပ်ရှားစေခဲ့သည့်အရာမှာ၊ အသင်းတော်ကို ကျွန်မ ပါဝင်ပြီးနောက် သုံးရက်အကြာတွင်၊ ၂၀၁၆ ခုနှစ် ခရစ္စမတ်၌ ဇာတ်စင်ပေါ်တွင် ချီးမွမ်းခြင်းသီချင်းကို တင်ဆက် ခဲ့သည့် ညီအစ်မကို ကျွန်မ တွေ့ခဲ့ရလေသည်။ သူသည်လည်း အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို လက်ခံခဲ့ပြီးဖြစ်သည်။ သိုးသငယ်၏ ခြေလှမ်းများကို အမှီလိုက်ဖို့၊ တောမှ ကောင်းမြတ်သော ခါနန်ပြည်ကို ရောက်ဖို့နှင့် ဘုရားသခင်၏ အိမ်တော်သို့ ပြန်လာဖို့၊ ဘုရားသခင်၏ အသက်နှုတ်ကပတ်တော်၏ အလျှံပယ်ရှိခြင်းနှင့် ထောက်ပံ့မှုတို့ကို ပျော်မွေ့ဖို့ ကျွန်မတို့ကို ဦးဆောင် ခဲ့သည်မှာ ဘုရားသခင်၏ လမ်းပြမှုနှင့် ဉာဏ်အလင်းပေး ခြင်း ဖြစ်ခဲ့သည့်အတွက်၊ ဘုရားသခင်ကို ကျွန်မ အမှန်ပင် ကျေးဇူးတင်မိ ပါသည်။

ဘုရားသခင်၏ အိမ်တော်သို့ ကျွန်မ ပြန်လာနိုင်ခဲ့သည်မှာ ဘုရားသခင်ထံမှ အထူး ကြင်နာသနားမှုကြောင့် ဖြစ်သည်ဟု ကျွန်မ ထင်မြင်မိသည်။ ကျွန်မ၏ ပုန်ကန်တတ်သော သဘာဝကို ထောက်ဆ လျှင်၊ ဘုရားသခင်၏ ဦးဆောင်မှုနှင့် လမ်းပြမှု သို့မဟုတ် ဘုရားသခင် ၏ နှုတ်ကပတ်တော်ကို ကျွန်မဆီ မိတ်သဟာယပြုရာတွင် ညီအစ်ကို မောင်နှမများ၏ စိတ်ရှည်သည်းခံခြင်းမရှိဘဲ သခင့်၏ ပြန်ကြွလာခြင်း ကို ကျွန်မ မည်သို့ ကြိုဆိုနိုင်ခဲ့မည်နည်း။ ကျွန်မအတွက် ဘုရားသခင် ၏ ချစ်ခြင်းမေတ္တာက အမှန်ပင် အလွန်ကြီးမြတ်သည်မှာ ဖော်ပြဖို့ မဖြစ်နိုင်သည်ကို ကျွန်မ တွေ့ခဲ့ရသည်။ ဓမ္မသီချင်းများမှတဆင့် ဘုရားသခင်ကို ချီးမွမ်းခြင်းကို သီဆိုပြီး အနန္တတန်ခိုးရှင် ဘုရားသခင် နောက် မဆုတ်မနစ်သာ ကျွန်မ လိုက်ချင်ပါသည်။


၄၁။ မေလ ၂၈ ကျောက်ယွမ်အမှုက မိသားစုကပ်ဘေးတစ်ခုကို ဖြစ်ပေါ်စေသည်

အဲန်းဟွီ၊ တရုတ်ပြည်

ကျွန်မသည် သာမန် ကျေးလက်အမျိုးသမီးတစ်ဦးဖြစ်ပြီး ကျွန်မ၏ မိသားစုတာဝန်ဝတ္တရားများ၏ လေးလံသော ဝန်ထုပ်ဝန်ပိုးများက ကျွန်မကို လွန်စွာဖိစီးလေ့ရှိသဖြင့် ကျွန်မမှာ အသက်ရှူဖို့ အနိုင်နိုင်ဖြစ်ခဲ့သည်။ အကျိုးဆက်အနေဖြင့် ကျွန်မသည် အမှန်ပင် စိတ်တိုတတ်လာကာ၊ ကျွန်မအမျိုးသားနှင့် ကျွန်မမှာ တစ်နေဝင် တစ်နေထွက် အငြင်းပွားခဲ့ကြသည်။ ကျွန်မတို့ ထိုအတိုင်း ဆက်၍ အသက်ရှင်ရန် တကယ်မဖြစ်နိုင်ပေ။ ဒုက္ခခံစားသည့် အချိန်တိုင်း ကျွန်မမှာ “ကောင်းကင်ဘုံရေ။ ကျွန်မကို ကယ်ပါ” ဟု အော်ဟစ်တတ်ခဲ့သည်။ ထို့နောက် ၂၀၁၃ ခုနှစ်တွင်၊ နောက်ဆုံးသောကာလ အနန္တတန်ခိုးရှင်ဘုရားသခင်၏ ဧဝံဂေလိတရားက ကျွန်မထံ ရောက်လာခဲ့သည်။ ဘုရားသခင်၏ နှုတ်ကပတ်တော်များကို ဖတ်ရှုခြင်းနှင့် ဝတ်ပြုအစည်းအဝေးများ တက်ရောက်ခြင်းအားဖြင့် အနန္တတန်ခိုးရှင်ဘုရားသခင်သည် ဆင်းရဲဒုက္ခထဲတွင် ကျွန်မ အော်ဟစ်ခေါ်ခဲ့ရသူပင်ဖြစ်ကြောင်း ကျွန်မသေချာလာခဲ့သောကြောင့် နောက်ဆုံးသောကာလ အနန္တတန်ခိုးရှင် ဘုရားသခင်၏အမှုတော်ကို ကျွန်မ ဝမ်းမြောက်ဝမ်းသာ လက်ခံခဲ့သည်။ 

ဘုရားသခင်ထံမှ ဤနှုတ်ကပတ်တော်များကို ကျွန်မဖတ်ရှုခဲ့သည်- “ကမ္ဘာလောကကို ဖန်ဆင်းခြင်းကတည်းက ငါသည် ဤလူစု၊ အတိအကျဆိုရသော် ယနေ့ သင်တို့ကို၊ စတင် ခွဲခန့်မှတ်သားကာ ရွေးကောက်ပြီး ဖြစ်သည်။ သင်တို့၏ ပင်ကိုစရိုက်၊ အစွမ်းအစ၊ သွင်ပြင်နှင့် ဝိညာဉ်အသက်တာ၊ သင်မွေးဖွားခဲ့သော သင်၏မိသားစု၊ သင်၏ အလုပ်နှင့် သင်၏ အိမ်ထောင်- သင်၏ဆံပင်အရောင်နှင့် အသားအရောင်၊ ပြီးလျှင် သင်မွေးဖွားသည့်အချိန်တို့ပင် အပါအဝင် သင်၏ အလုံးစုံထဲက သင်- အားလုံးကို ငါ၏လက်များဖြင့် စီစဉ်ထားခဲ့ပေသည်။ ယနေ့ သင်တို့ကို ငါ့မျက်မှောက်တော် ထဲသို့ ခေါ်ဆောင်လာခြင်းသည် အမှန်တကယ် ငါ၏ အစီအစဉ်အားဖြင့် ဖြစ်သည်ကို မဆိုထားနှင့်ဦး၊ နေ့ရက်စဉ်တိုင်း သင်တို့လုပ်ဆောင်သော အရာများနှင့် သင်တို့ တွေ့ဆုံသောလူများကိုပင် ငါ၏လက်ဖြင့် စီစဉ်ထားခဲ့ခြင်းဖြစ်သည်။ ကစဉ့်ကလျားဖြစ်ခြင်းထဲသို့ ခြေစုံပစ်မဝင်နှင့်။ တည်ငြိမ်စွာ သင် ရှေ့ဆက်သင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၇၄)) ဘုရားသခင်၏ ဤနှုတ်ကပတ်တော်များမှတစ်ဆင့် အရာခပ်သိမ်းသည် ဘုရားသခင်၏ လက်တော်ထဲတွင်ရှိကာ၊ ကျွန်မအနေဖြင့် ဘုရားသခင်၏ ရှေ့မှောက်သို့လာဖို့၊ နောက်ဆုံးသောကာလ ဘုရားသခင်၏ ကယ်တင်ခြင်းကို လက်ခံဖို့နှင့် သူ့နှုတ်ကပတ်တော်များ၏ ရေလောင်းခြင်းနှင့် ထောက်ပံ့ပေးခြင်းတို့ကို ရရှိဖို့ အခွင့်အလမ်းကောင်းရှိခြင်းက ကပ်ကမ္ဘာများစွာကတည်းက အားလုံးကြိုတင်ပြဋ္ဌာန်းထားပြီး ဖြစ်သည်ကို နောက်ဆုံးတွင် ကျွန်မနားလည်ခဲ့သည်။ ကျွန်မ မည်သည့် လင်ယောက်ျားနှင့် မိသားစုမျိုး ရှိမည်ဆိုသည်ကလည်း ဘုရားသခင်အားဖြင့် ကြိုတင်ပြဌာန်းခဲ့ခြင်းဖြစ်သည်။ ဘုရားသခင် ဖြစ်ပွားစေပြီး စီစဉ်ထားသည့်အရာကို လက်ခံကာ ကျိုးနွံနာခံသင့်ကြောင်း ကျွန်မသိခဲ့သည်။ ထိုအချိန်မှစ၍ မနှစ်မြို့ဖွယ်ဟု ကျွန်မယူဆသည့် အရာများ ပေါ်လာသည့်အခါတိုင်း ယခင်ကကဲ့သို့ ကျွန်မ မညည်းညူတော့ပါ။ ထို့ထက် ယင်းကို ဘုရားသခင်မှ စီစဉ်ထားခဲ့ခြင်းဖြစ်ကြောင်း ကျွန်မ ယုံကြည်မှုထားခဲ့ပြီးလျှင် ကျွန်မ မိသားစုနှင့် ကျွန်မ စိတ်သဘောထားညီညွှတ်စွာဖြင့် အသက်ရှင်ရန် သင်ယူဖို့ ကိုယ်တော် ကျွန်မကို လမ်းပြပြီး ဦးဆောင်နိုင်ရန်အလို့ငှာ ကျိုးနွံနာခံဖို့ ကျွန်မ ဆန္ဒရှိခဲ့သည်။ အချိန်ကြာလာသောအခါ ကျွန်မသည် ကျွန်မအမျိုးသားနှင့် ခိုက်ရန်ဖြစ်ခြင်းကို ရပ်တန့်နိုင်စွမ်း ရှိလာခဲ့သည်။ ဘုရားသခင်အား ယုံကြည်ကတည်းက ကျွန်မဲတွင် ဖြစ်ခဲ့သည့် အပြောင်းအလဲများကို သူတွေ့သောအခါ၊ ကျွန်မအမျိုးသားသည်လည်း ကျွန်မ၏ယုံကြည်ချက်ကို လွန်စွာ ထောက်ခံလာခဲ့သည်။ ဝတ်ပြုအစည်းအဝေးအတွက် ကျွန်မအိမ်သို့ ညီအစ်ကိုမောင်နှမများ လာရောက်သည့်အခါ သူသည် သူတို့အပေါ် လွန်စွာ ယဉ်ကျေးပျူငှာပြီး တစ်ခါတစ်ရံ စကားစမြည်ပြောဆိုမှုများတွင် ပါဝင်တတ်လေသည်။ ထိုအချိန်က ကျွန်မသည် ဘုရားသခင်၏ နှုတ်ကပတ်တော်ကို နေ့စဉ် ဖတ်ရှုနေခဲ့ပြီး ဝတ်ပြုအစည်းအဝေးများကို မကြာခဏ တက်ရောက်ကာ အခြား ညီအစ်ကိုမောင်နှမများနှင့်အတူ အတွေ့အကြုံများကို ဝေငှနေခဲ့ပါသည်။ ကျွန်မ၏ စိတ်ဝိညာဉ်ထဲတွင် ကြွယ်ဝပြည့်စုံသည်ဟု ကျွန်မခံစားခဲ့ပြီး ယခင်က ကျွန်မလုံးဝမရှိခဲ့ဖူးသော ငြိမ်သက်ခြင်းနှင့် ဝမ်းမြောက်ခြင်း တစ်မျိုးကို ပျော်မွေ့ခံစားခဲ့သည်။ ဘုရားသခင်ကို ယုံကြည်ခြင်းမှာ အမှန်တကယ် အံ့သြဖွယ်အရာတစ်ခုဖြစ်ကြောင်း ကျွန်မခံစားခဲ့ပါသည်။ 

သို့သော် အခြေအနေကောင်းများအားလုံးသည် အဆုံးသို့ ရောက်လာခဲ့ရပြီး၊ ၂၀၁၄ ခုနှစ် မေလ ၂၈ ရက်နေ့တွင် ဖြစ်ပျက်ခဲ့သည့် ရှန်တုန်ပြည်နယ် ကျောက်ယွမ်အဖြစ်အပျက်နောက်တွင်ကား ကျွန်မတို့ အိမ်ရှိ ထိုသဟဇာတကျပြီး ငြိမ်သက်အေးချမ်းသော နေ့ရက်များ နောက်ထပ်မရှိတော့ပါ။ ဤသည်မှာ မူလက သာမန် ရာဇဝတ်မှုတစ်ခု ဖြစ်သော်လည်း သုံးရက်အကြာတွင် ယင်းက အသွင်တစ်မျိုး ဖြစ်လာခဲ့သည်- တရုတ်ကွန်မြူနစ်ပါတီအစိုးရက ယင်းကို ဘာသာရေးအကြောင်းရင်းများကြောင့် ကျူးလွန်သည့်အရာတစ်ခုအဖြစ် သတ်မှတ်ခဲ့သည်။ ဤမူမမှန်သောအကြောင်းပြမှုတွင် တရုတ်ကွန်မြူနစ်ပါတီအစိုးရက အနန္တတန်ခိုးရှင် ဘုရားသခင်အသင်းတော်ကို ယင်း၏အခရာအဖြစ် ပြုခဲ့သည်။ မမှန်ကန်သော အထောက်အထားကို တမင်တကာ အကွက်ဆင်ရန်၊ မမှန်ကန်သော စွဲချက်များတင်ရန်နှင့် အနန္တတန်ခိုးရှင် ဘုရားသခင်ကို အသရေပျက်စေရန် မီဒီယာကို ၎င်းက အသုံးပြုခဲ့သည်။ ဘာမျှမကြာလိုက်မီတွင် လူတို့သည် အနန္တတန်ခိုးရှင်ဘုရားသခင် အသင်းတော်အကြောင်း စိတ်ကူးနိုင်သမျှ ကောလာဟလမျိုးစုံနှင့် လွှမ်းမိုးသွားခဲ့သည်။ ကျွန်မအမျိုးသားသည် ဤအကြောင်း သတင်းတွင် ကြေညာသည်ကို တွေ့ခဲ့ပြီး တရုတ်ကွန်မြူနစ်ပါတီအစိုးရ၏ ဝါဒဖြန့်မှုအားဖြင့် အယုံသွင်းခံခဲ့ရသည်။ ယင်းမှာ ရုတ်ခြည်း အပြောင်းအလဲတစ်ခုက သူ့အပေါ် ကျရောက်လာခဲ့သလို ဖြစ်သည်။ သူသည် အနန္တတန်ခိုးရှင် ဘုရားသခင်အပေါ် ကျွန်မ၏ယုံကြည်ခြင်းကို ဆန့်ကျင်ဖို့အတွက် သူတတ်နိုင်သမျှ အရာအားလုံးကို စလုပ်ခဲ့တော့သည်။

တစ်ညနေတွင် ကျွန်မအမျိုးသားသည် ဒေါသချောင်းချောင်းထွက်လျက် အိမ်ပြန်လာခဲ့ပြီး ကျွန်မကို ကျယ်လောင်စွာပင်- “မင်းယုံကြည်တဲ့ ဒီဘာသာတရားက တကယ် ဘာကြီးလဲ” ဟု အပြစ်တင်သည်။ ကျွန်မမှာ ဤလိုအူကြောင်ကြောင်နိုင်သော သူ၏သဘောထားကြောင့် လုံးလုံး ခေါင်းခြောက်သွားပြီး ပြန်ဖြေသည့်အနေဖြင့်၊ “ကျွန်မယုံကြည်တာဟာ ကျွန်မတို့က ‘ကောင်းကင်ဘုံ’ လို့ ညွှန်းဆိုလေ့ရှိတဲ့ ပြန်ကြွလာတဲ့ သခင်ယေရှု၊ အနန္တတန်ခိုးရှင် ဘုရားသခင်ပဲ” ဟု ပြောလိုက်သည်။ သူက၊ “မင်းက အနန္တတန်ခိုးရှင် ဘုရားသခင်ကို ယုံကြည်တယ်ပေါ့။ တီဗီပေါ်မှာ သူတို့ ပြောနေကြတဲ့ဟာကို ကြည့်စမ်း” ဟု ပြောသည်။ ဤသို့ဆိုလျက် သူက တီဗီကို ဖွင့်ပြလိုက်ရာ၊ ထိုအခိုက်မှာပင် ရှန်တုန်းပြည်နယ်၊ ကျောက်ယွမ််မြို့ရှိ မေလ ၂၈ လူသတ်မှုက သတင်းတစ်ခုလုံး ပြည့်နေသည်။ သူတို့သည် အနန္တတန်ခိုးရှင်ဘုရားသခင် အသင်းတော်ကို ရှုတ်ချပြစ်တင်သည့် အရာမျိုးစုံကို ပြောနေကြပြီး၊ အနန္တတန်ခိုးရှင်ဘုရားသခင်ကို ယုံကြည်သူများမှာ အများပြည်သူ တည်ငြိမ်အေးချမ်းမှုကို နှောင့်ယှက်သောသူများဖြစ်ပြီး၊ ရှန်တုန်းပြည်နယ်ရှိ အများပြည်သူလုံခြုံရေးဌာနသည် ပြင်းထန်သော တန်ပြန်ထိုးစစ်ဆင်မှုကို စတင်ကာ သူတို့ကို သက်ညှာမှုမရှိ ဝိုင်းရံဖမ်းဆီးရန် ပြင်ဆင်ထားပြီဟု သူတို့ဆက်ပြောကြသည်။ ဤအရာက ကျွန်မကို မတရားမှုအပေါ်မခံမရပ်နိုင်ဖြစ်ခြင်း နှင့် ပြည့်စေပြီး ကျွန်မအမျိုးသားထံ ချက်ချင်းပင်၊ “ဒါက အသရေဖျက်မှုနဲ့ ကောလာဟလကလွဲလို့ ဘာမှမဟုတ်ဘူး။ ဒီလူသတ်သမားက အနန္တတန်ခိုးရှင် ဘုရားသခင်ကို ယုံကြည်သူတစ်ယောက် လုံးဝ မဟုတ်ဘူး။ အနန္တတန်ခိုးရှင်ဘုရားသခင် အသင်းတော်က သူ့ရဲ့ ဧဝံဂေလိလုပ်ငန်းမှာ မူဝါဒတွေရှိတယ်၊ အဲဒါက ဘုရားသခင်ရဲ့ တည်ရှိမှုကို ယုံကြည်ပြီး ကြင်နာစိတ်ရှိတဲ့ လူကောင်းတွေကိုပဲ ဧဝံဂေလိ ဝေငှဖို့ပဲ။ ကျွန်မတို့က ယုတ်မာတဲ့လူတွေကို ဘယ်တော့မှ မဝေငှဘူး။ ကျန်းလီဒေါင်းလို လူဆိုးတွေက ဧဝံဂေလိဝေငှဖို့အတွက် အနန္တတန်ခိုးရှင်ဘုရားသခင် အသင်းတော်ရဲ့ ဒီမူဝါဒတွေနဲ့ လားလားမှ မကိုက်ညီဘူး၊ ဒါကြောင့် သူတို့ဟာ အနန္တတန်ခိုးရှင် ဘုရားသခင်ကို ယုံကြည်သူတွေ မဟုတ်တာ အသေအချာပဲ။ နောက်တစ်ခု၊ ကျန်းလီဒေါင်းက အဲဒီအမျိုးသမီးကို ဖုန်းနံပါတ် တောင်းပြီး သူက ငြင်းတဲ့အချိန်မှာ ကျန်းလီဒေါင်းက ဒေါသူပုန်ထပြီး သူမကို သတ်လိုက်တာက အရှက်ကွဲလို့ဖြစ်တာ။ ကျွန်မတို့ အနန္တတန်ခိုးရှင်ဘုရားသခင် အသင်းတော်က ညီအစ်ကိုမောင်နှမတွေက ဧဝံဂေလိဖြန့်ဝေတဲ့အခါ ဘုရားသခင်ရဲ့ အမှုကို လက်ခံဖို့ လူတွေကို အတင်းအကျပ်လုပ်ဖို့ ဘယ်တော့မှ မကြိုးစားဘူး။ ဘာလို့လဲဆိုတော့ ဘုရားသခင်က ‘နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်’ ထဲမှာ ‘(သင်၏သားသမီးများ၊ သင်၏ခင်ပွန်း သို့မဟုတ် ဇနီး၊ သင်၏ညီအမများ သို့မဟုတ် မိဘများ စသည်ဖြင့်) ယုံကြည်ခြင်း မရှိသည့် ဆွေမျိုးသားချင်းများကို အသင်းတော်ထဲသို့ အတင်းအကျပ် မသွင်းသင့်ပေ။ ဘုရားသခင်၏အိမ်ထောင်စုသည် အသင်းသားများ နည်းပါးနေခြင်း မရှိသကဲ့သို့၊ အသုံးမဝင်သည့် လူများဖြင့် ယင်း၏ အရေအတွက်ကို ဖန်တီးဖို့မလိုအပ်ပေ။ မယုံကြည်သောသူအားလုံးကို အသင်းတော်ထဲသို့ ဝမ်းမြောက်ဝမ်းသာ ခေါ်မလာရ။ ဤအမိန့်သည် လူခပ်သိမ်းကို ရည်ရွယ်ပေသည်။ ဤကိစ္စရပ်နှင့်ပတ်သက်၍ သင်တို့သည် အချင်းချင်း စစ်ဆေးခြင်း၊ စောင့်ကြည့်ခြင်းနှင့် သတိပေးခြင်းများ ပြုလုပ်သင့်သည်။ မည်သူတစ်ဦးမျှ ယင်းကို ချိုးဖောက်ခွင့်မရှိ။’ လို့ ရှင်းရှင်းလင်းလင်း ဖော်ပြခဲ့လို့ပဲ။ အနန္တတန်ခိုးရှင် ဘုရားသခင် အသင်းတော်ရဲ့ ညီအစ်ကိုမောင်နှမများက ဧဝံဂေလိတရား ဖြန့်ဝေတဲ့အခါ သူတို့က တခြားလူတွေကို ဘယ်တော့မှ အကျပ်မကိုင်ဘူး၊ ဒါက ဘယ်သူမှ ချိုးဖောက်လို့မရတဲ့ အရာတစ်ခုပဲ။ ဒီသတင်းက အသရေဖျက်စကား၊ ဖန်တီးစွပ်စွဲမှုသက်သက်ပဲ။ အဲဒါဟာ တရုတ်ကွန်မြူနစ်ပါတီအစိုးရက ကောလာဟလတွေ ဖြန့်ပြီး အနန္တတန်ခိုးရှင် ဘုရားသခင်အသင်းတော်ကို နာမည်ဖျက်တာကလွဲလို့ ဘာမှမဟုတ်ဘူး” ဟု ပြောလိုက်သည်။ သို့သော် မည်သူကြိုတွက်ထားလိမ့်မည်နည်း၊ ဤအရာကိုကြားပြီးနောက် ကျွန်မအမျိုးသားသည် မျက်လုံးများ ပြူးကျယ်ကာ ကျွန်မကို၊ “အဲဒါ မှန်မမှန် အရေးမကြီးဘူး။ တရုတ်ကွန်မြူနစ်ပါတီက အဲဒါကို ဆန့်ကျင်နေသရွေ့ မင်း ဒီထဲမှာ ပါဝင်ပတ်သက်လို့ မရဘူး။ အစိုးရက ဒီမှာ အိမ်ကို ရှာဖွေမှာ ငါ မလိုချင်ဘူး။ ငါတို့သားက အိမ်ထောင်တောင် ပြုရသေးတာ မဟုတ်ဘူးကွ” ဟု ဟိန်းဟောက်တော့သည်။ ကျွန်မအမျိုးသားမှာ မည်သည့်နေရာမှ ဖန်တီးထားမှန်း မသိရသည့် တီဗီပေါ်က ထိုကောလာဟလများနှင့် အလိမ်အညာများ၏ လှည့်ဖျားခြင်းခံရသည်ကို တွေ့ရသဖြင့် ကျွန်မနှလုံးသားမှာ အမုန်းတရားဖြင့် ပြည့်နှက်နေခဲ့သည်- တရုတ်ကွန်မြူနစ်ပါတီအစိုးရသည် ဘာသာရေး ယုံကြည်ချက်ကို ထိုးနှက်တိုက်ခိုက်ရန်အတွက်သက်သက်ဖြင့် အနန္တတန်ခိုးရှင် ဘုရားသခင်အသင်းတော်ကို ဖိနှိပ်ရန်နှင့် ညှင်းပန်းနှိပ်စက်ရန် မည်သည့်အရာကိုမဆို လုပ်မည်ဖြစ်သည်။ ယင်းက အနန္တတန်ခိုးရှင် ဘုရားသခင်အသင်းတော်ကို အမှုဆင်ရန်နှင့် မမှန်မကန် စွဲချက်များတင်ရန် ကျောက်ယွမ်အမှုကို အသုံးပြုနေခြင်းဖြစ်သည်- ထိုမျှ ယုတ်မာသော ပရိယာယ်ပါတကား။ 

ထို့နောက်တွင် ကျွန်မတို့ နှစ်ယောက်လုံး ည၌ ကောင်းကောင်း မအိပ်စက်နိုင်ခဲ့ပါ။ ကျွန်မအမျိုးသားက ကျွန်မကို ပုန်းရှောင်နေရန်နှင့် ကျွန်မ၏ ဘုရားသခင့်နှုတ်ကပတ်တော်များစာအုပ်ကိုလည်း ဝှက်ထားရန် သို့မဟုတ် တရုတ်ကွန်မြူနစ်ပါတီရဲများ ကျွန်မတို့၏အိမ်ကို ဝင်ရောက်စီးနင်းမည် စိုးရိမ်သဖြင့် ၎င်းကို အသင်းတော်အား ပြန်ပေးရန် တိုက်တွန်းသည်။ ထိုအရာအားလုံး သူပြောသည်ကို ကြားရခြင်းက ကျွန်မကြားခဲ့ပြီးသည့် အဖမ်းခံခဲ့ရသူများ၊ မိမိအိမ် ရှာဖွေစစ်ဆေးခံခဲ့သူများနှင့် ဒဏ်ငွေတပ်ခံခဲ့သူများ သို့မဟုတ် ထောင်ချခံခဲ့ရသော ညီအစ်ကိုမောင်နှမများ၏ အတွေ့အကြုံများကို ကျွန်မ စိတ်ထဲတွင်ပေါ်လာစေသည်။ ကျွန်မသည် ကျွန်မ၏ တစ်ဝမ်းကွဲညီအစ်ကို အကြောင်းကိုလည်း တွေးမိလေသည်။ သူသည် အရပ်သားများကို အနိုင်ကျင့်ကာ လူတွင်ကျယ်လုပ်နေသော လူတစ်ဦးကို သည်းမခံနိုင်ခဲ့သောကြောင့် ဒေသခံ ရဲစခန်းမှူးနှင့် အငြင်းအခုံဖြစ်ပြီး အလုပ်ကြမ်းနှင့် ပညာပေးခြင်းဖြင့် တစ်နှစ်ပြစ်ဒဏ် ချမှတ်ခံခဲ့ရသည်။ ကျွန်မတို့မိသားစုအားလုံးတို့သည်လည်း ကြီးငယ်မရွေး ဒုက္ခခံခဲ့ရသည်။ တရုတ်ကွန်မြူနစ်ပါတီူသည် အကျိုးသင့်အကြောင်းသင့် ပြောပြ၍ မရနိုင်သည့် နတ်ဆိုးတစ်ကောင်ဖြစ်သည်။ ကျွန်မ၏ ယုံကြည်ချက်ကြောင့် ကျွန်မ အဖမ်းခံရပြီး ထောင်အချခံရပါက၊ ထို့ပြင် ကျွန်မတို့အိမ် ဝင်ရောက်စီးနင်းခံရပါက ယင်းသည် ကျွန်မ၏ အမျိုးသားနှင့် သားလေးအတွက် တရားမျှတမှု ရှိပါမည်လော။ ကျွန်မမှာ အိပ်မောမကျနိုင်ဘဲ ဟိုလူးဒီလှိမ့်ဖြစ်ကာ ကျွန်မ ဖမ်းခေါ်ခံရပြီး ကျွန်မ၏ နေအိမ်ကို တရုတ်ကွန်မြူနစ်ပါတီရဲများ ဝင်စီးခံရ၍ ကျွန်မ၏ အမျိုးသားနှင့် ကလေးမှာ အမှုပတ်ခံရသည့် မြင်ကွင်းကို ထပ်ခါထပ်ခါ မြင်ယောင်နေမိလေသည်။...ကျွန်မ၏ နှလုံးသားထဲတွင် ထိတ်လန့်အားငယ်ခြင်းနှင့် ကြောက်ရွံ့ခြင်းတို့ တလိပ်လိပ်မခံစားရဘဲ မနေနိုင်ပေ။ တရုတ်ပြည်တွင် ဘုရားသခင်ကို ယုံကြည်ဖို့၊ လူကောင်းတစ်ဦးဖြစ်ဖို့နှင့် မှန်ကန်သောလမ်းကြောင်း လိုက်လျှောက်ဖို့မှာ မည်မျှခက်ခဲကြောင်းနှင့် ကျွန်မ၏ဘဝက အမြဲတမ်း အန္တရာယ်ရှိနေကြောင်း ကျွန်မခံစားခဲ့ရသည်။ သို့သော် ကျွန်မသည် တရုတ်ကွန်မြူနစ်ပါတီအစိုးရ၏ ညှင်းပန်းနှိပ်စက်မှုကို ကြောက်ရွံ့မှုကြောင့် ဘုရားသခင်ကို သစ္စာဖောက်မည်ဆိုပါက ကျွန်မဘဝတစ်လျှောက်လုံး ကျွန်မ၏ သြတ္တပ္ပစိတ်က ကျွန်မကို အပြစ်တင်နေတော့မည်။ အကယ်၍ ရည်ရွယ်ချက်မဲ့ အသက်ရှင်လျက် လွင့်မျောနေပါက ကျွန်မသည် လမ်းလျှောက်နေသော အလောင်းကောင်သက်သက်သာ ဖြစ်မည်ဖြစ်ပြီး သေလွန်သောအခါ ဘုရားသခင်ကို ကျွန်မ နောက်ထပ်တွေ့ရဲမည်မဟုတ်ပေ။ ကျွန်မသည် ဦးနှောက်ခြောက်ကာ နှလုံးသားထဲတွင် နာကျင်နေခဲ့သည်။ ကျွန်မတွင် လုံးဝ အားအင်မဲ့ကာ အလွန်ပင် အပျက်သဘောဆောင်ပြီး ချိနဲ့သွားခဲ့သည်။ 

ကျွန်မ၏ ဒုက္ခဆင်းရဲအလယ်တွင် သခင်ယေရှု၏ ဤနှုတ်ထွက်စကားများကို ကျွန်မပြန်အမှတ်ရမိခဲ့သည်- “ကိုယ်ခန္ဓာကိုသာ သတ်၍ စိတ်ဝိညာဉ်ကို မသတ်နိုင်သော သူတို့ကို မကြောက်ကြနှင့်။ ကိုယ်ခန္ဓာနှင့်စိတ်ဝိညာဉ်ကို ငရဲ၌ ဖျက်ဆီးနိုင်သောသူကို သာ၍ ကြောက်ကြလော့။” (ရှင်မဿဲခရစ်ဝင် ၁၀:၂၈) “အကြင်သူသည် မိမိအသက်ကို ကယ်ဆယ်ခြင်းငှာအလိုရှိ၏။ ထိုသူသည် အသက်ရှုံးလိမ့်မည်။ အကြင်သူသည် ငါ့ကြောင့်အသက်ရှုံး၏၊ ထိုသူသည် အသက်ကို တွေ့လိမ့်မည်။” (ရှင်မဿဲခရစ်ဝင် ၁၆:၂၅) သခင်ယေရှု၏ နှုတ်ထွက်စကားများက ကျွန်မကို ယုံကြည်မှုနှင့် အင်အားပေးခဲ့ပြီး ကျွန်မနှလုံးသားထဲက ကြောင့်ကြမှုနှင့် ကြောက်ရွံ့မှုကို လွင့်ပြယ်စေခဲ့သည်။ ကျွန်မသည်- “ဘုရားသခင်ဟာ အရာခပ်သိမ်းနဲ့ သက်ရှိသတ္တဝါအပေါင်းတို့အပေါ် အစိုးရပြီး ငါ့ဘဝနဲ့ မိသားစုကလည်း ဘုရားသခင်ရဲ့ ထိန်းချုပ်မှုအောက်မှာ ရှိနေတာပဲ။ ငါ့မှာရှိရှိသမျှက ဘုရားသခင်ဆီက လာတာဖြစ်ပြီး ငါသူ့ကို ဒီလို အရေးကြီးတဲ့အချိန်မှာ သစ္စာဖောက်လို့ မဖြစ်ဘူး” ဟု တွေးမိသည်။ ထို့နောက် ကျွန်မသည် ယောဘမိသားစု၏ ပိုင်ဆိုင်မှုများ အခိုးခံရပြီး သူ၏သားသမီးများ သူ့ထံမှ ယူဆောင်သွားခြင်းခံရသည့် ခံရသည့်အကြောင်းကို တွေးမိသည်။ သူ့မှာ ဘာမျှမကျန်ခဲ့သော်လည်း ဘုရားသခင်ကို သူ ဆက်လက်ဆည်းကပ်နိုင်ခဲ့သေးသည်။ ယေဟောဝါ ဘုရားသခင်၏ သန့်ရှင်းသောနာမတော်ကို သူချီးမွမ်းပြီး ဘုရားသခင်အဖို့ သက်သေရပ်တည်ခဲ့သည်။ သို့သော်လည်း အဖမ်းအဆီးခံရခြင်း သို့မဟုတ် မိမိအိမ် ရှာဖွေခံရခြင်းတို့မရှိဘဲ၊ စီစီပီ အစိုးရမှ လုပ်ကြံသည့် ကောလာဟလများနှင့် အနှောင့်အယှက်များကိုသာ ရင်ဆိုင်ရလျက် ကျွန်မမှာ အားနည်းပြီး အပျက်သဘောဆောင်လာခဲ့ရသည်။ ကျွန်မ၏ ဝိညာဉ်အသက်တာမှာ အမှန်အားဖြင့် သနားစဖွယ် နိမ့်ကျနေပြီး ကျွန်မမှာ ဘုရားသခင်၌ စစ်မှန်သော ယုံကြည်ခြင်း တစ်စက်လေးမျှ မရှိသည်ကို ကျွန်မ တွေ့ရှိခဲ့သည်။ ဤအတွေးက ဘုရားသခင်ရှေ့၌ ကျွန်မ၏နှလုံးသားကို အရှက်တရားဖြင့် ပြည့်နှက်စေခဲ့ကာ ကျွန်မ တိတ်တဆိတ် ဆုံးဖြတ်ချက်ချခဲ့သည်- မည်သို့ပင်ဖြစ်စေ၊ ကျွန်မသည် ဘုရားသခင်ကို သစ္စာဖောက်မည်မဟုတ်ဘဲ၊ ဆင်းရဲဒုက္ခ သို့မဟုတ် အခက်အခဲ မည်မျှကြုံတွေ့ရစေကာမူ ကျွန်မ၏ ယုံကြည်မှုကို စောင့်ထိန်းမည်။ 

နောက်တစ်နေ့တွင် ကျွန်မအမျိုးသားသည် နေ့လည်ခင်းတွင် အိမ်ပြန်လာပြီး သူ့လက်ထဲရှိ သတင်းစာကို ကျွန်မရှေ့တည့်တည့်တွင် ပစ်ချကာ၊ “သေချာကြည့်စမ်း။ ဘယ်သူမဆို အနန္တတန်ခိုးရှင် ဘုရားသခင်ကို ယုံကြည်တယ်လို့ တွေ့ရှိရသရွေ့ သူတို့ အဖမ်းခံရနိုင်တယ်လို့ ဒီမှာပြောထားတယ်။ ထောင်ဆိုတာ မင်းအနေနဲ့ အချိန်ခဏေလးတောင် နေချင်ရမယ့်နေရာ မဟုတ်ဘူး။ လူတွေ အရိုက်ခံရတာမကဘူး၊ လူဒါဇင်နဲ့ချီပြီး အိပ်စင်တစ်ခုပေါ်မှာ ပြည့်သိပ်နေကြတာ။ တစ်ယောက်ယောက်က ညသန်းခေါင် ရေအိမ်သွားတယ်ဆိုရင် ပြန်လာတဲ့အခါ သူတို့မှာ အိပ်ဖို့နေရာ မရှိတော့ဘူး။ တကယ်လို့ မင်းအဖမ်းခံရရင် ငါတို့မိသားစုအနေနဲ့ မင်းကို အာမခံနဲ့ထုတ်ပေးဖို့ တတ်နိုင်မှာမဟုတ်ဘူး။ ဒါကြောင့် သူတို့ မင်းကိုဖမ်းပြီး မင်း နှစ်အတော်ကြာ အမိန့်ချခံရတယ်ဆိုရင် မင်းအနေနဲ့ လိုက်လျောဖို့ ပိုလိုလားလိမ့်မယ်” ဟု ပြောလေသည်။ ကျွန်မအမျိုးသားထံမှ ထိုသို့ အေးစက်စက်နိုင်သော စကားများကို ကြားရသည်က ကျွန်မကို လွန်စွာ နာကျင်စေခဲ့ကာ၊ ကျွန်မသည် မကောင်းဆိုးဝါးဆန်သော တရုတ်ကွန်မြူနစ်ပါတီအစိုးရကို ပို၍ပင် မုန်းတီးမိလေသည်။ ယင်း၏ လှည့်ဖြားခြင်း၊ ကောလာဟလများ၊ ဖိနှိပ်မှုနှင့် ညှင်းပန်းနှိပ်စက်မှုတို့ မရှိပါက ကျွန်မအမျိုးသားက ကျွန်မ၏ယုံကြည်မှုတွင် အားပေးလိမ့်မည်။ သူ့အနေဖြင့် ထိုကဲ့သို့ ကျွန်မကို ဖိအားပေးစရာ အကြောင်းမရှိပါ။ ကူကယ်ရာမဲ့သည့်အခိုက်တွင် ကျွန်မတတ်နိုင်သမျှမှာ ကျွန်မ၏ နှလုံးသားထဲတွင် ဘုရားသခင်ကို အနူးအညွတ်တောင်းလျှောက်ရန်သာဖြစ်သည်- “အနန္တတန်ခိုးရှင် ဘုရားသခင်။ တရုတ်ကွန်မြူနစ်ပါတီအစိုးရက ကောလာဟလတွေ၊ လုပ်ကြံပြောဆိုတာ၊ အသေရဖျက်တာနဲ့ ကိုယ်တော့်ကို ပြစ်မှားစော်ကားတာတွေကို သက်သက်ဖြန့်ဖြူးနေတယ်ဆိုတာ ကျွန်မသိပါတယ်။ တရုတ်ကွန်မြူနစ်ပါတီအစိုးရဟာ စာတန်၊ ကိုယ်တော့်ရဲ့ ရန်သူပဲ ဖြစ်ပါတယ်။ ဒါပေမယ့် အခု ကျွန်မနှလုံးသားထဲမှာ အားနည်းခြင်း အနည်းငယ်ကို ကျွန်မခံစားနေရတဲ့အတွက်၊ ကိုယ်တော် ကျွန်မကို ကွယ်ကာပေးဖို့၊ ဉာဏ်ပညာကို ပေးသနားဖို့နဲ့ စာတန်ရဲ့ လှည့်ကွက်တွေနဲ့ ပါးနပ်မှုကို ထိုးထွင်းသိမြင်ခွင့်ပေးဖို့ ကျွန်မ အလိုရှိပါတယ်၊ ဒါမှသာ ကိုယ့်တော့်ဘက်မှာ ကျွန်မ အခိုင်အမာ ရပ်တည်နိုင်ပြီး တရုတ်ကွန်မြူနစ်ပါတီအစိုးရရဲ့ ဆိုးယုတ်တဲ့စွမ်းအားတွေရဲ့ ခြိမ်းခြောက်တာကို မခံရမှာဖြစ်ပါတယ်။” ဆုတောင်းပြီးနောက် ကျွန်မနှလုံးသားထဲတွင် ဘုရားသခင်ကို မျက်နှာလွဲဖို့ဆန္ဒ လုံးဝ မရှိတော့ဘဲ အနန္တတန်ခိုးရှင် ဘုရားသခင်၏ ဤနှုတ်ကပတ်တော်များက စိတ်ထဲဝင်ရောက်လာခဲ့သည်- “သခင်ယေရှုသည် လာဇရုကို သေခြင်းမှ ပြန်ရှင်စေခြင်း ကဲ့သို့သော အရာတစ်ခုများကို လုပ်ဆောင်ခဲ့ချိန်တွင်၊ သူ၏ ရည်မှန်းချက်မှာ လူသားများအတွက် သက်သေပေးရန်နှင့် စာတန်ကို မြင်စေရန်အတွက်ဖြစ်ပြီး လူသားများနှင့် စာတန်ကို လူသားမျိုးနွယ်နှင့် ပတ်သက်သည့်အရာတိုင်း၊ လူသားမျိုးနွယ်၏ ရှင်ခြင်းနှင့် သေခြင်းတို့ကို ဘုရားသခင် သတ်မှတ်ကြောင်းနှင့် သူသည် လူ့ဇာတိခံယူခဲ့ပြီးဖြစ်သော်လည်း၊ မြင်၍ရနိုင်သည့် ရုပ်ဝတ္ထုလောကအပြင်၊ လူသားများ မမြင်နိုင်သည့် ဝိညာဉ်လောကကိုပါ ကွပ်ကဲအုပ်ချုပ်နေဆဲဖြစ်ကြောင်းကို သိစေရန်ဖြစ်သည်။ ဤသည်မှာ လူသားမျိုးနွယ်နှင့် ပတ်သက်သည့် အရာရာတိုင်းသည် စာတန်၏ ကွပ်ကဲအုပ်ချုပ်မှု အောက်တွင် မရှိသည်ကို လူသားမျိုးနွယ်နှင့် စာတန်က သိကြစေဖို့အလို့ငှာ ဖြစ်ခဲ့သည်။ ဤသည်မှာ ဘုရားသခင်၏ ဩဇာအာဏာနှင့်ဆိုင်သည့် ဖွင့်ပြခြင်းနှင့် ထုတ်ဖော်ပြသခြင်း ဖြစ်ပြီး၊ ယင်းသည် လူသားမျိုးနွယ်၏ ရှင်ခြင်းနှင့် သေခြင်းသည် ဘုရားသခင်၏ လက်ထဲ၌ရှိကြောင်း ကို အရာခပ်သိမ်းထံ သတင်းစကားပေးပို့ရန် ဘုရားသခင်၏ နည်းလမ်းတစ်ခုလည်း ဖြစ်သည်။ သခင်ယေရှု၏ လာဇရုကို သေခြင်းမှ ပြန်လည်ရှင်ပြန်ထမြောက်စေခြင်းသည် လူသားမျိုးနွယ်ကို ဖန်ဆင်းရှင်က သွန်သင်ကာ ညွှန်ကြားသည့် နည်းလမ်းများထဲမှ တစ်ခု ဖြစ်သည်။ ယင်းသည် လူသားမျိုးနွယ်ကို ညွှန်ကြားရန်နှင့် ထောက်ပံ့ရန် သူ၏ တန်ခိုးနှင့် ဩဇာအာဏာကို သူအသုံးပြုသည့် ခိုင်မာသော လုပ်ဆောင်ချက်တစ်ခုဖြစ်ခဲ့သည်။ ယင်းသည် သူသည် အရာအခပ်သိမ်းကို ကွပ်ကဲအုပ်ချုပ်သည်ကို စကားများ အသုံးပြုခြင်းမရှိဘဲ၊ လူသားမျိုးနွယ်အား မြင်ခွင့်ပေးဖို့ ဖန်ဆင်းရှင်အတွက် နည်းလမ်းတစ်ခု ဖြစ်ခဲ့သည်။ ယင်းမှာ သူ့အားဖြင့်မှလွဲ၍ အခြားကယ်တင်ခြင်း မရှိသည်ကို လက်တွေ့ လုပ်ဆောင်ချက်များမှတစ်ဆင့် လူသားမျိုးနွယ်ကို ပြောပြရန် သူ့အတွက် နည်းလမ်းတစ်ခု ဖြစ်သည်။ လူသားမျိုးနွယ်ကို ညွှန်ကြားဖို့ သူ အသုံးပြုသည့် ဤတိတ်ဆိတ်သော နည်းလမ်းသည် လူသား၏စိတ်နှလုံးထံ အံ့သြထိတ်လန့်မှုတစ်ခုနှင့် မည်သည့်အခါမျှ ပျောက်ကွယ် မသွားမည့် အသိဉာဏ်ပွင့်လင်းခြင်းကို ဆောင်ကြဉ်းလျက် ထာဝရတည်တံ့ကာ၊ မပျက်ပြယ်နိုင်ပေ။ လာဇရု၏ သေခြင်းမှ ရှင်ပြန်ထမြောက်ခြင်းက ဘုရားသခင်ကို ဘုန်းထင်ရှား စေခဲ့သည်- ဤအရာသည် ဘုရားသခင်၏ နောက်လိုက် တစ်ဦးချင်းစီတိုင်းအပေါ် နက်ရှိုင်းသော သက်ရောက်မှုတစ်ခု ရှိလေသည်။ ဤဖြစ်ရပ်ကို နက်ရှိုင်းစွာ နားလည်သော လူတိုင်း၌ ဘုရားသခင်သာလျှင် လူသားမျိုးနွယ်၏ ရှင်ခြင်းနှင့် သေခြင်းအား အမိန့်ပေးနိုင်သည် ဟူသည့် သိနားလည်မှု၊ အမြင်ကို သတ်မှတ်ပေးသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၃)) ဘုရားသခင်က လာဇရုကို သေရာမှ ပြန်ထမြောက်စေသည့် ဤအချက်က ကျွန်မကို နက်ရှိုင်းစွာ ခွန်အားပေးခဲ့သည်။ ကျွန်မသည် နှလုံးသားထဲတွင် တစ်ဖန် အားအင်ရှိခဲ့ပြီး အရှုံးမပေးဘဲ ပြန်လည်နှိုးထခဲ့သည်- မှန်သည်။ ဘုရားသခင်က စကြဝဠာထဲက အရာခပ်သိမ်းကို ထိန်းချုပ်ပြီး လူတို့၏ ရှင်ခြင်းနှင့် သေခြင်းတို့မှာ ဘုရားသခင်၏ လက်ခုပ်ထဲတွင် ရှိသည်။ ဤအရာကို မည်သူမျှ မထိန်းချုပ်နိုင်၊ ကျွန်မ အဖမ်းခံရ မခံရ ဟူသည်လည်း ဘုရားသခင်၏ လက်ထဲတွင်ရှိကြောင်း ကျွန်မ သိခဲ့ရသည်။ ဘုရားသခင်၏ နှုတ်ကပတ်တော်များက ကျွန်မကို တစ်ဖန် ကွယ်ကာပေးခဲ့ကာ၊ ဘုရားသခင်၌ ကျွန်မ၏ ယုံကြည်ခြင်းမှာ နှလုံးသားထဲတွင် ပြန်လည်ကြီးထွားလာခဲ့သည်။ ကျွန်မနှလုံးသားထဲက ထိတ်လန့်ခြင်းနှင့် ကြောက်ရွံ့ခြင်းတို့မှလည်း များစွာပင် အေးငြိမ်းသွားခဲ့သည်။

တရုတ်ကွန်မြူနစ်ပါတီအစိုးရ၏ ကောလာဟလများက ကျွန်မတို့မိသားစုတွင် ယခင်ကရှိခဲ့သည့် ငြိမ်သက်ခြင်းနှင့် ပျော်ရွှင်မှုတို့ကို ကွဲကြေစေခဲ့ပြီဖြစ်သည်။ ဝတ်ပြုအစည်းအဝေးများကို တက်ရောက်ခြင်းနှင့် ကျွန်မ၏တာဝန်ကို လုပ်ဆောင်ရာ၌ ကျွန်မ၏ မိသားစုဘဝအတွက် နောက်ထပ် အနှောင့်အယှက်များကို ရှောင်ရှားရန် ကျွန်မ အလွန်သတိထားပြီး ဂရုစိုက်ခဲ့ရသည်။ ဤသည်မှာ ကျွန်မအတွက် အမှန်ပင် စိတ်တင်းကြပ်ခဲ့ရလေသည်။ ထို့နောက်တွင် ကျွန်မ၏ဖခင်က မေလ ၂၈ ရက်နေ့ ကျောက်ယွမ်အဖြစ်အပျက်အကြောင်း ကြားသိသောအခါ သူကလည်း စတင်၍ ကျွန်မအား အဟန့်အတားပြုခဲ့သည်။ သူက၊ “နင် ယုံကြည်ချင်တာ ဘာမဆို နင်ယုံကြည်နိုင်တယ်၊ ဒါပေမယ့် တခြားဘယ်သူ့ကိုမှ ဧဝံဂေလိဝေငှဖို့ ဒါမှမဟုတ် ဝတ်ပြုအစည်းအဝေးတွေ သွားတက်ဖို့ အပြင်ထွက်လို့မရဘူး။ ငါ့အသက်အရွယ်နဲ့ ဘာပြဿနာမှ ငါ ကိုင်တွယ်ဖြေရှင်းနိုင်မှာ မဟုတ်ဘူး။ တစ်မိသားစုလုံး ကြီးငယ်မရွေး နင့်စိတ်ထဲမှာ စဉ်းစားပေးရမယ်လေ။ဘုရားသခင်ကို ယုံကြည်တာက ကောင်းတဲ့အရာပဲ၊ ဒါပေမယ့် နင်က လွတ်လပ်စွာ ကိုးကွယ်ယုံကြည်ခွင့်ရှိတဲ့ တိုင်းပြည်ထဲမှာ မွေးလာတာမဟုတ်ဘူး။ လက်မောင်းက ခြေထောက်ကို နပန်းလုံးလို့ မရဘူး၊ ‘ခြေထောက်’ဖြစ်တဲ့ တရုတ်ကွန်မြူနစ်ပါတီက ဘာသာရေးသမားတွေကို နိုင်ငံရေး အကျဉ်းသားတွေဖြစ်အောင် လုပ်နေတာ။ နင် ဒါတွေအားလုံး သိပါတယ်၊ ဒါကြောင့် နင်ခံစားရတဲ့ ကြောက်ရွံ့မှုမျိုး ငါတို့ကို မခံစားခိုင်းပါနဲ့” ဟု ပြောလေသည်။ ကျွန်မ၏ မိသားစုမှ ဖိအားပေးမှုနှင့် သူတို့၏ နားလည်ပေးမှု ကင်းမဲ့ခြင်းက ကျွန်မကို အမှန်ပင် နှိပ်စက်ခဲ့သည်။ ထိုအချိန်ကာလတစ်လျှောက်တွင် ကျွန်မ နည်းနည်းလေး အမှား ပြုလုပ်မိပါက တရုတ်ကွန်မြူနစ်ပါတီ အစိုးရ၏ ဖမ်းဆီးခြင်းကို ကျွန်မခံရလိမ့်မည်ဆိုသည်နှင့် မိသားစုဆီကို ပြဿနာသယ်ဆောင်မိမည်ဟု ကြောက်ရွံ့လျက်နေထိုင်ရင်း အမြဲသီသီကလေးသာ လိုတော့သကဲ့သို့ ကျွန်မခံစားခဲ့ရသည်။ ထို့ကြောင့် ကျွန်မ အပြင်ထွက်တိုင်း ကျွန်မ၏ ဘုရားသခင်၏နှုတ်ကပတ်တော်စာအုပ်နှင့် ဘုရားသခင်အား ယုံကြည်ခြင်းနှင့်သက်ဆိုင်သော မည်သည့်အရာကိုမဆို ဂရုတစိုက် ဝှက်ထားတတ်သည်။ ဝတ်ပြုစည်းဝေးများသို့ သွားသည့်အခါ ကျွန်မသည် တစ်စုံတစ်ယောက်၏ သတင်းပေးခြင်းခံရမည်နှင့် ကျွန်မမိသားစု ငြိစွန်းလိမ့်မည်ကို ကျွန်မ အလွန်အမင်း ကြောက်ရွံ့ခဲ့သည်၊ ထို့ကြောင့် ကျွန်မမှာ အလွန်ပင် အသင့်အနေအထားနှင့် သတိထားလျက် အမြဲ နေခဲ့ရသည်။ ရဲကားတစ်စီး သို့မဟုတ် အရာရှိတစ်ဦးကို တွေ့တိုင်း ကျွန်မမှာ နေမထိထိုင်မသာ နှလုံးခုန်မြန်ခဲ့ရသည်။ ဤသည်မှာ ပြောမပြနိုင်လောက်သော ဒုက္ခဆင်းရဲဖြစ်ကာ၊ တရုတ်ပြည်တွင် ဘုရားသခင်အား ယုံကြည်ကိုးကွယ်ခြင်းက ဓားသွားပေါ် အသက်ရှင်ရသကဲ့သို့ဖြစ်ကြောင်း ကျွန်မခံစားမိသည်။ ကျွန်မမှာ ဤဆိုးယုတ်သော ဘုရားမဲ့ပါတီအပေါ် ပို၍ပင် ကြီးမားသော မုန်းတီးမှု မခံစားဘဲ မနေနိုင်ခဲ့ပါ- ယုံကြည်ကိုးကွယ်မှုရှိခြင်းနှင့် မှန်ကန်သော လမ်းကြောင်းကို လိုက်လျှောက်ခြင်း၌ မည်သည့်အရာ မှားယွင်းပါသနည်း။ လူတို့အား ဘုရားသခင်ကို ယုံကြည်ရန်သာ သူတို့ အဘယ့်ကြောင့် ခွင့်မပြုနိုင်ရသနည်း။ ဘာသာရေးယုံကြည်မှုရှိသော မည်သူ့ကိုမဆို အဘယ့်ကြောင့် သူတို့ လွန်စွာ အရူးအမူး ဖမ်းဆီးပြီး ညှင်းပန်းနှိပ်စက်ရသနည်း။ ဘုရားသခင်ကို ယုံကြည်သည့်လူတို့ကို အဘယ့်ကြောင့် သူတို့ မုန်းတီးလွန်းရပါသနည်း။ ယင်းမှာ ဆိုးယုတ်လွန်းလှသည်တကား။

ထို့နောက်တွင် ကျွန်မသည် အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်သည့်အခါ ဤအကြောင်းအရာ၏ အမှန်တရားကို နောက်ဆုံး ကျွန်မနားလည်လာခဲ့သည်။ ယင်းက- “ဘုရားသခင်သည် သူ၏ အမှုကို ပြုသည်၊ ဘုရားသခင်သည် လူကို ပြုစုစောင့်ရှောက်သည်၊ ဤလူကို အလေးထားပြီး၊ စာတန်သည် တစ်ချိန်လုံး ဘုရားသခင်၏ ခြေလှမ်းတိုင်းကို ထက်ကြပ်မကွာ လိုက်လေသည်။ ဘုရားသခင် မျက်နှာသာပေးသည့်သူ မည်သူမဆိုကို စာတန်သည်လည်း တစ်လျှောက်လုံး နောက်ယောင်ခံရင်း စောင့်ကြည့်နေသည်။ ဤလူကို ဘုရားသခင် အလိုရှိပါက၊ စာတန်သည် အားလုံးကို ၎င်း၏ ကွယ်ဝှက်ထားသည့် ရည်မှန်းချက်များ ရရှိဖို့အလို့ငှာ ဘုရားသခင် လုပ်ဆောင်သည့် အမှုကို သွေးဆောင်ရန်၊ နှောင့်ယှက်ပြီး ဖျက်ဆီးရန် ဆိုးယုတ်သော နည်းလမ်းအမျိုးမျိုးကို အသုံးပြုရင်း၊ ဘုရားသခင်ကို တားဆီးဖို့ မိမိတတ်စွမ်းသမျှ အရာရာကို လုပ်ဆောင်မည် ဖြစ်သည်။ ဤရည်မှန်းချက်မှာ အဘယ်နည်း။ ၎င်းသည် ဘုရားသခင်အား ဘယ်သူ့ကိုမျှ မရစေချင်ပေ။ ဘုရားသခင် လိုချင်သမျှအားလုံးကို ၎င်းက မိမိကိုယ်တိုင်အတွက် လိုချင်သည်၊ ထိုအရာများက ၎င်းကို ကိုးကွယ်ကြဖို့၊ မကောင်းမှုလုပ်ရပ်များ ကျူးလွန်ရာတွင် ၎င်းကို ပူးပေါင်းကြဖို့အလို့ငှာ၊ ၎င်းက ထိုအရာများကို သိမ်းပိုက်ချင်သည်၊ ထိန်းချုပ်ချင်သည်၊ ထိုအရာများကို စီမံကွပ်ကဲချင်လေသည်။ ဤသည်မှာ စာတန်၏ ဘေးပြုတတ်သော စေ့ဆော်ချက် မဟုတ်လော။...ဤကိစ္စသည် စာတန်၏ အကျည်းတန်သည့် မျက်နှာထားနှင့် သူ၏အနှစ်သာရကို အင်မတန် ရှင်းလင်းသွားစေပေသည်။ ဘုရားသခင်နှင့် စစ်ဖြစ်ရင်းနှင့် ဘုရားသခင်နောက်တစ်လျှောက် နောက်ယောင်ခံလိုက်ရင်း၊ စာတန်၏ရည်မှန်းချက်မှာ ဘုရားသခင် ပြုလိုသည့် အမှုမှန်သမျှကို ဖြိုချရန်၊ ဘုရားသခင် ရရှိလိုသော သူများကို သိမ်းပိုက်ရန်နှင့် ထိန်းချုပ်ရန်၊ ဘုရားသခင် ရရှိလိုသောသူများကို လုံးဝ ကွယ်ပျောက်စေရန် ဖြစ်သည်။ အကယ်၍ ၎င်းတို့ မကွယ်ပျောက်ပါက၊ စာတန်၏အသုံးပြုခြင်းကို ခံရရန် စာတန်၏ ပိုင်ဆိုင်မှုများ ဖြစ်လာသည်- ဤသည်မှာ ၎င်း၏ ရည်မှန်းချက် ဖြစ်ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၄)) ဘုရားသခင်၏ နှုတ်ကပတ်တော်များမှတစ်ဆင့် ကျွန်မသည် ရုတ်တရက် အလင်းကို တွေ့ရှိခဲ့သည်- ယင်းကို အပြင်ပန်းမှကြည့်လျှင် ယုံကြည်သူများဖြစ်သော ကျွန်မတို့ကို ဖိနှိပ်ချုပ်ချယ်သည်မှာ တရုတ်ကွန်မြူနစ်ပါတီအစိုးရဖြစ်သော်လည်း မျက်ကွယ်ရာ၌ ဝိညာဉ်ရေးတိုက်ပွဲတစ်ခု ဖြစ်ပျက်နေခြင်းဖြစ်သည်။ လူတို့အတွက် ဘုရားသခင်နှင့် တုပြိုင်နေသည်မှာ စာတန်ဖြစ်သည်။ စာတန်သည် ဘုရားသခင်၏ မဟာရန်သူဖြစ်ပြီး ဘုရားသခင်ကို သစ္စာဖောက်ပြီး ဆန့်ကျင်သည့် နတ်ဆိုးဖြစ်သောကြောင့် လူသားမျိုးနွယ်ကို သူ ဖောက်ပြန်ပျက်စီးစေခဲ့ကတည်းက သူတို့ကို သူ ထိန်းချုပ်လိုခဲ့လေသည်။ သူက လူတို့ကို ဘုရားသခင်အား ကိုးကွယ်ဝတ်ပြုရန် သို့မဟုတ် ဘုရားသခင်ကို သူဖန်ဆင်းခဲ့သည့် လူသားမျိုးနွယ်ကို ရယူရန် အခွင့်မပေးချေ။ ထို့ကြောင့် လူသားမျိုးနွယ်အား ကယ်တင်ရန် ဘုရားသခင်၏ အမှုတော် အစပြုသည်မှ ပစ္စုပ္ပန်အထိ ကာလတစ်လျှောက် စာတန်သည် အနှောင့်အယှက်များကို ဖန်တီးရန်နှင့် ဘုရားသခင်၏အမှုကို ဖြိုဖျက်ရန် အစွမ်းကုန် လုပ်ဆောင်လာနေသည်။ စာတန်က လူတို့ ဘုရားသခင်ထံ လှည့်ပြန်မည့်လမ်းတွင် အဟန့်အတားပြုရန် စက်ဆုပ်ဖွယ်ကောင်းသော နည်းလမ်းဟူသမျှကို အသုံးပြုသည်။ ထို့နောက် ကျွန်မ၏ ယုံကြည်ချက်ကို ပိတ်ပင်တားဆီးရန်အလို့ငှာ စာတန်သည် ကျွန်မ၏မိသားစုအတွင်း သဘောထားကွဲလွဲခြင်းကို စိုက်ပျိုးဖို့ ကောလာဟလများကို အသုံးပြုနေခြင်းဖြစ်သည်။ ယင်းက ကျွန်မကို ခြိမ်းခြောက်ရန်၊ သွေးဆောင်ရန်၊ ခြောက်လှန့်ရန်နှင့် တိုက်ခိုက်ရန် မိသားစုအပေါ် ကျွန်မ၏ စိတ်ခံစားမှုများနှင့် စိတ်ပိုင်းဆိုင်ရာ အချင်းများခြင်း နည်းဗျူဟာများကို အသုံးပြုနေခြင်းပင်ဖြစ်သည်။ ဤအရာမှန်သမျှကို လုပ်ဆောင်ရာတွင် ယင်း၏ ရည်းမှန်းချက်ပန်းတိုင်မှာ ကျွန်မအား ဘုရားသခင်ကို ရှောင်ဖယ်ဖို့၊ ငြင်းပယ်ဖို့နှင့် သစ္စာဖောက်ဖို့ရန်၊ ထို့ပြင် ယင်း၏ လက်တွင်းသို့ ကျွန်မ ရောက်ရှိစေရန် ကြိုးပမ်းဖို့နှင့် ကျွန်မကို သူ၏ကျွန်ဖြစ်စေရန်ပင် ဖြစ်ခဲ့သည်။ သို့မှသာ ယင်းနှင့်အတူ နောက်ဆုံးတွင် ကျွန်မမှာ ဘုရားသခင်၏ ဖျက်ဆီးခြင်းကို ခံရလိမ့်မည်ဖြစ်သည်။ တရုတ်ကွန်မြူနစ် ပါတီအစိုးရ၏ ကြံရွယ်ချက်များမှာ အမှန်တကယ်ပင် ပရိယာယ်မာယာများသည်။ ယင်းက ဘုရားသခင်ကို အရူးအမူး ဆန့်ကျင်ကာ ဘုရားသခင်၏ ရန်သူဖြစ်လေသည်။ ယင်းသည် အမှန်တကယ် လူတို့၏ ဝိညာဉ်များကို ဝါးမျိုသည့် နတ်ဆိုးဖြစ်သည်။ ဘုရားသခင်၏ နှုတ်ကပတ်တော်များထဲတွင် ဤသို့ဆိုထားသည့်အတိုင်းပင်ဖြစ်သည်- “စာတန်သည် လူတို့ကို လှည့်စားခြင်းဖြင့် သူ၏ဂုဏ်သတင်းကို တည်ဆောက်ပြီး သူ့ကိုယ်သူ ဖြောင့်မတ်ခြင်း၏ ဦးစီးခေါင်းဆောင်တစ်ဦးနှင့် စံနမူနာထားရမည့်သူတစ်ဦးအဖြစ် မကြာခဏ သက်သေထူသည်။ ဖြောင့်မတ်ခြင်းကို ကာကွယ်ခြင်းဟူသော ဟန်ဆောင်မှုအောက်၌ စာတန်သည် လူတို့ကို အန္တရာယ်ပြုပြီး သူတို့၏ဝိညာဉ်များကို ဝါးမျိုကာ လူသားကို တွေဝေထိုင်းမှိုင်းစေရန်၊ လှည့်စားရန်နှင့် လှုံ့ဆော်ရန် နည်းလမ်းမျိုးစုံကို အသုံးပြုသည်။ သူ၏ဆိုးယုတ်သည့် အပြုအမူကို လူသားက ထောက်ခံပြီး လိုက်လျောစေရန်၊ ဘုရားသခင်၏သြဇာအာဏာနှင့် အချုပ်အခြာအာဏာကို ဆန့်ကျင်ရာ၌ လူသားကို သူနှင့်ပူးပေါင်းအောင်လုပ်ရန်မှာ သူ၏ပန်းတိုင်ဖြစ်သည်။ သို့သော်လည်း လူတစ်ယောက်က စာတန်၏လျှို့ဝှက်အကြံအစည်များနှင့် အကွက်ချခြင်းများကို ရိပ်စားမိပြီး သူ၏ဆိုးညစ်သည့် အင်္ဂါရပ်များကို ရိပ်စားမိသောအခါ၊ သူ၏နင်းချေခြင်းနှင့် အရူးလုပ်ခြင်းတို့ကို ဆက်မခံချင်တော့သည့်အခါ၊ သို့မဟုတ် သူ့အတွက် ပင်ပန်းကြီးစွာ ဆက်မလုပ်ပေးချင်တော့သည့်အခါ၊ သို့မဟုတ် သူနှင့်အတူ အပြစ်ဒဏ်ခတ်ခြင်းနှင့် ဖျက်ဆီးခြင်းကို မခံချင်သည့်အခါ စာတန်သည် သူ၏ သူတော်စင်နှင့်တူသည့် ယခင်က အင်္ဂါရပ်များကို ပြောင်းပစ်လိုက်သည့်အပြင် ဆိုးယုတ်ပြီး ရက်စက်ကာ အကျည်းတန်၍ ရိုင်းစိုင်းကြမ်းကြုတ်သည့် သူ၏သရုပ်မှန်ကို ထုတ်ဖော်ပြရန်အတွက် သူ၏မျက်နှာဖုံးအတုကို ဆွဲဖြဲလိုက်တော့သည်။ သူ၏ဆိုးယုတ်သည့် စွမ်းအားများကို ဆန့်ကျင်သည့်သူများနှင့် သူ့နောက်လိုက်ဖို့ ငြင်းဆန်သူများအားလုံးကို စာတန်သည် အလွန်ပင် အပြတ်ရှင်းပစ်ချင်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ဘုရားသခင်၏ နှုတ်ကပတ်တော်များထဲရှိ ဗျာဒိတ်တော်များက တရုတ်ကွန်မြူနစ် ပါတီအစိုးရ၏ သဘောသဘာဝအမှန်ကို ထိုးထွင်းသိမြင်ရန်၊ ယင်းသည် အကယ်စင်စစ် စာတန်၏ ပြယုဂ်ဖြစ်ကြောင်းနှင့် ယင်းသည် ဘုရားသခင်ကို ဆန့်ကျင့်သည့် အဆိုးယုတ်ဆုံးသော စာတန်ဆန်သည့် အစိုးရဖြစ်ကြောင်းကို တွေ့မြင်ရန် ကျွန်မကို အခွင့်ပေးခဲ့သည်။ ယင်းသည် လူတို့ကို လှည့်ဖြားရန်နှင့် ၎င်းတို့ကို စိတ်ဆိုးဒေါသထွက်စေရန်၊ ထို့ပြင် အကြောင်းအရာ၏ အမှန်တရားကို နားမလည်သောသူတို့ကို ယင်းတို့ဖက်က ရပ်တည်ပြီး ယင်းနှင့်အတူ ဘုရားသခင်ကို ဆန့်ကျင်စေဖို့ သွေးထိုးလှုံ့ဆော်ရန် ကြိုးပမ်းအားထုတ်ရာတွင် ကောလာဟလများကို စတင်ပြီး အနန္တတန်ခိုးရှင်ဘုရားသခင် အသင်းတော်ကို အမှုဆင်ရန် မေလ ၂၈ ကျောက်ယွမ်အမှုကို အသုံးပြုနေခြင်းဖြစ်သည်။ ကျောက်ယွမ်အမှုကို လုပ်ဇာတ်ခင်းပြီး အနန္တတန်ခိုးရှင်ဘုရားသခင် အသင်းတော်အပေါ် အပြစ်လွှဲချရာ၌ တရုတ်ကွန်မြူနစ် ပါတီအစိုးရ၏ ရည်မှန်းချက်မှာ ခရစ်ယာန်များကို ဖမ်းဆီးရန်နှင့် ညှင်းပန်းနှိပ်စက်ရန်အတွက် အခွင့်အလမ်းများနှင့် အကြောင်းပြချက်များကို ရှာဖွေရန်ဖြစ်သည်။ ခရစ်ယာန်များအားလုံးကို တစ်ချီတစ်သုတ်တည်း သိမ်းကျုံးရန်နှင့် သူတို့ကို အရင်းအခက်မကျန် သုတ်သင်ဖယ်ရှင်းရန်၊ ထို့ပြင် အနန္တတန်ခိုးရှင်ဘုရားသခင် အသင်းတော်ကို အကုန်အစင် ပပျောက်သွားစေရန်ဟူသည်မှာ အချည်းနှီးကြိုးပမ်းမှု ဖြစ်လေသည်။ သူတို့သည် တရုတ်ပြည်တွင် ဘုရားမဲ့ဝါဒီနယ်မြေ တည်ထောင်ဖို့ သူတို့၏ ရိုင်းစိုင်းသောရည်မှန်းချက်ကိုပင် အကောင်အထည်ဖော်လိုကြသည်။ တရုတ်ကွန်မြူနစ် ပါတီအစိုးရ၏ အနှစ်သာရမှာ အမှန်ပင် အစွန်းရောက်သော သစ္စာမဲ့မှုနှင့် ဆိုးယုတ်မှုမျိုးပင်။ 

ဝိညာဉ်တိုက်ပွဲ၏ လက်တွေ့အရှိတရားနှင့် တရုတ်ကွန်မြူနစ် ပါတီအစိုးရ၏ ဆိုးယုတ်သော အနှစ်သာရကို ကျွန်မ သတိပြုမိသောအခါ အခြားမေးခွန်းတစ်ခုက ကျွန်မစိတ်ထဲ ပေါ်လာခဲ့သည်- ဘုရားသခင်သည် အရာခပ်သိမ်းကို တတ်နိုင်စွမ်းသလော။ ကျွန်မတို့ကို ညှင်းပန်းနှိပ်စက်ရန် တရုတ်ကွန်မြူနစ် ပါတီအစိုးရကို ဘုရားသခင် အဘယ့်ကြောင့် ခွင့်ပြုရသနည်း။ ကျွန်မစိတ်အတွင်းထဲက ဤရှုပ်ထွေးမှုကို မဖြေရှင်းနိုင်သဖြင့် အနန္တတန်ခိုးရှင် ဘုရားသခင်၏ ဤနှုတ်ကပတ်တော်များကို ကျွန်မဖတ်ရှုခဲ့သည်- “စာတန်၏အကြံအစည်များပေါ် အခြေခံပြီး ငါ၏ဉာဏ်ပညာကို ကျင့်သုံးသည်ဟု တစ်ချိန်က ငါဆိုခဲ့၏။ အဘယ်ကြောင့် ထိုသို့ ငါဆိုသနည်း။ ယင်းက ယခု ငါပြောနေ၊ လုပ်နေသောအရာ၏ နောက်ကွယ်က သမ္မာတရား မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအလုပ်၏ အတွင်းသမ္မာတရား (၁)) “ဘုရားသခင်သည် လူသားမျိုးနွယ်အပေါင်းတို့က ၎င်းတို့၏ ‘ဘိုးဘေးများ’ကို အမှန်တကယ် သိရှိနိုင်ကြဖို့အလို့ငှာ၊ ဤလူတို့အား နတ်ဆိုးများ၏ ဒုစရိုက်များကို လုံးဝ ရိပ်စားမိနိုင်စေရင်း၊ လူသားမျိုးနွယ်၏ တစ်စိတ်တစ်ပိုင်းကို စုံလင်စေရန် ဝိညာဉ်ဆိုးများ၏ အလုပ် တစ်စိတ်တစ်ပိုင်းကို အသုံးပြုဖို့ ဘုရားသခင် ရည်ရွယ်၏။ ဤနည်းဖြင့်သာ လူသားများသည် နတ်ဆိုးတို့၏ နောင်လာနောက်သားတို့ကိုသာမက၊ နတ်ဆိုးတို့၏ ဘိုးဘေးများကိုပင် စွန့်ပစ်ရင်း၊ လုံးဝ ရုန်းထွက်လွတ်မြောက် နိုင်ကြပေသည်။ ဤသည်မှာ လူသားမျိုးနွယ်အပေါင်းတို့က အဆင်းနီသောနဂါးကြီး၏ စစ်မှန်သော ပုံသဏ္ဌာန်ကို သိကြဖို့အလို့ငှာ၊ ၎င်း၏ မျက်နှာဖုံးကို အပြည့်အဝ ဆွဲချွတ်ဖို့ရန်နှင့် ၎င်း၏စစ်မှန်သော ပုံသဏ္ဌာန်ကို မြင်စေရန်အလို့ငှာ၊ အဆင်းနီသောနဂါးကြီးကို လုံးဝ အနိုင်ယူရာတွင် ဘုရားသခင်၏ စစ်မှန်သော ရည်ရွယ်ချက်ဖြစ်သည်။ ဤသည်မှာ ဘုရားသခင် စွမ်းဆောင်ရရှိလိုသည့်အရာဖြစ်သည်၊ ယင်းသည် ကမ္ဘာမြေပေါ် သူ လုပ်ဆောင်ပြီးသမျှ အမှုအားလုံး၏ နောက်ဆုံး ရည်မှန်းချက်ပန်းတိုင်ဖြစ်ပြီး၊ ယင်းမှာ လူသားမျိုးနွယ်အပေါင်းတို့၌ ပြီးမြောက်ဖို့ သူ ရည်မှန်းသည့်အရာ ဖြစ်သည်။ ဤအရာကို ဘုရားသခင်၏ရည်ရွယ်ချက်အား အသုံးတော်ခံရန် အရာခပ်သိမ်းကို ဆော်ဩစည်းရုံးခြင်းအဖြစ် သိရပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၁)) သူသည် သူရွေးထားသော လူတို့အား စုံလင်စေခြင်းအတွက် ကူညီထောက်မမှုပြုရန် တရုတ်ကွန်မြူနစ် ပါတီအစိုးရ၏ ဆိုးယုတ်သောစွမ်းအား၏ ဖိနှိပ်ချုပ်ချယ်ခြင်းကို အသုံးချနေခြင်းဖြစ်ကြောင်း ဘုရားသခင်၏ နှုတ်ကပတ်တော်များမှ ကျွန်မနားလည်ရသည်။ အနန္တတန်ခိုးရှင်ဘုရားသခင် အသင်းတော်၏ နာမည်ကို ညစ်စွန်းစေရန် တရုတ်ကွန်မြူနစ် ပါတီအစိုးရ၏ ဆန့်ကျင်မှု၊ ဝေဖန်ရှုတ်ချမှုနှင့် ကောလာဟလလှုံ့ဆော်ခြင်းအပြင် ခရစ်ယာန်များအပေါ် ယင်း၏ ဖိနှိပ်ချုပ်ချယ်မှုနှင့် ဖမ်းဆီးမှုများတို့မှတစ်ဆင့် ဘုရားသခင်သည် တရုတ်ကွန်မြူနစ် ပါတီ အစိုးရ၏ ဆိုးယုတ်သော၊ ဘီလူးသရဲစီးသော အနှစ်သာရကို သမ္မာတရားအား မုန်းတီးပြီး ဘုရားသခင်အား မုန်းတီးသောအရာ တစ်ခုအဖြစ် ဘုရားသခင်က ကျွန်မတို့ကို သေချာသိမြင်ခွင့် ပေးခဲ့ပြီဖြစ်သည်။ ဤအရာက စစ်မှန်သော သဘောပေါက်နားလည်မှုကို ရရှိရန်၊ ယင်းကို ငြင်းပယ်ရန်နှင့် ယင်း၏ အယုံသွင်းခြင်းကို နောက်ထပ် မည်သည့်အခါမှ မခံရရန် ကျွန်မတို့ကို အခွင့်ပေးခဲ့ပြီ ဖြစ်သည်။ ယင်းအစား၊ စာတန်၏ အုပ်စိုးမှုမှ ကျွန်မတို့ ထွက်လာပြီး ဘုရားသခင်၏ မျက်မှောက်သို့ လှည့်ပြန်နိုင်ကြသည်။ ထိုအရာအပြင် ဘုရားသခင်သည် လူတို့ကို သူတို့ မည်သို့သောသူများဖြစ်သည်ကို ဖော်ထုတ်ရန်၊ လူတို့ကို သူတို့၏ အမျိုးအစားအလိုက် ခွဲခြားရန် တရုတ်ကွန်မြူနစ် ပါတီနတ်ဆိုးများ၏ ဖမ်းဆီးမှုများနှင့် ညှင်းပန်းနှိပ်စက်မှုကို အသုံးချခြင်းဖြစ်သည်။ သူရဲဘောကြောင်သောသူများ၊ မိမိတို့၏ယုံကြည်မှု၌ မစစ်မှန်သောသူများ သို့မဟုတ် ယုဒများမှာ တရုတ်ကွန်မြူနစ် ပါတီအစိုးရ၏ ကြမ်းကြုတ်ရက်စက်သော ညှင်းပန်းနှိပ်စက်မှုမှတဆင့် ဖော်ထုတ်ခံရပြီး သုတ်သင်ဖယ်ရှင်းခြင်း ခံရကြသည်။ သို့သော်လည်း ဘုရားသခင်ကို အမှန်တကယ် ယုံကြည်ကာ သမ္မာတရားကို လိုက်လျှောက်သောသူများနှင့် ဘုရားသခင်ကို ဆက်ကပ်သောသူများမှာ တရုတ်ကွန်မြူနစ် ပါတီီအစိုးရ၏ သွေးရူးသွေးတမ်း ညှင်းပန်းနှိပ်စက်မှုအောက်တွင် ဘုရားသခင်ကို သက်သေရပ်တည်နိုင်ကြကာ ဘုရားသခင် ခန့်အပ်ထားသည့် အောင်မြင်သူများ ဖြစ်လာကြသည်။ ဤအရာအားလုံးကို ကျွန်မ နားလည်သည်နှင့်တစ်ပြိုင်နက် ဘုရားသခင်နှင့်ပတ်သက်၍ ကျွန်မ၏ နားလည်မှုလွဲမှားခြင်းများ၊ မကျေနပ်ချက်များနှင့် ရှုပ်ထွေးမှုတို့မှာ အားလုံးပြေလည်သွားခဲ့သည်။ ထို့ပြင် ဘုရားသခင်သည် အဘယ်မျှ ဉာဏ်ပညာရှိပြီး အနန္တတန်ခိုးရှိကြောင်းနှင့် ဘုရားသခင်၏ ဉာဏ်ပညာကို အမှန်တကယ်ပင် စာတန်၏အကြံအစည်များအပေါ် မူတည်၍ ကျင့်သုံးကြောင်း ကျွန်မ တွေ့မြင်ခဲ့ရသည်။

ဘုရားသခင်၏ ဤနှုတ်ကပတ်တော်များကိုလည်း ကျွန်မ ဖတ်ရှုခဲ့သည်- “ဘုရားသခင် ရယူရန် အလိုရှိသည့်အရာကို မည်သည့်နိုင်ငံ သို့မဟုတ် မည်သည့် တန်ခိုးအာဏာကမျှ မတားဆီးနိုင်သည်ကို ငါတို့ယုံကြည်သည်။ ဘုရားသခင်၏ အမှုကို နှောင့်ယှက်သူများ၊ ဘုရားသခင်၏ နှုတ်ကပတ်တော်ကို ဆန့်ကျင်ကာ ဘုရားသခင်၏ အကြံအစည်ကို နှောင့်ယှက်ပြီး ထိခိုက်စေသူများသည် နောက်ဆုံးတွင် ဘုရားသခင်၏ အပြစ်ဒဏ်ပေးခြင်းကို ခံရကြလိမ့်မည်။ ဘုရားသခင်၏ အမှုကို အာခံဖီဆန်သူသည် ငရဲသို့ ပို့ခံရလိမ့်မည်။ ဘုရားသခင်၏ အမှုကို အာခံဖီဆန်သော မည်သည့်နိုင်ငံမဆိုသည် ဖျက်ဆီးခြင်းကိုခံရလိမ့်မည်။ ဘုရားသခင်၏ အမှုကို ဆန့်ကျင်ရန် ထကြွသည့် မည်သည့် လူမျိုးမဆိုသည် ဤကမ္ဘာမြေမှ ဖယ်ရှားခံရလိမ့်မည်ဖြစ်ပြီး အပြီးတိုင် ကွယ်ပျောက်သွားလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဘုရားသခင်၏ နှုတ်ကပတ်တော်များက သူ၏ ဖြောင့်မတ်ပြီး ခံ့ညားထည်ဝါသော စိတ်သဘောထားကို ကျွန်မအား ပြခဲ့ကာ၊ မည်သည့်စွမ်းအားကမျှ ဘုရားသခင်၏ အနန္တတန်ခိုးနှင့် အခွင့်အာဏာကို မသာလွန်နိုင်ကြောင်း ကျွန်မ တွေ့ရှိခဲ့သည်။ တရုတ်ကွန်မြူနစ်ပါတီ အစိုးရသည် ဘုရားသခင်ကို အမြဲတမ်း ထိတ်ထိတ်ပျာပျာ ဆန့်ကျင်ကာ၊ ယင်းသည် ဘုရားသခင် ရွေးချယ်ထားသော လူတို့ကို ဖိနှိပ်၊ ဖမ်းဆီးပြီး ညှင်းပန်းသည့်အပြင် လူတို့ကို အထင်မြင်မှားစေရန်နှင့် သူတို့ကို ဘုရားသခင်ထံ ပြန်လှည့်ခြင်းမှ တားဆီးရန်အတွက် ကောလာဟလမျိုးစုံကို လုပ်ဇာတ်ခင်းစေကာမူ၊ ဘုရားသခင်၏အမှုတော်မှာ တရုတ်ပြည်တစ်ခုလုံး၌ ပျံ့နှံ့ဆဲပင်ဖြစ်ပေသည်။ ထို့ပြင် အောင်မြင်သူများအုပ်စုတစ်ခုကို တရုတ်ပြည်တွင် ပေါ်ပေါက်စေပြီဖြစ်ကာ ဘုရားသခင်၏နိုင်ငံတော်နှင့်ယှဉ်သော ဧဝံဂေလိတရားမှာ လက်ရှိတွင် ကမ္ဘာတစ်ဝှမ်းလုံး၌ ကျယ်ပြန့်လာနေပါသည်။ ဘုရားသခင်၏အမှုတော်ကို မည်သူမျှ ပိတ်ပင်တားဆီး၍ မရနိုင်ပေ။ ဘုရားသခင်ကို ဆန့်ကျင်သူများ၊ ဘုရားသခင်၏အမှုတော်ကို တားဆီးပြီး လျော့ပါးစေသူများကို သူ၏ ဖြောင့်မတ်သော အပြစ်ဒဏ်ပေးခြင်းကို ခံစားရရန်နှင့် အမြစ်ဖြတ်သုတ်သင်ခြင်းခံရရန် ကြိုတင်စီရင်ထားပြီးဖြစ်သည်။ ဤသည်ကို ဘုရားသခင်၏ ဖြောင့်မတ်သော စိတ်နေသဘောထားက ချမှတ်ထားခြင်း ဖြစ်သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များက ကျွန်မကို ထိုးထွင်းသိမြင်မှုနှင့်ဆိုင်သော ရုတ်ခြည်းအလင်းတစ်ခုကို ပေးခဲ့ပြီး တစ်ခဏချင်းတွင် ကျွန်မ အသိဉာဏ်ပွင့်လင်းခဲ့သည်။ ကျွန်မ၏ နှလုံးသားထဲတွင် အံ့သြမင်သက်ပြီး ဘုရားသခင်၏ အံ့ဖွယ်အမှုကို မချီးမွမ်းဘဲ မနေနိုင်ခဲ့ပါ။ ဘုရားသခင်၏ ဉာဏ်ပညာသည် အမှန်ပင် ကောင်းကင်ထက် ပို၍မြင့်မားသည်။ ဘုရားသခင်သည် တရုတ်ကွန်မြူနစ်ပါတီ အစိုးရကို အစေခံမှုလုပ်ဆောင်ရန် အသုံးပြုခြင်းမှာ အလွန်တရာပင် ပညာရှိပေသည်။ လူသားမျိုးနွယ်အား ဘုရားသခင်၏ ကယ်တင်ခြင်းမှာ အလွန် လက်တွေ့ကျပေသည်၊ ကျွန်မမှာ လုံးလုံးလျားလျား ယုံကြည်လက်ခံလာမိခဲ့ပြီး ကိုယ်တော်အား ချီးမွမ်းခြင်းကို မရပ်တန့်နိုင်ပါ။ ဘုရားသခင်ထံ နှလုံးသားထဲမှ ကျွန်မ တိတ်တဆိတ် ဆုတောင်းခဲ့သည်၊ “ဘုရားသခင်။ ကျွန်မဟာ တလင်းမြေကနေ ကိုယ်တော်ပစ်ပယ်တဲ့ ဖွဲကြမ်း မဖြစ်ချင်ပါဘူး၊ ဒါ့အပြင် ကျွန်မဟာ တရုတ်ကွန်မြူနစ်ပါတီ အစိုးရရဲ့ ဆိုးယုတ်တဲ့လေလုံးအားဖြင့် အဝေးကို လွင့်ပါမသွားချင်ပါဘူး။ ကျွန်မ ကိုယ်တော်ရိတ်သိမ်းတဲ့ စပါးပင် ဖြစ်ချင်ပါတယ်။ ဘုရားသခင်။ ကျွန်မ ကိုယ်တော့်ကို ဘယ်တော့မှ အလိုမပြည့်စေခဲ့ပါဘူး၊ ဒါပေမယ့် တရုတ်ကွန်မြူနစ်ပါတီ အစိုးရရဲ့ ပြင်းထန်တဲ့ ဖိနှိပ်မှုကြားကနေ ကျွန်မရဲ့ ရိုးဖြောင့်မှုကို ပြနိုင်မယ်လို့၊ သမ္မာတရားကို အမှန်တကယ် လိုက်စားပြီး စီစီပီအစိုးရရဲ့ ဆိုးယုတ်တဲ့စွမ်းအားတွေနဲ့ ရင်ဆိုင်ရာမှာ အညံ့ခံခြင်းမဖြစ်နိုင်ဘူးလို့ ကျွန်မမျှော်လင့်ပါတယ်။ ကိုယ်တော်သည် ဘုန်းသအရေကို ရရှိပါမည့်အကြောင်း ကိုယ်တော့်အတွက် သက်သေရပ်တည်ဖို့ရာ တရားမျှတမှုကို ဆာငတ်ပြီး အလင်းတရားကို တောင့်တတဲ့လူတစ်ဦးဖြစ်ရန် ကျွန်မမျှော်လင့်ပါတယ်။...” 

ဤသိနားလည်ခြင်းနှင့် ပြင်ဆင်လျက်၊ ကျွန်မ၏ နှလုံးသားထဲတွင် ကြံ့ခိုင်လာခဲ့သည်။ ကျွန်မမိသားစုဝင်များ၏ နားလည်မှုလွဲမှားခြင်းများနှင့် ပိတ်ပင်တားဆီးမှုများကို ကျွန်မ ရင်ဆိုင်ရသည့်အခါ ဤသည်မှာ အားလုံးက ဘုရားသခင်၏ ခွင့်ပြုချက်သာလျှင် ဖြစ်ကြောင်းနှင့် ကျွန်မ၏ ယုံကြည်မှု၊ ဆက်ကပ်မှုနှင့် နာခံမှုကို စုံလင်စေရန် ဤအရာအားလုံးကို ခရေစေ့တွင်းကျ စီစဉ်သူမှာ ဘုရားသခင်ဖြစ်ကြောင်း ကျွန်မနားလည်ခဲ့ရသည်။ ကျွန်မ၏ အနီးအနားက ပတ်ဝန်းကျင်နှင့်ပတ်သက်၍ ကျွန်မ မညည်းညူတော့သည့်အပြင် ပတ်ဝန်းကျင် အခြေအနေ၏ ဘောင်ခတ်ခြင်းကိုလည်း ကျွန်မ မခံခဲ့ရတော့ပေ။ ထို့ထက် ဘုရားသခင်ကို ကျွန်မ ကျေးဇူးတင်တတ်လာခဲ့ကာ၊ ဘုရားသခင် ကျွန်မအတွက် မည်သည့် ပတ်ဝန်းကျင်မျိုးကို စီစဉ်သည်ဖြစ်စေ ကျွန်မသည် သူ့အတွက် အစဉ် သက်သေရပ်တည်ပြီး ကျွန်မ၏တာဝန်ကို သစ္စာရှိစွာ ထမ်းဆောင်ရမည်ဟု တိတ်တဆိတ် သန္နိဋ္ဌာန်ချခဲ့သည်။ ကျွန်မသည် ဘုရားသခင်ကို လုံးဝ သစ္စာဖောက်မည်မဟုတ်ပေ။ နောက်ပိုင်းတွင် ဘုရားသခင်၏ အမှုများကို ကျွန်မတွေ့ရှိခဲ့သည်၊ ကျွန်မအမျိုးသားသည် ကျွန်မကို နောက်ထပ် မဆန့်ကျင်တော့၊ သို့မဟုတ် သူပြုခဲ့ပြီးသကဲ့သို့ မဖိနှိပ်မချုပ်ချယ်တော့ပေ။ ထို့ထက် သူက- “ငါ နင့်ကို ယုံကြည်ကိုးကွယ်မှု မရှိစေချင်တာ မဟုတ်ပါဘူး။ နင် ဘုရားသခင်ကို စယုံကြည်ခဲ့ကတည်းက နင်ပြောင်းလဲသွားတာ ငါဝန်ခံပါတယ်။ ရှေ့လျှောက် နင် ဂရုစိုက်ဖို့၊ ဝတ်ပြုအစည်းအဝေးတွေ တက်ဖို့ နင်အပြင်သွားတဲ့အခါ သတိထားဖို့ပါပဲ” ဟု ပြောလေသည်။ သူ ဤအရာ ပြောသည်ကို ကြားရခြင်း်က ကျွန်မကို မျက်ရည်များ ကျစေခဲ့သည်။ ဘုရားသခင်ကို သူ၏ လုပ်ဆောင်မှုများအတွက် ကျွန်မ နှလုံးသားထဲမှ ကျေးဇူးတင်ပြီး ချီးမွမ်းခဲ့သည်၊ အဘယ့်ကြောင့်ဆိုသော် သမ္မာတရားနှင့် တရားမျှတမှုက မှောင်မိုက်ဆိုးယုတ်သည့် အရာအားလုံးကို ထိန်းချုပ်နိုင်စွမ်းရှိကြောင်း ကျွန်မတွေ့မြင်ခဲ့သည်။ စာတန်၏ ဆိုးယုတ်သောစွမ်းအားများမှာ နောက်ဆုံးတွင် ဘုရားသခင်၏ အမှုမှတဆင့် ချေဖျက်ခြင်းခံရပေလိမ့်မည်။ ဤအတွေ့အကြုံမှတဆင့် စစ်ဆေးခြင်းခံရသည့် အခက်အခဲတစ်ချို့ကို ကျွန်မ ခံစားခဲ့ရသော်လည်း ဘုရားသခင်၏ ဉာဏ်ပညာရှိသော အမှုတော်အား သိနားလည်မှု အနည်းငယ်ကို ကျွန်မ ရရှိခဲ့သည်။ အပြုသဘောဆောင်သော အရာများနှင့် အပျက်သဘောဆောင်သော အရာများအကြား ခွဲခြားသိမြင်နိုင်စွမ်း အနည်းငယ်ကိုလည်း ရရှိခဲ့သည်၊ ဤအရာအားလုံးမှာ သမ္မာတရားကို လိုက်စားပြီး အလင်းတရားအတွက် ဆန္ဒပြင်းပြရန် ကျွန်မ၏ သန္နိဋ္ဌာန်နှင့် ယုံကြည်မှုကို နှိုးဆွပေးလိုက်သည့် ကျွန်မအသက်တာထဲက ကြွယ်ဝမှုတစ်မျိုးပင် ဖြစ်သည်။ 


၄၂။ ကွာရှင်းပြတ်စဲခြင်း မုန်တိုင်း ချုပ်ငြိမ်းသည်

လုရှီ၊ ဂျပန်နိုင်ငံ

၂၀၁၅ ခုနှစ်တွင်၊ ကျွန်မ၏ မိတ်ဆွေတစ်ဦးက ကျွန်မအား အနန္တတန်ခိုးရှင်ဘုရားသခင်ကို စတင်ယုံကြည်စေ ခဲ့သည်။ အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို လက်ခံ ရရှိပြီးသည့်နောက်၊ ဘုရားသခင်၏ နှုတ်ကပတ်တော်များကို ကျွန်မ ဆာငတ်စွာ အငမ်းမရဖတ်ခဲ့ပြီး၊ ယင်းမှတဆင့်- လူသား မျိုးနွယ် ကို ဘုရားသခင်၏ ကယ်တင်ခြင်း အမှုတော်က အဆင့်သုံးဆင့် အဖြစ် ခွဲခြားထားကြောင်း၊ အဆင့်တိုင်းတွင် သူ၏ အမှုတော်ကို ဘုရားသခင် မည်သို့ဆောင်ရွက်ကြောင်း၊ အမှုတော်၏ အဆင့်သုံးဆင့်ကြား ဆက်နွယ်မှုအကြောင်း၊ လူ့ဇာတိခံယူခြင်းက မည်သည့်အရာဖြစ်သည် ဆိုကြောင်း နှင့် အဘယ်ကြောင့် ဘုရားသခင် လူ့ဇာတိခံလာရမည်တို့ ကဲ့သို့သော ယခင်က ကျွန်မ မသိဖူးခဲ့သည့် သမ္မာတရား၏ နက်နဲမှု များစွာကို နားလည်လာခဲ့သည်။ ဤအရာက အနန္တတန်ခိုးရှင် ဘုရား သခင်သည် ပြန်ကြွလာသည့် သခင်ယေရှုဖြစ်ကြောင်း ကျွန်မကို ပို၍ပင် သေချာစေခဲ့သည်။ ဘုရားနှုတ်ကပတ်တော်များ၏ လမ်းပြမှု ကျွန်မ ရှိထားသည့်အတွက်၊ ယခင်က ကျွန်မ လုပ်ဆောင်ခဲ့ သကဲ့သို့ ရုပ်မြင်သံကြားကြည့်ရှုခြင်းဖြင့် ကျွန်မ အချိန် မကုန်တော့ပါ၊ ပြီးလျှင် ကျွန်မ ယောက်ျားက ကျွန်မကို- “မင်းရဲ့ ဘုရားသခင်ကို ယုံကြည်ခြင်း က မင်းကို စာဖတ်ဖြစ်စေတယ်၊ အဲဒါက ကိုရီးယား ရုပ်သံဇာတ်လမ်း တွဲတွေကို နေ့တိုင်းကြည့်တာထက် ပိုကောင်းတယ်။ မင်းဒါတွေလုပ် နေတာ ငါပျော်တယ်” ဟု ပြောလေသည်။ ကျွန်မ ယောက်ျားက ဝတ်ပြု အစည်းအဝေးများ မသွားခဲ့သော်လည်း၊ သူ၏ မိခင်က ယုံကြည်သူ တစ်ဦး ဖြစ်သည့်အတွက် ဘုရားသခင် တစ်ပါးရှိသည်ကို သူ အမြဲယုံကြည်ခဲ့သည်- ကျွန်မ၏ ဘုရားသခင်အပေါ် ယုံကြည်ခြင်းကို လည်း သူက အားပေးခဲ့သည်။ သာမန်အားဖြင့်၊ ဘုရားသခင်၏ နှုတ်ကပတ်တော်မှ ဉာဏ်အလင်းပေးမှု တစ်မျိုး ကျွန်မ ရရှိသည့် အချိန်တိုင်း ကျွန်မယောက်ျားနှင့် ဝေမျှခဲ့ပြီး ယုံကြည်ခြင်းရှိခြင်းကို သူကလည်း ထောက်ခံခဲ့သည်။ နောက်ပိုင်းတွင်၊ သူ၏ မိခင် ယုံကြည် သည်က သခင်ယေရှု ဖြစ်လင့်ကစား၊ အဘယ်ကြောင့် ကျွန်မက “အနန္တတန်ခိုးရှင် ဘုရားသခင်” ကို အမြဲထုတ်ဖော်ပြောဆိုနေရသည်ကို သူ သိချင်လာခဲ့သည်၊ ထို့ကြောင့် အနန္တတန်ခိုးရှင် ဘုရားသခင် အသင်းတော်အကြောင်း သိရဖို့ သူအွန်လိုင်းတက်လေသည်။ သို့သော် မမျှော်လင့်ဘဲ၊ သူ မြင်ခဲ့သည့်အရာမှာ အင်တာနက်က အနန္တတန်ခိုးရှင် ဘုရားသခင်ကို ဆန့်ကျင်သည့် ကောလာဟလများ၊ မမှန်သော သက်သေခံချက်များနှင့် ပြစ်မှားစော်ကားမှုများဖြင့် အောတိုက်နေသည် ဟူ၍ ဖြစ်သည်။ ဤအရာအားဖြင့် သူ အလွန်အမင်း အဆိပ်သင့်ခံခဲ့ရပြီး အနန္တတန်ခိုးရှင် ဘုရားသခင်၌ ကျွန်မ၏ ယုံကြည်ခြင်းကို စတင် ဆန့်ကျင်ခဲ့သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်ကို ကျွန်မ ဖတ်ရှုခဲ့ပြီးဖြစ်သလို ညီအစ်ကို မောင်နှမများ၏ မိတ်သဟာယ များနှင့် သက်သေခံချက်များကို ကြားသိခဲ့ပြီး ဖြစ်သည့်အတွက်၊ အနန္တတန်ခိုးရှင် ဘုရားသခင်က စစ်မှန်သည့် တစ်ပါးတည်းသော ဘုရားသခင်ဖြစ် သည်ကို ကျွန်မ၏ စိတ်နှလုံးထဲတွင် သေချာနှင့်ခဲ့သလို၊ အွန်လိုင်းက ထိုအကြောင်းအရာများမှာ လူတို့ကို လှည့်ဖြားဖို့ဖြစ်သော ကောလာဟလ များ နှင့် အလိမ်အညာများသာ ဖြစ်သည်ကို သိခဲ့သည်။ သို့သော်၊ ကျွန်မယောက်ျားက ကောလာဟလများ၏ အလှည့်စားခံ ခဲ့ရပြီး အခြေအနေ၏ လက်တွေ့အရှိတရားကို နားမလည်နိုင်ခဲ့ပါ၊ သူ့ကို ကျွန်မ ဖျောင်းဖျပြီး၊ ဘုရားသခင်၏ နောက်ဆုံးသောကာလ အမှုတော်နှင့်ပတ်သက်၍ သက်သေခံချက်ကို ပေးဖို့ မည်မျှကြိုးစားပါစေ၊ သူ နားမထောင်ခဲ့ပါ။

အချိန်ကာလတစ်ခုကြာပြီးနောက်၊ မိတ်သဟာယနှင့် သက်သေခံချက် များကို ကျွန်မယောက်ျားနှင့် ထပ်တလဲလဲ ဝေမျှခဲ့သူ၊ အစ်မ ရင်ဟေး၏ အကူအညီဖြင့်၊ ဘုရားသခင်၏ နောက်ဆုံးသောကာလ အမှုတော်ကို လေ့လာဖို့ သူ အင်တင်တင်ဖြင့် နောက်ဆုံးတွင် သဘောတူ ခဲ့သည်။ သို့သော် ကျွန်မယောက်ျားမှာ သူ့မိခင်၏ လွှမ်းမိုးမှုကိုခံခဲ့ရပြီး၊ သမ္မာ ကျမ်းစာနှင့်ပတ်သက်၍ အတော်အတန် ရှေးရိုးစွဲအမြင် ရှိလေသည်၊ ထို့ကြောင့် သူ၏ ဤပြဿနာကို ဖြေရှင်းဖို့ရန်အလို့ငှာ၊ သမ္မာကျမ်းစာနှင့် ပတ်သက်သော နက်နဲရာများ ထုတ်ဖော်ခြင်း ဆိုသည့် ဧဝံဂေလိရုပ်ရှင်ကို ကျွန်မယောက်ျားနှင့်အတူ ကြည့်ဖို့ ညီအစ်မအချို့ကို အကြံပြုခဲ့ကြသည်။ သို့သော်၊ ကျွန်မက သူ့ကို ပေးမကြည့်ခဲ့ပါ။ ယင်းအစား၊ ကျွန်မ ကိုယ်ပိုင်ဉာဏ်ဖြင့် တရုတ်ကွန်မြူနစ်ပါတီ အစိုးရနှင့် ဘာသာရေး လောက၏ အန္တိခရစ် တို့က ဘုရားသခင်၏ အမှုတော်ကို ဆန့်ကျင်ကြ ပုံကို ဖော်ထုတ်သည့် ကျော့ကွင်းကို ထိုးဖောက်ကျော်လွန်ခြင်း ဆိုသည့် ရုပ်ရှင်ကို သူ့ကို ပေးကြည့်ခဲ့သည်။ ရုပ်ရှင်၏ တစ်စိတ်တစ်ပိုင်းကိုသာ ကြည့်ပြီးနောက်၊ သူက “တရုတ်ကွန်မြူနစ်ပါတီက ဘုရားမဲ့ အစိုးရ ဖြစ်ပြီး တရုတ် နိုင်ငံက ဘာသာရေး ယုံကြည်သူတွေကို အမြဲ ညှဉ်းပန်း နှိပ်စက်နေတဲ့ ဘုရားမဲ့နိုင်ငံတစ်နိုင်ငံပဲ။ အနန္တတန်ခိုးရှင် ဘုရားသခင် အသင်းတော်က တရုတ်ကွန်ုမြူနစ်ပါတီရဲ့ နှိမ်နင်းတာကို ခံနေရတာ၊ ပြီးတော့ ငါတို့က ခြေထောက်ကို လုံးဝအလဲထိုးလို့မရတဲ့ လက်တစ်ခု သာသာပဲလေ။ ငါတို့ တရုတ်နိုင်ငံ ပြန်သွားပြီး အဖမ်းခံရရင် ဘာဖြစ်မ လဲ။ ဒါ့အပြင်၊ အွန်လိုင်းပေါ်မှာ အကြောင်းအရာမျိုးစုံ ကိုပြောထားတာ၊ ပြီးတော့ ဘယ်ဟာက အမှန်ဖြစ်ပြီး ဘယ်ဟာက အမှားဖြစ်တယ်ဆိုတာ ငါ မပြောနိုင်ဘူး။ ဒါကို မင်း မယုံကြည် သင့်ဘူးလို့ ငါ ထင်နေတုန်း ပဲ” ဟု ပြောလေသည်။ ရုပ်ရှင်ကို အပြီး ကြည့်ပြီးနောက်၊ ဆုံးဖြတ်ချက် ချရန် ကျွန်မ၏ ယောက်ျားကို ကျွန်မ တိုက်တွန်းခဲ့သော်လည်း သူ မလုပ်ခဲ့ပါ။ ကျွန်မ၏ ယုံကြည်ခြင်းကို မရမကထိန်းသိမ်းနေသည်ကို မြင်သည့်အခါ၊ တစ်ကြိမ်တွင် သူက ဒေါသတကြီးဖြင့် ကျွန်မဆီသို့ ပြေး လာကာ၊ “မင်း မရမက ယုံကြည်မယ် ဆိုလည်း ယုံလိုက်၊ အဖမ်းခံချင် တယ်ဆိုလည်း ခံလိုက်ကွာ။ ဒါပေမဲ့ မင်း တကယ်အဖမ်းခံရရင်၊ ငါက မင်းရဲ့ယောက်ျားလို့ မပြောနဲ့။ ခုချိန်မှာပဲ ငါ ဖိအားတွေအများကြီး အောက်မှာ ရှိနေတာ မင်း မသိဘူး လား။ ငါ မယုံကြည်ပြန်ရင်လည်း၊ ဒါက စစ်မှန်တဲ့ ဘုရားဖြစ်မှာ စိုးတယ်၊ ဒါပေမဲ့ ငါ ယုံကြည်ပြန် ရင်လည်း၊ အွန်လိုင်းပေါ်မှာ အဲဒီအကြောင်းအရာတွေကရှိသေးတဲ့အပြင်၊ ငါ အဖမ်းခံရမဲ့ အန္တရာယ်လည်း ရှိတယ်။ ဒီတော့ ဘယ်သူ့ကို ငါ တကယ် နားထောင်သင့်လဲ” ဟု ပြောခဲ့သည်။ ထိုအွန်လိုင်း ကောလာဟလများ၏ ဘောင်ခတ်ခံရခြင်းမှ ကျွန်မ ယောက်ျား ဒုက္ခခံ နေရခြင်းကို မြင်သည့်အခါ၊ တရုတ်ကွန်မြူနစ်ပါတီ လုပ်ကြံဖန်တီး ခဲ့သည့် ကောလာဟလ များနှင့် မမှန်သော သက်သေများက အမှန် တကယ် မည်မျှ အန္တရာယ်ရှိသည်ကို ကျွန်မ နားလည်ခဲ့သည်။ ၎င်းတို့က စစ်မှန်သော လမ်းခရီးကို လူတို့ လက်ခံခြင်းအား တားဆီးသည်သာမက၊ မိသားစု ဆက်ဆံရေးများ ကိုလည်း ဖျက်ဆီးလေသည်။ သိသိ သာသာပင်၊ ကောလာဟလများကို လုပ်ကြံဖန်တီးပြီး မမှန်သော သက်သေကို ပေးသည့် ဤလူများသည် စာတန် နတ်ဆိုး၏ သားသမီး တစ်အုပ် သက်သက် ဖြစ်ကြလေသည်။

တစ်နေ့တွင်၊ ကျွန်မ ယောက်ျား အလုပ်မှ အိမ်ပြန်လာပြီး ကျွန်မ ဝတ်ပြုအစည်းအဝေးတစ်ခုတွင် ရှိသည်ကို မြင်ခဲ့သည်။ သူက ချက်ချင်း မျက်နှာပျက်သွားပြီးနောက်၊ တံခါးကို ဆောင့်ဖွင့်ကာ ထွက်သွား လေသည်။ ညစာစားချိန် ရောက်လာပြီး ကုန်ဆုံးသွားသည်၊ သို့သော် သူ ပြန်လာသည်ကို ကျွန်မ မမြင်သေးပါ- ကျွန်မ စတင် စိတ်မပူပဲ မနေနိုင်ခဲ့ပါ။ နောက်ဆုံးတွင် ညရှစ်နာရီ၌ သူ ပြန်လာခဲ့သော်လည်း၊ သူ ဒေါသထွက်နေတုန်းပင် ဖြစ်သည်။ သူ့အတွက် အစားအစာ ပြင်ပေးဖို့ ကျွန်မ စီစဉ်ထားခဲ့ပြီးဖြစ်သော်လည်း၊ သူက ကျွန်မကို အေးတိ အေးစက်ဖြင့်၊ “ဒုက္ခမခံပါနဲ့။ မင်း ငါ့ကို နားမထောင်ဘဲ မင်းရဲ့ ယုံကြည် ခြင်းကို ဆက်ထိန်းထားမှတော့၊ ခုချိန်ကစပြီး ငါ့ ကိစ္စတွေနဲ့ ကင်းကင်း ရှင်းရှင်းနေ။ ခုကစပြီး ငါတို့ရဲ့ စားဝတ်နေရေး စရိတ်တွေအတွက် ငါပဲ တာဝန်ယူမယ်၊ ပြီးတော့ ဒီအိမ် အပြင်မှာ ငါ ဘာပဲလုပ်လုပ် မင်းနဲ့ မဆိုင်ဘူး။ ဒီမိသားစုကို စိတ်ပျက် စေမဲ့ အရာတစ်ခုခု ငါ လုပ်ရင် တောင်၊ အဲဒါ မင်း အလုပ်မဟုတ် သေးဘူး” ဟု ဆိုလေသည်။ ဤအရာ ကို ကျွန်မ၏ ယောက်ျားထံမှ ကြားရသည့်အခါ၊ ယင်းကို ပိုတွေးလေလေ ကျွန်မ ပို၍ စိတ်ညစ် လေလေ ဖြစ်လာခဲ့သည်။ ထိုညတွင် ကျွန်မ အိပ်ရာထဲတွင် လူးလိမ့်နေပြီး၊ ဘုရားသခင်ကို ကျွန်မ စိတ်နှလုံးထဲ စဉ်ဆက်မပြတ် ဆုတောင်းရင်း အိပ်မပျော်ခဲ့ပါ- “အို ဘုရားသခင်။ ကျွန်မ ယောက်ျားက ကောလာဟလတွေရဲ့ လှည့်ဖြားတာ ခံခဲ့ရပြီး ကိုယ်တော့်ထဲ ကျွန်မရဲ့ ယုံကြည်ခြင်းကို နှိပ်ကွပ်ဖို့ ကြိုးစားနေသလို၊ အင်မတန် အကြင်နာမဲ့တဲ့အရာတွေကို သူ ပြောနေပါ တယ်။ ကျွန်မ ဘာလုပ်သင့်ပါသလဲ။ ကျေးဇူးပြုပြီး ကျွန်မကို လမ်းပြတော်မူပါ။ ကိုယ်တော့်ဆီ ကနေ ကျွန်မ မခွဲခွာချင်ပါဘူး။” နောက်တစ်နေ့ နံနက် တွင်၊ ဝတ်ပြု အစည်းအဝေးတစ်ခု၌ ကျွန်မတို့ မိတ်သဟာယပြု ခဲ့ကြသည့် ဘုရားသခင်၏ နှုတ်ကပတ်တော် အချို့ကို ကျွန်မ ရုတ်တရက် အမှတ်ရ မိခဲ့သည်။ “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အဆင့်တိုင်း၏ နောက်ကွယ်မှာ ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။...ဘုရားသခင်နှင့် စာတန်တို့သည် ဝိညာဉ်ရေးရာ နယ်ပယ်ထဲ တိုက်ပွဲ ဆင်နွှဲနေစဉ်မှာ သင်က ဘုရားသခင်ကို မည်ကဲ့သို့ စိတ်ကျေနပ်မှု ပေးသင့်သနည်း။ သူ့အတွက် သင်၏ သက်သေခံခြင်းမှာ မည်ကဲ့သို့ ခိုင်မာစွာ ရပ်တည်သင့်သနည်း။ သင့်ထံ ဖြစ်ပျက်သည့် အရာတိုင်းက ကြီးမားသော စမ်းသပ်မှုဖြစ်ပြီး သက်သေခံဖို့အတွက် ဘုရားသခင်က သင့်ကို လိုအပ်တဲ့အချိန် ဖြစ်သည်ဆိုသည်ကို သင်သိသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဘုရားနှုတ်ကပတ်တော်၏ ဉာဏ်အလင်းပေး ခြင်းမှတဆင့် ကျွန်မ အတော်အတန် နိုးထခဲ့သည်။ ဤအချိန်အတော အတွင်းတွင် ကျွန်မယောက်ျားအပေါ် ကျွန်မ အမြဲစောင့်ကြည့် နေခဲ့ပြီး ယနေ့ လောကထဲတွင် အယောင်ဆောင်များနှင့် လိမ်လည်မှု များစွာ ရှိနေကာ၊ နေရာတိုင်းက အလိမ်အညာများနှင့် လှည့်ဖြားမှု၊ အထူးသဖြင့် တရုတ်ကွန်မြူနစ်ပါတီ မီဒီယာထံမှ လာသော အလိမ်အညာများနှင့် မမှန်ကန်သော မှတ်ချက်များဖြင့်သာ ပြည့်နေသကဲ့သို့ ကျွန်မ ခံစားနေ ရသည်။ ယင်းကို ဦးနှောက် အနည်းငယ်ရှိသည့် မည်သူမဆိုက တစ်ခဏ တွေးကြည့်ပြီးနောက် အနန္တတန်ခိုးရှင် ဘုရားသခင်ကို တိုက်ခိုက်နေသည့်၊ ဝေဖန်အကဲဖြတ်ပြီး ရှုတ်ချနေသည့် အွန်လိုင်းက ဤစကားများမှာ အလိမ်အညာများနှင့် အဓိပ္ပါယ်မဲ့သည့်အရာဖြစ်ကာ၊ ယင်းတို့ဖြင့် သူတို့ အလှည့်ဖြား မခံသင့်သလို စိတ်အရှုပ်ထွေးမခံ သင့်သည်ကို နားလည်နိုင်ပေသည်။ သို့သော် ကံအကြောင်းမလှစွာပင်၊ ကျွန်မ ယောက်ျားက အွန်လိုင်းပေါ် သူ ကြားခဲ့သည့် ကောလာဟလများကို ယုံကြည်ခဲ့ပြီး၊ သူ မယုံကြည်သင့်ဟု ကျွန်မ တကယ်ကို ခံစားခဲ့ရသည်။ ထိုအချိန်တွင် ဖြစ်ရသည့် အကြောင်းအရင်း အတွက် ကျွန်မ၏ အနီးအနားကို မကြည့်နိုင် တော့ပါ။ ယင်းမှာ ဘုရားသခင်က ကျွန်မကို စမ်းသပ်နေခြင်း၊ သူ့အပေါ် ကျွန်မ၏ ယုံကြည်ခြင်းက မှန်ကန်ခြင်း ရှိ၊မရှိကို စစ်ဆေးဖို့ရန်၊ စာတန်အားဖြင့် တိုက်ခိုက်ခံနေရစဉ်တွင် မှန်သောလမ်းခရီးကို ကျွန်မ ခိုင်ခိုင်မာမာ စွဲကိုင်နိုင်ခြင်း ရှိ၊မရှိဆိုသည်နှင့် ဤစမ်းသပ်မှု အလယ်တွင် ရှိစဉ် ဘုရားသခင်ကို ကျွန်မ သက်သေခံနိုင်ခြင်း ရှိ၊ မရှိဆိုသည်ကို မြင်ရဖို့ရန် စစ်ဆေးဖို့ ဤအရာကို အသုံး ပြုနေခြင်း ဖြစ်လေသည်။ ဘုရားသခင်၏ အလိုတော်ကို ကျွန်မ နားလည်သည်နှင့်အမျှ၊ ကျွန်မ၏ စိတ်နှလုံးနှင့် စိတ်ကို ဖုံးလွှမ်းထားသည့် ဇဝေဇဝါဖြစ်ခြင်းက လွင့်ပြယ်သွားခဲ့ပြီး ကျွန်မ၏ စိတ်နှလုံးက အတော်လေး အားတက်လာခဲ့သည်။

နောက်တစ်နေ့ အစာပြေနံနက်စာကို ကျွန်မ စားနေစဉ်တွင်၊ ကျွန်မ၏ယောက်ျားက သုန်မှုန်နေတုန်းဖြစ်ပြီး ကျွန်မကို စကားမပြော ပါ၊ သို့သော် ကျွန်မက ဘုရားနှုတ်ကပတ်တော်များ၏ လမ်းပြမှု ရှိသည့် အတွက်၊ မနေ့ကလောက် ကျွန်မ မစိုးရိမ်မိသကဲ့သို့ကြောက်လည်း မကြောက်လန့်မိပါ။ ကျွန်မက သူ့ကို တည်ငြိမ်စွာဖြင့်၊ “ဘုရားသခင်ကို ကျွန်မ ယုံကြည်တာဖြစ်ပြီး ဒီမိသားစု စိတ်ပျက်စေတဲ့ အရာတစ်ခု တစ်လေကိုမှ ကျွန်မ ဘယ်တုန်းကမှ မလုပ်ခဲ့ဖူးဘူး။ ရှင် အဲဒီလို လုပ်ချင်တယ်ဆိုရင်လည်း၊ အဲဒါဟာ ရှင်ကသာ အကျင့်ပျက်ချင် နေလို့ ဖြစ်ပြီး၊ ဘုရားသခင်အပေါ် ကျွန်မရဲ့ ယုံကြည်ခြင်းကြောင့် မဟုတ်ဘူး” ဟု ပြောလိုက်သည်။ ဤအရာ ကျွန်မ ပြောသည်ကို ကြားသည့်အခါ၊ ကျွန်မ ယောက်ျားက ပိုညင်သာသည့် လေသံဖြင့်၊ “အဲဒီစကားတွေက မင်း ငါ့စကားကို နားမထောင်လို့၊ ပြီးတော့ မင်းရဲ့ ယုံကြည်ခြင်းကို မရမက ထိန်းသိမ်းနေတာကြောင့်ပဲ ငါပြောခဲ့ရတာ မဟုတ်ဘူးလား” ဟု ပြောလေသည်။ ထို့နောက်တွင် အခြားမည်သည့်အရာကိုမျှ သူ မပြော တော့သလို မုန်တိုင်းက ရပ်စဲသွားလေသည်။ ဘုရားသခင်၏ ကျေးဇူးတော်ကို ချီးမွမ်း ပါသည်။ စာတန်၏ စုံစမ်းနှောင့်ယှက်ခြင်း များအပေါ် အောင်နိုင်ဖို့ ကျွန်မကို ခွန်အားပေးခဲ့သည်မှာ ဘုရားသခင်၏ နှုတ်ကပတ်တော်များ ဖြစ်သည်။

သို့သော် ကောင်းမွန်သည့်အရာတစ်ခုက အမြဲမတည်တံ့ပါ။ တစ်လကြာ ပြီးနောက်၊ ကျွန်မ၏ ယောက်ျားက တစ်ဖန် အွန်လိုင်းတက် ပြန်ပြီး ထိုကောလာဟလများကို ဖတ်ရှုနေလေသည်။ တစ်နေ့တွင် အလုပ်မှ သူ အိမ်ပြန်လာသည့်အချိန်တွင်၊ ကျွန်မ ကွန်ပြူတာရှေ့ ထိုင်နေသည်ကို သူ တွေ့ခဲ့ပြီး၊ ကျွန်မကို စတင် အော်ပြောလေသည်- “မင်းတော့ ရူးသွားပြီ ထင်တယ်။ ငါ အဲဒါကို အချိန်ယူစဉ်းစားပြီးပြီ။ မင်းရဲ့ ယုံကြည်မှုကို တစ်ခါတည်း စွန့်လွှတ်ရင် စွန့်လွှတ်၊ မဟုတ်ရင် ငါတို့ ကွာရှင်းဖို့ လိုတယ်။ ငါတို့ ကလေး နှစ်ယောက် ကိစ္စကိုလည်း ငါ စဉ်းစားထားပြီးပြီ။ သူတို့ နှစ်ယောက်လုံး ကို မင်း ခေါ်နိုင်တယ်၊ ဒါပေမဲ့ ဂျပန်မှာ မင်း မနေနိုင်ဘူးလို့ ထင်တာပဲ၊ ဒါကြောင့် ငါတို့ရဲ့ ကလေးတွေကို ရှန်ဟိုင်းကို ပြန်ခေါ်သွားလိုက်။ ရှန်ဟိုင်းက ငါတို့ရဲ့ တိုက်ခန်းကို မင်းကို ငါ ပေးမယ်၊ ပြီးတော့ လတိုင်း ကလေး ထောက်ပံ့ကြေးအနေနဲ့ ရမ် ၁၀၀၀၀၀ ပေးမယ်။ ကလေးတွေကို မင်း မလိုချင်ဘူးဆိုရင်လည်း၊ နင်ရွေးချယ်တဲ့ဟာက ဘာပဲဖြစ်ဖြစ် အဆင်ပြေတာပါပဲ။ ကွာရှင်းမှု လုပ်ထုံးလုပ်နည်းတွေကို ငါ လေ့လာ ပြီးပြီ။ ငါတို့ လုပ်ဖို့လိုသမျှက ရပ်ကွက်ရုံးကို သွားပြီး၊ ကွာရှင်း စာချုပ်တစ်ခုမှာ နှစ်ယောက်လုံး လက်မှတ်ထိုးဖို့ပဲ၊ ဒီတော့ မင်း ဘာကို ရွေးလဲဆိုတာသာ ငါ့ကို ပြော။” ထိုအရာအားလုံး သူ ပြောသည်ကို ကျွန်မ ကြားပြီးနောက်၊ ကျွန်မ၏ ရင်တစ်ဒိန်းဒိန်းခုန်သွားခဲ့ပြီး၊ ကျွန်မ၏ ခေါင်းက တစ်ဝီဝီမြည်နေသည်။ မည်သည့်အရာကိုမျှ မပြောနိုင်ဘဲ ထိုနေရာတွင်သာ ကျွန်မ ထိုင်နေမိခဲ့ပြီး၊ ဘုရားသခင်ထံ ဆုတောင်းဖို့ကိုပင် မေ့လျော့ခဲ့သည်။ ကျွန်မတို့ ကွာရှင်းကြလျှင်၊ ကလေးများ မည်သို့ဖြစ်မည်နည်းဟုသာ ကျွန်မ တွေးနိုင်သည်။ သူတို့ ကျွန်မနှင့်အတူ လိုက်နိုင်သော်လည်း၊ ကျွန်မမှာ ငွေရလမ်း မရှိပါ။ သူတို့ ကျွန်မနှင့်အတူ မလိုက်လျှင်၊ မိခင်မရှိပါက အင်မတန် သနားစရာ ဖြစ်ကြလိမ့်မည်။ ထို့နောက် ကျွန်မ၏ မိဘများ၊ မိတ်ဆွေများနှင့် အခြားဆွေမျိုးများ ရှိသေးသည်၊ သူတို့ ကျွန်မကို မည်သို့ ထင်ကြလိမ့်မည်နည်း။ နိုင်ငံခြားတွင် ရောက်ခြင်းက အစတုန်းက သိပ်ကောင်းသည့်အရာ ဖြစ်သော်လည်း၊ ကျွန်မတို့ ကွာရှင်းကြလျှင် အခြားသူများရှေ့ ကျွန်မ၏ မိဘများက မည်သို့ ခေါင်းဖော်နိုင် ကြမည်နည်း...။ ထို့ကြောင့်၊ ကျွန်မယောက်ျားကို ကျွန်မ အဖြေမပေး ခဲ့ပါ။ ထိုအကြောင်းကို ကျွန်မ စဉ်းစားရမည်ဟု သူ့ကို ပြောရုံသာ ပြောခဲ့သည်။ ကျွန်မ၏ အခန်းသို့ သွားပြီး ခါးခါးသီးသီး စတင်ငိုကြွေး မိခဲ့သည်။ ကွာရှင်းပြီးနောက် ကျွန်မ၏ ဘဝကို ကျွန်မ ပိုတွေးမိလေ နာကျင်မှုကို ပိုခံစား ရလေဖြစ်သည်။ ထိုညက ကျွန်မ လုံးဝ မအိပ်ခဲ့ဘဲ၊ ကျွန်မ၏ ခေါင်းအုပ်စွပ်က မျက်ရည်များဖြင့် ရွှဲရွှဲစိုသွားခဲ့သည်။ နောက်တစ်နေ့တွင်၊ စကား တစ်ခွန်းမျှမပြောဘဲ ကျွန်မယောက်ျားက အလုပ်အတွက် ထွက်သွားခဲ့ပြီး၊ ထို့နောက်တွင်မှ ကျွန်မ ခန္ဓာ၏ အားနည်းမှုအပေါ် အနိုင်ယူနိုင်ဖို့ရန်အလို့ငှာ ကျွန်မကို ပိုမိုခွန်အားပေးဖို့ သူ့ကို တောင်းလျှောက်ရင်း ကျွန်မ ဘုရားသခင်၏ ရှေ့မှောက် သို့လာနိုင်ခဲ့သည်။ ဆင်းရဲဒုက္ခခံစားရခြင်း၌ နွံနစ်ပြီး မည်သည့်အရာ လုပ်ဆောင်ရမှန်း မသိဖြစ်လျက် အသက်ရှင်နေခဲ့သည်နှင့်အမျှ၊ ဖြစ်ပျက်ခဲ့ သည့်အရာအကြောင်းကို ညီအစ်ကို မောင်နှမအချို့အား ကျွန်မ ပြောပြခဲ့သည်။ သူတို့အားလုံးက ကျွန်မ ကြုံနေရသည်မှာ စာတန်၏ စုံစမ်းနှောင့်ယှက်ခြင်းများထဲမှ တစ်ခုဖြစ်ကြောင်း ပြောဆို ရင်း ကျွန်မကို အားပေးကာ နှစ်သိမ့်ကြပြီး၊ ဘုရားသခင်အပေါ် မှီခိုရန် နည်းလမ်းကို သင်ယူဖို့ ကူညီပေးခဲ့သည်။ ကျွန်မ၏ ယုံကြည်ခြင်းကို ဆုံးရှုံး၍ မဖြစ်သလို၊ ဘုရားသခင်ကို ကျွန်မ နားလည်မှုလွဲ၍လည်း မဖြစ်သည်ကို သူတို့ ပြောခဲ့ကြသည်။ အခြား ညီအစ်ကို မောင်နှမများ၏ အတွေ့အကြုံများနှင့် သက်သေခံချက် တို့ကိုလည်း သူတို့က ကျွန်မနှင့် အတူ ဝေမျှခဲ့ပြီး၊ ဘုရားသခင်က လူသားမျိုးနွယ်ကို ကယ်တင်သည့် တစ်ပါးတည်းသောအရှင် မည်သို့ဖြစ်ကြောင်း၊ စာတန်တစ်ဦးတည်း ကသာ ကျွန်မတို့ကို နှိပ်စက်ကြောင်း၊ ဆင်းရဲဒုက္ခခံစေပြီး အခြားလူများ နှင့် ကျွန်မတို့၏ ဆက်ဆံရေးများ ဖျက်ဆီးသည့် အကြောင်းတို့ကို မိတ်သဟာယပြုခဲ့ ကြသည်။ အနန္တတန်ခိုးရှင် ဘုရားသခင်၏ နှုတ်ကပတ်တော်မှ စာတစ်ပိုဒ်ကိုလည်း ကျွန်မအဖို့ သူတို့ ဖတ်ခဲ့ကြသည်- “လူတို့သည် ကယ်တင်ခြင်းကို မခံရသေးချိန်တွင်၊ ၎င်းတို့၏ အသက်တာများသည် စာတန်၏ ဝင်ရောက် နှောင့်ယှက်ခြင်းနှင့် ထိန်းချုပ်ခြင်းကိုပင် မကြာခဏ ခံရလေသည်။ တစ်နည်းအားဖြင့်၊ ကယ်တင်ခြင်း မခံရသေးသော လူများသည် စာတန်အဖို့ အကျဉ်းသားများ ဖြစ်ကြသည်၊ ၎င်းတို့သည် လွတ်လပ်မှု မရှိပေ၊ ၎င်းတို့သည် စာတန်၏ စွန့်လွှတ်ခြင်းကို မခံရကြသေးပေ၊ ၎င်းတို့သည် ဘုရားသခင်အား ကိုးကွယ်ရန် အရည်အချင်း မပြည့်မီကြပေ သို့မဟုတ် အခွင့်မရှိကြပေ၊ ပြီးလျှင် ၎င်းတို့သည် စာတန်၏ နီးကပ်စွာ လိုက်ခြင်းကို ခံရပြီး ပြင်းထန်စွာ တိုက်ခိုက်ခြင်းကို ခံရသည်။ ထိုသို့သော လူများသည် ပြောစရာ ပျော်ရွှင်မှု မရှိကြချေ၊ ၎င်းတို့သည် ပုံမှန် တည်ရှိခြင်းအဖို့ ပြောစရာ လုပ်ပိုင်ခွင့်မရှိကြသည့်အပြင်၊ ၎င်းတို့သည် ပြောစရာ ဂုဏ်သိက္ခာ မရှိကြပေ။ သင်သည် ဘုရားသခင်၌ သင်၏ ယုံကြည်ခြင်း၊ နာခံခြင်းနှင့် ဘုရားသခင်ကို ကြောက်ရွံ့ခြင်းအား စာတန်နှင့် သေရေး ရှင်ရေး တိုက်ပွဲကို တိုက်ရန် လက်နက်များအဖြစ် အသုံးပြုရင်း၊ ၎င်းသည် သင့်အပေါ် တိုက်ခိုက်မှုများနှင့် စွပ်စွဲချက်များကို လုံးလုံးလျားလျား စွန့်ပစ်ဖို့အလို့ငှာ၊ ထရပ်ကာ စာတန်နှင့် တိုက်မှသာ ထိုသို့ဖြင့် သင်သည် စာတန်ကို လုံးလုံးလျားလျား ရှုံးနိမ့်စေပြီး ၎င်းသည် သင့်ကို မြင်သည့်အချိန်တိုင်း လှည့်၍ ပြေးစေကာ သူရဲဘောကြောင်လာစေပေသည်- ထိုအခါမှသာ သင်သည် ကယ်တင်ခံရလိမ့်မည် ဖြစ်ပြီး လွတ်မြောက်လာလိမ့်မည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ဘုရားသခင်၌ ကျွန်မ၏ ယုံကြည်ခြင်းကို လက်တွေ့မလုပ်ဆောင်သည့် အချိန်တိုင်း၊ စာတန်၏ အုပ်စိုးမှုအောက်တွင် ကျွန်မ လုံးဝ အသက်ရှင်နေခြင်းဖြစ်ကြောင်း၊ ကျွန်မက စာတန်၏ ကျေးကျွန်နှင့် ကစားစရာတစ်ခုဖြစ်ကြောင်းကို ဘုရားသခင်၏ နှုတ်ကပတ်တော်များက ကျွန်မကို နားလည်စေခဲ့သည်။ ကျွန်မ၏ ယုံကြည်ခြင်းကို ရရှိပြီးနောက်တွင်၊ စာတန်၏ စခန်းမှ ကျွန်မ ထွက်လာခဲ့ပြီး ဘုရားသခင်၏ မျက်မှောက်တော်ရှေ့ ပြန်လာခဲ့သည်။ စာတန်ကို ကျွန်မ စွန့်ပစ်ခဲ့သောကြောင့်၊ သူက အရှုံးပေးဖို့ မလိုလားခဲ့ပါ၊ ထို့ကြောင့် စာတန်က ကျွန်မ၏ အားနည်းသည့်အချက်များကို တိုက်ခိုက်ဖို့ ကျွန်မ၏ ယောက်ျားကို အသုံးပြုခဲ့လေသည်။ ဘုရားသခင် ကို ကျွန်မ သစ္စာဖောက်ပြီး သူ၏ အုပ်စိုးမှုဆီ ပြန်သွားစေဖို့ရန် သူက ကျွန်မကို အတင်းခိုင်းဖို့ ကွာရှင်းခြင်းကို အသုံးပြုခဲ့သည်။ ဤသည်မှာ အမှန်တကယ်ကို စာတန်၏ လိမ်လည်လှည့်စားမှု ဖြစ်လေသည်။ ကွာရှင်းပြီးနောက် ကလေးများနှင့် မည်သို့လုပ်ရမည့်အကြောင်း၊ ကျွန်မ၏ ဇာတိမြို့မှ လူများက ကျွန်မကို မည်သို့ မြင်ကြမည်၊ ပြီးလျှင် ကျွန်မ၏ မိဘများက သူတို့၏ အိမ်နီးချင်းများရှေ့တွင် မည်သို့ ခေါင်းဖော်နိုင်ကြမည်တို့ကို ကျွန်မ စိုးရိမ်ခဲ့သည်။ ဤအတွေးများ အားလုံး စာတန်၏ နှောင့်ယှက်မှုများမှ လာကြပြီး၊ ဤအတွေးများ၏ ထိန်းချုပ်မှုကို ကျွန်မ ခံရလျှင်၊ ကျွန်မသည် စာတန်၏ ထိန်းချုပ်မှုကို ခံရလိမ့်မည်ဖြစ်ပြီး၊ နောက်ဆုံးတွင် ဘုရားသခင်ထံမှ မိမိကိုယ်ကိုယ် ဝေးကွာစေလိမ့်မည် သို့မဟုတ် သူ့ကို ငြင်းပင်ငြင်းပယ်မိလိမ့်မည်ဖြစ်ပြီး၊ စာတန်၏ စခန်းဆီ နောက်တစ်ဖန် ပြန်သွားရလိမ့်မည် ဖြစ်သည်။ ဖန်ဆင်းရှင်ကို ကျွန်မ၏ ယုံကြည်ခြင်းနှင့် ကိုးကွယ်ခြင်းတို့ သည် လုံးဝ အပြုသဘောဆောင်သော အရာများဖြစ်သည်၊ ယင်းသည် ကောင်းကင်ဘုံ၏ ပညတ်ချက်ဖြစ်ပြီး ကမ္ဘာမြေကြီး၏ အခြေခံ သဘောတရား ဖြစ်ကာ၊ ယင်းကို မည်သည့်လူကမျှ ဝင်ရောက် စွက်ဖက် ပိုင်ခွင့်မရှိပါ၊ သို့တိုင် စာတန်က ကျွန်မကို ထိန်းချုပ်ဖို့၊ ဘုရားသခင်ကို သစ္စာဖောက်ခြင်းအဖြစ်သို့ ကျွန်မကို တွန်းပို့ဖို့ အရာရာကြိုးစား လေသည်။ စာတန်သည် အမှန်တကယ် အလွန် စက်ဆုပ်ဖွယ်ရာဖြစ်ပြီး၊ အလွန် မုန်းတီးဖွယ်ဖြစ်သည်။ ထိုအခိုက်အတန့်တွင်၊ စာတန်၏ စုံစမ်းနှောင့်ယှက်ခြင်းများကို မိမိဘာသာ ရင်ဆိုင်ဖို့ ယုံကြည်ခြင်း မရှိခဲ့သည်ကို ကျွန်မ သိခဲ့ရသည်၊ သို့သော် ကျွန်မ၏ ရှေ့တွင်ရှိသည့် လမ်းကြောင်းကို လျှောက်လှမ်းဖို့ ဘုရားသခင်အပေါ် မှီခိုပြီး ဘုရားနှုတ်ကပတ်တော်၏ လမ်းပြမှုအပေါ် အားကိုးဖို့ ကျွန်မ လိုလား နေခဲ့ပြီး၊ ဘုရားသခင်၏ ဘက်တွင် ရပ်တည်ကာ၊ ဘုရားသခင်ကို သက်သေခံဖို့ ကျွန်မ စိတ်ပိုင်းဖြတ်ခဲ့သည်။ စာတန်ကို ကျွန်မ အလျှော့ပေးဖို့ အကြောင်း လုံးဝမရှိပါ။ ဤအရာ ကျွန်မထံ ဖြစ်ပေါ်သည့်အချိန်တွင်၊ ကျွန်မ၏ ဂနာမငြိမ်ဖြစ်သော စိတ်နှလုံးက နောက်ဆုံးတွင် သေချာသည့် ခြေကုပ်စရာ အနည်းငယ်ကို ရှာတွေ့ခဲ့ပြီး ကျွန်မ၏ ဆင်းရဲဒုက္ခက လျော့သွားခဲ့သည်။

နောက်ပိုင်းတွင်၊ ညီအစ်ကို မောင်နှမတစ်ချို့က ဘုရားသခင်၏ နှုတ်ကပတ်တော်ကို ကျွန်မနှင့်အတူ ထပ်မျှဝေခဲ့ကြသည်- “ဘုရားသခင်၏ ခွင့်ပြုချက်မပါဘဲ ရေတစ်စက်၊ သို့မဟုတ် ကုန်းမြေပေါ်က သဲတစ်ပွင့်ကို ထိရန်ပင် စာတန်အတွက် ခက်ခဲသည်။ ဘုရားသခင်၏ ခွင့်ပြုချက်မပါဘဲ ဘုရားသခင်ဖန်ဆင်းခဲ့သည့် လူသားမျိုးနွယ်ကိုမဆိုထားနှင့် စာတန်သည် ကုန်းမြေပေါ်က ပုရွက်ဆိတ်များကိုပင်လျှင် ရွှေ့ပိုင်ခွင့်မရှိပေ။ ဘုရားသခင်၏ အမြင်တွင် စာတန်သည် တောင်ပေါ်က နှင်းပန်းများ၊ လေထဲတွင် ပျံနေသည့်ငှက်များ၊ ပင်လယ်ထဲက ငါးများနှင့် ကမ္ဘာမြေကြီးပေါ်က ပိုးကောင်များထက် နိမ့်ကျသည်။ အရာအားလုံးထဲတွင် သူ၏တာဝန်သည် အရာအားလုံးကို အစေခံရန်၊ လူသားမျိုးနွယ်အတွက် အလုပ်လုပ်ရန်နှင့် ဘုရားသခင်၏အမှုနှင့် သူ၏စီမံခန့်ခွဲမှု အစီအစဉ်တို့ကို အစေခံရန်ဖြစ်သည်။ သူ၏သဘာဝက မည်မျှပင် မလိုမုန်းထားတတ်ပါစေ၊ သူ၏အနှစ်သာရက မည်မျှပင် ဆိုးယုတ်ပါစေ၊ သူလုပ်နိုင်သည့် တစ်ခုတည်းသောအရာက ဘုရားသခင်အတွက် အစေခံခြင်းနှင့် ဘုရားသခင်နှင့် ဆန့်ကျင်သည့်အချက်ကို ပံ့ပိုးခြင်းဟူသည့် သူ၏တာဝန်ကို သိတတ်စွာနှင့် လိုက်နာရန်ပင်ဖြစ်သည်။ ယင်းမှာ စာတန်၏ အနှစ်သာရနှင့် အဆင့်နေရာဖြစ်သည်။ သူ၏ အနှစ်သာရသည် အသက်နှင့် ဆက်စပ်မှုမရှိပေ။ တန်ခိုးနှင့် ဆက်စပ်မှုမရှိပေ။ သြဇာအာဏာနှင့် ဆက်စပ်မှုမရှိပေ။ သူသည် ဘုရားသခင်၏ လက်ထဲမှ ကစားစရာတစ်ခုမျှသာဖြစ်သည်။ ဘုရားသခင်ကို အစေခံသည့် စက်တစ်လုံးသာ ဖြစ်၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) ဘုရားသခင်၏ သြဇာအာဏာက အထွတ်အထိပ်ဖြစ်ကြောင်း၊ ဘုရားသခင်က ကောင်းကင်၊ မြေကြီး နှင့် အရာခပ်သိမ်းတို့ကို ထိန်းချုပ်ကြောင်းနှင့် ကျွန်မတို့ ပိုင်ဆိုင်သမျှ တိုင်းက သူ၏ လက်တော်ထဲတွင် ရှိကြောင်းကို ဘုရားသခင်၏ နှုတ်ကပတ်တော်မှ ကျွန်မ နားလည်လာခဲ့သည်။ ကျွန်မ၏ ကွာရှင်း ပြတ်စဲခြင်းနှင့် ကျွန်မ၏ မိသားစုတို့သည်လည်း ဘုရားသခင်၏ လက်တော်ထဲတွင် ရှိပြီး ဘုရားသခင်၏ ခွင့်ပြုချက် မရှိဘဲ စာတန် လုပ်ဆောင်နိုင်သည့်အရာ မရှိပါ။ ကျွန်မ ကွာရှင်းသည်၊ မကွာရှင်း သည်က ဘုရားသခင်၏ အချုပ်အခြာအာဏာနှင့် ကြိုတင် ပြဌာန်းခြင်း အောက်တွင် အားလုံးရှိသည်- အဆုံးအဖြတ်ပေးပိုင်သူမှာ ကျွန်မ၏ ယောက်ျား မဟုတ်ပါ၊ ထို့ကြောင့် ဘုရားသခင်၏ အချုပ်အခြာ အာဏာနှင့် ပြင်ဆင်မှုတို့ကို ကျိုးနွံနာခံဖို့ ကျွန်မ လိုလားနေခဲ့သည်။ ကွာရှင်းပြတ်စဲကြသည့် မယုံကြည်သူများအကြောင်း ကျွန်မ တွေးမိခဲ့ သည်။ အချို့က ငွေအတွက် လုပ်ဆောင်ကြသည်၊ အချို့က သူတို့၏ အိမ်ထောင်ဖက်များက အိမ်ထောင်ရေး ဖောက်ပြန်သောကြောင့် လုပ်ဆောင်ကြပြီး၊ ၎င်းတို့၏ ဆက်ဆံရေးများ ပြိုကွဲသောကြောင့်သာ လုပ်ဆောင်ကြ လေသည်...။ ကျွန်မက ဘုရားသခင်ကို ယုံကြည်ဖို့နှင့် ဘဝ၏ မှန်သော လမ်းကြောင်းကို လျှောက်ဖို့၊ သမ္မာတရားကို လိုက်စား ပြီး အဓိပ္ပါယ်ရှိသော အသက်တာကို အသက်ရှင်နေထိုင်ဖို့ ရွေးချယ်ခဲ့ သောကြောင့် ကျွန်မ၏ ယောက်ျားက ကျွန်မကို ကွာရှင်းချင်ခဲ့လေသည်။ ဤသည်မှာ ဂုဏ်ယူစရာဖြစ်ပြီး၊ ရှက်စရာ မဟုတ်ပါ။ ထို့နောက်တွင်ပင် ဘုရားသခင်ထံမှ ဤနှုတ်ကပတ်တော်များ ကျွန်မစိတ်ထဲ ပေါ်လာခဲ့သည်- “ယုံကြည်ခြင်းသည် သစ်လုံးတစ်လုံးတည်း တံတားကဲ့သို့ ဖြစ်သည်- အသက်ကို လက်မှိုင်ချလျက် ဖက်တွယ်ထားသူတို့သည် ယင်းတံတားကို ဖြတ်ကူးရာတွင် အခက်ကြုံလိမ့်မည် ဖြစ်သော်လည်း၊ မိမိတို့ကိုယ်ကိုယ် စွန့်လွှတ်အနစ်နာခံရန် အသင့်ရှိသော သူတို့သည် ခြေမြဲကာ စိုးရိမ်မှုကင်းလျက် ဖြတ်ကူးနိုင်ကြ၏။ အကယ်၍ လူသားသည် တွန့်ဆုတ်ကာ ကြောက်ရွံ့သော အတွေးများ သိုထားပါက၊ ယင်းမှာ ဘုရားသခင်ထဲသို့ ဝင်ရောက်ဖို့ ယုံကြည်ခြင်း တံတားအား ငါတို့ ဖြတ်ကူးမည်စိုးလျက်၊ စာတန်သည် ၎င်းတို့ကို လှည့်စားပြီး ဖြစ်သောကြောင့် ဖြစ်သည်။ စာတန်သည် ၎င်း၏ အတွေးအခေါ်များကို ငါတို့ထံ ပို့ရန် ဖြစ်နိုင်သမျှသောနည်းလမ်းတိုင်းကို ကြိုးစားနေ၏။ ငါတို့ကို သူ၏အလင်းဖြင့် အလင်းပေးဖို့ အချိန်တိုင်း ဘုရားသခင်ထံ ငါတို့ ဆုတောင်းသင့်သည်၊ ငါတို့အတွင်းမှ စာတန်၏ အဆိပ်အတောက်ကို သန့်စင်စေရန် ဘုရားသခင်အပေါ် အချိန်တိုင်း ငါတို့ မှီခိုသင့်သည်၊ ဘုရားသခင်နှင့် မည်သို့နီးကပ်လာရမည်ဆိုသည်ကို ငါတို့၏ စိတ်ဝိညာဉ်အတွင်း၌ အချိန်တိုင်း လက်တွေ့လုပ်ဆောင်သင့်ပြီး၊ ငါတို့၏ ဖြစ်တည်မှုတစ်ခုလုံးအပေါ် ဘုရားသခင်ကို အုပ်စိုးခွင့်ပေးသင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ဘုရားသခင်၏ နှုတ်ကပတ်တော်များက နောက်တစ်ဖန် ကျွန်မကို ယုံကြည်ခြင်းနှင့် ခွန်အား၊ လိုက်လျှောက်ဖို့ လမ်းကြောင်းတစ်ခုအပြင်၊ ကျွန်မယောက်ျား ကို ရင်ဆိုင်ဖို့ သတ္တိကိုပါ ပေးခဲ့သည်။ မှန်ပါသည်- ကျွန်မ လုပ်နိုင်သည့် တစ်ခုတည်းသောအရာမှာ ဂရုမစိုက်ဘဲ စွန့်စားလုပ်ဆောင်ဖို့သာ ဖြစ်ခဲ့ သည်။ ကျွန်မ၏ အနာဂတ် လမ်းကြောင်းတွင် မည်သည့်အရာ ရှိပါစေ၊ ယုံကြည်ခြင်းလမ်းကြောင်း ကို လျှောက်လှမ်းခြင်းက မှားနိုင် စရာမရှိပါ။

ထိုညနေတွင် ကျွန်မယောက်ျား အိမ်ပြန်လာပြီးနောက်၊ ကျွန်မ သူ့ကို ရိုးရိုးရှင်းရှင်း ပြောခဲ့သည်- “ရှင်က ကျွန်မကို အနန္တတန်ခိုးရှင် ဘုရားသခင်ကို မယုံကြည်စေချင်ပေမဲ့၊ အဲဒါဟာကျွန်မအတွက် မဖြစ်နိုင်ဘူး။ ရှင် ကွာရှင်းချင်တယ်ဆိုရင်လည်း ရှင်ဖြစ်ချင်သလို ကျွန်မတို့ လုပ်ကြမယ်လေ။” ဤအရာကို ကြားပြီးနောက် ကျွန်မ ယောက်ျားက အနည်းငယ် ကြက်သေသေသွားခဲ့ပြီး၊ အခြား ရွေးချယ် စရာ မကျန်တော့ဘဲ၊ သူက “သိသိသာသာကိုပဲ မင်းကို ငါ နောက်ထပ် ထိန်းချုပ်လို့မရတော့ဘူးပဲ။ အွန်လိုင်းမှာ အကြောင်း အရာ မျိုးစုံရှိတယ်- မင်းကို ငါ မထိန်းချုပ်ရင်၊ တစ်နေ့နေ့မှာ မင်း တစ်ခုခု ဖြစ်ခဲ့ရင်၊ ငါ တာဝန်ယူရမှာလေ။ မင်းကို ခြိမ်းခြောက်ဖို့ ဒီကွာရှင်းတာကို နည်းလမ်း တစ်ခုအနေနဲ့ပဲ ငါ သုံးနေတာပါ၊ ဒါပေမဲ့ မင်းက ဘုရားသခင်အပေါ် မင်းရဲ့ ယုံကြည်မှုကို မစွန့်လွှတ်သေးဘူး။ မင်းရဲ့ ယုံကြည်မှုကြောင့် မင်း တစ်ခုခုဖြစ်ခဲ့ရင်၊ မင်း အမေသိမှာပဲ၊ ဒါကြောင့် ငါ့ကို အပြစ်မတင်နဲ့” ဟု ပြောလေသည်။ ထိုအချိန်မှစ၍၊ ဘုရားသခင်၌ ကျွန်မ၏ ယုံကြည်ခြင်း နှင့်ပတ်သက်၍ သူ စိတ်မဝင်စားတော့ပါ။ ကျွန်မတို့၏ ဆက်ဆံရေးက အံ့သြဖွယ်ရာ ပြန်ကောင်း လာခဲ့ပြီး၊ ကွာရှင်းခြင်းအကြောင်း သူ မပြောတော့ပါ။ ဤသည်မှာ တရုတ်ကွန်မြူနစ်ပါတီ၏ ကောလာဟလ များဖြင့် ဖြစ်ခဲ့သော ကွာရှင်း ပြတ်စဲခြင်း မုန်တိုင်း ချုပ်ငြိမ်းခဲ့ပုံ ဖြစ်သည်။

နောက်ပိုင်းတွင် တစ်ကြိမ် ကျွန်မ၏ သမီးငယ်နှင့် ကျွန်မတို့ နှစ်ဦးလုံး အအေးမိခဲ့ကြသည်။ ထိုအချိန်တွင် မိုးဖွဲဖွဲလေးသာ ရွာနေခဲ့ သော်လည်း၊ ကျွန်မ၏ သမီးကြီးက လေ့ကျင့််ဖို့ သွားရန် လိုအပ်ခဲ့သည်၊ ထို့ကြောင့် ကျွန်မ၏ သမီးငယ်နှင့်အတူ ခြေကုန်လက်ပန်းကျနေခဲ့သော ကျွန်မ၏ ခန္ဓာကိုယ်ကို ဒရွတ်တိုက် ဆွဲရင်း၊ ကျွန်မ၏ သမီးကြီးကို ခေါ်သွားဖို့မှလွဲ၍ ရွေးချယ်စရာမရှိခဲ့ပါ။ ဤအရာကို ကျွန်မ ယောက်ျား က သိသွားသည့်နောက်၊ သူက “ဒီနေ့ မင်း အရမ်းလုပ်လုပ်ခဲ့တယ်။ လုရှီ၊ ခုတလော မင်းထဲက ပြောင်းလဲမှုကို ငါ သတိထားမိတယ်။ ကလေးတွေကို မင်း ပိုပြီး ချစ်တတ်လာပြီး တကယ်ကို ဝီရိယရှိတာပဲ။” ဟု ပြောလေသည်။ ကျွန်မယောက်ျားထံမှ ဤစကားများ ကြားရ သည့်အခါ၊ ကျွန်မကို ပြောင်းလဲခဲ့သည်မှာ အနန္တတန်ခိုးရှင် ဘုရားသခင်၏ နှုတ်ကပတ်တော်များဖြစ်သည်ကို ကျွန်မ သိခဲ့သော ကြောင့် ကျွန်မ၏ စိတ်နှလုံးထဲမှ အနန္တတန်ခိုးရှင် ဘုရားသခင်ကို ကျွန်မ ကျေးဇူးတင် မိခဲ့သည်။ ဘုရားနှုတ်ကပတ်တော်များက ကျွန်မ၏ အခြေခံအုတ်မြစ် ဖြစ်သောကြောင့်၊ ကျွန်မဘဝတွင် ဦးတည်ချက် ရှိလေသည်၊ မှန်ကန်သော လူသား သဘာဝက မည်သည့်အရာ ဖြစ်ကြောင်း နှင့် ဖောက်ပြန်ပျက်စီးသော စိတ်သဘောထားက မည်သည့်အရာဖြစ်ကြောင်း တို့ကို ကျွန်မ သိသည်။ ဘုရားသခင်၏ နှုတ်ကပတ်တော်အတိုင်း မိမိကိုယ်ကိုယ် ပြုမူနေထိုင်ခြင်းဖြင့်သာ မှန်ကန်သော လူသားသဘာဝကို သင် အသက်ရှင်နေထိုင်နိုင်သည်။ အကျိုးဆက်အနေဖြင့်၊ ကျွန်မ၏ ကလေးများနှင့်ပတ်သက်၍ ကြုံရင် ကြုံသလို ကျွန်မ၏ ဒေါသကို မထွက်စေတော့ပါ၊ ပြီးလျှင် ပျော်မွေ့မှု အတွက်သာ ဘဝကို ကျွန်မ အသက်မရှင်တော့ပါ။ တဖြည်းဖြည်းနှင့်၊ ကျွန်မ၏ ယောက်ျားလည်း ပြောင်းလဲခဲ့ပြီး ဖြစ်သည်ကို ကျွန်မ တွေ့ရှိရသည်။ ယခင်က အမြဲတမ်း မှန်သောသူမှာ သူသာဖြစ်သည်ဟု သူအမြဲ ခံစားခဲ့သော်လည်း၊ ယခုတွင်မူ တစ်ချို့အရေးကိစ္စများကို ကိုင်တွယ်သည့်အခါ၊ ကျွန်မ၏ အကြံဉာဏ်ကို သူ တောင်းခံလေသည်။ သူ၏ မိတ်ဆွေများထံ ဘုရားသခင်၏ သြဇာအာဏာ၊ အချုပ်အခြာ အာဏာတို့နှင့် ဆိုင်သည့် သက်သေကိုပင် သူ ခံပြီးဖြစ်သည်။ ဤအရာများကို မြင်ရလျက်၊ ကျွန်မ၏ စိတ်နှလုံးက ကျေးဇူးတင်ရှိ ခြင်းဖြင့် ပြည့်လေသည်။ အို ဘုရားသခင်၊ ကိုယ်တော်သည် အမှန် တကယ် အနန္တတန်ခိုးရှင်ဖြစ်ပါသည်။ ကိုယ်တော်၏ နှုတ်ကပတ်တော် များက ကျွန်မတို့၏ အသက် အင်အားဖြစ်ပြီး စာတန်၏ အင်အားစုက မည်မျှ ကြမ်းကြုတ်ပါစေ၊ သို့မဟုတ် မည်မျှ ပြင်းထန်ပါစေ၊ ကျွန်မတို့ကို လမ်းပြဖို့ ကိုယ်တော်၏ နှုတ်ကပတ်တော်များ ရှိသရွေ့၊ စာတန်၏ စုံစမ်းနှောင့်ယှက်မှုများ အားလုံးအပေါ် အောင်နိုင်ပြီး၊ ကိုယ်တော်၏ စောင့်ရှောက်မှုနှင့် အုပ်ထိန်းမှုအောက်တွင် ကျွန်မတို့ အသက်ရှင်နိုင်မည် ဖြစ်သည်။

ဤအရာအားလုံးကို ကျွန်မအတွက် စီစဉ်ပေးခြင်းနှင့် သူ၏ နှုတ်ကပတ်တော်များကို တွေ့ကြုံဖို့နှင့် သမ္မာတရားများစွာကို နားလည် ရန် ကျွန်မကို အခွင့်ပေးခြင်းအတွက် ဘုရားသခင်၏ ကျေးဇူးတော်ကို ချီးမွမ်းပါသည်။ ဤအခြေအနေမျိုးများကို တွေ့ကြုံခြင်းမှတဆင့် စာတန်သည် အမှန်တကယ် စက်ဆုပ်ဖွယ်ရာ ဖြစ်ကြောင်း၊ လူတို့က ဘုရားသခင်ကို စွန့်ခွာဖို့နှင့် သူ ဝါးမျိုဖို့ သူ၏ သားကောင်များ ဖြစ်လာစေဖို့ရန် ဖြစ်နိုင်သမျှ နည်းလမ်းတိုင်းကို သူ အကြံထုတ်ကြောင်း တို့ကို ကျွန်မ တွေ့မြင်ပြီးဖြစ်သည်။ တစ်ချိန်တည်းတွင်၊ အရာခပ်သိမ်း ကို ဘုရားသခင် ထိန်းချုပ်ကြောင်းနှင့် အရာရာကို စီစဉ်ကြောင်း ကိုလည်း ကျွန်မ မြင်ပြီးပါပြီ။ ဘုရားသခင်၏ ခွင့်ပြုချက်မရှိဘဲ၊ စာတန် မည်မျှသာ၍ ဗျာများနေပါစေ ကိစ္စမရှိပါ။ သူ ဘာကိုမျှ ပြုနိုင်မည်မဟုတ်၊ မည်သည့်အရာကိုမျှ သူ အောင်မြင် ပြီးမြောက်နိုင်မည် မဟုတ်ပါ- ကျွန်မတို့၏ ခေါင်းပေါ်မှ ဆံတစ်ပင်ကိုပင် သူ ထိနိုင်မည်မဟုတ်ပါ။ ကျွန်မတို့ ယုံကြည်ခြင်း ရှိပြီး အသက်ရှင်ဖို့ ဘုရားသခင်၏ နှုတ်ကပတ်တော်ကို မှီခိုသရွေ့၊ စာတန်၏ အမှောင်စွမ်းအားကို ကျွန်မတို့ အောင်မြင်ကျော်လွှားနိုင် လိမ့်မည်၊ ဘုရားသခင်အတွက် သက်သေ ရပ်တည်နိုင် လိမ့်မည်ဖြစ်ပြီး ဘုရားသခင်ထံ ဘုန်းအသရေ ဆောင်ကြဉ်း နိုင်ကြလိမ့်မည်ဖြစ်သည်။ အွန်လိုင်းပေါ်က ကောလာဟလများနှင့် မမှန်သော သက်သေခံချက် များက မခိုင်လုံကြောင်းကို ထိုအမှန်တရား များကလည်း သက်သေပြ လေသည်။ အမှန်တရားများနှင့် အချိန်က အရာရာကို သက်သေပြသွား လိမ့်မည်ဖြစ်ပြီး နောက်ဆုံးတွင် “ဘုရားမဲ့ဝါဒ”၊ “ဒါဝင်၏ ဆင့်ကဲ ဖြစ်ပွားခြင်း သီအိုရီ” နှင့် “ကွန်မြူနစ်ဝါဒ” တို့ကဲ့သို့ပင်၊ ဤကောလာဟလများက အစဉ်အမြဲ အရှက်ရခြင်းဖြင့် သမိုင်းတွင်ရစ်လိမ့်မည်ဖြစ်သည်။ ၎င်းတို့သည် တရုတ် ကွန်မြူနစ် ပါတီအတွက် အစဉ်အမြဲ အရှက်ရခြင်း အမှတ် လက္ခဏာ တစ်ခု ဖြစ်လာလိမ့်မည်။ ဘုရားသခင်၏ သိုးများက ဘုရားသခင်၏ အသံတော်ကို ကြားကြလိမ့်မည်၊ စာတန်၏ တားဆီးပိတ်ပင်မှု မည်မျှ ကြီးမားပါစေ၊ ဘုရားသခင်ကို စစ်မှန်စွာ ယုံကြည်ပြီး သမ္မာတရားကို ချစ်မြတ်နိုးသူအားလုံးသည် ဘုရားသခင်၏ ရှေ့မှောက် လာကြရင်းနှင့် ဘုရားသခင်၏ ရယူခြင်းကို ခံရလျက်၊ ကောလာဟလများ၏ လှည့်ဖြားမှုနှင့် ချည်နှောင်မှုတို့ကို ဖယ်ရှားနိုင် ကြလိမ့်မည်။ ဤသည်မှာ ဘုရားသခင် အောင်မြင်ပြီးမြောက်ချင်သည့် အရာတစ်ခု ဖြစ်သော ကြောင့်ပင်တည်း- စာတန်၏ မည်သည့် အင်အားစုကမျှ မတားဆီး နိုင်ပါ။


၄၃။ လမ်းပျောက်ခဲ့ပြီး တစ်ဖန် ပြန်ရှာတွေ့ပြီ

ရှီးလီ၊ အမေရိကန် ပြည်ထောင်စု

ဘဝနေထိုင်မှု မြင့်မားသည့် အဆင့်အတန်းတစ်ခုဖြင့် ပျော်ရွှင်သည့် ဘဝတစ်ခုကို လိုက်စားရာတွင် တတ်နိုင်သမျှ ကြိုးစားအလုပ်လုပ်ဖို့ အမေရိကန်နိုင်ငံသို့ ကျွန်တော် လာခဲ့သည်။ ပထမဆုံး နှစ်အနည်းငယ်အတွင်းတွင်၊ ကျွန်တော် ဆင်းရဲဒုက္ခခံခဲ့ရ သည်မှာ မနည်းလှသော်လည်း၊ အချိန်ကြာသည်နှင့်အမျှ ကျွန်တော့် ကိုယ်ပိုင်ကုမ္ပဏီကို ကျွန်တော် စတင်နိုင်ခဲ့သည်၊ ကိုယ်ပိုင်ကား၊ ကိုယ်ပိုင်အိမ် စသည်ဖြင့် ကျွန်တော် ရှိလာနိုင်ခဲ့သည်။ နောက်ဆုံးတွင် ကျွန်တော် အိပ်မက်ခဲ့ရသည့် “ပျော်ရွှင်သည့်” ဘဝကို အသက်ရှင်နေထိုင်ခဲ့သည်။ ဤကာလအတောအတွင်းတွင်၊ မိတ်ဆွေအနည်းငယ် ကျွန်တော် ရခဲ့သည်။ ကျွန်တော်တို့ အားသည့်အချိန်တွင်၊ သောက်စားဖို့နှင့် အပျော်အပါး လိုက်စားဖို့ ကျွန်တော်တို့ အပြင်ထွက်လေ့ရှိသည်။ ကျွန်တော်တို့အားလုံး အတော်လေး အဆင်ပြေသင့်မြတ်ခဲ့ကြပြီး လူကောင်းတစ်သိုက်ကို ဆုံခဲ့ရပြီဟု ကျွန်တော် ထင်ခဲ့သည်။ အမှန်မှာမူ ၎င်းတို့မှာ တစ်ခုမှ မည်မည်ရရ ပြောစရာမရှိသည့် သောက်ဖော် သောက်ဖက်များသာဖြစ်သည်ကို ကျွန်တော် နားလည်လာခဲ့ပြီး၊ ကျွန်တော် ပူပန်သောက ရောက်သည့်အချိန် သို့မဟုတ် စိတ်မချမ်းသာသည့်အချိန်တွင် ကျွန်တော့် ဒုက္ခများကို သွားဝေမျှလို့ရမည့်သူ သူတို့ထဲမှာ တစ်ယောက်မျှမရှိခဲ့ပါ။ ထို့အပြင် ကျွန်တော့်ကို ရိတ်ဖို့လည်း သူတို့က ကျိတ်ကြံခဲ့ကြလေသည်။ သူတို့ထဲမှ တစ်ဦးက တရုတ်နိုင်ငံက သူ၏ မိခင် တကယ်ကို နေမကောင်းဖြစ်သည့်အကြောင်း ကျွန်တော့်ကို လိမ်ခဲ့ပြီး၊ သူ့ကို ကျွန်တော် ငွေအနည်းငယ်ချေးသည့်အခါ အရိပ်အယောင် မတွေ့ရဘဲ ပျောက်သွားလေ သည်။ ကျွန်တော့် ဇာတိမြို့က နောက်တစ်ဦးမှာ ပရောဂျက်တစ်ခုအတွက် မတည်ငွေ လိုအပ်သည့်အကြောင်း အလိမ်အညာတစ်ပုံကြီး ပြောခဲ့ပြီး၊ ကျွန်တော့်ကို ငွေ အနည်းငယ် လိမ်ခဲ့သည်။ ကျွန်တော့်၏ အရင်းနှီးဆုံးသောသူနှင့် အချစ်ဆုံးသော လူဖြစ်သည့် ကျွန်တော့် ချစ်သူရည်းစားကပင် စုမိဆောင်းမိဖို့ သွေး၊ ချွေးနှင့် မျက်ရည်များဖြင့် နှစ်များစွာ ကျွန်တော် ရင်းခဲ့ရသည့် များပြားသည့် ငွေပမာဏ တစ်ခုအတွက် ကျွန်တော့်ကို သစ္စာဖောက်ပြီး လိမ်လည်လှည့်စားခဲ့သည်။ ဤလူများ၏ အကြင်နာမဲ့ခြင်းနှင့် လူ့အဖွဲ့အစည်း၏ ဥပက္ခာပြုခြင်းတို့က ကျွန်တော့်ကို ဝမ်းနည်း ညိုးငယ်စေပြီး စိတ်ပျက်အားလျော့စေရစ်ခဲ့သည်။ အချိန်တစ်ခုကြာ ကျွန်တော် ဆက်လက် အသက်ရှင်ဖို့ မိမိကိုယ်ကိုယ် ယုံကြည်ချက် ပျောက်ဆုံးခဲ့သည်။ ကျွန်တော့် နှလုံးသားက ဗလာနတ္တိဖြစ်ခဲ့ပြီး၊ နာကျင်မှုနှင့် ခိုကိုးရာမဲ့ခြင်းတို့ကို ခံစားခဲ့ရသည်။ ထို့နောက်တွင်၊ ကျွန်တော့် စိတ်အတွင်းရှိ ဗလာနတ္တိဖြစ်ခြင်းကို ဖြည့်ဆည်းဖို့ ကျွန်တော် မကြာခဏ သောက်စားပြီး အပျော်လိုက်နေခဲ့သည်၊ သို့သော် ဤခဏတာ ရုပ်ပိုင်းဆိုင်ရာ အပျော်အပါးများက ကျွန်တော့်၏ ဝိညာဉ်ပိုင်းဆိုင်ရာ ဆင်းရဲဒုက္ခကို လုံးဝ မဖြေရှင်း နိုင်သည်ကို ကျွန်တော် သိခဲ့သည်။

၂၀၁၅ ခုနှစ် ဆောင်းဦးရာသီတွင်၊ ကံအကြောင်း တိုက်ဆိုင်မှုဖြင့်၊ လက်ရှိ ကျွန်တော့် ဇနီးဖြစ်သူ အမျိုးသမီးနှင့် ကျွန်တော် သိကျွမ်းလာခဲ့ရသည်။ ထိုအချိန်က သူမသည် အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို လက်ခံ နှင့် ပြီးပြီဖြစ်သည်။ သူမက နိုင်ငံတော်၏ ဧဝံဂေလိကို ကျွန်တော့်ကို ဝေမျှသည့် အချိန် တွင်၊ ယုံကြည်ချက်ရှိခြင်းက ကျွန်တော့်အတွက် အဆင်ပြေပြီး ကောင်းပုံရ သော်လည်း၊ အလုပ်ဖြင့် ကျွန်တော် အလွန် မအားလပ်ခဲ့သောကြောင့် သူ့ကို ကျွန်တော်က- “ဘုရားသခင်ကို ယုံကြည်ခြင်းအတွက် ငါ့မှာ အချိန်မရှိဘူး၊ ဒါပေမဲ့ မင်း ယုံကြည် ချင်တယ်ဆိုရင်လည်း ဆက်ယုံကြည်ပါ။ ငါ့ စိတ်နှလုံးထဲမှာ ဘုရားသခင် ရှိတယ်လို့ သိတာက ငါ့အတွက် လုံလောက်ပါပြီ” ဟု ပြောခဲ့သည်။ ခြောက်လကြာပြီးနောက် တစ်နေ့တွင် ကျွန်တော့် ဇနီးက နောဧ၏ နေ့များ ရောက်လာကြပြီ ဆိုသည့် အနန္တတန်ခိုးရှင် ဘုရားသခင် အသင်းတော်က ဗီဒီယိုများထဲမှ တစ်ခုကို သူနှင့်အတူ ကျွန်တော့်ကို ကြည့်ရှုစေခဲ့သည်။ ဗီဒီယိုထဲတွင် ကျွန်တော် မြင်ခဲ့သည့်အရာက ကျွန်တော့်ကို တကယ် လန့်ဖျပ်သွားစေခဲ့သည်- ကပ်ဘေးများနှင့် ရင်ဆိုင်ရသည့်အခါ လူသားမျိုးနွယ်က ထိုးနှက်ချက် အနည်းငယ်မျှပင် မခံနိုင်ဘဲ၊ သေးနုတ်ပြီး ပျက်စီးလွယ်လေသည်။ လူတစ်ဦးက ငွေမည်မျှရှိပါစေ၊ စည်းစိမ် မည်မျှ ပျော်မွေ့ပါစေ သို့မဟုတ် သူတို့၏ အဆင့်အတန်း မည်မျှ မြင့်မားပါစေ၊ အားလုံးက အဓိပ္ပါယ်မဲ့သည်ဟု ရုတ်တရက် ကျွန်တော် ခံစားခဲ့ရသည်။ ကပ်ဘေးနှင့် ရင်ဆိုင်ရာတွင်၊ သေခြင်းက ကျွန်တော်တို့အပေါ် ရောက်လာသည့်အခါ၊ ဤအရာအားလုံး တန်ဖိုးမဲ့သွားသလို၊ အသုံးမဝင်တော့ပါ။ အနန္တတန်ခိုးရှင် ဘုရားသခင်က ပြောသကဲ့သို့ ဖြစ်သည်- “သို့သော်လည်း နောဧခေတ်တုန်းက လူများသည် သောက်စားနေခဲ့ကြပြီး လက်ထပ်ကြလျက်၊ ဘုရားသခင်အနေနှင့် မြင်တွေ့ရန် မခံမရပ်ခဲ့သည့် အတိုင်းအတာထိ အိမ်ထောင်ပြုခဲ့ကြသောကြောင့် သူသည် လူသားမျိုးနွယ်ကို ဖျက်ဆီးရန် ကြီးစွာသောရေလွှမ်းမိုးမှုကို စေလွှတ်လျက် လူရှစ်ဦးရှိသည့် နောဧမိသားစု၊ ငှက်များနှင့် သားရဲမျိုးစုံတို့ကိုသာ ချမ်းသာပေးခဲ့သည်ကို သင့်အား ငါပြောပြရမည်။ သို့သော်လည်း နောက်ဆုံးသောကာလတွင် ဘုရားသခင် ချမ်းသာပေးခဲ့သူအားလုံးတို့မှာ သူ့အပေါ် အဆုံးထိ သစ္စာရှိနေခဲ့သောသူတို့ပင်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သိခဲ့သလော ဘုရားသခင်သည် လူသားများကြား၌ ကြီးမားသောအမှုကို ပြုခဲ့ပြီးပြီ) “ယခု မျက်မှောက်ခေတ်ကို ကြည့်လော့- ဘုရားသခင်ကို ဝတ်ပြုကိုးကွယ်ပြီး မကောင်းမှုကို ရှောင်ကြဉ်နိုင်ခဲ့သည့် နောဧ ကဲ့သို့သော ဖြောင့်မတ်သည့်လူများ မတည်ရှိလေပြီ။ သို့တိုင် ဘုရားသခင်သည် ဤလူသားမျိုးနွယ်အပေါ် ကရုဏာ ကျေးဇူးပြုတော်မူဆဲဆဲဖြစ်ပြီး ဤနောက်ဆုံးသော ခေတ်အတွင်းတွင် ၎င်းတို့ကို ဖြေလွှတ်ပေးဆဲ ဖြစ်သည်။ ဘုရားသခင်သည် သူ ပေါ်ထွန်းလာဖို့ တောင့်တကြသူများကို ရှာဖွေသည်။ သူသည် သူ၏နှုတ်ကပတ်တော်များကို ကြားနိုင်သူများ၊ သူ၏တာဝန်ပေးစေခိုင်းချက်ကို မမေ့လျော့သေးသကဲ့သို့ မိမိတို့၏စိတ်နှလုံးနှင့် ခန္ဓာတို့ကို သူ့ထံ ပူဇော်ဆက်ကပ်သူများကို ရှာဖွေလေသည်။ သူ၏ ရှေ့တော်မှောက်တွင် ကလေးသူငယ်များလောက် နာခံတတ်ပြီး သူ့ကို မဆန့်ကျင်သူများကို သူ ရှာဖွေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဤနှုတ်ကပတ်တော်များထဲတွင် လူသား မျိုးနွယ်ကို ကယ်တင်ဖို့ ဘုရား ရည်ရွယ်ချက်၏ အရေးတကြီးဖြစ်ခြင်းကို ကျွန်တော် ခံစားလို့ရခဲ့သည်။ ဤအချိန် ကာလများတွင် မည်သူမျှ အပြုသဘောဆောင်သော အရာများကို မည်သို့ နှစ်သက်ပုံမရသည်ကို သို့မဟုတ် ဘုရားသခင်၏ ကြွလာခြင်းကို မည်သို့ တောင့်တကြပုံမရကြသည်ကို ကျွန်တော် တွေးမိခဲ့သည်။ လူတို့၏ စိတ်နှလုံးများ က တစ်ကိုယ်ကောင်းဆန်ခြင်း၊ မာနထောင်လွှားခြင်းနှင့် လိမ်လည်လှည့်စားမှု များဖြင့် ပြည့်လေသည်။ ကျော်ကြားမှုနှင့် အကျိုးအမြတ်တို့ဖို့အလို့ငှာ၊ သူတို့က အချင်းချင်း လျှို့ဝှက်ကြံစည်ကြပြီး ကျိတ်ကြံကြသည်၊ အချင်းချင်း လိမ်လည်လှည့်စားကြသည်၊ ပြီးလျှင် မတတ်သာသည့်အဆုံး အချင်းချင်းပင် သတ်ဖြတ်ကြလေသည်။ လူတိုသည် မိမိတို့၏ ကာမဂုဏ် စိတ်ဆန္ဒများ၏ ကျေးကျွန်များဖြစ်ကြပြီး၊ လူ့ကျင့်ဝတ်များနှင့် သီလကို ချိုးဖောက်ကြကာ၊ မိမိတို့၏ အသိစိတ်ကို မြှုပ်နှံကြလေသည်။ လူတို့သည် လူသားသဘာဝအားလုံး ပျောက်ဆုံးသွားကြပြီဖြစ်သည်...။ နောက်ဆုံးသော ကာလတွင် လူသားမျိုးနွယ်၏ ဖောက်ပြန်ပျက်စီးခြင်း အတိုင်းအတာမှာ နောဧခေတ်၏ ဖောက်ပြန် ပျက်စီးခြင်းကို အမှန်တကယ် ကျော်လွန်လေသည်။ သို့သော်၊ ဤဆိုးယုတ်မှုနှင့် ဖောက်ပြန်ပျက်စီးခြင်းတို့ကြောင့် ဘုရားသခင်က လူသားမျိုးနွယ်ကို ချက်ချင်း မဖျက်ဆီးဘဲ၊ ယင်းအစား လူသားမျိုးနွယ်ကို သတိပေးဖို့ ကပ်ဘေးအမျိုးမျိုးကို ကျရောက်လာစေပြီး ဘုရားသခင်ထံ ကျွန်တော်တို့ ပြန်လှည့်ဖို့ရန် အခွင့်အရေး ပေးလေ သည်။ ဘုရားသခင်၏နှုတ်ကပတ်တော်များကို ကျွန်တော် အချိန်ယူ တွေးဆသည့်အခါ၊ ဘုရားသခင်၏ ချစ်ခြင်းမေတ္တာဖြင့် ကျွန်တော့် စိတ်နှလုံး အလွန်အမင်း တို့ထိခံခဲ့ ရသည်။ ကမ္ဘာလောကကြီးက နေ့စဉ်နှင့်အမျှ မည်မျှ ပိုမိုဆိုးယုတ်လာပြီး ဖောက်ပြန် ပျက်စီးလာသည်၊ ကပ်ဘေးများက ကြီးသထက် ကြီးလာနေကြပြီး၊ ဆိုးယုတ်သော လူသားမျိုးနွယ်အပေါ် သူ၏ အမျက်ဒေါသကို မည်သည့်အချိန်တွင် ဘုရားသခင် ဖွင့်ချပြီး လူသားမျိုးနွယ်ကို မည်သို့ ဖျက်ဆီးမည်ဆိုသည်ကိုလည်း ကျွန်တော် တွေးမိခဲ့ သည်၊ ကျွန်တော် လိုက်စားရှာဖွေနေခဲ့သည့် ငွေများအားလုံးနှင့် အဆင့်အတန်းတို့က ကျွန်တော့်ကို ကယ်တင်နိုင်လိမ့်မည် မဟုတ်ပါ။ ဘုရားသခင်၏ ရှေ့မှောက်သို့ လာပြီး သမ္မာတရားကို ရှာဖွေခြင်းအားဖြင့်သာ၊ လူသည် ကွယ်ကာမှုကို ရရှိနိုင်သည်။ ဤအရာအားလုံးကို ကျွန်တော် သေချာတွေးကြည့်သည့်အခါ၊ အိပ်မက်တစ်ခုမှ နိုးထသကဲ့သို့ ဖြစ်လေသည်- ဤသည်သာ ကယ်တင်ခံရမည့် တစ်ခုတည်းသော နည်းလမ်းဖြစ်သည့်အားလျော်စွာ ဘုရားသခင်ရှေ့ ကျွန်တော် လာသင့်ပြီး သူ၏ ကယ်တင်ခြင်းကို လက်ခံသင့်သည်ကို ကျွန်တော့်၏ ဝမ်းတွင်းအသိက ကျွန်တော့်ကို ပြောလေသည်။ ဇာတိပကတိ၏ ခဏတာ မွေ့လျော်မှုများဖို့အလို့ငှာ ကယ်တင်ခြင်း ရရှိရန် ကျွန်တော့်၏ အခွင့်အရေးကို ကျွန်တော် ဆုံးရှုံးရမည်ဆိုလျှင်၊ ယင်းက ရာသက်ပန် နောင်တတစ်ခု ဖြစ်လိမ့်မည်ဖြစ်သည်။ အကျိုးဆက်အနေဖြင့်၊ ၂၀၁၆ ခုနှစ် မေလတွင် ဘုရားသခင်ကို ကျွန်တော် စတင်ယုံကြည်ခဲ့ပြီး၊ အသင်းတော် အစည်းအဝေး များတွင် ပါဝင်ခဲ့သည်။

ကျွန်တော့်၏ ယုံကြည်ခြင်းကို ရရှိပြီးနောက် မကြာမီတွင်၊ ဝဘ်ဆိုက်ကို ကျွန်တော် လျှောက်ကြည့်နေခဲ့ပြီး အနန္တတန်ခိုးရှင် ဘုရားသခင် အသင်းတော်ကို ရှုတ်ချပြီး အသရေဖျက်သည့် ပျက်သဘောဆောင်သော ဝါဒဖြန့်မှု အချို့ကို ကျွန်တော် အမှတ်မထင် တွေ့မိခဲ့သည်။ ယင်းကို ဖတ်ရှုမိခြင်းက ကျွန်တော့်ကို တစ်ခဏတာ ကြက်သေသေ သွားစေခဲ့သည်။ ဤ “လူတို့ကို ငွေလှူစေခြင်းနှင့် ယောက်ျားနှင့် မိန်းမကြားက စည်းများကို အလေးမထားခြင်း” က မည်သည့်အရာ ဖြစ်ပါသနည်း။ ကျွန်တော် ဖတ်ရသည့်အရာက အမှားနှင့်အမှန်၊ လုပ်ဇာတ်နှင့် အမှန်တရားတို့ကို ခွဲခြားဖို့ ကျွန်တော့်ကို ခက်ခဲစေရင်း၊ ယုတ္တိတန်သလို ရှိလေသည်။ မရှင်းလင်းမှုဖြင့် ကျွန်တော် မျှောပါလာခဲ့ပြီး ဘုရားသခင်၌ ကျွန်တော့်၏ တောက်လောင်နေသော ယုံကြည်ခြင်းမီးက ကျွန်တော် ဖတ်နေခဲ့သည့် အပျက်သဘောဆောင်သော အရာအားဖြင့် ချက်ချင်း ငြိမ်းသွားလေသည်။ ထိုအခိုက်အတန့်တွင်ပင်၊ အသင်းတော်ကို ငွေလှူခြင်း အကြောင်းကို ကျွန်တော့် ယောက္ခမက ဖုန်းဖြင့် ကျွန်တော့်ဇနီးနှင့်အတူ ပြောဆိုနေ သည်ကို ကျွန်တော် နားစွန်နားဖျားကြားခဲ့ပြီး၊ ယင်းက အွန်လိုင်းပေါ်တွင် ကျွန်တော် ဖတ်နေခဲ့ရသည့်အရာကို သာ၍ပင် ကျွန်တော့်ကို ယုံကြည်စေခဲ့သည်။ ထို့နောက်တွင်၊ ငွေလှူဒါန်းခြင်းမှ ကျွန်တော့်ယောက္ခမကို တားဆီးခဲ့ပြီး ကျွန်တော်တို့ အလှည့်စား မခံရဖို့အလို့ငှာ ကျွန်တော့်ဇနီးကိုလည်း သူ၏ ယုံကြည်ခြင်းကို လက်လျှော့လိုက်ဖို့ တိုက်တွန်းခဲ့သည်။ သို့သော် သူက ကျွန်တော့်ကို လုံးဝ နားမထောင်ခဲ့ဘဲ၊ ကျွန်တော့်ကို ပြတ်ပြတ်သားသား ပြောလေသည်- “တကယ့်အခြေအနေက ရှင် အွန်လိုင်းပေါ်မှာ ဖတ်ရတာနဲ့ ဘာမှမတူပါဘူး။ အွန်လိုင်းပေါ်က ဟာက အားလုံး ကောလာဟလတွေ၊ မှားယွင်းတဲ့ သက်သေခံချက်တွေပဲ။” ထို့နောက် ကျွန်တော်နှင့် မိတ်သဟာယပြုဖို့ ဘုရားနှုတ်ကပတ်တော်များ စာအုပ်တစ်အုပ်ကို သူ ယူလိုက်သည်၊ သို့သော် ကျွန်တော်က ကောလာဟလများဖြင့် အမြင်ဖုံးခဲ့ပြီးဖြစ်သလို၊ သူပြောသည့် မည်သည့်အရာကိုမျှ ကျွန်တော် မမှတ်ထားတော့ပါ။ နောက်မကြာမီတွင်၊ ညီအစ်ကို မောင်နှမအချို့က ကျွန်တော်တို့အိမ်သို့ လာကြသော်လည်း၊ ကျွန်တော် သူတို့ကိုလည်း လုံးဝှ အရေးမထား ခဲ့ပါ။ ထိုရက်အနည်းငယ်တစ်လျှောက်၊ ကျွန်တော့် ဇနီးနှင့် ကျွန်တော့် ယောက္ခမတို့ အလှည့်စားခံရမည်ကို ကျွန်တော် အမြဲ စိုးရိမ်ပူပန်ခဲ့ကာ၊ အမှောင်အတွင်းတွင် ကျွန်တော် လုံးဝ အသက်ရှင်နေခဲ့သည်။ ကျွန်တော် အမြဲ နေမထိ ထိုင်မထိ ဖြစ်ခဲ့သည်- ကျွန်တော် အစာဝင်အောင်မစားနိုင်ပါ၊ ညတွင် ကောင်းကောင်းအိပ်လို့မရနိုင်ဘဲ၊ စိတ်ဓါတ်ပိုင်းဆိုင်ရာ ညှဉ်းပန်းခံခဲ့ရသည်။ ကျွန်တော် ဆင်းရဲဒုက္ခခံစားနေခဲ့ရသည့်ပုံကို မြင်သည့်အခါ၊ ကျွန်တော့် ဇနီးက ကျွန်တော်နှင့်တစ်ဖန် မိတ်သဟာယပြုဖို့ ကြိုးစား ခဲ့သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များ စာအုပ်တစ်အုပ်ကို သူက ဖွင့်လိုက်ပြီး ကျွန်တော့်ကို ပြဖို့ ဤကျမ်းပိုဒ်များကို ရွေးလိုက်လေသည်- “လူတို့၏ အတွေးအခေါ်များ သို့မဟုတ် အယူအဆများကို ငါအလိုမရှိ၊ သင်၏ငွေ သို့မဟုတ် သင်၏ ပိုင်ဆိုင်မှုများကို သာ၍ပင် ငါ အလိုမရှိ။ ငါ အလိုရှိသည်မှာ သင်၏ နှလုံးသား ဖြစ်၏။ သင်နားလည်သလော။ ဤအရာသည် ငါ၏အလိုတော် ဖြစ်၏၊ ထို့အပြင် ၎င်းသည် ငါရရှိလိုသော အရာလည်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆၁)) ထို့နောက် အသင်းတော် အသက်တာကို စီမံခြင်း အတွက် စည်းမျဉ်းအချို့ကို ကျွန်တော့်အတွက် သူမ ဖတ်ရှုခဲ့သည် “အလှူဒါနတွေ အတွက် တရားဒေသနာတွေထဲမှာ တောင်းဆိုဖို့ဖြစ်စေ၊ အခြားအကြောင်းအရင်း တစ်ခုတစ်လေအတွက် အလှူဒါနများ တောင်းဖို့ မည်သူ့ကိုမျှ အသင်းတော်က ခွင့်မပြုပါ။” (အလုပ်အစီအစဉ်များ စာအုပ်ထဲရှိ “အသင်းတော်တည်ထောင်ခြင်းနှင့် အသင်းတော် အသက်တာ စီမံခန့်ခွဲခြင်းအတွက် အခြေခံမူများ”) သူမက မိတ်သဟာယထဲတွင် ဤအရာကို ကျွန်တော်နှင့်အတူ ဝေမျှခဲ့သည်။ “အနန္တတန်ခိုးရှင် ဘုရားသခင် အသင်းတော်ထဲမှာ အသင်းတော် အသက်တာရဲ့ ရှုထောင့်တိုင်းအတွက် တင်းတင်းကျပ်ကျပ် သတ်မှတ်ထားတဲ့ စံနှုန်းတွေနဲ့ စည်းမျဉ်းတွေ ရှိတယ်။ ငွေလှူဒါန်း ခြင်းအတွက်ကတော့၊ ဘုရားသခင်က လူသားမျိုးနွယ်ရဲ့ ငွေ ဒါမှမဟုတ် ရုပ်ဝတ္ထု ပစ္စည်းတွေကို မလိုချင်ဘူးဆိုတာကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော် တွေက ရှင်းရှင်းလင်းလင်း ဖော်ပြထားတယ်။ အသင်းတောရဲ့ လုပ်ငန်း စည်းမျဉ်းတွေ ကလည်း ငွေလှူဒါန်းခြင်းအကြောင်းကို ဟောပြောဖို့ ဒါမှမဟုတ် ဘာအကြောင်းပြ ချက်နဲ့မှ လူတွေကို ငွေလှူဖို့ အားပေးအားမြှောက်လုပ်တာကို အသင်းတော်က ဘယ်သူ့ ကိုမျှ ခွင့်မပြုတာကိုလည်း ရှင်းရှင်းလင်းလင်း ပြဋ္ဌာန်းထားတယ်။ ကျွန်မက အနန္တတန်ခိုးရှင် ဘုရားသခင်နောက်လိုက်နေခဲ့ကတည်းက၊ အသင်းတော်က တစ်ပြား တစ်ချပ်မှ လှူဒါန်းဖို့ မတောင်းဆိုခဲ့ဖူးပါဘူး။ အသင်းတော်က ငွေလှူဖို့ လူတွေ့ကို မေတ္တာမရပ်ခံရုံမကဘဲ၊ စစ်မှန်တဲ့ ယုံကြည်သူတွေဖြစ်တဲ့ ညီအစ်ကို မောင်နှမများ အားလုံးကိုလည်း စာအုပ်တွေ၊ စီဒီတွေနဲ့ တခြားအရာမျိုးစုံတို့ကိုတောင် အခမဲ့ပေး တယ်။ အခု အခက်အခဲတွေကို ကြုံတွေ့နေရတဲ့ ညီအစ်ကို မောင်နှမတစ်ချို့ကို ကူညီဖို့ တစ်ခုခုကို ကျွန်မ အမေက ထောက်ပံ့ချင်တယ်။ အဲဒါကို သူမက ကိုယ့်ကိုယ်ပိုင် လွတ်လပ်တဲ့စိတ်ဆန္ဒနဲ့ လုပ်ဆောင်နေတာ ဖြစ်တယ်။ ဘယ်သူကမျှ သူ့ကို အဲဒါ လုပ်ဖို့ ဖိအားပေးနေတာ မဟုတ်ဘူး။ ဘာပဲဖြစ်ဖြစ်လေ၊ လိုအပ်နေတဲ့ လူတွေကို ကူညီတာဟာ ကောင်းမြတ်တဲ့ လုပ်ရပ်တစ်ခု ဖြစ်တာကြောင့် အပြစ်ဆိုစရာ အကြောင်းမရှိပါဘူး၊ ဟုတ်တယ်မဟုတ်လား။”

အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ရှုခြင်းနှင့် ကျွန်တော့် ဇနီး၏ မိတ်သဟာယကို နားထောင်ခြင်း အပြီးနောက်၊ ယခင်က ညီအစ်မတစ်ဦးက မိတ်သဟာယတွင် ကျွန်တော်နှင့်အတူ ဝေမျှခဲ့သည့် အရာတစ်ခုကို ကျွန်တော် ရုတ်တရက် အမှတ်ရမိခဲ့သည်။ အနန္တတန်ခိုးရှင် ဘုရားသခင် အသင်းတော်က အသင်းသားသစ်များထံမှ ငွေကြေး လှူဒါန်းမှုများကို လက်မခံသလို၊ ငွေ လှူဒါန်းချင်သူ တစ်ဦးတစ်ယောက်အနေဖြင့် ထိုသို့လုပ်ဆောင်ရန် လုံးဝ လိုလားသည်ကို သေချာပြီး သူတို့ လုံးဝ နောင်တမရမည်ကို သေချာသည်အထိ ဦးစွာ အကြိမ်ကြိမ် ဆုတောင်းရ မည်ဖြစ်သည်။ ၎င်းတို့က ပျော်ရွှင်ဝမ်းမြောက်စွာ လှူဒါန်းခြင်း မဟုတ်ပါက်၊ အသင်းတော်က ထိုလှူဒါန်းမှုကို လုံးဝ လက်ခံမည်မဟုတ်ပါ။ ဤအရာကို ကျွန်တော် သတိရသည့်အခါတွင်၊ ကျွန်တော် ရှိခဲ့သည့် စိုးရိမ်မှုများနှင့် ပူပန်မှုများက အတော်အတန် သက်သာသွားခဲ့သော်လည်း၊ ကျွန်တော့် စိတ်နှလုံးထဲက စိုးရိမ်မှု အစိုင်အခဲက လုံးလုံး မပြေလျော့ခဲ့ပါ။ ကျွန်တော့်၏ ဇနီးက ကျွန်တော့်၏ မှုန်ကုပ်ကုပ်မျက်နှာကို မြင်ခဲ့ပြီး၊ ကျွန်တော် တွေးနေသည့်အရာကို သိလျက်၊ သူမက “အဲဒီ ကောလာဟလတွေကို မယုံပါနဲ့။ လူတွေကို ကယ်တင်တဲ့ ဘုရားသခင်ရဲ့ အမှုတော်ကို နှောင့်ယှက်ဖို့နဲ့ တမင်ဖျက်ဆီးဖို့၊ ပြီးတော့ ဘုရားသခင်ရှေ့မှောက်ကို လာခြင်းနဲ့ သူ့ရဲ့ကယ်တင်ခြင်းကို လက်ခံခြင်းကနေ ကျွန်မတို့ကို တားဆီးဖို့၊ စာတန်က ပေါက်ကရစကား မျိုးစုံပြောမှာဖြစ်ပြီး မှားယွင်းတဲ့ သက်သေခံချက်မျိုးစုံ ပေးလိမ့်မယ်။ ဘုရားသခင်က သန့်ရှင်းပြီး လူသားမျိုးနွယ်ရဲ့ ဆိုးယုတ်မှုကို စက်ဆုပ်တယ်။ နာမည်ဂုဏ်သတင်း မကောင်းတဲ့ သူတွေနဲ့ ဆန့်ကျင်ဖက် လိင် အသင်းသားတွေ အနီးအနားမှာ ဘယ်လို ကောင်းကောင်းမွန်မွန် ပြုမူရမယ်ဆိုတာကို မသိသူတွေအတွက်၊ အနန္တတန်ခိုးရှင် ဘုရားသခင် အသင်းတော်က သူတို့ကို လုံးဝ လက်မခံပါဘူး။ ဒါဟာ အနန္တတန်ခိုးရှင် ဘုရားသခင်က အရမ်းကို တိကျပြတ်သားစွာ ပြောဆိုခဲ့တဲ့အရာတစ်ခု ဖြစ်တယ်” ဟု ပြောလေသည်။ ထို့နောက် ကျွန်တော့်ဇနီးက ဘုရားသခင်၏ နှုတ်ကပတ်တော်များကို ဖွင့်လိုက်ပြီး ဖတ်ရှုလေသည်- “မိုးကြိုးသံခုနစ်ချက်ကြောင့် များစွာသော လူတို့သည် သနားကြင်နာမှုနှင့် ခွင့်လွှတ်ခြင်းအတွက် ဒူးထောက်ကြလိမ့်မည်။ သို့သော်လည်း ၎င်းသည် ကျေးဇူးတော်ခေတ် ဖြစ်လိမ့်မည် မဟုတ်တော့၊ ၎င်းသည် ဒေါသအမျက်အတွက် အချိန်ဖြစ်လိမ့်မည်။ ဆိုးယုတ်မှုများကို ပြုလုပ်သူအားလုံးအတွက် (ကာမေသုမိစ္ဆာလွန်ကျူးသူများ၊ သို့မဟုတ် မသန့်ရှင်းသော ငွေကြေးများနှင့် ပတ်သက်သောသူများ၊ သို့မဟုတ် ယောက်ျားတို့နှင့် မိန်းမတို့အကြား ခြားနားကန့်သတ်ချက်ကို ရှင်းလင်းခြင်း မရှိသောသူများ၊ သို့မဟုတ် ငါ၏ စီမံခန့်ခွဲမှုကို နောင့်ယှက်သောသူ သို့မဟုတ် ပျက်စီးစေသောသူများ၊ သို့မဟုတ် ဝိညာဥ်ရေးရာ ကိစ္စရပ်တို့ကို နားမလည်သောသူများ၊ သို့မဟုတ် ဆိုးယုတ်သော ဝိညာဉ်များ၏ ပူးကပ်ခြင်း ခံရသူများ စသည်ဖြင့်...ငါ၏ ရွေးကောက်ခြင်းခံရသောသူများမှအပ ကျန်သူအားလုံး) သူတို့တစ်ဦးမှ လွတ်လိမ့်မည် မဟုတ်သကဲ့သို့ ခွင့်လွှတ်ခြင်းလည်း ခံရလိမ့်မည် မဟုတ်ဘဲ အယောက်စီတိုင်းသည် မရဏနိုင်ငံထဲသို့ ပစ်ချခြင်း ခံရလိမ့်မည်ဖြစ်ပြီး သူတို့သည် ထိုနေရာတွင် ထာဝရပျက်စီးသွားပေလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၉၄)) အနန္တတန်ခိုးရှင် ဘုရားသခင်၏ မိန့်မြွက်ချက်များက လူတို့၏ စိတ်နှလုံးများထဲ ကြောက်ရွံ့မှုနှင့် ကြည်ညိုမှုတို့ ဖြစ်ပေါ်စေဖို့အလို့ငှာ ခံ့ညားထယ်ဝါပြီး အမျက်ဒေါသဖြင့် ပြည့်လေသည်။ ဤအရာက လူသားမျိုးနွယ်၏ ပုန်ကန်ပြစ်မှားမှု များကို သည်းခံမည်မဟုတ်သည့် ဘုရားသခင်၏ ဖြောင့်မတ်သော စိတ်သဘောထားကို ကျွန်တော့်ကို သတိပြုမိစေခဲ့သည်။ ဘုရားသခင်သည် လူတကာနှင့် သောင်းပြောင်း ထွေလာ လိင်ဆက်ဆံကြသူများကို အလွန့်အလွန်စက်ဆုပ်ပြီး၊ ထိုလူတို့သည် နောက်ဆုံးတွင် ဘုရားသခင်၏ ဖြောင့်မတ်သော ပြစ်ဒဏ်ပေးခြင်းကို ဒုက္ခခံစားရ လိမ့်မည်ဖြစ်သည်။ ကျွန်တော့်၏ ပူပန်မှုအချို့ သက်သာသွားခဲ့သည်။ ထို့နောက် ကျွန်တော့်ဇနီးက အောက်ပါတို့ကို ကျွန်တော်နှင့်အတူ မိတ်သဟာယပြုခဲ့သည်။ “ပညတ်တော်ခေတ်မှာ ဘုရားသခင်က သူ့ရဲ့ အမှုတော်ကို လုပ်ဆောင်နေတဲ့အချိန်မှာ၊ လူတကာနဲ့ သောင်းပြောင်းထွေလာလိင် ဆက်ဆံခဲ့တဲ့ ဘယ်သူမဆို သေတဲ့အထိ ကျောက်ခဲနဲ့ အပစ်ခံခဲ့ရတယ်။ ဒါက ဘုရားသခင်ရဲ့ ဖြောင့်မတ်ပြီး ခံ့ညားထယ်ဝါသလို အမျက်နဲ့ပြည့်တဲ့ စိတ်သဘောထားကို ပြည့်ပြည့်ဝဝ ထုတ်ဖော်ပြပါတယ်။ နိုင်ငံတော်ခေတ်မှာ၊ သူ့ရဲ့ စီမံခန့်ခွဲမှုထဲက ဘုရားသခင်ရဲ့ စည်းမျဉ်းတွေဟာ အချင်းချင်း လိင်ဆက်ဆံကြတဲ့ ယောက်ျားနဲ့ မိန်းမတွေနဲ့ စပ်လျဉ်းပြီး ပိုလို့တောင် တင်းကျပ် ပါတယ်။ ဘုရားသခင်ရဲ့ နှုတ်ကပတ်တော်တွေထဲမှာ ပြောသလိုပါပဲ- ‘လူသားသည် ဖောက်ပြန်ပျက်စီးသော စိတ်သဘောထား ရှိပြီး၊ ထို့အပြင် စိတ်ခံစားမှုများ ရှိသည်။ ထို့သို့ဖြင့် ဘုရားသခင်ကို အစေခံချိန်တွင် ဆန့်ကျင်ဘက်လိင် အသင်းသား နှစ်ဦးအား အဖော်မပါဘဲ၊ အတူတကွ အလုပ်လုပ်ခြင်းကို လုံးဝ တားမြစ်ထား၏။ ထိုသို့လုပ်ဆောင်နေသည်ကို အမိခံရသူ မည်သူမဆိုသည် ခြွင်းချက်မရှိ ထုတ်ပယ်ခြင်းခံရလိမ့်မည်။’” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်)

ဤအရာကို ကျွန်တော့်ဇနီးက ဖတ်ပြသည့်အချိန်တွင်၊ ၂၀၁၆ ခုနှစ် နွေဦးရာသီတွင် ဖြစ်ပျက်ခဲ့သည့် အဖြစ်အပျက်တစ်ခုကို ကျွန်တော် အမှတ်ရမိခဲ့သည်။ ထိုအချိန်က၊ အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို ကျွန်တော် ကောင်းကောင်းမွန်မွန် မလေ့လာမဆန်းစစ်ခဲ့သေးပါ။ ကျွန်တော်က ကျွန်တော့်ဇနီးနှင့် အသင်းတော်မှ ညီအစ်မတစ်ဦးကို အခြားပြည်နယ်တစ်ခုဆီသို့ ကားမောင်းပို့နေခဲ့သည်။ လမ်းတွင်၊ ကျွန်တော့် ဇနီးက လုပ်ဆောင်စရာကိစ္စကို လုပ်ဆောင်နိုင်ဖို့ ကျွန်တော်တို့ ကားရပ်ခဲ့ပြီး၊ သူမ ကားပြင်ထွက်သည့်အချိန်တွင် ထိုညီအစ်မလည်း ထွက်လာခဲ့လေ သည်။ အပြင်တွင် အေးပြီး လေထန်ကာ၊ ထိုညီအစ်မက နွေးနေစေဖို့ သူ၏ ခြေများဆောင့်လျက် အပြင်ဘက်တွင် ရပ်နေခဲ့သည်။ ကားထဲဝင်ဖို့ သူ့ကို ကျွန်တော် ခေါ်ခဲ့သော်လည်း သူက၊ “ရပါတယ်။ ကျွန်မ အပြင်မှာနည်းနည်း ရပ်လိုက်ဦးမယ်” ဟု ပြောလေသည်။ အတော်အတန် တစ်ခဏ ကြာပြီးနောက်၊ ကျွန်တော့် ဇနီးပြန်လာခဲ့ ပြီးနောက်တွင်မှ ထိုညီအစ်မက ကားထဲသို့ ဝင်လေသည်။ သူမက သိသိသာသာ အအေးဒဏ်မှ ခိုက်ခိုက်တုန်နေသည်ကို မြင်သည့်အခါ၊ ကျွန်တော့်ဇနီးက သူမကို မေးလေသည်- “အပြင်မှာ အရမ်းအေးတယ်။ ဘာလို့ ကားထဲမှာ မနေတာလဲ။” သူမက၊ “ယောက်ျားနဲ့ မိန်းမ နှစ်ယောက်တည်း အတူတူ နေလို့မရဘူး၊ ဒါမှမဟုတ် ခန္ဓာကိုယ် ပိုင်းဆိုင်ရာ ထိတွေ့မှု ရှိလို့မရဘူးဆိုတဲ့ အုပ်ချုပ်ရေးဆိုင်ရာ စည်းမျဉ်းတစ်ခု ကျွန်မတို့ အသင်းတော်ထဲမှာ ရှိတယ်။ ဒါက သူ ရွေးချယ်ထားတဲ့ လူတွေအပေါ် ဘုရားသခင် ထားရှိတဲ့ သတ်မှတ်ချက်တွေထဲက တစ်ခုဖြစ်ပြီး၊ အဲဒါကို ကျွန်မတို့ တစ်သဝေမတိမ်း လိုက်နာရမယ်” ဟု ပြန်ပြောလေသည်။ ဤအရာ ကြားရာတွင်၊ အနန္တတန်ခိုးရှင် ဘုရားသခင် အသင်းတော်နှင့် ပတ်သက်သည့် လူတို့သည် လောက၏ လူတို့နှင့် အမှန်တကယ် မတူကွဲပြားသည်ကို ကျွန်တော် ခံစားခဲ့ရသည်- ထိုသို့သော အသေးအဖွဲ ကိစ္စရပ်များတွင်အပင် သူတို့က မိမိတို့ကိုယ်ကိုယ် ချုပ်တည်းကြလေသည်။ ထိုအကြောင်းကြောင့် အမှန်တရားများကို ကောင်းကောင်းမွန်မွန် မလေ့လာမဆန်းစစ် ဘဲ၊ ယင်းအစား ထိုအွန်လိုင်း ကောလာဟလများကို ကျိုးကြောင်းမမြင်ဘဲ ယုံကြည်မိခြင်းအတွက် မိမိကိုယ်ကိုယ် မနှစ်မြို့ခြင်းဖြင့် ကျွန်တော့်ခေါင်းကို လက်ဝါးဖြင့် ဖြန်းခနဲ မရိုက်ဘဲနေနိုင်ခဲ့ပါ။ အနန္တတန်ခိုးရှင် ဘုရားသခင် အသင်းတော်၏ ညီအစ်ကို မောင်နှမများနှင့်အတူ အပြန်အလှန် ဆက်ဆံခဲ့ရသည့် အချိန်များအားလုံးကို တွေးကြည့်ပြီး၊ ယောက်ျားများနှင့် မိန်းမများကြား စည်းများ မည်မျှ ရှင်းရှင်းလင်းလင်း အသေးစိတ်ချပြခဲ့သည်၊ အပြောနှင့် အလုပ်တွင် သူတို့ မည်မျှ လျော်ကန်ပြီး မွန်ရည်သည်၊ လူတို့နှင့် ပတ်သက်ရသည့်အခါ သို့မဟုတ် အရေးကိစ္စများ ကို အာရုံစိုက်သည့်အခါ သူတို့ မည်မျှ ကိုယ်ကျင့်တရား ကောင်းကြသည်ကို ကျွန်တော် မြင်သည့်အခါ၊ ထိုအွန်လိုင်း ကောလာဟလများက မည်သို့မျှ မခိုင်လုံသည်မှာ သိသာပေသည်။ ထိုအချိန်တွင် ကျွန်တော် အလွန်အရှက်ရမိခဲ့သည်- အမှန်တွင်တော့ ထိုအွန်လိုင်း ကောလာဟလများမှာ လုပ်ကြံစွပ်စွဲခြင်းများ၊ အသရေဖျက်ခြင်းနှင့် ဘွင်းဘွင်းရှင်းရှင်း လိုရာစွဲ မမှန်မကန်ပြောဆိုခြင်း ဖြစ်လေသည်- သို့တိုင် ထိုအလိမ် အညာများကို ကျွန်တော်က ကျိုးကြောင်းမမြင်ဘဲ လက်ခံခဲ့ပြီး၊ အနန္တတန်ခိုးရှင် ဘုရားသခင်နှင့် အနန္တတန်ခိုးရှင် ဘုရားသခင် အသင်းတော်အကြောင်း သံသယများ ဖြစ်ပေါ်ခဲ့သည်။ ကျွန်တော်က အလွန် စိတ်ရှုတ်ထွေးသည့် မိုက်မဲသူတစ်ဦး ဖြစ်ခဲ့ပေသည်။ ထို့နောက် ကျွန်တော့် ဇနီးက မိတ်သဟာယထဲတွင် ဆက်ပြောခဲ့သည်- “နောက်ဆုံးသော ကာလမှာ၊ ဘုရားသခင်က လူ့ဇာတိခံတာ၊ ပြီးတော့ လူတွေကို တရားစီရင်ပြီး သန့်ရှင်းစေဖို့ သမ္မာတရားတွေ ဖော်ပြတာဟာ စာတန်ရဲ့ အုပ်စိုးမှုကနေ လူတွေကို လုံးလုံးလျားလျား ကယ်တင်ဖို့နဲ့-ကျွန်မတို့ရဲ့ မာနထောင်လွှားမှု၊ လိမ်လည်မှု၊ လှည့်ဖြားမှု၊ တစ်ကိုယ်ကောင်းဆန်ခြင်း၊ ယုတ်မာမှု၊ ဆိုးယုတ်မှု နဲ့ ညစ်ညူးမှုတွေလို- ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ကျွန်မတို့ဆီကနေ ဖယ်ရှားပစ်ဖို့ ဖြစ်ပြီး ကျွန်မတို့က စစ်မှန်တဲ့ လူသားပုံသဏ္ဍာန်တစ်ခုကို နေထိုင်အသက်ရှင်နိုင်ဖို့ ကျွန်မတို့ရဲ့ အသက်တာ စိတ်သဘောထားထဲမှာ ပြောင်းလဲမှုကို ရရှိအောင် ကျွန်မတို့ကို ကူညီဖို့ ဖြစ်တယ်။ လူသားမျိုးနွယ်က စာတန်အားဖြင့် အရမ်းကို နက်နက်ရှိုင်းရှိုင်း ဖောက်ပြန်ပျက်စီးပြီးဖြစ်သလို အပြစ်ကို ကျော်လွှားအောင်မြင်ဖို့ လုပ်နိုင်စွမ်းမရှိတာကို ဘုရားသခင်က သိတယ်။ ဒါကြောင့် ဘုရားသခင်ရဲ့ ကယ်တင်ခြင်းကို လက်ခံတဲ့အခါ ဘုရားသခင်ရဲ့ စိတ်သဘောထားကို ပုန်ကန် မပြစ်မှားဘဲ၊ ဒီလိုနဲ့ ပယ်ရှင်းမခံရဘဲ၊ အပြစ်ပေးမခံရတာ သေချာအောင် ယုံကြည်သူတွေ ကို ဆက်ချုပ်ထိန်းဖို့ နိုင်ငံတော်ခေတ်ရဲ့ စီမံခန့်ခွဲရေး စည်းမျဉ်းတွေကို ဘုရားသခင်က စီစဉ်ထားတာဖြစ်တယ်။ ဒီစည်းမျဉ်းတွေကို ချိုးဖောက်တဲ့သူ ဘယ်သူမဆို ဘုရားသခင် ရဲ့ အပြစ်ပေးတာ ခံရမယ်၊ ပြီးတော့ ပြင်းထန်တဲ့ ပြစ်မှုကျူးလွန်းသူတွေဟာ အသင်းတော်ကနေ နှင်ထုတ်ခံပြီး ဘယ်လို ကယ်တင်ခြင်း အခွင့်အရေးမဆို ဆုံးရှုံးမှာဖြစ်တယ်။ အသင်းတော်အတွက် ဒီအမိန့်တွေကို ဘုရားသခင် ထုတ်ပြန်တာက ဘုရားသခင်ရဲ့ ပုန်ကန်ပြစ်မှားလို့မရတဲ့ ဖြောင့်မတ်တဲ့ စိတ်သဘောထားကို ကျွန်မတို့ စစ်မှန်တဲ့ သိကျွမ်းမှုတစ်ချို့ ရရှိစေဖို့ ဖြစ်တယ်၊ ပြီးတော့ ကျွန်မတို့ကို ထိန်းချုပ်ဖို့ စည်းမျဉ်းတွေ ရှိစေဖို့ဖြစ်တယ်။ ဒီလိုနည်းနဲ့၊ ကျွန်မတို့ရဲ့ အပြုအမူတွေမှာ မလျော်မကန် ပြုမူလို့မရတဲ့ စည်းမျဉ်းတွေ အမြဲရှိမှာဖြစ်ပြီး၊ ဒီစည်းကို ကျွန်မတို့ ဆက် စောင့်ထိန်း နေရင်၊ စာတန်ရဲ့ စုံစမ်းနှောင့်ယှက်ခြင်းတွေ အများကြီးကို ကျွန်မတို့ ရှောင်ရှား နိုင်တယ်။ ဒါက ကျွန်မတို့ကို ကာကွယ်ပေးနေတဲ့ ဘုရားသခင်ရဲ့ နည်းလမ်းဖြစ်ပြီး၊ အထူးသဖြင့် ကျွန်မတို့အတွက် ဘုရားသခင်ရဲ့ စစ်မှန်တဲ့ ချစ်ခြင်း မေတ္တာ ဖြစ်တယ်။” ကျွန်တော့် ဇနီး၏ မိတ်သဟာယပြုခြင်းကို နားထောင်သည့်အခါ၊ ကျွန်တော် ကိုယ့်ဘာသာ ခေါင်းကို အလိုလို ညိတ်မိလျက်သား ဖြစ်နေသည်ကို တွေ့ရပြီး၊ ကျွန်တော့် စိတ်နှလုံးထဲက အစိုင်အခဲက လုံးဝ ပြေသွားခဲ့သလို၊ ကျွန်တော့် စိတ်နှလုံးကို မွန်းကျပ်စေသော နာကျင်မှုက လွတ်ငြိမ်းသွားခဲ့သည်။ ထို့နောက်တွင်၊ အသင်းတော် အစည်းအဝေးများကို ကျွန်တော် စတင်တစ်ဖန် တက်ရောက်ခဲ့သည်။

ဤအတွေ့အကြုံကို ကျွန်တော် အမှတ်ရမိသည့် အကြိမ်တိုင်း ကျွန်တော့် စိတ်နှလုံးထဲတွင် စွဲကျန်နေသည့် ကြောက်ရွံ့မှုအချို့ ရှိလေသည်။ ဤကောလာဟလ များက မည်မျှ ထိခိုက်နစ်နာစေသည်ကို ကျွန်တော် မြင်ခဲ့သည်။ ၎င်းတို့၏ လှည့်စားမှုကို ကျွန်တော် ခံရခါနီးဖြစ်ခဲ့ပြီး၊ ဘုရားသခင်၏ နောက်ဆုံးသော ကာလ ကယ်တင်ခြင်း အတွက် အခွင့်အရေးကို ဆုံးရှုံး လုနီးပါး ဖြစ်ခဲ့သည်။ ကျေးဇူးတော်ခေတ်တွင်၊ ဣသရေလလူမျိုးများသည်လည်း မမှန်ကန်သော ကောလာဟလများ၏ လှည့်စားခြင်း ကို ခံခဲ့ရပြီး၊ သခင်ယေရှုကို မေရှိယ၏ ကြွလာခြင်းအဖြစ် အသိအမှတ်မပြုခဲ့ကြပါ။ သခင်ယေရှုကို သူတို့ ငြင်းပယ်ခဲ့ကြပြီး၊ ထိုသို့ဖြင့် သခင့်၏ ကယ်တင်ခြင်းကို ဆုံးရှုံးခဲ့ကြသည်။ စစ်မှန်သော ယုံကြည်ခြင်း လမ်းကြောင်းပေါ်တွင် ထိုကောလာဟလ များက မည်မျှ ကြီးမားသော အဟန့်အတားများသာ ဖြစ်သည်ကို ဤအရာက ကျွန်တော့်ကို နားလည်စေခဲ့သည်။ သို့သော် ကျွန်တော် နားမလည်နိုင်သေးသည့်အရာမှာ ကောင်းမွန်သည့် အသင်းတော်တစ်ပါး ဖြစ်နေသည့်အချိန်တွင် အဘယ်ကြောင့် အနန္တတန်ခိုးရှင် ဘုရားသခင် အသင်းတော်အကြောင်း မမှန်ကန်သော ကောလာဟလ များနှင့် မမှန်ကန်သော စွပ်စွဲမှုများ အလွန်များစွာ ရှိရသည်ဆိုသည့်အရာ ဖြစ်သည်။ ထို့ကြောင့် အသင်းတော် အစည်းအဝေးတစ်ခုအတွင်းတွင် ထိုအရာနှင့်ပတ်သက်၍ ကျွန်တော်တို့ ပွင့်ပွင့်လင်းလင်း မိတ်သဟာယပြုနိုင်ဖို့ ကျွန်တော် ဤမေးခွန်းကို တင်ပြခဲ့သည်။ သူတို့က ကျွန်တော့်အတွက် “ကျော့ကွင်းကို ထိုးဖောက်ကျော်လွန်ခြင်း” ဆိုသည့် အသင်းတော်၏ ဧဝံဂေလိ ရုပ်ရှင်များထဲမှ တစ်ခုကို ဖွင့်ပြခဲ့သည်၊ ယင်းက ကျွန်တော့်၏ မရှင်းလင်းမှုကို လုံးဝ ဖြေရှင်းပေးခဲ့သည်။ ညီအစ်ကို မောင်နှမများထံမှ နောက်ထပ် မိတ်သဟာယပြုခြင်းအနည်းငယ်ဖြင့်၊ ပိုမို ရှင်းလင်းပြတ်သားမှုကို ကျွန်တော် ရရှိခဲ့သည်။ ဘုရားသခင်၏ အမှုတော်ကို နှောင့်ယှက်ဖို့နှင့် တမင်ဖျက်ဆီးဖို့ ကောလာဟလများကို အသုံးပြုခြင်းက စာတန်၏ တစ်သမတ်တည်းဖြစ်သော နည်းဗျူဟာ ဖြစ်သည်။ သခင်ယေရှုက သူ၏ အမှုတော်ကို လုပ်ဆောင်နေသည့် အချိန်တွင်၊ ဂျူးလူမျိုး ယဇ်ပရောဟိတ် အကြီးအကဲများ၊ ကျမ်းပြုဆရာများနှင့် ဖာရိရှဲတို့က ဘုရားသခင် ရွေးချယ်ထားသော လူတို့အပေါ် သူတို့ အမြဲတမ်း ဆက်လက်ထိန်းချုပ်နိုင်သည်ကို သေချာချင်ခဲ့ကြသောကြောင့်၊ သခင်ယေရှုနှင့် ပတ်သက်သည့် မမှန်ကန်သော ကောလာဟလများစွာကို ဖန်တီးခဲ့ကြသည်။ ကိုယ်တော်က နတ်ဆိုးများကို နှင်ထုတ်ဖို့ ဗေလဇေဗု ၏ တန်ခိုးကို အမှီပြုသည်ဟု ပြောရင်း သခင်ယေရှုကို ပြစ်မှားစော်ကားခဲ့ကြသည်၊ လူတို့ကို ကဲသာ ဘုရင်ထံ အခွန်ပေးခွင့်မပြုခြင်းနှင့်ပတ်သက်ပြီး သခင်ယေရှုကို မမှန်မကန် စွပ်စွဲခဲ့ကြသည်ပြီး၊ သခင်ယေရှု၏ ရုပ်ခန္ဓာကို သူ၏ တပည့်တော်များက ခိုးသွားသည်၊ သူသည် ရှင်ပြန်ထမြောက်ခြင်းမရှိခဲ့ဟု ပြောခြင်းဖြင့် မမှန်သော သက်သေခံချက်ကိုလည်း သူတို့ ပေးခဲ့ကြလေသည်။ ထိုအချိန်က အင်တာနက် ရှိခဲ့မည်ဆိုလျှင်၊ ထိုဘာသာရေး ခေါင်းဆောင်များက သခင်ယေရှုကို ပြစ်မှားစော်ကားဖို့၊ တိုက်ခိုက်ဖို့နှင့် ရှုတ်ချဖို့ရန် သူတို့၏ ကောလာဟလများနှင့် မမှန်သော သက်သေခံချက်များကို အွန်လိုင်းပေါ်တွင် တင်ခဲ့ကြမည်မှာ သေချာသည်။ ယနေ့ခေတ်၊ နိုင်ငံတော်ခေတ်တွင်၊ လူသားမျိုးနွယ်ကို တရားစီရင်ကာ သန့်စင်စေဖို့ အနန္တတန်ခိုးရှင် ဘုရားသခင်က နှုတ်ကပတ်တော်များ၏ အမှုတော်ကို လုပ်ဆောင်နေသည်။ တရုတ်နိုင်ငံ အစိုးရအပြင် ဘာသာရေး အသိုင်းအဝိုင်းထဲက သင်းအုပ်ဆရာများနှင့် အကြီးအကဲများက စာတန်၏ တန်ဆာပလာများအဖြစ် ပြုမူနေကြလေသည်။ လူတို့ကို ထိန်းချုပ်ခြင်းနှင့် အမိဖမ်းခြင်း နှင့်ဆိုင်သော သူတို့၏ရည်မှန်းချက်ကို ရရှိဖို့ရန်အလို့ငှာ၊ ကောလာဟလများနှင့် မမှန်သော သက်သေခံချက်များကို အကြောင်းမဲ့သက်သက် လုပ်ကြံဖန်တီးရင်းနှင့် လူတို့ကို စိတ်ရှုပ်ထွေးစေကာ အမှောင်ထဲတွင် ထိန်းသိမ်းထားဖို့ရန်အလို့ငှာ အနန္တတန်ခိုးရှင် ဘုရားသခင် အသင်းတော်ကို အပုပ်ချရင်းဖြင့်၊ အနန္တတန်ခိုးရှင် ဘုရားသခင်ကို သူတို့ ပြစ်မှားစော်ကားနေပြီး ရှုတ်ချနေလေသည်။ သူတို့၏ မာနထောင်လွှားခြင်းဖြင့်၊ သူတို့က ဘုရားသခင်၏ နောက်ဆုံးသောကာလ ကယ်တင်ခြင်းကို လူတို့ စွန့်လွှတ်ပြီး၊ ဘုရားသခင်ကို ဆန့်ကျင်ရာတွင် သူတို့နောက် လိုက်ဖို့ရန် လုပ်ဆောင်နိုင်သည်ဟု ထင်ကြလေသည်။ စာတန်သည် အမှန်တကယ် ဆိုးယုတ်လွန်းပြီး စက်ဆုပ်စရာသာ ဖြစ်လေသည်။

ထို့နောက် ညီအစ်ကို မောင်နှမများက ဘုရားသခင်၏ နှုတ်ကပတ်တော်များ နောက်ထပ် စာနှစ်ပိုဒ်ကို ကျွန်တော့်အတွက် ဖတ်ပြခဲ့ကြသည်- “ကမ္ဘာမြေကြီးပေါ်တွင် နတ်ဆိုး အမျိုးမျိုးတို့သည် နားခိုရန်နေရာကို အစဉ်ရှာဖွေ ချောင်းမြောင်းလျက် ရှိကြပြီး စားနိုင်သော လူသေအလောင်းများကို အတောမသတ် ရှာဖွေနေကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁၀)) “စာတန်သည် နောက်ဆုံးသော သေခြင်း၏ မချိတင်ကဲဝေဒနာကို ခံစားချိန်တွင် သွားများကြိတ်လျက်၊ ခြေသည်းလက်သည်းများကို ကုပ်ထားလျက်နှင့် လူများ၏ စိတ်နှလုံးများရှိ ငါနှင့်ပတ်သက်သည့် အသိပညာကို ဝါးမြိုလျက် အစဉ်အမြဲရှိနေသည်။ သင်တို့သည် ယခုအချိန်၌ ၎င်း၏စဉ်းလဲသော အကြံအစည်များ၏ အန္တရာယ်ပြုခြင်းခံရရန် အလိုရှိကြသလော။ ငါ့အမှုသည် နောက်ဆုံးတွင် ပြီးဆုံးသောအချိန်၌ သင်တို့သည် မိမိတို့၏ အသက်ကို ဖျက်ဆီးပစ်ရန် အလိုရှိကြသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၆)) အနန္တတန်ခိုးရှင် ဘုရားသခင်၏ နှုတ်ကပတ်တော်များက ဝိညာဉ်ရေးရာ တိုက်ပွဲအကြောင်း သမ္မာတရားကို ကျွန်တော်တို့အား ပြောပြသည် ဟုလည်း သူတို့ မိတ်သဟာယကို ကျွန်တော့်အား ဝေမျှခဲ့ကြသည်၊ ယင်းတိုက်ပွဲမှာ ဘုရားသခင်ရှေ့မှောက်သို့ လာရောက်ခြင်းမှ လူတို့ကို တားဆီးပိတ်ပင်ဖို့နှင့် သူတို့ကို ဝါးမျိုဖို့ရန်အလို့ငှာ၊ စာတန်က လိမ်လည်လှည့်စားမှုမျိုးစုံကို ဆောင်ရွက်ခြင်း ဖြစ်သည်။ ဤတွင်၊ ကောလာဟလများနှင့် မမှန်သော သက်သေခံချက်များကို အင်တာနက်ပေါ် ဖြန့်ခြင်းနှင့်ဆိုင်သော လှည့်ဖြားမှု၊ ယုံကြည်သူများကို နှောင့်ယှက်ပြီး ခြိမ်းခြောက်ဖို့ ဘာသာရေး ခေါင်းဆောင်များကို လုပ်ဆောင်စေခြင်းနှင့် ယုံကြည်သူများကို အကျပ်ကိုင် ဖို့နှင့် အနန္တတန်ခိုးရှင် ဘုရားသခင်နောက် လိုက်ခြင်းမှ သူတို့ကို တားဆီးဖို့ မိသားစုဝင်များကို စေခိုင်းခြင်းတို့ ပါဝင်သည်။ တိုတိုပြောရလျှင်၊ ကျွန်တော်တို့အား ဘုရားသခင်ကို သံသဖြစ်စေသည့်အရာ၊ ငြင်းပယ်စေသည့်အရာ သို့မဟုတ် ဘုရားသခင်ထံမှ ဝေးသွားစေသည့်အရာ မည်သည်အရာမဆို စာတန်ထံမှလာသည်။ သမ္မာတရားကို ကျွန်တော်တို့ မရှာဖွေနိုင်လျှင်၊ စာတန်၏ လိမ်လည်လှည့်စားမှုကို ကျွန်တော်တို့ လုံးဝ ရိပ်စားမိမည်မဟုတ်ပါ၊ ဘုရားသခင်၏ ကယ်တင်ခြင်းကို ရရှိရန် အခွင့်အရေးကို အလွယ်တကူ ဆုံးရှုံးရလိမ့်မည်ဖြစ်ပြီး၊ စာတန်နှင့်အတူ ကပ်ဘေး ထဲတွင် နှစ်မြုပ်သွားလိမ့်မည်ဖြစ်သည်။ ဘုရားသခင်၏ ဦးဆောင်မှု ကျေးဇူးကြောင့်၊ အနန္တတန်ခိုးရှင် ဘုရားသခင် အသင်းတော်၏ ဧဝံဂေလိ ရုပ်ရှင်ကို ကြည့်ရှုခြင်းနှင့် ညီအစ်ကို မောင်နှမများ၏ မိတ်သဟာယပြုခြင်းတို့ကို နားထောင်ခြင်းမှတဆင့် စာတန်၏ ဆိုးယုတ်ပြီး စက်ဆုပ်ဖွယ် အနှစ်သာရကို ကျွန်တော် သာ၍ ရှင်းလင်းစွာ မြင်နိုင်ခဲ့ပြီး၊ စာတန်၏ လျှို့ဝှက်အကြံအစည်များကို ရိပ်စားမိနိုင်ခဲ့သည်။

အနန္တတန်ခိုးရှင် ဘုရားသခင်နောက်လိုက်ကတည်းက စစ်မှန်သော လွတ်မြောက်မှု နှင့် လွတ်လပ်မှုကို ကျွန်တော် ရရှိပြီးဖြစ်သည်။ ယခုတွင်၊ အခက်အခဲများကို ကျွန်တော် ကြုံရသည့်အခါတိုင်း၊ ဘုရားသခင်၏ နှုတ်ကပတ်တော်များကို ကျွန်တော် ဖတ်ရှုနိုင်ပြီး လက်တွေ့လုပ်ဆောင်ဖို့ လမ်းကြောင်းကို ရှာတွေ့ရန် ကျွန်တော့်ကို ကူညီဖို့ ဘုရားသခင် ထံ ဆုတောင်းနိုင်ပါသည်။ အသင်းတော်ထဲက ညီအစ်ကို မောင်နှမများသည် ဘုရားသခင်၏ သတ်မှတ်ချက်များကို အားလုံးလိုက်နာကြပြီး၊ ရိုးသားသောလူများ ဖြစ်လာဖို့ ကြိုးစားကြလေသည်။ အချင်းချင်း သူတို့၏ ဆက်ဆံရေးများက မရှုပ်ထွေးဘဲ၊ ပွင့်လင်းလေသည်။ သူတို့ အချင်းချင်း ကူညီပြီး အားပေးကြသည်။ ကျွန်တော့်ကို ဒေါက်ဖြုတ်ဖို့၊ လှည့်ဖြားဖို့ သို့မဟုတ် ရိတ်ဖို့ တစ်ယောက်ယောက်က ကြိုးစားမည်ကို စိုးရိမ်စရာ မလိုပါ။ ကျွန်တော် အမှန်တကယ် ပျော်ရွင်ပြီး အားရကျေနပ်မိကာ၊ ဤသည်မှာ ကျွန်တော် အမြဲ အသက်ရှင်ချင်သည့် ဘဝဖြစ်ပါသည်။


၄၄။ ကျွန်တော် အိမ်ပြန်ခဲ့ပြီ

ချူကီးန်ပေါင်း၊ မလေးရှားနိုင်ငံ

ကျွန်တော် သခင့်ကို တစ်နှစ်ကျော် ယုံကြည်ခဲ့ပြီး၊ အသင်းတော် တွင် အစေခံခဲ့သည်မှာ နှစ်နှစ်ကြာခဲ့ပြီးနောက်၊ အလုပ်အတွက် နိုင်ငံခြားသို့သွားရန် အသင်းတော်ကို ထားခဲ့ရသည်။ ကျွန်တော်က စင်္ကာပူအပါအဝင် နေရာအနည်းငယ်သို့ သွားခဲ့ပြီး၊ သင့်တင့် လျောက်ပတ်သော ငွေကြေးပမာဏကို ရရှိခဲ့သော်လည်း၊ အမှန်တရား ကို လုပ်ဆောင်နိုင်သည့် ခေတ်သစ်လူ့အဖွဲ့အစည်းတွင် ဤတည်ရှိမှု၌ အသက်ရှင်ခြင်းက၊ လူတိုင်းက အချင်းချင်း လျှို့ဝှက်ကြံစည်နေခြင်း နှင့် နေရာတိုင်းတွင် သစ္စာဖောက်မှုများ ရှိနေသည်။ နက်နဲသော လူလူချင်း ဆက်ဆံမှု မျိုးစုံကို ရင်ဆိုင်ရခြင်းဖြင့် အခြားသူများနှင့် ပတ်သက်ပါက ကျွန်တော် အမြဲတမ်း သတိထားခဲ့သည်။ ကျွန်တော့် မှာ တည်ငြိမ်သော ရပ်တည်ချက် ရှာမတွေ့သော ခံစားချက်တစ်ခု စိတ်ထဲတွင် ကျန်ရစ်လျက် သူတို့ကလည်း ကျွန်တော့်ကို သတိထား ကြသည်။ ထိုသို့သော ဘဝအမျိုးအစားက ကျွန်တော့်ကို ခန္ဓာကိုယ်နှင့် စိတ်ဝိညာဉ်တွင် ခြေကုန်လက်ပန်းကျ ကျန်ရစ်ခဲ့စေသည်။ ကျွန်တော့် ကို နှစ်သိမ့်ခြင်း ပေးသည့် တစ်ခုတည်းသော အရာမှာ ကျမ်းစာပိုဒ် အချို့ ကူးယူရေးသားထားသည့် ကျွန်တော်နှင့်အတူ အမြဲကိုင်ဆောင် သွားလေ့ရှိသော ဒိုင်ယာရီသာ ဖြစ်သည်။ တစ်ခါတစ်ရံတွင် ကျွန်တော် က ထိုကျမ်းပိုဒ်များကို ဖတ်ပြီး၊ ၎င်းတို့က ကျွန်တော့် စိတ်ဝိညာဉ်ထဲမှ အနှစ်သာရမဲ့ခြင်း တစ်ခုကို ဖြည့်ပေးလေသည်။ ကျွန်တော် အသင်းတော် ဝတ်ပြုအစည်းအဝေးများကို မရောက်ဖြစ်သည်မှာ နှစ်ပေါင်းအတော်ကြာခဲ့ သော်လည်း လွန်ခဲ့သည့်နှစ်များတွင် ကျွန်တော့်စိတ်ထဲတွင် အမှုအရာ တစ်ခုတည်းသာ ရှိခဲ့သည်။ သခင့်ကို စိတ်အားထက်သန်စွာဖြင့် အစေခံနိုင်သည့် အသင်းတော်တစ်ခုကို ရှာဖွေဖို့ ဖြစ်သည်။ နောက်ပိုင်းတွင် မလေးရှားနိုင်ငံတွင် အသင်းတော် အကြီးအသေး နှစ်ခုလုံး တော်တော်များများကို သွားဖို့ အားလပ်ချိန်အချို့ကို အခွင့်ကောင်းယူခဲ့သည်၊ သို့သော် ကျွန်တော်က ပျော်ရွှင်မြူးထူးစွာ ခပ်သွက်သွက်သွားပြီး၊ စိတ်ပျက်အားလျော့စွာ ထွက်ခွာလာခဲ့သည်။ ကျွန်တော် စိတ်ထဲတွင် တစ်စုံတစ်ခု ကင်းမဲ့နေ သည်ဟု အမြဲတမ်း ခံစားခဲ့ရသော်လည်း၊ ၎င်းမှာ မည်သည့်အရာ ဖြစ်သည်ကိုမူ စကားလုံးဖြင့် တစ်ခါမျှ မဖော်ပြနိုင်ခဲ့ပါ။ ဤပဋိပက္ခ ဖြင့် ရင်ဆိုင်ပြီး၊ ကျွန်တော်က ဗီဒီယိုဂိမ်း ကစားခြင်း နှင့် အွန်လိုင်း ရုပ်ရှင်များကြည့်ခြင်းဖြင့် တစ်ခါတစ်ရံ ကျွန်တော်က အရုဏ်ဦးအထိ ကစားကာ၊ ရုပ်ရှင်များကို တစ်ခုပြီးတစ်ခု ကြည်ခဲ့ရင်း နောက်ထပ် ပုံမှန်မဟုတ်သည့် အလုပ်များ လုပ်ခဲ့သည်။ ကျွန်တော့် အိပ်စက်ချိန်က ရှုပ်ထွေးနေခဲ့သည်။ ဤအရာကို ကျွန်တော် စတင်လုပ်ဆောင်ချိန်တွင် သခင်က စိတ်ကျေနပ်မည် မဟုတ်ဟု ခံစားလျက် ကျွန်တော့်မှာ သတိပြုမိခြင်း အနည်းငယ်ရှိခဲ့သော်လည်း၊ ကျွန်တော် တဖြည်းဖြည်း ချင်း ခံစားချက်မဲ့လာခဲ့သည်။ ထိုအချိန်က ကျွန်တော့် လက်ကိုင်ဖုန်း ပျောက်သွားခဲ့သည့် အချိန်ဖြစ်သည်။ ထိုအချိန်တွင် ကျွန်တော်က အလွန် ပြဿနာတက်နေသည်- ကျွန်တော့် လက်ကိုင်ဖုန်းက ပျောက်ဆုံးသွားပြီး၊ ၎င်းနှင့်အတူ အချက်အလက်များစွာ ပါသွားသည်၊ ထို့အပြင် ကျွန်တော်က ဖေ့စ်ဘွတ်ခ်ကို ဝင်လို့မရခဲ့ပါ။ အပေါ်ယံတွင် ဤသည်မှာ ဆိုးသည့်အရာတစ်ခုဖြစ်သော်လည်း၊ ၎င်းမှာ ကျွန်တော့် ဘဝ၏ အလှည့်အပြောင်းတစ်ခုဖြစ်လိမ့်မည်ဟု လုံးဝ မမျှော်လင့်ခဲ့ပါ။ ၎င်းမှာ “အယောင်ဆောင်ထားသည့် ကောင်းကြီးမင်္ဂလာတစ်ခုသာ ဖြစ်သည်။” ဆိုသည့် ဆိုရိုးဟောင်းကဲ့သို့ပင် ဖြစ်ပါသည်။

၂၀၁၇ ခုနှစ် အစောပိုင်းတွင် ကျွန်တော် လက်ကိုင်ဖုန်း အသစ်ကို ဝယ်ယူခဲ့သည်။ ဖေဖော်ဝါရီလ နှောင်းပိုင်း တစ်ရက်တွင် ကျွန်တော် ဖေ့ဘွတ်ခ်ကို ဝင်ရောက်ခဲ့ပြီးနောက်၊ အင်္ဂလိပ်ဘာသာ စကား စာမျက်နှာတစ်ခု၏ အချိန်လိုက်မှတ်တမ်းကို မတော်တဆ နှိပ်မိပြီး၊ တင်ထားသည့် ပို့စ်များတွင် ကျမ်းပိုဒ်တစ်ခုကို တွေ့ခဲ့သည်။ သမ္မာကျမ်းစာမှ မဟုတ်သည့် ကိုးကားချက်များကိုလည်း ကျွန်တော် တွေ့ခဲ့သည်၊ သို့သော်လည်း ၎င်းတို့က ကျွန်တော့်အတွက် အလွန် နှိုးဆော်ပြီး၊ ကျွန်တော့်ကို စိတ်ခံစားချက်ပိုင်းဆိုင်ရာအရ အမှန် တကယ် ဆွဲဆောင်ခဲ့သည်။ ကျွန်တော်က ထိုဖေ့စ်ဘွတ်ခ် အကောင့်ကို နောက်ရက်အနည်းငယ်ကြာ ဆက်စောင့်ကြည့်နေခဲ့ပြီး၊ စကားလုံး အချို့ကို ရှာဖွေရာတွင်ပင် အချိန်ကုန်ခံခဲ့သည်။ နောက်ဆုံးတွင် ကျွန်တော် စိတ်ပါဝင်စားသည့် ပို့စ်တစ်ခုကို ဖတ်ရှု ပြီးခဲ့သည်။ ၎င်းကို ဖတ်ရှုပြီးမှ ထိုပို့စ်၏ အဓိကအကြောင်း အရာသည် သခင်ယေရှုပြောသည့် “သခင်၊ သခင်ဟု ငါ့ကိုလျှောက်သောသူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။” (ရှင်မဿဲခရစ်ဝင် ၇:၂၁) ဆိုသည့် ကျမ်းစာပိုဒ်၏ အဓိပ္ပါယ်ကောက်ခြင်းတစ်ခု ဖြစ်သည်ကို သတိပြုမိခဲ့သည်။ ဤသည်မှာ အတော်အတန် တမူထူးခြားသည့် အဓိပ္ပါယ်ကောက်ယူချက်တစ်ခု ဖြစ်ကြောင်းနှင့် နှိုးဆော်ချက်နှင့် အလင်းများပြည့်နေ ကြောင်းတို့ကို ကျွန်တော် ခံစားခဲ့ရသည်။ ကျွန်တော်က ထိုပုဂ္ဂိုလ်ကို သူငယ်ချင်းတစ်ယောက် အဖြစ် မထည့်ခဲ့သောကြောင့် ကျွန်တော်က သူ၏ အချိန်လိုက် မှတ်တမ်းပေါ်ရှိ နောက်ထပ်အရာများကို မြင်တွေ့လိုသော်လည်း၊ ကြည့်လို့မရခဲ့ပါ။ သို့သော်လည်း သူတို့ အချိန်လိုက် မှတ်တမ်း ပေါ်တွင် ကျွန်တော် တွေ့နိုင်သည့်အရာမှာ ဤဖေ့ဘွတ်ခ် အသုံးပြုသူ က တောင်ကိုးရီးယားမှ ဖြစ်ကြောင်းနှင့် ဆူဇန် ဆိုသည့် ညီမ တစ်ယောက် ရှိကြောင်း ကျွန်တော် သိရသည်။ ကျွန်တော်က သူ့ကို သူငယ်ချင်းဖြစ်ခွင့် တောင်းဆိုမှုတစ်ခု ပို့ခဲ့သော်လည်း၊ သူမက ထိုအချိန်က အွန်လိုင်းတွင် မရှိနေ၍ ဖြစ်နိုင်သောကြောင့် ကျွန်တော့် တောင်းဆိုမှုကို ချက်ချင်း လက်မခံခဲ့ပါ။ နှစ်ရက်ကြာပြီးနောက် ကျွန်တော်က ဖေ့ဘွတ်ခ်ပေါ်တွင် နောက်ထပ် တရုတ်စကား ပြောသည့် သူတစ်ယောက်ဖြစ်သည့် ချီဖေး ဟု ခေါ်သည့် တောင်ကိုးရီးယားနိုင်ငံမှ နောက်ထပ် ခရစ်ယာန်တစ်ယောက်ကို ထပ်ထည့်ခဲ့သည်။ သူမက သူမ၏ ယုံကြည်မှု၌ သူမ၏ အတွေ့အကြုံ အချို့အကြောင်း ကျွန်တော်နှင့် စကားပြောကြပြီး၊ ကျွန်တော်က သူမပြောစရာရှိသည့်အရာကို တကယ့်ကို နှစ်သက်လေသည်။ ကျွန်တော် အံ့အားသင့်စွာပင်၊ အစ်မ ချီဖေးက အစ်မ ဆူဇန်နှင့်လည်း သူငယ်ချင်းဖြစ်သောကြောင့် ဤတစ်ကြိမ်တွင် ကျွန်တော်တို့က သူငယ်ချင်းများအနေဖြင့် အချင်းချင်း သူငယ်ချင်းဖြစ်ခွင့် တောင်းခဲ့ ကြသည်။ သူတို့ ဖေ့စ်ဘွတ်ခ် ပို့စ်များကို ဖတ်ခြင်းနှင့် ကျွန်တော်တို့၏ ရံဖန်ရံခါ စကားပြောခြင်းတို့မှတစ်ဆင့်၊ ကျွန်တော်က ဘုရားသခင်ကို ယုံကြည်ခြင်းအကြောင်း များစွာ နားလည်သဘောပေါက်သည်ဟု ခံစားလာခဲ့သည်။

သမ္မာကျမ်းစာကို ဆွေးနွေးခြင်းနှင့် ကျွန်တော်တို့ ဘဝများရှိ အရေးကိစ္စများအကြောင်း စကားပြောခြင်း အချိန် အနည်းငယ် ကြာပြီးနောက်၊ ကျွန်တော့် စိတ်ရှုပ်ထွေးမှုတစ်ချို့ကို ကိုင်တွယ် ဖြေရှင်းခြင်း၌ ကျွန်တော့်ကို ကူညီဖို့ သူတို့ ချဉ်းကပ်မှုက တကယ့်ကို တမူထူးခြားသည်ဟု ကျွန်တော် အမှန်တကယ် ခံစားခဲ့ရပြီး၊ သူတို့ပြောသည့် အရာတွင် ဆင်ခြင်တုံတရားနှင့် ထိုးထွင်းသိမြင် စွမ်းသောဉာဏ်များစွာ ရှိသည်ဟု ကျွန်တော်ခံစားခဲ့ရသည်။ သူတို့က အခြားသူများနှင့် မတူညီကြောင်းကို ကျွန်တော် ကိုယ်တွေ့ မြင်နိုင်ခဲ့သည်။ ကျွန်တော်က သူတို့နှင့် ဆက်သွယ်ခြင်းမှတစ်ဆင့် ကျွန်တော့်စိတ်နှလုံးထဲတွင် ပို၍ တည်ငြိမ်မှုနှင့် ငြိမ်သက်ခြင်းတို့ကို ခံစားခဲ့ရသည်၊ ပြီးလျှင် ကျွန်တော် သူတို့ကို အလွန်ကောင်းမွန်စွာ မသိခဲ့သော်လည်း၊ ကျွန်တော် သတိမပြုမိမီတွင်၊ သူတို့၏ ရိုးရှင်းခြင်း နှင့် ရိုးသားခြင်းတို့ကြောင့် သူတို့ကို ရင်းနှီးသော သူငယ်ချင်းများ အဖြစ် စတင် ထင်မြင်လာခဲ့သည်။ ကျွန်တော်က သူတို့ကို ရင်ဖွင့်ချင် သည်။ တဖြည်းဖြည်းချင်းဖြင့် ကျွန်တော့်ဘဝတွင် နေထိုင်သည့်ပုံ၌ ပြောင်းလဲမှုတစ်ချို့ကို ကျွန်တော် စတင်ပြုလုပ် ခဲ့သည်။

သီတင်းတစ်ပတ် ကြာပြီးနောက် မတ်လ ၁၁ ရက်နေ့ ညနေတွင် ကျွန်တော် ဖေ့ဘွတ်ခ်ပေါ် တက်လိုက်ပြီး၊ ဆူဇန်က အွန်လိုင်းတွင် ရှိသည်ကို တွေ့သည်။ သူမနှင့် အလုပ်ကိစ္စအချို့ကြောင်း စကားပြော ခဲ့ပြီးနောက်၊ အစေခံဖို့ အသင်းတော် တစ်ခုကို ရှာရန် ကျွန်တော့် စိတ်နှလုံး၏ လိုအင်ဆန္ဒနှင့်၊ သူမ၏ အကြံပြုချက်များကို ကြားလို ကြောင်း သူမကို ပြောပြခဲ့သည်။ အစ်မဆူဇန်က အရာ အားလုံးကို ဘုရားသခင်က စီစဉ်ပြီး အုပ်စိုးကြောင်းနှင့်၊ ကျွန်တော်က ဘုရားသခင်ကို ပိုဆုတောင်းပြီး ဤပြဿနာအတွက် ရှာဖွေသင့် ကြောင်းတို့ကို ပြောပြခဲ့သည်။ အရာအားလုံးသည် ဘုရားသခင် သတ်မှတ်ထားသည့် အချိန်တစ်ခုရှိပြီး၊ ကျွန်တော်တို့အားလုံးက စောင့်မျှော်ဖို့နှင့် ကျိုးနွွံနာခံဖို့ သင်ယူသင့်သည်ဟု သူမက ပြောခဲ့သည်။ ထို့နောက် သူမက အသင်းတော်များစွာ၌ လက်ရှိ အနေအထားကို ပြောပြခဲ့သည်။ တရားဟောဆရာများကို ဟောကြား ဖို့ မည်သည့်အရာမျှ မကျန်တော့ဘဲ၊ အချို့အသင်းတော်များက ဝတ်ပြုအစည်းအဝေး တက်ရောက်သူ တစ်ယောက်မျှ မရှိသလို၊ အခြားအသင်းတော်များတွင် လူအချို့ ရှိသည့်တိုင် သူတို့အားလုံးက စီးပွားရေးလုပ်ငန်းဆိုင်ရာ ဆက်သွယ်မှုများ ပြုလုပ်လျက်၊ ငွေရှာရ မည့်အကြောင်းနှင့် ယုံကြည်မှုနှင့် လုံးလုံး မသက်ဆိုင်သည့် အခြား အရာများကိုသာ ပြောလေ့ရှိသည်။ ဤအရာများသည် အမှန်တကယ် တွင် အသင်းတော်များသည် သန့်ရှင်းသော ဝိညာဉ်တော်၏ လုပ်ဆောင်ချက် နောက်ထပ် လုံးဝ မရှိတော့ခြင်းနှင့် ပျက်စီး ခြောက်ကပ်ခြင်း တို့၏ အထင်အရှားပြခြင်းများ သက်သက် ဖြစ်သည်ဟု သူမက ပြောခဲ့သည်။ သူမ ပြောသွားသမျှကို ကျွန်တော် လည်း တကယ့်ကို နားလည်သဘောပေါက်နိုင်လေသည်။ ကျွန်တော် အရင်က အသင်းတော်တွင် အစေခံသည့် အချိန်က၊ လုပ်ဖော်ကိုင်ဖက် များက အချင်းချင်း အကောက်ကြံလျက်၊ အသရေဖျက်ကာ၊ သူတို့ကိုယ်ပိုင် ပိုင်နက်ငယ်လေးများကို ဆရာလုပ်ဖို့ ကြိုးစားနေ လျက်၊ အမည်ရဖို့နှင့် သူတို့အတွက် ငွေတစ်ချို့ ရှာရန်သာ အလုအယက် တိုးဝှေ့ကြိုးပမ်းနေ ကြသည်။ လိင်ကိစ္စများတွင် ကိုယ်ကျင့်သိက္ခာမဲ့သော အပြုအမူများပင် ရှိသည်။ ဤအရာများသည် တစ်ခုပြီးတစ်ခု ဖြစ်နေသည်ကို မြင်သောကြောင့် ကျွန်တော် စိတ်ပျက်ခြင်းနှင့် ဒေါသထွက်ခြင်းနှစ်မျိုးလုံး ခံစားခဲ့ရသည်။ ထိုအချိန်က ကျွန်တော်က သင်းအုပ်ဆရာ၊ ကျွန်တော့် လုပ်ဖော် ကိုင်ဖက်တစ်ချို့ တို့ကို ဤအရာအားလုံးအား ကျွန်တော် မည်သို့ကြည့်သင့်သည်ကို မေးမြန်းခဲ့သော်လည်း၊ သူတို့က နားလည် လွယ်သော ရှင်းလင်းချက်တစ်ခု မပေးနိုင်ခဲ့ပါ။ ကျွန်တော် အံ့အားသင့် ရသည်မှာ ကျွန်တော့်ကို အချိန်ကြာမြင့်စွာ စိတ်ရှုပ်ထွေးစေခဲ့သည့် ဤစိတ်ရှုပ်ထွေးခြင်းကို ဖြေရှင်းပေးခဲ့သူမှာ အစ်မဆူဇန် ဖြစ်လေသည်။ ကျွန်တော်က မိမိ၏စိတ်နှလုံးထဲတွင် ဖော်ပြ၍မရနိုင် သလိုလို ပျော်ရွှင်မှုတစ်ခုကို ခံစားခဲ့ရသည်။

ထိုအချိန်တွင် ဖြစ်ပေါ်သည့် သဘာဝ ဘေးအန္တရာယ်မျိုးစုံနှင့် စစ်ပွဲများနှင့် ပတ်သက်သည့် အကြောင်းအရာကိုလည်း ကျွန်တော်တို့ စူးစမ်းလေ့လာခဲ့ပြီး၊ အရပ်လေးမျက်နှာလုံးရှိ ဘေးန္တရာယ်များ၏ လက္ခဏာများ နှင့် ဖြစ်အံ့ဆဲဆဲ စစ်ပွဲများကို အကဲခတ်ခြင်းအားဖြင့် သခင့်ဒုတိယအကြိမ် ပြန်ကြွလာခြင်း၏ သမ္မာကျမ်းစာဆိုင်ရာ ပရောဖက်ပြုခြင်းက အခြေခံအားဖြင့် ပြည့်စုံခဲ့ပြီး၊ သခင်က မကြာမီ ပြန်ကြွလာမည် ဖြစ်သည်။ ၎င်းက နေ့လည်ခန့်က အွန်လိုင်းပေါ်တွင် ကျွန်တော်တွေ့ဆုံခဲ့သည့် ၁၉၉၁ ခုနှစ်တွင် သခင်ပြန်ကြွလာခဲ့ပြီဟု ပြောခဲ့သော ယုံကြည်သူတစ်ယောက်ကို ပြန်လည်သတိရစေခဲ့ သော်လည်း၊ ၎င်းနှင့် ပတ်သက်ပြီး ကျွန်တော့်မှာ သံသယများ အမှန်တကယ် ရှိခဲ့သည်။ ကျွန်တော်က ဆူဇန်ကို ဤအကြောင်း သက်သက် မေးခဲ့ရသည်။ ကျွန်တော်က ၎င်းနှင့် ပတ်သက်ပြီး မည်သည့်အရာကို ထင်မြင်ကြောင်း သူမက ကျွန်တော့်ကို မေးမြန်း သည့်အချိန်တွင် “မဖြစ်နိုင်ဘူး။ သခင်ပြန်ကြွလာတဲ့အချိန်မှာ၊ သူက တိမ်တစ်ခုပေါ်ကနေ သေချာပေါက် ဆင်းလာပြီး၊ လူတိုင်းက မြင်ရလိမ့်မယ်။ ဒါပေမဲ့ သခင် တိမ်တိုက်တစ်ခုနဲ့ဆင်းလာတာကို ကျွန်တော်တို့ မမြင်ဖူးသေးဘူး၊ ဒါ့ကြောင့် သခင်ပြန်ကြွလာခဲ့ပြီလို့ ဘယ်သူက ပြောနိုင်တာလဲ။” ဟု ကျွန်တော်က ပြောခဲ့သည်။

ဆူဇန်က “အစ်ကို၊ အစ်ကိုက သမ္မာကျမ်းစာနဲ့ ပတ်သက်ပြီး နောကျေနေတယ်။ သမ္မာကျမ်းစာထဲက စကားလုံးတွေကို သေသေ ချာချာ စူးစမ်းလေ့လာမယ်ဆိုရင်၊ အစ်ကို့ အဖြေကို ရှာတွေ့မယ် ဆိုတာ ကျွန်မ သေချာတယ်။ အမှန်တော့ သခင့်ဒုတိယအကြိမ် ကြွလာခြင်း နဲ့ ပတ်သက်တဲ့ ကွဲပြားတဲ့ ပရောဖက်ပြုခြင်း အများကြီး ရှိတယ်။ ပရောဖက်ပြုခြင်းတွေက အခြေခံအားဖြင့် အခန်းကဏ္ဍ နှစ်မျိုးခွဲလို့ရတယ်ဆိုတာ သမ္မာကျမ်းစာဆိုင်ရာ ပရောဖက်ပြုခြင်း တွေကနေ ကျွန်မတို့အားလုံးမြင်နိုင်တယ်။ တစ်ခုကအစ်ကို ပြောသွား တဲ့အတိုင်းပဲ၊ သခင်က တိမ်တစ်ခုပေါ်ကနေ လူပုံအလယ်မှာ ဆင်းလာပြီး၊ လူတိုင်းမြင်ရမယ်လို့ ပရောဖက်ပြုထားတာ။ နောက်တစ်မျိုးကတော့ သခင့်တိတ်တဆိတ် ပေါ်ထွန်းမှုကို ပရောဖက် ပြုထားပြီး၊ လူတစ်ချို့ပါတဲ့ အုပ်စုတစ်စုသာလျှင် သတိပြု မိမယ်။ အဲဒါဟာ သခင်ယေရှုက- ‘ကြည့်ရှုလော့ သူခိုးကဲ့သို့ ငါလာ၏။’ (ဗျာဒိတ်ကျမ်း ၁၆:၁၆) ‘သန်းခေါင်ယံ၌ကြည့်ပါ။ မင်္ဂလာဆောင်လုလင်သည် လာပြီ။ ခရီးဦးကြိုပြုခြင်းငှာ ထွက်သွားကြကုန်ဟု ကြွေးကြော်လျှင်။’ (ရှင်မဿဲခရစ်ဝင် ၂၅:၆) လို့ပြောခဲ့တဲ့အတိုင်းပဲ ‘သူခိုးကဲ့သို့’ နဲ့ ‘သန်းခေါင်ယံ၌...ကြွေးကြော်လျှင်။’ တို့က အဲဒါဟာ တိတ်ဆိတ်ပြီး၊ မလှုပ်မယှက်ရှိမယ်၊ ဘယ်သူမှ မသိဘူးလို့ ဆိုလို တယ်။ ကောင်းကင်ဘုံက အသံမထွက်ဘူး၊ ပြီးတော့ ကမ္ဘာမြေကြီးက လှုပ်ခါမှာ မဟုတ်ဘူး- အဲဒါဟာ လူတိုင်းမြင်နိုင်တဲ့အရာ တစ်ခု မဟုတ်ဘူး။ လူအုပ်စုငယ်လေးတစ်ခုသာ သခင့်အသံတော်ကို ကြားနိုင်တယ်၊ အဲဒီလူတွေသာ ကိုယ်တော့်ကို ကြိုဆိုနိုင်တယ်။ သခင်တိတ်တဆိတ် ပြန်ကြွလာမဲ့အကြောင်း ပရောဖက်ပြုခြင်းတွေ ရှိတယ်။ ကျွန်မတို့က တိမ်တိုက်တစ်ခုကနေ သခင်လူပုံအလယ်မှာ ဆင်းသက်လာတဲ့ ပရောဖက်ပြုခြင်း တစ်ခုတည်းကိုသာ ဖက်တွယ် ထားပြီး၊ သခင်တိတ်တဆိတ် ပြန်ကြွလာခြင်းနဲ့ ပတ်သက်တဲ့ ပရောဖက်ပြုခြင်းကို ငြင်းပယ်တယ်ဆိုရင်၊ အဲဒါဟာ မှန်ရဲ့လား။ အဲဒီနောက် ကျွန်မတို့က သခင့်အသံတော်ကို မကြားနိုင်ဘဲ၊ သခင့်ကို ကြိုဆိုဖို့နဲ့ ကောင်းကင်နိုင်ငံတော်ကို ချီမခံရနိုင်ဖို့ ကျွန်မတို့ အခွင့်အလမ်းကို ဆုံးရှုံးရမှာ မဟုတ်ဘူးလား။” ဟု ပြန်ဖြေခဲ့သည်။

ကျွန်တော်က ဆူဇန့်မေးခွန်းအားဖြင့် အကျပ်ရိုက်သွားခဲ့သည်။ ထိုကျမ်းပိုဒ်နှစ်ခုကို ကျွန်တော် အဖန်တလဲလဲ ဖတ်ရှုခဲ့ပြီး၊ “သမ္မာကျမ်းစာထဲမှာ ရှေ့နောက်မညီတာမျိုးတွေ ရှိနိုင်လား။ မဟုတ်ဘူး၊ မဟုတ်ဘူး၊ မဟုတ်ပါဘူး။ အဲဒါ ဘယ်လိုဖြစ်နိုင်တာလဲ။ ဒါပေမဲ့ အမှန်တော့ သခင် ဘယ်လို ပြန်ကြွလာမလဲဆိုတဲ့အကြောင်း သမ္မာကျမ်းစာဆိုင်ရာ ပရောဖက်ပြုခြင်းနဲ့ ပတ်သက်ပြီး ကွဲပြားတဲ့ အခန်းကဏ္ဍနှစ်မျိုး ရှိတယ်။ ဒါကို ဘယ်လိုရှင်းပြနိုင်လဲ။” ဟု တွေးမိသည်။ စိတ်ရှုပ်ထွေးစွာဖြင့် သူမ၏ မိတ်သဟာယကို ဆက်ဖို့ ကျွန်တော် သူမကို တောင်းဆိုခဲ့သည်။ ဆူဇန်က “သခင့် ဒုတိယ အကြိမ် ကြွလာခြင်းက မတူညီတဲ့ နည်းလမ်းနှစ်မျိုးနဲ့ ဖြစ်ပေါ်မယ် ဆိုတာကို သမ္မာကျမ်းစာထဲမှာ ပရောဖက်ပြုခြင်းတွေကနေ ကျွန်မတို့ မြင်နိုင်တယ်။ တစ်ခုက ကွယ်ဝှက်ပြီး ပေါ်ထွန်းခြင်း ဖြစ်ပြီး၊ တစ်ခုက လူပုံအလယ် ပေါ်ထွန်းခြင်း ဖြစ်တယ်။ နောက်ဆုံးသောကာလမှာ ဘုရားသခင်က ကမ္ဘာမြေမှာ လူ့ဇာတိခံယူလိမ့်မယ်၊ ပြီးတော့ အပြင်ပန်းမှာ ခရစ်တော်က ဇာတိပကတိနဲ့ သခင်ယေရှုလိုပဲ ရိုးရိုး သာမာန်လူတစ်ယောက်အဖြစ်နဲ့ ပေါ်ထွန်းလာလိမ့်မယ်။ သူက လူ့သဘာဝကို ပိုင်ဆိုင်ပြီး၊ စားမယ်၊ ဝတ်မယ်၊ အသက်ရှင်မယ် ပြီးတော့ သာမာန် လူတစ်ယောက်လိုပဲ ပြုမူမယ်။ သူက လူတွေ အလယ်မှာ အသက်ရှင်နေထိုင်မယ်၊ ဒါ့ကြောင့် သူက ဘုရားသခင် ဖြစ်တယ်ဆိုတာက ဘယ်သူမှ မမြင်နိုင်ဘဲ၊ ဘယ်သူကမှ သူ့ ကိုယ်ပိုင် လက္ခဏာ အစစ်မှန်ကို မသိမှာဖြစ်လို့ ဒါဟာ ကျွန်မတို့ရဲ့ အမြင် ရှုထောင့်ကနေ ကွယ်ဝှက်တယ်လို့ မှတ်ယူတယ်။ လူသားက အမှုတော်ကို စဆောင်ရွက်ပြီး၊ စကားပြောတာနဲ့ တပြိုင်နက်၊ ဘုရား သခင်ရဲ့ အသံတော်ကို ကြားနိုင်တဲ့လူတွေက နှုတ်ကပတ်တော်တွေနဲ့ လူသားရဲ့ အမှုတော်တို့ကတစ်ဆင့် ဘုရားစိတ်သဘောထားရဲ့ ဖော်ပြ ခြင်းကို မြင်ရလိမ့်မယ်။ သူတို့ဟာ ဘုရားသခင်ရဲ့ သြဇာအာဏာနဲ့ တန်ခိုးကို တွေ့ရလိမ့်မယ်၊ ပြီးတော့ သခင်ကြွလာပြီဆိုတာကို သတိပြုမိလိမ့်မယ်။ ဒါက သခင်ယေရှုရဲ့- ‘ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။’ (ရှင်ယောဟန်ခရစ်ဝင် ၁၀:၂၇) ဆိုတဲ့ ပရောဖက်ပြုခြင်းကို ပြည့်ဝ စေတယ်။ ဘုရားသခင်ရဲ့ အသံတော်ကို ထိုးထွင်းမသိမြင်နိုင်တဲ့ လူတွေက လူ့ဇာတိခံဘုရားသခင်ကို သူ့အပြင်ပန်း အသွင်အပြင်ကို အခြေခံပြီး၊ သာမာန်လူတစ်ယောက် အဖြစ် သေချာပေါက်ကို ဆက်ဆံ ကြမယ်။ သူတို့တွေက နောက်ဆုံးသောကာလရဲ့ ခရစ်တော်ကို ငြင်းပယ်တယ်၊ ငြင်းဆန်တယ်၊ ပြီးတော့ အာခံတယ်၊ ပြစ်တင် ရှုတ်ချတယ်၊ ပြီးတော့ ပြစ်မှားစော်ကားတာတောင် လုပ်ကြတယ်။ ဒါက သခင်ယေရှု သူ့အမှုတော်ကို ဆောင်ရွက်ဖို့ လာတုန်းက လိုပဲဖြစ်တယ်။- အပြင်ပန်းမှာ သူ့ကို လူတွေအများစုက ငြင်းပယ်ဖို့၊ အာခံဖို့နဲ့ ပြစ်တင်ရှုတ်ချဖို့ ဦးဆောင်ရင်း၊ သူက သာမာန်၊ ရိုးရိုး လူသားအဖြစ် ပေါ်ထွန်းခဲ့တယ်။ လူအုပ်စုငယ်လေးတစ်ခုသာ သူ့ နှုတ်ကပတ်တော်တွေနဲ့ အမှုတော်တွေကတစ်ဆင့် သခင်ယေရှုဟာ လူ့ဇာတိခံခရစ်တော် ဖြစ်တယ်ဆိုတာ၊ ပြီးတော့ သူဟာ ဘုရားသခင် ရဲ့ အထင်အရှားပြခြင်း ဖြစ်တယ်ဆိုတာ ကို သတိပြုမိပြီး၊ ဒီလိုနဲ့ သခင်ယေရှုနောက်ကို လိုက်ပြီး၊ သူ့ရွေးနှုတ်ကယ်တင်ခြင်းကို ရရှိတယ်။” ဟု ပြောလေသည်။ ထိုအစ်မ၏ မိတ်သဟာယပြုခြင်းကို ကြားလျက်၊ ဤအရာများ အားလုံးက အမှန်တရားများ ဖြစ်သော ကြောင့် ၎င်းသည် အလွန်အဓိပ္ပါယ်ရှိသည်ဟု ကျွန်တော် ခံစားရ သည်- ဤသည်မှာ သခင်ယေရှုက သူ့အမှုတော်ကို ဆောင်ရွက်ဖို့ လာသည့်အချိန်က ကဲ့သို့ အမှန်တကယ်ပင် ဖြစ်လေသည်။ သို့သော် လည်း ၎င်းကို ကျွန်တော် တစ်ဖန် ပြန်တွေးကြည့်မိသည်။ ဗျာဒိတ်ကျမ်းတွင် သခင်ယေရှု ပြန်ကြွလာသည့် အချိန်တွင် တိမ်တိုက်တစ်ခုပေါ်မှ လူပုံအလယ်သို့ ဆင်းသက်လာမည်ဟု ပြောထားပြီး၊ သင်းအုပ်ဆရာများနှင့် အကြီးအကဲများအားလုံး ပြောသည့် အရာများမှာလည်း မှန်ကန်ပါသည်။ ဤအရာကို စိတ်ထဲတွင် တွေးမိသောကြောင့်၊ ကျွန်တော်က ခံယူချက်အပြည့်ဖြင့် ဆူဇန်ကို “သူ့ဒုတိယအကြိမ် ကြွလာခြင်းက တိမ်တိုက်တစ်ခုပေါ်က ဖြစ်မယ်လို့ သခင်ယေရှု ကိုယ်တော်တိုင်က ပြောခဲ့တယ်။ အဲဒါက လူ့ဇာတိခံခြင်း ဘယ်လိုဖြစ်နိုင်မှာလဲ။ အစ်မက သမ္မာကျမ်းစာထဲက အဲဒီ နှုတ်ကပတ်တော်တွေကို ဘယ်လို ငြင်းပယ်နိုင်တာ လဲ။” ဟုချက်ချင်း မေးမြန်းခဲ့သည်။ အစ်မဆူဇန်က “အစ်ကိုက သမ္မာ ကျမ်းစာကို အရမ်း သေသေချာချာ စုံစမ်းလေ့လာဖို့သာ လိုတာပါ၊ ပြီးတော့ သခင်က လူ့ဇာတိခံအဖြစ် ပြန်လာမယ်လို့ ရှင်းရှင်း လင်းလင်း ပရောဖက်ပြုထားတဲ့နေရာတွေ အများကြီးရှိတာကို အစ်ကို ရှာတွေ့လိမ့်မယ်။” ဟု ပြောခဲ့သည်။ အစ်မဆူဇန် ပြောသည့် အရာကို သုံးသပ်ဆင်ခြင်သည့်အခါမှာ ကျမ်းစာပိုဒ်တစ်ချို့ ကို ကျွန်တော် တွေ့ရှိပြီး၊ စတင်ဖတ်ရှုခဲ့သည်။ “ထိုကြောင့် သင်တို့သည် ပြင်ဆင်လျက်နေကြလော့။ အကြောင်းမူကား၊ သင်တို့မထင်မှတ်သောအချိန် ၌ လူသားသည် ကြွလာလိမ့်မည်။” (ရှင်လုကာခရစ်ဝင် ၁၂:၄၀) “ကောင်းကင်တဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသားသည် မိမိနေ့ရက်၌ ဖြစ်တော်မူလတံ့။ ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။” (ရှင်လုကာခရစ်ဝင် ၁၇:၂၄-၂၅)

ဤကျမ်းစာပိုဒ်များကို ဖတ်ရှုအပြီးနောက်၊ အစ်မ ဆူဇန်က “‘လူသားသည် ကြွလာလိမ့်မည်။’ နဲ့ ‘လူသားသည်…ဖြစ်တော်မူ လတ္တံ’ ဆိုပြီး ဒီပရောဖက်ပြုခြင်းတွေကို ဖော်ပြထားတယ်။ ‘လူသား’ က လူသားတစ်ယောက်အဖြစ် မွေးဖွားလာပြီး၊ သာမာန်လူ့သဘာဝကို ပိုင်ဆိုင်တယ်။” သူက ဝိညာဉ်ခန္ဓာတစ်ခုမှာ အထင်အရှားပြခဲ့ရင်၊ ယေဟောဝါ ဘုရားသခင်က ဝိညာဉ်တော်ဖြစ်ပြီး၊ လူသား အဖြစ် ခေါ်လို့ မရသလိုဘဲ၊ သူ့ကို လူသားအဖြစ် ညွှန်းဆိုလို့မရတော့ဘူး။ လူတွေက ကောင်းကင်တမန်တွေကိုလည်း တွေ့ကြပြီး၊ သူတို့ဟာ လည်း ဝိညာဉ်ရေးရာ ဖြစ်တည်ခြင်းတွေဖြစ်တာကြောင့် လူသားလို့ ခေါ်လို့မရနိုင်ဘူး။ ဝိညာဉ်ရေးရာ ဖြစ်တည်ခြင်းတွေ ဖြစ်ပေမဲ့လည်း လူသားပုံစံတစ်ခုရှိတဲ့ လူတွေအားလုံးကို လူသားလို့ခေါ်လို့မရဘူး။ လူ့ဇာတိခံ သခင်ယေရှုက ဘုရားဝိညာဉ်တော်ရဲ့ လူ့ဇာတိခံခြင်း နဲ့ ဇာတိပကတိမှာ ဝိညာဉ်တော်ရဲ့ ဖြစ်ထွန်းမှု ဖြစ်တာကြောင့် လူသား နဲ့ ခရစ်တော် လို့အခေါ်ခံရတယ်။ သူက သာမာန် ရိုးရိုး လူ တစ်ယောက် ဖြစ်လာပြီး၊ လူတွေအလယ်မှာ အသက်ရှင်တယ်။ သခင်ယေရှုက လူသားဖြစ်တယ်၊ ဘုရားသခင်ရဲ့ လူ့ဇာတိခံခြင်း ဖြစ်တာကြောင့် သခင်ယေရှုက လူသားအဖြစ် တစ်ဖန် ပြန်ကြွလာ မယ်လို့ ပြောတဲ့အချိန်မှာ၊ သူဟာ လူသားတစ်ယောက်အဖြစ် ရုပ်ပိုင်း ဆိုင်ရာ ခန္ဓာကိုယ်မှာ တစ်ဖန် ပြန်ကြွလာမယ်လို့ ဆိုလိုတယ်၊ ဝိညာဉ်ရေးရာ ပုံစံနဲ့ မဟုတ်ဘူးနော်။ ဒါ့ကြောင့် သခင်ယေရှုက တစ်ဖန်ပြန်ကြွလာမယ်လို့ ပြောတဲ့အချိန်မှာ သူက လူ့ဇာတိခံခြင်း တစ်ခု ရဲ့ ပုံစံနဲ့ ပြန်ကြွလာမယ်လို့ ဆိုလိုတယ်။ အဲဒီအပြင် နှုတ်ကပတ်တော်က- ‘ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။’ လို့ပြောထားတယ်။ သခင်ယေရှု တစ်ဖန် ပြန်ကြွတဲ့အချိန်မှာ လူ့ဇာတိခံခြင်း ပုံစံနဲ့ဖြစ်မယ်လို့ ဒါက ထပ်ပြီး သက်သေပြတယ်။ အဲဒါကို တွေးကြည့်ပါ။ သခင်က ဇာတိခန္ဓာတစ်ခုထက် ဝိညာဉ်ရေးရာ ခန္ဓာတစ်ခုမှာ သူ့ပြန်ကြွလာခြင်းမှာ ကျွန်မတို့ဆီကို ပေါ်ထွန်းတယ် ဆိုရင်၊ သူက ဒီမျိုးဆက်ရဲ့ ငြင်းပယ်မှုကို ခံရဖို့ မဆိုထားနဲ့၊ ဒီလောက် ဒုက္ခခံရမှာ မဟုတ်ဘူး။ ဘယ်သူက ဘုရားဝိညာဉ်တော်ကို ငြင်းပယ်ရဲ မှာလဲ။ ဘယ်သူက ဘုရားဝိညာဉ်တော်ကို ဒုက္ခခံစေနိုင်စွမ်းရှိမှာလဲ။ ဒါ့ကြောင့် သခင်က လူ့ဇာတိခံနဲ့ ပြန်ကြွလာမလား၊ ဒါမှဟုတ် ဝိညာဉ်ရေးရာ ခန္ဓာကိုယ်နဲ့ ပြန်ကြွလာမလားဆိုတာဟာ သိသာ ထင်ရှားပါတယ်။”

“လူသား” ဆိုသည့် စကားလုံးကို ဖတ်ခြင်း၌ ကျွန်တော်က အံ့အားသင့်ရလေသည်။ ယခင်က “လူသား” နှင့် ပတ်သက်သည့် မေးခွန်းအကြောင်း ကျွန်တော် တွေးခဲ့ဖူးသော်လည်း၊ ၎င်းက ကျွန်တော့်အတွက် တစ်ခါမျှ မရှင်းလင်းဖူးပါ။ အစ်မဆူဇန်၏ ရှင်းလင်းချက်က ကျွန်တော့် သံသယများအားလုံးကို လုံးလုံး ဖြေရှင်းပေးခဲ့ပြီး၊ ကျွန်တော်က ထိုဖြေရှင်းချက်ကို ကြားသည့် အချိန်တွင် စိတ်ခံစားချက်ဖြင့် လွှမ်းမိုးခံရသည်။ မိုးချုပ်လာသော ကြောင့်၊ ကျွန်တော်တို့ နှုတ်ဆက်စကားများဆိုကြပြီး၊ လိုင်းပေါ်မှ ဆင်းခဲ့သည်။ ကျွန်တော်က ထိုညတွင် အလွန်စိတ်လှုပ်ရှားသည်မှာ အလွန်နောက်ကျသည်အထိ ကျွန်တော် မအိပ်နိုင်ခဲ့ပါ။ ကျွန်တော် သခင့်ကို နှစ်ပေါင်းများစွာ မည်မျှယုံကြည်ခဲ့သော်လည်း၊ ထိုကဲ့သို့ အံ့သြဖွယ်ကောင်းသော မိတ်သဟာယကို တစ်ခါမျှ မကြားဖူးခဲ့ သည်ကို ကျွန်တော် တွေးမိသည်။ ကျွန်တော် မှင်သက်ခဲ့ပြီး၊ ကျွန်တော့် စိတ်နှလုံးထဲတွင် အလွန့်အလွန်ပျော်သော ကြည်လင် ပြတ်သားမှုမျိုး တစ်ခုရှိသည်မှာ ကျွန်တော် စကားလုံးဖြင့် မဖော်ပြ နိုင်ခဲ့ပါ။

နောက်တစ်နေ့၊ မတ်လ ၁၂ ရက်နေ့တွင် မထင်မရှားသော မျှော်လင့်ချက်မျိုးတစ်ခုနှင့် ပြောမပြတတ်သော စိတ်လှုပ်ရှားမှု တစ်ခုကို ကျွန်တော် ခံစားရသည်။ ဤသည်မှာ ဆူဇန်နှင့် ကျွန်တော်တို့က ယခင်ညက လူသားနှင့် လူ့ဇာတိခံခြင်း အကြောင်း တို့ကို များသောအားဖြင့် ဆွေးနွေးခဲ့သောကြောင့် ဖြစ်သည်။ လူသားနှင့် လူ့ဇာတိခံခြင်းတို့အကြားမှ ဆက်သွယ်မှုတစ်ခုကို ကျွန်တော် ဆက်စပ်ကြည့်နိုင်ပြီး၊ သခင်ယေရှုသည် လူ့ဇာတိခံ ခရစ်တော်မှလွဲပြီး အခြားမဟုတ်သည်ကို သဘောတရား အရ ကျွန်တော် သိခဲ့သော်လည်း၊ လူ့ဇာတိခံခြင်းဆိုသည်မှာ အမှန်တကယ် မည်သည့်အရာဖြစ်ကြောင်း၊ ခရစ်တော်သည် မည်သည်ဖြစ်ကြောင်း၊ ဘုရားသခင်သည် လူ့ဇာတိခံခဲ့ကြောင်း သေချာမှုဖြင့် ပြောနိုင်ဖို့ အခြေခံအကြောင်းမှာ မည်သည့်အရာဖြစ်ကြောင်း စသည်တို့ကဲ့ သို့သော မေးခွန်းများအတွက် အဖြေများကို ကျွန်တော် အမှန်တကယ် သိလိုဆဲဖြစ်သည်။ သို့သော်လည်း ဆူဇန်နှင့် ကျွန်တော်တို့ နှစ်ယောက်လုံးက နေ့ဖက်အတွင်း အလုပ်လုပ်ပြီး၊ ညနေများတွင်သာ အားလပ်သည့်အတွက်၊ အချိန်က အနည်းငယ် ပို၍ မြန်မြန် ရွေ့လျားဖို့ကိုသာ ကျွန်တော် မျှော်လင့်ခဲ့သည်။

နောက်ဆုံးတွင် ညနေခင်းရောက်လာခဲ့ပြီး၊ ကျွန်တော်တို့ နှစ်ယောက်လုံး အွန်လိုင်းတက်လာသည်။ အွန်လိုင်းဝင်ပြီးနောက် အစ်မဆူဇန်ကို ကျွန်တော် ပထမဆုံး မေးသည့် မေးခွန်းက လူ့ဇာတိခံခြင်း အကြောင်း ဖြစ်သည်။ သူမက အနန္တတန်ခိုးရှင် ဘုရားသခင်၏ နှုတ်ကပတ်တော်များမှ ကျမ်းပိုဒ်တစ်ချို့ကို ကျွန်တော့်ကို ပို့ခဲ့ပြီး၊ ထိုကျမ်းပိုဒ်များကို ကျွန်တော့်အား ဖတ်ခိုင်း ခဲ့သည်။ ထို့ကြောင့် ကျွန်တော် စတင်ဖတ်ရှုခဲ့သည်။ “‘လူ့ဇာတိခံယူခြင်း’ သည် ဘုရားသခင် လူ့ဇာတိတွင် ပေါ်ထွန်းခြင်း ဖြစ်သည်၊ သူ၏ ဖန်ဆင်းခံ လူသားမျိုးနွယ်အကြားတွင် လူ့ဇာတိပုံသဏ္ဌာန်ဖြင့် အလုပ်လုပ်၏။ ထို့ကြောင့် ဘုရားသခင်အဖို့ လူ့ဇာတိခံယူရန်မှာ ရှေးဦးစွာ သူသည် ဇာတိပကတိ ဖြစ်လာရမည်၊ သာမန်လူ့သဘာဝနှင့် ဇာတိကပတိ ဖြစ်လာရမည်၊ ဤအရာမှာ အခြေခံအကျဆုံးသော မရှိမဖြစ် လိုအပ်ချက်ဖြစ်သည်။ အမှန်တွင် ဘုရားသခင် လူ့ဇာတိခံယူခြင်း၏ သွယ်ဝိုက်သော အနက်အဓိပ္ပာယ်မှာ ဘုရားသခင်သည် လူ့ဇာတိထဲတွင် အသက်ရှင်၍ အလုပ်လုပ်ခြင်း၊ ဘုရားသခင်သည် သူ၏ အနှစ်သာရ၌ လူ့ဇာတိခံယူခြင်း၊ လူသားတစ်ယောက် ဖြစ်လာခြင်းပင်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင် ကိန်းဝပ်သော ဇာတိပကတိ၏ အနှစ်သာရ) “လူ့ဇာတိခံ ဘုရားသခင်ကို ခရစ်တော်ဟုခေါ်ပြီး ခရစ်တော်သည် ဘုရားသခင်၏ ဝိညာဉ်တော်က ဆင်မြန်းထားသည့် ဇာတိခန္ဓာ ဖြစ်သည်။ ဤဇာတိခန္ဓာသည် အသွေးအသားရှိသည့် မည်သည့် လူနှင့်မျှ မတူညီပေ။ ဤသို့ ကွဲပြားခြားနားရခြင်းမှာ ခရစ်တော်သည် အသွေးအသားနှင့် မဆိုင်သောကြောင့် ဖြစ်သည်။ သူသည် ဝိညာဉ်တော်၏ လူ့ဇာတိခံယူခြင်း ဖြစ်၏။ သူသည် ပုံမှန်လူ့သဘာဝနှင့် ပြီးပြည့်စုံသော ဘုရားသဘောသဘာဝ နှစ်ခုလုံးရှိသည်။ သူ၏ ဘုရားသဘောသဘာဝကို မည်သည့်လူကမျှ မပိုင်ဆိုင်ပေ။ သူ၏ဘုရားသဘောသဘာဝက ဘုရားသခင်ကိုယ်တော်တိုင်၏ အမှုကို ဆောင်ရွက်နေစဉ်တွင်၊ သူ၏ ပုံမှန်လူ့သဘာဝက ဇာတိခန္ဓာထဲက သူ၏ ပုံမှန် လှုပ်ရှားမှု အားလုံးကို အားဖြည့်ပေးလေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်၏ အနှစ်သာရမှာ ကောင်းကင်ဘုံရှိ ခမည်းတော်၏ အလိုတော်ကို နာခံခြင်းဖြစ်သည်) “လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ အနှစ်သာရကို ပိုင်ဆိုင်ရမည်ဖြစ်ပြီး၊ လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ ဖော်ပြခြင်းကို ပိုင်ဆိုင်လိမ့်မည် ဖြစ်သည်။ ဘုရားသခင်သည် ဇာတိပကတိ ဖြစ်သွားသည့်အတွက် သူလုပ်ဆောင်ရန် ရည်ရွယ်သည့်အမှုကို သူ လုပ်ဆောင်မည်ဖြစ်ပြီး၊ ဘုရားသခင်သည် ဇာတိပကတိ ဖြစ်သွားသည့် အတွက်၊ သူ၏ဖြစ်ခြင်းကို ဖော်ပြမည်ဖြစ်ကာ လူသားထံ သမ္မာတရားကို ယူဆောင်လာနိုင်မည်၊ သူ့အပေါ် အသက်ကို အပ်နှင်းနိုင်မည်ဖြစ်ပြီး၊ သူ့အတွက် လမ်းခရီးကို ညွှန်ပြနိုင်မည်ဖြစ်သည်။ ဘုရားသခင်၏ အနှစ်သာရ မရှိသည့် ဇာတိပကတိသည် လူ့ဇာတိခံ ဘုရားသခင် တကယ် မဟုတ်ပေ။ ဤအရာနှင့် သက်ဆိုင်၍ သံသယဖြစ်ဖွယ် မရှိချေ။ ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ်မဟုတ် ဆိုသည်ကို လူသားက စုံစမ်းရန် ရည်ရွယ်ပါက၊ သူဖော်ပြသော စိတ်နေသဘောထားနှင့် သူပြောဆိုသော နှုတ်ကပတ်တော်များမှ ဤအရာကို အတည်ပြုရမည်ဖြစ်သည်။ ဆိုလိုသည်မှာ၊ ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ် မဟုတ် ဆိုသည်နှင့် မှန်ကန်သော လမ်းခရီး ဟုတ် မဟုတ် ဆိုသည်ကို အတည်ပြုရန်၊ သူ၏ အနှစ်သာရအရ ခွဲခြားရမည်ဖြစ်သည်။ ထို့ကြောင့် ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ် မဟုတ် ဆိုသည်ကို ဆုံးဖြတ်ရာတွင် သူ၏ အပြင်ပန်းသွင်ပြင်ထက် သူ၏အနှစ်သာရတွင် (သူ၏အမှု၊ သူ၏ မိန့်မြွက်ချက်များ၊ သူ၏စိတ်သဘောထားနှင့် အခြား ရှုထောင့်များစွာ) အဓိကအချက် တည်ရှိပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ကျွန်တော် ဖတ်ရှုပြီးနောက်တွင်၊ ဤနှုတ်ကပတ်တော်များသည် အထူးသဖြင့် ခရစ်တော်၏ အဓိပ္ပာယ်ဖွင့်ဆိုချက်နှင့် သက်ဆိုင်သော လူ့ဇာတိခံခြင်း ၏ နက်နဲမှု ကို အလွန် သိသာထင်ရှားစွာ ရှင်းလင်းထားသည်ဟု ကျွန်တော်ခံစားရသည်။ “လူ့ဇာတိခံ ဘုရားသခင်ကို ခရစ်တော်ဟုခေါ်ပြီး။” ဤသည်မှာ အလွန်ရှင်းလင်း၊ ရိုးရှင်းပြီး သိသာထင်ရှားသော ဖော်ပြခြင်း ဖြစ်လေသည်။ သခင့်ကို ဆယ်စုနှစ်တစ်ခုကျော်ကြာ ကျွန်တော် ယုံကြည်ခဲ့ပြီး၊ ယေရှုက ခရစ်တော်ဖြစ်ကြောင်း ကျွန်တော် သိခဲ့သော်လည်း၊ သခင်ယေရှုသည် ခရစ်တော်ဖြစ်သည်ဟု ကျွန်တော်တို့ ပြောရသည့် အကြောင်းအရင်း ကဲ့သို့ သမ္မာတရား၏ နက်နဲမှုများကို ကျွန်တော် လုံးဝ နားမလည်ခဲ့ပါ။ ထိုနေ့တွင် လူ့ဇာတိခံ ဘုရားသခင်သည် ကျွန်တော်တို့ ခေါ်သည့် ခရစ်တော် အမှန်တကယ် ဖြစ်ကြောင်း၊ ခရစ်တော်သည် ဘုရားသခင် က လူ့ဇာတိခံဖြစ်လာသည့် ကိုယ်တော် ဖြစ်ကြောင်းနှင့် ခရစ်တော် သည် ဘုရားသခင် လူ့ဇာတိခံယူခဲ့သည့် သူဖြစ်ကြောင်းတို့ကို ဆူဇန်ပို့လိုက်သည့် ဘုရားနှုတ်ကပတ်တော် ထိုကျမ်းပိုဒ်များမှ ကျွန်တော် သင်ယူခဲ့သည်။ ဤနှုတ်ကပတ်တော်များကို ကျွန်တော် သေချာစွာ တစ်စိမ့်စိမ့် တွေးဆပြီး၊ ၎င်းတို့ကို ကျွန်တော် ပို၍တွေးဆလေ၊ ကျွန်တော် စိတ်နှလုံး ပို၍ အားတက်လာလေ ဖြစ်သည်။ 

ဤသည်တို့မှာ အနန္တတန်ခိုးရှင် ဘုရားသခင်၏ နှုတ်ကပတ်တော်များ ဖြစ်သည်ဟု အစ်မဆူဇန်က ပြောခဲ့သည်။ ဘုရားနှုတ်ကပတ်တော်များသည် သမ္မာတရားများ ဖြစ်ပြီး၊ ဘုရားသခင် ကိုယ်တော်တိုင်သာ သမ္မာတရားကို ဖော်ပြနိုင်စွမ်း ရှိသည်ဟုလည်း သူမက ပြောခဲ့သည်။ သူမက “အနန္တတန်ခိုးရှင် ဘုရားသခင်” ဆိုသည့် စကားများကို ပြောသည့် အချိန်က သူမက အနန္တတန်ခိုးရှင် ဘုရားသခင် အသင်းတော်နှင့် သက်ဆိုင်လောက် သည်ဟု ကျွန်တော် ခန့်မှန်းခဲ့ပြီး ဖြစ်သည့်အတွက်၊ ထိုစကားက လုံးလုံး အံ့အားသင့်စရာ တစ်ခု မဖြစ်လာခဲ့သော်လည်း၊ ကျွန်တော်က အခိုက်အတန့်တစ်ခုကြာ ဆွံ့အားသည်။ ကျွန်တော်က ဤအသင်းတော်အကြောင်း အွန်လိုင်း ကောလာဟလ တစ်ချို့ကို လည်း ဖတ်ရှုခဲ့သည်။ ၎င်းမှာ ကျွန်တော်က မိမိကိုယ်ကို ခရစ်ယာန် တစ်ယောက် အဖြစ် လည်းကောင်း၊ ဘုရားသခင်အတွက် ချစ်ကြောက်ရိုသေသော နှလုံးသားတစ်ခု ရှိရမည်ဟု လည်းကောင်း တွေးသောကြောင့် သမ္မာတရားနှင့် ပတ်သက်သည့် အရေးကိစ္စကို နားလည်သဘောပေါက်ခြင်း မရှိမီ၊ မည်သည့် ကောက်ချက်မျှ မချချင် ခဲ့ခြင်း ဖြစ်သည်။ ဤသည်မှာ ကျွန်တော့် စကားများဖြင့် အပြစ် ကျူးလွန်ခြင်းနှင့် ဘုရားသခင်ကို စော်ကားခြင်းတို့ကို ရှောင်ကြဉ်ဖို့ ဖြစ်သည်။ ထို့အပြင် ဤလွန်ခဲ့သည့် ရက်အနည်းငယ် အတွင်း ကျွန်တော် တွေးတောနေခဲ့သည်။ အစ်မဆူဇန်နှင့် ကျွန်တော်တို့က အကြိမ်ပေါင်းအနည်းငယ် အတူတကွ စကားပြောခဲ့ပြီး၊ ကျွန်တော်က မည်သူ့ကို စကားပြောနေမှန်း မမြင်ရသော်လည်း၊ သူမက ကျွန်တော့် ကို မိတ်သဟာယပြုခဲ့သည့် သမ္မာတရားက ကျွန်တော့် စိတ်ရှုပ်ထွေး မှုကို ဖြေရှင်းနိုင်စွမ်း ရှိဆဲသာဖြစ်သည်။ ကျွန်တော်တို့၏ ဆွေးနွေးချက်များနှင့် သူမ၏ အချိန်လိုက်မှတ်တမ်းပေါ်တွင် သူမ၏ ပို့စ်များကို ဖတ်ရှုခြင်းတို့မှတစ်ဆင့်၊ သူမနှင့် ချီဖေးတို့ နှစ်ဦးလုံးက ရိုးသား၊ နွေးထွေးပြီး လူကောင်းများဖြစ်သည်ဟု ကျွန်တော် ခံစားခဲ့ရ သည်။ သူတို့ မိတ်သဟာယများ၏ ပါဝင်သော အကြောင်းအရာသည် ကျွန်မ အတွက် အလွန် တည်ဆောက်ပေးပြီး၊ အကျိုးပြုလေသည်။ သင့်အနေဖြင့် ထိုသူတို့၏အကျင့်ကိုထောက်၍ သူတို့၏သဘောကို သိကြလိမ့်မည်ဟု သမ္မာကျမ်းစာတွင် ရေးသားထားသည်။ ကောင်းသောအပင်သည် ကောင်းသောအသီးသီးစဉ်၊ မကောင်းသော အပင်သည် မကောင်းသောအသီးကို သီးတတ်၏။ ထို့ကြောင့် အစ်မဆူဇန်နှင့် ချီဖေးတို့နှင့် ကျွန်တော့် ဆက်သွယ်မှုမှတစ်ဆင့်၊ ကျွန်တော့် စိတ်နှလုံးထဲမှ သံသယများနှင့် စိုးရိမ်ထိတ်လန့်မှုများကို ဖြည်းဖြည်းချင်း စွန့်လွှတ်လိုက်ပြီး၊ ဆက်ပြီး မိတ်သဟာယပြုဖို့ ဆူဇန်ကို တောင်းဆိုခဲ့သည်။

အစ်မဆူဇန်က “သူက လူ့ဇာတိခံ ဘုရားသခင် ဖြစ်တဲ့အတွက်၊ သူ့မှာ ဘုရားသခင်ရဲ့ ဖော်ပြချက်တွေ ရှိတယ်- အဲဒါကတော့ သူက နှုတ်ကပတ်တော်ကို မိန့်မြွက်တာ ဖြစ်တယ်။ နောက်ဆုံးသော ကာလမှာ လူ့ဇာတိခံ ဘုရားသခင်က အဓိကအားဖြင့် လူတွေကို တရားစီရင်ဖို့၊ သန့်စင်ဖို့နဲ့ ကယ်တင်ဖို့တို့အတွက် သမ္မာတရားကို ဖော်ပြရအောင် ကြွလာခဲ့ပြီ။ ပြန်ကြွလာတဲ့ သခင့်အသံတော်ကို ကြားတဲ့လူတိုင်း နဲ့ အဲဒီအသံတော်ကို ရှာဖွေပြီး၊ လက်ခံနိုင်တဲ့ သူတိုင်းက သခင့်နဲ့ စားတော်ပွဲကြီးကို တက်ရောက်တဲ့ ပညာရှိ သတို့သမီးတွေ ဖြစ်ပြီးတော့ သခင်ယေရှု မိန့်မြွက်ခဲ့တဲ့- ‘သန်းခေါင်ယံ၌ကြည့်ပါ။ မင်္ဂလာဆောင်လုလင်သည် လာပြီ။ ခရီးဦးကြိုပြုခြင်းငှာ ထွက်သွားကြကုန်ဟု ကြွေးကြော်လျှင်။’ (ရှင်မဿဲခရစ်ဝင် ၂၅:၆) ဆိုတဲ့ ဒီပရောဖက်ပြုခြင်းကို ပြည့်ဝစေ တယ်။ ပညာရှိသတို့သမီးတွေက ဘုရားသခင်ရဲ့ အသံတော်ကို ကြားပြီး၊ သူ့ကိုတွေ့ဖို့ အပြင်ထွက်ကြတယ်။ အမှတ်တမဲ့ ဆိုသလို၊ သူတို့က သခင့်ကို မျက်နှာချင်းဆိုင် ဖူးတွေ့ရဖို့ ဘုရားပလ္လင်တော် ရှေ့မှောက်ကို ချီမခံရတယ်။ သူတို့က နောက်ဆုံးသောကာလက ဘုရားသခင်ရဲ့ တရားစီရင်ခြင်းနဲ့ သန့်စင်ခြင်းတို့ကို လက်ခံတယ်။ ဘုရားနှုတ်ကပတ်တော်တွေရဲ့ တရားစီရင်ခြင်းကတစ်ဆင့် သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေက ပြောင်းလဲပြီး၊ သန့်စင်တယ်၊ ပြီးတော့ သူတို့က ဘေးဒုက္ခရှေ့မှာ ဘုရားသခင် အားဖြင့် အောင်မြင်သူတွေ ပြုလုပ်ခံရတယ်။ ဒါဟာ လူတွေကို ကယ်တင်ဖို့နဲ့ စုံလင်စေဖို့ အနန္တတန်ခိုးရှင် ဘုရားသခင်က လက်ရှိမှာ တိတ်တဆိတ် ဆောင်ရွက်နေတဲ့ အဆင့် ဖြစ်တယ်။ အောင်မြင်သူတွေ တစ်အုပ်ကို ပြုလုပ်ပြီးတာနဲ့ တပြိုင်နက်၊ သူ့ဇာတိပကတိမှာ ဆောင်ရွက်တဲ့ ဘုရားသခင်ရဲ့ ကွယ်ဝှက်ထားတဲ့ အမှုတော်က အဆုံးသတ်မယ်၊ ပြီးတော့ ဘေးဒုက္ခကလည်း ကမ္ဘာပေါ် ကျရောက် လိမ့်မယ်။ ဘုရားသခင်က ကောင်းမြတ်သူတွေကို ဆုချီးမြှင့်ပြီး၊ ဆိုးယုတ်သူတွေကို အပြစ်ဒဏ်ပေးမယ်၊ ပြီးတော့ နိုင်ငံအားလုံးနဲ့ ကမ္ဘာပေါ်က လူတွေအားလုံးကို သူ့ကိုယ်သူ သိအောင်လုပ်မယ်။ အဲဒီအချိန်မှာပဲ ဗျာဒိတ်ကျမ်း ၁:၇ထဲက တိမ်တိုက်တစ်ခုပေါ်မှာ သခင်ဆင်းသက်လာမယ်ဆိုတဲ့ ပရောဖက်ပြုခြင်းဖြစ်တဲ့- ‘ကြည့်ရှုလော့။ မိုးတိမ်နှင့်တကွ ကြွလာတော်မူသည်ဖြစ်၍၊ ကိုယ်တော်ကို ထိုးဖောက်သော သူတို့နှင့် ရှိသမျှသောသူတို့သည် ကိုယ်တော်ကို ရှုမြင်ရကြလိမ့်မည်။ မြေကြီးသားအမျိုးမျိုးရှိသမျှတို့သည် ကိုယ်တော်ကြောင့် ငိုကြွေးမြည်တမ်းရကြလိမ့်မည်။’ ပြည့်ဝသွားမယ်။ လူတွေ အားလုံးကို သူ့ကိုယ်သူ အထင်အရှားပြစေရင်း သခင်တိမ်တိုက် တစ်ခုပေါ်က ဆင်းသက်လာတာကို လူတွေက မြင်တဲ့အချိန်မှာ သူတို့အားလုံးက ဆူညံစိတ်လှုပ်ရှားပြီး၊ ဝမ်းမြောက်သင့်တယ်လို့ အကျိုးသင့်အကြောင်းသင့် ပြောလို့ရတယ်။ ဒါပေမဲ့ မြေကြီးသား အမျိုးမျိုး ရှိသမျှတို့ကက ငိုကြွေးမြည်တမ်းကြမယ်လို့ သမ္မာကျမ်းစာ က ပြောထားတယ်။ ဒါက ဘာဖြစ်လို့လဲ။ အဲဒါက ဘာဖြစ်လို့လဲ ဆိုတော့ ဘုရားသခင်က သူ့ကိုယ်သူ လူပုံအလယ်မှာ အထင်အရှား ပြတဲ့ အချိန်မှာ၊ ဘုရားသခင်ရဲ့ သူ့ လူ့ဇာတိခံ ဇာတိပကတိမှာ ကွယ်ဝှက်ထားတဲ့ ကယ်တင်ခြင်း အမှုတော်က ပြီးဆုံးသွားနှင့်ပြီ ဖြစ်ပြီး၊ သူက ကောင်းမြတ်ခြင်းကို ဆုချီးမြှင့်ခြင်းနဲ့ ဆိုးယုတ်ခြင်းကို ပြစ်ဒဏ်ပေးခြင်း အမှုတော်ကို စတင်လိမ့်မယ်။ အဲဒီအချိန်မှာ ဘုရားသခင်ရဲ့ ကွယ်ဝှက်ထားတဲ့ အမှုတော်ကို ငြင်းပယ်ခဲ့တဲ့ လူအားလုံး နဲ့ သူ့ကို ထိုးဖောက်ခဲ့တဲ့ လူတွေဟာ ကယ်တင်ခြင်းကို ရရှိဖို့ သူတို့အခွင့်အလမ်းကို လုံးဝ ဆုံးရှုံးလိမ့်မယ်။- နောက်ဆုံးသော ကာလ ခရစ်တော်ဖြစ်တဲ့ အနန္တတန်ခိုးရှင် ဘုရားသခင်ကို အာခံပြီး ပြစ်တင်ရှုတ်ချတဲ့သူတွေက သူတို့ အာခံခဲ့ပြီး ပြစ်တင်ရှုတ်ချခဲ့တဲ့ အနန္တတန်ခိုးရှင် ဘုရားသခင်ဟာ ပြန်ကြွလာတဲ့ သခင်ယေရှုကလွဲပြီး တခြားမဟုတ်ဘူးဆိုတာကို မြင်ရလိမ့်မယ်။ အဲဒါကိုသာ တွေးကြည့် ပါ၊ အဲဒီအချိန်မှာ သူတို့က သူတို့ရင်ကို ထုပြီး၊ ငိုကြွေး၊ ပြီးတော့ သူတို့အံသွားခဲကြိတ်တာ မလုပ်ပဲ ဘယ်လိုနေနိုင်မှာလဲ။ ဒါကတော့ ‘မြေကြီးသားအမျိုးမျိုးရှိသမျှတို့သည် ကိုယ်တော်ကြောင့် ငိုကြွေးမြည်တမ်းရကြလိမ့်မည်။’ ဆိုတဲ့ နှုတ်ကပတ်တော်တွေရဲ့ ဆက်စပ်စဉ်းစားရမည့် အကြောင်းအရာပဲ ဖြစ်တယ်။” ဟု ပြောခဲ့ သည်။

အစ်မဆူဇန်ထံမှ မိတ်သဟာယကို ကြားလျက်၊ ကျွန်တော် ရှိခဲ့ဖူးသည့် ထိုခံစားချက်ဖြစ်သော အားရကျေနပ်ခြင်း နှင့် စိတ်လှုပ်ရှားမှုတို့က ပြန်လည်ရောက်ရှိလာခဲ့သည်။ ကျွန်တော့် ယခင်အသင်းတော်ဟောင်း၏ အသင်းသားတစ်ဦးဖြစ်ချိန်က ဤကျမ်းပိုဒ်များကို ကျွန်တော် တစ်ခါမျှ အမှန်တကယ် နားမလည် ခဲ့ဘဲ၊ သခင့်ပြန်ကြွလာခြင်းသည် တိမ်တိုက်တစ်ခုပေါ်မှာသာ ဖြစ်ပြီး၊ လူတိုင်း သိမည်ဟု တွေးတောလျက် ထိုကျမ်းပိုဒ်များ၏ တိုက်ရိုက် အဓိပ္ပာယ်ကိုသာ နားလည်သဘောပေါက်ခဲ့သည်။ ထို့နောက်မှသာ ဘုရားသခင်က လူသားကို တရားစီရင်ခြင်းနှင့် ကယ်တင်ခြင်း အမှုတော် အဆင့်တစ်ခုကို ဆောင်ရွက်ဖို့ ပထမ တိတ်တဆိတ် ကြွလာမည် ဖြစ်သည်ကို ကျွန်တော် နောက်ဆုံးတွင် နားလည် သဘောပေါက်ခဲ့သည်။ အောင်မြင်သူတစ်အုပ်ကို ပြုလုပ်ပြီးသည်နှင့် တပြိုင်နက် ထို့နောက်မှသာလျှင် သူက ကမ္ဘာပေါ်ရှိ တိုင်းနိုင်ငံ အားလုံးနှင့် လူများကို သူ့ကိုယ်သူ ပွင့်လင်းစွာ အထင်အရှား ပြလိမ့်မယ်။ သခင်ပြန်ကြွလာသည့်အချိန်တွင် သခင်က တိမ်တိုက် တစ်ခုပေါ်မှ ဆင်းသက်လာမည် ဆိုသည့် အကြံဉာဏ်ကိုသာ ကျွန်တော်တို့ ကြောင်းကျိုးမမြင်ဘဲ ဖက်တွယ်ထားပြီး၊ သခင်က တိမ်တိုက်တစ်ခုပေါ်က လူပုံအလယ်တွင် ဆင်းသက်လာသည်အထိ စောင့်မျှော်နေပါက၊ ဘုရားသခင်၏ လူသားမျိုးနွယ်ကို ကယ်တင်ခြင်း အမှုတော်က ပြီးဆုံးခဲ့လိမ့်မည် ဖြစ်သောကြောင့်၊ ထိုအချိန်က ကျွန်တော်တို့ ငရဲတိုက်ရိုက်သွားရမည့် အချိန်ဖြစ်သည်။ သူ့လမ်းပြမှု အတွက် သခင့်ကို ကျေးဇူးတင်သည်။ ကျွန်တော့်ကို အစ်မဆူဇန် မိတ်သဟာယပြုနေခဲ့သည့် အချိန်တိုအတွင်း ကျွန်တော် များစွာ နားလည်သဘောပေါက်လာခဲ့သည်။

ထို့နောက် အစ်မဆူဇန်က ကျွန်တော့် အနေဖြင့် အနန္တတန်ခိုးရှင် ဘုရားသခင်ကို ကျွန်တော့် ကယ်တင်ရှင် အဖြစ် လက်ခံလိုခြင်း ရှိမရှိကို ကျွန်တော့်ကို မေးမြန်းခဲ့သည်။ သူမ ပထမဆုံး မေးသည့် အချိန်တွင် ကျွန်တော် မဖြေခဲ့ပါ၊ ပြီးလျှင် သူမက ထပ်မေးမြန်း သည့်အချိန်တွင် ကျွန်တော့်အတွင်းတွင် ဖော်မပြနိုင်လောက်သော စိတ်လှုပ်ရှားသည့် ခံစားချက်တစ်ခုက ပွင့်အံထွက်လာခဲ့ကာ၊ ကျွန်တော် စတင်ငိုကြွေးလေသည်။ ရိုးသားစွာပင် ကျွန်တော် “ကျွန်တော်…လက်ခံချင်…ပါတယ်။” ဟု ဖြေခဲ့သည်။ ဤစကား များကို ကျွန်တော် ပြောလိုက်သည်နှင့် တပြိုင်နက်၊ ကျွန်တော်က ကန္တာရထဲတွင် အချိန်အကြာကြီး လျှောက်သွားနေခဲ့သူ၊ နွေးထွေး သော အိမ်တစ်ခုသို့ နောက်ဆုံးတွင် ပြန်ရောက်လာခဲ့သူ ပျောက်သောသားတစ်ယောက်ကဲ့သို့ ခံစားခဲ့ ရသည်။ ကျွန်တော့် စိတ်နှလုံးတွင် ဝမ်းမြောက်ခြင်းနှင့် စိတ်အေးသက်သာခြင်း ပြည့်နေ သည်ကို ခံစားခဲ့ရသည်။

အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ကျွန်တော် လက်ခံပြီးနောက်၊ အစ်မဆူဇန်၏ ကိုယ်ပိုင် ပို့စ်တစ်ချို့ကို ကျွန်တော် ပို့စ်ပြန်တင်ခဲ့သည်။ ထို့နောက် မကြာမီတွင် ဖေ့စ်ဘွတ်ခ် သူငယ်ချင်း ငါးယောက် ခြောက်ယောက်တို့က ကျွန်တော့်ကို “သတိရှိပါ” ဟု ပြောသည့် စာများ ပေးပို့ခဲ့ပြီး၊ အနန္တတန်ခိုးရှင် ဘုရားသခင် အသင်းတော်ကို တိုက်ခိုက်မှုများ၊ စွပ်စွဲချက်များနှင့် အသရေဖျက်ခြင်း တို့ပြည့်နေသည့် ဆိုဒ်နှစ်ဆီသို့ လင့်ခ်တစ်ချို့ကို ကျွန်တော့်ကို ပို့ပေးကြသည်။ ဤသည်မှာ စာတန်၏ နှောင့်ယှက်ခြင်း ဖြစ်ကြောင်း ကျွန်တော် သိပြီး၊ ၎င်းကြောင့် ကျွန်တော် စိတ်အနှောင့်အယှက် ဖြစ်မခံခဲ့ပါ။ နောက်တစ်နေ့တွင် သင်းအုပ်ဆရာတစ်ယောက်က ကျွန်တော့်ကို အွန်လိုင်းတွင် ရှာတွေ့ပြီး၊ ငြီးငွေ့ဖွယ် စကားပြောဆိုခြင်း အနည်းငယ် နောက်တွင်၊ သူက “ညီအစ်ကိုက အနန္တတန်ခိုးရှင် ဘုရားသခင်ကို တကယ် ယုံကြည်တာလား။ အနန္တတန်ခိုးရှင် ဘုရားသခင်ကို အစ်ကို ဘာဖြစ်လို့ ယုံကြည်ချင်တာလဲ။” ဟု ကျွန်တော့်ကို မေးခဲ့သည်။ ဤအရာက ကျွန်တော့်ကို တကယ်စိတ်ညစ်စေသောကြောင့်၊ ကျွန်တော်က သူ့ကို ပြန်မေး လိုက်သည်။ “ဘုရားသိုးက ဘုရား အသံတော်ကို နားထောင်တယ်။ အနန္တတန်ခိုးရှင်ဘုရားသခင် ဖော်ပြသမျှ အရာအားလုံးက သမ္မာတရား ဖြစ်တယ်ဆိုတာ၊ ပြီးတော့ အဲဒီနှုတ်ကပတ်တော်တွေဟာ ဘုရားသခင်ရဲ့ အသံတော် ဖြစ်တယ် ဆိုတာ တို့ကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော် တွေကနေ ကျွန်တော် သတိပြုမိခဲ့တာကြောင့် ကျွန်တော်က အနန္တတန်ခိုးရှင် ဘုရားသခင်ကို ဘာဖြစ်လို့ မယုံကြည်သင့်တာလဲ။ ဘာဖြစ်လို့လဲ။” သူက ကျွန်တော် သူ့အား ထိုသို့ တစ်ခုခု မေးမြန်းမည်ဟု ကြိုတင်မတွေးထားခဲ့သည်မှာ သေချာသလောက် ရှိပြီး၊ အချိန်အတော်ကြာ ပြန်မဖြေခဲ့ပါ။ ထို့ကြောင့် ကျွန်တော်က သူ့ကို ထပ်မေးခဲ့သည်။ “ဆရာ၊ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို စုံစမ်းလေ့လာပြီးပြီလား။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဆရာဖတ် ပြီးပြီလား။ သင်းအုပ်ဆရာတစ်ယောက်အနေနဲ့ ရှာဖွေဖို့၊ စုံစမ်း လေ့လာဖို့တို့ကိုတော့ ငြင်းပယ်ပေမဲ့၊ ရမ်းသမ်းဝေဖန် အကဲဖြတ်ခြင်း တွေနဲ့ စွပ်စွဲချက်တွေကိုပဲ ဘယ်လိုလုပ်နိုင်ရတာလဲ။” ကျွန်တော် အံ့အားသင့်စွာပင်၊ သူက ခြေခြေမြစ်မြစ်ရှိသော တုံ့ပြန်မှုတစ်ခု မပေးဘဲ တွေဝေတုံ့ဆိုင်းနေခဲ့ပြီးနောက်၊ ရုတ်တရက် အွန်လိုင်းပေါ်မှ ဆင်းသွားသည်။ သူအလွန် ပျာယာခတ်နေသည်ကို မြင်သောကြောင့် ကျွန်တော်က ဖော်ပြ၍မရသော ပျော်ရွှင်ခြင်း အသိစိတ်တစ်ခုကို ခံစားခဲ့ရပြီး၊ စာတန်၏ စစ်ဆေးမှုများထဲမှ တစ်ခုကို ကျွန်တော် အောင်ပွဲခံခဲ့သည့်အလား စိတ်ကျေနပ်ချက်တစ်ခုကို ခံစားခဲ့ရသည်။ ကျွန်တော်က အစ်မဆူဇန်နှင့် ချီဖေးတို့က ကျွန်တော်တို့ ဆွေးနွေးချက်များတွင် မကြာခဏ မေးလာခဲ့သည့် မေးခွန်းတစ်ချို့ကို အသုံးပြုခဲ့ရုံသာ ဖြစ်သည်။ ကျွန်တော်က အနန္တတန်ခိုးရှင် ဘုရားသခင်၏ နှုတ်ကပတ်တော်များမှ ကျွန်တော် နားလည် သဘောပေါက်ခဲ့သည့် အရာမှ တစ်စုံတစ်ခုကိုသာ ကျွန်တော် ပြောခဲ့ခြင်း ဖြစ်သည်။ ထိုကဲ့သို့ ရှိန်လောက်သည့် သင်းအုပ်ဆရာ တစ်ယောက်က ကျွန်တော့် မေးခွန်းများအားဖြင့် အကျပ်ရိုက်ခဲ့မည်ဟု ကျွန်တော် တစ်ခါမျှ မမျှော်လင့်ခဲ့ပါ။ ဤသေးငယ် နည်းပါးသော အတွေ့အကြုံက ကျွန်တော့်ကို မိမိကိုယ်ကို ယုံကြည်မှုများစွာ ပေးခဲ့သည်။ ဘုရားသခင်ကို ကျေးဇူးတင်ပါသည်။

ငါးလကျော်က မျက်တောင်တစ်ခတ်မှာ ကုန်ဆုံးသွားခဲ့သည်။ ဝတ်ပြုအစည်းအဝေးများ တက်ရောက်ခြင်းနှင့် ဘုရား နှုတ်ကပတ်တော်များကို ဖတ်ရှုခြင်းတို့မှတစ်ဆင့်၊ လူ့ဇာတိခံခြင်း ဆိုသည်မှာ မည်သည့်အရာဖြစ်သည်၊ မည်သည့်လူမျိုးက ကောင်းကင် နိုင်ငံတော်ထဲသို့ ဝင်ရောက်နိုင်သည်၊ ပြီးလျှင် သမ္မာတရား၏ အခြား ရှုထောင့်များတို့နှင့် ပတ်သက်သည့် နားလည်သဘောပေါက်မှုကို ရရှိခဲ့သည်။ ဤအချိန် တစ်လျှောက် သင်းအုပ်ဆရာများနှင့် အကြီးအကဲများ ဖြန့်ဝေသည့် ကောလာဟလအမျိုးစုံမှ နှောင့်ယှက်မှု များကို ကျွန်တော် တွေ့ကြုံခံစားရသည်။ တစ်ခါတစ်ရံတွင် ကျွန်တော်က စာတန်၏ လှည့်စားမှုကို မရိပ်စားမိနိုင်သောကြောင့် အပျက်သဘောဆောင်ပြီး အားနည်းလာခဲ့သည်၊ သို့သော်လည်း ဘုရားသခင်က ကျွန်တော့်ထံမှ မည်သည့်အခါမျှ မထွက်ခွာသွားခဲ့ပါ။ အစ်မများက ကျွန်တော့်ကို ဖတ်ပြသည့် ဘုရားနှုတ်ကပတ်တော် များအပြင်၊ သမ္မာတရားအပေါ် သူတို့၏ စိတ်ရှည်သော မိတ်သဟာယ ပြုခြင်းတို့မှ တစ်ဆင့်၊ ကျွန်တော်က အကြီးအကဲများနှင့် သင်းအုပ်ဆရာများ၏ သမ္မာတရားကို ရန်လိုခြင်း၊ ဘုရားသခင်ကို အာခံခြင်းတို့နှင့်ပတ်သက်သည့် ဆိုးယုတ်သောသဘာဝနှင့် အနှစ်သာရအပေါ် ထိုးထွင်းသိမြင်မှုအချို့ ရနိုင်ခဲ့သည်။ ယုံကြည်သူများက စစ်မှန်သော လမ်းခရီး ကို ရှာဖွေခြင်းနှင့် စုံစမ်းလေ့လာခြင်းမှ ဟန့်တားဖို့ သူတို့အစွမ်းကုန် ဆောင်ရွက်ရန် သူတို့၏ စက်ဆုပ်ရွံရှာဖွယ်တွန်းအားအပေါ် ထိုးထွင်းသိမြင်မှုအချို့ကို လည်း စတင်ရရှိခဲ့သည်။ ကျွန်တော် ဘယ်တော့မှ ထပ်ပြီး လမ်းလွဲတော့မည် မဟုတ်သလို၊ သူတို့၏ ထိန်းချုပ်မှုကို ခံတော့မည် မဟုတ်ပါ။ စာတန်၏ အမှောင့်စွမ်းအားကို ထိုးဖောက် ထွက်နိုင်ခြင်းနှင့် ဘုရားပလ္လင်တော် ရှေ့တော်မှောက်သို့ ချီမခံရခြင်း တို့က ကျွန်တော့်အတွက် ဘုရားသခင်၏ ကျေးဇူးတော်နှင့် ကောင်းကြီးမင်္ဂလာတို့ဖြစ်သည်။ အနန္တတန်ခိုးရှင် ဘုရားသခင်ကို ကျေးဇူးတင်ပါသည်။ ဘုရားသခင်ဆီသို့ ပြန်လှည့်နိုင်ခြင်းက အချိန်ကြာမြင့်စွာကတည်းက ဘုရားသခင် ကြိုတင်ပြဌာန်းပြီး၊ စီစဉ်ခဲ့ခြင်း ဖြစ်သည်။ ကျွန်တော်က ဘုရားသခင်ကို မှီခိုပြီး မည်သည့်ဒွိဟမျှ မရှိဘဲ ရှေ့ဆက်မည် ဖြစ်သည်။ ကျွန်တော်က ဘုရားအိမ်တော်ထဲသို့ လာချိန်တွင် ကျွန်တော် သိခဲ့ရသည့် ပထမဆုံး ဓမ္မသီချင်းက “လူ့ဘဝ လမ်းမှန်ပေါ်တွင် လျှောက်လှမ်းခြင်း”- “နှုတ်ကပတ်တော်ဟာ သမ္မာတရားပါ ငါလေ့လာဖတ်ရှုလေ ငါ့နှလုံးသား ထက်မြတ်လာလေ နှုတ်ကပတ်တော်ဟာ ဘဝရဲ့လျှို့ဝှက်ဆန်းကြယ်မှုကို ဖွင့်လှစ်ပြတယ် ငါ ချက်ချင်းပဲ အလင်းကို မြင်ရတယ် ငါ ပိုင်ဆိုင်သမျှ ဘုရားဆီက ဘုရားရဲ့ကျေးဇူးတော်ကြောင့်ပဲ ငါ ခရစ်တော်နောက်ကို လိုက်တယ်၊ သမ္မာတရားနှင့်အသက်ကို ရှာတယ် လူ့ဘဝ လမ်းမှန်ပေါ် ငါ လျှောက်လှမ်းတယ်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ) ဖြစ်သည်။ ပြီးလျှင် ယနေ့ ကျွန်တော်က အသင်းတော်မှ ကျွန်တော် ညီအစ်ကိုမောင်နှမများနှင့် ဧဝံဂေလိ တရားဟောပြီး၊ ဘုရားသခင်ကို သက်သေခံခဲ့သည်။ ကျွန်တော်က မိမိတာဝန်ကို ခေါင်းမဖော်ဘဲ ဆောင်ရွက်ပြီး၊ ဘုရားသခင်၏ ချစ်ခြင်းမေတ္တာကို ပြန်လည်ပေးဆပ်ချင်ပါသည်။


၄၅။ ချောက်ကမ်းပါးစွန်းမှ ပြန်လာသည်

ကျောက်ဂွမ်မင်း၊ တရုတ်ပြည်

၁၉၈၀ခုနှစ်များ အစပိုင်းတွင် ကျွန်တော်က အသက် ၃၀အရွယ်ရှိပြီး၊ ဆောက်လုပ်ရေးကုမ္ပဏီတစ်ခုတွင် အလုပ် လုပ်နေခဲ့သည်။ ကျွန်တော်က မိမိကိုယ်ကို ငယ်ရွယ်ပြီး၊ ကျန်းမာသည်ဟု ယူဆထားသည်၊ လူများကို သစ္စာရှိခြင်းနှင့် လေးစားမှုတို့ဖြင့် ဆက်ဆံပြီး၊ မိမိအလုပ်ကို တာဝန်ယူခြင်းဖြင့် လုပ်ဆောင်ခဲ့သည်။ ကျွန်တော့် ဆောက်လုပ်ရေး ကျွမ်းကျင်မှု များကလည်း ပထမတန်းစားဖြစ်ပြီး၊ ကျွန်တော်က ကုမ္ပဏီ တွင် အောင်မြင်ဖို့ အလားအလာ ရှိကြောင်းနှင့် ကျွန်တော့် သက်မွေးမှု လုပ်ငန်း အမှန်တကယ် အောင်မြင်သည်နှင့် တပြိုင်နက်၊ ကျွန်တော်က အိမ်ရှေ့မင်းသား တစ်ယောက်ကဲ့သို့ အသက်ရှင်နေ မည်ဖြစ်ကြောင်း တို့ကို သေချာခဲ့သည်။ ဤသည်မှာ ကျွန်တော့် ရည်မှန်းချက်ဖြစ်သောကြောင့် ကျွန်တော်က ကုမ္ပဏီနှင့် ဆက် အလုပ်လုပ်ပြီး၊ နှစ်ပေါင်း များစွာ အလုပ်ကြိုးစားခဲ့သည်။ သို့သော် ကျွန်တော့် စင်းလုံးချောစရိုက်နှင့် အတတ်ပညာဆိုင်ရာ ကျွမ်းကျင်မှုများ ရှိသော်လည်း၊ ကျွန်တော် အားထုတ်ကြိုးပမ်းမှု များသည် ကုမ္ပဏီ၏ သတိပြုမိခြင်းကို မည်သည့်အခါမျှ ခံရပုံမရသည်မှာ ကျွန်တော် လုံးဝ နားမလည်နိုင်သည့် အရာတစ်ခု ဖြစ်လေ သည်။ ကျွန်တော့် ကုမ္ပဏီတွင် ထိပ်တန်း လစာပေးနှုန်းမှာ အဆင့်၆ ဖြစ်သော်လည်း၊ ကျွန်တော့် လစာက အဆင့်၃ အထက် မည်သည့်အခါမျှ မရောက်ခဲ့ပါ။ ကျွမ်းကျင်မှု လည်း မရှိ၊ ကျွန်တော့်ကဲ့သို့ ကုမ္ပဏီတွင် အချိန်ကြာကြာ အလုပ်မလုပ်ခဲ့သော လုပ်ဆောင်ကိုင်ဖက်များစွာတို့က လစာတိုး သည် ကို ကျွန်တော် ကြည့်ခဲ့ရသော်လည်း၊ ထိုအရာက ကျွန်တော့် ကို တစ်ခါမျှ မဖြစ်ပျက်ခဲ့ပါ။ သူတို့ လစာတိုးပြီး၊ ကျွန်တော် မတိုးရသည့် အကြောင်းအရင်းနှင့် ပတ်သက်ပြီး ကျွန်တော်က ပဟေဠိဖြစ်ပြီး၊ မကျေမချမ်းဖြစ်ရသည်။ နောက်ဆုံးတွင် လုပ်ဖော် ကိုင်ဖက်များထဲမှ ကျွန်တော်နှင့် အတော်အတန် သင့်မြတ်သည့် တစ်ယောက်က ကျွန်တော့်ကို အကြံပြုချက် တစ်ခု ပေးခဲ့သည်။ “ဒီကုမ္ပဏီမှာ အရေးအကြီးဆုံးအရာက မန်နေဂျာကို မြှောက်ပေး ဖို့ပဲ၊ ပြီးတော့ အနည်းဆုံးအဆင့် သူ့ကို ပျော်ရွှင်စရာ တရုတ်နှစ်သစ်ကူး ဖြစ်ပါစေလို့ ဆုတောင်း ပေး၊ ပြီးတော့ တခြား ပွဲတော်တွေမှာလည်း အဲဒီအတိုင်းလုပ်။” ဤအရာကို ကြားရာ တွင်၊ ကျွန်တော်က ကုမ္ပဏီ၏ လျစ်လျူရှုခြင်း ခံခဲ့ရသည့် အကြောင်းအရင်း အစစ်အမှန်ကို နောက်ဆုံးတွင် ကျွန်တော် နားလည်သဘောပေါက်ခဲ့ပြီး၊ ၎င်းနှင့် ပတ်သက်သည့် တရားမမျှတခြင်းက ကျွန်တော့်ကို ဒေါသအမျက်ခြောင်းခြောင်း ထွက်စေသည်။ သို့သော် ကုမ္ပဏီရှိ ထိုမျက်နှာလိုမျက်နှာရ လုပ်သော သူများကို ကျွန်တော် မုန်းတီး ပြီး၊ အလုပ်နည်းနည်း လုပ်သော်လည်း လက်သီး ပုန်းထိုးသော နည်းစနစ်များကို အသုံးပြုခြင်းအားဖြင့် လစာ တိုးကာ၊ ရာထူးတိုးဆဲဖြစ်သော ထိုသူများအတွက် အချိန်ပို၍ပင် နည်းပါးသော်လည်း၊ ကုမ္ပဏီတွင် နာမည်ကို ခိုင်မာအောင် လုပ်ဖို့ လိုသောကြောင့် ရေးမထားသည့် စည်းမျဉ်းများအတိုင်း လိုက်လျောညီထွေဖြစ်အောင် နေဖို့လိုအပ် ခဲ့သည်။ ထို့ကြောင့် နောက်တစ်ကြိမ် တရုတ်နှစ်သစ်ကူး ရောက်လာသည့် အချိန်တွင် မန်နေဂျာကို ကျွန်တော်က “ကျွန်တော့် အူလှိုက်သည်းလှိုက် ဆုတောင်းမေတ္တာကောင်းများ ဖော်ပြခဲ့ သည်”၊ ပြီးလျှင် အဖွဲ့ခေါင်းဆောင်အဖြစ် ကျွန်တော် ချက်ချင်း ရာထူးတိုးသွားခဲ့သည်။

အဖွဲ့ခေါင်းဆောင် အနေဖြင့် ကျွန်တော်က ပို၍ပင် တာဝန် သိလာပြီး၊ ကျွန်တော့်အလုပ်၌ တာဝန်ယူလုပ်ဆောင် ခဲ့သည်။ တင်းကျပ်စွာ ကြီးကြပ်ကွပ်ကဲဖို့နှင့် အလုပ်များက စံချိန်စံနှုန်းမီ ပြီးမြောက်ဖို့ ညွှန်ကြားဖို့နှင့် စီမံကိန်း ပစ်မှတ်များ ပြည့်ဝစေဖို့ တို့အတွက် ကျွန်တော်က ဆောက်လုပ်ရေးဆိုဒ်များသို့ သွားရောက်ခဲ့သည်။ အလုပ်သမားများ၏ လုံခြုံရေးကိုလည်း ကျွန်တော့် စိတ်ထဲ တစ်ချိန်လုံး ထားရှိကာ၊ ကျွန်တော့် အလုပ် စိတ်နေ သဘောထားနှင့် ပညာရှင်ဆိုင်ရာ လမ်းပြမှုတို့က ကျွန်တော့် အဖွဲ့ထဲတွင် အလုပ်သမားများ၏ နေရာမရွေး ချီးမွမ်းမှုကို ခံခဲ့ရသည်။ သို့သော် အဖွဲ့ခေါင်းဆောင်များကို ဆက်ခန့်ထားခြင်း သို့မဟုတ် အလုပ်ဖြုတ်ခြင်းအချိန်သို့ ရောက်လာပါက၊ ဤအရာများ တစ်ခုမျှ အရေးမကြီးတော့ပါ- အရေးအကြီးဆုံး အရာမှာ မန်နေဂျာကို အဖွဲ့ခေါင်းဆောင် တစ်ယောက်ချင်း စီက ပေးသည့် လက်ဆောင်များ၏ တန်ဖိုးသာ ဖြစ်သည်။ ကုမ္ပဏီတွင် ကျွန်တော့် အလုပ်မြဲနေစေရန်၊ ကျွန်တော့်မှာ တခြားရွေးချယ်စရာ မရှိဘဲ၊ ဤရှင်သန်မှု ဥပဒေသ အတိုင်း လိုက်ရသည်မှာ “ဝက်ဖြစ်မှတော့ မစင်မကြောက်နှင့်” ဆိုသည့် ဆိုရိုးအားဖြင့် သရုပ်ထင်စေသည့် ရက်စက်မှုနှင့် ခိုကိုးရာမဲ့ခြင်း တို့ကို အလွန်အမင်း တွေ့ကြုံခံစားခွင့်ပြုခဲ့သည်။ 

နောက်နှစ်များတွင် အစိုးရ၏ စီးပွားရေး ပြုပြင် ပြောင်းလဲမှု များ နှင့် ကန့်သတ်ချက်များ လျော့ရဲခြင်းတို့က ကြီးမားသော အတိုင်းအတာဖြင့် တရုတ်ပြည်တစ်ခုလုံးတွင် ဖွံ့ဖြိုးတိုးတက်မှုနှင့် ဆောက်လုပ်ရေး စီမံကိန်းများ ဆောင်ရွက်ခြင်းတို့ကို ဦးတည်ခဲ့ သည်။ ဤသို့ဖြင့် ကျွန်တော့် ကုမ္ပဏီက သီးခြားပုဂ္ဂိုလ် တစ်ဦးချင်းစီကို စီမံကိန်းများ စတင် သတ်မှတ်နေရာချ ပေးသည်မှာ အဖွဲ့ခေါင်းဆောင်များသည် စာချုပ်ရဖို့ ယှဉ်ပြိုင်ကြရ ခြင်းကို ဆိုလိုပါသည်။ ဤအရာက အဖွဲ့ခေါင်းဆောင် တစ်ယောက်ချင်းစီတို့က အခြားလူများကို သူများထက်သာ အောင် ကြိုးစားလျက်၊ အစားအသောက် များဖြင့် ကျွေးမွေးဧည့်ခံ ခြင်း နှင့် လက်ဆောင်များပေးခြင်း တို့ကို ပို၍ပင် ဦးတည်ခဲ့သည်။ အဖွဲ့ခေါင်းဆောင်များဖြစ်သည့် ကျွန်တော်တို့က အလုပ်ဌာန တစ်ခုက တင်ဒါပေးဖို့ စီမံကိန်း တစ်ခုရှိသည်ဟု ကြားတိုင်း၊ ကျွန်တော်တို့က ထိုဌာနအတွက် သက်ဆိုင်ရာ လူများကို ကျွန်တော်တို့ လက်ဆောင်များ ပေးခြင်းအားဖြင့် အခြေအနေများ ပိုမိုလွယ်ကူချောမွေ့အောင် လုပ်ဆောင်ဖို့ အလုအယက်တိုးဝှေ့ ကြိုးစားကြသည်။ ဤဌာန ဆိုင်ရာ ခေါင်းဆောင်များ၏ အကြိုက်များကို ထိခိုက်ခြင်းမှ ရှောင်ကြဉ်ဖို့ အကောင်းဆုံး လက်ဆောင်များနှင့် သူတို့ကို ပေးဖို့ အကောင်းဆုံး နည်းလမ်းတို့ကို တွေးတောရန် ကျွန်တော်တို့က ဦးနှောက် ခြောက်ခံ စဉ်းစားခဲ့ကြသည်။ အချို့လူများက ငါး သို့မဟုတ် ကြက်သား ဝမ်းဗိုက်များထဲတွင် ရွှေများကိုထည့်ကြသည်။ အချို့က ငွေသားများ ပေးကြသည်။ အချို့က ရွှေကျောက်မျက် ရတနာ သို့မဟုတ် စိန်လက်စွပ်များ ကို ပေးကြသည်။ ကျွန်တော်လည်း ဤလာဘ်ပေးသည့် ဓလေ့ထုံးစံတွင် ပါဝင်လာပြီး၊ ဤလူများကို ဖားဖို့ မည်သည့် လက်ဆောင်များ ပေးရမည်ကို နာရီပေါင်းများစွာ အကုန်ခံပြီး တွေးတောခဲ့သည်။ နောက်ဆုံးတွင် ကျွန်တော်က စာချုပ်ကို များစွာသော ခက်ခဲမှုဖြင့် အနိုင်ရခဲ့သော်လည်း၊ ကျွန်တော်တို့ အလုပ်စပြီး မကြာမီမှာပင် အစိုးရဆောက်လုပ်ရေးဌာန၊ ဆောက်လုပ်ရေးဒီဇိုင်း အဖွဲ့အစည်း နှင့် အရည်အသွေးနှင့် နည်းပညာပိုင်းဆိုရာ ကြီးကြပ်ကွပ်ကဲရေး အစိုးရဌာန- ထို့အပြင် နယ်ခံ အမာခံအဖွဲ့များ- အားလုံးတို့က “အလုပ်ကို ကြီးကြပ်ကွပ်ကဲရန် နှင့် ညွှန်ကြားရန်” ရောက်ရှိလာ ကြသည်။ ဆိုဒ်မှာ ဤပြဿနာ သို့မဟုတ် ထိုပြဿနာရှိကြောင်း၊ ထိုအရာနှင့် ဤအရာက စံနှုန်းမမီကြောင်း သူတို့က ပြောကြပြီး၊ တစ်မနက်လုံး စစ်ဆေးခြင်းများ ပြီးနောက်တွင် ကျွန်တော်တို့ အလုပ်မစနိုင်သေးပါ။ ကျွန်တော့်ကို ယွမ်ထောင်နှင့်ချီပြီး ကုန်ကျစေသည့် အစားအစာဖြင့် ခေတ်မီ ထည်ဝါသော စားသောက်ဆိုင်တစ်ခုတွင် အဖျော်ယမကာနှင့် နေ့လည်စာ တစ်ခုအတွက် သူတို့အားလုံးကို ချက်ချင်း ဖိတ်ခေါ် ခဲ့သည်။ ပြီးလျှင် အစားစားအပြီးတွင်၊ သူတို့တစ်ယောက်ချင်း စီကို ယွမ် ၂၀၀၀ မှ ယွမ် ၁၀၀၀၀ အထိ လာဘ်ထိုးရသေး သည်။ ၎င်းမှာ အလုပ်စတင်ဖို့အတွက် သူတို့၏ အတည်ပြု လက်မှတ်ထိုးခြင်းနှင့် ခွင့်ပြုချက်တို့ကို ရရှိရန် တစ်ခုတည်း သော နည်းလမ်းဖြစ်သည်။ အလုပ်စပြီးနောက်တွင်ပင် ဤကြီးကြပ်ရေး အဖွဲ့အစည်းများက စီမံကိန်းကို စစ်ဆေးရန် စစ်ဆေးသူများကို ပုံမှန်စေလွှတ်ဆဲ ဖြစ်သည်။ သူတို့က ဤအရာများကို စစ်ဆေးခြင်း “လုပ်ရိုး လုပ်စဉ်များ” ဟု ခေါ်သော်လည်း၊ အမှန်မှာမူ ၎င်းတို့က ပိုမို များပြားသော ငွေများကို ကျွန်တော်တို့ထံမှ ညှစ်ထုတ်ရန် နောက်ထပ် ဆင်ခြင်တစ်ခုသာ ဖြစ်လေသည်။ သူတို့က အလုပ်နေရာတွင် သူတို့ ရှိနေခြင်းဖြင့် ကျွန်တော်တို့ကို ဂုဏ်ပြုတိုင်း၊ ကျွန်တော်တို့က သူတို့ကို ဖျော်ဖြေဖို့ အစား အသောက်များ စီစဉ်ခြင်းဖြင့် အလုပ်ရှုပ်စွာ ပြေးလွှားကြရသည်၊ ပြီးလျှင် ဤကြီးကြပ်ရေး အဖွဲ့အစည်း ညွှန်ကြားရေးမှုးများက သူတို့က ဒီဇိုင်နာ အဝတ်အစားများကို ဝယ်ယူသည့် နေရာဖြစ် သည့် စျေးရုံကြီးများသို့ ကျွန်တော့်ကို သူတို့နှင့် အတူလိုက်ခိုင်းရန် အကြောင်းပြချက်များကိုပင် ရှာတွေ့ကာ၊ ကျွန်တော်ကို ပိုက်ဆံ ပေးချေဖို့ မျှော်လင့် ကြသည်။ တစ်ခါတစ်ရံတွင် သူတို့က ငွေကျပ်တည်းနေပြီး၊ သုံးဖို့ငွေကို ကျွန်တော့်ထံမှ တိုက်ရိုက် တောင်းရဲသည်အထိပင် အတင့်ရဲလာကြသည်။ စီမံကိန်းကို ဆက်လက်တိုးတက်နေစေဖို့ရာ ကျွန်တော့်မှာ အံကို ကြိတ်ပြီး၊ ဒေါသကို မြိုချကာ၊ သူတို့ကို ကောင်းကောင်း မွန်မွန် ဆက်ဆံပြီး၊ ဒဏ်ခံရုံသာ တတ်နိုင်ခဲ့သည်။ ပို၍ပင် ဆိုးသည်မှာ ဤအဖွဲ့ အစည်း ညွှန်ကြားရေးမှုများကို မြို့ပြင်သို့ပင် အချိန်အကြာကြီး အဖော်လိုက်ခဲ့ရခြင်း ဖြစ်သည်။ အချိန်ကာလ ကြာမြင့်စွာ အရက်အလွန်အကျူးသောက်ခြင်း နှင့် ပုံမှန်မဟုတ်သော ပုံစံဖြင့် အိပ်စက်ခြင်းတို့ကြောင့် ကျွန်တော့် အစာအိမ် ပြဿနာနှင့် သွေးတိုးရောဂါတို့ဖြင် အဆုံးသတ်ခဲ့ပြီး၊ ကျွန်တော် လုံးလုံး ခြေကုန်လက်ပန်းကျခဲ့ရသည်။ ထို့ကြောင့် စီမံကိန်း နောက်ဆုံး တွင် ပြီးဆုံးသွားပြီး၊ ကျွန်တော် လုပ်အားခရသည့် အချိန်တွင်၊ ကျွန်တော့်မှာ ပိုက်ဆံလုံးဝ မရခဲ့လုနီးပါး ဖြစ်သည်ကို တွေ့ရှိခဲ့ သည်။ ကျွန်တော် တကယ့်ကို ငိုလို့ရခဲ့သည်။ ဘဝ၏ ခက်ခဲသော နည်းလမ်း တစ်ခုဖြင့် ရင်ဆိုင်ရခြင်းဖြင့် ကျွန်တော်က “ငါ့ကျွမ်းကျင်မှုနဲ့ အလုပ်ကြိုးစားခြင်းတို့ပေါ် မှီခိုပြီး ပိုက်ဆံရှာ ရတာဟာ ဘာဖြစ်လို့များ အရမ်း ခက်ခဲတာလဲ။ ပြည်တွင်း စနစ်မှာ ဌာနတစ်ခုချင်းစီတိုင်းက ခေါင်းဆောင်တွေက ဘယ်လို လုပ်ပြီး အရမ်း အကျင့်ပျက်ကြတာလဲ။” ဟု မိမိဘာသာတွေး မိသည်။ ကျွန်တော်က အလွန်ခိုးကိုးရာမဲ့သော်လည်း ကျွန်တော့် ငွေရှာဖို့ မျှော်လင့်ချက်အားလုံးကို ဤအစိုးရအရာရှိများပေါ်သို့ ပုံ၍အားထားခဲ့ရန်မှလွဲပြီး ကျွန်တော့်မှာ တခြားရွေးချယ်စရာ မရှိခဲ့ပါ။ သူတို့နှင့် ကောင်းမွန်သည့် ပေါင်းသင်းဆက်ဆံရေး များ တည်ဆောက်ခြင်းက ကျွန်တော့် သက်မွေးမှုလုပ်ငန်း အတွက် အခြေခံအုတ်မြစ် တည်ဆောက်ခြင်းလည်း ဖြစ်သည် ဟု နဂိုမူလက ယူဆထားခဲ့သည်၊ ပြီးလျှင် ကျွန်တော် လုပ်နေ သမျှက အပြစ်၏ ပျက်စီးရာတွင်းနှင့် အလွန်ဆိုးသောရွှံ့ထဲ ပို၍နက်ရှိုင်းစွာ နစ်မြုပ်နေခြင်းဖြစ်ပြီး၊ မျှော်လင့်ချက်မရှိသော အခြေအနေတစ်ခု ကို ခက်ခက်ခဲခဲ ကူးဖြတ်လျှောက်နေရ ခြင်းသာ ဖြစ်သည်ကို ကျွန်တော့်ထံ တစ်ခါမျှ အတွေး မရောက်ခဲ့ပါ။ 

၁၉၉၂ ခုနှစ်တွင်၊ ရှုပ်ထွေးပြီးခက်ခဲသော လုပ်ငန်းတစ်ခု ပြီးနောက်၊ ကျွန်တော်က မြို့ထဲတွင် ဆောက်လုပ်ရေး စီမံကိန်း တစ်ခုအတွက် စာချုပ်ကို အနိုင်ရခဲ့ပြီး၊ ထိုစီမံကိန်းက ကျွန်တော့် အတွက် ငွေအချို့ရစေမည်ဟု ကျွန်တော် ခန့်မှန်း ခဲ့သည်။ ကျွန်တော်က အလုပ်စတင်ဖို့ ပြင်ဆင်ခြင်းတွင် ကျွန်တော် တတ်နိုင်သမျှ အားလုံးကို စိတ်အားထက်သန်စွာ စိုက်ထုတ်နေ သည့် အချိန်တွင်ပင်၊ မြို့လေးမြို့မှ အစိုးရအရာရှိ တစ်ယောက် ချင်းစီ အတွက် သီးသန့်အိမ်ကြီးရခိုင်တစ်လုံးစီ ပထမဦးစွာ ဆောက်ပေးရမည်ဟု ကျွန်တော့် မန်နေဂျာက ကျွန်တော့်ကို ပြောလာခဲ့သည်။ ကျွန်တော့် သက်မွေးမှုလုပ်ငန်း တိုးတက်မှုနှင့် ပတ်သက်ပြီး ဤသည်မှာ အခွင့်အလမ်းကောင်း တစ်ခု ဖြစ်ကြောင်း နှင့် မြို့အရာရှိများအတွက် အခွင့်အရေး တစ်ခုပေး ခြင်းက ကျွန်တော့်အတွက် အနာဂတ်တွင် ငွေနှင့် ပတ်သက်ပြီး လုံးဝ စိုးရိမ်စရာ မလိုတော့ဘဲ၊ မကြာမီတွင် ကောင်းမွန်သော ဘဝဖြင့် အသက်ရှင် နေထိုင်ရမည်ဟု အာခံပေးမည် ဖြစ်သည်ဟု သူက ကျွန်တော့်ကို ပြောခဲ့သည်။ မျှော်လင့်ချက်ဖြင့် ပြည့်နေ သည့် နှလုံးသားတစ်ခုဖြင့်၊ ခြံကြီးဝင်းကြီးဖြင့် အိမ်ကြီး လေးလုံးကို တည်ဆောက်ဖို့ လုံလောက်သည့် ရင်းနှီးမြုပ်နှံငွေကို ကောက်ခံရန် ငွေကို ဖြစ်နိုင်သမျှ နည်းလမ်းအားလုံးဖြင့် အတူတကွ ရယူလျက်၊ ကျွန်တော်က ဘဏ်မှ ချေးငွေထုတ်ယူပြီး၊ သူငယ်ချင်းများနှင့် ဆွေမျိုးများထံမှလည်း ငွေများချေးခဲ့သည်။ သို့သော်လည်း အဆုံးသတ်တွင် ကျွန်တော့် အားထုတ် ကြိုးပမ်းမှုများ အားလုံး က အာဏာပိုင်များ၏ လက်လှမ်းမီသော သြဇာအာဏာနှင့် ၎င်းတို့ကိုဝေးရာမှာထားရန် မတတ်နိုင်ခဲ့ပါ။ အကြောင်းမှာ အစိုးရအရာရှိလေးဦးတို့က လာဘ်လာဘယူခြင်း၊ အကျင့်ပျက် ခြင်းတွင် ပါဝင်ခြင်းတို့နှင့် ပတ်သက်ပြီး၊ သံသယဖြစ်ခံရကာ၊ စစ်ဆေးခြင်း အာဏာပိုင်များ၏ ကိုင်တွယ် ဖြေရှင်းခြင်း ကိုခံရသည်။ ကျွန်တော့် အပတ်တကုပ်ကြိုးစား အားထုတ်ပြီး ချမှတ်ထားသည့် အစီအစဉ်ကောင်းများအားလုံးက မီးခိုးထဲ လွင့်ပါသွားပြီး၊ မပြီးစီးသေးသည့် အိမ်ကြီးရခိုင်လေးခုကို အာဏာပိုင်များက သိမ်းဆည်းသွားခဲ့သည်။ ကျွန်တော်က ယွမ် ရာအချို့ကို ထောင်နှင့်ချီသည့် များစွာသော ပမာဏဖြင့် အကြွေးတင်ကာ၊ ပြန်ပေးဖို့ လုံးဝ မဖြစ်နိုင်ဘဲ၊ ကျွန်တော့် ဗိုက်ထဲ တွင် မဖော်ပြနိုင်လောက်သည့် ခါးသီးမှုက လေးလံသော ကျောက်တုံး တစ်ခုကဲ့သို့ တည်ရှိနေလေသည်။

ကျွန်တော့်၏ ခိုကိုးရာမဲ့သော အခြေအနေတွင် ကျွန်တော်က နောက်ထပ် ဆောက်လုပ်ရေး စီမံကိန်းတစ်ခု ပေါ်သို့ ကျွန်တော် မျှော်လင့်ချက်များ ပုံ၍အားထားနိုင်ရုံသာ ရှိလေသည်။ ကျွန်တော့် အကြွေးများဆပ်ဖို့ ကျွန်တော် သက်မွေးမှုလုပ်ငန်းတွင် ယခင်က တစ်ခါမျှ မလုပ်ဖူးသော၊ ကျွန်တော် မလုပ်ချင်ဆုံးသော အရာတစ်ခုကို ကျွန်တော် စတင်လုပ်ဆောင်ခဲ့သည်။- အချိန်ကို ငွေကုန် သက်သာစေရန် အလုပ်ကို ဝတ်ကျေတန်းကျေ လုပ်ခြင်းနှင့် နိမ့်ကျသော ကုန်ကြမ်းပစ္စည်းများ အသုံးပြုခြင်းတို့ ဖြစ်သည်။ ပြည်တွင်း စံချိန်မီ စတီးလ်များကို အသုံးပြုမည့်အစား ကျွန်တော့်က အဆင့်၂ရှိသော အရာများကိုသာ အသုံးပြုခဲ့သည်၊ ပြီးလျှင် ကွန်ကရစ်တွင် သံချောင်း ၆ စည်းကို အသုံးပြုရမည့် အစား ကျွန်တော်က ၄ စည်းကို စတင် အသုံးပြုခဲ့သည်၊ ဤသို့ဖြင့် ကျွန်တော့် စတီးလ်ကုန်ကျစရိတ်က သုံးပုံတစ်ပုံ လျှော့ကျသွား ခဲ့သည်။ ကျွန်တော့် စုစုပေါင်းကုန်ကျစရိတ်များကို ပို၍လျှော့ချ ရန် အရည်အသွေးနိမ့်သော ဘိလပ်မြေကိုလည်း ရောနှောခဲ့ သည်။ အမှန်အတိုင်းဆိုရလျှင်၊ ကျွန်တော် ဤအရာကို လုပ်တိုင်း အပြီးသတ် အဆောက်အအုံ၏ အရည်အသွေးက ကြီးမားစွာ ထိခိုက်မည်ကို စိုးကြောက်သောကြောင့် ကျွန်တော့် လည်ချောင်း ထဲမှာ စို့နင့်နေသည်။ တရုတ်ပြည်အနှံ့အပြားတွင် ခပ်ချာချာ တည်ဆောက်ထားသည့် အဆောက်အအုံများ ပြိုကျပြီး၊ သာမာန်နိုင်ငံသားများစွာတို့ သေဆုံး၊ ထိခိုက်ဒဏ်ရာ ရပြီး မွဲပြာကျသည့် သတင်းများကို ကျွန်တော် ကြားသည့် အချိန်တွင်၊ ကျွန်တော် အထူးသဖြင့် ထိတ်လန့်ပြီး၊ အိပ်မက်ဆိုးများ မကြာခဏ မက်လေသည်။ ထိုသို့ အိပ်မက်ဆိုးများမက်ခြင်းက မိုးခြိမ်းသံက မိုးကြိုး သို့မဟုတ် တစ်စုံတစ်ခု ပစ်ချခံရခြင်း ဖြစ်ကောင်း ဖြစ်နိုင်သည့် ကျွန်တော့် ဖြစ်အံ့သောဂြိုဟ်ဆိုး၏ ကြေညာချက် တစ်ခု ဖြစ်သည်အထိပင် ဖြစ်လာခဲ့သည်။ အကြောက်တရားက ကျွန်တော့်ကို နေ့စဉ်နေ့တိုင်း ချောင်းမြောင်းနေသည်။ ဤအခြေအနေက ကျွန်တော့်ကို နောက်ဆုံးတွင် နာမကျန်း ဖြစ်စေခဲ့ပြီး၊ ကျွန်တော့် သွေးတိုး ရောဂါကြောင့် ဖြစ်ပေါ်လာ သည့် အရာအားလုံးဖြစ်သော မကြာခဏ မူးဝေခြင်း၊ ခေါင်းကိုက်ခြင်း၊ အိပ်မပျော်နိုင်ခြင်း တို့ဖြင့် ပတ်ချာဝိုင်း ခံရလေသည်။ ကျွန်တော်က ရုပ်ပိုင်းဆိုင်ရာ နှင့် ဝိညာဉ်ရေးရာ နှစ်မျိုးလုံးတွင် ချုံးချုံးကျသူတစ်ယောက် ဖြစ်လာပြီး၊ ဘဝက ကျွန်တော့်အတွက် သက်ရှိငရဲတစ်ခု ဖြစ်လာခဲ့သည်။ ဤသည်မှာ လောကီဆိုင်ရာ ရေပန်းစားမှုများ တွင် မိမိကိုယ်ကို မည်သို့ ဆုံးရှုံးသွားပြီး၊ ပျက်စီးရာတွင်းနှင့် အလွန်ဆိုးသောရွှံ့ထဲသို့ ပို၍ နက်ရှိုင်းသထက် နက်ရှိုင်းစွာ နစ်မြုပ်လာသည့်ပုံဖြစ်သည်။ ကျွန်တော် အံ့အားသင့်စွာပင်၊ စီမံကိန်းက တစ်ဝက်ပြီး သွားချိန်တွင်၊ ကျွန်တော် တည်ဆောက် ပေးနေသည့် ဌာနက စာချုပ်ထဲတွင် သဘောတူထားခဲ့သကဲ့သို့ ကျွန်တော့်ကို ပေးချေရန် ငြင်းဆန်ခဲ့လေသည်။ ဘဏ်မှ ကျွန်တော်ရသည့် ချေးငွေက အလုပ်သမားခပေးချေဖို့ မလုံလောက်သောကြောင့် ကျွန်တော့်မှာ ရွေးချယ်စရာမရှိဘဲ၊ ငွေတိုးချေးစားသူများထံမှ အတိုးကြီးကြီးဖြင့် ချေးငွေ ယူခဲ့ရ သည်။ နောက်ထပ် အဟန့်အတားများစွာ ပြီးနောက်၊ စာချုပ်ချုပ် ထားသည့် ဌာနက အကြွေးများတင်ရှိနေပြီး၊ ဆောက်လုပ်ရေး စီမံကိန်းကို ငွေကြေးမတည်ပေးဖို့ မဖြစ်နိုင်ကြောင်းကို ကျွန်တော် နောက်ဆုံးတွင် စုံစမ်းသိရှိခဲ့သည်။ ကျွန်တော့် စီမံကိန်းများ ထဲမှ နောက်တစ်ခု ရှုံးနိမ့်ခဲ့ပြီး၊ ၎င်းကို ကောင်းကျိုးတစ်ချို့ ရရှိအောင်လုပ်ဖို့ ကျွန်တော် ဦးနှောက်ခြောက်ခံ စဉ်းစားခဲ့ သည်။ ကျွန်တော် လုံးလုံး ခြေကုန်လက်ပန်းကျနေပြီး၊ မျှော်လင့်ချက် ပျက်သုဉ်းခြင်း အခြေအနေတစ်ခုတွင် အသက်ရှင်နေခဲ့သည်။ ထို့နောက် နောက်ထပ် ကုမ္ပဏီတစ်ခုမှ ဆောက်လုပ်ရေး စီမံကိန်းတစ်ခု ရရှိထားသည့် အဖွဲ့ ခေါင်းဆောင်တစ်ယောက်က ချေးငွေများစွာ ထုတ်ယူခဲ့ပြီး၊ ပြန်မပေးနိုင်သောကြောင့်၊ သူ့ကိုယ်သူ ဆွဲကြိုးချခြင်းဖြင့် အဆုံးသတ်သွားကြောင်း ကြားခဲ့ရသည်။ ကျွန်တော်လည်း ငရဲ၏ ဂိတ်ဝတွင် မတ်တပ်ရပ် နေသကဲ့သို့ လည်းကောင်း၊ မျှော်လင့်ချက်ပျက် သုဉ်းခြင်းထဲသို့ နစ်မြုပ်နေသည်ဟု လည်းကောင်း ခံစားခဲ့ရသည်။ ထို့နောက်တွင် ကြွေးရှင်များက သူတို့ပိုက်ဆံပြန်ယူဖို့ ကျွန်တော်အိမ်သို့ စတင် လာရောက်ခဲ့ ကြသည်။ အချို့က ကျွန်တော့် အိပ်ရာပေါ်တွင် အိပ်ကာ ထွက်သွားဖို့ ငြင်းဆန်နေစဉ်၊ တခြားလူများက လူပုံအလယ် တွင် ဆူပူသောင်းကျန်းကာ၊ ကျွန်တော့်ကို ခြိမ်းခြောက်ကြ သည်။ ကျွန်တော့်က သူတို့ကို ဆက်ဆံရာတွင် တတ်နိုင် သလောက် ယဉ်ကျေးပြီး၊ မိမိကိုယ်ကိုနှိမ့်ချခဲ့သည်၊ ပြီးလျှင် ကျွန်တော် လုံးလုံး အရှက်ကွဲခဲ့ပါသည်။ ကျွန်တော် အခင်ဆုံး သူငယ်ချင်းများနှင့် ဆွေမျိုးများကပင်၊ ကျွန်တော် သူတို့ကို ငွေပြန်မပေးနိုင်ဟု တွေးကာ၊ ကျွန်တော့်ကို စတင်ဆန့်ကျင် လာကြသည်။ ထိုရက်များတွင် လူ့ပေါင်းသင်း ဆက်ဆံရေး သည် မည်မျှ ပြောင်းလဲလွယ်နိုင်သည်ကို ကျွန်တော် အမှန်တကယ် အသိအမှတ်ပြုလာရသည်။ ကျွန်တော့်ကို ချူးတစ်ပြားမှ မကျန်ရစ်ခဲ့စေရုံမကဘဲ၊ ကျွန်တော့်ကို ရုပ်ပိုင်း ဆိုင်ရာနှင့် စိတ်ပိုင်းဆိုင်ရာလည်း ခြေကုန်လက်ပန်းကျ စေသည့် အပြင်၊ ယွမ်ရာပေါင်းထောင်နှင့်ချီသည့် အကြွေးကိုပါ ကျန်ရစ်စေ သည့် ထိုအပူတပြင်း ရုန်းကန်လှုပ်ရှားခဲ့သည့် နှစ်များကို ကျွန်တော် ပြန်လည် အမှတ်ရမိသည်။ ကျွန်တော် ကောင်းကင်ကို မော့ကြည့်ပြီး သက်ပြင်းတစ်ခု ချကာ၊ “ကောင်းကင်ဘုံ၊ ဒါက အရမ်းခက်ခဲပါတယ်။ ကျွန်တော် တကယ့်ကို နောက်ထပ် အသက်ရှင်ချင်တော့ပါဘူး။” ဟု ပြောလိုက်သည်။

ကျွန်တော်က ငရဲဂိတ်ဝတွင် ချီတုံချတုံ ဖြစ်နေစဉ်ပင်၊ အနန္တတန်ခိုးရှင်ဘုရားသခင်၏ နိုင်ငံတော် ဧဝံဂေလိက ကျွန်တော့် နားထဲကို ရောက်လာခဲ့သည်။ ကျွန်တော်က အနန္တတန်ခိုးရှင် ဘုရားသခင်၏ ဤနှုတ်ကပတ်တော်များကို တွေ့ရသည်။ “ယနေ့ ငါသည် သင်တို့အား ဤအဆင့်အထိ လမ်းပြခဲ့ပြီးဖြစ်သဖြင့် ငါသည် သင့်လျော်သော အစီအမံများကို ပြုလုပ်ထားပြီး ငါ၏ ကိုယ်ပိုင် ရည်မှန်းချက်များ ရှိ၏။ ငါသည် သင်တို့အား ၎င်းတို့အကြောင်း ယနေ့ပြောပြရမည်ဆိုလျှင် သင်တို့သည် ၎င်းတို့ကို အမှန်တကယ် သိနိုင်ပါမည်လော။ ငါသည် လူ့စိတ်၏ အတွေးများနှင့် လူ့စိတ်နှလုံး၏ ဆန္ဒများကို ကောင်းစွာ သိကျွမ်းသည်- မိမိတို့ကိုယ်တိုင်အတွက် ထွက်ပေါက်ကို တစ်ခါမျှမရှာဖူးသူ မည်သူရှိသနည်း။ မိမိတို့ကိုယ်တိုင်၏ အလားအလာများအကြောင်း မစဉ်းစားခဲ့ဖူးသူ မည်သူရှိသနည်း။ သို့ရာတွင် လူသားသည် ကြွယ်ဝ၍ ထူးချွန်သော အသိဉာဏ်နှင့်ဆိုင်သည့် လက္ခဏာ ရှိသော်လည်း၊ ခေတ်ကာလများ၏နောက် ပစ္စုပ္ပန်သည် ဤသို့ ဖြစ်လာလိမ့်မည်ဟု မည်သူက ခန့်မှန်းနိုင်ခဲ့သနည်း။ ဤသည်မှာ သင်ကိုယ်တိုင်၏ ပုဂ္ဂလဓိဋ္ဌာန်ကျသော ကြိုးပမ်းမှုများ၏ အသီးအပွင့် အမှန်ပင်ဖြစ်သလော။ ဤသည်မှာ သင်၏ မမောမပန်းနိုင်သော လုံ့လဝီရိယအတွက် အဖိုးအခပင်လော။ ဤသည်မှာ သင့်စိတ်ကူးဖြင့် မှန်းဆကြည့်သော လှပသည့် ပြကွက်ပေလော။ ငါသည် လူသားမျိုးနွယ် တစ်ရပ်လုံးကို လမ်းမပြခဲ့ပါက၊ ငါ၏အစီအမံများမှ မိမိတို့ကိုယ်ကိုယ် ခွဲထွက်ကာ အခြားထွက်ပေါက်ရှာနိုင်မည့်သူ မည်သူရှိသနည်း။ လူသားကို ယနေ့မျက်မှောက်သို့ ခေါ်လာသည့်အရာမှာ လူသား၏ စိတ်ကူးစိတ်သန်းများနှင့် စိတ်ဆန္ဒများပေလော။ များစွာသော လူတို့သည် ၎င်းတို့၏လိုအင်ဆန္ဒများ ပြည့်ဝခြင်းမရှိဘဲ၊ သူတို့ဘဝ တစ်လျှောက်လုံး အသက်ရှင်ကြ၏။ ဤသည်မှာ အမှန်တကယ်ပင် ၎င်းတို့၏ အတွေးအခေါ်ထဲရှိ အမှားတစ်ခုကြောင့်ပေလော။ များစွာသော လူတို့၏ ဘဝများသည် မျှော်လင့်မထားသော ပျော်ရွှင်ကျေနပ်မှုတို့နှင့် ပြည့်နှက်လျက် ရှိသည်။ ဤသည်မှာ အမှန်တကယ်ပင် သူတို့က အလွန်နည်းပါးစွာ မျှော်လင့်ထားကြ၍လော။ လူသားမျိုးနွယ်တစ်ရပ်လုံးထဲမှ အနန္တတန်ခိုးရှင်၏ မျက်လုံးထဲ၌ ဂရုစိုက်မခံရသူဟူ၍ မည်သူရှိသနည်း။ အနန္တတန်ခိုးရှင်၏ ကြိုတင်ပြဋ္ဌာန်းထားခြင်း အလယ်၌ မနေထိုင်သူ မည်သူရှိသနည်း။ လူသား၏ အသက်ရှင်ခြင်းနှင့် သေခြင်းသည် သူကိုယ်တိုင်၏ ရွေးချယ်ချက်ဖြင့် ဖြစ်ပျက်သလော။ လူသားသည် သူကိုယ်တိုင်၏ ကံကြမ္မာကို ထိန်းချုပ်ထား သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁၁)) ဤနှုတ်ကပတ်တော်များကို ကျွန်တော် ဖတ်သည့်အချိန်တွင် ကျွန်တော် လုံးလုံး လက်ခံယုံကြည်ခဲ့သည်။ ကျွန်တော်တို့၏ ကံကြမ္မာများသည် ကျွန်တော်တို့လက်ထဲတွင် မရှိဟု ကျွန်တော် အမှန်တကယ်ခံစားရသည်။ ကျွန်တော့် ကိုယ်ပိုင် အနာဂတ်အတွက် ကျွန်တော် မည်သို့ပြင်ဆင်ပြီး တွက်ချက်ခဲ့ သော်လည်း၊ မည်သည့်အရာမှ ကျွန်တော့်အတွက် အလုပ်မဖြစ် ခဲ့သည့် ယခင်နှစ်များကို ကျွန်တော် ပြန်ပြောင်း တွေးကြည့် သည်။ ငွေများစွာရှာဖို့ ကျွန်တော့် စည်းစိမ်အားလုံးကို ပုံအောလိုက်ပြီး၊ ဟန်ကြီးပန်ကြီးလုပ်သော ဘဝနေထိုင်မှုပုံစံ တစ်ခုတွင် အသက်ရှင်နေထိုင်ခဲ့သော်လည်း၊ ကျွန်တော် ပိုက်ဆံ တစ်ပြားမှ မရှာနိုင်ခဲ့ရုံမျှမက၊ ငွေအပုံလိုက်ကိုလည်း ဖြုန်းတီးခဲ့ သည်။ တစ်ခါက လူသိများခဲ့သည့်- ကျွန်တော်က ထိုကဲ့သို့ သနားဖွယ် ဆင်းရဲခြင်း အခြေအနေတစ်ခုတွင် အဆုံးသတ်နိုင် သည်ဟု ကျွန်တော် တစ်ခါမျှ စိတ်မကူးခဲ့ပါ။ ကျွန်တော်က ကျွန်တော့် အနာဂတ်အတွက် အလုပ်ကြိုးစားခဲ့ သော်လည်း၊ ရှုံးနိမ့်ခြင်း တစ်ခုပြီး တစ်ခု ကြုံတွေ့ခဲ့ရသည်မှာ အဘယ့်ကြောင့် နည်း။ ၎င်းမှာ လူတိုင်း၏ ကံကြမ္မာသည် သူတို့ကိုယ်ပိုင် လက်ထဲတွင် မရှိဘဲ၊ ဘုရားသခင်၏ လက်ထဲတွင် ရှိသောကြောင့် ဖြစ်သည်။ အရာအားလုံးကို ဘုရားသခင်က အုပ်စိုးပြီး၊ ကြိုတင်ပြဌာန်းထားသည်။ အခွင့်အလမ်းကောင်း သို့မဟုတ် ကံအကြောင်းမလှခြင်းတို့ အားလုံးသည် ဘုရားသခင်၏ စီမံ ခန့်ခွဲခြင်း ခံရသည်။ ဤအရာများသည် ဘုရား နှုတ်ကပတ်တော် များ ဖြစ်သည်ဟု ကျွန်တော် နှလုံးသားထဲမှ လှိုက်လှိုက်လှဲလှဲ ခံစားရပြီး၊ အနန္တတန်ခိုးရှင် ဘုရားသခင်ထံသို့ ကျွန်တော် မငိုကြွေးဘဲ ခဲ့သည်။ “အိုဘုရားသခင်။ အတိတ်မှာ ကိုယ်တော့်ကို ကျွန်တော် မသိကျွမ်းခဲ့ပါဘူး။ ကျွန်တော် ကိုယ့်ကိုယ်ကိုယ်နဲ့ လူ့စွမ်းအားပေါ်ကိုသာ မှီခိုဖို့ ကြိုးစားခဲ့ပေမဲ့ ခိုကိုးရာမဲ့တဲ့ အခြေအနေတစ်ခုမှာ အဆုံးသတ်ခဲ့ရတယ်။ ဒီနေ့မှာ လူတစ်ယောက်ချင်းစီတိုင်းရဲ့ ကံကြမ္မာ၊ သေရေးနဲ့ ရှင်ရေးတို့ ဟာ ကိုယ်တော့် လက်ထဲမှာ ရှိတာကို ကျွန်တော် နောက်ဆုံးမှာ နားလည်ခဲ့ရပါပြီ။ ဒီအခြေအနေကသာ ကျွန်တော့် အပေါ်ကို မကျရောက်ခဲ့ရင်၊ ကျွန်တော့် ကိုယ်တော့် ရှေ့ကို လာမှာ မဟုတ်ပါဘူး။ အိုဘုရားသခင် ကျွန်တော့်ကို သေမင်းတံခါးဝက ကယ်တင်ခြင်း၊ ဘဝကို အသစ်ရင်ဆိုင်ဖို့ သတ္တိပေးခြင်း တို့အတွက် ကိုယ်တော့်ကို ကျွန်တော် ကျေးဇူးတင်ပါတယ်။ အခုအချိန်ကစပြီး၊ ဘဝမှာ ကျွန်တော် လိုက်လျှောက်သင့်တဲ့ လမ်းကြောင်းနဲ့ ပတ်သက်ပြီး ကိုယ်တော့် စီစဉ်မှုတွေကို ကျိုးနွံနာခံပါမယ်။”

ထို့နောက်တွင် ကျွန်တော်က အသင်းတော် အသက်တာတွင် စတင် အသက်ရှင်ခဲ့သည်။ အနန္တတန်ခိုးရှင် ဘုရားသခင် အသင်းတော်၏ ပတ်ဝန်းကျင်က ပြင်ပလောကနှင့် လုံးလုံး ကွဲပြားလေသည်။ ညီအစ်ကိုမောင်နှမများတွင် အချင်းချင်း ရိုးရှင်းပြီး ပွင့်လင်းသော ပေါင်းသင်းဆက်ဆံရေး ရှိသည်၊ ပြီးလျှင် အချင်းချင်း ဟန်ဆောင်မှု၊ ခွက်စောင်းခုတ်ခြင်း သို့မဟုတ် ကျိတ်ကြံခြင်း အရိပ်အယောင် တစ်ခုမျှ မရှိကြပါ။ လူတိုင်းက ဘုရားနှုတ်ကပတ်တော်များဖတ်ရှုပြီး၊ ဘုရားသခင် ကို ချီးမွမ်းခြင်း ဓမ္မသီချင်းများ သီဆိုခြင်းတို့ကို အတူတကွ ဆောင်ရွက်ကြသည်။ ဝတ်ပြုအစည်းအဝေးပွဲများတွင် ညီအစ်ကို မောင်နှမများက အချင်းချင်း ရိုးသားပွင့်လင်းကာ၊ သူတို့ကိုယ်ပိုင် အတွေ့အကြုံများ၊ ချို့တဲ့မှုများနှင့် အခက်အခဲများအပြင်၊ ဘုရားနှုတ်ကပတ်တော်များနှင့် ပတ်သက်သည့် သူတို့၏ နားလည်သဘောပေါက်မှုနှင့် ဗဟုသုတတို့ကို မိတ်သဟာယပြု ကြသည်။ ကျွန်တော် တက်ရောက်သည့် ဝတ်ပြုအစည်းအဝေး တိုင်းက လန်းဆန်း၊ သစ်လွင်ပြီး တက်ကြွမှုပြည့်ဝသည်ဟု ခံစားခဲ့ရသည်။ ညီအစ်ကိုမောင်နှမများအကြားတွင် ခပ်တန်းတန်း ဖြစ်ခြင်း သို့မဟုတ် သံသယဖြစ်ခြင်းတို့ မရှိကြပါ။ လူတိုင်းက အချင်းချင်း နားလည်သဘောပေါက်ကြပြီး၊ အချင်းချင်း ကောင်းစွာ သိကျွမ်းကြသည်။ ကျွန်တော် မကြုံစဖူး စိတ်အေးခြင်း နှင့် လွတ်မြောက်ခြင်း အသိစိတ်တစ်ခုကို ခံစားရပြီး၊ ယခင်က ခံစားခဲ့ဖူးသည်ထက် ပို၍ စိတ်အေး လက်အေးရှိပြီး ပို၍ ပျော်ရွှင်ခဲ့သည်။ တစ်ချိန်တည်းမှာပင် ကျွန်တော်က လွန်ခဲ့သည့် ဆယ်စုနှစ်များအတွင်း ထိုကဲ့သို့ ဆင်းရဲဒုက္ခတွင် အသက်ရှင် နေထိုင်ခဲ့ရသည့် အကြောင်းအရင်း ကို နားလည်ဖို့ ဘုရားသခင်က ကျွန်တော့်ကို လမ်းပြခဲ့သည်။ အနန္တတန်ခိုးရှင် ဘုရားသခင်၏ ဤနှုတ်ကပတ်တော်များကို ကျွန်တော် ဖတ်ရှုခဲ့သည်။ “သင်၏စိတ်နှလုံးထဲ၌ အလွန်ကြီးမားသော လျှို့ဝှက်ချက် တစ်ခုရှိ၍ သင်သည် အလင်းကင်းမဲ့သောလောကထဲ၌ အသက်ရှင် နေထိုင်နေသည့်အတွက်ကြောင့် ၎င်းကို မည်သည့်အခါမျှ သတိမမူမိ ခဲ့ချေ။ သင်၏စိတ်နှလုံးနှင့် ဝိညာဉ်သည် ဆိုးယုတ်သောသူ၏ ဆွဲလုခြင်းကို ခံခဲ့ရ၏။ သင်၏မျက်လုံးများသည် မှောင်မိုက်၏ ဖုံးကွယ်ခြင်းကို ခံရပြီး သင်သည် ကောင်းကင်မှနေလုံးကိုသာမက ညအခါ မှိတ်တုတ်မှိတ်တုတ်လင်းသောကြယ်ကိုလည်း မြင်နိုင်ခြင်း မရှိပေ။ သင်၏နားများမှာ လိမ်လည်လှည့်ဖြားသောစကားများဖြင့် ပိတ်ဆို့ခြင်းကိုခံရပြီး သင်သည် ယေဟောဝါ၏ မြည်ဟည်းသော အသံကိုသာမက ပလ္လင်တော်မှ စီးဆင်းသောရေတို့၏အသံကိုလည်း မကြားရချေ။ သင်သည် တရားသဖြင့်ပိုင်ဆိုင်သမျှ၊ သင့်အပေါ် အနန္တတန်ခိုးရှင် ပေးအပ်သောအရာမှန်သမျှကို ဆုံးရှုံးခဲ့လေပြီ။ ကယ်မရန် တန်ခိုးမရှိ၊ ဆက်လက်ရှင်သန်ရန် မျှော်လင့်ချက်မရှိဘဲ အဆုံးမဲ့ဒုက္ခပင်လယ်တစ်ခုသို့ သင်ဝင်ရောက်ခဲ့ပြီး သင်ပြုသမျှမှာ ရုန်းကန်ခြင်းနှင့် အလောတကြီးလုပ်ဆောင်ခြင်းသာ ဖြစ်၏။ ယင်းအခိုက်အတန့်မှအစပြု၍ သင်သည် ဆိုးယုတ်သောသူ၏ ဖိစီးနှိပ်စက်ခြင်းကိုခံရန်၊ အနန္တတန်ခိုးရှင်၏ကောင်းချီးမင်္ဂလာများနှင့် ဝေးကွာစေရန်၊ အနန္တတန်ခိုးရှင်၏ထောက်ပံ့မှုများနှင့် အလှမ်းဝေး စေရန်၊ ပြန်လမ်းမရှိသောလမ်းမတစ်ခု၌ လျှောက်လှမ်းစေရန် ပျက်စီးကိန်းသို့ရောက်ခဲ့၏။ အကြိမ်တစ်သန်း ခေါ်တော်မူခြင်းမှာ သင်၏စိတ်နှလုံးနှင့်ဝိညာဉ်ကို အနည်းငယ်မျှနှိုးဆွနိုင်ခြင်းမရှိပေ။ သင်သည် လမ်းညွှန် သို့မဟုတ် လမ်းပြအမှတ်အသားများမရှိသော အကန့်အသတ်မဲ့နယ်ပယ်တစ်ခုထဲသို့ သင့်အား သွေးဆောင်ခဲ့သည့် ဆိုးယုတ်သောသူ၏လက်ထဲ၌ နှစ်ခြိုက်စွာအိပ်စက်လေ၏။ ထိုအချိန် မှစ၍နောင်တွင် သင်သည် သင်၏မူလအပြစ်ကင်းစင်ခြင်းနှင့် သန့်ရှင်းခြင်းကို ဆုံးရှုံးခဲ့ရပြီး အနန္တတန်ခိုးရှင်၏စောင့်ရှောက်ခြင်းကို စတင်ရှောင်ရှားခဲ့၏။ သင်၏စိတ်နှလုံးအတွင်း၌ ဆိုးယုတ်သော သူသည် ကိစ္စအားလုံး၌ သင့်ကို ပဲ့ကိုင်ပြီး သင်၏အသက် ဖြစ်လာခဲ့သည်။ သင်သည် သူ့ကို ကြောက်ရွံ့ခြင်း၊ ရှောင်တိမ်းခြင်း သို့မဟုတ် သံသယဖြစ်ခြင်း မရှိတော့ဘဲ သင်၏စိတ်နှလုံးထဲ၌ သူ့ကို ဘုရားသခင်အဖြစ် သဘောထားသည်။ သင်သည် သူ့ကို စတင်ကာ ရိုသေကိုင်းရှိုင်းခြင်း၊ ကိုးကွယ်ခြင်းပြု၍ သင်တို့နှစ်ဦးသည် သေခြင်းတရား၌ စိတ်နှစ်မြှုပ်သကဲ့သို့ အသက်ရှင်ခြင်း၌လည်း စိတ်နှစ်မြှုပ်ကာ ခန္ဓာကိုယ်နှင့် အရိပ်ကဲ့သို့ တစ်ပူးတွဲတွဲ ဖြစ်လာလေ၏။ သင်သည် မည်သည့်နေရာမှလာခဲ့ကြောင်း၊ အဘယ်ကြောင့် မွေးဖွားလာခဲ့ကြောင်း သို့မဟုတ် အဘယ်ကြောင့် သေဆုံးမည်ဖြစ်ကြောင်းကို လုံးဝမသိချေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အနန္တတန်ခိုးရှင် သက်ပြင်းချတော်မူခြင်း) “စာတန်သည် နိုင်ငံတော်အစိုးရများ၊ ကျော်ကြားသူများနှင့် ကြီးမြတ်သူများ၏ ပညာရေးနှင့် လွှမ်းမိုးမှုမှတစ်ဆင့် လူတို့ကို ဖျက်ဆီးသည်။ သူတို့၏ ဆိုးယုတ်သော စကားများသည် လူသား၏ ဘဝနှင့် သဘာဝဗီဇ ဖြစ်လာပြီးဖြစ်သည်။ ‘လူတိုင်းက ကိုယ့်အတွက်ပဲ၊ ဘယ်သူသေသေ ငတေမာရင်ပြီးရော’ ဆိုသည်မှာ လူတိုင်းအထဲသို့ သွတ်သွင်းပေးထားသကဲ့သို့ လူသား၏ဘဝ ဖြစ်လာခဲ့သည့် လူသိများသော စာတန်နှင့်ဆိုင်သည့် ဆိုရိုးတစ်ခုဖြစ်သည်။ ဤကဲ့သို့သော ရှင်သန်ခြင်းအတွက် အခြားသော ဒဿနများနှင့်ဆိုင်သည့် စကားလုံးများလည်း ရှိသည်။ စာတန်သည် လူတို့ကို ပညာပေးဖို့ နိုင်ငံတစ်နိုင်ငံစီ၏ နှစ်လိုဖွယ်ကောင်းသော ရိုးရာယဉ်ကျေးမှုကို အသုံးပြုလျက် လူသားမျိုးနွယ်ကို အတိုင်းမသိ ပျက်စီးခြင်း၏ ချောက်နက်ထဲသို့ ကျဆင်းကာ ဝါးမျိုခံရစေပြီး အဆုံးတွင် လူတို့သည် စာတန်ကိုအစေခံ၍ ဘုရားသခင်ကို ခုခံသောကြောင့် ဘုရားသခင်၏ ဖျက်ဆီးခြင်းကို ခံကြရသည်။”(ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) ထို့ကြောင့် ကျွန်တော် လွန်ခဲ့သည့် ဆယ်စုနှစ် အနည်းငယ်အတွင်း ဤကမ္ဘာတွင် မိမိကိုယ်ကို ခြေကုန်လက်ပန်းကျစေခြင်းနှင့် အလွန်စိတ် မချမ်းမြေ့ဖွယ် အပူတပြင်း ရုန်းကန်လှုပ်ရှားစေခြင်း အကြောင်း အရင်းမှာ ကျွန်တော့်က “လူတစ်ဦး၏ ကံကြမ္မာ သည် ထိုသူ၏ လက်ထဲတွင် ရှိ၏” “ငွေကြေးသည် ကမ္ဘာကို လည်ပတ်စေသည်” “မိမိကိုယ်သာ ကိုးကွယ်ရာဖြစ်၏” “မျက်နှာလိုမျက်နှာရလုပ်ခြင်း နှင့် မြှောက်ပင့်ခြင်းတို့ မပါဘဲ လူတစ်ဦးသည် မည်သည့်အရာမျှ ပြီးမြောက်အောင်မြင်ခြင်း မရှိ” စသည်တို့ကဲ့သို့သော စာတန်၏ ဘဝ စည်းမျဉ်းများဖြင့် သက်ရှင်သန်ခဲ့ခြင်းကြောင့် ဖြစ်လေသည်။ ဤဆိုးယုတ်သော ဒဿနာများဖြင့် အသက်ရှင်နေထိုင်ခြင်း အားဖြင့် ဘုရားသခင် ၏ တည်ရှိမှုနှင့် ပတ်သက်ပြီး၊ ကျွန်တော် လုံးဝ မသိရှိခဲ့သလို၊ လူတိုင်း၏ ကံကြမ္မာအပေါ် ဘုရားသခင် အုပ်စိုးပြီး စီစဉ်သည်ကိုလည်း ကျွန်တော် မသိခဲ့ပါ။ ကျွန်တော့်ဘဝ သို့မဟုတ် အပြုအမူတွင် မည်သည့် ညွှန်ကြားချက်မျှ မရှိဘဲ ဤမှောင်မိုက်သော ကမ္ဘာ၏ ခေတ်ရေစီးကြောင်းဖြင့် ကျွန်တော် မျောပါနေခဲ့သည်။ ဤမှောင်မိုက်သည့် ကမ္ဘာသည် စာတန်၏ အုပ်စိုးခံရပြီး၊ လူ့အဖွဲ့အစည်းသည် စာတန်၏ စုံစမ်းနှောင့်ယှက်ခြင်းများ၊ ကျော့ကွင်းများနှင့် လှည့်စားမှုများ ပြည့်နေသည်ကို ကျွန်တော် သေချာပေါက် မမြင်နိုင်ခဲ့ပါ။ ဤမှောင်မိုက်ပြီး ဆိုးယုတ်သည့် လောကတွင် ငွေရှာဖို့ရာ ကျွန်တော်က တာဝန်ခံများအား မြှောက်ပင့်၊ ကပ်ဖားရပ်ဖား လုပ်ဖို့နည်းလမ်းကို သင်ယူခဲ့ပြီး၊ ကျွန်တော် ဆောက်လုပ်ရေး စီမံကိန်းများတွင် အနုပ်စုတ် ကုပ်စုတ် ကုန်ကြမ်းများကိုပင် တိတ်တဆိတ် အသုံးပြုခဲ့သည်။ ကျွန်တော့် အသိစိတ်က နည်းနည်းချင်း ပျောက်သွားပြီး၊ ကျွန်တော်က တည်ကြည်မှု သို့မဟုတ် ဂုဏ်သိက္ခာ တစက်မျှ မရှိဘဲ ကျန်ရစ်ခဲ့သည်။ အပြစ်ထဲသို့ ကျွန်တော် ပို၍နစ်မြုပ်လေ၊ ကျွန်တော်က လူသားတစ်ယောက်ကဲ့သို့ ခံစားရခြင်း ပိုနည်းလေ ဖြစ်သည်။ အဆုံးသတ်တွင် ကျွန်တော်က ငွေတစ်ပြားမှ မရဘဲ၊ အကြွေး တစ်ပုံကြီးဖြင့်သာ ကျန်ရစ်ခဲ့ကာ၊ အလွန် မျှော်လင့်ချက် ပျက်သုဉ်းသည်မှာ မိမိကိုယ်ကို သတ်သေလုနီးပါး ဖြစ်ခဲ့သည်။ များစွာသော အကြွေးများကြောင့် မိမိကိုယ်ကို သတ်သေသွား ခဲ့သည့် ထိုအဖွဲ့ခေါင်းဆောင်အကြောင်း ကျွန်တော် တွေးမိသည်- သူက စာတန်ဆီသို့ ယဇ်ပူဇော်ရာ တစ်ခု မဖြစ်ခဲ့ပါလား။ ပြီးလျှင် နှစ်စဉ် နေ့ရက်တိုင်း အခြားဆင်တူ ရိုးမှား အဖြစ်ဆိုးများ မည်မျှ ဖြစ်ပျက်နေသည်ကို မည်သူသိနိုင်မည်နည်း။ ထိုအချိန်တွင် လူများက ထိုကဲ့သို့ အခြေအနေတစ်ခုတွင် ဆိုက်ရောက်ရခြင်း အကြောင်းအရင်း မှာ စာတန်၏ အဆိပ်များကြောင့် ဖြစ်သည့် ထိခိုက်မှုကြောင့် ဖြစ်ပြီး၊ စာတန်၏ အုပ်စိုးမှုအားဖြင့် စီမံညွှန်ကြားသည့် လောကီဆိုင်ရာ ရေပန်းစားမှုများကြောင့် ဖြစ်သည်။ ဤအရာ အားလုံးကို ကျွန်တော် တွေးသည့်အချိန်တွင် ဘုရားသခင် အတွက် ကျေးဇူးတင်ရှိမှုတလိပ်လိပ်တက်ခြင်းက ကျွန်တော့် စိတ်နှလုံးထဲတွင် ပြည့်သွားပြီး၊ ဘုရားသခင်၏ သနားကရုဏာ နှင့် ကယ်တင်ခြင်းအတို့အတွက် ကျွန်တော် အလွန် ကျေးဇူးတင်ရှိခဲ့သည်။ ဘုရားသခင်က ကျွန်တော့်ကို မှောင်မိုက်သော ကမ္ဘာမှ ကယ်တင်ကာ၊ သူ့ စောင့်ရှောက်မှုနှင့် ကွယ်ကာမှုတို့ကို ကျွန်တော် ပျော်မွေ့နိုင်သည့် နေရာဖြစ်သော ဘုရားအိမ်တော်ဆီသို့ ပြန်လည် ဆောင်ကြဉ်းခဲ့သည်။ 

အချိန်ကာလ တစ်ခုကြာပြီးနောက် ကျွန်တော့် အကြွေးရှင် များကို နောက်တစ်ကြိမ် ရင်ဆိုင်ခဲ့ရပြီး၊ ကျွန်တော့် စိတ်နှလုံးက ခလောက်ဆန်ခဲ့သည်။ ကျွန်တော် ပေးရန်ရှိ သေးသည့်အကြွေး များအားလုံးအကြောင်း တွေးသည့် အချိန် တွင်၊ ဆောက်လုပ်ရေး စီမံကိန်းများကို နောက်တစ်ကြိမ် ထပ်ဆောင်ရွက်ချင်သည်။ သို့သော်လည်း ကျွန်တော့် စွမ်းရည် များက ကျွန်တော့် ရည်မှန်းချက်များနှင့် မကိုက်ညီခဲ့ပါ။ ကျွန်တော့် သွေးတိုးရောဂါ ပြဿနာက ရုတ်တရက်ထဖြစ် ပြန်သည်၊ ပြီးလျှင် ကျွန်တော် မည်သည့်အရာကို လုပ်ရမှန်း လည်း မသိခဲ့ပါ။ ဝတ်ပြုအစည်း အဝေးတစ်ခုတွင် ညီအစ်ကို များထဲမှ တစ်ယောက်က ကျွန်တော့် အတွက် ဘုရား နှုတ်ကပတ်တော် တစ်ချို့ကို ဖတ်ပြခဲ့သည်။ “ဘုရားသခင်ကို စစ်မှန်စွာ ယုံကြည်ခြင်း ဆိုသည်မှာ အောက်ပါအတိုင်း ဆိုလိုပေသည်- ဘုရားသခင်သည် အရာအားလုံးအပေါ် အချုပ်အခြာအာဏာ ကိုင်စွဲသည်ဟု ယုံကြည်မှုအရ၊ သူ၏ နှုတ်ကပတ်တော်များနှင့် အမှုတို့ကို လူတစ်ဦးက တွေ့ကြုံခံစားသည်၊ မိမိ၏ ဖောက်ပြန်ပျက်စီးသော စိတ်သဘောထားကို သန့်စင်သည်၊ ဘုရားသခင်၏အလိုကို ဖြည့်ဆည်းပြီး၊ ဘုရားသခင်ကို သိကျွမ်းလာပေသည်။ ဤခရီးလမ်းမျိုးကိုသာ ‘ဘုရားသခင်ကို ယုံကြည်ခြင်း’ ဟု ခေါ်ဆိုနိုင်ပေသည်။”(နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ထို့နောက် ထိုအစ်ကိုက ကျွန်တော့်ကို “ကျွန်တော်တို့က ဘုရားသခင်ကို ယုံကြည်တဲ့ အတွက်၊ ဘုရား သခင်မှာ ကျွန်တော်တို့ စစ်မှန်တဲ့ ယုံကြည်မှု ရှိရမယ်။ ကျွန်တော်တို့ စိတ်နှလုံးတွေကနေ ကျွန်တော်တို့က အရာအားလုံးကို အချုပ်အခြာအာဏာပိုင်ဖို့ ဘုရားသခင်ရဲ့ သြဇာ အာဏာ နဲ့ တန်ခိုးတို့ကို ယုံကြည်ရမယ်၊ ပြီးတော့ ကျွန်တော်တို့ ဘဝတွေမှာ အရာအားလုံးကို ဘုရားသခင်ကို လွှဲပြောင်းပေး သင့်တယ်။ အရေးအကြီးဆုံးကတော့ ကျွန်တော်တို့က ဘုရားသခင်ကို မှီခိုဖို့၊ အားကိုးဖို့၊ ဘုရားသခင် ရဲ့ အမှုတော်ကို တွေ့ကြုံခံစားဖို့၊ ဘုရားသခင်ရဲ့ ခေါင်းဆောင်မှုကို ရှာဖွေဖို့ နဲ့ ကျွန်တော်တို့က အရာအားလုံးကို ကိုယ့်ဘာသာ လုပ်နိုင်တယ်လို့ တွေးရင်း နောက်ထပ် အလုပ်ရှုပ်ပြေးလွှားမနေဖို့ သင်ယူသင့် တယ်။ အကြွေးဆပ်တာက လက်တွေ့ကျပြီး တာဝန်သိတဲ့ လူတွေ အားလုံး လုပ်တဲ့ အရာတစ်ခု ဖြစ်တာကြောင့် ကျွန်တော်တို့က သတ္တိရှိပြီး၊ ကျွန်တော်တို့ အကြွေးတွေကို ရင်ဆိုင်ရမယ်။ ဘုရားလက်ထဲမှာ အရာအားလုံး ရှိတယ်ဆိုတာ၊ ပြီးတော့ ကျွန်တော်တို့ မဖြေရှင်းနိုင်တဲ့ ပြဿနာဆိုတာမရှိဘူးဆိုတာ ကို ကျွန်တော်တို့ ယုံကြည်ရမယ်။ အစ်ကို့အကြွေးတွေနဲ့ ပတ်သက် ပြီး၊ ကျွန်တော်တို့က ဘုရားသခင်ကို ပိုဆုတောင်းပြီး၊ သူ့အလိုတော်ကို ပိုရှာဖွေသင့်တယ်။” ဟု ပြောလျက် မိတ်သဟာယ ပြုခဲ့သည်။

ထိုအစ်ကို၏ ထောက်ပံ့မှုမှတစ်ဆင့်၊ ယခုအခါတွင် လက်တွေ့လုပ်ဆောင်ဖို့ နည်းလမ်းတစ်ခု ကျွန်တော့်မှာ ရှိလာသည်။ ကျွန်တော်က အနီးအနားက ဆောက်လုပ်ရေး ဆိုဒ်တစ်ခုတွင် ကျွန်တော့် ဝတ်ပြုအစည်းအဝေးများ တက်ရောက်ခြင်း သို့မဟုတ် ကျွန်တော့် တာဝန်များ ထမ်းဆောင်ခြင်းတို့ကို အနှောင့်အယှက်မဖြစ်စေသည့် အလုပ် တစ်ခုရခဲ့ပြီး၊ ကျွန်တော့် အကြွေးများ ပြန်ဆပ်ဖို့ ငွေတစ်ချို့ စတင်ရရှိခဲ့သည်။ ကျွန်တော်က ရှေ့ဆက်သွားဖို့ မိမိကိုယ်ကိုသာ နောက်ထပ် မှီခိုခြင်း မရှိတော့ပါ။ ကျွန်တော့် အကြွေးရှင်များက ပိုက်ဆံအတွက် ကျွန်တော့်ထံ လာရောက် သည့် အချိန်တွင်၊ သူတို့နှင့် ကျွန်တော် ရိုးသားစွာ ဆက်ဆံခြင်းကို လက်တွေ့ လုပ်ဆောင်ခဲ့ပြီး၊ ကျွန်တော့်မှာ ရှိသမျှ အရာကို သူတို့ကို ပေးခဲ့သည်။ ကျွန်တော် လယ်မြေမှ ကျွန်တော် ရိတ်သိမ်းရသည့် ကောက်ပဲသီးနှံများကို ရောင်းချ ခြင်းမှ ကျွန်တော် ရရှိသည့် ငွေများမှ ငွေတစ်ချို့ကိုလည်း ပြန်ဆပ်နိုင်ခဲ့သည်။ ကျွန်တော့် အကြွေးများအားလုံးကို ပြန်ဆပ်မည့်အကြောင်း ကျွန်တော့် အကြွေးရှင်များအားလုံးကို တည်ကြည်လေးနက်သော ကတိ တစ်ခုပြုခဲ့ပြီး၊ ထို့နောက်တွင် သူတို့က ကျွန်တော့်ကို စိတ်ဆင်းရဲအောင် နောက်ထပ် မလုပ်တော့ပါ။ ဘဏ်က ချေးငွေ ပြန်ပေးဖို့ ကျွန်တော့်အား တွန်းရန် လူများကို စေလွှတ်သည့် အချိန်တွင် ကျွန်တော်က ဘုရားသခင်ထံ ဆုတောင်းပြီး၊ ၎င်းတို့အားလုံးကို ဘုရားသခင် အား အပ်နှံခဲ့သည်။ “ကျွန်တော် ချေးငွေတွေ အများကြီး ပြန်မပေးနိုင်လို့၊ ထောင်ကျရမယ်ဆိုရင်” ဟု ကျွန်တော် တွေးမိသည်၊ “ဘုရားသခင်ရဲ့ စီစဉ်ညွှန်ကြားခြင်း တွေနဲ့ စီစဉ်ခြင်းတွေအားလုံးကို ကျွန်တော် နာခံပါ့မယ်။” ၎င်းမှာ ကျွန်တော်က သူ့အမှုတော်ကို တွေ့ကြုံခံစားနေခိုက် ဘုရားသခင် ကို ကျိုးနွံနာခံသည့်အချိန်တွင်၊ ကျွန်တော့်အတွက် သူထွက်ပေါက် တစ်ခု ဖွင့်ပေးသည်ကို မြင်ရင်း သူ့လုပ်ဆောင်ချက်များသည် မည်မျှ အံ့သြဖွယ်ကောင်း နိုင်သည်ကို ကျွန်တော် မြင်တွေ့ခဲ့ ရသည့် အချိန်ဖြစ်သည်။ ချေးငွေများထဲက တစ်ခုမှ ဘဏ်ကွန်ပြူတာစနစ်များထဲသို့ မထည့်သွင်းရသေးဘဲ၊ မပြည့်စုံသည့် သတင်းအချက်အလက် များက အချို့ချေးငွေများ ကို မည်သို့မျှ ပြန်ဆပ်၍မရနိုင်ဟု ဆိုလိုခြင်း ဖြစ်သောကြောင့်၊ ၁၉၉၃ ခုနှစ် မတိုင်မီ ယူထားသည့် ဘဏ်ချေးငွေများအားလုံးကို ပြန်ပေးစရာ မလိုကြောင်း အစိုးရက ကြေညာခဲ့သည်။ ဘုရားသခင်ကို ကျေးဇူးတင်ပါသည်။ ကျွန်တော့် ချေးငွေများ အားလုံးက ၁၉၉၃ ခုနှစ် မတိုင်မီ ယူထားခြင်း ဖြစ်သောကြောင့် ကျွန်တော့် အကြွေး ရာထောင်နှင့်ချီသောယွမ်များက ပယ်ဖျက်ခြင်း ခံရသည်။ စိတ်လှုပ်ရှားကာ၊ ကျွန်တော်က ဘုရားသခင်ထံ ကျွန်တော့် ကျေးဇူးနှင့် ချီးမွမ်းခြင်းတို့ကို ပူဇော်ခဲ့သည်။ ကျွန်တော်က “အဲဒီပမာဏကိုသာ ငါရှာရရင်၊ အဲဒါတွေအားလုံး မရှာနိုင်ခင် ငါဟာ ခြေကုန်လက်ပန်းကျတာနဲ့ပဲ သေလောက်တယ်။” ဟု တွေးမိသည်။ ဤဘုရား နှုတ်ကပတ်တော်များတွင် ဖော်ပြထားသည့်အတိုင်း လူတိုင်း၏ ကံကြမ္မာက ဘုရားသခင်၏ လက်ထဲတွင် အမှန်တကယ် ရှိကြောင်း ဤအရာက ကျွန်တော့်ကို ကိုယ်တိုင်ကိုယ်ကျ တွေ့ကြုံခံစား ခွင့်ပြုခဲ့သည်။ “လူ၏ကံကြမ္မာကို ဘုရားသခင်၏လက်များက ထိန်းချုပ်ထား၏။ သင်သည် မိမိကိုယ်ကိုယ် ထိန်းချုပ်နိုင်စွမ်း မရှိပေ- လူသည် သူ၏အကျိုးအတွက် အမြဲပြေးလွှားကာ အလုပ်ရှုပ်နေသော်လည်း၊ မိမိကိုယ်ကိုယ် ထိန်းချုပ်နိုင်စွမ်း မရှိမြဲဖြစ်လေသည်။ သင်သည် သင်ကိုယ်တိုင်၏အလားအလာများကို သိနိုင်မည်ဆိုပါက၊ သင်၏ကံကြမ္မာကို ထိန်းချုပ်နိုင်မည်ဆိုပါက၊ သင်သည် အဖန်ဆင်းခံ သတ္တဝါတစ်ဦး ဖြစ်ဦးမည်လော။ တိုတိုပြောရလျှင်၊ ဘုရားသခင်သည် မည်သို့ အမှုပြုသည်ကို ပဓာနမထားဘဲ၊ သူ၏အမှုအားလုံးသည် လူသားအတွက်ဖြစ်၏။ ဥပမာအားဖြင့်၊ လူသားကို အလုပ်အကျွေးပြုရန် ဘုရားသခင် ဖန်ဆင်းခဲ့သည့် ကောင်းကင်၊ မြေကြီးနှင့် အရာခပ်သိမ်းကို ကြည့်လော့။ လူသားအတွက် သူဖန်ဆင်းခဲ့သည့် လ၊ နေနှင့် ကြယ်များ၊ တိရစ္ဆာန်များနှင့် အပင်များ၊ နွေဦးရာသီ၊ နွေရာသီ၊ ဆောင်းဦးရာသီနှင့် ဆောင်းရာသီ စသဖြင့်- အားလုံးသည် လူသား၏ဖြစ်တည်မှုအတွက် ဖန်တီးထားခြင်း ဖြစ်၏။ ထို့ကြောင့်၊ ဘုရားသခင်သည် လူကို မည်သို့ ပြစ်တင်ဆုံးမကာ တရားစီရင်သည်ဖြစ်စေ၊ အားလုံးသည် လူ၏ ကယ်တင်ခြင်းအတွက်သာ ဖြစ်၏။ သူသည် လူသားထံမှ ၎င်း၏ ဇာတိဆန်သည့် မျှော်လင့်ချက်များကို ဖယ်ရှားပစ်သော်လည်း၊ ယင်းသည် လူသားကို သန့်စင်စေခြင်းအတွက်ဖြစ်ပြီး လူ ရှင်သန်နိုင်ဖို့အလို့ငှာ လူကိုသန့်စင်ခြင်းကို လုပ်ဆောင်ခြင်း ဖြစ်သည်။ လူ၏ ခရီးပန်းတိုင်သည် ဖန်ဆင်းရှင်၏ လက်ထဲတွင်ရှိ၏၊ ထို့ကြောင့် လူသည် မိမိကိုယ်ကိုယ် မည်သို့ ထိန်းချုပ်နိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏သာမန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း)

ကျွန်တော့် အတွေ့အကြုံများ အတွင်းတွင် အနန္တတန်ခိုးရှင် ဘုရားသခင်၏ အမှုတော်အကြောင်း ကျွန်တော် ပို၍ပင်သေချာ လာပြီး၊ ကျွန်တော့် ယုံကြည်မှုက အားကောင်းလာခဲ့သည်။ နောက်နှစ်များတွင်၊ ကျွန်တော်က ဝတ်ပြုအစည်းအဝေးများသို့ ဆက်သွားပြီး၊ ကျွန်တော့် တာဝန်များ ထမ်းဆောင်နေစဉ်၊ ကျွန်တော့် ကျန်ရှိနေသည့် အကြွေးများကို ပြန်ဆပ်ဖို့ နယ်ခံ ဆောက်လုပ်ရေး အဖွဲ့နှင့် အတူတကွ အလုပ်လုပ်ခဲ့သည်။ ကျွန်တော်က ဧဝံဂေလိ ဟောကြားဖို့ စရိုက်ကောင်းရှိသည့် သင့်တော်သောသူ တစ်ယောက်ကို တွေ့ဆုံရတိုင်း၊ ကျွန်တော်က သူတို့အား တရားဟောကြားသည်၊ ပြီးလျှင် ကျွန်တော်နှင့် ပေါင်းသင်း ဆက်ဆံရေးကောင်း ရှိသည့် လူတစ်ချို့ကို ဘုရား သခင် ရှေ့တော်မှောက်သို့ ခေါ်ဆောင်ခဲ့သည်။ ကျွန်တော်က နေ့စဉ် အလုပ်ရှုပ်နေဆဲ ဖြစ်သော်လည်း၊ ကျွန်တော်က စာတန်၏ ဒဿနများနှင့် စည်းမျဉ်းများတို့ဖြင့် နောက်ထပ် အသက်မရှင် တော့ဘဲ၊ လောက၏ ဆိုးယုတ်သော ရေပန်းစားမှုများ နောက်ကို နောက်ထပ် မလိုက်တော့သည့်အပြင်၊ ချမ်းသာ ကြွယ်ဝအောင် လုပ်ဖို့ နှင့် ဟန်ကြီးပန်ကြီးဖြစ်သော ဘဝနေထိုင်မှု ပုံစံတစ်ခုတွင် အသက်ရှင်ဖို့ တို့အတွက် မကြိုးစားတော့သောကြောင့် ဘဝက ထူးခြားလာသည်။ ထိုအစား ကျွန်တော်က သမ္မာတရားအတိုင်း ပြုမူကျင့်ကြံပြီး၊ ရိုးသားပြီး လူဆန်ကာ၊ ဘုရားသခင်ကို ကြောက်ပြီး မကောင်းမှုကို ရှောင်ကြဉ်လျက် ဘုရားသခင်၏ အုပ်စိုးမှုနှင့် သူ့သတ်မှတ်ချက်များအတိုင်း ကျိုးနွံနာခံခြင်းဖြင့် အသက်ရှင် နေထိုင်ခဲ့သည်။ ဤနည်းဖြင့် ပြုမူခြင်းက ပွင့်လင်းပြီး၊ ဖြောင့်မတ်ရိုးသားသည်ဟု ခံစားရပြီး၊ ကျွန်တော့်ထဲတွင် စိတ်အေးလက်အေးရှိပြီး၊ အလင်းဖြင့် ပြည့်နှက်နေသည်ဟု စတင်ခံစားခဲ့ရသည်။ တဖြည်းဖြည်းချင်း ကျွန်တော့် အသိစိတ်နှင့် ဆင်ခြင်တုံတရားတို့ကို စတင်ပြန်လည်ရရှိ လာပြီး၊ ကျွန်တော် ခံစားခဲ့ရသည့် နာမကျန်းဖြစ်ခြင်း မျိုးစုံတို့က ပျောက်ကွယ်သွားခဲ့သည်။ ယခုနှစ်တွင် ကျွန်တော့် အသက် ၇၅နှစ်ပြည်ခဲ့သော်လည်း၊ ကျွန်တော် ကျန်းမာလေ သည်၊ ကျွန်တော့်မှာ နားမျက်စိရှင်ရှင်ထားရသည်၊ ပြီးလျှင် ကျွန်တော့် အကြွေးများအားလုံး ပြန်ဆပ်ခဲ့သည်။ ကျွန်တော့်ကို ကောင်းစွာ သိသူများက သူတို့ကျွန်တော့်ကို လေးစားကြကြောင်းနှင့် ကျွန်တော်က ကံကောင်းကြောင်း ပြောကြသည်။ သို့သော်လည်း ဤအရာများအားလုံးမှာ အနန္တတန်ခိုးရှင် ဘုရားသခင်၏ ကယ်တင်ခြင်း နှင့် ကြင်နာမှုတို့၏ရလဒ်ဖြစ်သည်ကို ကျွန်တော် သံသယမရှိဘဲ သိလေသည်။ ကျွန်တော့်ကို သေမင်းတံခါးဝမှာ ကယ်တင်ခဲ့သူ၊ ကျွန်တော့် လိုအပ်နေသော အချိန်များတွင် ကျွန်တော့် ဘဝကို ကျွန်တော့်အား ပြန်ပေးခဲ့သူ၊ ပြီးလျှင် ကျွန်တော့် ဘဝအတွက် မှန်ကန်သည့် ဦးတည်ချက်ပြခဲ့သူမှာ အနန္တတန်ခိုးရှင် ဘုရားသခင် ဖြစ်လေသည်။ ဤအတွေ့ အကြုံများ အတွင်း တွင်၊ ဘုရားသခင်၏ ဦးဆောင်မှု မရှိပါက ကျွန်တော်တို့ လူသားများသည် စာတန်၏ ထိခိုက်ခြင်းနှင့် ဝါးမြိုခြင်း တို့ကို မလွဲမရှောင်သာ ခံရလိမ့်မည်ဟု ကျွန်တော် အမှန်တကယ် ခံစားခဲ့ရသည်။ အနန္တတန်ခိုးရှင် ဘုရားသခင် သည်သာလျှင် လူများကို ကယ်တင်နိုင်ပြီး၊ အနန္တတန်ခိုးရှင် ဘုရားသခင် ဖော်ပြသည့် နှုတ်ကပတ်တော်များသာလျှင် လူများကို အပြစ်၏ ချည်နှောင်မှုမှ အဝေးသို့ ဦးဆောင်လမ်းပြ နိုင်ပြီး၊ ကျွန်တော်တို့ကို စစ်မှန်သည့် လူသားအဖြစ် အသက်ရှင် နေထိုင်ပုံကို ပြနိုင်သည်။ အနန္တတန်ခိုးရှင် ဘုရားသခင် ဖော်ပြခဲ့သည့် သမ္မာတရားများကို လက်ခံခြင်းနှင့် အနန္တတန်ခိုးရှင် ဘုရားသခင်ကို ကျိုးနွံနာခံခြင်း၊ ကိုးကွယ်ခြင်းတို့အားဖြင့် သာလျှင် လူသားမျိုးနွယ်သည် စစ်မှန်သည့် ပျော်ရွှင်မှုတွင် အသက်ရှင်နေထိုင်နိုင်ပြီး၊ အနာဂတ်ကောင်းနှင့် ကောင်းမွန်သော ခရီးဆုံးပန်းတိုင်ကို ရရှိနိုင်မည် ဖြစ်လေသည်။


၄၆။ သေမင်းတံခါးဝမှ အသက်ပြန်ရှင်လာခြင်း

ရမ်းမေ၊ တရုတ်ပြည်

၂၀၀၇ ခုနှစ်တွင် ကျွန်မ နာတာရှည် ကျောက်ကပ်ပျက်စီးမှု ရောဂါဖြင့် ရုတ်တရက် နာမကျန်းဖြစ်ခဲ့သည်။ ကျွန်မ အမေနှင့် ယောက်မတို့က ထိုသတင်းကို ကြားသည့် အချိန်တွင်၊ သူတို့နှင့် ကတ်သလစ် သူငယ်ချင်းတစ်ချို့က ဧဝံဂေလိတရားဟောကြားဖို့ ကျွန်မထံသို့ လာရောက်ခဲ့ကြသည်။ ကျွန်မ သခင့်ထံ ပြန်သရွေ့၊ ကျွန်မ၏ နာမကျန်းဖြစ်ခြင်းက ပျောက်ကင်းမည်ဟု သူတို့က ပြောလေ သည်။ သို့သော် ကျွန်မက ဘုရားသခင်ကို လုံးဝ မယုံကြည်ခဲ့ပါ။ နာမကျန်းဖြစ်ခြင်းသည် သိပ္ပံနည်းကျ ဆေးပညာဆိုင်ရာ ကုသမှုမှ တစ်ဆင့်သာ ပျောက်ကင်းနိုင်သည်၊ ပြီးလျှင် သိပ္ပံနည်းကျ ကုသမရ နိုင်သည့် မည်သည့်ရောဂါမဆို ကုသ၍ မရနိုင်သော ရောဂါ ဖြစ်သည်ဟု ကျွန်မ တွေးခဲ့သည်။ အမှန်မှာမူ သိပ္ပံပညာ၏ စွမ်းအားထက် ကမ္ဘာ ပေါ်တွင် ပိုမိုကြီးမားသည့် စွမ်းအား ရှိပါသလား။ ဘုရားသခင်ကို ယုံကြည်ခြင်းက စိတ်ဓာတ်ရေးရာ အထောက်အကူ တစ်မျိုးသာ ဖြစ်ပြီး၊ ကျွန်မက သိက္ခာရှိသော အစိုးကျောင်းဆရာမတစ်ယောက်၊ ပညာကောင်းစွာ တတ်ပြီး၊ ပညာဗဟုသုတကြွယ်ဝသော လူ တစ်ယောက် ဖြစ်သောကြောင့် ဘုရားသခင်ကို ကျွန်မ စတင်ယုံကြည် ဖို့ဆိုသည်မှာ မဖြစ်နိုင်ပါ။ ထိုအတိုင်းပင် ကျွန်မ သူတို့ကို ငြင်းဆိုခဲ့ပြီး၊ ဆေးပညာဆိုင်ရာ ကုသမှုကို စတင်လျှောက်ရှာဖွေခဲ့သည်။ နှစ် အနည်းငယ်အတွင်း ကျွန်မက မိမိ၏ ဇာတိမြို့နှင့် စီရင်စုတစ်လျှောက် ဆေးရုံကြီးတိုင်းနီးပါး တက်ရောက်ဖူးပြီးဖြစ်သော်လည်း၊ ကျွန်မ၏ အနေအထားက မတိုးတက်သေးပါ။ အမှန်မှာမူ ကျွန်မ အနေအထားက ပို၍ဆိုးရွားလာသော်လည်း၊ အခြေအနေကို ကျွန်မ၏ ကိုယ်ပိုင် နည်းလမ်းဖြင့် ကြည့်ခြင်းကိုသာ ကျွန်မ ခေါင်းမာစွာ ဖက်တွယ်ထားပြီး၊ သိပ္ပံပညာက အရာအားလုံးကို ပြောင်းလဲနိုင်ကြောင်း၊ အနာရောဂါ တစ်ခုကို ကုသခြင်းက အချိန်ကြာသည့် လုပ်ငန်းစဉ်တစ်ခု ဖြစ်ကြောင်း မလျှော့တမ်း ပြောခဲ့သည်။

၂၀၁၀ ခုနှစ်တွင် အနန္တတန်ခိုးရှင်ဘုရားသခင် အသင်းတော်မှ အစ်မတစ်ယောက်က ဘုရားသခင်၏ နိုင်ငံတော် ဧဝံဂေလိကို ကျွန်မကို ဟောကြားဖို့ လာရောက်ခဲ့သည်။ သခင်ယေရှုက လူများကို တရားစီရင်ဖို့ နှင့် သန့်စင်ဖို့ သမ္မာတရားများ ထုတ်ပြန်ခြင်း ပါဝင်သည့် အမှုတော်အသစ်ကို ဆောင်ရွက်ဖို့ သာမာန်မျှဖြစ်သော ကမ္ဘာဆီသို့ ပြန်ကြွလာပြီ ဖြစ်ကြောင်း ပြောခဲ့သည်။ ဤသည်မှာ လူသား မျိုးနွယ်ကို လုံးလုံးလျားလျား ကယ်တင်ဖို့ ဖန်တီးထားသည့် ဘုရားအမှုတော် အဆင့်တစ်ခုဖြစ်ပြီး၊ ဘုရားသခင်၏ ကယ်တင်ခံရဖို့ လူသားမျိုးနွယ်၏ နောက်ဆုံးအခွင့်အရေးလည်း ဖြစ်သည်။ ကျွန်မက ဤအရာအားလုံးကို လက်ခံဖို့ ဆန္ဒမရှိဆဲဖြစ်သော်လည်း၊ လွန်ခဲ့သည့် နှစ်အနည်းငယ်အတွင်း ဆေးပညာဆိုင်ရာ ကုသမှုကို ရှာခြင်းမှ ကျွန်မ ကြုံတွေ့ခဲ့ရသည့် ရှုံးနိမ့်ခြင်းများနှင့် မကျေမချမ်းဖြစ်ခြင်းများ အားလုံးကြောင့် ကျွန်မ စိတ်နေစိတ်ထားသည် တစ်ချိန်ကဲ့လောက် တင်းမာမနေတော့ဘဲ၊ ထိုအစ်မထံမှ ဘုရားနှုတ်ကပတ်တော်များ စာအုပ်တစ်ခုကိုယူဖို့ မိမိကိုယ်ကို ဖျောင်းဖျခံခွင့် ပြုခဲ့သည်။ သို့သော်လည်း ထိုအချိန်က ထိုစာအုပ်ထဲမှ စကားများသည် ဘုရားဖော်ပြသည့် သမ္မာတရားများ ဖြစ်သည်ဟု ကျွန်မ သေချာပေါက် မယုံကြည်ခဲ့ပါ။ သိပ္ပံပညာသာလျှင် ကျွန်မ ကံကြမ္မာကို ပြောင်းလဲ နိုင်သည်ဟု ခံယူထားဆဲဖြစ်ပြီး၊ ဤသို့ဖြင့် ဆေးဝါးများသာလျှင် ကျွန်မ၏ အနေအထားကို တိုးတက်စေနိုင်သည်ဟု ဆက်ယုံကြည် ခဲ့သည်။ နောက်ဆုံးတွင် ကျွန်မ နေ့စဉ်နေ့တိုင်း အစားစား နေသည်ထက် ဆေးဝါးများကို ပိုမျိုချနေခဲ့သော်လည်း၊ ကျွန်မ အနေအထားက တိုးတက်မှု အရိပ်အယောင် တစ်စက်မျှ မပြခဲ့ပါ။ ထိုအစ်မက ကျွန်မ အိမ်သို့ လာရောက်သည့် အကြိမ် အရေအတွက်ကို ကျွန်မ မရေတွက်နိုင်သော်လည်း၊ ဘုရားသခင်ကို ယုံကြည်ဖို့ ကျွန်မ ငြင်းဆန်နေဆဲဖြစ်သည်။ ဤသည်မှာ တစ်နှစ်ခန့် ဆက်ဖြစ်နေခဲ့သည်။

ထို့နောက် တစ်နေ့တွင် ဆိုင်းမဆင့် ဗုံမဆင့် ကျွန်မ မျက်လုံးနှက်ဖက်လုံးမှ အမြင်အာရုံက ဝေဝါးသွားကာ၊ ကျွန်မ ခြေထောက်များ အလွန်ထုံကျင်လာသည်မှာ ကျွန်မ လမ်းမလျှောက် နိုင်ခဲ့ပါ။ ကျွန်မ၏ ရောဂါလက္ခဏာများက နှစ်အနည်းငယ်အတွင်း ဆေးပမာဏများစွာ သောက်သုံးခဲ့ခြင်းမှ ဆေးအဆိပ်တက်ခြင်း၏ ရလဒ်ဖြစ်ကြောင်း ဆရာဝန်က ပြောခဲ့သည်။ ပထမတွင် ကောင်တီ ဆေးရုံတွင် ကျွန်မ သီတင်းတစ်ပတ်ခန့်တက်ရောက်ခဲ့ပြီးနောက်၊ ကျွန်မ တစ်လကြာ ကုသမှုခံယူခဲ့သည့် ဘေဂျင်းမြို့ရှိ စစ်ဆေးရုံ တစ်ခုသို့ ရွှေ့ပြောင်းခံရသည်။ ထို့နောက် တရုတ်တိုင်းရင်းဆေး ကုသမှုအတွက် ဘေဂျင်းရှိ လူသိများသည့် တရုတ်တိုင်းရင်းဆေးရုံသို့ ရွှေ့ပြောင်းခံရသည်။ သို့သော်လည်း ဤကုသမှု နှစ်လက ကျွန်မ အနေအထားကို တိုးတက်စေဖို့ မည်သည့်အရာမျှ မပြုလုပ်ခဲ့ပါ။ ကျွန်မ၏ အထွေထွေကု ဆရာဝန်က ကျွန်မကို တစ်ချက်လာကြည့်ဖို့ ဆေးရုံ၏ ဦးနှောက်နှင့် အာရုံကြောဌာနမှ အငြိမ်းစားဌာနချုပ်ဟောင်း ကိုပင် တောင်းဆို ခဲ့သော်လည်း၊ ကျွန်မ၏ အနေအထားတွင် တစ်စက်မျှ တိုးတက်မှု မရှိခဲ့ပါ။ ထို့နောက် ကျွန်မ၏အနေအထားကဲ့သို့ ခက်ခဲပြီး ရှုပ်ထွေးသည့် အနေအထားကို ကုသနိုင်စွမ်းအတွက် နာမည်ကြီးသော ယူနန်မှ ဆရာဝန်တစ်ယောက်အကြောင်း ကျွန်မ ချွေးမလောင်းက ပြောပြသည်ကို ကြားလိုက်သည်။ အကွေ့အကောက် မျိုးစုံပြီးနောက်၊ ထိုနေရာသို့ လူနာထိုင် ဘီးတပ်ကုလားထိုင်တစ်ခုဖြင့် ခေါ်ခံရဖို့ ကျွန်မ စီစဉ်ခဲ့သည်။ သို့သော် တစ်လနီးပါး ကုသမှုခံယူ ပြီးနောက်တွင်၊ ကျွန်မ အနေအထားက မတိုးတက်လာရုံမျှမက၊ ကျွန်မ မျက်လုံးများနှင့် ခြေထောက်များအတွက် ကျွန်မ သောက်နေသည့် ဆေးဝါးများက ကျွန်မ၏ ကျောက်ကပ် ရောဂါကိုပါ အမှန်တကယ် ပိုမိုဆိုးဝါးစေခဲ့သည်။ အကူအညီမရနိုင် လောက်ခြင်းနှင့်၊ ကြီးစွာသော စိတ်ပင်ပန်းလူပင်ပန်းဖြစ်ခြင်းတို့ကို ခံစားရလျက်၊ အိမ်ပြန်ဖို့ ကျွန်မ ဆုံးဖြတ်ခဲ့သည်။ ထို့နောက်တွင် ကျွန်မ၏ ကျောက်ကပ်များကို ကာကွယ်ဖို့ ကျွန်မ မျက်လုံးများနှင့် ခြေထောက်များ အတွက် ဆေးကုသမှုများနှင့် ဆေးဝါးများကို စွန့်လွှတ်ခဲ့ရသည်။

ထိုကာလအတွင်းတွင် ကျွန်မ အတွက် မျှော်လင့်ချက် လုံးလုံး မရှိတော့ဟု ကျွန်မ ခံစားခဲ့ရသည်။ ကျွန်မ၏ ယုံကြည်မှုအားလုံးကို သိပ္ပံပညာတွင် မည်သို့ ပုံအောထားခဲ့သော်လည်း၊ သိပ္ပံပညာက ကျွန်မ၏ ရောဂါကို ကုသခြင်းတွင် လုံးလုံး ထိရောက်ခြင်း မရှိသည်ကို သက်သေပြ ခဲ့သည်ကို ကျွန်မ မကြာခဏ တွေးမိသည်။ သိပ္ပံပညာက ကျွန်မကို ပျောက်ကင်းစေမည်ဟု ကျွန်မမှာ ရှိခဲ့သည့် မျှော်လင့်ချက် တစ်ခုမကျန် ပျက်စီးသွားပြီးနောက်၊ ကျွန်မ အလွန်အမင်း စိတ်အားငယ်ပြီး၊ လုံးလုံး စိတ်ကျန်းမာရေးချို့ယွင်းမှု တစ်ခု ရရှိခဲ့သည်။ ဘဝတွင် မည်သို့ ဆက်သွားရမည်ကို ကျွန်မ မသိခဲ့ပါ။ နာကျင်မှု နှင့် ဆင်းရဲဒုက္ခ၏ ဘူးလုံးနားမထွင်းဖြစ်ခြင်း၌၊ ကျွန်မ၏ အတွေးများ မကြာခဏ ပရမ်းပတာ ဖြစ်ခဲ့သည်။ “ငါက ရောဂါတွေအများကြီးကို ဘာဖြစ်လို့ ဒုက္ခခံရတာလဲ၊ ပြီးတော့ အဲဒီရောဂါတွေကို ဘာဖြစ်လို့ ဆေးနဲ့ မကုနိုင်ရတာလဲ။ ငါက သိပ္ပံပညာ တကယ်ရှိတာကို ယုံကြည်ပြီး၊ သိပ္ပံပညာကို ယုံတယ်၊ ပြီးတော့ အကောင်းဆုံး ကုသမှုကို ရှာဖွေဖို့ ငါအကောင်းဆုံး ကြိုးစားခဲ့ပေမဲ့လည်း၊ တစ်ခုမှ အလုပ် မဖြစ်လာခဲ့ဘူး။ အမှန်တော့ ငါ့အနေအထားက ပိုဆိုးလာတယ်။ သိပ္ပံပညာဟာ ငါ့ကို တကယ်ကို မကယ်တင်နိုင်ဘူးလား။ ဒီကမ္ဘာမှာ ဘုရားတစ်ပါး တကယ်ရှိတာများဖြစ်နိုင်မလား။ လူတိုင်းရဲ့ ကံကြမ္မာ ဟာ ဘုရားသခင်ရဲ့ လက်တော်တွေထဲမှာ တကယ်ကို ရှိသလား။” ဤကိစ္စများအကြောင်း ကျွန်မ မည်သို့တွေးပါစေ၊ မည်သည့်အဖြေကိုမျှ ကျွန်မ ရှာမရနိုင်ခဲ့ပါ။ ထိုကာလအတွင်း နေ့တိုင်း ကြီးစွာသော နာကျင်မှု နှင့် ဆင်းရဲဒုက္ခတို့ဖြင့် ကျွန်မ အသက်ရှင်ခဲ့ရပြီး၊ ကျွန်မ၏ အသုံးမကျသော လူမမာတစ်ယောက် ဖြစ်ခြင်းအကြောင်း ကျွန်မ တွေးလိုက်တိုင်း၊ ကျွန်မ တိတ်တဆိတ် မျက်ရည်များကျခဲ့သည်။ ကျွန်မ မိသားစုကို များစွာ ကရိကထများ စေခဲ့ပြီး၊ သူတို့အပေါ် နောက်ထပ် ဝန်ထုပ်တစ်ခု မဖြစ်ချင်တော့ပါ။ တစ်ကြိမ်ထက်မနည်း ကျွန်မ အသက်ကို အဆုံးစီရင်လိုသော်လည်း၊ သေခြင်းတရားကို ကျွန်မ ကြောက်ခဲ့သည်။ ထို့ကြောင့် နေ့ရက်များ ဖြစ်ပေါ်လာသည့်အတိုင်း တစ်ရက်ချင်းစီ ကျွန်မ လက်ခံပြီး၊ သေခြင်းတရားက ကျွန်မထံသို့ လာဖို့အတွက်သာ စောင့်ဆိုင်းခဲ့သည်။

တစ်နေ့တွင် ကျွန်မခင်ပွန်းက အနန္တတန်ခိုးရှင် ဘုရားသခင် အသင်းတော်မှ အစ်မက ကျွန်မအတွက် ထားခဲ့သည့် စာအုပ်ကို မြင်ပြီး၊ ဖွင့်လိုက်သည်။ သူ့ အာရုံကို ချက်ချင် ဆွဲဆောင်သွားသည့် အောက်ပါ ခေါင်းစီး “သင်သိခဲ့သလော ဘုရားသခင်သည် လူသားများကြား၌ ကြီးမားသောအမှုကို ပြုခဲ့ပြီးပြီ” ကို သူတွေ့လေ သည်။ ထို့ကြောင့် သူက အောက်ပါကျမ်းပိုဒ်တစ်ခုကို ကျွန်မ အတွက် ဖတ်ပြခဲ့သည်။ “ဘုရားသခင်၏အမှုမှာ သင်သဘောမပေါက်နိုင်သော အရာတစ်ခု ဖြစ်သည်။ အကယ်၍ သင်သည် သင်၏ရွေးချယ်မှု မှန်မမှန်ကို အပြည့်အဝ နားမလည်နိုင်သကဲ့သို့၊ ဘုရားသခင်၏အမှု အောင်မြင်နိုင်မည် မအောင်မြင် နိုင်မည်ကို မသိနိုင်ပါက၊ သင်၏ကံတရားကို စမ်းသပ်ပြီး ဤသာမည လူသားက သင့်အတွက် ကြီးမားသောအကူအညီ ဖြစ်နိုင်မဖြစ်နိုင်မည်နှင့်၊ ဘုရားသခင်က ကြီးမားသောအမှုကို အမှန်ပင် လုပ်ဆောင်ပြီးပြီလော ဟူသည်ကို အဘယ်ကြောင့် မစမ်းသပ်သနည်း။”(နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်) ဤကျမ်းပိုဒ်တို့က ကျွန်မစိတ်နှလုံးကို ကိုင်ဆောင့်သကဲ့သို့ ဖြစ်သည်။ အထူးသဖြင့် “သင်၏ကံတရားကို စမ်းသပ်ပြီး။” ဆိုသည့် စကားစုက ကျွန်မ စိတ်ထဲတွင် မပြတ် ပြန်ပေါ်ပေါ်လာခဲ့သည်။ ၎င်းက ကျွန်မ၏ ဝမ်းနည်း ညှိုးငယ်နေသော စိတ်နှလုံးပေါ်သို့ ထွန်းလင်းလာသည့် အလင်း ရောင်ခြည်မျှင်တန်း တစ်ခုကဲ့သို့ဖြစ်ပြီး၊ ၎င်းမှာ ကျွန်မက အသက်ရှင် ခြင်း နှင့် ပတ်သက်သည့် ရေးရေးမျှဖြစ်သော မျှော်လင့်ချက် တစ်ခုကို မြင်နိုင်ပုံရသည်။ လူများကို တရားစီရင် ရန် နှင့် သန့်စင်ရန်၊ ပြီးလျှင် သူတို့၏ စိတ်သဘောထားများ ပြောင်းလဲ ရန် သူ့နှုတ်ကပတ်တော်ကို ဘုရားသခင် အသုံးပြုခြင်း အကြောင်း သမ္မာတရားများ ပါဝင်သည့် ဘုရားနှုတ်ကပတ်တော်များ၏ နောက်ထပ် ကျမ်းပိုဒ်နှစ်ပိုဒ်ကို ကျွန်မက ကျွန်မခင်ပွန်းအား ကမန်းကတန်း ဖတ်ပြခိုင်းခဲ့သည်။ ဤအရာအားလုံးက ကျွန်မ အတွက် လုံးလုံးအသစ်ဖြစ်ပြီး၊ ပြောသွားသည့် အရာများ၏ အဓိပ္ပာယ် အပြည့်အဝကို အမှန်တကယ် ကျွန်မ နားမလည်သော်လည်း၊ ဤသွန်သင်ချက်များက ကျွန်မ တခြားလူများထံမှ ကြားခဲ့သည့် သခင်ယေရှု၏ ဧဝံဂေလိနှင့် ကွဲပြားသည်ကို ကျွန်မ၏ စိတ်နှလုံးထဲတွင် ခံစားနိုင်ခဲ့သည်။ ၎င်းတို့က ကျေးဇူးတော် ရရှိနည်း အကြောင်းနှင့် ကျွန်မက ဘုရားသခင်ကို ယုံကြည်ဖို့သာ လိုအပ်ပြီး၊ ကျွန်မ၏ အနာရောဂါ ပျောက်ကင်းမည် ဖြစ်ကြောင်းတို့ကိုသာ အများစု ပြောခဲ့သည်၊ ယင်းကို ကျွန်မက မယုံကြည်ခဲ့ပါ။ သို့သော် အနန္တတန်ခိုးရှင် ဘုရားသခင်၏ နှုတ်ကပတ်တော်များက ပို၍ လက်တွေ့ကျပုံရပြီး၊ ကျွန်တော် ပိုကြားရလေ၊ ပို၍ ကြားလိုလေ ဖြစ်ခဲ့သည်။ 

ထို့နောက်တွင် ကျွန်မခင်ပွန်းကို ကျွန်မ နေ့တိုင်း ဘုရား နှုတ်ကပတ်တော်များ ဖတ်ပြခိုင်းခဲ့သည်။ ထိုစာအုပ်ထဲတွင် ဘာသာရေး ပုဂ္ဂိုလ်များက ဘုရားသခင်ကို ယုံကြည်ကြသော်လည်း၊ ဘုရားကို မသိဘဲ၊ အာပင်ခံကြကြောင်း၊ သူတို့က နေ့ဖက်တွင် မကြာခဏ အပြစ်များ ကျူးလွန်ပြီး၊ ညဖက်တွင် ထိုအပြစ်များကို ဝန်ချတောင်းပန် ကြောင်း ပြောထားသည်။ ကျွန်မ၏ အမေနှင့် ယောက်မနှစ်ယောက်တို့ အားလုံးက ခရစ်ယာန်များဖြစ်ပြီး၊ သူတို့ အသက်ရှင်သည့် ပုံစံက ဘုရား နှုတ်ကပတ်တော်များတွင် ဖော်ပြသွား သည့် အတိုင်းပင် ဖြစ်သောကြောင့် ဤသည်မှာ ကျွန်မအတွက် ပို၍ပင် လက်ခံယုံကြည်စရာဖြစ်ခဲ့သည်။ သူတို့က အပြစ်များကို အမှန်တကယ် ကျူးလွန်ပြီးနောက် ထိုအပြစ်များ ကို ဝန်ခံကြကာ၊ ထို့နောက် ထိုအပြစ်များကို ထပ်ကျူးလွန်ကြသည်။ ထိုအချိန်က ကျွန်မမှာ ဝိညာဉ်ရေးရာ နိုးကြားမှုတစ်ခု ရှိလာသည့် အချိန်ဖြစ်သည်။ ဤသည်မှာ ဘုရားသခင်၏ အသံတော် အမှန်တကယ် ဖြစ်ပါသလား။ ၎င်းက ဘုရားသခင် မဟုတ်ပါက၊ စာရေးဆရာက ဘာသာရေးလောက ကို ဘယ်လိုလုပ်ပြီး အလွန်ကောင်းမွန်စွာ နားလည်ရ သနည်း။ မယုံကြည်သူများက နားမလည်ပါ၊ ထင်ရှားပြီး နာမည်ကြီးသူ များ မည်သည့်အရာမျှ မသိပါ၊ ပြီးလျှင် ဘာသာရေးပုဂ္ဂိုလ်များ ကိုယ်တိုင် ပင်လျှင် သူတို့က ဘုရားသခင်ကို ယုံကြည်ပြီး၊ ဘုရားသခင်ကို အာလည်းခံသည်ကို သဘောမပေါက်ကြပါ။ ၎င်းကို ကျွန်မ ပိုတွေးလေ၊ စာအုပ်ထဲမှ စကားများက လူများ ဖော်ပြနိုင်သည့် အရာများ မဟုတ်ဘဲ၊ သာမာန်လူ့ကမ္ဘာလောကကြီးတွင် ဘုရားလူ့ဇာတိခံခြင်း၏ မိန့်မြွက်ချက်များသာ ဖြစ်ကောင်းဖြစ်နိုင်သည်ကို ကျွန်မ ပို၍ ခံစားရလေ ဖြစ်သည်။

ရက်အနည်းငယ်ကြာပြီးနောက်၊ ကျွန်မကို အစတုန်းက အနန္တတန်ခိုးရှင် ဘုရားသခင်၏ နိုင်ငံတော် ဧဝံဂေလိ တရားဟောကြားခဲ့သည့် အစ်မက ကျွန်မ ဆေးရုံတက်ပြီးနောက်ပိုင်း အိမ်သို့ပြန်ရောက်နေသည်ဟု ကြားပြီး၊ နောက်ထပ် အစ်မတစ်ယောက်နှင့်အတူ ကျွန်မကို ဧဝံဂေလိထပ် ဟောကြားဖို့ ကျွန်မ အိမ်သို့ လာခဲ့သည်။ ဤတစ်ကြိမ်တွင် ကျွန်မ အသိစိတ်က “ငါက လူမမာတစ်ယောက် ဖြစ်လာပေမဲ့ အဲဒီအစ်မတွေက ငါ့ကို ရွံရှာလို့ဆိုပြီးတော့ မစွန့်ပစ်ထားဘူး၊ ပြီးတော့ ငါ့ကို ထပ်ထပ်ပြီး ဧဝံဂေလိတရား ဟောကြားဖို့တောင် လာကြတယ်။ ဒါက သာမာန်လူတွေ လုပ်နိုင်တဲ့အရာတော့ မဟုတ်ဘူး။ တခြားလူတွေသာဆို ငါ့အကြောင်းကို မေ့နေတာ ကြာခဲ့လောက်ပြီ။” ဟု ပြောနေသည်ကို ကျွန်မ သတိပြုမိ သည်။ ဤသို့သော ချစ်ခြင်းမေတ္တာသည် သာမာန် ကမ္ဘာကြီးတွင် မည်သည့်အခါမျှ မရှာတွေ့နိုင်သည်နှင့်အညီ၊ ၎င်းက ဘုရားသခင်ထံမှ လာခြင်းဖြစ်ကြောင်းကို ကျွန်မ စိတ်ထဲတွင် အလွန်းရှင်းလင်းလှသည်။ “လိုအပ်သည့်အချိန်တွင် ရှိသည့် သူငယ်ချင်းသည်၊ သူငယ်ချင်း တစ်ယောက် အမှန်တကယ်ပင်ဖြစ်သည်” ဆိုသည့် ဆိုရိုးစကားနှင့် အညီပင် ဖြစ်သည်၊ ပြီးလျှင် ထိုနေ့က ဤအရာကို ကျွန်မ နက်နဲစွာ တွေ့ကြုံခံစားခဲ့ရပါသည်။ ကျွန်မနံဘေးတွင် ကျွန်မ မိသားစု နေပေးခြင်း က သူတို့ မရှောင်နိုင်သော အရာတစ်ခုသာ ဖြစ်သော်လည်း၊ ကျွန်မနှင့် လုံးလုံး သွေးသားမတော်စပ်ဘဲ၊ မည်သည့် ဖုံးကွယ်ထားသော ရည်ရွယ်ချက်များ သို့မဟုတ် အခြေအနေများ မရှိကြသည့် ဤလူများက ကျွန်မကို ဧဝံဂေလိ ဟောကြားဖို့ တစ်နှစ်လုံး ပုံမှန် လာဖို့နှင့် ကျွန်မကဲ့သို့ လူမမာတစ်ယောက်အတွက် ဒုက္ခရှာဖို့ ဆိုသည်မှာ သူတို့၏ ယုံကြည်မှု၊ ချစ်ခြင်းမေတ္တာနှင့် စိတ်ရှည်မှုတို့သည် မည်မျှ အံ့သြဖွယ်ကောင်းသည်ကို ပြခဲ့သည်။ ကျွန်မက ဘုရားသခင်၏ ချစ်ခြင်းမေတ္တာအားဖြင့် အမှန် တကယ် တို့ထိခံရပြီး၊ ထိုအချိန်မှစတင်ကာ၊ ဘုရားသခင်၏ ဧဝံဂေလိကို ကျွန်မ နောက်ထပ် ငြင်းပယ်ဖို့ အကြောင်းပြချက် မရှိတော့ပါ။ အကျိုးဆက်အားဖြင့် ကျွန်မ၏ ခင်ပွန်းနှင့် ကျွန်မတို့က ဘုရားသခင်၏ နောက်ဆုံးသောကာလ အမှုတော်ကို လက်ခံခဲ့ကြသည်။

၂၀၁၁ ခုနှစ် ဇွန်လတွင် ကျွန်မခင်ပွန်းနှင့် ကျွန်မတို့က အနန္တတန်ခိုးရှင် ဘုရားသခင် အသင်းတော်တွင် ကျွန်မတို့၏ အသင်းတော် အသက်တာကို စနစ်တကျ စတင်ခဲ့သည်။ ကျွန်မဘာသာ စာဖတ်ခွင့်ရ လောက်အောင် ကျွန်မ အမြင်အာရုံက သိပ်မကောင်း သောကြောင့်၊ ကျွန်မ ခင်ပွန်းက ကျွန်မကို ဘုရားနှုတ်ကပတ်တော်များ ပုံမှန် ဖတ်ပြပြီး၊ အသင်းတော် ဝတ်ပြုအစည်းအဝေးများ အတွင်းတွင် ညီအစ်ကိုမောင်နှမ များကလည်း ကျွန်မကို ဘုရားနှုတ်ကပတ်တော် များ ဖတ်ပြကြသည်။ တစ်ခါတစ်ရံတွင် ကျွန်မ ဘာသာ တစ်ယောက် တည်း ရှိသည့်အချိန်တွင်၊ ကျွန်မက ဓမ္မသီချင်းများကိုလည်း နားထောင်ခဲ့သည်။ နောက်ပိုင်းတွင် ကျွန်မ၏ နာမကျန်းဖြစ်ခြင်းနှင့် ဒုက္ခခံစားခြင်းတို့၏ အကြောင်းအရင်းကို ဘုရားနှုတ်ကပတ်တော်များ တွင် ရှာဖွေတွေ့ရှိခဲ့သည်။ “လူသားတို့ ကြံ့ကြံ့ခံကြရသည့် မွေးဖွားခြင်း၊ သေဆုံးခြင်း၊ ဖျားနာခြင်းနှင့် အိုမင်းသောအသက်အရွယ်တို့မှ ရာသက်ပန် ဆင်းရဲဒုက္ခ၏ အရင်းအမြစ်မှာ အဘယ်နည်း။ အဘယ်အရာက လူတို့ကို ဤအရာများအား ရရှိစေခဲ့သနည်း။ လူသားတို့ ကနဦး ဖန်ဆင်းခံခဲ့ရစဉ်က သူတို့တွင် ထိုအရာများ မရှိခဲ့ကြသည် မဟုတ်လော။ သို့ဆိုလျှင် ဤအရာများသည် မည်သည့်နေရာမှ လာခဲ့သနည်း။ ထိုအရာများသည် လူသားများအနေဖြင့် စာတန်၏ သွေးဆောင်ဖြားယောင်းမှု ခံခဲ့ရပြီး ၎င်းတို့၏ ခန္ဓာ ဆုတ်ယုတ်လာခဲ့သည့်နောက်တွင် ဖြစ်တည်လာခဲ့ကြခြင်း ဖြစ်သည်။ လူသား ခန္ဓာ၏ နာကျင်မှု၊ ယင်း၏ ဝေဒနာများနှင့် ယင်း၏အနှစ်သာရမဲ့ခြင်းအပြင်၊ လူ့လောက၏ အလွန့်အလွန် စိတ်မချမ်းမြေ့ဖွယ် အရေးကိစ္စများသည် စာတန်က လူသားမျိုးနွယ်ကို ဖောက်ပြန်ပျက်စီးစေခဲ့ပြီးသည်နှင့်တစ်ပြိုင်နက် ဖြစ်လာခဲ့ကြသည်သာ ဖြစ်သည်။ လူသားများသည် စာတန်၏ ဖောက်ပြန်ပျက်စီးစေခြင်းကို ခံရပြီးနောက်၊ ယင်းက ၎င်းတို့ကို စတင် ညှဉ်းဆဲခဲ့လေသည်။ အကျိုးဆက်အနေဖြင့်၊ ၎င်းတို့သည် ပို၍ပို၍ အကျင့်ပျက်ယိုယွင်းလာခဲ့သည်။ လူသားမျိုးနွယ်၏ အနာရောဂါများမှာ ပို၍ပို၍ ကြီးမားလာပြီး၊ သူတို့၏ ဆင်းရဲဒုက္ခမှာ ပို၍ပို၍ ပြင်းထန်လာခဲ့သည်။ တိုး၍ တိုး၍၊ လူတို့သည် လူ့လောက၏ အနှစ်သာရကင်းမဲ့ခြင်းနှင့် ကံဆိုးမိုးမှောင်ကျခြင်းအပြင်၊ ဆက်လက်ရှင်သန်နိုင်စွမ်းမရှိခြင်းတို့ကို ခံစားခဲ့ကြရပြီး၊ သူတို့သည် ကမ္ဘာလောကအတွက် မျှော်လင့်ချက် ပို၍ပို၍လျော့နည်းစွာ ခံစားခဲ့ကြရသည်။ ထို့ကြောင့် ဤဒုက္ခကို လူသားများအပေါ် စာတန်က ကျရောက်စေခြင်းဖြစ်ပြီး၊ ထိုအရာသည် သူတို့အား စာတန်မှ ဖောက်ပြန်ပျက်စီးစေပြီးနောက်မှသာ ရောက်လာကာ သူတို့၏ ဇာတိပကတိမှာ အကျင့်ပျက်ယိုယွင်းလာခဲ့သည်။...ဤသည်မှာ သင်သည် နာမကျန်းဖြစ်ပြီး သောကရောက်ရသည့် အကြောင်းရင်း ဖြစ်ပြီး၊ မိမိကိုယ်ကိုယ် သေကြောင်းကြံရန် သင့်အတွက် ဖြစ်နိုင်ကာ ရံဖန်ရံခါ လောကကြီးသည် တိတ်ဆိတ်ခြောက်ကပ်သည် သို့မဟုတ် ဘဝက အဓိပ္ပာယ်ကင်းမဲ့သည်ဟု သင် ခံစားရလေသည်။ တစ်နည်းအားဖြင့်ဆိုသော်၊ ဤလူသား ဆင်းရဲဒုက္ခများသည် စာတန်၏ ထိန်းချုပ်မှုအောက်၌ ရှိနေသေး၏၊ ၎င်းတို့သည် လူသား၏ သေနိုင်လောက်သော အားနည်းချက်များထဲမှ တစ်ခုအဖြစ် ပါဝင်သည်။”(ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လောကီ ဆင်းရဲဒုက္ခကို ဘုရားသခင် မြည်းစမ်းခြင်း၏ အရေးပါမှု”) နာမကျန်းဖြစ်ခြင်း၏ နာကျင်မှုအားဖြင့် ဆောင်ကြဉ်းလာသည့် ဆင်းရဲဒုက္ခက မည်မျှ ကြီးမားသည်မှာ ကျွန်မ အသက်ရှင်ဖို့ ဆန္ဒအားလုံး ပျောက်ဆုံးသွားခဲ့ပြီး၊ မိမိအသက်ကို အဆုံး စီရင်ချင်ခဲ့သည်ကို ဘုရားနှုတ်ကပတ်တော်များက ဖော်ပြရာတွင် ကွက်တိ ဖြစ်လေသည်။ သို့သော်လည်း နာမကျန်းဖြစ်ခြင်းနှင့် ဆင်းရဲဒုက္ခတို့၏ နာကျင်မှုအားလုံးက စာတန်၏ ဘေးဖြစ်စေသည့် နည်းလမ်းများ ကြောင့် ဖြစ်သည်ဟု ဘုရားနှုတ်ကပတ်တော်များက ပြောထားသည်။ ပထမတွင် ဘုရားသခင်က ဤအရာများ ပြောရသည့် အကြောင်း အရင်းကို ကျွန်မ တကယ့်ကို နားမလည်သော်လည်း ဘုရား နှုတ်ကပတ်တော်များကို နောက်ထပ် ဖတ်ရှုပြီးနောက်ပိုင်း ဤသမ္မာတရားများကို ကျွန်မ တဖြည်းဖြည်းချင်း နားလည် သဘောပေါက်ခဲ့သည်။

တစ်နေ့လယ်တွင် ကျွန်မခင်ပွန်းက ကျွန်မကို ပုံမှန်အတိုင်း ဘုရားနှုတ်ကပတ်တော်များ ဖတ်ပြနေပြီး၊ ကျွန်မက ဤဘုရား နှုတ်ကပတ်တော်များကို ကြားခဲ့သည်။ “လူမှုရေးသိပ္ပံပညာများနှင့်ဆိုင်သည့် လူသားမျိုးနွယ်၏ ဖန်တီးနိုင်မှု စွမ်းရည်နောက်တွင်၊ လူသား၏ စိတ်ကို သိပ္ပံပညာနှင့် အသိပညာများက နေရာယူလာကြပြီးဖြစ်သည်။ သိပ္ပံနှင့် အသိပညာသည် လူသားမျိုးနွယ်ကို အုပ်စိုးခြင်းအတွက် တန်ဆာပလာများဖြစ်လာပြီး ဖြစ်ကာ လူသားအတွက် ဘုရားသခင်ကို ဝတ်ပြုကိုးကွယ်ရန် အခွင့်အလမ်း လုံလုံလောက်လောက် မရှိတော့သကဲ့သို့၊ ဘုရားသခင်ကို ဝတ်ပြုကိုးကွယ်ခြင်းအတွက် သာ၍သင့်လျော်သော အခြေအနေများ မရှိတော့ပေ။ ဘုရားသခင်၏နေရာသည် လူ၏ နှလုံးသားထဲတွင် ယခင်ထက် သာ၍နိမ့်ဆင်းပြီးဖြစ်သည်။ သူ၏ စိတ်နှလုံးတွင် ဘုရားသခင် မရှိဘဲနှင့်၊ လူသား၏ အတွင်းကမ္ဘာသည် မှောင်မိုက်၏၊ မျှော်လင့်ချက်ကင်းမဲ့ကာ အနှစ်မဲ့သွားလေသည်။...သိပ္ပံပညာ၊ အသိပညာ၊ လွတ်လပ်မှု၊ ဒီမိုကရေစီ၊ နားနေချိန်၊ ကိုယ်စိတ်ချမ်းသာမှု- ဤအရာများက လူသားထံ ယာယီ နှစ်သိမ့်မှုတစ်ခုသာ ဆောင်ကြဉ်းပေးသည်။ ဤအရာများဖြင့်ပင်လျှင်၊ လူသားသည် မလွဲမသွေ အပြစ်ကျူးလွန်လိမ့်မည်ဖြစ်ပြီး လူမှုအဖွဲ့အစည်း၏ မတရားမှုများကို ညည်းတွားကြလိမ့်မည်။ ဤအရာများက လူသား၏ တောင့်တမှုနှင့် စူးစမ်းလေ့လာလိုစိတ်ကို မချုပ်ထိန်းနိုင်ပေ။ ဤသည်မှာ အဘယ့်ကြောင့်ဆိုသော် လူသားကို ဘုရားသခင်က ဖန်ဆင်းခဲ့ခြင်း ဖြစ်ပြီး လူသား၏ အသိတရားမဲ့သော စွန့်လွှတ်အနစ်နာခံမှုများနှင့် စူးစမ်းလေ့လာမှုများသည် ပို၍သာ စိတ်သောက ရောက်စေနိုင်ပြီး လူသားမျိုးနွယ်၏ အနာဂတ်ကို မည်သို့ရင်ဆိုင်ရမည် သို့မဟုတ် ရှေ့တွင်ရှိသော လမ်းကြောင်းကို မည်သို့ရင်ဆိုင်ရမည်ကို မသိဘဲလျက်၊ လူကို အတောမသတ်သော ကြောက်ရွံ့ခြင်း အခြေအနေတစ်ခုတွင် တည်ရှိဖို့သာ ဖြစ်စေလိမ့်မည်ဖြစ်သောကြောင့် ဖြစ်သည်။ လူသားသည် သိပ္ပံနှင့် အသိပညာတို့ကိုပင် ကြောက်ရွံ့လာလိမ့်မည် ဖြစ်ပြီး အနှစ်မဲ့ခြင်း ခံစားချက်ကို ပို၍ပင် ကြောက်ရွံ့လာလိမ့်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဤနှုတ်ကပတ်တော်များကို ကြားရသည့်အချိန်တွင် လူသားမျိုးနွယ် တစ်ခုလုံး၏ နာမကျန်းဖြစ်ခြင်း နှင့် ဆင်းရဲဒုက္ခတို့က စာတန်ဆီမှ ပေါ်ပေါက်လာသည်ဟု ဘုရားသခင် ပြောရသည့် အကြောင်းအရင်းကို ကျွန်မ နောက်ဆုံးတွင် နားလည် သဘောပေါက်ခဲ့ရသည်။ စာတန်က ကျွန်မတို့ကို ဖောက်ပြန်ဖျက်ဆီးဖို့ အသိပညာနှင့် သိပ္ပံပညာတို့ကို အသုံးပြုခဲ့သည်။ စာတန်က “လူသားသည် မျောက်ဝံမှ ဆင့်ကဲဖြစ် ပေါ်လာ၏” “ကယ်တင်ရှင် မည်သည့်အခါကမျှ မရှိခဲ့ပေ” “အသိပညာ သည် သင်၏ကံကြမ္မာကို ပြောင်းလဲနိုင်၏” “လူတစ်ဦး၏ကံကြမ္မာသည် ထိုသူ၏လက်ထဲတွင် ရှိ၏” “သိပ္ပံပညာက လူများကို ကယ်တင်၏” “လူသားသည် သဘာဝတရားကို အနိုင်ယူကာ” တို့ကဲ့သို့ သော ရယ်ဖွယ်ကောင်းသည့် အကြံဉာဏ်များဖြင့် ကျွန်မတို့ကို ပြည့်နှက်စေခဲ့သည်။ စာတန်က လူသားမျိုးနွယ်ကို ဤဒဿနများ၊ စည်းမျဉ်းများ၊ အကြံဉာဏ်များနှင့် အယူအဆများတို့ဖြင့် ဦးနှောက် ကျင်းခဲ့သည်။ ၎င်းတို့က လူများ၏ စိတ်နှလုံးများနှင့် စိတ်ဝိညာဉ် များကို နေရာယူထားပြီး၊ လူများအား အသိပညာတွင် ကြောင်းကျိုး မမြင်တော့ဘဲ ယုံကြည်စေပြီး၊ သိပ္ပံပညာကို ကိုးကွယ်စေ သည်။ လူများက သူတို့ ကံကြမ္မာကို အသိပညာဖြင့် ပြောင်းလဲနိုင်သည် သို့မဟုတ် ခက်ခဲသော ပြဿနာတိုင်းကို ဖြေရှင်းဖို့ သိပ္ပံပညာကို အသုံးပြုနိုင်သည် ဆိုသည့် ထင်ယောင်ထင်မှားဖြစ်မှု ရှိလာခဲ့သည်။ လူများက သူတို့ဘဝများ၏ အခြေခံအကြောင်းအရင်းကို ပုံဖော်ဖို့ စာတန်၏ ရယ်ဖွယ်ကောင်းသည့် အကြံဉာဏ်များကို ယူကြပြီး၊ ဤသို့ဖြင့် သူတို့က စာတန်၏ အကျဉ်းသား အဖြစ် အယူခံရကာ၊ စာတန်၏ ချည်နှောင်ခြင်းနှင့် ထိန်းချုပ်ခြင်းကို ခံရသည်။ လူများက မိမိကိုယ်ကို ဘုရားသခင်၏ စောင့်ရှောက်မှု နှင့် ကွယ်ကာမှုတို့မှ ကင်းကွာစေရန် ဘုရားသခင်ထံမှ လာသည့် အရာ အားလုံးကို စတင်ငြင်းပယ်ကြသည်။ စာတန်က သူ့ရုပ်သေးများဖြင့် ကစားသည့် ရုပ်သေးဆရာတစ်ယောက်ကဲ့သို့ သူတို့ကို ကြိုးကိုင် ချယ်လှယ်ပြီး၊ ကျွန်မက ဤနည်းအားဖြင့် ထိခိုက်ခံရသည့် လူသန်းပေါင်း များစွာထဲမှ တစ်ယောက်သာ ဖြစ်ခဲ့သည်။ ကျွန်မ နေမကောင်းသည့် အချိန်က၊ ကျွန်မကို ကုဖို့ သိပ္ပံပညာကို ကျွန်မ မှီခိုခဲ့သည်။ သိပ္ပံပညာကို ကျွန်မက ကြောင်းကျိုးမမြင်တော့ဘဲ ယုံကြည်ပြီး ကိုးကွယ်သည်။ ထင်ရှားသည့် ဆေးရုံများမှ အထူးကုများက၊ သူတို့၏ အဆင်မြင့် နည်းပညာများနှင့် ခေတ်သစ် ဆေးပညာဆိုင်ရာ အထောက်အပံ့ ပစ္စည်း ပစ္စယများဖြင့် ကျွန်မ၏ နာမကျန်းဖြစ်ခြင်းကို ကုသနိုင်စွမ်းလိမ့် မည်ဟု ကျွန်မ အမှန်တကယ် တွေးထင်ခဲ့သည်။ သိပ္ပံပညာက ကျွန်မကို ဆောင်ကြဉ်း ပေးလာသည့် တစ်ခုတည်းသော အရာမှာ အိပ်မက်ကဲ့သို့ မျှော်လင့်ချက်နှင့် ကယ်၍မရသော နာကျင်မှုသာ ဖြစ်လေသည်။ သိပ္ပံပညာက ကျွန်မကို ဘုရားသခင်အား မယုံကြည်ဖို့ ဖြစ်စေ သောကြောင့် မကြာခဏ ဆိုသကဲ့သို့၊ ကျွန်မက ဘုရားသခင်ကို ဆန့်ကျင်ပုန်ကန်သည်၊ သူ့ကို အာခံပြီး၊ သူ့ကယ်တင်ခြင်းကို ငြင်းဆန် ခဲ့သည်။ သို့သော် ကျွန်မ၏ ပုန်ကန်လိုခြင်းရှိသော်လည်း ဘုရားသခင်က ကျွန်မ၏ ကယ်တင်ခြင်းအတွက် လုံးဝ လက်မလျှော့ခဲ့ဘဲ၊ ယင်းနောက် တွင် ကျွန်မကို လမ်းပြဖို့ သူ့နှုတ်ကပတ်တော်များကို အသုံးပြုခဲ့သည်။ နည်းနည်းချင်းဆိုသကဲ့သို့၊ သူက တစ်ချိန်က အသိပညာနှင့် သိပ္ပံပညာတို့ အားဖြင့် အလွန် လွှမ်းမိုးထားသော ကျွန်မ၏ ဝိညာဉ်ကို နိုးကြားစေ ခဲ့သည်။ တစ်ချိန်က သေလုနီးပါး ဖြစ်ခဲ့သည့် ကျွန်မက ယခုအခါတွင် ဘုရားသခင် ရှေ့တော်မှောက်သို့ လာရောက်ပြီး၊ ဘုရားသခင်၏ ကယ်တင်ခြင်းကို ရရှိခဲ့လေသည်။

ကျွန်မခင်ပွန်းက ကျွန်မကို ဘုရားနှုတ်ကပတ်တော်များ နေ့တိုင်း ဆက် ဖတ်ပြပြီး၊ တစ်နေ့တွင် ကျွန်မက ဘုရားသခင်၏ ဤနှုတ်ကပတ်တော် များကို ကြားရသည်။ “ဘုရားသခင်သည် ဤကမ္ဘာလောကကို ဖန်ဆင်းခဲ့ပြီး၊ ဤလူသားမျိုးနွယ်ကို သူဖန်ဆင်းခဲ့၏၊ ထို့အပြင် သူသည် ရှေးခေတ် ဂရိယဉ်ကျေးမှုနှင့် လူသားတို့၏ လူမှုအဖွဲ့အစည်းတိုးတက်မှု၏ ဗိသုကာ ဖြစ်ခဲ့သည်။ ဘုရားသခင်သည်သာ ဤလူသားမျိုးနွယ်ကို နှစ်သိမ့်မှု ပေးပြီး ဘုရားသခင်သည်သာ ဤလူသားမျိုးနွယ်ကို နေ့ရောညပါ စောင့်ရှောက်သည်။ လူသားများ၏ ဖွံ့ဖြိုးမှုနှင့် တိုးတက်မှုတို့ကို ဘုရားသခင်၏ အချုပ်အခြာအာဏာမှ ခွဲထုတ်၍မရနိုင်သကဲ့သို့၊ လူသားမျိုးနွယ်၏ သမိုင်းနှင့် အနာဂတ်သည်လည်း ဘုရားသခင်၏ အကြံအစည်များမှ ခွဲခြား၍မရနိုင်ပေ။...အကယ်၍ လူသားမျိုးနွယ်သည် ကောင်းမွန်သော ကံကြမ္မာတစ်ခု ရှိလိုပါက၊ နိုင်ငံတစ်ခုသည် ကံကြမ္မာကောင်းတစ်ခု ရှိလိုပါက၊ လူသားသည် ဘုရားသခင်ထံ ပျပ်ဝပ်ကိုးကွယ်ရမည်၊ နောင်တရပြီး ဘုရားသခင်၏ ရှေ့မှောက်တွင် ဝန်ချရမည်ဖြစ်သည်၊ သို့မဟုတ်ပါက လူသား၏ ကံကြမ္မာနှင့် ခရီးပန်းတိုင်သည် ရှောင်လွှဲမရသော ကပ်ဘေးတစ်ခု ဖြစ်ပေလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) လူများအားလုံး၏ ကံကြမ္မာသည် ဘုရားသခင်၏ လက်တော်ထဲတွင် ရှိကြောင်းနှင့် လူ့အသက် ၏ အရင်းအမြစ်မှာ ဘုရားသခင် ဖြစ်ကြောင်း ကျွန်မ နားလည် သဘောပေါက်ဖို့ ဤကျမ်းပိုဒ်က ကူညီပေးခဲ့သည်။ ဘုရားသခင်၏ ရှေ့တော်မှောက်သို့ လာရောက်ခြင်း၊ ဘုရားသခင်နောက်ကို လိုက်ခြင်းနှင့် ဘုရားသခင်ကို ကိုးကွယ်ခြင်းတို့ဖြင့်သာလျှင် လူများတွင် ကောင်းမွန် သည့် ကံကြမ္မာရှိနိုင်သည်။ လူများက ဘုရားသခင်ထံမှ ဝေးရာသို့သွားကာ၊ ဘုရားသခင်ကို အာခံပြီး စွန့်ပစ်ကာ၊ ထိုအစား စာတန်ကို မှီခိုသည့် အချိန်တွင် သူတို့က စာတန်ထံ မိမိကိုယ်ကို လွှဲအပ်ပေးနေကြခြင်း ဖြစ်သည်။ အကျိုးဆက်အားဖြင့် သူတို့က စာတန်၏ ထိခိုက်ခြင်းနှင့် နင်းချေခြင်းတို့ကို ခံရပြီး၊ အဆုံးမရှိသော ဘေးဒုက္ခနှင့် အကန့်အသတ် မရှိသော ဆင်းရဲဒုက္ခ တို့ကို ခံစားရမည်။ ဤသည်မှာ လူများက မိမိကိုယ်ကို ထိခိုက်သည့် ပုံဖြစ်ပြီး သူတို့၏ ကိုယ်ပိုင် ပျက်စီးခြင်းကို ဆောင်ကြဉ်းလာပုံ ဖြစ်သည်။ ထိုအခိုက်အတန့်တွင်၊ ကျွန်မက မည်မျှ မိုက်မဲ၊ ကြောင်းကျိုးမမြင်ဘဲ၊ သနားဖွယ်ကောင်းခဲ့သည်ကို ကျွန်မ နားလည်သဘောပေါက်ခဲ့သည်။ အသိပညာနှင့် သိပ္ပံပညာတို့အပေါ် ကျွန်မ၏ အမြင်ရှုထောင့်များသည် အဆိပ်ချည်းသက်သက်သာ ဖြစ်ပြီး၊ ကျွန်မကို ဖောက်ပြန်ဖျက်ဆီးဖို့ စာတန်အသုံးပြုသည့် ကိရိယာ တန်ဆာပလာများသာ ဖြစ်သည်ကို ကျွန်မ မြင်ခဲ့သည်။ ဤနှစ်များအတွင်း ကျွန်မက နတ်ဆိုး၏ အဆိပ်ခတ်ခံခဲ့ရပြီး၊ ယခုအခါတွင် ကျွန်မ ကြီးစွာ နောင်တရလေသည်။ ဘုရားသခင်အတွက် စစ်မှန်သည့် တောင့်တမှုကို ကျွန်မ လှိုက်လှိုက်လှဲလှဲ တွေ့ကြုံခံစားခဲ့ရသည်။ ကျွန်မက သမ္မာကျမ်းစာ ထဲတွင် မှတ်တမ်းတင်ထားသည့် ဘုရားသခင် ရှေ့တော်မှောက် မြေကြီးပေါ်တွင် မိမိကိုယ်ကို လှဲချပြီး၊ ဝန်ခံကာ၊ နောင်တရဖို့ရာ နိနေဝေမြို့သားများကဲ့သို့ ပြုမူဖို့ ဆန္ဒရှိသည်။ ကျွန်မက မိမိ၏ ဆိုးယုတ်သော နည်းလမ်းများအားလုံးကို ချန်ရစ်ခဲ့လိုပြီး၊ ဘုရားသခင် ထောက်ပံ့ပေးသည့် လမ်းပြမှုနှင့် ထောက်ပံ့မှုကို လက်ခံချင်သည်။ ဘုရားသခင်နောက်ကို လိုက်ပြီး၊ ဘုရားသခင်ကို ကိုးကွယ်လိုသောကြောင့် ကျွန်မက အသင်းတော်တွင် ဧည့်ခံတာဝန်များ တာဝန်ပေးဖို့ တက်ကြွစွာ တောင်းဆိုခဲ့သည်။ ညီအစ်ကိုမောင်နှမများနှင့် ကျွန်မ၏ အပြန်အလှန် ဆက်ဆံခြင်းများတွင် ကျွန်မ၏ နာမကျန်းဖြစ်ခြင်းကြောင့် မည်သူကမျှ ကျွန်မကို အထင်မသေးဘဲ၊ မတရားသဖြင့် ချိုးနှိမ်ခြင်းလည်း မရှိပါ။ အမှန်မှာမူ သူတို့က ကျွန်မကို ကြီးစွာသော အကူအညီနှင့် အားပေးမှုများ ပေးပြီး၊ သူတို့၏ ရိုးသားသော ချစ်ခြင်းမေတ္တာအားဖြင့် ဝန်းရံခံရသည်ဟု ကျွန်မ အမြဲတမ်း ခံစားခဲ့ရသည်။

အချိန်အနည်းငယ် ကုန်ဆုံးပြီးနောက်၊ ကျွန်မ၏ နာမကျန်းဖြစ်ခြင်းက မတိုးတက်လာသေးသောကြောင့် ကျွန်မကို ပိုကောင်းလာအောင် ကူညီဖို့ ဘုရားသခင်ကို တောင်းလျှောက်လျက်၊ ဘုရားသခင်ကို ကျွန်မ စတင် တောင်းဆိုမှုများ လုပ်လာခဲ့သည်။ သို့သော်လည်း အစ်မများက ကျွန်မနှင့် အောက်ပါ မိတ်သဟာယကို ပြုခဲ့ကြသည်။ “ဘုရားသခင်က အရာ အားလုံးရဲ့ ဖန်ဆင်းရှင် ဖြစ်ပြီးတော့၊ ကျွန်မတို့က အဖန်ဆင်းခံတွေ ဖြစ်တာကြောင့် ဘုရားသခင်က ကျွန်မတို့ကို ဘယ်လို ဆက်ဆံပါစေ၊ ကျွန်မတို့က ဘုရားသခင်ရဲ့ စီစဉ်ညွှန်ကြားခြင်းတွေ နဲ့ စီစဉ်မှုတွေကို လက်ခံရမယ်။ ဘုရားသခင်ဆီက အရာတွေကို ကျွန်မတို့ တောင်းလျှောက် ရင်၊ ကျွန်မတို့က ကိုယ့်ရဲ့ ဆင်ခြင်တုံတရားမရှိတာကိုသာ ပြနေတာပဲ။ အနာငြိမ်းစေတာ၊ မကောင်းဆိုးဝါး မောင်းထုတ်တာ နဲ့ နိမိတ် လက္ခဏာတွေကို ဆောင်ရွက် တာတို့က ကျေးဇူးတော်ခေတ်တွင်းမှာ ဘုရားအမှုတော်ရဲ့ တစ်စိတ် တစ်ဒေသတွေ ဖြစ်ပေမဲ့၊ အခု ကျွန်မတို့က နိုင်ငံတော်ခေတ်မှာ ရောက်နေ တယ်၊ ပြီးတော့ အခု ဘုရားအမှုတော်က လူတွေရဲ့ ဖောက်ပြန်ပျက်စီးတဲ့ စိတ်သဘောထားတွေကို သန့်စင်ပြီး ပြောင်းလဲဖို့ နှုတ်ကပတ်တော်တွေကို အသုံးပြုဖို့ သူ့နှုတ်ကပတ်တော်က တစ်ဆင့် အရာအားလုံးကို ဖြစ်မြောက် အောင်မြင်စေဖို့ဖြစ်တယ်။ ဘုရားသခင်က ကျွန်မတို့ကို သူ့ကို နာခံတဲ့သူ၊ သူ့ကို သစ္စာရှိတဲ့သူ၊ သူ့ကို သိကျွမ်းတဲ့လူ နဲ့ သူ့ကို ချစ်တဲ့သူတွေ အဖြစ် ပြောင်းလဲချင်တယ်၊ အဲဒါမှသာ အဲဒီလိုလူတစ်အုပ်ကို နောက်ခေတ်ထဲကို ဘုရားသခင်က ခေါ်နိုင်တယ်။ လူတွေက ဘုရားသခင်ကို သိကျွမ်းလာတာနဲ့ တပြိုင်နက် သူတို့ သဘာဝအလျောက် ဖော်ပြတဲ့ ချစ်ခြင်းမေတ္တာနဲ့ နာခံမှုတို့ကို ဘုရားသခင်က အလိုရှိတာ ဖြစ်တယ်။ သူက လူတွေကို သူတို့ရဲ့ နာမကျန်း ဖြစ်ခြင်းကို ကုစားပေးခြင်းအတွက် ကျေးဇူးတင်ရှိခြင်း အသိစိတ် တစ်ခု ကြောင့် သူ့နောက်လိုက်တာကို ဘုရားသခင်က မလိုချင်ဘူး။ ဘုရား နှုတ်ကပတ်တော်တွေက ပြောတဲ့အတိုင်း- ‘ဘုရားသခင်က လူကို ကယ်တင်သည့်အခါတွင် ၎င်းတို့အနေဖြင့် မိမိတို့၏ စိတ်နှလုံးများကို ဘုရားသခင်အား ပေးနိုင်ကြဖို့အလို့ငှာ၊ ၎င်းတို့ကို ကောင်းချီးမင်္ဂလာများနှင့် ကျေးဇူးတော်တို့ဖြင့် တို့ထိခြင်းအားဖြင့် ထိုသို့လုပ်ဆောင်သည်ဟု လူတို့က ယုံကြည်ကြသည်။ ယင်းမှာ လူအား သူ၏တို့ထိခြင်းသည် ၎င်းတို့အား သူ၏ ကယ်တင်ခြင်း ဖြစ်သည်ဟု ဆိုရပေမည်။ ဤကယ်တင်ခြင်းမျိုးကို အပေးအယူ ပြုလုပ်ခြင်းအားဖြင့် လုပ်ဆောင်ထားခြင်း ဖြစ်သည်။ ဘုရားသခင်က ၎င်းတို့ကို အဆတစ်ရာ ပေးသနားသောအခါမှသာ လူသည် ဘုရားသခင်၏ နာမရှေ့မှောက်သို့ ကျိုးနွံနာခံလာလိမ့်မည်ဖြစ်ပြီး သူ့အတွက် ကောင်းစွာကြိုးပမ်း လုပ်ဆောင်ကာ သူ့ထံ ဘုန်းအသရေ ဆောင်ကြဉ်းမည် ဖြစ်သည်။ ဤသည်မှာ လူသားမျိုးနွယ်အတွက် ဘုရားသခင် ရည်ရွယ်သည့်အရာ မဟုတ်ပေ။ ဘုရားသည် ဖောက်ပြန်ပျက်စီးနေသော လူသားမျိုးနွယ်ကို ကယ်တင်ဖို့အလို့ငှာ ကမ္ဘာမြေပေါ်သို့ အမှုပြုရန်ကြွလာပြီဖြစ်သည်။ ဤအရာတွင် မုသားမပါပေ။ မုသား ပါရှိခဲ့ပါက၊ သူသည် သူ၏အမှုကို ပြုရန် ကိုယ်တိုင် သေချာပေါက် ကြွလာမည် မဟုတ်ပေ။ အတိတ်တွင် သူ၏ ကယ်တင်ခြင်းနည်းလမ်းတွင် အဆုံးစွန်သော ချစ်ခြင်းမေတ္တာနှင့် သနားကရုဏာကို ပြသခြင်း ပါဝင်ခဲ့သည်မှာ သူသည် လူသားမျိုးနွယ် တစ်ရပ်လုံးအတွက် အလဲအလှယ်အနေဖြင့် သူ၏ အရာအားလုံးကို စာတန်အား ပေးအပ်ခဲ့သည်အထိ ဖြစ်သည်။ လက်ရှိသည် အတိတ်နှင့် မည်သို့မျှ မတူပေ။ ယနေ့ သင်တို့အပေါ် အပ်နှင်းသော ကယ်တင်ခြင်းသည် အသီးသီးကို အမျိုးအစားအလိုက် ခွဲခြားခြင်း အတောအတွင်းဖြစ်သည့် နောက်ဆုံးသောကာလနှင့်ဆိုင်သည့် အချိန်ကာလတွင် ဖြစ်ပေါ်ပေသည်။ သင်တို့၏ ကယ်တင်ခြင်း နည်းလမ်းမှာ ချစ်ခြင်းမေတ္တာ၊ သို့မဟုတ် သနားခြင်းကရုဏာ မဟုတ်ဘဲ၊ လူသားအနေဖြင့် ပို၍စေ့စေ့စပ်စပ် ကယ်တင်ခံရနိုင်စေရန်အလို့ငှာ ပြစ်တင်ဆုံးမခြင်းနှင့် တရားစီရင်ခြင်းတို့ ဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်တို့သည် အဆင့်အတန်းနှင့်ဆိုင်သော ကောင်းချီးမင်္ဂလာများကို ဘေးဖယ်ပြီး လူသားထံ ကယ်တင်ခြင်းကို ဆောင်ကြဉ်းဖို့ ဘုရားသခင်၏ အလိုကို နားလည်သင့်၏) လို့ဖြစ်တယ်။ ဒါ့ကြောင့် ကျွန်မတို့က ကောင်းကြီး မင်္ဂလာတွေအတွက် လိုအင်ဆန္ဒအားဖြင့် ကျွန်မတို့ ဘယ်လိုလှုံ့ဆော်ခံရ တယ်ဆိုတာနဲ့ ဘယ်လို အပြန်အလှန် ဖလှယ်မှု ရှိတယ်ဆိုတာကို ခွဲခြမ်းစိတ်ဖြာပြီး နားလည်သဘောပေါက်သင့်တယ်။ ကျွန်မတို့က ဘုရား နှုတ်ကပတ်တော်တွေကိုလည်း ပိုဖတ်သင့်ပြီး၊ အဲဒီ နှုတ်ကပတ်တော်တွေ ကို ကျွန်မတို့ အသက်တာတွေမှာ လက်တွေ့ အကောင်အထည် ဖော်သင့်တယ်၊ ဘုရားနှုတ်ကပတ်တော်တွေရဲ့ တရားစီရင်ခြင်း နှင့် ပြစ်တင်ဆုံးမခြင်းတို့ကို လက်ခံသင့်တယ်၊ ကိုင်တွယ် ဖြေရှင်းခြင်း၊ ပြုပြင်ခြင်း၊ စမ်းသပ်မှုတွေ နဲ့ စစ်ဆေးခြင်းတွေကို လက်ခံသင့်တယ်၊ ပြီးတော့ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေမှာ သန့်စင်ခြင်းနှင့် ပြောင်းလဲခြင်းရဖို့ ကြိုးစားသင့် တယ်။ အစ်မရဲ့ နာမကျန်းဖြစ်ခြင်းက ပိုကောင်းလာမယ် မကောင်းလာဘူး ဆိုတာက ဘုရားသခင် လက်တော်ထဲမှာ ရှိတယ်၊ ပြီးတော့ ကျွန်မတို့က ဘုရားသခင်ရဲ့ စီစဉ်ညွှန်ကြားမှုတွေနဲ့ စီစဉ်မှုတွေကို ကျိုးနွံနာခံသင့် တယ်။”

ထိုအစ်မများ၏ မိတ်သဟာယပြုခြင်းမှတစ်ဆင့် ဘုရားသခင်၏ ကျေးဇူးတော်ကို ပျော်မွေ့ခြင်းသက်သက်က ကျွန်မတို့၏ ဆိုးယုတ်သော စိတ်သဘောထားများကို ပြောင်းလဲဖို့ မလုံလောက်သည်ကို ကျွန်မ နားလည်သဘောပေါက်ခဲ့သည်။ ဘုရားသခင်၏ နောက်ဆုံးသောကာလ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံခြင်းဖြင့်သာလျှင် ကျွန်မတို့၏ ဖောက်ပြန်ပျက်စီးသည့် စိတ်သဘောထားများကို ဖယ်ရှားနိုင် ပြီး၊ ကျွန်မတို့၏ အသိစိတ်နှင့် ဆင်ခြင်တုံတရားတို့ကို ပြန်လည် ရရှိနိုင်သည်၊ ဤသို့ဖြင့် ဘုရားသခင်၏ ကယ်တင်ခြင်းကို ရရှိပြီး၊ သူ့အလိုတော်နှင့် သဟဇာတဖြစ်လာနိုင်သည်။ ဘုရားသခင်၏ နောက်ဆုံးသောကာလ အမှုတော်ကို လက်မခံသည့် ထိုခရစ်ယာန်များ မှာမူ ဘုရားသခင်၏ ပေါလျှံ သော ကျေးဇူးတော်ကိုသာ ကောင်းစွာ လက်ခံနိုင်သော်လည်း သူတို့က အပြစ်ကျူးလွန်ခြင်းနှင့် အပြစ်ကို ဝန်ခံခြင်း သံသရာတစ်ခုတွင် အသက်ရှင်နေဆဲဖြစ်သည်။ ဤသည်မှာ သူတို့၏ ဖောက်ပြန်ပျက်စီးသည့် စိတ်သဘောထားများက သန့်စင်မခံရ သေးသောကြောင့်၊ သူတို့က ခရီး လျှောက်သွားပြီး၊ ဘုရားသခင်၏ ကောင်းကြီးမင်္ဂလာများနှင့် ကျေးဇူးတော် တို့ကို ရရှိခြင်း ပန်းတိုင်ဖြင့် မိမိကိုယ်ကို အသုံးတော်ခံကြသည်။ တခြားနည်းဖြင့် ဆိုရပါမူ၊ သူတို့က ဘုရားသခင်နှင့် အပေးအယူ လုပ်လိုပြီး၊ ထိုအတိုင်းပင် သူတို့က သူ့အတည်ပြုချက်ကို မည်သည့်အခါမျှ ရရှိမည် မဟုတ်ပါ။ ကျွန်မ ဘုရားသခင်၏ အလိုတော်ကို နားလည် သဘောပေါက်ပြီးနောက်၊ ကျွန်မ၏ နာမကျန်းဖြစ်ခြင်းကို ကုစားပေးဖို့ ဘုရားသခင်အား တောင်းဆိုခြင်းကို ရပ်လိုက်ပြီး၊ ထိုအစား ကျွန်မ၏ အနေအထား မည်မျှ ကောင်းမွန်သည်ဖြစ်စေ၊ သို့မဟုတ် ဆိုးရွားသည်ဖြစ်စေ ဘုရားသခင်ကို ယုံကြည်ဖို့နှင့် ကိုးကွယ်ဖို့ ခိုင်မာသော ကတိကဝတ် ထားရှိခဲ့သည်။ ကျွန်မက ဖန်ဆင်းခံတစ်ယောက် အနေဖြင့် မိမိ၏တာဝန် များကို ထမ်းဆောင်ဖို့၊ သမ္မာတရားကို ရှာဖွေလိုက်စားပြီး၊ ဘုရားသခင်ကို ပိုမိုရိုးသားစွာ သိကျွမ်းအောင် ကြိုးစားဖို့၊ မိမိကိုယ်ကို ဖောက်ပြန် ပျက်စီးသည့် စိတ်သဘောထားများမှ ဖယ်ရှားဖို့နှင့် ဘုရားသခင်ကို စိတ်ကျေနပ်စေရန် စစ်မှန်သည့် လူသားတစ်ယောက်ကဲ့သို့ အသက်ရှင် နေထိုင်ဖို့ မိမိဘာသာ ကတိကဝတ်ထားခဲ့သည်။ ဤအရာများအားလုံးကို စတင် လက်တွေ့လုပ်ဆောင်သည်နှင့် တပြိုင်နက် ကျွန်မ စိတ်နှလုံး ထဲတွင် ကြီးစွာသော ပြေလျော့မှုကို ခံစားရပြီး၊ ကျွန်မ နာမကျန်း ဖြစ်ခြင်း၏ နာကျင်မှုအားဖြင့် ချည်နှောင်ခံရသည် သို့မဟုတ် ချုပ်ချယ်ခံရ သည်ဟု နောက်ထပ် မခံစားရတော့ပါ။ ကျွန်မက ဘုရားသခင်ကို မိမိကိုယ်ကို လုံးလုံးလွှဲအပ်ဖို့ နှင့် သူ့ အမိန့်များနှင့် စီစဉ်မှုများကို နာခံဖို့ အတွက်သက်သက်သာ ကျွန်မ ဆန္ဒရှိပါသည်။

ထို့နောက်တွင် ဘုရားနှုတ်ကပတ်တော်များ ဖတ်ရှုဖို့ ညီအစ်ကိုမောင်နှမ များဖြင့် ကျွန်မ မကြာခဏ အတူဆုံခဲ့ပြီး၊ သမ္မာတရားကို မိတ်သဟာယပြု ကာ၊ ဘုရားသခင်ကို ချီးမွမ်းသော ဓမ္မသီချင်းများ သီဆိုခဲ့သည်။ ကျွန်မ အလွန် စိတ်ချမ်းသာခဲ့ပြီး၊ ဤစိတ်ချမ်းသာမှုနှင့်အတူ ကျွန်မ၏ ဆင်းရဲဒုက္ခ တွင် လျော့နည်းမှုတစ်ခု ဖြစ်လာခဲ့သည်။ ပို၍ပင် နက်နဲလှ သည်မှာ လုံးလုံးနီးပါး သတိမပြုဘဲနှင့် ကျွန်မ ခြေထောက်များထဲမှ ထုံကျင်မှုက စတင်လျော့ပါးသွားပြီး၊ ကျွန်မက လမ်းလျှောက်ဖို့ စွမ်းရည် ကို ဖြည်းဖြည်းချင်း စတင်ပြန်လည် ရရှိခဲ့ကာ၊ နောက်ဆုံးတွင် လူနာဘီးတပ် ကုလားထိုင်ကိုပင် အားကိုးဖို့ မလိုတော့ပါ။ ပို၍ပင် မမျှော်လင့်သည်မှာ တစ်နေ့တွင် ကျွန်မ အမြင်အာရုံ ရုတ်တရက် ပြန်ရလာခဲ့ပြီး၊ ကျွန်မက ဘုရားနှုတ်ကပတ်တော်ထဲမှ ပုံနှိပ်ထားသည့် နှုတ်ကပတ်တော်များကို မြင်နိုင်စွမ်းရှိခြင်း ဖြစ်သည်။ ဘုရား နှုတ်ကပတ်တော်များကို ကျွန်မ နောက်ဆုံးတွင် မြင်နိုင်လေသည်။ ကျွန်မ မယုံနိုင်ခဲ့ပါ၊ သို့သော်လည်း ကျွန်မက နိမိတ်လက္ခဏာတစ်ခုကို အမှန်တကယ် တွေ့ကြုံခံစားရခြင်း ဖြစ်လေသည်။ ကျွန်မ၏ စိတ်နှလုံးတွင် ခံစားရသည့် ဝမ်းမြောက်ခြင်းက ဖော်ပြ၍မရနိုင်သည့် အရာတစ်ခုဖြစ်သောကြောင့်၊ ကျွန်မက ဘုရားသခင်ကို ဆက်လက်ပြီး ကျေးဇူးတင်ကာ၊ ချီးမွမ်းခဲ့သည်။ ကျွန်မက သတင်းကောင်းကို ကျွန်မ ခင်ပွန်းအား စိတ်လှုပ်ရှားစွာ ပြောပြသည့် အချိန်တွင်၊ သူက စိတ်ခံစားချက်ဖြင့် လွှမ်းမိုးသွားသည်။ သူ့မျက်လုံးထဲမှ မျက်ရည်များဖြင့်၊ သူက အကြိမ်ကြိမ် အော်ဟစ်ငိုကြွေးလေသည်။ “ဘုရားသခင် ကျေးဇူးတင် ပါတယ်၊ ဘုရားသခင် ကျေးဇူးတင်ပါတယ်” မှန်ပါသည်၊ ၎င်းမှာ မှန်ပါသည်။- ကျွန်မက ဘုရားသခင်ကို အနည်းငယ်သာ ကျိုးနွံနာခံခဲ့ပြီး၊ ဘုရားသခင်က ကျွန်မ အပေါ် ကြီးစွာသော ကောင်းကြီး မင်္ဂလာကို ပေးသနားတော် မူခဲ့သည်။ ကျွန်မက ဘုရားသခင်၏ နောက်ဆုံးသောကာလ အမှုတော်ကို နိမိတ်လက္ခဏာများ ပြုလုပ်ခြင်း မပါဝင်သော်လည်း၊ ဘုရား နှုတ်ကပတ်တော်များ သြဇာအာဏာက ဘုရား နိမိတ်လက္ခဏာများ၏ သြဇာအာဏာကို မည်သို့ အလွန် သာလွန်သည်ကို ကျွန်မ နက်ရှိုင်းစွာ ခံစားခဲ့ရသည်။ ဘုရားသခင်သည် အမှန်တကယ်ပင် အနန္တတန်ခိုးရှင် ဘုရားသခင်၊ လူများကို ချစ်သည့် ဘုရားသခင် ဖြစ်လေသည်။

တစ်နေ့တွင် ကျွန်မခင်ပွန်းက ကောင်တီဆေးရုံတွင် ရောက်နေ ပြီး၊ ကျွန်မကို ဆေးကုသခြင်းအတွက် အဓိက တာဝန်ကျခဲ့သည့် ဆရာဝန်နှင့် ဆုံမိကြသည်။ ဆရာဝန်က ကျွန်မ၏ ကျောက်ကပ်ရောဂါ ကုသခြင်း မည်သို့ တိုးတက်မှုရှိပြီး၊ ကျောက်ကပ်ဆေးခြင်းကို အသုံးပြု ခြင်း ရှိမရှိကို သူ့အား မေးမြန်းခဲ့သည်။ ကျွန်မ ခင်ပွန်းက “သူကျောက်ကပ် မဆေးခဲ့ဘူး၊ ဒါပေမဲ့ သူ့အနေအထားက တိုးတက် လာတယ်။ အခုသူ လမ်းလျှောက် နိုင်တယ်၊ ပြီးတော့ မြင်လည်းမြင် ရတယ်။” ဟု ပြန်ဖြေခဲ့လေသည်။ ဆရာဝန်က အလွန်အံ့အားသင့်ပြီး “ကောင်းလိုက်တာ၊ အဲဒါက နိမိတ် လက္ခဏာတစ်ခုပဲ။ သူက ကျောက်ကပ်ဆေးနေရတာ အခုလောက် ဆိုရင် တော်တော်တောင် ကြာနေခဲ့ပြီလို့ ထင်နေတာ။” ဟု ပြောခဲ့လေ သည်။

ယခုရက်များတွင် ကျွန်မ သာမာန်အသက်တာတစ်ခုဖြင့် အသက်ရှင် လေသည်။ ကျွန်မ ဆွေမျိုးများ၊ သူငယ်ချင်းများ နှင့် အိမ်နီးချင်းများက သူတို့၏ အံ့အားသင့်မှုကို အမြဲတမ်း ဖော်ပြပြီး၊ “အစ်မအနေအထားက အရမ်း မြန်မြန် ကောင်းလာလိမ့်မယ်လို့ ကျွန်မ လုံးဝ မတွေးခဲ့မိဘူး။ အစ်မကို ကြည့်ရတာ ရုပ်ပိုင်းဆိုင်ရာရော၊ စိတ်ပိုင်းဆိုင်ရာရော သာမာန်လူ တစ်ယောက်လိုပဲ။” တို့ကဲ့သို့သောစကားကို ပြောကြသည်။ ဤသို့သော အရာမျိုးတစ်စုံတစ်ခုကို ကျွန်မ ကြားရတိုင်း ဘုရားသခင်ကို ကျေးဇူးတင် ရှိသည့် တိတ်ဆိတ်သော စကားအနည်းငယ် ကျွန်မ ပြောခဲ့သည်။ “ဘုရားသခင်၊ ကျွန်မတစ်သက်လုံး ကိုယ်တော် ကျွန်မကို ပြခဲ့တဲ့ ချစ်ခြင်းမေတ္တာနဲ့ ကိုယ်တော့်ကယ်တင်ခြင်း တို့ကို ကျွန်မ ဘယ်တော့မှ မမေ့ပါဘူး။ ကျွန်မမှာ ကိုယ်တော့်အတွက် လုပ်ပေးနိုင် တဲ့အရာ ဘာမှမရှိပေမဲ့၊ ကိုယ်တော့်နောက်ကို လိုက်ဖို့၊ ကိုယ်တော့်ကို ကိုးကွယ်ဖို့၊ ပြီးတော့ ကိုယ်တော့် ချစ်ခြင်းမေတ္တာကို ပြန်ပေးဆပ်ဖို့ ကိုယ်တော့် ဖန်ဆင်းခံသတ္တဝါတွေထဲက တစ်ယောက် အနေနဲ့ ကျွန်မရဲ့ တာဝန်ကို ကျွန်မ ကျန်တဲ့ တစ်ဘဝလုံး ဆောင်ရွက်ဖို့ သန္နိဌာန်ချ ပါတယ်။” ကျွန်မက အလွန်အမင်း ဖောက်ပြန်ပျက်စီးခဲ့သည်၊ နဂိုမူလက ကျွန်မ ဘုရားသခင်၏ တည်ရှိမှုကို သတိမပြုမိဘဲ၊ ဘုရားသခင်၏ ကယ်တင်ခြင်းကို ကျွန်မ အကြိမ်ကြိမ် ငြင်းဆန်ခဲ့သည်၊ သို့သော်လည်း ဘုရားသခင်က ကျွန်မ အပြစ်ကျူးလွန်ခြင်းများကို အငြိုးအတေးမထားဘဲ၊ စစ်မှန်သော အံ့ချီးလောက်သော နည်းလမ်းတစ်ခုဖြင့်ပင် ကျွန်မကို ကယ်တင်ခဲ့သည်။ ကျွန်မက ဘုရားကျေးဇူးတော်၏ ကြီးစွာသော ပမာဏကို ရရှိခဲ့ပြီး၊ ထိုသို့သော ကျေးဇူးတော်ကို ကျွန်မ လုံးလုံးမထိုက်တန်သည်ကို ကျွန်မ သိပါသည်။ ဤ တန်ခိုးစွမ်းအားကြီးပြီး၊ စွဲမြဲသော အတွေ့အကြုံများက သိပ္ပံပညာနှင့် အသိပညာတို့က လူများကို မကယ်တင်နိုင်ဘဲ၊ လူများအား အဆုံးမရှိသော ဆင်းရဲဒုက္ခ၊ အကြောက်တရားနှင့် သေခြင်းတရား တို့ကိုသာ ဆောင်ကြဉ်းပေးလာသည်ကို ကျွန်မအား ပြခဲ့သည်။ စကြာဝဠာ ထဲတွင် အရာအားလုံးကို ဖန်ဆင်းရှင်နှင့် အုပ်စိုးသူ သာလျှင် လူ့အသက်နှင့် သူတို့ လိုအပ်သည့် အထောက်အပံ့ကို ပေးနိုင်သည်။ ဘုရားသခင်က လူသားမျိုးနွယ်၏ ရှင်သန်ခြင်းအတွက် တစ်ခုတည်းသော အခြေခံအုတ်မြစ် ဖြစ်ပြီး၊ လူသားမျိုးနွယ်၏ တစ်ခုတည်းသော မျှော်လင့်ချက်နှင့် ရွေးနှုတ်ကယ်တင်ခြင်း ဖြစ်သည်။ လူများ၏ ကံကြမ္မာ ကောင်းတစ်ခု ရှိဖို့ တစ်ခုတည်းသော မျှော်လင့်ချက်မှာ ဘုရားသခင်ကို ကိုးကွယ်ရန် ဖြစ်သည်။- စာတန်၏ အလွန်အမင်း လှည့်စားခံရပြီး၊ သေလု မျောပါးဖြစ်ခဲ့သော- ကျွန်မကဲ့သို့ လူတစ်ယောက်ကို စာတန်၏ စွမ်းအားမှ ကယ်တင်ခြင်းအတွက် ဘုရားသခင်ကို ကျေးဇူးတင်ပါသည်။ ဘုရားသခင် က ကျွန်မကို အသက်ပြန်လည်ရှင်သန်စေခဲ့ပြီး၊ အရာအားလုံး၏ ဖန်ဆင်းရှင်ဖြစ်သည့် သူ့ရှေ့တော်မှောက်သို့ ပြန်လည် ခေါ်ဆောင်ခဲ့သည်။ ယခုအခါတွင် ကျွန်မက ထူးခြားပြောင်မြောက်သော အသက်တာ၏ လမ်းကြောင်းတွင် လျှောက်လှမ်းနေပါသည်။

YouTube: https://l.kingdomsalvation.org/my/video
Facebook: https://|.kingdomsalvation.org/my/facebook

Email: contact.my@kingdomsalvation.org






